
ӨН СӨЗ

Уҹа Аллаһ бәндәләрин ирили хырдалы бүтүн давраныш вә данышыглары үчүн мүдриканә програм вә гајдалар тәсис етдијинә ҝөрә мәсулијјәтли бир мүсәлман илаһи вәзифәләри иҹра етмәк үчүн даима өзүнүн мөвҹуд вәзијјәтдәки вәзифәсини өјрәнмәјә чалышмалыдыр.
“Төвзиһ әл-мәсаил рисаләси”
 мүкәлләфләрин шәриәт һөкмләри саһәсиндә бу еһтјаҹларынын бир һиссәсини тәмин етмәји өз үзәринә ҝөтүрмүш вә мөминләрин китабханаларынын даими вә ајрылмаз бир парчасына чеврилмишдир.

Мәлуматлы шәхсләрә ҝизли дејил ки, мөвҹуд рисаләләр он илләр өнҹә шиә дүнјасынын бөјүк мәрҹә-и тәглиди һәзрәт Ајәтуллаһ әл-үзма Бүруҹердинин нәзарәти алтында гәләмә алынмыш вә мәсәләләри һәмин дөврүн еһтијаҹлары әсасында тәнзимләнмишдир. Бөјүк фәгиһләр дә сонракы илләр әрзиндә бәзи јени мәсәләләри әлавә етдикдән сонра тәртибатында ҹидди дәјишиклик етмәдән өз дәјәрли рәјләрини ејни мәтнлә бәјан етмиш, мүкәлләфләрин диҝәр суалларынын ҹавабларыны исә әрәбдилли әсәрләриндә вә һәмчинин, шәхси истифталар
 чәрчивәсиндә ҹавабландырмышлар.

Лакин нәзәрдә тутулан бир нечә суала ҹаваб тапмаг үчүн әрәб дилиндә олан мүхтәлиф китаблардан истифадәнин вә мүхтәлиф истифталарын арашдырылмасынын сырави инсанлары һәр заман чохлу сајда чәтинликләрлә гаршы-гаршыја гојмасы нәзәрә алынараг гәрара алынды ки, мәтниндә инсанлар үчүн мүасир дөврдә актуал олан һөкмләр гисминдән даһа чох мәсәләнин даһа мүнасиб бир тәртибатла бахылдығы бир рисалә јазылсын.

Һәзрәт Ајәтуллаһ әл-үзма Систанинин “Төвзиһ әл-мәсаил” рисаләси олан бу рисалә мәһз бу мәгсәдлә онун Мәшһәд, Гум вә Нәҹәфи-әшрәф шәһәрләриндәки дәфтәрханаларынын нәзарәти алтында тәртиб едилмишдир вә ашағыдакы хүсусијјәтләри өзүндә еһтива едир:


1) Бу рисалә мәсәләләрин тәсһиһ едилмәси вә тәкмилләшдирилмәси нәтиҹәсиндә бөјүјән һәҹми нәзәрә алынараг ики ҹилддә тәртиб едилмишдир.


2) Әввәлки рисаләдә өз әксини тапмајан “етикаф”, “кәффарәләр”, “нәфәгәләр” вә “шүфә” кими бәзи актуал мөвзулара бу рисаләдә јер верилмишдир.


3) Ҹәмијјәтин бүтүн үзвләринин, јахуд мүәјјән сосиал групларын гаршылашдыглары бир чох шәриәт мәсәләләри, әввәлки мәсәләләрә әлавә едилмишдир.


4) Бир чох һалларда мәтләбин даһа ајдын баша дүшүлмәси үчүн мәсәләләр тәснифат шәклиндә верилмишдир.


5) Нәзәрдә тутулан мөвзунун асан вә тез тапылмасы үчүн бүтүн мөвзулара башлыг верилмиш вә рисаләнин әввәлиндә дә даһа мүффәсәл бир мүндәриҹата јер верилмишдир.


6) Әввәлки рисаләдә мөвҹуд олан бәзи мәсәләләр мөһтәва, мәна дәјишиклији олмадан редактә едилмиш вә әввәлки рисаләнин көһнәлмиш мисаллары һазыркы дөврдә актуал олан јени нүмунәләрлә әвәз едилмишдир.


7) Нәзәрдә тутулан мәлуматын тапылмасыны асанлашдырмаг, јахуд бир мөвзуну тәкмилләшдирмәк мәгсәдилә бәзи һалларда бир мәсәлә әввәлки рисаләнин бир јериндән башга бир јеринә көчүрүлмүш вә мүмкүн олдугҹа бир мәсәләнин мәтндән чыхарылмамасына сәј ҝөстәрилмишдир.


8) Бу рисаләнин һазырланмасында истифадә едилән фигһ мәнбәләри бунлардан ибарәтдир: алимәгам фәгиһин “Үрвәт әл-вүсга”ја шәрһләри (гејдләри), “Минһаҹ әс-салиһин”, “әл-Мәсаил әл-мунтәхәбә”, әл-Фигһ лил-муғтәрибин” рисаләләри, фигһ мөвзуларына даир сон ҝөрүшләри вә фәтва алмаг үчүн өзүнә үнванланан суаллара вердији ҹаваблар. Һәмчинин, мәтнләрдә ихтилафлы мәгамларла растлашдыгда һәмин мәсәләләрлә бағлы мүҹтәһидин өзүнә суал үнванлајараг бу рисаләдә онун сон вә доғру нәзәринин бәјан едилмәсинә чалышмышыг.


Уҹа Аллаһдан бизи данышыг вә давранышларымызда хәталардан горумасыны, Әһли-бејт фигһ мәктәбинә хидмәт етмәкдә мүвәффәгијјәтә наил олмағы вә әмәлләримиздә ихласлы олмағы нәсиб етмәсини диләјирик.


Сонда өз пешәкар вә фасиләсиз сәјләри илә бу өнәмли иши әрсәјә ҝәтирән бүтүн әзиз инсанлара миннәтдарлығымызы билдиририк. Уҹа Аллаһ онлара јахшы ишләр ҝөрәнләр үчүн нәзәрдә тутдуғу ән јахшы мүкафатлары бәхш етсин! Онларын әсримизин илаһи рәһбәринин (Уҹа Аллаһ зүһуруну тезләшдирсин!) лүтфүнә наил олаҹагларына үмид едирик.

ИЛАҺИ ҺӨКМЛӘРИН ӨЈРӘНИЛМӘСИНИН ӘҺӘМИЈЈӘТИ ВӘ ГАЈДАСЫ
Һөкмләрин өјрәнилмәсинин әһәмијјәти

Ајдын бир дин олан Исламда хүсуси әһәмијјәтә малик олан ән өнәмли вәзифәләрдән бири дәрк едилмәси вә һәјата кечирилмәси инсан хошбәхтлијинин зәманәтчиси олан дини һөкмләрин өјрәнилмәсидир. Исламы өзүнә дин сечән инсан онун програмларыны һәјатынын бүтүн саһәләриндә камил сурәтдә гәбул етмәли вә өз давранышларыны динин һөкмләринә ујғун тәнзимләмәлидир. Белә бир вәзифәнин иҹрасы мүсәлман фәрддән динин һөкмләрини өз јашајышында һәјата кечирмәк үчүн онларла еһтијаҹ дујдуғу, онун үчүн актуал олан гәдәр таныш олмағы тәләб едир. Буна әсасән, Гурани-кәрим вә һидајәт јолунун бәләдчиләри олан Әһли-бејт имамлары бу мәсәләјә һәддән зијадә тәкидлә јанашмыш вә һәр кәси динин һөкмләрини өјрәнмәјә тәшвиг едәрәк илаһи һөкмләрлә таныш олмамағын сајсыз-һесабсыз зәрәрләриндән горунмаға чағырмышдыр.


Бир кәламында Имам Садигин (ә) белә сөјләдији нәгл едилир:“Дүрүст бир инсандан һалал-һарамла бағлы бир һәдис өјрәнмәк сәнин үчүн дүнја вә онун гызыл-ҝүмүшүндән даһа јахшыдыр”.


Һәмчинин, рәвајәт едилир ки, бир киши Имам Садигә (ә) дејир: “Мәним бир өвладым вар. О, сиздән һалал-һарамла бағлы мәсәләләри сорушуб өјрәнмәји хошлајыр, әһәмијјәтсиз вә өзү үчүн фајдасыз олан мәсәләләри исә сорушмур”. Һәзрәт Садиг (ә) она белә ҹаваб верир:“Мәҝәр инсанларын мараглана биләҹәји һалал-һарамдан даһа јахшы бир мөвзу вардырмы?!”
 Башга бир һәдисдә исә охујуруг ки, Имам Садиг (ә) бујурур: “Аллаһын дининин үзәриндә дәриндән дүшүнүн вә (ҹаһилијјәт дөврүндә јашајан) әрәбләрә бәнзәмәјин”. Сонра сөзләринә белә давам едир: “Ким Аллаһын дини хүсусунда дәриндән дүшүнмәзсә (елмли, бәсирәтли олмазса), уҹа Аллаһ гијамәт ҝүнү она әсла лүтф етмәз вә әмәлләринин тәмизлијини тәсдигләмәз”.


Һабелә, Имам Садигдән (ә) рәвајәт едилән бир һәдисдә Аллаһын севимли Елчисинин (с) белә бујурдуғу нәгл едилир: “Мән һәфтәнин бир ҝүнүнү дининин ҝөстәришләри үзәриндә дүшүнмәјә, динини өјрәнмәјә ајырмајан мүсәлмана гаршы икраһ һисси дујурам”.


Башга бир һәдисдә Имам Садиг (ә) бујурур: “Лоғман оғлуна нәсиһәтиндә дејирди: “Өвладым! Ҝеҹә вә ҝүндүз, ҝүнүн мүхтәлиф саатларында билик әлдә етмәк үчүн өзүнә вахт ајыр. Һәгигәтән, сәнә бундан имтина етмәкдән (елмдән узаглашмагдан) даһа бөјүк бир итки үз верә билмәз”.


Һәмчинин, Имам Садигин (ә) башга бир дәјәрли кәламында белә бујурдуғу рәвајәт едилир: “Бәсирәтлә һәрәкәт етмәјән (давранышларыны елмә әсасландырмајан) инсан сәһрада сәраб (илғым)  архасынҹа гачан, һәрәкәтинин сүрәти јалныз узаглығыны (мәгсәди илә арасындакы мәсафәни) артыран шәхсә бәнзәјир”.


Өнәмли мәгамлардан бири дә будур ки, диндә фәгиһлик, јәни динлә камил сурәтдә танышлыг, дини маариф вә һөкмләр хүсусунда бәсирәт саһиби олмаг Әһли-бејт имамларынын (ә) рәвајәтләриндә тәкидлә төвсијә олунур.


Имам  Казымын (ә) бу барәдә белә бујурдуғу рәвајәт едилир: “Аллаһын дини хүсусунда алим вә фәгиһ олун. Чүнки фигһ бәсирәтин ачарыдыр, ибадәтин камиллијидир, дүнја вә ахирәт һәјатында уҹа мәгамлара, али дәрәҹәләрә чатмаг үчүн бир васитәдир. Фәгиһин абиддән үстүнлүјү Ҝүнәшин (диҝәр) улдузлардан үстүнлүјүнә бәнзәјир вә ким дининдә дәрин билик саһиби вә фәгиһ олмазса, Аллаһ онун һеч бир әмәлиндән разы галмаз”.


Һәмчинин, Һәзрәт Әлинин (ә) бир кәламында белә бујурдуғу нәгл едилир: “Алим олмаг истәјирсәнсә, Аллаһын дининдә фәгиһ (дәрин билик саһиби) ол!”


Бир һәдисдә Аллаһын елчисинин (с) белә бујурдуғу нәгл едилир: “Уҹа Аллаһа дини дәриндән дәрк етмәкдән даһа үстүн бир шәкилдә ибадәт едилмәмишдир”.


Имам Садигин (ә) белә бујурдуғу нәгл едилир: “Уҹа Аллаһ бир бәндәсинә хејир вә сәадәт бәхш етмәк истәјирсә, ону дини хүсусунда дәрин идрак саһиби едәр”.


Башга бир рәвајәтдә исә белә бујурдуғуну охујуруг: “Уҹа Аллаһ бир ҹәмијјәтин хејир вә уғур газанмасыны истәдикдә онун үзвләрини дини биликләр хүсусунда дәрин идрак саһиби едәр...”


Ајдындыр ки, инсан дини мәсәләләрин өјрәнилмәсиндә сәһләнкарлыға јол верә вә бу мәсәләләри билмәмәк бәһанәси илә она чатдырылан илаһи вәзифәләрә әмәл етмәкдән бојун гачыра билмәз.


Имам Садигдән (ә) нәгл олунан бир һәдисдә охујуруг: “... Аллаһ гијамәт ҝүнү бәндәдән сорушар: “Еј мәним бәндәм, үзәринә дүшән вәзифәдән аҝаһ идинми?” “Бәли!” – дејә ҹаваб верәрсә, ондан: “Елә исә бәс нә үчүн билдијинә әмәл етмәдин?” – дејә сорушар. “Ҹаһил идим”, - дејә ҹаваб вердији тәгдирдә исә: “Бәс нә үчүн әмәл етмәк үчүн өјрәнмәдин?” – дејә сорушар...”

ФӘГИҺЛӘРӘ МҮРАҸИӘТ ЕТМӘЈИН ЗӘРУРИЛИЈИ

Аллаһа ибадәтин әсил јолуну, доғру гајдаларыны ајдынлашдырмаг вәзифәсини дашыјан фигһ елми дәјәрли исламшүнаслыг елмләри арасында ән мүгәддәс елмләрдән биридир. Севимли Пејғәмбәримизин (с) вә Әһли-бејт имамларынын (ә) јашадыглары дөврдә бу елмин чохлу сајда тәдгигатчылары олмуш, ҝөзәчарпан дәрәҹәдә инкишаф етмиш вә динин ардыҹылларынын диггәт мәркәзиндә олмушдур. Хүсусән, Имам Багир (ә) вә Имам Садигин (ә) дөврүндә өз инкишафынын ән јүксәк мәрһәләсинә чатмышды вә чох сајда алим мүхтәлиф дин вә шәриәт мөвзуларында бу ики Әһли-бејт имамынын дәрсләриндә иштирак едәрәк дәрин биликләрә јијәләнмишдиләр.


Елмин инсанларын һәјатына нур сачдығы һәмин дөврдә шәриәт һөкмләри о дәрәҹәдә ҝениш арашдырылырды ки, бир рәвајәтдә Зүрарә ибн Әјунун һәҹҹ илә бағлы мәсәләләри гырх ил мүддәтиндә Имам Садигдән (ә) өјрәндији, анҹаг һәлә дә өјрәниләҹәк мәсәләләрин галдығы сөјләнилир. Өз дилиндән нәгл едилән һәмин рәвајәтдә Зүрарә дејир: “Әбу Абдуллаһа (Имам Садигә тәрҹ.): “Аллаһ мәним ҹанымы сәнә фәда етсин! Гырх илдир ки, һәҹҹ илә бағлы сизә мүхтәлиф суаллар верирәм, сиз дә (онлары ҹавабландырараг) мәнә фәтва верирсиниз”, - дејә әрз етдикдә белә бујурмушду: “Зүрарә! Сән Адәмдән ики мин ил өнҹә дә зијарәт јери олан бир мәбәдлә бағлы бүтүн мәсәләләрин гырх ил әрзиндә ачыгланмасыны истәјирсән?!”


Мәсум имамларын (ә) јашадыглары дөврдә илаһи һөкмләрин бәјан едилмәси вәзифәси онларын өһдәсинә дүшүрдү вә онлар бир чох һалларда бу вәзифәни сечкин шаҝирдләринә дә һәвалә едирдиләр. Зүрарә, Мәһәммәд ибн Мүслим, Әбу Бәсир, Әбан ибн Тәғлиб кими јүксәк мәнәви кејфијјәтләрә вә дәрин биликләрә саһиб олан шәхсләр инсанлары һалал-һарам вә динин мүхтәлиф һөкмләри илә бағлы маарифләндирирдиләр вә имамлар да инсанлары онлара мүраҹиәт етмәјә сөвг едирдиләр.


О ҹүмләдән, рәвајәтләрдән бириндә Шүејб Әгәргуфинин өз дилиндән Имам Ҹәфәр Садигдән (с): “Тез-тез бу вә ја диҝәр бир мөвзуда мәлумат алмаг үчүн кимәсә суал вермәјә еһтијаҹ дујуруг. Белә һалларда кимә мүраҹиәт едәк?” – дејә сорушдуғуну вә Имамын (ә) она: “Әсәдијә, јәни Әбу Бәсирә”, - дејә ҹаваб вердијини охујуруг.


Һәмчинин, башга бир рәвајәтдә Абдуллаһ ибн Әбу Јәфурун белә дедији нәгл олунур: “Әбу Абдуллаһа (ә) әрз етдим: “Һәр заман сизи ҝөрә, һүзурунуза шәрәфјаб ола билмирәм. Бир тәрәфдән дә тез-тез достларымыздан (сизин ардыҹылларыныздан) һәр һансы бири јаныма ҝәләрәк мүәјјән мөвзуларла бағлы суалларла мүраҹиәт едир вә мән онларын бүтүн суалларыны ҹавабландыраҹаг гәдәр мәлумата саһиб дејиләм. (Бу хүсусда нә етмәлијәм?)” О бујурду: “Нә үчүн Мәһәммәд ибн Мүслимә мүраҹиәт етмирсән? Билмәдикләрини ондан соруш. О, биликләрини атамдан әхз етмишдир вә онун нәзәриндә һөрмәтли бир инсан иди”.


Башга бир рәвајәтдә исә Әли ибн Мүсејјиб Һәмәдани дејир: “Һәзрәти Ризаја (ә) дедим: “Мәним евим узагда јерләшир вә һәр заман сизин јаныныза ҝәлә билмирәм. Динимин тәлимләрини (башга) кимдән өјрәнә биләрәм?” “Һәм дүнја, һәм дә ахирәт мәсәләләриндә етибарлы бир инсан олан Зәкәријја ибн Адәм әл-Гуммидән” – дејә ҹаваб верди. Ондан ајрылдыгдан сонра Зәкәријја ибн Адәмин јанына ҝедәрәк ондан (ҹавабландырылмасына) еһтијаҹ дујдуғум шејләри сорушмаға башладым”.


Һабелә, Әбдүләзиз ибн әл-Мүһтәдинин белә дедији рәвајәт едилир: “Ризадан (ә) сорушдум: “Мән һәр заман сизинлә ҝөрүшә билмирәм. Бәс динимин тәлимләрини кимдән өјрәним?” “Јунис ибн Әбдүррәһмандан өјрән”, – дејә ҹаваб верди”.


Бәзән исә Әһли-бејт имамлары (ә) өзләри јахын шаҝирдләринә ҝөстәриш верирдиләр ки, инсанлар үчүн фәтва версинләр. О ҹүмләдән, рәвајәтләрдә Имам Багирин (ә) Әбан ибн Тәғлибә: “Мәсҹиддә (Мәдинә мәсҹидиндә) отур вә инсанлара фәтва вер, һәгигәтән, шиәләрим арасында сәнин кими бир шәхси ҝөрмәк мәнә хошдур”, - дејә бујурдуғу нәгл едилир.


Нәһајәт, Әһли-бејт имамларынын (ә) инсанлар арасында јашадығы дөвр баша чатыр, Һәзрәт Меһдинин (ә.ф) гаиблик дөврү башлајыр вә һалал-һарамын бәјан едилмәси, ҹәмијјәтин еһтијаҹ дујдуғу, инсан һәјатынын мүхтәлиф сфераларына даир дини тәлимләрин ачыгланмасы билаваситә бу вәзифәнин иҹрасы үчүн ҝәрәкли олан бүтүн шәртләрә ҹаваб верән фәгиһләрин үзәринә дүшүр,  фәтва вә еләҹә дә тәглид хүсуси бир шәкилдә күтләви мигјасда рәваҹ тапыр.

Тәглидин зәрурилијинин сәбәби

Ислам сонунҹу вә ән мүкәммәл илаһи мәктәбдир, онун бүтүн тәлимләри инсанларын мәнафејинә ујғундур вә онларын һәјата кечирилмәси илә бәшәријјәтин сәадәтини тәмин етмәк мүмкүндүр. Чүнки бәшәријјәти јарадан, Адәм өвладларынын һәјаты үчүн фајдалы вә зәрәрли олан шејләрдән, онларын фитри истәк вә еһтијаҹларындан ән јахшы аҝаһ олан уҹа Аллаһдыр вә О, инсан һәјатынын ибадәт, игтисадијјат, әхлаг, мәдәнијјәт вә с. саһәләрини әһатә едән, фәрди вә иҹтимаи вәзифәләрини мүәјјәнләшдирән јашам ганун вә гајдаларыны пејғәмбәрләр вә онларын ҹанишинләри васитәсилә онлара бәјан етмишдир. Севимли Пејғәмбәримиз (с) вә һагг јолунун бәләдчиләри олан Әһли-бејт имамлары (ә) тәрәфиндән бәјан едилмиш Исламын ниҹат бәхш едән тәлимләрини үч үмуми һиссәјә бөлмәк олар:

1) Етигадла бағлы биликләр, “үсул әд-дин” (динин әсаслары); 2) әхлаг мәсәләләри; 3) әмәли һөкмләр, “фүру әд-дин” (динин шахәләри).


Илаһи тәлимләрин әмәлијјә рисаләләринин мөвзусуну тәшкил едән үчүнҹү һиссәси, јәни әмәли һөкмләр олдугҹа ҝенишдир. Чүнки бунлар инсанларын ибадәт, игтисадијјат, шәхси, аилә вә иҹтимаи һәјат, әдаләт мүһакимәси, ҹәзалар вә с. саһәләрдә бүтүн һәрәкәтләрини әһатә едән һөкм вә ганунлардыр вә илаһи ҝөстәришләрин бу гисми илә бағлы ашағыдакы мәгамлара диггәт јетирмәк лазымдыр:

a) Елмин мүхтәлиф саһәләри вардыр вә бир инсан бир саһә үзрә дәрин билик вә баҹарыглара саһиб олдуғу һалда башга бир саһәдә мәлуматсыз ола биләр. Нәтиҹә етибарилә, о, ағлын һөкмүнә әсасән, мүтәхәссиси олмадығы саһә илә бағлы хүсусларда һәмин саһәнин мүтәхәссисинә мүраҹиәт етмәли вә онун ҝөстәришләринә табе олмалыдыр. Мәсәлән, космик тәдгигатлар мүтәхәссиси олан бир шәхс хәстәләндикдә хәстәликләр вә онларын мүалиҹә үсуллары илә бағлы лазымы биликләрә саһиб олмадығына ҝөрә мүтләг мүтәхәссис һәкимә мүраҹиәт етмәлидир. Бир һәбин нечә дәфә гәбул едилмәли олдуғуна, һансы ампулун инјексија едилмәли олдуғуна һәким ҝөстәриш верир. Чүнки космик тәдгигатлар мүтәхәссиси онун ҝөстәришләринә табе олмағы өзүнә борҹ билир. Үмумијјәтлә, биз бу вә ја диҝәр бир иши ҝөрмәк истәдикдә вә онун неҹә һәјата кечирилмәли олдуғуну билмәдикдә һәмин ишин мүтәхәссисинә мүраҹиәт едәрәк ондан сөзүҝедән ишин иҹра гајдалары илә бағлы мәлумат алырыг вә һәр һансы бир ихтисас вә сәнәтә саһиб олмаг истәдикдә дә һәмин саһә үзрә ән биликли, ән баҹарыглы мүтәхәссисә, мүәллимә үз тутуруг. Шәриәт һөкмләри, илаһи һалал вә һарам да мәһз бу гајдада өјрәнилир вә бу мәгсәдлә динин һөкмләри үзрә мүтәхәссис олан фәгиһә мүраҹиәт етмәк лазымдыр.

b) Илаһи һөкмләрин үмдә мәнбәји Гурани-кәрим вә әзиз Пејғәмбәримиздән (с), һабелә мәсум Әһли-бејт имамларындан (ә) нәгл олунан һәдисләрдир (бу икиси “сәгәлејн”, јәни “ики ағыр әманәт” адландырылыр).

c) Гурани-мәҹид вә Әһли-бејтин (ә) һәдисләриндә өз әксини тапан мәлуматларын дүзҝүн әлдә едилмәси вә дәрк едилмәси һеч дә асан бир иш дејил вә мүәјјән ихтисас вә баҹарыг тәләб едир. Бир инсан әрәб дилчилији вә Гуранын тәфсири, дирајә (һәдисшүнаслыг), риҹал (равишүнаслыг), үсули-фигһ (фигһин методолоҝијасы) кими мүхтәлиф исламшүнаслыг саһәләринә, һабелә Ислам шәриәтшүнасларынын, фәгиһләрин рәјләринә даир лазымы ихтисас билик вә баҹарыгларына саһиб олмадыгҹа, неҹә дејәрләр, илаһи мүвәффәгијјәт сајәсиндә иҹтиһад дәрәҹәсинә наил олмадыгҹа Аллаһын һөкмләрини өз мәнбәләриндән өјрәниб ашкара чыхара билмәз. Сиз рисалә вә “Төвзиһ әл-мәсаил” адлы кичик һәҹмли бир китаб ҝөрүрсүнүз вә бәлкә дә билмирсиниз ки, бу рисалә бир фәгиһин өмрүнүн мәһсулудур вә о, мүвафиг ихтисаса јијәләнәрәк, бөјүк зәһмәтләр һесабына дини мәнбәләрә истинад етмәклә һәмин рисаләдә өз әксини тапан нәтиҹәләрә ҝәлмиш вә бу нәтиҹәләри инсанлара тәгдим етмишдир.

Беләликлә, ачыгладығымыз бу һәгигәтләр нәзәрә алынмагла, өзүнәмәхсус хүсусијјәтләри илә ҝениш сфералары әһатә едән иҹтиһад јолуну гәт етмиш фәгиһ алимләрә мүраҹиәт етмәјин зәрурилији ајдынлашыр, мүҹтәһидә тәглид мәсәләсинин доғрулуғу ағлын һөкмүнә, доғру мәнтиги мүһакимәјә әсасән сүбута јетир вә мәлум олур ки, тәглид һеч дә кор-коранә табечилик демәк дејил (Ислам дини бүтүн ҝүҹү илә кор-коранә табечиликлә мүбаризә апармыш вә Гурани-мәҹид буну мәзәмәтә лајиг олан ән рәзил хисләтләрдән бири кими тәгдим етмишдир). Әксинә, тәглид дини мәсәләләрдә мүтәхәссис олмајан бир инсанын мүтәхәссисә мүраҹиәт етмәси демәкдир. Имам Һәсән Әскәридән (ә) нәгл олунан ашағыдакы һәдисдә бу мәтләбин доғрулуғуну дәстәкләјир:

“Фәгиһләрдән ким нәфсини горујарса (доғру јолдан, уҹа Аллаһа ибадәт, бәндәлик јолундан бүтүн нөв сапмалардан горуна билмәк үчүн нәфсинә саһиб чыхарса), динини горујарса, нәфсинин истәкләринә гаршы чыхарса, Мөвласынын (Аллаһын) әмринә мүти оларса, диҝәр инсанлар онлара тәглид етмәлидирләр”.

Сөјләниләнләрә әсасән, ајдын олур ки, дини мәсәләләр вә шәриәт һөкмләри хүсусунда иҹтиһад дәрәҹәсинә чатмајан, һөкмләрин дәлил вә мәнбәләри илә таныш олмајан инсанларын рәј билдирмәси јолверилмәздир вә мөминләрә ваҹибдир ки, бүтүн дини һөкмләр вә шәриәт мәсәләләри илә бағлы алимәгам мәрҹәи-тәглидләрә, етибарлы исламшүнаслара мүраҹиәт етсинләр.

ТӘКЛИФ (МҮКӘЛЛӘФИЈЈӘТ) ВӘ ҺӘДДИ-БҮЛУҒ
Тәклифин шәртләри

Инсан мүәјјән шәртләрә ҹаваб вердији тәгдирдә илаһи һөкмләрә, гајда-ганунлара риајәт етмәлидир. Бу шәртләр “тәклиф (мүкәлләфијјәт) шәртләри” адландырылыр. Онлардан һәр һансы биринә ҹаваб вермәдији һалда исә инсан мүкәлләф дејилдир. Бу шәртләрдән бәзиләри ашағыдакылардыр:

а) Әгл: Тәклифин илк шәрти мүкәлләфин ағыл вә тәфәккүр габилијјәтинә малик олмасыдыр. Дәли олан вә лазымы тәфәккүр габилијјәтинә малик олмајан инсан Исламда мүкәлләф сајылмыр вә ағыл чырағы инсанын дахилини ајдынлатмадыгҹа, инсан иман вә күфрү, һагг вә батили, ваҹиб вә һарамы ајырд етмәк гүдрәтинә малик олмадыгҹа өһдәсинә һеч бир тәклиф дүшмүр. Инсанын әгл вә тәфәккүр габилијјәти тәклифин әсасы вә илаһи мүһакимәнин мејарыдыр.
Бир һәдисдә Имам Багирин (ә) белә бујурдуғуну охујуруг: “Аллаһ гијамәт ҝүнү бәндәләрини мүһакимә едәркән дүнјада онлара бәхш етдији әглин гәдәрини (сәвијјәсини) нәзәрә алаҹагдыр”.

б) Гүдрәт: Тәклифин икинҹи шәрти гүдрәт, јәни Аллаһын инсандан тәләб етдији иши ҝөрмәк баҹарығыдыр. Гурани-кәрим бунунла бағлы бујурур: “Аллаһ һәр кәси гүввәси јетдији гәдәр јүкләјәр (мүкәлләф едәр)...”
 Һәмчинин, бир һәдисдә Имам Һүсејнин (ә) бу шәртлә бағлы белә бујурдуғу нәгл едилир: “Аллаһ тагәтини алдығы һәр бир бәндәсини итаәтдән азад етмиш, гүдрәтдән мәһрум етдији һәр бир бәндәсинин үзәриндән мүкәлләфијјәти ҝөтүрмүшдүр”.

ҹ) Һәдди-бүлуғ: Тәклифин үчүнҹү шәрти һәдди-бүлуғдур. Һәдди-бүлуғ, сајәсиндә инсанын Аллаһын мүхатәби олмаг, бир сыра илаһи ҝөстәриш вә әмрләрин иҹрасынын она ваҹиб олмасы, гадаған едилмиш ишләрин она һарам олмасы, онун дини вәзифәләри јеринә јетирмәклә Аллаһа јахынлашмаг вә бәндәлик, өзүнү Рәббинә тәслим етмә сынағындан башыуҹа чыхмаг шәрәфинә наил олдуғу мүбарәк бир һадисәдир.

Һәдди-бүлуғун әламәтләри
Мәсәлә 1. Гызлар үчүн һәдди-бүлуғун әламәти гәмәри (синодик, ај) тәгвими илә 9 јашын тамам олмасыдыр.
 Оғланларын һәдди-бүлуға чатмасынын әламәти исә ашағыдакы дөрдш ејдәнбиридир:

1) гарнын алтында, ҹинсијјәт органынын үстүндә сәрт түкләрин чыхмасы;

2) үздә вә додағын үстүндә сәрт түкләрин чыхмасы;

3) истәр ајыг һалда, истәрсә јухуда мәни (сперма) ифразы;

3) гәмәри тәгвимлә 15 јашын тамам олмасы.
Садаланан әламәтләрин һәр бири инсанын һәдди-бүлуға вә еләҹә дә тәклиф һәддинә чатмасынын әламәтидир вә һәмин андан етибарән тәклифин диҝәр шәртләри дә мөвҹуд олдуғу тәгдирдә бүтүн илаһи ҝөстәришләрин иҹрасы инсана ваҹибдир. Гыз һәдди-бүлуға оғландан бир нечә ил тез чатдығына ҝөрә гадынын мүкәлләфијјәтә даһа өнҹә гәдәм гојмасы онун Аллаһла үнсијјәтә вә камала доғру һәрәкәтә даһа сүрәтли һазырлығындан хәбәр верир.
Мәсәлә 2. Оғланларда синә вә голтуг наһијәсиндә сәрт түкләрин чыхмасы, сәсин галынлашмасы вә с. һәдди-бүлуғ әламәти дејилдир.

ТӘГЛИД  


Мәсәлә 3. Мүсәлманын “үсул әд-дин”ә (динин әсаларына) етигады идрака әсасланмалыдыр вә о, “үсул әд-дин”дә тәглид етмәмәлидир. Башга сөзлә, о, “үсул әд-дин”и билән бир шәхсин сөзүнү садәҹә онун сөјләдијини дәлил ҝәтирәрәк гәбул едә билмәз. Лакин әҝәр бир шәхс Исламын һагг инанҹларына етигад бәсләјирсә вә буну изһар едирсә (һәрчәнд идрак әсасында олмаса белә), һәмин шәхс мүсәлман вә мөминдир вә Ислам (мүсәлманлыг) вә иман (мөминлик) илә әлагәдар бүтүн һөкмләр она шамил олур.

Динин һөкмләринә ҝәлдикдә исә (динин зәрури вә гәти мәсәләләри истисна олмагла) инсан ја мүҹтәһид олмалы, һөкмләри дәлилләрә әсасланараг әлдә етмәли, ја мүҹтәһидә тәглид етмәли, ја да еһтијат јолу илә вәзифәсини елә иҹра етмәлидир ки, мүкәлләфијјәтини һәјата кечирдијинә даир јәгинлик һасил етсин. Мәсәлән, әҝәр мүҹтәһидләрдән бир гисми бир иши һарам билирсә, диҝәр бир гисми исә һарам олмадығыны сөјләјирсә, һәмин иши ҝөрмәмәли, һәмчинин онлардан бәзиләри бир иши ваҹиб, бәзиләри исә мүстәһәб һесаб едирсә, һәмин иши ҝөрмәлидир. Беләликлә, мүҹтәһид олмајан вә еһтијата да риајәт едә билмәјән шәхсләрин мүҹтәһидә тәглид етмәси ваҹибдир.


Мәсәлә 4. Һөкмләрдә тәглид мүҹтәһидин ҝөстәришинә әмәл етмәк демәкдир вә киши, һәдди-бүлуға чатмыш, агил, иснаәшәри шиә,
 һалалзадә, адил вә јашајан мүҹтәһидә тәглид етмәк лазымдыр.


Инсан гаршылашдығы мәсәләләрдә, үмумијјәтлә, мүҹтәһидләрин фәргли фәтвалары олдуғуну биләрсә, һәрчәнд фикир ајрылығынын мәһз һансы хүсусда олдуғуну билмәсә дә, “әләм” олан, јәни биликләри башгаларындан даһа артыг олан, Аллаһын һөкмүнү вә тәјин едилмиш вәзифәләри ағыл вә шәриәт әсасында мүһакимә апармагла баша дүшмәкдә өз дөврүнүн бүтүн мүҹтәһидләриндән даһа баҹарыглы олан мүҹтәһидә тәглид етмәлидир.


Мәсәлә 5. Адил өзүнә ваҹиб олан ишләри јеринә јетирән вә она һарам олан ишләрдән узаг дуран шәхсдир. Шәри үзрү олмадан ваҹиб бир иши јеринә јетирмәјән, јахуд бир һарам иш ҝөрән шәхс адил сајылмыр вә бу мәсәләдә кичик вә бөјүк ҝүнаһ арасында фәрг јохдур. Инсан үчүн әдаләт (адиллик) бир нечә үсулла сүбута јетир:

a) Инсанын өзүнүн нәзәрдә тутулан шәхсин әдаләтинә јәгинлик һасил етмәли, јахуд онун адил олдуғуна архајын олмалыдыр вә бу архајынлыг мәнтигли јолла һасил едилмәлидир;
b) Ики адил инсан һәмин шәхсин әдаләт хисләтинә саһиб олдуғуну тәсдигләмәлидир;
c) Арашдырылан шәхс заһирән јахшы инсан олмалы, данышыг вә давранышларында шәриәтә зидд һаллар мүшаһидә олунмамалы, мәсәлән, гоншуларындан вә ја үнсијјәтдә олдуғу инсанлардан неҹә бир инсан олдуғу сорушулдугда онлар һәмин шәхсин јахшы бир инсан олдуғуну тәсдигләмәли вә онун шәриәтә ујғун олмајан бир һәрәкәтә јол вердијини ҝөрмәдикләрини билдирмәлидирләр. Гејд етмәк лазымдыр ки, мүхтәлиф шәриәт мөвзуларында әдаләт анлајышынын тәрифи вә исбат үсуллары ејнидир.


Мәсәлә 6. Инсанын мүҹтәһид олмасыны вә еләҹә дә мүҹтәһидләр арасындан әләм оланыны үч јолла мүәјјән етмәк олар:

1) Инсанын өзүнүн јәгинлик һасил етмәси, мәсәлән, өзүнүн бу саһәдә елм саһиби олмасы вә мүҹтәһиди вә әләми ајырд едә билмәси.
2) Мүҹтәһиди, јахуд әләми таныја билән ики алим вә адил инсанын бир шәхсин мүҹтәһид, јахуд әләм олдуғуну тәсдигләмәси. Бу шәртлә ки, башга ики алим вә адил инсан онларын дедикләринин әксини демәмәлидир. Бир шәхсин мүҹтәһидлији, јахуд әләмлији һәтта инсанын етибар етдији, бу мәсәләләрдә лазыми информасијаја малик олан бир нәфәр мүтәхәссисин мәлуматы илә дә сүбутуну тапа биләр.
Мүтәхәссисләр бу хүсусда фикир ајрылығына дүшдүкләри тәгдирдә исә даһа баҹарыглы вә мәлуматлы олан групун шаһидлији гәбул едилир. Бу заман онларын шаһидлијинин һәгигәтлә үст-үстә дүшмә еһтималы диҝәр групла мүгајисәдә даһа ҝүҹлү олмалы вә бу даһа ҝүҹлү еһтимал башда һәмин ики групун мәлуматлары арасындакы зиддијјәт сәбәби илә јаранан шүбһә вә тәрәддүдүн бир тәрәфә јөнәлмәсинә, диҝәр групун мәлуматынын исә һәмин групла мүгајисәдә үрфән шүбһәсиз һесаб едилмәсинә сәбәб олмалыдыр.

3) Инсанын мәнтиги үсулларла бир шәхсин мүҹтәһид, јахуд әләм олдуғуна әмин олмасы. Мәсәлән, мүҹтәһид вә әләми мүәјјән едә билән вә сөзләриндән јәгинлик һасил олан бир дәстә елм әһлинин бир шәхсин мүҹтәһид, јахуд әләм олдуғуну тәсдигләмәси.

Гејд етмәк лазымдыр ки, әҝәр мүҹтәһиди тәјин етмәк үчүн һеч бири мүмкүн олмазса, мүкәлләф 12-ҹи мәсәләдә мәрҹә-и тәглидин вәфаты илә бағлы вериләҹәк изаһа ујғун һәрәкәт етмәлидир.


Мәсәлә 7. Бир мүҹтәһидин рисаләсиндә ачыгладығы рәјләр үмуми шәкилдә үч гисмә бөлүнүр:

a) фәтва;
b) ваҹиб еһтијат јахуд лазым еһтијат;

c) мүстәһәб еһтијат.

“Ваҹибдир”, “һарамдыр”, “ҹаиздир”, “ҹаиз дејилдир”, “әгва будур”, “әзһәр будур”, “заһир будур”, “әгрәб будур”, “бәид дејил” кими ифадәләр фәтва сајылыр, мүгәллид (тәглид едән) бу фәтвалара әмәл етмәлидир вә әҝәр әләм мүҹтәһид бир мәсәләдә фәтва верәрсә, мүгәллид һәмин мәсәләдә башга бир мүҹтәһидин фәтвасына әмәл едә билмәз. “Б” вә “ҹ” бәндләри 8 вә 9-ҹу мәсәләләрдә изаһ едиләҹәкдир.

Мәсәлә 8. Әләм мүҹтәһид бир мәсәләдә фәтва вермәјәрәк: “Еһтијат будур ки, филан шәкилдә һәрәкәт едилсин”,- дејәрсә, мүгәллид ја “ваҹиб еһтијат”, јахуд “лазым еһтијат” адланан бу еһтијата ујғун һәрәкәт етмәли, ја да әләмлик ардыҹыллығына риајәт етмәклә
 башга бир мүҹтәһидин фәтвасыны иҹра етмәлидир. Мәсәлән:

a) Әҝәр әләм мүҹтәһид: “Ваҹиб еһтијат намаз гыланын намазын биринҹи вә икинҹи рүкәтләриндә Һәмд сурәсиндән сонра даһа бир сурә охумасыны тәләб едир”, - дејирсә, мүгәллид ја бу еһтијата риајәт етмәли, ја да әләмлик ардыҹыллығыны нәзәрә алмагла диҝәр бир мүҹтәһидин фәтвасына әмәл етмәлидир. Беләликлә, диҝәр мүҹтәһид тәкҹә Һәмд сурәсинин охунмасыны кафи һесаб едирсә, сөзүҝедән шәхс бу мәсәләдә она тәглид едәрәк икинҹи сурәни охумаја биләр.
b) Әҝәр әләм мүҹтәһид:“Ваҹиб еһтијата әсасән, инсанын тәјәммүмдә истифадә етмәк истәдији шеј әлә һопаҹаг гәдәр тозлу олмалыдыр”, - дејирсә, мүгәллиди ја бу еһтијатын тәләбинә риајәт етмәли вә үзәриндә тоз олмајан дашла тәјәммүм етмәмәли, ја да әләмлик ардыҹыллығына риајәт етмәклә башга бир мүҹтәһидин фәтвасына әмәл етмәлидир. Башга мүҹтәһид тозсуз даша тәјәммүмү доғру һесаб едирсә, сөзүҝедән шәхс бу мәсәләдә она тәглид едә вә тозсуз дашдан истифадә етмәклә тәјәммүм едә биләр.

“Бу мәсәлә мәһәлл-и тәәммүлдүр (үзәриндә дүшүнүлмәли мәгамдыр)”, “мәһәлл-и ишкалдыр (мүшкүл мәсәләдир)”, “бу әмәлин ишкалы вардыр (дүзҝүнлүјү сөјләмәк чәтиндир)”, јахуд “бу иш шүбһәдән хали дејилдир” кими ифадәләр дә ваҹиб еһтијат һөкмүнә маликдир.

Мәсәлән, әҝәр әләм мүҹтәһид: “Иҹарәјә верән өз мәнзилини“үҹрәт әл-мисл”дән
 аз мәбләғә иҹарәјә верәрсә вә иҹарә мүгавиләсинә иҹарәјә ҝөтүрәнин она мүәјјән мәбләғдә борҹ вермәсини шәрт гојарса, бу борҹун риба (сәләм) сајылмасы шүбһәси вардыр вә мүкәлләфијјәт етибарилә мәһәлл-и ишкалдыр”, - дејирсә, мүгәллид ја бу гајдада мәнзил иҹарәјә вермәкдән, јахуд иҹарәјә ҝөтүрмәкдән имтина етмәли, ја да әләмлик сырасы ардыҹыллығына риајәт етмәклә башга бир мүҹтәһидин фәтвасына ујғун һәрәкәт етмәлидир. Һәмин мүҹтәһид бу гајдада иҹарәјә иҹазә верирсә вә ону риба һесаб етмирсә, мүгәллид дејилән гајдада һәрәкәт едә биләр.

Мәсәлә 9. Әҝәр әләм мүҹтәһид бир мәсәлә илә бағлы фәтва вердикдән сонра еһтијат едәрсә, мәсәлән: “Нәҹасәтә булашмыш габы күр һәҹминдә олан су илә бир дәфә јусалар, пак олар, һәрчәнд, еһтијат будур ки, үч дәфә јујулсун”,- дејәрсә, мүгәллиди бу еһтијатын тәләбинә әмәл етмәјә биләр. Бу гәбилдән олан еһтијат “мүстәһәб еһтијат” адландырылыр. Һәмчинин, бир мәсәлә илә бағлы өнҹә еһтијатын тәләби, сонра ардынҹа мүҹтәһидин фәтвасы гејд едилдикдә, мәсәлән, мүҹтәһид: “Еһтијата әсасән, намазын үчүнҹү вә дөрдүнҹү рүкәтләриндә тәсбиһати-әрбәә үч дәфә дејилмәлидир, һәрчәнд бир дәфә дејилмәси кифајәтдир”, - дедикдә дә һөкм беләдир.


Мәсәлә 10. Шәриәт мәсәләләри илә бағлы бир мүҹтәһидин рәјини, ҝөстәришини (истәр фәтва олсун, истәрсә ваҹиб, јахуд мүстәһәб еһтијат) өјрәнмәјин дөрд үсулу вардыр:

a) мүҹтәһидин өзүндән ешитмәк;
b) мүҹтәһид фәтвасыны нәгл едән ики адил шәхсдән ешитмәк;
c) сөзүнә етибар едилән бир шәхсдән ешитмәк;
d) мүҹтәһидин рисаләсиндән, јахуд она үнванланан суаллара фәтва шәклиндә вердији јазылы ҹавабдан охумаг. Сонунҹу һалда инсан сөзүҝедән рисалә, јахуд фәтва мәзмунлу ҹавабын дүзҝүнлүјүнә архајынлыг һасил етмәлидир.

Мәсәлә 11. Инсан мүҹтәһидин фәтвасынын дәјишдијинә даир јәгинлик һасил етмәјинҹә онун рисаләсиндә јазылана әмәл едә биләр вә әҝәр онун фәтвасынын дәјишдијини садәҹә еһтимал едирсә, мөвзуну арашдырмасы лазым дејил.


Мәсәлә 12. Инсанын тәглид етдији мүҹтәһид вәфат едәрсә, онун өлүмүндән сонрасы илә бағлы һөкм сағлығындакы һөкм кимидир. Беләликлә, әҝәр һәмин мүҹтәһид дири мүҹтәһидлә мүгајисәдә әләм оларса вә мүкәлләф, үмумијјәтлә, гаршысына чыхан мәсәләләрдә о ики мүҹтәһидин фәтваларынын фәргли олдуғуну биләрсә, һәрчәнд фикир ајрылығынын мәһз һансы мәсәләдә олдуғуну билмәсә дә, она тәглид етмәјә давам етмәлидир. Јашајан мүҹтәһид вәфат едән мүҹтәһидлә мүгајисәдә әләм олдуғу тәгдирдә исә јашајан мүҹтәһидә мүраҹиәт етмәлидир. Әҝәр онларын һансынын әләм олдуғу мәлум дејилсә, јахуд онларын елми сәвијјәси ејнидирсә, бу һалда онлардан биринин даһа тәгвалы олдуғу, јәни фәтва вермәкдә вә шәриәт һөкмләринин дүзҝүн мүәјјәнләшдирилмәсиндә рол ојнајан хүсусларда даһа еһтијатлы олдуғу, арашдырмачы олдуғу мүәјјән едиләрсә, она тәглид етмәлидир. Онлардан биринин даһа тәгвалы
 олдуғу да мүәјјән едилә билмәзсә, өз һәрәкәтләрини онлардан һәр һансы биринин фәтваларына ујғунлашдырмаға ихтијары вардыр. Јалныз тәклиф (шәри вәзифә) илә бағлы “елм-и иҹмали”,
 јахуд “һөҹҹәт-и иҹмали”
адландырылан һаллар истиснадыр. Белә һалларда ваҹиб еһтијата әсасән, мүкәлләф һәр ики фәтваја риајәт етмәлидир. Гејд етмәк лазымдыр ки, бу мәсәләнин башланғыҹында тәглид дејәркән сағлығында мүәјјән бир мүҹтәһидин фәтваларына табе олмағы өзүнә борҹ билмәк нәзәрдә тутулур вә тәглидин ҝерчәкләшмәси үчүн онун ҝөстәришләринә әмәл етмәк шәрт дејил.


Мәсәлә 13. Инсан һәјатда олан бир мүҹтәһидин иҹазәси олмадан вәфат етмиш мүҹтәһидә тәглидиндә галарса, тәглид етмәјән инсан кимидир вә белә инсан дүнјадан көчмүш мүҹтәһидә тәглид етмәк мәсәләсиндә һәјатда олан вә мәрҹә-и тәглид үчүн тәләб олунан бүтүн шәртләрә малик бир мүҹтәһидә мүраҹиәт етмәли вә бу мәсәләдә она тәглид етмәлидир.


Мәсәлә 14.Јахшы илә писи ајырд едә билән бир ушаг тәглид едәрсә, онун тәглиди доғрудур. Беләликлә, әҝәр ушағын һәдди-бүлуға чатмаздан өнҹә тәглид етдији мүҹтәһид вәфат едәрсә, 12-ҹи мәсәләдә һәдди-бүлуға чатмыш инсанлар үчүн гејд едилән һөкм һәмин ушаға да аиддир. Јалныз “елм-и иҹмали”, јахуд “һөҹҹәт-и иҹмали”һалларында ики рәј арасында еһтијатын ваҹиб олмасы истисна тәшкил едир вә һәдди-бүлуға чатмаздан өнҹә еһтијат она ваҹиб дејилдир.

Мәсәлә 15. Мүкәлләф һансы мәсәләләри өјрәнмәдијинә ҝөрә ваҹиб бир әмәли јеринә јетирмәјәҹәјини, јахуд һарам бир иш ҝөрәҹәјини еһтимал едирсә, һәмин мәсәләләри өјрәнмәси ваҹибдир.


Мәсәлә 16. Инсанын гаршысына барәсиндәки һөкмү билмәдији бир мәсәлә чыхарса, еһтијат етмәли, ја да гејд едилән шәртләрлә тәглид етмәлидир. Һәмин мәсәләдә әләм мүҹтәһидин фәтвасыны өјрәнә билмәдији һалда исә әләмлик ардыҹыллығына риајәт етмәклә әләмдән башга бир мүҹтәһидә тәглид едә биләр.


Мәсәлә 17. Бир инсан башга бир шәхсә бир мүҹтәһидин фәтвасы илә бағлы мәлумат верәрсә, һәмин мүҹтәһидин сөзүҝедән фәтвасы дәјишдикдә ону бу дәјишикликдән хәбәрдар етмәси ваҹиб дејил. Лакин фәтваны дедикдән сонра сәһв етдијини вә вердији мәлуматын һәмин шәхсин шәри вәзифәсинә ујғун олмајан шәкилдә һәрәкәт етмәсинә сәбәб олаҹағыны баша дүшәрсә, лазым еһтијата әсасән, мүмкүн олдуғу тәгдирдә сәһвини дүзәлтмәлидир.


Мәсәлә 18. Мүкәлләф бир мүддәт тәглидсиз һәрәкәт едәрсә, бурада үч һал фәрз едилә биләр:

1) Әҝәр онун әмәлләри һәгигәтлә, јахуд һал-һазырда онун мәрҹәи-тәглиди ола биләҹәк, тәглид етмәли олдуғу мүҹтәһидин фәтвасына ујғундурса, бу һалда онун кечмиш әмәлләри, һәрәкәтләри дүзҝүн сајылыр.

2) Әҝәр онун әмәлләри һәгигәтлә, јахуд белә бир (1-ҹи бәнддә гејд едилән хүсусијјәтләрә малик) мүҹтәһидин фәтвасына ујғун дејилсә, бурада дөрд вәзијјәт тәсәввүр едилә биләр:

a) Әмәлдә нөгсан рүкнләр вә бу кими шејләрлә бағлы оларса, сөзүҝедән әмәл батилдир. Мәсәлән, намаз гылан шәхс “тәкбирәт әл-еһрам”ы демәзсә, ја рүку етмәзсә, јахуд ајаг үстә намаз гылмалы олдуғу һалда, отураг һалда гыларса вә ја намазыны дүзҝүн гајдада алынмамыш дәстәмаз, гүсл, јахуд тәјәммүмлә гыларса, намазы батил сајылыр.
b) Әмәлдә нөгсан рүкнләр вә бу кими шејләрлә бағлы олмазса вә инсан “гасир ҹаһил” оларса, јәни мәсәләни өјрәнмәкдә сәһләкарлыға јол вермәмишдирсә, бу һалда сөзүҝедән әмәл доғрудур. Мәсәлән, намаз гылан шәхс намазынын Һәмд вә сурәсини, јахуд рүку вә сәҹдәсинин зикрләрини вә ја тәшәһһүдүнү сәһв охујарса, анҹаг онлары өјрәнмәкдә сәһләнкарлыға јол вермәмишдирсә, онлары билмәдијинә ҝөрә “мүгәссир” дејилсә; јахуд намаз гылан сәҹдә һалында әлини, јахуд ајағынын баш бармағыны јерә дајамазса вә мәсәләни билмәмәкдә вә өјрәнмәмәкдә мүгәссир олмазса, намазы доғрудур.
c) Әмәлдә нөгсан рүкнләр вә бу кими шејләрлә бағлы олмазса, анҹаг мүкәлләф “мүгәссир ҹаһил” оларса (јәни мәсәләни өјрәнмәмәкдә вә билмәмәкдә сәһләнкарлыға јол вермишдирсә) вә сәһвин баш вердији хүсус мүгәссир ҹаһилин сәһв һәрәкәтинин әмәлин батил олмасына сәбәб олдуғу һаллардан оларса, бу һалда һәмин әмәл батил сајылыр. Мәсәлән, “б” бәндиндә мисал олараг верилән һалларда мәсәләни өјрәнмәкдә сәһләнкарлыға јол верән вә мүгәссир олан намаз гыланын намазы батил сајылыр.
d) Әмәлдә нөгсан рүкнләр вә бу кими шејләрлә бағлы олмазса, анҹаг инсан мүгәссир ҹаһил оларса, сәһвин баш вердији хүсус мәсәләни һәтта үзрсүз вә тәгсир (сәһләнкарлыг) уҹбатындан билмәмәјин белә  әмәлин батил олмасына сәбәб олмадығы һаллардан оларса, һәрчәнд бу һалда инсан гаршысына чыхан мәсәләни өјрәнмәдијинә ҝөрә ҝүнаһкар сајылса да, сөзүҝедән әмәл доғру сајылыр. Мәсәлән, бир киши вә ја гадын мәсәләни билмәдијинә ҝөрә зөһр вә әср намазларында сурәләри уҹа сәслә охумушдурса, јахуд бир киши мәсәләни билмәдијинә ҝөрә мәғриб вә иша намазларында сурәләри аста сәслә охумушдурса вә ја бир шәхс мәсәләни билмәдијинә ҝөрә намазларында тәсбиһати-әрбәәни уҹа сәслә охујарса, һәрчәнд мәсәләни өјрәнмәкдә сәһләнкарлыға јол верәрәк мүгәссир олса да, гылдығы намаз доғрудур.
3) Әҝәр инсан кечмиш әмәлләрини һансы шәкилдә һәјата кечирдијини билмирсә, мәсәлән, һәдди-бүлуға чатдығы илк дөврләрдә намазыны доғру гајдада гылыб-гылмадығыны, јахуд оруҹуну дүзҝүн тутуб-тутмадығыны хатырламырса, анҹаг сөзүҝедән әмәлләри дүзҝүн шәкилдә һәјата кечирдијини мәнтигли әсасларла еһтимал едирсә, бу һалда да “Минһаҹ әс-салиһин” рисаләсиндә гејд едилән бәзи һаллар истисна олмагла, онун кечмиш әмәлләри доғру сајылыр.


Мәсәлә 19. Бу рисаләдә гејд едилән мүстәһәбләрин бир чохунун мүстәһәблији “сүннәтләрин дәлилләриндә тәсамуһ”
 гајдасына әсасланыр вә бизим нәзәримиздә бу гајданын мөтәбәрлији сүбута јетмәдијинә ҝөрә мүкәлләф һәмин ишләри рәҹаән, Аллаһ тәрәфиндән бәјәниләҹәјинә үмид едәрәк ҝөрә биләр. Мәкруһларын чоху илә бағлы һөкм дә бу гәбилдәндир вә онлардан Аллаһ тәрәфиндән бәјәниләҹәјинә үмид едәрәк чәкинмәк лазымдыр.

СУЛАРЛА ӘЛАГӘДАР ҺӨКМЛӘР
Суларын нөвләри

Мәсәлә 20. Су ја мүтләг (саф), ја да музафдыр (гарышыгдыр). “Музаф су” гарпыз вә портағал ширәси кими мүәјјән бир шејдән алынан, јахуд артыг су адландырылмајаҹаг шәкилдә палчыг вә бу кими шејләрлә гарышмыш судур. Бу гәбилдән олмајан су исә “мүтләг су”дур вә беш гисимә бөлүнүр:

Мүтләг сујун нөвләри

1) Күр су

Мәсәлә 21. Габынын һәҹми 36 куб гарыш
 олан вә тәгрибән 384 литрә бәрабәр (вә ја даһа артыг) олан мигдарда суја “күр су” дејилир. Буна әсасән, тилләринин һәр биринин узунлуғу ән азы тәгрибән 72,6848 см олан габ күр һәҹминдәдир.


Мәсәлә 22. Идрар вә ган кими өзлүјүндә нәҹис олан бир шеј, јахуд палтар кими нәҹисә булашан бир шеј күр һәҹминдә олан суја дәјәрсә, һәмин су нәҹасәтин ијини, рәнҝини, јахуд дадыны алдығы тәгдирдә нәҹис олур, әкс тәгдирдә исә нәҹис олмур.


Мәсәлә 23. Күр сујун ији, рәнҝи, јахуд дады нәҹасәт олмајан бир шејин васитәсилә дәјишәрсә, нәҹис олмур. Мәсәлән, күр су һәҹминдә олан һовузун ичинә бир дамла ганла нәҹис олмуш бир гәдәр сүд төкүләрсә вә һовузун сују азаҹыг сүдә бәнзәјәрсә (сүд ији, јахуд рәнҝи вә ја дады аларса, анҹаг музаф һәддинә чатмазса), һәмин су нәҹис олмур. Анҹаг әҝәр ганы су һовузуна төкәрләрсә вә онун рәнҝи ган васитәсилә сары рәнҝә чевриләрсә, су нәҹис олур.


Мәсәлә 24. Ган кими өзлүјүндә нәҹис сајылан бир шеј һәҹми күр өлчүсүндән артыг олан суја дәјәрәк онун бир һиссәсинин ијини, рәнҝини, јахуд дадыны дәјишәрсә, сујун ији, рәнҝи вә ја дады дәјишмәјән һиссәси күр һәҹминдән аз олдуғу тәгдирдә бүтүн су нәҹис олур, күр өлчүсүндә вә ја даһа артыг һәҹмдә олдуғу тәгдирдә исә сујун јалныз ији, рәнҝи, јахуд дады дәјишән һиссәси нәҹисдир.


Мәсәлә 25. Фәвварә сују күр суја гошулмуш оларса, нәҹис олан сују тәмизләјә биләр. Лакин дамҹылара чеврилдикдән сонра нәҹис сујун үзәринә төкүләрсә, ону пак етмәз. Јалныз фәвварәнин үзәринә сујунун дамҹылара чеврилмәмишдән өнҹә нәҹис суја гошулмасы үчүн бир шеј тутулдуғу тәгдирдә ону пак едәр вә бунун үчүн фәвварәнин сујунун нәҹис су илә гарышмасы лазымдыр.


Мәсәлә 26. Нәҹасәтләнмиш шеји күр суја гошулмуш кранын алтында јудугда һәмин шејдән ахан су күр су  илә әлагәси кәсилмәмишдирсә, нәҹасәтин ијини, рәнҝини, јахуд дадыны ҝөтүрмәмишдирсә вә нәҹисин өзү (ҹөвһәри) дә онда јохдурса, пакдыр.


Мәсәлә 27. Күр сујун бир һиссәси буз бағлајарса вә донмамыш һиссәси күр һәҹминдән аз оларса, донмајан су нәҹасәтин она тәмас етмәси илә нәҹис олур вә бузун сонрадан әријән һиссәси дә нәҹис сајылыр. Һәмчинин, әҝәр аз (күр һәҹминдән аз мигдарда олан) су нәҹис оларса вә онун үзәринә пак олан аз су төкүләрсә, аз суларын бирликдә һәҹми күр суја чатанадәк пак олмур.


Мәсәлә 28. Биналарын, һамамларын кранларындан, шәһәрләрдә кран вә душлардан ахан бору кәмәрләри васитәсилә өтүрүлән су гошулдуғу мәнбә илә бирликдә күр һәҹминдәдирсә, күр су һөкмүнү дашыјыр, анҹаг ахар су сајылмыр.


Мәсәлә 29. Бир габы күр һәҹминдә олан мәнбәјә гошулмуш кран сујунун алтына тутдугда габын ичиндәки су кран сујундан ајрыланадәк күр су һөкмүнә маликдир. Һәмчинин, күр суја гошулу олан кран сујунун өзү дә күр су һөкмүнү дашыјыр.


Мәсәлә 30.Кичик һамам һовузунун (һабелә, ванна вә ҹакузинин) сују күр өлчүсүндән аздырса, гошулдугда һәҹми онун сују илә бирликдә күр өлчүсүнү кечән чән, резервуар вә ја башга бир мәнбәјә гошулу олдуғу вә нәҹислә тәмас заманы ији, рәнҝи, јахуд дады дәјишмәдији тәгдирдә нәҹис олмур вә күр су һөкмүнү дашыјыр.

Мәсәлә 31. Күр су һәҹминдә олан су әҝәр сонрадан инсан онун күр өлчүсүндән азалыб-азалмадығына даир шәккә дүшәрсә, күр су кимидир. Јәни нәҹасәти пак едир вә она һәр һансы бир нәҹасәт дәјдији тәгдирдә нәҹис олмур. Күр өлчүсүндән аз һәҹмдә олан вә инсанын күр һәҹминә чатыб-чатмадығына шүбһә етдији су исә күрдән аз су һөкмүндәдир.


Мәсәлә 32. Күр олмасы шүбһәли олан вә әввәлләр дә күр, јохса аз су олмасы мәлум олмајан мүтләг су, ваҹиб еһтијата әсасән, аз су һөкмүндәдир.


Мәсәлә 33. Сујун күр олмасы ики үсулла сабит олур:

1) инсанын өзүнүн јәгинлик, јахуд архајынлыг һасил етмәси;
2) ики адил шәхсин мәлумат вермәси.


Әҝәр бир адил, јахуд етимад едилән вә ја сујун ихтијарында олдуғу шәхс хәбәр верәрсә, онун хәбәри архајынлыг һасил етмәдији тәгдирдә, ваҹиб еһтијата әсасән, сујун күр олмасыны сабит етмир.


2) Аз су

Мәсәлә 34.Јердән гајнамајан вә күр өлүчүсүндән аз һәҹмдә олан су “аз су” адландырылыр.


Мәсәлә 35. Аз су нәҹис шејин үзәринә төкүләрсә, јахуд нәҹис шеј она дәјәрсә, нәҹис олур. Лакин нәҹис бир шејин үзәринә јухарыдан төкүләрсә, һәмин шејә дәјән һиссәси нәҹисдир, дәјмәјән һиссәси исә пакдыр.


Мәсәлә 36. Нәҹис олмуш бир әшјаны јујаркән, јахуд јудугдан сонра ондан өз-өзүнә, јахуд сыхмагла вә ја бу кими бир сәбәблә ајрылан аз су “гүсалә” (јаханты) адланыр вә нәҹисдир. Әлбәттә, су төкүлмәздән өнҹә нәҹис олмуш әшјада өзлүјүндә нәҹис сајылан бир шеј мөвҹуд олмадыгда гүсаләнин нәҹислији ваҹиб еһтијата әсасланыр. Истәнилән һалда һәмин әшјанын бир дәфә јумагла пак олан, јахуд пакламаг үчүн бир дәфәдән артыг јујулмалы олан әшјалардан олмасынын һеч бир фәрги јохдур
 вә бир нечә дәфә јумаға еһтијаҹ олан һалларда гүсаләнин сонунҹу дәфә вә ја ондан өнҹә чыхмасы арасында фәрг јохдур.


Мәсәлә 37. Сидик каналынын хариҹи дәлији вә анус дәлијини јумаг үчүн истифадә едилән аз су ашағыдакы беш шәртлә дәјдији шејләри нәҹис етмир:

1) нәҹасәтин ијини, рәнҝини, јахуд дадыны ҝөтүрмәмәлидир;
2) кәнардан башга бир нәҹасәт она дәјмәмәлидир;
3) идрар вә нәҹислә бирликдә башга бир нәҹисин, мәсәлән ганын ифразы баш вермәмәлидир;
4) суда нәҹис зәррәләри ҝөрүлмәмәлидир;
5) нәҹасәт сидик каналынын хариҹи дәлији вә анус дәлијинин әтрафына нормадан артыг јајылмалыдыр.


3) Ахар су

Мәсәлә 38. Ашағыдакы шәртлә ҹаваб верән суја “ахар су” дејилир:

1) Булаг, чај, кәһриз, јахуд гајнағыны дағларда јығылан гар күтләләриндән ҝөтүрән сулар кими тәбии мәнбәји олмалыдыр.

2) Ахарлы олмалыдыр, һәрчәнд сүни јолла олса да, ахарлылығы тәмин едилмәлидир.
3) Үмумијјәтлә, ахарлылығы давамлы олмалыдыр.


Ахар сујун сөзүҝедән тәбии мәнбәјә бирләшмәси ваҹиб дејил. Беләликлә, әҝәр тәбии шәкилдә ондан (мәнбәјиндән) ајрыларса (мәсәлән јухарыдан јерә дамҹы-дамҹы төкүләрсә вә ахарса), ахар су һесаб едилир. Лакин әҝәр бир шеј ахар сујун мәнбәјә бирләшмәсинә мане оларса, мәсәлән, төкүлмәсинин, јахуд гајнамасынын гаршысыны аларса, јахуд мәнбә илә әлагәсини кәсәрсә, галан (мәнбә илә әлагәси кәсилән) су һәрчәнд ахарлы олса да, ахар су һөкмүнү дашымыр.


Мәсәлә 39. Ахар су күр өлчүсүндән аз һәҹмдә олса да, нәҹасәт она дәјдикдә ији, рәнҝи, јахуд дады онун васитәсилә дәјишмәдикҹә пакдыр.


Мәсәлә 40. Ахар суја һәр һансы бир нәҹасәт дәјәрсә, онун нәҹасәт васитәсилә ији, рәнҝи, јахуд дады дәјишән һиссәси нәҹисдир; мәнбәјә бирләшән һиссәси күр һәҹминдән аз да олса, пакдыр; диҝәр тәрәфдә галан һиссәси исә күр һәҹминдә олдуғу, јахуд дәјишмәјән су илә мәнбә тәрәфинин сујуна бирләшдији тәгдирдә пак, әкс тәгдирдә исә нәҹисдир.


Мәсәлә 41. Ахарлылығы олмајан, лакин сујундан ҝөтүрүлдүкдә јенидән гајнајан булағын сују ахар су һөкмүнү дашымыр, јәни әҝәр она нәҹасәт тохунарса вә күр һәҹминдән аз оларса, нәҹис олур.


Мәсәлә 42. Чајын кәнарында јығылан вә инсанлар тәрәфиндән чајын бир һиссәси сајылмајан су, һәрчәнд ахар суја бирләшмиш олса да, ахар су һөкмүнү дашымыр вә сујун үмуми һәҹми күр өлчүсүндә олдуғу тәгдирдә она күр су илә әлагәдар һөкмләр шамил олур. Һәмчинин, канал вә ја арх васитәсилә чаја бирләшмиш һовузун (сутутарын) һәрәкәтсиз сују ахар су һөкмүнү дашымыр вә онун үмуми һәҹми күр өлчүсүндә олдуғу тәгдирдә күр су һөкмүнү дашыјыр.


Мәсәлә 43. Јерин сәтһи илә ахан, лакин јердән гајнамајан су күр һәҹминдән аз олдуғу вә она нәҹасәт дәјдији тәгдирдә нәҹис олур. Лакин әҝәр јухарыдан ашағыја доғру ахарса вә нәҹасәт онун ашағысына дәјәрсә, јухары һиссәси нәҹис олмур.


4) Јағыш сују

Мәсәлә 44. Нәҹисә булашан, анҹаг үзәриндә өзлүјүндә нәҹис сајылан бир шеј олмајан әшјанын үзәринә бир дәфә јағыш јағдыгда јағышын дәјдији јер пак олур. Јалныз сидиклә нәҹис олан бәдән вә палтары истисна олараг, ваҹиб еһтијата әсасән, ики дәфә јумаг лазымдыр. Һәмчинин, нәҹис олмуш габын ичи, ваҹиб еһтијата әсасән, үч дәфә јујулмалыдыр. Халча, палтар вә бу кими әшјаларын јағыш сујунда јујулдугдан сонра сыхылмасы лазым дејил. Әлбәттә ки, ики-үч дамҹы јағышын фајдасы јохдур, јағынты инсанлар тәрәфиндән “јағыш јағыр” дејилә биләҹәк шәкилдә олмалыдыр.


Мәсәлә 45. Јағыш өзлүјүндә нәҹис сајылан бир шејин үзәринә јағарса вә башга бир јерә сычрајарса, өзлүјүндә нәҹис олан һәмин шеј јағышла бирликдә сычрамадығы вә сычрајан су нәҹасәтин ијини, рәнҝини, јахуд дадыны алмадығы тәгдирдә пакдыр. Мәсәлән, әҝәр ганын үзәринә јағыш јағарса вә әтрафа сычрајарса, сычрајан суда ган зәррәси олдуғу, јахуд ганын ијини, рәнҝини вә ја дадыны ҝөтүрдүјү тәгдирдә, нәҹисдир. Әҝәр онда нәҹасәт зәррәсинин, јахуд нәҹасәтин ији, рәнҝи, јахуд дадынын олуб-олмамасы мәлум дејилсә, пакдыр.


Мәсәлә 46. Бир тикилинин таванында, јахуд дамынын сәтһиндә өзлүјүндә нәҹис сајылан бир шеј оларса, дама јағыш јағдыгҹа нәҹис шејә дәјиб тавандан, јахуд навалчадан ахан суда нәҹасәтин ији, рәнҝи, јахуд дады олмадығы тәгдирдә пакдыр. Лакин јағыш кәсилдикдән сонра ахан су нәҹисә дәјдији мәлум олдуғу тәгдирдә нәҹис сајылыр.


Мәсәлә 47. Үзәринә јағыш јаған нәҹасәтләнмиш јер сәтһи пак олур.Јағыш сују јерин сәтһи илә ахарса вә јағынты давам етдији һалда үстү өртүлү олан нәҹасәтләнмиш бир јерә чатарса, һәмин јери дә пак едир.


Мәсәлә 48.Јағыш сујунун бүтүн һиссәләрини әһатә етдији нәҹасәтләнмиш торпаг, сујун торпаға дәјмәси нәтиҹәсиндә музаф суја чеврилмәсинин мәлум олмамасы шәрти илә пак олур.


Мәсәлә 49. Јағыш сују бир јерә јығылдыгда һәрчәнд һәҹми күр өлчүсүндән аз олса белә, јағыш әснасында нәҹисә булашмыш бир шеј һәмин суда јујуларса вә су нәҹасәтин ијини, рәнҝини, јахуд дадыны алмазса, һәмин нәҹис шеј пак олур.


Мәсәлә 50. Јағыш сују бир чухура јығыларса вә һәҹми күр өлчүсүндән аз оларса, јағыш кәсилдикдән сонра нәҹасәтин она дәјмәси илә нәҹис олур.


Мәсәлә 51. Әҝәр нәҹасәтли јерә сәрилмиш пак халчанын үзәринә јағыш јағарса вә јағынты әснасында јағыш сују халчадан јерә сирајәт едәрсә, халча нәҹис олмур, әксинә јер дә пакланыр. Јалныз јағыш сујунун музафлашдығы, јахуд өзлүјүндә нәҹис олан шејин хүсусијјәтләри илә рәнҝи, ији, јахуд дадынын дәјишдији һаллар истиснадыр.


Мәсәлә 52. Јағыш сују нәҹис олан һовузун үзәринә јағарса, һовузун сују јағыш сују илә гарышарса вә бу суда өзлүјүндә нәҹис олан шејин хүсусијјәтләри олмазса, һовузун сују пакланыр.


5) Гују сују

Мәсәлә 53. Јердән гајнајан гују сују һәрчәнд һәҹми күр өлчүсүндән аз олса да, нәҹасәт дәјдикдә нәҹасәтин васитәси илә ији, рәнҝи, јахуд дады дәјишмәјинҹә пакдыр вә пакедиҹидир.


Мәсәлә 53. Гујуја һәр һансы бир нәҹасәт дүшәрәк онун сујунун ијини, рәнҝини, јахуд дадыны дәјишәрсә, гују сујунда јаранан бу дәјишиклијин арадан ҝетмәси илә су пак олур. Лакин бу һалда гују сујунун пак олмасы, ваҹиб еһтијата әсасән, онун дәјишикликдән сонра гујудан гајнајан су илә гарышмасы шәртинә бағлыдыр.

Суларла әлагәдар диҝәр һөкмләр

Мәсәлә 55. 20-ҹи мәсәләдә тәрифи верилән музаф су нәҹис әшјаны пак етмир вә онунла дәстамаз вә гүсл дә батилдир.


Мәсәлә 56. Дезинфексија тәдбирләри чәрчивәсиндә сујун тәркибинә әлавә едилән вә бәзән онун рәнҝини дәјишдирәрәк ағ рәнҝә чевирәнхлор газы (анҹаг һәмин су бир габда бир нечә санијә сахланылдыгда су саф вә рәнҝсиз һалына гајыдыр) сују музаф етмир вә онун саф вә рәнҝсиз вәзијјәтинә гајытмасыны ҝөзләмәк лазым дејилдир.


Мәсәлә 57. Музаф су күр һәҹминдә олса белә, бир зәррә нәҹасәт она тәмас едәрсә, нәҹис олур. Лакин јухарыдан нәҹис шејин үзәринә төкүлдүјү тәгдирдә нәҹис шејә дәјән мигдары нәҹисдир, дәјмәјән мигдары исә пакдыр. Мәсәлән, әҝәр ҝүлабдандан нәҹисә булашмыш әлә ҝүлаб төкүләрсә, әлә дәјән мигдары нәҹис, дәјмәјән мигдары исә пак сајылыр.


Мәсәлә 58. Нәҹасәтләнмиш музаф су ахар су, јахуд күр суја үрфән она артыг музаф су дејилмәјәҹәк сурәтдә гарышарса, пак олур.


Мәсәлә 59.Мүтләг олан вә сонрадан музаф олма һәддинә чатыб-чатмадығы бәлли олмајан су мүтләг су һөкмүндәдир, јәни нәҹис шеји пак едир вә онунла дәстамаз алмаг вә гүсл етмәк дә доғрудур. Һәмчинин, музаф олан вә сонрадан мүтләг суја чеврилиб-чеврилмәдији бәлли олмајан су музаф су һөкмүндәдир, јәни нәҹис шеји пак етмир вә онунла алынан дәстәмаз вә гүсл дә батилдир.


Мәсәлә 60. Мүтләг вә ја музаф олдуғу бәлли олмајан вә әввәлләр дә мүтләг, јохса музаф олмасы мәлум олмајан су нәҹис шеји пак етмир вә онунла алынан дәстәмаз вә гүсл дә батилдир. Бу суја һәр һансы бир нәҹасәт дәјәрсә, һәтта ваҹиб еһтијата әсасән, күр һәҹминдә вә ја даһа артыг олса белә, нәҹис олур.


Мәсәлә 61. Ган вә идрар кими өзлүјүндә нәҹис сајылан бир шејин үзәринә төкүләрәк ијини, рәнҝини, јахуд дадыны дәјишдирдији су, һәрчәнд күр вә ја ахар су олса да, нәҹис олур. Һәтта әҝәр сујун ији, рәнҝи, јахуд дады онун дахилиндә олмајан бир нәҹасәтин, мәсәлән, сујун кәнарындакы мурдар олмуш бир лешин тәсири илә дәјишәрсә белә, лазым еһтијата әсасән, нәҹис олур.


Мәсәлә 62. Ичинә ган вә идрар кими өзлүјүндә нәҹис сајылан шејләрин төкүлдүјү вә ијини, рәнҝини, јахуд дадыны дәјишдирдији су күр вә ја ахар суја бирләшмиш оларса, ја үзәринә јағыш јағарса, јахуд күләк јағыш сујуну онун үзәринә сәпәрсә вә ја јағыш әснасында навалчадан ахан јағыш сују онун үзәринә ахарса, бүтүн бу һалларда һәмин суда баш верән дәјишиклик арадан галхдығы тәгдирдә пак олур. Лакин бунун үчүн јағыш, күр, јахуд ахар су һәмин су илә гарышмалыдыр.


Мәсәлә 63. Нәҹасәтли әшјаны күр, јахуд ахар суда јудугда пак олдуғу јумада судан чыхардыгдан сонра ондан төкүлән су пакдыр. Һәмчинин, әҝәр күр, ахар, јахуд јағыш сују нәҹасәтли әшјанын үзәринә төкүләрсә вә ону пак едәрсә, пак олдугдан вә күр, ахар, јахуд јағыш сују илә әлагәси кәсилдикдән сонра ондан төкүлән су пакдыр.


Мәсәлә 64. Пак олан вә сонрадан нәҹис олуб-олмадығы мәлум олмајан су пакдыр, нәҹис олан вә сонрадан пак олуб-олмадығы мәлум олмајан су исә нәҹисдир.

Ајагјолу (сидик вә нәҹис ифразы) илә бағлы һөкмләр
Ајагјолуна чыхаркән ваҹиб, јахуд һарам олан һәрәкәтләр

Мәсәлә 65. Инсанын ајагјолуна чыхаркән вә еләҹә дә диҝәр һалларда бәдәнинин мәһрәм јерләрини мүкәлләф шәхсләрдән, һәрчәнд баҹы вә ана кими мәһрәмләри олсалар белә вә һәмчинин, јахшы илә писи ајырд едә билдикләри тәгдирдә дәли вә азјашлы ушагдан ҝизләтмәси ваҹибдир. Лакин әр вә арвадын мәһрәм јерләрини бир-бириндән ҝизләтмәси ваҹиб дејил.


Мәсәлә 66. Инсанын мәһрәм јерләрини мәхсуси бир шејлә өртмәси ваҹиб дејил.Әҝәр, мәсәлән, әллә өртәрсә, кифајәтдир.


Мәсәлә 67. Ајагјолуна чыхаркән, лазым еһтијата әсасән, бәдәнин өн һиссәси, јәни гарын вә синә гибләјә доғру тутулмамалы, јахуд архасы гибләјә доғру дурулмамалыдыр вә гиблә дејәркән инсанынгибләни билдији вә һәр һансы бир зәрурәт һалы да олмадығы тәгдирдә намазда үзүнү тутмалы олдуғу тәрәф нәзәрдә тутулур.


Мәсәлә 68. Ајагјолуна чыхаркән бир шәхсин бәдәнинин өн, јахуд арха тәрәфи гибләјә доғру оларса вә садәҹә мәһрәм јерләри гибләдән фәргли истигамәтә чевирәрсә, кифајәт дејилдир. Ваҹиб еһтијата әсасән, ајагјолуна чыхаркән мәһрәм јерләрини дә гибләјә вә ја әкс истигамәтә доғру чевирмәмәлидир.


Мәсәлә 69. Мүстәһәб еһтијата әсасән, истибра  (истибра илә әлагәдар һөкмләргаршыдаизаһ едиләҹәкдир) әснасында, һабелә сидик каналынын хариҹи дәлијини вә анус дәлијини тәмизләјәркән дә бәдән үзү, јахуд архасы гибләјә доғру тутулмамалыдыр. Хүсусән, инсанын сидик каналында сидик галдығыны вә истибра илә сидик галығынын ифраз олунаҹағыны билдији һалда бу еһтијат даһа артыг өнәм дашыјыр.


Мәсәлә 70. Инсан намәһрәмин ону ҝөрмәмәси үчүн үзү, јахуд архасы гибләјә доғру отурмаға мәҹбур оларса, лазым еһтијата әсасән, архасы гибләјә доғру отурмалыдыр.


Мәсәлә 71. Мүстәһәб еһтијата әсасән, ушағы ајагјолуна чыхаркән үзү, јахуд архасы гибләјә доғру отуртмаг олмаз.


Мәсәлә 72. Ајагјолу чанаглары гәсдән, сәһвән, јахуд мәлуматсызлыг сәбәби илә үзү вә ја архасы гибләјә доғру јерләшдирилән мәканларда, ваҹиб еһтијата әсасән, инсан елә отурмалыдыр ки, үзү, јахуд архасы гибләјә доғру олмасын.


Мәсәлә 73. Әҝәр мүкәлләф гибләнин һансы истигамәтдә олдуғуну билмирсә, ваҹиб еһтијата әсасән, ајагјолуна чыхмасы ҹаиз дејил. Лакин гибләнин истигамәтинин өјрәнилмәсинә даир үмидини итирдији вә ҝөзләмәјин мүмкүн олмадығы, јахуд ҝөзләмәјин һәддән зијадә чәтин вә ја зәрәрли олдуғу һаллар истиснадыр. Тәјјарәләрдә, гатарларда вә ҝәмиләрдә дә буна риајәт олунмалыдыр.


Мәсәлә 74.Дөрд јердә ајагјолуна чыхмаг һарамдыр:

1) саһибләринин иҹазә вермәдији даланларда, һәмчинин јолдан кечәнләрә зәрәр төрәтдији тәгдирдә үмуми күчә вә јолларда;

2) ајагјолуна чыхмаг үчүн саһибинин иҹазә вермәдији шәхси мүлкијјәт әразисиндә;
3) бәзи тәһсил мүәссисәләри кими мүәјјән шәхсләрин истифадәси үчүн вәгф едилмиш јерләрдә;
4) мөминләрә гаршы һөрмәтсизлик олдуғу вә һәтта һөрмәтсизлик олмадығы тәгдирдә белә, мөминләрин гәбирләринин үзәринә. Јалныз һәмин јерин шәриәт бахымындан киминсә мүлкијјәтиндә олмајан, мәнимсәнилмәси вә истифадәси үчүн һәр һансы бир манеә олмајан јер олмасы истисна тәшкил едир. Һәмчинин, ајагјолуна чыхмағын дин вә ја мәзһәбин мүгәддәс шәхсијјәтләриндән, јерләриндән, рәмзләриндән биринә гаршы һөрмәтсизликлә нәтиҹәләндији јерләр дә бу гәбилдәндир.


Сидик каналынын хариҹи дәлији вә анус дәлијинин тәмизләнмәси гајдасы

Мәсәлә 75. Сидик каналынын хариҹи дәлији јалныз су илә пак олур вә күр су, шәһәрдә кранлардан ҝәлән су, јахуд аз су илә бир дәфә јујулмасы кифајәтдир. Һәрчәнд, мүстәһәб еһтијата әсасән, аз су илә јујулдугда ики дәфә јујулмалыдыр вә ән јахшысы одур ки, үч дәфә јујулсун.


Мәсәлә 76. Үч һалда анус дәлији јалныз су илә пакланыр:

1) нәҹислә бирликдә башга бир нәҹасәт, мәсәлән, ган ифраз олдугда;

2) анус дәлијинә ифраз олунан нәҹисдән башга бир нәҹасәт дә булашдыгда (гадынларда идрарын ахараг анус дәлијинә дәјмәси истиснадыр);
3) анус дәлијинин әтрафы нормал мигдардан артыг буландыгда.


Диҝәр һалларда исә су илә јумагла јанашы анус дәлијини су илә јумаг, јахуд гаршыдакы мәсәләләрдә изаһ едиләҹәк гајдада парча, даш вә бәнзәр шејләрлә пакламаг да олар. Һәрчәнд су илә јујулмасы даһа јахшыдыр.


Мәсәлә 77. Анус дәлији су илә јујулдугда нәҹис тамамилә тәмизләнмәлидир. Лакин нәҹисин рәнҝинин, јахуд ијинин галмасынын ејби јохдур вә биринҹи дәфә үзәриндә нәҹисдән бир зәррә белә галмајаҹаг шәкилдә јујуларса, икинҹи дәфә јујулмасы ваҹиб дејил.


Мәсәлә 78. Гуру вә пак олдуғу тәгдирдә даш, кәсәк, парча вә бу гәбилдән олан шејләрлә анус дәлијини тәмизләмәк олар. Садаланан шејләрин анус дәлијини ислатмајаҹаг дәрәҹәдә аз рүтубәтли олмасынын ејби јохдур.


Мәсәлә 79. Анус дәлији даш, кәсәк, јахуд парча илә бир дәфә тамамилә тәмизләнәрсә, кифајәтдир. Лакин даһа јахшы олар ки, бу тәмизләмә үч дәфә тәкрарлансын, һәтта үч ајры парча илә јеринә јетирилсин. Үч дәфә тәкрарланмагла тәмизләнмәдији тәгдирдә исә бу һәрәкәт анус дәлији нәҹисдән тамамилә тәмизләнәнәдәк тәкрар едилмәлидир. Лакин нәҹисин адәтән су илә јујулмадан ҝетмәјән изинин галмасынын ејби јохдур.


Мәсәлә 80. Анус дәлијинин еһтирам ҝөстәрилмәси ваҹиб олан шејләрлә, о ҹүмләдән уҹа Аллаһын, јахуд пејғәмбәрләрин (Аллаһын саламы олсун онлара!) адлары јазылмыш кағызла тәмизләнмәси һарамдыр, сүмүк вә пејинлә тәмизләнмәсинин исә ејби јохдур.


Мәсәлә 81.Инсан сидик каналынын хариҹи дәлији вә ја анус дәлијини тәмизләјиб-тәмизләмәдији илә бағлы шүбһәјә дүшәрсә, адәтән һәмишә сидик вә нәҹис ифразындан сонра дәрһал тәмизләмәсинә бахмајараг, ону тәмизләмәси лазымдыр.


Мәсәлә 82. Намаздан сонра намаза башламаздан әввәл сидик каналынын хариҹи дәлији вә ја анус дәлијини тәмизләјиб-тәмизләмәмәси илә бағлы шәккә дүшәрсә, гылдығы намаз доғрудур, лакин нөвбәти намазлар үчүн ону тәмизләмәлидир.


Истибра

Мәсәлә 83.Истибра кишиләрин идрар ифразындан сонра сидик каналыны тамамилә бошалтмаг үчүн етдикләри мүстәһәб бир ишдир вә бу иш мүхтәлиф гајдаларда ҝөрүлүр. Бу гајдалардан биринә ҝөрә, сидик ифразындан сонра анус дәлији нәҹисә булашмышса, өнҹә ону тәмизләмәк, сонра сол әлин орта бармағыны анус дәлијиндән ҹинсијјәт органынын дибинәдәк үч дәфә чәкмәк, сонра баш бармагла ҹинсијјәт үзвүнүн үст, шәһадәт бармағы илә исә алт тәрәфиндән тутараг сүннәт едилән јерәдәк үч дәфә чәкмәк, даһа сонра каналда галан сидик дамҹыларынын ифраз олунмасы үчүн ҹинсијјәт үзвүнүн уҹ һиссәсини (пенис башыны) үч дәфә сыхмаг лазымдыр. Мәнинин (сперма) истибрасы исә онун ифразындан сонра каналда галан дамҹыларын хариҹ олмасы үчүн сидијә чыхмаг демәкдир.


Мәсәлә 84. Сидик каналынын хариҹи дәлијиндән ифраз олунан (идрар вә спермадан башга) мајеләр үч нөвдүр:

1) кишиләрдә бәзән шәһвани тәһрик нәтиҹәсиндә ифраз олунан маје – “мәзј” (предејакулјат);

2) бәзән мәнидән сонра ифраз олунан маје – “вәзј”;
3) бәзән идрардан сонра ифраз олунан маје – “вәдј”.


Бу мајеләрин һамысы сидик каналындан ифраз олундугдан сонра идрар, јахуд спермаја гарышмадығы тәгдирдә пакдыр.


Сидикдән истибранын фајдасы будур ки, инсан сидик ифразынын ардынҹа истибра едәрсә вә сонра сидик каналындан сидик, јохса јухарыда садаланан үч нөв маједән һәр һансы бири олдуғуну билмәдији шүбһәли маје ифраз оларса, һәмин шүбһәли маје пак сајылыр вә дәстәмаз вә гүслү дә позмур. Лакин әҝәр истибра етмәмишдисә, јенидән дәстәмаз алмалы вә һәмин јери јумалыдыр. Һәмчинин, мәнидән истибранын фајдасы бундан ибарәтдир ки, әҝәр инсандан шүбһәли бир маје ифраз оларса вә мәними, јохса садаланан үч нөв пак маједән бирими олдуғуну билмәзсә, һәмин шәхс ҹүнуб сајылыр. Лакин әҝәр истибра етмәзсә, сидик каналындан бир маје ифраз оларса вә онун мәни олдуғуну еһтимал едәрсә, ҹүнуб сајылыр.


Мәсәлә 85.Бир киши сидикдән истибра едиб-етмәдији илә бағлы шәккә дүшәрсә вә сидик каналындан пак олуб-олмадығыны билмәдији бир маје ифраз оларса, бу маје нәҹис сајылыр вә әҝәр дәстәмаз алмышдыса, батил олур. Лакин етдији истибранын доғру олуб-олмадығы хүсусунда шәкк едәрсә вә ондан пак олуб-олмадығыны билмәдији бир маје ифраз оларса, бу маје пак сајылыр вә дәстәмазы да позмур.


Мәсәлә 86. Идрардан истибра етмәјән, јахуд истибра едиб-етмәдијинә шүбһә едән шәхс идрар ифразындан узун мүддәт кечмәси сәбәби илә каналда идрарын галмадығына әмин оларса вә сонра пак олуб-олмадығына шәкк етдији бир рүтубәт ҝөрәрсә, бу рүтубәт пакдыр вә дәстәмазы да позмур.


Мәсәлә 87. Инсан идрардан сонра истибра едәрәк дәстәмаз аларса, дәстәмаздан сонра ја идрар, ја да мәни олдуғуну билдији бир рүтубәт ҝөрәрсә, намаз вә дәстәмаз тәләб едән диҝәр ишләр үчүн еһтијатән гүсл етмәси вә дәстәмаз да алмасы ваҹибдир. Лакин әҝәр дәстәмаз алмамышдыса, јалныз дәстәмаз алмасы кифајәтдир.


Мәсәлә 88. Гадын үчүн идрар, јахуд мәнидән истибра јохдур вә о, өзүндә бир рүтубәт ҝөрәрәк сидик олуб-олмадығына вә ја мәни олуб-олмадығына даир шәккә дүшәрсә, һәмин рүтубәт пак сајылыр вә онун дәстәмаз вә гүслүнү дә позмур.


Ајагјолу илә бағлы мүстәһәб вә мәкруһ ишләр

Мәсәлә 89. Мүстәһәбдир ки, инсан ајагјолуна чыхмаг үчүн ону кимсәнин һеч бир вәҹһлә ҝөрә билмәјәҹәји бир јердә отурсун вә ајагјолуна чыхдығы јерә дахил оларкән сол ајагла ҝирсин, чыхаркән исә сағ ајагла чыхсын. Һәмчинин, мүстәһәбдир ки, ајагјолу әснасында башыны өртсүн вә бәдәнинин ағырлығыны сол ајағынын үзәринә салсын.


Мәсәлә 90. Ајагјолуна чыхаркән үзү Ҝүнәш, јахуд Аја доғру отурмаг мәкруһдур, лакин мәһрәм јерләр бир васитә илә өртүләрсә, мәкруһ сајылмыр. Һәмчинин, јолларда, проспект вә күчәләрдә, евләрин гапысы өнүндә вә бар верән мејвә ағаҹынын алтында отурараг ајагјолуна чыхмаг мәкруһдур вә һәтта бәзән бу гәбилдән олан јерләрдә ајагјолуна чыхмаг һарамлыг үнваны кәсб етмәси сәбәби илә һарам олур.


Мәсәлә 91. Ајагјолунда нәсә јемәк, һәддән зијадә ләнҝимәк вә сағ әллә јујунмаг мәкруһдур. Һәмчинин, ајагјолунда данышмаг да мәкруһдур. Лакин әҝәр инсан буна мәҹбур оларса, јахуд уҹа Аллаһы зикр едәрсә, ејби јохдур.


Мәсәлә 92. Ајаг үстә, сујун сычрадығы мөһкәм јерләрә идрар етмәк мәкруһдур. Һәмчинин, һејванларын јувасына, суја, хүсусән, ахары олмајан суја, үзү күләјә доғру идрар етмәк мәкруһдур.


Мәсәлә 93. Идрар вә нәҹиси сахламаг мәкруһдур вә әҝәр организм үчүн үмуми зәрәри оларса, һарамдыр.


Мәсәлә 94. Инсанын намаздан, јухудан вә ҹинси әлагәдән өнҹә вә сперма ифразындан сонра идрар етмәси мүстәһәбдир.

НӘҸАСӘТЛӘР
Нәҹасәтин нөвләри

Мәсәлә 95. Ашағыдакы он шеј нәҹасәтдир:


1) идрар; 2) нәҹис; 3) мәни; 4) мурдар; 5) ган; 6 вә 7) ит вә донуз; 8) кафир; 9) шәраб; 10) нәҹис јејән һејванын тәри.


1 вә 2) Идрар вә нәҹис

Мәсәлә 96. Инсанын вә сычрајан ганы олан, јәни дамары кәсилдикдә ганы сычрајан бүтүн әти һарам олан һејванларын сидик вә нәҹиси нәҹасәтдир. Буна әсасән, сичан, довшан, пишик, јыртыҹы һејванларын вә бәнзәрләринин ифразатлары нәҹасәтдир. Ганы сычрамајан әти һарам олан һејванларын, мәсәлән әти һарам олан балығын, һәмчинин, әти олмајан ағҹаганад вә милчәк кими кичик һејванларын нәҹис ифразаты пакдыр. Лакин,ваҹиб еһтијата әсасән, ганы сычрамајан әти һарам олан һејванларын идрарына нәҹис кими јанашмаг лазымдыр.


Мәсәлә 97. Гарға, гартал, јараса вә бу кими јејилмәси һарам олан гушларын идрар вә нәҹиси пакдыр. Һәрчәнд даһа јахшы олар ки, онлар хүсусунда да еһтијат едилсин.


Мәсәлә 98. Инсан нәҹиси илә гидаланмаға адәт етмиш нәҹисјејән һејванын, һабелә донуз сүдү ичән (гидаларла бағлы һөкмләрдә изаһ едиләҹәк гајдада) чәпишин вә еләҹә дә инсанын ҹинси әлагәдә олдуғу һејванын сидик вә нәҹиси дә нәҹасәт сајылыр.


3) Мәни (сперма)


Мәсәлә 99. Кишинин вә сычрајан ганы олан истәнилән әти һарам олан еркәк һејванын мәниси нәҹасәтдир. Һәмчинин, гадындан шәһвани тәһрик олунма нәтиҹәсиндә ифраз олан вә 444-ҹү мәсәләдә изаһ едиләҹәк гајдада онун ҹәнабәтләнмәсинә сәбәб олан маје мәни һөкмүндәдир. Ваҹиб еһтијата әсасән, ганы сычрајыҹы олан әти һалал олан еркәк һејванларын спермасынада нәҹис кими јанашмаг лазымдыр.


4) Мурдар

Мәсәлә 100. Инсанын вә тәбии јолла тәләф олмасындан, јахуд шәриәтдә мүәјјән едилмиш гајдалара ујғун олмајараг кәсилмәсиндән, өлдүрүлмәсиндән асылы олмајараг сычрајан ганы олан һәр бир һејванын ҹәсәди, леши нәҹасәт сајылыр. Балыг сычрајан ганы олмадығына ҝөрә суда өлсә дә, пакдыр.


Мәсәлә 101. Мурдарын руһу олмајан јуну, түкү,күркү, сүмүјү вә диши пакдыр. Јалныз бәдәни бүтүнлүклә нәҹасәт сајылан ит, донуз вә әһли-китаб олмајан кафир истисна тәшкил едир.


Мәсәлә 102. Инсанын, јахуд сычрајан ганы олан һејванын бәдәниндән сағ икән әт, јахуд руһу олан башга бир шеј ајрыларса, нәҹисдир.


Мәсәлә 103. Додагларын үзәриндән, јахуд бәдәнин мүхтәлиф наһијәләриндән хырда дәри парчалары гопарыларса, һәмин руһу олмадығы вә асанлыгла гопдуғу тәгдирдә пакдыр.


Мәсәлә 104.Өлү тојуғун гарнындан чыхан јумурта габығы бәркләшмәмиш олса да, пакдыр, лакин үстүнү јумаг лазымдыр.


Мәсәлә 105. Гузу вә чәпиш отла гидаланмаға башламаздан әввәл тәләф оларса, онларын гурсағындакы пендир мајасы (гурсаг мајасы, јахуд реннин ферменти) пакдыр. Лакин маје олдуғу мәлум олмазса, өлмүш һејванын бәдәнинә тохунан чөл тәрәфини јумаг лазымдыр.


Мәсәлә 106. Гејри-мүсәлман өлкәләриндән идхал олунан мүхтәлиф нөв дәрман, әтир, битки јағы, ајаггабы мазы, сабун, парча вә с. мәһсуллар онларын нәҹасәтли олмасына даир јәгинлик һасил едилмәдији тәгдирдә пакдыр.


Мәсәлә 107. Әт, јағ вә дәри әҝәр шәриәт гајдаларына ујғун олараг кәсилмәјән һејвандан әлдә едилмишдирсә, нәҹисдир вә бу гәбилдән олан дәриләрдән һазырланмыш ҝејимлә гылынан намаз да доғру сајылмыр. Лакин әҝәр әт, јағ вә дәринин шәриәт гајдаларына мүвафиг сурәтдә кәсилән һејвандан олдуғуна даир мәнтигли еһтимал вардырса, пакдыр, һәмин дәридән олан палтарла намаз гылмаг да ҹаиздир вә бу һалда һәмин әт, јағ вә дәри мәһсулларында ислами кәсим гајдаларынын тәтбигини билдирән нишанын олуб-олмамасынын һеч бир фәрги јохдур. Гејд етмәк лазымдыр ки, бу гәбилдән олан әт вә јағын јејилмәси, һабелә һалал кәсим нишанлары илә бағлы һөкмләр “Гидаларла бағлы һөкмләр” фәслиндә ачыгланаҹагдыр.


5) Ган

Мәсәлә 108.Инсандан вә сычрајан ганы олан (дамары кәсилдикдә ганы сычрајышла чыхан) һәр бир һејвандан ифраз олан ган нәҹасәтдир. Буна әсасән, сычрајыҹы ганы олмајан балыг вә ағҹаганад кими һејванларын ганы пакдыр.


Мәсәлә 109. Әти һалал олан һејван шәриәтдә мүәјјән едилмиш гајдада кәсиләрсә вә ондан адәтән ахан гәдәр ган ахарса, бәдәниндә галан ган ичилмәси һарам олса да, пак сајылыр. Лакин нәфәсалма нәтиҹәсиндә ган һејванын бәдәнинә ҝери гајыдарса, јахуд һејванын башы һүндүр јердә олдуғуна ҝөрә ган нормал сајылан мигдарда ахмазса, һәмин ган нәҹисдир вә мүстәһәб еһтијата әсасән, әти һалал олан һејванын бәдәнинин јејилмәси һарам олан јерләриндә галан гандан еһтијат етмәк лазымдыр.


Һәмчинин, әти һалал олан вәһши һејван ов васитәләри илә шәриәтдә мүәјјән едилмиш гајдада өлдүрүләрсә, нормал мигдарда ган ахдыгдан сонраонун бәдәниндә галан ган пакдыр.


Мәсәлә 110.Кәсилмиш һејванын бәдәниндә галан ганын пак, јохса нәҹис ган гисминдән олдуғуна даир шәкк јаранарса, пак олдуғуна һөкм едилир. Јалныз һејванын шәриәтә ујғун кәсилмәмиш олдуғуна һөкм едилдији һаллар, һәрчәнд бу һөкм онун бәдәниндән адәтән ахан гәдәр ган ахмамасы илә әлагәдар олса да,  истисна тәшкил едир.

Мәсәлә 111. Јумуртанын ичиндәки ган нәҹис дејил, лакин һәмин ганын гәбулу һарамдыр. Беләликлә, ичәрисиндәки ган зәррәси ҝөтүрүләрсә, јумуртанын галан һиссәсинин јејилмәсинин ејби јохдур. Һәрчәнд, мүстәһәб еһтијата әсасән, ичәрисиндә ган зәррәси олан јумурта сарысыны јемәкдән чәкинмәк лазымдыр.


Мәсәлә 112. Бәзи һалларда сүд сағаркән мүшаһидә едилән ган нәҹисдир вә сағылмыш сүдүн мигдары күр һәҹминдә олан бир габ гәдәр олса белә, ону нәҹис едир.


Мәсәлә 113.Диш әтиндән ҝәлән ган ағыз сују илә гарышмасы сәбәби илә итирсә, ағыз сујундан чәкинмәк лазым дејил.


Мәсәлә 114. Әзилмә нәтиҹәсиндә дырнағын, јахуд дәринин алтында јығылан өлү ган һүҹејрәләриндән ибарәт лахталар артыг ган адландырылмајаҹаг һалдадырса, пак, ган сајылдығы вә үзә чыхдығы тәгдирдә исә нәҹисдир. Беәликлә, дырнаг, јахуд дәри ган бәдәнин заһири һесаб едиләҹәк шәкилдә (үзә чыхаҹаг шәкилдә) дешилдији тәгдирдә ганын чыхарылмасы вә һәмин јерин дәстәмаз алмаг вә ја гүсл етмәк үчүн јујулмасы һәддән зијадә зәрәрли,јахуд әзијјәтли дејилсә, чыхарылмалыдыр. Һәддән зијадә зәрәрлидирсә, јахуд әзијјәт верәҹәксә, бәдәнин тәјәммүм јерләриндән башга наһијәләриндә олдуғу тәгдирдә тәјәммүм етмәк кифајәтдир, тәјәммүм јерләриндә олдуғу вә әнҝәл сајылдығы тәгдирдә исә һәм тәјәммүм едилмәли, һәм дә ҹәбирә дәстәмазы алынмалыдыр. Бу мәсәлә ҹәбирә дәстәмазы мөвзусунда изаһ едиләҹәкдир.


Мәсәлә 115. Инсан дәрисинин алтындакы ган һүҹејрәләринин өлдүғүнү, јохса әтинин әзилмәси нәтиҹәсиндә бу вәзијјәтә дүшдүјүнү билмирсә, пакдыр.


Мәсәлә 116. Јемәк гајнајаркән ичинә бир дамҹы ган дүшәрсә, бүтүн јемәк вә еләҹә дә габ нәҹис олур вә лазым еһтијата әсасән, гајнама, һәрарәт вә од пакедиҹи дејилдир.


Мәсәлә 117. Јара сағаларкән онун әтрафында мејдана ҝәлән ирин ганлы олуб-олмадығы мәлум олмадығы тәгдирдә пак сајылыр.


Мәсәлә 118. Јара јујулдугдан сонра, јахуд сағаларкән үзәриндә әмәлә ҝәлән гырмызы рәнҝли дәри гаты тәркибиндә ган олуб-олмадығы мәлум олмадығы тәгдирдә пакдыр.

6 вә 7) Ит вә донуз

Мәсәлә 119. Гуруда јашајан ит вә донуз нәҹисдир. Онларын һәтта түкү, сүмүјү, пәнҹәси, дырнағы, ағыз сују вә диҝәр рүтубәтләри дә нәҹисдир вә бу һөкмдә онларын нөвләри арасында фәрг јохдур.


8) Кафир

Мәсәлә 120. Кафир:

a) Аллаһын варлығыны, јахуд тәклијини гәбул етмәјән;

b) јахуд “Хатәм әл-әнбија”нын (Пејғәмбәрләрин сонунҹусу Һәзрәт Муһәммәдин (с) пејғәмбәрлијини гәбул етмәјән;

c) вә ја пејғәмбәрләрин сонунҹусу олан Аллаһын ән әзиз Елчисинин (с) тәкзиб едилмәсинә ҝәтириб чыхараҹаг шәкилдә динин зәрурәтләриндән бирини инкар едән шәхсдир вә сонунҹу һалда сөзүҝедән зәрурәтин намаз, оруҹ, зәкат вә һиҹаб кими ваҹибатдан, шәраб ичмәк, риба (сәләмчилик) вә гина (һарам мусиги) кими һарам ишләрдән вә ја мәад (өлүмдән сонракы һәјата инам) вә Пејғәмбәрин (с) Әһли-бејтинә (ә) севҝи кими инанҹ мәсәләләриндән олмасынын һеч бир фәрги јохдур.


Буна әсасән, һәр һансы бир дини сечмәјән, јахуд Исламдан башга бир дини олан вә ја Ислам динини сечән, анҹаг уҹа Аллаһ тәрәфиндән Пејғәмбәрә (с) чатдырылан бәзи ҝөстәришләри (Аллаһын елчисинин бујуруғу олдуғуну билдији һалда) инкар едән инсан кафирдир.


Анҹаг Исламы өзүнә дин сечән, лакин мүсәлман мүһитиндән узаг олмаг, јахуд дин әлејһинә шүбһәләрин тәлгин едилмәси кими сәбәбләрлә хүмс вә һиҹаб кими динин бәзи әмәли һөкмләрини Пејғәмбәри (с) вә онун бујуруғуну тәкзиб етмәк нијјәти олмадан инкар едән инсан һәрчәнд һагг јолдан сапмыш олса да, кафир дејил.


Кафирләр, үмумијјәтлә, ики гисмә бөлүнүр: китаби (әһли-китаб) кафирләр, јәни јәһудиләр, христианлар, зәрдүштиләр вә гејри-китаби (әһли-китаб олмајан) кафирләр, јәни јәһуди, христиан, јахуд зәрдүшти олмајан кафирләр. Онларын пак, јохса нәҹис олмасы илә әлагәдар һөкм сонракы мәсәләләрдә гејд едиләҹәкдир.

Мәсәлә 121. Әһли-китаб олмајан   кафирин бүтүн бәдәни, һәтта түкү, дырнағы вә бәдәниндән ифраз олан рүтубәтләр дә нәҹисдир. Анҹаг әһли-китаб (јәһудиләр, христианлар вә зәрдүштиләр) пакдыр.


Гејд етмәк лазымдыр ки, мүртәдин, јәни Исламдан чыхан шәхсин пак, јохса нәҹис олмасы илә бағлы һөкм онун дахил олдуғу група аид олан һөкмдүр. Беләликлә, әҝәр мүртәд шәхс китаби кафир оларса, пакдыр, гејри-китаби кафир олдуғу тәгдирдә исә нәҹис олур.


Мәсәлә 122. Һәдди-бүлуға чатмајан ушағын валидејнләри, баба вә нәнәси әһли-китаб олмајан кафирдирсә, һәмин ушағын да бәдәни нәҹисдир. Лакин һәдди-бүлуға чатмајан ушаг јахшы ил писи ајырд едә биләрсә вә мүсәлман олдуғуну изһар едәрсә, бу һалда онун бәдәни пакдыр. Валидејнләриндән үз чевирдији вә мүсәлманлара рәғбәт ҝөстәрдији, јахуд һәгигәти арашдырма мәрһәләсиндә олдуғу тәгдирдә дә онун бәдәнинин нәҹис олдуғуна һөкм етмәк мәһәлл-и ишкалдыр, јәни ваҹиб еһтијата әсасән, белә олан һалда еһтијатын тәләбинә риајәт етмәк лазымдыр.


Ушағын валидејнләриндән, баба вә нәнәсиндән һәр һансы бири мүсәлман оларса, ушаг (226-ҹы мәсәләдә изаһ едиләҹәк шәкилдә) пак сајылыр.


Мәсәлә 123. Мүсәлман олуб-олмадығы мәлум олмајан вә мүсәлманлығына даир бир әламәт дә олмајан шәхс пакдыр, лакин мүсәлманлыға даир диҝәр һөкмләр она шамил олунмур. Мәсәлән, мүсәлман гадын онунла евләнә билмәз вә мүсәлман гәбиристанлығында дәфн едилмәмәлидир. Әлбәттә, белә бир шәхс мүсәлман өлкәләриндән бириндә дүнјасыны дәјишәрсә, заһирән мүсәлманла бағлы бүтүн һөкмләр она шамил олунур. Анҹаг гејри-мүсәлман ҹәмијјәтләриндә јашајан, етигадлары вә динләри мәлум олмајан, лакин мәнтигли еһтималла мүсәлман вә ја китаб әһли олан кафир олдуглары ҝүман едилән инсанлар исә пакдыр, лакин мүсәлманларла бағлы һөкмләр онлара шамил олунмур.


Мәсәлә 124.Гулат (галиләр), јәни имамлардан (ә) бирини Аллаһ адландыран, јахуд Аллаһын онларын вүҹудунда тәҹәлла етдијини сөјләјән шәхсләр вә нәвасиб (насибиләр), јәни имамлара (ә) дүшмән олдугларыны ҝөстәрәнләр нәҹисдирләр. Һәмчинин, он дөрд мәсумдан (ә) биринин үнванына әдавәт сәбәби илә сөјүш сајылан налајиг сөзләр сәрф едән шәхсин бәдәни нәҹисдир.


Хәвариҹә (хариҹиләрә) ҝәлинҹә, онларын бир гисми Әһли-бејтә (ә) гаршы дүшмән олдугларыны ҝөстәрирләр, насибиләрдән сајылырлар вә нәҹисдирләр, диҝәр бир гисминин исә Әһли-бејтлә (ә) дүшмәнчилији јохдур, һәрчәнд хәвариҹин фигһи һөкмләринә табе олдугларына ҝөрә онлардан сајылсалар да, пакдырлар.

9) Шәраб

Мәсәлә 125.Шәраб нәҹисдир. Диҝәр мәстедиҹи ичкиләр исә нәҹис дејил, анҹаг онларын истифадәси истәнилән һалда һарамдыр. “Фугга” илә бағлы һөкм гаршыдакы мәсәләләрдә бәјан едиләҹәкдир.


Мәсәлә 126. Истәр техники, истәрсә тибби спиртин бүтүн нөвләри пакдыр. Истисна олараг, бир спирт маддәсинин шәрабын бухарландырылмасы, јахуд дистиллә едилмәси үсулу илә алындығы мәлум оларса, бу һалда нәҹисдир.


Мәсәлә 127. Үзүм сују өз-өзүнә, јахуд биширилмәси нәтиҹәсиндә гајнајарса, пакдыр, анҹаг ичилмәси һарамдыр. Шәраба чеврилдији һалда исә ичилмәси һарам олмагла јанашы һәм дә нәҹисдир. Һәмчинин, гајнајан үзүмүн јејилмәси, ваҹиб еһтијата әсасән, һарамдыр, лакин о нәҹис дејил.


Мәсәлә 128. Хурма, үзүм гурусу, кишмиш вә онларын сују нә гәдәр гајнаса да, пакдыр вә гәбулу һалалдыр. Лакин хурма, үзүм гурусу вә кишмиш сују гајнајарса вә мәстедиҹи олдуғу мәлум оларса, онларын ичилмәси һарам олса да, нәҹис дејил.


Мәсәлә 129. Адәтән арпадан һазырланан вә јүнҝүл дәрәҹәли сәрхошлуға сәбәб олан фугга һарамдыр вә ваҹиб еһтијата әсасән, һәм дә нәҹисдир. Тибби мәгсәдләр үчүн арпадан һазырланан, “маушшәир” адландырылан вә һеч бир вәҹһлә сәрхош етмәјән арпа сују исә пак вә һалалдыр.


10) Нәҹисјејән һејванын тәри

Мәсәлә 130.Инсан нәҹиси илә гидаланмаға адәт едән, нәҹис јеҝанә гидасы сајылан дәвәнин тәри нәҹисдир. Һәмчинин, ваҹиб еһтијата әсасән, бу гәбилдән олан диҝәр һејванларын да тәри нәҹисдир.


Мәсәлә 131. Һарам јолла (мәсәлән, зина, јахуд мастурбасија нәтиҹәсиндә) ҹәнабәтләнән шәхсин тәри пакдыр вә белә тәрлә гылынан намаз доғрудур. Һәрчәнд, мүстәһәб еһтијат будур ки, белә тәрә булашмыш бәдән, јахуд либасла гурумајынҹа вә тәрин өзү галдығы мүддәт әрзиндә, намаз гылынмасын.

Нәҹасәтин тәсбит едилмәси үсуллары

Мәсәлә 132. Истәнилән шејин нәҹис олмасы үч үсулла тәсбит едилә биләр:

1) Инсанын өзүнүн бу вә ја диҝәр бир шејин нәҹис олдуғуна даир јәгинлик, јахуд мәнтигли үсулла архајынлыг һасил етмәси. Әҝәр бир шејин нәҹис олдуғуну ҝүман едирсә, һәмин шејә нәҹис һөкмү шамил олмур. Беләликлә, лагејд инсанларын да јемәк једији иҹтимаи јерләрдә, ресторан вә меһманханаларда әҝәр инсан онун үчүн ҝәтирилән јемәјин нәҹис олдуғуна әмин дејилсә, орада гидаланмасынын ишкалы јохдур (еһтијат тәләб етмир).

2) Бир әшјанын ихтијарында олдуғу (вә нәҹасәт вә паклыг мәсәләсинә риајәт етмәмәкдә иттиһам едилмәјән) шәхсин һәмин әшјанын нәҹис олдуғуну сөјләмәси, мәсәлән, инсанын һәјат јолдашынын, јахуд гуллугчусунун истифадәсиндә олан габ-гаҹағын вә ја башга бир әшјанын нәҹис олдуғуну сөјләмәси.
3) Ики адил шәхсин нәҹасәтләнмә сәбәбинә даир мәлумат вермәк, мәсәлән: “Филан әшјаја ган (јахуд сидик) дәјмишдир”, - демәк шәрти илә бир шејин нәҹис олдуғуну сөјләмәси. Бир шејин нәҹис олдуғуну адил, јахуд етимад едилән бир шәхс хәбәр верәрсә вә онун сөзү архајынлыг һасил етмәзсә, ваҹиб еһтијат будур ки, инсан һәмин шејә нәҹис кими јанашсын.


Мәсәлә 133.Инсан мәсәлә илә бағлы мәлуматсызлыг нәтиҹәсиндә бир шејин нәҹис, јохса пак олдуғуну, мәсәлән, сичанын ифразатынын пак олуб-олмадығыны билмирсә, мәсәләни сорушмалы (өјрәнмәли), ја да еһтијат едәрәк она нәҹис кими јанашмалыдыр. Анҹаг мәсәләни билдији һалда бир шејин пак олуб-олмадығы хүсусунда шәккә дүшәрсә, мәсәлән, һәмин шејин ган олуб-олмадығына шәкк едәрсә, јахуд ағҹаганадын, јохса инсанын ганы олдуғуну билмәзсә, һәмин шеј пакдыр вә ону арашдырмаг, јахуд сорушмаг лазым дејилдир.


Мәсәлә 134. Инсанын пакланыб-пакланмадығына шәкк етдији нәҹис бир шеј нәҹисдир. Әҝәр инсан пак бир шејин нәҹасәтләниб-нәҹасәтләнмәдијинә шәкк едәрсә, һәмин шеј пакдыр вә һәмин шејин нәҹис, јахуд пак олмасыны баша дүшмәси мүмкүн олса белә, арашдырмасына ҝәрәк јохдур.


Мәсәлә 135. Инсан һәр бириндән истифадә етдији ики габын, јахуд ики палтарын нәҹасәтләндијини билирсә, лакин һансынын нәҹисә булашдығыны билмирсә, һәр икисиндән еһтијат етмәлидир. Лакин әҝәр, мәсәлән, өз палтарынын, јохса онун ихтијарында олмајан вә башгасынын малы олан палтарын нәҹис олдуғуну билмирсә, өз палтарына пак палтар һөкмү шамилдир.

Пак шеј неҹә нәҹасәтләнир?


Мәсәлә 136. Пак бир шеј нәҹис бир шејә тохунарса вә онларын икиси дә, јахуд икисиндән бири рүтубәти диҝәринә сирајәт едәҹәк гәдәр јаш оларса, һәмин пак шеј дә нәҹасәтләнир. Лакин әҝәр нәҹасәтдә васитәләр артарса, нәҹасәт өтүрүлмүр. Мәсәлән, әҝәрсағ әл сидиклә нәҹасәтләндији һалда гурудугдан сонра јени бир рүтубәтлә сол әлә тохунарса, бу тохунуш сол әлин дә нәҹасәтләнмәсинә сәбәб олур. Һәмчинин, әҝәр сол әл гурудугдан сонра рүтубәтли һалда бир әшјаја, мәсәлән, палтара тохунарса, палтар да нәҹасәтләнир. Лакин һәмин либас башга бир әшјаја рүтубәтли һалда тохунарса, һәмин әшјанын нәҹасәтләндијинә һөкм едилмир. Беләликлә, үчүнҹү васитә нәҹасәтләнир, лакин дөрдүнҹү васитәни нәҹасәтләндирмир.


Истәнилән һалда әҝәр рүтубәт бир әшјадан диҝәринә өтүрүлмәјәҹәк гәдәр аз оларса, пак олан шеј һәтта билаваситә өзлүјүндә нәҹис олан шејә тохунса белә, нәҹасәтләнмир.


Мәсәлә 137. Пак бир шеј нәҹис бир шејә тохунарса вә инсан онларын иксинин дә, јахуд икисиндән биринин нәм олмасына вә ја әҝәр нәм идисә, нәмлијинин диҝәринә сирајәт едәҹәк гәдәр олуб-олмамасына шәкк едәрсә, һәмин пак шеј нәҹасәтләнмиш сајылмыр.


Мәсәлә 138.Инсанын икисиндән биринин нәҹис олдуғуну билдији, лакин дәгиг олараг һансынын пак, һансынын исә нәҹис олдуғуну билмәдији ики шејдән биринә пак олан башга бир әшја сирајәтедиҹи рүтубәтлә тохунарса, һәмин шејә нәҹис һөкмү шамил олмур. Лакин ашағыдакы ики һал кими бәзи һаллар истиснадыр:


Биринҹи һал: Әввәлки ики шејин һәр икиси әввәл нәҹис идисә вә онлардан бири (һансы олдуғу мәлум дејил) пакланарса, бундан сонра пак бир шеј (мәсәлән, инсанын әли) онлардан биринә сирајәтедиҹи рүтубәтлә тохунарса, бу һалда әлин нәҹис олдуғуна һөкм едилир.


Икинҹи һал: Пак бир шеј (мәсәлән, сағ әл) һәмин ики шејдән биринә,башга пак бир шеј (мәсәлән, сол әл) исә диҝәринә сирајәт едиҹи рүтубәтлә тохунарса,
 бу һалда сағ вә сол әлләрә дә һәмин әввәлки ики шејлә бағлы һөкм шамил олур.


Мәсәлә 139. Ширә, бал, јағ, томат пастасы вә с. бәнзәр мәмулатлар онларын бир һиссәси габдан ҝөтүрүлдүкдә јери бош галмајаҹаг шәкилдә ахыҹы оларса, онларын бир зәррәсинә нәҹис булашдыгда бүтүнлүклә нәҹасәтләнмиш сајылырлар. Лакин әҝәр бу мәмулатларын үзәриндән бир мигдар ҝөтүрүлдүкдә ҝөтүрүлән һиссәнин јери бош галарса, һәрчәнд сонрадан долса да, јалныз нәҹасәтин тохундуғу јер нәҹисдир. Беләликлә, әҝәр бу мәмулатларын ичәрисинә сичан ифразаты дүшәрсә, ифразат дүшән һиссә нәҹис, галан һиссә исә пакдыр.


Мәсәлә 140. Дөшәмә, парча вә буна бәнзәр шејләр сирајәт едәҹәк гәдәр рүтубәтли оларса, онларын јалныз нәҹасәтин тохундуғу һиссәси нәҹис олур, диҝәр јерләри исә һәрчәнд нәҹасәтләнән јерә битишик олса да, пакдыр вә бу һөкм хијар, говун вә бәнзәр шејләрә дә шамилдир.


Мәсәлә 141.Милчәк вә ја она бәнзәр бир һејван өнҹә јаш һалда олан нәҹис бир шејин, сонра јаш һалда олан пак бир шејин үстүнә гонарса, бу һалда инсан һәмин һејванын нәҹасәт ҝөтүрдүјүнү билдији тәгдирдә пак шеј нәҹис олур, билмәдији тәгдирдә исә пакдыр.


Мәсәлә 142.Әҝәр инсанын бүтүн бәдәни, јахуд онун бир һиссәси тәрлидирсә вә онун һәр һансы бир јери нәҹасәтләнәрсә, тәр орадан башга бир јерә ахдығы тәгдирдә тәрин дәјдији һәр јер нәҹасәтләнир. Тәр башга бир јерә ахмазса, јахуд онун башга бир јерә сирајәт етмәси шүбһәли оларса, бәдәнин диҝәр јерләри пакдыр.


Мәсәлә 143. Бурун, јахуд боғаздан ҝәлән гаты ифразатлар ганлы оларса, онларын ганлы олан һиссәси нәҹис, јердә галаны исә пакдыр. Беләликлә, әҝәр бу ифразатлар ағыз бошлуғундан, јахуд бурун дәликләриндән чөлә чыхарса, инсанын ифразатын нәҹасәтләнмиш һиссәсинин дәјдијинә әмин олдуғу јерләр нәҹис, нәҹасәтләнмиш һиссәнин дәјиб-дәјмәдијинә шәкк етдији јерләр исә пакдыр.


Мәсәлә 144.Дибиндә дәлик олан бир габ, мәсәлән, афтафа нәҹасәтләнмиш бир јерә гојуларса, алтындан ахан су дајандығы вә алтына јығылараг афтафа сују илә ејни су сајылдығы тәгдирдә афтафанын сују нәҹис олур, лакин афтафанын сују бәрк ахдығы тәгдирдә ичиндә галан су нәҹис олмур.

Нәҹасәтләрлә бағлы диҝәр һөкмләр

Мәсәлә 145. Нәҹасәтләнмиш шејләрин јејилмәси вә ичилмәси, һабелә мүкәлләф олан башга бир шәхсә једиздирилмәси һарамдыр. Лакин ушаға, јахуд дәлијә једиздирилмәси ҹаиздир. Әҝәр ушаг вә ја дәли өзү нәҹис гида гәбул едәрсә, јахуд нәҹисә бушалмыш әли илә јемәјини нәҹасәтләјәрсә вә ону јејәрсә, она мане олмаг ваҹиб дејил.


Мәсәлә 146.Паклана билән нәҹасәтләнмиш шејләрин сатылмасында вә “аријә”јә
 верилмәсиндә еһтијата лүзум јохдур. Лакин ашағыдакы ики шәртләгаршы тәрәфә һәмин әшјанын нәҹис олдуғуну билдирмәк лазымдыр:

1) Гаршы тәрәф үчүн шәри мүкәлләфијјәтләрин мүәјјән һалларында ишкал (еһтијат тәләб едән һал) јаранмасы тәһлүкәси оларса, мәсәлән, нәҹис шеј јемәк вә ичмәк, јахуд ваҹиб намазларыны гылмаг үчүн алдығы дәстәмаз вә етдији гүслүн батил олмасы тәһлүкәси оларса.
Анҹаг әҝәр һөкмләрә зидд һәрәкәт етмәк тәһлүкәси олмазса, јахуд бәзи һөкмләрә зидд һәрәкәт етмәк тәһлүкәси оларса, мәсәлән, ваҹиб намазыны гылдығы палтар нәҹасәтли олаҹагса, она сөјләмәси ваҹиб дејил.

2) Гаршы тәрәфин онун сөзләринә әһәмијјәт верәҹәјини еһтимал едәрсә. Анҹаг әҝәр онун сөзләрини нәзәрә алмајаҹағыны билирсә, сөјләмәси ваҹиб дејил.


Мәсәлә 147. Әҝәр инсан бир шәхсин нәҹис бир шеј једијини вә ја ичдијини, нәҹасәтли бир әшјадан истифадә етдијини, нәҹасәтә булашмыш ҝејимлә намаз гылдығыны, јахуд нәҹасәтләнмиш су илә дәстәмаз алдығыны ҝөрәрсә, ашағыдакы ики һал истисна олмагла, ону мәлуматландырмаг ваҹиб дејилдир:

1) Сөзүҝедән шәхсин ҝөрдүјү иш шәраб ичмәк, донуз әти јемәк, јахуд өлүмҹүл зәһәр гәбул етмәк кими Мүгәддәс шәриәт тәсисчисинин (Аллаһын) мөвзу илә бағлы мәлуматы олмајанларын (јахуд һәтта мүкәлләф олмајанларын) белә һәјата кечирмәсинә разы олмајаҹағы гәдәр мәнфур бир иш оларса.

2) Инсанын өзүнүн шәри мүкәлләфијјәтинә
 зидд һәрәкәт етмәси тәһлүкәси оларса, мәсәлән, сөзүҝедән иши ҝөрән шәхслә ону мәлуматландырмамасы өзүнүн ев әшјаларынын нәҹасәтләнмәсинә вә онларын нәҹасәтләнмәси сәбәби илә өзүнүн дә нәҹасәтли гидаларла гидаланмасына вә ја нәҹасәтләнмиш су илә гүсл етмәсинә, дәстәмаз алмасына вә ваҹиб намазыны һәмин дәстәмаз вә гүсллә гылмасына сәбәб олаҹаг шәкилдә јахын үнсијјәтдә оларса.


Мәсәлә 148. Бир инсанын евинин, јахуд халчасынын бир һиссәси нәҹис оларса вә евинә ҝәлән шәхсләрин бәдәнинин, ҝејиминин, јахуд башга бир әшјасынын сирајәтедиҹи рүтубәтлә һәмин јерә дәјдијини ҝөрәрсә, бунун сәбәбкары өзү олдуғу тәгдирдә 146-ҹы мәсәләдә гејд едилән ики шәртлә онлара сөјләмәлидир.


Мәсәлә 149. Ев саһиби јемәк әснасында јемәјин нәҹасәтли олдуғуну анлајарса, 146-ҹы мәсәләдә гејд едилән 2-ҹи шәрти нәзәрә алмагла гонаглара сөјләмәлидир, гонаглардан бири анладығы тәгдирдә исә диҝәрләринә хәбәр вермәк ваҹиб дејилдир. Лакин 147-ҹи мәсәләнин икинҹи бәндинә ујғун һалларда јемәкдән сонра онлара демәлидир.


Мәсәлә 150.Әҝәр инсанын аријә етдији шеј нәҹасәтләнәрсә, онун саһибини 147-ҹи мәсәләдә гејд едилән ики шәртлә бундан аҝаһ етмәлидир.


Мәсәлә 151. Ушаг бир шејин нәҹис олдуғуну, јахуд бир шеји јудуғуну сөјләјәрсә, онун сөзү гәбул едилмир. Лакин мүмәјјиз олан вә паклыгла нәҹасәти јахшы дәрк едә билән ушаг бир шеји јудуғуну сөјләјәрсә, һәмин шеј онун истифадәсиндә олдуғу, јахуд сөзләри архајынлыг доғурдуғу һалда гәбул едилир. Һәмчинин, бу хүсусијјәтә малик олан ушағын бир шејин нәҹис олдуғуну сөјләмәси дә бу гәбилдәндир.

ПАКЛАЈЫҸЫЛАР
Паклајыҹыларын нөвләри

Мәсәлә 152.Он ики шеј нәҹасәти паклајыр вә онлара паклајыҹылар (мүтәһһират) дејилир:

1) су;

2) јер;
3) Ҝүнәш;
4) истиһалә (бир һалдан башга һала кечмә);
5) ингилаб (дәјишиклик);
6) интигал (бир јердән башга јерә кечмә, көчүрүлмә);
7) Ислам;
8) тәбәијјәт (табелик);
9) нәҹисин өзүнүн арадан галхмасы;
10) нәҹисјејән һејванын истибрасы;
11) мүсәлманын гаиблији;
12) кәсилмиш һејванын ганынын ахмасы.


Паклајыҹыларла бағлы һөкмләр гаршыдакы мәсәләләрдә мүфәссәл сурәтдә изаһ едиләҹәкдир.


1) Су

Әшјаларын су илә пакланмасынын шәртләри

Мәсәлә 153.Су бир нечә шәртлә нәҹасәтләнмиш шеји паклајыр:

1) Мүтләг олмалыдыр.Беләликлә, гарпыз сују, ҝүлаб (гызылҝүл сују) вә сөјүд ҹөвһәри кими музаф сулар нәҹис шеји пак етмир.

2) Пак олмалыдыр.
3) Нәҹасәтли шеји јујаркән паклама баша чатмамыш су музафлашмамалыдыр.

4) Нөвбәти дәфә јумаға еһтијаҹ олмајан јумада су нәҹасәтин ијини, рәнҝини, јахуд дадыны ҝөтүрмәмәлидир, диҝәр јумаларда исә нәҹасәтин тәсири илә сујун ијинин, рәнҝинин, јахуд дадынын дәјишмәсинин зәрәри јохдур. Мәсәлән, бир шеј күр вә ја ондан аз һәҹмдә олан су илә јујуларса вә ики дәфә јујулмасы лазымдырса, һәрчәнд биринҹи дәфә су нәҹасәтин рәнҝи, ији, јахуд дадынын тәсири илә дәјишсә белә, икинҹи дәфә белә бир дәјишиклијин баш вермәдији су илә јујуларса, пакланыр.
5) Нәҹасәтләнмиш әшја јујулдугдан сонра онун үзәриндә өзлүјүндә нәҹис сајылан шејин кичик зәррәләри галмамалы, тамамилә арадан ҝетмәлидир.


Гејд етмәк лазымдыр ки, бәзи һалларда су илә пакламада бир сыра диҝәр шәртләр дә тәләб олунур. Бу шәртләр гаршыдакы мәсәләләрдә бәјан едиләҹәкдир.


Мәсәлә 154.Күр, ахар, јахуд јағыш сују илә јујулмада гүсаләнин чыхмасы лазым дејил. Беләликлә, јујуларкән сујун һопдуғу вә сыхмаг, јахуд бәнзәр бир үсулла чыхдығы ҝејим, халча вә с. әшјалар күр, ахар вә ја јағыш сују илә тәмизләндикдә онларда галан сујун сыхмаг вә с. үсулларла чыхарылмасына ҝәрәк јохдур.


Мәсәлә 155. Аз су илә пакламада гүсаләнин ајрылмасы лазымдыр вә бу лүзум аз сујун гүсаләси фәтваја әсасән нәҹис һесаб едилдији һалларда фәтваја, еһтијата әсасән нәҹис сајылдығы һалларда исә ваҹиб еһтијата әсасланыр.
 Беләликлә, јујуларкән сујун һопдуғу вә сыхмаг, јахуд бәнзәр бир үсулла чыхарылдығы ҝејим, халча вә с. әшјалар аз су илә тәмизләндикдә бу әшјаларда галан сују сыхмаг вә с. үсулларла чыхармаг (фәтва, јахуд еһтијата әсасән) лазымдыр.


Мәсәлә 156. Кәндирлә һөрүлмүш нәҹасәтли һәсир күр, јахуд ахар суја салынарса, өзлүјүндә нәҹис сајылан шеј онун үзәриндән тамамилә јујулуб ҝетдикдән сонра пак олур.Лакин ону аз су илә јумаг истәдикдә мүмкүн олан истәнилән үсулла, һәрчәнд ајагла тапдаламагла олса белә, сыхмаг лазымдыр ки, гүсалә ондан чыхсын.


Мәсәлә 157.Инсан сач вә саггалыны аз су илә јујарса, түкләр һәддән зијадә сых олмадығы тәгдирдә гүсаләнин чыхмасы үчүн онлары сыхмасына ҝәрәк јохдур. Чүнки бу јумада гүсалә нормал мигдарда өз-өзүнә чыхыр.


Мәсәлә 158. Аз су илә тәмизләмәдә сујун нәҹасәтләнмиш шејин үзәринә төкүлмәси шәрт дејил, һәмин шеји суја салмаг да олар. Беләликлә, һәмин шеј бир дәфә јумагла пак олан шејләрдәндирсә, нәҹасәтләнмиш шеј пак олур, лакин аз су нәҹис олур.


Мәсәлә 159.Јујаркән рәнҝи чыхан рәнҝли парча күр, ахар, јахуд јағыш сују илә пакланырса, су парчанын рәнҝинин тәсири илә музафлашмаздан өнҹә онун һәр тәрәфини јудуғу һалда һәмин парча пак олур. Әҝәр аз су илә јујулурса, һәрчәнд сыхдыгдан сонра су парчанын рәнҝинин чыхмасы нәтиҹәсиндә музафлашса вә сүзүлсә белә, сыхма әснасында ондан музаф су чыхмадығы тәгдирдә пак олур.


Әшјаларын пакланмасы гајдалары

Әтрафымыздакы нәҹасәтләнмиш әшјалар ики гисмә бөлүнүр: габлар вә габ олмајанлар. Бу гисимләрин һәр биринин пакланмасы илә бағлы һөкмләр гаршыдакы мәсәләләрдә бәјан едиләҹәкдир:


Габларын пакланмасы илә бағлы һөкмләр

Мәсәлә 160.Нәҹасәтләнмиш габын ичини аз су илә, һәмчинин, ваҹиб еһтијата әсасән, күр, ахар вә јағыш сују илә дә үч дәфә јумаг лазымдыр.


Мәсәлә 162. Шәрабла нәҹасәтләнмиш габ истәнилән су илә үч дәфә јујулмалыдыр вә мүстәһәб еһтијат будур ки, ону једди дәфә јусунлар.


Мәсәлә 162. Итин јаладығы, јахуд ичиндән су вә ја башга бир нөв маје ичдији габын өнҹә ичини пак торпагла сүртмәк, сонра торпағыны тәмизләјәрәк ики дәфә аз, јахуд күр вә ја ахар су илә јумаг лазымдыр. Һәмчинин, әҝәр итин ичиндән су (јахуд башга бир маје) ичдији габда галан сују башга бир габа төкәрләрсә, һәмин габа да пакланма гајдасы хүсусунда итин ичиндән су,јахуд башга бир маје ичдији габ үчүн олан һөкм шамил олур. Гејд етмәк лазымдыр ки, бу һалларда өнҹә торпагла сүртүлмә, сонра јујулма һәјата кечирилмәлидир. Әҝәр әксинә едиләрсә, габ пак олмур.


Мәсәлә 163. Әҝәр итин ағзынын сују габа төкүләрсә, јахуд тәри, сидији вә с. ифразатлары онун ичинә дүшәрсә, лазым еһтијата әсасән, ону торпагла сүртмәк вә сонра үч дәфә јумаг лазымдыр. Һәмчинин, әҝәр итин бәдәнинин башга бир јери, мәсәлән, әли, јахуд ајағы сирајәтедиҹи рүтубәтлә габын ичинә дәјәрсә, лазым еһтијата әсасән, ону торпагла сүртмәк вә сонра үч дәфә јумаг лазымдыр. Итин јаладығы габ олмајан шејләрә, мәсәлән, инсанын әлинә исә габла бағлыолан һөкм шамил олмур вә онун торпагла сүртүлмәси лазым дејил.


Мәсәлә 164. Итин ағзыны тохундурдуғу габын ағзы (боғазы) дар оларса, торпағы онун ичинә төкәрәк һәр тәрәфинә дәјәнәдәк чалхаламаг, сонра гејд едилән гајдада јумаг лазымдыр.


Мәсәлә 165. Донузун јаладығы, јахуд ичиндән һәр һансы бир маје ичдији, јахуд ичиндә сичовул өлән габ аз, күр, јахуд ахар су илә једди дәфә јујулмалыдыр вә торпагла сүртүлмәсинә ҝәрәк јохдур.


Мәсәлә 166. Нәҹасәтләнмиш ҝилдән гајрылан, јахуд ичинә нәҹасәтли су һопмуш кузә вә ја башга бир сахсы габ күр, јахуд ахар суја салынарса, һәр јанына су дәјдикдә пакланыр. Онун диварларынын ич һиссәсини дә пакламаг истәдикдә күр, јахуд ахар суда о гәдәр галмалыдыр ки, су онун һәр јеринә һопсун. Габда сујун онун диварларынын ичинә нүфуз етмәсинә мане олан бир рүтубәт оларса, өнҹә ону гурутмаг, сонра күр вә ја ахар суја салмаг лазымдыр.


Мәсәлә 167. Нәҹасәтләнмиш габы аз су илә ики ҹүр јумаг олар:

a) үч дәфәсу илә долдуруб бошалтмагла;

b) үч дәфә ичинә бир гәдәр су төкәрәк һәр дәфә бүтүн нәҹасәтләнмиш јерләринә дәјәҹәк шәкилдә чалхаламаг вә сонра сују чөлә төкмәклә.


Мәсәлә 168.Бөјүк мис газан вә сахсы күп кими ири бир габнәҹис оларса, ону үч дәфә су илә долдурулараг бошалтдыгда пак олур. Һәмчинин, ичинә үч дәфә јухарыдан ашағыја доғру һәр тәрәфини әһатә едәҹәк шәкилдә су төкүләрсә вә һәр дәфә дибиндә јығылан су чөлә төкүләрсә, пак олур. Мүстәһәб еһтијат будур ки, икинҹи вә үчүнҹү дәфә онун ичиндә јығылан сујун бошалдылмасы үчүн истифадә олунан габ јујулсун.


Мәсәлә 169.Тәндир, су һовузу вә бу гәбилдән олан шејләрә габ һөкмү шамил олмур вә беләликлә, белә шејләр бир дәфә јумагла пак олур.Әҝәр тәндир, јахуд су һовузунда сујун ахыб ҝетмәси үчүн бир дәлик вә ја бору јохдурса вә су онун ичинә јығылырса, ону аз су илә пакламаг истәдикдә пак олмасы үчүн јығылмыш сују парча, сүнҝәр, габ, јахуд бәнзәр шејләрлә чәкиб бошалтмаг лазымдыр.


Габдан башга әшјаларын пакланмасы илә бағлы һөкмләр

Мәсәлә 170. Габ олмајан нәҹасәтләнмиш бир шеј күр, ахар, јахуд јағыш сују илә су бүтүн нәҹасәтләнмиш јерләринә дәјәҹәк шәкилдә бир дәфә јујуларса, пакланыр вә халча, ҝејим вә бәнзәр әшјаларда сыхмаға вә ја бу кими ишләрә (сүртмәк вә тапдаламаг кими) ҝәрәк јохдур. Гејд етмәк лазымдыр ки, јалныз бәдән вә ја либас идрарла нәҹасәтләндији тәгдирдә, ваҹиб еһтијата әсасән, күр су вә јағыш сују илә ики дәфә јујулмалыдыр, ахар суда исә бир дәфә јујулмагла да пак олур. Бу һөкм јалныз ҝејим вә бәдәнә аиддир вә халча, ковролит вә ҝејим олмајан парчалара вә бу кими шејләрә шамил олмур.


Мәсәлә 171. Бәдәнин нәҹасәти күр, јахуд ахар су илә арадан галдырыларса, бәдән пакланыр. Јалныз истисна олараг әҝәр бәдән идрарла нәҹасәтләнәрсә, бу һалда, ваҹиб еһтијата әсасән, күр су илә бир дәфә јумагла пакланмыр. Лакин бунун үчүн бир дәфә јујундугдан сонра сујун алтындан чыхараг јенидән суја ҝирмәјә ҝәрәк јохдур, әҝәр сујун алтында онун бәдәндән ахыб ҝетмәси үчүн һәмин јерә әл чәкиләрсә, сонра јенидән су бәдәнә дәјәрсә, кифајәт едир.


Мәсәлә 172. Габ олмајан идрарла нәҹасәтләнмиш бир әшјаны аз су илә јумаг истәдикдә су әшјанын үзәринә бир дәфә төкүләрсә вә ахыб ҝедәрсә, һәмин әшјада идрар галмадыгда пакланыр. Лакин истисна олараг либас вә бәдән пак олмасы үчүн ики дәфә јујулмалыдыр. Истәнилән һалда палтар, халы вә бу гәбилдән олан шејләри аз су илә јудугда (фәтва, јахуд ваҹиб еһтијата әсасән
) гүсаләсинин  чыхмасы үчүн онлары сыхмаг лазымдыр.


Мәсәлә 173. Бир шеј һәлә јемәклә гидаланмаға башламамыш сүдәмәр оғлан, јахуд гыз ушағынын идрары илә нәҹасәтләнәрсә, һәмин шејин үзәринә бүтүн нәҹасәтләнмиш јерләринә дәјәҹәк шәкилдә бир дәфә (һәтта азаҹыг һәҹмдә олса белә) су төкүләрсә вә нәҹасәт сујун ичиндә итмиш һесаб едиләрсә, һәмин шеј пак олур. Лакин мүстәһәб еһтијата әсасән, һәмин шејин үзәринә бир дәфә дә су төкүлмәлидир. Бу һалда ҝејим, халча вә бәнзәр шејләрин сыхылмасына ҝәрәк јохдур.


Мәсәлә 174.Габ олмајан бир әшја идрардан башга бир шејлә (ган, нәҹис вә мәни кими) нәҹасәтләнәрсә, нәҹасәти арадан галдырмагла онун үзәринә бир дәфә аз су төкәрләрсә вә су ахыб ҝедәрсә, пакланыр. Лакин палтар вә бу гәбилдән олан әшјалары исә (фәтваја, јахуд еһтијата әсасән) гүсаләсинин чыхмасы үчүн сыхмаг лазымдыр.


Әшјаларын су илә пакланмасы илә бағлы диҝәр һөкмләр

Мәсәлә 175. Истәнилән нәҹасәтләнмиш әшја нәҹасәтин өзү онун үзәриндән галдырылмајынҹа пак олмур. Лакин әшјада нәҹасәтин ији, рәнҝи, јахуд дады галарса,еһтијата лүзум јохдур. Мәсәлән, ганла нәҹасәтләнән бир палтар јујуларса вә ганын өзү палтардан ҝедәрсә, лакин ганын рәнҝи палтарда галарса, һәмин палтар пакдыр вә һәтта рәнҝи јујуҹу васитәләрлә арадан галдырмаг мүмкүн олса белә, буна ҝәрәк јохдур.


Мәсәлә 176. Пакламаг үчүн әшјанын бир нечә дәфә јујулмалы олдуғу һалларда јујулмаларын ардыҹыл һәјата кечирилмәси ваҹиб дејил. Буна әсасән, ики дәфә јујулмалы олан бир шеј бир ҝүн бир дәфә, башга бир ҝүн дә икинҹи дәфә јујуларса, кифајәтдир. Һәмчинин, гүсаләни чыхармаг үчүн сыхмаг лазым ҝәлән һалларда (мәсәлән, нәҹасәтләнмиш палтар аз су илә јујулдуғу һалда) әшјанын дәрһал, јујулмадан сонра фасилә вермәдән сыхылмасы шәрт дејилдир. Лакин бу иш гүсалә сујунун өнәмли бир гисминин палтарда гурумасына сәбәб олаҹаг гәдәр тәхирә салынмамалыдыр.


Мәсәлә 177. Дүјү, дәнли пахлалы биткиләр, буғда вә бу гәбилдән олан шејләрин үстү нәҹасәтләнәрсә, диҝәр шејләр кими үзәринә су төкмәклә, јахуд суја салмагла пак олур. Әҝәр онларын ичи нәҹасәтләнәрсә, онларын ичини дә пакламаг истәдикдә күр вә ја ахар суда о гәдәр сахламаг лазымдыр ки, су онларын дахилинә нүфуз етсин. Әҝәр һәмин шејдә сујун онун дахилинә нүфуз етмәсинә мане олан рүтубәт мөвҹуд оларса, өнҹә ону гурутмаг, сонра күр, јахуд ахар суја салмаг лазымдыр.


Мәсәлә 178.Сабунун сәтһи нәҹасәтләнәрсә, ону пакламаг олар, лакин дахили нәҹасәтләндији тәгдирдә ону пакламаг мүмкүн дејилдир. Инсан нәҹасәтләнмиш сујун сабунун дахилинә нүфуз едиб-етмәмәсинә шәкк едәрсә, дахили пакдыр.


Мәсәлә 179. Дишләрин арасында галан нәҹасәтли гида галыглары әҝәр ағыз су илә (һәрчәнд аз су илә олса да) јахаланарса вә сујун нәҹасәтли гида галығынын бүтүн һиссәләринә тәмас етдијинә даир јәгинлик һасил едиләрсә, пак олур.


Мәсәлә 180.Метал, јахуд пластик маддәләр кими нәҹасәтләнмиш ҹисим әридиләрсә вә әритмә нәтиҹәсиндә онун дахили дә нәҹис оларса, јенидән бәрк маддәјә чеврилдикдән сонра су илә јујулдуғу тәгдирдә сәтһи пак олур.


Мәсәлә 181. Даш дуз вә бәнзәр шејләр нәҹасәтләнәрсә, аз су, јахуд күр су вә ја ахар су илә јујулмасындан асылы олмајараг, јујулдугда су музафлашмадығы тәгдирдә пакланыр.


Мәсәлә 182.Әримиш нәҹасәтли шәкәрдән гәнд һазырлајарларса вә сонраону күр, јахуд ахар суја саларларса, пак олмур.


Мәсәлә 183. Инсан бир әшјаны јујараг пакландығына әмин оларса вә сонра нәҹасәтин өзүнү ондан тамамилә тәмизләјиб-тәмизләмәдијинә шәкк едәрсә, нәҹасәтин өзүнүн арадан галхдығына јәгинлик, архајынлыг һасил етмәк үчүн ону јенидән јумалыдыр. Лакин әҝәр сөзүҝедән инсан васвасылыға дүчар олмуш шәхсдирсә, бу һалда истисна олараг шәккинә етина етмәмәлидир.


Мәсәлә 184.Инсан бир палтары күр вә ја ахар суда јујарса вә сонра онун үзәриндә лил ҝөрәрсә, лилин сујун палтара дәјмәсинә әнҝәл төрәтдијини еһтимал етмәдији тәгдирдә һәмин палтар пакдыр.


Мәсәлә 185.Инсан нәҹасәтләнмиш палтар вә бу гәбилдән олан бир шеји јујарса вә јудугдан сонра үзәриндә палчыг зәррәләри, јахуд сабун гырынтылары ҝөрәрсә, һәмин шејин сујун палтара дәјмәсинин гаршысыны алдығыны еһтимал етмәдији тәгдирдә һәмин палтар пакдыр. Лакин палчыг, сабун гырынтысы вә ја бәнзәрбир шејин сујун нәҹасәтләнмиш јерә дәјмәсинин гаршысыны алдығыны билирсә, јахуд бу хүсусда шәкки вардырса, һәмин јерин нәҹасәтли олмасына һөкм едилир.


Гејд етмәк лазымдыр ки, әҝәр нәҹасәтли су палчыг вә ја сабунун дахилинә нүфуз етмишдирсә, онларын дахили нәҹисдир, лакин палтарын үзәриндә мүшаһидә олунан палчыг вә ја сабунун үст тәрәфи исә пак сајылыр. Јалныз палтары сыхаркән палчыг вә сабунун ҝөрүнмәјән нәҹасәтләнмиш һиссәсинин үзә чыхдығыны билирсә, бу һал истисна тәшкил едир.


Мәсәлә 186. Нәҹасәтләнмиш әт вә гујруг диҝәр әшјалар кими јујулур. Һәмчинин, әҝәр нәҹасәтләнмиш бәдән, палтар, јахуд габда сујун онлара дәјмәсинә мане олмајан ҹүзи јағлылыг оларса, диҝәр әшјалар кими јујулур.


Мәсәлә 187. Габ, јахуд бәдән нәҹасәтләнәрсә, сонра сујун онлара дәјмәсинә мане олаҹаг дәрәҹәдә јағланарса, һәмин габ вә ја бәдән үзвүнү јумаг истәдикдә өнҹә сујун онлара дәјмәси үчүн јағлылығы арадан галдырмаг лазымдыр.


Мәсәлә 188. Сују өзүнә һопдуран јер сәтһи, мәсәлән, сәтһи гум вә чынгылла өртүлү олан јер нәҹасәтләнәрсә, аз су илә дә пак олур. Лакин гум вә чынгылларын алты аз сујун гүсаләси илә тәмас етдијинә ҝөрә она аз сујун гүсаләси илә бағлы 36-ҹы мәсәләдә гејд едилән һөкм шамил олур.


Мәсәлә 189. Сујун нүфуз етмәдији, даш вә кәрпиҹлә өртүлү јер, мөһкәм јер сәтһи нәҹасәтләнәрсә, аз су илә пак олур. Лакин бунун үчүн онун үзәринә ахаҹаг гәдәр су төкүлмәлидир вә әҝәр онун үзәринә төкүлән су һәр һансы бир мәҹра илә ахараг чөлә төкүлмәзсә, бир јерә топланарса, һәмин јерин пак олмасы үчүн јығылан сују парча вә ја габ кими тәмиз шејләрлә, јахуд соруҹу бир аләт васитәси илә чәкиб бошалтмаг лазымдыр.

2) Јер

Мәсәлә 190.Јер ашағыдакы беш шәртлә ајағын вә ајаггабынын алтыны паклајыр:

1) Јер пак олмалыдыр.

2) Јер гуру олмалыдыр. Анҹаг јердә сирајәтедиҹи олмајан рүтубәтин мөвҹудлуғунун ишкалы јохдур (еһтијат тәләб етмир).
3) Лазым еһтијата әсасән, нәҹасәт ајағын вә ја ајаггабынын алтына нәҹасәтләнмиш јердән сирајәт етмиш олмалыдыр.

4) Нәҹисин өзү, мәсәлән, ган вә идрар, јахуд нәҹасәтә булашмыш шеј, мәсәлән, нәҹасәтләнмиш палчыг ајаг вә ајаггабынын алтында галарса, јерин үстүндә јеримәк, јахуд ајағы јерә сүртмәклә арадан ҝетмәлидир. Нәҹасәтин өзү даһа өнҹә арадан ҝетмиш оларса(идрара булашан вә јерлә тәмасдан өнҹә гурујан ајаггабы алты кими), лазым еһтијата әсасән, јеримәклә, јахуд ајағы јерә сүртмәклә пак олмур.
5) Јерин сәтһи торпаг, даш, кәрпиҹ вә бу гәбилдән олан шејләр олмалыдыр. Буна әсасән, халча, һәсир, от вә бу кими шејләрин үзәриндә јеримәклә нәҹасәтли ајаг вә ајаггабы алты пак олмур.


Мәсәлә 191.Ваҹиб еһтијата әсасән, нәҹасәтли ајаг вә ајаггабы алты асфалтын үзәриндә вә тахта дөшәмәнин үстүндә јеримәклә, һәмчинин,дивара сүртмәклә пак олмур.


Мәсәлә 192. Ајағын вә ајаггабынын алтынын пак олмасы үчүн һәрчәнд даһа аз мәсафәни јеримәклә, јахуд ајағын јерә сүртүлмәси илә нәҹасәтин өзү арадан ҝетсә белә, даһа јахшы олар ки, он беш гулаҹ
 вә ја даһа артыг мәсафә гәт едилсин.


Мәсәлә 193.Ајаг вә ајагабынын алтынын рүтубәтли олмасына еһтијаҹ јохдур, гуру олса да, јеримәклә пакланыр.


Мәсәлә 194. Ајаг вә ајаггабынын алты јеримәклә пакландыгдан сонра онларын алты илә јанашы кәнарларынын адәтән палчыға булашан һиссәси дә пак олур.


Мәсәлә 195. Әлини вә дизини јерә гојмагла јеријән шәхсин әлинин ичи, јахуд дизи нәҹасәтләнәрсә, ваҹиб еһтијата әсасән, јеримәклә пак олмур. Һәмчинин, әсанын вә протез ајағын алты, дөрдајаглы һејванларын налы, мотосиклет вә автомобил тәкәрләри кими шејләр бу гәбилдәндир.


Мәсәлә 196.Јеридикдән сонра ајаг вә ја ајаггабынын алтында нәҹасәтин ији, јахуд рәнҝи вә ја ҝөзлә ҝөрүнмәјән кичик нәҹасәт зәррәләри галарса, еһтијата лүзум јохдур. Һәрчәнд, мүстәһәб еһтијата әсасән, онларын дә арадан ҝетмәси үчүн кифајәт едәҹәк гәдәр јеримәк лазымдыр.


Мәсәлә 197. Ајаггабынын ичи јеримәклә пакланмыр. Һәмчинин, ҹорабын алты да, ваҹиб еһтијата әсасән, јеримәклә пак олмур. Јалныз ҹорабын алтынын дәри вә бәнзәр материаллардан олдуғу вә онунла чөлдә јеримәјин нормал сајылдығы һал истиснадыр.


3) Ҝүнәш

Мәсәлә 198. Ҝүнәш јер, бина вә дивары ашағыдакы беш шәртлә паклајыр:

1) Нәҹасәтләнмиш шејдә сирајәтедиҹи рүтубәт олмалыдыр. Беләликлә, әҝәр гуру оларса, ону һәр һансы бир васитә илә (һәрчәнд музаф су вә ја нәҹасәтләнмиш су илә олса белә) ислатмаг лазымдыр ки, Ҝүнәш ону гурутсун.

2) Нәҹасәтин өзү һәмин шејдә галмамалыдыр.
3) Ҝүнәш шүаларынын гаршысыны алан бир манеә олмамалыдыр. Беләликлә, әҝәр Ҝүнәш пәрдә, булуд вә бу кими шејләрин архасындан ишыг сачараг нәҹасәтләнмиш јери гурударса, һәмин шеј пак олмур. Лакин булуд Ҝүнәш шүаларынын гаршысыны ала билмәјәҹәк гәдәр сејрәк, јахуд шүшә (пәнҹәрә, фасад вә с.) онун ишыг сачмасынын гаршысыны ала билмәјәҹәк гәдәр шәффаф оларса, бу, еһтијата лүзум јохдур.
4) Ҝүнәш нәҹасәтләнмиш шеји тәкбашына гурутмалыдыр. Беләликлә, әҝәр мисал олараг нәҹасәтләнмиш шеј күләк вә Ҝүнәш васитәсилә гурујарса, пак олмур. Лакин әҝәр үрфән (инсанларын нәзәриндә) гурума Ҝүнәш шүаларынын нәтиҹәси һесаб едиләрсә, еһтијата лүзум јохдур.
5) Ҝүнәш тикилинин нәҹасәтин сирајәт етдији һиссәсини бир дәфәјә гурутмалыдыр. Беләликлә, әҝәр нәҹасәтләнмиш јерин вә бинанын үзәринә ишыг сачараг онун үст тәрәфини гурударса, сонра нөвбәти дәфә онун алт тәрәфини гурударса, онун јалныз үст тәрәфи пакланыр, алт тәрәфи исә нәҹис олараг галыр.


Мәсәлә 199.Торпаг мәншәли олан, лакин мөвҹуд вәзијјәтиндә јер сәтһи сајылмајан кузә, тәсбеһ вә мөһүр кими дашынан әшјалар Ҝүнәшлә пакланмыр. Һал-һазырда јер өртүјүнүн тәркиб һиссәси сајылан даш парчасы вә бу гәбилдән олан шејләр исә һәрчәнд дашына билән шеј олса да, Ҝүнәш васитәсилә пак олур. Лакин үрфән јер өртүјүнүн тәркиб һиссәси сајылмадығы тәгдирдә исә Ҝүнәшлә пакланмыр. Мәсәлән, мозаика, даш, асфалт, јахуд гырла өртүлү јерә дөшәнмиш кәрпиҹ вә ҝәҹ бу гәбилдәндир.


Мәсәлә 200. Ҝүнәш нәҹасәтләнмиш һәсири паклајыр, лакин әҝәр ип (кәндир) илә һөрүлмүш оларса, ипләри пакламыр.


Мәсәлә 201. Ағаҹлар вә онларын јарпаг вә мејвәләри, биткиләр вә отлар, тикилидә истифадә олунан гапы, пәнҹәрә, мисмар вә тахталар, ваҹиб еһтијата әсасән, Ҝүнәш васитәсилә пакланмыр.


Мәсәлә 202.Әҝәр нәҹасәтләнмиш јерә Ҝүнәш шүалары дәјәрсә, сонра инсан Ҝүнәш шүалары дәјәркән јерин рүтубәтли олуб-олмадығына, јахуд рүтубәтинин мәһз Ҝүнәш шүалары васитәсилә гурујуб-гурумадығына шәкк едәрсә, һәмин јер нәҹисдир. Һәмчинин, әҝәр нәҹасәтин өзүнүн онун үзәриндән ҝедиб-ҝетмәдијинә шәкк едәрсә, һәмин јер нәҹисдир. Әҝәр һәр һансы бир шејин Ҝүнәш шүаларынын гаршысыны алыб-алмадығына шәкк едәрсә, ваҹиб еһтијата әсасән, һәмин јер пак һесаб едилмир.


Мәсәлә 203. Ҝүнәш шүалары нәҹасәтләнмиш диварын бир үзүнә дүшәрсә вә онларын васитәси илә диварын Ҝүнәш шүаларыны ҝөрмәјән диҝәр үзү дә гурујарса, һәр ики тәрәфин пак олмасы бәид дејил (пак олур).Лакин әҝәр бир ҝүн дивар, јахуд јерин сәтһини, башга бир ҝүн исә дахилини гурударса, бу һалда јалныз сәтһ пак олур.


4) Истиһалә (һалдәјишмә)


Мәсәлә 204. Әҝәр нәҹис шејин маһијјәти – үрфән – өзлүјүндә нәҹис олан шејләрдән олмајан бир шејә чевриләҹәк шәкилдә дәјишәрсә, пак олур. Даһа дәгиг десәк, бир шејин нөв сурәтинин– үрфән – пак олан башга бир шејә чеврилмәсинә истиһалә дејилир. Мәсәлән:

1) нәҹасәтләнмиш тахтанын јанараг күлә, јахуд түстүјә чеврилмәси;

2) итин дузлаға дүшәрәк дуза чеврилмәси;
3) биткинин нәҹис су вә дузлары өзүнә чәкәрәк ҝүл, јарпаг вә ја мејвәјә чевирмәси;
4) әти һалал олан һејванын ичдији нәҹасәтләнмиш сујун, једији нәҹис гиданын онун организминдә идрара, пејинә, тәрә вә с. чеврилмәси.


Лакин дәјишиклик бир шејин ҹинси дәјишмәјәҹәк шәкилдә баш верәрсә, онун јалныз ады, јахуд хүсусијјәти дәјишәрсә, пак олмур. Мәсәлән:

1) Әҝәр нәҹасәтләнмиш буғдадан ун һазырлајарларса, јахуд онунла чөрәк биширәрләрсә, бу физики дәјишиклик истиһалә һесаб едилмир вә сөзүҝедән чөрәк, јахуд ун нәҹасәтлидир.

2) Әҝәр нәҹасәтләнмиш мүтләг, јахуд музаф сују вә ја идрар кими өзлүјүндә нәҹис олан бир шеји бухарландырарларса, сонра һәмин бухары дистиллә едәрләрсә, әмәлә ҝәлән маје нәҹисдир. Анҹаг һәмин бухар маје дамҹыларына чеврилмәмишдән өнҹә бәдән, палтар, јахуд диҝәр әшјалара тохунарса, онлары нәҹасәтләндирмир.


Мәсәлә 205. Нәҹасәтләнмиш ҝилдән һазырланан кузә вә диҝәр сахсы габлар, дулусчулуг мәмулатлары нәҹасәтлидир. Лакин нәҹасәтләнмиш тахтадан һазырланан ағаҹ көмүрү онда ағаҹ хүсусијјәтләринин һеч бири олмадығы тәгдирдә пакдыр. Әҝәр нәҹасәтләнмиш ҝил һәрарәтин тәсири илә дулусчулуг мәмулатына, јахуд кәрпиҹә чевриләрсә, ваҹиб еһтијата әсасән, нәҹисдир.


Мәсәлә 206. Истиһаләјә мәруз галыб-галмадығы мәлум олмајан нәҹис шеј нәҹисдир.


5) Ингилаб (чеврилмә)


Мәсәлә 207. Шәраб өз-өзүнә, јахуд сиркә вә дуз әлавә едилмәклә сиркәјә чевриләрсә, пак олур вә буна “ингилаб” дејилир.


Мәсәлә 208. Нәҹасәтләнмиш үзүмдән вә ја башга мејвәләрдән һазырланмыш, јахуд башга бир нәҹасәтә булашмыш шәраб сиркәјә чеврилмәклә пак олмур.


Мәсәлә 209. Нәҹасәтләнмиш үзүм, кишмиш вә хурмадан һазырланмыш сиркә нәҹисдир.


Мәсәлә 210. Үзүм, јахуд хурманын хырда чөпләри онларын дәнәләринин ичинә батарса вә ондан сиркә һазырламаг истәјәрләрсә, еһтијата лүзум јохдур. Хијар, јеркөкү, бадымҹан вә башга тәрәвәзләрин дә она әлавә едилмәсиндә, һәтта сиркә алынмамышдан әввәл олса белә, еһтијата лүзум јохдур.Јалныз сиркәјә чеврилмәздән өнҹә мәстедиҹиләшмәси истисна тәшкил едир.


Мәсәлә 211.Гыздырылма нәтиҹәсиндә, јахуд өз-өзүнә гајнајан үзүм сујунун ичилмәси һарам олур. Әҝәр һәҹминин үчдә икиси бухарланараг, үчдә бири галанадәк гајнајарса, һалал олур вә әҝәр мәстедиҹи олдуғу мүәјјәнләшәрсә (бәзиләринин дедији кими, үзүм сују өз-өзүнә гајнадығы тәгдирдә мәстедиҹи олур), јалныз сиркәјә чеврилмәклә һалал олур.


Гејд етмәк лазымдыр ки, 127-ҹи мәсәләдә гејд едилдији кими, үзүм сују шәраба чеврилмәјинҹә садәҹә гајнамагла нәҹис олмур.


Мәсәлә 212. Үзүм сују һәҹминин үчдә икисини гајнамадан итирәрсә, јердә галан һиссәси гајнадығы тәгдирдә инсанлар ону ширә дејил, үзүм сују адландырырса, лазым еһтијата әсасән, ичилмәси һарамдыр.


Мәсәлә 213. Гајнајыб-гајнамадығы мәлум олмајан үзүм сујунун ичилмәси һалалдыр. Лакин әҝәр гајнајарса, инсан онун һәҹминин үчдә икисини итирдијинә јәгинлик һасил етмәдән һалал олмур.


Мәсәлә 214. Әҝәр бир гора салхымында бир гәдәр үзүм оларса, һәмин салхымдан әлдә едилән екстракта үзүм сују дејилмәдији вә о гајнадығы тәгдирдә ону ичмәк һалалдыр.


Мәсәлә 215. Бир үзүм дәнәси гајнајан бир шејин ичинә дүшәрәк гајнајарса вә һәмин шејә онун ичиндә әримиш һесаб едилмәјәҹәк шәкилдә гарышарса, лазым еһтијата әсасән, јалныз һәмин үзүм дәнәсинин јејилмәси һарамдыр.


Мәсәлә 216. Бир нечә газанда ширә һазырламаг истәдикдә гајнајан газана салынмыш кәфҝири гајнамајан газана салмаг олар.


Мәсәлә 217. Абгора үзүм сују сајылмыр. Буна әсасән,әҝәр гајнајарса, пак вә һалалдыр. Гора, јохса үзүм олдуғу мәлум олмајан шеј дә гајнадыгда һалалдыр.


6) Интигал (көчүрүлмә)


Мәсәлә 218. Халг арасында ганы олмајан ҹанлы кими танынан бир һејван инсанын, јахуд сычрајан ганы олан бир һејванын ганыны сорарса, белә ки,сорулмуш ган онун бәдәнинә ҹәзб едилмәјә мәруз галарса, мәсәлән, ағҹаганад инсанын вә ја бир һејванын бәдәниндән ган сорарса, һәмин сорулмуш ган пак олур вә буна “интигал” дејилир. Лакин зәлинин мүалиҹә мәгсәдилә инсанын бәдәниндән сордуғу ган онун өз бәдәнинә гарышыб-гарышмадығы мәлум олмадығына ҝөрә, нәҹисдир.


Мәсәлә 219. Бир шәхс бәдәнинә гонан ағҹаганады өлдүрәрсә вә ағҹаганадын сордуғу ган онун бәдәниндән ифраз оларса, һәрчәнд онун сорулмасы илә ағҹаганадын өлдүрүлмәси арасында олдугҹа аз заман фасиләси олса да, ағҹаганадын гидасына чеврилмә әрәфәсиндә олдуғуна ҝөрә һәмин ган пакдыр.Лакин мүстәһәб еһтијата әсасән, бу һалда она нәҹис ган илә әлагәдар һөкмләр шамил едилмәлидир.


7) Ислам

Мәсәлә 220. Кафир шәһадәтејни (кәлмеји-шәһадәти) дејәрсә, јәни һансы дилдә олурса олсун, Аллаһын тәклијини вә Пејғәмбәрләрин сонунҹусу Һәзрәт Муһәммәдин (с) пејғәмбәрлијини играр вә тәсдиг едәрсә, мүсәлман олур вә бундан өнҹә нәҹасәтә мәһкум олдуғу һалда, мүсәлман олдугдан сонра бәдәни, ағыз вә бурун селији, тәри пак сајылыр. Лакин Исламы гәбул едәркән бәдәниндә өзлүјүндә нәҹис сајылан бир шеј (сидик, ган вә с.) оларса, ону арадан галдырмалы вә нәҹасәтләндирдији јери јумалыдыр. Һәтта мүсәлман олмамышдан өнҹә өзлүјүндә нәҹис олан шеј арадан галдырылмыш олса белә, ваҹиб еһтијата әсасән, онун нәҹасәтләндирдији јери јумалыдыр.


Мәсәлә 221. Кафир икән палтары нәм һалда бәдәнинә дәјмишдирсә, һәмин палтарын мүсәлман олмасы әснасында онун бәдәниндә олуб-олмамасындан асылы олмајараг, ваҹиб еһтијата әсасән, һәмин палтары пак олмағын шәрт сајылдығы шејләр (ишләр) үчүн пакламалыдыр.


Мәсәлә 222. Кафир кәлмеји-шәһадәт сөјләјәрсә, инсан онун гәлбән мүсәлман олуб-олмадығыны билмәсә дә, пакдыр. Һәмчинин, кафир кәлмеји-шәһадәт сөјләјәрсә вә инсан онун гәлбән мүсәлман олмадығыны биләрсә, лакин кәлмеји-шәһадәтин изһарына зидд олан бир давраныша јол вермәзсә, пак һесаб едилир.


8) Тәбәијјәт (табелик)


Мәсәлә 223.Тәбәијјәт бир нәҹис шејин башга бир шејин пакланмасы васитәсилә пак олмасы демәкдир.


Мәсәлә 224. Шәраб сиркәјә чевриләрсә, габы да гајнајаркән шәрабын дәјдији јерәдәк пак олур вә һәмчинин, адәтән, онун үзәринә гојулан парча вә ја башга бир шеј дә шәрабла нәҹасәтләнмишдисә, пак олур. Лакин әҝәр гајнама сәбәби илә габын чөл тәрәфи һәмин шәрабла нәҹасәтләнәрсә, ваҹиб еһтијата әсасән, тәбәијјәтлә пак олмур.


Мәсәлә 225. Кафирин ушағы ики һалда тәбәијјәтлә пакланыр:

1) Мүсәлман олан бир кафирин ушағы тәбәијјәт гајдасы илә онунла бирҝә пак олур. Һәмчинин, әҝәр ушағын бабасы, анасы, јахуд нәнәси мүсәлман оларса, о да пак сајылыр. Лакин бу һалда онун пак олмасы һөкмү ашағыдакы шәртләрә бағлыдыр:

a) Бундан өнҹә һәдди-бүлуға чатмајан ушаг тәбәијјәт гајдасы илә јениҹә Исламы гәбул едән шәхсдән (ата, ана вә с.) асылы олараг нәҹасәтә мәһкум олмалыдыр.

b) Ушаг һәмин јени мүсәлманла бирҝә јашамалы вә онун һимајәси алтында олмалыдыр.
c) Она јахын олан  бир кафир  онунла јолдаш олмамалыдыр.

2) Бир мүсәлман тәрәфиндән әсир ҝөтүрүлән вә атасы, јахуд бабаларындан бири јанында олмајан кафир ушағы паклыгда һәмин мүсәлмана табедир (онун кими пак олур) вә бу һалда ушағын тәбәијјәтлә пак олмасы онун јахшы илә писи ајырд едә билдији тәгдирдә кафирлик ҝөстәрмәмәси шәртинә бағлыдыр.


Мәсәлә 226. Мејитин үзәриндә јујулдуғу тахта, јахуд даш, онун мәһрәм јерләринин өртүлмәси үчүн истифадә едилән парча вә она гүсл верән шәхсин әли –адәтән гүсл заманы су төкмәклә бирҝә јујулан бу шејләрин һамысы гүсл тамамландыгдан сонра пак олур вә мејитин мәһрәм јерләрини өртмәк үчүн истифад едилән парчанын сыхылмасына еһтијаҹ јохдур. Лакин гүсл верәнин палтары, бәдәни вә гүслдә истифадә едилән диҝәр әшјалар (һәтта ваҹиб еһтијата әсасән, адәтән, мејит гүслү әснасында нәҹасәтләндији һалларда белә) тәбәијјәт васитәсилә пак олмур вә онлары ајрыҹа јумаг лазымдыр.


Мәсәлә 227. Нәҹасәтли бир әшја пак олдугдан сонра онун јујулма васитәси олан јујан шәхсин әли дә (адәтән, јујулма әснасында нәҹасәтли әшјаја вә ја ондан ахан суја дәјән һиссәси) пак олур. Һәмчинин, палтар палтарјујан машынла јујулдугда палтарлар шәриәтин ҝөстәришинә мүвафиг гајдада јујулдуғу тәгдирдә онлар пак олдугдан сонра машынын барабаны вә гапысынын ич тәрәфи дә (үрфән јујулма васитәләри һесаб едилир) тәбәијјәтлә пак олур вә онлары јумаға еһтијаҹ јохдур.


Мәсәлә 228. Бәдән, јахуд палтар аз су илә јујуларса, аз сујун гүсаләси нәҹис олдуғундан бәзи һалларда һәмин (нәҹасәтләнән) јерин кәнарлары да бу нәҹис гүсалә илә тохунуш сәбәби илә нәҹасәтләнә биләр. Белә һалларда кәнарларын (нәҹасәтләнмиш һиссәјә битишик олан вә адәтән, јујуларкән сујун сирајәт етдији јерләрин) пак олмасы үчүн ајрыҹа пакламаја еһтијаҹ јохдур, сујун нәҹасәтләнмиш јерә төкүлмәсиндән вә һәмин јерин пак олмасындан сонра онун кәнарлары да (нәҹис гүсалә васитәси илә нәҹасәтләнмәси фәрз едилмәклә) пак олур.


Һәмчинин, әҝәр пак бир шеји нәҹасәтләнмиш бир шејин јанына гојмаг вә һәр икисинин үстүнә су төкмәк дә бу гәбилдәндир. Беләликлә, әҝәр нәҹасәтләнмиш бармағы јумаг үчүн бүтүн бармагларын үстүнә су төкүләрсә вә бу заман су нәҹасәтли бармагдан диҝәр бармагларын үстүнә төкүләрсә,диҝәр бармаглары ајрыҹа јумаға еһтијаҹ јохдур, нәҹасәтләнмиш бармағын пак олмасы илә онлар (сујун араларындан һәрәкәт етдији бармаглар) да пак олур.


Мәсәлә 229.Палтар вә бу гәбилдән олан бир әшјаны аз су илә јујарларса вә јујулмасы үчүн истифадә олунан сујун чыхмасы үчүн нормал сајылан гәдәр сыхарларса, һәмин әшјанын пак олмасындан сонра онда галан су (рүтубәт) пакдыр.


Мәсәлә 230. Нәҹасәтләнмиш габы аз су илә јујарларса, сују габда үч дәфә чалхалалајараг чөлә төкдүкдән (јахуд габы үч дәфә долдурараг бошалтдыгдан) вә габ пак олдугдан сонра габда галан ҹүзи мигдарда су пакдыр.


Мәсәлә 231. Дүјү, әт вә бу гәбилдән олан шејләрин үз тәрәфи нәҹасәтләнәрсә, онлары пак бир габа гојуб үзәринә бир дәфә су (аз су да олар) төкәр, сонра бошалдарларса, һәмин шејләр пак олур, тәбәијјәтлә габ да пакланыр вә ону бир нечә дәфә јумаг лазым дејил. Әҝәр нәҹасәтли габа гојарларса, аз су илә вә ваҹиб еһтијата әсасән, күр вә ја ахар су илә дә бу иши үч дәфә тәкрарламаг лазымдыр вә бу һалда габ да пак олур.


9) Нәҹисин өзүнүн арадан галхмасы

Мәсәлә 232. Һејванын бәдәни өзлүјүндә нәҹис сајылан бир шејә, мәсәлән, гана, јахуд нәҹасәтләнмиш бир шејә, мәсәлән, нәҹасәтли суја булашарса, һәмин шејләр арадан ҝетдикдән сонра һејванын бәдәни пак олур вә јујулмасына еһтијаҹ јохдур. Беләликлә, әҝәр мисал олараг һејванын бәдәнинин сәтһи јараланараг гана булашарса, јахуд һејванын баласы доғуларкән бәдәни гана булашмыш оларса, ганын өзүнүн вә рүтубәтинин арадан ҝетмәси илә пак олур. Һәмчинин, әҝәр гушун димдији нәҹисә булашарса, јахуд бәдәни сидијә булашарса, нәҹис вә сидијин арадан ҝетмәси вә рүтубәтинин гурумасы илә пак олур вә јујулмасына еһтијаҹ јохдур.


Мәсәлә 233.Инсан бәдәнинин јујула билән дахили һиссәләри, мәсәлән, ағызын, бурунун, гулағын вә ҝөзүн ичи хариҹи бир нәҹасәтлә тәмасда олдугда нәҹасәтләнир вә онун арадан ҝетмәси илә пакланыр. Мәсәлән, әҝәр ганлы бармаг ағыз бошлуғуна дахил едиләрсә вә ағзын ичи нәҹасәтләнәрсә, ганын өзүнүн арадан ҝетмәси илә ағыз бошлуғу пак сајылыр вә јујулмасына еһтијаҹ јохдур.


Мәсәлә 234.Инсан бәдәнинин јујула билән дахили һиссәләри, мәсәлән, ағызын, бурунун, гулағын вә ҝөзүн ичи дахили бир нәҹасәтлә тәмасда олдугда исә нәҹасәтләнмир. Мәсәлән, дишәтиндән ҝәлән ган дишләрин вә диш әтинин нәҹасәтләнмәсинә сәбәб олмур.


Мәсәлә 235. Инсан, јахуд һејванларда бәдәнин јујула билмәјән дахили һиссәләри, мәсәлән, мәдә, бағырсаг, јахуд дамарлар дахили вә ја хариҹи нәҹасәтлә тәмас нәтиҹәсиндә нәҹасәтләнмир. Буна әсасән, нәҹасәтли гида вә маје гәбул едән инсанын мәдәси вә бағырсағы нәҹасәтләнмир. Һәмчинин, јоғун бағырсагдакы нәҹис бағырсағын нәҹасәтләнмәсинә сәбәб олмур вә еләҹә дә үрәк вә дамарлардакы ган онларын нәҹасәтләнмәсинә сәбәб олмур.


Мәсәлә 236.Додагларын вә ҝөз гапагларынын өртүләркән бир-бирини өртән һиссәси бәдәнин дахили сајылыр вә беләликлә, хариҹи нәҹасәтлә тәмасда олдуғу тәгдирдә јујулмасы ваҹиб дејил.


Мәсәлә 237.Инсанын бәдәнин хариҹи, јохса јујула билән дахили һиссәси олдуғуну билмәдији бир јер хариҹи нәҹасәтлә тәмас етдикдә ону јумалыдыр, дахили нәҹасәтлә тәмасда олдугда исә јујулмасы ваҹиб дејил.


Мәсәлә 238. Инсанын бәдәнин хариҹи, јохса јујула билмәјән дахили һиссәси олдуғуну билмәдији бир јер истәр дахили, истәрсә хариҹи нәҹасәтлә тәмасда олдугда, јујулмасы ваҹиб дејил.


Мәсәлә 239.Гејд едилән мәсәләләр (233-238-ҹи мәсәләләр) бәдәнин дахилинин өзүнүн пак вә нәҹис олмасы илә әлагәдар иди. Лакин әҝәр пак бир шеј бәдәнин дахилиндә нәҹис бир шејлә тәмасда оларса, пак шејин нәҹис олмасы вә ја олмамасы илә бағлы һөкм беләдир:

1) Әҝәр тәмас мәдә вә бағырсаг кими јујула билмәјән дахили һиссәдә баш верәрсә, нәҹасәт нәҹис шејдән пак шејә өтүрүлмүр вә бу һөкмдә ашағыдакы һаллар арасында һеч бир фәрг јохдур:

a) пак вә нәҹис шејин һәр икисинин бәдәнин дахилиндән олмасы, мәсәлән, вәдјин
 бәдәнин дахилиндә идрарла тәмасда олмасы.
b) һәр икисинин бәдәнә кәнардан дахил олмасы, мәсәлән, удулмуш хурма чәјирдәјинин бәдәнин дахилиндә ичилмиш нәҹасәтли су илә тәмасда олмасы.
c) Биринин бәдәнин дахилиндән, диҝәринин исә хариҹи үнсүр олмасы, мәсәлән, инјексија үсулу илә бәдәнә јеридилән дәрманын дамарда ганла тәмасда олмасы, јахуд ималә васитәләри вә ја сујунун анус дәлијиндә нәҹислә тәмасда олмасы. Беләликлә, бу һалларын һамысында бәдәнин дахилиндә нәҹис шејлә тәмасда олан пак шеј бәдәндән чыхаркән нәҹасәтә булашмыш олмадығы тәгдирдә пакдыр.

2) Әҝәр тәмас ағыз вә бурун бошлуғу кими јујула билән дахили һиссәдә баш верәрсә:
a) Һәр икиси бәдәнин дахилиндән оларса, мәсәлән, ағыз, јахуд бурун селији бәдәнин дахилиндән ҝәлән ганла тәмасда оларса;

b) Пак шеј хариҹи үнсүр, нәҹасәт исә бәдәнин дахилиндән оларса, мәсәлән, ағыздакы сүни диш диҝәр дишләрин арасындан ҝәлән ганла тәмасда оларса, јахуд бармаг ағыз бошлуғунда диш әтиндән ҝәлән ганла тәмасда оларса вә ја дишләрин арасында галан гида галыглары диш әтиндән ҝәлән ганла тәмасда оларса;


Бу ики һалда (“а” вә “б” бәндләри) бәдәндән чыхаркән һәмин нәҹасәтә (мәсәлән, гана) булашмамасы шәрти илә нәҹасәт нәҹис шејдән пак шејә сирајәт етмир.
c) Пак шеј вә нәҹис шеј һәр икиси хариҹи үнсүр оларса вә бәдәнин дахилиндә бир-бири илә тәмасда оларса, мәсәлән, сүни диш ағызда бәдәндән кәнар бир нәҹасәтлә нәҹис олмуш гида илә тәмасда оларса, бу һалда нәҹасәт нәҹис шејдән пак шејә сирајәт едир вә ону нәҹис едир.


10) Нәҹисјејән һејванын истибрасы

Мәсәлә 240. Инсанларын нәзәринҹә јеҝанә гидасы сајылаҹаг шәкилдә инсан нәҹиси јемәјә адәт едән әти һалал олан һејванын сидик вә нәҹиси нәҹасәтдир, онун әтинин јејилмәси вә сүдүнүн ичилмәси дә һарамдыр. Белә һејванын тәри илә бағлы һөкм 130-ҹу мәсәләдә ачыгланмышдыр. Пак олмасы үчүн һәмин һејваны истибра етмәк, јәни бир мүддәт нәҹасәтлә гидаланмасынын гаршысыны алмаг вә башга бир јемлә гидаландырмаг лазымдыр ки, һәмин мүддәтдән сонра артыг нәҹисјејән һесаб едилмәсин. Мүстәһәб еһтијата әсасән, нәҹисјејән дәвәнин 40, инәјин 20, гојунун 10, өрдәјин 7 вә ја 5, тојуғун исә 3 ҝүн нәҹислә гидаланмасынын гаршысыны алмаг лазымдыр вә һәрчәнд, бу мүддәтин баша чатмасындан өнҹә артыг һәмин һејванлара нәҹисјејән дејилмәсә дә, бу мүддәти ҝөзләмәк лазымдыр.


Мәсәлә 241. Истибра мүддәтиндә һејвана верилән гиданын пак олмасы шәрт дејил вә инсан нәҹисиндән башга нәҹасәтләнмиш јем, јахуд ган кими өзлүјүндә нәҹис олан шејләрлә дә гидаландырмаг олар.


11) Мүсәлманын гаиб олмасы

Мәсәлә 242. Һәдди-бүлуға чатмыш, јахуд һәдди бүлуға чатмајан, лакин паклыгла нәҹасәти ајырд едә билән азјашлы мүсәлманын бәдәни, јахуд онун ихтијарында олан палтар вә ја габ вә халча кими диҝәр бир әшја нәҹасәтләнәрсә вә һәмин мүсәлман гаиб оларса, мәсәлән, бәдәни нәҹасәтләнәрсә вә евдән ҝедәрсә, инсан мәнтигли әсасларла онун һәмин әшјаны јудуғуну еһтимал етдији тәгдирдә һәмин әшја пак сајылыр. Буна әсасән, әҝәр инсан даһа сонра һәмин мүсәлманла, јахуд онун гаиб олдугдан сонра сирајәтедиҹи рүтубәтлә тохундуғу әшјаларла тәмасда оларса, о вә һәмин әшјалар пак һесаб едилир. Бу һөкм һәтта паклыгла нәҹасәти ајырд едә билмәјән һәдди-бүлуға чатмамыш ушаға да шамил олунур. Чүнки бу ушағын бу гәбилдән олан ишләринә (һәрәкәтләринә) нәзарәт онун гәјјумунун вәзифәсидир.


Һөкм етибары илә гаиб олмаг гаранлыг вә корлуг демәкдир. Буна әсасән, әҝәр мүсәлманын бәдәни, јахуд палтары нәҹасәтләнәрсә вә инсан онун пакланмасыны корлуг, јахуд гаранглыг сәбәби илә ҝөрмәзсә, мәнтигли әсасларла онун һәмин шеји јудуғуну еһтимал етдији тәгдирдә һәмин шејин паклығына һөкм олунур.


12) Шәри кәсим заманы һејвандан нормал мигдарда ганын ахмасы

Мәсәлә 243.Әти һалал олан һејванын(дәвә истисна олмагла) башыны шәриәт гајдаларына мүвафиг олараг кәсәрләрсә, јахуд дәвәни шәриәт гајдаларына ујғун шәкилдә нәһр едәрләрсә  вә онун ганы нормал мигдарда ахарса, бәдәниндә галан ган (109-ҹу мәсәләдә дә гејд едилдији кими) пакдыр вә бу һөкм, ваҹиб еһтијата әсасән, әти һарам олан һејвана шамил дејил.

Нәҹасәтләнмиш әшјаларын пакланмасынын сүбута јетмәси үсуллары

Мәсәлә 244.Нәҹасәтләнмиш әшјаларын пакланмасы ашағыдакы үсулларла сүбута јетир:

1) Әшјанын пакландығына јәгинлик, јахуд архајынлыг һасил етмәк.

2) Ики адил кишинин пакланманын сәбәбини ачыгламагла әшјанын пакланмасына шаһидлик етмәси, мәсәлән, идрара булашмыш бир палтарын ики дәфә аз су илә јујулдуғуна шаһидлик етмәси. Бир адил кишинин хәбәр вермәси, ваҹиб еһтијата әсасән, архајынлыг һасил етмәси истисна олмагла кифајәт дејил.
3) Нәҹасәт вә паклыға риајәт етмәмәкдә иттиһам олунмамасы шәрти илә бир әшјанын ихтијарында вә истифадәсиндә олдуғу шәхсин онун пакландығыны хәбәр вермәси.

4) Мүсәлманын 242-ҹи мәсәләдә изаһ едилдији кими гаиб олмасы.
5) Мүсәлманын ишини доғру гәбул етмәк. Бир мүсәлман нәҹасәтләнмиш бир шеји пак олмасы үчүн јујарса, һәрчәнд дүзҝүн гајдада јујуб-јумадығы мәлум олмаса да, һәмин шеј пак сајылыр. Мәсәлән, бир инсан палтарларыны јујулмасы үчүн мүсәлманлар ҹамашырханасына верир вә тәһвил алдыгда онларын јујулдуғуну билирсә, лакин јујулма гајдасы вә онун шәриәтә ујғун вә дүзҝүн олуб-олмамасы инсан үчүн шүбһәлидирсә, бу һалда һәмин палтарлар пак сајылыр.


Мәсәлә 245. Бир палтарын јујулмасы үчүн һәвалә едилдији шәхс ону јудуғуну сөјләјәрсә, онун сөзү јалныз јухарыдакы беш һалдан биринә ујғун олдуғу тәгдирдә доғру гәбул едилир.

Васвасылыг

Мәсәлә 246. Нәҹасәтләнмиш шејин јујулмасы хүсусунда нормал инсанлар кими јәгинлик һасил едә билмәјән шәхс нормал инсанларын нәҹасәтли әшјаны јудуғу гајдада һәрәкәт едәрсә, кифајәтдир вә шәриәт бахымындан тәһарәт вә нәҹасәт мәсәләләриндә һәддән зијадә еһтијатлылыг бәјәнилән бир иш дејилдир. Инсанын (истәр васвасынын, истәрсә васвасы олмајан шәхсин) бәдәнинин, палтарынын, јахуд башга бир әшјасынын нәҹис олуб-олмамасыны јохламасына еһтијаҹ јохдур. Һәмчинин, филан нәҹис шејин башга бир шејә дәјиб-дәјмәдијинә, јахуд әҝәр дәјмишдирсә, сирајәтедиҹи нәмлији олуб-олмадығына диггәт јетирмәсинә ҝәрәк јохдур. Бу һалларын һамысында сөзүҝедән әшјаларын паклығына һөкм едилир.


Мәсәлә 247.Васвасылыг хәстәлијинин мүалиҹәси үчүн узун мүддәт вәсвәсәјә гаршы етинасызлыг ҝөстәрмәк вә давранышларда ону нәзәрә алмамаг јеҝанә чыхыш јолудур вә бу хәстәлик нә гәдәр мүддәт давам едирсә, онун мүалиҹәси үчүн дә даһа узун мүддәт вәсвәсәләрә етинасыз јанашмаг тәләб олунур. Васвасы адам баша дүшмәлидир ки, вәсвәсәсинә етина етмәдији, давранышларында ону нәзәрә алмадығы тәгдирдә һәтта јанлыш һәрәкәт етмиш олса белә ҝүнаһа батмыр вә гијамәт ҝүнү буна ҝөрә ҹәзаландырылмајаҹагдыр. Шүбһәсиз, васвасы инсаны вәсвәсәсинә ујғун давранмаға сөвг едән амилләрдән бири дә онун ҝөрдүјү ишин батил олмасындан вә ҹәзаландырыла биләҹәјиндән горхмасыдыр. Һалбуки, бу белә дејил. Вәсвәсәјә гаршы чыхмаг вә она етинасызлыг, һәтта һәмин инсанын һәрәкәти әслиндә доғру олмаса да, әсла ҝүнаһ сајылмаз, әксинә о, Рәббинин һүзурунда үзрлү сајылыр. Мәсәлән, бир инсан бәдәнинин пак олуб-олмамасы илә бағлы шәккә дүшәрсә вә пак һесаб едәрәк дәстәмаз алар, намаз гыларса, лакин уҹа Аллаһа әслиндә онун бәдәнинин нәҹасәтли олдуғу, дәстәмаз вә намазынын доғру олмадығы мәлумдурса, бу һалда о Аллаһ дәрҝаһында һеч бир мәсулијјәт дашымајаҹагдыр. Чүнки о, вәсвәсәсини нәзәрә алмамагла шәри вәзифәсинә ујғун давранмышдыр. Бурада фәгиһин фәтвасы мүкәлләф үчүн дәлилдир. Јәни әҝәр мүкәлләф шәхс фәгиһин фәтвасына ујғун һәрәкәт едәрсә вә бу һәрәкәт Аллаһын нәзәриндә әслиндә доғру дејилсә, бу һалда инсан һәмин һәрәкәтинә ҝөрә ҹәзаландырылмајаҹагдыр. Мәсәлән, бир фәгиһ спиртин пак олдуғуна даир фәтва верәрсә вә мүкәлләф дә бу фәтваја әсасән, спиртдән еһтијат етмәјәрәк она булашмыш бәдән, јахуд палтарла дәстәмаз алараг намаз гыларса, лакин һәгигәтдә спирт нәҹис имишсә, бу һалда о, гијамәт ҝүнү гылдығы батил намазлара ҝөрә ҹәзаландырылмајаҹагдыр. Чүнки Рәббинин дәрҝаһына тәгдим етмәк үчүн дәлили вардыр вә уҹа Аллаһа хитабла дејәҹәкдир: “Еј Рәббим! Сән мәнә фәгиһин фәтвасына әмәл етмәјә иҹазә вермишдин вә мәним тәглид етдијим фәгиһ спиртин паклығына даир фәтва вермишди. Бу сәбәбдән мән дә ондан чәкинмәдим. Мәҝәр, буна рәғмән мән әзаба лајигәм?” Шүбһәсиз, она белә ҹаваб вериләҹәкдир: “Сәнин үзрүн гәбул едилмишдир вә сәнә һеч бир ҹәза дүшмүр”. Васвасы инсанын вәзијјәти дә бу гәбилдәндир. Чүнки бүтүн бөјүк фәгиһләр (Аллаһ онлардан разы олсун!) мөтәбәр һәдисләрә әсасланараг ајдын шәкилдә фәтва верирләр ки, васвасы инсанын вәзифәси вәсвәсәсинә етина етмәмәк вә паклығына шәкк етдији һәр шеји пак сајмагдыр. Һәтта әҝәр васвасы инсан бир шеји нәҹис һесаб едәрсә, лакин васвасылыға дүчар олмајан нормал инсанлар үчүн һәмин шејин нәҹасәтләндији мәлум олмазса, бу һалда васвасы адам өз јәгининә етина етмәмәли, һәмин шеји пак һесаб етмәлидир. Васвасы инсан бу фәтваја әмәл едәрсә, һәрчәнд јанлыш һәрәкәт етмиш, әслиндә намазыны нәҹасәтли һалда гылмыш, јахуд нәҹасәтли бир гида гәбул етмиш олса да, Аллаһ дәрҝаһында үзрлү сајылыр. Шејтан вә шејтани дүшүнҹәләр васвасы адама дәстәмазынын, намазынын доғру олмадығыны, бәдәнинин нәҹасәтли олдуғуну тәлгин едәрсә, шејтана белә ҹаваб вермәлидир: “Мәним үчүн бу вәсвәсәнин һеч бир әһәмијјәти јохдур. Чүнки меһрибан вә сонсуз һикмәт саһиби олан Аллаһын дәрҝаһында үзрлү сајылырам вә О, мәни ҹәзаландырмајаҹагдыр”.


Бир сөзлә, васвасылыгдан јаха гуртармаг үчүн ән јахшы јол она гаршы етинасызлыг, шәриәт һөкмләри илә даһа јахындан таныш олмаг,ади инсанларын һәрәкәтини әсас ҝөтүрәрәк һәрәкәт етмәкдир. Васвасы инсан шәриәтин ҝөстәриш вердији гәдәр пакланма илә кифајәтләнмәли, бу һәдди ашмамалы вә билмәлидир ки, вәсвәсә шејтанын тәлгинләриндәндир. Мәсумлар (ә) һәдисләриндә вәсвәсәни шејтана итаәт кими тәгдим едирләр. Ондан гуртулмаг үчүн ҹидди гәрар, мөһкәм вә сарсылмаз ирадәјә, илаһи мүвәффәгијјәтә, Һагг-тәаланын дәрҝаһына әл ачараг дуа етмәјә вә һидајәт гапылары олан мәсум имамлара (ә) тәвәссүлә еһтијаҹ вардыр.

Габларла бағлы һөкмләр

Мәсәлә 247. Нәҹис леш, ит, јахуд донуз дәрисиндән һазырланан габ вә тулуг нәҹисдир вә һәр һансы бир маје, јахуд әшјаја сирајәтедиҹи рүтубәтлә тохундугда һәмин маје вә әшја да нәҹасәтләнир. Бу әсасла, һәмин габа дәјдијинә ҝөрә нәҹасәтләнмиш гида вә мајени гәбул етмәк һарамдыр, һәмчинин бу гәбилдән олан габлардакы су илә алынан дәстәмаз вә едилән гүсл дә доғру сајылмыр. Лакин онлардан тәһарәтин шәрт олмадығы әкин саһәләринин суварылмасы вә һејванлара су вермәк кими мәгсәдләр үчүн истифадә етмәкдә еһтијата лүзум јохдур. Һәрчәнд, мүстәһәб еһтијата әсасән, ит, донуз вә мурдарын јағындан (пијиндән) габлашдырмадан башга мәгсәдләр үчүн дә истифадә едилмәмәлидир.


Мәсәлә 249. Гызыл вә ҝүмүш габлардан гидаланмада истифадә етмәк вә һәтта ваҹиб еһтијата әсасән, онларын ади гајдада истәнилән ҹүр истифадәси, мәсәлән, дәстәмаз, гүсл, јахуд нәҹасәтләнмиш әшјаларын пакланмасы үчүн онлардан истифадә етмәк һарамдыр. Лакин отагларда вә бу кими јерләрдә бәзәк әшјасы кими истифадә едилмәси вә сахланылмасына әнҝәл јохдур, һәрчәнд мүстәһәб еһтијат бундан да имтина етмәји тәләб едир. Һәмчинин, гызыл вә ҝүмүш габларын истеһсалы илә мәшғул олмаг, онларын һазырланмасы мүгабилиндә ҝәлир әлдә етмәк вә алгы-сатгысы илә мәшғул олмаг өз-өзлүјүндә ҹаиздир, лакин мүстәһәб еһтијат будур ки, бундан имтина едилсин.


Мәсәлә 250. Үзәриндә гызыл вә ја ҝүмүш сују илә ишләмәләр олан габларын истифадәсиндә еһтијата лүзум јохдур.


Мәсәлә 251. Һәр һансы бир металы гызыл вә ја ҝүмүшлә гарышдырараг ондан габ истеһсал едәрләрсә, һәмин металын мигдары о габа гызыл габ, јахуд ҝүмүш габ дејилмәјәҹәк гәдәр олдуғу тәгдирдә онун истифадәсиндә еһтијата лүзум јохдур.


Мәсәлә 252. Инсан гызыл вә ја ҝүмүш габдакы јемәјибашга бир габа төкәрсә, икинҹи габ әнәнәви олараг биринҹи габдан гида гәбул етмәк үчүн васитә сајылмадығы тәгдирдә еһтијата лүзум јохдур.


Мәсәлә 253. Гызыл вә ҝүмүшдән һазырланан стәкан габламасына габ дејилирсә, гызыл вә ҝүмүш стәкан һөкмүнү дашыјыр, габ адландырылмадығы һалда исә истифадәсиндә еһтијата лүзум јохдур.


Мәсәлә 254. Габ адландырылмајан гылынҹ вә бычаг гыны, Гуран вә гәләм гутусу кими шејләр гызыл вә ҝүмүшдән оларса, еһтијата лүзум јохдур. Мүстәһәб еһтијата әсасән, гызыл, јахуд ҝүмүш әтир вә сүрмә габларындан истифадә едилмәмәлидир.


Мәсәлә 255. Мәҹбуријјәт һалында гызыл вә ја ҝүмүш габдан зәрурәти арадан галдыраҹаг гәдәр бир шеј јемәк, јахуд ичмәкдә еһтијата лүзум јохдур, лакин бу мигдардан артығы ҹаиз дејилдир.


Мәсәлә 256. Гызыл вә ја ҝүмүшдән, јохса бага бир шејдән олдуғу билинмәјән габдан истифадә етмәкдә еһтијата лүзум јохдур.

ДӘСТӘМАЗ

Мәсәлә 257. Дәстәмазда инсанын үзү вә голлары јумасы, башын габаг һиссәсинә вә ајагларын үстүнә мәсһ етмәси (јаш әллә сығал чәкмәси) ваҹибдир.

Үз вә әлләрин јујулмасы илә бағлы һөкмләр

Мәсәлә 258.Үзү узунуна алнын јухарысындан, сач түкләринин чыхмаға башладығы јердән чәнәнин уҹунадәк, енинә исә орта бармагла баш бармағын арасынасыған јер гәдәр
 јумаг лазымдыр. Әҝәр инсан бу гәдәрин азаҹыг бир һиссәсини белә јумазса, дәстәмаз батил сајылыр вәбу гәдәрин тамамилә јујулдуғуна јәгинлик, јахуд архајынлыг һасил етмәдији тәгдирдә әмин олмаг үчүн онун әтрафыны да бир аз (артыг) јумалыдыр. Һәмчинин, ваҹиб еһтијата әсасән, үз јухарыдан ашағыја доғру јујулмалыдыр вә бунун үчүн инсанларын “јухарыдан ашағыја доғру јујулмушдур” демәси кифајәтдир. Буна әсасән, әҝәр сују өнҹә алнын јухары башланғыҹына(сач түкләринин битдији јерә) төкәр, сонра үзүн һәр ики тәрәфинә нормал гајдада әјри хәтләр шәклиндә ахыдарса, јухарыдан ашағыја доғру јујулма ҝерчәкләшмишдир. Әҝәр инсан дәстәмаз сујуну алнын јухары баланғыҹына дејил, даһа ашағыја, мәсәлән алнын ашағы һиссәсинә вә гашларын үзәринә төкәрсә, сонра дәрһал алнын гуру галан јухары һиссәсини ислатмаг үчүн әлини һәмин һиссәјә, даһа сонра исә сују төкдүјү јерә вә ондан ашағы һиссәләрә чәкәрсә вә бу јума илә кифајәтләнәрсә, ваҹиб еһтијата әсасән, белә бир дәстәмаз дүзҝүн дејил.


Мәсәлә 259. Бир инсанын чәнәси нормал инсанларын чәнәсиндән узундурса, үзүнү бүтөвлүклә јумалыдыр. Алнында түк чыхдығы, јахуд башынын өн һиссәсиндә сачы олмадығы тәгдирдә исә нормал инсанларын үзләрини һарадан башлајараг јудугларына бахмалы вә алныны һәмин һиссәдән башлајараг нормал өлчүдә јумалыдыр. Үзү һәддән зијадә енли, јахуд енсиз олмасы, јахуд бармаглары узун, јахуд гыса олмасы сәбәби илә симметрик вә нормал олмајан шәхс исәүзүнә мүтәнасиб олан бармаглары нәзәрдә тутмалы вә белә бир әлин баш вә орта бармаглары арасына сыған һиссәни јумалыдыр.


Мәсәлә 260. Үзү вә голлары елә јумаг лазымдыр ки, су бәдәнин дәрисинә дәјсин. Әҝәр бунун гаршысыны алан бир манеә оларса, инсан ону арадан галдырмалыдыр. Һәтта әҝәр дәстәмаз алан шәхс гашларында, ҝөзләринин вә додагларынын кәнарларында сујун дәри илә тәмасына мане олан кир, јахуд башга бир шејин олдуғуну еһтимал едәрсә, онун бу еһтималы инсанларын нәзәриндә әсаслы (мәнтигли еһтимал) сајылдығы тәгдирдә дәстәмаздан өнҹә јохламалы вә белә бир манеә мөвҹуд олдуғу һалда ону арадан галдырмалыдыр.


Мәсәлә 261. Үзүн дәриси түкләрин арасындан ҝөрүнүрсә, сују дәријә дәјдирмәк лазымдыр, ҝөрүнмәдији тәгдирдә исә түкләрин үстүнүн јујулмасы кифајәтдир вә сују онларын алтына чатдырмаг ваҹиб дејил. Лакин сујун түкләрин алтына өтүрүлмәси асан оларса вә бунун үчүн хүсуси диггәт тәләб олунмурса, бу һалда алты да јујулмалыдыр. Буна һәр ики тәрәфдән саггалын, јахуд үзүн дәрисинин үстүнү өртән вә асанлыгла кәнарлашдырыла билән бығлары мисал ҝөстәрмәк олар.


Мәсәлә 262. Инсан үзүнүн дәрисинин түкләрин арасындан ҝөрүнүб-ҝөрүнмәдији илә бағлы шәккә дүшәрсә, түкләри јумалы вә сују дәријә дә өтүрмәлидир.


Мәсәлә 263. Бурун бошлуғуну, додагларын вә ҝөзләрин јумуларкән ҝөрүнмәјән һиссәләрини јумаг ваҹиб дејил, лакин әҝәр инсан јујулмалы олан јерләрдән һәр һансы бир һиссәнин јујулмамыш галмасы илә бағлы шәккә дүшәрсә, лазыми мигдары јудуғуна әмин олмаг үчүн онларын да бир һиссәсини јумасы ваҹибдир. Бу мәсәләни билмәјән бир шәхс мәнтигли еһтималла алдығы дәстәмазда јујулмасы лазым олан һиссәләри јудуғуну ҝүман едирсә, һәмин дәстәмазла гылдығы намазлар доғрудур вә нөвбәти намаз үчүн јенидән дәстәмаз алмасы да лазым дејил.


Мәсәлә 264.Үзү јудугдан сонра өнҹә сағ, сонра исә сол голу дирсәкдән бармагларын уҹунадәк јумаг лазымдыр. Инсан дирсәјини тамамилә јујуб-јумадығына шәкк едәрсә, лазыми мигдары јудуғуна әмин олмаг үчүн голун дирсәкдән јухарысынын(базунун) да бир һиссәсини јумалыдыр.


Мәсәлә 265.Үзүнү јумамыш әлләрини биләјәдәк јујан шәхс дәстәмазда голларыны бармагларынын уҹуна гәдәр јумалыдыр вә әҝәр биләкләрә гәдәр јујарса, дәстәмазы батилдир.


Мәсәлә 266. Голлары јухарыдан ашағыја доғру јумаг лазымдыр вә бунун үчүн үрфән (инсанлар тәрәфиндән) “јухарыдан ашағыја доғру јујулмушдур” дејилмәси кифајәтдир. Буна әсасән, әҝәр инсан, мәсәлән, голун үст тәрәфини дирсәкдән әлин уҹунадәк јујарса, сонра әлини дирсәјин ич тәрәфинә вә ашағысына чәкәрәк јујарса, јухарыдан ашағыја доғру јума ҝерчәкләшмишдир вә үст вә ич тәрәфләрин ејни заманда јујулмасы ваҹиб дејил. Анҹаг әҝәр ашағыдан јухарыја (дирсәкләрә) доғру јујарса, дәстәмаз батилдир. Һәмчинин, мәсәлән, базуөнүнүн ортасындан бармагларынын уҹунадәк дәстәмаз нијјәти илә јујарса, сонра фасилә вермәдән дирсәкдән базуөнүнүн ортасынадәк олан гуру галмыш һиссәни јујарса, дәстәмаз доғру дејилдир. Һабелә, әҝәр сују дирсәкдән ашағы төкдүкдән сонра дәрһал әлини дирсәјин гуру галан јухары һиссәсинә чәкәрсә, даһа сонра сују төкдүјү јерә вә даһа ашағыја чәкәрсә, ваҹиб еһтијата әсасән, бу дәстәмазла кифајәтләнә билмәз.


Мәсәлә 267. Дәстәмаз алан шәхс әлини исладараг үзүнә вә голларына чәкәрсә, әл сөзүҝедән үзвләрә чәкилдикдә онлары исладаҹаг гәдәр јаш олдуғу вә бу һәрәкәт “јумаг” адландырылдығы тәгдирдә кафидир вә бу һалда һәмин үзвләрин үзәриндән су ахытмаға еһтијаҹ јохдур.


Мәсәлә 268. Дәстәмазда үз вә голлары биринҹи дәфә јумаг ваҹиб, икинҹи дәфә мүстәһәб, үчүнҹү дәфә исә һарамдыр. Биринҹи дәфә јумаг дејәркән дәстәмаз нијјәти илә үз вә голларын тамамилә јујулмасы нәзәрдә тутулур. Буна әсасән, әҝәр бир вә ја бир нечә дәфә су төкмәклә(әллә сују јајмагла, јахуд әл чәкмәдән)үзв тамамилә јујуларса, биринҹи дәфә јујулма ҝерчәкләшмиш сајылыр вә ондан сонракы јујулмалар биринҹи дәфә јујулма нијјәти илә олса да, биринҹи јујулманын тәркиб һиссәси сајылмыр. Беләликлә, биринҹи дәфә јујулманын јеринә јетирилмәси үчүн ики шәрт тәләб олунур:


1) јујулма дәстәмаз нијјәти илә олмалыдыр;


2) су үзвү тамамилә, еһтијата јер гојмајаҹаг шәкилдә јумалыдыр.


Һәмчинин, нөвбәти јујулмада бу ики шәрт мөвҹуд олдуғу һалда икинҹи јујулма јеринә јетирилмиш сајылыр. Лакин икинҹи јујулмада биринҹи шәрт мөвҹуд олмазса, јәни биринҹи јујулмадан сонра үзв дәстәмаз нијјәти олмадан јујуларса, еһтијатын тәләбинә риајәт етмәк вә һәмин үзвү еһтијатән үчүнҹү дәфә јумамаг лазымдыр.

Баша вә ајаглара мәсһ етмәклә бағлы һөкмләр

Мәсәлә 269. Голларын икисини дә јудугдан сонра башын өн һиссәсинә дәстәмаз сујунун әлдә галан рүтубәти илә мәсһ етмәк лазымдыр (башга су илә олмаз) вә башын мәсһини голларын дәстәмазда јујулан һәр һансы бир һиссәси, јәни дирсәкләрдән бармагларын уҹунадәк һәр һансы бир һиссә илә етмәк олар. Һәрчәнд, мүстәһәб еһтијата әсасән, мәсһ сағ әлин ичи (овуҹу) илә едилмәлидир вә һәмчинин, мүстәһәб еһтијата әсасән, мәсһ јухарыдан ашағыја доғру едилмәлидир.


Мәсәлә 270.Башын дөрд һиссәсиндән бири олан алындан јухарыја доғру башлајан һиссәси мәсһ јеридир вә бу һиссәнин һәр һансы бир јеринә истәнилән өлчүдә мәсһ едилсә, кифајәтдир. Һәрчәнд, мүстәһәб еһтијата әсасән, узунлуг бахымындан бир бармаг узунлуғунда, ен бахымындан исә үч бағлы бармаг ениндә јерә мәсһ едилмәлидир.


Мәсәлә 271. Башын мәсһинин онун дәрисинин сәтһинә едилмәси ваҹиб дејил, башын өн һиссәсиндәки сач түкләринин үзәринә едилмәси дә доғрудур. Лакин әҝәр бир инсанын сачы узун олуб дарадыгда үзүнә төкүлүрсә, јахуд башынын диҝәр һиссәләринә чатырса, сачынын дарадыгдан сонра башын өн һиссәсиндән кәнара чыхмајан һиссәсинә мәсһ етмәлидир. Һәмчинин, сачларыны тәпә һиссәсиндән ајырараг түкләрин көкүнә, јахуд башын дәрисинә мәсһ едә биләр. Әҝәр үзә төкүлән, јахуд башын диҝәр һиссәсинин үзәринә дүшән түкләри башын өн һиссәсинә топлајараг онларын үзәринә мәсһ едәрсә, јахуд башын диҝәр һиссәләринин онун өн һиссәсинин үзәринә дүшән түкләринә мәсһ едәрсә, бу шәкилдә мәсһ батилдир.


Мәсәлә 272. Баша мәсһ етдикдән сонра дәстәмаз сујунун әлдә галан рүтубәти илә (269-ҹу мәсәләдә башын мәсһи хүсусунда изаһ едилән гајдада) ајагларын үзәринә бармагларын биринин уҹундан ајағын үзәриндәки чыхынтыја, ваҹиб еһтијата әсасән исә топуглара гәдәр мәсһ етмәк лазымдыр. Буна әсасән, дәстәмазда ајагларына топуглара дејил, үзәриндәки чыхынтыја гәдәр мәсһ етдијини билән шәхс, ваҹиб еһтијата әсасән, бу гајдада алдығы дәстәмазла гылдығына әмин олдуғу ваҹиб намазларыны јенидән гылмалы, вахты кечдији тәгдирдә исә гәзасыны гылмалыдыр.
 Лакин намазлары үчүн алдығы дәстәмазда һәрчәнд тәсадүфән дә олса, ајағын мәсһини топугларадәк етдијинә мәнтигли еһтималы вардырса, һәмин намазлар доғрудур вә онлары јенидән гылмаг, јахуд гәзасыны гылмаг ваҹиб дејил.


Гејд етмәк лазымдыр ки, мәсһдә әли ајаг бармагларынын уҹунун дырнаға јахын олан вә үрфән ајағын үстү сајылан һиссәсинә чәкмәк ваҹибдир,алт тәрәфи сајылан һиссәсинә исә чәкмәк лазым дејилдир. Шәкк һалында, ваҹиб еһтијата әсасән, алт, јохса үст тәрәф сајылдығына шәкк едилән һиссәјә дә мәсһ едилмәлидир.


Мәсәлә 273. Мүстәһәб еһтијата әсасән, сағ ајаға сағ әллә, сол ајаға исә сол әллә мәсһ етмәк лазымдыр. Һәмчинин, мүстәһәб еһтијата әсасән, ајағын мәсһ бармагларын уҹундан башламалы вә топугларда битмәлидир. Һәрчәнд, әкс истигамәтдә дә мәсһ етмәк олар.


Мәсәлә 274. Ајаглара мәсһин ени истәнилән өлчүдә ола биләр, лакин јахшы олар ки, үч бағлы бармаг ениндә вә һәтта лап јахшы олар ки, бүтүн овуҹла
 ајагларын үстү тамамилә мәсһ едилсин.


Мәсәлә 275. Ајаглара мәсһ едәркән инсанын овуҹуну бармагларын уҹуна гојуб ајағын арха һиссәсинә доғру чәкмәси ваҹиб дејил, овуҹу бүтөв шәкилдә ајағын үзәринә гојараг бир гәдәр чәкмәк дә олар.


Мәсәлә 276. Баша вә ајагларын үзәринә мәсһ едәркән әли онларын үзәринә чәкмәк лазымдыр. Әҝәр инсан әлини сабит сахлајараг баш вә ја ајағыны она чәкәрсә (алтында сүрүшдүрәрсә), мәсһ батилдир. Лакин мәсһ әснасында баш, јахуд ајаглар бир гәдәр һәрәкәт едәрсә, мәсһин доғрулуғуна хәләл ҝәлмир.


Мәсәлә 277. Мәсһ едилән јер гуру олмалыдыр вә әҝәр әлин рүтубәтинин она тәсир етмәјәҹәји гәдәр јаш оларса, мәсһ дүзҝүн сајылмыр. Лакин әҝәр ҹүзи дәрәҹәдә рүтубәтли оларса, белә ки, әлин сују мәсһ заманы она үстүн ҝәләрсә вә һәмин рүтубәт мәсһ сујунда итмиш һесаб едиләрсә, мәсһин доғрулуғуна хәләл ҝәлмир.


Мәсәлә 278. Әҝәр мәсһ үчүн дәстәмаз аланын әлләриндә рүтубәт галмазса, белә ки, һәр ики гол дирсәкдән бармагларын уҹунадәк гурујарса, әли дәстәмаз үзвләриндә галан судан башга бир су илә ислатмаг олмаз. Бу һалда дәстәмаз алан шәхс саггалынын рүтубәти илә әлини исладараг онунла мәсһ етмәлидир вә саггал истисна олмагла үзүн диҝәр һиссәләриндән, о ҹүмләдән гашлардан вә јанаглардан рүтубәт ҝөтүрмәк, истәр саггалы олан, истәрсә олмајан инсанлар үчүн ваҹиб еһтијата әсасән, кафи сајылмыр.


Мәсәлә 279. Әҝәр әлин рүтубәти јалныз башын мәсһинә јетәҹәк гәдәр оларса, ваҹиб еһтијата әсасән, баша һәмин рүтубәтлә мәсһ етмәк, сонра әли ајаглара мәсһ етмәк үчүн саггалын рүтубәти илә ислатмаг лазымдыр.


Мәсәлә 280. Ҹораб вә ајаггабынын үзәриндән мәсһ етмәк доғру дејил. Лакин дәстәмаз алан шәхс һәддән зијадә сојуг һава шәраити, јахуд гарәт вә јыртыҹы һејван тәһлүкәси вә бу гәбилдән олан һалларла әлагәдар олараг ајаггабысыны вә ја ҹорабыны сојуна билмирсә, ваҹиб еһтијата әсасән, ҹорабын вә ја ајаггабынын үзәринә мәсһ етмәли вә тәјәммүм дә етмәлидир. Горху тәгијјәси һалында исә ҹораб вә ајаггабынын үзәринә мәсһ етмәк кафидир.


Мәсәлә 281.Ајағын үстү нәҹасәтләли оларса вә мәсһ үчүн ону јумаг мүмкүн олмазса, тәјәммүм едилмәлидир.

Иртимаси дәстәмаз

Мәсәлә 282.Иртимаси дәстәмаз үзү вә голлары дәстәмаз нијјәти илә суја салмагла алынан дәстәмаздыр. Әҝәр үз вә голлар сујун ичиндә оларса вә инсан иртимаси дәстәмаз нијјәти илә онлары судан чыхармаг истәјәрсә, онун дәстәмазы, ваҹиб еһтијата әсасән, доғру дејил.


Мәсәлә 283. Иртимаси дәстәмазда да үзү вә голлары јухарыдан ашағыја доғру јумаг лазымдыр. Буна әсасән, үзү алын, голлары исә дирсәк тәрәфдән суја салмаг лазымдыр.


Мәсәлә 284. Бәзи үзвләрин иртимаси, бәзи үзвләрин исә гејри-иртимаси (ади) гајдада јујулмасындаеһтијата лүзум јохдур.

Дәстәмазын доғру олмасынын шәртләри

Мәсәлә 285. Дәстәмазын доғру олмасынын бир нечә шәрти вардыр. Нөвбәти мәсәләләрдә бу шәртләр изаһ едиләҹәкдир.


1-ҹи вә 2-ҹи шәртләр: Дәстәмаз сују пак вә мүтләг олмалыдыр

Мәсәлә 286. Дәстәмаз алмаг үчүн истифадә едилән су пак олмалы вә һәмчинин, ваҹиб еһтијата әсасән, һәрчәнд шәрән пак олса да, инсанларын ијрәндији шејләрә (әти һалал олан һејванларын сидији, пак һејван леши, јара ирини кими) булашмыш олмамалыдыр.


Мәсәлә 287. Нәҹасәтләнмиш су вә музаф су илә алынан дәстәмаз һәтта инсан һәмин сујун нәҹасәтли, јахуд музаф олдуғуну билмәсә, јахуд унутса белә, батилдир вә әҝәр һәмин дәстәмазла намаз гыларса, һәмин намазы јенидән доғру дәстәмазла гылмалыдыр.


Мәсәлә 288. Әҝәр инсанын дәстәмаз үчүн палчыға булашмыш музаф судан башга сују јохдурса, намаз үчүн вахтын аз олдуғу, белә ки,дәстәмаз алараг намазын ваҹибатыны јеринә јетирмәк үчүн јетәҹәк гәдәр вахты олмадығы тәгдирдә тәјәммүм етмәлидир. Әҝәр вахты варса,сујун дурулмағыны ҝөзләмәли, јахуд һәр һансы бир васитә илә ону дурултмалы вә дәстәмаз алмалыдыр. Палчыға булашмыш су она артыг су дејилмәдикдә музаф олур.


3-ҹү шәрт: Дәстәмаз сују гәсб едилмиш су олмамалыдыр

Мәсәлә 289. Гәсб едилмиш, јахуд саһибинин разы олуб-олмадығы мәлум олмајан су илә алынан дәстәмаз һарамдыр вә батилдир. Лакин әҝәр саһиби әввәлҹә разылыг вермишсә вә һал-һазырда инсан онун разылыгдан имтина едиб-етмәмәсини билмирсә, дәстәмаз доғрудур. Лакин әҝәр дәстәмаз сујунун јери, һава мәканы, габы, јахуд ахдығы јер мүбаһ олмазса, һәрчәнд инсан һәмин јерә изинсиз ҝирдијинә, јахуд һәмин габдан изинсиз истифадә етдијинә ҝөрә ҝүнаһ етмиш сајылса да, дәстәмаз доғрудур. Бу сәбәбдән әҝәр дәстәмаз сујунун јери, һава мәканы, јахуд ахдығы јер истифадәјә изинсиз оларса, инсан башга бир мәканда дәстәмаз алмаг имканына малик олдуғу тәгдирдә дәстәмаз алмағын мүбаһ олдуғу бир јерә ҝетмәли, әкс тәгдирдә исә тәјәммүм етмәлидир. Лакин истәнилән һалда һәрчәнд ҝүнаһ етмиш сајылса да, Аллаһа јахынлашмаг нијјәти олмадығы һал истисна олмагла, онун дәстәмазы доғрудур.


Мәсәлә 290. Вәгф мүәссисәләри олан мәсҹид вә дини тәдрис мәркәзләринин дәстәмазханасынын, јахуд һовузунун сују илә дәстәмаз алмаг инсан бу судан истифадәнин һамы үчүн јохса јалныз һәмин мәсҹидин намаз гыланлары, јахуд һәмин мәдрәсәнин тәләбәләри үчүн нәзәрдә тутулдуғуну билмәдији һалда ҹаиз дејилдир. Лакин диндар инсанларын адәтән һәмин јерләрин сују илә дәстәмаз алмасы, кимсәнин дә онлара мане олмамасы, истисна һал тәшкил едир.


Мәсәлә 291.Бир мәсҹиддә намаз гылмаг истәмәјән инсан әҝәр онун дәстәмазханасынын бүтүн инсанлар, јохса јалныз һәмин мәсҹиддә намаз гыланлар үчүн вәгф едилдијини билмәзсә, орада дәстәмаз ала билмәз. Лакин адәтән о мәсҹиддә намаз гылмаг нијјәтиндә олмајанлар да һәмин дәстәмазхананын сују илә дәстәмаз алырларса, кимсә дә онлара мане олмурса, орада дәстәмаз ала биләр.


Мәсәлә 292.Меһманханаларын, һотелләрин, тиҹарәт мәркәзләринин вә јол кәнарындакы ресторанларын вә бу гәбилдән олан мәканларын сују илә онларын мүштәриси олмајанларын дәстәмаз алмасы о һалда доғрудур ки, адәтән мүштәри олмајанлар да һәмин мәканларда  дәстәмаз алыр вә һеч кәс онлара буну гадаған етмир.


Мәсәлә 293. Бир шәхс һансыса бир тәһсил мүәссисәсинин тәләбәләриндән дејилсә, лакин тәләбәләрин гонағыдырса, онун орада дәстәмаз алмасы онун кими гонагларын гәбул едилмәсинин вәгф шәртләринә (гајдаларына) зидд олмамасы шәрти илә дәстәмазын доғрулуғуна хәләл ҝәтирмир. Һәмчинин, меһманахана, һотел вә бу гәбилдән олан јерләрин мүштәриләринин гонаглары илә бағлы һөкм дә бундан ибарәтдир.


Мәсәлә 294. Мүәјјән бир мәгсәд үчүн истифадәсинә иҹазә верилән судан башга мәгсәдләр үчүн истифадә етмәк ҹаиз дејилдир. Мәсәлән, јалныз ичмәк үчүн нәзәрдә тутулан  су илә дәстәмаз алмаг ҹаиз дејилдир.


Мәсәлә 295. Агил инсанларын дүшүнҹәсинә әсасән, истифадәси ҹаиз сајылдығы тәгдирдә кичик чај вә архларын сују илә онлар үзәриндә мүлкијјәт һүгугуна саһиб олан мүлкијјәтчинин изни олмадан дәстәмаз алмаг, һәрчәнд инсанын мүлкијјәтчинин буна разы олдуғуна даир мәлуматы олмаса да, дәстәмазын доғрулуғуна хәләл ҝәтирмир. Һәтта мүлкијјәтчинин дәстәмаз алмағы гадаған етдији, јахуд инсанын мүлкијјәтчинин дәстәмаз алмаға разы олмадығына даир мәлуматы олдуғу вә ја мүлкијјәтчинин азјашлы, јахуд әгли гүсурлу инсан олдуғу тәгдирдә белә һәмин судан истифадә етмәк ҹаиздир.


Мәсәлә 296. Инсан сујун гәсб едилмиш су олдуғуну унудараг онунла дәстәмаз аларса, дәстәмазы доғру сајылыр. Лакин сују өзү гәсб етдији һалда сонрадан буну унудараг онунла дәстәмаз алан шәхсин дәстәмазынын доғрулуғу, ваҹиб еһтијата әсасән, шүбһә доғурур. Һабелә, әҝәр инсан сујун онун өзүнә мәхсус олдуғуну дүшүнәрәк дәстәмаз аларса вә дәстәмаздан сонра башгасынын малы (мүлкијјәти) олдуғу мәлум оларса, дәстәмазы доғрудур. Сон ики һалда дәстәмаз алан шәхс истифадә етдији су илә әлагәдар мүлкијјәтчијә тәзминат өдәмәлидир.


Мәсәлә 297.Мүбаһ(гәсб едилмәјән) су гәсб едилмиш габда оларса вә дәстәмаз алмаг үчүн башга су тапылмазса, шәриәтә ујғун шәкилдә (мәсәлән саһибиндән иҹазә алмаг сурәти илә) һәмин сују башга бир габа бошалтмаг имканы олдуғу тәгдирдә бошалтмалы вә сонра дәстәмаз алмалы, мүмкүн олмадығы тәгдирдә исә тәјәммүм етмәлидир. Лакин әҝәр дәстәмаз алмаг үчүн башга су оларса, онунла дәстәмаз алмаг лазымдыр. Һәр ики һалда буна әмәл етмәјәрәк истифадәси изин верилмәјән габдакы су илә дәстәмаз аларса, һәрчәнд ҝүнаһ етмиш сајылса да, дәстәмазы доғрудур.


Мәсәлә 298.Бир кәрпиҹи, јахуд бир дашы гәсб едилмиш олан һовуздан су ҝөтүрмәк инсанларын нәзәриндә һәмин кәрпиҹ, јахуд дашдан истифадә етмәк һесаб едилмирсә, ејби јохдур, әкс тәгдирдә исә су ҝөтүрмәк һарам, лакин онунла алынан дәстәмаз доғру сајылыр. Һәмчинин, су краны, јахуд су борусунун бир һиссәси гәсб едилмиш оларса, лакин сујун өзү мүбаһ оларса, һөкм бу гәбилдәндир.


Мәсәлә 299.Әҝәр имамлардан, јахуд имамзадәләрдән һәр һансы биринин әразиси әввәлләр гәбиристанлыг олан мәгбәрәсиндә һовуз инша едиләрсә, јахуд арх салынарса, инсан һәмин әразинин гәбиристанлыг кими истифадә едилмәк үчүн вәгф едилдијинә даир мәлуматы олмадығы тәгдирдә һовуз вә ја архын сују илә дәстәмаз ала биләр. Лакин һәмин јерин ҹәназәләрин дәфн едилмәси үчүн вәгф едилдији мәлум оларса, орада дәстәмазхана, јахуд һовуз инша етмәк ҹаиз дејил вә белә бир су илә дәстәмаз алмаг да һарамдыр.


4-ҹү шәрт: Дәстәмаз үзвләри јујуларкән вә мәсһ едиләркән пак олмалыдыр

Мәсәлә 300.Дәстәмазын доғру олмасы үчүн дәстәмаз үзвләри јујуларкән вә мәсһ едиләркән пак олмалыдыр. Һәтта үзв дәстәмаз әснасында нөвбә она чатдыгда јујулмаздан вә ја мәсһ едилмәздән әввәл пакланса да, дәстәмаз доғру сајылыр. Лакин әҝәр нәҹасәтләнән үзв бир дәфә јумагла паклана биләрсә вә су күр, јахуд ахар су оларса, бу һалда һәмин үзвү дәстәмаз нијјәти илә суја салмагла, јахуд күр вә ја ахар суја гошулмуш кранын алтында јумагла һәм үзв пакланыр, һәм дә дәстәмазын тәркиб һиссәси олан јујулма јеринә јетирилмиш олур.


Мәсәлә 301.Дәстәмаз баша чатмамыш јујулан, јахуд мәсһ едилән үзв нәҹасәтләнәрсә, дәстәмаз доғру сајылыр.


Мәсәлә 302.Бәдәнин дәстәмаз үзвләриндән башга бир јери нәҹасәтли оларса, дәстәмаз доғрудур, лакин әҝәр сидик каналынын хариҹи дәлији, јахуд анус дәлији пакланмамыш оларса, мүстәһәб еһтијата әсасән, өнҹә һәмин наһијәләр пакланмалы, сонра дәстәмаз алынмалыдыр.


Мәсәлә 303.Дәстәмаз үзвләриндән бири нәҹасәтли оларса вә дәстәмаздан сонра инсан дәстәмаздан әввәл ону јујуб-јумадығына шәкк едәрсә, дәстәмаз доғрудур, лакин һәмин үзвү јумалыдыр. Лакин әҝәр дәстәмаздан өнҹә һәмин үзвү јумамыш олса белә, дәстәмазда јујаркән өз-өзүнә пакландығыны биләрсә, бу һалда јумаға да еһтијаҹ јохдур.


Мәсәлә 304.Әҝәр үз, јахуд голларда ганахмасы дајанмајан вә сујун зәрәр јетирмәдији кәсик вә ја јара оларса, һәмин үзвүн јухарыда галан сағлам һиссәләри дәстәмаз нијјәти илә јујулдугдан сонра јара, јахуд кәсик јерини күр вә ја ахар суја салараг, јахуд күр су мәнбәјиндән ҝәлән кран сујунун алтына тутараг ганахмасы дајананадәк сыхмаг вә сујун үзәриндә ахмасы үчүн бармағы һәмин наһијәјә јухарыдан ашағыја доғру чәкмәк, даһа сонра ондан ашағыда галан һиссәләри јумаг лазымдыр. Бу гајда илә дәстәмаз доғру сајылыр.


5-ҹи шәрт: Дәстәмаз вә намаз үчүн кифајәт гәдәр вахт олмалыдыр

Мәсәлә 305.Әҝәр вахт намаз гыланын дәстәмаз алмасынын намазын ваҹибатыны бүтөвлүклә, јахуд гисмән вахты битәнәдәк гыла билмәмәси илә нәтиҹәләнәҹәји гәдәр аз оларса, тәјәммүм етмәлидир. Лакин тәјәммүм вә дәстәмаз үчүн бәрабәр вахт тәләб олунурса, јахуд дәстәмаз үчүн тәјәммүмдән дә аз вахта еһтијаҹ оларса, дәстәмаз алмалыдыр.


Мәсәлә 306. Әҝәр вахт инсанын вәзифәсинин тәјәммүм олаҹағы гәдәр аз олдуғу һалда о, тәһарәт, јахуд Гуран охумаг кими мүстәһәб бир иш ҝөрмәк нијјәти илә дәстәмаз аларса, һәмчинин, һәмин намазы гылмаг үчүн дәстәмаз аларса, Аллаһа јахынлашмаг нијјәтинин олмадығы һаллар истисна олмагла, дәстәмазы доғру сајылыр. Лакин истәнилән һалда гәсдән намазы тамамилә, јахуд бир һиссәсини вахтында гылмадығына ҝөрә ҝүнаһкар сајылыр.


6-ҹы шәрт: Дәстәмаз Аллаһа јахынлашмаг нијјәти илә вә ихласла алынмалыдыр

Мәсәлә 307. Дәстәмазы Аллаһа јахынлашмаг нијјәти илә вә ихласла алмаг үчүн бу иши уҹа Аллаһын әмринә итаәт мәгсәдилә һәјата кечирмәк кифајәтдир. Инсан ријакарлыгла, өзүнү ҝөстәрмәк нијјәти илә, јахуд сәринләмәк вә с. мәгсәдләрлә дәстәмаз аларса, батилдир.


Мәсәлә 308. Дәстәмазын нијјәтинин диллә ифадәсинә, јахуд үрәкдән кечирилмәсинә еһтијаҹ јохдур, онун бүтүн һәрәкәтләри уҹа Аллаһын әмринә итаәт мәгсәдилә јеринә јетириләрсә, кифајәтдир.


7-ҹи шәрт: Дәстәмазын һәрәкәтләри сыра ардыҹыллығы илә јеринә јетирилмәлидир

Мәсәлә 309. Дәстәмазда ваҹибдир ки, өнҹә үз, сонра сағ гол, даһа сонра сол гол јујулсун, ардынҹа баша, сонра сағ ајаглара мәсһ едилсин. Ваҹиб еһтијата әсасән, сол ајағын мәсһи сағ ајагдан габаға салынмамалыдыр. Һәрчәнд һәр ики ајаға ејни заманда мәсһ етмәк ҹаиз олса да, мүстәһәб еһтијатын тәләбинә ҝөрә өнҹә сағ, сонра сол ајаға мәсһ едилмәлидир. Буна әсасән, әҝәр дәстәмаз алан шәхс үзвләр арасында сыра ардыҹыллығына риајәт етмәзсә, дәстәмазы позаҹаг гәдәр фасилә верилмәдији һалда сыра ардыҹыллығынын позулдуғу јердән јенидән башлајараг дәстәмазы дүзҝүн гајдада давам етдирмәли, дәстәмазы позаҹаг гәдәр фасилә верилдији һалда исә башдан башламалыдыр. Әввәлки дәстәмазларында мәлуматсызлыг сәбәби илә сол голуну сағ голундан, јахуд голларыны үзүндән әввәл јујан вә ја ајагларына башындан өнҹә мәсһ едән шәхсин дәстәмазы батилдир.


8-ҹи шәрт: Һәрәкәтләр фасиләсиз ардыҹыллыгла јеринә јетирилмәлидир

Мәсәлә 310.Дәстәмазын доғру олмасы үчүн дәстәмаз һәрәкәтләри фасиләсиз ардыҹыллыгла јеринә јетирилмәлидир. Буна “мувалат” дејилир. Дәстәмазын һәрәкәтләри арасында инсанларын нәзәриндә фасиләсиз ардыҹыллыг сајылмајаҹаг гәдәр фасилә вериләрсә, дәстәмаз батил олур. Лакин инсанларын нәзәриндә унутма, јахуд сујун гуртармасы (кәсилмәси) кими үзүрлү сајылан бир һал јаранарса, үрфи мүвалат мөтәбәр сајылмыр. Бу һалда бир үзвү јујаркән, јахуд мәсһ едәркән ондан әввәл јујулан вә ја мәсһ едилән бүтүн үзвләр гурудуғу һалда дәстәмаз батилдир. Әҝәр дәстәмаз аланын јумаг, јахуд мәсһ етмәк истәдији үзвдән јалныз билаваситә өнҹәки үзвү гурујарса, мәсәлән, сол голу јумаг истәјәркән сағ голу гурујарса, анҹаг үзү рүтубәтли галарса, бу һалда дәстәмазы доғрудур.


Мәсәлә 311. Дәстәмазын һәрәкәтләри фасиләсиз ардыҹыллыгла јеринә јетириләрсә, лакин исти һава шәраити, јүксәк температур,күләк вә с. бу гәбилдән олан сәбәбләрлә әлагәдар олараг әввәлки үзвләр гурујарса, дәстәмаз доғру сајылыр.


Мәсәлә 312. Дәстәмаз әснасында јеримәк дәстәмазын доғрулуғуна хәләл ҝәтирмир. Беләликлә, дәстәмаз алан шәхс үзүнү вә голларыны јудугдан сонра бир нечә аддым јеријәрәк сонра башына вә ајагларына мәсһ едәрсә, дәстәмазы доғрудур. Лакин үзүрлү сәбәб олмадан инсанларын нәзәриндә дәстәмазын һәрәкәтләрини фасиләсиз ардыҹыллыгла јеринә јетирмиш сајылмајаҹаг гәдәр мәсафә гәт етмәси истисна тәшкил едир.


9-ҹу шәрт: Дәстәмазын һәрәкәтләрини имкан дахилиндә инсан өзү јеринә јетирмәлидир

Мәсәлә 313. Дәстәмазын доғру олмасы үчүн инсан үз вә голларыны өзү јумалы, һәмчинин башына вә ајагларына өзү мәсһ етмәлидир. Үзүрлү бир сәбәб олмадан бу һәрәкәтләри онун үчүн башга бир шәхс јеринә јетирәрсә, јахуд үзә вә голлара су төкмәкдә, баша вә ајаглара мәсһ етмәкдә она көмәк едәрсә, дәстәмаз батилдир.


Мәсәлә 314. Дәстәмаз алмаг истәјән шәхс дәстәмазын һәрәкәтләриндән һансыны тәкбашына јеринә јетирә билирсә, һәмин һәрәкәтдә башга бир шәхсдән јардым алмамалыдыр. Бир шәхс үзүрлү вәзијјәтдәдирсә, мәсәлән, сағ әли сынмышдырса вә ону һәрәкәт етдирә билмирсә, үзүнү јумаг үчүн сол әлиндән көмәк алмалы, јахуд үзүнү дәстәмаз нијјәти илә кранын алтына вә ја һовуза дахил едәрәк иртимаси дәстәмаз мөвзусунда изаһ едилән гајдада јумалы, ардынҹа сағ голуну јудугдан сонра сол голуну да дәстәмаз нијјәти илә кранын алтына вә ја һовуза дахил едәрәк изаһ едилмиш гајдада јумалы, сонра башына вә ајагларына сол әли илә мәсһ етмәлидир.


Мәсәлә 315. Тәкбашына дәстәмаз ала билмәјән шәхс һәтта јума вә мәсһ һәрәкәтләрини бирҝә јеринә јетирмәк сурәти илә олса белә башга бир шәхсдән көмәк алмалыдыр. Лакин дәстәмаз нијјәтини өзү етмәли вә мәсһи өз әли илә јеринә јетирмәлидир. Лакин әҝәр өзүнүн иштиракы һеч бир вәҹһлә мүмкүн олмазса, башга бир шәхсдән дәстәмазын һәрәкәтләрини онун үзәриндә иҹра етмәсини истәмәлидир вә бу һалда ваҹиб еһтијата әсасән, онларын икиси дә дәстәмаз нијјәти етмәлидир. Мүмкүн олдуғу тәгдирдә көмәкчиси онун әлиндән тутараг мәсһ үзвләринә өз әли мәсһ етдирмәли, бу да мүмкүн олмадығы һалда исә көмәкчи онун әлинин рүтубәти илә өз әлини исладараг һәмин рүтубәтлә онун башына вә ајагларына мәсһ етмәлидир. Көмәкчи музд тәләб едәрсә, дәстәмаз алан шәхс өдәјә биләҹәји вә зәрәрә уғрамајаҹағы тәгдирдә зәһмәт һаггыны вермәлидир.


Мәсәлә 316.Инсан дәстәмазын һәрәкәтләриндән һансыны тәкбашына јеринә јетирә билирсә, һәмин һәрәкәтдә башга бир шәхсдән јардым алмамалыдыр.


Мәсәлә 317.Дәстәмаз үчүн һазырлыг сајылан ишләрдә башгасындан јардым алмағын, о ҹүмләдән башгасынын су ҝәтирмәсинин, гыздырмасынын, јахуд сују дәстәмаз аланын овҹуна төкмәсинин ејби јохдур. Һәрчәнд, сонунҹу мисалда ҝөстәрилән көмәк мәкруһ сајылыр.


10-ҹу шәрт: Дәстәмаз алан үчүн судан истифадәнин зәрәри олмамалыдыр

Мәсәлә 318. Дәстәмаз алаҹағы тәгдирдә хәстәләнәҹәјини, хәстәлијинин узун сүрәҹәјини, ағырлашаҹағыны, јахуд мүалиҹәсинин чәтинләшәҹәјини билән шәхс дәстәмаз алмамалы, тәјәммүм етмәлидир. Лакин исти су илә дәстәмаз алмаг кими мүәјјән бир јолла зәрәрдән горуна биләрсә, онун гаршысыны алмаг үчүн ҝәрәкли тәдбирләри ҝөрмәлидир.


Мәсәлә 319.Үзү вә голлары дәстәмазын доғру сајылмасы үчүн кифајәт едәҹәк гәдәр су илә јумаг зәрәрли дејилсә, лакин даһа артыг су илә јумаг зәрәрлидирсә, һәмин гәдәр су илә дәстәмаз алмаг лазымдыр.


Мәсәлә 320. Мүкәлләф сујун она зәрәрли олмадығыны дүшүнәрәк дәстәмаз аларса вә дәстәмаздан сонра сујун онун үчүн зәрәрли олдуғуну анлајарса, дәстәмазы батилдир. Сујун онун үчүн зәрәрли олдуғуну дүшүнәрәк дәстәмаз алмаса вә сонрадан сујун зәрәрли олмадығыны баша дүшәрсә, Аллаһа јахынлашмаг нијјәти илә алмасы шәрти илә дәстәмазы доғрудур.


11-ҹи шәрт: Дәстәмаз үзвләриндә сујун гаршысыны алан бир манеә олмамалыдыр

Мәсәлә 321. Дәстәмаз алан шәхсә дәстәмаз үзвләриндә дәринин үзәриндә бир шеј олдуғу мәлумдурса,онун лак, пластыр вә јағлы боја кими сујун дәријә тохунмасына мане олан бир шеј олдуғуну билдији һалда һәмин шеји арадан галдырмалыдыр. Хына кими сујун дәри илә тәмасына әнҝәл олмајан бир шеј олдуғуну билдији һалда исә дәстәмаза хәләл ҝәтирмир. Сујун дәријә чатмасына мане олуб-олмадығына шәкк едәрсә, һәмин шеји арадан галдырмалы, јахуд дәстәмазда сују онун алтына (дәријә) чатдырмалыдыр.


Мәсәлә 322.Әҝәр дырнаг гысадырса, онун алтына јығылан чирк дәстәмаза хәләл ҝәтирмир. Лакин узун оларса, нормадан артыг узанан вә заһири (ҝөрүлә вә тохунула билән) тәрәф сајылан һиссәсинин алтына јығылан чирк тәмизләнилмәлидир. Әҝәр дырнағыны тутарса, сөзүҝедән чирк сујун дәринин үст тәбәгәсинә тохунмасына мане олдуғу тәгдирдә дәстәмаз алмаг үчүн һәмин чирки тәмизләмәк лазымдыр.


Мәсәлә 323.Јаныг вә с. һалларла әлагәдар олараг дәридә әмәлә ҝәлән сулуг, учуг вә ја габарларын сәтһинин јујулмасы вә мәсһ едилмәси кифајәтдир вә дешилдији һалда да сују онун алтына јеритмәјә еһтијаҹ јохдур. Бир һиссәси сојулдуғу һалда исә дәринин үзә чыхан һиссәсинин јујулмасы кифајәтдир вә сујун сојулмајан һиссәнин алтына чатдырылмасына ҝәрәк јохдур. Сојулан вә һәлә бәдән үзвүндән тамамилә гопарылмамыш, ҝаһ битишән, ҝаһ да ајрылан дәри јујулмалыдыр. Анҹаг истисна олараг, инсанларын нәзәриндә бәдәнин бир һиссәси сајылмајаҹаг өлчүдә олан дәринин јујулмасы ваҹиб дејилдир. Һәмчинин, заһири һиссә һесаб едилдији тәгдирдә су һәмин дәринин алтына да тәмас етмәлидир. Гејд етмәк лазымдыр ки, бу ҝөстәриш сујун бәдәнин һәмин һиссәси үчүн зәрәрли олмадығы һаллара аиддир. Сујун зәрәрли олдуғу һалларла бағлы ҝөстәришләр исә ҹәбирә дәстәмазы мөвзусунда изаһ едиләҹәкдир.


Мәсәлә 324. Инсан дәстәмаз үзвләринә бир шејин јапышыб-јағышмадығына даир шәккә дүшәрсә вә онун бу еһтималы инсанларын нәзәриндә јерсиз сајылмазса, мәсәлән, суваглама вә ја рәнҝсазлыг иши илә мәшғул олдугдан сонра  суваг, јахуд бојанын әлинә јапышыб-јапышмадығына шәкк едәрсә, арашдырмалы, јахуд әлини сујун дәријә тохунмасына мане ола биләҹәк шејин галмадығына, јахуд сујун ону ашараг дәријә чата биләҹәјинә архајын оланадәк сүртмәлидир.


Мәсәлә 325. Јујулмалы, јахуд мәсһ едилмәли олан јер чиркли оларса, лакин һәмин чирк сујун бәдәнлә тәмасына әнҝәл төрәтмирсә, ејби јохдур. Һәмчинин, малалама вә бу гәбилдән олан ишләрдән сонра әлдә галан, сујун дәријә чатмасынын гаршысыны алмајан ағ ләкәдә бу гәбилдәндир. Лакин дәстәмаз алан шәхс һәмин чирк, јахуд ләкә галдығы һалда сујун бәдәнә билаваситә дәјиб-дәјмәјәҹәјинә шәкк едәрсә, ону тәмизләмәлидир.


Мәсәлә 326.Инсан дәстәмаздан әввәл бәзи дәстәмаз үзвләриндә сујун дәријә чатмасынын гаршысыны алан бир манеә олдуғуну биләрсә вә дәстәмаздан сонра дәстәмаз әснасында сујун һәмин јерә билаваситә дәјиб-дәјмәдијинә шәкк едәрсә, дәстәмазы доғрудур.


Мәсәлә 327.Бәзи дәстәмаз үзвләриндә сујун дәри илә тәмасына бәзән мане олан, бәзән дә олмајан үзүк, биләрзик вә голбаг кими шејләр оларса вә инсан дәстәмаздан сонра сујун онларын алтына нүфуз едиб-етмәдијинә шәкк едәрсә, дәстәмазы доғрудур. Лакин сөзүҝедән һалда сујун һәмин зинәт әшјаларынын алтында галан һиссәләрә чатмасына диггәт јетирмәдији тәгдирдә, мүстәһәб еһтијата әсасән, јенидән дәстәмаз алмалыдыр.


Мәсәлә 328.Әҝәр инсан дәстәмаз аларса, дәстәмаздан сонра дәстәмаз үзвләриндә пластыр вә лак кими сујун гаршысыны алан бир манеә ҝөрәрсә вә онун дәстәмаздан өнҹәјә аид олдуғуну биләрсә, һәрчәнд дәстәмаздан өнҹә дәстәмаз үзвләрини диггәтлә јохламыш олса да, дәстәмазы батилдир вә бу дәстәмазла намаз гылмышса, һәмин намазы вахты битмәдији тәгдирдә јенидән гылмалы, вахты кечдији тәгдирдә исә гәзасыны гылмалыдыр.


Мәсәлә 329.Әҝәр дәстәмаздан сонра дәстәмаз үзвләриндә сујун дәри илә тәмасына мане олан бир шеј ҝөрәрсә вә һәмин шејин дәстәмаз әснасында, јохса дәстәмаздан сонра дәрисинә јапышдығыны билмәзсә, дәстәмазы доғрудур. Лакин дәстәмаз әснасында һәмин манеәјә диггәт јетирмәдијини биләрсә, мүстәһәб еһтијата әсасән, јенидән дәстәмаз алмалыдыр.


Мәсәлә 330. Әҝәр дәстәмаздан сонра дәстәмаз үзвләриндә сујун гаршысыны алан бир шејин олуб-олмадығына шәкк едәрсә, дәстәмазы доғрудур вә бу һалда белә бир манеәнин олуб-олмадығыны јохламаға ҝәрәк јохдур.

Дәстәмазла бағлы диҝәр һөкмләр

Мәсәлә 331. Дәстәмаз алыб-алмадығына шәкк едән шәхс намаз вә дәстәмазлы олмағы шәрт билиән ишләр үчүн дәстәмаз алмалыдыр.


Мәсәлә 332.Инсан намаз әснасында дәстәмаз алыб-алмадығына шәкк едәрсә, дәстәмаз алмалы, намазыны јенидән гылмалыдыр вә ваҹиб еһтијата әсасән, һәмин намазла кифајәтләнә билмәз. Мүстәһәб еһтијата әсасән, сөзүҝедән намазыны јарыда кәсмәмәли, сонадәк гылдыгдан сонра гејд едилән ҝөстәришә ујғун гајдада һәрәкәт етмәлидир.


Мәсәлә 333. Әҝәр дәстәмаздан сонра дәстәмаз алыб-алмадығына шәкк едәрсә, намазы доғрудур, лакин сонракы намазлары үчүн дәстәмаз алмалыдыр.


Мәсәлә 334. Дәстәмаз алдығыны вә бир “һәдәс” һалынын (дәстәмазын позулмасына сәбәб олан һаллардан биринин) баш вердијини, мәсәлән, идрар етдијини билән шәхс бунлардан һансынын даһа әввәл баш вердијини билмирсә, дәстәмаз алмалыдыр.Бу шәккә намаз әснасында дүшәрсә, дәстәмаз алдыгдан сонра намазыны јенидән гылмалыдыр вә ваҹиб еһтијата әсасән, һәмин намазла кифајәтләнә билмәз. Намаз гылдыгдан сонра белә бир шәккә дүшдүјү тәгдирдә исә гылдығы намаз доғрудур, лакин нөвбәти намазлар үчүн дәстәмаз алмалыдыр.


Мәсәлә 335.Инсан дәстәмазы позан бир иш ҝөрүб-ҝөрмәдијинә шәкк едәрсә, белә бир һалын баш вермәдији вә дәстәмазынын јериндә олдуғу фикри үзәриндә дурмалыдыр. Лакин идрардан сонра истибра етмәдән дәстәмаз аларса вә дәстәмаздан сонра идрар олуб-олмадығыны билмәдији бир маје ифраз олунарса, 85-ҹи мәсәләдә изаһ едилдији кими дәстәмазы батилдир.


Мәсәлә 336. Намаздан сонра дәстәмазынын позулдуғуну баша дүшәрсә, лакин намаздан әввәл, јохса сонра позулмасы хүсусунда шәккә дүшәрсә, гылдығы намаз доғру сајылыр.


Мәсәлә 337.Дәстәмаздан сонра, јахуд дәстәмаз әснасында бәзи јерләри јумадығына, јахуд мәсһ етмәдијинә әмин олдуғу тәгдирдә чох фасилә јаранарса, фасиләсиз ардыҹыллыг позуларса вә мүддәтин узунлуғу илә әлагәдар олараг һәмин јердән әввәлки үзвләрин рүтубәти гурујарса, јенидән дәстәмаз алмалыдыр. Сөзүҝедән јер гурумамышдырса, јахуд һаванын һәрарәти вә с. амилләрләр әлагәдар олараг гурумушдурса, унутдуғу јерләри, сонра ардынҹа нөвбәти үзвләри јумалы, јахуд мәсһ етмәлидир.


Мәсәлә 338.Әҝәр дәстәмаз әснасында һәр һансы бир јери јумасы, јахуд мәсһ етмәси хүсусунда шәккә дүшәрсә, фасиләсиз ардыҹыллыг позулмадығы һалда шәккинә етина етмәли вә сөзүҝедән үзвү јудугдан, јахуд мәсһ етдикдән сонра дәстәмазына давам етмәлидир. Дәстәмаздан сонра һәр һансы бир јери јумасы, јахуд мәсһ етмәси хүсусунда шәккә дүшәрсә, үрфән дәстәмазы баша чатдырмыш сајылдығы, мәсәлән, дәстәмазханадан чыхдығы, јахуд башга бир ишлә мәшғул олдуғу тәгдирдә шәккинә етина етмәмәлидир.


Мәсәлә 339.Дәстәмазын һәрәкәтләриндә, о ҹүмләдән башын мәсһ едилмәсиндә, үз вә голларын јујулмасында, һабелә дәстәмазын шәртләриндә, о ҹүмләдән сујун пак олуб-олмамасы, гәсб едилиб-едилмәмәси, јахуд дәстәмаз үзвләриндә сујун гаршысыны алан бир манеәнин олуб-олмамасы хүсусунда һәддән зијадә шәкк едәрәк шәккак олан шәхс шәккинә етина етмәмәлидир. Һәмчинин, васвасылыға мүбтәла олдуғу тәгдирдә дә бу ҝөстәришә әмәл етмәлидир. Шәккаклығын мүәјјән едилмәси үчүн мејар үрфдүр (инсанларын бахышыдыр).
 Бу һөкм гүсл вә тәјәммүмә дә шамилдир.

Дәстәмазы позан һаллар

Мәсәлә 340. Сәккиз шеј дәстәмазы позур:

1) сидијә чыхма(деуринасија) вә еләҹә дә идрардан сонра истибра едилмәдији һалда инсандан ифраз олан вә идрар һөкмүндә олан шүбһәли маје;

2) дефекасија (бөјүк ајагјолуна чыхма);
3) анус дәлијиндән хариҹ олунан мәдә вә бағырсаг јели;
4) ҝөрмә вә ешитмә фәалијјәтинин дајанмасына сәбәб олан јуху (лакин јухулулуг һалында ҝөз ҝөрмәсә дә, гулаг ешидәрсә, дәстәмаз позулмур);
5) әгли сағламлығын мәһдудлашмасы, јахуд итирилмәси илә нәтиҹәләнән дәлилик, сәрхошлуг вә һушсузлуг кими һаллар;
6) гадынлара мәхсус гәлилә, мүтәвәсситә, јахуд кәсирә гисминдән олмасындан асылы олмајараг истиһазә һалы (бу мөвзу “Истиһазә илә бағлы һөкмләр” фәслиндә әтрафлы сурәтдә изаһ едиләҹәкдир);
7) ҹәнабәт;
8) һејз (ајбашы, менструасија).

Дәстәмазда мүстәһәб олан ишләр

Мәсәлә 341.Фәгиһләр (Аллаһ онлардан разы олсун!) риајәт едилдији тәгдирдә дәстәмазын камилләшмәсинә вә савабынын артмасына сәбәб олаҹағына үмид едилән бир сыра ишләри дәстәмазда мүстәһәб олан һәрәкәтләр кими гејд етмишләр. О ҹүмләдән:

1) Башлајаркән “бисмиллаһ” демәк.

2) Дишләри фырчаламаг.
3) Дәстәмаздан өнҹә әлләри јумаг.
4) Дәстәмаза башламамыш ағзы үч дәфә јахаламаг.
5) Үч дәфә буруна су алараг хариҹ етмәк.
6) Дәстәмаз әснасында охунулмасы үчүн нәгл едилән дуалары ашағыдакы ардыҹыллыгла охумаг:


Дәстәмаз алан шәхс сују ҝөрдүкдә десин:


“Бисмиллаһи вә биллаһ, вәлһәмду лиллаһилләзи ҹәәләл-маә таһуран вә ләм јәҹәлһу нәҹисән”.


(Аллаһын ады илә вә Ондан јардым диләјәрәк башлајырам. Сују пак вә паклајыҹы едән, нәҹис етмәјән Аллаһа һәмд олсун!)


Дәстәмаздан әввәл әлләрини јујаркән десин:


“Бисмиллаһи вә биллаһ, Аллаһуммәҹәлни минәт-тәввабинә вә минәл-мутәтәһһирин”.


(Аллаһын ады илә вә Ондан јардым диләјәрәк башлајырам. Аллаһым, мәни төвбә едәнләрдән вә паклананлардан ејлә!)


Ағзыны јахалајаркән десин:


“Аллаһуммә ләггини һуҹҹәти јаумә әлгакә вә әтлиг лисани бизикрик”.


(Аллаһым, Сәнин гаршына чыхаҹағым ҝүн дәлилими мәнә тәлгин ет вә дилими Өз зикринә өјрәшдир!)


Бурнуна су аларкән десин:


“Аллаһуммә ла туһәррим әләјјә риһәтәл-ҹәннәти вәҹәлни миммән јәшумму риһәһа вә рауһәһа вә тибәһа”.


(Аллаһым, ҹәннәтин гохусуну мәнә һарам етмә, мәни онун гохусуну, меһини вә хош әтрини дујанлардан ејлә!)


Үзүнү јујаркән десин:


“Аллаһуммә бәјјиз вәҹһи јаумә тәсвадду фиһил-вуҹуһ вә ла тусәввид вәҹһи јаумә тәбјәззу фиһил-вуҹуһ”.


(Аллаһым, үзләрин гаралдығы ҝүн мәни үзүағ ејлә, үзләрин ағардығы ҝүн мәни үзүгара еләмә!)


Сағ голуну јујаркән десин:


“Аллаһуммә әтини китаби бијәмини вәл-хулдә фил-ҹинани бијәсари вә һасибни һисабән јәсирән”.


(Аллаһым әмәл китабымы сағ әлимә, ҹәннәтдә әбәди галмагла бағлы сәнәди исә сол әлимә вер вә сорғу-суалымы асан ејлә!)


Сол голуну јујаркән десин:


“Аллаһуммә ла тутини китаби бишимали вә ла мин вәраи зәһри вә ла тәҹәлһа мәғлуләтән ила унуги вә әузу бикә мин мугәттәатин-ниран”.


(Аллаһым, әмәл китабымы сол әлимә, јахуд архамдан вермә, әлләрими бојнума гандаллама, мән оддан һазырланмыш либаслардан Сәнә сығынырам!)


Башыны мәсһ едәркән десин:


“Аллаһуммә ғәшшини бирәһмәтикә вә бәрәкатикә вә әфвик”.


(Аллаһым, мәни рәһмәтинә, бәрәкәтинә вә әфвинә гәрг ејлә!)


Ајагларыны мәсһ едәркән десин:


“Аллаһуммә сәббитни әләс-сирати јаумә тәзиллу фиһил-әгдам вәҹәл сәји фи ма јурзикә әнни, ја Зәл-ҹәлали вәл-икрам”.


(Аллаһым, ајагларын сүрүшдүјү ҝүн мәни сиратда сабитгәдәм ејлә вә сәјләрими Сәни мәндән разы салан ишләрә јөнәлт, еј ҹәлал вә икрам саһиби!)

Дәстәмаз тәләб едән һаллар

Мәсәлә 342.Мәгсәд бахымындан дәстәмаз алмаг бәзән бир ишин доғру олмасы үчүн шәртдир, јәни һәмин иш, мәсәлән, намаз мүстәһәбб ја ваҹиб олмасындан асылы олмајараг дәстәмазсыз иҹра едиләрсә, доғру сајылмыр. Бәзән бир ишин ҹаизлији вә һарам олмамасы үчүн шәртдир, јәни һәмин иш, мәсәлән, Гурани-кәримин јазысына тохунмаг дәстәмазсыз һалда баш верәрсә, һарам сајылыр. Бәзән бир ишин камиллији үчүн шәртдир, јәни ҹәназә намазы, мүстәһәб тәваф, Гуран тилавәти, дуа, уҹа Аллаһдан бир шеј диләмәк вә азан кими һалларда саваб газанмаг, јахуд даһа артыг саваба наил олмаг үчүн дәстәмаз алыныр. Бәзән исә бир ишин мәкруһлуғуну арадан галдырыр. Мәсәлән, ҹәнабәтли һалда јатмаг истәјәркән дәстәмаз алмаг бу һәрәкәтин мәкруһлуғуну арадан галдырыр.


Мәсәлә 343. Алты иш үчүн дәстәмазлы олмаг ваҹибдир:

1) Ҹәназә намазы истисна олмагла, әда вә ја гәза олмасындан асылы олмајараг бүтүн ваҹиб намазлар үчүн. Мүстәһәб намазда исә сәһиһ гылмаг үчүн дәстәмаз   шәртидир.

2) Унудулмуш сәҹдә вә тәшәһһүд
үчүн (намаздан сонра онларын гәзасы илә намаз арасында бир һәдәс һалы баш вердији, мәсәлән, намаз гылан идрар етдији тәгдирдә). Лакин сәһв сәҹдәси үчүн дәстәмаз алмаг ваҹиб дејил вә бу һөкмдә онун мәгамлары арасында һеч бир фәрг јохдур.
3) Һәҹҹ, јахуд өмрәнинбир ајини кими иҹра едилдији һалда Кәбә евинин ваҹиб тәвафы үчүн.
4) Дәстәмаз алмаг, јахуд даима дәстәмазлы олмагла шәриәтдә нәзәрдә тутулан гајдада нәзир, јахуд әһд едилдикдә, јахуд Аллаһа анд ичилдикдә.
5) Гуран ајәләрини тәбәррүк нијјәти илә өпмәк нәзир едилдикдә.
6) Нәҹасәтләнмиш Гуран нүсхәсини јумаг, јахуд ајагјолу кими натәмиз јерләдән чыхармаг үчүн (әлин вә ја бәдәнин башга бир јеринин она тохунмасы лабүд олдугда). Лакин бу ишин дәстәмаз аланадәк тәхирә салынмасы Гурана гаршы еһтирамсызлыг сајыларса, ваҹиб еһтијата әсасән, тәјәммүм едәрәк (тәјәммүм үчүн дәстәмаздан даһа аз вахт лазым ҝәлдији һалларда) Гураны ајагјолу кими натәмиз јерләрдән чыхармаг, јахуд нәҹасәтә булашдығы тәгдирдә јумаг лазымдыр. Әҝәр бу гәдәр ҝөзләмәк дә Гурана гаршы һөрмәтсизлик оларса, мүгәддәс китабын нүсхәсини дәстәмаз вә тәјәммүмсүз ајагјолу кими натәмиз јерләрдән чыхармаг вә ја нәҹасәтләндији тәгдирдә јумаг лазымдыр.


Мәсәлә 344. Инсан истәр намаз вахтындан билаваситә, јахуд хејли өнҹә, истәрсә намаз вахты башладыгдан сонра дәстәмазын мәгсәдләриндән һәр һансы бири, о ҹүмләдән намаз гылмаг, Гурани-кәримин мәтнинә тохунмаг, тәһарәтли олмаг, јахуд инсаны Аллаһа јахынлашдыран истәнилән мәгсәд үчүн дәстәмаз аларса, дәстәмазы доғрудур. Беләликлә, сүбһүн башланғыҹында зөһр намазы үчүн дәстәмаз аларса, ејби јохдур. Һәмчинин, зөһр вә әср намазлары үчүн дәстәмаз аларса, дәстәмазы позулмадығы тәгдирдә мәғриб вә иша намазларыны да һәмин дәстәмазла гыла биләр.


Мәсәлә 345. Дәстәмазда ваҹиблик вә мүстәһәблик нијјәти етмәјә ҝәрәк јохдур. Һәтта әҝәр инсан ваҹиблик нијјәти илә дәстәмаз аларса вә сонрадан ваҹиб олмадығы мәлум оларса, дәстәмазы доғрудур. Мәсәлән, намаз вахтынын башладығына әмин олан бир шәхс ваҹиб дәстәмаз нијјәти едәрсә вә намаздан сонра вахтын башламадығыны баша дүшәрсә, дәстәмазы доғрудур.


Мәсәлә 346. Дәстәмазлы олан шәхсин дә һәр намаз, хүсусән, сүбһ вә мәғриб намазлары үчүн јенидән дәстәмаз алмасы мүстәһәбдир. Бәзи фәгиһләрин (р.ә) сөзләринә ҝөрә, мүстәһәбдир ки, инсан ҹәназә намазы, Әһли-губуру зијарәт етмәк, мәсҹидә вә Имамларын (ә) мәгбәрәсинә дахил олмаг, Гурани-мәҹиди јанында дашымаг, охумаг, јазмаг, һашијәсинә тохунмаг үчүн вә јатмаздан әввәл дәстәмаз алсын. Лакин бу һаллардан бәзиләриндә дәстәмазын мүстәһәблији гәти дејилдир. Әлбәттә ки, мүстәһәб олмасы еһтималы илә дәстәмаз аларса, дәстәмазы доғрудур вә дәстәмазлы һалда иҹра едилмәли олан истәнилән иши ҝөрә биләр, мәсәлән һәмин дәстәмазла намаз гыла биләр. Буна әсасән Гуран охумаг, јахуд Гурана тохунмаг үчүн дәстәмаз алмышдырса, намаза гәдәр дәстәмасы батил едән бир иш баш вермәјибсә һәмән дәстәмазла намаз гыла биләр. 

“Даимүл-һәдәс”лә бағлы һөкмләр

Мәсәлә 347.Һәр һансы бир хәстәликлә әлагәдар олараг сидијә дамҹы-дамҹы чыхан (инконтиненсија), јахуд нәҹис ифразынын гаршысыны ала билмәјән (енкопрез) вә ја мәдә јелинин ифразына нәзарәт едә билмәјән (флатуленсија) шәхс даимүл-һәдәс (даима һәдәс һалында олан инсан) үчүн нәзәрдә тутулан ҝөстәришләрә әмәл етмәлидир. Бу мәсәлә илә бағлы, үмумијјәтлә, ҝәләҹәк мәсәләләрдә әтрафлы шәкилдә шәрһ едиләҹәк дөрд вәзијјәт тәсәввүр едилә биләр:

a) намазы бүтөвлүклә гылмаг үчүн фүрсәт тапаҹағына әминдир;

b) намазын бир һиссәсини гылмаг үчүн фүрсәт тапаҹағына әминдир;
c) намазы бүтөвлүклә, јахуд онун бир һиссәсини гылмаг үчүн фүрсәт тапаҹағыны еһтимал едир;
d) намазын бир һиссәсини гылмаг үчүн фүрсәт тапмајаҹағына әминдир.

Бу һалларын һәр бири илә әлагәдар һөкм сонракы мәсәләләрдә гејд едиләҹәкдир.

Мәсәлә 348. Сөзүҝедән инсан намаз вахтынын әввәлиндән ахырынадәк тәһарәт алмаг, јәни мөвҹуд вәзијјәтдәки вәзифәсинә ујғун олараг дәстәмаз алмаг, јахуд тәјәммүм вә ја гүсл етмәк вә намазы бүтөвлүклә гылмаг үчүн фүрсәт тапаҹағына әминдирсә, намаз вахтынын башланғыҹында, ортасында, јахуд ахырында олмасындан асылы олмајараг фүрсәт тапдыгда намазыны гылмалыдыр вә әҝәр јалныз намазын ваҹиб ишләрини ҝөрәҹәк гәдәр фүрсәти оларса, бу һалда һәмин вахт әрзиндә намазын анҹаг ваҹиб ишләрини ҝөрмәли, азан, игамә вә гунут кими мүстәһәб һиссәләри ихтисара салмалыдыр.


Мәсәлә 349. Намаз вахтынын әввәлиндән ахырынадәк тәһарәт алмаг, јәни мөвҹуд вәзијјәтдәки вәзифәсинә ујғун олараг дәстәмаз алмаг, јахуд тәјәммүм вә ја гүсл етмәк вә намазын бир һиссәсини гылмаг үчүн фүрсәт тапаҹағына вә һәмин һиссәдән сонра намаз әснасында бир вә ја бир нечә дәфә сидик, нәҹис, јахуд мәдә јели ифраз едәҹәјинә әминдирсә, ваҹиб еһтијата әсасән, фүрсәт тапдыгда тәһарәт алараг намаз гылмалыдыр. Лакин намаз әснасында, јахуд намаздан сонра ифраз олунан сидик, нәҹис, јахуд мәдә јелинә ҝөрә, тәһарәтини тәзәләмәсинә, мәсәлән, јенидән дәстәмаз алмасына ҝәрәк јохдур. Бир дәстәмаз онун бир нечә истәр мүстәһәб, истәрсә ваҹиб намазы үчүн кифајәтдир. Лакин онун мүбтәла олдуғу һәдәсдән фәргли бир һәдәс баш верәрсә, мәсәлән, јуху тутарса, јахуд ејни һәдәс сөзүҝедән хәстәликлә әлагәдар олмајараг баш верәрсә, мәсәлән, тәбии шәкилдә сидик, јахуд нәҹис ифраз едәрсә, бу ики һалда јенидән тәһарәт алмалыдыр.


Мәсәлә 350.Инсан һәр һансы бир хәстәлији илә әлагәдар олараг сидик, јахуд нәҹис ифразынын гаршысыны ала билмирсә, намаз вахтынын әввәлиндән ахырынадәк тәһарәт алмаг вә намазы бүтөвлүклә, јахуд бир һиссәсини гылмаг үчүн фүрсәти олаҹағыны еһтимал едирсә, мүстәһәб еһтијата әсасән, һәрчәнд намаз вахтынын әввәлиндә намазы дәрһал гылмаг имканы олса да, һәмин фүрсәти ҝөзләмәлидир. Анҹаг әҝәр намазы гыларса вә гылдыгдан сонра бир мүддәт һәдәс баш вермәзсә, бу мүддәт тәһарәт алмаг вә намазы бүтөвлүклә, јахуд бир һиссәсини гылмаг үчүн кифајәт едәҹәк гәдәр давам едәрсә, ваҹиб еһтијата әсасән, намазыны јенидән гылмалыдыр. Һәмчинин, әҝәр намазын вахты битәнәдәк тәһарәт алмаг вә намазы бүтөвлүклә, јахуд бир һиссәсини гылмаг үчүн кифајәт едәҹәк гәдәр һәдәсдән узаг галмаг фүрсәти олмајаҹағы дүшүнҹәси илә намазыны вахтын башланғыҹында гыларса вә намаздан сонра бир мүддәт һәдәс баш вермәзсә, бу мүддәт тәһарәт алмаг вә намазы бүтөвлүклә, јахуд бир һиссәсини гылмаг үчүн кифајәт едәҹәк гәдәр давам етдији тәгдирдә, ваҹиб еһтијата әсасән, намазыны јенидән гылмалыдыр.


Мәсәлә 351.Сидији вә ја нәҹиси тәһарәт алараг намазыны бүтөвлүклә, јахуд онун бир һиссәсини гылмаға фүрсәт вермәјәҹәк гәдәр аралыгсыз ифраз олан шәхс мөвҹуд вәзијјәтдәки вәзифәсинә ујғун олараг дәстәмаз алараг, јахуд тәјәммүм вә ја гүсл едәрәк намаз гылмалы вә намаздан әввәл, намаз әснасындан, јахуд намаздан сонра ифраз олунан сидик вә нәҹисә етина етмәмәлидир. Бу һалда тәһарәтини јениләмәсинә, мәсәлән, јенидән дәстәмаз алмасына ҝәрәк јохдур, бир дәстәмаз онун бир нечә истәр мүстәһәб, истәрсә ваҹиб намазы үчүн кифајәтдир. Һәрчәнд, мүстәһәб еһтијата әсасән, һәр намаз үчүн ајрыҹа дәстәмаз алмалыдыр. Лакин гәзасы јеринә јетирилән сәҹдә вә тәшәһһүд, һабелә еһтијат намазы үчүн башга бир дәстәмаза ҝәрәк јохдур. Сөзүҝедән шәхс дүчар олдуғу һәдәсдән башга, мәсәлән, јатмаг кими диҝәр бир һәдәс һалы баш вермәдикҹә, јахуд ејни һәдәс дүчар олдуғу хәстәликлә әлагәдар олмајараг баш вермәдикҹә, мәсәлән, нормал деуринасија (сидик ифразы) вә дефекасија (нәҹис ифразы) баш вермәдикҹә, тәһарәтли сајылыр, гејд едилән бу ики һалда исә тәһарәтини јениләмәлидир.


Мәсәлә 352.Фасиләсиз олараг сидик, јахуд нәҹис ифраз едән вә ја мәдә јели чыхаран шәхсин намазы дәстәмаздан сонра дәрһал гылмасы ваҹиб дејил, һәрчәнд, мүстәһәб еһтијата әсасән, намаза дәрһал башламалыдыр.


Мәсәлә 353.Фасиләсиз олараг сидик, јахуд нәҹис ифраз едән шәхс дәстәмаз алдыгдан сонра, һәтта намаз һалында олмаса белә, Гуранын јазысына тохуна биләр.


Мәсәлә 354.Фасиләсиз олараг сидик, јахуд нәҹис ифраз едән вә ја мәдә јели чыхаран шәхс намаз гылмаг үчүн ичәрисиндә памбыг, јахуд башга бир һопдуруҹу васитә олан, сидијин әтраф һиссәләрә јајылмасынын гаршысыны алан кисә кими тибби ләвазиматларла горунмалы вә ваҹиб еһтијата әсасән, һәр намаздан өнҹә нәҹасәтләнмиш сидик каналынын хариҹи дәлијини вә онун әтрафыны һәддән зијадә әзијјәтли олмадығы тәгдирдә јумалыдыр. 


Мәсәлә 355.Сидик, нәҹис,јахуд мәдә јелинин чыхмасынын гаршысыны ала билмәјән шәхс әҝәр хәстәлијинин мүалиҹәси асандырса, мүстәһәб еһтијата әсасән, мүалиҹә олунмалыдырлар.


Мәсәлә 356.Даим әл-һәдәс инсан сағалдыгдан сонра хәстәлик дөврүндә вәзифәсинә ујғун гајдада гылдығы намазларынын гәзасыны гылмасына ҝәрәк јохдур. Лакин намаз әснасында сағаларса, лазым еһтијата әсасән, һәмин анда гылдығы намазыны јенидән гылмалыдыр.

Ҹәбирә дәстәмазы

Мәсәлә 357.Јара, чибан, јахуд сыныгларын үзәринә сарылан бинт, ҝипс, парча, шин (сарғы тахтасы) кими сарғылар, һабелә јараларын үзәринә гојулан мәлһәм ҹәбирә адландырылыр.


Ҹәбирә дәстәмазынын шәртләри

Ҹәбирә дәстәмазында бир сыра шәртләрә риајәт етмәк лазымдыр. Нөвбәти мәсәләләрдә бу шәртләр изаһ едиләҹәкдир.


Биринҹи шәрт: Дәстәмаз үзвләриндә јара, чибан, сыныг, јахуд мәлһәм олмалыдыр

Мәсәлә 358.Ҹәбирә дәстәмазы дәстәмаз үзвләриндә јара, чибан, сыныг, јахуд мәлһәм олдугда алыныр.


Мәсәлә 359.Дәринин үзәриндә јара, иринли сәпҝи вә сулугларын јаранмасына сәбәб олан јаныглара јаралар кими ҹәбирә һөкмләри шамил едилир. Лакин чыхыглар сыныг һөкмүндә дејилдир. Һәмчинин, ағры, шишкинлик, јахуд вәтәрин дартылмасы вә бу гәбилдән олан һалларда мүалиҹә мәгсәдилә бәдән үзвләринә гојулан дәрман вә мәлһәмләрә һәтта һәмин үзвләрдә јара, чибан вә сыныг олмаса белә, ҹәбирә һөкмләри тәтбиг едилир.


Мәсәлә 360. Әҝәр дәстәмаз үзвләриндә јара, чибан, јахуд сыныг јохдурса, лакин бәзи дәри хәстәликләри, јахуд дәстәмаз үзвләриндә мејдана ҝәлән шишкинлик кими башга бир сәбәблә әлагәдар олараг су һәмин үзвләр үчүн зәрәрлидирсә, тәјәммүм едилмәлидир.


Мәсәлә 361. Әҝәр јара, чибан, јахуд сыныг дәстәмаз үзвләриндән башга наһијәләрдәдирсә, лакин дәстәмаз үзвләринин су илә тәмасы бәдәнин һәмин зәдәләнмиш јерләри үчүн тәһлүкәлидирсә, бу һалда тәјәммүм етмәк лазымдыр. Һәмчинин, әҝәр јара, чибан, јахуд сыныг дәстәмаз үзвләринин бир һиссәсини әһатә едәрсә, лакин диҝәр јерләрин јујулмасы зәдәләнмиш јер үчүн бир гајда олараг зәрәрли олмаса да, тәсадүфән зәрәр төрәдә биләрсә, мәсәлән, јара әл бармагларындадырса, анҹаг базуөнүнүн јухары һиссәсинин јујулмасы бармағын јарасына зәрәр верәҹәксә, белә һалларда тәјәммүмлә кифајәтләнмәк лазымдыр.


Мәсәлә 362.Дәстәмаз үзвләринә боја, гатран вә јапышган кими арадан галдырылмасы мүмкүнсүз, јахуд дөзүлмәз дәрәҹәдә мәшәггәтли олан шејләр јапышарса, мүкәлләфин вәзифәси тәјәммүм етмәкдир. Сөзүҝедән маддә тәјәммүм үзвләриндә оларса, бу һалда истисна олараг, һәм дәстәмаз алмалы, һәм дә тәјәммүм етмәлидир вә дәстәмазда, ваҹиб еһтијата әсасән, ҹәбирә дәстәмазында олдуғу кими мүмкүн олдуғу тәгдирдә сујун гаршысыны алан һәмин маддәнин үзәринә мәсһ етмәлидир. Лакин сөзүҝедән маддә овуҹун, јахуд бармагларын ич тәрәфинин јалныз бир һиссәсиндә оларса, әлләрин үст тәрәфиндә вә алында олмазса, белә ки, әлин һәмин маддәјә булашмамыш һиссәси илә мәсһи јеринә јетирә биләрсә, тәјәммүм кифајәтдир. Һәмчинин, зәрурәт һалларында бәдәнә дахил едилән канула
 јара, чибан, јахуд сыныг наһијәләриндә олмадығы тәгдирдә сујун гаршысыны алан манеә һөкмүнү дашыјыр.


Икинҹи шәрт: Су зәдәләнмиш јер үчүн зәрәрли олмалы, јахуд зәдәләнмиш јерә гојулмуш ҹәбирәнин ачылмасы зәрәрли вә ја һәддән зијадә әзијјәтли олмалыдыр

Мәсәлә 363.Ҹәбирә дәстәмазынын икинҹи шәрти будур ки, су зәдәләнмиш јер үчүн зәрәрли олмалы, јахуд зәдәләнмиш јерә гојулмуш ҹәбирәнин ачылмасы тәһлүкәли вә ја һәрчәнд су зәдәләнмиш наһијә үчүн зәрәрли олмаса да, дөзүлмәз дәрәҹәдә әзијјәтли олмалыдыр. Сонунҹу һала мисал олараг ҝипсә гојулан вә сујун тәһлүкәли олмадығы, лакин ҝипс чыхарылмадан сујун дәријә чатдырылмасы мүмкүнсүз олан вә бир тәрәфдән дә ҝипсин чыхарылмасынын зәдәләнмиш наһијә үчүн тәһлүкәли олдуғу, јахуд инсан үчүн дөзүлмәз олан, һәддән зијадә әзијјәтлә мүшајиәт едилдији сыныглары ҝөстәрмәк олар.


Мәсәлә 364.Тәһлүкәнин реаллығы хүсусунда дәстәмазда истифадә едиләҹәк гәдәр сујун зәрәрли олмасы илә зәрәрин зәдәләнмиш наһијәдәки нәҹасәтин тәмизләнмәсиндән ирәли ҝәлмәси арасында фәрг јохдур. Икинҹи һала мисал олараг дәстәмаз үзвләриндә дәстәмазда истифадә едиләҹәк гәдәр сујун зәрәрли олмадығы, лакин зәдәләнмиш јерин нәҹасәтләнмиш, гана булашмыш олдуғу вә ганын тәмизләнмәси үчүн һәддән зијадә су илә јујулмалы олан, диҝәр тәрәфдән исә һәддән зијадә су илә јумағын зәдәләнмиш наһијә үчүн тәһлүкәли олдуғу јара, чибан, јахуд сыныглары ҝөстәрмәк олар.


Мәсәлә 365.Зәрәрчәкмә горхусу давам етдикҹә, һәрчәнд инсан зәдәләнмиш наһијәнин јахшылашдығыны еһтимал етсә дә, ҹәбирә һөкмү тәтбиг едилир. Зәрәр горхусу арадан галхдыгда исә мүмкүн олдуғу тәгдирдә дәстәмаз алмаг үчүн ҹәбирәни дәстәмаз үзвүнүн үзәриндән ҝөтүрмәк лазымдыр.


Мәсәлә 366. Дәстәмаз үзвләриндән бириндә јара, чибан, јахуд сыныг олдугда зәдәләнмиш наһијәнин үстү ачыгдырса вә су онун үчүн тәһлүкәли дејилсә, јахуд үстү сарғылыдырса, лакин сарғынын һеч бир әзијјәт олмадан ачылмасы мүмкүндүрсә вә су да һәмин наһијә үчүн тәһлүкәли дејилсә, ади гајдада дәстәмаз алмаг лазымдыр. Һәмин гајда илә әҝәр ҹәбирәнин алтыны иртимаси гајдада суја салыб јуја биләрсә ҹәбирә бу гајдада јујулмалыдыр, үзвү јухарыдан ашағы јумаг лазым дејил. Буна әсасән бу мәсәләнин һеч бир һалында ҹәбирә дәстәмазы јеринә јетирилмир.


Мәсәлә 367.Су үзв үчүн тәһлүкәлидирсә, лакин гыздырылмагла, јахуд аз мигдарда истифадә едилмәклә бу тәһлүкә арадан галдырыла биләрсә, лазымы тәдбирләр ҝөрүлмәли вә ади гајдада дәстәмаз алынмалыдыр.


Мәсәлә 368.Үзвүн сағлам вә ја јаралы, јахуд сыныг олмасындан асылы олмајараг су онун үчүн тәһлүкәли дејилсә, лакин һәмин үзв нәҹисдирсә вә пакланмасы мүмкүн дејилсә, һәрчәнд пакламанын мүмкүнсүзлүјү вахт вә ја сујун азлығы илә әлагәдар олса да,јахуд паклама мүмкүндүрсә, анҹаг дөзүлмәз дәрәҹәдә мәшәггәтлидирсә, тәјәммүм етмәк лазымдыр.


Үчүнҹү вә дөрдүнҹү шәртләр: Ҹәбирәнин үзәринә мәсһ едилмәлидир вә мәсһ заманы ҹәбирәли үзв һәрәкәтсиз олмалыдыр

Мәсәлә 369. Ҹәбирәнин үзәринә јалныз мәсһ едилмәлидир вә ҹәбирәнин үзәринин јујулмасы кафи сајылмыр.
 Һәмчинин, ҹәбирәли үзв мәсһ заманы (һәтта ваҹиб еһтијата әсасән, јујулан үзвләр – үз вә голлар да) һәрәкәтсиз олмалыдыр.


Мәсәлә 370.Јујулмалы олан дәстәмаз үзвләриндәки (үз вә голлардакы) ҹәбирәнин үзәринә мәсһин әллә едилмәси ваҹиб дејил, истәнилән шејлә едилә биләр вә ҹәбирә дәстәмазы нијјәти илә үз вә голлара мәсһ етмәк үчүн судан дәфәләрлә истифадә етмәјин ејби јохдур. Бу һөкм ҹәбирә гүслүнә дә шамилдир.


Мәсәлә 371.Ҹәбирә мәсһ үзвләриндә (баш вә ајагларда) оларса, онун үзәринә әлдә галан рүтубәтлә мәсһ етмәк лазымдыр вә мәсһ үчүн башга судан истифадә етмәк олмаз.


Бешинҹи шәрт: Мәсһ үзвләринин үзәриндәки ҹәбирә гуру олмалыдыр

Мәсәлә 372. Мәсһ үзвләринин (баш вә голларын) үзәриндәки ҹәбирә гуру олмалы, јахуд рүтубәти о гәдәр аз олмалыдыр ки, мәсһ сују она үстүн ҝәлсин вә сөзүҝедән рүтубәт үрфән мәсһ сујунда итмиш сајылсын. Беләликлә, мәсһ үзвләринин үзәриндәки ҹәбирә әлин рүтубәтинин она үстүн ҝәлә билмәјәҹәји гәдәр јаш оларса, һәмин ҹәбирәнин үзәринә мәсһ етмәк доғру дејилдир. Лакин јујулан үзвләрин (үз вә голлар) үзәриндәки ҹәбирәнин үзәринә мәсһ едиләркән гуру олмасына ҝәрәк јохдур.


Алтынҹы вә једдинҹи шәртләр: Ҹәбирә пак вә мүбаһ олмалыдыр

Мәсәлә 373. Ҹәбирә пак олмалыдыр. Нәҹасәтли олдуғу тәгдирдә исә јујулмалы, дәјишдирилмәли, јахуд үзәринә парча вә ја пластик маддә кими пак бир шеј ҹәбирәјә јапышараг үрфән онун бир һиссәси һесаб едиләҹәк шәкилдә бағланмалыдыр. Әҝәр ҹәбирәнин сәтһи пакдырса, анҹаг алт лајлары нәҹасәтлидирсә, еһтијата лүзум јохдур.


Мәсәлә 374.Ҹәбирә гәсб едилмиш олмамалыдыр вә инсан гәсб едилмиш ҹәбирәјә мәсһ етдикдә ҝүнаһ етмиш олур вә онун дәстәмазы, ваҹиб еһтијата әсасән, батилдир.


Мәсәлә 375. Ҹәбирәнин мүтләг намаз әснасында инсанын үзәриндә олмасы доғру сајылан шејләрдән олмасы шәрт дејилдир. Беләликлә, ҹәбирә ипәк парча, гызыл, јахуд әти һарам сајылан һејванын бәдәнинин пак һиссәләриндән һазырланмыш оларса, дәстәмаза хәләл ҝәтирмир. Ҹәбирә дәстәмазынын доғрулуғуна хәләл ҝәтирән мәгамлар исә артыг һөкмүнү бәјан етдијимиз кими ҹәбирәнин сәтһинин нәҹасәтли олмасы, јахуд онун гәсб едилмиш олмасыдыр.


Сәккизинҹи шәрт: Ҹәбирә нормал өлчүдә олмалыдыр

Мәсәлә 376.Јаранын, чибанын, сынығын вә с. үзәринә гојулан ҹәбирә нормал өлчүдә олмалыдыр. Әҝәр ҹәбирә нормал өлчүдән артыгдырса вә артыг олан һиссәнин һәддән зијадә әзијјәт чәкмәдән ҝөтүрүлмәси мүмкүндүрсә, һәмин һиссә ҝөтүрүлмәлидир. Әҝәр артыг һиссәнин ҝөтүрүлмәси мүмкүн дејилсә, јахуд һәддән зијадә мәшәггәтли олаҹагса вә ја сағлам наһијә үчүн зәрәр төрәдә биләрсә, белә һалларда ҹәбирә тәјәммүм јерләриндән (алын вә әлләрдән) башга бир јердә олдуғу тәгдирдә тәјәммүм етмәк, тәјәммүм јерләриндә олдуғу тәгдирдә исә, ваҹиб еһтијата әсасән, һәм ҹәбирә дәстәмазы алмаг, һәм дә тәјәммүм етмәк лазымдыр. Лакин әҝәр артыг һиссәнин ҝөтүрүлмәси мәһз зәдәләнмиш наһијә үчүн тәһлүкәлидирсә, бу һалда һәрчәнд ҹәбирә тәјәммүм јерләриндә олса да, ҹәбирә дәстәмазы кифајәтдир.


Мәсәлә 377. Јаранын үзәриндәки ҹәбирә нормал әндазәдәдирсә, онун јүнҝүлләшдирилмәсинә еһтијаҹ јохдур. Һабелә, еһтијаҹ олмадығы тәгдирдә ҹәбирәнин үзәринә башга бир шејин гојулмасы, јахуд сарылмасы, гојулдугдан вә ја сарылдыгдан сонра ҹәбирәнин тәркиб һиссәсинә чеврилдији һал истисна олмагла, ҹаиз дејилдир.


Доггузунҹу шәрт: Тәртибә риајәт едилмәлидир

Мәсәлә 378.Ади гајдада дәстәмазда голлар јухарыдан ашағыја доғру јујулдуғу кими ҹәбирә дәстәмазында да голдакы ҹәбирәнин үзәринә тәртиб гајдасына риајәт етмәклә јухарыдан ашағыја мәсһ едилмәлидир. Һәмчинин, үздә ҹәбирә оларса, ваҹиб еһтијата әсасән, ҹәбирәнин үзәринә јухарыдан ашағыја доғру мәсһ етмәк лазымдыр. Беләликлә, биләјиндә ҹәбирә олан, лакин голунун јухары (базуөнү) вә ашағы (әл) наһијәләри ачыг олан шәхс өнҹә ачыг олан јухары һиссәни јумалы, сонра ҹәбирәли биләјин үзәринә тәртибә риајәт етмәклә мәсһ етмәли, даһа сонра ачыг олан биләкдән ашағы һиссәни јумалыдыр.


Мәсәлә 379.Үз вә голларда бирдән артыг ҹәбирә оларса, онларын арасында галан һиссәләри тәртибә риајәт етмәклә јумаг лазымдыр.


Мүхтәлиф һалларда ҹәбирә дәстәмазынын алынма гајдасы

Јара, чибан, јахуд сыныг јухарыда садаланан шәртләрә ҹаваб вердикдә ҹәбирә дәстәмазы мүхтәлиф һалларда ашағыдакы үсулларла алыныр:


Јара, чибан, јахуд сыныг јујулмалы олан үзвләрдәдирсә (үз вә ја голлардадырса):

a) үстү өртүлүдүрсә:әтрафы јујулмалы вә ҹәбирәнин үзәринә мәсһ едилмәлидир.
b) үстү ачыгдырса:


Әҝәр јара, јахуд чибандырса, сынығын олуб-олмамасындан асылы олмајараг: әтрафыны јумаг лазымдыр вә јара, јахуд чибан олан һиссәни јумаға ҝәрәк јохдур. Һәрчәнд, мүстәһәб еһтијата әсасән, онун үзәринә тәмиз бир парча гојараг јаш әли парчанын үзәринә чәкмәк лазымдыр.


Әҝәр сыныг јарасыз оларса, тәјәммүм етмәк лазымдыр.


Јара, чибан, јахуд сыныг мәсһ үзвләриндәдирсә:

a) үстү бағлыдырса:дәстәмаз үчүн ҹәбирәнин үзәринә мәсһ етмәк лазымдыр.
b) үстү ачыгдырса: тәјәммүм етмәк вә мүстәһәб еһтијата әсасән, үзәринә пак бир парча гојараг парчанын үстүнә әлдә галан дәстәмаз сујунун рүтубәти илә мәсһ етмәк сурәти илә ҹәбирә дәстәмазы да алмаг лазымдыр. 

Мәсәлә 380.Ҹәбирә ајағы енинә доғру бүтүнлүклә әһатә едирсә, лакин ајағын үстүнүн ҹәбирәдән јухарыда галан бир һиссәси вә еләҹә дә бармаглар тәрәфдә галан бир һиссәси сарғысыздырса, сарғысыз јерләрин вә ҹәбирәнин үзәринә ади дәстәмазда олдуғу кими тәртибә риајәт етмәклә мәсһ етмәк лазымдыр.


Мәсәлә 381. Әл вә бармагларында ҹәбирә олан вә дәстәмаз әснасында диҝәр әлини јаш һалда она чәкән шәхс баш вә ајагларына һәмин рүтубәтлә мәсһ едә биләр. Һәрчәнд, мүстәһәб еһтијата әсасән, мәсһ әлин ҹәбирәсиз јери илә едилмәлидир.


Мәсәлә 382.Ҹәбирә дәстәмаз үзвләриндән бәзиләрини, мәсәлән, үзү, јахуд голун бирини тамамилә әһатә едирсә, ҹәбирә дәстәмазы кифајәтдир. Лакин дәстәмаз үзвләринин һамысыны, јахуд тәгрибән һамысыны әһатә едирсә, ваҹиб еһтијата әсасән, һәм тәјәммүм етмәк, һәм дә ҹәбирә дәстәмазы алмаг лазымдыр.


Мәсәлә 383. Дәстәмаз үзвләринин һәр һансы бир јериндән ган алынарса, јахуд һәҹәмәт едиләрсә, су һәмин наһијә үчүн зәрәрли олдуғу тәгдирдә она өнҹәки мәсәләләрдә шәрһ едилән јара һөкмләри тәтбиг едилмәлидир. Су зәрәрли дејилсә, лакин һәмин үзвүн нәҹасәтләнмәси, јахуд ганахманын дајанмамасы илә әлагәдар олараг ону јумаг мүмкүн дејилсә, тәјәммүм етмәк лазымдыр.


Мәсәлә 384. Һәр һансы бир ҝөз хәстәлијиндән әзијјәт чәкән, ҝөзү шишән, илтиһабланан шәхсин судан, үмумијәтлә, үзүнү јумаг үчүн истифадә етмәси тәһлүкәлидирсә, тәјәммүм алмалыдыр. Лакин ҝөз әтрафларыны јумаг мүмкүндүрсә вә ҝөз үчүн зәрәрли дејилсә, ҝөзүн үзәри мәлһәмлә өртүлмүш олдуғу тәгдирдә ҹәбирә дәстәмазы алмаг кифајәтдир, ҝөзүн үзәри мәлһәмлә өртүлмәдији тәгдирдә исә ваҹиб еһтијата әсасән, һәм ҹәбирә дәстәмазы алмаг, һәм дә тәјәммүм етмәк лазымдыр.


Ҹәбирә дәстәмазы илә әлагәдар диҝәр һөкмләр

Мәсәлә 385. Вәзифәси ҹәбирә дәстәмазы, јахуд гүслү олан шәхс һәрчәнд намаз вахтынын сонунадәк үзүрлү һалын арадан галхаҹағыны билсә дә, намазы вахтынын башланғыҹында гыла биләр. Лакин, мүстәһәб еһтијата әсасән, әҝәр вахт битәнәдәк үзүрлү вәзијјәтин арадан галхаҹағына үмид едирсә, бу һалда ҝөзләмәли, үзүрлү һалы арадан галхмадығы тәгдирдә исә намазыны вахты битәнәдәк ҹәбирә дәстәмазы, јахуд гүслү илә гылмалыдыр.


Мәсәлә 386.Вәзифәси ҹәбирә дәстәмазы алмаг олан вә ҹәбирә дәстәмазы алан шәхс үзүрлү һалы арадан галхдыгда вә шәфа тапдыгда дәстәмазы гүввәдә галыр вә онунла намаз гылмаг, јахуд Гуранын јазысына тохунмаг кими дәстәмаза еһтијаҹ дујулан ишләри ҝөрә биләр.


Гејд етмәк лазымдыр ки, вәзифәси һәм ҹәбирә дәстәмазы, һәм дә тәјәммүм олан һалларда үзүрлү һал арадан галхдыгдан, шәфа тапдыгдан сонра һәмин дәстәмаз кафи сајылмыр вә јеринә јетирилмәси үчүн дәстәмаза еһтијаҹ дујулан ишләр үчүн дәстәмаз алмалыдыр. Бу мәсәлә ҹәбирә гүслүнә дә аиддир.


Мәсәлә 387.Әҝәр инсан дәстәмаз үзвләриндә јара, чибан, јахуд сыныг олдуғуну вә сујун онун үчүн зәрәрли олдуғуну дүшүнәрәк ҹәбирә дәстәмазы, јахуд гүслү һаггында ҝөстәришә ујғун һәрәкәт едәрсә, сонрадан дәстәмаз үзвләриндә һәр һансы бир јара, чибан, јахуд сыныг олмадығы ашкара чыхарса, онун дәстәмаз, јахуд гүслү батилдир вә белә дәстәмаз вә ја гүсллә гылдығы намазлары вахты битмәдији тәгдирдә јенидән гылмалы, вахты битдији һалда исә гәзасыны гылмалыдыр. Лакин әҝәр дәстәмаз үзвләриндә һәгигәтән јара, чибан, јахуд сыныг оларса вә инсан сујун зәрәрли олдуғуну дүшүнәрәк ҹәбирә дәстәмазы, јахуд гүслү ҝөстәришләринә әмәл едәрсә, сонрадан әслиндә сујун зәдәләнмиш наһијә үчүн зәрәрли олмадығы мәлум оларса, дәстәмаз вә гүслү доғру сајылыр.


Мәсәлә 388.Мүкәлләф сујун дәстәмаз алмаг, јахуд гүсл етмәк үчүн зәрәрли олмадығыны дүшүнәрәк ади гајдада дәстәмаз алар, јахуд гүсл едәрсә вә сонрадан сујун онун үчүн зәрәрли олдуғуну вә әслиндә вәзифәсинин ҹәбирә дәстәмазы, јахуд гүслү олдуғуну баша дүшәрсә, дәстәмаз вә ја гүслү јениләмәлидир.


Мәсәлә 389.Мүкәлләф сујун онун үчүн зәрәрли олдуғуну дүшүндүјү һалда ҹәбирә дәстәмазы, јахуд гүслүндән имтина едәрәк ади гајдада дәстәмаз алар, јахуд гүсл едәрсә вә сујун онун үчүн тәһлүкәли олмадығыны, вәзифәсинин дәрини јумалы олдуғуну баша дүшәрсә, ваҹиб еһтијата әсасән, дәстәмаз вә ја гүслү јениләмәлидир.


Мәсәлә 390. Вәзифәсинин ҹәбирә дәстәмазы алмаг, јохса тәјәммүм етмәк олдуғуну билмәјән шәхс еһтијатән һәр икисини јеринә јетирмәлидир.


Ҹәбирә гүслү илә бағлы һөкмләр вә шәртләр

Мәсәлә 391. Ҹәбирә тәрзиндә едилән гүслләрә (ҹәназә гүслү истисна олмагла) ҹәбирә дәстәмазынын һөкм вә шәртләри шамил олунур.Лакин лазым еһтијата әсасән, ҹәбирә гүслү тәртиби гајдада јеринә јетирилмәлидир. Әҝәр бәдәндә јара, чибан вә ја јаралы (иринли, јахуд кәсилмиш-дешилмиш јара) сыныг оларса вә су онун үчүн тәһлүкәли оларса, сарғылы олуб-олмамасындан асылы олмајараг мүкәлләф гүсл вә тәјәммүм арасында сечим едә биләр. Гүслү сечдији вә зәдәләнмиш јер сарғылы олдуғу тәгдирдә онун үзәринә мәсһ етмәли, зәдәләнмиш јер сарғысыз олдуғу тәгдирдә исә онун әтрафыны гүсл нијјәти илә јумалы вә мүстәһәб еһтијата әсасән, зәдәләнмиш наһијәнин үзәринә пак бир парча гојараг парчанын үзәринә мәсһ етмәлидир. Лакин бәдәниндә јарасыз сыныг оларса, су онун үчүн тәһлүкәлидирсә вә сарғысыздырса, гүсл әвәзинә тәјәммүм етмәли, сарғылы олдуғу вә ҹәбирәнин үзәринә мәсһ етмәк мүмкүн олдуғу тәгдирдә ҹәбирәнин үзәринә мәсһ етмәклә гүсл етмәли, ҹәбирәнин үзәринә мәсһ етмәк мүмкүн олмадығы һалда исә тәјәммүм етмәлидир. Анҹаг бу ҹәбирә тәјәммүм үзвләриндә оларса, ваҹиб еһтијата әсасән, бу һалда һәм гүсл, һәм дә тәјәммүм етмәлидир.


Мәсәлә 392.Инсан ҹәсәдиндә сујун дәријә тохунмасынын гаршысыны алан бир манеә вардырса, мүмкүн олдуғу тәгдирдә арадан галдырылмалыдыр. Арадан галдырылмасы мүмкүнсүз, јахуд һәддән зијадә чәтин, дөзүлмәз дәрәҹәдә мәшәггәтли олдуғу һалда исә ҹәсәд үчүн ҹәбирә гүслүнүн шәриәтә ујғунлуғу мәлум дејил вә она тәјәммүм етмәк ваҹибдир. Һәрчәнд, мүстәһәб еһтијата әсасән, тәјәммүмлә јанашы ҹәназәјә, хүсусән, бәдәниндәки арадан галдырыла билмәјән манеә ҹүзи һәҹмдә олдуғу тәгдирдә гүсл дә верилмәлидир.


Гејд етмәк лазымдыр ки, бу дејиләнләр сөзүҝедән манеәнин ҹәсәдин тәјәммүм үзвләриндә олмадығы һаллара шамилдир. Әкс тәгдирдә исә ҹәназәјә һәм тәјәммүм етмәк вә һәм дә  гүсл вермәк ваҹибдир вә бу һалда ҹәназәјә гүсл вериләркән, ваҹиб еһтијата әсасән, мүмкүн олдуғу тәгдирдә ҹәбирә дәстәмазы, јахуд гүслүндә олдуғу кими ҹәсәддәки манеәнин үзәринә мәсһ едилмәлидир.


Ҹәбирә тәјәммүмүнүн һөкмү

Мәсәлә 393. Әҝәр мүкәлләфин вәзифәси тәјәммүм алмагдырса вә тәјәммүм үзвләриндә ҹәбирә вардырса, мәсәлән, алнында, јахуд әләринин үстүндә јара, чибан вә ја сыныг вардырса, ҹәбирә дәстәмазы илә бағлы ҝөстәришләрә ујғун гајдада ҹәбирә тәјәммүмү етмәлидир.

Гуран вә мүбарәк адларла бағлы бәзи һөкмләр

Мәсәлә 394. Дәстәмазсыз инсанын Гуранын мәтнинә тохунмасы, јәни бәдәнинин һәр һансы бир јерини, мәсәлән, әлини, ајағыны, үзүнү, додағыны, синәсини, дилини, дишини вә с. Гуранын јазысына тохундурмасы һарамдыр вә Гурана дәстәмазсыз тохунмағын һарамлығы хүсусунда онун һәр һансы бир ајәсинә, сөзүнә, јахуд һәрфинә тохунмаг арасында һеч бир фәрг јохдур.


Мәсәлә395.Гуран вә еләҹә дә диҝәр мәтнләрдә раст ҝәлинән сөзләр хүсусунда онларын јанашы дүзүлдүкдә үрфән Гуран мәтни һесаб едилмәси мејар ҝөтүрүлүр вә бурада мәтни јазанын нијјәтинин һеч бир тәсир гүввәси јохдур. Әлбәттә ки, бу гәбилдән олан Гуран сөзләри һиссәләрә ајрылдыгдан сонра да еһтијатын тәләбинә риајәт етмәји унутмамаг лазымдыр, јәни әҝәр әввәл бир ибарә (сөз бирләшмәси, јахуд ҹүмлә) Гуран мәтни һесаб едилирдисә вә инди парчалара ајрылдығына ҝөрә үрфән Гуран мәтни һесаб едилмирсә, лазым еһтијата әсасән, бәдәни һәмин јазыја дәстәмазсыз тохундурмамаг лазымдыр.


Мәсәлә396. Гуран мәтнинин үзәриндә шүшә, назик пластик горујуҹу гаты, јахуд зәрвәрәг (үзәринә гызыл сују чәкилмиш кағыз) оларса вә Гуранын јазысы онун алтындан ҝөрүнәрсә, садаланан шејләрә дәстәмазсыз һалда тохунмағын ејби јохдур.


Мәсәлә 397. Гејд едилән һөкмдә Гуранын үзәриндә јазылдығы шејин ҹинсинин һеч бир фәрги јохдур. Буна әсасән, үзәриндә Гурандан јазылар олан кағыз, лөвһә, парча, палтар, јер, дивар вә с., һәтта ваҹиб еһтијата әсасән,үзәринә Гурандан бир парча јазылмыш сиккә вә әсҝинаслара (метал вә кағыз пуллара) да дәстәмазсыз һалда әл вурмаг еһтијата әсасән ҹаиз дејил. Һәмчинин, Гуранын јазылдығы хәтләр (графикалар) арасында фәрг јохдур. Һәтта куфи хәтти кими артыг архаикләшмиш, истифадә едилмәјән хәтләрлә јазылдыгда белә Гуран мәтнинә дәстәмазсыз тохунмаг һарамдыр. Һәмчинин, јазы үсуллары, о ҹүмләдән әл јазысы (гәләмлә), чап, гравүра, ојма,габарыгјазылар, нахышлама вә с. арасында һеч бир фәрг јохдур.


Мәсәлә 398. Гуранын јазысындан башга јерләрә, мәсәлән, сәтирләрин арасына, вәрәгин кәнарларына, ҹилдинә, јахуд үзлүјүнә дәстәмазсыз тохунмаг һарам дејил, лакин мәкруһдур. Һәмчинин, јазыларын бәдәнә билаваситә тохунмадығы тәгдирдә Гуранын бојундан, јахуд палтардан асылмасы вә инсанын ону үзәриндә дашымасы мәкруһдур.


Мәсәлә 399. Гурана тохунмағын һарамлығы јалныз мүкәлләфләрә аиддир. Беләликлә, ушағы вә дәлини Гурана тохунмагдан чәкиндирмәк ваҹиб дејил. Лакин онларын тохунмасы Гурана гаршы һөрмәтсизликлә нәтиҹәләнәрсә, мәсәлән, ону ҹырарларса, јахуд үзәриндә отурарларса вә ја нәҹасәтә булашдырарларса, бу гәбилдән олан һәрәкәтләрин гаршысы алынмалыдыр. Гураны өјрәнмәк вә бу гәбилдән олан мәгсәдләрлә һәрчәнд дәстәмазсыз һалда тохунаҹагларыны билдикдә белә ушагларын әлинә вермәк олар. Һәтта ушагларын Гуранын јазысына тохунмасына сәбәб олмаг, мәсәлән, онларын әлиндән тутараг Гуранын мәтнинин үзәринә гојмаг да һөрмәтсизлик олмајаҹағы тәгдирдә ҹаиздир.


Мәсәлә 400. Гуранын мәтнини вә онун јазылдығы вәрәги нәҹасәтләмәк һөрмәтсизлијә сәбәб олдуғу һалда һарамдыр вә нәҹасәтләндикдә ону дәрһал суја чәкмәк лазымдыр. Һәмчинин, һөрмәтсизлијә сәбәб олмадығы һалда да ваҹиб еһтијата әсасән, нәҹасәтләнмәси һарам, нәҹасәтләндикдә јујулмасы исә ваҹибдир. Гуранын ҹилди нәҹасәтләнәрсә, һөрмәтсизлик сајылдығы һалда ону јумаг лазымдыр.


Мәсәлә 401.Гураны сирајәтедиҹи рүтубәти олмајан өзлүјүндә нәҹис бир шејин, мәсәлән, гурумуш ган лахтасынын, јахуд мурдар (шәри кәсим гајдаларына ујғун олараг кәсилмәјән) һејванын дәрисиндән һазырланмыш дәри мәмулатынын үзәринә гојмаг һөрмәтсизлијә сәбәб олдуғу һалда һарамдыр вә Гураны онун үзәриндән ҝөтүрмәк ваҹибдир.


Мәсәлә 402. Гуран мәтнинин кафирә сатылмасы, ваҹиб еһтијата әсасән, доғру дејилдир. Һәмчинин, Гуранын кафирә верилмәси она гаршы һөрмәтсизлик сајылдығы, јахуд һөрмәтсизлијә сәбәб ола биләҹәји тәгдирдә һарамдыр. Лакин Гуранын кафирә верилмәси онун һагг јола јөнәлдилмәси мәгсәдини дашыјарса вә она гаршы һәр һансы бир һөрмәтсизлик баш вермәјәҹәксә, ејби јохдур.


Мәсәлә 403. Гураны, һәтта онун бир һәрфини белә нәҹис мүрәккәблә јазмаг ону нәҹасәтләмәк һөкмүнү дашыјыр, јәни һөрмәтсизлијә сәбәб олдуғу һалда һарамдыр вә јазыларса, су вә ја башга бир васитә илә ону нәҹис мүрәккәб арадан ҝедәҹәк шәкилдә мәһв етмәк лазымдыр.


Мәсәлә 404.Гуран мәгсәдјөнлү шәкилдә олмадан инсанын әлиндән дүшәрсә, бунун үчүн һәр һансы бир кәффарә јохдур, лакин ону дәрһал јердән галдырмаг вә ҝәрәкли еһтирамы ҝөстәрмәк лазымдыр.


Мәсәлә 405.Ваҹиб еһтијата әсасән, дәстәмазсыз шәхсин һансы дилдә јазылмасында асылы олмајараг уҹа Аллаһын адына (الله , خدا , ҜОД)
бәдәни илә тохунмасы ҹаиз дејил вә һәмчинин, һансы дилдә јазылмасындан асылы олмајараг Онун вәсф олундуғу хүсуси сифәтләрә тохунмаг да бу гәбилдәндир.

Илаһи сифәтләрә тохунмаын изаһы ашағыдакы гајда иләдир. 

Мүтәал Аллаһ үчүн сифәтләри ики һиссәдән ибарәтдир:

Биринҹи гисим: ,,Әр-Рәһман ,, ады кими Уҹа Аллаһдан башгасы үчүн ишләдилмәз вә һәмчинин ,, Мугәллиб-әл-Гулуб,, кими бәзи сифәтләр вардыр  ки, јалныз Субһан олан Аллаһ бу сүсусијјәтләрә саһибдир. Бу сифәтләдә олан адлара ваҹиб еһтијата әсасән дәстәмазсыз тохунмаг дүзҝүн дејилдир.

Икинҹи гисим : Бәзи сифәтләр  вардыр  ки, Мүтәаал Аллаһдан башгасы да бу сифәтләрә саһиб олмагла бу адлардан истифадә едир ки, бунлар да ики гисимә бөлүнүр:

a) Әксәр һалларда јалныз Аллаһ үчүн ишләдилән сифәтләр. ,,Рәбб,, вә ,,Халиг,, кими адлар изаһ вә нишанәләр гејд олунмадан  ишләдиләрсә дәрһал Уҹа Аллаһа ишарә олундуғу ајдынлашыр. Бу сифәтләр әҝәр нишанәләр гејд олунмадан ишләдиләрсә јахуд ҹүмләләрдә истифадәдә Уҹа Аллаһа ишарә етмәк кими баша дүшүләрсә ваҹиб еһтијата әсасән бу сифәтләрә дәстәмазсыз тохунмаг ҹаиз дејилдир.  Бу ики һалдан башга һалларда бу сифәтләрә дәстәмазсыз тохунмаг ҹаиздир.

b) Аллаһ вә Ондан башгасы үчүн истифадә олунан сифәтләр :  ,, Рәһим,, вә ,,Әзим,, кими адлар әҝәр изаһ вә нишанәләрлә оларса, бу адларын Аллаһ вә јахуд башгасы үчүн ишләдилмәси мәлум олмур. Бу адлара тохунмаг Уҹа Аллаһа ишарә едилән гејд вә нишанәләрлә оларса ваҹиб еһтијата әсасән ҹаиз дејилдир. Әкс һалда тохунмаг иҹазәлидир.

Мүстәһәб еһтијата әсасән, Аллаһын елчисинин (с), Әһли-бејт имамларынын (ә) вә Һәзрәт Фатимәнин (с.ә) дә нәҹиб адларына дәстәмазсыз һалда тохунмамалыдыр.


Мәсәлә 406.Инсанын уҹа Аллаһын ады олан һәмајил вә бу гәбилдән олан әшјалары үзәриндә сахламасынын ејби јохдур, лакин ваҹиб еһтијата әсасән, исми-ҹәлаләнин (Аллаһын уҹа адынын) дәстәмазсыз һалда бәдәнә тохунмамасы үчүн ону палтарын үстүндән асмалыдыр, јахуд исми-ҹәлалә ону бәдәнлә билаваситә тәмасдан горујан ҹилд, јахуд гылафла өртүлмүш олмалыдыр.


Мәсәлә 407.Гуранын фарс вә ја башга бир дилә тәрҹүмә олунмуш мәтнинә уҹа Аллаһын адыны ифадә едән хүсуси исим вә Ону вәсф едән сифәтләр истисна олмагла дәстәмазсыз һалда тохунмаг һарам сајылмыр.


Мәсәлә 408. الله ады јеринә јазылан"ا...", һәмчинин, “Аллаһ” адыны әвәз едән әвәзлијә, мәсәлән,بسمه تعالى (Онун уҹа ады илә) ифадәсиндәки "ـه" (“О” битишән әвәзлији) вә  هو الباقي(Одур Баги) ифадәсиндәки вә "هو" (ајры јазылан “О” әвәзлији) үзәринә дәстәмазсыз һалда тохунмаг олар.


Мәсәлә 409.Ваҹиб еһтијата әсасән, ләфз-и ҹәлаләјә һәтта Абдуллаһ, Һәбибуллаһ кими мүрәккәб адларын тәркиб һиссәси олдугда да тохунмаг ҹаиз дејилдир.


Мәсәлә 410. Гуранын вәрәги, јахуд еһтирам ҝөстәрилмәли олан һәр һансы бир шеј, мәсәлән, уҹа Аллаһын адынын, Пејғәмбәрин (с) вә ја мәсумлардан (ә) биринин адынын, јахуд онларын ләгәб вә күнјәләринин јазылдығы кағыз ајагјолуна дүшәрсә, чыхарылмасы вә јујулмасы һәтта мүәјјән хәрҹ тәләб етдији тәгдирдә белә дәрһал јеринә јетирилмәси ваҹиб олан бир ишдир. Чыхарылмасы мүмкүн олмадығы һалда исә инсан сөзүҝедән вәрәгин чүрүдүјүнә әмин олмајынҹа орада ајагјолуна чыхмамалыдыр. Лакин башгаларына бунунла бағлы мәлумат вермәк ваҹиб дејилдир. Һәмчинин, Имам Һүсејнин (ә) түрбәти ајагјолуна дүшәрсә вә чыхарылмасы мүмкүн олмазса, инсан онун тамамилә ахыб ҝетдијинә әмин олмајынҹа орада ајагјолуна чыхмамалыдыр.


Мәсәлә 411. Имам Һүсејнин (ә) мүгәддәс гәбриндән тәбәррүк мәгсәдилә ҝөтүрүлмүш түрбәт нәҹасәтә булашарса, үрфән һөрмәтсизлик һесаб едилдији тәгдирдә нәҹасәтдән тәмизләнмәси ваҹибдир вә Ислам Пејғәмбәринин (с) вә еләҹә дә диҝәр мәсум имамларын (ә) мүнәввәр гәбирләриндән тәбәррүк мәгсәдилә ҝөтүрүлән түрбәтләр дә нәҹасәтләнмә вә пакланма мәсәләсиндә Шәһидләрин сәрвәри Һәзрәт Һүсејнин (ә) түрбәти илә ејни һөкмү дашыјыр. Һәмчинин, Шәһидләрин сәрвәринин (ә) түрбәтинин онун гәбринин үзәриндәки торпагдан ҝөтүрүлмәси илә башга бир јердән торпаг ҝәтириләрәк гәбрин үзәринә гојулуб сонра тәбәррүк вә шәфа тапмаг мәгсәдилә ҝөтүрүлмәси арасында һеч бир фәрг јохдур.


Мәсәлә 412. Әһли-бејт (ә) мәнсубларынын адыны дашыјан “Имам Рза хијабаны”, “Имам Һүсејн мејданы”, “Һәзрәт Зәһра һүсејнијјәси” вә “Муса ибн Ҹәфәр мәсҹиди” кими јер адларына һөрмәтсизлик (мәсәлән, онларын јазылдығы шејләрин тапдаланмасы, јахуд зибил јешијинә атылмасы) ҹаиз дејилдир.


Мәсәлә 413. Мүбарәк адлара еһтирам ҝөстәрилмәлидир вә онларын үрфән һөрмәтсизлик кими гәбул едиләҹәк јерләрә атылмасы ҹаиз дејил. Бу сәбәбдән, даһа јахшы олар ки,бу гәбилдән олан адларын вә сөзләрин јазылдығы материаллары сахламаг, јығмаг үчүн бир гуту, јахуд јер ајрылсын вә вахташыры олараг орада јығылан материаллар чөллүләрдә, јахуд һәр һансы пак јерин бир күнҹүндә торпаға басдырылсын вә ја дәнизә, јахуд ахар суја атылсын. Һәмчинин, сөзүҝедән јазыларын һәтта бәзи кимјәви маддәләрдән истифадә үсулу илә дә мәһв едилмәси ҹаиздир, лакин Гуран ајәләринин, Гурани-кәрим нүсхәсинин вәрәгләрә ајрылмыш парчаларынын, јахуд уҹа Аллаһын вә мәсумларын (ә) мүбарәк адларынын јандырылмасы һеч бир вәҹһлә ҹаиз дејилдир.

ГҮСЛ
Ваҹиб гүслләр

Мәсәлә 414. Ваҹиб гүслләрин сајы сәккиздир:

1) ҹәнабәт гүслү;

2) һејз гүслү;
3) нифас гүслү;
4) истиһазә гүслү;
5) мәсси-мејит (ҹәназәјә тохунма) гүслү;
6) мејит гүслү;
7) шәриәтдә ҝөстәрилән гајдада нәзир, әһд, анд вә бәнзәр сәбәбләрлә әлагәдар олараг ваҹиб олан мүстәһәб гүслләр;
8) там Ҝүнәш тутулмасы, јахуд там Ај тутулмасы заманы мүкәлләфин ајат намазыны гәсдән гәзаја галанадәк гылмадығына ҝөрә, ваҹиб еһтијата әсасән, онун гәзасыны гылмаг үчүн алмалы олдуғу гүсл.

Ҹәнабәтлә бағлы һөкмләр

Мәсәлә 415. Ики һалда инсан ҹүнуб (ҹәнабәтли) олур:

1) ҹинси әлагә нәтиҹәсиндә;

2) јухуда, јахуд ојаг һалда баш вермәсиндән, һәҹминдән, шәһвәт һиссләри илә мүшајиәт олунуб-олунмамасындан вә ихтијари, јахуд гејри-ихтијари сурәтдә баш вермәсиндән асылы олмајараг мәни (сперма) ифразы нәтиҹәсиндә.


Мәсәлә 416. Әҝәр кишидән мәни, идрар, јахуд башга бир шеј олдуғуну билмәдији бир маје ифраз оларса, шәһвәт вә сычрајышла ифраз олдуғу вә ифраз олдугдан сонра бәдәнин сүстләшдији тәгдирдә һәмин мајејә мәни һөкмү шамил олунур. Лакин бу үч әламәтдән һеч бири, јахуд бәзиси олмазса, мәни һөкмү шамил олунмур. Бунунла белә, хәстә инсанларда сперманын сычрајышла ифраз олмасы вә бу әснада бәдәнин сүстләшмәси шәрт сајылмыр вә әҝәр шәһвәтлә ифраз оларса, мәни һөкмү шамил олунур.


Мәсәлә 417.Гадынларын мазаглашма, јахуд шәһвәт ојандыран тәсәввүрләр әснасында ҹинсијјәт органларында һисс етдикләри рүтубәт әтрафа сирајәт етмәјән дәрәҹәдә оларса пакдыр, гүсл лазым дејил вә дәстәмазы да позмур. Анҹаг гадынлардан шәһвәтлә ифраз олан рүтубәт бошалма (ејакулјасија) адландырылаҹаг һәддә оларса вә ҝејимләринә сирајәт едәрсә (адәтән, бу маје гадынын ҹинси һәззин зирвәсинә, оргазма чатмасы әснасында ифраз олур), нәҹисдир вә ҹәнабәтләнмәјә сәбәб олур. Бу ҹәһәт, јәни ҹинси һәззин зирвәсинә чатма гејд едилән һөкм үчүн шәрт сајылмыр вә садәҹә шәһвәтлә бошалма һесаб едилмә лазым еһтијата әсасән нәҹисдир вә ҹәнабәт һалынын ҝерчәкләшмәси үчүн кифајәтдир. Әҝәр гүслдән сонра гадынын дахили ҹинсијјәт органларында галан киши спермасы хариҹ оларса, гадына гүсл ваҹиб олмур, лакин һәмин мәни нәҹис сајылыр вә бәдәнин һәр һансы һиссәсинә, јахуд палтара дәјдији тәгдирдә ону да нәҹасәтләндирир.


Мәсәлә 418.Хәстә олмајан кишидән 416-ҹы мәсәләдә гејд едилән үч әламәтдән биринә малик олан бир маје ифраз оларса вә диҝәр әламәтләрин дә олуб-олмамасыны билмәзсә, ҹунуб сајылмыр вә гусл ваҹиб дејил.


Мәсәлә 419.Мүстәһәбдир ки, киши сперма ифразындан сонра идрар етсин. Әҝәр идрар етмәсә вә гүслдән сонра сперма, јахуд башга бир ифразат олдуғуну билмәдији бир маје ифраз оларса, һәмин мајејә мәни һөкмү шамил олунур вә сөзүҝедән шәхс ҹүнуб сајылыр. Гадынлар үчүн исә белә бир истибра јохдур вә онлардан ифраз олан шүбһәли мајејә мәни һөкмү шамил олунмур.


Мәсәлә 420. Киши гадынла ваҝинал, јахуд анал ҹинси әлагәдә оларса вә ҹинсијјәт органы сүннәт јеринәдәк онун ваҝинасына, јахуд анус дәлијинә дахил оларса, һәтта сперма ифраз олмаса белә, һәр икиси ҹүнуб олур вә бу һөкмдә онларын һәдди-бүлуға чатыб-чатмамасы, агил, јахуд дәли олмасы вә мәгсәдли, јахуд мәгсәдсиз шәкилдә ҹинси әлагәдә олмасы арасында һеч бир фәрг јохдур. Лакин киши ҹинсијјәт органынын сүннәт јеринәдәк дахил олуб-олмадығына шәкк едәрсә, она гүсл ваҹиб дејилдир.


Мәсәлә 421. Әҝәр киши – Аллаһ горусун – бир һејванла, јахуд башга бир киши вә ја оғланла ҹинси әлагәдә оларса вә ондан мәни ифраз оларса, јалныз гүсл етмәси кифајәтдир. Мәни ифраз олмазса, ҹинси әлагәдән өнҹә дәстәмазлы олдуғу тәгдирдә јенә дә тәкҹә гүсл етмәси кифајәтдир, лакин дәстәмазсыз олдуғу тәгдирдә, ваҹиб еһтијата әсасән, һәм гүсл етмәли, һәм дә дәстәмаз алмалыдыр. 


Мәсәлә 422.Әҝәр мәни јериндән һәрәкәт едәрсә, лакин ифраз олмазса, јахуд инсан онун ифраз олуб-олмамасына шәкк едәрсә, һәмчинин, јухуда шејтаны олдуғуну (мөһтәлимлик, поллјусија) ҝөрәрсә, лакин ајылдыгдан сонра мәнидән әсәр-әламәт ҝөрмәзсә,она гүсл етмәк ваҹиб дејилдир.


Мәсәлә 423. Гүсл едә билмәјән, јахуд гүсл етмәк үчүн сују олмајан, лакин тәјәммүм едә билән шәхс намаз вахтынын башламасындан сонра да һәјат јолдашы илә ҹинси әлагәдә ола биләр. Анҹаг ҹинси әлагәдән башга бир јолла, мәсәлән мазаглашма нәтиҹәсиндә ҹүнуб олмаг ваҹиб еһтијата әсасән дүзҝүн дејил.


Мәсәлә 424. Инсан палтарында мәни сперма ҝөрәрсә, онун өз спермасы олдуғуна вә онун үчүн гүсл етмәдијинә әмин оларса, гүсл етмәли вә сперманын ифраз олмасындан сонра гылдығына әмин олдуғу намазларыны вахты битмәдији тәгдирдә јенидән гылмалы, вахты битдији тәгдирдә исә онларын гәзасыны гылмалыдыр. Лакин һәмин сперма ифразындан өнҹә гылдығыны еһтимал етдији намазларынын гәзасыны гылмасына ҝәрәк јохдур.


Ҹәнабәт гүслү тәләб едән һаллар

Мәсәлә 425. Ҹәнабәт гүслү өз-өзлүјүндә ваҹиб дејил, тәһарәтин шәрт сајылдығы ишләрдә ваҹиб олур:

1- ваҹиб намаз, онун унудулмуш һиссәләри вә һәрчәнд мүстәһәб һәҹҹ, јахуд үмрә зијарәти чәрчивәсиндә олса белә, еһрам нәтиҹәсиндә ваҹиб олан тәваф кими ваҹиб әмәлләр үчүн ваҹиб олур вә бу әмәлләрин доғру сајылмасы үчүн бир шәртдир. Лакин ҹәназә намазы, сәһв сәҹдәси, шүкүр сәҹдәси вә охујаркән, јахуд ешидәркән сәҹдә етмәјин ваҹиб олдуғу ајәләрлә әлагәдар олан сәҹдә үчүн ҹәнабәт гүслү лазым дејил вә бу әмәлләр ҹәнабәт гуслу олмадан да сәһиһдир. 

2- Бәзән ҹәнабәт гүслү бир ишин иҹрасынын доғру сајылмасы, һарам олмамасы үчүн бир шәртдир, јәни һәмин иши гүслсүз јеринә јетирмәк, мәсәлән, ҹәнабәтли һалда Гуранын јазысына тохунмаг һарамдыр.

3- Бәзән бир әмәлин сәһиһ олмағы үчүн ҹәнабәт гүслү  шәртдыр. Мәсәлән мүстәһәб намаз гылмаг.  

4- Бәзән дә бир ишин камиллији, јәни онун иҹрасы нәтиҹәсиндә саваба наил олмаг, јахуд даһа чох саваб газанмаг үчүн шәртдир. Мәсәлән, ҹәназә намазы, Гуран гираәти, дуа вә уҹа Аллаһдан һаҹәт диләмәк вә азан бу гәбилдәндир.

5-  Бәзән исә бир ишин мәкруһлуғуну арадан галдырмаг үчүн шәртдир. Мәсәлән, ҹәнабәтли һалда јатмаг мәкруһдур, лакин гүсл (јахуд дәстәмаз) алдыгда мәкруһлуг арадан галхыр.


Мәсәлә 426. Ҹәнабәт гүслү әснасында инсанын ваҹиб, јахуд мүстәһәб гүсл нијјәти етмәсинә ҝәрәк јохдур, Аллаһа јахынлашмаг нијјәти илә, јәни Онун гаршысында өз итаәткарлығыны нүмајиш етдирмәк үчүн гүсл едәрсә, кифајәтдир.


Ҹүнуба һарам олан һәрәкәтләр

Мәсәлә 427.Једди шеј ҹүнуба һарамдыр:

1) Бәдәнин һәр һансы бир һиссәсини Гуранын јазысына тохундурмаг.

2) Ваҹиб еһтијата әсасән, бәдәнин һәр һансы бир һиссәсини һансы дилдә олмасындан асылы олмајараг уҹа Аллаһын мүгәддәс адына (ләфзи-ҹәлаләјә) вә еләҹә дә диҝәр ҝөзәл адлара (әсма әл-һүснаја), һәмчинин мүстәһәб еһтијата әсасән, пејғәмбәрләрин, имамларын вә Һәзрәт Фатимәнин (Онларын һамысына Аллаһын саламы олсун!) адларына тохундурмаг.
3) Һәтта бир гапыдан дахил олуб, диҝәр гапыдан чыхмаг сурәти илә олса белә Мәсҹид әл-һарам вә Мәсҹид ән-Нәбијә дахил олмаг.
4) Диҝәр мәсҹидләрдә дајанмаг. Лакин мәсҹидин ичиндән өтүб кечмәјин, јәни бир гапысындан ҝирәрәк, диҝәр гапысындан чыхмағын ејби јохдур. Һәмчинин, мәсум имамларын (ә) мүгәддәс зијарәтҝаһларына да, ваҹиб еһтијата әсасән, бу мәсәләдә мәсҹид һөкмү шамил олунур вә зијарәтҝаһ дејәркән “рөвзә”, јәни онларын мүгәддәс гәбирләри вә гәбрин әтрафындакы зәриһин јерләшдији саһә нәзәрдә тутулур, тағтаван вә мејданлар исә рөвзә сајылмыр. Лакин тағтаван вә мејданларын мәсҹид олдуғу мүәјјән едиләрсә, бу һөкм онлара да шамил олунур. Имамзадәләрин мәгбәрәләринә мәсум имамларын мәгбәрәләри илә бағлы һөкм шамил олунмур. Анҹаг имамзадәләрин зијарәтҝаһларында јерләшән, мәсҹид олдуғу сабит олан мәканлара мәсҹид һөкмү шамил олунур. Гејд етмәк лазымдыр ки, мәсҹид сајылмајан евләрдә, идарәләрдә, мүәссисәләрдә, мәктәбләрдә вә с. јерләрдәки намазханалара, һәмчинин, һүсејнијјәләр, шәһид мәзарлығы, мөмин гәбиристанлығы кими јерләрә мәсҹид һөкмү шамил олунмур.
5) Һәр һансы бир шеј ҝөтүрмәк мәгсәдилә мәсҹидә дахил олмаг.

6) Лазым еһтијата әсасән, һәтта мәсҹидин ичиндән өтүб кечәркән, јахуд мәсҹидә дахил олмадан, кәнардан белә олса, мәсҹидә бир шеј гојмаг.
7) Ваҹиб сәҹдәси олан ајәләрдән һәр һансы бирини охумаг. Бу ајәләр дөрд сурәдәдир:


Гуранын 32-ҹи (Сәҹдә) сурәсинин 15-ҹи ајәси;


41-ҹи (Фуссиләт) сурәсинин 37-ҹи ајәси;


53-ҹү (Нәҹм) сурәсинин сонунҹу ајәси;


96-ҹы (Әләг) сурәсинин ахырынҹы ајәси.


Мүстәһәб еһтијата әсасән, ҹүнуб бу дөрд сәҹдәли сурәнин диҝәр ајәләрини дә охумамалыдыр.


Ҹүнуба мәкруһ олан һәрәкәтләр

Мәсәлә 428. Доггуз шеј ҹүнуба мәкруһдур:


1) вә 2) јемәк вә ичмәк (лакин дәстәмаз аларса, јахуд әл-үзүнү јујарса вә ағзыны јахалајарса, мәкруһ сајылмыр, јалныз әлини јудугда исә мәкруһлуг азалыр);

3) Гуранын ваҹиб сәҹдәси олмајан једдидән артыг ајәсини охумаг;

4) бәдәнин һәр һансы бир һиссәсини Гуранын ҹилдинә, һашијәсинә, јахуд јазыларынын арасындакы бош јерләрә тохундурмаг;
5) Гураны үзәриндә сахламаг;
6) јатмаг (лакин дәстәмаз аларса, јахуд су тапылмадығындан гүсл әвәзинә тәјәммүм едәрсә, мәкруһ сајылмыр)
7) хына вә бу гәбилдән олан шејләрдән истифадә етмәк;
8) бәдәнә мүхтәлиф нөв јағ вә кремләрин сүртүлмәси;
9) поллјусијадан, јәни јухуда сперма ифраз олдугдан сонра ојандыгда ҹинси әлагәјә ҝирмәк.


Гүслүн гајдасы

Мәсәлә 429. Ҹәнабәт гүслүнү вә мејит гүслү истисна олмагла диҝәр ваҹиб вә мүстәһәб гүслләри ики ҹүр јеринә јетирмәк олар: тәртиби вә иртимаси гајдада. Тәртиби гајдада гүсл бәдәнин сағ вә сол тәрәфләри арасында ардыҹыллыға риајәт едилдији тәгдирдә иртимаси гүслдән даһа үстүндүр. Мејит гүслүнә ҝәлинҹә, ваҹиб еһтијата әсасән, тәртиби гајдада јумаг мүмкүн олдугҹа, ҹәназә иртимаси гајдада гүсл едилмәмәлидир.


Тәртиби гүсл

Мәсәлә 430. Тәртиби гүслдә гүсл нијјәти илә, лазым еһтијата әсасән, өнҹә бүтөвлүклә баш вә бојун, сонра бәдән јујулмалыдыр вә мүстәһәбб еһтијата әсасән, әввәлҹә бәдәнин сағ, сонра сол тәрәфи јујулсун.
  


Мәсәлә 431. Тәртиби гүслү суја далмаг сурәти илә дә јеринә јетирмәк олар. Белә ки, инсан бир дәфә баш вә бојун, икинҹи дәфә исә бәдәнини јумаг нијјәти илә суја даларса, гүслү доғрудур. Һәрчәнд, мүстәһәб еһтијата әсасән, үч дәфә - бир дәфә баш вә бојун, икинҹи дәфә сағ тәрәф, үчүнҹү дәфә исә сол тәрәфи јумаг нијјәти илә суја далмалыдыр.


Мәсәлә 432.Тәртиби гүслүн бәдәнин үч һиссәсинин һәр бирини сујун алтында гүсл нијјәти илә һәрәкәт етдирмәклә ҝерчәкләшдијини сөјләмәк чәтиндир вә ваҹиб еһтијат бунунла кифајәтләнмәмәји тәләб едир. Беләликлә, инсан һовузун ичиндәдирсә вә тәртиби гајдада гүсл етмәк исәјирсә, ваҹиб еһтијата әсасән, судан чыхмалы, јахуд һеч олмазса јумаг истәдији јери судан чыхармалы, сонра тәртиби гүсл нијјәти илә суја салмалыдыр.


Һәмчинин, әҝәр баш вә бәдән душун алтындадырса вә су үзәриндән ахырса, лазым еһтијата әсасән, јумаг истәдији јери душун алтындан кәнара чәкмәли, сонра гүсл нијјәти илә душун алтына тутмалыдыр. Бу мәсәләни билмәјән вә өнҹәки гүслләриндә она риајәт етмәјән шәхс кечмиш гүслләринин доғру һесаб едилмәси үчүн әләмлик дәрәҹәси үзрә ардыҹыллыға риајәт етмәклә бу еһтијаты лазым билмәјән башга бир әләм мүҹтәһидә мүраҹиәт едә биләр. Әҝәр о әләм мүҹтәһид бу нөгтәјә әмәл етмәји лазым билмәсә, бу мәсәләдә она тәглид едә биләр ки, индијә гәдәр вә бундан сонра  бу гајда илә алдығы гуслләр  ишкалсыз олсун.


Иртимаси гүсл

Иртимаси гүсл ики тәрздә иҹра едилә биләр: дәфи (бирдәфәлик) вә тәдриҹи.


Мәсәлә 433. Дәфи иртимаси гүслдә ејни анда су бүтүн бәдәни әһатә етмәлидир. Лакин гүслә башламаздан өнҹә бүтүн бәдәнин судан кәнарда олмасы шәрт сајылмыр. Бәдәнин бир һиссәси судан гырагда оларса вә бу һалда инсан гүсл нијјәти илә суја даларса, кифајәтдир.


Мәсәлә 434. Тәдриҹи иртимаси гүслдә исә бәдәни гүсл нијјәти илә тәдриҹән вә үрфән гүсл просесинин ваһидлијини горумагла суја салмаг лазымдыр вә бу гајдада алынан гүслдә һәр бир үзв гүсл нијјәти илә јујулмаздан өнҹә сујун хариҹиндә олмалыдыр.

Гејд етмәк лазымдыр ки, бу гајдада алынан гүслдә бәдәнин там олараг ејни анда сујун алтында олмазы лазым дејил. Буна әсасән гүсл нијәти илә бәзи әзаларыны сујун алтына салан шәхс, о әзаларыны судан чыхардыб диҝәр әзаларыны суја сала биләр.


Мәсәлә 435. Инсан иртимаси гүслдән сонра бәдәнинин бир һиссәсинә су дәјмәдијини баша дүшәрсә, һәмин јеринона мәлум олуб-олмамасындан асылы олмајараг јенидән гүсл етмәлидир.


Мәсәлә 436. Инсанын тәртиби гајдада гүсл етмәјә вахты јохдурса, лакин иртимаси гајдада гүсл етмәјә вахты вардырса, иртимаси гајдада гүсл етмәлидир.


Мәсәлә 437. Һәҹҹ, јахуд үмрә үчүн еһрама бүрүнән шәхс иртимаси гајдада гүсл етмәмәлидир. Лакин унутганлыг үзүндән иртимаси гајдада гүсл едәрсә, гүслү доғрудур.


Гүслүн дүзҝүн олмасынын шәртләри

Мәсәлә 438. Гүсл дүзҝүнлүк шәртләри бахымындан ашағыдакы үч һал истисна олмагла дәстәмаз кимидир:

1) Гүслдә баш вә бојуну, јахуд бәдәни јухарыдан ашағыја доғру јумаг лазым дејил.

2) Дәстәмаздан үзүн дәриси түкләрин арасындан ҝөрүнмәдији һалда саггалын үстүнүн јујулмасы кифајәтдир вә сујун дәријәдәк чатдырылмасы лазым дејил, лакин гүслдә сујун дәријә чатдырылмасы лазымдыр.
3) Тәртиби гүслдә фасиләсиз ардыҹыллыг шәрт сајылмыр. Бу сәбәбдән баш вә бојну јудугдан сонра бәдәни дәрһал јумаға еһтијаҹ јохдур. Беләликлә, инсан башыны вә бојнуну јудугдан сонра фасилә верәрәк бир мүддәтдән сонра бәдәнини јујарса, бу, гүслүн доғрулуғуна хәләл ҝәтирмир. Һәтта баш вә бојнун вә ја бәдәнин өзүнүн дә бир дәфәјә јујулмасы ваҹиб дејил. Бу о демәкдир ки, инсан башыны јудугдан сонра бир мүддәт фасилә верәрәк даһа сонра бојнуну јуја биләр. Лакин бу хүсусда ашағыдакы мәсәләдә изаһ едиләҹәк бир нечә һал истисна тәшкил едир.


Мәсәлә 439. Идрар вә ја нәҹисини сахлаја билмәјән шәхсин идрар вә нәҹис ифразы јалныз гүсл едәрәк намаз гылмаг үчүн лазым олан минимум мүддәт әрзиндә дајанырса, дәрһал гүсл етмәли вә гүслдән сонра да дәрһал намазыны гылмалыдыр. Һәмчинин, гәлилә гисминдән олан мүстәһазә гадын дәстәмаздан сонра, мүтәвәсситә гисминдән олан мүстәһазә гадын гүсл вә дәстәмаздан сонра, кәсирә гисминдән олан мүстәһазы гадын исә гүслдән сонра намазы дәрһал гылмалыдыр. Јалныз 602 вә 606-ҹы мәсәләләрдә изаһ едиләҹәк ики һал истисна тәшкил едир. Һабелә, вахт аздырса вә инсанын јалныз гүсл етмәк (еһтијаҹ олдуғу тәгдирдә һәм дә дәстәмаз алмаг) вә намаз гылмаг үчүн јетәҹәк гәдәр вахты галмышдырса, дәрһал јубанмадан гүсл етмәли, јалныз дәстәмазын лазым олдуғу һалларда исә дәстәмаз алмалы вә ардынҹа намазы дәрһал гылмалыдыр.


Мәсәлә 440. Иртимаси, јахуд тәртиби гүслдә бәдәнин гүслдән өнҹә тамамилә пак олмасы ваҹиб дејил. Һәтта гүсл нијјәти илә суја далмагла, јахуд үзәринә су төкмәклә бәдән пак олурса, гүсл үчүн истифадә едилән сујун паклығыны итирмәмәси, мәсәлән, күр, јахуд ахар су илә гүсл едилмәси шәрти илә гүсл ҝерчәкләшмиш сајылыр.


Мәсәлә 441. Сујун бәдәнә билаваситә тәмас етмәсинә мане олан шеј арадан галдырылмалыдыр вә әҝәр инсан онун арадан галхдығына әмин олмадан гүсл едәрсә, иртимаси гајдада етдији тәгдирдә гүслү батилдир, тәртиби гајдада гүсл етдији тәгдирдә исә һөкмү 450-ҹи мәсәләдә ачыгланаҹагдыр. Һәмчинин, гүсл әснасында агил инсанлара хас дүшүнҹә тәрзи илә бәдәниндә сујун гаршысыны алан һәр һансы бир манеәнин олдуғуну еһтимал едәрсә, јохлајараг белә бир манеәнин олмадығына архајын олмалыдыр.


Гүсллә бағлы диҝәр һөкмләр

Мәсәлә 442. Гүслдә бәдәнин ајрылмаз һиссәси сајылан гыса түкләри јумаг лазымдыр. Узун түкләри јумаг исә ваҹиб дејил. Әҝәр су дәријә һәмин түкләр исланмадан чатдырыла биләрсә, гүсл доғрудур. Лакин сујун дәријә чатдырылмасы узун түкләри јумадан мүмкүн олмазса, сују дәријә чатдырмаг үчүн онлары јумаг лазымдыр.


Мәсәлә 443. Инсан тәртиби гүслдә һәр ики һиссәни, јәни һәм баш вә бојуну, һәм дә бәдәни тамамилә јудуғуна әмин ола билмирсә, ваҹиб еһтијата әсасән, әмин олмаг үчүн һәр бир һиссәни јудугда диҝәр һиссәдән дә бир гәдәр јери һәмин һиссә илә бирликдә јумалыдыр.


Мәсәлә 444. Гүслдә бәдәнин кичик бир һиссәси белә јујулмамыш галарса, иртимаси гајдада едилдији тәгдирдә батилдир, тәртиби гајдада едилдији тәгдирдә бунунла бағлы һөкм 450-ҹи мәсәләдә ачыгланаҹагдыр. Лакин гулаг вә бурунун дахили һиссәсинин, һабелә бәдәнин дахили үзвләриндән сајылан истәнилән наһијәнин јујулмасы ваҹиб дејилдир.


Мәсәлә 445. Бәдәнин хариҹи, јохса дахили һиссәси олмасы хүсусунда шәкк едилән јер әввәлләр хариҹи наһијә олдуғу тәгдирдә јујулмасы ваҹибдир, әввәлләр хариҹи наһијә олмадығы, јахуд илкин вәзијјәти бәлли олмајан бир наһијә олдуғу тәгдирдә исә, лазым еһтијата әсасән, јујулмалыдыр.


Мәсәлә 446. Әҝәр сырғалыг дәлији мәрҹәјин дахили тәрәфинин хариҹи наһијә һесаб едиләҹәји гәдәр ҝениш оларса, ону јумаг лазымдыр, әкс тәгдирдә исә јумаға еһтијаҹ јохдур.


Мәсәлә 447. Һарам бир иш нәтиҹәсиндә ҹүнуб олан шәхс исти су илә гүсл едәрсә, һәтта тәрләсә дә, гүслү доғрудур, лакин мүстәһәб еһтијата әсасән, тәрләмәмәк үчүн сојуг, јахуд илыг су илә гүсл етмәлидир.


Мәсәлә 448. Бир нечә ваҹиб гүсл етмәли олан шәхс онларын һамысына нијјәт едәрәк бир гүсл едә биләр вә “заһир” (ајдын олан фәтва) будур ки, онлардан мүәјјән биринә нијјәт едәрәк гүсл етдикдә дә диҝәр ваҹиб гүслләр үчүн кифајәт едир. Јалныз истисна олараг ваҹиб еһтијата әсасән мүтәвәсситә гисминдән олан истиһазә гүслүнүн диҝәр ваҹиб гүслләри әвәз етдијини сөјләмәк олмаз
.


Мәсәлә 449. Ҹәнабәт гүслү едән шәхс намаз үчүн дәстәмаз алмамалыдыр. Һәтта диҝәр ваҹиб гүслләр (мүтәвәсситә истиһазәси истисна олмагла), еләҹәдә мүстәһәблији сабит олан вә 463-ҹү мәсәләдә ачыгланаҹаг мүстәһәб гүслләрлә дәстәмаз алмадан намаз гылмаг олар, һәрчәнд мүстәһәб еһтијата әсасән, дәстәмаз да алмаг лазымдыр.


Мәсәлә 450. Әҝәр тәртиби гајдада етдији гүслдән сонра бәдәнинин бир һиссәсини јумадығыны баша дүшәрсә, һәмин һиссә бәдәнинин сағ вә ја сол тәрәфиндә олдуғу һалда һәмин һиссәнин јујулмасы кифајәтдир. Һәрчәнд мүстәһәб еһтијата әсасән, сағ тәрәфдә олдуғу һалда һәмин һиссәни јудугдан сонра бәдәнин сол тәрәфини тамамилә јумаг лазымдыр. Јујулмамыш һиссә баш вә бојун наһијәсиндә олдуғу һалда исә, ваҹиб еһтијата әсасән, һәмин һиссәни јудугдан сонра бәдәнини јенидән бүтөвлүклә јумалыдыр .Гүслдән сонра  баш вә бојундан  бир јериндә һәр һансы бир һиссәсини јумадығыны баша дүшәрсә, анҹаг мәһз һансы һиссәси олдуғуну билмәзсә, јахуд јумадығы һиссәнин баш вә бојундан, јахуд сағ вә сол тәрәфдән олдуғуну билмәсә   јенидән гүсл алмалыдыр. Бу һал иртимаси гүслдә баш вердији тәгдирдә исә гүслү батил сајылыр.


Мәсәлә 451.Тәртиби гүсл баша чатмамыш сол, јахуд сағ тәрәфин бир һиссәсини јујуб-јумамасы хүсусунда шәккә дүшәрсә, һәмин һиссәни јумалыдыр. Баш вә бојнун бир һиссәсини јујуб-јумадығына шәкк етдији һалда исә лазым еһтијата әсасән, һәмин һиссәни јудугдан сонра бәдәнинин галан (баш вә бојундан башга) һиссәсини јенидән тамамилә јумалыдыр.


Мәсәлә 452. Гүсл едиб-етмәдијинә шәк едәрсә, гүсл етмәлидир. Анҹаг гүсл баша чатдыгдан вә үрфән гүслдән ајрылдыгдан сонра баш вә бојнунун, јахуд бәдәнинин бир һиссәсини јујуб-јумадығына шәкк едәрсә, адәтән, гүслүн һәрәкәтләрини ардыҹыл вә фасиләсиз јеринә јетирән бир шәхсдирсә вә гүсл әзаларынын бөјүк гисмини јудуғуну билирсә, шәккинә етина етмәмәлидир.


Мәсәлә 453. Гүслдән сонра баш вә бојнуну, һабелә бәдәнини јудуғу мәлумдурса, лакин гүслүнүн доғру-олмадығына, гүслүн доғру сајылмасы үчүн тәләб олунан шәртләрә риајәт едиб-етмәдијинә шәкк едирсә, һәрчәнд гүсл әснасында сөзүҝедән шәртләрә диггәт јетирмәмиш вә унутмуш олса белә, јенидән гүсл етмәсинә еһтијаҹ јохдур вә гүслү доғрудур. Һәтта гүслдә һәр бир һиссәни јудугдан сонра һәмин һиссәнин јујулмасында гүсл шәртләринә риајәт едиб-етмәдијини шәкк едәрсә, һәрчәнд нөвбәти һиссәни јумаға башламамыш олса да, һәмин һиссәни дүзҝүн гајдада јујулмуш кими гәбул едә биләр.


Мәсәлә 454. Ҹүнуб олан бир шәхс намаздан сонра гүсл едиб-етмәдијинә шәкк едәрсә, гылдығы намазлар доғрудур. Јалныз гылдығы намаз ҝүндәлик ваҹиб намазлар кими мүәјјән вахты олан бир намаздырса, шәкк дә һәмин намазын вахты баша чатмамыш баш верәрсә вә намаздан сонра кичик һәдәс (дәстәмазы позан бир һал вә ја һәрәкәт) баш верәрсә, бу һалда истисна олараг, ваҹиб еһтијата әсасән, гылдығы намазы јенидән гылмалыдыр. Лакин истәнилән һалда нөвбәти намазлар үчүн гүсл етмәлидир.


Мәсәлә 455. Гүсл әснасында инсанда кичик һәдәс һалы мејдана ҝәләрсә, мәсәлән, идрар едәрсә, јахуд мәдә јели ифраз оларса, гүслү јарымчыг гојараг јенидән гүслә башламасына ҝәрәк јохдур, гүслүнү тамамлаја биләр вә ваҹиб еһтијата әсасән, бу һалда дәстәмаз да алмалыдыр. Лакин әҝәр тәртиби гүслдән иртимаси гүслә, јахуд иртимаси гүслдән тәртиби гүслә кечид едәрсә, дәстәмаз алмасына еһтијаҹ јохдур вә кечид етмәк дејәркән әввәлки гүслдән имтина етмәк вә гүслү јенидән диҝәр тәрздә јеринә јетирмәк нәзәрдә тутулур.

Мәсәлә 456. Һамамдан истифадә һаггыны һамам саһибинин разы олдуғуну билмәдији һалда нисјә шәкилдә өдәмәк истәјән шәхсин гүслү, һәрчәнд сонрадан ону разы салса белә, батилдир. Лакин һамам саһибинин разы олмамасыны унударса вә судан истифадәнин мүбаһ олдуғу дүшүнҹәси илә Аллаһа јахынлашмаг нијјәти илә гүсл едәрсә, бу һалда гүсл доғру сајылыр.


Мәсәлә 457. Әҝәр һамам саһиби өдәниши нисјә шәкилдә гәбул етмәјә разы оларса, лакин гүсл едән шәхс өдәниш етмәмәк, јахуд өдәниши һарам пулла етмәк нијјәтиндә оларса, гүслү батилдир.


Мәсәлә 458. Һамам саһибинә өдәниши хүмсүнү вермәдији пулла һәјата кечирәрсә, һәрчәнд һарам иш ҝөрмүш олса да, заһир будур ки, гүслү доғрудур вә хүмсүнү өдәмәлидир.


Мәсәлә 459. Баш вә бојнун, бәдәнин јујулмасы, јахуд гүслүн шәртләри, мәсәлән, сујун пак олмасы, гәсб едилмиш олмамасы, јахуд әзаларын үзәриндә сујун гаршысыны алан бир манеәнин олмамасы кими хүсусларда һәддән зијадә шәкк едән вә шәккак сајылан шәхс шәккинә етина етмәмәлидир. Бу һөкм инсанын васвасылыға мүбтәла олдуғу һаллара да шамилдир.


Мәсәлә 460. Инсан намаз вахтынын башладығына даир јәгинлик һасил едәрәк ваҹиб гүсл нијјәти едәрсә, сонра вахтын башламасындан әввәл гүсл етдији мәлум оларса, гүслү доғрудур. Һәмчинин, әҝәр ваҹиб намазы әда шәклиндә (онун үчүн мүәјјән олунмуш вахт чәрчивәсиндә) гылмаг нијјәти илә гүсл едәрсә вә сонрадан вахтын баша чатдығы, намазын гәза олдуғу мәлум оларса, гүслү доғрудур.


Мәсәлә 461. Әҝәр вахтын азлығы илә әлагәдар олараг мүкәлләфин вәзифәси тәјәммүм етмәк оларса, лакин о, гүсл едиб намаз гылмаг үчүн кифајәт едәҹәк гәдәр вахты олдуғу дүшүнҹәси илә гүсл едәрсә, гүслдә нијјәти Аллаһа јахынлашмаг олдуғу тәгдирдә, һәмин намазы гылмаг үчүн гүсл етдијинә бахмајараг, гүслү доғрудур.


Мәсәлә 462. Бөјүк фәгиһләр (Аллаһ онлардан разы олсун!) јеринә јетирилмәсинин әмәлин камиллијинә вә савабын артмасына сәбәб олаҹағына үмид едилән бир сыра һәрәкәтләри ҹәнабәт гүслү илә әлагәдар мүстәһәб ишләр кими гејд етмишдирләр. Үмүдварыг гүслдә ардыҹыллыг кими әмәлләрә риајәт етмәклә чохлу саваб вә камиллик әлә ҝәләҹәкдир. О ҹүмләдән әзалары јухарыдан ашағыја јумаг,  гүслә башлајаркән Аллаһын адыны зикр етмәк, тәртиби гүслдә сујун һәҹминин тәгрибән  бир са ( үч литр) олмасы, мүвәссәл китабларда гејд олунан дуаларын охунмасы бу гәбилдәндир.

Мүстәһәб гүслләр

Мәсәлә 463. Мүгәддәс Ислам шәриәтиндә мүстәһәб гүслләр чохдур. О ҹүмләдән:

1) Ҹүмә гүслү. Бу гүслүн вахты ҹүмә ҝүнү сүбһ азанындан ҝүнүн батмасына гәдәрдир, лакин даһа јахшы олар ки, зөһрә јахын едилсин. Ҹүмә ҝүнү зөһрәдәк едилмәдији тәгдирдә исә даһа јахшы олар ки, гүрубадәк әда вә гәза нијјәти олмадан јеринә јетирилсин. Ҹүмә ҝүнү инсан гүсл едә билмәдији һалда исә мүстәһәбдир ки, ҹүмәдән шәнбәјә кечән ҝеҹә, јахуд шәнбә ҝүнү гүруб чағынадәк гәзасыны јеринә јетирсин. Һәрчәнд, даһа јахшы олар ки, ҹүмә гүслүнүн гәзасы ҝеҹә дејил, шәнбә ҝүнү сүбһ азаны илә гүруб чағы арасындакы вахт әрзиндә иҹра едилсин. Ҹүмә ҝүнү гүсл алмаг үчүн су тапмајаҹағыны билән шәхс ҹүмә ахшамы ҝүнү, јахуд ҹүмә ахшамындан ҹүмәјә кечән ҝеҹә гүслү рәҹаән (саваб үмиди илә) јеринә јетирә биләр. Лакин рәҹаән иҹра едилән бу гүсл дәстәмазы әвәз етмир. Ҹүмә гүслү әснасында ашағыдакы дуанын охунмасы мүстәһәбдир:


“Әшһәду ән ла илаһә илләллаһ, вәһдәһу ла шәрикә ләһ. Вә әннә Муһәммәдән әбдуһу вә рәсулуһ. Аллаһуммә сәлли әла Муһәммәдин вә Али-Муһәммәд. Вәҹәлни минәт-тәввабинә вәҹәлни минәл-мутәтәһһирин”.


(Тәсдиг едирәм ки, Аллаһдан башга танры јохдур, О тәкдир, шәрики јохдур; Муһәммәд Онун бәндәси вә елчисидир! Аллаһым, Муһәммәди вә Али-Муһәммәди салам, рәһмәт вә бәрәкәт ичрә гыл вә мәни төвбә едәнләрдән вә паклананлардан ет!)


2-7) Рамазан ајынын 1-ҹи, 17-ҹи, 19-ҹу, 21-ҹи, 23-ҹү вә 24-ҹү ҝеҹәләринин гүслү.


8 вә 9) Фитр вә гурбан бајрамларынын гүслү. Бу гүслләрин вахты сүбһ азанындан гүруб чағына гәдәрдир вә даһа јахшы олар ки, бајрам намазындан өнҹә едилсин.


10 вә 11) Зүлһиҹҹә ајынын сәккиз вә доггузунҹу ҝүнләринин гүслү. Доггузунҹу ҝүнүн гүслү даһа јахшы олар ки, зөһр чағы едилсин.


12) Бәдәнинин һәр һансы бир һиссәсини гүслү едилмиш мејидә тохундуран шәхсин гүслү.


13) Еһрам гүслү.


14) Мәккә һәрәминә дахил олмаг үчүн гүсл.


15) Мәккәјә дахил олмаг үчүн гүсл.


16) Кәбә евини зијарәт етмәк үчүн гүсл.


17) Кәбәјә дахил олмаг үчүн гүсл.


18) Дәвә вә диҝәр һејванлары кәсмәк үчүн гүсл.


19) Сачы гырхмаг үчүн гүсл.


20) Мәдинә һәрәминә дахил олмаг үчүн гүсл.


21) Мәдинәјә дахил олмаг үчүн гүсл.


22) “Мәсҹид ән-Нәби”јә дахил олмаг үчүн гүсл.


23) Пејғәмбәрин (с) гәбри илә видалашмаг үчүн гүсл.


24) Дүшмәнлә мүбаһилә етмәк (мүбаһисә зәмининдә кимин һаглы олдуғуну мүәјјән етмәк үчүн Аллаһы һаким сечәрәк һаглы олмајан тәрәф үчүн гаршылыглы нифрин вә ләнәт охума) үчүн гүсл.


25) Истихарә үчүн гүсл.


26) Истисга, јәни јағыш диләмәк үчүн гүсл.


Гејд етмәк лазымдыр ки, садаланан гүслләрин мүстәһәблији мөтәбәр дәлилләрлә сүбута јетирилмишдир.


Мәсәлә 464. Бөјүк фәгиһләр (Аллаһ онлардан разы олсун!) мүстәһәб гүслләр гисминдә чохлу сајда гүсл һаггында мәлумат верирләр. О ҹүмләдән:


1) Рамазан ајынын бүтүн тәк ҝеҹәләринин (3-ҹү, 5-ҹи, 7-ҹи вә с.), сонунҹу он ҝүнлүјүнүн бүтүн ҝеҹәләринин гүслү вә 23-ҹү ҝеҹә сүбһә јахын едилән башга бир гүсл.


2) Зүлһиҹҹә ајынын 24-ҹү ҝүнүнүн гүслү.


3-7) Новруз бајрамы, шабан ајынын 15-ҹи ҝүнү, рәбиүләввәл ајынын 9 вә 17-ҹи ҝүнләри вә зүлгәдә ајынын 25-ҹи ҝүнүнүн гүслү.


8) Сәрхош һалда јатан шәхсин етмәли олдуғу гүсл.


9) Әриндән башга бир киши үчүн әтирләнән гадынын алмалы олдуғу гүсл.


10) Дар ағаҹындан асылан мәһкума бахмаг үчүн ҝедән вә ону ҝөрән шәхс үчүн гүсл. Лакин әҝәр инсан бу едам сәһнәсини тәсадүфән ҝөрәрсә, јахуд ҝөрмәси гачылмаз оларса вә ја һадисә јеринә шаһидлик үчүн ҝетмиш оларса, бу гүсл мүстәһәб сајылмыр.


11) Мәсумлары узагдан, јахуд јахындан зијарәт етмәк үчүн едилән гүсл.


Гејд етмәк лазымдыр ки, бу гүслләрин мүстәһәблији сүбута јетирилмәмишдир вә онлары јеринә јетирмәк истәјән шәхс рәҹа нијјәти (саваб үмиди) илә јеринә јетирмәлидир.


Мәсәлә 465. Инсан 463-ҹү мәсәләдә садаланан гүслләр кими мүстәһәблији сабит олан гүслләрлә намаз гылмаг кими дәстәмаз тәләб едән ишләри иҹра едә биләр, анҹаг 464-ҹү мәсәләдә садаланан гүслләр кими рәҹаән иҹра едилән гүслләр дәстәмазы әвәз етмир.


Мәсәлә 466. Бир шәхсә бир нечә гүсл мүстәһәб оларса вә онларын һамысынын нијјәти илә бир дәфә гүсл едәрсә, кифајәтдир. Лакин бәдәнинин һәр һансы бир јерини гүслү едилмиш мејидә тохундуран шәхс үчүн нәзәрдә тутулан гүсл кими мүкәлләфин ҝөрдүјү һәр һансы бир ишлә әлагәдар олараг она мүстәһәб олан гүслләр истиснадыр. Белә гүслләрдә, ваҹиб еһтијата әсасән, бир нечә сәбәб үчүн бир гүсллә кифајәтләнмәмәлидир.

ҮЧ ГАН (ГАДЫНЛАРА МӘХСУС ҺӨКМЛӘР)

ҺЕЈЗ

Бәзән ајбашы, јахуд менструасија кими дә адландырыла һејз гадынларда, адәтән, һәр ај бир нечә ҝүн баш верән ушаглыгдан ган ифразыдыр. Һејз ганы ҝөрдүјү мүддәт әрзиндә гадын “һаиз” адланыр вә мүгәддәс Ислам шәриәтиндә онунла бағлы гаршыдакы мәсәләләрдә тәфсилаты илә изаһ едиләҹәк бир сыра һөкмләр вардыр.


Мәсәлә 467. Һејз ганы әксәр һалларда гаты, исти, јени, рәнҝи исә гара вә ја түнд гырмызы олур, тәзјиглә вә јүнҝүл ағрыларла ифраз олур. Бунлара “һејз әламәтләри”, јахуд “һејз хүсусијјәтләри” дејилир вә бәзи һалларда ганын һејз олдуғуну ајырд етмәк етмәк үчүн онлардан истифадә едилир. Бу әламәтләр гаршыдакы мәсәләләрдә изаһ едиләҹәкдир.


Һејз ганынын шәртләри

Мәсәлә 468. Гадындан ифраз олан ганын һејз ганы һесаб олунмасы үчүн бир нечә шәрт тәләб олунур:


Биринҹи шәрт: Һәдди-бүлуға чатдыгдан сонра ҝөрүлмәлидир

Мәсәлә 469. Һејз ганы үчүн тәләб олунан илк шәрт будур ки, һәдди-бүлуға чатдыгдан сонра ифраз олмалыдыр. Беләликлә, гызларын доггуз јашдан өнҹә ҝөрдүкләри ган һејз әламәтләринә малик олуб-олмамасындан асылы олмајараг һејз сајылмыр.


Мәсәлә 470. Доггуз јашынын тамам олуб-олмадығыны билмәјән бир гыздан һејз әламәтләри дашымајан ган ифраз оларса, һејз сајылмыр. Ган һејз әламәтләринә малик олдуғу тәгдирдә дә онун һејз олдуғуна һөкм етмәк олмаз. Әлбәттә, әҝәр һејз олдуғуна даир һәтта мүасир елми үсуллардан истифадә етмәклә олса белә, архајынлыг һасил едиләрсә, бу һалда, әсасән, һәмин гызын доггуз јашынын тамам олдуғуна даир дә архајынлыг һасил олур.


Икинҹи шәрт: Менопаузадан өнҹә олмалыдыр

Мәсәлә 471. Һејзин икинҹи шәрти менопаузадан өнҹә баш вермәсидир. Беләликлә, гадынларын менопаузадан сонра ҝөрдүкләри ган һејз әламәтләринә малик олуб-олмамасындан асылы олмајараг һејз сајылмыр. Менопауза дөврү гәмәри (синодик) тәгвимлә алтмыш јашдан башлајыр вә гадынларын гәмәри тәгвимлә алтмыш јашдан сонра ҝөрдүкләри гана һејз һөкмү шамил олунмур. Гүрејшли олуб-олмамасындан
 асылы олмајараг гадынлар 50-60 јашлары арасында да һејз ола биләрләр. Гүрејшли олмајан гадынлар әввәлки јашларда һејз сајылан һалларла гејд едилән дөврдә (50-60 јаш арасы) дә гаршылашдыгда һаизә һарам олан ишләр ҝөрмәмәли вә мүстәһәб еһтијата әсасән мүстәһазә (истиһазә һалында олан) гадынын да вәзифәләрини јеринә јетирмәлидирләр.

Мәсәлә 472. Менопауза мәрһәләсинә дахил олуб-олмадығына, јәни гәмәри тәгвимлә 60 јашынын тамам олуб-олмадығына шәкк едән гадындан һејз олуб-олмадығыны билмәдији бир ган ифраз оларса, һесаб етмәлидир ки, алтмыш јашы тамам олмамышдыр вә менопауза мәрһәләсинә дә дахил олмамышдыр.


Мәсәлә 473. Һамилә вә көрпәсини әмиздирән гадындан һејз ганы ифраз ола биләр. Башга сөзлә, һамиләлик вә әмиздирмә (лактасија) дөврүндә һејз һалы баш верә биләр вә һамилә олан вә олмајан гадынлар үчүн һејзлә бағлы һөкмләр ејнидир. Лакин вәгтијјә адәти олан гадындан менструасија тсиклинин башламасындан ијирми ҝүн сонра һејз әламәтләринә малик олан бир ган ифраз оларса, ваҹиб еһтијата әсасән, һаизә һарам олан һәрәкәтләрдән чәкинмәклә јанашы мүстәһазә үчүн нәзәрдә тутулан һәрәкәтләри дә јеринә јетирмәлидир.


Үчүнҹү шәрт: Ушаглыгдан олмалыдыр

Мәсәлә 474. Һејз ганынын үчүнҹү шәрти онун ушаглыгда әмәлә ҝәлмәсидир.
 Беләликлә, ушаглыгдан ҝәлмәјән, мәсәлән, бакирәлик пәрдәсинин дешилмәси, јахуд ушаглыг јолунун (ваҝинанын) дахилиндә јаранан һәр һансы бир јара илә әлагәдар баш верән ганахмаја һејз һөкмү шамил олунмур. Һәмчинин, ушаглығы ҹәрраһи үсулла ҝөтүрүлмүш гадынларда ифраз олунан ган да һејз дејилдир.


Дөрдүнҹү шәрт: Ушаглыгдан ҝәлмәлидир

Мәсәлә 475. Һејз ганынын дөрдүнҹү шәрти онун ушаглыгдан ифраз олмасыдыр. Беләликлә, ушаглыгда галан вә һәлә аз мигдарда олса белә ифраз олмајан гана һејз һөкмү шамил олунмур.


Мәсәлә 476. Һејз дөврүнүн (меструасија тсиклинин) башламасы үчүн ганын аз һәҹмдә олса белә ифраз олмасы лазымдыр вә онун тәбии јолла, јахуд памбыг вә с. (тампонлар) васитәсилә ифраз едилмәси арасында һеч бир фәрг јохдур. Әҝәр ган, үмумијјәтлә, ифраз олмајараг јалныз ушаглыг јолуна ахарса, она һејз һөкмү шамил олунмур. Лакин илк ифразатдан сонра һејзин давам етмәси үчүн ганын ушаглыг јолундан хариҹ олмасы шәрт дејил вә үч ҝүн әрзиндә ганахманын баш вермәси тәләб олунмур. Бу һалда ушаглыгда галмасындан фәргли олараг ганын ушаглыг јолунда олмасы да кифајәтдир. Ганын ушаглыг јолунда олмасы дејәркән тампон гојараг бир гәдәр ҝөзләдикдән сонра чыхардыгда онун азаҹыг да олса гана булашмыш олмасы нәзәрдә тутулур. Үч ҝүн әрзиндә әксәр, јахуд бәзи гадынларда нормал гәбул едилдији кими ганахма кичик фасиләләрлә дајандығы тәгдирдә дә гадын һејз һалында сајылыр.


Бешинҹи шәрт: Үч ҝүндән аз олмамалыдыр

Мәсәлә 477. Һејзин бешинҹи шәрти будур ки, үч ҝүндән аз олмамалыдыр. Әҝәр үч ҝүндән бир гәдәр белә аз оларса, һәтта ган һејз әламәтләринә малик олса белә, һејз сајылмыр. Беләликлә, ганахма башладыгдан сонра һансыса һәб, инјексија мәһлулу вә бу гәбилдән олан диҝәр дәрманларын истифадәси илә онун давам етмәсинин гаршысы алынарса вә ганахма үч ҝүндән тез баша чатарса, һејз һөкмү шамил олунмур.


Мәсәлә 478. Әҝәр гадын биринҹи ҝүн сүбһ азанындан үчүнҹү ҝүн ҝүнәшин батмасынадәк хариҹи ҹинсијјәт органындан ган ифразаты ҝөрәрсә, һејз үчүн минимум мүддәт сајылан үч ајбашы ҝүнүнүн ҝерчәкләшмәси үчүн кифајәтдир вә биринҹи вә дөрдүнҹү ҝеҹәләрдә дә ган ҝөрмәсинә лүзум јохдур, лакин икинҹи вә үчүнҹү ҝеҹәләрдә ганахма кәсилмәмәлидир. Әҝәр әлавә олараг биринҹи ҝеҹә дә ган ҝөрәрсә, һәрчәнд ону һејз ганы кими гәбул етсә дә, сөзүҝедән үч ҝүнү һесаблајаркән нәзәрә алмамалыдыр. Беләликлә, һесабламанын башланғыҹы биринҹи ҝүнүн сүбһ азаныдыр.


Анҹаг биринҹи ҝүн сүбһ азанындан сонра ган ҝөрән гадын (минимум) үч сутка, јәни јетмиш ики саат әрзиндә ган ҝөрмәлидир. Биринҹи ҝүндән әскик олан вахты исә дөрдүнҹү ҝүнә әлавә етмәлидир. Мәсәлән, әҝәр ганахма биринҹи ҝүн зөһр азаны вахты башлајарса, һејз һесаб едилмәси үчүн дөрдүнҹү ҝүн зөһр азанынадәк давам етмәли вә кәсилмәмәлидир.


Мәсәлә 479. Әҝәр гадында үч ҝүндән аз ганахма баш верәрәк сонра дајанарса, даһа сонра ганахма јенидән башлајараг үч ҝүн (ардыҹыл) давам етдикдән сонра кәсиләрсә, икинҹи ганахма дөврү өнҹәки һејз дөврүндән он ҝүн кечмәси шәрти илә һејз сајылыр, илк (үч ҝүндән аз давам едән) ганахма исә һәрчәнд адәт ҝүнләринә тәсадүф етсә дә, һејз сајылмыр.


Алтынҹы шәрт: Он ҝүндән артыг олмамалыдыр

Мәсәлә 480. Һејз ганахмасынын алтынҹы шәрти будур ки, онун мүддәти он ҝүндән артыг олмамалыдыр. Беләликлә, он ҝүндән чох давам едән ганахма бүтөвлүклә һејз сајыла билмәз.


Мәсәлә 481.Максимум һејз мүддәти сајылан он ҝүнүн һесабланмасы гајдасы да минимум мүддәт сајылан үч ҝүнүн һесабланмасы кимидир. Јәни һесабламанын башланғыҹы биринҹи ҝүнүн сүбһ азаны олараг тәјин едилмәлидир вә биринҹи ҝүн сүбһ азанындан етибарән, јахуд ондан өнҹә, биринҹи ҝеҹә ганахмасы башлајан гадынын һејзи онунҹу ҝүн гүруб чағынадәк баша чатмалыдыр. Биринҹи ҝүн сүбһ азанындан сонра ганахмасы башлајан гадын он сутка, јәни ики јүз гырх саат мүддәтиндә ган ҝөрдүјү тәгдирдә он ҝүнү тамам олур вә биринҹи ҝүн сүбһ азаны илә ганахманын башламасы арасындакы вахт бу һесабламада он биринҹи ҝүнә (сүбһ азанындан етибарән) әлавә едилир, сөзүҝедән вахтын он биринҹи ҝеҹәјә әлавә едилмәклә һесабланмасы исә доғру сајылмыр.


Једдинҹи шәрт: Илк үч ҝүн ардыҹыл олмалыдыр

Мәсәлә 482. Һејз ганынын једдинҹи шәрти будур ки, һејзин илк үч ҝүнү ардыҹыл олмалыдыр. Беләликлә, әҝәр гадында, мисал олараг, ики ҝүн ганахма оларса, сонра бир ҝүн пак оларса (ганахма кәсиләрсә), ардынҹа даһа бир ҝүн ганахма оларса, һәрчәнд һејз кејфијјәт вә әламәтләринә малик олса да, бу ганахма һејз сајылмыр.


Мәсәлә 483. Ардыҹыллыг шәрти јалныз илк үч ҝүнә аиддир, сонракы ҝүнләр (4-10-ҹу ҝүнләр) үчүн исә шәрт сајылмыр. Беләликлә, мәсәлән, әҝәр гадында үч ҝүн ганахма оларса, сонра дөрдүнҹү вә бешинҹи ҝүнләр ганахмасы дајанарса, ардынҹа алтынҹы вә једдинҹи ҝүнләр јенидән ганахма оларса, ган ифразаты ҝөрдүјү ҝүнләрә һејз һөкмү шамил олунур, арадакы (ганахманын олмадығы) ҝүнләрдә пак сајылмасы исә бағлы һөкм исә нөвбәти мәсәләдә изаһ едиләҹәкдир.


Мәсәлә 484. Әҝәр гадын үч ардыҹыл ҝүн әрзиндә ган ифразаты ҝөрәрсә, сонра ифразат кәсиләрсә, даһа сонра јенидән ган ифразаты ҝөрдүјү вә ганахманын баш вердији ҝүнләрлә арадакы (ганахманын баш вермәдији) ҝүнләр үст-үстә ҝәлдикдә он ҝүнү кечмирсә, ган ифразаты ҝөрдүјү бүтүн ҝүнләр һејз сајылыр. Лакин, лазым еһтијата әсасән, ганахманын баш вермәдијивә “фасилә паклығы” адландырылан ҝүнләрдә һаизә ваҹиб олан ишләри иҹра етмәли, јәни еһтијатән һејз гүслү едәрәк ибадәтләрини јеринә јетирмәли вә Гуранын јазысына тохунмаг, мәсҹидә дахил олмаг кими һаизә һарам олан ишләрдән дә чәкинмәлидир.


Сәккизинҹи шәрт: Илк үч ҝүндә ганахма давамлы олмалыдыр

Мәсәлә 485. Һејз ганынын сәккизинҹи шәрти будур ки, ганахма илк үч ҝүн әрзиндә давам етмәли вә ушаглыг јолу гана булашмыш олмалыдыр. Белә ки, тампон гојараг бир гәдәр ҝөзләдикдән сонра чыхардыгда һәрчәнд аз мигдарда олса да, гана булашмыш олмалыдыр. Әксәр, јахуд бәзи гадынларда нормал гәбул едилдији кими бир гадында үч ҝүн әрзиндә кичик фасиләләрлә пакланма баш вердији (ганахма дајандығы) тәгдирдә дә о, һејз һалында сајылыр. Беләликлә, илк ҝүн әрзиндә давамлы олмајан вә гадынлар арасында нормал сајылмајан мүддәтәдәк кәсилән вә даһа сонра јенидән давам едән ган һејз дејилдир.


Доггузунҹу шәрт: Ики һејз арасында ән азы он ҝүн фасилә олмалыдыр

Мәсәлә 486. Һејзин доггузунҹу шәрти будур ки, ики һејз дөврү арасында ән аз он ҝүн фасилә олмалыдыр. Бу мүддәт “минимум паклыг” адландырылыр. Беләликлә, биринҹи һејз дөврү баша чатдыгдан сонра минимум паклыг фасиләсиндә ҝөрүлән ган ифразаты һејз дејилдир. Мәсәлән, он ҝүн ган ифразаты ҝөрән, сонра алты ҝүн пак олан, даһа сонра јенидән дөрд ҝүн ган ифразаты ҝөрән гадын икинҹи дөврдә ҝөрдүјү ганы һәтта һејз әламәтләринә малик олса белә, һејз һесаб едә билмәз.


Мәсәлә 487. Ики һејз дөврү арасындакы минимум паклыг мүддәти он ҝүндүр, лакин максимум паклыг үчүн исә мәһдудијјәт јохдур. Бурада паклыг дејәркән истәнилән гандан дејил, мәһз һејз ганындан пакланма нәзәрдә тутулур. Беләликлә, ики һејз дөврү арасында он ҝүн әрзиндә истиһазә кими ган ифразатлары ҝөрүлмәклә дә фасилә јарана биләр. Һәмчинин, бу дејиләнләр ики һејз дөврү арасындакы паклыг фасиләси илә әлагәдардыр. Бир һејз дөврү әснасында баш верән фасилә пакланмасына ҝәлинҹә, 515-ҹи мәсәләдә гејд едилдији кими бу фасиләдә гадын, ваҹиб еһтијата әсасән, бир тәрәфдән пак гадынын ҝөрмәли олдуғу ишләри јеринә јетирмәли вә һаиз гадынын чәкинмәли олдуғу һәрәкәтләрдән дә чәкинмәлидир.


Шүбһәли ганларла бағлы һөкмләр

Мәсәлә 488. Әҝәр гадын үч ҝүндән чох вә он ҝүндән аз давам едән ган ифразаты ҝөрәрсә, онун чибан вә ја јара ганы, јохса һејз ганы олдуғуну билмәзсә вә агил инсанларын нәзәриндә һәр икиси мәнтигли еһтимал оларса, бу һалда пак гадын һөкмүндәдир, ибадәтләрини јеринә јетирмәлидир вә һәмин ифразаты һејз ганы һесаб етмәмәлидир. Лакин һәмин ифразат даһа әввәл дә һејз ганы әламәтләри илә баш вермишдирсә, бу һалда әввәлки ифразатла шүбһәли ганахманын мүддәтини үст-үстә ҝәлдикдә шәриәтә ҝөрә һејз сајыла биләҹәк мүддәт әрзиндә баш верән ганахма һејз һесаб едилмәлидир.


Мәсәлә 489. Гадын өзүндән һејз, јохса истиһазә олдуғуну билмәдији бир ган ифраз олдуғуну ҝөрәрсә, һејз әламәтләринә малик олдуғу тәгдирдә бу ифразаты һејз һесаб етмәлидир.


Мәсәлә 490. Һејз, јохса бакирәлик ганы олдуғуну билмәдији бир ган ҝөрәрсә, ја еһтијат едәрәк бир тәрәфдән һаиз гадына гадаған олан ишләрдән чәкинмәли, диҝәр тәрәфдән дә пак гадына ваҹиб олан ишләри ҝөрмәлидир, ја да ганахманын сәбәбини мүәјјәнләшдирмәли, јәни ушаглыг јолуна бир гәдәр тампон дахил едәрәк ганын она нүфуз едәҹәјинә архајын оланадәк ҝөзләмәли, сонра чыхармалыдыр. Бу һалда әҝәр тампонун јалныз кәнәрлары гана (сәтһи сурәтдә) булашмышдырса, сөзүҝедән ган бакирәлик ганы, бүтүнлүклә (дахилинә) нүфуз етдији етдији тәгдирдә исә һејз ганыдыр.


Мәсәлә 491. Әҝәр гадын ондан ифраз олан ганын јара, чибан, јахуд бакирәлијин позулмасы кими сәбәбләрлә әлагәдар олмадығыны билирсә, анҹаг истиһазә, һејз, јохса нифас олмасы илә бағлы тәрәддүддәдирсә, шәрән һејз вә нифас һөкмүнү дашымадығы тәгдирдә истиһазә ҝөстәришләринә әмәл етмәлидир. Һабелә, әҝәр сөзүҝедән ганын истиһазә, јохса башга ганлар гисминдән олдуғуна шәкк едирсә, диҝәр ган ифразатларынын әламәтләринә малик олмадығы тәгдирдә, лазым еһтијата әсасән, истиһазә ҝөстәришләрини һәјата кечирмәлидир.


Һаизлә әлагәдар һөкмләр

Мәсәлә 492. Һаизә
 бир нечә шеј һарамдыр:

1) Намаз кими дәстәмаз, гүсл, јахуд тәјәммүмлә иҹра едилмәли олан ибадәтләр. Әҝәр һаиз гадын бу әмәлләри доғру әмәл нијјәти илә вә шәриәтин әмри, тәләби кими јеринә јетирәрсә, ҹаиз дејилдир. Лакин ҹәназә намазы кими дәстәмаз, гүсл, јахуд тәјәммүм тәләб едән ибадәтләри јеринә јетирмәсинә һеч бир әнҝәл јохдур.

2) Ҹүнуба һарам олан вә ҹәнабәтлә бағлы һөкмләрдә ачыгланан бүтүн һәрәкәтләр.
3) Ваҝинал ҹинси әлагә. Һәрчәнд кишинин ҹинсијјәт органы гадынын ҹинсијјәт органына јалныз сүннәт јеринәдәк дахил олса вә сперма ифраз олмаса белә, ваҝинал ҹинси әлагә һәм киши, һәм дә гадын үчүн һарамдыр. Лазым  еһтијата әсасән, һәтта пенисин сүннәт јериндән аз һиссәси белә ваҝинаја дахил едилмәмәлидир.

Мәсәлә 493. Гадынын һејз һалында олмасы гәти олмајан, лакин шәриәтә ҝөрә өзүнү һаиз һесаб етмәли олдуғу ҝүнләрдә дә ҹинси әлагә һарамдыр. Беләликлә, он ҝүндән артыг ган ифразаты ҝөрән вә гаршыда изаһ едиләҹәк ҝөстәриш әсасында гоһумларынын адәт ҝүнләрини өзү үчүн һејз дөврү һесаб етмәли олан бир гадынын әри һәмин ҝүнләрдә онунла ҹинси әлагәдә ола билмәз.


Мәсәлә 494. Киши өз һәјат јолдашы илә һејз һалында ҹинси әлагәдә оларса, ҝүнаһкардыр вә Аллаһдан бағышланма диләмәлидир, лакин кәффарә вермәси ваҹиб дејилдир. Һәрчәнд еһтијат мүстәһәббдир. Белә ки, әҝәр гадынын һејз ҝүнләри (шәрти олараг) үч дөврә бөлүнәрсә, биринҹи дөврә дахил олан ҝүнләрдә баш верән ҹинси әлагәнин кәффарәси бир мисгал сиккәли гызыл, икинҹи дөврдә 0,5 мисгал, сонунҹу дөврдә исә 0,25 мисгал сиккәли гызылдыр вә шәри мисгал 18 нохуда
 бәрабәрдир. Мәсәлән, алты ҝүн һејз олан гадынын әри биринҹи вә икинҹи ҝеҹә, јахуд ҝүнләрдә онунла ҹинси әлагәдә оларса, 18 нохуд гызыл, үчүнҹү вә дөрдүнҹү ҝеҹә вә ја ҝүнләрдә 9 нохуд гызыл, бешинҹи вә алтынҹы ҝеҹә, јахуд ҝүнләрдә исә 4,5 нохуд гызыл кәффарә вермәлидир вә бу кәффарә гадынын үзәринә дүшмүр.


Мәсәлә 495. Киши ҹинси әлагә әснасында гадынын һаиз олдуғуну баша дүшәрсә, дәрһал ваҝинал ҹинси әлагә актыны битирмәлидир, әкс тәгдирдә ҝүнаһкар сајылыр вә мүстәһәб еһтијата әсасән, кәффарә вермәлидир.


Мәсәлә 496. Һаиз гадынла ҹинси әлагәдән башга өпүшмә вә мазаглашма (флирт) кими диҝәр һәзз алма мәгсәдли һәрәкәтләр үчүн һеч бир мәһдудијјәт јохдур. Һәрчәнд, гадынын бәдәнинин ҝөбәкдән дизләрәдәк һиссәсинә палтарын алтындан тохунушла һәјата кечирилән һәзз алма мәгсәдли һәрәкәтләр мәкруһ сајылыр.


Мәсәлә 497. Гадында һејз ифразаты баша чатдыгдан сонра, һәтта гүсл етмәдән дә һәјат јолдашы онунла ҹинси әлагәдә ола биләр. Лакин, лазым еһтијата әсасән, ҹинси әлагә гадынын ҹинсијјәт органы јујулдугдан сонра олмалыдыр. Һәрчәнд гүслдән әввәл ҹинси әлагә мәкруһдур вә мүстәһәб еһтијата әсасән, гүслдән өнҹә, хүсусән, ҹинси әлагәјә һәддән зијадә мејл (тәбии еһтијаҹ) олмадығы һалларда бундан имтина етмәлидир. Гуранын јазысына тохунмаг кими ҝөрүлә билмәси үчүн тәһарәтин шәрт олдуғу вә һејз заманы тәһарәтсизлик сәбәби илә гадына һарам олан ишләрә ҝәлинҹә, гүсл етмәјинҹә бу ишләрин ҝөрүлмәси гадын үчүн һалал сајылмыр. Ваҹиб еһтијата әсасән, һәмчинин мәсҹиддә дајанмаг (јубанмаг) кими һарамлығынын тәһарәт тәләб етмәси илә әлагәдар олдуғу сабит едилмәмиш һәрәкәтләр дә бу гәбилдәндир.


Мәсәлә 498. Гадынын һејз һалында гылмадығы намазларын, һәтта ајат вә шәриәтдә мүәјән едилмиш әсаслара мүвафиг гајдада едилән нәзирлә әлагәдар мүәјјән бир вахтда (бурада: һејз ҝүнләринә тәсадүф етдикдә тәрҹ.) гылынмасы ваҹиб олан намазларын да гәзасы јохдур. Лакин рамазан ајында һејз һалы илә әлагәдар тутмадығы ҝүнләрин оруҹуну, һәмчинин лазым еһтијата әсасән, нәзирлә әлагәдар мүәјјән бир ҝүндә тутулмасы ваҹиб олан вә һејз ҝүнләринә тәсадүф етдијиндән тута билмәдији оруҹуну гәза етмәлидир.


Мәсәлә 499. Һаиз гадынын намазы вә оруҹу доғру сајылмадығы кими, етикаф вә ваҹиб тәвафыда доғру сајылмыр. Һәтта, ваҹиб еһтијата әсасән, мүстәһәб тәвафы да доғру дејилдир.


Мәсәлә 500. Гадын намаз әснасында һаиз оларса, намазы позулур. Һәтта ган ифразаты сонунҹу сәҹдәдән сонра, намазын баша чатдығы саламын сонунҹу һәрфини тәләффүз етмәсиндән өнҹә башласа белә, ваҹиб еһтијата әсасән, намазы позулмуш сајылыр.


Мәсәлә 501. Гадын намаз әснасында һаиз олуб-олмадығына даир шәккә дүшәрсә, намазы доғрудур вә шәккинә етина етмәмәлидир. Лакин намаздан сонра намаз әснасында һаиз олдуғуну баша дүшәрсә, өнҹәки мәсәләдә гејд едилдији кими намазы позулмуш сајылыр.


Мәсәлә 502. Гадын һејз ганындан пакландыгдан (ган ифразаты кәсилдикдән) сонра дәстәмаз, гүсл, јахуд тәјәммүмлә иҹра едилмәли олан намаз вә еләҹә дә диҝәр ишләр үчүн гүсл етмәлидир вә бу гүсл ејнилә ҹәнабәт гүслү кими едилир. Һејз гүслү едилдикдә дәстәмаза еһтијаҹ галмыр. Лакин мүстәһәб еһтијат будур ки, гүслдән өнҹә вә ја сонра дәстәмаз алынсын вә даһа јахшы олар ки, дәстәмаз гүслдән габаг алынсын.


Мәсәлә 503. Әҝәр су һәм дәстәмаз, һәм дә гүсл үчүн кифајәт едәҹәк һәҹмдә олмазса, гүсл едә биләҹәји гәдәр олдуғу тәгдирдә гадын гүсл етмәлидир вә даһа јахшы олар ки, дәстәмаз әвәзинә тәјәммүм дә етсин. Лакин су јалныз дәстәмаз үчүн кифајәт едәҹәк һәҹмдәдирсә вә гүсл үчүн кифајәт етмирсә, даһа јахшы олар ки, дәстәмаз алсын вә гүсл әвәзинә тәјәммүм етсин. Әҝәр нә дәстәмаз, нә дә гүсл үчүн кифајәт гәдәр су олмазса, гадын гүсл әвәзинә тәјәммүм етмәлидир вә даһа јахшы олар ки, дәстәмаз әвәзинә дә ајрыҹа тәјәммүм етсин.


Мәсәлә 504. Гадыны һејз һалында бошамаг бошанма илә әлагәдар һөкмләрдә изаһ едиләҹәји кими батилдир (бу бошанма доғру сајылмыр). Һәмчинин, әҝәр әри гадыны мәнасы 484-ҹү мәсәләдә изаһ едилән “фасилә паклығы” әснасында бошајарса, бу талагын доғрулуғу шүбһәлидир. Бу сәбәбдән еһтијатын тәләбинә риајәт етмәји унутмајараг талаг сиғәси јенидән иҹра едилмәлидир.
 Мәсәлән, үч ҝүн һејз ганахмасы олан, сонра дөрдүнҹү вә бешинҹи ҝүнләр әрзиндә ифразат ҝөрмәјән вә бу һалда бошанан, даһа сонра алты вә једдинҹи ҝүнләр јенидән һејз ифразаты ҝөрән, јахуд алтынҹы ҝүн јалныз һејз һөкмү шамил олунан ган ләкәси ҝөрән гадынын бошанмасынын доғрулуғу шүбһәлидир. Лакин гадында һејз һалы тамамилә баша чатдыгдан сонра, һәрчәнд гүсл етмәсә белә бошанмасы доғрудур. Истәр даими, истәрсә мүвәггәти издиваҹ әгдинин охунмасы үчүн һејз һалында олмамаг шәрт сајылмыр.


Мәсәлә 505. Әҝәр гадын һаиз олдуғуну, јахуд һејз һалынын баша чатдығыны билдирәрсә, “мәһәлли-иттиһам”
 олмадығы тәгдирдә онун сөзләрини гәбул етмәк лазымдыр. Мәһәлли-иттиһам олдуғу тәгдирдә исә сөзләрини доғру гәбул етмәк, еһтијата әсасән, доғру сајылмыр.


Һаиз үчүн намаз вахтынын азлығы илә әлагәдар һөкмләр

Мәсәлә 506. Әҝәр намаз вахты дахил оларса вә гадын намазыны тәхирә салаҹағы тәгдирдә һаиз олаҹағыны биләрсә, дәрһал намазыны гылмалыдыр. Лазым еһтијата әсасән, бу һөкм намазыны тәхирә саларса, һаиз олаҹағыны еһтимал етдији һала да шамил олунур.


Мәсәлә 507. Әҝәр гадын намазы тәхирә саларса вә намаз вахтынын башланғыҹындан јалныз ваҹибатын иҹрасы (ваҹиб һәрәкәт вә зикрләрин јеринә јетирилмәси) вә пак, мүбаһ ҝејим тапмаг, дәстәмаз алмаг, јахуд гүсл етмәк кими лазымы һазырлыг тәдбирләрини һәјата кечирмәклә кифајәтләнәрәк гылынан бир намаз үчүн јетәҹәк гәдәр вахт кечәрсә, сонра гадын һаиз оларса, һәмин намазын гәзасы она ваҹибдир. Буна әсасән, вәзифәсинә ујғун олараг дәстәмаз алмаг, јахуд гүсл етмәк, бәдәнин, јахуд палтарын пак олмасы, гиблә истигамәтини мүәјјәнләшдирмәк, мөһүр кими үзәринә сәҹдәнин доғру олдуғу бир шеј вә бу гәбилдән олан һазырлыг тәдбирләрини намаз вахты башламаздан өнҹә һәјата кечирән гадына исә вахт башладыгдан сонра вәзифәсинә ујғун олараг бир намаз гылмаг үчүн кифајәт едәҹәк гәдәр вахты олдуғу һалда намазы тәхирә салараг сонра һаиз олдуғу тәгдирдә һәмин намазын гәзасы ваҹибдир. Һәтта әҝәр намаз вахты башладыгдан сонра гадын дәстәмаз, јахуд гүсллә (вәзифәсинә ујғун олараг) бир намаз гыла биләҹәји һалда гылмазса, лакин мүбаһ ҝејим тапмаг, гиблә истигамәтинин тәјин едилмәси, бәдәнин вә ја палтарын пак олмасы (нәҹасәтләнмиш олдуғу һалда пакланмасы, палтар хүсусунда исә мүмкүн олдуғу тәгдирдә башга пак палтарла әвәз едилмәси тәрҹ.) кими диҝәр шәртләрин һәјата кечирилмәси үчүн кифајәт гәдәр вахт олмазса, ваҹиб еһтијата әсасән, бу намазын да гәзасыны гылмалыдыр.


Һәмчинин, әҝәр намаз вахты башладыгдан сонра гадынын дәстәмаз, јахуд гүсл үчүн вахты олмазса, лакин һејз һалынын башламасындан өнҹә тәјәммүмлә бир намаз гыла биләҹәји һалда гылмазса, диҝәр шәртләрин тәмин едилмәси үчүн кифајәт гәдәр вахтын олуб-олмамасындан асылы олмајараг, ваҹиб еһтијата әсасән, һәмин намазын гәзасыны гылмалыдыр.


Гадынын вәзифәси вахт азлығындан башга бир сәбәблә тәјәммүм етмәк оларса, мәсәлән, су онун үчүн зәрәрли оларса вә намазы һејз һалы башламаздан өнҹә тәјәммүмлә гыла биләҹәји һалда гылмазса, диҝәр шәртләрин дә һәјата кечирилмәси үчүн кифајәт гәдәр вахт олдуғу тәгдирдә һәмин намазын гәзасыны гылмалыдыр. Диҝәр шәртләрин һәјата кечирилмәси үчүн кифајәт гәдәр вахт олмадығы һалда да, ваҹиб еһтијата әсасән, һәмин намазын гәзасыны гылмалыдыр.


Гејд етмәк лазымдыр ки, гадын намазы сүрәтлә, јахуд ләнҝ гылмаг, сағламлыг вә хәстәлик, сәфәр, јахуд өз мәскәниндә олмаг кими хүсусларда өз вәзијјәтини нәзәрә алмалыдыр. Мәсәлән, бир гадын үчүн намазы сүрәтлә гылмаг мәшәггәтли вә һәддән зијадә чәтиндирсә, башга бир гадын исә намазы сүрәтлә гыла билирсә, онларын һәр бири бу мәсәләдә өз вәзијјәтини нәзәрә алмалыдыр.


Мәсәлә 508. Әҝәр гадын намаз вахты баша чатана јахын һејз ганындан пакланарса вә гүсл едәрәк намазын ән азы бир рүкәтини гылмаг үчүн кифајәт едәҹәк гәдәр вахты оларса, гүсл едәрәк намазыны гылмалы, гылмадығы тәгдирдә исә сонра гәзасыны гылмалыдыр. Бу һөкм мүбаһ ҝејим тапмаг, гиблә истигамәтини мүәјјәнләшдирмәк, јахуд бәдән вә палтарын паклығы кими диҝәр шәртләрин тәмин едилмәдији тәгдирдә исә ваҹиб еһтијата әсасланыр. Јәни ваҹиб еһтијата әсасән, намазы вахт баша чатмадан гылмалы, гылмадығы һалда исә даһа сонра гәзасыны гылмалыдыр.


Гејд етмәк лазымдыр ки, вахт азлығындан әлавә башга бир сәбәблә әлагәдар олараг гадынын вәзифәси тәјәммүм етмәк оларса, мәсәлән, су онун үчүн зәрәрли оларса вә о, намазын һеч олмаса бир рүкәтини вахт баша чатмадан гыла биләрсә, диҝәр шәртләрин тәмин едилмәси үчүн вахты олдуғу тәгдирдә тәјәммүм едәрәк һәмин намазы гылмалы, гылмадығы һалда исә сонра гәзасыны гылмалыдыр. Диҝәр шәртләрин тәмин едилмәси үчүн вахты олмадығы тәгдирдә исә, ваҹиб еһтијата әсасән, тәјәммүм едәрәк һәмин намазы гылмалы, гылмадығы һалда  даһа сонра гәзасыны гылмалыдыр.


Мәсәлә 509. Намаз вахтынын баша чатмасына јахын һејз һалындан пакланан вә гүсл етмәк истәдији һалда намазынын бир һиссәсини вахт битмәдән гылмаг фүрсәти олан, лакин тәјәммүм етдији тәгдирдә намазыны бүтөвлүклә вахт чәрчивәсиндә гыла биләҹәк гадын тәјәммүм едәрәк намазыны вахт битмәдән бүтөвлүклә гылмалыдыр.


Мәсәлә 510. Әҝәр гадын намаз вахтынын баша чатмасына јахын һејз һалындан пакланарса, анҹаг гүсл, јахуд тәјәммүм етмәк вә намазын бир рүкәтини гылмаг үчүн фүрсәти олмазса, һәмин намаз она ваҹиб дејилдир.


Мәсәлә 511. Гадын һејздән пакландыгдан сонра намаз гылмаг үчүн вахты олуб-олмадығына шәкк едәрсә, һәрчәнд бир рүкәтини белә вахт баша чатмадан гылмаг еһтималы олдуғу һалда намазыны гылмалыдыр.


Мәсәлә 512. Гадынын вәзифәсинин намазы (әда сурәти илә, јәни вахты чәрчивәсиндә) гылмаг олдуғу бүтүн һалларда әҝәр о, вахтынын олмадығыны дүшүнәрәк намазыны гылмазса вә сонрадан вахтынын олдуғуну баша дүшәрсә, һәмин намазын гәзасыны гылмалыдыр. Һәмчинин, гадынын вәзифәсинин, ваҹиб еһтијата әсасән, намазы (әда сурәти илә, јәни вахты чәрчивәсиндә) гылмаг олдуғу бүтүн һалларда да әҝәр о, вахтынын олмадығыны дүшүнәрәк намазыны гылмазса вә сонрадан вахтынын олдуғуну баша дүшәрсә, ваҹиб еһтијата әсасән, һәмин намазын гәзасыны гылмалыдыр.


Һаиз үчүн мүстәһәб вә мәкруһ олан һәрәкәтләр

Мәсәлә 513. Мүстәһәбдир ки, һаиз гадын ҝүндәлик беш намазын гылынма вахтында, һабелә ајат намазы кими мүәјјән бир вахты олан бүтүн ваҹиб намазларын гылынма вахтында өзүнү һејз ганындан паклајараг, тампон вә безини дәјишәрәк вә дәстәмаз алараг, дәстәмаз ала билмәдији тәгдирдә исә тәјәммүм едәрәк намаз гылдығы јердә үзү гибләјә отурсун вә тәсбиһ (Сүбһанәллаһ), тәһмид (Әлһәмду лиллаһ), тәһлил (Ла илаһә илләллаһ) кими зикрләри тәкрарламагла, дуа етмәклә, салават демәклә, јахуд Гуран охумагла (сәҹдәси олан ајәләр истисна олмагла) мәшғул олсун. Һәрчәнд диҝәр вахтларда һаиз гадына Гуран охумаг мәкруһдур вә бу һалда ән јахшысы будур ки, тәсбиһати-әрбәәни (Сүбһанәллаһи, вәлһәмду лиллаһи, вә ла илаһә илләллаһу, вәллаһу әкбәр) тәрҹиһ етсин.


Мәсәлә 514. Гурандан һәтта једди ајәдән аз бир һиссәни белә охумаг, Гураны үзәриндә сахламаг, бәдәнин һәр һансы бир јерини онун һашијәсинә, јазыларынын арасындакы бошлуға тохундурмаг, хына гојмаг вә с. һаиз үчүн, бир дәстә фәгиһә (Аллаһ онлардан разы олсун!) ҝөрә, мәкруһдур. Лакин Гуранын ваҹиб сәҹдә ајәләрини охумаг һаиз гадын үчүн һарамдыр вә мүстәһәб еһтијата әсасән, ваҹиб сәҹдәси олан дөрд сурәнин диҝәр ајәләрини дә охумамалыдыр.


Һејздә адәтин категоријалары

Мәсәлә 515. Гадынларын регулјар менструасија тсикли
 “адәт” адланыр вә үч категоријаја бөлүнүр:

1) Вәгтијјә вә әдәдијјә адәти – һәм вахт, һәм дә ҝүнләрин сајы бахымындан низамлы (регулјар) адәт;

2) Вәгтијјә адәти – јалныз вахт етибары илә низамлы адәт;
3) Әдәдијјә адәти – јалныз һејз ҝүнләринин сајы етибары илә регулјар адәт.


Әдәдијјә адәтинин нөвләри вә онларын ҝерчәкләшмәси шәртләри

Мәсәлә 516. Әдәдијјә адәти ики нөвдүр:

1) Там әдәдијјә адәти. Бу адәт өнҹәки мәсәләдә изаһ едилән гајдада ики дәфә ҝүнләринин сајы бахымындан там бәнзәрликлә ајбашы олан гадынлара аиддир.

2) Нагис әдәдијјә адәти. Бир нечә дәфә ајбашы олан вә бу ајбашы дөврләринин ашағыдакы үч вәзијјәтдән бири кими тәзаһүр етдији гадынлара аиддир:
a) Һәр һејз дөврүндә гадынын ифразат ҝөрдүјү ҝүнләрин сајы мүәјјән бир һәдди кечмир, мәсәлән, гадын сәккиз ҝүндән артыг ифразат ҝөрмүр, лакин ҝүнләрин сајы да сабит дејилдир, јәни гадын бир дәфә једди ҝүн, башга бир дәфә исә алты ҝүн ифразат мүшаһидә едир вә с.
b) Һәр һејз дөврүндә гадынын ифразат ҝөрдүјү ҝүнләрин сајы мүәјјән бир һәддән аз олмур, мәсәлән, һәр дәфә беш ҝүндән аз ифразат ҝөрүр.
c) Һәр һејз дөврүндә ифразат ики – максимум вә минимум һәдд аралығында олур, мәсәлән, гадын беш ҝүндән аз ифразат ҝөрмүр вә ифразатын мүшаһидә едилмәси сәккиз ҝүндән артыг давам етмир, лакин ҝүнләринин сајы да сабит олмур, гадын бир дәфә алты ҝүн ган ифразаты ҝөрүр, башга бир дәфә једди ҝүн мүшаһидә едир, бәзән исә сәккиз ҝүн ган ҝөрүр.


Мәсәлә 517. Там әдәдијјә адәтинин ҝерчәкләшмәси үчүн ики һејз дөврүнүн бәрабәр олмасы, биринин давам етдији мүддәтин диҝәриндән һәтта јарым ҝүн, јахуд бундан да аз заман фәрги илә даһа артыг олмамасы шәрт сајылыр. Буна әсасән, әҝәр бир гадын илк ај беш ҝүн, икинҹи ај исә беш ҝүн јарым, јахуд беш ҝүн вә нөвбәти ҝүнүн үчдә биринәдәк ган ифразаты ҝөрәрсә, там әдәдијјә адәтинә саһиб олан гадын сајылмыр. Һәтта һәмин гадынын икинҹи ај беш ҝүн вә нөвбәти ҝүнүн дөрддә бири мүддәтиндә ганахма ҝөрмәси дә там әдәдијјә адәтинә саһиб һесаб едилмәсинә хәләл ҝәтирир. Лакин әҝәр бу гәдәр (ҝүнүн дөрддә бири) мүддәт фәрги гадынлара ҝөрә ики ајбашы дөврүнүн бир-биринә бәнзәмәсинә (ејни категоријаја дахил едилмәсинә) хәләл јетирмирсә, бу һалда сөзүҝедән гадын там әдәдијјә адәтинә саһиб олан бир гадын һесаб едилә биләр. Һәмчинин, сөзүҝедән мүддәт фәргинин бундан даһа аз олмасы да хәләл ҝәтирмир.


Мәсәлә 518. Там әдәдијјә адәтинин ҝерчәкләшмәсиндә гадынын адәт саһиби сајылмаг үчүн ики дәфә ҝүнләринин сајы ејни олмагла һејз ифразаты ҝөрмәси кифајәтдир. Лакин нагис әдәдијјә адәтинин ҝерчәкләшмәси үчүн ики дәфә кафи сајылмыр вә һејз ифразаты нагис адәтин изаһында гејд едилән гајда үзрә гадынлар арасында “бу гадын нагис әдәдијјә адәтинә саһибдир” дејиләҹәк шәкилдә дәфәләрлә тәкрарланмалыдыр. Мәсәлән, һејз ифразаты ҝөрмәк нагис адәтлә бағлы гејд едилән гајдада 5, јахуд 6 дәфә тәкрарланмалыдыр.


Вәгтијјә адәтинин ҝерчәкләшмәсинин шәртләри

Мәсәлә 519. Вәгтијјә адәтинин ҝерчәкләшмәси үчүн менструасија тсиклләригадынларын әнәнәви адәт тәгвимләринә ҝөрә бир-бириндән фәргләнмәмәлидир. Беләликлә, нәзәрдән кечирилән ики ајын биринҹисиндә беш ҝүн һејз ифразаты ҝөрән, икинҹисиндә исә һејз ифразаты ҝүнүн үчдә бири, дөрддә бири, јахуд даһа аз мүддәт еркән башлајарса вә бу гәдәр фәрг гадынлар арасында нормал гәбул едилирсә, бу гәдәр фәрг вәгтијјә адәтинин ҝерчәкләшмәсинә (јәни гадынын бу адәтә саһиб һесаб едилмәсинә) хәләл јетирмир.


Мәсәлә 520. Вәгтијјә адәтинин ҝерчәкләшмәси мәсәләсиндә ај дејәркән ҝүнәш, јахуд ај тәгвиминдәки ај анлајышы, дејил 30 ҝүндән ибарәт бир менструасија тсикли нәзәрдә тутулур. Беләликлә, вәгтијјә адәтинин ҝерчәкләшмәси үчүн ејни заманда әдәдијјә адәти категоријасына да дахил олуб-олмамасындан асылы олмајараг, гадынын ики ај (ардыҹыл) һејз ифразаты ҝөрмәси вә икинҹи ај һејз ифразатынын мүшаһидәсинин биринҹи ајда һејз ифразаты ҝөрдүјү тарихдән 30 ҝүн сонра башламасы кифајәтдир. Бу һалда гадынын бу ики ајда һејз ифразаты ҝөрдүјү ҝүнләрин ҝүнәш, јахуд ај тәгвими илә мүәјјән ҝүнләрә тәсадүф етмәси шәрт сајылмыр вә сөзүҝедән гадын гејд едилән гајдада ики дәфә һејз ифразаты мүшаһидә етмәклә вәгтијјә адәтинә саһиб олур.


Мәсәлә 521. Бир гадында менструасија тсикли 30 ҝүнә јахын оларса, мәсәлән, гадынлар арасында нормал сајылдығы кими һәр 28, 29, јахуд 31 ҝүнүн (менструасија тсиклинин) башланғыҹында һејз ифразаты ҝөрәрсә, бу һалда да гејд едилән гајдада ајбашы олмагла, вәгтијјә адәти ҝерчәкләшмиш олур. Лакин бир гадынын фәрди менструасија тәгвими илә 30 ҝүнлүк нормал тсикл арасында ҹидди фәргләр оларса, белә ки, бу ҹүр ајбашы тәзаһүрү гадынлар арасында нормал сајылмырса, мәсәлән, һәр 15 ҝүндән бирһејз ганы ҝөрмәјә башлајырса, јахуд һәр 40, 50 ҝүндән бир ајбашы олурса, бу һалда һәмин гадын ики дәфә гејд едилән гајдада ган ифразаты ҝөрмәклә вәгтијјә адәти саһиби олмур вә ајбашынын дејилән гајдада мүәјјән заман фасиләси илә, гадынлар арасында “бу тсикл онун менструасија тсиклидир” дејилә биләҹәк сурәтдә дәфәләрлә тәкрарланмасы лазымдыр. Мәһз бу һалда сөзүҝедән гадын һәмин тсикли өзү үчүн адәт тәгвими кими гәбул етмәлидир. 

Мәсәлә 522. Ҝәләҹәк мәсәләләрдә гејд олунаҹагдыр ки, бәзи һалларда адәт ҝүнләринә саһиб олмајан гадынлар он ҝүднән чох ган ҝөрәрләрсә 467 ҹи мәсәләдә гејд олундуғу кими ган ҝөрдүкләри ҝүнләрин бәзиләриндә һејз әламәтләри ҝөрүнүр вә бәзи ҝүнләрдә һејз әламәтләри ҝөрүнмүрсә ҝәрәк һејз әламәтләринә саһиб олдуғу ҝүнләриндә һејзин һөкмләринә әмәл етсинләр. Әҝәр бу һал мүхтәлиф ҝүнләрдә баш вермәклә ики ај давам едәрсә, ики ај ардыҹыл ајын бириндән бешинә кими һејз әламәтләри вә алтысындан он икисинә кими истиһазә әламәтләрининә саһиб оларса бу гадын вәгтијјә, әдәдијјә адәтләриндән һесаб олунмур. Бәлкә адәт саһиби дејил. Бу заман мүтләг олараг һејз олдғу ҝүнләри тәјин етмәк үчүн онун әламәтләринә бахмалыдыр. Буна әсасән һејз әламәтләринә саһиб олдуғу ајын бириндән бешинә кими олан ҝүнләри өзүнә һејз ҝүнләри тәјин етсин.


Адәтин позулмасы

Мәсәлә 523. Һејздә вәгтијјә, әдәдијјә, јахуд вәгтијјә вә әдәдијјә категоријаларындан һәр һансы биринә аид мүәјјән бир адәти олан гадынын сөзүҝедән адәти фәргли бир һејз тсиклинин ики дәфә тәкрарланмасы илә позулур вә бу ики һејз тсиклиндән јаранан јени бир адәтлә әвәз олунур. Мәсәлән, һәр ајын 1-5-ҹи ҝүнләри ајбашы олараг вәгтијјә вә әдәдијјә адәтинә саһиб олан гадын ики ај ардыҹыл олараг ајын 10-дан 17-дәк ајбашы оларса, өнҹәки адәти позулур вә һәр ајын 10-дан 17-дәк давам едәҹәк једди ҝүнлүк адәтлә әвәз олунур.


Мәсәлә 524. Бир дәфә адәтә ујғун олмајан ајбашы ганы ҝөрмәклә гадынын шәри адәти позулмуш сајылмыр. Мәсәлән, һәр ајын 1-дән 7-дәк ајбашы олан гадын бир дәфә адәтинә ујғун олмајараг ајын 10-дан 15-дәк ајбашы оларса, адәти позулмур вә һәр ајын 1-7-ҹи ҝүнләри олараг галыр.


Мәсәлә 525. Әҝәр гадында адәтинә ујғун олмајан, лакин ејни категоријадан да олмајан ики фәргли ајбашы мүшаһидә едиләрсә, адәти позулур вә гадын мүзтәрибә сајылыр. Мәсәлән, һәр ај адәти үзрә ајын 1-дән 7-дәк ајбашы олан гадында ики ардыҹыл ај әрзиндә адәтинә ујғун олмајан мүхтәлиф режимли ајбашы мүшаһидә едиләрсә, мәсәлән, бу ајлардан биринҹисиндә ајын 10-дан 15-ә, икинҹисиндә исә 20-дән 26-дәк ајбашы оларса, бу һалда әввәлки адәти позулур вә о, мүзтәрибә гадын үчүн нәзәрдә тутулмуш һөкмләрә әмәл етмәлидир.


Һаиз гадынларын категоријалары

Мәсәлә 526. Һаиз гадынлар алты категоријаја бөлүнүр:

1) Вәгтијјә вә әдәдијјә адәтинә саһиб оланлар;

2) Вәгтијјә адәтинә саһиб оланлар;
3) Әдәдијјә адәтинә саһиби оланлар.


Бу үч категоријаја дахил олан гадынлар адәт саһибидирләр вә бу адәтләрин неҹә ҝерчәкләшдији өтән мәсәләләрдә изаһ едилмишдир.

4) Мүзтәрибә - бир нечә ај ајбашы олан, лакин бәлли бир адәт саһиби олмајан, јахуд адәти позулан вә јени бир адәти олмајан гадын.

5) Мүбтәдиә - илк дәфә ајбашы олан (менархе) гадын.
6) Насијә - адәтини унудан гадын.


Бу үч категоријаја дахил олан гадынлар адәтә саһиби дејил. Бу алты категоријанын һәр биринә даир гаршыдакы мәсәләләрдә изаһ едиләҹәк мүәјјән һөкмләр вардыр.


Вәгтијјә вә әдәдијјә адәтинә саһиб олан гадын

Мәсәлә 527. Вәгтијјә вә әдәдијјә адәтинә саһиб олан гадынлар ики гисмә бөлүнүрләр:

a) Ики ардыҹыл ај әрзиндә менструасијасы мүәјјән вахтда башлајан вә мүәјјән вахтда да баша чатан, мәсәлән, ики ардыҹыл ајын һәр бириндә ајын 1-дән етибарән ајбашы олан вә ајын 7-дә ајбашыдан пакланан, бу минвалла һејз адәти ајын 1-7-ҹи ҝүнләринә тәсадүф едән гадын.

b) Ики ардыҹыл ај әрзиндә мүәјјән вахтда ајбашы олан, үч ҝүн, јахуд даһа артыг ган ифразы мүшаһидә етдикдән сонра бир ҝүн, јахуд даһа артыг ган ифразы мүшаһидә етмәјән, сонра јенидән мүшаһидә едән вә ган ҝөрдүјү ҝүнләрлә арадакы пак олдуғу ҝүнләрин бирликдә сајы он ҝүнү кечмәјән, һәмчинин һәр ики ајда ган ҝөрдүјү вә ҝөрмәдији ҝүнләрин сајы ејни олан гадын. Бу гадын да вәгтијјә вә әдәдијјә адәтинә саһибдир вә онун адәти арада ган ҝөрмәдији ҝүнләри чыхмагла јалныз ган ҝөрдүјү ҝүнләр гәдәрдир. Мәсәлән, әҝәр ики ардыҹыл ајын 1-дән 3-дәк ган ҝөрәрсә, сонра үч ҝөрмәзсә, даһа сонра јенидән үч ҝүн ҝөрәрсә, бу гадынын адәти ики һиссәјә ајрылмыш алты ҝүндән ибарәтдир, онларын арасында галан вә “фасилә паклығы” адландырылан үч паклыг ҝүнүндә исә, лазым еһтијата әсасән, һаизә һарам олан һәрәкәтләрдән чәкинмәли вә пак гадына ваҹиб олан ишләри дә иҹра етмәлидир.
Лакин әҝәр икинҹи ај ган ҝөрдүјү ҝүнләрин сајы даһа артыг, јахуд даһа аз оларса, сөзүҝедән гадын јалныз вәгтијјә адәтинә саһибдир, әдәдијјә адәтинә саһиб дејилдир.


Мәсәлә 528. Вәгтијјә вә әдәдијјә адәтинә саһиб олан гадын адәти әрәфәсиндә онун башламалы олдуғу тарихдән гадынлар арасында “адәти тез башламышдыр” дејиләҹәк шәкилдә бир-ики ҝүн әввәл, јахуд бир гәдәр дә өнҹә өзүндә ган ифразаты ҝөрәрсә, һәтта һәмин ган һејз әламәтләри дашымаса белә, мәсәлән, рәнҝи сары оларса, буна рәғмән һаиз гадын үчүн ачыгланан һөкмләрә әмәл етмәлидир. Сонрадан һејз олмадығы баша дүшдүјү, мәсәлән, үч ҝүндән өнҹә баша чатдығы тәгдирдә исә јеринә јетирмәдији ибадәтләринин гәзасыны јеринә јетирмәлидир. Бу ики һалдан фәргли һалларда, мәсәлән, “адәти еркән башламышдыр” дејил, “вахтсыз ган ҝөрмүшдүр” дејиләҹәк гәдәр адәтиндән тез ган ҝөрәрсә, јахуд адәт ҝүнләри кечдикдән аз мүддәт сонра ган ҝөрәрсә, һәмин ган һејз әламәтләри дашыдығы тәгдирдә, һәмчинин, һејз әламәтләри дашымадығы, лакин гадын сөзүҝедән ифразатын үч ҝүн давам едәҹәјини билдији тәгдирдә һаиз гадынлар үчүн бәјан едилән һөкмләрә әмәл етмәлидир. Үч ҝүн давам едиб-етмәјәҹәјини билмәдији тәгдирдә исә ваҹиб еһтијата әсасән һәм мүстәһазәјә ваҹиб олан һәрәкәтләри иҹра етмәли, һәм дә һаизә һарам олан һәрәкәтләрдән чәкинмәлидир.


Мәсәлә 529. Вәгтијјә вә әдәдијјә адәтинә саһиб олан гадын:


а) әҝәр бүтүн адәт ҝүнләриндә, һабелә адәт ҝүнләриндән бир нечә ҝүн өнҹә вә сонра ган мүшаһидә едәрсә вә бу ҝүнләрин сајы үст-үстә ҝәлдикдә он ҝүнү кечмәзсә, бүтүн ифразатлар һәрчәнд һејз әламәтләри дашымаса да, һејз сајылыр. Он ҝүнү кечдији тәгдирдә исә јалныз адәт ҝүнләриндә ҝөрдүјү ган һәтта һејз әламәтләринә малик олмаса да, һејз сајылыр, адәт ҝүнләриндән әввәл вә сонра ҝөрдүјү ифразатлар исә һәрчәнд һејз әламәтләринә малик олса да, истиһазә сајылыр. Бу һалда гадын адәтдән әввәлки вә сонракы ҝүнләрдә јеринә јетирмәдији ибадәтләринин гәзасыны јеринә јетирмәлидир.


б) Әҝәр бүтүн адәт ҝүнләри илә јанашы адәтиндән бир нечә ҝүн өнҹә дә ган ҝөрәрсә вә бу ҝүнләрин сајы бирликдә он ҝүнү кечмәзсә, онларын һамысы һәрчәнд һејз әламәтләри дашымаса да һејз сајылыр. Он ҝүнү кечдији тәгдирдә исә јалныз адәт ҝүнләриндә ҝөрдүјү ифразатлар һәрчәнд һејз әламәтинә малик олмаса белә, һејз сајылыр, әввәлки ҝүнләрдә мүшаһидә едилән ган исә әксинә һејз әламәтләринә малик олуб һејз адәтиндән бир-ики ҝүн өнҹә ифраз олса белә, истиһазә сајылыр вә гадын һәмин ҝүнләрдә ибадәт етмәдији тәгдирдә сонра һәмин ибадәтләринин гәзасыны јеринә јетирмәлидир.


ҹ) Әҝәр бүтүн адәт ҝүнләри илә јанашы адәтиндән бир нечә ҝүн сонра да ган ҝөрәрсә вә бу ҝүнләрин сајы бирликдә он ҝүнү кечмәзсә, онларын һамысы һәрчәнд һејз әламәтләри дашымаса да һејз сајылыр. Он ҝүнү кечдији тәгдирдә исә јалныз адәт ҝүнләриндә ҝөрдүјү ифразатлар һәрчәнд һејз әламәтинә малик олмаса белә, һејз сајылыр, галан ҝүнләрдә мүшаһидә едилән ган исә әксинә һејз әламәтләринә малик олса белә, истиһазә сајылыр. Һәмчинин, әҝәр адәт ҝүнләри вә ондан сонра онунҹу ҝүнәдәк мүшаһидә едилән ган ифразатлары һејз әламәтләри, онунҹу ҝүндән сонракы ҝүнләр исә истиһазә әламәтләри дашыјарса, јенә дә јалныз һејз адәти ҝүнләриндә мүшаһидә едилән ган ифразатлары һејз сајылыр, диҝәр ифразатлар исә истиһазә сајылыр.


ч) Әҝәр бүтүн адәт ҝүнләри илә јанашы адәтдән сонракы он үч ҝүн, јахуд даһа артыг мүддәт әрзиндә фасиләсиз ган ифразы мүшаһидә едәрсә, адәт ҝүнләри ҝөрдүјү ган һејз, диҝәр ҝүнләрдә ҝөрдүкләри исә истиһазәдир.


д) Вәгтијјә вә әдәдијјә адәти 527-ҹи мәсәләнин “б” бәндиндә изаһ едилән икинҹи гисимдән олан, мәсәлән, өз шәри адәтинә ҝөрә ајын илк ҝүнүндә ган мүшаһидә едән, сонра 4-дән 6-дәк үч ҝүн әрзиндә пак олан, 7-дән 9-дәк јенидән ган мүшаһидә едән гадын бир ај әрзиндә он ҝүндән артыг фасиләсиз ган ифразаты мүшаһидә едәрсә, мәсәлән, ајын 1-дән 15-дәк ган ҝөрәрсә, онун ајын 1-дән 3-дәк вә 7-дән 9-дәк ҝөрдүјү ган ифразатлары һејз сајылыр, 4-6-ҹы ҝүнләр әрзиндә һаизә һарам олан ишләрдән чәкинәрәк мүстәһазәјә ваҹиб олан ишләри ҝөрмәлидир, 10-15-ҹи ҝүнләр әрзиндә мүшаһидә етдији ган исә истиһазә сајылыр.


Мәсәлә 530. Вәгтијјә вә әдәдијјә адәтинә саһиб олан гадын:

a) Әҝәр бәзи адәт ҝүнләри илә адәтдән әввәлки бир нечә ҝүн әрзиндә ган ҝөрәрсә вә бу ҝүнләрин сајы үст-үстә ҝәлдикдә он ҝүнү кечмирсә, онларын һамысы һејз сајылыр, он ҝүнү кечдији тәгдирдә исә адәт ҝүнләри арасындан ган мүшаһидә етдији ҝүнләрдә вә адәтдән өнҹәки ҝүнләр арасындан онларла топладыгда адәт ҝүнләринин сајына бәрабәр олан ҝүнләрдә ҝөрдүјү ганы һејз, даһа әввәлки ҝүнләрдә ҝөрүлән ган исә истиһазә ганы һесаб етмәлидир.

b) Әҝәр бәзи адәт ҝүнләри илә адәтдән сонракы бир нечә ҝүн әрзиндә ган ҝөрәрсә вә бу ҝүнләрин сајы үст-үстә ҝәлдикдә он ҝүнү кечмирсә, онларын һамысы һејз сајылыр, он ҝүнү кечдији тәгдирдә исә адәт ҝүнләри арасындан ган мүшаһидә етдији ҝүнләрдә вә адәтдән сонракы ҝүнләр арасындан онларла топладыгда адәт ҝүнләринин сајына бәрабәр олан ҝүнләрдә ҝөрдүјү ганы һејз, даһа сонракы ҝүнләрдә ҝөрүлән ган исә истиһазә ганы һесаб етмәлидир.


Мәсәлә 531. Вәгтијјә вә әдәдијјә адәтинә саһиб олан гадын әҝәр үч ҝүн ган ҝөрдүкдән сонра пакланарса, сонра јенидән ган ҝөрәрсә вә бу ики ганахма арасындакы фасилә он ҝүндән аз оларса, ган ҝөрдүјү бүтүн ҝүнләрлә арада пак олдуғу ҝүнләр бирликдә он ҝүндән чох оларса вә ики ганахма дөврүнүн һеч бири ајрылыгда он ҝүнү кечмәзсә, бурада бир нечә һал нәзәрдән кечирилә биләр:

1) Биринҹи дәфә мүшаһидә етдији ган ифразатларынын һамысы, јахуд бир гисми адәт ҝүнләринә тәсадүф едирсә, пак олдугдан сонра икинҹи дәфә мүшаһидә етдији ифразатларын исә һеч бири адәт ҝүнләринә тәсадүф етмирсә, бу һалда биринҹи дәфә ҝөрдүјү бүтүн ифразатлары һејз, икинҹи дәфә ҝөрдүјү ифразатлары исә истиһазә кими гәбул етмәлидир. Лакин әҝәр икинҹи дәфә ҝөрдүјү ифразатлар һејз әламәтләри дашыјырса, бу һалда истисна олараг икинҹи дөврүн биринҹи дөвр вә арадакы паклыг ҝүнләри илә топладыгда он ҝүнү кечмәјән һиссәси һејз, диҝәр ҝүнләри исә истиһазә сајылыр.


Биринҹи нүмунә: Әҝәр бир гадынын адәти ајын 5-дән 9-дәк давам едән беш ҝүнлүк ајбашы оларса, бир ајын 5-дән 9-дәк ган мүшаһидә едәрәк онунҹу ҝүн пакланарса, сонра 11-дән 16-дәк јенидән ган мүшаһидә едәрсә вә икинҹи дөврдә ифраз олан ган һејз әламәтләринә малик дејилсә, онун ајын 5-дән 9-дәк, јәни өз адәт ҝүнләриндә ҝөрдүјү ган һејз, 11-16-ҹы ҝүнләрдә ҝөрдүјү ган исә истиһазәдир вә онунҹу ҝүн гадын пак сајылыр.


Икинҹи нүмунә: Әҝәр бир гадынын адәти ајын 5-дән 9-дәк давам едән беш ҝүнлүк ајбашы оларса, бир ајын 5-дән 9-дәк ган мүшаһидә едәрәк онунҹу ҝүн пакланарса, сонра 11-дән 16-дәк јенидән ган мүшаһидә едәрсә вә икинҹи дөврдә ифраз олан ган һејз әламәтләринә маликдирсә, онун ајын 5-дән 9-дәк,јәни өз адәт ҝүнләриндә вә һәмчинин, 11-дән 14-дәк ҝөрдүјү ган һејз, 15-16-ҹы ҝүнләрдә ҝөрдүјү ган исә истиһазәдир вә фасилә паклығы адландырылан мүддәтдә исә, ваҹиб еһтијата әсасән, бир тәрәфдән һаизә һарам олан әмәлләрдән чәкинмәли, диҝәр тәрәфдән дә пак гадына ваҹиб олан ишләри ҝөрмәлидир.

2) Биринҹи дәфә ҝөрдүјү ган ифразатлары адәт ҝүнләринә тәсадүф етмәзсә, икинҹи дәфә ҝөрдүјү ган ифразатлары исә бүтөвлүклә, јахуд гисмән адәт ҝүнләринә тәсадүф едәрсә, икини дәфә ҝөрдүјү ган ифразатларыны бүтөвлүклә һејз, биринҹи дәфә ҝөрдүјү ганы исә истиһазә кими гәбул етмәлидир.


Нүмунә: Адәти ајын 11-дән 15-дәк беш ҝүнлүк ајбашы олан гадын бир ајын 5-дән 9-дәк ган ифразаты мүшаһидә едәрәк 10-ҹу ҝүн пакланарса, сонра 11-15-ҹи ҝүнләр әрзиндә јенидән ган ифразаты мүшаһидә едәрсә, 11-15-ҹи ҝүнләрдә, јәни адәт ҝүнләриндә ҝөрдүјү ган ифразатлары һејз, ондан өнҹә 5-9-ҹу ҝүнләрдә ҝөрдүјү ган ифразатлары исә истиһазәдир вә 10-ҹу ҝүн гадын пак сајылыр.

3) Ики ган ифразатындан һеч бири адәт ҝүнләринә тәсадүф етмәзсә, бу һалда онлардан бириндә ҝөрдүјү ганда һејз әламәтләри оларса, диҝәриндә исә олмазса, һејз әламәтләри олан ганы һејз кими, һејз әламәтләри олмајан ганы исә истиһазә кими гәбул етмәлидир. Лакин әҝәр һәр ики ганда һејз әламәтләри оларса, јахуд һеч бириндә һејз әламәтләри олмазса, биринҹи дәфә ҝөрдүјү ган ифразатларыны һејз, икинҹи дәфә ҝөрдүјү ифразатлары исә истиһазә кими гәбул етмәлидир. Һәрчәнд, мүстәһәб еһтијата әсасән, һәр ики ганла бағлы, хүсусән, онлардан һеч бириндә һејз әламәтләри олмадығы тәгдирдә еһтијат етмәлидир.


Нүмунә: Адәти ајын 1-дән 5-дәк беш ҝүн мүддәтиндә ајбашы олмаг олан гадын бир ај адәт ҝүнләриндә ајбашы олмајараг ајын 7-дән 11-дәк ган ифразаты ҝөрәрсә, сонра ики ҝүн пак олдугдан сонра ајын 14-дән 17-дәк јенидән ган ҝөрәрсә вә биринҹи дәфә ҝөрдүјү ганда һејз әламәтләри олмазса, икинҹи дәфә ҝөрдүјү ганда исә оларса, ајын 14-17-ҹи ҝүнләрдә ҝөрдүјү ган ифразатлары һејз, 7-11-ҹи ҝүнләрдә ҝөрдүјү ган исә истиһазәдир вә о, 12 вә 13-ҹү ҝүнләрдә пак сајылыр. Бу мәсәлә илә әлагәдар диҝәр һаллар нөвбәти мәсәләдә ачыгланаҹагдыр.


Мәсәлә 532. Вәгтијјә вә әдәдијјә адәтинә саһиб олан гадын үч ҝүн ган ифразаты ҝөрдүкдән сонра пакланар, сонра јенидән ган ҝөрәрсә, бу ики ганахма арасындакы фасилә он ҝүндән аз оларса, ган ҝөрдүјү ҝүнләрлә арада пак олдуғу ҝүнләрин топлам сајы он ҝүндән чох оларса, биринҹи дәфә вә икинҹи дәфә ган ҝөрдүјү ҝүнләрин һеч биринин сајы ајрылыгда он ҝүнү кечмәзсә:

1) Һәм биринҹи, һәм дә икинҹи дәфә ган ҝөрдүјү ҝүнләрин бир гисми адәт ҝүнләринә тәсадүф едәрсә, биринҹи ифразатын адәт ҝүнләринә тәсадүф едән ҝүнләринин сајы үч ҝүндән аз олмазса вә бу ҝүнләр арадакы паклыг дөврү вә икинҹи ифразатын адәт ҝүнләринә тәсадүф едән ҝүнләри илә бирликдә топлам сајы он ҝүндән чох олмазса, бу һалда һәр ики ифразат дөврүндән адәт ҝүнләринә ҝүнләринә тәсадүф едән ҝүнләр һејз ҝүнләри сајылыр вә ваҹиб еһтијата әсасән, фасилә паклығы адландырылан арадакы ҝүнләрдә исә сөзүҝедән гадын һаиз олмајан гадына ваҹиб олан ишләри ҝөрмәли, һаизә һарам олан ишләрдән исә чәкинмәлидир. Бу һалда икинҹи ифразат дөврүнүн адәт ҝүнләри илә үст-үстә дүшән ҝүнләриндән сонракы ҝүнләри әрзиндә ҝөрүлән ган ифразатлары истиһазә сајылыр. Биринҹи ифразат дөврүнүн адәт ҝүнләри илә үст-үстә дүшән ҝүнләриндән әввәлки ҝүнләринә исә үрфән “адәти еркән башламышдыр” дејилә биләҹәји тәгдирдә һејз һөкмү шамил олунур. Лакин әҝәр һәмин ҝүнләрин һејз ҝүнләри кими гәбул едилмәси икинҹи ифразат дөврүнүн адәт ҝүнләринә тәсадүф едән ҝүнләринин бәзиләринин, јахуд һамысынын һејз ҝүнләри сырасындан чыхарылмасыны тәләб едирсә, бу һалда истиһазә һөкмү шамил олунур. Бу мәсәлә илә бағлы үч нүмунәни нәзәрдән кечирәҹәјик:


Биринҹи нүмунә: Әҝәр гадынын адәти ајын 3-дән 10-дәк сәккиз ҝүнлүк ајбашыдырса, о, гадынлар арасында “адәти еркән башламышдыр” дејиләҹәк шәкилдә бир ајын әввәлиндән 6-дәк ган ифразаты ҝөрәрсә, сонра ики ҝүн пак оларса вә ардынҹа ајын 9-дан 15-дәк јенидән ган ҝөрәрсә, бу һалда ајын 1-дән 6-дәк, һабелә 9 вә 10-ҹу ҝүнләриндә ҝөрдүјү ган ифразатлары һејз, 11-15-ҹи ҝүнләр ҝөрдүјү ифразатлар исә истиһазәдир вә фасилә паклығында һәм һаизә һарам олан ишләрдән чәкинмәли, һәм дә пак гадына ваҹиб олан ишләри ҝөрмәлидир.


Икинҹи нүмунә:Әҝәр гадынын адәти ајын 10-дан 18-дәк доггуз ҝүнлүк ајбашыдырса, о, гадынлар арасында “адәти еркән башламышдыр” дејиләҹәк шәкилдә бир ајын 7-дән 14-дәк ган ифразаты ҝөрәрсә, сонра ики ҝүн пак оларса вә ардынҹа ајын 17-дән 20-дәк јенидән ган ҝөрәрсә,бу һалда ајын 9-дан 14-дәк, һабелә 17 вә 18-ҹи ҝүнләриндә ҝөрдүјү ган һејздир. Лакин 7 вә 8-ҹи ҝүнләр ҝөрдүјү ганы һејз һесаб етмәк олмаз, чүнки адәт ҝүнләри илә үст-үстә дүшән 17 вә 18-ҹи ҝүнләрин он һејз ҝүнү сырасындан чыхарылмасына сәбәб олур.


Үчүнҹү нүмунә: Әҝәр гадынын адәти ајын 10-дан 19-дәк он ҝүнлүк ајбашыдырса, о, гадынлар арасында “адәти еркән башламышдыр” дејиләҹәк шәкилдә бир ајын 7-дән 14-дәк ган ифразаты ҝөрәрсә, сонра ики ҝүн пак оларса вә ардынҹа ајын 17-дән 20-дәк јенидән ган ҝөрәрсә,бу һалда ајын 10-дан 14-дәк, һабелә 17-дән20-дәк ҝөрдүјү ган һејздир. Лакин адәт ҝүнләриндә өнҹә, јәни 7-9-ҹу ҝүнләр ҝөрдүјү ганы һејз һесаб етмәк олмаз, чүнки адәт ҝүнләри илә үст-үстә дүшән 17-19-ҹу ҝүнләрин он һејз ҝүнү сырасындан чыхарылмасы илә нәтиҹәләнир.

2) Биринҹи вә икинҹи дәфә ган ҝөрүлән ҝүнләрин бәзиси адәт ҝүнләри илә үст-үстә дүшүрсә, лакин биринҹи дәфә адәт ҝүнләри илә үст-үстә дүшән ифразат ҝүнләринин сајы үч ҝүндән аздырса, бу һалда:

a) Биринҹи ифразатын адәтлә үст-үстә дүшән мүддәтивә онун үзәринә әлавә едилдикдә үч ҝүнә бәрабәр олан адәтдән әввәлки ҝүнләрдән бир һиссәси һејз сајылыр. Һәтта, үмумијјәтлә, гадынлар арасында “адәти еркән башламышдыр” дејилә биләҹәји тәгдирдә адәтдән өнҹәки бүтүн ҝүнләрдә ҝөрүлән ганы һејз кими гәбул етмәлидир. Бир шәртлә ки, бу, икинҹи ифразатын адәт ҝүнләри илә үст-үстә дүшән бәзи ҝүнләринин, јахуд бүтүн ҝүнләринин он һејз ҝүнү сырасындан чыхарылмасы илә нәтиҹәләнмәмәлидир.
b) Һәмчинин, икинҹи ифразатын адәтлә үст-үстә дүшән бәзи ҝүнләриндә ҝөрүлән ган да һејз һесаб едилир. Бу шәртлә ки, биринҹи ифразатын адәтлә үс-түстә дүшән мүддәти (бир вә ја ики ҝүнү) илә адәтдән әввәлки ҝүнләриндән онун үзәринә әлавә едилдикдә һејзин минимум мүддәти сајылан үч ҝүнү тамамлајан мүддәтиндә ҝөрүлән ганын һејз ганы кими гәбул едилмәси нәзәрә алынмагла, ифразат ҝүнләринин вә онларын арасындакы паклыг ҝүнләринин бирликдә сајы он ҝүнү кечмәмәлидир. Јердә галан ҝүнләрдә ҝөрүлән ган исә истиһазәдир. Бу һөкмүн даһа ајдын баша дүшүлмәси үчүн, ҝәлин, үч нүмунәни нәзәрдән кечирәк:


Биринҹи нүмунә: Әҝәр гадынын адәти ајын 4-дән 10-дәк једди ҝүнлүк ајбашыдырса, о, ајын 1-дән 4-дәк ган ифразаты ҝөрәрсә, сонра ики ҝүн пак оларса вә ардынҹа ајын 7-дән 12-дәк јенидән ган ҝөрәрсә,бу һалда ајын 1-4-ҹү, һабелә 7-10-ҹу ҝүнләриндә ҝөрдүјү ганы һејз ганы кими гәбул етмәлидир, 10 вә 11-ҹи ҝүнләр ҝөрдүјү ган истиһазәдир, фасилә паклығы ҝүнләриндә исә, лазым еһтијата әсасән, һәм һаизә һарам олан ишләрдән чәкинмәли, һәм дә пак гадына ваҹиб олан ишләри ҝөрмәлидир.


Икинҹи нүмунә: Әҝәр гадынын адәти ајын 4-дән 12-дәк доггуз ҝүнлүк ајбашыдырса, о, ајын 1-дән 4-дәк ган ифразаты ҝөрәрсә, сонра ики ҝүн пак оларса вә ардынҹа ајын 7-дән 15-дәк јенидән ган ҝөрәрсә, бу һалда ајын 2-4-ҹү, һабелә 7-11-ҹи ҝүнләриндә ҝөрдүјү ганы һејз ганы кими гәбул етмәлидир, 1-ҹи вә 12-15-ҹи ҝүнләр ҝөрдүјү ган истиһазәдир, фасилә паклығы ҝүнләриндә исә, ваҹиб еһтијата әсасән, һәм һаизә һарам олан ишләрдән чәкинмәли, һәм дә пак гадына ваҹиб олан ишләри ҝөрмәлидир. Сөзүҝедән гадын ајын 1-ҹи ҝүнү ҝөрдүјү ганы һејз ганы һесаб едә билмәз. Чүнки бу, икинҹи ифразат дөврүнүн адәт ҝүнләри илә үст-үстә дүшән бәзи ҝүнләринин, јәни11-ҹи ҝүнүн он һејз ҝүнү сырасындан чыхарылмасы илә нәтиҹәләнир.


Үчүнҹү нүмунә: Әҝәр гадынын адәти ајын 5-дән 12-дәк сәккиз ҝүнлүк ајбашыдырса, о, ајын 1-дән 5-дәк ган ифразаты ҝөрәрсә, сонра беш ҝүн пак оларса вә ардынҹа ајын 11 вә 12-ҹи ҝүнләрдә јенидән ган ҝөрәрсә, бу һалда ајын 3-5-ҹи, һабелә 11 вә 12-ҹи ҝүнләриндә ҝөрдүјү ган һејз, 1 вә 2-ҹи ҝүнләр ҝөрдүјү ган исә истиһазә ганыдыр вә фасилә паклығы ҝүнләриндә, ваҹиб еһтијата әсасән, һәм һаизә һарам олан ишләрдән чәкинмәли, һәм дә пак гадына ваҹиб олан ишләри ҝөрмәлидир. Сөзүҝедән гадын ајын 1 вә 2-ҹи ҝүнләриндә ҝөрдүјү ганы һејз ганы һесаб едә билмәз. Чүнки бу, икинҹи ифразат дөврүнүн адәт ҝүнләри илә үст-үстә дүшән бүтүн ҝүнләринин, јәни 11-ҹи ҝүнүн он һејз ҝүнү сырасындан чыхарылмасы илә нәтиҹәләнир.


Мәсәлә 533. Вәгтијјә вә әдәдијјә адәти олан гадын өз адәт вахтында ган ифразы мүшаһидә етмәсә, лакин башга бир вахт адәт ҝүнләринин сајы гәдәр һејз ганы ҝөрәрсә, адәт ҝүнләриндән әввәл, јахуд сонра ҝөрмәсиндән, һабелә ганда һејз әламәтләринин олуб-олмамасындан асылы олмајараг, һәмин ҝүнләри өзү үчүн һејз адәти кими гәбул етмәлидир.


Мәсәлә 534. Вәгтијјә вә әдәдијјә адәтинә саһиб олан гадын адәт вахтында үч ҝүн вә ја даһа артыг ган ифразы мүшаһидә едәрсә вә бу ҝүнләрин сајы онун адәт ҝүнләринин сајындан аз вә ја чох оларса, лакин он ҝүнү кечмәзсә, диҝәр тәрәфдән адәт ҝүнләриндән башга ҝүнләрдә ондан әввәл вә ја сонра адәт ҝүнләринин сајы гәдәр ган ҝөрәрсә вә ики ган арасында фасилә оларса, вахт вә ҝүнләрин сајы арасында зиддијјәт јаранан белә мәгамларда бир нечә вәзијјәт нәзәрдән кечирилә биләр:

1) Ики ганын ҝөрүлдүјү ҝүнләрин сајы илә онларын арасындакы паклыг ҝүнләринин бирҝә сајы он ҝүнү кечмәдији тәгдирдә ики ган бир һејз һесаб едилир вә арадакы фасилә паклығы адландырылан мүддәтдә исә, ваҹиб еһтијата әсасән, һәм һаизә һарам олан ишләрдән чәкинмәли, һәм дә пак гадына ваҹиб олан ишләри ҝөрмәлидир.

2) Ики ган арасындакы паклыг мүддәти он ҝүн, јахуд даһа артыг оларса, бу һалда һејз әламәтләри дашыјыб-дашымамасындан асылы олмајараг онларын һәр бири ајрыҹа һејз кими гәбул едилмәлидир.
3) Ики ган арасындакы паклыг мүддәти он ҝүндән аз оларса, лакин ики ганла арадакы паклыг мүддәти бирликдә он ҝүндән артыг оларса, бу һалда вахт мејары ҝүнләрин сајындан даһа өнәмли һесаб едилир вә гадын һејз адәти ҝүнләри әрзиндә ҝөрдүјү ганы һејз, адәтиндән башга ҝүнләрдә ҝөрдүјү ганы исә истиһазә кими гәбул етмәлидир.


Вәгтијјә адәтинә саһиб олан гадын

Мәсәлә 535. Вәгтијјә адәтинә саһиб олан вә адәтинин башланғыҹы бәлли олан гадынлар ики гисмә бөлүнүр:

1) Ики ардыҹыл ај әрзиндә мүәјјән вахтда һејз ганы ҝөрмәјә башлајараг бир нечә ҝүндән сонра пакланан, лакин бу ајларда адәт ҝүнләринин сајы ејни олмајан, мәсәлән, ики ардыҹыл ајын һәр бириндә ајын 1-дән етибарән ган ҝөрмәјә башлајан, анҹаг биринҹи ајын 7-дә, икинҹи ајын исә 8-дә пак олан (һејз ганы кәсилән) гадын ајын 1-ни өзү үчүн һејз адәтинин башланғыҹы кими гәбул етмәлидир.

2) Ики ардыҹыл ај әрзиндә мүәјјән вахтда үч ҝүн вә ја даһа артыг ган ҝөрән, сонра пакланан, ардынҹа икинҹи дәфә ган ҝөрән гадын вә ган ҝөрдүјү ҝүнләрлә арада пак олдуғу ҝүнләрин бирликдә сајы он ҝүнү кечмәјән, бунунла белә икинҹи ајбашы ҝүнләринин сајы биринҹи ајдакындан аз вә ја чох олан, мәсәлән, биринҹи ај сәккиз, икинҹи ај исә доггуз ҝүн ајбашы олан, лакин ики ајын һәр бириндә ајын әввәлиндән етибарән ган ҝөрмәјә башлајан гадын да ајын илк ҝүнүнү өзү үчүн һејз адәтинин башланғыҹы кими гәбул етмәлидир, ган ҝөрдүјү бүтүн ҝүнләрдә һаиз сајылыр, арадакы фасилә паклығы адландырылан ҝүнләрдә исә, ваҹиб еһтијата әсасән, бир тәрәфдән һаиз гадына һарам олан ишләри ҝөрмәмәли, диҝәр тәрәфдән дә пак гадына ваҹиб олан ишләри ҝөрмәлидир.


Мәсәлә 536. Вәгтијјә адәтинә саһиб олан вә адәтләринин сону бәлли олан гадынлар да ики гисмә бөлүнүр:

1) Ики ардыҹыл ај әрзиндә һејз ганы ҝөрән вә бир нечә ҝүндән сонра мүәјјән вахтда пак олан, лакин ики ајда ајбашы ҝүнләринин сајы ејни олмајан, мәсәлән, биринҹи ај ган ифразы ајын 3-дә, икинҹи ај исә 5-дә башлајан, анҹаг һәр ики ајын 9-да ганахмасы баша чатан гадын ајын 9-ну өзү үчүн һејз адәтинин сону кими гәбул етмәлидир. Бунун әһәмијјәтини бир мисалла белә изаһ етмәк олар: Әҝәр сөзүҝедән гадында ган ифразы бешинҹи ај тәсадүфән он ҝүнү кечәрәк ајын 15-дәк давам едәрсә, бу һалда онун ајын 9-дан 15-дәк мүшаһидә етдији ган истиһазә сајылыр.

2) Ики ај ардыҹыл ај әрзиндә үч ҝүн вә ја даһа артыг ган ифразы мүшаһидә едән, сонра пакланан, даһа сонра икинҹи дәфә ган ҝөрдүкдән сонра мүәјјән вахтда пакланан вә ган ҝөрдүјү ҝүнләрлә арада пак олдуғу ҝүнләрин бирликдә сајы он ҝүнү кечмәјән, лакин икинҹи ај ајбашы ҝүнләринин сајы биринҹи ајдан аз вә ја чох олан, мәсәлән, биринҹи ајын 3-дән 5-дәк ган ҝөрән, сонра ики ҝүн пак олан, ардынҹа ајын 8-дән 10-дәк јенидән ган ҝөрән, икинҹи ајын исә 1-дән 5-дәк ган ҝөрән, сонра ики пак олан вә ардынҹа ајын 7-дән 10-дәк јенидән ган ҝөрән гадын ајын 10-ну өзү үчүн һејз адәтинин сонунҹу ҝүнү кими гәбул етмәлидир. Бунун әһәмијјәтини бир мисалла белә изаһ етмәк олар: Әҝәр сөзүҝедән гадында ган ифразы бешинҹи ај тәсадүфән он ҝүнү кечәрәк ајын 15-дәк давам едәрсә, бу һалда онун ајын 10-дан 15-дәк мүшаһидә етдији ган истиһазә, ондан әввәл мүшаһидә етдији ики ган исә һејз сајылыр, арадакы фасилә паклығы адландырылан ҝүнләрдә исә, ваҹиб еһтијата әсасән, бир тәрәфдән һаиз гадына һарам олан ишләри ҝөрмәмәли, диҝәр тәрәфдән дә пак гадына ваҹиб олан ишләри ҝөрмәлидир.


Мәсәлә 537. Вәгтијјә адәтинә саһиб олан гадын адәт вахтында, јахуд ондан бир-ики ҝүн өнҹә вә ја бир гәдәр дә тез ган ҝөрмәјә башлајарса вә бу, гадынлар арасында “адәти еркән башламышдыр” дејилә биләҹәк бир вәзијјәтдирсә, һәрчәнд һәмин ганда һејз әламәтләри олмаса да, мәсәлән, рәнҝи сары олса да, о, һаиз гадын үчүн ачыгланан һөкмләрә әмәл етмәлидир. Сонрадан һејз олмадығыны баша дүшдүјү тәгдирдә исә, мәсәлән, ган ифразы үч ҝүндән өнҹә баша чатарса, иҹра етмәдији ибадәтләринин гәзасыны јеринә јетирмәли, иҹрасы үчүн вахт галдығы һалда исә онлары әда етмәлидир. Бу ики һалдан башга диҝәр һалларда, мәсәлән, адәтиндән “адәти еркән башламышдыр” дејилә билмәјәҹәк, әксинә, “адәтиндән башга бир вахтда ган ҝөрмүшдүр” дејилә биләҹәк гәдәр тез ган ҝөрән, јахуд адәт ҝүнләри кечдикдән сонра, һәрчәнд адәт вахтындан гыса мүддәт сонра олса белә, ган ҝөрән гадын исә һәмин ганда һејз әламәтләри олдуғу, һәмчинин, һејз әламәтләри олмадығы, лакин ифразынын үч ҝүн давам едәҹәјини билдији тәгдирдә һаиз гадын үчүн бәјан едилән һөкмләрә әмәл етмәли, үч ҝүн давам едиб-етмәјәҹәјини билмәдији тәгдирдә, лазым еһтијата әсасән, һәм мүстәһазәјә ваҹиб олан ишләри иҹра етмәли, һәм дә һаизә һарам олан ишләрдән чәкинмәлидир.


Мәсәлә 538. Вәгтијјә адәтинә саһиб олан гадын әҝәр өз адәт вахтында ган ҝөрәрсә, бу ганын ифразы он ҝүндән артыг давам етмәзсә, ганда јалныз һејз әламәтләри мүшаһидә едиләрсә, һәрчәнд әламәтләр дәрәҹәләринә ҝөрә фәргли олса белә, мәсәлән, бәзи ифразатларын рәнҝи гара, бәзиләринин исә түнд гырмызы оларса, јахуд јалныз истиһазә әламәтләри мүшаһидә едиләрсә, мәсәлән, рәнҝи сары оларса, һәрчәнд ифразатларда сарылығын дәрәҹәси фәргли оларса, бир сөзлә ганын нөвүнү фәргләндирмәк мүмкүн олмазса вә гадын һејз ҝүнләринин сајыны онун әламәтләри васитәси илә ајырд едә билмәзсә, мүмкүн олдуғу тәгдирдә ашағыдакы ики шәрти нәзәрә алмагла јалныз ата, јалныз ана, јахуд һәр ики тәрәфдән гоһум олмасындан, сағ олуб-олмамасындан асылы олмајараг гоһумлары арасындан бәзи гадынларын адәт ҝүнләрини өзү үчүн адәт ҝүнләри кими гәбул етмәлидир:

a) Онун адәт ҝүнләринин сајынын өз һејз адәтинин мүддәти илә зиддијјәт тәшкил етдијини билмәмәлидир. Мәсәлән, өзү һәјатынын ҝәнҹлик чағында вә һормонал сағламлығынын гајдасында олдуғу дөврдә, һәмин гадын исә бир гајда олараг адәт ҝүнләринин сајынын азалдығы менопауза әрәфәсиндә, јахуд әксинә, өзү менопауза әрәфәсиндә, һәмин гадын исә ҝәнҹлик вә һормонал сағламлығын гајдасында олдуғу јаш дөврүндә олмамалыдыр. Јахуд гадынын өзү нагис әдәдијјә адәтинә дә саһиб олмамалы, о ҹүмләдән мисал олараг адәт ҝүнләринин сајы үч ҝүндән артыг, он ҝүндән әскик олмагла ики рәгәм арасында дәјишмәмәлидир. Мәсәлән, һәр ајын 10-дан етибарән ја беш, ја да једди ҝүн мүддәтиндә ајбашы олан гадын он ҝүндән артыг ган ҝөрдүкдә бәзи гоһумларыны нәзәрә алараг беш ҝүндән аз, јахуд једди ҝүндән артыг давам едән ифразат мүддәтини һејз кими гәбул едә билмәз.

b) Нәзәрә алаҹағы гоһумунун адәт ҝүнләринин сајынын биринҹи шәртә саһиб олан диҝәр гоһумларынын адәт ҝүнләринин сајындан фәргләндијини билмәмәлидир. Лакин әҝәр фәрг һесаба алынмајаҹаг гәдәр ҹүзи оларса, зәрәри јохдур.


Гоһумларын адәтинә мүраҹиәт етмәк мүмкүн олмадығы тәгдирдә исә үч ҝүндән он ҝүнәдәк һејз адәти үчүн ујғун һесаб етдији сајда ҝүнү өзү үчүн һејз тәјин едә биләр вә даһа јахшы олар ки, өзүнә мүнасиб ҝөрдүјү тәгдирдә једди ҝүн тәјин етсин. Тәбии ки, гејд едилдији кими әҝәр бир гадын нагис әдәдијјә адәтинә дә саһибдирсә, мәсәлән, адәт ҝүнләринин сајы һәр ајын 1-дән етибарән беш, јахуд алты ҝүн ајбашы олан гадын кими үч ҝүндән артыг вә он ҝүндән аз олмагла ики (минимум вә максимум) рәгәм арасында дәјиширсә, онун сечими беш ҝүндән аз, јахуд алты ҝүндән чох ола билмәз (башга сөзлә ја беш, ја да алты ҝүнү өзү үчүн һејз ҝүнләри олараг гәбул етмәлидир).


Гејд етмәк лазымдыр ки, гадын гоһумларынын адәтинә мүраҹиәт етмәк, јахуд шәхси сечим үсулу илә өзү үчүн мүәјјәнләшдирдији һејз ҝүнләрини, өнҹәки һејз дөврүнүн битмәси илә арасында минимум он ҝүн фасилә олмасы шәрти илә, ган ҝөрдүјү илк ҝүндән һесабламалыдыр. Һәмчинин, һејз мүддәти олараг тәјин етдији ҝүнләрин сајы 540-ҹы мәсәләдә изаһ едиләҹәји кими адәт вахты илә дә узлашмалыдыр.


Мәсәлә 539. Вәгтијјә адәти олан гадын әҝәр өз адәт вахтында ган ҝөрәрсә вә онун ифразы он ҝүндән артыг давам етмәзсә, бәзи ҝүнләрдә ҝөрдүјү ганда һејз әламәтләри һәрчәнд мүхтәлиф дәрәҹәләрлә дә олса мүшаһидә едиләрсә, мәсәлән, ифразатын бир гисминин рәнҝи гара, диҝәр гисминин рәнҝи исә түнд гырмызы оларса, бәзи ҝүнләрдә исә ганда һејз әламәти олмазса, мәсәлән, һәрчәнд түндлүк вә ачыглыг бахымындан бир-бириндән фәргләнсә дә, сары рәнҝдә оларса:

a) Ганын һејз әламәтләринә малик олдуғу ҝүнләрин сајы үч ҝүндән аз вә он ҝүндән чох олмазса, һәмин ҝүнләрдә ифраз олан ганы һејз, диҝәр ифразатлары исә истиһазә кими гәбул етмәлидир.

b) Һејз әламәтләринә малик олан ган үч ҝүндән аз ифраз оларса, ону һејз кими гәбул етмәли вә һејз ҝүнләринин сајыны да әввәлки мәсәләдә изаһ едилән ики үсулдан бири (гоһумларын адәтинә мүраҹиәт етмәк, јахуд шәхси сечим) илә тәјин етмәлидир. Бу сајын тамамланмасы мүмкүн олдуғу тәгдирдә һејз әламәтләринә малик олан гандан сонракы ифразатларын баш вердији ҝүнләр һесабына едилмәлидир.

c) Һејз әламәтләринә малик олан ган он ҝүндән артыг ифраз оларса, мүмкүн олдуғу тәгдирдә сајдан азалтма вә ихтисар сон ҝүнләрин һесабына едилмәлидир. Чүнки бу һалда гадын һејз ҝүнләри олараг сечдији ҝүнләри һејз әламәтинә малик олан ганын ифраз олдуғу илк ҝүндән һесаблајыр, диҝәр ган ифразатларыны исә истиһазә кими гәбул едир.


Гејд етмәк лазымдыр ки, “а”,“б” вә “ҹ” бәндләриндә шәрһ едилән һәр үч һалда һәмин (һејз ҝүнләри олараг сечилән) ҝүнләрин адәт вахты илә үст-үстә дүшүб-дүшмәмәсинин һеч бир фәрги јохдур. Мәсәлән, вәгтијјә адәти ајын илк ҝүнүндән башлајан гадын ајын әввәлиндән 15-дәк ган ҝөрәрсә вә бу ган 4-ҹү ҝүндән 9-ҹу ҝүнәдәк һејз әламәтләри илә ифраз оларса, гадын ајын 4-9-ҹу ҝүнләрини һејз ҝүнләри кими гәбул етмәлидир, 1-3-ҹү ҝүнләр вә 10-15-ҹи ҝүнләрдә мүшаһидә едилән ган исә истиһазәдир.


Мәсәлә 540. Вәгтијјә адәтинә саһиб олан гадын һејз ҝүнләрини адәт вахты хариҹиндә тәјин едә билмәз. Буна әсасән, әҝәр онун адәтинин башланғыҹы мәлумдурса, мәсәлән, һәр ајын илк ҝүнүндән етибарән ган ҝөрүрсә, ајлардан бириндә ајын илк ҝүнүндән 15-дәк ган ҝөрәрәк һејзин әламәтләри илә онун ҝүнләринин сајыны мүәјјән едә билмәзсә, ган мүшаһидә етдији илк ҝүнү, јәни ајын илк ҝүнүнү һејз кими гәбул етмәлидир, ҝүнләрин сајы илә бағлы исә 538-ҹү мәсәләдә гејд едиләнләрә мүраҹиәт етмәлидир. Бу һалда о, һејз үчүн сечдији ҝүнләри ганын мүшаһидә едилдији илк ҝүндән сонракы ҝүнләрдән, мәсәлән, онунҹу ҝүндән башлајараг һесаблаја билмәз. Һәмчинин, вәгтијјә адәтинә саһиб олан вә адәти ајын 11-дән башлајан бир гадын бир ај, мәсәлән, ајын 1-дән 18-дәк ган ҝөрәрсә, һәрчәнд илк ҝүнләрдә мүшаһидә едилән ганда һејз әламәтләри олса да, һејз адәти үчүн сечдији ҝүнләри ајын 1-дән башлајараг һесаблаја, јахуд ајын илк он ҝүнүнү һејз ҝүнләри кими гәбул едә билмәз. Һабелә, сону мәлум олан, мәсәлән, ајын 15-ә тәсадүф едән вәгтијјә адәтинә саһиб олан гадын ајлардан бириндә ајын 1-дән 16-дәк ган ҝөрәрсә, адәтинин сонуну ајын 10-на тәјин едә билмәз. Бу һалда о һесабламаны елә апармалыдыр ки, өзү үчүн һејз ҝүнләри олараг тәјин етдији ҝүнләрин сонунҹусу адәт вахтынын сону илә үст-үстә дүшмәлидир.


Мәсәлә 541.Вәгтијјә адәтинә саһиб олан вә ајлардан бириндә адәт вахтында үмумијјәтлә ган ҝөрмәјән, лакин һәмин ајын сајы он ҝүндән артыг олан башга ҝүнләриндә ган мүшаһидә едән вә һејз ҝүнләринин сајыны онун әламәтләринә әсасән мүәјјән едә билмәјән гадын өз адәт ҝүнләриндә ган ҝөрән вә ган ифразы он ҝүндән артыг давам едән гадын кими һәрәкәт етмәлидир.


Мәсәлә 542. Вәгтијјә адәти олан гадын өз адәт вахтында ган мүшаһидә етдикдә онун ифразы он ҝүндән артыг давам едәрсә вә ганын һејз әламәти илә ифраз олдуғу ҝүнләрин сајы үч ҝүндән аз вә он ҝүндән чох олмазса, мәсәлән, вәгтијјә адәти ајын илк ҝүнүндән башлајан бир гадын ајын 1-дән дөрд ҝүн һејз әламәти, сонра дөрд ҝүн истиһазә әламәти, даһа сонра јенидән дөрд ҝүн һејз әламәти илә ган ҝөрәрсә, јалныз илк дөрд ҝүн әрзиндә ҝөрдүјү ганы һејз кими гәбул етмәлидир, диҝәр ҝүнләрдә ҝөрдүјү ган исә истиһазәдир. Һәмчинин, әҝәр ајын илк ҝүнүндән етибарән дөрд ҝүн һејз, сонра он ҝүн истиһазә, ардынҹа јенидән дөрд ҝүн һејз әламәти илә ган ҝөрәрсә, јалныз һејз әламәти дашыјан илк дөрд ҝүндәки ифразаты һејз кими гәбул етмәлидир, диҝәр ифразатлар исә истиһазә сајылыр.


Мәсәлә 543. Вәгтијјә адәтинә саһиб олан бир гадын әҝәр үч ҝүн, јахуд даһа артыг ган ҝөрәр, сонра пакланараг ардынҹа јенидән ган ҝөрәрсә, ики ган арасындакы фасилә он ҝүндән аз оларса, ган ҝөрдүјү ҝүнләрлә арада пак олдуғу ҝүнләрин сајы бирликдә он ҝүндән чох оларса, биринҹи вә икинҹи ган ифразынын һеч бири ајрылыгда он ҝүндән чох давам етмәзсә, мәсәлән, беш ҝүн ган ҝөрәрсә, сонра беш ҝүн пакланарса, ардынҹа јенидән беш ҝүн ган ҝөрәрсә, она вәгтијјә вә адәтијјә саһиби олан гадынлар үчүн 531 вә 532-ҹы мәсәләләрдә гејд едилән һөкмләр шамил олунур.


Әдәдијјә адәтинә саһиб олан гадын

Мәсәлә 544. Әдәдијјә адәтинә саһиб олан, һејз ҝүнләринин сајы бәлли олан гадынлар ики гисмә бөлүнүр:

1) Ики ардыҹыл ај әрзиндә һејз ҝүнләринин сајы бәрабәр олан, лакин ган ҝөрмә вахты ејни олмајан (ајларын ејни ҝүнләринә тәсадүф етмәјән) гадын белә вәзијјәтдә нечә ҝүн ган ифразы мүшаһидә едәрсә, һәмин ҝүнләр онун адәти олур, мәсәлән, әҝәр биринҹи ајын 1-дән 5-дәк, икинҹи ајын исә 11-дән 15-дәк ган ҝөрәрсә, онун адәти беш олур.

2) Ики ардыҹыл ај әрзиндә үч ҝүн вә ја даһа артыг ган ҝөрән, сонра бир ҝүн вә ја даһа артыг пак олан, ардынҹа икинҹи дәфә ган ҝөрән вә биринҹи ај ган ҝөрдүјү вахт икинҹи ајын ејни ҝүнләри илә үст-үстә дүшмәјән гадынын ган ҝөрдүјү бүтүн ҝүнләрлә арада пак олдуғу ҝүнләрин сајы бирликдә он ҝүнү кечмирсә, ики ајда ган ҝөрдүјү ҝүнләрин сајы ејнидирсә, ган ҝөрдүјү бүтүн ҝүнләр онун һејз адәти сајылыр вә ваҹиб еһтијата әсасән, арада пак олдуғу ҝүнләрдә еһтијатән һаиз олмајан гадына ваҹиб олан ишләри јеринә јетирсин, һаизә һарам олан ишләрдән исә чәкинсин. Мәсәлән, әҝәр биринҹи ајын 1-дән 3-дәк ган ҝөрәрсә, сонра ики ҝүн пак оларса, ардынҹа ајын 6-дан 8-дәк үч ҝүн мүддәтиндә ган ҝөрәрсә, икинҹи ајын исә 11-дән 13-дәк ган ҝөрәрсә, сонра ики ҝүн пак оларса, ардынҹа ајын 16-дан 18-дәк үч ҝүн ган ҝөрәрсә, онун әдәдијјә адәти алты ҝүн олур вә арадакы паклыг мүддәтиндә, ваҹиб еһтијата әсасән, һәм һаизә јасаг олан ишләрдән узаг дурмалы, һәм дә пак гадына ваҹиб олан ишләри ҝөрмәлидир.


Лакин әҝәр бир ајда үч ҝүн ган ҝөрәр, сонра пакланар вә ардынҹа јенидән ган ҝөрәрсә, нөвбәти ајда исә беш ҝүн ган ҝөрәр, сонра пакланар вә ардынҹа јенидән ган ҝөрәрсә вә һәр ики ајда ган ҝөрдүјү ҝүнләрлә арада пак олдуғу ҝүнләрин сајы бирликдә сәккиз ҝүнә бәрабәр оларса, бу һалда сөзүҝедән гадын әдәдијјә адәти саһиби дејил, һөкмү гаршыда изаһ едиләҹәк мүзтәрибә категоријасына дахилдир.


Мәсәлә 545. Јалныз әдәдијјә адәти олан вә адәтинин вахты мүәјјән олмајан гадын һејз әламәтләринә малик олан ган ҝөрдүкдә, һәмчинин, әҝәр ганда һејз әламәтләри јохдурса, лакин гадын онун ифразынын үч ҝүн давам едәҹәјини билирсә, ону һејз кими гәбул етмәли вә һаиз гадын үчүн нәзәрдә тутулан һөкмләрә ујғун давранмалыдыр. Үч ҝүн давам едиб-етмәјәҹәјини билмәдији тәгдирдә исә, ваҹиб еһтијата әсасән, һәм мүстәһазәјә ваҹиб олан ишләри ҝөрмәли, һәм дә һаизә һарам олан ишләрдән чәкинмәлидир.


Мәсәлә 546. Әдәдијјә адәтинә саһиб олан гадын әҝәр адәт ҝүнләриндән аз вә ја чох ган ҝөрәрсә вә ган ҝөрдүјү ҝүнләрин сајы 10-у кечмәзсә, һәрчәнд ганда һејз әламәтләри олмаса белә, һәмин ҝүнләрин һамысыны һејз кими гәбул етмәлидир.


Мәсәлә 547. Әдәдијјә адәтинә саһиб олан гадында ган ифразы он ҝүндән артыг давам едәрсә, ҝөрдүјү ифразатларын һамысы бир-биринә бәнзәјәрсә вә ганында дәрәҹәсинә ҝөрә бир-бириндән фәргләнмәсинә, мәсәлән, бәзи ифразатларын гара, бәзиләринин исә түнд гырмызы рәнҝдә олмасына бахмајараг јалныз һејз әламәтләри мүшаһидә едиләрсә, јахуд дәрәҹәсинә ҝөрә бир-бириндән фәргләнмәсинә бахмајараг сары рәнҝдә олмасы кими истиһазә әламәтләри мүшаһидә едиләрсә, ган ҝөрмәјә башладығы ҝүндән етибарән адәт ҝүнләринин сајына бәрабәр олан мүддәтдә ҝөрдүјү ган ифразатларыны һејз, диҝәр ифразатлары исә истиһазә кими гәбул етмәлидир. Әҝәр ҝөрдүјү бүтүн ган ифразатлары ејни ҹүр олмазса, белә ки, бир нечә ҝүн ҝөрдүјү ган ифразатларында һејз әламәтләри, диҝәр ҝүнләрдә ҝөрдүјү ифразатларда исә истиһазә әламәтләри оларса, ганда һејз әламәтләри олдуғу ҝүнләрин сајы адәт ҝүнләринин сајына бәрабәрдирсә, һәмин ҝүнләри һејз, диҝәр ҝүнләри исә истиһазә кими гәбул етмәлидир. Ганда һејз әламәтләри мүшаһидә едилән ҝүнләрин сајы адәт ҝүнләринин сајындан артыг олдуғу тәгдирдә јалныз адәт ҝүнләринин сајына бәрабәр ҝүнләрдә һејздир вә диҝәр ҝүнләр арасындан исә мүмкүн олдуғу һалда сон ҝүнләр ихтисар едилмәлидир. Чүнки бу һалда гадын адәт ҝүнләрини һејз әламәтләринә малик олан ганын ҝөрүлдүјү илк ҝүндән етибарән һесаблајыр, галан ҝүнләр исә истиһазә сајылыр. Ганда һејз әламәтләринин олдуғу ҝүнләрин сајы адәт ҝүнләриндән аз олдуғу тәгдирдә исә һәрчәнд үч ҝүндән аз олса да, һәмин ҝүнләри, үстүнә ҝәлдикдә адәт ҝүнләринин сајына бәрабәр олаҹаг гәдәр ҝүн илә бирликдә һејз ҝүнләри, диҝәр ҝүнләри исә истиһазә ҝүнләри кими гәбул етмәлидир вә бу әлавә етмә мүмкүн олдуғу һалда һејз әламәтинә малик олан гандан сонра ифраз олан ганларын ҝөрүлдүјү ҝүнләрин һесабына апарылмалыдыр. Чүнки һејз әламәтләринин көмәји илә әдәдијјә адәтинин ҝүнләринин сајыны дејил, онун башланма вахтыны мүәјјән етмәк олар.


Гејд етмәк лазымдыр ки, беш ҝүнлүк әдәдијјә адәти олан гадын ган ҝөрмәјә давам едәрсә вә һејз әламәти олан ганын ифразынын баша чатмасындан сонра он ҝүн кечмәмиш јенидән һејз әламәти олан ган ҝөрәрсә, мәсәлән, беш ҝүн гара, сонра доггуз ҝүн сары, ардынҹа јенидән беш ҝүн гара рәнҝли ган ҝөрәрсә, илк ганы һејз, диҝәрләрини исә истиһазә кими гәбул етмәлидир. Чүнки бир ганы фәргләндириҹи әламәтләринә әсасланмагла јалныз о һалда һејз кими гәбул етмәк олар ки, ондан сонра бир даһа һејз әламәтләринә малик олан ган ифраз олсун. Икинҹи ганы бүтөвлүклә һејз һесаб етмәк олмурса, о заман ону фәргләндирмәк дә доғру дејил, бу сәбәбдән онларын (илк беш ҝүндән сонра ҝөрүлән ганларын) һамысы истиһазәдир вә икинҹи ганын бир гисмини фәргләндириҹи әламәтләринә әсасланмагла һејз һесаб етмәк олмаз. Лакин гадынын беш ҝүн гара, сонра он ҝүн сары, ардынҹа јенидән беш ҝүн гара рәнҝли ган ифразы ҝөрдүјү тәгдирдә исә һејз әламәтинә малик олан биринҹи вә үчүнҹү ганы һејз, онларын арасында ҝөрүлән ганы исә истиһазә кими гәбул етмәк лазымдыр.


Мәсәлә 548. 516-ҹы мәсәләдә гејд едилдији кими гадын нагис әдәдијјә адәтинә дә саһиб ола биләр. Адәт ҝүнләринин сајы үч ҝүндән аз, он ҝүндән чох олмајан ики рәгәм арасында дәјишән гадыны буна мисал ҝөстәрмәк олар. О, мәсәлән, һәр ај ја алты, ја да једди ҝүн ган ҝөрүр вә бу һадисә үрфән онун нагис адәти сајылаҹаг гәдәр тәкрарланыр. Белә бир гадында ган ифразы он ҝүндән артыг давам етдији тәгдирдә һејз әламәтләри васитәси илә, јахуд бәзи гоһумларынын адәтини нәзәрә алмагла вә сај сечими гајдасы илә алты ҝүндән аз, јахуд једди ҝүндән артыг олан бир мүддәти өзү үчүн һејз ҝүнләри кими гәбул едә билмәз. Беләликлә, әҝәр әламәтләрә, јахуд гоһумларын адәтинә әсасән мүәјјән едилән ҝүн сајы беш оларса, бу һалда адәтини беш ҝүнлүк адәт кими тәјин едә билмәз. Әксинә, адәтинин дәгиг олан алты ҝүнлүк (минимум) мүддәтини һејз ҝүнләри кими гәбул етмәлидир. Һәмчинин, әҝәр әламәтләрә, јахуд гоһумларын адәтинә әсасән мүәјјән едилән ҝүн сајы сәккиз оларса, бу һалда адәтини сәккиз ҝүнлүк адәт кими тәјин едә билмәз. Әксинә, адәтинин дәгиг олан једди ҝүнлүк максимум мүддәтини һејз ҝүнләри кими гәбул етмәлидир.


4) Мүбтәдиә

Мәсәлә 549. Мүбтәдиә илк дәфә ајбашы олан (менархе)
 гадын демәкдир. Мүбтәдиә гызын һансы әламәтләрә малик бир ган ҝөрдүкдә ону һејз кими гәбул едә биләҹәји илә бағлы һөкм јалныз әдәдијјә адәти олан гадынлар үчүн 545-ҹи мәсәләдә бәјан едилән һөкм кимидир.


Мәсәлә 550. Мүбтәдиә гыз он ҝүндән артыг ган ҝөрәрсә вә ҝөрдүјү ган ифразатларынын һамысы - һәрчәнд дәрәҹәләри фәргли олса да - ејни әламәтләрә малик оларса, мәсәлән, һамысында һејз әламәтләри
 оларса, һәрчәнд бәзи ифразатларын рәнҝи гара, бәзиләрининки исә түнд гырмызы олса да, јахуд ган ифразатларынын һамысында истиһазә әламәти оларса, јәни сары рәнҝдә ҝөрүләрсә - һәрчәнд иразатларда сарылығын дәрәҹәси фәргли олса да - јалныз ата, јалныз ана, јахуд һәр ики тәрәфдән гоһум олмасындан, сағ олуб-олмамасындан асылы олмајараг, лакин ашағыдакы ики шәрти нәзәрә алмагла гоһумларындан биринин адәт мүддәтини өзү үчүн һејз, диҝәр ҝүнләри исә истиһазә кими гәбул етмәлидир:


а) Онун адәт мүддәтинин өз һејз мүддәти илә узлашмадығыны билмәмәлидир.
 Мәсәлән, өзү һәјатынын ҝәнҹлик чағында олдуғу һалда вә һормонал сағламлығы гајдасында олдуғу һалда, һәмин гадын бир гајда олараг адәт ҝүнләринин сајынын азалдығы менопауза әрәфәсиндә олмамалыдыр. 


б) Һәмин гадынын адәт мүддәтинин биринҹи шәртә саһиб олан диҝәр гоһумларынын адәт мүддәтиндән фәргләндијини билмәмәлидир. Лакин әҝәр фәрг һесаба алынмајаҹаг гәдәр ҹүзи оларса, зәрәри јохдур.


Бу иш (гоһумларын адәтинә мүраҹиәт етмәк) мүмкүн олмадығы тәгдирдә исә һејз мүддәти үчүн ујғун һесаб етдији 3-10 ҝүнү өзү үчүн һејз тәјин едә биләр вә даһа јахшы олар ки, өзүнә мүнасиб ҝөрдүјү тәгдирдә једди ҝүн тәјин етсин.


Мәсәлә 551. Мүбтәдиә он ҝүндән артыг мүддәтдә бир нечә ҝүн һејз, бир нечә ҝүн исә истиһазә әламәтләри илә ифраз олан ган ҝөрәрсә, һејз әламәтинә малик олан ган ифразы үч ҝүндән аз вә он ҝүндән артыг давам етмәдији тәгдирдә онларын һамысы һејздир. Лакин сөзүҝедән гыз ган ифразы мүшаһидә етмәјә давам едәрсә вә һејз әламәти олан ганын ифразынын баша чатмасындан он ҝүн кечмәмиш јенидән һејз әламәти олан ган ҝөрәрсә, мәсәлән, беш ҝүн гара рәнҝли ган, ардынҹа доггуз ҝүн сары рәнҝли ган, сонра јенидән беш ҝүн гара рәнҝли ган ҝөрәрсә, биринҹи ганы һејз, диҝәр ики ганы исә истиһазә кими  гәбул етмәлидир. Лакин беш ҝүн гара, ардынҹа он ҝүн сары, даһа сонра јенидән беш ҝүн гара рәнҝли ган ҝөрәрсә, һејз әламәтинә малик олан биринҹи вә үчүнҹү ганы һејз, онларын арасында ҝөрдүјү ганы исә истиһазә һесаб етмәлидир.


Мәсәлә 552. Мүбтәдиә он ҝүндән артыг мүддәтдә бир нечә ҝүн һејз, бир нечә ҝүн исә истиһазә әламәтләри илә ифраз олан ган ҝөрәрсә, лакин һејз әламәтинә малик олан ган ифразы үч ҝүндән аз баш верәрсә, һәмин ганы һејз кими гәбул етмәли вә һејз ҝүнләринин сајыны 550-ҹи мәсәләдә гејд едилән ики үсулдан (гоһумларын адәтини нәзәрә алмаг, јахуд мүәјјән сајда ҝүн сечмәк) бири илә тәјин етмәлидир. Һәмин ҝүнләрә әлавә едилән ҝүнләр мүмкүн олдуғу тәгдирдә һејз әламәтләринә малик олан гандан әввәлки дејил, сонракы ифразатларын баш вердији ҝүнләр арасындан сечилмәлидир. Һәмчинин, әҝәр һејз әламәтинә малик олан ган он ҝүндән артыг ифраз оларса, онун бир гисмини артыг изаһ едилән ики үсулдан бири илә һејз кими гәбул етмәли, ихтисар олунан (һејз ҝүнләри сајылмајан) ҝүнләри исә мүмкүн олдуғу тәгдирдә сонунҹу ҝүнләрдән сечмәлидир. Беләликлә, бу һалда һејз ҝүнләри олараг сечдији ҝүнләри һејз әламәти олан ганын ифраз олмаға башладығы тарихдән етибарән һесаблајыр, диҝәр ҝүнләри исә истиһазә кими гәбул едир.


5) Мүзтәрибә

Мәсәлә 553. Ики ардыҹыл ај әрзиндә бир-бириндән һәм вахт, һәм дә ҝүнләрин сајы бахымындан фәргләнән ајбашы олан гадына “мүзтәрибә” дејилир. Мүзтәрибә гадынын һансы әламәтләрә малик бир ган ҝөрдүкдә ону һејз кими гәбул едә биләҹәји илә бағлы һөкм јалныз әдәдијјә адәти олан гадынлар үчүн 545-ҹи мәсәләдә бәјан едилән һөкм кимидир.


Мәсәлә 554. Мүзтәрибә гадын он ҝүндән артыг ган ифразы мүшаһидә едәрсә вә ҝөрдүјү ган ифразатларынын һамысы ејни ҹүр оларса – 550-ҹи мәсәләдә мүбтәдиә гызлар үчүн шәрһ едилдији гајдада – она шамил олунан һөкм мүбтәдиә гыза шамил олунан һөкм кимидир. Арадакы фәрг јалныз будур ки, бурада гоһумларын нәзәрә алынмасы ваҹиб еһтијата әсасланыр.


Гејд етмәк лазымдыр ки, бу мәсәлә мүзтәрибә гадынын үмумијјәтлә адәт саһиби олмадығы һаллара шамил олунур. Нагис әдәдијјә адәтинә (516-ҹы мәсәләдә изаһ едилмишдир) саһиб олдуғу тәгдирдә исә һејз ҝүнләринин сајыны гејд едилән үсулларла (гоһумларын адәтини нәзәрә алмаг, јахуд мүәјјән сајда ҝүн сечими) тәјин етмәк истәдикдә позулмуш нагисә адәтинә ујғун олмајан бир рәгәми сечә билмәз. Мәсәлән, нагисә адәти даима сәккиз ҝүндән артыг олан бир гадын једди рәгәмини (һејз ҝүнләринин сајы олараг) сечә билмәз.


Мәсәлә 555. Мүзтәрибә он ҝүндән артыг мүддәтдә бир нечә ҝүн һејз, бир нечә ҝүн исә истиһазә әламәтләри илә ифраз олан ган ҝөрәрсә, мүбтәдиә үчүн 551 вә 552-ҹи мәсәләләрдә гејд едилән ҝөстәришләрә ујғун һәрәкәт етмәлидир. Нагисә адәтинә саһиб олдуғу тәгдирдә исә өнҹәки мәсәләдә гејд едиләнләрә риајәт етмәлидир.


6) Насијә

Мәсәлә 556. Адәт ҝүнләринин сајыны, јахуд заманыны вә ја һәр икисини унудан гадына “насијә” дејилир. Бу гадын үч ҝүндән аз вә он ҝүндән чох олмајараг ифраз олан бир ган ҝөрәрсә, һејз әламәтләринә
 малик олуб-олмамасындан асылы олмајараг, онларын һамысыны һејз кими гәбул етмәлидир. Ган ифразы он ҝүндән артыг давам едәрсә, бурада үч вәзијјәт тәсәввүр едилә биләр:


а) даһа әввәл әдәдијјә адәтинә саһиб олан насијә;


б) даһа әввәл вәгтијјә адәтинә саһиб олан насијә;


ҹ) даһа әввәл вәгтијјә вә әдәдијјә адәтинә саһиб олан гадын.


Бүтүн бу һалларла бағлы һөкмләр гаршыдакы мәсәләләрдә изаһ едиләҹәкдир.


Әдәдијјә адәтинә саһиб олмуш насијә

Мәсәлә 557. Әҝәр гадын он ҝүндән артыг ган ҝөрәрсә вә әдәдијјә адәтинә саһиб олмасына бахмајараг, артыг һәтта иҹмалән олса белә, адәт ҝүнләринин вахтыны, јахуд сајыны хатырламајаҹаг шәкилдә унутмушдурса, бу һалда һәмин гадына мүбтәдиә илә бағлы 550-552-ҹи мәсәләләрдә изаһ едилән һөкмләр шамил олунур.


Мәсәлә 558. Әҝәр гадын он ҝүндән артыг ган ҝөрәрсә вә әдәдијјә адәтинә саһиб олса да, адәт ҝүнләринин сајыны унутмушдурса, лакин иҹмалән хатырлаја билирсә, бурада ики һал тәсәввүр едилә биләр:


а) Әҝәр һејз ҝүнләринин сајыны үч мејарла, јәни һејз әламәтләринә әсасән, јахуд гоһумларын адәтини нәзәрә алмагла вә ја ихтијари сајда ҝүн сечмәклә (бу мејарлар арасындан шәриәтә ҝөрә она аид оланыны рәһбәр тутараг) мүәјјән етдији тәгдирдә тәјин етдији һејз ҝүнләринин сајы адәтинин дәгиг олан мигдарындан аз оларса, мәсәлән, адәтини унутмушдурса, лакин иҹмалән онун сәккиз, јахуд доггуз ҝүн давам етдијинә әминдирсә, гејд едилән үч мејара әсасән тәјин едилән сај исә једдидирсә, бу һалда гадын адәтини једди ҝүн олараг тәјин едә билмәз. О, адәтинин дәгиг олан (минимум) мүддәтини, јәни сәккиз ҝүнү өзү үчүн һејз ҝүнләри олараг гәбул етмәлидир.


б) Әҝәр һејз ҝүнләринин сајыны үч мејарла, јәни һејз әламәтләринә әсасән, јахуд гоһумларын адәтини нәзәрә алмагла вә ја ихтијари сајда ҝүн сечмәклә (бу мејарлар арасындан шәриәтә ҝөрә она аид оланыны рәһбәр тутараг)
 мүәјјән етдији тәгдирдә тәјин етдији һејз ҝүнләринин сајы адәтинин дәгиг олан мигдарындан чох оларса, мәсәлән, адәтини унутмушдурса, лакин иҹмалән онун беш, јахуд алты ҝүн давам етдијинә әминдирсә, гејд едилән үч мејара әсасән тәјин едилән сај исә једдидирсә, бу һалда гадын адәтини једди ҝүн олараг тәјин едә билмәз. О, адәтинин еһтимал олунан максимум мүддәтини, јәни алты ҝүнү өзү үчүн һејз ҝүнләри олараг гәбул етмәлидир.


Бу ики һал истисна олмагла, диҝәр һалларда исә унудулмуш сајын һеч бир әһәмијјәти јохдур вә гадын мүбтәдиә һөкмүнә әмәл етмәлидир. Лакин әҝәр гадын адәтинин тәјин етдији мүддәтдән даһа узун олдуғуну еһтимал едирсә, мүстәһәб еһтијата әсасән, һаизә һарам олан ишләрдән чәкинәрәк, мүстәһазәјә ваҹиб олан ишләри ҝөрмәлидир.


Вәгтијјә адәтинә саһиб олмуш насијә

Мәсәлә 559. Әҝәр гадын он ҝүндән артыг ган ҝөрәрсә вә вәгтијјә адәтинә саһиб олмағына бахмајараг, артыг һәтта иҹмалән олса белә, адәт ҝүнләринин вахтыны хатырламајаҹаг шәкилдә унутмушдурса, бу һалда һәмин гадына мүбтәдиә илә бағлы 550-552-ҹи мәсәләләрдә изаһ едилән һөкмләр шамил олунур.


Мәсәлә 560. Әҝәр гадын он ҝүндән артыг ган ҝөрәрсә, вәгтијјә адәтинә саһиб олса да, адәт ҝүнләринин вахтыны унутмушдурса, лакин иҹмалән хатырлаја билирсә, бурада ики һал тәсәввүр едилә биләр:


а) Әҝәр һазырда ган ҝөрдүјү, мүддәти үч ҝүндән аз олан мүәјјән бир заманын онун вәгтијјә адәтинин бир һиссәсинә тәсадүф етдијини билирсә, лакин һәмин адәтинин башладығы вә сона чатдығы тарихи унутмушдурса, һејз әламәтләринә малик олан вә сөзүҝедән заман әрзиндә ҝөрүлән ганы һејз кими гәбул етмәлидир. Лакин һејз әламәтләринә малик олан ганын ҝөрүлмәси сөзүҝедән замана тәсадүф етмирсә, ону һејз кими гәбул едә билмәз. Мәсәлән, әҝәр гадын ајын 17-нин онун унутдуғу адәт ҝүнләриндән олдуғуну, јахуд адәтинин ајын икинҹи јарысына тәсадүф етдијини билирсә, инди исә ајын әввәлиндән 20-дәк ган ҝөрмүшдүрсә, һәтта ајын илк он ҝүнүндә ҝөрдүјү ганда һејз, икинҹи он ҝүнлүјүндә ҝөрдүјү ганда исә истиһазә әламәтләри олса да, адәтини илк он ҝүнә тәјин едә билмәз. Бу гадын гоһумларынын адәтинә бахмалы, бунунла да мүмкүн олмадығы тәгдирдә исә һәмин замана тәсадүф етмәк шәрти илә 3-10 ҝүн арасында мүәјјән бир мүддәти 550-ҹи мәсәләдә изаһ едилән гајдада өзү үчүн адәт сечмәлидир.


б) Әҝәр вәгтијјә адәтинин бир һиссәсини тәшкил едән мүәјјән бир вахт хатырламырса, лакин иҹмалән адәт заманынын ајын јалныз мүәјјән бир һиссәсинә, мәсәлән, биринҹи јарысына тәсадүф етдијини билирсә, бу һалда гадын һејз әламәтләринә малик олан, лакин ајын икинҹи јарысына тәсадүф едән ганы һејз кими гәрар верә билмәз, јахуд һејзи үчүн гоһумларын адәтини нәзәрә алмаг вә ја мүддәт сечмәк үсулу илә тәјин етдији ҝүнләри ајын икинҹи јарысындан сечә билмәз.


Вәгтијјә вә әдәдијјә адәтинә саһиб олмуш насијә

Мәсәлә 561. Әҝәр гадын он ҝүндән артыг ган ҝөрәрсә вә вәгтијјә вә әдәдијјә адәтинә саһибдирсә, бу һалда гаршыдакы мәсәләләрдә изаһ едиләҹәк үч вәзијјәт тәсәввүр едилә биләр.


Мәсәлә 562. Әҝәр гадын он ҝүндән артыг ган ҝөрәрсә вә вәгтијјә вә әдәдијјә адәтинә саһиб олса да, адәт ҝүнләринин вахтыны унутмушдурса, лакин ҝүнләрин сајыны хатырлајырса, һејз ҝүнләринин сајыны адәтинә ујғун олараг тәјин етмәлидир. Вахтын тәјини хүсусунда исә ганын әламәтләрини нәзәрә алараг һејз әламәтләринә малик олан ганы 560-ҹы мәсәләдә вәгтијјә адәти илә әлагәдар изаһ едилән гајдада һејз кими гәбул етмәлидир. Әламәтләрлә һејзин заманыны тәјин едә билмәсә, бу һалда адәтини ган ҝөрдүјү илк вахтдан етибарән һесаблаја билмәк шәрти илә илк ҝүндән, бу мүмкүн олмадығы тәгдирдә исә ондан сонра ган ҝөрдүјү илк замандан етибарән һесабламалыдыр. Мәсәлән, өнҹәки һејздән сонра минимум паклыг мүддәти (он ҝүн) кечмәдән он ҝүндән артыг давам едән ган ҝөрәрсә, бу һалда һејзинин вахтыны минимум паклыг фасиләсиндән сонракы ҝүнләрә тәјин етмәлидир.


Мәсәлә 563. Әҝәр гадын он ҝүндән артыг ган ҝөрәрсә вә вәгтијјә вә әдәдијјә адәтинә саһиб олса да, адәт ҝүнләринин сајыны унутмушдурса, лакин вахтыны хатырлајырса, бу һалда адәт вахтынын башланғыҹыны билдији тәгдирдә адәт ҝүнләриндә ҝөрдүјү ганы, һәрчәнд һејз әламәтләринә малик олмаса да, һејз кими гәбул етмәлидир. Ҝүнләрин сајыны тәјин етмәк үчүн исә һејз әламәтләрини, әламәтләрлә тәјин етмәк мүмкүн олмадығы һалда өз гоһумларыны нәзәрә алмалыдыр, бу да мүмкүн олмадығы тәгдирдә исә үч ҝүндән он ҝүнәдәк истәнилән сајда ҝүнү һејз кими гәбул едә биләр. Әлбәттә, 558-ҹи мәсәләдә гејд едилән ики һалда сөзүҝедән үч мејарын (әламәтлә ајырд етмә, гоһумларын нәзәрә алынмасы вә мүддәт сечими) үчү дә етибарсыз сајылыр.


Мәсәлә 564. Әҝәр гадын он ҝүндән артыг ган ҝөрәрсә вә вәгтијјә вә әдәдијјә адәтинә саһибдирсә, лакин өз адәт ҝүнләринин вахтыны вә сајыны унутмушдурса, бу һалда һөкм өнҹәки мәсәләләрдән мәлум олур. Мәсәлән, әҝәр иҹмалән ганын адәт ҝүнләринә тәсадүф едиб-етмәдијини билмирсә вә ганын әламәтләр әсасында тәјин едилмәси мүмкүн дејилсә (мәсәлән, бүтүн ифразатлар ејни әламәтләри дашыјырса) һәмин ганы һејз кими гәбул етмәли, һејз ҝүнләринин сајыны тәјин етмәк үчүн исә гоһумларынын адәтинә мүраҹиәт етмәли, мүмкүн олмадығы тәгдирдә үч ҝүндән он ҝүнәдәк истәнилән сајда ҝүнү һејз ҝүнләри кими гәбул етмәлидир. Әлбәттә, 558-ҹи мәсәләдә гејд едилән ики һалда сөзүҝедән үч мејарын (әламәтлә ајырд етмә, гоһумларын нәзәрә алынмасы вә мүддәт сечими) үчүн дә етибарсыз сајылыр.


Һејздә истибра вә истизһар

Мәсәлә 565. Һејз ганындан истибра гадынын ушаглыг јолунун вәзијјәтини, орада ган олуб-олмадығыны өјрәнмәк үчүн һәјата кечирдији бир проседурадыр. Бу истибра гадын тәрәфиндән ашағыдакы ики һал мөвҹуд олдуғу тәгдирдә јеринә јетирилир:


1) ганахмасы (ганын ваҝинадан хариҹә ифразы) он ҝүндән өнҹә тамамланыр;


2) ушаглыг јолунун паклығына әмин дејил вә ја агил инсанлара хас дүшүнҹә тәрзи илә ушаглыг јолунун пак олдуғуну еһтимал едир. Беләликлә, ушаглыг јолунун хариҹи ҹинсијјәт үзвләри кими пак олдуғуну, јахуд хариҹи үзвләриндән фәргли олараг пак олмадығыны биләрсә, истибраја еһтијаҹ јохдур.


Бу истибранын риајәт едилмәси ваҹиб олан хүсуси бир гајдасы јохдур вә гадынын истәнилән мүмкүн үсулла ушаглыг јолунун вәзијјәтини, пак олуб-олмамасыны мүәјјәнләшдирмәси кафидир. Мәсәлән, ҹинсијјәт органына бир гәдәр памбыг дахил едәрәк бир гәдәр ҝөзләјә биләр. Әҝәр һејз әснасында ганахманын гыса мүддәт әрзиндә кәсилмәси – бир чох гадынларда олдуғу кими – онун үчүн характерикдирсә, даһа артыг ҝөзләмәли, сонра памбығы чыхарараг гана булашыб-булашмадығына бахмалыдыр. Беләликлә, әҝәр памбығын сәтһиндә сары ләкә ҝөрәрсә - һәрчәнд ҹүзи дә олса – һәлә һејз сајылыр вә онунла бағлы һөкмләр нөвбәти мәсәләдә гедј едиләҹәкдир.


Мәсәлә 566. Әҝәр гадында ганахма он ҝүндән өнҹә баша чатарса вә ушаглыг јолунда ган олдуғуну еһтимал едәрсә, ја еһтијатән ибадәтләрини јеринә јетирмәли, ја да истибра етмәлидир вә истибра етмәдән ибадәтләринин иҹрасындан имтина етмәси ҹаиз дејилдир. Беләликлә, әҝәр истибра едәрсә вә пак оларса, гүсл едәрәк ибадәтләрини иҹра етмәлидир. Пак олмазса - һәрчәнд тампон азаҹыг сары рәнҝли бир мајејә булашса белә - һејз адәти олмадығы, јахуд мүбтәдиә олдуғу вә ја адәти он ҝүнлүк олдуғу тәгдирдә ҝөзләмәли, он ҝүнүн баша чатмасындан өнҹә пакланарса, гүсл етмәли, он ҝүн тамам олдугда пакланарса, јахуд ган он ҝүнү кечәрсә, он ҝүн баша чатан кими гүсл етмәли вә он ҝүн баша чатанадәк һәр вахт ушаглыг јолунда ган олуб-олмадығына шәкк етдикдә истибраны тәкрарламалыдыр. Гадынын адәтинин он ҝүндән аз олдуғу һал илә бағлы һөкм исә нөвбәти мәсәләдә ачыгланаҹагдыр.


Мәсәлә 567. Әҝәр гадынын адәти он ҝүндән аздырса, адәт ҝүнләриндә нә вахт ушаглыг јолунда ган олуб-олмадығына даир шәккә дүшсә, истибра етмәлидир вә адәт ҝүнләринин сонунадәк ушаглыг јолунда ган олдуғу тәгдирдә бу о демәкдир ки, һејз һалы давам едир. Лакин гадынын адәт ҝүнләри баша чатмадан пакланмасы истисна тәшкил едир. Адәт ҝүнләри баша чатдыгдан сонра ушаглыг јолунун пак олуб-олмадығына шәкк етдикдә исә истибра етмәлидир вә гана булашма давам едәрсә - һәрчәнд ачыг сары рәнҝли ләкә шәклиндә олса да - гадын үч вәзијјәтлә гаршылаша биләр:


а) Әҝәр он ҝүн баша чатмадан, јахуд он ҝүн баша чатдыгда пакланаҹағыны биләрсә, гүсл етмәмәли вә паклананадәк ҝөзләмәлидир.


б) Ганын он ҝүндән артыг ифраз олаҹағыны биләрсә, адәт ҝүнләриндән сонракы ҝүнләрдә ҝөрдүјү ган истиһазә сајылыр, беләликлә, гүсл етмәли вә мүстәһазәнин вәзифәләрини иҹра етмәлидир.


ҹ) Һәмин ганын он ҝүн баша чатмадан кәсиләҹәјинә шәкк едәрсә вә буну еһтимал едәрсә, мүстәһәб еһтијата әсасән, бир ҝүн ибадәти тәрк етмәли, сонра һејз гүслү алмалы вә мүстәһазәнин ишләрини ҝөрмәлидир. Һәрчәнд ганын вәзијјәти илә бағлы шәкк давам етдији тәгдирдә бир ҝүндән артыг (он ҝүн баша чатанадәк) ибадәтләрини тәрк етмәси дә ҹаиздир. Адәт ҝүнләринин баша чатмасындан сонра ибадәтләрин иҹрасындан бу гајдада имтина етмәк фигһ терминолоҝијасында “истизһар” адландырылыр.


Мәсәлә 568. Истизһар ибадәтдән вә һејз һалында һаизә һарам олан диҝәр һәрәкәтләрдән чәкинмәк демәкдир вә гадына истизһар мүддәтиндә һаиз һөкмләри шамил олунур. Истизһар әслиндә ваҹиб дејил, она риајәт етмәк мүстәһәб еһтијатын тәләбидир вә еһтимал олунан һејз һалы илә әлагәдар бир нөв еһтијат тәдбири һесаб едилир. Истизһар гадынын вәзијјәтиндә ашағыдакы беш шәрт мөвҹуд олдугда јеринә јетирилир:


1) әдәдијјә адәтинә саһиб олмалыдыр, истәр ејни заманда вәгтијјә адәтинә дә саһиб олсун, истәрсә олмасын;


2) адәти он ҝүндән аз олмалыдыр;


3) адәт мүддәтиндән артыг ган ҝөрмәлидир;


4) адәт ҝүнләриндән сонра ганын ифразынын он ҝүнү кечиб-кечмәјәҹәјини билмәмәлидир;


5) Истизһар һөкмү адәт ҝүнләриндән сонра да ган ҝөрмәјә давам едән гадын үчүндүр, адәт ҝүнләриндән әввәл истиһазә һөкмүндә олан ган ҝөрән, сонра ганахмасы давам едәрәк адәтиндән артыг олан гадына шамил олунмур. Мәсәлән, вәгтијјә вә әдәдијјә адәтинә саһиб олан, биринҹи вә икинҹи ајларда адәти ајын 10-15-ҹи ҝүнләри олан гадын үчүнҹү ај адәт ҝүнләриндә ган ҝөрәрсә, лакин бу ган давам едәрәк нөвбәти ајадәк кәсилмәзсә, дөрдүнҹү ај һејз ҝүнләри баша чатдыгдан сонра ганахмасынын ајын 20-дән сонрајадәк давам едиб-етмәјәҹәјини билмәзсә, дөрдүнҹү ајын 10-15-ҹи ҝүнләрини һејз ҝүнләри олараг гәбул етмәли, адәт ҝүнләри баша чатдыгдан, јәни ајын 15-дән сонра ганын вәзијјәти илә бағлы шәкк етдији тәгдирдә исә мүстәһазәнин вәзифәләрини јеринә јетирмәлидир вә истизһар едәрәк ибадәтләрин иҹрасындан имтина едә билмәз.


Гадынларын ләкә ҝөрмәси илә бағлы һөкмләр

Мәсәлә 569. Вәгтијјә вә әдәдијјә адәтинә саһиб олан бир гадын адәт ҝүнләри баша чатдыгдыгдан сонра вә адәт ҝүнләринин башламасындан он ҝүн кечмәмиш ләкә ҝөрәрсә - һәрчәнд чәһрајы, јахуд сары рәнҝли ган ләкәләри олса да – бурада ики вәзијјәт тәсәввүр едилә биләр:


1) Ләкә ҝөрмә давамлы оларса, јәни адәт ҝүнләри баша чатдыгдан сонра ган тамамилә кәсилмәзсә вә гадын һәр дәфә ушаглыг јолунун вәзијјәтини јохладыгда памбыға чәһрајы, јахуд сары рәнҝли ләкә булашарса, бу һалда әҝәр ләкә ҝөрмә он ҝүндән өнҹә баша чатарса, һејз һесаб олунур. Он ҝүндән сонра кәсиләрсә, адәт ҝүнләриндән сонра ҝөрдүјү ган, истәр ләкә шәклиндә олсун, истәрсә даһа артыг һәҹмдә, истиһазә һесаб едилир. Гадын дејилән гајдада ҝөрдүјү ләкәләрин он ҝүндән өнҹә, јохса сонра кәсиләҹәјини билмәдији тәгдирдә исә 567 вә 568-ҹи мәсәләләрдә ачыгланан истизһар һөкмүнә әмәл етмәлидир.


2) Ләкә ҝөрмә давамлы олмазса, белә ки, һәтта гадын јалныз бирҹә дәфә чәһрајы, јахуд сары ган ләкәси мүшаһидә едәрсә, бу вәзијјәтлә бағлы һөкмү бир мисалла ачыглајырыг:


Һәр ајын 1-дән 7-дәк олмагла вәгтијјә вә әдәдијјә адәтинә саһиб олан бир гадында једди ҝүнлүк мүддәт баша чатдыгда ганын ифразы кәсиләрсә, ушаглыг јолунда да галмазса вә гадын гүсл едәрсә, сонра ајын 9-да гадын бир дәфә ган ләкәси ҝөрәрсә вә дәрһал кәсиләрсә, ардынҹа ајын 11-дә дә бирҹә дәфә ган ләкәси мүшаһидә едәрсә вә дәрһал кәсиләрсә, ајын 9-да ҝөрдүјү ган ләкәси һејз, 11-дә ҝөрдүјү ләкә исә истиһазә сајылыр. 7-9-ҹу ҝүнләр арасындакы паклыг фасилә паклығы һөкмүндәдир вә гадын, ваҹиб еһтијата әсасән, бу мүддәт әрзиндә һаизә һарам олан ишләрдән чәкинмәли вә һаиз олмајан гадына ваҹиб олан ишләри дә ҝөрмәлидир. 9-11-ҹи ҝүнләр арасындакы паклыг исә һәгиги паклыгдыр вә бу мүддәтдә гадына пак гадынлар үчүн олан һөкмләр шамил олунур. Беләликлә, белә бир вәзијјәтлә гаршылашан гадын 9-ҹу ҝүн ган ләкәси мүшаһидә етдикдән вә онун кәсилмәсиндән сонра һејз гүслү етмәлидир вә бундан сонра пак сајылыр. 11-ҹи ҝүн ҝөрдүјү ган ләкәси исә гәлилә истиһазәсидир вә гадын онунла бағлы һөкмләрә мүвафиг һәрәкәт етмәлидир. Гадын пак олдуғу 8-ҹи ҝүн рамазан ајынын оруҹуну тутдуғу тәгдирдә, ваҹиб еһтијата әсасән, сонрадан онун гәзасыны тутмалыдыр. Гадынын һејз ҝөрдүјү 9-ҹу ҝүнүн оруҹунун гәзасы исә ваҹибдир. Лакин 10 вә 11-ҹи ҝүнләрин оруҹу доғрудур. Әринин ону 8-ҹи, јахуд 9-ҹу ҝүн, фасилә паклығы әрзиндә бошадығыны фәрз етсәк, ваҹиб еһтијата әсасән, бу талаг доғру һесаб едилмир вә талаг сиғәси јенидән охунмалыдыр. Анҹаг әҝәр 10-ҹу, јахуд 11-ҹи ҝүн бошајарса, талаг доғру сајылыр. Диҝәр мисалларла бағлы һөкм дә даһа өнҹә гејд едиләнләрдән ајдын олур.


Мәсәлә 570. Әҝәр гадын он ҝүндән өнҹә пакланарса вә ушаглыг јолунда ган олмадығыны биләрсә,  һәрчәнд он ҝүн тамам оланадәк јенидән ган ҝөрәҹәјини ҝүман етсә дә, ибадәтләри үчүн һејз гүслү алмалы вә онлары јеринә јетирмәлидир. Лакин әҝәр он ҝүн тамам оланадәк һәрчәнд ләкә шәклиндә вә ачыг сары рәнҝдә олса белә, јенидән ган ҝөрәҹәјинә даир јәгинлик, јахуд архајынлыг һасил едәрсә (һәтта сөзүҝедән ләкәни бирҹә дәфә ҝөрәҹәјини билсә дә), даһа өнҹә гејд едилдији кими фасилә паклығында, ваҹиб еһтијата әсасән, еһтијатән һејз гүслү едәрәк ибадәтләрини јеринә јетирмәли вә һаизә һарам олан һәрәкәтләрдән еһтијатән чәкинмәлидир.


Һејзлә бағлы мүхтәлиф мәсәләләр

Мәсәлә 571. Ган он ҝүндән артыг мүшаһидә едилдикдә һејз ганынын истиһазәдән фәргләндирилмәси үчүн ганда бәзи ҝүнләр һејз әламәтләринин,
 бәзи ҝүнләр исә истиһазә әламәтләринин
 олмасы шәртдир. Лакин һејз әламәтләри олан ганда онун бүтүн әламәтләринин мүшаһидә едилмәси шәрт дејил, әламәтләрдән бири олса да, кафидир. Лакин әҝәр бәзи ҝүнләр ганда һејз әламәтләриндән бири, бәзи ҝүнләр исә икиси вә ја үчү оларса, бу ган әламәтсиз сајылыр. Һәмчинин, әҝәр бәзи ҝүнләр ганда һејзин бир гисим әламәтләри, диҝәр ҝүнләрдә исә башга гисим әламәтләри оларса, бу ган әламәтсиз һесаб едилир. Һабелә, мүшаһидәси он ҝүндән артыг давам едән ган ифразатлары арасында һејз әламәти дашыјан ган он ҝүн дахилиндә үч ајры (ардыҹыл олмајан) ҝүн әрзиндә ҝөрүләрсә, бу ган да әламәтсиз сајылыр.


Мәсәлә 572. Мүбтәдиә, мүзтәрибә, насијә вә әдәдијјә адәтинә саһиб олан гадын һејз әламәтләри олан бир ган мүшаһидә едәрсә, јахуд ганда һәрчәнд һејз әламәтләри олмаса да, онун ифразынын үч ҝүн давам едәҹәјинә даир јәгинлик һасил едәрсә, ибадәтләрини тәрк етмәли, сонрадан һејз олмадығыны билдикләри һалда исә јеринә јетирмәдикләри ибадәтләрини гәза етмәлидирләр.


Мәсәлә 573. Адәтән, һәр ај бир дәфә ајбашы олан бир гадын әҝәр бир ајда ики дәфә ган мүшаһидә едәрсә, онлардан һәр бири үч ҝүндән аз, он ҝүндән чох олмамагла давам едәрсә, онларын арасында пак оларса, арада пак олдуғу ҝүнләрин сајы да он ҝүндән аз олмазса, һәрчәнд онлардан бири, јахуд һәр икиси һејз әламәтләринә малик олмаса да, јахуд адәт ҝүнләринә тәсадүф етмәсә дә, икисини дә һејз кими гәбул етмәлидир.


Мәсәлә 574. Адәт саһиби олмајан, ган ҝөрмәси давамлы һал алан, он ҝүндән артыг ган мүшаһидә едән вә һејзи ганын әламәтләринин фәрглилијинә әсасланараг ајырд етмәли олан, мәсәлән, үч ҝүн вә ја даһа артыг мүддәт әрзиндә һејз әламәти олан ган мүшаһидә едән вә бу ганы он ҝүндән артыг ҝөрмәјән, сонра он ҝүн вә ја даһа артыг мүддәт әрзиндә истиһазә әламәти олан ган ҝөрән, ардынҹа јенидән үч ҝүн вә ја даһа артыг мүддәт әрзиндә һејз әламәтләри олан ган мүшаһидә едән вә бу ганы да он ҝүндән артыг ҝөрмәјән, мүшаһидә етдији бүтүн бу ганлары ардыҹыл (фасилә паклығы олмадан) ҝөрән бир гадын һејз әламәтләри олан биринҹи вә сонунҹу ганы һејз кими гәбул етмәлидир, онларын арасында мүшаһидә етдији ган исә истиһазәдир. Лакин әҝәр сөзүҝедән гадын вәгтијјә адәтинә саһиб оларса, бу мисалда онун ҝөрдүјү һејз әламәтләри олан ганлардан бири адәт ҝүнләринә, диҝәри исә башга ҝүнләрә тәсадүф етдији тәгдирдә јалныз адәт ҝүнләринә тәсадүф едән вә һејз әламәтләри олан ганы һејз кими гәбул етмәлидир, јердә галаны исә истиһазәдир.


Мәсәлә 575. Әҝәр гадын бир нечә ҝүнү һејз кими гәбул едәрәк ибадәт етмәсә вә сонрадан һејз олмадығыны баша дүшсә, һәмин ҝүнләрдә јеринә јетирмәдији намаз вә оруҹларыны гәза етмәлидир. Һәмчинин, әҝәр бир нечә ҝүн һејз олмадығыны ҝүман едәрәк ибадәт едәрсә, сонра һејз олдуғуну баша дүшәрсә, һәмин ҝүнләрдә оруҹ тутса белә, сонрадан гәза етмәлидир.

Нифас

Мәсәлә 576. Ушағын бәдәнинин илк һиссәсинин ананын бәтниндән чыхдығы андан етибарән гадынын он ҝүн мүддәтиндә ҝөрдүјү ҝөрдүјү ган доғуш ганы һесаб едилмәси шәртилә “нифас ганы” адланыр вә нифас һалында олан гадына “нәфса” дејилир. Беләликлә, доғуш заманы ганахмасы олмајан гадын үчүн нифас һалы јохдур. Һәмчинин доғушдан узун мүддәт сонра, үрфән доғуш ганы һесаб едилмәјәҹәк ганахмасы олан (мәсәлән, ганы доғумдан он ҝүн кечдикдән сонра мүшаһидә едән) гадын үчүн нифас һалы јохдур.


Мәсәлә 577. Нифасын он ҝүнлүк мүддәтини һесаблајаркән ашағыдакы үч мәгама диггәт јетирмәк лазымдыр:


1) Бу он ҝүн доғушдан сонра ганын ифраз олдуғу андан етибарән һесабланыр. Доғуш заманы ахан ган да нифас сајылмасына бахмајараг, ҝүнләр һесабланаркән он ҝүнлүк нифас мүддәтинә дахил едилмир.


2) Һесабламада мејар доғуш әмәлијјаты дејил, ганахмадыр. Беләликлә, әҝәр ганахма доғушдан бир мүдәт сонра баш верәрсә, ганахманын баш вердији вахт он ҝүнлүк мүддәтин башланғыҹыдыр.


3) Он ҝүнлүк нифас мүддәти ҝүндүздән етибарән һесабланыр. Беләликлә, әҝәр доғуш вә ганахма ҝеҹә баш верәрсә, һәрчәнд нифас ганы сајылса да, он ҝүнүн тәркибинә дахил едилмир вә нифасын он ҝүнүнүн һесабланмасы гајдасы ејнилә он ҝүнлүк һејз мүддәтинин 481-ҹи мәсәләдә өз әксини тапан һесабланма гајдасы кимидир.


Мәсәлә 578. Гадынын ушағын илк һиссәсинин чыхмасындан өнҹә ҝөрдүјү ган нифас дејилдир.


Мәсәлә 579. Нифас ганы үчүн минимум һәдд јохдур, бу ганахма бир анлыг да баш верә биләр. Лакин он ҝүндән артыг мүшаһидә едилән ган нифас һесаб олунмур.


Мәсәлә 580. Әҝәр гадын гејсәр (сезар) кәсији әмәлијјаты кечирәрсә вә ушаг гарын бошлуғуна ҹәрраһи мүдахилә үсулу илә азад едиләрсә, әмәлијјатдан сонра ушаглыг јолундан ҝәлән ган нифас сајылыр.


Мәсәлә 581. Дөлүн инкишафынын баша чатмасы шәрт сајылмыр, һәтта әҝәр инкишафы баша чатмадан, ган лахтасы вә әт парчасы һалында олма мәрһәләләрини кечдикдән сонра аборт (һамиләлијин өзбашына вә ја сүни сурәтдә позулмасы) баш верәрсә, гадынын ҝөрдүјү ган нифас ганыдыр.


Мәсәлә 582. Әҝәр гадын абортун баш вериб-вермәдијинә, јахуд аборт нәтиҹәсиндә тәләф олан шејин ушаг (дөл) олуб-олмадығына шәкк едәрсә, арашдырмасы ваҹиб дејил вә ондан ифраз олан ган шәриәтә ҝөрә нифас ганы һесаб едилмир.


Мәсәлә 583. Әҝәр нәфса гадында јалныз бир ганахма һалы баш верәрсә вә бу ганын мүшаһидәси он ҝүнү кечмәзсә, ифраз олан ганын һамысы нифасдыр. Беләликлә, он ҝүн баша чатмамыш ганахма кәсиләрсә, гүсл етмәли вә ибадәтләрини јеринә јетирмәлидир.


Мәсәлә 584. Әҝәр нәфса гадында јалныз бир ганахма һалы баш верәрсә вә бу ганын мүшаһидәси он ҝүнү кечәрсә, һејз хүсусунда әдәдијјә адәтинә саһиб олдуғу тәгдирдә адәт ҝүнләринә бәрабәр мүддәт әрзиндә ҝөрдүјү ган нифас, диҝәр ифразатлар исә истиһазә сајылыр. Адәт саһиби олмадығы, јәни мүбтәдиә, јахуд мүзтәрибә олдуғу тәгдирдә исә он ҝүн мүддәтиндә мүшаһидә етдији ган нифас, сонракы ифразатлар исә истиһазәдир. Бу һалда гадын гоһумларынын һејз, јахуд нифас адәтини вә ја өзүнүн кечмиш нифас адәтини нәзәрә алмамалыдыр. Әҝәр адәтини (һејз ҝүнләринин сајыны) унутмушдурса, адәти олдуғуну еһтимал етдији ән узун мүддәти адәт мүддәти кими гәбул етмәлидир. Мүстәһәб еһтијат будур ки, адәт саһиби олан гадын адәт мүддәтиндән сонракы ҝүндән, адәт саһиби олмајан гадын исә онунҹу ҝүндән доғумун он сәккизинҹи ҝүнүнәдәк мүстәһазә гадынын ҝөрмәли олдуғу ишләри ҝөрсүн вә нәфсаја һарам олан ишләрдән чәкинсин.


Мәсәлә 585. Әҝәр нәфса гадын доғумдан сонракы он ҝүн әрзиндә бир нечә дәфә, мәсәлән, ики, үч, дөрд дәфә, јахуд даһа артыг ган мүшаһидә едәрсә, онларын арасындакы паклыг мүддәтинин гыса, јахуд узун олмасындан асылы олмајараг, ган мүшаһидә етдији ҝүнләрлә арада пак олдуғу ҝүнләрин сајы бирликдә он ҝүн, јахуд даһа аз олдуғу тәгдирдә ҝөрдүјү бүтүн ганлар нифасдыр вә ваҹиб еһтијата әсасән, “фасилә паклығы” дејилән пак олдуғу ҝүнләрдә еһтијатән ваҹиб ибадәтләрини иҹра етмәли вә нәфсаја һарам олан һәрәкәтләрдән чәкинмәлидир.


Мәсәлә 586. Әҝәр нәфса гадын бир дәфәдән артыг, мәсәлән, ики, үч, јахуд дөрд дәфә вә ја даһа артыг ган мүшаһидә едәрсә вә сонунҹу ганахма он ҝүнү кечәрсә, бурада ики вәзијјәт тәсәввүр едилә биләр:


1) Гадын һејздә адәт саһиби дејил. Бу вәзијјәтә өнҹәки мәсәләдә изаһ едилән һөкм шамил олунур, јәни он ҝүн әрзиндә мүшаһидә едилән ган ифразатлары нифас сајылыр вә онларын арасындакы паклыг ҝүнләриндә, ваҹиб еһтијата әсасән, гадын нәфсаја һарам олан һәрәкәтләрдән чәкинәрәк, нәфса олмајан гадына ваҹиб олан ишләри јеринә јетирмәлидир. Сонунҹу ганахманын он ҝүндән артыг давам едән һиссәси исә истиһазә сајылыр.


2) Гадын һејздә әдәдијјә адәтинә саһибдир. Бу һалда адәт ҝүнләринин сајына бәрабәр ҝүнләр әрзиндә ҝөрдүјү ган нифасдыр, бу ҝүнләрдән сонра он ҝүн баша чатанадәк ҝөрдүјү ган хүсусунда исә, ваҹиб еһтијата әсасән, нәфсаја һарам олан ишләрдән чәкинмәли вә мүстәһазәјә ваҹиб олан ишләри ҝөрмәлидир. Он ҝүндән сонра мүшаһидә етдији ган исә нифас дејилдир.


Мәсәлә 587. Әҝәр гадында нифас ганынын ифразы кәсиләрсә, анҹаг о, ушаглыг јолунда ган олдуғуну еһтимал едәрсә, ја еһтијатән гүсл едәрәк ибадәтләрини иҹра етмәли, ја да истибра етмәлидир. Нифас ганындан истибра ејнилә һејз ганындан истибра кимидир. Бу һалда гадынын истибра етмәдән ибадәтләринин иҹрасындан имтина етмәси ҹаиз дејилдир. Истибранын гајдасы 565-ҹи мәсәләдә изаһ едилмишдир.


Мәсәлә 588. Нәфса гадын һејздәки адәт мүддәтиндән – бу мүддәтин он ҝүндән аз олмасы шәрти илә - артыг ган ҝөрәрсә вә ганын он ҝүн баша чатанадәк кәсилиб-кәсилмәјәҹәјини билмәзсә, онун үчүн нәзәрдә тутулан истизһар (ибадәтләри тәрк етмәк) һөкмү ејнилә һаиз гадын үчүн 567 вә 568-ҹи мәсәләләрдә изаһ едилән истизһар һөкмләри кимидир. Әҝәр нәфса гадында он ҝүндән өнҹә ганахма кәсиләрсә вә о, ушаглыг јолунда ган олдуғуну еһтимал едәрсә, вәзифәси истибра етмәкдир вә бунунла бағлы һөкм дә ејнилә һаиз гадын үчүн 565-ҹи мәсәләдә изаһ едилән истибра һөкмләри кимидир.


Мәсәлә 589. Һејз ганынын шәртләриндән бири өнҹәки һејздән сонра ән аз он ҝүнүн (минимум паклыг мүддәтинин) кечмәси олдуғу кими, нифасдан сонракы һејз дә ондан минимум он ҝүн сонра башламалыдыр. Беләликлә, әҝәр гадын нифасын баша чатмасындан сонракы он ҝүн әрзиндә ган ҝөрәрсә, бу ган һејз әламәти олуб-олмамасындан, адәт ҝүнләриндә мүшаһидә едилиб-едилмәмәсиндән асылы олмајараг истиһазәдир вә бу он ҝүнлүјә “истиһазә он ҝүнлүјү” дејилир.


Мәсәлә 590. Һејздә әдәдијјә адәтинә саһиб олан гадын, ејни заманда вәгтијјә адәтинә дә саһиб олуб-олмамасындан асылы олмајараг, әҝәр доғумдан сонра бир ај, јахуд даһа артыг мүддәт әрзиндә арасы кәсилмәдән ган мүшаһидә едәрсә, адәт ҝүнләринә бәрабәр мүддәт әрзиндә ҝөрдүјү ган нифас, нифасдан сонракы он ҝүн әрзиндә ҝөрдүјү ган исә, һәрчәнд вәгтијјә адәтинә саһиб олса вә бу ган онун ајлыг адәт ҝүнләринә тәсадүф етсә дә, истиһазәдир. Мәсәлән, һејз адәти һәр ајын 20-дән 27-дәк олан гадын ајын 10-да доғуш һәјата кечирәрсә вә сонракы бир ај, јахуд даһа артыг мүддәт әрзиндә арасы кәсилмәдән ган ҝөрәрсә, онун доғушу һәјата кечирдији ајын 17-дәк ҝөрдүјү ган нифас, 17-дән етибарән он ҝүн – һәтта адәт ҝүнләринә тәсадүф едән 20-27-ҹи ҝүнләр – әрзиндә ҝөрдүјү ган истиһазәдир. Бу он ҝүндән сонра вәгтијјә адәтинә саһиб олдуғу вә мүшаһидә етдији ганахманын адәт ҝүнләринә тәсадүф етмәдији тәгдирдә, һәрчәнд бир ај, јахуд даһа узун мүддәт ҝөзләмәли олса белә вә һәрчәнд бу мүддәт әрзиндә ҝөрдүјү ган һејз әламәтләринә малик олса белә, нөвбәти адәт ҝүнләрини ҝөзләмәлидир. Вәгтијјә адәтинә саһиб дејилсә, мүмкүн олдуғу тәгдирдә һејз фәслиндә изаһ едилән гајдада һејзини әламәтләри әсасында тәјин етмәли, мүмкүн олмадығы тәгдирдә, мәсәлән, нифасдан сонракы он ҝүн баша чатдыгдан сонра мүшаһидә етдији ган ифразатлары ејни әламәтләрә малик оларса вә бу әламәтләрлә бир ај, јахуд даһа узун мүддәт давам едәрсә, һәр ај гоһумларындан бәзиләринин һејз адәтләрини һејз фәслиндә изаһ едилән гајдада өзү үчүн һејз кими гәбул етмәлидир. Бу да мүмкүн олмадығы тәгдирдә исә өзү үчүн ујғун һесаб етдији мүддәти сечмәлидир вә бу сечимин дә гајдасы һејз фәслиндә изаһ едилмишдир.


Мәсәлә 591. Һејздә әдәдијјә адәтинә малик олмајан гадын әҝәр доғумдан сонра бир ај, јахуд даһа узун мүддәт әрзиндә ган ҝөрәрсә, бу мүддәтин илк он ҝүнү нифас, икинҹи он ҝүнү истиһазәдир, сонракы ҝүнләрдә ҝөрүлән ган исә һејз, јахуд истиһазә ола биләр. Бу һалда һејзи тәјин етмәк үчүн өнҹәки мәсәләдә изаһ едилән гајдада һәрәкәт етмәк лазымдыр.


Нәфса илә әлагәдар һөкмләр

Мәсәлә 592. Һаизә ваҹиб оланлар, мәсәлән, мүбарәк рамазан ајынын оруҹунун гәзасы нәфсаја да ваҹибдир.


Мәсәлә 593. Бәдәнин һәр һансы бир јерини Гуранын јазысына тохундурмаг нәфсаја һарамдыр. Һәмчинин, ваҹиб еһтијата әсасән, ашағыдакылар да нәфсаја һарамдыр:


1) Уҹа Аллаһын адына вә Онун вәсф едилдији хүсуси сифәтләрә
 тохунмаг.


2) Ваҹиб сәҹдәси олан ајәләри охумаг.


3) Мәсҹидләрдә ҝөзләмәк (јубанмаг).


4) Өтүб кечмәк нијјәти олмадан мәсҹидә дахил олмаг. Лакин әҝәр мәсҹиддән (Мәсҹид әл-һарам вә Мәсҹид ән-Нәби истисна олмагла) өтүб кечәрсә, мәсәлән, бир гапысындан дахил олараг диҝәр гапысындан чыхарса, буна әнҝәл гојулмур.


5) Мәсҹид әл-Һарам вә Мәсҹид ән-Нәбијә, һәрчәнд бир гапыдан ҝирәрәк диҝәр гапыдан чыхмаг сурәти илә олса белә, дахил олмаг.


6) Мәсҹидә бир шеј гојмаг.


Мәсәлә 594. Нифас һалында гадынла ҹинси әлагәдә олмаг һарамдыр, лакин кәффарәси јохдур.


Мәсәлә 595. Нифас һалында олан гадына верилән талаг батилдир. Һәмчинин, әҝәр гадын мәнасы 484-ҹү мәсәләдә изаһ едилән фасилә паклығы мүддәтиндә талаг аларса, бу талагын доғрулуғу шүбһә доғурур. Беләликлә, еһтијат етмәк, јәни талаг сиғәсини јенидән иҹра етмәк лазымдыр. Мәсәлән, гадын үч ҝүн нифас ганы ҝөрәр, сонра дөрд вә бешинҹи ҝүнләр әрзиндә пак оларса вә она бу һалда талаг вериләрсә, ардынҹа алтынҹы вә једдинҹи ҝүнләрдә јенидән нифас ганы мүшаһидә едәрсә, јахуд алтынҹы ҝүн нифас олдуғуна һөкм едилән бирҹә ләкә ҝөрәрсә, онун талагынын доғрулуғу шүбһә доғурур. Лакин гадында нифас ганынын ифразы тамамилә баша чатдыгдан сонра, һәрчәнд гүсл етмәсә дә, она верилән талаг доғрудур.

Истиһазә

Гадындан (ушаглыг јолундан) ифраз олан ганлардан бири дә истиһазәдир вә истиһазә ганы мүшаһидә етдији заман гадына “мүстәһазә” дејилир.


Мәсәлә 596. Истиһазә ганы чох вахт сары, јахуд ачыг гырмызы рәнҝдә, сојуг, дуру, әскимиш олур вә тәзјигсиз, јандырыҹылығы олмадан ифраз олур. Лакин бәзи һалларда гара, јахуд түнд гырмызы рәнҝдә, исти, гәлиз, тәзә олмасы вә тәзјиг вә јандырыҹылыгла ифраз олмасы да мүмкүндүр. Истиһазә ганы үчүн минимум вә максимум мүддәт јохдур. Истиһазә һәдди-бүлуғдан өнҹә баш верә билмәз, онун гәмәри тәгвимлә 60 јашдан сонра мүшаһидә едилмәси исә шүбһәли мәгамдыр вә ваҹиб еһтијат будур ки, гадынлар бу јашдан сонра да (белә бир ган ҝөрдүкдә) мүстәһазәнин вәзифәләринә әмәл етсинләр.


Мәсәлә 597. Истиһазә үч гисимдир: гәлилә, мүтәвәсситә вә кәсирә.


1) Гәлилә истиһазә - ганын јалныз гадынын истифадә етдији памбығын сәтһини булашдырмасы, она нүфуз етмәмәси демәкдир.


2) Мүтәвәсситә истиһазә - ганын памбыға, һәрчәнд бир һиссәсинә олса белә, нүфуз етмәси, лакин диҝәр тәрәфинә кечмәмәси вә адәтән, гадынларын ганын гаршысыны алмаг үчүн истифадә етдикләри дәсмала сирајәт етмәмәси демәкдир.


3) Кәсирә истиһазә - ганын памбығы тамамилә әһатә етмәси, јахуд она нүфуз едәрәк диҝәр тәрәфинә кечмәси вә адәтән, гадынларын ганын гаршысыны алмаг үчүн истифадә етдикләри дәсмала да сирајәт етмәси демәкдир.


Гејд етмәк лазымдыр ки, памбыг гадынлар арасында нормал һесаб едилән өлчүдә сечилмәли вә сыхылмамыш, нормал һалда олан памбыгдан истифадә едилмәлидир. Һәмчинин, кејфијјәтинә, ҹәзбедиҹилик вә нүфуз етдирмә габилијјәтинә ҝөрә памбыгла ејни хүсуссијјәтләрә малик олан истәнилән нөв тампонун истифадәси кафидир. Лакин зәриф кејфијјәтә малик олан, ҹәзбетмә вә нүфуз етдирмә габилијјәти памбыгдан даһа артыг вә сүрәтли олан, ҝениш истифадә олунан салфетләрин бу мәгсәдлә (истиһазә ганынын вәзијјәтини мүәјјән етмәк үчүн) истифадә едилмәси кафи сајылмыр. Әҝәр тәбии памбыг халис дејилсә вә емал просесиндә тәркибинә гејд едилән кејфијјәтә тәсир етмәјән диҝәр маддәләр дә әлавә едилмишдирсә, истифадә едилә биләр.

Истиһазә илә әлагәдар һөкмләр

Мәсәлә 598. Гәлилә истиһазәдә гадын, һәрчәнд зөһр вә әср, мәғриб вә иша намазларыны ардыҹыл гылмаг истәсә дә, һәр намаз үчүн ајрыҹа дәстәмаз алмалыдыр (606-ҹы мәсәләдә изаһ едиләҹәк һал истисна олмагла) вә мүстәһәб еһтијата әсасән, памбығы јумалы, јахуд дәјишдирмәли, һабелә ҹинсијјәт үзвүнүн хариҹини гана булашдығы һалда јумалыдыр.


Мәсәлә 599. Гәлилә истиһазәдә һәр намаз үчүн ајрыҹа дәстәмаз алмалы олдуғуну билмәјән вә мисал олараг, ејни дәстәмазла зөһр вә әср намазларыны ардыҹыл гылан гадынын әср намазы, һәрчәнд “гасир ҹаһил” олса да, јәни мәсәләни өјрәнмәкдә сәһләнкарлыг ҝөстәрмәмиш олса белә, батилдир вә буну өјрәндикдән сонра вахты галдығы тәгдирдә јенидән гылмалы, вахты кечдији тәгдирдә исә гәзасыны гылмалыдыр. Лакин 606-ҹы мәсәләнин шамил олдуғу һаллар истисна тәшкил едир.


Мәсәлә 600. Мүтәвәсситә истиһазәдә, лазым еһтијата әсасән, гадын һәр ҝүн сүбһ намазы үчүн гүсл етмәли вә намазларыны гылмаг үчүн гәлилә истиһазә илә бағлы 598-ҹи мәсәләдә садаланан ишләри дә ҝөрмәлидир. Әҝәр гадында мүтәвәсситә истиһазә ганахмасы сүбһ намазындан башга бир намаздан, мәсәлән, зөһр намазындан өнҹә башлајарса, бу һалда зөһр намазы үчүн гүсл етмәли, һабелә нөвбәти ҝүнүн сүбһ намазынадәк гылаҹағы намазлары үчүн гәлилә истиһазәси үчүн садаланан ишләри дә ҝөрмәлидир.


Мәсәлә 601. Әҝәр мүтәвәсситә истиһазә ганахмасы сүбһ намазындан өнҹә, јахуд сүбһ намазы әснасындан башлајарса, ваҹиб еһтијата әсасән, гадын сүбһ намазы үчүн гүсл етмәлидир вә әҝәр гәсдән, јахуд унутганлыг сәбәби илә сүбһ намазы үчүн гүсл етмәзсә, лазым еһтијата әсасән, зөһр вә әср намазлары үчүн гүсл етмәлидир. Бу һалда гүсл етмәдән, һабелә мүстәһазәнин диҝәр вәзифәләрини јеринә јетирмәдән гылдығы һәмин сүбһ намазы батил сајылыр вә вахты кечмәдији тәгдирдә јенидән гылынмалы, вахты кечдикдә исә гәзасы гылынмалыдыр. Һәмчинин, әҝәр сөзүҝедән гадын зөһр вә әср намазлары үчүн гүсл етмәзсә, ганахманын давам едиб-етмәмәсиндән асылы олмајараг мәғриб вә иша намазларындан өнҹә гүсл етмәли вә гүсл етмәдән, һабелә диҝәр пакланма вәзифәләрини јеринә јетирмәдән гылдығы зөһр вә әср намазларыны јенидән гылмалы, вахты кечдији тәгдирдә исә гәзасыны гылмалыдыр.


Мәсәлә 602. Кәсирә истиһазәдә, ваҹиб еһтијата әсасән, гадын һәр намаз үчүн памбыг вә дәсмалы дәјишмәли, јахуд јумалы, бир дәфә сүбһ, бир дәфә зөһр вә әср вә бир дәфә дә мәғриб вә иша намазлары үчүн олмагла үч ајры гүсл етмәли, зөһр вә әср, һабелә мәғриб вә иша намазларыны фасиләсиз гылмалы, фасилә илә гылдығы тәгдирдә исә әср вә иша намазлары үчүн дә ајрыҹа гүсл етмәлидир. Бүтүн бу ҝөстәришләр ганын арасы кәсилмәдән памбыгдан дәсмала сирајәт етдији һал үчүндүр. Лакин ганын памбыгдан дәсмала кечмәси бир гәдәр вахт тәләб едәрсә вә гадын бу вахт әрзиндә гүсл едәрәк бир вә ја даһа артыг намаз гыла биләрсә, лазым еһтијата әсасән, ган памбыгдан дәсмала сирајәт етдији һалда памбыг вә дәсмалы дәјишмәли, јахуд јумалы, гүсл етмәли вә намаз гылмалыдыр. Буна әсасән, әҝәр гадын кәсирә истиһазә гүслү едәрәк, мәсәлән, зөһр намазыны гыларса, лакин әср намазындан әввәл, јахуд әср намазы әснасында ган јенидән памбыгдан дәсмала сирајәт едәрсә, ваҹиб еһтијата әсасән, әср намазы үчүн дә гүсл етмәлидир. Лакин әҝәр фасилә гадынын ики, јахуд даһа артыг намаз гыла биләҹәји гәдәр узун оларса, мәсәлән, мәғриб вә иша намазларыны да ган јенидән памбыгдан дәсмала кечәнәдәк гыла биләрсә, һәмин намазлар үчүн ајрыҹа гүсл етмәсинә ҝәрәк јохдур. Истәнилән һалда кәсирә истиһазә гүслү едән гадынын гүслдән сонра дәстәмазы позан бир һал баш вермәдикҹә дәстәмаз алмасына ҝәрәк јохдур.


Мәсәлә 603. Гүслүн гадына ваҹиб олдуғу һалларда бир нечә дәфә гүсл алмаг онун үчүн зәрәрлидирсә, јахуд адәтән дөзүлмәз һесаб едилән бөјүк чәтинликләр төрәдирсә, гүсл әвәзинә тәјәммүм едә биләр.


Мәсәлә 604. Дәстәмаз алмалы, һәмчинин, лазым еһтијата әсасән, гүсл етмәли олан мүтәвәсситә истиһазәси һалындакы гадын өнҹә гүсл етмәли, сонра дәстәмаз алмалыдыр. Лакин гүсл етмәси кафи сајылан вә һәмчинин дәстәмаз да алмасы мүстәһәб еһтијатын тәләби олан мүстәһазә кәсирә гадын исә дәстәмаз алмаг истәјәрсә, гүслдән өнҹә алмалыдыр.


Мәсәлә 605. Истиһазәнин башланғыҹында ган јалныз ушаглыг јолунда олдугҹа, чөлә ифраз олмадыгҹа гүсл, јахуд дәстәмаз вә истиһазә илә бағлы диҝәр ҝөстәришләрин иҹрасы ваҹиб олмур. Һәтта аз һәҹмдә олса белә, ифраз олдугдан сонра исә гадына ваҹибдир ки, истиһазә һөкмләринә ујғун шәкилдә һәрәкәт етсин. Илк ганахмадан сонра исә ушаглыг јолунда ган олдугҹа, һәрчәнд ифраз олмурса, лакин памбыг дахил етдији тәгдирдә онун гана булашаҹағы бир јердәдирсә, мүстәһазәнин вәзифәләринә әмәл етмәси ваҹибдир.


Мәсәлә 606. Мүстәһазә гадын дәстәмаз алдығы, јахуд гүсл етдији вахтдан етибарән ондан ган ҝәлмәдијини билирсә вә ушаглыг јолунда да ган јохдурса, намазын гылынмасыны пак галаҹағыны билдији вахтадәк тәхирә сала, һәмчинин бу мүддәт әрзиндә сонракы намазларыны јенидән гүсл етмәдән, јахуд дәстәмаз алмадан гыла биләр.


Мәсәлә 607. Әҝәр гадында намаз вахтындан өнҹә мүтәвәсситә, јахуд кәсирә истиһазә һалы баш верәрсә, гүслдән сонра намазын дәрһал гылынмалы олдуғу һалларда гадын мүтләг гылмаға һазырлашдығы намазын вахты башладыгдан сонра гүсл етмәси ваҹибдир. Јалныз гадынын һәмин намазы гылмаг, јахуд башга бир мәгсәдлә, мәсәлән, Гуранын јазысына тохуна билмәк үчүн азан вахтына јахын гүсл етмәси, ардынҹа дәрһал намазын шәриәтдә мүәјјән олунан вахтынын башламасы вә гадынын намазыны гылмасы, беләликлә, гүсллә намаз арасында фасиләнин јаранмамасы истисна һал тәшкил едир. Лакин әҝәр гүсллә намаз арасында фасилә јаранарса, мәсәлән, гадын намаз вахтынын башламасыны ҝөзләјәрсә, һәмин гүсл намаз гылмаг үчүн кафи сајылмыр вә гадын намаз үчүн јенидән гүсл етмәлидир.


Мәсәлә 608. Гәлилә вә мүтәвәсситә истиһазәдә гадын јөвмијјә (ҝүндәлик беш вахтда гылынан), јахуд гејри-јөвмијјә, ваҹиб, јахуд мүстәһәб олмасындан асылы олмајараг һәр бир намаз үчүн ајрыҹа дәстәмаз алмалыдыр вә ики намазы һәрчәнд ардыҹыл вә фасиләсиз гылмаг истәсә белә, бир дәстәмазла гылмасы ҹаиз дејилдир. Бурада гадынын намаз үчүн дәстәмаз алмаға башладығы вахтдан сонракы намазын (намазларын) баша чатмасынадәк ганын һәм чөлә ифраз олмадығы, һәм дә гадынын ушаглыг јолунда гана раст ҝәлмәдији һал истисна тәшкил едир. Ганын тәкҹә ифраз олмамасы (ушаглыг јолунда галмасы) исә бу истисна үчүн кифајәт етмир. Беләликлә, ганын һәм чөлә, һәм дә ушаглыг јолуна ифразынын  кәсилдији бу мүддәт әрзиндә гадын бир нечә намазы бир дәстәмазла гыла биләр. Һәмчинин, әҝәр гадын гылдығы һансыса бир ҝүндәлик намазы еһтијатән јенидән гылмаг, јахуд тәкбашына гылдығы бир намазы ҹамаатла гылмаг истәјәрсә, истиһазә һалы үчүн нәзәрдә тутулан бүтүн ишләри ҝөрмәлидир. Лакин еһтијат намазыны гылмаг, јахуд унудулмуш сәҹдәнин гәзасыны јеринә јетирмәк үчүн, әҝәр онлары намаздан сонра дәрһал јеринә јетирәрсә, истиһазә ишләрини ҝөрмәсинә еһтијаҹ јохдур. Сәһв сәҹдәси үчүн исә истиһазә ишләрини ҝөрмәсинә һеч бир һалда еһтијаҹ јохдур.


Мәсәлә 609. Гәлилә, јахуд мүтәвәсситә истиһазәси һалында олан гадын дәстәмазлы олмасы тәләб олунан намаздан башга бир иш ҝөрмәк истәјәрсә, мәсәлән, Гурана тохунмаг истәјәрсә, бу иши намазын баша чатмасындан сонра ҝөрәҹәји тәгдирдә, ваҹиб еһтијата әсасән, дәстәмаз алмалыдыр вә намаз үчүн алдығы дәстәмаз кафи сајылмыр.


Мәсәлә 610. Кәсирә истиһазәси һалында олан гадын дәстәмазлы олмасы тәләб олунан намаздан башга бир иш ҝөрмәк, мәсәлән, Гурана тохунмаг истәјәрсә, ган фасиләсиз олараг памбыгдан гадынларын адәтән ганын палтара кечмәсинин гаршысыны алмаг үчүн истифадә етдикләри дәсмала сирајәт етдији тәгдирдә гадынын намаз гылмаг үчүн етдији гүсл һәмин иши ҝөрмәк (мәсәлән, Гурана тохунмаг) үчүн дә кифајәтдир, лакин мүстәһәб еһтијат јенидән гүсл етмәсини тәләб едир. Әлбәттә, дәстәмазы позан бир һалын баш вердији (мәсәлән, идрар етдији) һалда гадын дәстәмаз алмалыдыр. Амма әҝәр ган памбыгдан дәсмала бир гәдәр фасилә илә кечәрсә вә гадын бу фасилә әрзиндә гүсл едәрәк һәмин иши ҝөрә (мәсәлән, Гурана тохуна) биләрсә, ваҹиб еһтијатын тәләби будур ки, јенидән гүсл етсин.


Мәсәлә 611. Гәлилә мүстәһазәси дәстәмаздан, мүтәвәсситә мүстәһазәси гүсл вә дәстәмаздан, кәсирә мүстәһазәси исә гүслдән сонра 602 вә 606-ҹы мәсәләләрдә изаһ едилән ики һал истисна олмагла дәрһал намаза башламалыдыр, лакин намаздан өнҹә азан вә игамәни, һәмчинин “тәкбирәт әл-еһрам”дан өнҹә мүстәһәблији мөтәбәр дәлиллә сабит едилмиш дуалары охумағын ејби јохдур. Һәмчинин, намаз гылмаг үчүн мөһүр, јахуд үзәринә сәҹдәнин доғру олдуғу бир шејин (јерин) тапылмасы, һазыр едилмәси кими лазымы һазырлыг ишләринин, һабелә евдә намаз үчүн ајрылмыш јерә ҝетмәк кими бир гајда олараг намаз әрәфәсиндә едилән һәрәкәтләрин ејби јохдур вә гадын намаз әснасында гунут кими мүстәһәб ишләри ҝөрә биләр. Һәмчинин, әҝәр мүстәһазә гадын сонрадан батил олдуғу – мәсәлән, рүкнләрдән бирини јеринә јетирмәдијинә, јахуд намазы батил едән шәкләрдән биринә дүшдүјүнә ҝөрә - мәлум олан бир намаз гыларса, намазынын батил олдуғуну намаз әснасында, јахуд намаздан сонра өнәмли бир мүддәт кечмәдән баша дүшдүјү тәгдирдә бу, онун гүслүнүн, јахуд дәстәмазынын позулмасына сәбәб олмур вә намазыны һәмин гүсл, јахуд дәстәмазла фасилә вермәдән јенидән гыла биләр.


Мәсәлә 612. Әҝәр мүстәһазә гадынын вәзифәси дәстәмаз, јахуд гүсллә намаз арасында фасилә вермәмәкдирсә, лакин о бу вәзифәсинә ујғун һәрәкәт етмәјәрәк фасилә верәрсә, јенидән дәстәмаз алмалы, јахуд гүсл етмәли вә фасилә вермәдән намазыны гылмалыдыр.


Мәсәлә 613. Әҝәр гадында истиһазә ганахмасы давамлы оларса вә кәсилмәзсә, онун үчүн зәрәрли олмадығы һалда намазын сонунадәк ушаглыг јолуна памбыг вә бу гәбилдән олан тампонлар гојмаг вә ҹинсијјәт органы наһијәсини сарымагла да олса, ганахманын гаршысыны алмалыдыр вә ваҹиб еһтијата әсасән, ганахманын гаршысы дәстәмаз, јахуд гүслдән өнҹә алынмалыдыр. Әҝәр гадын бу мәсәләдә сәһләнкарлыг едәрсә вә ган ифраз оларса, намазы гылдығы тәгдирдә ону јенидән гылмалыдыр. Лакин бу батил намаз сәбәби илә јаранан фасилә дәстәмаз, јахуд гүслүн батил олмасына сәбәб олмур вә гадын дәрһал, тәкрарән дәстәмаз алмадан, јахуд гүсл етмәдән намазыны јенидән гыла биләр. Һәрчәнд, мүстәһәб еһтијат будур ки, тәкрарән дәстәмаз алсын, јахуд гүсл етсин, сонра намазыны јенидән гылсын.

Истиһазәнин нөвүнүн мәлум олмамасы илә әлагәдар һөкмләр

Мәсәлә 614. Әҝәр гадын истиһазәсинин һансы гисимдән олдуғуну билмирсә, намаз гылмаг истәдикдә, ваҹиб еһтијата әсасән, мүмкүн олдуғу һалда өзүнү јохламалы, мәсәлән, ушаглыг јолуна бир гәдәр памбыг дахил едәрәк бир гәдәр ҝөзләдикдән сонра чыхармалы вә истиһазәсинин үч гисимдән һансы олдуғуну анладыгдан сонра һәмин гисим үчүн нәзәрдә тутулан ҝөстәришләри јеринә јетирмәлидир. Лакин әҝәр намаз гылмаг истәдији вахтадәк истиһазәсинин дәјишмәјәҹәјини билирсә, вахт чатмамыш да өзүнү јохлаја биләр. Бу һөкм гадынын еһтијата әмәл етмәк истәмәдији һаллара аиддир. Лакин әҝәр гадын еһтијата ујғун һәрәкәт едә биләрсә, өзүнү јохламасына еһтијаҹ јохдур. Мәсәлән, истиһазәнин гәлилә, јохса мүтәвәсситә олдуғуну билмирсә, һәм гәлилә, һәм дә мүтәвәсситә истиһазәси илә әлагәдар вәзифәләрә риајәт етмәк сурәти илә еһтијатлы давранмалыдыр.


Мәсәлә 615. Мүстәһазә гадын вәзијјәтини јохламадан намаз гылдығы һалда әҝәр намаз әснасында нијјәти Аллаһа јахынлашма олмушдурса вә өз вәзифәсинә әмәл етмишдирсә, мәсәлән, истиһазәси гәлилә гисминдән идисә вә о да гәлилә истиһазәси илә әлагәдар вәзифәләрә әмәл етмишдирсә, намазы доғрудур. Лакин әҝәр Аллаһа јахынлашмаг нијјәти олмамышдырса, јахуд вәзифәсинә ујғун гајдада һәрәкәт етмәмишдирсә, мәсәлән, истиһазәси кәсирә гисминдән олдуғу һалда о, гәлилә истиһазәси илә әлагәдар вәзифәләрә ујғун давранмышдырса, намазы батилдир.


Мәсәлә 616. Мүстәһазә гадын вәзијјәтини јохлаја билмирсә, она мүстәһазәнин үзәринә дүшән минимум вәзифәләри јеринә јетирмәк ваҹибдир. Мәсәлән, әҝәр истиһазәсинин гәлилә, јохса мүтәвәсситә гисминдән олдуғуну билмирсә, гәлилә истиһазә илә әлагәдар вәзифәләри јеринә јетирмәлидир. Истиһазәсинин мүтәвәсситә, јохса кәсирә гисминдән олдуғуну билмәдији тәгдирдә исә мүтәвәсситә истиһазә илә әлагәдар вәзифәләри јеринә јетирмәлидир. Лакин әҝәр истиһазәсинин даһа өнҹә бу үч гисимдән һансы олдуғуну билирсә, һәмин гисим илә әлагәдар вәзифәләри јеринә јетирмәлидир. Мәсәлән, әҝәр әввәл мүтәвәсситә идисә вә һазырда гәлилә олуб-олмадығыны билмирсә, мүтәвәсситә истиһазә илә әлагәдар вәзифәләри јеринә јетирмәлидир.


Истиһазәнин нөвүнүн дәјишмәси илә әлагәдар һөкмләр

Мәсәлә 617. Әҝәр гадынын гәлилә истиһазәси сүбһ намазындан сонра мүтәвәсситәјә чевриләрсә, ваҹиб еһтијата әсасән, зөһр вә әср намазлары үчүн, зөһр вә әср намазларындан сонра мүтәвәсситәјә чевриләрсә, мәғриб вә иша намазлары үчүн гүсл етмәлидир вә әҝәр бундан сонра да мүтәвәсситә истиһазә һалы давам едәрсә, ваҹиб еһтијата әсасән, нөвбәти ҝүнләрин сүбһ намазлары үчүн дә гүсл етмәлидир.


Мәсәлә 618. Әҝәр гадынын гәлилә, јахуд мүтәвәсситә истиһазәси сүбһ намазындан сонра кәсирәјә чевриләрсә вә бу вәзијјәт давам едәрсә, зөһр, әср, мәғриб вә иша намазлары илә бағлы 602-ҹи мәсәләдә изаһ олунан һөкмләрә риајәт етмәлидир.


Мәсәлә 619. Әҝәр гадынын гәлилә истиһазәси намаздан өнҹә мүтәвәсситә, јахуд кәсирәјә чевриләрсә, мүтәвәсситә, јахуд кәсирә вәзифәләрини јеринә јетирмәлидир. Мүтәвәсситә истиһазәси кәсирәјә чевриләрсә, кәсирә вәсифәләрини јеринә јетирмәлидир вә мүтәвәсситә истиһазәси үчүн гүсл етмиш олдуғу тәгдирдә бу гүсл фајдасыз сајылыр вә кәсирә үчүн јенидән гүсл етмәлидир.


Мәсәлә 620.Гүсл әснасында ганахма кәсилмирсә, гүсл доғру сајылыр, лакин әҝәр гүсл әснасында мүтәвәсситә истиһазә кәсирәјә чевриләрсә, гүслә јенидән башламаг лазымдыр.


Мәсәлә 621. Әҝәр намаз әснасында гадынын мүтәвәсситә истиһазәси кәсирәјә чевриләрсә, намазы јарыда сахламалы, кәсирә истиһазә үчүн гүсл етмәли вә онунла бағлы диҝәр ишләри ҝөрдүкдән сонра һәмин намазы јенидән гылмалы вә мүстәһәб еһтијата әсасән, гүслдән өнҹә дәстәмаз алмалыдыр. Сөзүҝедән һалда гадын гүсл үчүн вахт јохдурса, гүсл әвәзинә тәјәммүм етмәли, тәјәммүм үчүн дә вахт олмадығы тәгдирдә исә, мүстәһәб еһтијата әсасән, намазыны јарыда сахламамалы вә елә һәмин вәзијјәтдә баша чатдырмалы, лакин намазын вахты кечдикдән сонра онун гәзасыны гылмалыдыр.


Мәсәлә 622. Әҝәр гадын гәлилә истиһазә ҝөстәришләринә әмәл едәрсә вә намаз әснасында гәлиләси кәсирәјә чевриләрсә, ваҹиб еһтијата әсасән, һәмин намазла кифајәтләнә билмәз. Бу сәбәбдән намазыны јарыда сахламалы вә мүтәвәсситә истиһазә илә әлагәдар вәзифәләри јеринә јетирмәлидир. Гадынын гәлилә истиһазәси намаз әснасында кәсирәјә чеврилдији һалда исә намазыны јарыда сахламалы вә кәсирә истиһазә илә әлагәдар ишләри ҝөрмәлидир.


Мәсәлә 623. Әҝәр гадынын кәсирә истиһазәси мүтәвәсситәјә чевриләрсә, бундан сонракы илк намаз үчүн кәсирә, сонракы намазлар үчүн исә мүтәвәсситә илә әлагәдар вәзифәләри јеринә јетирмәлидир. Мәсәлән, әҝәр зөһр намазындан өнҹә кәсирә истиһазәси мүтәвәсситәјә чевриләрсә, зөһр намазы үчүн гүсл етмәли, әср, мәғриб вә иша намазлары үчүн исә дәстәмаз алмалыдыр. Лакин әҝәр зөһр намазы үчүн гәсдән, јахуд унутганлыгдан гүсл етмәзсә вә јалныз әср намазына јетәҹәк гәдәр вахт галарса, әср намазы үчүн гүсл етмәлидир. Әҝәр әср намазы үчүн дә гүсл етмәсә, мәғриб намазы үчүн гүсл етмәлидир, онун үчүн дә гүсл етмәсә вә јалныз иша намазына јетәҹәк гәдәр вахт галарса, иша намазы үчүн гүсл етмәлидир. Истәнилән һалда вәзифәсинә ујғун олараг гылмадығы намазлары јенидән гылмалы, вахты кечдији тәгдирдә исә гәзасыны гылмалыдыр.


Мәсәлә 624. Әҝәр кәсирә истиһазә гәлиләјә чевриләрсә, мүстәһазә гадын бундан сонракы илк намаз үчүн кәсирә вәзифәләрини, сонракы намазлар үчүн исә гәлилә вәзифәләрини јеринә јетирмәлидир.


Мәсәлә 625. Әҝәр мүтәвәсситә истиһазә гәлиләјә чевриләрсә, мүстәһазә гадын мүтәвәсситә истиһазә үчүн нәзәрдә тутулмуш ҝүндәлик гүслү истиһазәси гәлиләјә чеврилмәмиш јеринә јетирдији тәгдирдә сонракы илк намаз үчүн гүсл алмағына еһтијаҹ јохдур вә дәстәмаз кафидир (јәни, гәлилә истиһазә үчүн нәзәрдә тутулмуш вәзифәләри јеринә јетирмәси кифајәтдир).


Истиһазә ганынын кәсилмәси илә әлагәдар һөкмләр

Мәсәлә 626. Әҝәр истиһазә ганахмасы намаз вахтындан өнҹә башлајар вә намаз вахты әрзиндә кәсиләрсә, гадын намаз үчүн мүстәһазә вәзифәләрини јеринә јетирмәлидир.


Мәсәлә 627. Әҝәр мүстәһазә намазын вахты баша чатмамыш ганахманын тамамилә кәсиләҹәјини, јахуд дәстәмаз алараг вә ја гүсл едәрәк намаз гылмаг үчүн јетәҹәк гәдәр мүддәт әрзиндә мүвәггәти олараг дајанаҹағыны биләрсә, лазым еһтијата әсасән, ҝөзләмәли вә намазы пак олдуғу вахт гылмалыдыр вә әҝәр намазы бундан әввәл гыларса – һәрчәнд дәстәмаз вә гүсллә дә олса – кафи сајылмыр. Лакин әҝәр намаз, гүсл вә дәстәмазда нијјәти Аллаһа јахынлашмаг оларса вә ганахма да тәсадүфән ҝөзләнилән вахт кәсилмәзсә, бу һалда намазы јенидән гылмаға еһтијаҹ јохдур. Мүстәһазә намазын вахты баша чатмамыш ганахманын тамамилә кәсиләҹәјини, јахуд дәстәмаз алараг вә ја гүсл едәрәк намаз гылмаг үчүн јетәҹәк гәдәр мүддәт әрзиндә мүвәггәти олараг дајанаҹағыны еһтимал едирсә, намазыны мөвҹуд вәзијјәтдә (гәлилә, мүтәвәсситә, јахуд кәсирә) үзәринә дүшән вәзифәсинә ујғун гајдада гыла биләр, лакин әҝәр еһтимал етдији вахт пакланарса, ваҹиб еһтијата әсасән, ону јенидән гылмалыдыр.


Мәсәлә 628. Әҝәр дәстәмаз вә гүслдән сонра ганын чөлә ифразы дајанарса вә мүстәһазә гадын намазы тәхирә салаҹағы тәгдирдә тамамилә пакланаҹағыны вә дәстәмаз, гүсл вә намаз үчүн јетәҹәк гәдәр вахтын да галаҹағыны биләрсә, лазым еһтијата әсасән, намазыны тәхирә салмалы вә ганахма тамамилә кәсилдикдә јенидән дәстәмаз алмалы вә (вә ја) гүсл етмәли, сонра намазыны гылмалыдыр. Әҝәр ганахма намазын вахтынын баша чатмасына аз галаркән кәсилсә вә гүсл, јахуд дәстәмаз үчүн фүрсәти олмаса, тәјәммүм едәрәк намаз гылмалыдыр.


Мәсәлә 629. Кәсирә һалында олан мүстәһазә ганахма тамамилә кәсилдикдә әҝәр өнҹәки намаз үчүн гүсл алдығы вахтдан сонра ганын бир даһа ифраз олмадығыны вә ушаглыг јолунда да галмадығыны биләрсә, јенидән гүсл етмәсинә ҝәрәк јохдур, әкс тәгдирдә исә гүсл етмәлидир. Һәрчәнд бу һөкмүн мүтләглији ваҹиб еһтијата әсасланыр. Мүтәвәсситә һалында олан мүстәһазәнинисә ганахма тамамилә баша чатанадәк мүтәвәсситә истиһазә илә әлагәдар олан ҝүндәлик гүслү етдији тәгдирдә, ганахма тамамилә кәсилдији үчүн гүсл алмасына еһтијаҹ јохдур.


Мәсәлә 630. Истиһазә ганы тамамилә кәсиләрсә (ганахманын дајанмасы мүвәггәти, јахуд шүбһәли характер дашымазса), бу гадынын мүстәһазә вәзифәләрини јеринә јетирмәсиндән өнҹә баш вердији тәгдирдә онун бу вәзифәләри јеринә јетирмәси ваҹибдир. Мәсәлән, әҝәр кәсирә истиһазәси идисә, тәкҹә гүсл етмәси ваҹибдир. Гәлилә истиһазәси идисә, намаз үчүн тәкҹә дәстәмаз алмасы ваҹибдир. Мүтәвәсситә истиһазәси идисә, бу гисим истиһазә үчүн нәзәрдә тутулан ҝүндәлик гүслү ганахманын кәсилмәсиндән өнҹә етдији тәгдирдә илк намаз үчүн гүсл етмәсинә ҝәрәк јохдур вә дәстәмаз кафидир.


Әҝәр ганахманын тамамилә кәсилмәси гадынын мүстәһазә вәзифәләрини јеринә јетирмәјә башламасындан сонра, анҹаг намаздан әввәл баш верәрсә, гадын сөзүҝедән вәзифәләри јенидән јеринә јетирмәлидир, намаздан сонра баш вердији тәгдирдә исә намазы јенидән гылмасы ваҹиб дејил. Лакин намаз вахты баша чатанадәк ганахманын кәсиләҹәјинә үмиди олмасына рәғмән о вахтадәк ҝөзләмәдән намазыны гыларса, бу һалда истисна олараг, ваҹиб еһтијата әсасән, намазыны вәзифәләрини јенидән јеринә јетирдикдән сонра тәкрарән гылмалыдыр.


Мәсәлә 631.Әҝәр ган мүвәггәти олараг кәсиләрсә вә гадын вәзифәләрини јеринә јетирәрәк намазыны, һәрчәнд бир һиссәсини олса белә, гылмаг үчүн фүрсәти олаҹаг гәдәр пак оларса, ваҹиб еһтијата әсасән, ганахманын тамамилә кәсилмәси илә бағлы әввәлки мәсәләдә изаһ едилән һөкмләрә әмәл етмәлидир. Вәзифәләрини јеринә јетирәрәк намазыны, һәрчәнд бир һиссәсини олса белә, гылмаг үчүн пак олаҹаг гәдәр фүрсәти олмадығы тәгдирдә исә вәзифәләрин тәкрарән јеринә јетирилмәси ваҹиб дејил. Әҝәр гадын нә гәдәр фүрсәти олдуғуну билмирсә вә паклыг һалынын дәстәмаз, гүсл (вәзифәсинә мүвафиг олараг) вә намазын бир һиссәси үчүн јетәҹәк гәдәр давам едиб-етмәјәҹәјинә шәкк едирсә, јахуд ганахманын тамамилә, јохса мүвәггәти олараг кәсилдијини билмирсә, ваҹиб еһтијата әсасән, ганын тамамилә кәсилмәси илә әлагәдар һөкмләрә әмәл етмәлидир.


Мәсәлә 632. Әҝәр намаз әснасында истиһазә ганахмасы дајанарса, лакин мүстәһазә гадын ганын ушаглыг јолуна ахмасынын да баша чатыб-чатмадығыны билмәзсә, намазыны рәҹаән (саваб үмиди илә) сона чатдырараг вәзијјәтини јохладыгда ганын тамамилә кәсилдијини баша дүшдүјү тәгдирдә, ваҹиб еһтијата әсасән, вәзифәсинә ујғун олараг дәстәмаз алмалы, јахуд гүсл етмәли вә намазы тәкрарән гылмалыдыр. Бу һалда вахт бол олдуғу тәгдирдә гадын намазыны јарыда сахлајараг вәзифәсини мүәјјәнләшдирмәк үчүн өзүнү (ганахма илә бағлы вәзијјәтини) јохлаја биләр.


Мәсәлә 633. Мүстәһазә гадын ганахмасы тамамилә кәсилдикдән сонра јалныз гылаҹағы илк намаз үчүн истиһазә вәзифәләрини даһа өнҹә изаһ едилән гајдада јеринә јетирмәлидир вә бу вәзифәләри јеринә јетирдикдән сонра намазыны дәрһал гылмасы ваҹиб дејил вә намазын гылынмасыны тәхирә сала биләр.


Мәсәлә 634. Мүстәһазә она ваҹиб олан ишләрдән бирини ҝөрмәзсә, намазы батилдир. Һәмчинин, әҝәр мүстәһазәнин ваҹиб еһтијата әсасән ҝөрмәли олдуғу бир иши ҝөрмәдән намаз гыларса, намазы ваҹиб еһтијата әсасән батилдир.


Истиһазә илә әлагәдар диҝәр һөкмләр

Мәсәлә 635.Мүстәһазә гадын (кәсирә, мүтәвәсситә, јахуд гәлилә гисминдән олмасындан асылы олмајараг) оруҹун доғру сајылмасы хүсусунда пак гадын һөкмүндәдир вә оруҹунун доғру олмасы үчүн мүстәһазә вәзифәләрини јеринә јетирмәси шәрт сајылмыр.


Мәсәлә 636.Мүстәһазә гадынын оруҹ тутдуғу вахт ганын ифразынын гаршысыны алмасы ваҹиб дејил. Һәрчәнд, мүстәһәб еһтијат будур ки, оруҹ тутдуғу ҝүнләрдә бүтүн ҝүн әрзиндә ганын ифразынын гаршысыны баҹардығы вә онун үчүн зәрәр төрәтмәјәҹәк гәдәр алмалыдыр.


Мәсәлә 637. Гадын әср намазындан сонра мүстәһазә оларса вә гүрубадәк гүсл етмәзсә, оруҹу тамамилә доғрудур.


Мәсәлә 638.Ваҹиб гүслләрини јеринә јетирән мүстәһазә һәрчәнд памбыг вә дәсмалы дәјишдирмәк кими намаз үчүн јеринә јетирилән диҝәр ишләри ҝөрмәсә белә, мәсҹидә дахил олмасына вә орада јубанмасына, ваҹиб сәҹдәси олан ајәни охумасына вә әринин онунла ҹинси әлагәдә олмасына изин верилир. Һәтта садаланан ишләрин гүслсүз дә ҝөрүлмәси ҹаиздир. Һәрчәнд мүстәһәб еһтијат онлардан өнҹә гүсл етмәји тәләб едир.


Мәсәлә 639. Кәсирә, јахуд мүтәвәсситә истиһазәдә гадын намаз вахтындан өнҹә ваҹиб сәҹдәси олан бир ајәни охумаг, јахуд мәсҹидә ҝетмәк истәјәрсә, мүстәһәб еһтијата әсасән, гүсл етмәлидир. Бу һөкм һәјат јолдашынын онунла ҹинси әлагәдә олмаг истәмәсинә дә шамил олунур.


Мәсәлә 640. Ајат намазы мүстәһазәјә ваҹибдир вә ону гылмаг үчүн ҝүндәлик намазлар үчүн гејд едилән бүтүн ишләри ҝөрмәлидир.


Мәсәлә 641. Әҝәр јөвмијјә (ҝүндәлик) намаз вахтында мүстәһазә гадына ајат намазы ваҹиб оларса, һәр икисини ардыҹыл гылмаг истәсә белә, лазым еһтијата әсасән, ики намазы бир гүсл вә дәстәмазла гыла билмәз.


Мәсәлә 642. Мүстәһазә гадын гәза намазы гылмаг истәјәрсә, һәр намаз үчүн әда намазындан габаг она ваҹиб олан ишләри ҝөрмәлидир вә ваҹиб еһтијата әсасән, гәза намазы үчүн әда намазына һазырлыг мәгсәдилә ҝөрдүјү ишләрлә кифајәтләнә билмәз. Мүстәһәб еһтијатын тәләби исә будур ки, гадын гәза намазыны паклананадәк тәхирә салсын.

МЕЈЈИТИН  ҺӨКМЛӘРИ
Мәсси-мејит (мејитә тохунма) гүслү

Мәсәлә 643. Бир шәхс өлмүш инсанын ҹәсәдинә тохунарса, јәни бәдәнинин һәр һансы бир јерини онун бәдәнинә тохундурарса, ики шәртлә мәсси-мејит гүслү етмәлидир:


а) ҹәсәд тамамилә сојумуш олмалыдыр;


б) мејитә гүсл едилмәмиш олмалыдыр, јахуд үчүнҹү гүслү һәлә баша чатмамыш олмалыдыр.


Бу һөкмдә мејитин мүсәлман, јахуд кафир, јетишкән, јахуд азјашлы олмасынын һеч бир фәрги јохдур. Бу һөкм һәтта аборт нәтиҹәсиндә тәләф олан руһ бәхш едилмиш дөлә дә шамилдир. Һәмчинин, инсанын јухуда вә ојаг һалда, ихтијари вә гејри-ихтијари сурәтдә тохунмасы арасында һеч бир фәрг јохдур. Һәтта әҝәр дырнағы, јахуд диши мејитин бәдәндән гопмамыш дырнаг, јахуд дишинә дәјәрсә, гүсл етмәлидир. Түк (сач) илә бағлы һөкм исә нөвбәти мәсәләдә ачыгланаҹагдыр.


Мәсәлә 644. Инсан түкүнү өлү инсан бәдәнинә, јахуд өз бәдәнини онун түкүнә вә ја өз түкүнү онун түкүнә тохундурарса, мәсси-мејит гүслү ваҹиб сајылмыр.


Мәсәлә 645. Бүтүн бәдәни сојумамыш өлүјә, һәтта онун бәдәнин сојумуш наһијәсинә белә, тохунмаг сәбәби илә гүсл алмаг ваҹиб олмур. Лакин әҝәр сирајәтедиҹи рүтубәти олан әл, јахуд башга бир бәдән үзвү гүслү едилмәмиш, јахуд һәлә үчүнҹү гүслү баша чатмамыш өлүнүн бәдәнинә тохунарса, нәҹасәтләнмиш сајылыр.


Мәсәлә 646. Инсан үч гүслү камил сурәтдә тамамланмыш мејитә тохунарса, она гүсл ваҹиб олмур. Лакин әҝәр үчүнҹү гүслү баша чатмамыш онун бәдәнинин һәр һансы бир јеринә тохунарса, һәрчәнд үчүнҹү гүсл чәрчивәсиндә һәмин јер јујулмуш олса белә, мәсси-мејит гүслү етмәлидир.


Мәсәлә 647.Инсан өлү һејвана тохундугда она гүсл ваҹиб олмур. Лакин әҝәр сирајәтедиҹи рүтубәти олан әл, јахуд башга бир бәдән үзвү өлүсү нәҹис (мурдар) сајылан бир һејванын бәдәнинә тохунарса, нәҹасәтләнир.


Мәсәлә 648.Әҝәр ана бәтниндәки руһ верилмиш ушаг өлү дүнјаја ҝәләрсә вә ана бәтниндән чыхаркән бәдәни сојумуш оларса, анасынын бәдәнинин һәр һансы бир хариҹи, јахуд дахили наһијәси илә тәмасда олдуғу һалда ана, ваҹиб еһтијата әсасән, мәсси-мејит гүслү етмәлидир.


Мәсәлә 649. Әҝәр ана һәјатыны итирдикдән сонра ушаг дүнјаја ҝәләрсә вә ананын бәдәнинин хариҹи, јахуд дахили һиссәсинә тохунарса, ана бәтниндән чыхарыларкән ананын бәдәни сојумуш һалда олдуғу тәгдирдә, ваҹиб еһтијата әсасән, сөзүҝедән ушаг һәдди-бүлуға чатдыгдан сонра мәсси-мејит гүслү етмәлидир.


Мәсәлә 650. Әҝәр дәли, јахуд һәдди-бүлуға чатмамыш ушаг мејитә тохунарса, һәмин дәли агил олдугдан (әгли инкишафы бәрпа олдугдан), ушаг исә һәдди-бүлуға чатдыгдан сонра мәсси-мејит гүслү етмәлидир. Һәдди-бүлуға чатмајан ушаг јахшы илә писи ајырд едә билән бир ушаг оларса вә мәсси-мејит гүслү едәрсә, гүслү доғру сајылыр.


Мәсәлә 651. Әҝәр дири, јахуд гүслү едилмәмиш өлү инсанын бәдәнинин бир һиссәси бәдәндән ајрыларса вә һәмин һиссәјә гүсл верилмәмиш бир шәхс она тохунарса, һәтта бәдәнин һәмин һиссәсиндә бир-бириндән ајрылмамыш сүмүк вә әт олса белә, сөзүҝедән шәхсин мәсси-мејит гүслү етмәси ваҹиб дејил. Әлбәттә ки, бу һалда гүсл етмәк мүстәһәб еһтијатын тәләбидир. Лакин әҝәр бир ҹәсәд доғранмыш оларса вә бир шәхс һәмин парчаларын һамысына, јахуд әксәр һиссәсинә тохунарса, мәсси-мејит гүслү ваҹибдир.


Мәсәлә 652.Бәдәндән ајрылан вә гүслү едилмәјән сүмүјә, истәр өлүдән олсун, истәрсә диридән, тохунмаг сәбәби илә гүсл ваҹиб дејил. Һәмчинин, өлү, јахуд дири инсанын јериндән чыхан дишинә тохунмаг да бу гәбилдәндир.


Мәсәлә 653. Мәсси-мејит гүслүнүн гајдасы ҹәнабәт гүслү кимидир вә дәстәмаз үчүн кифајәт едир.


Мәсәлә 654.Инсан бир нечә мејитә тохунарса, јахуд бир мејитә бир нечә дәфә тохунарса, бир дәфә мәсси-мејит гүслү етмәси кифајәтдир.


Мәсәлә 655.Мејитә тохундугдан сонра гүсл етмәјән шәхсин мәсҹидә дахил олмасы, һәјат јолдашы илә ҹинси әлагәдә олмасы вә ваҹиб сәҹдәси олан ајәләри охумасы үчүн мәһдудијјәт јохдур. Лакин намаз гылмаг, Гуран ајәләринин мәтнинә тохунмаг вә бу гәбилдән олан ишләр үчүн гүсл етмәлидир.


Ҹан верән инсанла әлагәдар һөкмләр

Мәсәлә 656. Ҹанвермә һалында олан иснаәшәри (он ики Әһли-бејт имамынын ҹанишинлијини гәбул едән) шиәнин киши вә ја гадын, јеткин вә ја азјашлы олмасындан асылы олмајараг, үзүнү гибләјә чевирмәк, ваҹиб еһтијата әсасән, һәр бир мүсәлманын борҹудур, јәни мүмкүн олдуғу тәгдирдә, еһтијата әсасән, ајагларынын алты гиблә истигамәтинә дүшәҹәк шәкилдә архасы үстә јатыртмалыдырлар. Ҹан верән шәхсин өзүнүн буна разы олдуғу мәлумдурса вә о, һәдди-бүлуға чатмајан ушаг вә ја дәли кими гасир (үзүрлү сајылан) инсанлар гисминдән дејилсә, бу иш үчүн онун вәлисиндән (шәри һамисиндән) иҹазә алмаға ҝәрәк јохдур, әкс тәгдирдә исә онун вәлисиндән, еһтијата әсасән, иҹазә алмаг лазымдыр.


Мәсәлә 657. Ҹанвермә һалында үзүнү гибләјә чевирмәк ҹан верәнин өзүнә ваҹиб дејил, һәрчәнд мүстәһәб еһтијатын тәләби будур ки, ҹан верән шәхс мүмкүн олдуғу тәгдирдә өзүнү гибләјә доғру јөнәлтсин.


Мәсәлә 658. Даһа јахшы олар ки, мејит гүслү баша чатанадәк мејити 656-ҹы мәсәләдә изаһ едилән сурәтдә гибләјә доғру узатсынлар, лакин гүслү баша чатдыгдан сонра ону ҹәназә намазы гылынанда узадылдығы вәзијјәтдә јатырсынлар.


Мәсәлә 659. Шәһадәтејни вә он ики имамын (ә) хәлифәлијинә играры, һабелә диҝәр доғру инанҹлары ҹанвермә һалында олан инсана баша дүшәҹәји шәкилдә тәлгин етмәк мүстәһәбдир. Һәмчинин, дејиләнләрин өлүм анынадәк тәкрар едилмәси дә мүстәһәбдир. Әдилә дуасынын охунмасы да мәгсәдәујғун һесаб едилир.


Мәсәлә 660. Ашағыдакы дуаны ҹан верән шәхсә баша дүшәҹәји шәкилдә тәлгин етмәк мүстәһәбдир:


“Аллаһуммәғфир ли әл-кәсирә мин мәасикә, вәгбәл минни әл-јәсирә мин таәтик. Ја мән јәгбәлул-јәсирә вә јәфу әнил-кәсир. Игбил минни әл-јәсирә, вәфу әнни әл-кәсирә. Иннәкә әнтә әл-афуввул-ғафур. Аллаһуммәрһәмни фәиннәкә рәһим”.


(Аллаһым, мәним сајы чох олан ҝүнаһларымы бағышла вә мәндән Сәнә ҝөстәрдијим асан итаәти гәбул ет! Еј асан оланы (итаәтләри) гәбул едиб, чох оланы (ҝүнаһлары) әфв едән! Мәндән асан оланы гәбул ет вә чох оланы (һәдди-һүдуду кечән ҝүнаһларымы) бағышла! Һәгигәтән, Сән әфв едән, бағышлајансан! Аллаһым мәнә рәһм ет, ахы Сән рәһимлисән!)


Һәмчинин, ашағыдакы дуадан ибарәт олан “кәлимати-фәрәҹ”ин (гуртулуш сөзләри) дә ҹан верән шәхә тәлгин едилмәси мүстәһәбдир:


“Ла илаһә илләллаһул-һәлимул-кәрим. Ла илаһә илләллаһул-әлијјул-әзим. Субһанәллаһи рәббис-сәмаватис-сәби вә рәббил-әрәзинәс-сәб вә ма фиһиннә вә ма бејнәһуннә вә рәббил-әршил-әзим. Вәл-һәмду лиллаһи рәббил-аләмин”.


(Һәлим вә кәрим Аллаһдан башга танры јохдур! Уҹа вә әзәмәтли Аллаһдан башга танры јохдур! Једди ҝөјүн, једди јерин, онларын үзәриндә (дахилиндә) вә арасында оланларын рәбби вә әзәмәтли әршин рәбби олан Аллаһ һәр бир ејб вә нөгсандан узагдыр! Һәмд аләмләрин рәбби олан Аллаһа мәхсусдур!)


Мәсәлә 661.Ҹан верәнин раһатлыг тапмасы үчүн онун башы үстүндә мүбарәк Јасин, Саффат вә Әһзаб сурәләрини, Ајәтәл-күрсини, Әраф сурәсинин 54-ҹү ајәсини, Бәгәрә сурәсинин сон үч ајәсини вә һәтта мүмкүн олдугҹа даһа чох Гуран охумаг мүстәһәбдир.


Мәсәлә 662. Чәтинликлә ҹан верән шәхси нараһат олмајаҹағы тәгдирдә намаз гылдығы јерә апармаг мүстәһәбдир.


Мәсәлә 663. Ҹан верән шәхси тәк гојмаг, онун гарнынын үзәринә ағыр бир шеј гојмаг, ҹүнуб вә һаиз инсанларын онун јанында олмасы, һәмчинин онун башы үстүндә чох данышмаг, ағламаг вә ону тәкҹә гадынларын әһатәсиндә гојмаг мәкруһдур.


Мејитин дәфнә һазырланмасы илә бағлы үмуми һөкмләр

Мәсәлә 664. Өлүмдән сонра мејитин ҝөзләринин, додагларынын вә чәнәсинин өртүлмәси, әл вә ајагларынын дүзҝүн гајдада узадылмасы вә үзәринә бир парча өртүлмәси, ҝеҹә вәфат етдији тәгдирдә ҹан вердији јердә чыраг јандырылмасы, һабелә дәфн мәрасиминдә иштирак етмәк үчүн мөминләрә хәбәр верилмәси вә дәфнинин тәхирә салынмадан һәјата кечирилмәси мүстәһәбдир. Лакин өлүмүнүн ҝерчәкләшдијинә даир јәгинлик һасил едилмәдији тәгдирдә мүәјјәнләшәнәдәк ҝөзләмәк лазымдыр. Һәмчинин, әҝәр мејит һамилә гадындырса вә бәтниндәки ушаг диридирсә, бу һалда дәфни ушаг ҹәрраһи мүдахилә јолу илә бәтниндән азад едиләнә вә кәсилмиш јер тикиләнәдәк тәхирә салынмалыдыр. Бу һөкм 768-ҹи мәсәләдә тәфсилаты илә изаһ едиләҹәкдир.


Мәсәлә 665. Мүсәлманын гүсл, һәнут вурулма, кәфәнләнмә, намаз вә дәфнинин һәјата кечирилмәси, һәрчәнд иснаәшәри шиә олмаса белә, илк нөвбәдә онун шәри вәлисинә ваҹибдир. Мејитин вәлиси бу ишләри ја шәхсән һәјата кечирмәли, ја да башга бир шәхсә һәвалә етмәлидир.


Мәсәлә 666. Мејитин һазырланмасы, о ҹүмләдән гүсл едилмәси, кәфәнләнмәси, она һәнут вурулмасы, намаз гылынмасы вә дәфнинин онун шәри вәлисинин иҹазәси илә һәјата кечирилмәси ваҹибдир вә әҝәр бир шәхс бу ишләри вәлидән иҹазә алараг јеринә јетирәрсә, бу мәсулијјәт вәлинин үзәриндән ҝөтүрүлүр. Һәтта бир шәхсин кәфәнләмә, һәнут вурма вә дәфн кими гәсди-гүрбәтлә (Аллаһа јахынлашмаг нијјәти илә) едилмәси шәрт сајылмајан ишләри вәлинин иҹазәси олмадан, анҹаг шәриәтин ҝөстәришләринә ујғун гајдада јеринә јетирдији тәгдирдә дә бу ишләрин иҹрасы вәзифәси вәлинин үзәриндән ҝөтүрүлүр вә онун сөзүҝедән ишләри јенидән јеринә јетирмәсинә еһтијаҹ јохдур. Лакин гүсл вә мејит намазы кими гәсди-гүрбәтин шәрт сајылдығы ишләри кимсә вәлинин иҹазәси олмадан јеринә јетирәрсә, кафи сајылмыр.


Мәсәлә 667. Вәлинин иҹазәси онун сөзү јахуд ишарәси илә  бирбаша јахуд мүхтәлиф јолла ола биләр. Һәмчинин башга јолла вәлинин  бир јахуд бир нечә шәхсин васитәси илә мејјитин һазырланма ишләринә разы олмасына јәгинлик јаранарса кифајәтдир.

Мәсәлә 668. Евли гадынын вәлиси онун әридир. Диҝәр һалларда исә варисләр “ирс дәрәҹәләри” мөвзусунда изаһ едиләҹәк ардыҹыллыг үзрә мејитин вәлиси сајылыр вә һәр дәрәҹәдә кишиләр гадынлардан өнҹә ҝәлир. Белә ки, мәсәлән, әҝәр илк дәрәҹәдән олан варисләр ана вә оғулдурса (ҝәләҹәкдә изаһ едиләҹәк шәртләрлә), вәли оғул сајылыр. Лакин әҝәр вәфат едән шәхсин тәләб олунан шәртләрә ҹаваб верән оғлу јохдурса, онун вәлиси анасы сајылыр вә бу хүсуда нөвбә сонракы (икинҹи) тәбәгәјә чатмыр. Мејитин гоһум-әгрәбасындан кимсә сағ дејилсә, јахуд онлардан һәр һансы бири сағ олса да, шәри вәлилик сәлаһијјәтинә малик дејилсә, мәсәлән, дәлидирсә вә беләликлә, варисликдә нөвбә шәриәт һакиминә, јахуд адил мөминләрә чатырса, бу һалда шәриәт һакими, јахуд адил мөминләрин мејитин дәфнә һазырланмасы хүсусунда вәлилији сүбута јетирилмәмишдир вә белә бир мејит шәри вәлисиз сајылыр.


Гејд етмәк лазымдыр ки, вәфат едәнин атасынын оғлундан, бабасынын гардашындан, әмисинин дајысындан өнҹә ҝәлмәси еһтијатын тәләбидир. Һәмчинин, атабир вә анабир гардашын јалныз атабир, јахуд јалныз анабир олан гардашдан өнҹә ҝәлмәси вә јалныз атабир олан гардашын да јалныз анабир олан гардашдан өнҹә ҝәлмәси еһтијатын тәләбидир. Беләликлә, белә мәгамларда еһтијатын тәләбинә риајәт етмәкдән имтина етмәмәк лазымдыр.


Мәсәлә 669. Әҝәр мејитин бирдән артыг сајда вәлиси оларса, мәсәлән, бир нечә оғлу вә бир нечә гардашы оларса, мејитин дәфнә һазырлыг ишләри үчүн онлардан бириндән иҹазә алмаг кифајәтдир, һәрчәнд мүстәһәб еһтијата әсасән, онларын һамысындан иҹазә алынмалыдыр.


Мәсәлә 670. Һәдди-бүлуға чатмајан ушаг, дәли вә һәмчинин, шәхсән, јахуд башга бир шәхсә һәвалә етмәк сурәти илә мејитин дәфнә һазырланмасы ишләрини өз өһдәсинә ҝөтүрә билмәјән гаиб (һазыр олмајан, узагда олан вә ја иткин дүшмүш) шәхс бу хүсусда вәлилик сәлаһијјәтинә малик олмајан шәхсләрдир.


Мәсәлә 671. Ашағыдакы һалларда вәлинин иҹазәси зәрурилијини итирир вә мејитин дәфнә һазырланмасы диҝәр мүкәлләфләрә кифаји ваҹибдир
:


а) шәри вәли мејитин дәфнә һазырланмасы илә әлагәдар ишләрин шәхсән, јахуд башга бир шәхсә һәвалә етмәк сурәти илә иҹрасындан имтина етдикдә;


б) вәли әлагә сахламаг мүмкүн олмајаҹаг шәкилдә гаиб олдугда вә нөвбәти дәрәҹәдән јахынлар арасында да мејит үчүн шәри вәли олмадыгда;


ҹ) вәли дәли олдугда вә нөвбәти дәрәҹәдән јахынлар арасында да мејит үчүн шәри вәли олмадыгда;


ч) мејитин шәри вәлиси олмадыгда.


Мәсәлә 672. Әҝәр инсан вәлисиндән башга бир шәхсә өлдүкдән сонра она шәхсән гүсл вермәсини, јахуд ҹәназәсини кәфәнләмәсини, јахуд онун үчүн ҹәназә намазы гылмасыны вә ја ону дәфн етмәсини вәсијјәт едәрсә, һәмин шәхсин бу вәсијјәти гәбул етмәси ваҹиб дејил, лакин гәбул етдији тәгдирдә она әмәл етмәлидир вә бу һалда вәлинин иҹазәсинә дә еһтијаҹ јохдур.


Мәсәлә 673. Әҝәр инсан вәлисиндән башга бир шәхсә гүсл, кәфән, намаз вә дәфн хүсусунда вәлилијин онда олмасыны, онунмејитин дәфнә һазырлыг ишләринишәхсән һәјата кечирә, јахуд башга бир шәхсә тапшыра биләҹәк шәкилдә өз өһдәсинә ҝөтүрәрәкгәјјум олмасыны вәсијјәт едәрсә, ваҹиб еһтијата әсасән, һәмин шәхс бу ишдә һәддән зијадә чәтинлик чәкмәјәҹәји тәгдирдә вәсијјәти гәбул етмәлидир. Лакин һәмин шәхс вәсијјәт едәнин сағлығында вәсијјәти гәбул етмәкдән имтина едәрсә, онун имтинасы илә бағлы хәбәр вәсијјәт едәнә чатарса вә о, башга бир шәхсә вәсијјәт едә биләрсә, бу һалда вәсијјәти гәбул етмәк ваҹиб дејил.


Мәсәлә 674. Бир шәхс мејитин вәлиси олдуғуну, јахуд мејитин вәлисинин она мејитин гүсл, кәфәнләмә вә дәфн ишләрини јеринә јетирмәк үчүн иҹазә вердијини, јахуд өзүнүн мејитин дәфнә һазырлыг ишләринин иҹрасы илә бағлы вәсијјәт етдији шәхс олдуғуну сөјләјәрсә, сөзләри инсанларда архајынлыг һасил едәрсә, јахуд мејит онун сәрәнҹамында оларса вә ја ики адил шәхс онун сөзләринин доғрулуғуна шаһидлик едәрсә, онун сөзүнү гәбул етмәк лазымдыр.


Мәсәлә 675. Әҝәр бир шәхс мејитин ишләри илә мәшғул оларса, башгаларына бу ишләрлә мәшғул олмаг ваҹиб дејил. Лакин әҝәр о, бу ишләри јарымчыг гојарса, башгалары баша чатдырмалыдыр.


Мәсәлә 676. Әҝәр инсан башга бир шәхсин мејитин ишләри илә мәшғул олдуғуна әмин оларса, бу ишләрлә мәшғул олмасы ваҹиб дејил. Лакин әҝәр шәкк, јахуд ҝүман едәрсә, мәшғул олмалыдыр.


Мәсәлә 677. Бир шәхс мејитин гүсл, кәфән, намаз, јахуд дәфнинин дүзҝүн олмајан гајдада иҹра едилдијини биләрсә, һәмин иши (ишләри) јенидән иҹра етмәлидир. Лакин сөзүҝедән ишләрин батил олдуғуну ҝүман едәрсә, јахуд дүзҝүн олуб-олмадығына шәкк едәрсә, бу ишләри иҹра етмәсинә еһтијаҹ јохдур.


Мәсәлә 678. Вәфат едән мүсәлманы киши, јахуд гадын олмасындан, һәдди-бүлуға чатыб-чатмамасындан асылы олмајараг, һәтта јени доғулмуш көрпә олса белә, мејит гүслү етмәк, кәфәнә бүрүмәк, ҹәсәдинә һәнут вурмаг, она ҹәназә намазы гылмаг вә ону дәфн етмәк лазымдыр (алты јашдан ашағы ушаглар үчүн мејит намазы вә аборт нәтиҹәсиндә тәләф олмуш ушагла бағлы һөкмләр ҝәләҹәкдә изаһ едиләҹәкдир).


Мәсәлә 679.Мүсәлман сајылан, јахуд мүсәлман һөкмүндә олан тәләф олмуш ушағын (дөлүн) јашы гәмәри тәгвимлә дөрд ај вә ја даһа артыгдырса, мүкәлләф инсанлар кими мејит гүслү едилмәли, кәфәнләнмәли, һәнут вурулмалы вә дәфн едилмәлидир. Һәтта әҝәр дөрд ајлыг олмаса белә, организминин инкишафы тамамланмыш оларса, ваҹиб еһтијата әсасән, она мүкәлләф инсанлар кими мејит гүслү етмәк, кәфәнә бүрүмәк, бәдәнинә һәнут вурмаг вә дәфн етмәк лазымдыр. Беләликлә, гејд едилән өзәлликләрә саһиб олан тәләф олмуш ушағы спирт, јахуд диҝәр мәһлулларын ичәрисиндә нүмајиш вә бәнзәр мәгсәдләрлә лабораторијаларда вә ја диҝәр јерләрдә сахламаг олмаз.


Мәсәлә 680. Мүсәлман ушағын, һәрчәнд зина нәтиҹәсиндә дүнјаја ҝәлмиш олса белә, гүсл, кәфәнләнмә, һәнут вә дәфни ваҹибдир. Ушаглыгдан дәли олан вә һәдди-бүлуғ јашына да дәли олараг дахил олан шәхсин атасы, јахуд анасы мүсәлман олдуғу тәгдирдә мүсәлманларла бағлы һөкм она да шамил олунур вә диҝәр мүсәлманлар кими гүсл едилмәли, кәфәнләнмәли вә дәфн едилмәлидир.


Мәсәлә 681. Кафир инсанын вә онун ушагларынын шәриәтә ујғунлуг үнваны илә гүсл едилмәси, кәфәнләнмәси, бәдәнләринә һәнут вурулмасы вә дәфн едилмәси ҹаиз дејил. Лакин әҝәр кафирин ушағы мүмәјјиз (јахшы илә писи ајырд едә билән) оларса вә мүсәлман олдуғуну изһар едәрсә, мүсәлман сајылыр вә диҝәр мүсәлманлар кими гүсл едилмәли, кәфәнләнмәли вә дәфн едилмәлидир.


Мәсәлә 682. Ашағыдакы һалларда мејити гүсл етмәк, кәфәнә бүрүмәк вә она һәнут вурмаг ваҹиб дејил:


1) Мүфәссәл китабларда гејд едилән шәртләрлә дөјүш мејданында ҹан верән шәһид үчүн гүсл, кәфән вә һәнут јохдур, онун нәшинә намаз гылынмалы вә әјниндәки ҝејимләрлә дәфн едилмәлидир.


2) Рәҹм (дашгалаг), јахуд гисас һөкмү илә өлдүрүлмәси ваҹиб олан шәхсин гүсл, кәфән вә һәнуту даһа мүфәссәл китабларда изаһ едилән гајдада һөкмүн иҹрасындан өнҹә өзү тәрәфиндән јеринә јетирилмәли вә һөкмүн иҹрасындан сонра ҹәназә намазы гылынараг дәфн едилмәлидир.


3) Тәләф олмуш дөл (мүсәлман сајылыр, јахуд мүсәлман һөкмүндәдир) гәмәри тәгвимлә дөрд ајлыг олдуғу вә организминин инкишафы баша чатмадығы тәгдирдә онун үчүн гүсл, һәнут вә мејит намазы јохдур вә ваҹиб еһтијата әсасән, ону бир парчаја бүкәрәк дәфн етмәк лазымдыр.


4) Мејитин үзвләринин бир-бириндән ајрылдығы вә бәзи үзвләринин тапылмадығы бир гисим һалларда онун үчүн гүсл едилмир, кәфәнләнмир вә һәнут вурулмур. Бу һалларла бағлы даһа әтрафлы изаһ вә һөкмләр дә даһа мүфәссәл китабларда өз әксини тапмышдыр.

Мејит гүслү

Мејит гүслүнүн шәртләри

Мәсәлә 683. Мејит гүслүнүн бир сыра шәртләри вардыр. О ҹүмләдән:

· гүсл гәсди-гүрбәт (Аллаһа јахынлашмаг нијјәти) вә ихласла едилмәлидир;

· гүсл сују пак олмалы вә ваҹиб еһтијата әсасән, ирин кими инсанын ијрәндији шејләрә булашмыш олмамалыдыр;

· гүсл сују, сидр вә кафир гәсб едилмиш олмамалыдыр;

· гүсл әзаларында сујун тәмасынын гаршысыны ала биләҹәк бир манеә олмамалыдыр;

· мејитин бәдән үзвләри өзлүјүндә нәҹис сајылан шејләрдән (идрар, нәҹис вә ган кими) тәмизләнмәлидир;

· гүсл ҹәсәдин дағылмасына (парчаланмасына,) сәбәб олмамалыдыр;

· гүсл мејитин шәри вәлисинин иҹазә илә едилмәлидир;

· гүслү иҹра едән шәхс гаршыда изаһ едиләҹәк шәртләрә ҹаваб вермәлидир.


Мәсәлә 684. Мејитә гүсл етмәк үчүн музд алмаг, лазым еһтијата әсасән, һарамдыр вә әҝәр бир шәхс гәсди-гүрбәтлә узлашмајаҹаг шәкилдә музд алмаг үчүн мејитә гүсл едәрсә, һәмин гүсл батилдир. Лакин гүслә һазырлыг ишләри мүгабилиндә музд алмаг һарам дејил.


Мәсәлә 685. Гүслү јеринә јетирән шәхс гүсл сујунун мејитин бүтүн үзвләрини јудуғуна даир јәгинлик, јахуд архајынлыг һасил етмәлидир. Беләликлә, әҝәр мејитин үзвләриндә пластыр, боја, лак кими сујун дәријә тохунмасынын гаршысы алан бир шеј оларса, гүслдән өнҹә вә ја гүсл әснасында һәмин үзвү јујаркән арадан галдырылмалыдыр.


Мәсәлә 686. Әҝәр мејитин үзвләриндә ган кими өзлүјүндә нәҹис олуб сујун бәдәнлә тәмасына манеә һесаб едилән, јахуд гүсл сујунун өзлүјүндә нәҹис олан бир шејин рәнҝини, ијини, јахуд дадыны алмасына сәбәб олан бир шеј вардырса, гүслдән өнҹә вә ја гүслдә һәмин наһијәнин јујулмасына чатмамыш тәмизләнмәлидир вә мүстәһәб еһтијатын тәләби будур ки, бу иш мејит гүслүнә башламаздан өнҹә јеринә јетирилсин.


Мејит гүслүнү иҹра едән шәхс үчүн шәртләр

Мәсәлә 687. Мејити гүсл едән шәхс агил, мүсәлман,
 мејитин һәмҹинси олмалы (гаршыда гејд едиләҹәк һаллар истисна олмагла), һабелә гүсл мәсәләләрини һәрчәнд гүсл әснасында башгаларынын тәлими вә ҝөстәришләри сајәсиндә олса да билмәли вә ваҹиб еһтијата әсасән, иснаәшәри шиә олмалыдыр. Әлбәттә, әҝәр мејит иснаәшәри шиә олмајан мүсәлман оларса вә ону өзү илә ејни мәзһәбдән олан бир инсан мәзһәбинә ујғун гајдада гүсл едәрсә, иснаәшәри шиәләрин үзәриндән бу вәзифә ҝөтүрүлүр вә ону јенидән гүсл етмәк лазым дејил. Бир иснаәшәри шиә мејитин вәлиси оларса, бу һалда истисна олараг онун үзәриндән бу мүкәлләфијјәт ҝөтүрүлмүр.


Мәсәлә 688. Киши намәһрәм гадына мејит гүслү едә билмәз вә һәмчинин, гадын да намәһрәм кишијә мејит гүслү едә билмәз. 690-ҹы мәсәләдә гејд едиләҹәк бир һал истисна тәшкил едир.


Мәсәлә 689. Гүслү иҹра етмәк үчүн мејитин һәмҹинси олан иснаәшәри шиә тапыларса, ваҹиб еһтијата әсасән, мејитин мәһрәмләри 690 вә 691-ҹи мәсәләләрдә гејд едиләҹәк һал истисна олмагла ону гүсл етмәмәлидир. Лакин гүслү иҹра етмәк үчүн иснаәшәри шиә вә мејитин һәмҹинси олан бир шәхс тапылмазса, мејити мәһрәмләри ону гүсл едә биләр вә бу һалда нөвбә мејитин һәмҹинси олан, иснаәшәри шиә олмајан шәхсә чатмыр.


Гејд етмәк лазымдыр ки, мәһрәмләрин ана вә баҹы кими нисби мәһрәмләр (аилә мәнсублары) олмасы илә сүд вермә вә ја издиваҹ сәбәби илә мәһрәм олмасы арасында бир фәрг јохдур.


Мәсәлә 690. Киши мүмәјјиз олмајан гыз ушағына мејит гүслү едә биләр вә гадын да мүмәјјиз олмајан оғлан ушағына мејит гүслү едә биләр. Лакин һәр ики һалда, мүстәһәб еһтијата әсасән, мүмәјјиз олмајан ушаг 3 јашдан бөјүк олмамалыдыр. Бу мәсәләдә мүмәјјиз олмајан ушағын гүслү иҹра едәнин мәһрәмләриндән олмасы илә намәһрәм олмасы арасында фәрг јохдур.


Мәсәлә 691. Әр-арвад һәрчәнд мејитин һәмҹинси олан бир шәхс тапылса белә бир-биринә мејит гүслү едә биләр. Өлүм сәбәби илә шәри әр-арвад бир-биринә намәһрәм олмур вә инсанын һәјат јолдашынын ҹансыз бәдәнинә шәһвәт һисси вә һәзз алмаг мәгсәди олмадан бахмасына мәһдудијјәт гојулмур.


Мәсәлә 692. Мејитин мәһрәм јерләринә
 бахмаг (әр-арвад вә мүмәјјиз олмајан ушаг истисна олмагла),
 һәрчәнд бахан шәхс мејитин мәһрәмләриндән олса белә, һарамдыр. Мејити гүсл едән шәхс онун мәһрәм јерләринә бахарса, ҝүнаһ етмиш сајылыр, лакин мејит гүслү батил олмур. Әр вә арвадын исә гүсл әснасында бир-биринин мәһрәм јерләринә бахмасы, һәрчәнд мәкруһ сајылса да, ҹаиздир. Һәмчинин, гүсл едиләркән мүмәјјиз олмајан ушағын мәһрәм јерләринә бахмаг ҹаиздир.


Мәсәлә 693. Әҝәр мејит вә ону гүсл едән шәхсин һәр икиси һәдди-бүлуға чатмыш киши оларса, јахуд һәр икиси һәдди-бүлуға чатмыш гадын оларса, мејитин мәһрәм јерләри истисна олмагла бәдәнинин башга јерләринин чылпаг олмасы ҹаиздир, лакин даһа јахшы олар ки, мејит палтарын алтындан гүсл едилсин. Бу һөкм, һәмчинин, мејитин һәдди-бүлуға чатмајан мүмәјјиз ушаг олдуғу вә һәмҹинси олан һәдди-бүлуғ јашыны кечмиш киши, јахуд гадынын ону гүсл етмәк истәдији һала да шамилдир.


Мәсәлә 694. Мејит гүслүндә гүслү јеринә јетирәнин һәдди-бүлуға чатмыш инсан олмасы шәрт дејил, мүмәјјиз бир ушаг мејит гүслүнү дүзҝүн гајдада јеринә јетирә биләрсә, онун етдији гүсл кафидир.


Мејит гүслүнүн иҹрасы гајдалары вә онунла әлагәдар һөкмләр

Мәсәлә 695. Мејитә ашағыдакы ардыҹыллыгла үч гүсл етмәк ваҹибдир:


1) сидр гарышдырылмыш су илә;


2) кафур гарышдырылмыш су илә;


3) саф су илә.


Мәсәлә 696. Мејит гүслү ҹәнабәт гүслү кимидир вә ваҹиб еһтијата әсасән, тәртиби гајдада гүсл етмәк мүмкүн олдугҹа мејит иртимаси гүсллә јујулмамалыдыр. Тәртиби гајдада мејит гүслүндә фасиләсиз ардыҹыллыға риајәт етмәјә еһтијаҹ јохдур, лакин мејитин бәдәнинин сағ тәрәфи сол тәрәфиндән өнҹә јујулмалыдыр.


Мәсәлә 697. Сидр вә кафур сују музаф суја чевирәҹәк гәдәр чох вә “суја сидр, јахуд кафур гарышдырылмамышдыр” дејиләҹәк гәдәр дә аз олмамалыдыр.

Мәсәлә 698. Әҝәр лазым олан мигдарда сидр вә кафур тапылмазса, мүстәһәб еһтијата әсасән, суја әлдә едилән мигдарда төкүлмәлидир.


Мәсәлә 699. Әҝәр сидр вә кафур, јахуд онлардан бири тапылмазса, јахуд истифадәси ҹаиз олмазса, мәсәлән, гәсб едилмиш оларса, ваҹиб еһтијата әсасән, онлардан мүмкүн олмајанынын јеринә ону әвәз етмәк нијјәти илә саф су илә гүсл едилмәлидир вә бу үч гүслдән әлавә, ваҹиб еһтијата әсасән, мејитә бир дәфә тәјәммүм дә едилмәлидир.


Мәсәлә 700. Бир шәхс еһрам һалында вәфат едәрсә, кафурлу су илә гүсл едилмәмәли, онун јеринә саф су илә гүсл едилмәлидир. Лакин әҝәр тәмәттү һәҹҹинин еһрамында идисә вә тәвафыны, намазыны вә сәј (Сәфа вә Мәрвә арасындакы мәсафәни једди дәфә гәт етмәк) һәрәкәтини баша чатдырмышдыса, јахуд гиран вә ја ифрад һәҹҹинин еһрамында идисә вә сачыны гырхмышдыса, бу ики һалда истисна олараг кафурлу су илә гүсл едилмәлидир.


Мәсәлә 701. Һејз, јахуд ҹәнабәт һалында дүнјасыны дәјишән шәхсин һејз, јахуд ҹәнабәт гүслү үнваны илә јујулмасына еһтијаҹ јохдур, онун үчүн мејит гүслү кифајәтдир.


Мәсәлә 702. Ваҹиб еһтијата әсасән, мејитин дырнағыны һәтта узун олса белә тутмаг ҹаиз дејил. Һәмчинин, ваҹиб еһтијата әсасән, мејитин бәдәниндәки түкләри (сачыны, саггалыны, голтуг наһијәсиндә вә гарнынын алтындакы түкләри) јолмаг, дартмаг, јахуд гырхмаг кими үсулларла тәмизләмәк, мәһв етмәк ҹаиз дејил.


Мәсәлә 703. Мејит сағлығында сүннәтсиз идисә, онун өлүмүндән сонра сүннәт едилмәси ҹаиз дејил.


Мәсәлә 704. Бөјүк фәгиһләр (Аллаһ онлардан разы олсун!) бир сыра һәрәкәтләри мејит гүслүнүн мүстәһәб вә мәкруһ ишләри кими гејд етмишләр. Јеринә јетирилмәсинин гүслү камиллијинә вә савабын артмасына сәбәб олаҹағына үмид едилән бу ишләр мүфәссәл китабларда гејд едилмишдир.

Мејитин тәјәммүмү

Мәсәлә 705. Мејити су тапылмадыгда, јахуд судан истифадәнин ҹәсәдин парчаланмасына, әт, дәри, јахуд сүмүјүнүн бәдәндән гопмасына сәбәб олмасы кими шәриәтә ҝөрә судан истифадә үчүн мәһдудијјәт гојулан һалларда тәјәммүм етмәк олар. Бу һалларла бағлы даһа артыг шәрһә даһа мүфәссәл китабларда раст ҝәлмәк олар.


Мәсәлә 706. Мејитә тәјәммүм едилдији һалларда тәјәммүмү иҹра едән шәхс онун һәрәкәтләрини мејитин әлләри илә дејил, өз әлләри илә һәјата кечирмәлидир. Һәрчәнд, мүстәһәб еһтијата әсасән, өз әлләри илә тәјәммүм етмәклә јанашы, мүмкүн олдуғу тәгдирдә мејит үчүн онун әлләри илә дә тәјәммүм етмәлидир.


Мәсәлә 707. Мејитин гүсл едилмәсинин мүмкүн олмадығы вә вәзифәнин онун үчүн тәјәммүм едилмәси олдуғу һалларда мејитә бир дәфә шәри вәзифәни јеринә јетирмәк нијјәти илә тәјәммүм етмәк кифајәтдир. Һәрчәнд, мүстәһәб еһтијата әсасән, мејитә үч гүслүн әвәзинә үч дәфә тәјәммүм едилмәли вә үч тәјәммүмдән бириндә “ма физ-зиммә” нијјәти
 едилмәлидир.


Мәсәлә 708. Мејитин тәјәммүмүндә инсанын өзүнүн тәјәммүм етмәси илә бағлы “Тәјәммүм” мөвзусунда шәрһ едиләҹәк шәртләрлә јанашы диҝәр мәгамлар вә шәртләр дә вардыр. О ҹүмләдән:

· тәјәммүмү јеринә јетирән шәхс гәсди-гүрбәт (Аллаһа јахынлашмаг) нијјәтинә саһиб олмалыдыр;

· мејитин тәјәммүм едилмәси мүмкүн олмалыдыр;

· сујун тапылмасы, јахуд мејитин јујулмасынын мүмкүнлүјүнә даир үмидләр түкәнмиш олмалыдыр;

· тәјәммүм мејитин шәри вәлисинин иҹазәси илә јеринә јетирилмәлидир;

· тәјәммүмү јеринә јетирән шәхс мејит гүслүнү иҹра едән шәхс үчүн ирәли сүрүлән тәләбләрә ҹаваб вермәлидир.


Бу шәртләрдән һәр биринин изаһы даһа мүфәссәл китабларда өз әксини тапмышдыр.

Мејитин кәфәни илә әлагәдар һөкмләр

Мәсәлә 709. Мүсәлманын ҹәсәдини кәфәнин ваҹиб парчалары сајылан “фитә”, “көјнәк” вә “сәртасәр”адлы үч парча илә кәфәнләмәк лазымдыр.


Мәсәлә 710. Кәфәнин үч әсас өзүнәмәхсус парчасы ашағыдакылардан ибарәтдир:


1) Фитә - Ваҹиб еһтијата әсасән, бәдәнин ҝөбәкдән дизәдәк олан һиссәсини тамамилә бүрүмәлидир. Даһа јахшы олар ки, бәдәнин синәдән ајагларын үстүнәдәк һиссәсини өртсүн.


2) Көјнәк – Ваҹиб еһтијата әсасән, бәдәнин чијинин јухарысындан балдырын ортасынадәк һиссәсини бүтүнлүклә өртмәлидир. Даһа јахшы олар ки, ајагларын үстүнәдәк олан һиссәни дә өртсүн.


3) Сәртасәр – Бәдәни тамамилә бүрүјәҹәк өлчүдә олмалыдыр. Ваҹиб еһтијата әсасән, узунлуғу һәм баш, һәм дә ајаг тәрәфдән бағлана биләҹәк өлчүдә, ени исә бир тәрәфи диҝәр тәрәфинин үстүнәдәк чатаҹаг өлчүдә олмалыдыр.


Мәсәлә 711. Кәфәнин үч парчасынын бирликдә бәдәни нүмајиш етдирмәјәҹәк шәкилдә олмасы ваҹибдир вә мејитин башдан ајағадәк бүтүн бәдәни онларын алтындан ҝөрүнмәмәлидир. Һәтта мүстәһәб еһтијата әсасән, кәфәнин парчаларынын үчү дә ҹәсәдин онларын алтындан ҝөрүнә биләҹәји гәдәр назик олмамалыдыр.


Мәсәлә 712. Кәфәнин ваҹиб парчаларынын үчү дә ваһид парча һалында олмалыдыр. Беләликлә, әҝәр сәртасәр кими истифадә едилмәк истәнилән парча кичик оларса вә ҹәсәдин тамамилә өртүлмәси үчүн онунла јанашы башга бир парчадан истифадә едиләрсә, кафи сајылмыр. Лакин әҝәр сөзүҝедән ики парча тикмәк кими үсулларла үрфән ваһид парча сајылаҹаг вә мејитин бүтүн бәдәнини өртәҹәк шәкилдә бир-биринә бирләшдирилдији һалда истисна олараг кафи сајылыр.


Мәсәлә 713. Кәфән парчасынын бәдәнлә билаваситә тәмасы зәрури сајылмыр. Беләликлә, әҝәр ҹәсәди пластик торбаја гојараг сонра кәфәнләсәләр, бу өз-өзлүјүндә кәфәнләмәнин доғрулуғуна хәләл ҝәтирмир.


Мәсәлә 714. Мејитин кәфәнләнмәсиндә гәсди-гүрбәт, һәрчәнд мүстәһәб еһтијатын тәләби олса да, шәрт дејил.


Мәсәлә 715. 710-ҹу мәсәләдә изаһ едилән гајдада ваҹиб сајылан өлчүдә кәфән мејитин әмлакынын әслиһесабына (јәни варисләр арасында бөлүнмәздән өнҹә) тәмин едилир. Һәтта мүстәһәб сајылан өлчүдә кәфәни дә нормал чәрчивәдә, мејитин сосиал вәзијјәтини нәзәрә алмагла онун әмлакынын әсли һесабына тәмин етмәк олар. Һәрчәнд, мүстәһәб еһтијата әсасән, кәфәнин өлчүсүнүн ваҹиб сајыландан артыг олан һиссәсинин хәрҹи һәдди-бүлуға чатмајан, јахуд дәли варисинин мирас пајындан ҝөтүрмәсинләр. Мејитин дәфнә һазырланмасы вә дәфни илә әлагәдар диҝәр хәрҹләр, о ҹүмләдән сидр, кафур, гүсл сују, ҹәназәнин дашынмасы, гәбрин газылмасы вә гәбир јери үчүн чәкилән хәрҹләр дә кәфән кимидир, јәни онлары вәфат едәнин әмлакынын әслиндән (јәни варисләр арасында бөлүнмәздән өнҹә) ҝөтүрмәк олар.


Мәсәлә 716. Бир шәхс кәфәнинин мүстәһәб сајылан һиссәсини онун әмлакынын үчдә бири һесабына тәмин етмәји вәсијјәт едәрсә, јахуд әмлакынын үчдә бирини өз ишләри үчүн мәсрәф етмәји вәсијәт едәр, лакин неҹә мәсрәф едиләҹәјини мүәјјән етмәзсә, јахуд онун јалныз бир һиссәсинин неҹә мәсрәф едиләҹәјини мүәјјән едәрсә, онун кәфәнинин мүстәһәб өлчүсүнүн, һәрчәнд нормал өлчүдән артыг олса белә, әмлакынын үчдә бириндән ҝөтүрмәк олар.


Мәсәлә 717. Әҝәр вәфат едән шәхс кәфәнинин әмлакынын үчдә бири һесабына тәмин едилмәсини вәсијјәт етмәзсә вә дәфн ишләрини иҹра едәнләр кәфәнин пулуну онун әмлакынын әслиндән ҝөтүрмәк истәјәрләрсә, кәфәнин ваҹиб вә ондан әлавә вәфат едәнин сосиал вәзијјәти нәзәрә алынмагланормал һесаб едилән мүстәһәб өлчүсүндән артығынын пулу әмлакын әслиндән ҝөтүрүлмәмәлидир. Лакин һәдди-бүлуға чатмыш, агил варисләрин иҹазәси илә онларын мирас пајындан артыг хәрҹләри чыхмаг олар. Һәмчинин, мејитин басдырылмасы кими диҝәр һазырлыг ишләри үчүн дә нормадан артыг хәрҹләр чәкмәк истәсәләр, артыг хәрҹләр үчүн вәсаити әмлакын әслиндән ҝөтүрмәмәлидирләр вә бу вәсаити һәдди-бүлуға чатмыш, агил варисләрин иҹазәси илә онларын мирас пајындан ҝөтүрмәк олар. Буна әсасән, әҝәр мејитин сосиал статусуна ујғун олан бәзи јерләрдә дәфн өдәнишсиз оларса вә башга јерләрдә дәфн үчүн өдәниш тәләб едиләрсә, өдәнишсиз олан јердә дәфн тәрҹиһ едилмәлидир вә бу һалда варисләр ону өдәниш тәләб едилән јердә дәфн етмәк истәјәрсә, һәмин мәбләғи әмлакын әслиндән ҝөтүрә билмәзләр, лакин һәдди-бүлуға чатмыш, агил варисләрин иҹазәси илә онларын мирас пајындан ҝөтүрмәк олар.


Мәсәлә 718. Евли гадынын кәфән тәминаты, һәрчәнд азјашлы, јахуд дәли олса да, јахуд әри онунла ҹинси әлагәдә олмаса да вә ја зәнҝин олса, шәхси әмлакы олса да, әринин өһдәсинә дүшүр. Һәмчинин, әҝәр гадын мүвәггәти никаһда оларса, јахуд әринин интим еһтијаҹларыны тәмин етмәкдән имтина едәр вә итаәтсизлик ҝөстәрәрсә, һабелә әҝәр талаг һөкмләриндә изаһ едиләҹәк гајдада риҹи талагла бошанарса вә иддә мүддәти баша чатмамыш дүнјасыны дәјишәрсә, әри онун кәфәнини тәмин етмәли, әр һәдди-бүлуға чатмамыш олдуғу, јахуд дәли олдуғу тәгдирдә исә әрин вәлиси онун әмлакы һесабына кәфәнин хәрҹини чәкмәлидир.


Мәсәлә 719. Гадынын кәфәнинин әринә ваҹиб олмасы хүсусунда арвадын өлүмүнүн әрин өлүмү илә ејни заманда вә ја ондан сонра баш вермәмәси, башга бир шәхсин гадынын кәфәнини пулсуз вермиш олмамасы вә кәфәнин һазырланмасынын әр үчүн һәддән зијадә чәтин олмамасы шәрт сајылыр. Беләликлә, әҝәр әр кәфәни тәмин етмәк үчүн борҹ алмаға, јахуд ҝиров гојдуғу бир әмлакы ҝировлугдан азад етмәјә мәҹбур оларса вә бу ишләрин ҝөрүлмәси онун үчүн һәддән зијадә чәтин олмазса (әсасән, дөзүлмәз һесаб едилмәзсә), бу ишләри ҝөрмәлидир. Әҝәр гадын кәфәнинин өз әмлакы һесабына алынмасыны вәсијјәт едәрсә вә онун вәсијјәтинә әмәл едиләрсә, кәфән хәрҹи әрин өһдәсиндән ҝөтүрүлүр.


Мәсәлә 720. Вәфат едән шәхсин кәфәнинин тәмин едилмәси онун гоһумлары үчүн, һәтта сағлығында еһтијаҹларынын өдәнилмәси һәмин гоһума ваҹиб олан бир шәхс олса да, ваҹиб дејил.


Мәсәлә 721. Әҝәр вәфат едән шәхсин кәфән алмаг үчүн әмлакы (мирасы) галмаса, онун чылпаг һалда дәфн едилмәси ҹаиз дејил, әксинә мүсәлманлара ваҹибдир ки, ону кәфәнләсинләр вә бу заман кәфән хәрҹини өз малларынын зәкатындан һесаб едә биләрләр.


Мәсәлә 722. Мејити гәсб едилмиш парча вә ја бу гәбилдән олан шејләрлә кәфәнләмәк, һәрчәнд мүбаһ парча вә ја башга бир шеј тапылмаса белә, ҹаиз дејил. Мејитин кәфәни гәсб едилмиш мал оларса вә саһиби дә разылыг вермәзсә, һәтта дәфн едилмиш олса белә, ону мејитин бәдәниндән чыхармаг лазымдыр. Лакин башга китабларда тәфсилаты илә изаһ едилмиш бир сыра һаллар истисна тәшкил едир.


Мәсәлә 723. Мејити нәҹасәтләнмиш парча илә кәфәнләмәк - һәрчәнд намазда нәзәрә алынмајан бир нәҹасәт олса белә - ҹаиз дејил. Һәмчинин, мејити, һәтта гадын, јахуд һәдди-бүлуға чатмамыш ушаг олса да, халис ипәк парча илә кәфәнләмәк олмаз. Мејитин гызылла ишләнмиш парча илә кәфәнләнмәси, ваҹиб еһтијата әсасән, ҹаиз дејил, лакин чыхылмаз вәзијјәтләрдә бу еһтијата лүзум јохдур.


Мәсәлә 724. Мәҹбуријјәт гаршысында галмадыгҹа мејитин нәҹис сајылан өлү һејванын дәриси илә кәфәнләнмәси ҹаиз дејил. Һәтта пак сајылан өлү һејванын дәриси, һәмчинин, әти һарам олан һејванын јунундан, јахуд түкүндән емал едилмиш парча илә кәфәнләнмәси дә, ваҹиб еһтијата әсасән, мәҹбуријјәт гаршысында галмадыгҹа ҹаиз дејил. Лакин әҝәр кәфән әти һалал олан һејванын түкүндән, јахуд јунундан һазырланмыш оларса,ејби јохдур, һәрчәнд мүстәһәб еһтијатын тәләби будур ки, мејит бу икиси илә дә кәфәнләнмәсин.


Мәсәлә 725. Әҝәр мејитин кәфәни өз нәҹасәти, јахуд башга бир нәҹис илә нәҹасәтләнәрсә - һәрчәнд намазда нәзәрә алынмајан бир нәҹасәт олса да – нәҹасәтләнмиш һиссә, һәтта гәбрә гојулдугдан сонра олса белә, јујулмалы, јахуд кәфән позулмајаҹағы тәгдирдә кәсилиб ҝөтүрүлмәлидир вә әҝәр јумаг, јахуд кәсмәк мүмкүн олмазса, башга бир кәфәнлә әвәз едилмәси мүмкүн олдуғу һалда әвәз едилмәлидир.


Мәсәлә 726. Һәҹҹ, јахуд үмрә үчүн еһрам бағлајан шәхс вәфат едәрсә, башгалары кими кәфәнләнмәлидир вә башынын вә үзүнүн өртүлмәсинин ејби јохдур.


Мәсәлә 727. Мејитин кәфәнинин мүстәһәб парчалары да вардыр. Онларын, һабелә кәфәнләмә илә әлагәдар мүстәһәб вә мәкруһ ишләрин, еләҹә дә тәкид едилән мүстәһәбләрдән олан, мејитин јанына гојулан ҹәридәнин (ағаҹ парчасы) изаһы даһа мүфәссәл китабларда өз әксини тапмышдыр.

Һәнут илә әлагәдар һөкмләр

Мәсәлә 728. Гүсл едилдикдән сонра мејитин һәнут едилмәси, јәни онун алнына, овуҹларына, диз гапагларына вә ајагларынын баш бармагларына бир һиссәси үзәриндә галаҹаг шәкилдә кафур вурулмасы ваҹибдир. Бу иш сүртмәкдән башга бир үсулла да јеринә јетирилә биләр.


Мәсәлә 729. Мејитин һәнуту үчүн истифадә едилән кафур гәсб едилмиш олмамалы, үјүдүлмүш (нарын) вә јумшаг олмалы, һәмчинин тәзә вә әтирли олмалыдыр вә әҝәр көһнә олдуғуна ҝөрә гохусуну итирмиш оларса, кафи сајылмыр. Һәмчинин, кафур пак олмалыдыр. Ваҹиб еһтијата әсасән, һәтта ҹәсәдин нәҹасәтләнмәсинә сәбәб олмаса да, пак олмалыдыр.


Мәсәлә 730. Һәнутун мејитә гүсл, јахуд тәјәммүм едилдикдән сонра вә ҹәназә намазындан өнҹә јеринә јетирилмәси шәртдир. Мејити кәфәнләмәздән өнҹә, јахуд кәфәнләмә әснасында вә ја кәфәнләмәдән сонра, ҹәназә намазы гылынмамыш һәнут етмәк олар.


Мәсәлә 731. Һәнутда гәсди-гүрбәт шәрт дејил. Һәмчинин, һәдди-бүлуға чатмајан, һәтта мүмәјјиз дә олмајан ушаг белә етсә, кафидир.


Мәсәлә 732. Мејитин бурнунун уҹуна да кафурун сүртүлмәси мүстәһәбдир. Һәмчинин, мүстәһәбдир ки, ојнагларына, синәсинә, боғазынын алтындакы чухура, ајагларын алтына вә әлләрин үстүнә дә кафур сүртүлсүн.


Мәсәлә 733. Мүстәһәб еһтијата әсасән, кафур әввәлҹә мејити алнына сүртүлмәлидир, лакин диҝәр наһијәләр арасында һәр һансы ардыҹыллыг гајдасы јохдур. Һәмчинин, мүстәһәб еһтијата әсасән, кафур әллә, даһа дәгиг десәк, әлин аја һиссәси илә садаланан јерләрә сүртүлмәлидир вә даһа јахшы олар ки, мејитин һәнуту үчүн истифадә едилән кафурун мигдары једди базар мисгалы
 олсун.


Мәсәлә 734 . Ҝөзүн, бурнун, јахуд гулағын ичинә кафур вурмаг мәкруһдур.


Мәсәлә 735. Һәҹҹ, јахуд үмрә үчүн еһрам бағлајан шәхс вәфат едәрсә, 700-ҹү мәсәләдә гејд едилән ики һал истисна олмагла онун һәнут едилмәси ҹаиз дејил.


Мәсәлә 736. Етикафда олан инсан, әри вәфат едән вә һәлә иддә мүддәти баша чатмајан гадын, һәрчәнд әтирдән истифадә етмәк онлар үчүн һарам олса да, вәфат етдикләри тәгдирдә һәнут едилмәләри ваҹибдир.


Мәсәлә 737. Мүстәһәб еһтијата әсасән, мејитә мүшк, әнбәр, уд вә диҝәр әтирләр вурулмамалы, һабелә бунлар кафурла гарышдырылмамалыдыр.


Мәсәлә 738. Кафура Шәһидләрин сәрвәри Һәзрәт Һүсејнин (ә) гәбринин торпағындан бир гәдәр гарышдырмаг мүстәһәбдир. Лакин һәмин һөрмәтсизлик сајылаҹаг јерләрә сүртүлмәмәлидир. Һәмчинин, гарышдырылан түрбәтин мигдары кафура кафур дејилмәјәҹәк гәдәр чох олмамалыдыр.


Мәсәлә 739. Әҝәр кафур тапылмазса, јахуд јалныз мејит гүслүнә јетәҹәк гәдәр оларса, һәнут зәрури сајылмыр. Мејит гүслү үчүн лазым олан һәҹмдән артыг олдуғу, лакин једди үзвүн һамысынын һәнут едилмәси үчүн кафи мигдарда олмадығы тәгдирдә исә һәнут әсас етибары илә ваҹибдир, лакин мүстәһәб еһтијата әсасән, алнын һәнуту диҝәр наһијәләрин һәнутуна тәрҹиһ едилмәлидир.

Ҹәназә намазы

Ҹәназә намазынын ваҹиб олдуғу һаллар

Мәсәлә 740. Вәфат етмиш мүсәлман, јахуд мүсәлман һөкмүндә олан вә гәмәри тәгвимлә алты јашы тамам олмуш ушаг үчүн ҹәназә намазы гылмаг ваҹибдир.


Мәсәлә 741. Ваҹиб еһтијата әсасән, гәмәри тәгвимлә алты јашы тамам олмајан, лакин намазы баша дүшән ушаг үчүн ҹәназә намазы гылынмалыдыр, баша дүшмәјән ушаг үчүн исә рәҹаән (саваб үмиди илә) гылынмасында мәһдудијјәт јохдур. Анҹаг өлү доғулан ушаг үчүн намаз гылмаг мүстәһәб дејил.



Ҹәназә намазынын шәртләри

Мәсәлә 742. Ҹәназә намазынын доғру олмасы үчүн бир нечә шәрт тәләб едилир:


Биринҹи шәрт: Ҹәназә намазы мејитин гүсл, һәнут вә кәфәнләнмәсиндән сонра гылынмалыдыр вә әҝәр бунлардан өнҹә, јахуд бунларын арасында гылынарса, һәтта унутганлыг, јахуд мәлуматсызлыгдан олса белә, кафи сајылмыр.


Икинҹи шәрт:Ҹәназәни башы намаз гыланын сағ, ајаглары исә сол тәрәфинә дүшәҹәк шәкилдә архасы үстү јатыртмаг лазымдыр.


Үчүнҹү шәрт: Ҹәназә намаз гыланын өнүндә олмалыдыр. Беләликлә, әҝәр ҹәназә намаз гыланын архасында оларса, ҹәназә намазы доғру дејил. Һәмчинин, әҝәр ҹәназә намаз гыланын сағында, јахуд солунда оларса, ҹәназә намазы доғру дејил. Лакин ҹәназә намазы ҹамаат һалында гылынарса вә сыралар узун оларса, бу һалда ҹәназәнин мүгабилиндә олмајанларын намазына хәләл ҝәлмир. Һәмчинин, әҝәр бир нечә ҹәназә даһа мүфәссәл китабларда изаһ едилән гајдада јан-јана дүзүләрсә вә инсан онларын һамысы үчүн бир ҹәназә намазы гылмаг истәјәрсә, бәзи ҹәназәләрин онунла үзбәүз олмамасы намазын доғрулуғуна хәләл ҝәтирмир.


Дөрдүнҹү шәрт: Намаз гылан шәхс ҹәназәдән онун јанында дурмаг сајылмајаҹаг гәдәр узаг олмамалыдыр, лакин ҹамаат һалында гылынан ҹәназә намазында сыралар бир-биринә бирләшмиш олдуғу тәгдирдә мәмумларын узаг олмасынын ејби јохдур. Һәмчинин, әҝәр бир нечә ҹәназә јан-јана дүзүләрсә вә инсан онларын һамысы үчүн бир ҹәназә намазы гылмаг истәјәрсә, онун бәзи ҹәназәләрдән узаг олмасынын ејби јохдур.


Бешинҹи шәрт: Ҹәназә илә намаз гылан арасында пәрдә, дивар, јахуд башга бир манеә олмамалыдыр. Лакин ҹәназәнин табут кими бир јердә олмасы намазын доғрулуғуна хәләл ҝәтирмир.


Алтынҹы шәрт: Намаз гыланын дурдуғу јер ҹәназәнин гојулдуғу јердән һәддән зијадә алчаг, јахуд һүндүр олмамалыдыр. Лакин ҹүзи алчаглыг, јахуд һүндүрлүк хәләл ҝәтирмир.


Једдинҹи шәрт: Намаз гылынаркән ҹәназәнин мәһрәм јерләри өртүлү олмалыдыр. Ҹәназәнин кәфәнләнмәси мүмкүн дејилсә, мәһрәм јерләрини, һәрчәнд парча, либас, тахта, кәрпиҹ вә вә бу гәбилдән олан шејләрлә өртмәк лазымдыр.


Сәккизинҹи шәрт: Ҹәназәјә намаз гылан шәхс агил олмалы (дәли олмамалы) вә мәшһур нәзәрә әсасән, иснаәшәри шиә олмалыдыр. Лакин әҝәр иснаәшәри шиә олмајан бир шәхс иснаәшәри шиә олмајан бир инсанын ҹәназәси үчүн намаз гыларса, ҹәназәнин вәлиси олан иснаәшәри шиә истисна олмагла диҝәр иснаәшәри шиәләрин ҹәназә намазыны тәкрарән гылмасына еһтијаҹ јохдур.


Доггузунҹу шәрт: Ҹәназәјә намаз гылан шәхс үзү гибләјә дајанмалыдыр.


Онунҹу шәрт: Ҹәназәјә намаз гылан шәхс ҹәназә намазыны ајаг үстә гылмалыдыр. Лакин әҝәр ҹәназә намазыны ајаг үстә гыла биләҹәк бир шәхс тапылмазса, ҹәназә үчүн отураг һалда намаз гылмаг олар.


Он биринҹи шәрт: Намаз гылан шәхс Аллаһа јахынлашмаг нијјәти илә вә ихласла намаз гылмалыдыр.


Он икинҹи шәрт: Нијјәт заманы, һәрчәнд иҹмалән олса да, ҹәназәни мүәјјәнләшдирмәли, мәсәлән: “Бу ҹәназәјә гүрбәтән иләллаһ (Аллаһа јахынлашмаг үчүн) намаз гылырам”, - дејә нијјәт етмәлидир. Јахуд ҹәназә намазы ҹамаат һалында гылындығы тәгдирдә мәмум:“Имамын намазына нијјәт етдији ҹәназә үчүн намаз гылырам”, - дејә нијјәт етмәлидир.


Он үчүнҹү шәрт: Һәрәкәтсизлик горунмалы, јәни намаз гылан шәхс ҹәназә намазы әснасында намаза дурмаг сајылмајаҹаг гәдәр чох һәрәкәтли олмамалы, һәтта ваҹиб еһтијата әсасән, бәдәнин ҝүндәлик намазлар үчүн шәрт сајылан һәрәкәтсизлији ҹәназә намазында да горунмалыдыр.


Он дөрдүнҹү шәрт: Ҹәназә намазынын тәкбир вә дуалары фасиләсиз ардыҹыллыгла охунмалы, тәкбирләр вә дуалар арасында намазын сурәти позулаҹаг гәдәр фасилә верилмәмәлидир.


Он бешинҹи шәрт: Ҹәназә намазы әснасында намазын сурәтини позаҹаг истәнилән һәрәкәтдән, ваҹиб еһтијата әсасән, үмумијјәтлә сөһбәт етмәкдән, гәһгәһә илә ҝүлмәкдән, гибләјә арха чевирмәкдән чәкинмәк лазымдыр.


Он алтынҹы шәрт: Ҹәназә намазы мејитин шәри вәлисинин изни илә гылынмалыдыр вә онун изни олмадан гылынмасы доғру дејил. Бу мәсәлә даһа өнҹә әтрафлы сурәтдә изаһ едилмишдир.


Он једдинҹи шәрт: Ҹәназә намазы изаһ едиләҹәк сурәтдә гылынмалыдыр.


Мәсәлә 743. Ҹәназә намазы гылан шәхсин дәстәмаз, гүсл, јахуд тәјәммүмлү олмасына, бәдәнинин вә либасынын пак олмасына ҝәрәк јохдур. Һәтта әҝәр намаз гыланын палтары вә намазы гылдығы јер, јахуд ҹәназәнин гојулдуғу јер гәсб едилмиш олса белә, гәсб едән шәхсин ҝүнаһкар сајылмасына бахмајараг ҹәназә намазы доғрудур. Мүстәһәб еһтијата әсасән, инсан диҝәр намазларда риајәт едилән бүтүн шәртләрә ҹәназә намазында да риајәт етмәлидир.


Мәсәлә 744. Ҹәназә намазында намаз гыланын һәдди-бүлуға чатмыш олмасы шәрт сајылмыр. Буна әсасән, намазы доғру гајдада гыла билән һәдди-бүлуға чатмајан мүмәјјиз ушағын гылдығы ҹәназә намазы кафидир.


Мәсәлә 745. Вәфат едән инсан ҹәназә намазыны мүәјјән бир шәхсин гылмасыны вәсијјәт едәрсә, һәмин шәхсин мејитин вәлисиндән иҹазә алмасы даһа јахшы олса да, зәрури сајылмыр. Лакин әҝәр вәфат едән шәри вәлисинин мүәјјән бир шәхси онун ҹәназә намазыны гылмаг үчүн дәвәт етмәсини вәсијјәт едәрсә, вәлинин иҹазәси зәрурилијини итирмир вә һәмин шәхс мејитин вәлисиндән иҹазә алмалыдыр.


Мәсәлә 746. Намаздан сонра дәфнәдәк ҹәназә намазынын батил олдуғу мәлум оларса, јенидән гылынмалыдыр.


Мәсәлә 747. Ҹәназә гәсдән, унутганлыгдан вә ја үзүрлү бир сәбәбдән намазсыз дәфн едиләрсә, јахуд дәфндән сонра она гылынан намазын батил олдуғу мәлум оларса, ҹәназә намазыны гылмаг үчүн гәбринин ачылмасы ҹаиз дејил, лакин ваҹиб еһтијата әсасән, ҹәсәди позулмадыгҹа рәҹаән (саваб үмиди илә) ҹәназә намазынын гејд едилән шәртләринә риајәт етмәклә гәбринин башында намаз гылмаг лазымдыр.


Ҹәназә намазынын гылынма гајдасы

Мәсәлә 748. Ҹәназә намазынын беш тәкбири вардыр вә намаз гылан шәхс нијјәтдән сонра ашағыдакы гајдада беш тәкбир дејәрсә, кафидир:


1) Биринҹи тәкбирдән сонра десин: “Әшһәду ән ла илаһә илләллаһ вә әннә Муһәммәдән рәсулуллаһ”.


2) Икинҹи тәкбирдән сонра десин: “Аллаһуммә сәлли әла Муһәммәдин вә Али-Муһәммәд”.


3) Үчүнҹү тәкбирдән сонра десин: “Аллаһуммәғфир лил-мумининә вәл-муминат”.


4) Дөрдүнҹү тәкбирдән сонра ҹәназә киши олдуғу һалда: “Аллаһуммәғфир лиһазәл-мејјит”, гадын олдуғу һалда исә: “Аллаһуммәғфир лиһазиһил-мејјитә”, - десин.


5) Сонра бешинҹи тәкбири десин. Бу тәкбирдән сонра һәр һансы бир зикр, јахуд дуанын едилмәси ваҹиб дејил.


Анҹаг даһа јахшы олар ки, намаз гылан шәхс ҹәназә намазында биринҹи тәкбирдән сонра десин:


“Әшһәду ән ла илаһә илләллаһ, вәһдәһу ла шәрикә ләһ. Вә әшһәду әннә Муһәммәдән әбдуһу вә рәсулуһ, әрсәләһу бил-һуда вә динил-һәгги бәширән вә нәзирән бәјнә јәдәјис-саәһ”.


Икини тәкбирдән сонра десин:


“Аллаһуммә сәлли әла Муһәммәдин вә Али-Муһәммәд, вә барик әла Муһәммәдин вә Али-Муһәммәд, вәрһәм Муһәммәдән вә Алә-Муһәммәд, кәәфзәли ма сәллејтә вә барәктә вә тәрәһһәмтә әла Ибраһимә вә Али-Ибраһим. Иннәкә Һәмидун Мәҹид. Вә сәлли әла ҹәмиил-әнбијаи вәл-мурсәлинә вәш-шуһәдаи вәс-сиддигинә вә ҹәмии ибадиллаһис-салиһин”.


Үчүнҹү тәкбирдән сонра десин:


“Аллаһуммәғфир лил-мумининә вәл-муминат, вәл-муслиминә вәл-муслимат, әл-әһјаи минһум вәл-әмват, таби бејнәна вә бејнәһум бил-хејрат. Иннәкә муҹибуд-дәәват, иннәкә әла кулли шејин гәдир”.


Дөрдүнҹү тәкбирдән сонра ҹәназә киши олдуғун һалда десин:


“Аллаһуммә иннә һазәл-мусәҹҹа гуддамәна әбдукә вәбну әбдикә вәбну әмәтикә, нәзәлә бикә вә әнтә хејру мәнзулин биһ. Аллаһуммә инна ла нәләму минһу илла хејрән вә әнтә әләму биһи минна. Аллаһуммә ин канә муһсинән фәзид фи иһсаниһи, вә ин канә мусиән фәтәҹавәз ән сејјиатиһи, вәғфир ләһ. Аллаһуммәҹәлһу индәкә фи әла иллијјин, вәхлуф әла әһлиһи фил-ғабирин, вәрһәмһу бирәһмәтикә ја әрһәмәр-раһимин”.


Сонра бешинҹи тәкбири десин. Бунунла намаз баша чатыр.


Лакин ҹәназә гадын олдуғу тәгдирдә дөрдүнҹү тәкбирдән сонра белә десин:


“Аллаһуммә иннә һазиһил-мусәҹҹатә гуддамәна әмәтукә вәбнәту әбдикә вәбнәту әмәтикә, нәзәләт бикә вә әнтә хејру мәнзулин биһ. Аллаһуммә инна ла нәләму минһа илла хејрән вә әнтә әләму биһа минна. Аллаһуммә ин канәт муһсинәтән фәзид фи иһсаниһа, вә ин канәт мусиәтән фәтәҹавәз ән сејјиатиһа, вәғфир ләһа. Аллаһуммәҹәлһа индәкә фи әла иллијјин, вәхлуф әла әһлиһа фил-ғабирин, вәрһәмһа бирәһмәтикә ја әрһәмәр-раһимин”.


Гејд етмәк лазымдыр ки, дөрдүнҹү тәкбирдән сонра охунан јухарыдакы дуалар һәдди-бүлуға чатмыш инсанлар үчүндүр, һәдди-бүлуға чатмајан шәхсләр, о ҹүмләдән мөминләрин өвладлары үчүн гылынан ҹәназә намазында исә дөрдүнҹү тәкбирдән сонра белә дејилир: “Аллаһуммәҹәлһу лиәбәвејһи вә ләна сәләфән вә фәрәтән вә әҹрән”.


Мәсәлә 749. Ҹәназә намазынын ҹамаат һалында гылынмасы мүстәһәбдир вә ваҹиб еһтијата әсасән, ҹәназә намазынын имамы һәдди-бүлуға чатмаг, агиллик, һалалзадәлик, иснаәшәрилик вә с. кими имамлыг үчүн тәләб олунан шәртләрә ҹаваб вермәлидир. Лакин адил олмасы, һәрчәнд мүстәһәб еһтијатын тәләби олса да, шәрт сајылмыр. Ҹамаат намазынын доғру олмасы үчүн тәләб олунан шәртләр хүсусунда да, игтиданын ҝерчәкләшмәси вә ҹамаат намазынын тәшкилиндә үрфән рол ојнајан шәртләрә риајәт етмәк лазымдыр. Мәсәлән, мәмумла имам, һәмчинин мәмумла онун имама гошулмасы үчүн васитә олан башга мәмум арасында һәддән зијадә мәсафә олмамалыдыр.


Мәсәлә 750. Ҹәназә намазыны ҹамаатла гылан шәхс, һәрчәнд мәмум олса да, онун тәкбир вә дуаларынын һеч олмазса ваҹиб һиссәләрини охумалыдыр. Сөзүҝедән дуалара ҹамаат һалында гылынан вә јалныз имамын охудуғу ҝүндәлик намазларын Һәмд-сурәси илә бағлы һөкм шамил олунмур.


Ҹәназә намазында мүстәһәб олан ишләр

Мәсәлә 751. Ҹәназә намазында бир нечә шеј мүстәһәбдир:


1) Намаз гыланын ҹәназә намазында дәстәмазлы, гүсллү вә ја тәјәммүмлү олмасы. Лазым еһтијата әсасән, о, дәстәмаз вә гүсл мүмкүн олмадығы һалда, јахуд дәстәмаз алаҹағы вә ја гүсл едәҹәји тәгдирдә ҹәназә намазына чатмајаҹағыны еһтимал етдикдә тәјәммүм етмәлидир.  Әлбәттә, әҝәр дәстәмаз алмаг вә гүсл етмәк мүмкүндүрсә вә ҹәназә намазына чатмаг үчүн дә кифајәт гәдәр вахт галырса,белә һалларда да инсан рәҹаән тәјәммүм едә биләр.


2) Ҹәназә киши олдуғу һалда ҹамаатын имамынын, јахуд она фәрди гајдада намаз гылан шәхсин онун гамәтинин орта һиссәсинин мүгабилиндә, гадын олдуғу тәгдирдә исә синәсинин мүгабилиндә дајанмасы.


3) Намазы ајагјалын гылмаг.


4) Һәр тәкбирдә ҝүндәлик намазларын тәкбирәтәл-еһрамы мөвзусунда 1141-ҹи мәсәләдә гејд едиләҹәк гајдада әлләри гулагларын, јахуд үзүн мүгабилинәдәк галдырмаг.


5) Онунла
 ҹәназә арасында мәсафә о гәдәр аз олмалыдыр ки, әҝәр күләк палтарыны һәрәкәт етдирәрсә, ҹәназәјә тохуннмалыдыр.


6) Ҹәназә намазынын ҹамаат һалында гылынмасы.


7) Имамын тәкбир вә дуалары уҹадан, онунла бирҝә намаз гыланларын (мәмумларын) исә алчаг сәслә охумасы.


8) Ҹамаат намазында мәмум бир нәфәр олса да, онун имамын архасында дурмасы.


9) Намаз гыланын вәфат едән шәхс, һабелә мөмин киши вә гадынлар үчүн чох дуа етмәси.


10) Ҹамаат һалында гылындыгда намаздан өнҹә үч дәфә “әс-сәлат” демәк.


11) Намазын инсанларын ҹәназә намазыны гылмаг үчүн даһа чох ҝетдији бир јердә гылынмасы.


12) Һаиз гадынын ҹәназә намазыны ҹамаатла бирҝә гылдығы тәгдирдә тәк дурмасы, намаз гыланларын сырасында дурмамасы.


Ҹәназә намазында мәкруһ олан ишләр

Мәсәлә 752. Ҹәназә намазынын мәсҹидләрдә гылынмасы мәкруһдур. Лакин Мәсҹид әл-һарамда мәкруһ дејил.


Мәсәлә 753. Фәгиһләрдән (Аллаһ онлардан разы олсун!) бәзиләринин нәзәринҹә, ҹәназә үчүн бир нечә дәфә намаз гылмаг мәкруһдур. Лакин бу мәсәлә сүбута јетирилмәмишдир. Беләликлә, ҹәназәјә бир нечә намаз гылмаг олар вә әҝәр вәфат едән шәхс елм вә тәгва саһиби оларса, шүбһәсиз, мәкруһ дејил.

Ҹәназәни мүшајиәт етмәк

Мәсәлә 754. Вәфат едән инсанын ҹәназәсини дәфн едиләҹәји јерәдәк мүшајиәт етмәк мүстәһәбдир вә бу һәрәкәтин мәнәви дәјәри илә бағлы чохлу рәвајәт нәгл едилмишдир. Фәгиһләр (Аллаһ онлардан разы олсун!) дә ҹәназәнин мүшајиәт едилмәси илә әлагәдар бир сыра ишләрин мүстәһәб вә мәкруһ олдуғуну гејд етмишләр. Онлара рәҹаән (саваб үмиди илә) риајәт етмәк бәјәнилән әмәл сајылыр вә сөзүҝедән һәрәкәтләр мүфәссәл китабларда ачыгланмышдыр.

Мејитин дәфни

Мејитин дәфни илә әлагәдар ваҹиб олан ишләр

Мәсәлә 755. Мүсәлманын, јахуд мүсәлман һөкмү шамил олунан инсанын мејитини дәфн етмәклә бағлы ашағыда гејд едиләнләрин јеринә јетирилмәси ваҹибдир:


1) Мүмкүн олдуғу һалда мејитин бәдәни торпағын алтында ҝизләнәҹәк шәкилдә јердә газылмыш бир чухурда дәфн едилмәси ваҹибдир вә зәрурәт олмадан мејити бина, тикили, јахуд табут вә ја сандыгда дәфн етмәк олмаз.


2) Мејитин гохусу бајыра јајылараг инсанлары инҹитмәјәҹәк шәкилдә дәфн едилмәси ваҹибдир. Лакин әҝәр мејит сәһра кими бир јердә дәфн едиләрсә вә орада мејитин гохусунун әзијјәт верә биләҹәји кимсә олмазса, мејитин һансы шәкилдә олурса олсун јерин тәкинә дәфн едилмәси кафидир. Һәрчәнд, мүстәһәб еһтијата әсасән, бу һалда да гохусунун бајыра јајылмасынын гаршысы алынаҹаг шәкилдә дәфн едилмәлидир.


3) Мејитин јыртыҹы һејванларын онун нәшини гәбирдән чыхара билмәјәҹәји шәкилдә дәфн едилмәси ваҹибдир вә әҝәр бир һејванын онун ҹәсәдини гәбирдән чыхармасы тәһлүкәси оларса, гәбрин үзәри кәрпиҹ кими шејләрлә мөһкәмләндирилмәлидир. Лакин мејит јыртыҹыларын олмадығы бир јердә дәфн едиләрсә, гәбрин үстүнүн мөһкәмләндирилмәсинә еһтијаҹ јохдур. Һәрчәнд мүстәһәб еһтијата әсасән, бу һалда да гәбрин үстү мөһкәм дүзәлдилмәлидир.


4) Мејитин гәбрин ичиндә сағ чијни үстә бәдәнинин өн һиссәси гибләјә доғру дүшәҹәк шәкилдә јатырдылмасы ваҹибдир. Мејитин бәдәни башсыз дәфн едилдикдә дә бу һөкм гүввәдәдир. Һәтта мејитин тәкҹә башы, јахуд тәкҹә синәси вә ја һәр һансы бир үзвү дәфн едилдикдә дә, ваҹиб еһтијатын тәләби будур ки, мүмкүн олдуғу тәгдирдә дејилән гајдада гәбрә гојулсун.


Мәсәлә 756. Мејитин һәр һансы бир зәрурәт олмадан сојудуҹу вә бу гәбилдән олан јерләрдә узун мүддәт сахланылмасынын ишкалы вардыр вә ваҹиб еһтијата әсасән, бу иши ҝөрмәсинләр.


Мәсәлә 757. Мејитин јерә дәфн едилмәси мүмкүн олмазса, дәфн јеринә ону бир тикили, табут, јахуд бу гәбилдән олан шејләрин ичинә гојмаг олар. Лакин 755-ҹи мәсәләдә гејд едилән диҝәр шәртләрә риајәт етмәк лазымдыр.


Мәсәлә 758. Бир шәхс ҝәмидә һәјатыны итирәрсә, ҹәсәди чүрүмәјәҹәксә вә онун ҝәмидә галмасы үчүн бир мәһдудијјәт јохдурса, саһилә чатанадәк ҝөзләмәк вә ону торпаға дәфн етмәк лазымдыр. Әкс тәгдирдә исә ҝәмидә гүслүнү етмәк, һәнут етмәк, кәфәнләмәк, ҹәназә намазыны гылдыгдан сонра ҹәсәдини бир күпүн ичинә гојараг ағзыны мөһкәм бағламаг вә дәнизә атмаг, јахуд ајағына ағыр бир шеј бағлајараг дәнизә атмаг лазымдыр вә мүстәһәб еһтијата әсасән, имкан дахилиндә биринҹи үсулу сечмәк лазымдыр. Мүмкүндүрсә, ҹәсәди дәрһал һејванларын јеминә чеврилмәјәҹәји бир јердә дәнизә атмаг лазымдыр.


Мәсәлә 759. Дүшмәнин гәбри ачараг өлүнүн нәшини чыхармасы, гулағыны, бурнуну, јахуд диҝәр әзаларыны кәсмәси вә ја ҹәсәдини јандырмасы горхусу оларса, ҹәназә өнҹәки мәсәләдә изаһ едилән гајдада дәнизә атылмалыдыр.


Мәсәлә 760. Лазым ҝәлдији тәгдирдә мејитин дәнизә атылмасы, јахуд гәбринин үстүнүн мөһкәмләндирилмәси үчүн чәкилән хәрҹләри онун әмлакынын әслиндән (варисләр арасында бөлүнмәмиш) ҝөтүрмәк олар.


Мәсәлә 761. Кафир гадын бәтниндәки ушағы илә бирҝә өләрсә, ушағын атасы мүсәлман олдуғу тәгдирдә гадыны гәбирдә сол чијни үстә архасы гибләјә доғру јатыртмаг лазымдыр ки, ушағын үзү гибләјә доғру дүшсүн. Һәмчинин, мүстәһәб еһтијата әсасән, бәтниндәки ушағын бәдәнинә руһ дахил олмаса да, бу һөкм она шамил олунур.


Мәсәлә 762. Дәфн јеринин мүбаһ олмасы ваҹибдир. Беләликлә, мејитин гәсб едилмиш јердә дәфн едилмәси һарамдыр.


Мәсәлә 763. Мејитин дәфндән фәргли бир мәгсәд үчүн вәгф едилмиш мәсҹид, һүсејнијјә, јахуд дини мәдрәсәләр кими јерләрдә дәфн едилмәси вәгфә зәрәр јетирдији, јахуд вәгф мәгсәдләринин һәјата кечмәсинә әнҝәл төрәтдији тәгдирдә ҹаиз дејил. Һәтта әҝәр вәгфә зәрәр јетирмәсә, јахуд мәгсәдләринин һәјата кечирилмәсинә манеә төрәтмәсә белә, ваҹиб еһтијата әсасән, әввәлҹәдән, вәгфдән өнҹә орада мүәјјән бир јерин истисна едиләрәк дәфн үчүн нәзәрдә тутулдуғу һаллар мүстәсна олмагла, дәфн ҹаиз сајылмыр.


Мәсәлә 764. Мүсәлманын она гаршы һөрмәтсизлик сајылан бир јердә, мәсәлән, зибилликдә, јахуд канализасија гујусунда дәфн едилмәси һарамдыр.


Мәсәлә 765. Мүсәлманын кафирләрин гәбиристанлығында, кафирин исә мүсәлманларын гәбиристанлығында дәфн едилмәси ҹаиз дејил.


Мәсәлә 766. Мејитин башга бир өлүнүн гәбриндә дәфн едилмәси башгасынын һаггына кечмәк, јахуд ҹәсәди чүрүмәмиш бир мејитин гәбринин ачылмасы вә ја өлүјә гаршы һөрмәтсизлијә сәбәб олаҹағы тәгдирдә ҹаиз дејил. Әкс тәгдирдә, сөзүҝедән гәбир көһнәлдији, илк саһибинин ҹәсәди чүрүдүјү, јахуд гәбрин даһа өнҹә ачылдығы һалда исә ејби јохдур.


Мәсәлә 767. Бир шәхс гујуда һәјатыны итирәрсә вә нәшинин гујудан чыхарылмасы мүмкүн олмазса, гујунун ағзы өртүлмәли вә һәмин гују онун үчүн гәбир тәјин едилмәлидир.


Мәсәлә 768. Әҝәр һамилә гадын һәјатыны итирәр, бәтниндәки ушаг исә сағ галарса, ушағын һәрчәнд гыса бир мүддәтлик дә олса сағ галаҹағына үмид варса, дәрһал гадынын һансы наһијәсинә ҹәрраһи мүдахилә ушағын сағ галмасы вә сағламлығы үчүн даһа мәгсәдә ујғундурса, һәмин наһијәдән кәсик ачылараг дөл азад едилмәли, сонра кәсик јери тикилмәлидир. Әҝәр ушағын сағ галмасы вә сағламлығы үчүн ики вә ја даһа артыг наһијәјә ҹәрраһи мүдахилә арасында фәрг олмазса, бу  һалда һәмин наһијәләрдән һәр һансы бирини ҹәрраһи мүдахилә үчүн сечмәк олар. Лакин әҝәр ананын бәдәнинә ҹәрраһи мүдахилә едиләҹәји тәгдирдә ушағын дәрһал һәјатыны итирәҹәји вә ана бәтниндән сағ чыхмајаҹағына даирмәлумат, јахуд архајынлыг һасил едиләрсә, бу һалда ананын бәдәнини јармаг ҹаиз дејил.


Мәсәлә 769. Ушаг ана бәтниндә өләрсә вә ушаглыгда галмасы ана үчүн тәһлүкәли оларса, ән асан үсулла чыхарылмалыдыр вә чыхылмаз һалларда доғранараг чыхарыла биләр. Лакин бу әмәлијјат мүтәхәссис олдуғу тәгдирдә гадынын өз әри тәрәфиндән һәјата кечирилмәлидир. Мүмкүн олмадығы тәгдирдә исә мүтәхәссис бир гадын дөлү ана бәтниндән чыхармалыдыр. Ана бу иши ән јахшы шәкилдә һәјата кечирә билән вә өзү үчүн даһа чох ујғун ҝөрдүјү бир мүтәхәссисә, һәрчәнд һәмин шәхс она намәһрәм олса белә, мүраҹиәт едә биләр.


Мәсәлә 770. Әҝәр өлүнүн ҹәсәдинин мүәјјән бир һиссәси, мәсәлән, әти, дәриси, түкү, дырнағы, јахуд диши бәдәниндән гопарса вә дәфндән өнҹә тапыларса, онун мејитин кәфәнинин ичинә гојулмасы
 вә нәши илә бирҝә дәфн едилмәси ваҹибдир. Һәмчинин, гүсл әснасында мејитин бәдәнинин бир һиссәси бәдәнин әсас һиссәсиндән ајрыларса вә бу, һәмин ан, јахуд дәфнәдәк анлашыларса, бу һалда да ајрылан һиссәнин мејитин кәфәнинин ичинә гојулараг онунла бирҝә дәфн едилмәси ваҹибдир. Лакин әҝәр мејитин бәдәниндән ајрылмыш һиссә дәфндән сонра тапыларса, ону ајрыҹа дәфн етмәк, јахуд мејитин гәбринә басдырмаг истәдинилдији тәгдирдә буну гәбрин ачылмасына сәбәб олмајаҹаг шәкилдә етмәк лазымдыр.

Гејд етмәк лазымдыр ки, мејитин дәфниндән сонра тапылан түк, дырнаг вә дишин дәфн олунмасы лазым еһтијата әсасланыр.


Мәсәлә 771. Сағ адамын дырнағы гопдугда (вә ја өзү тутдугда), јахуд диши чыхдыгда (вә ја өзү чәкдирдикдә) онлары басдырмасы мүстәһәбдир.


Дәфн илә әлагәдар мүстәһәб ишләр

Мәсәлә 772. Фәгиһләр (Аллаһ онлардан разы олсун!) рәҹаән риајәт едилмәси бәјәнилән бир сыра ишләри мејитин дәфни әснасында, дәфндән өнҹә вә сонра мүстәһәб ишләр кими тәгдим едирләр. О ҹүмләдән:


1) Гәбрин ортабојлу инсан бојуна бәрабәр өлчүдә, јахуд онун чијнинин үст тәрәфинәдәк газылмасы.


2) Јумшаг торпагда гәбрин ортасында чај јатағына бәнзәр бир чухурун газылмасы вә ҹәсәдин ораја јерләшдирилмәси, сонра үзәринә ләһәд дашлары гојмагла таван дүзәлдилмәси, ардынҹа гәбрин торпагла долдурулмасы; бәрк торпагда (сәрт јердә) исә гәбир үчүн онун гиблә тәрәфиндә бир ләһәдин гојулмасы, гәбрин ен вә узунлуғунун ҹәсәдин ичинә сыға биләҹәји гәдәр ҝениш вә ичиндә отурула биләҹәк гәдәр дәрин газылмасы, сонра ҹәсәдин онун ичинә гојулмасы вә ләһәд дашларынын гәбирин гиблә тәрәфиндәки дивара јерләшдирилмәси вә даһа сонра гәбрин торпагла долдурулмасы.


3) Мејитин ән јахын гәбиристанлыгда дәфн едилмәси. Узагдакы гәбиристанлығын һәр һансы бир ҹәһәтдән, мәсәлән, орада јахшы инсанларын дәфн едилмәси, јахуд инсанларын мәрһумлара фатиһә охумаг үчүн даһа чох зијарәт етдији бир гәбиристанлыг олмасы вә ја мүгәддәс зијарәтҝаһлардан олмасы кими сәбәбләрлә әлагәдар олараг даһа үстүн олдуғу һаллар истиснадыр.


4)  Гоһумларын бир-биринә јахын дәфн едилмәси.


5) Ҹәназәнин гәбрә бир нечә гулаҹ мәсафәдә јерә гојулмасы, үч дәфә аз-аз гәбрә јахынлашдырылмасы, бу үч дәфәнин һәр бириндә галдырылараг јенидән јерә гојулмасы вә дөрдүнҹү дәфә гәбрин ичинә гојулмасы. Бунун һикмәтләриндән бири дә өлүнүн өзүнү гәбрә дахил олмаг үчүн һазырламасыдыр.


6) Ҹәназә киши олдуғу тәгдирдә онун үчүнҹү башы гәбрин ајаг тәрәфинә дүшәҹәк шәкилдә јерә гојулмасы вә дөрдүнҹү баш тәрәфиндән (ҹәсәдин) гәбрә дахил едилмәси, гадын олдуғу тәгдирдә исә үчүнҹү дәфә гәбрин гиблә тәрәфиндә јерә гојулмасы вә гәбирә енинә дахил едилмәси.


7) Ҹәназәнин арам шәкилдә табутдан ҝөтүрүлмәси вә тәмкинлә, астаҹа гәбирә гојулмасы.


8) Ҹәназә гадын олдуғу тәгдирдә гәбрә дахил едиләркән гәбирин үзәринә бир парча тутмаг.


9) Ҹәназә гадын олдуғу тәгдирдә нәшини она мәһрәм олан бир шәхсин гәбирә дахил етмәси, бир мәһрәм тапылмадыгда исә гоһумларынын ону гәбирә гојмасы.


10) Ҹәназәни гәбирә гојан шәхсин тәһарәтли, башыачыг вә ајагјалын олмасы, гәбирдән мејитин ајағы гојулан тәрәфдән чыхмасы.


11) Ҹәназәни ләһәдә гојдугдан сонра кәфәнин дүјүнләринин ачылмасы. Даһа јахшы олар ки, кәфәнин бағы өнҹә баш тәрәфиндән ачылсын.


12) Мејитин јалныз үзүнү кәфәндән чыхармаг, јанағыны торпаға дајамаг вә башынын алтында торпагдан балыш дүзәлтмәк.


13) Мејитин күрәјинә архасы үстә јыхылмасын дејә чиј кәрпиҹ, јахуд кәсәк гојмаг.


14) Һәзрәт Һүсејнин (ә) түрбәтиндән бир кәрпиҹ һәҹминә бәрабәр мигдарда торпағы мејитин бәдәнинин өн тәрәфинә мүгабил олан гәбирин габаг һиссәсинә ҹәсәд чүрүдүкдә она тохунмајаҹаг шәкилдә төкмәк. Һәзрәт Һүсејнин (ә) түрбәтиндән аз мигдарда олса белә, гәбирин ичинә төкүлмәси бәјәнилән әмәлдир.


15) Мејитин үзәринә торпаг төкүлмәсин дејә ләһәди кәрпиҹ, даш, јахуд бу гәбилдән олан шејләрлә өртмәк. Даһа јахшы олар ки, дашлары, јахуд кәрпиҹләр мејитин баш тәрәфиндән башланылараг дүзүлсүн. Әҝәр кәрпиҹ палчыгла бәркидиләрсә, даһа јахшыдыр.


16) Ҹәназәнин јахын гоһумлары истисна олмагла дәфн мәрасиминдә иштирак едән диҝәр шәхсләрин әлләринин үстү илә гәбирә торпаг төкәрәк: “Инна лиллаһи вә инна илејһи раҹиун”, - демәси.


17) Гәбирин дөрдкүнҹ газылмасы вә јердән дөрд ачыг, јахуд бағлы бармаг өлчүсүндә һүндүр едилмәси.


18) Гәбирин үстүнүн енли вә һамар вәзијјәтдә дүзәлдилмәси.


19) Башга бир шәхслә сәһв дүшмәмәси үчүн өлүнүн адынын гәбирин јухары тәрәфинә јазылмасы, јахуд бир лөвһә вә ја дашын үзәринә јазылмасы вә онун ҹәназәнин баш тәрәфинә јерләшдирилмәси.


20) Гәбри дағылмасын дејә мөһкәм дүзәлтмәк.


21) Һәдис китабларында дәфндән өнҹә, дәфн әснасында вә гәбир ҝөрәркән охунулмасы үчүн нәгл олунан дуалары охумаг. Бу дуалара мүфәссәл китабларда јер верилмишдир. Онлардан бири дә дәфн заманы мејитә тәлгин шәклиндә охунан дуадыр. Һәмин дуа беләдир:


Ләһәдин үстүнү өртмәздән өнҹә бир шәхс сағ әлини мејитин сағ чијнинә вурсун, сол әлини дә гүввәтлә мејитин сол чијнинә гојсун, ағзыны онун гулағына јахынлашдырсын вә ону мөһкәм шәкилдә силкәләјәрәк үч дәфә десин:


“Исмә, ифһәм (исмәи, ифһәми) ја фуланәбнә фулан (ја фуланә бинтә фулан)”. “Фуланәбнә фулан”, јахуд “фуланә бинтә фулан” сөзләринин јеринә мәрһумун вә атасынын адларыны чәксин. Мәсәлән, әҝәр онун ады Мәһәммәд, атасынын ады исә Әлидирсә, үч дәфә: “Исмә, ифһәм, ја Муһәммәдәбнә Әли!”,өлүнүн өз ады Фатимә, атасынын ады Әли олдуғу тәгдирдә исә: “Исмәи, ифһәми, ја Фатимә бинтә Әли!” – десин. Сонра десин:“Һәл әнтә (әнти) әләл-әһдилләзи фарәгтәна (фарәгтина) әлејһи мин шәһадәти ән ла илаһә илләллаһу, вәһдәһу ла шәрикә ләһ, вә әннә Муһәммәдән сәлләллаһу әлејһи вә алиһи әбдуһу вә рәсулуһу вә сејјидун-нәбијјинә вә хатәмул-мурсәлин, вә әннә Әлијјән Әмирул-мумининә вә сејјидул-вәсијјинә, вә иамун ифтәрәзаллаһу таәтәһу әләл-аләмин, вә әннәл-Һәсәнә вәл-Һусејнә вә Әлијјәбнәл-Һусејни вә Муһәммәдәбнә Әлијјин вә Ҹәфәрәбнә Муһәммәдин вә Мусәбнә Ҹәфәрин вә Әлијјәбнә Муса вә Муһәммәдәбнә Әлијјин вә Әлијјәбнә Муһәммәдин вәл-Һәсәнәбнә Әлијјин вәл-Гаимәл-Һуҹҹәтәл-Мәһди сәләватуллаһи әлејһим әиммәтул-мумининә вә һуҹәҹуллаһи әләл-хәлги әҹмәинә, вә әиммәтукә (әиммәтуки) әиммәту һуда әбрарун. Ја фуланәбнә фулан (фуланә бинтә фулан)”. “Фуланәбнә фулан”, јахуд “фуланә бинтә фулан” сөзләринин јеринә мәрһумун вә атасынын адларыны чәксин вә сонра десин:“Иза әтакә (әтаки) әл-мәләканил-мугәррәбани рәсулејни мин индиллаһи тәбарәкә вә тәала, сәәләкә (сәәләки) ән рәббикә (рәббики) вә ән нәбијјикә (нәбијјики) вә ән диникә (диники) вә ән китабикә (китабики) вә ән гибләтикә (гибләтики) вә ән әиммәтикә (әиммәтики), фәла тәхәф вә ла тәһзән (фәла тәхафи вә ла тәһзәни) вә гул (вә гули) фи ҹәвабиһима: Аллаһу рәбби, вә Муһәммәдун сәлләллаһу әлејһи вә алиһи вә сәлләмә нәбијји, вәл-исламу дини, вәл-Гурану китаби, вәл-Кәбәту гибләти, вә Әмирул-мумининә Әлијјубну Әби Талибин имами, вәл-Һәсәнубну Әлијјинил-Муҹтәба имами, вәл-Һусејнубну Әлијјиниш-шәһиди бикәрбәла имами, вә Әлијјун Зејнул-абидинә имами, вә Муһәммәдунил-Багиру имами, вә Ҹәфәрунис-Садигу имами, вә Мусәбнәл-Казиму имами, вә Әлијјунир-Риза имами, вә Муһәммәдунил-Ҹәваду имами, вә Әлијјунил-Һади имами, вәл-Һәсәнул-Әскәријју имами, вәл-Һуҹҹәтул-Мунтәзәру имами, һаулаи сәләватуллаһи әлејһим әиммәти вә садәти вә гадәти вә шуфәаи, биһим әтәвәлла вә мин әдаиһим әтәбәррәу фид-дунја вәл-ахирәти. Суммә иләм (иләми) ја фуланәбнә фулан (ја фуланә бинтә фулан)”. Бурада да “фуланәбнә фулан”, јахуд “фуланә бинтә фулан” сөзләринин јеринә мәрһумун вә атасынын адларыны чәксин вә ардынҹа десин: “Әннәллаһә тәбарәкә вә тәала нимәр-рәббу, вә әннә Муһәммәдән сәлләллаһу әлејһи вә алиһи вә сәлләмә нимәр-рәсулу, вә әннә Әлијјәбнә Әби Талибин вә әвладәһул-мәсуминә әл-әиммәтәл-исна әшәрә нимәл-әиммәту, вә әннә ма ҹаә биһи Муһәммәдун сәлләллаһу әлејһи вә алиһи вә сәлләмә һәггун, вә әннәл-мәвтә һәггун, вә суалә Мункәрин вә Нәкирин фил-гәбри һәггун, вәл-бәсә һәггун, вән-нушурә һәггун, вәс-сиратә һәггун, вәл-мизанә һәггун, вә тәтајурәл-кутуби һәггун, вә әннәл-ҹәннәтә һәггун, вән-нарә һәггун, вә әннәс-саәтә атијәтун ла рејбә фиһа вә әннәллаһә јәбәсу мән фил-губур”. Сонра десин: “Әфәһимтә ја фулану (әфәһимти ја фуланәту)”. “Фулану”, јахуд “фуланәту” сөзләринин јеринә мәрһумун адыны чәксин. Даһа сонра десин: “Сәббәтәкәллаһу (сәббәтәкиллаһу) бил-гәвлис-сабити вә һәдакәллаһу (һәдакиллаһу) әла сиратин мустәгим. Әррәфәллаһу бејнәкә (бејнәки) вә бејнә әвлијаикә (әвлијаики) фи мустәгәррин мин рәһмәтиһ”. Сонра белә дуа етсин: “Аллаһуммә ҹафил-әрзә ән ҹәнбејһи(ҹәнбејһа) вәсәд бируһиһи (бируһиһа) илејкә вә ләггиһи (ләггиһа) минкә бурһанән. Аллаһуммә әфвәкә әфвәкә”.


Әҝәр мәрһумун ана дили әрәб дили дејилсә, даһа јахшы олар ки, әрәбҹә тәлгиндән сонра бу сөзләр бир дәфә дә она өз дилиндә тәлгин едилсин.


22) Ҹәназәнин дәфниндән сонра гәбирин үзәринә су төкмәк. Даһа јахшы олар ки, су төкән шәхс үзү гибләјә дурсун, сују мејитин баш тәрәфиндән башлајараг гәбрин ајагларын алтына дүшән һиссәсинәдәк, сонра әкс истигамәтдә мејитин башынадәк сәпсин вә галан сују гәбрин орта һиссәсинә төксүн. Гәбирин үстүнә гырх ҝүн бојунҹа ҝүндә бир дәфә су төкмәк мүстәһәбдир.


23) Су сәпдикдән сонра дәфндә иштирак едәнләрин әлләрини гәбрин үзәринә гојсунлар, даһа јахшы олар ки, үзү гибләјә доғру вә ҹәназәнин баш тәрәфиндә дурсунлар, бармагларыны бир-бириндән аралајараг торпаға батырсынлар, једди дәфә “Гәдр” сурәсини охујараг мәрһум үчүн Аллаһдан әфв диләсинләр вә бу дуаны охусунлар: “Аллаһуммә ҹафил-әрзә ән ҹәнбејһи (ҹәнбејһа) вә әсид илејкә руһәһу (руһәһа) вә ләггиһи (ләггиһа) минкә ризванән, вә әскин гәбрәһу (гәбрәһа) мин рәһмәтикә ма туғниһи (туғниһа) биһи ән рәһмәти мән сивакә”. Јахуд белә дуа етсинләр: “Аллаһуммәрһәм ғурбәтәһу (ғурбәтәһа) вә сил вәһдәтәһу (вәһдәтәһа) вә анис вәһшәтәһу (вәһшәтәһа) вә амин рәвәтәһу (рәвәтәһа) вә әфиз әлејһи (әлејһа) мин рәһмәтикә вә әскин  илејһи (илејһа) мин бәрди әфвикә вә сәәти ғуфраникә вә рәһмәтикә ма јәстәғни биһа ән рәһмәти мән сивакә вәһшурһу (вәһшурһа) мәә мән канә јәтәввәллаһу (јәтәвәллаһа)”.


Гејд етмәк лазымдыр ки, бу ҝөстәриш јалныз дәфн заманына хас дејил, инсанын һәр дәфә бир мөминин гәбрини зијарәт етдикдә једди дәфә Гәдр сурәсини охујараг онун үчүн бағышланма диләмәси вә гејд едилән дуаны охумасы мүстәһәбдир.


24) Гырх, јахуд әлли нәфәрин мәрһумун јахшы инсан олдуғуну: “Аллаһуммә инна ла нәләму минһу (минһа) илла хејрән вә әнтә әләму биһи (биһа) минна” (Аллаһым, биз ондан хејирдән башга бир шеј ҝөрмәдик, һәрчәнд Сән ону биздән даһа јахшы таныјырсан!)” – сөзләри илә играр етмәси.


25) Тәлгин үч мәгамда мүстәһәбдир:


а) ҹанвермә әснасында;


б) мејит гәбирә гојулдугдан сонра;


ҹ) гәбир торпагла долдурулдугдан вә дәфн мәрасиминдә иштирак едәнләр дағылышдыгдан сонра. Сонунҹу тәлгинин гајдасы беләдир:


Дәфн мәрасиминдә иштирак едәнләр дағылышдыгдан сонра мүстәһәбдир ки, мејитин вәлиси, јахуд вәлиси тәрәфиндән иҹазә верилмиш бир шәхс дәфн әснасында охунан тәлгин дуасыны мәрһумун гәбри үстүндә бир даһа охусун. Һәмчинин, мүстәһәбдир ки, тәлгин заманы үзүнү гибләјә тутсун, гәбрин јухары тәрәфиндә мәрһумун башына јахын бир јердә отурсун. Мүстәһәбдир ки, тәлгини охујан шәхс ағзыны гәбрә јахынлашдырсын,ики овуҹу илә гәбирдән тутсун вә тәлгини уҹа сәслә охусун.


Һәдисләрдә гејд едилир ки, дәфндән сонра охунан бу тәлгин Нәкир вә Мүнкәрин өлүдән гәбир суалларыны сорушмамасына вә ону сыхмамасына сәбәб олур.


26) Мүстәһәбдир ки, мөмин сағламлыг вәзијјәтиндән асылы олмајараг гәбирини сағ икән һазырласын, ичинә ҝирәрәк орада Гуран охусун. Һәмчинин, мөминин ҹәназәсинин дәфн едилмәси үчүн торпаг саһәсинин бағышланмасы да мүстәһәбдир.


27) Өлү үчүн дәфнинин илк ҝеҹәси сәдәгә верилсин.


28) Өлү үчүн “вәһшәт намазы”, јахуд “гәбрин илк ҝеҹәсинин намазы” кими дә адландырылан“лејләт әд-дәфн” (дәфн ҝеҹәси) намазы гылынсын. Бу намазын гылынма гајдасы мүстәһәб намазлар мөвзусунда, 1842-ҹи мәсәләдә изаһ едиләҹәкдир.


Рәҹаән (саваб үмиди илә) чәкинмәк тәләб олунан вә даһа мүфәссәл китабларда шәрһ едилән бир сыра ишләр дә мејитин дәфни әснасында мәкруһ сајылыр.

Јас мәрасими илә әлагәдар һөкм вә гајдалар

Мәсәлә 773. Дүнјасыны дәјишән мөминин (иснаәшәри шиәнин) јасында ағламаг мүстәһәбдир, лакин мүстәһәб еһтијата әсасән, өлүјә ағлајаркән сәси һәддән зијадә уҹалтмамаг лазымдыр.


Мәсәлә 774. Јалан вә башга һарам сөзләр еһтива етмәдикҹә өлүјә шеир (нәзм), јахуд нәср илә мәрсијә охумаг олар. Ваҹиб еһтијата әсасән, мәрсијә мәрәкә мәзмуну да дашымамалыдыр.


Мәсәлә 775. Дәфндән өнҹә вә сонра дүнјасыны дәјишәнин јахынларына башсағлығы, тәсәлли вермәк, инсанын онларын дәрдинә шәрик олдуғуну изһар етмәси вә онлары сәбирли олмаға чағырмасы мүстәһәбдир. Бу аддымын дәфндән сонра атылмасына даһа чох тәкид едилмишдир. Лакин әҝәр бир мүддәт кечдикдән сонра башсағлығы илә онларын мүсибәти јенидән јадларына дүшәҹәксә, бу аддымы атмамаг даһа јахшыдыр.


Мәсәлә 776. Инсанын јахын гоһумларыны, хүсусән, өвладыны итирдикдә сәбирли давранмасы, һәр дәфә дүнјасыны дәјишән шәхси јадына салдыгда: “Инна лиллаһи вә инна илејһи раҹиун” – демәси вә онун үчүн Гуран охумасы мүстәһәбдир.


Мәсәлә 777. Ваҹиб еһтијата әсасән, инсанын киминсә матәминдә үзүнү вә бәдәнини ҹырмагламасы, сачларыны јолмасы ҹаиз дејил. Лакин башына дөјмәси вә үзүнү силләләмәси ҹаиздир.


Мәсәлә 778. Ата вә гардаш истисна олмагла диҝәр јахынлары итирдикдә палтарын јахасыны ҹырмаг, ваҹиб еһтијата әсасән, ҹаиз дејил. Мүстәһәб еһтијата әсасән исә онларын да мүсибәтиндә инсан јахасыны ҹырмамалыдыр.


Мәсәлә 779. Гадын бир өлүсүнүн матәминдә үзүнү ҹырмаглајараг ганадарса, јахуд сачыны јоларса, һәмчинин, әҝәр киши өз һәјат јолдашы, јахуд өвладынын өлүмүнә ҝөрә јахасыны вә ја палтарыны паралајарса, мүстәһәб еһтијата әсасән, бир көлә азад етмәли, јахуд он јохсула јемәк вермәли вә ја онлары ҝејимлә тәмин етмәлидир.


Мәсәлә 780. Јас мәрасиминин, Фатиһә мәҹлисинин садә тәшкил олунмасы мүстәһәбдир. Һабелә, исраф вә шәриәтә зидд олан һәрәкәтләрдән чәкинмәк лазымдыр.


Мәсәлә 781. Мәрһумун аиләсинин евинә үч ҝүн мүддәтиндә јемәк ҝөндәрмәк мүстәһәб, онларын јанында вә мәнзилиндә јемәк јемәк исә мәкруһдур.


Мәсәлә 782. Инсанын өз әмлакынын үчдә бириндән јас мәрасиминдә еһсан верилмәси үчүн вәсаит ајрылмасы илә әлагәдар вәсијјәт етмәси мүстәһәбдир вә дүнјасыны дәјишән шәхс белә бир вәсијјәт етдији тәгдирдә она әмәл етмәк лазымдыр.

Өлүләрин зијарәт едилмәси

Мәсәлә 783. Мөмин киши вә гадынларын гәбирләрини зијарәт етмәк мүстәһәбдир вә һәдисләрдә гәбирдә ујујанларын зијарәт едилмәси илә бағлы бир сыра адәтләр төвсијә едилмишдир. О ҹүмләдән, инсанын үзүнү гибләјә тутараг әлини гәбирин үстүнә гојмасы вә једди дәфә Гәдр сурәсини охумасы, он бир дәфә Ихлас сурәсини, һабеләЈасин вә Мүлк сурәләрини охумасы вә с. төвсијәләр даһа мүфәссәл китабларда өз әксини тапмышдыр.

Гәбирин ачылмасы

Мәсәлә 784. Һәрчәнд ушаг, јахуд дәли олса белә, мүсәлманын гәбиринин ачылмасы һарамдыр. Лакин әҝәр бәдәни тамамилә чүрүмүш, әт вә сүмүкләри торпаға гарышмыш оларса, гәбири ачыла биләр. Әҝәр гәбирин ачылмасы өлүјә гаршы һөрмәтсизлијә сәбәб оларса, јахуд башга бир шәхсин әмлакыны онун разылығы олмадан тәсәррүф етмәклә нәтиҹәләнәрсә вә ја бу һәрәкәт башга бир һарам иш мәзмуну кәсб едәрсә, бу һалда ҹаиз дејил.


Мәсәлә 785. Имамзадәләрин, шәһидләрин, алимләрин гәбирләринин дағыдылмасы вә еләҹә дә гәбирин дағыдылмасы саһибинә гаршы һөрмәтсизлик сајылан диҝәр истәнилән бир һалда бу аддымын атылмасы, һәтта онларын өлүмүндән узун илләр кечдикдән, ҹәсәдләри чүрүдүкдән сонра белә, ҹаиз дејил.


Мәсәлә 786. Ашағыдакы һалларда гәбирин ачылмасы һарам дејил:


1) Мејит гәсб едилмиш бир торпагда дәфн едиләрсә вә торпаг саһиби онун гәбиринин орада галмасына разылыг вермәзсә, гәбирин ачылмасы вә ҹәсәдин чыхарылмасынын онун парчаланмасы кими даһа өнәмли бир фәсадла нәтиҹәләнмәмәси шәрти илә, гәбир ачыла биләр, әкс тәгдирдә исә ачылмасы ҹаиз дејил. Өлүјә гаршы һөрмәтсизликлә нәтиҹәләнәҹәји вә һәмин торпағы онун өзүнүн (сағлығында) гәсб етмәдији тәгдирдә гәбирин ачылмасынын ҹаизлији шүбһә доғурур вә белә һалларда, ваҹиб еһтијата әсасән, гәсб едән шәхс мүлкијјәт саһибини сөзүҝедән өлүнүн (гәбринин) онун торпағында галмасына, һәрчәнд мүгабилиндә даһа артыг пул вә мал вермәк сурәти илә олса да, разы салмалыдыр.Гәбирин ачылмасы өлүјә гаршы һөрмәтсизлик һесаб едилмәзсә вә даһа өнәмли бир фәсадла да нәтиҹәләнмәзсә, лакин адәтән дөзүлмәз сајылан бөјүк чәтинликләр төрәдәрсә, бу һалда гәбирин ачылмасы јалныз дәфн јерини гәсб едән шәхсә ваҹибдир.


2) Кәфән, јахуд мејитлә бирҝә дәфн едилән башга бир әшја гәсб едилмиш оларса вә саһиби онун гәбирдә галмасына разы олмазса, һәмчинин, әҝәр өлүнүн өз әмлакындан варисләринә чатмалы олан бир шеј онунла бирҝә торпаға басдырыларса вә варисләри һәмин шејин гәбирдә галмасына разы олмазса. Лакин әҝәр өлү һәр һансы бир дуа, Гуран нүсхәси, јахуд үзүјүн онунла бирҝә дәфн едилмәсини вәсијјәт едәрсә вә вәсијјәти доғру оларса, бу әшјалары чыхармаг үчүн гәбири ачмаг олмаз. Гејд етмәк лазымдыр ки, гәбирин ачылмасынын ҹаиз олдуғу өнҹәки һалда (бу мәсәләнин 1-ҹи бәндиндә) гејд едилән истисна бу һала (2-ҹи бәнд) да шамилдир.


3) Гәбирин ачылмасы һөрмәтсизлијә сәбәб олмазса вә өлү гүсл, кәфән, јахуд һәнутсуз дәфн едилмиш оларса вә ја гүслүнүн батил олдуғу, јахуд шәриәтин ҝөстәришинә ујғун олмајан гајдада кәфәнләндији, ја да гәбирдә үзү гибләјә гојулмадығы баша дүшүләрсә.


4) Гәбирин ачылмасындан даһа мүһүм олан бир һәгигәтин сабит едилмәсиүчүн ҹәсәди ҝөрмәк истәдикдә.


5) Мејит она гаршы һөрмәтсизлик сајылан бир јердә, мәсәлән, кафирләрин гәбиристанлығында, јахуд зибилликдә басдырылдығы тәгдирдә.


6) Гәбирин ачылмасындан даһа әһәмијјәтли олан бир шәриәт мәсәләси илә әлагәдар олараг, мәсәлән, дәфн едилмиш ананын бәтниндәки сағ галмыш ушағын һәјатыны хилас етмәк үчүн.


7) Бир јыртыҹынын ҹәсәди парчаламасы, јахуд селин ону јујуб апармасы вә ја дүшмәнин ону гәбирдән чыхармасы тәһлүкәси мөвҹуд олдугда.


8) Вәфат едән шәхс нәшинин һәр һансы бир фәсадла
нәтиҹәләнмәмәк шәрти илә мүгәддәс зијарәтҝаһларда дәфн едилмәсини вәсијјәт едәрсә, лакин гәсдән, јахуд мәлуматсызлыг вә ја унутганлыг сәбәби илә башга бир јердә дәфн едиләрсә, она гаршы һөрмәтсизликлә вә башга бир фәсадла нәтиҹәләнмәјәҹәји тәгдирдә гәбрини ачмаг вә нәшини дәфн етмәк үчүн мүгәддәс зијарәтҝаһа апармаг олар вә һәтта бу һалда гәбирин ачылмасы вә нәшин көчүрүлмәси ваҹибдир. Лакин әҝәр дәфн едилдикдән сонра нәшинин мүгәддәс зијарәтҝаһлара апарылмасы мүмкүн олдуғу тәгдирдә гәбиринин ачылмасыны вә нәшинин көчүрүлмәсини вәсијјәт едәрсә, бу вәсијәтин доғрулуғу шүбһәлидир.

ТӘЈӘММҮМ
Тәјәммүм едилмәли олан һаллар

Једди һалда дәстәмаз вә гүсл әвәзинә тәјәммүм едилмәлидир. Гаршыдакы мәсәләләрдә бу һаллар изаһ едилмишдир:


Биринҹи һал: Сујун олмамасы

Мәсәлә 787. Инсан мәскун бир әразидә (јашајыш мәнтәгәсиндә) оларса, дәстәмаз вә гүслә су тапмаг үчүн ону тапаҹағындан үмидини үзәнәдәк ахтармалыдыр. Һәмчинин, әҝәр бәдәвиләр кими чөллүк әразидә мәскунлашарса, дәстәмаз вә гүслә су тапмаг үчүн ону тапаҹағына үмидини итирәнәдәк ахтармалыдыр.


Мәсәлә 788. Инсан сәфәр чәрчивәсиндә чөллүк әразидән кечәрсә, јол боју вә дајандығы јерин јахынлығындакы әразидә су ахтармалыдыр вә лазым еһтијата әсасән, һәмин әрази дәрә-тәпәли оларса, јахуд ағаҹларын сыхлығы сәбәби илә јолун гәт едилмәси чәтин оларса, әтрафындакы әразидә гәдим дөврләрдә каманла атылан бир ох учушуна бәрабәр мәсафәни
 су ахтармаг үчүн ҝәзмәли, дүзәнлик әразидә исә ох учушунун ики мислинә бәрабәр мәсафәдә су ахтармалыдыр.


Мәсәлә 789. Әҝәр әразинин бәзи тәрәфләри дүзәнлик, диҝәр тәрәфләри исә дәрә-тәпәли оларса, дүзәнлик тәрәфләрдә охун гәт етдији мәсафәнин ики мислинә бәрабәр мәсафәдә, дәрә-тәпәли тәрәфләрдә исә охун гәт етдији мәсафәдә су ахтармаг лазымдыр. Сујун олмадығына даир јәгинлик һасил едилән тәрәфләрдә су ахтармаға еһтијаҹ јохдур.


Мәсәлә 790. Намаз гылмаг үчүн аз вахты галмајан вә су тапмаг үчүн вахты олан шәхс әҝәр су ахтармалы олдуғу мәсафәдән узаг бир јердә сујун олдуғуна даир јәгинлик, јахуд архајынлыг һасил едәрсә, су әлдә етмәк үчүн һәмин јерә ҝетмәлидир. Лакин әҝәр һәмин јер сөзүҝедән шәхсин олдуғу јердән онун судан мәһрум һесаб едиләҹәји гәдәр узаг оларса, бу һал истисна тәшкил едир. Һәмчинин, һәмин јердә сујун олдуғуну ҝүман етдији тәгдирдә дә ораја ҝетмәси зәрури дејил.


Мәсәлә 791. Инсанын шәхсән су ахтарышына чыхмасы зәрури сајылмыр, о, су ахтаран вә сөзүнә етимад етдији бир шәхсин вердији мәлуматла да кифајәтләнә биләр.


Мәсәлә 792. Инсан сәфәр азугәсинин ичәрисиндә, јахуд јолда дајандығы илк јердә вә ја диҝәр јолчуларда сујун олдуғуну еһтимал едәрсә, сујун олмадығына архајын олана, јахуд су тапмагдан үмидини үзәнәдәк ахтармалыдыр. Лакин әҝәр әввәлдән һәр һансы бир јердә су олмамышдырса вә инсан сонрадан һәмин јердә су олдуғуну еһтимал едәрсә, бу һалда ахтарыш апармасына ҝәрәк јохдур.


Мәсәлә 793. Әҝәр инсан намаз вахтындан өнҹә су ахтарышына чыхар, лакин тапмазса вә намаз вахтынадәк һәмин јердә галарса, су тапаҹағыны еһтимал етдији тәгдирдә, мүстәһәб еһтијата әсасән, јенидән су ахтарышына чыхмалыдыр.


Мәсәлә 794. Әҝәр намазын вахты башладыгдан сонра су ахтарышына чыхар, анҹаг тапмазса вә нөвбәти намазын вахтынадәк орда галарса, су тапаҹағыны еһтимал етдији тәгдирдә, мүстәһәб еһтијата әсасән, јенидән су ахтарышына чыхмалыдыр.


Мәсәлә 795. Әҝәр намазын вахтынын баша чатмасына аз галарса, јахуд оғру вә јыртыҹы һејван тәһлүкәси оларса вә ја сујун ахтарышы онун кими инсанларын бир гајда оларагтаб ҝәтирә билмәдији гәдәр чәтин оларса, су ахтармаг зәрури дејил.


Мәсәлә 796. Әҝәр намазын вахты дараланадәк су ахтарышына чыхмазса, бу һалда әҝәр ахтарсајды, су тапаҹагдыса, ҝүнаһ етмиш сајылыр, лакин тәјәммүмлә гылдығы намазы доғрудур.


Мәсәлә 797. Су тапмајаҹағына әмин олан шәхс су ахтарышына чыхмајараг тәјәммүмлә намаз гыларса вә намаздан сонра әҝәр ахтармыш олдуғу тәгдирдә сујун тапылаҹағыны баша дүшәрсә, лазым еһтијата әсасән, дәстәмаз алараг намазы енидән гылмалыдыр.


Мәсәлә 798. Әҝәр инсан ахтарыш нәтиҹәсиндә су тапмазса, онун тапылаҹағындан үмидини үзәрәк тәјәммүмлә намаз гыларса вә намаздан сонра әслиндә ахтардығы јердә сујун мөвҹуд олдуғуну баша дүшәрсә, намазы доғрудур.


Мәсәлә 799. Намаз үчүн аз вахтынын галдығына әмин олан шәхс су ахтармадан тәјәммүмлә намаз гыларса вә намаздан сонра, намаз вахты баша чатмамыш ахтарыш үчүн вахты олдуғуну баша дүшәрсә, ваҹиб еһтијата әсасән, намазыны јенидән гылмалыдыр.


Мәсәлә 800. Әҝәр инсан дәстәмазлы оларса вә дәстәмазыны позаҹағы тәгдирдә су тапа билмәјәҹәјини, јахуд дәстәмаз ала билмәјәҹәјини биләрсә, дәстәмазыны сахлаја биләҹәји һалда, ваҹиб еһтијата әсасән, намаз вахтынын башламасындан өнҹә вә ја сонра олмасындан асылы олмајараг,дәстәмазыны позмамалыдыр. Лакин һәрчәнд гүсл етмәк имканы олмајаҹағыны билсә дә, һәјат јолдашы илә ҹинси әлагәдә ола биләр вә бу һалда онун вәзифәси тәјәммүм етмәкдир. Бу һөкм, ваҹиб еһтијата әсасән, јалныз ҹинси әлагәјә шамил олунур, ҹинси һәзз алма мәгсәди дашыјан диҝәр һәрәкәтләрә шамил олунмур. Анҹаг тәјәммүм етмәк имканынын да олмајаҹағыны биләрсә, бу иш (ҹинси әлагә) ҹаиз дејил.


Мәсәлә 801. Јалныз дәстәмаз, јахуд гүслә јетәҹәк гәдәр сују олан вә ону ахыдаҹағы тәгдирдә су тапмајаҹағыны билән шәхсин намазын вахты башладыгдан сонра һәмин сују јерә төкмәси һарамдыр вә ваҹиб еһтијата әсасән, намаз вахтындан өнҹә дә төкмәмәлидир.


Мәсәлә 802. Су тапмајаҹағыны билән шәхс дәстәмазыны позарса, јахуд әлиндәки сују јерә төкәрсә, һәрчәнд ҝүнаһ етсә дә, тәјәммүмлә гылдығы намазы доғрудур, лакин мүстәһәб еһтијата әсасән, һәмин намазын гәзасыны да гылмалыдыр.


Икинҹи һал: Сују әлдә едилә билмәмәси

Мәсәлә 803. Инсанын гоҹалыг, зәифлик, оғру, јыртыҹы һејван горхусу вә бу гәбилдән олан тәһлүкәләр вә ја гујудан су чыхармаг үчүн лазыми васитәләрин олмамасы кими сәбәбләрлә әлагәдар олараг суја әли чатмаса, тәјәммүм етмәлидир.


Мәсәлә 804. Әҝәр гујудан су чыхармаг үчүн мүәјјән васитәләр лазымдырса вә инсан онлары алмаға, јахуд кирајәләмәјә мәҹбурдурса, һәрчәнд бу вәзијјәтдә гијмәти нормал базар гијмәтиндән бир нечә дәфә баһа олса белә, инсан һәмин ләвазиматы әлдә етмәлидир. Сујун гијмәтиндән бир нечә дәфә баһа сатылмасы да бу гәбилдәндир. Лакин әҝәр онларын әлдә едилмәси инсанын јашајышына мәнфи тәсир ҝөстәрәҹәк гәдәр пул тәләб едәрсә вә онун һәддән зијадә бөјүк бир чәтинликлә үзләшмәсинә сәбәб олаҹагса, сөзүҝедән шејләри әлдә етмәси ваҹиб дејил.


Мәсәлә 805. Су әлдә едә билмәјән шәхс су әлдә етмәк үчүн борҹ алмаға мәҹбур оларса, борҹ алмалыдыр. Лакин борҹуну гајтара билмәјәҹәјини билән, јахуд ҝүман едән шәхсин борҹ алмасы ваҹиб дејил.


Мәсәлә 806. Су әлдә едә билмәјән шәхс үчүн гују газмаг һәддән зијадә чәтин дејилсә, су әлдә етмәк үчүн гују газмалыдыр.


Мәсәлә 807. Су әлдә едә билмәјән шәхсә башга бир шәхс бир гәдәр су верәрсә, бу һәдијјәнин дөзүлмәз дәрәҹәдә миннәтли олдуғу, јахуд инсанын үзүнүн сујунун төкүлмәси илә нәтиҹәләнәҹәји һаллар истисна олмагла, ону гәбул етмәлидир.


Үчүнҹү һал: Судан истифадәнин зәрәрли олмасы

Мәсәлә 808. Әҝәр судан истифадә инсанын өлүмү, јахуд бәдәниндә һәр һансы бир хәстәлик вә ја ејбин әмәлә ҝәлмәси, јахуд хәстәлијинин узун мүддәт давам етмәси, ҝүҹләнмәси вә ја мүалиҹәсинин чәтинләшмәси илә нәтиҹәләнәҹәксә, тәјәммүм етмәлидир. Лакин әҝәр сујун зијанынын гаршысыны һәр һансы бир шәкилдә, мәсәлән, ону гыздырмагла ала биләрсә, бу тәдбири ҝөрмәли вә дәстәмаз алмалы, гүсл лазым олан һалларда исә гүсл етмәлидир.


Мәсәлә 809. Инсанын сујун онун үчүн зәрәрли олдуғуна әмин олмасы зәрури дејил, һәтта зәрәрли олдуғуну еһтимал етдикдә дә еһтималы инсанларын нәзәриндә мәнтиглидирсә, тәјәммүм етмәлидир.


Мәсәлә 810. Инсан сујун зәрәрли олдуғуна әмин олараг, јахуд зәрәрли олдуғуну еһтимал едәрәк тәјәммүм едәрсә вә намаздан өнҹә сујун онун үчүн зәрәрли олмадығыны баша дүшәрсә, тәјәммүмү батил олур, намаздан сонра баша дүшдүјү тәгдирдә исә намазы јенәдән дәстәмаз, јахуд гүсллә гылмалыдыр. Лакин әҝәр зәрәрлә бағлы әминлик, јахуд еһтималын мөвҹуд олдуғу һалда дәстәмаз алмаг, јахуд гүсл етмәк дөзүлмәси һәддән зијадә чәтин олан руһи-психоложи нараһатчылыға сәбәб оларса, бу вәзијјәт тәјәммүмүн гаршыда һөкмү ачыгланаҹаг дөрдүнҹү һалына дахилдир.


Мәсәлә 811. Сујун онун үчүн зәрәрли олмадығына әмин олан бир шәхс гүсл едәрсә, јахуд дәстәмаз аларса вә сонра сујун онун үчүн зәрәрли олдуғуну баша дүшәрсә, дәстәмаз вә ја гүслү батилдир вә һәмин дәстәмаз, јахуд гүсллә гылдығы ваҹиб намазы вахт чәрчивәсиндә јенидән гылмалы, вахты баша чатдыгдан сонра исә гәзасыны гылмалыдыр.


Дөрдүнҹү һал: Су әлдә етмәјин, јахуд судан истифадәнин һәддән зијадә чәтин олмасы

Мәсәлә 812. Әҝәр сујун әлдә едилмәси, јахуд истифадәси инсан үчүн адәтән дөзүлмәз олан, һәддән зијадә чәтинлик төрәдәҹәксә, тәјәммүм едә биләр. Лакин әҝәр дөзәрәк дәстәмаз алар, јахуд гүсл едәрсә, дәстәмаз вә гүслү доғрудур.


Бешинҹи һал: Сусузлуғу арадан галдырмаг үчүн суја еһтијаҹын олмасы

Мәсәлә 813. Әҝәр инсанын сусузлуғу арадан галдырмаг үчүн суја еһтијаҹы оларса, тәјәммүм етмәлидир вә тәјәммүмүн бу бахымдан ҹаизлији ики вәзијјәтлә әлагәдар ола биләр:


1) Сују дәстәмаз, јахуд гүслә сәрф едәҹәји тәгдирдә өзүнүн һәмин вахт, јахуд даһа сонра өлүмүнә вә ја хәстәләнмәсинә сәбәб ола биләҹәк, јахуд дөзүлмәси һәддән зијадә чәтин олаҹаг сусузлугла үзләшәҹәјиндән горхдугда.


2) Өзүндән башга табелијиндә, нәзарәтиндә, јахуд һимајәсиндә олан бир шәхсин өлүмүнә вә ја хәстәләнмәсинә сәбәб ола биләҹәк, јахуд дөзүлмәси онун үчүн һәддән зијадә чәтин олаҹаг сусузлугла үзләшәҹәјиндән горхдугда. Һәрчәнд, о башгасы һәјаты тохунулмаз һесаб едилән инсанлардан олмаса, јахуд бир һејван олса белә, онун һәјат шәраитинин инсан үчүн өнәм кәсб етмәси шәрти илә бу һөкм тәтбиг едилир. Истәр бу өнәм һәддән зијадә севҝи вә бағлылыгдан, истәр онун тәләф олмасынын инсан үчүн мадди зәрәрлә нәтиҹәләнәҹәјиндән, истәрсә дост вә гоншу хүсусунда олдуғу кими онун вәзијјәти илә марагланмағын үрфән ҝәрәкли сајылмасындан ирәли ҝәлсин, белә ки, онларла марагланмамаг ҹәмијјәтдә дөзүлмәз мәнәви-психоложи нараһатчылыглара вә инсанын рүсвајчылығына сәбәб кими гәбул едилсин.


Лакин табелијиндә, нәзарәтиндә, јахуд һимајәсиндә олмајан вә һәјат шәраитинин онун үчүн әһәмијјәт кәсб етмәдији инсанларын сусузлуғундан горхарса, јенә дә бу вәзијјәт тәјәммүмү ҹаиз гыла биләр. Лакин бурада тәјәммүмүн ҹаизлији бу бахымдан дејил, тәјәммүмүн алтынҹы һалына дахил олан мүсәлманын һәјатынын горунмасынын ваҹиблији бахымындандыр. Јахуд онун өлүмүнүн вә тагәтсизлијинин мүтләг инсанын өзүнүн дә бөјүк бир чәтинлијә дүшмәси илә нәтиҹәләнмәси бахымындандыр ки, бу да өз нөвбәсиндә тәјәммүмүн дөрдүнҹү һалына дахил олан вәзијјәтләрдәндир. Тәјәммүмүн һалларындан һеч биринә дахил олмадығы тәгдирдә исә сују дәстәмаз, јахуд гүсл үчүн истифадә етмәлидир.


Мәсәлә 814. Әҝәр инсанын дәстәмаз вә гүсл үчүн ихтијарында олан пак су илә јанашы ичмәси үчүн јетәҹәк гәдәр нәҹасәтли сују да оларса, пак сују ичмәк үчүн сахламалы вә тәјәммүмлә намаз гылмалыдыр. Лакин әҝәр һимајәсиндә, јахуд нәзарәтиндә олан шәхсләрин судан истифадә етмәсини истәјәрсә, бу һалда һәрчәнд онлар сусузлугларыны арадан галдырмаг үчүн нәҹис судан ичмәјә мәҹбур олсалар да, пак су илә дәстәмаз ала, јахуд гүсл едә биләр. Һәтта әҝәр онлар сујун нәҹислијиндән хәбәрсиз оларларса, јахуд нәҹасәтләнмиш сују ичмәкдән чәкинмәзләрсә, бу һалда пак сују мүтләг дәстәмаз вә гүсл үчүн истифадә етмәлидир. Һәмчинин, әҝәр һејванынын, јахуд һәдди-бүлуға чатмајан ушағын ичмәси үчүн су сахламаг истәјәрсә, нәҹасәтли сују онлара вермәли, пак су илә исә дәстәмаз алмалы, јахуд гүсл етмәлидир.


Алтынҹы һал: Дәстәмаз, јахуд гүслүн даһа өнәмли вә ја ејни дәрәҹәдә әһәмијјәтли бир вәзифәнин иҹрасына мане олмасы

Мәсәлә 815. Бәдәни, јахуд палтары нәҹасәтләнән вә дәстәмаз, јахуд гүсл үчүн истифадә едәҹәји тәгдирдә бәдәнини, јахуд палтарыны јумаға јетмәјәҹәк гәдәр сују олан шәхс бу һалда бәдәнини, јахуд палтарыны јумалы вә тәјәммүм едәрәк намазыны гылмалыдыр. Лакин әҝәр тәјәммүм үчүн истифадә едә биләҹәји бир шеј олмаса, сују дәстәмаз, јахуд гүсл үчүн сәрф етмәли вә нәҹасәтли бәдән, јахуд палтарла намаз гылмалыдыр.


Мәсәлә 816. Әҝәр инсанын истифадәси һарам олан су, јахуд габдан башга су, јахуд габы олмазса, мәсәлән, су, јахуд габы гәсб едилмиш оларса вә ондан башга су вә ја габ олмазса, дәстәмаз вә гүсл јеринә тәјәммүм етмәлидир.


Једдинҹи һал: Вахт мәһдудлуғу

Мәсәлә 817. Вахт мәһдудлуғу илә әлагәдар олараг әҝәр инсан дәстәмаз аларса, јахуд гүсл едәрсә, намазыны бүтөвлүклә, јахуд онун бир һиссәсини вахтындан сонра гылмалы олаҹагса, тәјәммүм етмәлидир.


Мәсәлә 818. Инсан гәсдән намазыны дәстәмаз, јахуд гүсл үчүн вахты галмајанадәк тәхирә саларса, ҝүнаһ едир, лакин онун тәјәммүмлә гылдығы намазы доғрудур, һәрчәнд мүстәһәб еһтијата әсасән, һәмин намазын гәзасыны да гылмалыдыр.


Мәсәлә 819. Дәстәмаз алаҹағы, јахуд гүсл едәҹәји тәгдирдә намаз үчүн вахтынын галыб-галмајаҹағына шәкк едән шәхс тәјәммүм етмәлидир.


Мәсәлә 820. Вахт мәһдудлуғу илә әлагәдар олараг тәјәммүм едән вә намаздан сонра дәстәмаз алмаг имканы олдуғу һалда истифадә едә биләҹәји сују итирәнәдәк, јахуд башга бир үзүрлү вәзијјәтлә гаршылашанадәк дәстәмаз алмајан шәхс вәзифәси тәјәммүм олдуғу тәгдирдә сонракы намазлары үчүн һәтта һәр һансы бир һәдәс һалы баш верәрәк тәјәммүмүнү позмаса белә, јенидән тәјәммүм етмәлидир.


Мәсәлә 821. Сују олан шәхс вахт мәһдудлуғу илә әлагәдар олараг тәјәммүмлә намаз гыларса вә намазда икән истифадә едә биләҹәји сују итирәрсә, вәзифәси тәјәммүм олдуғу тәгдирдә сонракы намазлар үчүн јенидән тәјәммүм етмәсинә ҝәрәк јохдур, һәрчәнд даһа јахшы олар ки, јенидән тәјәммүм етсин.


Мәсәлә 822. Инсанын дәстәмаз алараг, јахуд гүсл едәрәк намазы игамә вә гунут кими мүстәһәб ишләри (һабелә мүстәһәб дуа вә зикрләри) ихтисара салмагла гыла биләҹәк гәдәр вахты оларса, гүсл етмәли, јахуд дәстәмаз алмалы вә намазы мүстәһәб ишләри ихтисара салараг гылмалыдыр. Һәтта сурәни
охумаг үчүн кифајәт едәҹәк гәдәр вахты галмајаҹағы тәгдирдә белә гүсл етмәли, јахуд дәстәмаз алмалы вә намазы сурәсиз гылмалыдыр.

Тәјәммүм үчүн истифадә едилмәси доғру олан шејләр

Мәсәлә 823. Тәјәммүм үчүн истифадә едилмәси доғру сајылан шејләр үч гисимә бөлүнүр:


1) торпаг кими јер
 адландырылан, јахуд халчаларын вә бу гәбилдән олан шејләрин үзәриндәки нарын торпаг сајылаҹаг шәкилдә олан тоз кими јерә гонмуш шејләр;


2) ҝил;


3) тозлу олан, лакин тозу ҝөрүнмәјән, јахуд ҝөрүнсә дә нарын торпаг сајылаҹаг гәдәр олмајан әшја.


Гејд етмәк лазымдыр ки, биринҹи гисимә дахил олан шејләрлә тәјәммүм етмәк мүмкүн олдугҹа икинҹи гисим шејләрлә тәјәммүм етмәк олмаз, һәмчинин икинҹи гисимә дахил олан шејләрлә тәјәммүм етмәк мүмкүн олдугҹа үчүнҹү гисим шејләрлә тәјәммүм етмәк олмаз. Бу гисимләрин һәр бири гаршыдакы мәсәләләрдә изаһ едиләҹәкдир.


Мәсәлә 824. Торпаг, чынгыл, кәсәк вә дашла тәјәммүм етмәк онларда нөвбәти фәсилдә садаланаҹаг тәјәммүмдә истифадә едилән шеј үчүн тәләб олунан кејфијјәтләрин мөвҹуд олмасы шәрти илә доғрудур. Лакин мүстәһәб еһтијата әсасән, торпагла мүмкүн олдуғу һалда башга бир шејлә тәјәммүм едилмәмәли, торпагла мүмкүн олмадығы һалда кәсәклә, онунла да мүмкүн олмадығы һалда чынгылла, чынгыл вә кәсәклә дә мүмкүн олмадығы һалда исә дашла тәјәммүм едилмәлидир.


Мәсәлә 825. Нөвбәти фәсилдә садаланаҹаг шәртләрә риајәт етмәклә ҝипс вә әһәнҝ дашы илә тәјәммүм етмәк доғрудур.


Мәсәлә 826. Бишмиш ҝәҹ (алебастр), әһәнҝ, кәрпиҹ вә сахсы илә, һәмчинин халча, палтар вә бу гәбилдән олан әшјаларын үзәриндә топланмыш, үрфән јумшаг торпаг һесаб едиләҹәк һәҹмдә олан тозла, һабелә әгиг вә фирузә кими гијмәтли дашларла тәјәммүм етмәк онларда нөвбәти фәсилдә садаланаҹаг кејфијјәтләрин мөвҹуд олдуғу тәгдирдә доғрудур, һәрчәнд мүстәһәб еһтијата әсасән, зәрурәт олмадан онларла тәјәммүм едилмәмәлидир.


Мәсәлә 827. Ҝилдән һөрүлмүш диварла тәјәммүм етмәк диварда нөвбәти фәсилдә садаланаҹаг кејфијјәтләрин мөвҹуд олмасы шәрти илә доғрудур. Һәмчинин, азаҹыг нәмлији олан јер, јахуд торпагла тәјәммүм етмәк дә доғрудур, һәрчәнд мүстәһәб еһтијата әсасән, инсан гуру јер, јахуд торпаг олдуғу тәгдирдә рүтубәтли јер, јахуд торпагла тәјәммүм етмәмәлидир.


Мәсәлә 828. Јер адландырыла билмәјәҹәк шејләрлә тәјәммүм етмәк батилдир. Беләликлә, отлар, ҝүлләр, металлар, шүшә, пластик, парча вә бу гәбилдән олан материалларла тәјәммүм етмәк доғру дејил.


Мәсәлә 829. Тәјәммүм үчүн истифадә едилә биләҹәк биринҹи гисим шејләр, јәни торпаг, гум, чынгыл, кәсәк, даш вә нарын торпаг һесаб едилән тоз тапылмазса, инсан үрфән ҝил адландырылан бир шејлә онда нөвбәти фәсилдә садаланаҹаг кејфијјәтләрин мөвҹуд олмасы шәрти илә тәјәммүм едә биләр. Бу тәјәммүмдә инсанын әлинә јапышан ҝили мәсһдән өнҹә тамамилә, јәни әлиндә ондан әсәр-әламәт галмајаҹаг шәкилдә тәмизләмәси ҹаиз дејил, әксинә ваҹиб еһтијата әсасән, тәмизләнмәдији тәгдирдә тәјәммүм јерләринә әллә мәсһ етмәк адландырылмајаҹаг гәдәри истисна олмагла, әлинә јапышан ҝилин бир гәдәрини сахламалыдыр.


Мәсәлә 830. Әҝәр ҝил дә тапылмазса, инсан халча, ҝејим вә бу гәбилдән олан әшјаларын ичинә һопан, јахуд үзәринә гонан, лакин үрфүн нәзәринҹә торпаг һесаб едиләҹәк һәҹмдә олмајан тозла тәјәммүм етмәлидир.


Мәсәлә 831. Әҝәр инсан халча вә бу гәбилдән олан әшјалары силкәләмәклә тоз топлаја биләрсә, бу һалда ҝил вә ја тозлу әшјанын үзәринә әл басмагла тәјәммүм батил сајылыр. Һәмчинин, әҝәр ҝили гурудараг ондан торпаг һазырлаја биләрсә, бу һалда да ҝиллә тәјәммүм батил сајылыр.


Мәсәлә 832. Әҝәр гејд едилән үч гисимә аид олан шејләрдән һеч бири тапылмазса, бу һалда инсан “фагид әт-тәһурејн”
адландырылыр, һәмин вахт намазын ваҹиблији онун үзәриндән ҝөтүрүлүр, лакин сонрадан гәзасыны гылмасы ваҹибдир. Һәрчәнд мүстәһәб еһтијат будур ки, сөзүҝедән инсан намазыны өз вахтында тәјәммүмсүз гылсын. Лакин јенә дә сонрадан онун гәзасыны гылмасы ваҹибдир.


Мәсәлә 833. Судан истифадә етмәк имканы олмајан шәхс әҝәр гар, јахуд буздан истифадә етмәк имканы оларса, мүмкүн олдуғу һалда ону әридәрәк суја чевирмәли вә һәмин су илә дәстәмаз алмалы, јахуд гүсл етмәли, мүмкүн олмадығы вә тәјәммүмдә истифадә едимәси доғру сајылан һәр һансы бир шеј дә тапылмадығы тәгдирдә исә вахты баша чатдыгдан сонра намазынын гәзасыны гылмалыдыр. Лакин мүстәһәб еһтијатын тәләби будур ки, гар, јахуд бузла дәстәмаз вә ја гүсл үзвләрини ислатсын вә дәстәмазда әлинин рүтубәти илә баш вә ајагларына мәсһ етсин. Бу да мүмкүн олмадығы тәгдирдә исә, мүстәһәб еһтијатын тәләби будур ки, буз, јахуд гара әл басараг тәјәммүм етсин вә намазыны вахтында гылсын. Лакин һәр ики һалда һәмин намазын гәзасынын гылынмасы ваҹибдир.


Мәсәлә 834. Әҝәр инсанын тәјәммүм үчүн истифадә едә биләҹәји бир шеји јохдурса, мүмкүн олдуғу һалда сатын алма вә бу гәбилдән олан васитәләрлә әлдә етмәлидир.

Тәјәммүмдә истифадә едилән шејләр үчүн тәләб олунан шәртләр

Үзәринә әл басараг тәјәммүм едилән шеј гаршыдакы мәсәләләрдә изаһ едиләҹәк бир нечә тәләбә ҹаваб вермәлидир:


Биринҹи шәрт: Лазым еһтијата әсасән, әлә булашаҹаг гәдәр тозлу олмалыдыр

Мәсәлә 835. Инсанын әлини басараг тәјәммүм етдији шејин үзәриндә, ваҹиб еһтијата әсасән, әлә булашаҹаг гәдәр тоз олмалыдыр вә тәјәммүм едән шәхс әлләрини она тохундурдугдан сонра, ваҹиб еһтијата әсасән, бүтүн тоз-торпағы төкүләҹәк гәдәр мөһкәм силкәләмәмәлидир. Даш кими әллә тохундугда әлдә һеч нә галмајан истәнилән шејлә тәјәммүм, ваҹиб еһтијата әсасән, кафи сајылмыр. Әлинин алтында јалныз белә бир даш, јахуд башга бир шеј олан вә намаз вахты баша чатанадәк тәјәммүмдә истифадә едилмәси доғру сајылан башга бир шеј тапмајан шәхс, ваҹиб еһтијата әсасән, һәмин шејлә тәјәммүм едәрәк намазыны гылмалы, намазын вахты баша чатдыгдан вә зәрурәт һалы арадан галхдыгдан сонра исә һәмин намазын гәзасыны да гылмалыдыр.


Мәсәлә 836. Әҝәр тәјәммүм заманы алына мәсһ етдикдән сонра әлдәки тоз силинәрсә вә әлләрин үстүнә мәсһ етмәк үчүн овуҹларда тоздан әсәр-әламәт галмазса, јахуд овуҹларда тозун галыб-галмадығына шәкк едиләрсә, бу ики һалда тозун әлдә галмасы шәртинә риајәт етмәк үчүн, ваҹиб еһтијата әсасән, овуҹлары јенидән торпаға вурмаг вә сонра онларла әлләрин үстүнә тәјәммүм нијјәти илә мәсһ етмәк лазымдыр.


Икинҹи шәрт: Пак олмалыдыр

Мәсәлә 837. Тәјәммүмдә истифадә едилән шеј пак олмалыдыр вә бу паклыг шәрти нөвбә тозлу әшјаларла тәјәммүмә чатдыгда ваҹиб еһтијата әсасланыр. Беләликлә, әҝәр инсан намаз вахтынын сонунадәк тәјәммүм үчүн истифадә едә биләҹәји пак бир шеј тапа билмәзсә, намаз она ваҹиб дејил, лакин гәзасыны гылмалыдыр вә даһа јахшы олар ки, өз вахтында да намазыны тәјәммүмсүз гылсын. Лакин нөвбә тоза булашмыш халча кими тозлу әшјаларла тәјәммүмә чатдыгда әҝәр һәмин әшја нәҹасәтләнмиш оларса, бу һалда истисна олараг ваҹиб еһтијата әсасән, онунла тәјәммүм едәрәк намазыны гылмалы вә даһа сонра һәмин намазын гәзасыны да гылмалыдыр.


Үчүнҹү шәрт: Ваҹиб еһтијата әсасән, үрфән пак вә тәмиз олмалыдыр

Мәсәлә 838. Тәјәммүм торпағы, јахуд тәјәммүмдә истифадә едилмәси доғру олан башга бир шеј, лазым еһтијата әсасән, инсанларын нәзәриндә пак вә тәмиз олмалы, јәни зибил кими ијрәнҹ шејләрә вә шәриәтә ҝөрә нәҹасәт һесаб едилмәјән натәмизликләрә булашмыш олмамалыдыр.


Дөрдүнҹү шәрт: Гәсб едилмиш олмамалыдыр

Мәсәлә 839. Тәјәммүм торпағы, јахуд тәјәммүмдә истифадә едилмәси доғру олан башга бир шеј гәсб едилмиш олмамалыдыр. Беләликлә, әҝәр инсан торпағын гәсб едилдијинә даир мәлуматы олдуғу һалда онунла тәјәммүм едәрсә, тәјәммүмү батилдир.


Мәсәлә 840. Гәсб олунмуш бир мәканда едилән тәјәммүм батил дејил. Беләликлә, әҝәр инсан өз мүлкијјәтиндә олан торпаг саһәсиндә әлләрини торпаға вурараг иҹазәсиз башгасынын мүлкијјәтиндә олан торпаг саһәсинә дахил олар вә әлләрини орада алнына сүртәрсә, һәрчәнд ҝүнаһ етмиш олса да, тәјәммүмү доғрудур.


Мәсәлә 841. Гәсб едилмиш шејлә тәјәммүм унутганлыг, јахуд диггәтсизлик сәбәби илә баш вердији тәгдирдә доғрудур. Лакин әҝәр инсан өзү бир шеји гәсб едәр вә сонра ону гәсб етдијини унударса, һәмин шејлә етдији тәјәммүмү, ваҹиб еһтијата әсасән, доғру дејил.


Мәсәлә 842. Гәсб едилмиш бир јердә мәһбус кими сахланылан шәхс әҝәр һәмин јерин һәм сују,һәм дә торпағы гәсб едилмиш оларса, тәјәммүмлә намаз гылмалыдыр.
 Лакин тәјәммүм заманы әлләрини јерә вурмамалы, онлары торпағын үзәринә гојмагла (тохундурмагла) кифајәтләнмәлидир.


Бешинҹи шәрт: Тәјәммүмдә истифадә едилмәси доғру олмајан башга бир шејлә гарышмамалыдыр

Мәсәлә 843. Торпаг кими тәјәммүм үчүн истифадә едилмәси доғру олан бир шеј тәјәммүм үчүн истифадә едилмәси доғру олмајан башга бир шејлә гарышмамалыдыр. Һәмин шејин мигдарынын үрфән торпаға гарышараг итмиш һесаб едиләҹәк гәдәр аз олдуғу һаллар истисна тәшкил едир. Беләликлә, торпаг вә гума саман, јахуд тахта күлү кими тәјәммүм үчүн истифадә едилмәси доғру сајылмајан бир шеј гарышарса, онунла тәјәммүм етмәк доғру дејил. Лакин әҝәр саман, јахуд күл торпаг вә гумун тәркибиндә итәрәк она гарышаҹаг гәдәр аз оларса, бу һалда һәмин торпаг вә гумла тәјәммүм етмәк доғрудур.


Тәјәммүмдә истифадә едилән шејләрлә бағлы диҝәр һөкмләр

Мәсәлә 844. Чухур, күчә вә сәтһи дуз гаты илә өртүлмәмиш шоранлыг әразиләрин торпағы илә тәјәммүм етмәк мәкруһ, дуз гаты илә өртүлмүш торпагла исә батилдир.


Мәсәлә 845. Әҝәр инсан һәр һансы бир шејлә тәјәммүм етмәјин доғру олдуғуна әмин олараг онунла тәјәммүм едәр, сонра һәмин шејлә тәјәммүмүн батил олдуғуну баша дүшәрсә, бу тәјәммүмлә гылдығы намазларыны јенидән гылмалыдыр.

Дәстәмаз, јахуд гүсл әвәзинә едилән тәјәммүмүн гајдалары

Мәсәлә 846. Дәстәмаз, јахуд гүсл әвәзинә едилән тәјәммүмдә ашағыдакы гајдалара риајәт етмәк ваҹибдир:


1) Һәр ики әлин ичини
јерә, јахуд тәјәммүм үчүн истифадә едилмәси доғру олан бир шејә вурмаг, јахуд онун үзәринә гојмаг лазымдыр вә лазым еһтијата әсасән, һәр ики әл ејни заманда һәрәкәт етдирилмәлидир.


2) Һәр ики әлин ичини алына бүтүнлүклә, һәмчинин, ваҹиб еһтијата әсасән, һәр ики тәрәфдән алынын кәнарларына сач түкләринин битмәјә башладығы јердән гашлара вә бурнун үст һиссәсинәдәк чәкмәк лазымдыр вә мүстәһәб еһтијата әсасән, әлләр гашларын үстүнә дә чәкилмәлидир.


3) Сол әлин ичи илә сағ әлин үстүнә бүтүнлүклә, биләкдән бармагларын уҹунадәк мәсһ етмәк лазымдыр.


4) Сонра сағ әлин ичи илә сол әлин үстүнә бүтүнлүклә, биләкдән бармагларын уҹунадәк мәсһ етмәк лазымдыр.


Мүстәһәб еһтијата әсасән, инсан әлләринин үстүнә 3 вә 4-ҹү бәндләрдә гејд едилән гајдада мәсһ етмәздән өнҹә овуҹларыны бир дәфә јерә, јахуд тәјәммүм үчүн истифадә едилмәси доғру олан һәр һансы бир шејә вурмалы, јахуд онун үзәринә гојмалыдыр вә бу хүсусда тәјәммүмүн дәстәмаз, јохса гүсл әвәзинә едилмәсинин фәрги јохдур.


Мәсәлә 847. Бармағын уҹунун дырнаг әтрафындакы, үрфән әлин үст тәрәфи сајылан һиссәсинә мәсһ етмәк ваҹибдир, үрфән дырнаг әтрафынын әлин ич тәрәфи сајылан һиссәсинә исә мәсһ етмәјә ҝәрәк јохдур. Шәкк һалында, ваҹиб еһтијата әсасән, шәкк едилән һиссәјә дә мәсһ едилмәлидир. Һәмчинин, тәјәммүмдә мәсһ едилмәси ваҹиб олан һиссәјә (әлин үст тәрәфинә) мәсһ етдијинә әмин олмаг үчүн инсан биләкләрин бир һиссәсинә дә мәсһ етмәлидир.

Тәјәммүмүн доғру сајылмасынын шәртләри

Тәјәммүмүн доғру олмасы үчүн онун иҹрасы әснасында риајәт едилмәси тәләб олунан бир сыра шәртләр вардыр. Гаршыдакы мәсәләләрдә бу шәртләр изаһ едиләҹәкдир:


Биринҹи шәрт: Инсан тәјәммүм етмәк нијјәтиндә олмалы, нијјәтиндә Аллаһа јахынлашмаг мәгсәди олмалы вә ихласлы олмалыдыр

Мәсәлә 848. Инсан алнына вә әлләринин үстүнә мәсһ едәркән, һәтта ваҹиб еһтијата әсасән, бу һәрәкәтләрдән өнҹә овуҹларыны јерә вураркән, јахуд гојаркән тәјәммүм етмәк нијјәтиндә олмалыдыр вә нијјәт Аллаһа јахынлашмаг мәгсәди вә ихлас мәзмуну дашымалы, ријакарлыг, өзүнү ҝөстәрмәк вә бу гәбилдән олан мәгсәдләр дашымамалыдыр.


Мәсәлә 849. Нијјәтдә тәјәммүмүнүн гүслү, јохса дәстәмазы әвәз етмәсини мүәјјәнләшдирмәси зәрури дејил. Лакин ики тәјәммүм етмәли олдуғу һалларда онлардан һәр бирини һәр һансы бир шәкилдә мүәјјәнләшдирмәлидир. Әҝәр она бир тәјәммүм ваҹиб оларса вә мөвҹуд вәзијјәтдә үзәринә дүшән вәзифәни јеринә јетирмәк нијјәтиндә оларса, һәрчәнд ајырд етмәкдә
 хәтаја јол версә дә, тәјәммүмү доғрудур.


Икинҹи шәрт: Ардыҹыллыға риајәт етмәлидир

Мәсәлә 850. Тәјәммүмдә һәрәкәтләр изаһ едилән
 ардыҹыллыгла јеринә јетирилмәлидир вә сағ әлә сол әлдән өнҹә мәсһ едилмәси гајдасына риајәт етмәк ваҹиб еһтијатын тәләбидир.


Үчүнҹү шәрт: Ваҹиб еһтијата әсасән, тәјәммүм үзвләрини јухарыдан ашағыја доғру мәсһ етмәлидир

Мәсәлә 851. Тәјәммүмдә инсан, лазым еһтијата әсасән, алына вә әлләрин үстүнә јухарыдан ашағыја доғру мәсһ етмәли, јәни алнын мәсһинә сачын битдији јердән башлајараг алынын ашағы наһијәсиндә баша чатдырмалы, һәмчинин, әлләрин үстүнүн мәсһини биләкләрдән ашлајараг бармагларын уҹунда сона чатдырмалыдыр.


Дөрдүнҹү шәрт: Мәсһ әснасында мәсһ едилән үзв һәрәкәтсиз олмалыдыр

Мәсәлә 852. Алнын мәсһи әснасында алын һәрәкәтсиз олмалы вә әл онун үзәриндә һәрәкәт едәрәк она сүртүлмәлидир. Һәмчинин, әлләрин үстүнә мәсһ едәркән мәсһ едилән әл сабит олмалы вә мәсһ едән әл онун үзәриндә һәрәкәт едәрәк мәсһи јеринә јетирмәлидир. Беләликлә, әҝәр инсан әлини сабит сахлајараг алныны она сүртәрсә, мәсһ батилдир. Гејд етмәк лазымдыр ки, әл чәкәркән алын, јахуд мәсһ едилән әл ҹүзи һәрәкәт едәрсә, бу, мәсһин доғрулуғуна хәләл ҝәтирмәз.


Бешинҹи шәрт: Фасиләсизлијә риајәт етмәлидир

Мәсәлә 853. Инсан тәјәммүмүн һәрәкәтләрини ардыҹыл јеринә јетирмәлидир вә әҝәр онларын арасында үрфән “тәјәммүм алыр” дејилмәјәҹәк гәдәр фасилә верәрсә, тәјәммүмү батилдир вә бу хүсусда дәстәмазы әвәз едән тәјәммүмлә гүслү әвәз едән тәјәммүм арасында һеч бир фәрг јохдур.


Алтынҹы шәрт: Тәјәммүмүн һәрәкәтләрини имкан дахилиндә шәхсән јеринә јетирмәлидир

Мәсәлә 854. Инсан тәјәммүмүн һәрәкәтләрини мүмкүн олдуғу тәгдирдә шәхсән јеринә јетирмәлидир вә әҝәр үзүрлү сәбәб олмадан бу һәрәкәтләри башга бир шәхс онун үзәриндә јеринә јетирәрсә, јахуд тәјәммүм үзвләринә мәсһ етмәсинә көмәк едәрсә, тәјәммүмү батилдир.


Мәсәлә 855. Әҝәр инсанын вәзифәси тәјәммүм етмәкдирсә вә о, тәкликдә нормал гајдада тәјәммүм едә билмирсә:


1) Башга бир шәхсдән көмәк алмалы, һәмин шәхс онун овуҹларыны тәјәммүмдә истифадә едилмәси доғру олан бир шејә тохундурмалы вә сонра онлары алнына вә әлләринин үзәринә гојмалы вә о өзү имкан дахилиндә овуҹларыны алнына вә әлләринин үстүнә чәкмәлидир.


2) Биринҹи үсул мүмкүн олмадығы тәгдирдә көмәкчи онун (көмәк етдији шәхсин) өз әлләри илә она тәјәммүм етмәлидир.


3) Икинҹи үсул да мүмкүн олмадығы тәгдирдә инсан алныны, јахуд әләринин үстүнү торпаға сүртә билдији һалда бу гајдада тәјәммүм етмәси ваҹибдир вә бу һалда нөвбә көмәкчи тутмаға чатмыр.


4) Үчүнҹү үсул да мүмкүн олмадығы тәгдирдә исә көмәкчи өз әлләрини тәјәммүм үчүн истифадә едилмәси доғру олан бир шејә вурмалы вә онун (көмәк етдији шәхсин) алнына вә әлләринин үстүнә чәкмәлидир. Икинҹи вә дөрдүнҹү үсулла тәјәммүм едилдикдә, лазым еһтијата әсасән, онларын һәр икиси тәјәммүм нијјәти етмәлидир, лакин биринҹи вә үчүнҹү һалларда мүкәлләфин өзүнүн нијјәт етмәси кафидир.


Мәсәлә 856. Тәјәммүм етмәк истәјән шәхс тәјәммүм һәрәкәтләриндән һансыны тәкбашына јеринә јетирә билирсә, һәмин һәрәкәтин иҹрасында башгасындан көмәк алмамалыдыр. Мәсәлән:


а) Сағ әли сынан вә ону һеч бир вәҹһлә һәрәкәт етдирә билмәјән шәхс алнын мәсһини сол васитәсилә јеринә јетирмәли, сонра сол әллә сағ әлин үстүнә мәсһ етмәли, ардынҹа сол әлин үстүнү торпаға сүртмәлидир вә бу һалда һәлә көмәкчи тутмаға вә көмәкчинин мәсһ һәрәкәтләрини јеринә јетирмәсинә нөвбә чатмыр.


б) Сол әли сынан вә ону һеч бир вәҹһлә һәрәкәт етдирә билмәјән шәхс алнын мәсһини сағ әл васитәсилә јеринә јетирмәли, сонра сағ әлин үстүнү торпаға сүртмәли, ардынҹа сағ әллә сол әлин үстүнә мәсһ етмәлидир вә бу һалда да һәлә көмәкчи тутмаға нөвбә чатмыр.


ҹ) Һәр ики әли сынан вә онлары һеч бир вәҹһлә һәрәкәт етдирә билмәјән, лакин алныны торпаға сүртә билән шәхс белә етмәлидир вә бу һалда алнын мәсһи үчүн көмәкчи тутмаға нөвбә чатмыр. Даһа сонра әлләрини һеч бир вәҹһлә һәрәкәт етдирәрәк бир-биринин үстүнә гоја билмәдијинә ҝөрә көмәкчи онун әлләринин үстүнә тәјәммүм етмәлидир. Белә ки, көмәкчи тәјәммүм она тәјәммүм етмәк нијјәти илә һәр ики әлини торпаға вурараг сонра көмәк етдији инсанын әлләринин үстүнә мәсһ етмәли вә ваҹиб еһтијата әсасән, сағ әлин үстүнүн мәсһини сол әлин үстүнүн мәсһиндән өнҹә јеринә јетирмәли, һәмчинин, ваҹиб еһтијата әсасән, мәсһи јухарыдан ашағыја, јәни биләкләрдән бармагларын уҹуна доғру етмәлидир.


Гејд етмәк лазымдыр ки, ҹ бәндиндә изаһ едилән вәзијјәтдә, ваҹиб еһтијата әсасән, мүмкүн олдуғу тәгдирдә мүкәлләф алныны вә онун һәр ики тәрәфдән кәнарларынын мәсһ едилмәли олан һиссәсини бир дәфәјә торпаға сүртмәлидир. Бу мәгсәдлә торпағы газа, сонра алныны вә онун кәнарларыны газылмыш торпағын үстүнә гојараг торпаға сүртә биләр. Белә ки, алын вә онун кәнарлары сачын битдији јердән гашлара тәрәф, јухарыдан ашағыја доғру торпаға сүртүлмәлидир. Һәмчинин, ваҹиб еһтијата әсасән, имкан дахилиндә көмәкчи көмәк етдији шәхсин сағ әлинин үстүнә өзүнүн сол әли илә, сол әлинин үстүнә исә өзүнүн сағ әли илә мәсһ етмәлидир.


Једдинҹи шәрт: Тәјәммүм үзвләриндә манеә олмамалыдыр

Мәсәлә 857. Алында, јахуд әлләрин үстүндә һәр һансы бир манеә оларса, мәсәлән, бу наһијәләрә пластыр, боја, лак, гатран вә с. јапышарса, онлары тәмизләмәк лазымдыр. Манеә әлләрин ич тәрәфиндә оларса, овуҹун манеә олмајан һиссәси илә јеринә јетирилән мәсһин үрфән әлин ичи илә мәсһ адландырыла билдији тәгдирдә бу кифајәтдир вә мәсһ едән үзвүн (овуҹун) бүтөвлүклә манеәсиз олмасы зәрури сајылмыр. Үмумијјәтлә, тәјәммүмдә мәсһ едән үзвүн бүтүнлүклә мәсһ едилән үзвүн һәр јеринә чәкилмәсинә ҝәрәк јохдур, мәсһ едилән үзвүн һәр јеринин мәсһи мәсһ едән үзвүн бир һиссәси илә јеринә јетириләрсә, үрфән овуҹла мәсһ едилмиш сајылдығы тәгдирдә бу мәсһ кафидир. Беләликлә, әҝәр алына бармаглар олмадан, јалныз әлләрин аја һиссәси илә мәсһ едиләрсә, кафидир. Лакин истәнилән һалда алын вә әлләрин үстү бүтөвлүклә мәсһ едилмәлидир.


Мәсәлә 858. Инсан әлләрин үстүнә мәсһ едәркән мәсһ едилән әлдәки үзүјү чыхармалыдыр, лакин мәсһ едән әлдә үзүјүн олмасы тәјәммүмүн доғрулуғуна хәләл ҝәтирмир. Беләликлә, әлләр торпаға вуруларкән, јахуд алнын мәсһи әснасында да әлдә үзүјүн олмасы тәјәммүмә хәләл ҝәтирмир.


Мәсәлә 859. Әҝәр алын вә әлләрин үстү нормал дәрәҹәдә түклү оларса, бу тәјәммүмүн доғрулуғуна хәләл ҝәтирмир. Лакин әҝәр сач түкләри алнын үзәринә төкүләрсә, онлары архаја атмаг лазымдыр.


Мәсәлә 860. Әҝәр инсан алнында вә әлләринин ичиндә, јахуд үстүндә һәр һансы бир манеәнин олдуғуну еһтимал едәрсә, еһтималы инсанларын нәзәринҹә мәнтигли олдуғу тәгдирдә манеәнин мөвҹуд олмадығына даир јәгинлик, јахуд архајынлыг һасил етмәк үчүн сөзүҝедән наһијәләри јохламалыдыр.


Мәсәлә 861. Әҝәр алнын үзәриндә, јахуд әлләрин үстүндә үрфән манеә һесаб едилән бир нәҹасәт, мәсәлән, ган лахтасы оларса, ону тәјәммүмдән өнҹә, јахуд тәјәммүм әснасында һәмин үзвүн мәсһиндән өнҹә арадан галдырмаг лазымдыр.


Сәккизинҹи шәрт: Тәјәммүм үзвләриндә сирајәтедиҹи нәҹасәт олмамалыдыр

Мәсәлә 862. Тәјәммүм заманы тәјәммүм үзвләриндә тәјәммүм торпағына (јахуд тәјәммүмдә истифадә едилмәси доғру олан башга бир шејә) сирајәт едә биләҹәк бир нәҹасәт олмамалыдыр. Лакин тәјәммүм үзвләринин пак олмасы шәрт дејил. Беләликлә, әҝәр алын, овуҹлар вә әлләрин үстү нәҹасәтләнмиш, лакин гуру оларса вә нәҹасәтин өзү онларын үзәриндә галмазса, тәјәммүм доғрудур, һәрчәнд мүстәһәб еһтијата әсасән, тәјәммүм үзвләри тамамилә пак олмалыдыр.

Тәјәммүмлә әлагәдар диҝәр һөкмләр

Мәсәлә 863. Әҝәр овуҹлары
 торпаға вә ја тәјәммүмдә истифадә едилмәси доғру олан башга бир шејә вурмаг, јахуд онун үзәринә гојмаг вә онларла тәјәммүм үзвләринә мәсһ етмәк һәр һансы бир үзүрлү сәбәбдән мүмкүн дејилсә, бу һәрәкәтләр әлләрин үстү илә јеринә јетирмәлидир. Һәмчинин, әҝәр әлин үст тәрәфи нәҹасәтлидирсә, нәҹасәтин торпаг кими тәјәммүмдә истифадә едилән шејә сирајәт етмәсинә сәбәб олаҹаг гәдәр јашдырса вә һәтта гуруламагла белә бунун гаршысыны алмаг мүмкүн дејилсә, тәјәммүмүн һәрәкәтләри әлләрин үстү илә јеринә јетирилмәлидир.  Лакин әҝәр тәјәммүм үзвләринин гурудулмасы мүмкүн оларса вә нәҹасәтин өзү онларын үзәриндә галмазса, тәјәммүмү ади гајдада етмәк лазымдыр вә бу һалда тәјәммүм үзвләринин нәҹасәтли олмасы тәјәммүмүн доғрулуғуна хәләл ҝәтирмир.


Мәсәлә 864. Әҝәр алында вә әлләрин үстүндә һәр һансы бир манеә оларса, мәсәлән, һәмин наһијәләрдә сарғылы јара оларса вә онун үзәринә сарылмыш парча, јахуд башга нөв сарғыны ачмаг мүмкүн олмазса, тәјәммүм едән шәхс мәсһ заманы әлини онун үзәринә чәкмәлидир. Лакин әҝәр ҹәбирә (сарғы), јахуд манеә әлин ич тәрәфиндә оларса вә ону ардан галдырмаг мүмкүн олмазса, овуҹу тамамилә әһатә етмәдији тәгдирдә мәсһи онун ачыг галан вә сағлам һиссәси илә јеринә јетирмәлидир, бүтүн овуҹу әһатә етдији тәгдирдә исә елә бу вәзијјәтдә әллә мәсһ етмәк кафидир.


Мәсәлә 865. Гәсдән, мәлуматсызлыгдан, јахуд унутганлыгдан олмасындан асылы олмајараг алнын, јахуд әлләрин үстүнүн бир һиссәсинә белә мәсһ едилмәзсә, тәјәммүм батилдир. Лакин һәддән зијадә диггәтә дә еһтијаҹ јохдур вә мәсһин “алына вә әлләрин үстүнә бүтүнлүклә мәсһ едилмишдир” дејиләҹәк шәкилдә јеринә јетирилмәси кафидир.


Мәсәлә 866. Әҝәр инсан әлләринин үстүнә бүтүнлүклә мәсһ етдијинә даир јәгинлик һасил едә билмирсә, әмин олмаг үчүн биләјин бир гәдәр јухарысына да мәсһ етмәлидир. Лакин бармагларын арасына мәсһ етмәјә еһтијаҹ јохдур.


Мәсәлә 867. Вәзифәси тәјәммүм олан шәхс үзүрлү һалынын намазын вахты чатанадәк давам едәҹәјини биләрсә, јахуд үзүрлү һалынын арадан галхаҹағына даир үмидини итирәрсә, вахт даралмадан намазытәјәммүмлә гыла биләр. Лакин әҝәр вахт баша чатанадәк үзүрлү һалынын арадан галхаҹағыны билирсә, ҝөзләмәли вә намазы дәстәмаз, јахуд гүсллә гылмалыдыр. Һәтта үзүрлү һалын вахт баша чатанадәк арадан галхаҹағына даир үмидини итирмәдикдә дә үмидини итирәнәдәк тәјәммүм едәрәк намаз гыла билмәз. Лакин намазы тәјәммүмлә еркән гылмадығы тәгдирдә вахт баша чатанадәк һәтта тәјәммүмлә белә гыла билмәјәҹәјини еһтимал етмәси истиснадыр.


Мәсәлә 868. Вәзифәси тәјәммүм олан шәхсин үзүрлү һалынын бүтүн намаз вахты әрзиндә арадан галхаҹағына үмиди јохдурса, намазын вахты башламадан тәјәммүм едә биләр. Һәтта әҝәр тәјәммүмү тәхирә салаҹағы тәгдирдә намаз вахты әрзиндә тәјәммүм ала билмәјәҹәјини билирсә, намазын вахты башламадан тәјәммүм етмәси ваҹибдир. Башга бир ваҹиб, јахуд мүстәһәб иш үчүн тәјәммүм етдији вә намаз вахтынадәк үзүрлү һалы давам етдији тәгдирдә һәмин тәјәммүмлә намаз гыла биләр.


Мәсәлә 869. Гүсл едә билмәјән шәхс иҹрасы үчүн гүслүн ваҹиб олдуғу бир иши ҝөрмәк истәјәрсә, гүсл әвәзинә тәјәммүм етмәлидир. Һәмчинин, дәстәмаз ала билмәјән шәхс иҹрасы үчүн дәстәмазын ваҹиб олдуғу бир иши ҝөрмәк истәјәрсә, дәстәмаз әвәзинә тәјәммүм етмәлидир.


Мәсәлә 870. Вәзифәси тәјәммүм олан шәхс бир иш үчүн тәјәммүм едәрсә, тәјәммүмү позулмадыгҹа вә үзүрлү һалы давам етдикҹә дәстәмаз, јахуд гүсллә иҹра едилмәли олан бүтүн ишләри ҝөрә биләр.
О ҹүмләдән, үзүрлү сәбәби вахт мәһдудлуғу олан вә бу сәбәбдән намаз үчүн тәјәммүм едән шәхс намазда тәһарәтли инсан һөкмүндәдир. Беләликлә, һәмин һалда Гурана тохуна биләр. Лакин бу тәјәммүм намаздан сонра гаршыја чыхан вә дәстәмаз, јахуд гүсл тәләб едән ишләр үчүн (мәсәлән, намаздан сонра Гурана тохунмаг үчүн) кафи дејил. Әҝәр инсан су олдуғу һалда ҹәназә намазы, јахуд јатмаг үчүн тәјәммүм едәрсә, јалныз иҹрасы үчүн тәјәммүм етдији иши ҝөрә биләр.


Мәсәлә 871. Инсан ҹәнабәт гүслү әвәзинә тәјәммүм едәрсә, намаз үчүн дәстәмаз алмасына еһтијаҹ јохдур. Һәмчинин, тәјәммүмү диҝәр гүслләрин – мүтәвәсситә истиһазә гүслү истисна олмагла - әвәзинә етдикдә дә намаз үчүн дәстәмаз алмасына еһтијаҹ јохдур, һәрчәнд бу һалда мүстәһәб еһтијата әсасән, дәстәмаз да алмалы, дәстәмаз ала билмәдији тәгдирдә исә дәстәмаз әвәзинә башга бир тәјәммүм етмәлидир. Мүтәвәсситә истиһазә гүслү әвәзинә тәјәммүм етдикдә исә мүтләг дәстәмаз да алмалы, дәстәмаз ала билмәдији һалда гүсл әвәзинә башга бир тәјәммүм дә етмәлидир.


Мәсәлә 872. Дәстәмазы позан һаллар дәстәмаз әвәзинә едилән тәјәммүмү дә позур вә еләҹә дә гүслү позан һаллар гүсл әвәзинә тәјәммүмү дә позур.


Мәсәлә 873. Тәјәммүм үзүрлү һалын арадан галхмасы илә батил олур. Беләликлә, әҝәр инсан сујун олмамасы, јахуд башга бир үзүрлү сәбәблә әлагәдар олараг тәјәммүм едәрсә, үзүрлү һал арадан галхдыгда тәјәммүмү батил олур.


Мәсәлә 874. Инсан гүсл әвәзинә тәјәммүм едәрсә вә даһа сонра дәстәмазы позан бир һал баш верәрсә, сонракы намазлар үчүн гүсл едә билмәдији тәгдирдә дәстәмаз алмалы вә мүстәһәб еһтијата әсасән, тәјәммүм дә етмәли, дәстәмаз ала билмәдији һалда исә дәстәмаз әвәзинә тәјәммүм етмәлидир.


Мәсәлә 875. Еһтијатән ҹәбирә гүслү вә гүсл әвәзинә тәјәммүм едән шәхс әҝәр гүсл вә тәјәммүмдән сонра намаз гыларса вә намаздан сонра дәстәмазы позан бир һал баш верәрсә (мәсәлән, идрар едәрсә), сонракы намазлар үчүн дәстәмаз алмалы, һәдәс намаздан өнҹә баш вердији тәгдирдә исә һәмин намаз үчүн дә дәстәмаз алмалыдыр.


Мәсәлә 876. Гүсл едә билмәјән шәхсин бир нечә гүсл етмәси ваҹибдирсә, онларын һамысынын әвәзинә бир тәјәммүм едә биләр, лакин мүстәһәб еһтијата әсасән, онларын һәр бири үчүн ајрыҹа тәјәмүм етмәлидир вә үмумијјәтлә, тәјәммүмләрин дәхли илә бағлы һөкм гүслләрин дәхли илә әлагәдар һөкм кимидир.


Мәсәлә 877. Инсан тәјәммүм әснасында онун бир һиссәсини (һәрәкәтини) унутмасы илә бағлы шәкк едәрсә, һәмин һәрәкәтин јери кечдији
 тәгдирдә шәккинә етина етмәмәли, кечмәдији тәгдирдә исә һәмин һәрәкәти јенидән јеринә јетирмәлидир.


Мәсәлә 878. Әҝәр сол әлин мәсһиндән сонра тәјәммүмү доғру гајдада јеринә јетириб-јетирмәдијинә шәкк едәрсә, тәјәммүмү доғрудур вә әҝәр шәкки сол әлин мәсһи илә бағлыдырса, үрфән тәјәммүмдән чыхдығы (баша чатдырдығы), мәсәлән, тәһарәт тәләб едән бир ишин иҹрасына башладығы, јахуд үрфән тәјәммүмүн һәрәкәтләри арасында фасиләсиз ардыҹыллығын итдији һаллар истисна олмагла, сол әлинә (јенидән) мәсһ етмәлидир. 


Мәсәлә 879. Ашағыдакы һалларда даһа јахшы олар ки, инсан тәјәммүмлә гылдығы намазларын гәзасыны да гылсын:


1) Судан истифадә етмәјә горхдуғу вә буна бахмајараг өзүнү гәсдән ҹүнуб едәрәк тәјәммүмлә намаз гылдығы һалда.


2) Намазын вахты баша чатанадәк су тапа билмәјәҹәјини билдији, јахуд ҝүман етдији вә буна бахмајараг өзүнү гәсдән ҹүнуб едәрәк тәјәммүмлә намаз гылдығы һалда.


3) Намазын вахты баша чатанадәк су ахтармајан, вахт мәһдуд олдугда тәјәммүмлә намаз гылан, анҹаг сонра һәмин вахт су ахтардығы тәгдирдә тапа биләҹәјини баша дүшдүјү һалда.


4) Гәсдән намазы тәхирә салараг вахт мәһдудлашдыгда тәјәммүмлә гылдығы һалда.


5) Сујун тапылмајаҹағыны билмәсинә, јахуд ҝүман етмәсинә бахмајараг ону јерә төкдүјү вә намазы тәјәммүмлә гылдығы һалда.

НАМАЗ
Намазын фәзиләти

Лүтфкар Аллаһын сонсуз лүтфү илә бәшәријјәтин мәнәви инкишафы вә лајиг олдуғу камиллијә чатмасы үчүн Ислам дининдә иҹрасыны әмр етдији намаз бөјүк ибадәтләрдән бири, динин сүтунудур вә ибадәтләр арасында өзүнәмәхсус имтијаза вә әһәмијјәтә маликдир. Намаз уҹа Аллаһла рабитә үчүн ән јахшы үсулдур. Намаз ибадәтләрин бајрағы вә ниҹат јолунун бәләдчисидир. Намаз ибадәтләрин ән мүһүмү олуб мәнәвијјаты паклајыр ,ону ән јүксәк камал дәрәҹәләринә уҹалдыр вә уҹа Аллаһ гаршысында мүтилијин мүкәммәл тәзаһүрүдүр. Һәгигәтән, намаз һәр бир мүсәлман фәрдинин мәнәви шәхсијјәт вәсигәсидир вә инсанла уҹа Аллаһ арасында әлагә үчүн ондан даһа мөһкәм вә даһа давамлы бир васитә јохдур.


Гурани-кәрим вә һәдисләр намаз вә намаз гыланлар үчүн өзүнәмәхсус бир мөвге тәсвир едир.


Нәһҹүл-бәлағәдә Мөминләрин әмиринин (ә) сәһабәләринә намазла бағлы төвсијәләриндә белә бујурдуғуну охујуруг: “Аллаһын елчиси (с) ону (намазы) бир кишинин евинин өнүндә олан вә ҝеҹә-ҝүндүз беш дәфә јујундуғу исти суја бәнзәдәрәк сорушурду: “Мәҝәр, бу шәхсдә натәмизликдән әсәр-әламәт галармы?!”


Имам Садигин (ә) белә бујурдуғу нәгл олунур: “Намаз динин сүтунудур вә чадырын дирәји мисалындадыр. Дирәк сабит оларса, мисмарлар вә кәндирләр дә мөһкәм олаҹагдыр. Дирәк әјилдији вә сындығы тәгдирдә исә нә мисмар јериндә галар, нә дә кәндир”.


Башга бир һәдисдә исә Һәзрәт Имам Садигин (ә) белә бујурдуғу нәгл едилир: “... Бәндәнин уҹа Аллаһын гаршысында дајанаҹағы заман ондан илк сорушулаҹаг шеј намаздыр. Әҝәр намазы мәгбул ҝөрүләрсә, диҝәр әмәлләри дә мәгбул һесаб едиләҹәк, намазы мәгбул сајылмадығы тәгдирдә исә диҝәр әмәлләри дә мәгбул сајлмајаҹагдыр”.


Чохсајлы һәдисләрдә исмәт вә паклыг сојунун мәнсублары олан Әһли-бејт имамлары (ә) мүсәлманлары намаза јүнҝүл јанашмагдан чәкиндирирләр.


Мөминләрин әмиринин (ә) белә бујурдуғу нәгл олунур: “Аллаһын нәзәриндә намаздан даһа севимли бир иш јохдур. Елә исә намаз вахтларында һеч бир дүнја иши сизи ондан ајырмасын. Чүнки уҹа Аллаһ бәзи гөвмләри мәзәммәт едәркән бујурур: “Онлар өз намазларында сәһләнкардырлар”. Јәни онлар гафиллик едәрәк намаз вахтларына гаршы сәһләнкарлыг, етинасызлыг нүмајиш етдирирләр”.


Бир рәвајәтдә исә охујуруг ки, Һәзрәт Әли (ә) намазынын сәҹдәләриндә тәләсән бир кишидән сорушур: “Нечә мүддәтдир белә намаз гылырсан?” Һәмин шәхс мүәјјән бир мүддәтдән бәри олдуғуну сөјләдикдә исә бујурур: “Сәнин кими бир инсан Аллаһын нәзәриндә димдијини јерә дөјән гарға кимидир. Әҝәр (бу һалда) дүнјадан көчсән, Әбүлгасим Муһәммәдин (с) дининдән башга бир етигадла көчмүш сајылаҹагсан”. Сонра исә белә бујурур: “Инсанларын ичиндә ән бөјүк оғру намазындан оғурлуг едәндир”.


Һәдисләрдә намазын вахтынын башланғыҹында гылынмасына даир сајсыз-һесабсыз төвсијәләрә раст ҝәлирик.


О ҹүмләдән, Имам Садигин (ә) белә бујурдуғу нәгл олунур: “Илк вахтын сон вахтдан (вахтынын башланғыҹында гылынан намазын сонра гылынан намаздан) үстүнлүјү ахирәтин дүнјадан үстүнлүјү кимидир”.


Һәмчинин, диггәтәлајиг мәгамлрдан бири дә будур ки, Әһли-бејтдән (ә) нәгл олунан һәдисләрә әсасән, мәнфи әхлаги кејфијјәтләр вә инсанын бәзи чиркин әмәлләри намазын Һагг-тәаланын дәрҝаһында гәбул едилмәсинә мане олур. Һәсәд, тәкәббүр, худбинлик, дикбашлыг вә бу гәбилдән олан хисләтләрә саһиб олан, јахуд валидејнләрин сөзүнә бахмамаг вә онлары инҹитмәк, гејбәт етмәк, һарамхорлуг, мәстедиҹи ичкиләрин гәбулу, хүмс вә зәкат вермәкдән имтина етмәк кими хошаҝәлмәз һәрәкәтләрә јол верән шәхсләрин намазы Аллаһ дәрҝаһында гәбул олунмур. Һәрчәнд, онларын бу ҝүнаһлара рәғмән намаз гылмасы ваҹибдир, әкс тәгдирдә намазы тәрк едән ҝүнаһкарлар сырасына да дахил едиләҹәкләр. Намаз гылан шәхс ҝүнаһларындан төвбә етмәли вә булашдығы, адәткәрдә олдуғу бүтүн ҝүнаһлардан узаглашмалыдыр ки, бу өнәмли ибадәти гәбул олунсун.


Даһа јахшы олар ки, инсан намазыны гәлбән гылсын вә намаз әснасында киминлә үнсијјәтдә олдуғуну вә диләкләрини кимә әрз етдијини диггәт мәркәзиндә сахласын.


Һәмчинин, даһа јахшы олар ки, намазын савабыны азалдан һәрәкәтләрдән чәкинсин, мәсәлән, јухулу һалда вә ја идрарыны сахлајараг намаза дурмасын, намаз әснасында ҝөјә бахмасын, һабелә намазын савабыны артыран ишләри ҝөрсүн, о ҹүмләдән, әлинә әгиг гашлы үзүк тахсын, тәмиз либас ҝејинсин, сач вә саггалыны дарасын, дишләрини фырчаласын вә әтирләнсин.

Намазын гисимләри

Намазлар ваҹиб вә мүстәһәб олмагла ики гисимә бөлүнүр. Гаршыдакы мәсәләләрдә ваҹиб намазларын гисимләринә тохунулаҹаг, мүстәһәб намазларын гисимләри вә онларла бағлы һөкмләр исә “Мүстәһәб намазлар” фәслиндә ачыгланаҹагдыр.


Ваҹиб намазлар

Мәсәлә 880. Дөврүн имамынын (Уҹа Аллаһ онун зүһуру илә гуртулушу тезләшдирсин!) гаиб олдуғу дөврдә ваҹиб намазларын сајы алтыдыр:


1) ҝүндәлик намазлар;


2) ајат намазлары;


3) ҹәназә намазы;


4) Кәбә евинин ваҹиб тәвафынын намазы;


5) еһтијата әсасән, атанын вәфатындан сонра бөјүк оғлуна ваҹиб олан гәза намазлары;


6) иҹарә, нәзир, анд вә әһд илә әлагәдар ваҹиб олан намаз.


Ҹүмә намазы һөкмләри гаршыда ачыгланаҹаг ҝүндәлик намазлардан, јәни биринҹи гисимдән сајылыр.


Ҝүндәлик ваҹиб намазлар

Мәсәлә 881. Ҝүндәлик ваҹиб намазларын сајы бешдир: һәр бири дөрд рүкәт олан зөһр вә әср намазлары, үчрүкәтли мәғриб намазы, дөрдрүкәтли иша намазы вә икирүкәтли сүбһ намазы.


Мәсәлә 882. Сәфәрдә гаршыда ачыгланаҹаг шәртләр дахилиндә дөрдрүкәтли намазлар ики рүкәт гылынмалыдыр.

НАМАЗА ҺАЗЫРЛЫГ

Мәсәлә 883. Намаз үчүн алты һазырлыг
 тәләб олунур:

· вахт чәрчивәсиндә гылмаг;

· гибләјә јөнәлмәк;

· гүсл, дәстәмаз, јахуд тәјәмүмлү олмаг (мүкәлләфин вәзифәсинә ујғун олараг);

· бәдән вә палтарын пак олмасы;

· ҝејимлә бағлы шәртләрә риајәт етмәк;

· мәканла бағлы шәртләрә риајәт етмәк.


Беләликлә, намаз гылмаг истәјән шәхс бу һазырлыглардан һансына саһиб дејилсә, намаздан өнҹә һәмин һазырлыг тәләбини јеринә јетирмәлидир.

Биринҹи һазырлыг: Вахт чәрчивәсиндә гылмаг

Ҝүндәлик беш ваҹиб намазын вахтлары беләдир:


1) Зөһр вә әср намазларынын вахты

Мәсәлә 884. Зөһр вә әср намазларынын вахты шәри зөһрдән (зәвал) етибарән башлајыр. Шәри зөһр, јахуд зәвал дејәркән исә Ҝүнәшин доғушу илә гүруб арасындакы заман фасиләсинин јарысынын кечмәси нәзәрдә тутулур. Мәсәлән, әҝәр бир шәһәрдә ҝүн саат 06:00-да доғур, 20:00-да батырса, бу һалда ҝүнүн чыхмасы илә батмасы арасындакы заман фасиләси 14 саатдыр ки, бунун да јарысы 7 саат едир. Беләликлә, Ҝүнәшин доғушундан 7 саат сонра шәри зөһр вахты сајылыр ки, бу да саат 13:00-а тәсадүф едир.


Мәсәлә 885. Шәри зөһр шахисдән
 истифадә етмәклә дә тәјин едилә биләр. Буна әсасән,әҝәр шахис адландырылан тахта парчасы, јахуд бәнзәр әшја һамар сәтһли јердә дүз буҹаг алтында јерә басдырылмышдырса, сүбһ чағы Ҝүнәш доғдугда онун көлҝәси гәрб тәрәфә дүшүр, Ҝүнәш үфүгдә јүксәлдикҹә бу көлҝә ҝөдәлир вә Иранын шәһәрләриндә вә бир чох өлкәләрдә шәри зөһрүн башланғыҹында минимум өлчүсүнә чатыр. Зөһр кечдикдән сонра исә онун көлҝәси шәрг тәрәфә дөнүр вә Ҝүнәш ҝүнбатана доғру ирәлиләдикҹә көлҝә узаныр. Беләликлә, көлҝә минимум өлчүсүнә чатараг ики дәфә узанмаға башладыгда шәри зөһрүн башладығы мәлум олур. Лакин зөһр заманы шахисин көлҝәсинин тамамилә итдији бәзи шәһәрләрдә көлҝә даһа сонра јенидән пејда олдугда шәри зөһрүн башладығы мәлум олур.


Мәсәлә 886. Ҝүнәшин батыб-батмадығына шәкк едән вә онун дағларын, јахуд биналарын архасында ҝизләндијини еһтимал едән шәхс үчүн шәрг тәрәфдәки гырмызылыг ҝөрүнмәјә давам етдикҹә вә инсанын башынын үзәриндән кечиб ҝетмәдикҹә вахт галыр (ҝүнорта намазларыны гыла биләр). Ҝүнәшин батдығы вахт хүсусунда шәккә дүшмәдији тәгдирдә исә, ваҹиб еһтијата әсасән, зөһр вә әср намазларыны Ҝүнәш ҝөзләрдән итәнәдәк, гүрубадәк тәхирә салмасын, тәхирә салдығы һалда исә ону әда вә гәза нијјәти етмәдән гылсын.


Мәсәлә 887. Инсан әср намазыны гәсдән зөһр намазындан әввәл гыларса, батилдир. Лакин вахтын баша чатмасына бир намаздан артыг фүрсәт галмадыгда бу вахтадәк зөһр намазыны гылмајан шәхсын зөһр намазы гәзаја ҝедир вә о, әср намазыны гылмалыдыр. Бир шәхс вахтын бу гәдәр мәһдудлашмасындан өнҹә сәһвән әср намазыны бүтүнлүклә зөһр намазындан өнҹә гыларса, әср намазы доғрудур вә о һалда зөһр намазыны гылмадығы анладығына ҝөрә ону гылмалыдыр. Мүстәһәб еһтијата әсасән, икинҹи дөрдрүкәтлик намазы “ма физ-зиммә”
 нијјәти илә гылмалыдыр.


2) Мәғриб вә иша намазларынын вахты

Мәсәлә 888. Мәғриб намазынын вахты, ваҹиб еһтијата әсасән, Ҝүнәшин батмасындан сонра шәрг тәрәфдә мүшаһидә едилән гырмызылығын инсанын башынын үзәриндән кечдији вахтдан етибарән башлајыр. Бу мәсәләнин еһтијата әсасланмасы инсанын Ҝүнәшин батдығы вахты билдији һаллара аиддир. Белә һалларда, ваҹиб еһтијата әсасән, инсан мәғриб намазыны Ҝүнәш батаркән гыла билмәз. Лакин әҝәр Ҝүнәшин дағларын, тикилиләрин, јахуд ағаҹларын архасында ҝизләнә биләҹәји илә әлагәдар олараг онун батмасына шәкк едәрсә, еһтијата дејил, фәтваја әсасән, Ҝүнәшин батмасындан сонра шәрг тәрәфдә мүшаһидә едилән гырмызылыг башынын үзәриндән кечиб ҝетмәдән мәғриб намазыны гыла билмәз.


Мәсәлә 889. Асудәликдә олан (зәрурәт һаллары илә гаршылашмајан) инсан үчүн мәғриб вә иша намазларынын вахты ҝеҹә јарысына, зәрурәт һаллары илә гаршылашан, јәни унутганлыг, јатыб галмаг, һејз вә с. бу гәбилдән олан сәбәбләрдән долајы намазы ҝеҹә јарысындан өнҹә гылмајан инсан үчүн мәғриб вә иша намазларынын вахты фәҹрин түлусуна (дан вахтына) гәдәрдир. Лакин һәр ики вәзијјәтдә диггәтли икән, унутганлыға јол верилмәдији һалларда мәғриб вә иша намазлары арасында ардыҹыллыға риајәт етмәк шәртдир, јәни өнҹә мәғриб, сонра иша намазы гылынмалыдыр вә әҝәр гәсдән иша намазы мәғриб намазындан өнҹә гылынарса, батилдир. Јалныз вахтын баша чатмасына иша намазынын гылынмасы үчүн тәләб олунан мүддәтдән артыг галмадығы һалда истисна олараг иша намазыны мәғриб намазындан әввәл гылмалыдыр.


Мәсәлә 890. Бир шәхс сәһвән иша намазыны мәғриб намазындан әввәл гыларса вә сәһвини намаздан сонра баша дүшәрсә, намазы доғрудур вә ондан сонра мәғриб намазыны гылмалыдыр.


Мәсәлә 891. Артыг гејд едилдији кими, иша намазынын вахтынын сону асудәликдә олан инсан үчүн, ҝеҹә јарысыдыр вә иша намазы үчүн ҝеҹә јарысы дејәркән, ваҹиб еһтијата әсасән, гүрубла фәҹрин түлусу (сүбһ азаны) арасындакы заман фасиләсинин јарысы нәзәрдә тутулур.


Мәсәлә 892. Әҝәр инсан ихтијари сурәтдә мәғриб вә ја иша намазыны ҝеҹә јарысынадәк гылмаса, ваҹиб еһтијата әсасән, сүбһ азанынадәк әда вә гәза нијјәти етмәдән һәмин намазы гылмалыдыр. Сүбһ азанына аз вахт галарса, мәсәлән, мүсафир олмајан шәхс үчүн јалныз дөрдрүкәтлик бир намаза јетәҹәк гәдәр, јахуд даһа аз вахт галарса, ваҹиб еһтијата әсасән, иша намазыны ма физ-зиммә нијјәти илә гылмалы, сонра мәғриб намазынын гәзасыны гылмалы вә ардынҹа еһтијатән ардыҹыллыға риајәт етмәк мәгсәдилә иша намазынын гәзасыны да гылмалыдыр.


3) Сүбһ намазынын вахты

Мәсәлә 893. Сүбһ азанына јахын ҝүнчыхан тәрәфдән бир ағарты јухарыја доғру һәрәкәт едир. Бу ағартыја биринҹи фәҹр дејилир. Һәмин ағартынын мигјасынын ҝенишләндији вахт икинҹи фәҹр адланыр вә сүбһ намазынын башланғыҹы сајылыр. Сүбһ намазынын вахтынын сону исә Ҝүнәшин чыхдығы андыр.


Намаз вахтлары илә әлагәдар диҝәр һөкмләр

Мәсәлә 894. Инсан намазын вахтынын башладығына даир јәгинлик һасил етдикдә, јахуд ики адил киши вахтын башладығы илә бағлы мәлумат вердикдә намаз гыла биләр.Һәтта вахтын башламасына ҹидди сурәтдә риајәт етдијини билдији бир шәхсин мәлуматы, јахуд азаны онда архајынлыг һасил етдији тәгдирдә бунунла да кифајәтләнә биләр.


Мәсәлә 895. Әҝәр бир инсан шәхси әнҝәлләр, мәсәлән, корлуг, јахуд мәһбәсдә олмаг кими сәбәбләрлә әлагәдар олараг намаз вахтынын башланғыҹында вахтын башладығына даир јәгинлик һасил едә билмирсә, вахтын башладығына даир јәгинлик, јахуд архајынлыг һасил едәнәдәк намазы тәхирә салмалыдыр. Һәмчинин, лазым еһтијата әсасән, вахтын башладығына даир јәгинлик һасил етмәјә мане олан сәбәбин һаванын булудлулуғу, думан вә буна бәнзәр үмуми манеәләрдән олдуғу һаллар да бу гәбилдәндир.


Мәсәлә 896. Әҝәр намазын вахты бәзи мүстәһәб ишләрин јеринә јетирилмәси сәбәби илә онун бир һиссәсинин вахт битдикдән сонра гылынмасы илә нәтиҹәләнәҹәк гәдәр мәһдуддурса, һәмин мүстәһәб иш ҝөрүлмәмәлидир. Мәсәлән, әҝәр гунут дуасынын охунмасы сәбәби илә намазын бир һиссәси вахт баша чатдыгдан сонраја галаҹагса, гунут дуасы охунмамалыдыр. Охундуғу һалда исә намаз јалныз о һалда доғру сајылыр ки, онун ән азы бир рүкәти вахтында гылынмыш олсун.


Мәсәлә 897. Јалныз биррүкәтлик намаза јетәҹәк гәдәр вахты галан шәхс намазы әда нијјәти илә гылмалыдыр. Лакин инсан намазы гәсдән бу вахтадәк тәхирә салмамалыдыр.


Мәсәлә 898. Мүсафир олмајан бир шәхсин гүруба вә Ҝүнәшин ҝөзләрдән итмәсинәдәк беш рүкәтлик намаза јетәҹәк гәдәр вахты вардырса, јахуд беш рүкәтлик, јохса даһа аз вахты галдығына шәкк едирсә, зөһр вә әср намазларыны ардыҹыллыгла гылмалыдыр.


Беш рүкәтдән даһа аз вахты галарса, ваҹиб еһтијата әсасән, бу гајдада һәрәкәт етмәлидир: Еһтијатән әср намазыны зөһр намазындан өнҹә гылмалы, сонра зөһр намазыны гүрубла мәғриб арасындакы заман фасиләсиндә әда вә гәза нијјәти олмадан гылмалы, даһа сонра ардыҹыллыға риајәт етмәк мәгсәди илә тәкрарән әср намазыны әда вә гәза нијјәти олмадан гылмалыдыр.


Әҝәр Ҝүнәш батмышдырса вә мәғрибә беш рүкәт үчүн јетәҹәк гәдәр вахт галмышдырса, јахуд беш рүкәтлик вахтын галыб-галмадығына шәкк едирсә, зөһр вә әср намазларыны, ваҹиб еһтијата әсасән, һәмин заман фасиләсиндә әда вә гәза нијјәти олмадан гылмалыдыр. Әҝәр даһа аз вахты галмышдырса, ваҹиб еһтијата әсасән, бу гајдада һәрәкәт етмәлидир: Еһтијатән әср намазыны зөһр намазындан өнҹә әда вә гәза нијјәти олмадан гылмалы, сонра зөһр намазыны гәза нијјәти илә гылмалы, даһа сонра еһтијатән әср намазыны да ардыҹыллыға риајәт етмәк мәгсәди илә јенидән гылмалыдыр.


Мәсәлә 899. Әввәлки мәсәләдә изаһ едилән бүтүн һөкмләр мүсафирә дә аиддир. Арадакы фәрг јалныз гүруб, јахуд мәғрибәдәк галан вахт үчүн мејарын беш рүкәт дејил, үч рүкәтә јетәҹәк мүддәт олмасындадыр.


Мәсәлә 900. Мүсафир олмајан шәхсин ҝеҹә јарысынадәк беш рүкәт намаз гылаҹаг гәдәр вахты галмышдырса, мәғриб вә иша намазларыны мәлум ардыҹыллыгла гылмалыдыр. Һәмчинин, нә гәдәр вахтын галмасы илә бағлы шәккә дүшдүкдә дә бу һөкмә әмәл етмәлидир. Дөрд рүкәтә јетәҹәк гәдәр, јахуд даһа аз вахты галдығы тәгдирдә исә өнҹә иша намазыны гылмалыдыр.


Мәсәлә 901. Мүсафир олан бир шәхсин ҝеҹә јарысынадәк дөрд рүкәт намаз гылаҹаг гәдәр вахты галмышдырса, мәғриб вә иша намазларыны ардыҹыллыг үзрә гылмалыдыр. Һәмчинин, нә гәдәр вахтын галмасы илә бағлы шәккә дүшдүкдә дә бу һөкмә әмәл етмәлидир. Үч рүкәтә јетәҹәк гәдәр вахты галдығы тәгдирдә исә өнҹә иша намазыны гылмалы, сонра дәрһал ҝеҹә јарысынадәк галан биррүкәтлик мүддәтдә мәғриб намазыны әда нијјәти илә гылмаға башламалыдыр. Әҝәр ҝеҹә јарысынадәк јалныз ики, јахуд бир рүкәт намаз гәдәр вахты галмышдырса, өнҹә иша намазыны гылмалыдыр.


Мәсәлә 902. Азјашлы ушаг һәр һансы бир намазын вахты әрзиндә һәдди-бүлуға чатарса,һәмин намазын вахтынын баша чатмасынадәк биррүкәтлик намаз гылмаг үчүн јетәҹәк гәдәр, јахуд даһа артыг вахт галдығы тәгдирдә һәмин намазы гылмасы ваҹибдир. Һәдди-бүлуғдан өнҹә һәмин намазын вахты башладыгдан сонра ону гылдығы вә вахтын баша чатмасындан сонра һәдди-бүлуға чатдығы һалда исә намазын јенидән гылынмасы ваҹиб дејил, һәрчәнд мүстәһәб еһтијата әсасән, ону јенидән гылмалыдыр.


Мәсәлә 903. Инсан һәр һансы бир үзүрлү сәбәбдән намазы вахтынын башланғыҹында (јахуд илк вахтларда) гылмаг истәдији тәгдирдә ону тәјәммүмлә гылмалыдырса, һәмин үзүрлү сәбәбин ортадан галхаҹағына үмидини итирдији, јахуд намазы тәхирә салмагла тәјәммүм етмәк имканындан да мәһрум олаҹағы һалда вахтын башланғыҹында (илк вахтларда) тәјәммүм едәрәк намазыны гыла биләр. Лакин әҝәр үмидини итирмәмишдирсә, үзүрлү һалы арадан галханадәк, јахуд үмидини итирәнәдәк ҝөзләмәли, үзүрлү һалы арадан галхмадығы тәгдирдә вахтын сонунда намазыны гылмалыдыр вә бунун үчүн јалныз намазын ваҹиб ишләрини ҝөрмәјә јетәҹәк гәдәр вахтынын галмасыны ҝөзләмәсинә ҝәрәк јохдур. Әксинә, азан, игамә вә гунут кими намазын мүстәһәб ишләри үчүн дә вахт галдыгда белә тәјәммүм едәрәк намазыны һәмин мүстәһәб әмәлләрлә бирҝә гыла биләр. Тәјәммүм һалларындан башга үзүрлү һалларда исә һәрчәнд үмидини итирмәсә вә үзүрлү һалынын вахт баша чатанадәк арадан галхаҹағыны еһтимал етсә белә, вахтын башланғыҹында (илк вахтларда) намазыны гыла биләр. Лакин әҝәр намаз вахты әрзиндә үзүрлү сәбәб арадан галхарса, бәзи һалларда намазы јенидән гылмалыдыр.


Мәсәлә 904. Намаз мәсәләләрини билмәјән вә онлары өјрәнмәдән доғру гајдада јеринә јетирә билмәјән, јахуд намазда шәкк вә сәһвләрлә бағлы мәлуматы олмајан, анҹаг намазда белә мәгамлардан бири илә гаршылашаҹағыны вә өјрәнмәдијинә ҝөрә ваҹиб олан һәр һансы бир һәрәкәти иҹра етмәјәҹәјини, јахуд һарам олан һәр һансы бир һәрәкәтә јол верәҹәјини еһтимал едән шәхс бу мәсәләләри өјрәнмәк үчүн намазы вахтынын башланғыҹындан бир гәдәр тәхирә салмалыдыр. Лакин әҝәр намазы дүзҝүн гајдада гылаҹағына үмид едәрәк вахтын башланғыҹында намаза башлајар вә намаз әснасында гаршысына һөкмүнү билмәдији бир мәсәлә чыхмазса, намазы доғрудур. Һөкмүнү билмәдији бир мәсәлә илә гаршылашдыгда исә еһтималларынын һәр икисинә ујғун гајдада - икисиндән биринин онун вәзифәси олдуғуна үмид едәрәк –һәрәкәт етмәли вә намазы баша чатдырмалыдыр. Лакин Намаздан сонра мәсәләни өјрәнмәли, намазы батил олдуғу тәгдирдә јенидән гылмалыдыр, доғру олдуғу тәгдирдә исә тәкрарән гылмасына еһтијаҹ јохдур.


Мәсәлә 905. Әҝәр намазын вахты ҝенишдирсә вә борҹ верән шәхс борҹлудан борҹуну тәләб едирсә, мүмкүн олдуғу тәгдирдә борҹлу шәхс өнҹә борҹуну өдәмәли, сонра намаз гылмалыдыр. Һәмчинин, әҝәр дәрһал һәјата кечирилмәли олан башга бир ваҹиб иш инсанын гаршысына чыхарса, мәсәлән, мәсҹидин нәҹасәтләндијини ҝөрәрсә, әввәлҹә мәсҹиди пакламалы, сонра намаз гылмалыдыр. Һәр ики һалда әввәлҹә намазы гыларса, ҝүнаһ етмиш сајылыр, лакин намазы доғрудур.


Мәсәлә 906. Инсан әср намазыны зөһр намазындан, иша намазыны исә мәғриб намазындан сонра гылмалыдыр вә әҝәр гәсдән әср намазыны зөһр намазындан, иша намазыны исә мәғриб намазындан әввәл гыларса, батилдир.


Мәсәлә 907. Әҝәр зөһр намазыны гылмамыш сәһвән әср намазына башлајар вә намаз әснасында сәһвини баша дүшәрсә, нијјәтини зөһр намазына чевирмәлидир. Јәни нијјәт етмәлидир ки, индијәдәк гылдығым, һал-һазырда гылмагла мәшғул олдуғум вә бундан сонра гылмаға давам едәҹәјим намаз бүтүнлүклә зөһр намазы олсун. Лакин бу нијјәти сөзлә ифадә етмәмәлидир. Бу намазы тамамладыгдан сонра исә әср намазыны гылмалыдыр.


Мәсәлә 908. Әҝәр мәғриб намазыны гылмамыш сәһвән иша намазына башлајар вә намаз әснасында сәһв етдијини баша дүшәрсә, һәлә дөрдүнҹү рүкәтин рүкусуна әјилмәдији тәгдирдә нијјәти мәғриб намазына чевирәрәк намазы баша чатдырмалы, даһа сонра иша намазыны гылмалыдыр. Артыг дөрдүнҹү рүкәтин рүкусуна әјилмишдирсә, иша намазыны тамамламалыдыр вә бу намазы доғрудур. Ондан сонра исә мәғриб намазыны гылмалыдыр.


Мәсәлә 909. Әҝәр зөһр намазы нијјәти илә намаза башлајар вә намаз әснасында зөһр намазыны артыг гылдығы јадына дүшәрсә, нијәтини әср намазына чевирә билмәз. Бу һалда һәмин намазы јарыда гојараг әср намазыны гылмалыдыр. Бу һөкм мәғриб вә иша намазлары арасында баш верән ејни һала да шамил олунур.


Мәсәлә 910. Әҝәр инсан әср намазы әснасында зөһр намазыны гылмадығына даир јәгинлик һасил едәрәк нијјәти зөһр намазына чевирәрсә, даһа сонра зөһр намазыны гылдығыны хатырладыгда нијјәти јенидән әср намазына чевирәрәк намазыны баша чатдыра биләр. Тәбии ки, бу һөкм намазын бәзи һиссәләринин зөһр нијјәти илә јеринә јетирилмәдији, јахуд јеринә јетирилсә белә, әср нијјәти илә јенидән јеринә јетирилдији һала аиддир. Лакин һәмин һиссә бүтөв бир рүкәт оларса, намазы истәнилән һалда батилдир. Һәмчинин, әҝәр рүку, јахуд бир рүкәтин ики сәҹдәси оларса, лазым еһтијата әсасән, батилдир.


Мәсәлә 911. Әҝәр әср намазы әснасында зөһр намазыны гылыб-гылмадығына шәкк едәрсә, намазы әср нијјәти илә тамамламалы, сонра зөһр намазыны гылмалыдыр. Лакин әҝәр вахт әср намазынын тамамланмасындан сонра баша чатаҹаг гәдәр аздырса вә ондан сонра биррүкәтлик белә намаз вахт галмырса, зөһр намазынын гәзасыны гылмасына еһтијаҹ јохдур.


Мәсәлә 912. Әҝәр иша намазы әснасында мәғриб намазыны гылыб-гылмадығына шәкк едәрсә, намазы иша нијјәти илә тамамламалы, сонра мәғриб намазыны гылмалыдыр.
 Лакин әҝәр вахт намазын тамамланмасындан сонра баша чатаҹаг гәдәр аздырса вә ондан сонра биррүкәтлик белә намаз вахт галмырса, мәғриб намазынын гәзасыны гылмасына еһтијаҹ јохдур.


Мәсәлә 913. Әҝәр иша намазы әснасында дөрдүнҹү рүкәтин рүкусуна чатдыгдан сонра мәғриб намазыны гылыб-гылмадығына шәкк едәрсә, намазы тамамламалы вә мәғриб намазыны гылмаг үчүн вахт галдығы тәгдирдә мәғриб намазыны да гылмалыдыр.


Мәсәлә 914. Әҝәр инсан гылдығы намазы еһтијатән јенидән гыларса вә намаз әснасында ондан әввәл гылмалы олдуғу намазы гылмадығы јадына дүшәрсә, бу һалда нијјәтини һәмин намаза чевирә билмәз. Мәсәлән, инсан әср намазыны еһтијатән гыларкән зөһр намазыны гылмадығыны хатырлајарса, нијәтини зөһр намазына чевирә билмәз.


Мәсәлә 915. Нијјәтин гәза намазындан әда намазына вә мүстәһәб намаздан ваҹиб намаза чеврилмәси ҹаиз дејил.


Мәсәлә 916. Әҝәр әда намазынын вахты ҝенишдирсә, инсан намаз әснасында гылмалы олдуғу бир гәза намазы олдуғуну хатырладыгда нијјәтини һәмин гәза намазына чевирә биләр.

Икинҹи һазырлыг: Гибләјә јөнәлмәк

Мәсәлә 917. Мүгәддәс Мәккә шәһәриндәки Кәбә евинин јерләшдији јер гиблә һесаб едилир вә инсан үзүнү она доғру тутараг намаз гылмалыдыр. Һәмчинин, бу һөкм һејванларын кәсими кими үзү гибләјә һәјата кечирилмәли олан диҝәр ишләрә дә шамилдир.


Мәсәлә 918. Гиблә истигамәтинин тәјин едилмәсинә ҝәлинҹә, әҝәр инсан Кәбә евинә ону мүшаһидә етмәклә гиблә истигамәтини дәгиг шәкилдә мүәјјән едә биләҹәк гәдәр јахын мәсафәдәдирсә, мәсәлән, Мәсҹид әл-һарамын дахилиндәдирсә вә Кәбә евини ҝөрүрсә, үзүнү дүз Кәбә истигамәтинә тутмалыдыр вә намаз һалында бу истигамәтдән гәсдән азаҹыг белә олса јајынмаг ҹаиз дејил. Лакин Кәбәнин јерләшдији јердән узагда олан инсан кими һәгиги гиблә истигамәтини мүшаһидә илә мүәјјән едә билмәјәҹәк мәсафәдә олдуғу тәгдирдә исә әҝәр үрфән “үзү гибләјә доғру намаз гылыр” дејиләҹәк шәкилдә дајанарса, јәни үзүнү үрфи гиблә истигамәтинә тутарса, кафидир вә гибләнүма, јахуд ҜПС кими васитәләрдән истифадә етмәклә, јахуд арашдырмаг вә сорушмагла һәгиги гиблә истигамәтини тапмасы зәрури дејил. Анҹаг әҝәр арашдырар вә һәгиги гиблә истигамәтинин бир нечә дәрәҹә саға, јахуд сола мејилли олдуғундан аҝаһ оларса, мәсәлән, һәгиги гиблә истигамәтинин (үрфи гиблә истигамәтиндән) саға доғру 15 дәрәҹә фәргләндијини өјрәнәрсә, бу һалда үзүнү тутдуғу истигамәтә (үрфи гибләјә) доғру дајанмаг һәрчәнд үрфдә үзү гибләјә олмаг сајылса да,үзүнү һәмин истигамәтә доғру тутараг намаз гыла билмәз.


Мәсәлә 919.Ваҹиб намазы ајаг үстә гылан шәхсин синә вә гарын наһијәси гибләјә доғру олмалы, үзү дә гибләдән һәддән зијадә јајынмамалыдыр вә мүстәһәб еһтијата әсасән, ајаг бармаглары да гибләјә доғру олмалыдыр. Һәмчинин, отураг һалда намаз гылмалы олан шәхсин дә намаз әснасында синә вә гарыны гибләјә доғру олмалы, үзү дә гибләдән һәддән зијадә јајынмамалыдыр.


Мәсәлә 920. Отураг һалда намаз гыла билмәјән шәхс намаз әснасында бөјрү үстә бәдәнинин өн һиссәси гибләјә доғру дүшәҹәк шәкилдә узанмалыдыр.Мүмкүн олдугҹа сағ бөјрү үстә узанмалы, лазым еһтијата әсасән, сол бөјрү үстә узанмамалыдыр. Икиси дә мүмкүн олмадығы тәгдирдә исә архасы үстә ајагларынын алты гибләјә доғру дүшәҹәк шәкилдә узанмалыдыр.


Мәсәлә 921. Еһтијат намазы вә унудулмуш сәҹдә үзү гибләјә јеринә јетирилмәлидир. Мүстәһәб еһтијата әсасән, сәһв сәҹдәси дә үзү гибләјә доғру едилмәлидир.


Мәсәлә 922. Намаз гылмаг истәјән шәхс гибләнин һансы истигамәт олдуғуна даир јәгинлик һасил едәнәдәк, јахуд тәсдиги һиссинә (ҝөрмә кими) вә һисс һөкмүндә олан идрака истинад едән ики адил шәхсин тәсдиг етмәси кимијәгинлик һөкмүндә олан бир мәлумат әлдә едәнәдәк гибләни тапмаға чалышмалы вә буна әсасланараг гиблә итигамәтини мүәјјәнләшдирмәлидир.


Һәмчинин, мәнтигли мәншәји олан архајынлыг да– етимад едилән бир шәхсин мәлумат вермәси кими – кафидир. Һәтта гиблә истигамәтинин тәјин едилмәси саһәсиндә пешәкар олан етибарлы бир инсанын вердији мәлумат, һәрчәнд ҝүман, јахуд архајынлыг һасил етмәсә дә, дәлилдир. Әҝәр бу јолларла гиблә истигамәтини мүәјјән едә билмәзсә, мүсәлманларын мәсҹидинин меһрабыны, мөминләрин гәбирләрини нәзәрә алмагла, јахуд башга мәнтигли үсулларла һасил едилән ҝүмана ујғун һәрәкәт етмәлидир. Һәтта елми методларла гибләни тәјин едә билән әхлагсыз, мәнәвијјатсыз бир инсанын, јахуд кафирин вердији мәлуматла да гибләнин бу вә ја диҝәр бир истигамәтдә олдуғуну ҝүман едәрсә, кафидир.


Мәсәлә 923. Гибләнин бу вә ја диҝәр бир истигамәт олдуғуну ҝүман едән шәхс башга бир истигамәтин гиблә олдуғуну даһа чох ҝүман етмәјә башлајарса, зәиф олан ҝүманына ујғун даврана билмәз. Мәсәлән, әҝәр гонаг ев саһибинин, јахуд мүсафир һотел вә меһманханынын ишчисинин вердији мәлумата әсасән, гибләнин һәр һансы бир истигамәтдә олдуғуну ҝүман едирсә, лакин башга бир үсулла, мәсәлән, гибләнүмадан истифадә етмәклә даһа ҝүҹлү бир ҝүман һасил едә биләрсә, бу һалда онларын мәлуматы онун үчүн дәлил дејил вә онларын мәлуматы әсасында һәрәкәт едә билмәз.
Мәсәлә 924. Әҝәр инсанын гибләни тапмаг үчүн истифадә едә биләҹәји һәр һансы бир васитә јохдурса, јахуд нә гәдәр чалышса да, һәр һансы бир тәрәфин гиблә истигамәти олдуғуну ҝүман едә билмирсә, үзүнү гиблә олдуғуну еһтимал етдији истәнилән бир тәрәфә тутараг намаз гыларса, кафидир вә мүстәһәб еһтијата әсасән, намазын вахты ҝениш олдуғу тәгдирдә үзүнү дөрд фәргли истигамәтә тутараг дөрд намаз гылмалы, даһа аз вахт галдығы тәгдирдә исә, мүстәһәб еһтијата әсасән, нечә истигамәтә вахт чатарса, о гәдәр намаз гылмалыдыр.


Мәсәлә 925. Инсан гибләнин ики истигамәтдән бири олдуғу хүсусунда јәгинлик, јахуд јәгинлик һөкмүндә олан бир мәлумат вә ја ҝүман һасил едәрсә, һәр ики истигамәтә намаз гылмалыдыр.


Мәсәлә 926. Бир нечә истигамәтә намаз гылмаг истәјән шәхс әҝәр зөһр вә әср намазы кими бири диҝәриндән сонра гылынмалы олан ики намаз гылмаг истәјәрсә, мүстәһәб еһтијата әсасән, өнҹә биринҹи намазы үзүнү бир нечә истигамәтә тутараг гылмалы, сонра икинҹи намаза башламалыдыр.


Мәсәлә 927. Гиблә хүсусунда јәгинлик, јахуд јәгинлик һөкмүндә олан мәлумат һасил етмәјән шәхс әҝәр намаздан башга үзү гибләјә доғру јеринә јетирилмәли олан башга бир иш ҝөрмәк, мәсәлән, бир һејван кәсмәк истәјәрсә, ҝүманына ујғун һәрәкәт етмәлидир, һәр һансы бир истигамәтин гиблә олдуғуну ҝүман етмәк мүмкүн олмадығы тәгдирдә исә үзүнү һансы истигамәтә тутса, доғрудур.


Мәсәлә 928. Ваҹиб еһтијата әсасән, зәрурәт олмадан Кәбә евинин дахилиндә вә дамында ваҹиб намаз гылынмамалыдыр. Лакин чыхылмаз вәзијјәтләрдә, зәрурәт һалларында ејби јохдур. Кәбә евинин дамында намаз гылдығы тәгдирдә истәнилән һалда Кәбәнин һава мәканынын бир һиссәси намаз гыланын мүгабилиндә галмалы
 вә о, ајаг үстә намаз гылмалыдыр.

Үчүнҹү һазырлыг: Һәдәсдән тәһарәт

Ваҹиб вә мүстәһәб намазлардан һәр бири дәстәмаз, гүсл, јахуд тәјәммүмлә (мүкәлләфин вәзифәсинә ујғун олараг) гылынмалыдыр, әкс тәгдирдә намаз батилдир. Сөзүҝедән үч тәһарәтдән (дәстәмаз, гүсл, тәјәммүм) һәр бири өнҹәки фәсилләрдә тәфсилаты илә изаһ едилмишдир.

Дөрдүнҹү шәрт: Намаз гыланын бәдән вә ҝејиминин пак олмасы

Мәсәлә 929. Намаз гыланын бәдән вә ҝејими (сонракы мөвзуда гејд едиләҹәк һаллар истисна олмагла) пак олмалыдыр вә әҝәр бир шәхс ихтијари сурәтдә нәҹасәтләнмиш бәдән, јахуд ҝејимлә намаз гыларса, намазы батилдир.


Мәсәлә 930.Әҝәр бир шәхс бу шәриәт мәсәләсини өјрәнмәкдә јол вердији сәһләнкарлыг сәбәби илә нәҹасәтли бәдән, јахуд ҝејимлә гылынан намазын батил олдуғуну билмирсә, јахуд мисал олараг сперманын нәҹис олдуғуну билмирсә вә онун бәдәниндә галдығы һалда намаз гыларса, ваҹиб еһтијата әсасән, намазыны јенидән гылмалы, вахты кечдији тәгдирдә исә гәзасыны гылмалыдыр. Лакин әҝәр мәсәләни өјрәнмәкдә сәһләнкарлыға јол вермәмишдирсә вә нәҹасәтли бәдән, јахуд ҝејимлә намаз гылмышдырса, намазыны јенидән гылмасы, јахуд гәзасыны гылмасы лазым дејил.


Мәсәлә 931.Бир шәхс бәдән вә ја ҝејиминин нәҹасәтли олмадығына әмин оларса, анҹаг намаздан сонра нәҹасәтли олдуғуну баша дүшәрсә,онун намазы доғрудур.


Мәсәлә 932. Бәдән вә ја ҝејиминин пак олуб-олмадығына шәкк едән шәхсин өзүнү јохламасына еһтијаҹ јохдур. Буна рәғмән, әҝәр јохлајар, үзәриндә бир шеј ҝөрмәјәрәк намаз гыларса вә намаздан сонра бәдәнинин, јахуд ҝејиминин нәҹасәтли олдуғуну баша дүшәрсә, намазы доғрудур. Анҹаг әҝәр јохламазса вә намаздан сонра бәдәнинин, јахуд ҝејиминин нәҹасәтли олдуғуну баша дүшәрсә, лазым еһтијата әсасән, намазыны јенидән гылмалы, вахты кечдији тәгдирдә исә гәзасыны гылмалыдыр.


Гејд етмәк лазымдыр ки, бу һөкм инсанын бәдәнинин, јахуд ҝејиминин даһа өнҹә нәҹасәтли олдуғуна даир јәгинлик, јахуд јәгинлик һөкмүндә олан мәлумат һасил етмәдији һала шамилдир. Әкс һалда, јәни даһа өнҹә нәҹасәтли олан бәдән, јахуд ҝејимин пакланыб-пакланмадығы хүсусунда шәкк етдији тәгдирдә исә ону пакламалыдыр.


Мәсәлә 933.Вахт ҝениш икән намаз гылан шәхс намаз әснасында бәдән, јахуд ҝејиминин нәҹасәтли олдуғуну анлајарса, бурада ики вәзијјәт тәсәввүр едилә биләр:

a) Намаза башладыгдан сонра нәҹасәтләндијини билир, јахуд еһтимал едирсә, һәрчәнд намазын бир һиссәсини белә, баша дүшмәздән өнҹә,үзәриндә нәҹасәт вар икән гыларса, бу һалда бәдәнинин, јахуд ҝејимин јујулмасы вә ја ҝејимин дәјишдирилмәси, јахуд ону сојунмаг үрфән намазын сурәтини позмадығы тәгдирдә намаз әснасында бәдәнини вә ја ҝејимини јумалы, јахуд ҝејимини дәјишдирмәли, јахуд да мәһрәм јерләрини вә бәдининин мәһрәм јерләр һөкмүндә олан һиссәсини
 өртән башга бир шеј варса, нәҹасәтли палтарыны сојунмалыдыр. Лакинбу һәрәкәтләрдән һәр бири намазын сурәтини позурса, јахуд нәҹасәтли палтарыны сојунаҹағы һалда чылпаг галаҹагса, лазым еһтијата әсасән, намазы јенидән пак бәдән вә ҝејимлә гылмалыдыр.

b) Намаза башламаздан өнҹә нәҹасәтләндијини билирсә, лазым еһтијата әсасән, намазы јенидән пак бәдән вә ҝејимлә гылмалыдыр.


Мәсәлә 934.Вахт мәһдуд икән намаз гылан шәхс әҝәр намаз әснасында бәдәнинин нәҹасәтли олдуғуну анлајарса, бәдәнинин јујулмасы намазы позмадығы тәгдирдә бәдәнини јумалы, намазы поздуғу тәгдирдә исә намазыны һәмин һалда тамамламалыдыр вә намазы доғрудур.


Гејд етмәк лазымдыр ки, бу мәсәләдә инсанын бәдәнинин намаза башладыгдан сонра нәҹасәтләндијини билмәси, јахуд еһтимал етмәси илә ондан өнҹә нәҹасәтләнмәсини билмәси арасында фәрг јохдур.


Мәсәлә 935. Вахт мәһдуд икән намаз гылан шәхс әҝәр намаз әснасында ҝејиминин нәҹасәтләндијини анлајарса, нәҹасәтли палтарын јујулмасы, дәјишдирилмәси, јахуд ону сојунмаг намазын сурәтини позмурса вә палтары әјниндән чыхара биләрсә, нәҹасәтли палтары јумалы, дәјишдирмәли, јахуд да мәһрәм јерләрини вә бәдининин мәһрәм јерләр һөкмүндә олан һиссәсини өртән башга бир шеј варса, нәҹасәтли палтарыны сојунмалы вә намазыны баша чатдырмалыдыр. Лакин әҝәр мәһрәм јерләрини өртән башга бир шеј јохдурса вә палтары да јуја, јахуд дәјишдирә билмирсә, һәмин нәҹасәтли палтарла намазы тамамламалыдыр. Гејд етмәк лазымдыр ки, бу мәсәләдә инсанын бәдәнинин намаза башладыгдан сонра нәҹасәтләндијини билмәси, јахуд еһтимал етмәси илә ондан өнҹә нәҹасәтләнмәсини билмәси арасында фәрг јохдур.


Мәсәлә 936. Әҝәр инсан бәдән, јахуд ҝејиминин нәҹасәтли олдуғуну унударса вә намаз әснасында, јахуд ондан сонра хатырлајарса, унутмасы сәһләнкарлыг вә лагејдликдән ирәли ҝәлдији һалда, лазым еһтијата әсасән, намазы јенидән гылмалы, вахты кечдији тәгдирдә исә гәзасыны гылмалыдыр. Лакин әҝәр унутмасы сәһләнкарлыг вә лагејдликдән ирәли ҝәлмирсә, намаздан сонра хатырладығы тәгдирдә намазы јенидән гылмасы лазым дејил, намаз әснасында хатырладығы тәгдирдә исә бу вәзијјәтә шамил олунан һөкм намаз гыланын нәҹасәтдән хәбәрдар олмадығы вә намаз әснасында бәдәнинин, јахуд ҝејиминин нәҹасәтли олдуғуну баша дүшдүјү һал илә бағлы 933-935-ҹи мәсәләләрдә изаһ едилән һөкмләр кимидир.


Мәсәлә 937.Инсан бир шејин нәҹис олдуғуну унударса, бәдән вә ја ҝејими рүтубәтли һалда она тохунарса вә бәдәнинин, јахуд ҝејиминин нәҹасәтләндијинә диггәт јетирмәзсә, бу унутганлыг вә диггәтсизлик һалында намаз гыларса вә намаздан сонра һәмин шејин нәҹис олдуғуну, бәдән, јахуд ҝејиминин дә нәҹасәтләндијини хатырлајарса, намазы доғрудур. Лакин әҝәр бәдәни рүтубәтли һалда нәҹис олдуғуну унутдуғу бир шејә тохунарса вә бәдәнини (нәҹасәтләнән наһијәни) јумадан гүсл едәрәк, јахуд дәстәмаз алараг намаз гыларса, гүсл, јахуд дәстәмазы вә намазы батилдир. Јалныз гүсл етмәклә, јахуд дәстәмаз алмагла бәдән дә пакланарса вә су нәҹасәтләнмәзсә, мәсәлән, күрр вә ја ахар су илә гүсл едәр, јахуд дәстәмаз аларса, бу һалда истисна олараг намазы батил дејил.


Мәсәлә 938. Инсан нәҹасәтләнмиш палтарыны јујарса, пакландығына јәгинлик һасил едәрәк онунла намаз гыларса вә намаздан сонра пак олмадығыны баша дүшәрсә, намазы доғрудур.


Мәсәлә 939. Инсан өз бәдәниндә, јахуд ҝејиминдә ган ҝөрәрәк онун нәҹис сајылан ганлар гисминдән олмадығына јәгинлик һасил едәрсә, мәсәлән, ағҹаганадын ганы олдуғуна әмин оларса, намаздан сонра инсанын үзәриндә галаркән намаз гылмасы доғру сајылмајан ганлар гисминдән олдуғуну баша дүшдүјү тәгдирдә намазы доғрудур.


Мәсәлә 940.Әҝәр бәдән, јахуд ҝејиминдәки ганын инсанын үзәриндә икән гылдығы намазын доғру сајылдығы бир нәҹис ган олдуғуна јәгинлик һасил едәрсә, мәсәлән, јара вә ја чибан ганы олдуғуна әмин оларса, намаздан сонра инсанын үзәриндә икән гылдығы намазын батил сајылдығы бир ган олдуғуну баша дүшдүјү тәгдирдә намазы доғрудур.


Мәсәлә 941.Инсанын бәдәнинин ики ајры һиссәси нәҹасәтләнәрсә вә онлардан јалныз бирини јумаг үчүн кифајәт едәҹәг гәдәр су оларса, онунла истәдији һиссәни јуја биләр. Лакин әҝәр бу һиссәләрдән биринин нәҹасәти диҝәриндән даһа артыг, даһа ҹидди, јахуд мүхтәлифҹәһәтли оларса, бу һалда ваҹиб еһтијата әсасән, һәмин һиссәни јумалыдыр. Инсанын јалныз бир ҝејими олдуғу вә онун ики ајры һиссәсинин нәҹасәтләнмиш олдуғу һала да ејни һөкм шамил олунур. Мәсәлән:

a) Әҝәр бәдәнин бир һиссәси идрарла нәҹасәтләнмиш оларса вә инсан әлиндәки аз (күр һәҹминдә олмајан) су илә һәмин һиссәни јумаг истәјәрсә, ики дәфә јумалыдыр. Лакин бәдәнин диҝәр бир һиссәси бир дәфә јујулмасы кафи олан ганла нәҹасәтләнмиш оларса, бу һалда инсан ваҹиб еһтијата әсасән, идрарла нәҹасәтләнмиш һиссәни пакламалыдыр.

b) Әҝәр инсанын јалныз бир палтары варса вә онун бир һиссәси гојун кими әти һалал олан бир һејванын ганы илә, диҝәр бир һиссәси исә вәһши һејван ганы илә нәҹасәтләнмишдирсә, икинҹи һиссәдәки ган бири нәҹасәтлилик, икинҹиси исә үзәриндә әти һарам олан һејванларын бәдәниндән бир шеј дашымаг олмагла намаз гыланын ҝејиминдә гадаған олунмуш ики ҹәһәтә маликдир. Бу һалда, ваҹиб еһтијата әсасән, вәһши һејванын ганына булашмыш һиссәни пакламаг лазымдыр.


Мәсәлә 942.Јалныз бир палтары олан шәхсин һәм бәдәни, һәм дә палтары нәҹасәтләнәрсә вә онлардан јалныз бирини јумаг үчүн кифајәт едәҹәк гәдәр сују оларса, лазым еһтијата әсасән, бәдәнини јујараг нәҹасәтли палтарла намаз гылмалыдыр вә ваҹиб еһтијата әсасән, палтарыны јујараг нәҹасәтли бәдәнлә намаз гылмасы ҹаиз дејил. Лакин әҝәр палтарын нәҹасәти даһа артыг, јахуд даһа ҹиддидирсә (мәсәлән, палтар идрарла нәҹасәтләнмишдирсә вә ону әлиндәки аз су илә јумаг истәдији тәгдирдә ики дәфә јумалыдырса, бәдәни исә бир дәфә јујулмасы кафи сајылан ганла нәҹасәтләнмишдирсә), јахуд палтарда нәҹасәтлә јанашы намаз гыланын ҝејиминдә гадаған олунан башга бир ҹәһәт дә мөвҹуд оларса, мәсәлән, палтар вәһши һејванлардан биринин ганы илә нәҹасәтләнмиш оларса, бу һалда инсан истәдијини (бәдәнини, јахуд палтарыны) јумагда ихтијар саһибидир.


Мәсәлә 943.Нәҹасәтли ҝејимдән башга ҝејими олмајан шәхс нәҹасәтли ҝејимлә намаз гылмалыдыр вә намазы доғрудур.


Мәсәлә 944.Јалныз ики палтары олан шәхс әҝәр онлардан биринин нәҹасәтли олдуғуну билирсә, анҹаг һансынын олдуғуну билмирсә, вахты олдуғу тәгдирдә һәр икиси илә намаз гылмалы, мәсәлән, зөһр вә әср намазларыны гылмаг истәјирсә, һәр бири илә ајры-ајрылыгда бир зөһр вә бир әср намазы гылмалыдыр. Лакин вахт мәһдуддурса вә онлардан һеч бири нәҹасәт вә бәнзәр ҹәһәтләрә ҝөрә диҝәринә тәрҹиһ едилә билмәзсә, һансы илә намаз гылса, кафидир. Анҹаг әҝәр биринин нәҹасәтли олмасы еһтималы диҝәриндән јүксәкдирсә, јахуд онлардан биринин еһтимал олунан нәҹасәтлилији даһа артыг, јахуд даһа ҹиддидирсә, ја да нәҹасәтлә јанашы намаз гыланын ҝејиминдә гадаған олунан башга бир ҹәһәтә дә маликдирсә, бу һалда диҝәр палтарла намаз гылмалыдыр.


Намаз гыланын бәдән вә ҝејиминин паклығынын зәрури олмадығы һаллар

Мәсәлә 945. Беш һалда намаз гыланын бәдән, ахуд ҝејими нәҹасәтли оларса, намазы доғрудур. Бу һаллар гаршыдакы мәсәләләрдә изаһ едиләҹәкдир.


1) Дирһәм өлчүсүндән аз мигдарда олан ган

Мәсәлә 946. Әҝәр намаз гыланын бәдән, јахуд ҝејими дирһәм өлчүсүндән аз мигдарда гана булашарса, ашағыдакы шәртләрлә ганы јумадан намаз гыла биләр:

a) Ваҹиб еһтијата әсасән, дирһәм баш бармағын уҹ буғуму өлчүсүндә һесабланмалы, даһа бөјүк өлчүдә ҝөтүрүлмәмәлидир.

b) Халис олмалыдыр. Беләликлә, әҝәр ган дирһәм өлүсүндән аз мигдарда оларса, лакин ирин, зәрдаб, су вә с. илә гарышмыш оларса, она булашмыш һалда гылынан намаз доғру дејилдир.

c) Һејз ганы кими гадаған олунмуш ганлар гисминдән олмамалыдыр. (Бу мөвзу нөвбәти мәсәләләрдә изаһ едиләҹәкдир)


Гејд етмәк лазымдыр ки, јухарыдакы үч шәртин мөвҹуд олдуғу, дирһәм өлчүсүндән аз мигдарда олан ганын өзү арадан галдырылса белә, онунла бағлы һөкм гүввәдәдир вә она булашмыш һалда гылынан намаз доғрудур. Һәмчинин, диггәтәлајиг бир мәгам да будур ки, дирһәм өлчүсүндән аз һәҹмдә олан ган нәҹисдир вә она булашмыш һалда гылынан намазын доғрулуғу онун пак олмасы демәк дејилдир.


Мәсәлә 947.Әҝәр бәдән, јахуд палтар ганлы олмазса, анҹаг рүтубәтли һалда гана дәјәрсә, бәдән, јахуд палтар нәҹасәтләнир. Мәсәлән, јаш әл гуру ган лахтасына тәмас едәрсә - һәрчәнд әлин нәҹасәтләнән һиссәси дирһәм өлчүсүндән кичик олса белә - бу һалда намаз гылмаг олмаз.


Мәсәлә 948.Әҝәр бәдәндәки, јахуд палтардакы ган дирһәм өлчүсүндән аз мигдарда оларса вә гана булашмыш наһијәнин әтрафына сирајәт едиб һәмин әтрафлары да гана булашдыраҹаг бир рүтубәтлә тәмасда оларса, һәрчәнд ган вә онун тәмасда олдуғу рүтубәт дирһәм өлчүсүндә олмаса да, бу һалда гылынан намаз батилдир. Лакин әҝәр рүтубәт јалныз ганла тәмасда оларса вә әтрафы гана булашдырмазса, бу вәзијјәтдә намаз гылмағын ејби јохдур.


Мәсәлә 949. Әҝәр бәдәндәки, јахуд палтардакы ган дирһәм өлчүсүндән кичик һәҹмдәдирсә вә она башга бир нәҹасәт дә тохунарса, мәсәлән, үзәринә бир дамҹы сидик төкүләрсә - һәтта ваҹиб еһтијата әсасән, бәдәнин вә ја палтарын пак һиссәләринә дәјмәсә вә јалныз ганын үстүнә төкүлсә белә - онунла намаз гылмаг доғрудур.


Мәсәлә 950.Һејз ганы, ваҹиб еһтијата әсасән, һәмчинин нифас вә истиһазә ганы, өзлүјүндә (бүтүн физики варлығы илә) нәҹис сајылан ит вә донуз кими һејванларын ганы, нәҹис олмуш лешин ганы, әти һарам олан һејванын ганы вә китаб әһли олмајан кафирин ганы намаз гыланын бәдәниндә, јахуд палтарында истәнилән мигдарда оларса – һәтта дирһәм өлчүсүндән аз мигдарда олса белә - бу вәзијјәтдә гылынан намаз батилдир. Лакин диҝәр ганлар, мәсәлән, кафир олмајан бир инсанын ганы, истәр өз ганы олсун, истәр башга бир (кафир олмајан) инсанын ганы, јахуд әти һалал олан бир һејванын ганы һәрчәнд бәдәнин вә палтарын бир нечә јериндә олса белә, бирликдә һәҹми дирһәм өлчүсүндән аз мигдарда олдуғу тәгдирдә бу вәзијјәтдә гылынан намазын ејби јохдур.


Мәсәлә 951.Әҝәр инсан бәдән, јахуд палтарындакы ган дирһәм өлчүсүндән аз олдуғуну билирсә, лакин намаза хәлил ҝәтирән ганлар гисминдән олдуғуну еһтимал едирсә, һәмин гана булашмыш һалда намаз гыла биләр.


Мәсәлә 952. Әҝәр палтар, јахуд бәдәндәки ган дирһәм өлчүсүндән аз һәҹмдә оларса, инсан һәмин ганын намазын доғрулуғуна хәләл ҝәтирән ганлар гисминдән олдуғундан хәбәрсиз һалда намаз гыларса вә намаздан сонра бу ганын намазын доғрулуғуна хәләл ҝәтирән ганлардан олдуғу она мәлум оларса, намазы јенидән гылмасы лазым дејил. Һәмчинин, әҝәр ганын дирһәм өлчүсүндән аз олмасы инанҹы илә намаз гыларса вә сонра дирһәм өлчүсүндә, јахуд даһа чох олдуғу мәлум оларса, бу һалда да намазы јенидән гылмаг лазым дејил.


Мәсәлә 953. Әҝәр ганын мигдарынын дирһәм өлчүсүндән аз олдуғуну вә нәтиҹә етибарилә она булашмыш гылынан намазын доғру олдуғуну, јохса дирһәм өлчүсүндә вә ја даһа да артыг олдуғуну вә нәтиҹә етибарилә она булашмыш һалда гылынан намазын доғру олмадығыны билмәзсә, ганын даһа өнҹә дирһәм өлчүсүндә вә ја даһа артыг олдуғу һал истисна олмагла, бу гана булашмыш һалда намаз гыла биләр.


Мәсәлә 954.Астарсыз палтарын үстүнә төкүлән вә онун архасына чыхан ган ејни ган сајылыр вә һансы тәрәфдә ганын мигјасы даһа чох оларса, ону нәзәрә алмаг лазымдыр. Лакин әҝәр палтарын архасы ајрыҹа гана булашарса, һәр биринин мигјасыны ајрыҹа һесабламаг лазымдыр вә бу һалда палтарын арха вә өн һиссәсиндәки ган бирликдә дирһәм өлчүсүндән аз олдуғу тәгдирдә онунла гылынан намаз доғрудур, дирһәм өлчүсүндә вә ја даһа артыг олдуғу тәгдирдә исә онунла гылынан намаз батилдир.


Мәсәлә 955. Әҝәр ган астарлы бир палтарын үзәринә дүшәр вә онун астарына да булашарса, јахуд астара дүшәр вә палтарын үст тәрәфи дә гана булашарса, јахуд да бир палтардан башга палтара кечәрсә, һәр биринин мигјасыны ајры-ајырылыгда һесабламаг лазымдыр. Беләликлә, әҝәр бирликдә дирһәм өлчүсүндән аз едәрсә, намаз доғру, әкс тәгдирдә исә батилдир. Лакин әҝәр онлар (ганын бириндән диҝәринә сирајәт етдији палтарын астар вә үст парчасы, јахуд ики ајры палтар) үрфән онлара дәјән ганын бир ган һесаб едиләҹәји шәкилдә бир-биринә битишик оларса, бу һалда ган мигјасынын ҝениш олдуғу тәрәфдә дирһәм өлчүсүндән аз олдуғу тәгдирдә онунла гылынан намаз доғру, дирһәм өлчүсүндә вә ја даһа артыг олдуғу тәгдирдә исә онунла гылынан намаз батилдир.


2) Јара вә чибан ганы

Мәсәлә 956.Әҝәр намаз гыланын бәдәниндә, јахуд палтарында јара, јахуд чибан нәтиҹәсиндә ифраз олан ган оларса, јара вә ја чибан сағаланадәк ашағыдакы шәртләр дахилиндә һәрчәнд һәмин ган дирһәм өлчүсүндән чох олса белә, онунла намаз гыла биләр:

a) Јара өнәмли вә узунмүддәтли олмалы, үрфән ҹүзи јаралардан һесаб едилмәмәлидир.

b) Ган јара, јахуд чибан вә әтрафындан – үрфән јара вә ја чибан саһәсиндән сајылан наһијәдән – башга бир јерә сирајәт етмәмәлидир.


Бәзи фәгиһләр (Аллаһ онлардан разы олсун!) бу шәрти дә ирәли сүрүрләр ки, бәдәнин пакланмасы, јахуд гана булашмыш палтарын дәјишдирилмәси үрфүн нәзәриндә һәддән зијадә чәтин бир һәрәкәт кими гәбул едилмәлидир. Лакин бу шәрт тәрәфимиздән сабит едилмәмишдир вә һәрчәнд мүстәһәб еһтијата ујғун олса да, она риајәт етмәк зәрури дејил. Һәмчинин, сөзүҝедән ганын халис олмасы да зәрури дејил, ирин, зәрдаб, тәр, јахуд дәрман, үзәринә гојулан мәлһәм вә ја дезинфексијаедиҹи маддәләрә гарышмыш олса белә, јенә дә онунла намаз гылмаг олар.


Мәсәлә 957.Әҝәр тез сағалан вә јујулмасы асан олан бир кәсик вә јара (ҹүзи јаралар) нәтиҹәсиндә ифраз олан ган намаз гыланын бәдәниндә, јахуд палтарында галарса вә дирһәм өлчүсүндә, јахуд даһа артыг оларса, намазы батилдир.


Мәсәлә 958.Әҝәр бәдәнин, јахуд палтарын јарадан узаг һиссәси јаранын ганы, јахуд рүтубәти илә нәҹасәтләнәрсә, бу һалда намаз гылмаг ҹаиз дејил. Беләликлә, мәсәлән, инсанын дирсәји ганајарса, һәмин ган әлин ичинә дәјәрсә вә дирһәм өлчүсүндә вә ја даһа артыг оларса, бу вәзијјәтдә гылынан намаз доғру дејил. Лакин әҝәр бәдәнин, јахуд палтарын јараәтрафы һиссәси бир гәдәр јаранын ганы, јахуд рүтубәти илә нәҹасәтләнәрсә, бу вәзијјәтдә намаз гылмаға мәһдудијјәт гојулмур. Әҝәр јара, јахуд чибан адәтән ганын әтрафына јајылмамасы үчүн сарғы илә үзәри өртүлән бир наһијәдәдирсә, онун үзәрини сарымаг һәрчәнд мүстәһәб еһтијата ујғун олса да, зәрури дејил.


Мәсәлә 959. Әҝәр ағыз вә бурун бошлуғу кими јерләрдәки ур (полип) вә јаралардан бәдәнә, јахуд палтара ган булашарса, инсан 956-ҹы мәсәләдә гејд едилән шәртләр дахилиндә бу вәзијјәтдә намаз гыла биләр вә бу хүсусда ур сызанагларынын дахилдә, јохса дәри үзәриндә олмасынын һеч бир фәрги јохдур.


Мәсәлә 960.Бурундан ҝәлән ган јара вә чибан ганы гисминдән сајылмыр вә дирһәм өлчүсүндән аз вә халис олдуғу һаллар истисна олмагла, онунла бағлы ҝүзәшт јохдур. Лакин әҝәр бурун бошлуғунда ганајан бир јара вардырса вә бу ганда јара вә чибан ганы илә бағлы шәртләр
мөвҹуддурса, она булашмыш һалда гылынан намаз доғрудур.


Мәсәлә 961.Бәдәни јара олан шәхс әҝәр бәдәниндә вә ја палтарында дирһәм өлчүсүндә, јахуд даһа артыг ган ҝөрәрсә вә јарадан ифраз олдуғуну, јохса башга ган олдуғуну билмәзсә, ваҹиб еһтијата әсасән, һәмин вәзијјәтдә намаз гылмамалыдыр.


Мәсәлә 962.Әҝәр бәдәндә бир нечә јара оларса вә һәмин јаралар бир-биринә бир јара һесаб едиләҹәк шәкилдә јахындырса, онларын һамысы сағаланадәк јаралардан ифраз олан ганла намаз гылмаг намазын доғрулуғуна хәләл ҝәтирмир. Лакин јаралар бир-бириндән һәр бири ајрыҹа бир јара һесаб едиләҹәк гәдәр узаг олдугда онларын һансы сағаларса, инсан намаз гылмаг үчүн бәдән вә палтарыны һәмин јаранын ганындан тәмизләјәрәк јумалыдыр. Лакин әҝәр ган дирһәм өлчүсүндән аз оларса вә онда дирһәм өлчүсүндән аз мигдарда олан ганын шәртләри
 мөвҹуд оларса, бу һалда истисна олараг јујулмасы лазым дејил.


3) Намаз гыланын кичик ҝејимләри

Мәсәлә 963. Әҝәр намаз гыланын арагчын, ҹораб, папаг кими кичик мәһрәм јерләри өртмәјән ҝејимләри нәҹасәтли оларса, намаз доғрудур. Лакин әҝәр онлар нәҹис сајылан һејванын, јахуд ит вә донуз кими өзлүјүндә нәҹис олан һејванын дәрисиндән вә с. һазырланмышдырса, бу һалда ваҹиб еһтијата әсасән, һәмин ҝејим вә аксессуарларла гылынан намаз батилдир.
 Беләликлә, әҝәр инсан әлинә тахдығы нәҹасәтләнмиш үзүклә, јахуд гадын нәҹасәтләнмиш гызыл зинәт әшјалары илә намаз гыларса, намазы доғрудур.


4) Намаз гыланын үзәриндә олан нәҹасәтләнмиш әшја (палтар, јахуд башга бир шеј)


Мәсәлә 964.Әҝәр намаз гыланын үзәриндә нәҹасәтләнмиш дәсмал, бычаг, мобил телефон, ачар кими әшјалар оларса, бу намазын доғрулуғуна хәләл ҝәтирмир. Һәмчинин, ҝејинмәдији нәҹасәтли бир ҝејим дә үзәриндә оларса, һәрчәнд һәмин ҝејим мәһрәм јерләри өртә билән ҝејим олса белә, намаза хәләл ҝәтирмир. Һабелә, нәҹис олан мурдарын (өлү һејванын) бәдәнинин руһу олан һиссәләриндән, јахуд јыртыҹы һејванларын вә диҝәр әти һарам олан һејванларын бәдәниндән(дәрисиндән вә с.) һазырланан әшјаларын намаз гыланын үзәриндә олмасы намаза хәләл ҝәтирмир. Ајдындыр ки, бу һалда 995-ҹи мәсәләдә тәфсилаты илә изаһ едиләҹәји кими јыртыҹы һејванларын вә диҝәр әти һарам олан һејванларын бәдәнинин һәр һансы бир һиссәси намаз гыланын бәдәниндә, јахуд мәһрәм јерләрини өртә билән палтарында олмамалыдыр.


5) Зәрури вә чыхылмаз вәзијјәтләр

Мәсәлә 965.Зәрурәт һалында нәҹасәтли бәдән, јахуд ҝејимлә намаз гылмаг намазын доғрулуғуна хәләл ҝәтирмир. Беләликлә, әҝәр инсан бәдәнини, јахуд палтарыны пакламаг вә ја пак ҝејим тапмаг имканына малик дејилсә, һәрчәнд онун үчүн дөзүлмәз дәрәҹәдә, һәддән зијадә чәтин олмасы сәбәби илә олса белә, һәмин (нәҹасәтли) вәзијјәтдә һәтта вахт ҝениш икән белә, намаз гыла биләр. Әлбәттә, бу вәзијјәтдә вахт ҝениш икән намаз гылмаг тәгијјә һалы истисна олмагла диҝәр һалларда јалныз инсанын намазын вахты баша чатанадәк бәдәнини, јахуд палтарыны паклаја вә ја пак ҝејим тапа биләҹәјинә архајын олмамасы шәрти илә доғрудур, әкс тәгдирдә исә ҝөзләмәлидир.


Гејд етмәк лазымдыр ки, әҝәр инсан шәриәтдә нәҹасәтли бәдән, јахуд ҝејимлә намаз гылмасына иҹазә верилән һалларда намаз вахтынын башланғыҹында намазыны гыларса, сонра вахт баша чатмадан үзүрлү һалы арадан галхарса, гылдығы намазы јенидән гылмасы лазым дејил.

Бешинҹи һазырлыг: Намаз гыланын ҝејими илә бағлы шәртләрә риајәт етмәк

Мәсәлә 966.Намаз гыланын ҝејими үчүн једди шәрт ирәли сүрүлүр ки, онлардан беши һәм кишиләр, һәм дә гадынлара, икиси исә јалныз кишиләрә аиддир.

a) Үмуми шәртләр: 1) Ҝејим бәдәни намазда ваҹиб олан гәдәр өртмәлидир; 2) пак олмалыдыр; 3) ваҹиб еһтијата әсасән, мүбаһ олмалыдыр; 4) мурдар(нәҹис сајылан һејван леши) мәншәли олмамалыдыр; 5) јыртыҹы һејван, һәтта ваҹиб еһтијата әсасән, диҝәр әти һарам олан һејван мәншәли олмамалыдыр.

b) Кишиләрә мәхсус шәртләр: 1) Намаз гылан кишидирсә, ҝејими гызылдан олмамалыдыр; 2) Намаз гылан кишидирсә, ҝејими халис ипәкдән олмамалыдыр.


Намаз гыланын палтары илә әлагәдар үмуми шәртләр

Биринҹи шәрт: Ҝејим бәдәни намазда ваҹиб олан гәдәр өртмәлидир

Мәсәлә 967.Киши намазда һәрчәнд кимсә ону ҝөрмәсә белә, мәһрәм јерләрини өртмәлидир вә даһа јахшы олар ки, бәдәнинин ҝөбәјиндән дизинә гәдәр һиссәсини дә өртсүн.


Мәсәлә 968. Гадын намазда һәрчәнд кимсәнин олмадығы хәлвәт бир јердә намаз гылса белә, бүтүн бәдәнини, һәтта голунун базуөнү һиссәси, ајағынын балдыр наһијәси, бојун, баш вә сачыны өртмәлидир.
 Лакин ашағыдакы үч наһијәнин өртүлмәси ваҹиб дејил:

a) үзүн, адәтән,өрпәјин өртмәдији һиссәси (өрпәји јахасына бағласа белә);

b) әлләрин биләкдән бармагларын уҹуна кими олан һиссәси;

c) ајагларын топугдан ашағы һиссәси.


Гејд етмәк лазымдыр ки, гадын бәдәнинин ваҹиб олан һиссәсини өртдүјүнә јәгинлик һасил етмәк үчүн үзүнүн кәнарларынын, һабелә биләк вә топугларынын ашағысынын дә бир һиссәсини өртмәлидир. Һәмчинин, биләк вә топуғун өзүнүн дә өртүлмәси ваҹибдир.


Мәсәлә 969.Һәдди-бүлуға чатмајан гыз ушағы намаз гылмаг истәјәрсә, намаз әснасында һәдди-бүлуға чатмыш гадын кими өртүнмәлидир. Јалныз истисна олараг, һәдди-бүлуға чатмајан гызын намаз әснасында баш, сач вә бојнуну өртмәси лазым дејил.


Мәсәлә 970.Һәдди-бүлуға чатмыш гадын намаз әснасында бојнуну вә чәнәсинин алтыны өртмәлидир. Лакин гадынын чәнәсинин адәтән өрпәјин (јаха наһијәсиндән бағланса белә) өртмәдији һиссәсини өртмәси лазым дејил.


Мәсәлә 971.Гадын, ваҹиб еһтијата әсасән, намаз әснасында бәдәнини (истисна едилән јерләрдән башга) һәтта өзүндән белә ҝизләтмәлидир. Беләликлә, әҝәр гадын гысагол бир либас, јахуд топугларыны өртмәјән бир шалвар ҝејинмишдирсә вә намаз әснасында кимсәнин онун бәдәнини ҝөрмәјәҹәји шәкилдә чадраја бүрүнәрсә, лакин үзүнү чадранын ичинә салдығыны ҝөрә өзү бәдәнинин чылпаг һиссәләрини ҝөрәрсә, бу, намазын доғрулуғуна хәләл ҝәтирир вә ваҹиб еһтијат бу вәзијјәтдә намаз гылмамағы тәләб едир.


Мәсәлә 972.Гејд едиләнләрә әсасән, гадынларын намазда ајагларынын топугларындан ашағы һиссәсини өртмәси лазым дејил. Лакин нәзәрә алмаг лазымдыр ки, топуглардан ашағы һиссәнин намәһрәм кишидән ҝизләдилмәси ваҹибдир. Әҝәр намәһрәм кишинин намаз гылмагла мәшғул олан гадынын ајағына (топугдан ашағы һиссәсинә) бахмасы кими бир вәзијјәт гаршыја чыхарса, гадынын ајағынын сөзүҝедән һиссәсини дә өртмәси ваҹибдир вә бу һөкм намазын өзү илә дејил, намәһрәмин варлығы илә әлагәдардыр. Беләликлә, әҝәр ҝүнаһ едәрәк ајагларыны намәһрәмдән ҝизләтмәзсә, намазы батил дејил.


Мәсәлә 973.Намәһрәмин олмадығы јердә үз вә әлин биләкләрдән бармагларадәк олан һиссәси үчүн истифадә олунан бәзәк васитәләринин, зинәт әшјаларынын өртүлмәси лазым дејил. Јахынлыгда намәһрәм оларса вә бәзәк васитәсинин, зинәт әшјасынын намәһрәмдән ҝизләдилмәси ваҹиб олдуғу һалда гадын ону ҝизләтмәзсә, ҝүнаһкардыр, лакин намазы доғрудур.


Мәсәлә 974.Өртүнмәнин шәрт олмасы хүсусунда ваҹиб намазларла мүстәһәб намазлар арасында һеч бир фәрг јохдур. Јалныз ҹәназә намазында онун шәрт олмасы лазым еһтијата әсасланыр.


Мәсәлә 975.Инсан унудулмуш сәҹдәнин гәзасыны едәркән намазда олдуғу кими өртүнмәлидир (ҝејинмәлидир). Сәһв сәҹдәси әснасында бәдәнин изаһ едилән гајдада өртүлмәси ваҹиб дејил, һәрчәнд мүстәһәб еһтијата әсасән, инсан сәһв сәҹдәси едәркән дә өртүнмәлидир. Һәмчинин, тилавәт сәҹдәси (Гуранын ваҹиб сәҹдәси) вә шүкр сәҹдәсини едәркән дә бәдәнин өртүлмәси лазым дејил.


Мәсәлә 976.Әҝәр инсан намазда гәсдән мәһрәм јерләрини
 өртмәзсә, намазы батилдир. Әҝәр унутганлыг, јахуд гәфләт сәбәби илә мәһрәм јерләрини өртмәзсә вә намаздан сонра намаз әснасында мәһрәм јерләринин ашкарда галдығыны баша дүшәрсә, намазы доғрудур. Әҝәр мәсәләни билмәдијинә ҝөрә өртмәзсә, мәлуматсызлығы әлагәдар мәсәләләрини өјрәнмәкдә јол вердији сәһләнкарлығындан ирәли ҝәлирсә, ваҹиб еһтијата әсасән, намазыны јенидән гылмалыдыр. Лакин әҝәр белә дејилсә вә гасир ҹаһил һесаб едилирсә, намазы доғрудур.


Мәсәлә 977. Әҝәр бир шәхс намаз әснасында мәһрәм јерләринин, јахуд бәдәнинин мәһрәм јер һөкмүнүн шамил олундуғу бир һиссәсинин ачыг галдығы баша дүшәрсә, дәрһал ону өртмәлидир вә бу һалда намазы јенидән гылмасы лазым дејил. Лакин ваҹиб еһтијата әсасән, мәһрәм јерләринин ҝөрүндүјүнү баша дүшдүкдә бу һалда намаз һәрәкәтләриндән һәр һансы бирини (һәмин һиссәни өртәнәдәк) јеринә јетирмәмәлидир.


Мәсәлә 978. Әҝәр ҝејим ајаг үстә дураркән мәһрәм јерләри, јахуд бәдәнин мәһрәм јерләр һөкмүнүн шамил олундуғу бүтүн һиссәләрини өртүрсә, анҹаг башга бир вәзијјәтдә, мәсәлән, рүку вә сәҹдә һалында өртмәјә биләрсә, мәһрәм јерләри, јахуд бәдәнин мәһрәм јерләр һөкмүнүн шамил олундуғу һәр һансы бир һиссәси ҝөрүнәркән ону башга бир васитә илә өртмәк истәдији тәгдирдә намазы доғрудур. Лакин мүстәһәб еһтијат һәмин ҝејимлә намаз гылмамағы тәләб едир.


Мәсәлә 979. Инсан намазда зәрурәт олмадан да ҝејим һесаб едилмәјән от, јарпаг, емал олунмамыш памбыг, јахуд јун вә бу гәбилдән олан шејләрлә бәдәнини чылпаг сајылмајаҹаг шәкилдә өртә биләр. Лакин мүстәһәб еһтијата әсасән,өртүнмә шәкли үрфән ҝејим адландырыла биләҹәк тәрздә олмалыдыр.


Мәсәлә 980. Гејри-зәрурәт һалларында инсанын мәһрәм јерләрини вә мәһрәм јерләр һөкмүнүн шамил олундуғу һиссәләрини палчыгла (ҝиллә) өртмәси ондан чылпаг сајылмајаҹаг мигдарда чох истифадә етдији тәгдирдә кафидир. Лакин гејри-зәрурәт һалларында дәрини садәҹә ҝил, јахуд лилә булашдырмаг кафи дејилдир. Өртүнмәк үчүн бир васитә тапа билмәдији зәрурәт һалларында исә сөзүҝедән јерләрин дәрисинин ҝөрүнмәмәси үчүн һәрчәнд һәмин наһијәләрин һәҹми ҝөрүнә билсә дә, дәринин сәтһини пак ҝил, лил вә бу гәбилдән олан шејләрә булашдырараг өртмәлидир.


Мәсәлә 981. Әҝәр инсанын намазда өртүнмәк үчүн бир шеји јохдурса, тапа биләҹәјинә үмидини итирмәдији тәгдирдә, ваҹиб еһтијата әсасән, намазыны тәхирә салмалы вә әҝәр бир шеј тапмазса, намаз вахтынын сонунда намазыны вәзифәсинә ујғун шәкилдә гылмалыдыр. Лакин үмидсиз оларса, намаз вахтынын башланғыҹында вәзифәсинә ујғун шәкилдә - һәтта чылпаг вәзијјәтдә олса белә - намаз гыла биләр вә бу һалда әҝәр намазы вахтын башланғыҹында гыларса вә намаздан сонра ҝөзләнилмәдән үзүрлү һалы арадан галхарса, намазы јенидән гылмасы лазым дејил.


Мәсәлә 982.Намаз гылмаг истәјән шәхс әҝәр өртүнмәк үчүн һәтта јарпаг, от, ҝил, палчыг вә лил дә тапа билмәзсә вә намаз вахтынын сонунадәк бәдәнини өртә биләҹәк бир шеј тапаҹағына үмиди олмазса, мәһрәм јерләрини, јахуд бәдәнинин мәһрәм јерләр һөкмүнүн шамил олундуғу һиссәләрини ҝөрмәмәли олан, сөзүҝедән јерләри ондан ҝизләтмәси ваҹиб олан бир шәхсин ону ҝөрмәдијинә архајын олдуғу тәгдирдә ајаг үстә, гејри-зәрурәт һалларында етдији гајдада рүку вә сәҹдә едәрәк намаз гылмалыдыр. Белә бир шәхсин ону ҝөрәҹәјини еһтимал етдији тәгдирдә исә мәһрәм јерләри ҝөрүнмәјәҹәк шәкилдә, мәсәлән отураг һалда намаз гылмалыдыр. Әҝәр белә бир шәхсин ону ҝөрмәмәси үчүн гејри-зәрурәт һалларына мәхсус гијам, рүку вә сәҹдәдән имтина етмәк мәҹбуријјәтиндә галарса, јәни бу үч һалын һәр бириндә мәһрәм јерләри ҝөрүнәҹәксә, отурараг рүку вә сәҹдәләрини ишарә илә һәјата кечирмәлидир. Әҝәр бу үч һәрәкәтдән јалныз бириндән имтина етмәк мәҹбуријјәтиндәдирсә, јалныз һәмин һәрәкәтдән имтина етмәлидир. Беләликлә, әҝәр ајаг үстә дура (гијамы иҹра етмәк үчүн), рүку вә сәҹдләри исә ишарә илә јеринә јетирә билирсә, бу гајдада намаз гылмағы тәрҹиһ етмәлидир. Һәрчәнд бу һалда мүстәһәб еһтијата әсасән, ики дәфә намаз гылмалыдыр. Бир дәфә ајаг үстә (гијам үчүн), рүку вә сәҹдәләр үчүн ишарә үсулундан истифадә етмәклә, бир дәфә дә отураг һалда намаз гылмалы вә рүку вә сәҹдәләрини дә отураг һалда иҹра етмәлидир вә лазым еһтијата әсасән, чылпаг шәхс намаз әснасында мәһрәм јерләрини бәзи бәдән үзвләри илә, мәсәлән, отураг һалда ики дизи, ајаг үстә дураркән исә ики әли илә өртмәлидир.


Гејд етмәк лазымдыр ки, зәрурәт һалларында гылынан бу гајдада намаз “чылпаг намаз”, јахуд “чылпагларын намазы” адландырылыр.


Икинҹи шәрт: Пак олмалыдыр

Мәсәлә 983. Намаз гыланын ҝејими пак олмалыдыр вә әҝәр бир шәхс гејри-зәрурәт һалында нәҹасәтли ҝејимлә намаз гыларса, намазы батилдир вә мәсәлә намаз гыланын бәдән вә ҝејиминин паклы мөвзусунда әтрафлы шәкилдә изаһ едилмишдир.


Үчүнҹү шәрт: Ваҹиб еһтијата әсасән, гәсб едилмиш олмамалыдыр

Мәсәлә 984. Намаз гыланын мәһрәм јерләрини өртән ҝејими, ваҹиб еһтијата әсасән, гәсб едилмиш олмамалыдыр. Гәсб едилмиш палтары ҝејинмәјин һарам олдуғуну билән, јахуд тәгсирли сурәтдә вә сәһләнкарлыг уҹбатындан бу мәсәлә илә бағлы һөкмү билмәјән шәхс гәсдән һәмин ҝејимлә намаз гыларса, ваҹиб еһтијата әсасән, намазы батилдир. Лакин тәкликдә мәһрәм јерләри өртмәјән кичик әшјаларын, һәмчинин, намаз гыланын әјнинә ҝејинмәдији,һәрчәнд мәһрәм јерләрин өртүлә биләҹәји өлчүдә олан куфијә, ири јајлыг, јахуд ҹиблик дәсмалын, һабелә намаз гыланын әјнинә ҝејиндији, лакин алтында мәһрәм јерләри өртән башга бир мүбаһ өртүнмә васитәси (ҝејим) олан палтарын гәсб едилмиш мал олмасы намаза хәләл ҝәтирмир. Һәрчәнд, мүстәһәб еһтијат бу садалананларын да намаз гыланын үзәриндә олмамасыны тәләб едир.


Гејд етмәк лазымдыр ки, гадынлар хүсусунда онларын намазда өртмәси ваҹиб олан балдыр вә базуөнү кими наһијәләрә мәһрәм јерләр һөкмү шамил олунур.


Мәсәлә 985. Гәсб едилмиш палтарын ҝејинилмәсинин һарам олдуғуну билән, лакин онунла намаз гылмагла бағлы һөкмү билмәјән шәхс әҝәр гәсдән гәсб едилмиш ҝејимлә намаз гыларса, әввәлки мәсәләдәки изаһлар нәзәрә алынмагла, ваҹиб еһтијата әсасән, намазы батилдир.


Мәсәлә 986.Әҝәр инсан ҝејиминин гәсб едилмиш бир мал олдуғуну билмәзсә, јахуд унударса вә һәмин ҝејимлә намаз гыларса, намазы доғрудур. Лакин әҝәр бир шәхс өзү бир ҝејими гәсб едәрсә, сонра гәсб етдијини унудараг онунла намаз гыларса, ваҹиб еһтијата әсасән, намазы батилдир.


Мәсәлә 987. Әҝәр инсан ҝејиминин гәсб едилмиш мал олдуғуну билмәзсә, јахуд унударса вә намаз әснасында баша дүшәрсә (јахуд хатырлајарса), мәһрәм јерләринин, јахуд бәдәнинин мәһрәм јерләр һөкмүнүн шамил олундуғу һиссәләринин башга бир шејлә өртүлдүјү вә дәрһал, јахуд намазын һиссәләри арасында фасиләсиз ардыҹыллыг позулмадан гәсб едилмиш ҝејими әјниндән чыхара билдији тәгдирдә ону чыхармалыдыр вә еһтијатлы олмалыдыр ки, гибләдән дөнмәсин. Бу һалда онун намазы доғрудур. Лакин әҝәр башга бир шеј онун мәһрәм јерләри, јахуд бәдәнинин мәһрәм јерләр һөкмүнүн шамил олундуғу һиссәләрини өртмәмишдирсә вә ҝејимин әјиндән чыхарылмасы мәһрәм јерләрин,јахуд бәдәнин мәһрәм јерләр һөкмүнүн шамил олундуғу һиссәләринин ашкара чыхмасына сәбәб олаҹагса, бу һалда минимум биррүкәтлик вахт галдығы тәгдирдә намазыны дајандырмалы вә гәсб едилмәмиш ҝејимлә намаз гылмалыдыр. Әҝәр бу гәдәр дә вахт галмамышдырса, ҝејими намаз әснасында чыхармалы вә намазыны “чылпагларын намазы” илә бағлы ҝөстәришләрә ујғун гајдада давам етдирмәлидир.


Мәсәлә 988. Әҝәр бир шәхс ҹаныны горумаг үчүн гәсб едилмиш ҝејимлә намаз гыларса, намазын вахты баша чатанадәк башга бир ҝејимлә намаз гыла билмәјәҹәји тәгдирдә, јахуд о вахтадәк бу имкана саһиб олаҹағына бахмајараг, мөвҹуд вәзијјәтдә гәсб едилмиш ҝејимлә намаз гылмаг мәҹбуријјәтиндә галмасы өзүндән асылы олан сәбәбләрдән ирәли ҝәлмәдији, мәсәлән, ҝејими шәхсән өзү гәсб етмәдији тәгдирдә намазы доғрудур. Лакин һазыркы мәҹбуријјәти кечмишдә онун өзүндән асылы олан сәбәбләрдән ирәли ҝәлдији тәгдирдә, ваҹиб еһтијата әсасән, намазы доғру дејил. Һәмчинин, әҝәр гәсб едилмиш ҝејимин оғурланмамасы үчүн ону әјниндән чыхармајараг үзәриндә икән намаз гыларса вә намазын вахты баша чатанадәк башга бир ҝејимлә намаз гыла билмәјәҹәксә, јахуд һәмин ҝејими өзүндә сахламасы ону илк фүрсәтдә саһибинә гајтармаг мәгсәдини дашыјырса, намазы доғрудур.


Мәсәлә 989.Әҝәр инсан бир ҝејими хүмсү верилмәмиш бир пулла алмышдырса, бурада ики вәзијјәт мөвҹуд ола биләр:

a) Өдәниш “зиммәтдә күлли” үсулу илә апарыларса, јәни мәһсулун (бурада: ҝејимин) дәјәрини алыҹыларын әксәр алгы-сатгы ишләриндә етдикләри кими һәр һансы (габагҹадан тәјин вә сатыҹыја тәгдим едилмәмиш) бир васитә (пул) илә өдәмәји үзәринә ҝөтүрәрсә, бу һалда сөзүҝедән шәхс ҝејимин саһиби олур вә ондан истифадә етмәк онун үчүн ҹаиздир. Лакин хүмсү верилмәмиш пулу мәсрәф етдијинә вә хүмсүн верилмәсини ҝеҹикдирдијинә ҝөрә ҝүнаһкардыр вә сатыҹыја вердији (ҝејим үчүн өдәдији) пулун да хүмсүнү вермәлидир.

b) Мәһз хүмсү верилмәмиш пулла өдәниш едәрәк ҝејим аларса, јәни алгы-сатгыда өдәниш “шәхси” үсулла
едиләрсә, сатыҹы иснаәшәри шиә олдуғу тәгдирдә пулун саһиби олур, хүмс пулдан ҝејимә кечир вә хүмс вермәздән өнҹә һәмин ҝејимдә намаз гылмаға гәсб едилмиш ҝејимлә намаз гылмаг һөкмү шамил олунур. Сатыҹы иснаәшәри шиә олмадығы тәгдирдә исә алгы-сатгынын бешдә биринин доғру сајылмасы шәриәт һакиминин иҹазәсиндән асылыдыр. Белә ки, әҝәр шәриәт һакими иҹазә верәрсә, һәмин ҝејимдә намаз гылмагла бағлы һөкм өнҹәки вәзијјәтә (сатыҹынын иснаәшәри шиә олдуғу һала) шамил олунан һөкм кимидир. Әҝәр иҹазә вермәсә, алгы-сатгынын бешдә бири батилдир вә бу вәзијјәтдә сатыҹы алгы-сатгынын бешдә биринин батиллијиндән хәбәрдар олдуғу һалда јенә дә алыҹынын ҝејимдән истифадә етмәсинә разыдырса, һәмин ҝејимдә намаз гылмаг ҹаиздир. Сатыҹынын разы олуб-олмадығы мәлум дејилсә, сөзүҝедән ҝејимлә намаз гылмаға гәсб едилмиш ҝејимлә намаз гылмаг һөкмү шамил олунур.


Дөрдүнҹү шәрт: Мурдарын тәркиб һиссәләриндән һазырланмыш олмамалыдыр

Мәсәлә 990.Намаз гыланын ҝејими, һәтта ваҹиб еһтијата әсасән, тәкликдә мәһрәм јерләри өртә билмәјәҹәк кичик ҝејимләри дә сычрајыҹы ганы олан, јәни дамары кәсилдикдә ондан ган сычрајан бир һејванын өлүсүндән һазырланмыш олмамалыдыр. Мүстәһәб еһтијата әсасән, инсан пулҹуглу балыглар кими сычрајыҹы ганы олмајан әти һалал һејванларын өлүсүндән һазырланмыш ҝејимләрлә дә намаз гылмамалыдыр.


Мәсәлә 991. Нәҹис сајылан өлү һејванын бәдәниндән һәр һансы бир шеј, мәсәлән, руһ дашыјыҹы сајылан әт вә дәриси намаз гыланын үзәриндә оларса, мәсәлән, ону бир гутунун, јахуд пластик торба вә ја габын ичинә гојуб намаз һалында үзәриндә сахлајарса, намазы доғрудур.


Мәсәлә 992. Әҝәр әти һалла олан һејванын өлүсүндән руһ дашыјыҹысы олмајан түк вә јун кими һәр һансы бир шеј намаз гыланын үзәриндә оларса, јахуд онлардан һазырланан бир ҝејимлә намаз гыларса, намазы доғрудур.


Мәсәлә 993. Инәк кими сычрајыҹы ганы олан әти һалал һејванларын дәрисиндән емал едилмиш дәри ҝөдәкчә вә бу гәбилдән олан ҝејимләр дәринин шәри кәсим гајдаларына ујғун гајдада кәсилмиш бир һејвана аид олдуғу мәнтигли әсасларла еһтимал едилдији тәгдирдә, һәрчәнд шәри кәсим әламәти (һолограм)олмаса, гејри-мүсәлман өлкәләринин истеһсалы олса вә ону идхал едән мүсәлман да шәри кәсимә риајәт едилиб-едилмәдијини арашдырмаса белә, пакдыр вә онунла намаз гылмаг ҹаиздир. Лакин шәри кәсим гајдаларына ујғун кәсилмәјән бир һејванын дәрисиндән олдуғуна даир јәгинлик, јахуд архајынлыг һасил едилдији тәгдирдә исә нәҹис вә мурдар һесаб едилир.


Мәсәлә 994. Пластик вә бәнзәр материаллардан һазырланан сүни дәри мәһсуллары илә намаз гылмаг намазын доғрулуғуна хәләл ҝәтирмир. Һәмчинин, әҝәр инсан бир мәһсулун сүни, јохса мурдардан емал едилән тәбии дәри олмасы хүсусунда шәкк едәрсә, онунла намаз гылмасы намазын доғрулуғуна хәләл ҝәтирмир.


Бешинҹи шәрт: Јыртыҹы һејванын, ваҹиб еһтијата әсасән, һәтта диҝәр әти һарам олан һејванларын да бәдән һиссәләриндән һазырланмыш олмамалыдыр

Мәсәлә 995. Намаз гыланын ҝејими (ҹораб кими тәкликдә мәһрәм јерләри өртмәјән кичик ҝејимләр истисна олмагла) јыртыҹыларын, һәтта лазым еһтијата әсасән, үмумијјәтлә довшан кими әти һарам олан һәр һансы бир һејванын бәдән һиссәләриндән һазырланмыш олмамалыдыр. Һабелә, намаз гыланын ҝејими вә бәдәни бу гәбилдән олан һејванларын идрар, нәҹис, тәр, сүд, јахуд түкүнә дә булашмыш олмамалыдыр. Лакин әҝәр әти һарам олан һејванын түкү олдугҹа аз оларса, мәсәлән, намаз гыланын ҝејиминин үзәриндә бир, ики, јахуд үч түк оларса, намаза хәләл ҝәтирмир. Һәмчинин, әҝәр онларын бәдәниндән һәр һансы бир шеји гуту, јахуд пласик торба кими шејләрә гојуб үзәриндә сахлајарса, намаза хәләл ҝәтирмир.


Мәсәлә 996. Пишик кими пак олан әти һарам һејванларын ағыз, јахуд бурун селији вә ја башга рүтубәти намаз гыланын бәдәнинә, јахуд ҝејиминә сирајәт едәрсә, бәдән вә ја ҝејим јаш олдуғу һалда гылынан намаз батилдир, лакин әҝәр гурујарса вә рүтубәтин өзү арадан ҝедәрсә, намазы доғрудур.


Мәсәлә 997. Әҝәр башга бир инсанын түкү, тәри вә ағзынын сују намаз гыланын бәдәниндә, јахуд ҝејиминдә галарса, намаза хәләл ҝәтирмир. Һәмчинин, инсан мирвари, мум вә бал үзәриндә икән намаз гыла биләр.


Мәсәлә 998. Әҝәр инсан ҝејиминин әти һалал, јохса әти һарам һејван мәншәли олдуғу хүсусунда шәкк едәрсә,
истәр мүсәлман өлкәсиндә истеһсал едилмиш олсун, истәр гејри-мүсәлман өлкәсиндә, һәмин ҝејимлә намаз гыла биләр. Лакин бу шәртлә ки, һәмин ҝејимин нәҹис лешин руһ дашыјыҹысы олан бәдән үзвләриндән һазырланмасы мәлум олмамалыдыр.
 Бу һалда һәмин ҝејимдә намаз гылмагла бағлы һөкм намаз гыланын ҝејиминин дөрдүнҹү шәрти илә бағлы мәсәләләрдә ачыгланмышдыр.


Мәсәлә 999.Сәдәф вә ондан һазырланан шејләрлә, мәсәлән, сәдәф дүјмә илә намаз гылмаг олар.


Мәсәлә 1000.Намазда синҹаб дәрисиндән һазырланмыш либас ҝејинмәк намаза хәләл ҝәтирмир, лакин мүстәһәб еһтијат онунла намаз гылмамағы тәләб едир.


Мәсәлә 1001. Инсан әти һарам олан һејвандан һазырландығыны билмәдији, јахуд унутдуғу бир ҝејимлә намаз гыларса, намазы доғрудур.


Кишиләрә мәхсус шәртләр

Биринҹи шәрт: Намаз гылан кишидирсә, ҝејими зәрбаф
олмамалыдыр

Мәсәлә 1002. Зәрбаф либас ҝејинмәк, һабелә гызыла бүрүнмәк вә ондан һазырланан зинәт әшјалары тахмаг (һәрчәнд үрфүмүздә гызыл ҝејим һесаб едилмәсә белә), мәсәлән, синәјә гызыл бојунбағы, әлә гызыл үзүк тахмаг вә биләјә гызыл саат бағламаг кишиләр үчүн һәм намазда, һәм дә диҝәр һалларда һарамдыр вә онларла гылынан намаз батилдир. Лакин гадынлар үчүн һәм намазда, һәм дә диҝәр һалларда   ишкалсыздыр.  Зинәт әшјалары илә бағлы һөкмләр сонракы мәсәләләрдә изаһ едиләҹәкдир.


Мәсәлә 1003. Ваҹиб еһтијата әсасән, киши палтарынын дүјмәләрини, јахуд габаг дишләрини гызылдан дүзәлтдирмәмәлидир (бу, үрфән зинәт һесаб едилир), лакин бу, намазын батил олмасына сәбәб олмур. Әҝәр арха дишләрини гызылдан дүзәлтдирәрсә, бу, үрфән зинәт һесаб едилмир вә бу һалда еһтијата лүзум јохдур.


Мәсәлә 1004. Әҝәр киши үзүјүнүн, јахуд ҝејиминин гызылдан (гызыл ишләмәли) олдуғуну билмәзсә, унударса, јахуд бу хүсусда шәккә дүшәрсә вә онунла намаз гыларса, намазы доғрудур.


Икинҹи шәрт: Намаз гылан кишидирсә, ҝејими халис ипәкдән олмамалыдыр

Мәсәлә 1005. Намаз гылан кишинин тәкбашына мәһрәм јерләри өртмәјә јарамајан ҝејими халис ипәкдән олмамалыдыр вә намаздан башга вахтларда да белә бир либасын ҝејинилмәси кишиләр үчүн һарамдыр.


Мәсәлә 1006.Әҝәр палтарын астары, јахуд онун бир һиссәси халис ипәкдән оларса, ону ҝејинмәк киши үчүн һарамдыр вә онунла гылынан намаз батилдир.


Мәсәлә 1007.Әҝәр кишинин тәкбашына мәһрәм јерләри өртмәјә јарамајан папаг, арагчын, јахуд гуршаг кими кичик ҝејимләри ипәкдән оларса, намазына хәләл ҝәлмир, һәрчәнд мүстәһәб еһтијат намазда онлары ҝејинмәмәји тәләб едир.


Мәсәлә 1008.Әҝәр ҝејимин парчасынын ипәк һашијәли олмасы намаза хәләл ҝәтирмир, лакин мүстәһәб еһтијат онун енинин бир-биринә битишдирилмиш дөрд бармагдан артыг олмамасыны тәләб едир. Һәмчинин, әҝәр ҝејимин дүјмәси вә ҝејимдә истифадә едилән саплар, јахуд гајтанлар ипәкдән оларса, һәрчәнд нә гәдәр чох олса да, намаза хәләл ҝәтирмир.


Мәсәлә 1009.Киши халис ипәкдән, јохса башга бир парчадан олдуғуну билмәдији бир палтары ҝејинә биләр вә онунла гылдығы намаза да хәләл ҝәлмир.


Мәсәлә 1010.Әҝәр намаз гылан кишинин ҹибиндә ипәк дәсмал вә бу гәбилдән олан бир шеј оларса, ишкалы јохдур вә намазы батил етмир.


Мәсәлә 1011. Ипәк ҝејим хүсусунда гадын үчүн истәр намаз, истәрсә диҝәр һалларда еһтијата лүзум јохдур. Һабелә, һәдди-бүлуға чатмајан оғлан ушағынын вәлиси (валидејни, јахуд гәјјуму) она ипәк палтар ҝејиндирә биләр вә һәдди-бүлуға чатмајан оғлан ушағынын ипәк палтарла гылдығы намазы доғрудур.

Намаз гыланын ҝејими илә бағлы бәзи һөкмләр

Мәсәлә 1012.Зәрурәт һалында халис ипәк вә зәрбаф либас ҝејинмәк олар. Һәмчинин, палтар ҝејинмәси зәрури олан вә бунлардан башга ҝејими олмајан шәхс бу либасларла намаз гыла биләр.


Мәсәлә 1013. Әҝәр инсанын гәсб едилмиш, јахуд халис ипәкдән вә ја зәрбаф парчадан тикилмиш либасдан башга бир ҝејими јохдурса вә палтар ҝејинмәси зәрури дејилсә, 982-ҹи мәсәләдә ҝејимсизләр үчүн изаһ едилән гајдада намаз гылмалыдыр.


Мәсәлә 1014.Әҝәр инсанын јыртыҹы һејвандан (дәрисиндән, түкүндән вә с.) һазырланан ҝејимдән башга бир ҝејими јохдурса, палтар ҝејинмәси зәрури олдуғу вә вахт баша чатанадәк зәрурәт һалынын давам едәҹәји тәгдирдә һәмин ҝејимлә намаз гыла биләр, зәрури олмадығы тәгдирдә исә 982-ҹи мәсәләдә ҝејимсизләр үчүн изаһ едилән гајдада намаз гылмалыдыр. Әҝәр јыртыҹы олмајан диҝәр бир әти һарам олан һејвандан (дәрисиндән, түкүндән вә с.) һазырланан ҝејимдән башга бир ҝејими јохдурса, һәмин палтары ҝејинмәси зәрури дејилсә, лазым еһтијата әсасән, бир дәфә һәмин ҝејимлә, бир дәфә дә ҝејимсизләр үчүн изаһ едилән гајдада олмагла ики дәфә намаз гылмалыдыр.


Мәсәлә 1015. Әҝәр инсанын намазда мәһрәм јерләрини өртмәк үчүн истифадә едә биләҹәји бир шеји јохдурса, ону һәрчәнд кирајә, јахуд сатын алмаг јолу илә дә олса тәдарүк етмәлидир. Лакин ҝејим тапмаг һәддән зијадә чәтинлијә сәбәб олаҹагса (һәтта јохсуллуг, јахуд ҝејимин баһалығы вә тәзјигә, зоракылыға мәруз галма кими һалларла әлагәдар олдугда белә), ҝејим әлдә етмәси ваҹиб дејил вә 982-ҹи мәсәләдә ҝејимсизләр үчүн изаһ едилән гајдада намаз гыла биләр. Лакин зәрәрә дөзәрәк әлдә етдији ҝејимлә намаз гылдығы тәгдирдә намазы доғрудур.


Мәсәлә 1016.Ҝејими олмајан шәхс әҝәр башга бир инсан она бир ҝејим бағышлајарса, јахуд аријә (буровуз) гајдасы илә (мүәјјән заман әрзиндә өдәнишсиз олараг) истифадәсинә верәрсә, гәбул етмәк һәддән зијадә чәтинликлә нәтиҹәләнмәјәҹәји тәгдирдә гәбул етмәлидир. Һәтта әҝәр аријә алмаг, јахуд һәдијјә истәмәк онун үчүн һәддән зијадә чәтин дејилсә, ҝејими олан бир шәхсдән бир ҝејим һәдијјә истәмәли, јахуд аријә алмалыдыр.


Мәсәлә 1017. Кишиләрин гадын палтары, гадынларын да киши палтары ҝејинмәси һарамдыр. Белә ҝејимләрлә гылынан намаз батил дејил, лакин ваҹиб еһтијата әсасән, кишинин өзүнү гадын ҝөркәминә салмасы, јахуд гадынын өзүнү киши ҝөркәминә салмасы ҹаиз дејил.


Мәсәлә 1018. Узанмыш һалда намаз гылмалы олан шәхсин үзәринә чәкдији јатаг өртүјүнүн ҝејинмә һесаб едилдији, мәсәлән, она бүрүндүјү һал истисна олмагла,намаз гыланын ҝејими илә бағлы шәртләрә ујғун олмасы лазым дејил.


Намаз гыланын ҝејими илә әлагәдар мүстәһәб вә мәкруһ мәгамлар

Мәсәлә 1019. Бөјүк фәгиһләрин бир гисми намаз гыланын ҝејими илә әлагәдар бир сыра мәгамлары мүстәһәб һесаб етмишдир. О ҹүмләдән:

1) Кишинин башына “тәһт әл-һәнәк”ли
 әммамә гојмасы;

2) Кишинин әба ҝејинмәси, гадынын исә чадраја бүрүнмәси;

3) Ағ либас ҝејинмәк;

4) Ҝејимләрин ән тәмизини ҝејинмәк;

5) Бир нечә палтар ҝејинмәк;

6) Хош әтирдән истифадә етмәк;

7) Бармаға әгиг үзүк тахмаг;

8) Гадынын намаз әснасында ајағынын топугдан ашағы һиссәсини, һәдди-бүлуға чатмамыш гыз ушағынын исә башыны өртмәси.


Мәсәлә 1021.Бөјүк фәгиһләрин бир гисми намаз гыланын ҝејими илә әлагәдар бир сыра мәгамлары мәкруһ һесаб етмишдир. О ҹүмләдән:

1) Гара рәнҝли палтарлар ҝејинмәк;

2) Чиркли палтар ҝејинмәк;

3) Дар палтар, о ҹүмләдән ајағы сыхан дар ҹораб ҝејинмәк;

4) Шәраб ичән инсанын нәҹасәтли олдуғу мәлум олмајан палтарыны ҝејинмәк;

5) Нәҹасәтдән чәкинмәјән шәхсин нәҹасәтли олдуғу мәлум олмајан палтарыны ҝејинмәк;

6) Үзәриндә шәкил олан палтар ҝејинмәк;

7) Әлә үзәриндә тәсвир олан үзүк тахмаг;

8) Палтарын дүјмәләринин ачыг олмасы;

9) Мәһрәм јерләри өртмәк үчүн истифадә едилә билмәјән кичик ҝејимләрин нәҹасәтли олмасы.

Алтынҹы һазырлыг: Намазын гылындығы јер илә әлагәдар шәртләрә риајәт етмәк

Мәсәлә 1022.Намазын гылындығы јер једди шәртә ҹаваб вермәлидир:

1) Ваҹиб еһтијата әсасән, гәсб едилмиш јер олмамалыдыр;

2) Сабит (һәрәкәтсиз) олмалыдыр;

3) Инсан намазы баша чатдыра биләҹәјини еһтимал етдији бир јердә намаз гылмалыдыр;

4) Һәмин јердә ваҹиб һәрәкәтләрин иҹрасы мүмкүн олмалыдыр;

5) Намазын гылындығы јер нәҹасәтлидирсә, намаз гыланын ҝејим вә бәдәнинин нәҹасәтләнмәсинә сәбәб олмамалыдыр;

6) Гадын кишинин өнүндә, јахуд онунла јанашы (ејни сырада) намаз гылмамалыдыр (ваҹиб еһтијата әсасән);

7) Намазын гылындығы јер һамар сәтһли олмалыдыр.


Биринҹи шәрт: Ваҹиб еһтијата әсасән, гәсб едилмиш јер олмамалыдыр

Мәсәлә 1023. Гәсб едилмиш мүлкијјәтдә (бурада: дашынмаз әмлак) һәрчәнд өз малы олан халча, дөшәмә өртүјү, тахт вә бу гәбилдән олан шејләрин үзәриндә олса белә намаз гылан шәхсин, һәмчинин, өз мүлкијјәтиндә намаз гылан, лакин намазыны үзәриндә гылдығы халча, тахт вә с. гәсб едилмиш мал олан шәхсин намазы, ваҹиб еһтијата әсасән, батилдир. Лакин гәсб едилмиш таван өртүјүнүн алтында, јахуд гәсб едилмиш чадырда намаз гылмаг олар.


Мәсәлә 1024.Мәнфәәти башгасына аид олан бир мүлкијјәтдә истифадә һүгугуна малик олан шәхсдән иҹазәси олмадан намаз гылмаға гәсб едилмиш мүлкијјәтдә намаз гылмаг һөкмү шамил олунур. Мәсәлән, әҝәр иҹарәјә верилмиш евин мүлкијјәтчиси, јахуд башга бир шәхс иҹарәјә ҝөтүрәнин иҹазәси олмадан орада намаз гыларса, ваҹиб еһтијата әсасән, намазы батилдир.


Мәсәлә 1025. Мәсҹиддә отуран шәхсин јерини башга бир шәхс ишғал едәрсә вә онун иҹазәси олмадан орада намаз гыларса, һәрчәнд ҝүнаһ етсә дә, намазы доғрудур.


Мәсәлә 1026. Әҝәр инсан гәсб едилдијини билмәдији бир јердә намаз гылар вә буну намаздан сонра баша дүшәрсә, јахуд гәсб едилдијини унутдуғу бир јердә намаз гылар вә буну намаздан сонра хатырлајарса, намазы доғрудур. Лакин һәр һансы бир јери шәхсән гәсб едән инсан әҝәр буну унудараг орада намаз гыларса, ваҹиб еһтијата әсасән, намазы батилдир.


Мәсәлә 1027. Әҝәр инсан бир јерин гәсб едилдијини вә һәмин мүлкијјәтдән истифадәнин һарам олдуғуну билирсә, лакин гәсб едилмиш јердә еһтијатән намаз гылмамалы олдуғуну билмирсә вә орада намаз гылырса, ваҹиб еһтијата әсасән, намазы батилдир.


Мәсәлә 1028.Ваҹиб намазыны һәр һансы бир нәглијјат васитәсиндә гылмасы зәрури олан, јахуд мүстәһәб намазы бу һалда гылмаг истәјән шәхс үчүн һәмин нәглијјат васитәсинин вә үзәриндә намаз гылдығы отураҹағын, һабелә нәглијјат васитәсинин тәкәрләринин гәсб едилмиш олмасы илә бағлы һөкм намазын гылындығы јерин гәсб едилмиш мүлкијјәт олмасы илә бағлы һөкм кимидир.


Мәсәлә 1029. Бир дашынмаз әмлак үзәриндә башга бир шәхслә шәрикли мүлкијјәт һүгугу олан шәхс әҝәр пај һиссәси ајры дејилсә,
шәрикинин иҹазәси олмадан һәмин мүлкдән истифадә едә билмәз вә орада гылдығы намаз, ваҹиб еһтијата әсасән, батилдир. Һәмчинин, ејни һөкм мирас галан бир дашынмаз әмлак үзәриндә шәрикли мүлкијјәт һүгугуна саһиб олан варисләрә дә шамилдир. Бу һалда варисләрдән һеч бири диҝәр варисләрин иҹазәси олмадан мирас галан мүлкијјәтдән истифадә едә билмәз вә орада гылдыглары намаз да, ваҹиб еһтијата әсасән, батилдир.


Мәсәлә 1030.Әҝәр инсан бир мүлкијјәти (торпаг саһәси, вилла, мәнзил, мағаза вә бу гәбилдән олан дашынмаз әмлакы) хүмсү верилмәмиш пулла сатын алмышдырса, хүмсү верилмәмиш пулла бир ҝејим алан шәхс үчүн 989-ҹу мәсәләдә верилән тәснифат вә һөкмләр она да шамил олунур.


Мәсәлә 1031.Әҝәр мүлкијјәтин саһиби шифаһи сурәтдә намаз гылмаға иҹазә верәрсә, лакин инсан гәлбән разы олмадығыны билирсә, онун мүлкијјәтиндә намаз гылмаг олмаз. Бу һалда инсан онун гәлбән разы олуб-олмадығына шәкк етдији тәгдирдә исә намазы доғрудур. Әҝәр мүлкијјәтин саһиби намаз гылмаға иҹазә вермирсә, лакин инсан онун гәлбән разы олдуғуна әминдирсә, намаз гылмаг олар. Бу һалда онун гәлбән разы олуб-олмадығына шәкк етдији тәгдирдә исә онун мүлкијјәтиндә намаз гылмаг олмаз.


Мәсәлә 1032.Инсанлара борҹу олан вәфат етмиш бир шәхсин әмлакындан истифадә етмәк борҹун өдәнилмәсинә хәләл ҝәтирмәдији тәгдирдә (мәсәлән, онун евиндә намаз гылмаг кими) варисләрин иҹазәси илә баш верәрсә, бу хүсусда еһтијата лүзум јохдур. Һәмчинин, әҝәр онун борҹу өдәниләрсә, јахуд өдәниләҹәјинә даир зәманәт вериләрсә вә борҹ верәнләр дә бунунла разылашарса, јахуд мирасындан борҹ мигдарында бир һиссә сахланыларса, һәтта әмлакдан истифадә онун тәләф олмасы илә нәтиҹәләндији тәгдирдә белә, онун әмлакындан варисләрин иҹазәси илә истифадә етмәк хүсусунда еһтијата лүзум јохдур вә белә бир мүлкијјәтдә намаз гылмаг да доғрудур.


Мәсәлә 1033. Хүмс истисна олмагла диҝәр шәри верҝиләрини өдәмәмиш, борҹлу һалда вәфат едән шәхсин әмлакындан истифадә етмәк борҹунун өдәнилмәсинә хәләл ҝәтирмирсә (мәсәлән, онун евиндә намаз гылмаг кими), варисләрин иҹазәси илә баш вердији тәгдирдә бу хүсусда еһтијата лүзум јохдур. Лакин әҝәр вәфат едән шәхс хүмс вермәли идисә, сағлығында хүмс верән бир инсан олдуғу, јахуд әмлакынын хүмсүнүн верилмәсинә даир вәсијјәт етдији тәгдирдә бу вәзијјәтлә бағлы һөкм өнҹәки вәзијјәтлә бағлы һөкм кимидир. Лакин ҝүнаһкарлыг, јахуд хүмсүн ваҹиб олмадығына етигад бәсләмәси сәбәби илә хүмс вермәмишдирсә вә борҹлу олдуғу хүмсүн верилмәсинә даир вәсијјәт дә етмәмишдирсә, иснаәшәри шиә олан варисләринә вәфат едән шәхсин хүмс борҹуну өдәмәк ваҹиб дејил вә онлар онун мирасындан истифадә едә биләрләр. Һәмчинин, әҝәр варисләр вәфат едән шәхсин шәри борҹуну өдәјәрсә, јахуд шәриәт һакиминин разылығы илә
 өдәјәҹәкләринә замин дурарларса, һәмин шәхсин әмлакындан истифадә етмәк хүсусунда еһтијата лүзум јохдур вә орада гылынан намазда доғрудур.


Мәсәлә 1034.Әҝәр вәфат едән шәхсин борҹу јохдурса, лакин онун варисләринин бәзиләри азјашлы, јахуд дәли вә ја иткин дүшмүш шәхсдирсә, вәфат едән шәхсин әмлакындан сөзүҝедән варисләрин шәри вәлисинин иҹазәси олмадан истифадә етмәк һарамдыр вә онун дашынмаз әмлакында гылынан намаз да ҹаиз дејил. Лакин ҹәназәсини дәфнә һазырламаг үчүн нормал сајылан гајдада истифадә етмәк олар.


Гејд етмәк лазымдыр ки, вәфат едән шәхс бу хүсусда, мәсәлән, гырх ҝүн әрзиндә евинә ҝедиш-ҝәлишләрин хәрҹинин, јахуд орада сәрф едиләнләрин өз әмлакынын үчдә бириндән ҝөтүрүлмәси илә бағлы вәсијјәт едәрсә, бу һалда белә бир вәсијјәт мирасын ән чох үчдә бир һиссәси хүсусунда доғрудур.


Мәсәлә 1035.Башгаларынын мүлкијјәтиндә намаз гылмаг јалныз мүлкијјәт саһибинин разылығына даир јәгинлик, јахуд архајынлыг һасил едилдији вә ја башга бир шәри дәлилин мөвҹуд олдуғу һалда ҹаиздир. Беләликлә, әҝәр саһиби намаз гылмаг үчүн ачыг шәкилдә иҹазә верәрсә, јахуд намаз гылмаға иҹазә вердијини ҝөстәрән бир иш ҝөрәрсә, мәсәлән, киминсә намаз гылмасы үчүн јерә сәҹҹадә сәрәрсә вә ја она сәҹҹадә верәрсә, кафидир. Һәмчинин, әҝәр мүлкијјәт саһиби үрфән намаз гылмаг иҹазәсини дә өзүндә еһтива етдији ајдын олан шәкилдә бир шәхсин онун дашынмаз әмлакындан истифадә етмәсинә иҹазә верәрсә, мәсәлән, бир шәхсин онун мүлкијјәтиндә отурмасына, јатмасына иҹазә верәрсә вә һәмин шәхс бу иҹазә әсасында онун намаз гылмасына да разы олдуғуну баша дүшәрсә, бу, намазын доғрулуғу үчүн кафидир.


Мәсәлә 1036.Һәддән зијадә ҝениш торпаг саһәләриндә һәтта онларын мүлкијјәтчиси азјашлы, јахуд дәли олса белә вә ја мүлкијјәтчи орада намаз гылмаға разы олмаса белә, намаз гылмаг олар. Һәмчинин, һүдудлары мүәјјән олмајан бағларда вә торпаг саһәләриндә мүлкијјәтчинин разылығы олмадан намаз гылмаг олар. Лакин бу һалда мүлкијјәтчинин разы олмадығыны билдији тәгдирдә инсан сөзүҝедән әмлак предметләриндән истифадә етмәмәлидир. Һәмчинин, әҝәр мүлкијјәтчи азјашлы, јахуд дәли оларса вә ја инсан онун разы олмадығыны ҝүман едәрсә, лазым еһтијата әсасән, мүлкијјәтдән истифадә етмәмәли вә орада намаз гылмамалыдыр.


Икинҹи шәрт: Сабит (һәрәкәтсиз) олмалыдыр

Мәсәлә 1037.Ваҹиб намазлар һәрәкәтин шиддәтинин намаз гыланын ајаг үстә дајанмасына вә еләҹә дә нормал гајдада рүку вә сәҹдә едә билмәсинә мане олмајаҹаг бир јердә гылынмалыдыр. Һәтта лазым еһтијата әсасән, бәдәнинин арамлығына, һәрәкәтсизлијинә дә әнҝәл төрәтмәмәлидир. Әҝәр вахт азлығы, јахуд башга бир сәбәблә әлагәдар олараг бәзи автомобил, ҝәми вә гатарлар кими бу гәбилдән олан јерләрдә намаз гылмаг мәҹбуријјәтиндә оларса, мүмкүн олдуғу гәдәр бәдәнинин сабитлији горумаға вә гибләјә риајәт етмәјә чалышмалыдыр вә әҝәр нәглијјат васитәси гибләдән фәргли бир истигамәтә доғру һәрәкәт едәрсә, инсан үзүнү гибләјә доғру чевирмәли, гибләјә доғру вә диҝәр истигамәтләрә доғру дөнәркән намазын ваҹиб гираәт вә зикрләрини охумамалыдыр. Гибләјә дәгигликлә риајәт етмәк мүмкүн олмадығы тәгдирдә исә арадакы фәргин 90 дәрәҹәдән аз олмасына чалышмалы, бу да мүмкүн олмадығы тәгдирдә јалныз тәкбирәт әл-еһрам заманы үзү гибләјә олмалы, бу да мүмкүнсүз олдуғу һалда исә гибләјә риајәт етмәк зәрури дејил.


Мәсәлә 1038.Зәрурәт олмајан һалларда автомобил, ҝәми вә гатар һәрәкәтдә олмадығы заман, һәмчинин һәрәкәт әснасында намаз гыланын бәдәнинин арамлығына мане олаҹаг гәдәр һәрәкәтли олмадығы тәгдирдә сөзүҝедән нәглијјат васитәләриндә намаз гылмаг олар.


Мәсәлә 1039.Инсанын һәрәкәтсиз гала билмәдији вә бәдәнин сабитлијинә вә арамлығына мане олан буғда вә арпа хырманынын, јахуд гум тәпәсинин үзәриндә вә бу гәбилдән олан јерләрдә гылынан намаз батилдир. Лакин әҝәр һәрәкәтлилик намазы шәртләринә, о ҹүмләдән бәдәнин сабитлији вә арамлығы шәртинә риајәт етмәклә гылмаға имкан верәҹәк гәдәр аз оларса, бу, намазын доғрулуғуна хәләл ҝәтирмир.


Үчүнҹү шәрт: Инсан намазы баша чатдыра биләҹәјини еһтимал етдији бир јердә намаз гылмалыдыр

Мәсәлә 1040.Инсан намазы баша чатдыра биләҹәјини еһтимал етдији бир јердә намаз гылмалыдыр. Лакин күләк, јағыш, издиһам вә бу гәбилдән олан сәбәбләрлә әлагәдар олараг намазы сона гәдәр гыла биләҹәјинә әмин олмадығы бир јердә рәҹаән (саваб үмиди илә) намаз гыла биләр вә бу һалдасона гәдәр гылдығы тәгдирдә намазы доғрудур. Һәтта әҝәр намазы тамамлаја билмәјәҹәјинә әминдирсә, лакин буна даир зәиф бир еһтималы вардырса, намазы рәҹаән гыла биләр вә ону ҝөзләнилмәдән тамамлајарса, намаз доғрудур.


Мәсәлә 1041. Инсан дајанмаг һарам олан бир јердә, мәсәлән, учмаг тәһлүкәси олан бир таванын алтында намаз гыларса, һәрчәнд ҝүнаһ етсә дә, намазына хәләл ҝәлмир.


Мәсәлә 1042. Үзәриндә дајанмаг вә отурмаг һарам олан бир јердә, мәсәлән, халчанын үзәриндә уҹа Аллаһын ады јазылан һиссәсиндә намаз гылмаг Аллаһа јахынлашмаг нијјәтинә хәләл ҝәтирдији тәгдирдә доғру дејилдир.


Дөрдүнҹү шәрт: Һәмин јердә ваҹиб һәрәкәтләрин иҹрасы мүмкүн олмалыдыр

Мәсәлә 1043.Намазын гылындығы јерин таваны намаз гыланын ајаг үстә дурмасына имкан вермәјәҹәк гәдәр алчаг олмамалыдыр. Һәмчинин, намазын гылындығы јер рүку вә сәҹдә етмәјә имкан вермәјәҹәк гәдәр дар олмамалыдыр.


Мәсәлә 1044. Әҝәр инсан, үмумијјәтлә, ајаг үстә дурмаг имканына саһиб олмадығы бир јердә намаз гылмаға мәҹбур оларса, отураг һалда намаз гылмалы вә әҝәр рүку вә сәҹдә етмәк имканына да саһиб дејилсә, онлары баш ишарәси илә јеринә јетирмәлидир.


Мәсәлә 1045.Намазда вә диҝәр һалларда инсанын архасы Пејғәмбәрин (с) вә Әһли-бејт имамларынын (ә) гәбирләринә тәрәф дајанмасы онлара гаршы һөрмәтсизлик һесаб едилдији тәгдирдә һарамдыр. Лакин әҝәр арадакы узун мәсафә, јахуд дивар кими бир манеәнин мөвҹудлуғу сәбәби илә һөрмәтсизлик һесаб едилмәзсә, еһтијата лүзум јохдур. Ајдындыр ки, табут вә онун үзәринә сәрилән парчанын, јахуд зәриһин арада фасилә олмасы сөзүҝедән гәбирләрә арха чевирмәјин һөрмәтсизлик үнваныны итирмәси үчүн кифајәт дејил. Анҹаг һәр ики һалда әҝәр Аллаһа јахынлашмаг нијјәти едиләрсә, намаз доғрудур.


Бешинҹи шәрт: Намазын гылындығы јер нәҹасәтлидирсә, намаз гыланын ҝејим вә бәдәнинин нәҹасәтләнмәсинә сәбәб олмамалыдыр

Мәсәлә 1046.Әҝәр намазын гылындығы јер нәҹасәтлидирсә, намазда бағышланылан вә намазы батил етмәјән бир нәҹасәт олдуғу һал истисна олмагла, рүтубәти намаз гыланын бәдәнинә, јахуд ҝејиминә сирајәт едәҹәк гәдәр јаш олмамалыдыр. Лакин намаз гыланын сәҹдә үчүн алныны гојдуғу јерин, мәсәлән, мөһүрүн ән азы алнын үзәринә гојулмасы сәҹдә сајылан бир һиссәси нәҹасәтли олмамалыдыр вә онун нәҹасәтли олмасы, һәтта гуру олдуғу тәгдирдә белә намазы батил едир. Лакин мөһүрүн галан һиссәсинин, јахуд арха тәрәфинин вә ја онун алтындакы халча вә јерин (дөшәмә өртүјүнүн) нәҹасәтли олмасы намаза хәләл ҝәтирмир. Мүстәһәб еһтијата әсасән, намазын гылындығы јер, үмумијјәтлә, нәҹасәтли олмамалыдыр.


Алтынҹы шәрт: Ваҹиб еһтијата әсасән, гадын кишинин өнүндә, јахуд онунла јанашы (ејни сырада) намаз гылмамалыдыр

Мәсәлә 1047. Гадынла киши бир јердә намаз гылмаг истәјирләрсә, лазым еһтијата әсасән, гадын кишидән архада дајанмалы вә бу архада дајанма ән азы сәҹдә һалында гадынын сәҹдә јеринин кишинин дизләринә паралел дүшмәси шәклиндә олмалыдыр. Лакин әҝәр онлардан бири намаз гылмырса, һәрчәнд гадын киши илә ејни сырада, јахуд онун өнүндә олса белә, диҝәринин намазы доғрудур. 


Мәсәлә 1048.  Әҝәр гадын киши илә ејни сырада, јахуд ондан габагда дајанарса, һәр икиси ејни вахта намаза башлајыб тәкбирәтул еһрам дејәрсә, 1057 ҹи мәсәләдә гејд олунан һаллар истисна олмагла ваҹиб еһтијата әсасән һәр икиси намазы јенидән гылмалыдырлар.

Мәсәлә 1049. Әҝәр гадын киши илә ејни сырада, јахуд ондан габагда дајанарса, онлардан бири диҝәриндән тез намаза башладығы тәгдирдә тәкбирәт әл-еһрамы даһа сонра дејәнин намазы, ваҹиб еһтијата әсасән, батилдир. Тәкбирәт әл-еһрамы даһа өнҹә дејән шәхсин намазына ҝәлинҹә, намаз әснасында өзү илә әкс ҹинсин нүмајәндәси арасында пәрдә кими бир манеә јарада вә ја ондан 4,5 метр узаглаша биләрсә
, јахуд илк башлајан шәхс киши олдуғу тәгдирдә аддымлајараг намаз гылдығы әснада гаршысында намаз гылмаға башлајан гадындан өнә кечә биләрсә, гадын олдуғу тәгдирдә исә ҝеријә чәкиләрәк һәмин кишидән архада дура биләрсә (һәр ики һалда намазларынын доғру олмасы үчүн), бу аддымы атмалыдыр. Әкс тәгдирдә, ваҹиб еһтијата әсасән, биринҹи башлајанын да намазы батилдир. Лакин әҝәр бу аддымларын атылмасы мүмкүнсүз оларса, намаза давам етмәк лазымдыр вә бу һалда биринҹи башлајанын намазы доғрудур.


Гејд етмәк лазымдыр ки, аддымлајаркән, јахуд манеә јарадаркән ашағыдакы мәгамлар нәзәрә алынмалыдыр:

a) Һәрәкәт һалында зикр дејилмәмәлидир;

b) Гибләдән јајынмаг олмаз;

c) Бу һәрәкәтләр үрфә ҝөрә намазын сурәтини позмамалыдыр.


Мәсәлә 1050. Бу (алтынҹы) шәртдә гејд едилән һөкм намазын гылындығы јерин диҝәр шәртләри кими
бүтүн нөв, јәни һәм ваҹиб, һәм мүстәһәб, һәм тәкбашына, һәм дә ҹамаатла гылынан намазлара, һабелә бүтүн мәканлара аиддир вә бу хүсусда мәнзил, мәсҹид, һәрәм вә мүгәддәс зијарәтҝаһлар арасында һеч бир фәрг јохдур. Әлбәттә, бу һөкмдә јалныз бир истисна вардыр вә о да будур ки, мүгәддәс Мәккә шәһәриндә издиһамын олдуғу вахтларда бу мәсәләјә риајәт етмәк лазым дејил. Диҝәр мәканлара бу һөкм шамил олунмур.


Мәсәлә 1051. Бу һөкм (алтынҹы шәрт) зәрурәт һалларына шамил олунмур. Мәсәлән, әҝәр гадын вә киши кичик бир јерә һәбс едилмиш оларса вә намазын да вахты мәһдуд оларса, бу һалда һәр икисинин намазы доғрудур. Лакин әҝәр вахт ҝениш оларса, өнҹә онлардан бири намаз гылмалы вә диҝәри ҝөзләмәли, биринҹи башлајан шәхс намазыны баша чатдырдыгдан сонра икинҹи шәхс намазыны гылмалыдыр вә даһа јахшы олар ки, араларында ҝөзләјән шәхс гадын олсун.


Мәсәлә 1052. Гејд едилән һөкмдә (алтынҹы шәртдә) мәһрәмлә намәһрәм арасында бир фәрг јохдур. Беләликлә, бу һөкм арвадла әр, гардашла баҹы вә диҝәр мәһрәмләрә дә аиддир. Тәбии ки, һөкм һәдди-бүлуға чатмыш шәхсләрә аиддир. Беләликлә, әҝәр кишиләрин ҹамаат намазынын сыраларында һәдди-бүлуға чатмамыш гыз ушағы да намаз гыларса, намаза хәләл ҝәлмир.


Мәсәлә 1053.Гејд едилән һөкм (алтынҹы шәрт) јалныз доғру гајдада гылынан намаза аид дејил, үрфән намаз һесаб едилән, һәрчәнд бу һөкмдән (алтынҹы шәрт) башга бир сәбәблә батил олан намаза да аиддир. Беләликлә, әҝәр бир кишинин һәјат јолдашы сәһвән дәстәмазсыз һалда намаз гыларса вә киши гәсдән 1057-ҹи мәсәләдә гејд едиләҹәк мәгамлары нәзәрә алмадан намазыны ондан архада гыларса, ваҹиб еһтијата әсасән, кишинин дә намазы батилдир.


Мәсәлә 1054. Әҝәр киши намаз гылар вә намазы баша чатдырдыгдан сонра бир гадынын ондан өндә, јахуд онунла ејни сырада намаз гылдығыны баша дүшәрсә, кишинин намазы доғрудур. Лакин намаз әснасында баша дүшәрсә, јалныз 1049-ҹу мәсәләдә изаһ едилән гајдада һәрәкәт етдији тәгдирдә намазы доғрудур.


Мәсәлә 1055.Әҝәр бир шәхс шәриәтин һөкмүнү билмәдијинә ҝөрә бу мәсәләјә (алтынҹы шәртә) риајәт етмәмишдирсә, мәсәләни өјрәнмәкдә сәһләнкарлыға јол верәрәк мүгәссир ҹаһил олдуғу тәгдирдә бу һөкмә гәсдән риајәт етмәјән инсан кимидир. Бу о демәкдир ки, ваҹиб еһтијата әсасән, намазы батилдир. Лакин мәсәләни өјрәнмәкдә сәһләнкарлыға јол вермәјәрәк гасир ҹаһил олдуғу тәгдирдә бу мәлуматсызлыгла гылдығы намазлары доғрудур вә онлары тәкрарән, јахуд гәзасыны гылмасы лазым дејил.


Мәсәлә 1056.Әҝәр намаз гылмаг истәјән кишинин гаршысында, јахуд кәнарында намаз гылмајан бир гадын оларса, кишинин намазы доғрудур. Һәмчинин, намаз гылмаг истәјән бир кишинин архасында, јахуд кәнарында намаз гылмајан бир киши оларса, гадынын намазы доғрудур. Беләликлә, гејд едилән һөкм гадын вә кишинин һәр икисинин намазда олдуғу замана аиддир.


Мәсәлә 1057.Әҝәр јан-јана дајанараг, јахуд гадын кишидән өндә дурмагла намаз гылан киши илә гадын арасында үрфән һаил һесаб едилән дивар, пәрдә, јахуд башга бир шеј оларса, һәрчәнд бу һаил мүшаһидәјә мане олмаса вә онлар бир-бирини ҝөрә билсә белә, һәр икисинин намазы доғрудур. Беләликлә, әҝәр һаил шәффаф шүшәдән оларса, јахуд онун һүндүрлүјү инсан боју гәдәр олмазса (мәсәлән, үрфән киши илә гадын арасында мәсафә јарадан вә тәгрибән бир метр һүндүрлүјүндәки бир пәрдә кими), һәр икисинин намазы доғрудур. Һәрчәнд, даһа јахшы олар ки, һаил намаз гылан киши илә гадынын бир-бирини ҝөрмәсинә имкан вермәјәҹәк шәкилдә олсун.


Һәмчинин, әҝәр јанашы дурараг, јахуд гадын өндә олмагла намаз гылан киши илә гадын арасындакы мәсафә он гулаҹдан
 артыг оларса, јахуд онларын дурдуглары јер үрфән ики ајры јер һесаб едиләрсә, һәр икисинин намазы доғрудур. Һабелә, әҝәр гадын намазда кишидән ән азы сәҹдә һалында сәҹдә јери онун дизләринин бәрабәринә дүшәҹәк гәдәр архада дајанарса, һәр икисинин намазы доғрудур.


Једдинҹи шәрт: Намазын гылындығы јер һамар сәтһли олмалыдыр

Мәсәлә 1058. Намаз гыланын алныны гојдуғу јер дизләрини вә ајаг бармагларынын уҹуну гојдуғу јердән бир-биринә битишдирилмиш дөрд бармаг ениндән чох һүндүр, јахуд алчаг олмамалыдыр вә бу мәсәлә сәҹдә илә әлагәдар һөкмләр мөвзусунда тәфсилаты илә изаһ едиләҹәкдир.


Намаз јери илә бағлы диҝәр һөкмләр

Мәсәлә 1059.Намәһрәм киши вә гадынын хәлвәт бир јердә олмасы ҝүнаһа дүшәҹәкләрини еһтимал етдикләри тәгдирдә һарамдыр вә мүстәһәб еһтијатын тәләби будур ки, орада намаз гылмасынлар.


Мәсәлә 1060.Гина сајылан маһны ифа едилән, јахуд һәр һансы бир чалғы аләтиндә һарам мусиги ифа едилән бир јердә гылынан намаз батил дејил. Бахмајараг ки, бу гәбилдән олан мусигиләрә гулаг асмаг вә онлары ифа етмәк ҝүнаһдыр.


Намаз гылмағын мүстәһәб вә мәкруһ олдуғу јерләр

Мәсәлә 1061. Мүгәддәс Ислам шәриәтиндә намазы мәсҹиддә гылмаг чох төвсијә едилир вә бүтүн мәсҹидләрин ән үстүнү Мәсҹид әл-һарамдыр. Ондан сонра Мәсҹид ән-Нәби, сонра Куфә вә Бејт әл-Мүгәддәс мәсҹидләри, даһа сонра һәр шәһәрин ҹаме (мәркәзи, ән бөјүк) мәсҹиди, ардынҹа мәһәллә мәсҹиди вә даһа сонра базар мәсҹиди ҝәлир.


Мәсәлә 1062. Гадынлар үчүн исә ән јахшысы будур ки, намазларыны намәһрәм бахышындан горунмаг үчүн ән мүнасиб бир јердә гылсынлар, истәр бу јер ев олсун, истәр мәсҹид, истәрсә, башга бир јер. Бу һөкмдә ваҹиб намазла мүстәһәб намаз арасында бир фәрг јохдур.


Мәсәлә 1063. Имамларын (ә) һәрәминдә намаз гылмаг мүстәһәбдир, һәтта мәсҹиддә намаз гылмагдан даһа үстүн олдуғу сөјләнилир. Рәвајәт едилир ки, Мөминләрин әмири Һәзрәт Әлинин (ә) пак һәрәминдә гылынан намаз ики јүз мин намаза бәрабәрдир.


Мәсәлә 1064. Бир нечә јердә намаз гылмаг мәкруһдур. О ҹүмләдән: 1) һамамда; 2) шоранлыгда; 3) ајаг үстә дајанан, јахуд отуран инсанын мүгабилиндә; 4) ачыг гапынын мүгабилиндә; 5) ҝәлиб-ҝедән инсанлар үчүн нараһатчылыг төрәтмәдији тәгдирдә јол, проспект вә күчәдә (нараһатчылыг төрәтдији тәгдирдә исә нараһатчылыг ҝүнаһдыр); 6) од вә чырағын мүгабилиндә; 7) мәтбәхдә вә оҹаг(соба) олан истәнилән јердә; 8) идрар едилән гују вә чаланын мүгабилиндә; 9) үстү өртүлдүјү һал истисна олмагла руһу олан бир шејин шәкил вә һејкәли илә үзбәүз; 10) һәрчәнд, намаз гыланла үзбәүз олмаса да, ҹанлы бир варлығын шәкил вә һејкәли олан бир јердә; 11) ҹәнабәтли инсанын олдуғу отагда; 12) гәбирин мүгабилиндә; 13) гәбирин үзәриндә; 14) ики гәбир арасында; 15) гәбиристанлыгда; 16) мәсҹидин јахынлығында јашајан инсан үчүн үзүрлү бир сәбәб олмадан, мәсҹиддән башга бир јердә намаз гылмаг мәкруһдур.


Мәсәлә 1065.Инсанларын ҝәлиб-ҝетдији бир јердә намаз гылан, јахуд намаз заманы гаршысында бир инсан олан шәхсин өнүнә бир шеј гојмасы мүстәһәбдир вә тәсбеһ, әса, чубуг, јахуд кәндир дә гојса, кафидир.

Мәсҹидләр вә мүгәддәс зијарәтҝаһлар

Мәсҹид вә онун әмлакы илә бағлы иҹрасы ваҹиб олан һөкмләр

Мәсәлә 1066. Мәсҹидин дөшәмәсини, таваныны, дамыны, диварынын дахили тәрәфини, гапы вә пәнҹәрәләр кими мәсҹид бинасынын бир һиссәси сајылан јерләри нәҹасәтләмәк һарамдыр вә ким садалананларын нәҹасәтләндијини баша дүшәрсә, дәрһал һәмин јери пакламалы вә нәҹасәти арадан галдырмалыдыр. Мүстәһәб еһтијата әсасән, мәсҹид диварынын чөл тәрәфини дә нәҹасәтләмәк олмаз. Бунунла белә, әҝәр нәҹасәтләнәрсә, нәҹасәтин арадан галдырылмасы ваҹиб дејил. Лакин әҝәр диварын чөл тәрәфинин нәҹасәтләнмәси мәсҹидә гаршы һөрмәтсизлијә сәбәб оларса, һарамдыр вә нәҹасәтин һөрмәтсизлији арадан галдыраҹаг гәдәр тәмизләнмәси ваҹибдир.


Мәсәлә 1067. Мәсҹидин әмлакы һесаб едилән вә һал-һазырда мәсҹиддә истифадә едилән әшјалары, мәсәлән, мәсҹидин дөшәмәсинә сәрилән халчалары, ковролитләри, јахуд һәсирләри вә ја асылмыш пәрдәләри нәҹасәтләмәк һарам, нәҹасәтләндији тәгдирдә исә онлары пакламаг ваҹибдир. Лакин мәсҹидин әмлакы һесаб едилән, анҹаг һал-һазырда мәсҹиддә истифадә едилмәјән, мәсәлән, анбарда сахланылан бир әшјаны нәҹасәтләмәк һарам олса да, нәҹасәтли галмасы мәсҹидә гаршы һөрмәтсизлик һесаб едилән, јахуд она мадди зәрәр дәјмәси вә гијмәтинин уҹузлашмасы илә нәтиҹәләнән һаллар истисна олмагла, пакланмасы ваҹиб дејил.


Мәсәлә 1068. Әҝәр инсан мәсҹиди паклаја билмирсә, мәсҹидин пакланмасы онун үчүн ваҹиб сајылмыр. Лакин әҝәр нәҹасәти сахламаг һөрмәтсизлијә сәбәб оларса, башга бир шәхсә мәлумат вердији тәгдирдә бу ишин ҝөрүләҹәјини (мәсҹидин пакланаҹағыны) билдији, јахуд ваҹиб еһтијата әсасән, һәтта еһтимал етдији һалда мүтләг она мәлумат вермәлидир.


Мәсәлә 1069.Әҝәр мәсҹидин газылмадан, јахуд учурулмадан пакланмасы мүмкүн олмајан бир һиссәси нәҹасәтләнәрсә, ҹүзи газынты вә сөкүнтү тәләб олунан һалда, јахуд һөрмәтсизлијин арадан галдырылмасы үчүн ҝениш мигјасда газынты вә сөкүнтү ишләринин апарылмасындан башга чыхыш јолу олмадығы һалда һәмин јери газмаг, јахуд учурмаг лазымдыр, диҝәр һалларда исә учурулмасы (сөкүлмәси) еһтијата әсасән, јолверилмәздир. Һәмчинин әҝәр мәсҹидин пакланмасы үчүн ону тамамилә учурмагдан башга бир чыхыш јолу олмазса, мәсәлән, мәсҹид нәҹасәтли су, палчыг вә тикинти материаллары илә инша едилмиш оларса, һәрчәнд бир гисим инсанлар бәрпасы үчүн лазым олан вәсаити өдәмәјә һазыр олса белә, ону учурмағын ҹаизлији шүбһә доғурур (еһтијата әсасән, јолверилмәздир). Лакин мәсҹидин заһиринин (нәҹасәтли материалларла инша едилән дивар, таван вә дөшәмәнин мәсҹидин дахили тәрәфиндән сәтһинин) јујулмасы вә пакланмасы ваҹибдир.


Мәсәлә 1070.Мәсҹидин бир һиссәсинин пакламаг мәгсәдилә сөкүлмәси ҹаиз олан һалларда газылмыш јерин долдурулмасы вә учурулмуш јерин бәрпасы ваҹиб дејил. Лакин әҝәр мәсҹидин кәрпиҹи кими бир шеј нәҹасәтләнәрсә, мүмкүн олдуғу тәгдирдә јујулдугдан сонра әввәлки јеринә гојулмалыдыр.


Мәсәлә 1071.Әҝәр мәсҹидин һәсири, јахуд ковролити нәҹасәтләнәрсә, ону јумаг лазымдыр вә әҝәр нәҹасәтләнмиш јери кәсиб ҝөтүрмәк даһа мәгсәдәујғун оларса, һәмин һиссәни кәсиб ҝөтүрмәк лазымдыр. Лакин онларын өнәмли бир һиссәсинин кәсилиб ҝөтүрүлмәси, јахуд һәҹминин кичилмәсинә вә ја кејфијјәтинә хәләл ҝәлмәсинә сәбәб олаҹаг шәкилдә јујулмасы еһтијата әсасән, јолверилмәздир. Лакин истисна олараг, бу тәдбирләрин ҝөрүлмәмәси мәсҹидә гаршы һөрмәтсизлијә сәбәб олаҹағы тәгдирдә һөрмәтсизлији арадан галдырмаг үчүн бунлардан даһа аз зәрәрлә нәтиҹәләнәҹәк тәдбири сечмәк лазымдыр.


Мәсәлә 1072.Өзлүјүндә нәҹис олан бир шеји вә нәҹасәтләнмиш бир әшјаны мәсҹидә апармаг мәсҹидә гаршы һөрмәтсизлик оларса, һарамдыр. Һәтта мүстәһәб еһтијата әсасән, һөрмәтсизлик олмаса белә, өзлүјүндә нәҹис олан бир шеји мәсҹидә апармаг олмаз. Јалныз мәсҹидә дахил олан инсанын үзәриндә олан, бәдәниндәки, јахуд ҝејиминдәки јара ганы кими нәҹасәтләр истиснадыр.


Мәсәлә 1073. Мәсумларын (ә) һәрәмини нәҹасәтләмәк һарамдыр вә әҝәр онардан бири нәҹасәтләнәрсә, нәҹасәтли галмасы һөрмәтсизлик олдуғу тәгдирдә пакланмасы ваҹибдир. Һәтта мүстәһәб еһтијата әсасән, һөрмәтсизлик олмадығы тәгдирдә белә пакланмалыдыр. Бу мәсәләдә һәрәм дејәркән рөвзеји-мүнәввәрә, јәни мүгәддәс зәриһ вә гәбрин јерләшдији һиссә нәзәрдә тутулур. Диҝәр тағлар вә салонлар исә әҝәр мәсҹид дејилсә, јалныз һөрмәтсизлик олдуғу тәгдирдә онлары нәҹасәтләмәк һарам, пакламаг исә ваҹибдир.


Мәсәлә 1074.Ваҹиб еһтијата әсасән, мәсҹид гызылла вә мүстәһәб еһтијата әсасән, инсан вә һејван кими руһу кими олан варлыгларын тәсвири илә дә бәзәдилмәмәлидир.


Мәсәлә 1075. Әҝәр бир мәсҹид гәсб едиләрсә вә јериндә ев вә ја бу гәбилдән олан бир бина тикиләрсә, јахуд артыг мәсҹид адландырылмајаҹаг шәкилдә сөкүләрсә, нәҹасәтләнмәси һарам дејил вә пакланмасы да ваҹиб дејил.


Мәсәлә 1076. Мәсҹид учса белә, онун әразисини сатмаг, јахуд һәр һансы мүлкијјәтин, күчә вә проспектләрин әразисинә дахил етмәк олмаз.


Мәсәлә 1077. Иҹарәјә ҝөтүрүлмүш торпаг саһәләриндә инша едилән мәсҹидләр, јахуд вәгф торпагларында (мәсәлән, Һәзрәт Ризаја (ә) вәгф олунмуш торпагларда) шәриәтә әсасән сәлаһијјәтли шәхсин иҹазәси илә инша едилән мәсҹидләрә мәсҹид һөкмү шамил олунмур вә онлар намазхана һесаб едилир.


Мәсәлә 1078. Мәсҹидин гапы, пәнҹәрә вә диҝәр әшјларыны сатмаг һарамдыр вә әҝәр мәсҹид учарса (јахуд сөкүләрсә), сөзүҝедән әшјалар һәмин мәсҹидин тәмириндә истифадә едилмәли, һәмин мәсҹид үчүн истифадәјә јарарлы олмадығы тәгдирдә исә диҝәр мәсҹидләр үчүн истифадә едилмәлидир. Лакин әҝәр диҝәр мәсҹидләр үчүн дә истифадәјә јарарлы олмазса, онлары сатмаг вә пулуну мүмкүн олдуғу тәгдирдә һәмин мәсҹидин, әкс тәгдирдә исә диҝәр бир мәсҹидин тәмиринә сәрф етмәк олар.


Мәсҹидлә әлагәдар мүстәһәб вә мәкруһ мәгамлар

Мәсәлә 1079. Мәсҹид инша етмәк мүстәһәбдир вә нә гәдәр даһа мүнасиб, мүсәлманларын даһа чох јарарлана биләҹәји бир јердә инша едиләрсә, бир о гәдәр јахшыдыр. Һәмчинин, учмаг тәһлүкәси олан бир мәсҹиди тәмир етмәк мүстәһәбдир. Әҝәр мәсҹид тәмир едилә билмәјәҹәк шәкилдә учарса, ону сөкүб јенидән инша етмәк олар. Һәтта учмајан, анҹаг инсанларын тәләбаты илә әлагәдар олараг ҝенишләндирилмәсинә еһтијаҹ дујулан бир мәсҹиди дә сөкүб јериндә даһа бөјүк бир мәсҹид инша етмәк олар. Лакин бурада ашағыдакы мәгамлары нәзәрә алмаг лазымдыр:

a) Әҝәр мәсҹиддә еһтијаҹ дујулан ҝенишләндирмә ишләри үчүн ону тамамилә сөкмәк тәләб олунмурса, зәрури олан гәдәр сөкүнтү ишләри илә кифајәтләнмәк лазымдыр. Мәсәлән, әҝәр мәсҹидин бир тәрәфиндә јерләшән торпаг саһәсини мәсҹидә әлавә етмәк истәниләрсә вә мәсҹидин әразисинин бу гајдада ҝенишләндирилмәси үчүн мәсҹидлә онун арасындакы дивары ҝөтүрмәк кифајәт едирсә, һәмин мәсҹиди учурмаг олмаз вә бу һалда сөзүҝедән диварын сөкүлмәси илә кифајәтләнмәк лазымдыр.

b) Мәсҹид бинасынын јениләнмәси бу гәбилдән олан тикилиләрин иншасы вә бәрпасы үчүн тәләб олунан вахтдан даһа узун бир мүддәт әрзиндә мәсҹидин фәалијјәтини дајандырмасы илә нәтиҹәләнмәмәлидир. Беләликлә, мәсҹид бинасы сөкүлдүјү тәгдирдә мәсҹидин фәалијјәтини нормал сајыландан даһа узун мүддәт әрзиндә дајандырмасына сәбәб олаҹаг һәр һансы бир сәһләнкарлыға јол вермәк ҹаиз дејилдир.

c) Мәсҹидин тикинтиси үчүн тәләб олунан мадди вәсаитин нормал сајылан мүддәт әрзиндә тәмин едиләҹәјинә даир јәгинлик, јахуд архајынлыг һасил едилмәлидир. Беләликлә, әҝәр мәсҹид тикинтиси үчүн тәләб олунан вәсаитин тәмин едилмәмәси илә әлагәдар олараг мәсҹидин нормал сајылан мүддәт әрзиндә инша едиләҹәјинә зәманәт јохдурса, мәсҹиди сөкмәк ҹаиз дејилдир.

d) Гәдим тарихә малик олан вә мәдәни ирсин тәркиб һиссәси сајылан тикилиләрин сөкүлмәсинә иҹазә верилмир.


Мәсәлә 1080. Мәсҹиди тәмизләмәк вә ишыгландырмаг мүстәһәбдир. Мәсҹидә ҝетмәк истәјән шәхсин әтирләнмәси, тәмиз, еһтишамлы вә дәјәрли бир либас ҝејинмәси, ајаггабысынын алтынын нәҹасәтли, јахуд чиркли олмадығына әмин олмаг үчүн ону јохламасы, мәсҹидә дахил оларкән өнҹә сағ ајағы, чыхаркән исә өнҹә сол ајағы илә аддым атмасы, һәмчинин, мәсҹидә һамыдан өнҹә дахил олуб һамыдан сонра тәрк етмәси мүстәһәбдир.


Мәсәлә 1081.Инсанын мәсҹидә дахил оларкән мәсҹидә салам вә еһтирам нијјәти илә ики рүкәт намаз гылмасы мүстәһәбдир вә әҝәр башга бир ваҹиб, јахуд мүстәһәб намаз да гылса, кифајәтдир.


Мәсәлә 1082.Мәсҹидә тез-тез ҝетмәк вә кимсәнин намаз гылмадығы бир мәсҹиди зијарәт етмәк мүстәһәбдир.


Мәсәлә 1083. Мүстәһәбдир ки, инсан етинасызлыг сәбәби илә мәсҹидә ҝәлмәјән шәхслә достлуг әлагәси гурмасын, онунла бир сүфрә архасында әјләшмәсин, ишләрдә онунла мәсләһәтләшмәсин, онунла гоншу олмасын, ондан гыз алыб, она гыз вермәсин.


Мәсәлә 1084.Зәрурәт олмадан мәсҹиддә јатмаг, дүнјәви ишләр һаггында сөһбәт етмәк, алгы-сатгы вә сәнәткарлыгла илә мәшғул олмаг, нәсиһәт вә бәнзәр мәзмун еһтива етмәјән шеирләр охумаг мәкруһдур. Һәмчинин, инсанын ағыз вә бурун селијини, синәсиндән ҝәлән (бәлғәм кими) ифразатлары мәсҹидә төкмәси мәкруһ, һәтта бәзи һалларда һарамдыр. Һабелә, инсанын мәсҹиддә итирдији бир шеји ахтарараг сәсини јүксәлтмәси дә мәкруһдур. Лакин азан үчүн сәсин уҹалдылмасына мәһдудијјәт гојулмур.


Мәсәлә 1085.Дәлинин мәсҹидә бурахылмасы мәкруһдур. Һәмчинин, мәсҹидин еһтирамыны сахламајан, намаз гыланлар үчүн нараһатчылыг төрәдән, јахуд мәсҹиди нәҹасәтләјәҹәји еһтимал олунан һәдди-бүлуға чатмамыш ушағын мәсҹидә бурахылмасы да бу гәбилдәндир. Диҝәр һалларда исә ушағын мәсҹидә бурахылмасына мәһдудијјәт гојулмур. Һәтта ушагларын мәсҹидә ҝәлмәсинин онларда намаза вә мәсҹидә гаршы рәғбәтин јаранмасына сәбәб олмасы кими бәзи һалларда даһа мәгсәдәујғун олуб тәгдирәлајиг бир әмәл кими гијмәтләндирилир. Соған, сарымсаг вә бу гәбилдән олан гидалар гәбул едәрәк ағыз гохусу инсанлары нараһат едән бир шәхсин мәсҹидә ҝетмәси мәкруһдур.


Мәсҹид вә мүгәддәс зијарәтҝаһларда јер тутмаг вә онлардан диҝәр истифадә һаллары

Мәсәлә 1086.Һәр бир мүсәлман мәсҹиддә ибадәт едә, намаз гыла вә мәсҹидә мүнасиб олмајан һаллар истисна олмагла диҝәр бир шәкилдә јарарлана биләр вә бүтүн мүсәлманлар мәсҹиддән истифадә хүсусунда бәрабәрһүгуглудур. Беләликлә, әҝәр бир шәхс намаз, ибадәт, Гуран гираәти, дуа, тәдрис, моизә вә диҝәр јахшы мәгсәдләр үчүн мәсҹидин һәр һансы бир һиссәсиндә башгаларындан әввәл јер тутарса, һеч кәсин ону нараһат етмәјә һаггы јохдур вә кимсә ону һәмин јердән узаглашдыра, јахуд орада јер тутдуғуну ҝөстәрмәк үчүн гојдуғу әламәт вә нишанәни кәнара ата билмәз. Бу һөкмдә даһа өнҹә ҝәлән шәхсин мәгсәдинин сонрадан ҝәлән шәхсин һәмин јердән истифадә мәгсәди илә үст-үстә дүшүб-дүшмәмәсинин фәрги јохдур. Әлбәттә, үст-үстә дүшмәдији тәгдирдә Мәсҹид әл-һарамын тәваф үчүн нәзәрдә тутулмуш һиссәсиндә тәвафын диҝәр әмәлләрдән, диҝәр мәсҹидләрдә исә намазын диҝәр ҹаиз ҝөрүлән иш вә јарарланмалардан үстүн вә өнәмли олмасы еһтимал едилир. Беләликлә, ваҹиб еһтијата әсасән, бу гәбилдән олан һалларда өнҹә ҝәлән шәхс һәмин јери сонрадан ҝәлән шәхс үчүн бошалтмалыдыр.


Мәсәлә 1087. Әҝәр инсан намаз үчүн бир әламәт вә нишанә гојараг, мәсәлән, дәстәмаз алмаг үчүн һәмин јери тәрк едәрсә вә онун ҝәлишиндән өнҹә ҹамаат намазы башлајарса, башга бир шәхс орада јалныз әламәти гојанын ҹамаат намазына гошулмаг имканыны (һәтта нөвбәти рүкәтләрдә белә) итирәнәдәк гајытмајаҹағына архајын олдуғу тәгдирдә ҹамаат намазы гыла биләр вә бу һалда әҝәр әламәти гојан шәхс нөвбәти намаза ҝәлиб чатарса, онун өнҹүллүк һаггына саһиб олмасы, нәзәримизҹә, сабит дејил. Лакин әҝәр инсан әламәти гојанын һәмин рүкәтдә, јахуд сонракы рүкәтләрдә гајыдаҹағына әминдирсә, јахуд буну еһтимал едирсә, бу һаггы өзүндә сахлајыр.


Мәсәлә 1088.Мәсҹиддә рөвзәханлыг үчүн чадыр гурулар, јерә халчалар дөшәнәр, һәр тәрәфә гара парчалар асылар, чај вә бу гәбилдән олан еһсанлар үчүн лазым олан шејләр мәсҹидә ҝәтириләрсә, бу ишләрин мәсҹидә зәрәр јетирмәдији вә намаз гылмаға да мане олмадығы тәгдирдә бу хүсусда еһтијата лүзум јохдур.


Мәсәлә 1089. Үмумијјәтлә, мәсҹиддә бәзи филмләрин нүмајиши, јахуд бәзи идман вә тәмринләрин иҹрасы, һабелә бәзи јашајыш мәнтәгәләриндә мүшаһидә едилдији кими мәсҹиддән мусиги јајымланмасы кими мәсҹидин статусуна вә мөвгејинә ујғун олмајан вә үрфән мәсҹидә гаршы һөрмәтсизлик һесаб едилән һәрәкәтләрдән һәтта бу һәрәкәтләр өз-өзлүјүндә ҹаиз олса белә, чәкинмәк лазымдыр.

Азан вә игамә

Мәсәлә 1090. Киши вә гадын үчүн ҝүндәлик ваҹиб намазлардан (јөвмијјә намазлардан) өнҹә азан, ардынҹа да игамә охумаг мүстәһәбдир. Әда (вахты әрзиндә гылынан) намаз үчүн, хүсусән, сүбһ вә мәғриб намазлары үчүн азан вә игамә охумаға даһа чох тәкид едилмишдир. Һәмчинин, кишиләрин азан вә игамә охумасы даһа чох төвсијә едилир. Һәтта мүстәһәб еһтијат кишиләрин игамәдән имтина етмәмәсини тәләб едир.


Мәсәлә 1091. Ајәт вә мүстәһәбби намазлар  кими ҝүндәлик олмајан диҝәр ваҹиб намазлар үчүн азан вә игамә охумаг шәриәтә әсасланмыр. Амма ҹамаатла гылындығы һалда  Фит вә Гурбан  үч дәфә ,,Әссалат”  демәк мүстәһәбдир.


Мәсәлә 1092. Инсанлара намаз вахтынын башладығыны билдирмәк үчүн азан охумаг олар вә буна “билдириш азаны” дејилир. Билдириш азаны вахтын башланғыҹында охунмалы вә мүәззини (азаны охујан) киши олмалыдыр, лакин бу азанын доғру сајылмасы үчүн гәсди-гүрбәт (Аллаһа јахынлашмаг нијјәти) шәрт дејил.


Азан вә игамәнин мәтни

Мәсәлә 1093. Азан он сәккиз ҹүмләдән ибарәтдир: “Аллаһу әкбәр” (дөрд дәфә), “Әшһәду ән ла илаһә илләллаһ”, “Әшһәду әннә Муһәммәдән рәсулуллаһ”, “Һәјјә әләс-сәлат”, “Һәјјә әләл-фәлаһ”, “Һәјјә әла хејрил-әмәл”, “Аллаһу әкбәр”, “Ла илаһә илләллаһ” (һәр бири ики дәфә). Игамә исә он једди ҹүмләдән ибарәтдир. Ону охумаг үчүн азанын әввәлиндән ики “Аллаһу әкбәр”, сонундан бир “Ла илаһә илләллаһ”ы ихтисар етмәк вә “Һәјјә әла хејрил-әмәл”дән сонра ики дәфә “Гәд гамәтис-сәлат” әлавә етмәк лазымдыр.


Мәсәлә 1094. “Әшһәду әннә Әлијјән вәлијјуллаһ”, “Әшһәду әннә Әлијјән әмирул-муминин”, “Әшһәду әннә Әлијјән әмирул-мумининә вә вәлијјуллаһ”, јахуд “Әшһәду әннә Әлијјән әмирәл-мумининә вәлијјуллаһ” ифадәләри азан вә игамәнин тәркиб һиссәси дејил. Һәрчәнд Һәзрәт Әли ибн Әбу Талибин Аллаһын вәлиси вә мөминләрин әмири олмасыны играр етмәк өз-өзлүјүндә мүстәһәбдир вә севимли Пејғәмбәримизин (с) Аллаһын елчиси олдуғуна шаһидлији камилләшдирән бир игрардыр. Беләликлә, “Әшһәду әнә Муһәммәдән рәсулуллаһ”дан сонра тәркиб һиссәси кими нәзәрдә тутулмадан Аллаһа јахынлашмаг нијјәти илә дејилмәси јахшыдыр.


Мәсәлә 1095. Мүсафир вә тәләсән шәхс азан вә игамәнин ҹүмләләринин һәр бирини бир дәфә дејә биләр.


Азан вә игамәнин тәрҹүмәси

“Аллаһу әкбәр” – Аллаһ (вәсф едилдијиндән) даһа бөјүкдүр!


“Әшһәду ән ла илаһә илләллаһ” –Шәһадәт (играр, тәсдиг) едирәм ки, Аллаһдан башга бир танры јохдур!


“Әшһәду әннә Муһәммәдән рәсулуллаһ” – Шәһадәт едирәм ки, Муһәммәд Онун елчисидир!


“Әшһәду әннә Әлијјән әмирул-мумининә вә вәлијјуллаһ” – Шәһадәт едирәм ки, Әли мөминләрин әмири вә Аллаһын вәлисидир!


“Һәјјә әләс-сәлат” – Намаза тәләс!


“Һәјјә әләл-фәлаһ” – Гуртулуша тәләс!


“Һәјјә әла хејрил-әмәл” –Ән хејирли әмәлә тәләс!


“Гәд гамәтис-сәлат” – Артыг намаз башламышдыр!


“Ла илаһә илләллаһ” – Аллаһдан башга танры јохдур!


Азан вә игамә илә бағлы шәртләр

Мәсәлә 1096.Билдириш азанынын хүсусијјәтләри 1092-ҹи мәсәләдә гејд едилмишдир. Анҹаг намаз азан вә игамәсинин дә нөвбәти мәсәләләрдә изаһ едиләҹәк бир сыра шәртләри вардыр.


1, 2 вә 3-ҹү шәртләр: Азан вә игамәни охујан шәхс агил вә иснаәшәри шиә олмалы, һәмчинин кишиләр үчүн азан вә игамә охујан шәхс киши олмалыдыр

Мәсәлә 1097.Азан вә игамә охујан шәхсин азан вә игамәси агил вә иснаәшәри шиә олдуғу вә әҝәр кишиләрин ҹамаат намазы үчүн азан вә игамә охујурса, өзү дә киши олдуғу тәгдирдә доғрудур.


Лакин һәдди-бүлуға чатмаг азан үчүн шәрт дејил. Әҝәр инсан мүмәјјиз (јахшы илә писи ајырд едә билән) һәдди-бүлуға чатмамыш бир ушағын азаныны ешидәрсә, јахуд һекајәт едәрсә вә ја белә бир ушаг ҹамаат намазы үчүн азан охујарса, онунла кифајәтләнмәк олар. Анҹаг ваҹиб еһтијата әсасән, һәдди-бүлуға чатмамыш мүмәјјиз ушағын охудуғу игамә илә кифајәтләнмәк олмаз.


Гејд етмәк лазымдыр ки, һәдди-бүлуға чатмајан мүмәјјиз ушағын өз намазы үчүн охудуғу азан вә игамә, шүбһәсиз, кафидир.


4, 5 вә 6-ҹә шәртләр: Нијјәт (Аллаһа јахынлашмаг мәгсәди вә ихлас) илә охунмалы, бир нечә намаз гылындыгда һансы намаз үчүн охундуғу мүәјјәнләшдирилмәли вә дүзҝүн охунмалыдыр

Мәсәлә 1098.Намазын азан вә игамәсинин бүтүн ҹүмләләри Аллаһа јахынлашмаг нијјәти вә ихласла, һәмчинин әрәбҹә дүзҝүн тәләффүзлә охунмалыдыр. Әҝәр бир нечә намаз гылынарса, һансы намаз үчүн охундуғу мүәјјәнләшдирилмәлидир. Мәсәлән, әда вә гәза намазы гылмаг нијјәтиндә олан шәхс охудуғу азан вә игамәнин һансы намаз үчүн олдуғуну, јахуд бир нечә гәза намазы гылмаг нијјәтиндә олан шәхс охудуғу азан вә игамәнин мәһз һансы гәза намазы үчүн олдуғуну мүәјјәнләшдирмәлидир.


7-ҹи шәрт: Ардыҹыллыға риајәт едилмәлидир

Мәсәлә 1099. Игамә азандан сонра охунмалыдыр. Буна әсасән, әҝәр инсан гәсдән, јахуд сәһвән вә ја мәлуматсызлыгдан игамәни азандан өнҹә охујарса, бу мүстәһәбләри (азан вә игамәни) доғру гајдада иҹра етмәк үчүн игамәни азандан сонра јенидән охумалыдыр.


Мәсәлә 1100. Азанын вә игамәнин ҹүмләләри арасында ардыҹыллыға риајәт едилмәлидир. Буна әсасән, әҝәр инсан азан вә игамәнин сөзләрини ардыҹыллыға риајәт етмәдән охујарса, мәсәлән, “Һәјјә әләл-фәлаһ”ы “Һәјјә әләс-сәлат”дан өнҹә дејәрсә, ардыҹыллығын позулдуғу јердән тәкрарән охумаға башламалыдыр. Лакин мүвалатын позулдуғу (ҹүмләләр арасында һәддән зијадә фасилә верилдији) һалда азан вә ја игамә башдан охунмалыдыр.


8-ҹи шәрт: Мүвалата риајәт едилмәлидир

Мәсәлә 1101.Азан вә игамәнин ҹүмләләри арасында чох фасилә верилмәмәлидир вә әҝәр онлар арасында гәдәр нормал сајылан һәддән артыг фасилә вериләрсә, белә ки, азан вә игамә позуларса вә үрфән “бу шәхс азан вә ја игамә охујур” дејилә билмәзсә, белә бир азан вә игамә кафи сајылмыр.


Мәсәлә 1102. Инсан азанла игамә арасында фасилә вермәмәлидир вә әҝәр онлар арасында охудуғу азан һәмин игамәнин азаны һесаб едилмәјәҹәк гәдәр фасилә верәрсә, намаз үчүн кафи дејил. Лакин 1120-ҹи мәсәләдә гејд едиләҹәк һалларда верилән фасилә мүвалаты позмур. Һәмчинин, әҝәр инсан азан вә игамә илә намаз арасында охудуглары һәмин намазын азан вә игамәси сајылмајаҹаг гәдәр фасилә верәрсә, кафи дејил.


9-ҹу шәрт: Намазын вахты башладыгдан сонра охунмалыдыр

Мәсәлә 1103. Азан вә игамә намазын вахты башладыгдан сонра охунмалыдыр вә әҝәр гәсдән, јахуд унутганлыгдан вахт башламадан охунарса, батилдир. Лакин вахтын намаз әснасында башладығы һалда истисна олараг һәмин намазын доғрулуғуна һөкм олунур вә бу мәсәлә 1418-ҹи мәсәләдә изаһ едиләҹәкдир.


10-ҹу шәрт: Игамә ајаг үстә охунмалыдыр

Мәсәлә 1104. Игамәнин доғру олмасы үчүн мүмкүн олдуғу тәгдирдә инсан ону ајаг үстә охумалыдыр. Лакин азан заманы ајаг үстә олмаг мүстәһәбдир.


11-ҹи шәрт: Игамә, ваҹиб еһтијата әсасән, тәһарәтли һалда охунмалыдыр

Мәсәлә 1105. Инсан игамә охујаркән, ваҹиб еһтијата әсасән, гүсллү, дәстәмазлы, јахуд тәјәммүмлү олмалыдыр (вәзифәсинә ујғун олараг бунлардан бирини иҹра етмиш олмалыдыр). Лакин азанда бу шәртә риајәт етмәк мүстәһәбдир.


12-ҹи шәрт: Азан вә игамә гина тәрзи илә охунмамалыдыр

Мәсәлә 1106. Әҝәр азан вә игамәдә сәс гина һесаб едиләҹәк шәкилдә боғазда дәјишдириләрсә, јәни ејш-ишрәт мәҹлисләринә мүнасиб бир авазла азан вә игамә охунарса, һарам, гина олмадығы тәгдирдә исә мәкруһдур.


Азанын мүстәһәблијини итирдији һаллар

Мәсәлә 1107.Намаз гыланын мүштәрәк бир вахты олан ики намазы (зөһр вә әср намазларыны, јахуд мәғриб вә иша намазларыны) ардыҹыл гылдығы бүтүн һалларда әҝәр биринҹи намаз үчүн азан охумушдурса, ики намазын ардыҹыл гылынмасынын јахшы олуб-олмамасындан асылы олмајараг сонракы намазын азаны мүстәһәблијини итирир. Мисал олараг, әрәфә ҝүнү (зүлһиҹҹә ајынын 9-ҹү ҝүнү) һәтта Әрәфатда олмадыгда белә зөһр вә әср намазларыны зөһр намазынын фәзиләт вахтында, һәмчинин Гурбан бајрамы ҝеҹәси Мәшәр әл-һарамда олан шәхсин мәғриб вә иша намазларыны иша намазынын фәзиләт вахтында ардыҹыл гылмасы мүстәһәбдир.


Инсан гејд едилән һалларда ики намазы ардыҹыл гыларса вә икинҹи намаз үчүн азан охумаг истәјәрсә, ваҹиб еһтијата әсасән, икинҹи намазын азаныны рәҹаән (саваб үмиди илә) охумалы, шәриәтә ујғунлуг нијјәти илә охумамалыдыр. Һәтта, ваҹиб еһтијата әсасән, мисал олараг ҝөстәрилән ики һалда, јәни Әрәфә ҝүнү вә Мәшәр әл-һарамда - гејд едилән шәртләрлә - шәриәтәујғунлуг нијјәти олмадан рәҹаән дә охумамалыдыр.


Гејд етмәк лазымдыр ки, азанын бу һалларда мүстәһәблијини итирмәси ики намаз арасында чох фасилә вермәмәк шәртинә бағлыдыр. Лакин онларын арасында нафилә намазы гылмаг вә дуалар охумагла јаранан фасиләнин зијаны јохдур.


Азан вә игамәнин мүстәһәблијини итирдији һаллар

Мәсәлә 1108. Ҹамаат намазы үчүн азан вә игамә охунарса, һәмин ҹамаатла бирҝә намаз гылан шәхсин, һәрчәнд ешитмәсә белә, азан вә игамә охумасына лүзум јохдур вә бу хүсусда ҹамаат намазынын артыг башламыш олмасы илә башламаг әрәфәсиндә олмасы арасында һеч бир фәрг јохдур. Һәмчинин, ҹамаат намазынын башламасына аз галдығы һалда имамын, јохса мәмумларын ҝәлиб ҹамаата гошулмасы арасында һеч бир фәрг јохдур. Истәнилән тәгдирдә бу һалларда, ваҹиб еһтијата әсасән, намаз гылан шәхс шәриәтә ујғунлуг нијјәти илә өз намазы үчүн азан вә игамә охумамалыдыр.


Мәсәлә 1109. Әҝәр инсан намаз гылмаг үчүн мәсҹидә ҝедәр вә ҹамаат намазынын баша чатдығыны ҝөрәрсә, сыралар позулмајынҹа вә ҹамаат дағылышмајынҹа сонракы мәсәләдә изаһ едиләҹәк шәртләрлә өз намазы үчүн азан вә игамә охумаја биләр, јәни онларын икисини дә охумаг артыг тәкид олунмуш мүстәһәб бир иш сајылмыр. Һәтта әҝәр азан охумаг истәјәрсә, јахшы олар ки, ону аста сәслә охусун вә әҝәр башга бир ҹамаат намазы тәшкил етмәк истәјәрсә, азан вә игамә охумамалыдыр.


Мәсәлә 1110. Әввәлки мәсәләдә гејд едилән һалларда алты шәртлә азан вә игамә мүстәһәблијини итирир:

1) Ҹамаат намазы мәсҹиддә гылынмалыдыр вә бу һөкм мәсҹиддән башга јерләрә шамил едилмир.

2) Һәмин намаз үчүн артыг азан вә игамә охунмуш олмалыдыр.

3) Ҹамаат намазы батил олмамалыдыр. Мәсәлән, әҝәр имам адил олмазса вә мәмумлар да бундан хәбәрдар оларса, азан вә игамә мүстәһәблијини итирмир.

4) Онун намазы илә ҹамаат намазы бир јердә олмалыдыр. Беләликлә, әҝәр ҹамаат намазы мәсҹидин дахилиндә гылынарса, о исә мәсҹидин дамында намаз гылмаг истәјәрсә, азан вә игамә охумасы мүстәһәбдир.

5) Һәм ҹамаат намазы, һәм дә онун намазы әда олмалыдыр. Беләликлә, әҝәр ҹамаат намазы, јахуд онун намазы вә ја һәр икиси гәза намазы оларса, азан вә игамә мүстәһәблијини итирмир. Әлбәттә, бу һалда тәкбашына намаз гылан шәхсин гылдығы намаз һәрчәнд гәза намазы олса да, онун үчүн азанын мүстәһәблијини итирмәси бәид
 дејил.

6) Онун намазы илә ҹамаат намазынын вахты мүштәрәк олмалыдыр. Мәсәлән, һәр икиси зөһр, јахуд һәр икиси әср намазы гылмалыдыр, јахуд ҹамаат намазы зөһр намазы олмалы вә о әср намазыны гылмалыдыр, ја да әксинә олмалыдыр. Лакин әҝәр ҹамаат һалында гылынан әср намазы намаз вахтынын сонунда гылынарса, һәмин ҹамаат намазынын сыралары һәлә позулмамышдырса вә о, мәғриб азанынын башладығы вахт мәғриб намазыны гылмаг истәјирсә, азан вә игамә мүстәһәблијини итирмир.


Мәсәлә 1111.Әҝәр инсан әввәлки мәсәләдә садаланан шәртләрдән үчүнҹүсү хүсусунда шәкк едәрсә, јәни ҹамаат намазынын доғру олуб-олмадығына шәкк едәрсә, доғрулуг еһтималы әсас ҝөтүрүлүр (намаз доғру һесаб едилир) вә нәтиҹәдә азан вә игамә онун үчүн мүстәһәблијини итирир. Лакин әҝәр диҝәр беш шәртдән һәр һансы бири хүсусунда шәкк едәрсә, јахуд сыраларын үрфән позулмуш сајылыб-сајылмамасына шәкк едәрсә, ваҹиб еһтијата әсасән, азан вә игамәни охумалыдыр. Анҹаг әҝәр икинҹи намаз ҹамаат һалында гылынарса, азан вә игамәни рәҹа нијјәти илә демәк лазымдыр.

Мәсәлә 1112.Башгасынын охудуғу азан вә игамәни ешидән шәхс сөзләри онунла бирҝә дејиб-демәмәсиндән асылы олмајараг һәмин азан вә игамә илә гылмаг истәдији намаз арасында чох фасилә олмазса вә ешитдији илк андан етибарән намаз гылмаг нијјәтиндә оларса, һәмин шәхсин азан вә игамәси илә кифајәтләнә биләр. Лакин бу һөкм, еһтијата әсасән, јалныз имамынын, јахуд јалныз мәмумларынын азаны ешитдији ҹамаат намазына шамил олунмамалыдыр. Һәмчинин, әҝәр инсан азан вә игамәнин бир һиссәсини ешитмәзсә, ешитмәдији ҹүмләләри өзү дејә биләр вә азанла игамә, һабелә онларын ҹүмләләри арасындакы ардыҹыллыға риајәт едилмәси шәрти илә белә бир азан вә игамә илә кифајәтләнә биләр. Азан вә игамәни ешитмәк хүсусунда тәсадүфән ешитмәклә мәгсәдли шәкилдә динләмәк арасында һеч бир фәрг јохдур.


Мәсәлә 1113.Әҝәр киши гадынын азан вә игамәсини һәзз алмаг мәгсәди илә динләјәрсә, ҝүнаһ едир вә азан вә игамә онун үчүн мүстәһәблијини итирмир. Һәтта, ваҹиб еһтијата әсасән, гадынын азан вә игамәсини һәзз мәгсәди олмадан ешитмәклә дә кифајәтләнмәмәлидир. Һәмчинин, даһа өнҹә гејд едилдији кими, ваҹиб еһтијата әсасән, киши иштиракчылары бир гадынын мәһрәмләри олан ҹамаат намазында да һәмин гадынын охудуғу азан вә игамә илә кифајәтләнмәк олмаз.


Азан вә игамә илә әлагәдар диҝәр һөкмләр

Мәсәлә 1114.Әҝәр инсан игамәни охумаға башламаздан өнҹә азаны охујуб-охумадығына шәкк едәрсә, азаны охумалыдыр. Лакин әҝәр игамә әснасында азан охујуб-охумадығына шәкк едәрсә, азан охумасы лазым дејил.


Мәсәлә 1115.Әҝәр инсан азан вә ја игамә әснасында бир һиссәни демәздән өнҹә ондан әввәлки һиссәни дејиб-демәдијинә шәкк едәрсә, дејиб-демәдијинә шәкк етдији һиссәни демәлидир. Лакин әҝәр азан вә игамәнин бир һиссәсини дејәркән ондан әввәлки бир һиссәни дејиб-демәдијинә шәкк едәрсә, һәмин һиссәни демәси лазым дејил.


Азан вә игамәнин мүстәһәбләри

Бөјүк фәгиһләр (Аллаһ онлардан разы олсун!) азан вә игамә үчүн бир сыра мүстәһәбләр ачыгламышдыр. Онлардан бәзиләри гаршыдакы мәсәләләрдә гејд едиләҹәкдир.

Мәсәлә 1116. Билдириш азаныны охумаг үчүн сечилән шәхсин адил, намаз вахтларыны дүзҝүн билән бир инсан олмасы, сәсинин ҝур олмасы вә азаны һүндүр бир јердә охумасы мүстәһәбдир.


Мәсәлә 1117. Башгасынын билдириш, јахуд ҹамаат намазы үчүн охудуғу азаны ешидән шәхсин ешитдији һәр һиссәни аста сәслә тәкрарламасы мүстәһәбдир вә буна “азанын һекајәт едилмәси” дејилир. Һәмчинин, ҹамаат намазы үчүн игамә охујан шәхсин игамәсини һекајәт етмәк мүстәһәбдир. Лакин даһа јахшы олар ки, игамә охујан шәхс “Гәд гамәтис-сәлат” дедикдә ешидән: “Аллаһуммә әгимһа вә әдимһа вәҹәлни мин хејри салиһи әһлиһа” – десин. Тәкбашына намаз гылан шәхсин охудуғу азан, јахуд игамәни һекајәт етмәјин мүстәһәблији шүбһә доғурур, лакин ону рәҹаән һекајәт етмәк олар.


Мәсәлә 1118. Инсанын азан охујаркән үзү гибләјә дајанмасы, дәстәмазлы, јахуд гүсллү олмасы, ики бармағыны ики гулағына гојмасы, сәсини уҹалтмасы вә узатмасы, азанын ҹүмләләри арасында фасилә вермәси вә онларын арасында данышмамасы мүстәһәбдир.


Мәсәлә 1119. Инсанын бәдәнинин игамә охујаркән һәрәкәтсиз олмасы, ону азандан аста сәслә охумасы, ҹүмләләрини бир-биринә бирләшдирмәмәси, лакин онларын арасында азанын ҹүмләләри арасында олдуғу гәдәр фасилә вермәмәси мүстәһәбдир.


Мәсәлә 1120.Азан илә игамә арасында бир аддым атараг һәрәкәт етмәклә, бир гәдәр отурмагла, сәҹдә етмәклә, зикр етмәклә, мәсәлән, “Сүбһанәллаһ” демәклә, дуа охумагла, бир гәдәр сүкут етмәклә, бир кәлмә сөз данышмагла, јахуд ики рүкәт намаз гылмагла фасилә вермәк мүстәһәбдир. Лакин сүбһ намазынын азан вә игамәси арасында данышмагла фасилә вермәк мүстәһәб дејил.


Мәсәлә 1121. Азан вә игамә охумағын гадынлар үчүн ајрыҹа бир мүстәһәб иш олмасы бәид дејил. Беләликлә, гадынларын азан вә игамәни охумамасы онларын намазынын али камал дәрәҹәсини итирмәсинә сәбәб олмур. Һәмчинин, гадынлар азандан јалныз тәкбир вә шәһадәтејнлә, һәтта тәкҹә шәһадәтејнлә дә кифајәтләнә биләрләр. Һабелә, игамәдә “Аллаһу әкбәр, Әшһәду ән ла илаһә илләллаһ вә әннә Муһәммәдән әбдуһу вә рәсулуһ” демәклә дә кифајәтләнә биләрләр. Һәрчәнд, даһа јахшы олар ки, азан вә игамәни бүтөвлүклә десинләр.


Намаз мәсәләләринә ҝириш

Мәсәлә 1122. Намазла бағлы мәсәләләр бир тәснифатла дөрд гисимә бөлүнүр:

1) Намазын мүгәддиматы(мүгәддимәләри, ҝиришләри, һазырлыг тәдбирләри) – намаз гыланын намаздан өнҹә риајәт етмәли олдуғу мәсәләләрдир. Намазын мүгәддиматы 883-ҹү мәсәләдә садаланмыш вә онларла бағлы һөкмләр кечмиш мәсәләләрдә ачыгланмышдыр.

2) Намазын мугаринаты (ичиндәкиләр, мөһтәвасы) –нијјәт вә тәкбирәт әл-еһрамдан саламадәк намазын өзүнә аид олан мәсәләләрдир. Онлардан бәзиләринин иҹрасы ваҹибдир вә онлара намазын ваҹибаты дејилир. Бәзиләри мүстәһәб, бәзиләри исә мәкруһдур вә онлардан һәр бири әлагәдар мөвзуларда изаһ едиләҹәкдир. Гејд етмәк лазымдыр ки, намазла бағлы бәзи мүстәһәбләр намаздан өнҹә иҹра едилир. Онлардан ән мүһүмү өнҹәки бөлмәдә тәфсилаты илә изаһ едилән азан вә игамәдир. Бәзиләри, мәсәлән, тәгибат вә шүкүр сәҹдәси исә намаздан сонра јеринә јетирилир. Бунлар намазын ваҹибатындан сонра изаһ едиләҹәкдир.

3) Намазын мүбтилаты(батил едәнләри) – намазы батил едән һаллары мүәјјәнләшдирән мәсәләләрдир.

4) Намазын шәккијјаты вә сәһвијјаты(шәкк вә сәһв хүсуслары) – намазда гаршыја чыхан шәкк вә сәһвләрлә бағлы һөкмләри ајдынлашдыран мәсәләләрдир.

Јухарыда садаланан бүтүн мәсәләләр әтрафлы шәкилдә изаһ едиләҹәкдир.

НАМАЗЫН ВАҸИБАТЫ

Мәсәлә 1123. Намазын ваҹибатынын сајы он бирдир:


1) нијјәт; 2) гијам (ајаг үстә дурмаг); 3) тәкбирәт әл-еһрам (намазын әввәлиндә “Аллаһу әкбәр” демәк); 4) гираәт; 5) зикр; 6) рүку; 7) сәҹдәләр; 8) тәшәһһүд; 9) салам; 10) тәртиб; 11) мүвалат (намазын һиссәләринин ардыҹыллығы).Ваҹибат “рүкн” вә “гејри-рүкн” олмагла ики гисимә бөлүнүр.


Мәсәлә 1124.Намазын ваҹибатындан бир гисми рүкндүр. Јәни әҝәр инсан онлары јеринә јетирмәзсә, гәсдән, јахуд сәһвән олмасындан асылы олмајараг намаз батил олур. Диҝәр бир гисми исә рүкн дејил. Јәни әҝәр сәһвән ихтисар едиләрсә, намаз батил олмур. Намазын рүкнләринин сајы бешдир:


1) нијјәт; 2) тәкбирәт әл-еһрам; 3) рүкудан билаваситә өнҹәки гијам, јәни гијам һалындан рүкуја әјилмәк вә тәкбирәт әл-еһрам әснасындакы гијам; 4) рүку; 5) бир рүкәтин ики сәҹдәси.


Һәмчинин, намазын һәрәкәтләри арасында намазын сурәтини вә намаз үнваныны итирмәсинә сәбәб олаҹаг гәдәр фасилә вермәмәк мәнасында мүвалат намазын рүкнләринә әлавә едилир. Беләликлә, әҝәр инсан сәһвән намазын һәрәкәтләри арасында бу һәрәкәтләрә бирликдә намаз дејилә билмәјәҹәк гәдәр фасилә верәрсә, намаз батилдир.


Һабелә, ики рүкн арасында сыра ардыҹыллығына риајәт етмәк дә рүкнләрин тәркиб һиссәси сајылыр. Беләликлә, мәсәлән, әҝәр намаз гылан намаздан сонра унутганлыг сәбәби илә намазын биринҹи рүкәтинин ики сәҹдәсини һәмин рүкәтин рүкусундан өнҹә етдијини баша дүшәрсә, намазы батилдир. Һәтта һәлә биринҹи рүкәтдә икән өнҹә ики сәҹдә, сонра рүку етдијини баша дүшсә белә, ваҹиб еһтијата әсасән, намазы батилдир вә ваҹиб еһтијата әсасән, бу һалда ики сәҹдәни тәкрарән етмәк кифајәт етмир.


Мәсәлә 1125.Намаз гылан бир рүкнү артыг јеринә јетирәрсә, гәсдән баш вердији һалда намаз батил олур. Сәһвән баш вердији һалда әҝәр рүку, јахуд бир рүкәтдә ики сәҹдә артыг едиләрсә, лазым еһтијата әсасән, намаз батил олур, әкс тәгдирдә исә батил олмур. Беләликлә, тәкбирәт әл-еһрам артыглыг бахымындан рүкн дејил, рүкудан билаваситә өнҹәки рүкн гијамынын артыг јеринә јетирилмәси исә әлавә бир рүку етмәдән мүмкүн дејил. Һәмчинин, нијјәтин дә тәкрарән едилмәси бир мәна кәсб етмир. 

1. Нијјәт

Мәсәлә 1126. Инсан намазы гүрбәт (һәрфән: јахынлашма) нијјәти илә, јәни уҹа Аллаһын гаршысында өз аҹизлијини вә бәндәлијини изһар етмәк үчүн гылмалыдыр вә нијјәти гәлбиндән кечирмәси (дахили нитглә), јахуд мисал олараг: “Гүрбәтән иләллаһ (Аллаһа јахынлашмаг үчүн) дөрд рүкәт зөһр намазы гылырам”, - демәси (хариҹи нитглә) лазым дејил.


Мәсәлә 1127.Әҝәр инсан зөһр, јахуд әср намазында “дөрд рүкәт намаз гылырам” дејә нијјәт едәрсә вә зөһр, јохса әср намазы олдуғуну мүәјјәнләшдирмәзсә, намазы батилдир. Лакин зөһр намазыны биринҹи намаз, әср намазыны исә икинҹи намаз кими мүәјјәнләшдирмәси кафидир. Һәмчинин, зөһр намазынын гәзасынын ваҹиб олдуғу бир шәхс зөһр намазынын вахтында һәмин гәза намазыны, јахуд әда (јәни һәмин ҝүнүн) зөһр намазыны гылмаг истәјәрсә, гылмаға һазырлашдығы намазын мәһз һансы намаз олдуғуну нијјәтдә мүәјјәнләшдирмәлидир.


Мәсәлә 1128. Инсан намазын әввәлиндән ахырынадәк нијјәтиндә галмалыдыр. Беләликлә, әҝәр намаз әснасында ондан нә етдији сорушулаҹағы тәгдирдә нә дејәҹәјини билмәјәҹәк шәкилдә гафил оларса, намазы батилдир.


Мәсәлә 1129.Инсан јалныз уҹа Аллаһын гаршысында аҹизлијини изһар етмәк үчүн намаз гылмалыдыр. Беләликлә, әҝәр намаз гылан ријакарлыг едәрсә, јәни өзүнү инсанлара ҝөстәрмәк үчүн намаз гыларса, истәр јалныз инсанлар, истәрсә һәм Аллаһ, һәм дә инсанлар үчүн олсун, намазы батилдир.


Мәсәлә 1130. Әҝәр инсан намазын һәтта кичик бир һиссәсини олса белә, Аллаһдан башгасы үчүн гыларса, истәр һәмин һиссә Һәмд сурәсинин гираәти кими ваҹиб олсун, истәрсә гунут кими мүстәһәб, һәмин гејри-илаһи мәгсәдин бүтүн намаза сирајәт етдији тәгдирдә намазы батилдир. Мәсәлән, әҝәр бир инсан намазынын гунутуну ријакарҹасына охујарса вә мәгсәди ријакарҹасына гунут охумагла намазыны инсанлара ҝөстәрмәк оларса, намазы батилдир. Чүнки ријакарлыг мәгсәди бүтүн намаза сирајәт етмишдир. Һәмчинин, ријакарлыға јол вердији һиссә иҹрасы ваҹиб олан вә тәкрарән иҹрасы намазы батил едән бир һиссә оларса, мәсәлән, инсан намазынын рүкусуну ријакарҹасына едәрсә, һәрчәнд ријакарлыг јалныз рүкуда олса вә бүтүн намаза сирајәт етмәсә белә, намазы батилдир. Чүнки әҝәр ону јенидән гүрбәт нијјәти илә јеринә јетирмәк истәсә, бир рүкн артыг јеринә јетирилмиш олаҹаг.


Мәсәлә 1131. Әҝәр намаз гылан намазын әслиндә дејил, намазда риајәт едилән хүсусларда ријакарлыға јол верәрсә, намазы һәмин хүсусда јол верилән ријакарлығын намазын әслинә дә сирајәт етдији тәгдирдә батил олур. Мәсәлән, әҝәр намаз гылан мәсҹид кими өзәл бир јердә, јахуд азан вахты кими хүсуси бир вахтда, јахуд ҹамаатла бирҝә вә ја мәһз илк сырада намаз гыларса вә бунда мәгсәди намазыны инсанлара ҝөстәрмәк оларса, намазы батилдир. Лакин әҝәр ријакарлыг јалныз өзәлликдә оларса вә намазын әслинә сирајәт етмәзсә, намазы доғрудур.


Мәсәлә 1132. Әҝәр инсанын намазын һәрәкәтләрини иҹра едәркән Аллаһын әмрини јеринә јетирмәклә јанашы рија, јахуд диҝәр һарам нијјәтләр истисна олмагла, башга бир мәгсәди дә оларса, мәсәлән, намаз гылмагда мәгсәди Аллаһын әмрини јеринә јетирмәклә јанашы ејни заманда өвладына намазы өјрәтмәк оларса, тәлим кими сөзүҝедән әлавә мәгсәддә гүрбәт нијјәтинә саһиб олдуғу тәгдирдә намазы истәнилән һалда доғру, әлавә мәгсәддә гүрбәт нијјәти олмадығы тәгдирдә исә намазы батилдир (бәзи һалларда ваҹиб еһтијата әсасән, бәзи һалларда исә фәтваја әсасән батилдир).

2. Тәкбирәт әл-еһрам

Мәсәлә 1133.Һәр намазын әввәлиндә “Аллаһу әкбәр” демәк ваҹиб вә рүкндүр вә онун тәләффүзүндә мүвалата риајәт етмәк, јәни “Аллаһу” вә “әкбәр” сөзләринин сәсләрини, һабелә бу ики сөзү ардыҹыл (фасиләсиз) тәләффүз етмәк лазымдыр. Һәмчинин, бу ики сөз әрәбҹә дүзҝүн тәләффүз едилмәлидир вә әрәб дилиндән башга бир дилдә тәрҹүмәсинин дејилмәси кафи дејил.


Мәсәлә 1134.Мүстәһәб еһтијата әсасән, намаз гылан тәкбирәт әл-еһрамла ондан өнҹә охудуглары, мәсәлән, игамә, јахуд тәкбирдән өнҹә охудуғу дуа арасында фасилә вермәлидир.


Мәсәлә 1135.Әҝәр намаз гылан “Аллаһу әкбәр”лә ондан сонра сөјләјәҹәкләри, мәсәлән, “Бисмиллаһир-Рәһманир-Рәһим”, јахуд “Әузу биллаһи минәш-шејтанир-рәҹим” арасында фасилә вермәк истәмирсә, даһа јахшы олар ки, “Әкбәр” сөзүнүн “р” самитини зәммә (у) һәрәкәси илә тәләффүз едәрәк: “Аллаһу әкбәру...” десин. Лакин, мүстәһәб еһтијата әсасән, ваҹиб намазда “Аллаһу әкбәр”лә ондан сонра сөјләниләнләр арасында фасилә верилмәлидир.


Мәсәлә 1136. Ваҹиб намазда тәкбирәт әл-еһрам дејәркән бәдән һәрәкәтсиз вә арам олмалыдыр вә әҝәр гәсдән бәдән һәрәкәтдә икән тәкбирәт әл-еһрам дејиләрсә, намаз батилдир.


Мәсәлә 1137. Намаз гылан шәхс тәкбир, Һәмд вә сурә, зикр вә дуалары елә тәләффүз етмәлидир ки, һеч олмаса өзү өз сәсини ешитмәлидир. Беләликлә, онлары бу шәртә риајәт етмәдән додаглары һәрәкәт етдирмәклә (сәдасыз) охумаг доғру дејил вә әҝәр ағыр ешитмә, јахуд карлыг вә ја әтрафдакы ҝүҹлү сәс-күј сәбәби илә ешитмирсә, һәр һансы бир манеәнин мөвҹуд олмадығы тәгдирдә ешидә билдији шәкилдә тәләффүз етмәлидир.


Мәсәлә 1138.Һәр һансы бир һадисә илә әлагәдар нитг габилијјәтиндән мәһрум олан, јахуд дили илә бағлы “Аллаһу әкбәр”и тәләффүз едә билмәјәҹәк шәкилдә бир хәстәлијә тутулан шәхс баҹардығы шәкилдә тәкбир демәли вә әҝәр үмумијјәтлә, дејә билмирсә, тәкбири гәлбиндән кечирмәли (дахили нитглә ифадә етмәли) вә бунун үчүн бармағы илә тәкбирә мүнасиб бир тәрздә ишарә ҝөстәрмәли, баҹардығы тәгдирдә дил вә додагларыны да тәрпәтмәлидир. Анаданҝәлмә лал олан шәхс исә дил вә додагларыны тәкбир дејән шәхс кими тәрпәтмәли вә һәмин әснада бармағы илә дә ишарә етмәлидир. Бу һөкм намазын гираәти вә диҝәр зикрләринә дә шамил олунур.


Мәсәлә 1139.Әҝәр инсан тәкбирәт әл-еһрамы дејиб-демәдијинә шәкк едирсә, артыг гираәтин һәр һансы бир һиссәсини охумагла мәшғулдурса, јахуд гираәтдән өнҹә дејилмәси мүстәһәб олан “Әузу биллаһи минәш-шејтанир-рәҹим”и дејирсә, шәккинә етина етмәмәли, һәлә һеч бир шеј демәдији тәгдирдә исә тәкбирәт әл-еһрамы демәлидир. Әҝәр инсан ҹамаат намазында мәмум кими иштирак едәрәк ҹамаатла бирҝә гылдығы намазда тәкбирәт әл-еһрам дејиб-демәдијинә шәкк едәрсә, өзүнүн ҹамаат намазында мәмумун вәзифәләриндән олан (һәрчәнд мүстәһәб бир вәзифә олса белә) бир ишлә мәшғул олдуғуну ҝөрүрсә, шәккинә етина етмәмәлидир. Мәсәлән, сүбһ, мәғриб вә иша намазларында мүстәһәбдир ки, мәмум имамын охудуғу Һәмд вә сурәни ешидирсә, сүкут едәрәк онун гираәтини динләмәлидир. Беләликлә, әҝәр мәмум бу вәзифәни јеринә јетирдијини ҝөрүрсә, бу һалда шәккинә етина етмәмәли вә тәкбирәт әл-еһрамы демәси фикрини әсас ҝөтүрмәлидир.


Мәсәлә 1140. Әҝәр инсан тәкбирәт әл-еһрамы дедикдән сонра ону дүзҝүн дејиб-демәдијинә шәкк едәрсә, ондан сонра һәр һансы бир шеј охујуб-охумамасындан асылы олмајараг, шәккинә етина етмәмәлидир.


Тәкбирәт әл-еһрамын мүстәһәбләри

Мәсәлә 1141. Тәкбирәт әл-еһрам вә намаз әснасында дејилән диҝәр тәкбирләри тәләффүз едәркән әлләри гулагларын, јахуд үзүн мүгабилинәдәк галдырмаг мүстәһәбдир вә даһа јахшы олар ки, “Аллаһу әкбәр”ин илк сәсинин (а) тәләффүзү илә әлләр буд наһијәсиндән һәрәкәтә ҝәтирилсин вә сон сәсинин (р) тәләффүзүндә гулагларын, јахуд үзүн мүгабилинә чатдырылсын, сонра дәрһал ашағы салынсын.


Мәсәлә 1142.Намаза башламаг үчүн бир дәфә “Аллаһу әкбәр” демәк кифајәтдир. Једди дәфә тәкбир демәк исә мүстәһәбдир. Бу тәкбирләрә “ифтитаһијјә (ачылыш) тәкбирләри” дејилир вә намаз гылан бу тәкбирләр мәҹмусу илә намаз үчүн еһрам, намаза ҝириш нијјәти едир. Һәрчәнд, мүстәһәб еһтијата әсасән, өнҹә рәҹаән, намаз үчүн еһрам,намаза ҝириш нијјәти олмадан алты тәкбир демәк, сонра једдинҹи тәкбири тәкбирәт әл-еһрам кими тәләффүз етмәк лазымдыр. Бу һөкм ҝүндәлик намазларла мәһдудлашмыр, диҝәр ваҹиб вә мүстәһәб намазлара да шамилдир.


Мәсәлә 1143. Јахшы олар ки, намаз гылан тәкбирәт әл-еһрамдан әввәл рәҹаән бу дуаны охусун:


“Ја муһсин! Гәд әтакәл-мусиу вә гәд әмәртәл-муһсинә ән јәтәҹавәзә әнил-муси. Әнтәл-Муһсину вә әнәл-муси. Фәбиһәгги Муһәммәдин вә Али-Муһәммәд, сәлли әла Муһәммәдин вә Али-Муһәммәд вә тәҹавәз ән гәбиһи ма тәләму минни!”


Дуанын тәрҹүмәси:


“Еј Муһсин (еһсан едән). Ҝүнаһкар бәндә Сәнин һүзуруна ҝәлмишдир. Сән өзүн еһсан (јахшылыг) едәнә ҝүнаһкарын ҝүнаһындан кечмәсини әмр етмисән. Сән еһсан едәнсән, мән исә ҝүнаһкар. Елә исә Муһәммәд вә Али-Муһәммәдин һөрмәтинә (анд верирәм), рәһмәтини Муһәммәд вә Али-Муһәммәдә ҝөндәр вә мәним билдијин бүтүн гәбаһәтләрими әфв ет!”

3. Гијам

Мәсәлә 1144. Намазын дөрд һиссәсиндә мүмкүн олдуғу тәгдирдә гијам, јәни ајаг үстә дурмаг ваҹибдир:

1) Тәкбирәт әл-еһрамы дејәркән;

2) Рүкудан билаваситә өнҹә;

3) Гираәт әснасында (Һәмд-сурәни вә тәсбиһат-и әрбәәни охујаркән);

4) Рүкудан сонра.


Биринҹи вә икинҹи бәндләрдәки гијам ваҹиб олмагла јанашы ејни заманда намазын рүкнүдүр. Үчүнҹү вә дөрдүнҹү бәндләрдәки гијам исә ваҹиб олса да, намазын рүкнү дејил вә әҝәр бир шәхс унутганлыг сәбәби илә ону јеринә јетирмәзсә, намазы доғрудур.


Мәсәлә 1145.Рүкудан билаваситә өнҹәки гијам дејәркән инсанын гијам һалындан рүкуја әјилмәси нәзәрдә тутулур. Беләликлә, әҝәр намаз гылан рүкуну унудараг Һәмд-сурәдән сонра отурарса вә бу заман рүку етмәдији јадына дүшәрсә, ајаға галхмалы вә ајаг үстә дурдугдан сонра рүкуја әјилмәлидир. Әҝәр ајаға галхмадан әјилдији вәзијјәтдән рүкуја ҝедәрсә, рүкудан билаваситә өнҹәки гијамы јеринә јетирмәдијинә ҝөрә, кафи дејил. Гејд етмәк лазымдыр ки, рүкудан билаваситә өнҹәки гијам рүкудан әввәл фасилә, ләнҝимә демәк дејил вә онунла бағлы әтрафлы изаһ рүку мөвзусунда вериләҹәкдир.


Мәсәлә 1146.Инсан ваҹиб гијам (гијамын 1144-ҹү мәсәләдә садаланан дөрд гисминдән һәр бири) үчүн ајаг үстә дураркән аддым атмамалы, јерини дәјишмәмәли, гамәтини дүз сахламалы, бир тәрәфә әјилмәмәли вә еләҹә дә, ваҹиб еһтијата әсасән, бир јерә сөјкәнмәмәлидир. Һәмчинин, ваҹиб еһтијата әсасән, бәдәнинин арамлығыны горумалыдыр. Лакин садаланан шәртләр чыхылмаз вәзијјәтләр вә зәрурәтлә әлагәдар олараг позуларса, намаза хәләл ҝәтирмир.


Мәсәлә 1147. Намаз гылан, ваҹиб еһтијата әсасән, гијам әснасында һәр ики ајағыны јерә басмалыдыр. Мәсәлән, Һәмд сурәсини охујаркән, ваҹиб еһтијата әсасән, ајағыны бир анлыг белә олса јердән галдыра билмәз. Лакин гираәтлә мәшғул олмадығы, сүкут етдији һалда бунунла бағлы бир әнҝәл јохдур. Һәмчинин, намаз гыланын бәдәнинин ағырлығынын һәр ики ајағын үзәринә дүшмәси лазым дејил. Әҝәр ағырлыг бир ајағын үзәриндә дүшәрсә, намаза хәләл ҝәлмир.


Мәсәлә 1148.Ајаг үстә дүз дура билән шәхс әҝәр ајагларыны гијам адландырылмајаҹаг шәкилдә бир-бириндән хејли аралы гојарса, намазы батилдир. Һәтта, ваҹиб еһтијата әсасән, гијам һесаб едилә билсә белә ајагларыны бир-бириндән хејли аралы гојмамалыдыр.


Мәсәлә 1149. Әҝәр инсан рүкн олан ваҹиб гијам үчүн ајаг үстә дураркән унутганлыгдан намазын сурәти позулмадан вә үзүнү гибләдән чевирмәдән бәдәнини һәрәкәт етдирәрсә, јахуд бир гәдәр јеријәрсә, јахуд јерини дәјишәрсә вә ја гијам адландырыла биләҹәк вә үзү гибләјә олмаг сајылаҹаг шәкилдә бәдәнини бир тәрәфә әјәрсә, јахуд бир јерә сөјкәнәрсә, намаза хәләл ҝәлмир.


Мәсәлә 1150. Инсан ајаг үстә намаз гыла билдикҹә отураг гылмамалыдыр. Мәсәлән, ајаг үстә дураркән бәдәни һәрәкәт едән, јахуд бир шејә сөјкәнмәјә, ја бәдәнини бир гәдәр әјмәјә вә ја ајагларыны һәддән зијадә аралы гојмаға мәҹбур олан шәхс садаланан һалларда онун дурушу ајаг үстә дурмаг һесаб едиләҹәк шәкилдәдирсә, баҹардығы шәкилдә ајаг үстә дурараг намаз гылмалыдыр. Лакин әҝәр һеч бир вәҹһлә ајаг үстә дура билмирсә, дүз (ҝөвдәсини дүз сахлајараг) отурмалы вә отураг һалда намаз гылмалыдыр. Беләликлә, изтирари гијамла (садаланан һаллар да олдуғу кими) ајаг үстә гылынан намаз отураг намаздан үстүн тутулмалыдыр.


Мәсәлә 1151. Инсан отура билдикҹә узанмыш һалда намаз гылмамалыдыр. Әҝәр дүз отура билмирсә, баҹардығы шәкилдә отурмалыдыр. Әҝәр һеч бир вәҹһлә отура билмирсә, гиблә илә бағлы һөкмләрдә дејилдији кими бөјрү үстә бәдәнинин өн һиссәси гибләјә доғру дүшәҹәк шәкилдә узанмалы вә сағ бөјрү үстә узана билдикҹә, лазым еһтијата әсасән, сол бөјрү үстә узанмамалыдыр. Бу икиси дә мүмкүн олмадығы тәгдирдә исә архасы үстә ајагларынын алты гибләјә доғру дүшәҹәк шәкилдә узанмалыдыр.


Мәсәлә 1152. Ајаг үстә дура билән шәхс әҝәр ајаг үстә дурмаг сәбәби илә (һәрчәнд дивара, әсаја вә бу гәбилдән олан һәр һансы бир шејә сөјкәнмәклә олса белә), хәстәләнәҹәјиндән, јахуд она өнәмли бир зәрәр дәјәҹәјиндән горхурса, отураг һалда намаз гыла биләр вә отурмаға да горхдуғу тәгдирдә узанмыш вәзијјәтдә намаз гыла биләр. Белә олан һалларда намазын вахты баша чатмамыш үзүрлү сәбәбин арадан галхмасы илә бағлы һөкм 1157-ҹи мәсәләдә ачыгланаҹагдыр.


Мәсәлә 1153. Намаз гылан шәхс намаз әснасында ајаг үстә дурмаг гүдрәтини итирәрсә, намазын вахты баша чатанадәк ајаг үстә дура биләҹәјиндән наүмид олдуғу тәгдирдә отурмалы вә намазын галан һиссәсини отураг һалда гылмалыдыр. Әҝәр намаз гылан отурмаг гүдрәтини дә итирәрсә, узанмалы вә намазын давамыны 920 вә 1151-ҹи мәсәләләрдә изаһ едилән гајдада гибләјә јөнәлмәклә узанмыш вәзијјәтдә гылмалыдыр. Лакин бу һалларда бәдәни арам оланадәк ваҹиб зикрләрдән һәр һансы бирини демәмәлидир. Мүстәһәб зикрләрин һәрәкәт һалында дејилмәси илә бағлы һөкм исә 1201-ҹи мәсәләдә бәјан едиләҹәкдир.


Лакин әҝәр сөзүҝедән шәхс ҝүҹсүзлүјүнүн намаз вахтынын сонунадәк давам етмәјәҹәјини вә вахт баша чатмадан намазы ајаг үстә гыла биләҹәјини билирсә, јахуд буна архајындырса, бу һалда намазы дајандырмалы вә даһа сонра баҹардығы һалда вахт дахилиндә ајаг үстә гылмалыдыр. Һәмчинин, әҝәр бу ҝүҹүнү намазын вахты баша чатанадәк бәрпа едәҹәјинә наүмид дејилсә вә буну мәнтигли әсасларла еһтимал едирсә, һәмин намазы рәҹаән дејилән гајдада баша чатдыра биләр вә үзүрлү һалы намаз вахтынын сонунадәк давам етдији тәгдирдә гылдығы намаз кафидир, үзүрлү һалы арадан галхдығы тәгдирдә исә һәмин намазы јенидән гылмалыдыр.


Мәсәлә 1154. Вәзифәсинә ујғун олараг отураг һалда намаз гылан шәхс әҝәр Һәмд-сурәнин охудугдан сонра ајаг үстә галхараг рүкуја ајаг үстә ҝедә биләрсә, ајаға галхмалы вә гијам вәзијјәтиндән рүкуја әјилмәлидир. Баҹармадығы тәгдирдә исә рүкуну да отураг һалда јеринә јетирмәлидир.


Мәсәлә 1155. Вәзифәсинә ујғун олараг отураг һалда намаз гылан шәхс әҝәр намаз әснасында ајаг үстә дурмаға ҝүҹ тапарса, намазын баҹардығы гәдәрини ајаг үстә гылмалы, лакин бәдәни арамлашанадәк ваҹиб зикрләрдән һәр һансы бир бирини демәмәлидир. Амма әҝәр ајаг үстә аз дура биләҹәјини билирсә, бу имкандан рүкудан билаваситә өнҹәки гијамын иҹрасы үчүн истифадә етмәлидир.


Мәсәлә 1156. Вәзифәсинә ујғун олараг узанмыш һалда намаз гылан шәхс әҝәр намаз әснасында отурмаға ҝүҹ тапарса, намазын баҹардығы гәдәрини отураг һалда гылмалыдыр. Һәмчинин, әҝәр ајаг үстә ҝүҹ тапарса, намазын баҹардығы гәдәрини ајаг үстә гылмалы, лакин бәдәни арамлашанадәк ваҹиб зикрләрдән һәр һансы бир бирини демәмәлидир. Амма әҝәр ајаг үстә аз дура биләҹәјини билирсә, бу имкандан рүкудан билаваситә өнҹәки гијамын иҹрасы үчүн истифадә етмәлидир.


Мәсәлә 1157.Әҝәр инсан намазын вахты баша чатанадәк ајаг үстә намаз гыла биләҹәјинә даир үмидини итирмәмишдирсә, намаз вахтынын башланғыҹында намазы гылдығы вә вахтын сонуна јахын өзүндә ајаг үстә дурмаг ҝүҹү тапдығы тәгдирдә намазы јенидән гылмалыдыр. Лакин әҝәр намазы ајаг үстә гыла биләҹәјинә үмидини итирәрсә вә вахтын башланғыҹында намазы гыларса, сонра өзүндә ајаг үстә дурмаға ҝүҹ тапарса, намазы јенидән гылмасы лазым дејил.


Гијамын мүстәһәбләри

Мәсәлә 1158. Бөјүк фәгиһләр (Аллаһ онлардан разы олсун!) бир сыра ишләри намазда гијам һалында мүстәһәб һесаб етмишләр. О ҹүмләдән:Ајаг үстә гамәти дүз сахламаг,
 чијинләри ашағы салмаг, әлләри будларын үзәринә вә диз гапагларынын мүгабилинә гојмаг, итаәткарлыг вә аҹизлик әһвал-руһијјәсиндә олмаг, ајаглары дал-габаг гојмамаг, киши үчүн ајаглары үч аралы бармаг ениндән бир гарышадәк мәсафәдә аралы гојмаг, гадын үчүн ајаглары бир-биринә битишдирмәк.

4. Гираәт

Мәсәлә 1159.Намазын ваҹибатындан бири дә гираәтдир. Гираәтлә бағлы һөкмләр ики әсас гисимә бөлүнүр: а) Һәмд-сурәнин охундуғу биринҹи вә икинҹи рүкәтләрин гираәти илә бағлы һөкмләр; б) тәсбиһат-и әрбәә, јахуд Һәмд сурәсинин охундуғу үчүнҹү вә дөрдүнҹү рүкәтләрин гираәти илә бағлы һөкмләр. Бунларла бағлы һөкмләр гаршыдакы мәсәләләрдә изаһ едиләҹәкдир.


Биринҹи вә икинҹи рүкәтләрин гираәти илә бағлы һөкмләр

Мәсәлә 1160.Ҝүндәлик ваҹиб намазларын биринҹи вә икинҹи рүкәтләриндә инсан әввәлҹә Һәмд сурәсини, ардынҹа исә башга бир сурә охумалыдыр вә ваҹиб еһтијата әсасән, охудуғу сурә бүтөв бир сурә олмалыдыр. Зуһа вә Иншираһ сурәләри, һәмчинин Фил вә Гурејш сурәләри намазда, ваҹиб еһтијата әсасән, бир сурә сајылыр вә бирликдә охунур. Сәҹдә ајәси олан сурәләри охумагла бағлы һөкм Гуранын ваҹиб сәҹдәләри мөвзусунда изаһ едиләҹәкдир.


Мәсәлә 1161. Әҝәр намазын вахты мәһдуд оларса, јахуд инсан сурәни
 охумамаға мәҹбур оларса, мәсәлән, сурәни охујаҹағы тәгдирдә оғру, јыртыҹы һејван, јахуд башга бир шејин она зәрәр јетирәҹәјиндән горхарса вә ја үрфән зәрури һесаб едилән бир иши оларса, сурәни охумаја биләр. Һәтта вахт мәһдуд икән вә еләҹә дә бир сыра диҝәр һалларда сурәни охумамалыдыр.


Мәсәлә 1162.Әҝәр инсан сурәни намазын бир һиссәси олмаг нијјәти илә гәсдән Һәмддән өнҹә охујарса, намазы батилдир. Әҝәр сәһвән сурәни Һәмддән әввәл охујарса вә гираәти әснасында јадына дүшәрсә, сурәни јарымчыг гојмалы вә Һәмди охудугдан сонра сурәни башланғыҹындан охумалыдыр.


Мәсәлә 1163.Әҝәр инсан ваҹиб намазда Һәмд вә сурәни, јахуд онлардан бирини унударса вә рүку вәзијјәтини алдыгдан сонра хатырлајарса, намазы доғрудур, ону гылмаға давам етмәли вә мүстәһәб еһтијата әсасән, намаздан сонра сәһв сәҹдәси етмәлидир.


Мәсәлә 1164. Әҝәр инсан рүкуја әјилмәздән өнҹә Һәмд вә сурәни охумадығыны баша дүшәрсә, онларын һәр икисини охумалыдыр. Әҝәр јалныз сурәни охумадығыны баша дүшәрсә, тәкҹә сурәни охумалыдыр. Әҝәр сурәни охудуғуну, анҹаг Һәмди охумадығыны баша дүшәрсә, өнҹә Һәмди охумалы, ардынҹа сурәни тәкрарән охумалыдыр. Һәмчинин, әҝәр әјиләрсә, лакин рүку вәзијјәтинә чатмадан Һәмд вә сурәни, јахуд тәкҹә сурәни вә ја тәкҹә Һәмди охумадығыны баша дүшәрсә, гамәтини дүзәлтмәли вә бу мәсәләдә изаһ едилән гајдада һәрәкәт етмәлидир.


Мәсәлә 1165. Ҹүмә намазында вә ҹүмә ҝүнүнүн сүбһ, зөһр вә әср намазларында мүстәһәбдир ки, инсан биринҹи рүкәтдә Һәмддән сонра Ҹүмә сурәсини, икинҹи рүкәтдә исә Мунафигун сурәсини охусун. Әҝәр намаз гылан шәхс ҹүмә намазында, јахуд ҹүмә ҝүнүнүн намазларында бу ики сурәдән бирини охујарса, ваҹиб еһтијата әсасән, һәтта сурәнин јарысына чатмаса белә, онлары јарымчыг гојуб башга бир сурә охуја билмәз.


Мәсәлә 1166.Әҝәр инсан Һәмддән сонра Ихлас, јахуд Кафирун сурәсини охујарса, онлары јарымчыг гојуб башга бир сурә охуја билмәз. Лакин ҹүмә намазында вә ҹүмә ҝүнүнүн намазларында әҝәр инсан Ҹүмә вә Мунафигун сурәләрини охумаг нијјәтиндә оларса, анҹаг унутганлыгдан Ҹүмә вә Мунафигун сурәләринин јеринә Ихлас вә Кафирун сурәләриндән бирини вә ја башга бир сурәни охујарса, охудуғу сурәнин гираәтини јарысына чатмамыш дајандыра вә Ҹүмә вә Мунафигун сурәләрини охуја биләр,јарысына чатдыгдан сонра исә, ваҹиб еһтијата әсасән, һәмин сурәнин гираәтини дајандырмамалыдыр.


Мәсәлә 1167. Әҝәр инсан ҹүмә намазында, јахуд ҹүмә ҝүнүнүн намазларында биләрәк Ихлас, јахуд кафирун сурәсини охујарса, һәрчәнд јарысына чатмаса белә, ваҹиб еһтијата әсасән, јарыда кәсәрәк Ҹүмә вә Мунафигун сурәләрини охуја билмәз.


Мәсәлә 1168. Әҝәр инсан намазда Ихлас вә Кафирун сурәләриндән башга бир сурә охујарса, сурәнин јарысына чатмамыш онун гираәтиндән имтина едә вә башга бир сурә охуја биләр (1165-ҹи мәсәләд изаһ едилән һаллар истисна олмагла). Јарысына чатдыгдан сонра исә, ваҹиб еһтијата әсасән, истәнилән һалда сурәнин гираәтиндән имтина етмәк вә башга бир сурә охумаг олмаз.


Мәсәлә 1169.Әҝәр инсан сурәнин бир һиссәсини унударса, јахуд зәрурәт сәбәби илә, мәсәлән, вахт мәһудлуғу илә әлагәдар олараг вә ја башга бир сәбәбдән ону тамамламаг мүмкүн олмаса, һәрчәнд јарысына чатмыш олса белә, јахуд охудуғу сурә Ихлас вә ја Кафирун сурәси олса белә, һәмин сурәни јарымчыг гоја вә башга бир сурә охуја биләр вә унутдуғу тәгдирдә охудуғу гәдәри илә дә кифајәтләнә биләр.


Мәсәлә 1170.“Бисмиллаһир-Рәһманир-Рәһим” дејәркән охунаҹаг сурәнин тәјин едилмәси ваҹиб дејил вә намаз гылан өнҹә һәр һансы бир сурәни мүәјјәнләшдирмәдән “Бисмиллаһир-Рәһманир-Рәһим” дејә, сонра охумаг истәдији сурәни мүәјјәнләшдирә биләр. Лакин әҝәр намаз гылан әввәлҹә “Бисмиллаһир-Рәһманир-Рәһим”и мүәјјән бир сурәнин гираәти нијјәти илә дејәрсә, сонра башга бир сурә охумаг истәдикдә, ваҹиб еһтијата әсасән, бәсмәләни јенидән демәлидир.


Мәсәлә 1171. Еһтијата әсасән, кишијә сүбһ, мәғриб вә иша намазларынын Һәмд вә сурәсини уҹа сәслә охумаг ваҹибдир.


Мәсәлә 1172. Еһтијата әсасән, кишијә вә гадына 1175-ҹи мәсәләдә гејд едиләҹәк һаллар истисна олмагла зөһр вә әср намазларынын Һәмд вә сурәсини аста сәслә охумаг ваҹибдир.


Мәсәлә 1173. Ваҹиб еһтијата әсасән, киши сүбһ, мәғриб вә иша намазларында диггәт етмәлидир ки, Һәмд вә сурәнин бүтүн сөзләрини, һәтта онларын сон һәрфини дә уҹадан тәләффүз етсин.


Мәсәлә 1174. Гадын сүбһ, мәғриб вә иша намазларынын Һәмд вә сурәсини уҹадан вә ја аста сәслә охуја биләр. Лакин әҝәр намһәрәм онун сәсини ешидәрсә вә сәсини намәһрәмә ешитдирмәјин һарам олдуғу бир вәзијјәт
јаранарса, аста сәслә охумалыдыр вә әҝәр бу һалда гәсдән уҹадан охујарса, ваҹиб еһтијата әсасән, намазы батилдир.


Мәсәлә 1175.Зөһр вә әср намазларында Һәмд вә сурәнин “Бисмиллаһир-Рәһманир-Рәһим”ини уҹадан демәк мүстәһәбдир. Һәмчинин, ҹүмә ҝүнүнүн зөһр намазында Һәмд вә сурәнин уҹадан охунмасы мүстәһәбдир. Ҹүмә намазынын Һәмд вә сурәси исә ваҹиб еһтијата әсасән, уҹадан охунмалыдыр.


Мәсәлә 1176.Уҹадан вә аһәстә охумагда мејар сәсин маһијјәтинин тәзаһүрү дејил, үрфүн нәзәринҹә уҹадан вә ја аста охумагдыр. Беләликлә, сүбһ, мәғриб, јахуд иша намазында кишиләр тәрәфиндән Һәмд вә сурә охунаркән сәсин маһијјәти изһар едилмәзсә, лакин үрф бу гираәти уҹа сәс һесаб едәрсә, кафидир.


Мәсәлә 1177.Әҝәр инсан намазын сөзләрини уҹадан тәләффүз етмәли олдуғу јердә гәсдән аста сәслә тәләффүз едәрсә, јахуд аста сәслә тәләффүз етмәли олдуғу јердә гәсдән уҹадан тәләффүз едәрсә,ваҹиб еһтијата әсасән, намазы батилдир. Лакин әҝәр бу, унутганлыг вә ја мәсәлә һаггында мәлуматсызлыг сәбәби илә баш верәрсә, намаз доғрудур вә бу хүсусда гасир ҹаһиллә мүгәссир ҹаһил арасында, һәмчинин, намаз гыланын уҹадан вә ја аста сәслә охумағын ваҹиблијини, мәсәлән, сүбһ намазынын Һәмд вә сурәсини уҹадан охумалы олдуғуну билмәмәси илә уҹа, јахуд аһәстә сәслә охумагла бағлы бәзи мәсәләләрә даир мәлуматынын олмамасы, мәсәлән, сәсин уҹа вә аһәстә сајылмасында мејарын үрфүн нәзәри олдуғуну билмәмәси арасында фәрг јохдур. Әҝәр Һәмд вә сурәнин гираәти әснасында сәһв етдијини баша дүшәрсә, охудуғу һиссәни тәкрарән охумасына ҝәрәк јохдур, һәрчәнд мүстәһәб еһтијат тәкрарән охумасыны тәләб едир.


Мәсәлә 1178.Әҝәр бир шәхс Һәмд вә сурәнин гираәтиндә сәсини һәддән зијадә уҹалдарса, мәсәлән, сурәләри фәрјад гопарараг охујарса, намазы батил олур.


Мәсәлә 1179.Инсан намазда гираәт етдији сурәләри дүзҝүн охумалыдыр. Һәмд сурәсини бүтөвлүклә һеч бир вәҹһлә дүзҝүн охуја билмәјән шәхс дүзҝүн охудуғу һиссәнин сурәнин өнәмли бир гисмини тәшкил етмәси шәрти илә баҹардығы шәкилдә охумалыдыр. Лакин әҝәр дүзҝүн охудуғу һиссә ҹүзи оларса, ваҹиб еһтијата әсасән, Гуранын диҝәр һиссәләриндән дүзҝүн охуја билдији бир гәдәрини она әлавә етмәли, буну да баҹармырса, тәсбиһ (Сүбһанәллаһ) зикрини әлавә етмәлидир. Һәмддән сонра, үмумијјәтлә, бир сурә охуја билмәјән бир шәхсин исә онун јеринә бир шеј охумасына ҝәрәк јохдур. Истәнилән һалда белә вәзијјәтләрдә мүстәһәб еһтијат инсанын намазы ҹамаатла бирҝә гылмасыны тәләб едир.


Мәсәлә 1180.Әҝәр инсан Һәмд, јахуд сурәнин сөзләриндән бирини гәсдән, јахуд мүгәссир ҹаһил олмасы сәбәби илә демәзсә, јахуд бир самитин јеринә башга бир самити тәләффүз едәрсә, мәсәлән, “ض” самитинин јеринә “ذ”, јахуд “ز” самитини тәләффүз едәрсә вә ја /ә/, /и/, /у/ саит сәсләрини сәһв сајылаҹаг шәкилдә дүзҝүн тәләффүз етмәзсә, ја да тәшдидли (гошалашмыш) самитләри тәк самит кими тәләффүз едәрсә, намазы батилдир.


Мәсәлә 1181. Һәмд сурәсини јахшы билмәјән шәхс истәр өјрәнмәк вә ја тәлгин (диктә) сурәти илә олсун, истәрсә ҹамаат намазына гошулмаг, јахуд шәкк һалларында намазы тәкрарән гылмаг сурәти илә өз вәзифәсини сонракы мәсәләдә изаһ едиләҹәк шәкилләрдә јеринә јетирмәлидир. Әҝәр вахтын баша чатмасына аз галмышдырса, намазы 1179-ҹу мәсәләдә изаһ едилән гајдада гыларса, намазы доғрудур. Лакин өјрәнмәкдә сәһләнкарлыға јол вердији тәгдирдә имкан дахилиндә ҹәзадан хилас олмаг үчүн намазыны ҹамаатла гылмалыдыр.


Мәсәлә 1182. Әҝәр инсан бир сөзүн саит сәсләрини бир-бири илә гарышдырырса, јахуд бир сөзүн “س”, јохса “ص” самити илә тәләффүз едилмәли олдуғуну билмирсә, вәзифәсини шәриәтә ујғун шәкилдә јеринә јетирмәлидир. Мәсәлән:

a) Сөзүн дүзҝүн тәләффүз гајдасыны өјрәнмәлидир.

b) Јахуд ҹамаат намазында иштирак етмәлидир.

c) Јахуд һәмин сөзү ики вә ја даһа артыг шәкилдә тәләффүз етмәли вә һәгигәтдә доғру олан тәләффүзүн намаздан сајылмасыны нијјәт етмәлидир. Тәбии ки, бу чыхыш јолу сөзүн доғру олмајан тәләффүзүнүн јанлыш зикр, јахуд јанлыш Гуран гираәти һесаб едилдији һалда доғрудур. Мәсәлән, “اهدنا الصراط المستقيم” (Иһдинәс-сиратәл-мустәгим) ајәсиндә “المستقيم” (әл-мустәгим) сөзүнү бир дәфә “س”, бир дәфә дә “ص” илә тәләффүз едәрәк дүзҝүн тәләффүз етдијинә даир јәгинлик едәрсә,бу һалда намазы доғрудур.

d) Јахуд да ону јалныз бир шәкилдә тәләффүз етмәлидир. Бу һалда әҝәр намаздан сонра һәмин тәләффүзүн доғру олдуғу мәлум оларса, намазы доғрудур. Әҝәр тәләффүз јанлыш оларса, гираәти өјрәнмәкдә сәһләнкарлыға јол вердији тәгдирдә һәмин намазы јенидән гылмалыдыр, лакин өјрәндији бир шеји унутдуғуна ҝөрә јанлыш тәләффүз етдији тәгдирдә исә намазын јенидән гылынмасы ваҹиб дејил.


Үчүнҹү вә дөрдүнҹү рүкәтләрин гираәти

Мәсәлә 1183.Намаз гылан намазын үчүнҹү вә дөрдүнҹү рүкәтләриндә тәкҹә Һәмд сурәсини, ја да тәсбиһат-и әрбәәни бир дәфә охуја, јәни бир дәфә: “Сүбһанәллаһи вәлһәмду лиллаһи вә ла илаһә илләллаһу валлаһу әкбәр” – дејә биләр. Даһа јахшы олар ки, тәсбиһат-и әрбәәни үч дәфә тәкрарласын. Бир рүкәтдә Һәмд, диҝәр рүкәтдә исә тәсбиһат-и әрбәә дә охуја биләр. Даһа јахшысы будур ки, һәр ики рүкәтдә тәсбиһат-и әрбәә охусун. Лакин тәсбиһат-и әрбәәнин ики дәфә дејилмәсинин мүстәһәблији сабит едилмәмишдир вә әҝәр ону ики дәфә демәк истәјәрсә, икинҹи дәфә үмумијјәтлә зикр нијјәти илә дедији тәгдирдә манеәси јохдур.


Мәсәлә 1184.Вахт мәһдуд олдугда тәсбиһат-и әрбәә бир дәфә дејилмәлидир вә әҝәр бунун үчүн јетәҹәк гәдәр дә вахт јохдурса, бир дәфә “Сүбһанәллаһ” демәк кафидир.


Мәсәлә 1185. Еһтијата әсасән, киши вә гадынын намазын үчүнҹү вә дөрдүнҹү рүкәтләриндә Һәмд, јахуд тәсбиһат-и әрбәәни аһәстә сәслә охумасы – истәр зөһр вә әср намазларында, истәрсә мәғриб вә иша намазларында – ваҹибдир вә әҝәр гәсдән, јахуд унутганлыгдан вә ја мәсәлә илә бағлы мәлуматсызлыг сәбәби илә уҹадан охујарса, бунунла бағлы һөкм даһа өнҹә Һәмд вә сурә үчүн ачыгланан һөкм кимидир.


Мәсәлә 1186.Әҝәр намаз гылан үчүнҹү вә дөрдүнҹү рүкәтләрдә Һәмд сурәсини охујарса, “Бисмиллаһир-Рәһманир-Рәһим”и дә аста сәслә демәси ваҹиб дејил. Јалныз ҹамаат намазында мәмум оларса, бу һалда Һәмди аста сәслә охумалы вә ваҹиб еһтијата әсасән, “Бисмиллаһир-Рәһмани-Рәһим”и дә аста сәслә демәлидир.


Мәсәлә 1187. Тәсбиһаты өјрәнә, јахуд дүзҝүн охуја билмәјән үчүнҹү вә дөрдүнҹү рүкәтләрдә Һәмд сурәсини охумалыдыр.


Мәсәлә 1188. Әҝәр намаз гылан шәхс намазын илк ики рүкәтиндә намазын сон ики рүкәти олдуғуну зәнн едәрәк тәсбиһат-и әрбәә охујарса, рүкудан өнҹә баша дүшдүјү тәгдирдә Һәмд вә сурәни охумалыдыр, рүку вәзијјәтиндә чатдыгдан вә ја рүкудан сонра баша дүшдүјү тәгдирдә исә намазы доғрудур.


Мәсәлә 1189. Әҝәр намаз гылан намазын сон ики рүкәтиндә илк ики рүкәтдә олдуғуну зәнн едәрәк Һәмд сурәсини охујарса, јахуд намазын илк ики рүкәтиндә сон ики рүкәтдә олдуғуну ҝүман етмәсинә бахмајараг Һәмд сурәсини охујарса, рүкудан өнҹә вә ја рүкудан сонра баша дүшмәсиндә асылы олмајараг намазы доғрудур.


Мәсәлә 1190. Әҝәр намаз гылан үчүнҹү вә дөрдүнҹү рүкәтләрдә Һәмд сурәсини охумаг истәдији һалда тәсбиһаты демәјә башлајарса, јахуд тәсбиһаты демәк истәдији һалда Һәмд сурәсини охумаға башлајарса, намаз нијјәтиндән тамамилә хали олдуғу тәгдирдә (һәтта шүуралтында белә) ону јарымчыг гојмалы вә јенидән Һәмд, јахуд тәсбиһаты охумалыдыр. Лакин әҝәр нијјәтдән хали дејилдисә, мәсәлән, бунлардан дилинә ҝәләни охумаға адәт етмишдирсә, охудуғуну тамамлаја биләр вә намазы доғрудур.


Мәсәлә 1191. Үчүнҹү вә дөрдүнҹү рүкәтләрдә тәсбиһати-әрбәәни охумаға адәт едән шәхс әҝәр адәтини унударса вә вәзифәсини иҹра етмәк мәгсәди илә Һәмд сурәсини охумаға башлајарса, кафидир вә јенидән Һәмд, јахуд тәсбиһаты охумасына ҝәрәк јохдур.


Мәсәлә 1192. Үчүнҹү вә дөрдүнҹү рүкәтләрдә мүстәһәбдир ки, инсан тәсбиһат-и әрбәәјә истиғфар зикрини дә әлавә етсин, мәсәлән, тәсбиһат-и әрбәәдән сонра “Әстәғфируллаһә рәбби вә әтубу илејһ”,јахуд “Аллаһуммәғфирли” десин. Әҝәр намаз гылан үчүнҹү вә дөрдүнҹү рүкәтләрдә Һәмд, јахуд тәсбиһат-и әрбәәни охујуб-охумадығына шәкк едирсә, јахуд нә гәдәр охудуғуна шәкк едирсә, мәсәлән, тәсбиһат-и әрбәәни ики, јохса үч дәфә дедијини билмирсә, истиғфар зикрини һәлә сөјләмәдији тәгдирдә Һәмд, јахуд тәсбиһат-и әрбәәни охумалы, тәсбиһатын сајы хүсусунда шәкк етдији һалда исә аз олан сајы әсас ҝөтүрәрәк тәсбиһаты тамамламалыдыр, јәни јухарыдакы мисалда ики дәфә охумасы еһтималынын үзәриндә дајанараг тәсбиһаты бир дәфә дә демәлидир. Әҝәр истиғфар зикрини сөјләјәркән, јахуд истиғфардан сонра вә рүкуја әјилмәздән өнҹә гејд едилән шәкләрдән бири јаранарса, изаһ едилән һөкм, ваҹиб еһтијата әсасән, бу вәзијјәтә дә шамил олунур.


Мәсәлә 1193.Әҝәр үчүнҹү вә дөрдүнҹү рүкәтләрин рүкусунда, јахуд рүкуја әјиләркән Һәмд, јахуд тәсбиһаты охујуб-охумадығына шәкк едәрсә вә ја тәсбиһаты нечә дәфә дедији илә бағлы шәккә дүшәрсә, һәрчәнд һәлә рүку вәзијјәтинә чатмамыш олса белә, шәккинә етина етмәмәлидир.


Мәсәлә 1194. Әҝәр намаз гылан Һәмд вә сурәни, јахуд тәсбиһат-и әрбәәни охујаркән өзүндән асылы олмадан бәдәни арамлығыны итирәҹәк шәкилдә бир гәдәр һәрәкәт едәрсә вә сәһвән, јахуд гејри-ихтијари сурәтдә намазын гираәтинин бир һиссәсини бу һалда охујарса, мүстәһәб еһтијата әсасән, бәдәни арам олдугдан сонра һәрәкәт һалында дедикләрини јенидән охумалыдыр.


Намазын гираәтинин мүстәһәбләри вә мәкруһлары

Мәсәлә 1195. Бүтүн намазларын биринҹи рүкәтиндә Гәдр, икинҹи рүкәтиндә исә Ихлас сурәсини охумаг мүстәһәбдир.


Мәсәлә 1196.Инсанын бир ҝүн әрзиндә гылдығы намазларын һеч бириндә Ихлас сурәсини охумамасы мәкруһдур.


Мәсәлә 1197. Ихлас сурәсини бир нәфәсә охумаг мәкруһдур.


Мәсәлә 1198. Намаз гыланын биринҹи рүкәтдә охудуғу сурәни (Ихлас сурәси истисна олмагла) икинҹи рүкәтдә дә охумасы мәкруһдур, лакин белә едәрсә, намазы доғрудур. Намаз гылан Ихлас сурәсини һәр ики рүкәтдә охујарса, мәкруһ дејил.


Мәсәлә 1199. Бөјүк фәгиһләр (Аллаһ онлардан разы олсун!) намазын гираәти илә бағлы бир сыра ишләри мүстәһәб билмишләр. О ҹүмләдән, мүстәһәбдир ки:

1) намаз гылан шәхс биринҹи рүкәтдә Һәмд сурәсини охумаздан өнҹә “Әузу биллаһи минәш-шејтанир-рәҹим” десин вә даһа јахшы олар ки, ону аһәстә сәслә тәләффүз етсин;

2) зөһр вә әср намазларынын биринҹи вә икинҹи рүкәтләриндә “Бисмиллаһир-Рәһманир-Рәһим”и уҹа сәслә десин;

3) Һәмд вә сурәни тәләсмәдән, сәлис вә ајдын сурәтдә охусун;

4) һәр ајәнин сонунда вәгф етсин, јәни ону нөвбәти ајәјә бирләшдирмәсин;

5) Һәмд вә сурәни охујаркән ајәләрин мәманаларына диггәт јетирсин;

6) ҹамаат намазында иштирак едирсә, имамын, намазы фәрди гајдада гылырса, өзүнүн охудуғу Һәмд сурәси баша чатдыгдан сонра “Әлһәмду лиллаһи рәббил-аләмин” десин;

7) Ихлас сурәсини охудугдан сонра бир, ики, јахуд үч дәфә “Кәзаликәллаһу рәбби”, јахуд “Кәзәликәллаһу рәббуна” десин;

8) Сурәни охудугдан сонра бир гәдәр ҝөзләсин, сонра рүкудан өнҹәки тәкбири десин вә ја гунут тутсун;

9) Намазын Һәмд вә сурәсини вә диҝәр зикрләрини охујан шәхс өз сәсини ешидә биләҹәји бир јердә намаз гылсын, сәс-күјлү, јахуд күләкли бир јердә намаз гылмасын.

5. Зикр

Намазын ваҹибатындан бири дә зикрдир.
Намазын зикрләри арасында тәкбирәт әл-еһрам зикри рүкндүр, гираәт, тәшәһһүд, салам, рүку вә сәҹдәнин зикри кими диҝәр зикрләр исә гејри-рүкндүр.


Намазын зикрләриндән бәзиләринә даир өзүнәмәхсус һөкмләр вардыр ки, онларын да һәр бири әлагәдар мөвзуда изаһ едиләҹәкдир. Лакин зикрләрлә бағлы үмуми һөкмләр дә вардыр. Бу мөвзуда һәмин һөкмләр изаһ едиләҹәкдир.


Мәсәлә 1200. Инсан намазда тәкбирәт әл-еһрамы, гираәти (Һәмд вә сурәни), тәсбиһат-и әрбәәни, јахуд рүку вә сәҹдәләрин ваҹиб зикрини вә ја намазын диҝәр ваҹиб зикрләрини дејәркән бәдәни һәрәкәтсиз вә арам олмалы вә бир гәдәр ирәли, јахуд архаја ҝетмәк вә ја бәдәнини бир гәдәр саға, јахуд сола доғру һәрәкәт етдирмәк истәдикдә һеч бир шеј демәмәлидир.


Мәсәлә 1201. Намазын мүстәһәб зикрләрини һәдисләрдә намазда дејилмәси мүстәһәб сајылан бир зикри сөјләмәк нијјәти илә дејәрсә, лазым еһтијата әсасән, бәдәни арам олмалыдыр вә әҝәр бәдәнин һәрәкәтдә олдуғу һалда мүстәһәб зикр дејәрсә, мәсәлән, рүкуја вә ја сәҹдәјә ҝетдији әснада тәкбир дејәрсә, ону намазда сөјләнилмәси төвсијә едилән бир зикр нијјәти илә дедији тәгдирдә һәмин зикр доғру сајылмыр, лакин намазын өзү доғрудур вә бәдәнин арам олмамасы намазын батил олмасы илә нәтиҹәләнмир. Әлбәттә, “Биһөвлиллаһи вә гуввәтиһи әгуму вә әгуду” зикрини истисна олараг ајаг үстә галхаркән демәк лазымдыр.


Мәсәлә 1202. Һәмд вә сурәни, јахуд тәсбиһат-и әрбәәни вә ја тәшәһһүд вә саламы охујаркән әл вә бармаглары һәрәкәт етдирмәк намаза хәләл ҝәтирмир, һәрчәнд мүстәһәб еһтијат онлары да һәрәкәт етдирмәмәји тәләб едир.


Мәсәлә 1203.Инсан намазын сөзләрини әрәбҹә дүзҝүн охумалыдыр вә бу һөкм јалныз Һәмд вә сурәјә аид олмајыб тәсбиһат-и әрбәә, рүкунун зикри, сәҹдәнин зикри, тәшәһһүд вә салам кими намазын бүтүн ваҹиб зикрләринә шамилдир.


Мәсәлә 1204. Намаз гылан шәхс азәрбајҹанҹа транслитерасијасы әрәбҹә тәләффүзүндән фәргләнән вә јанлыш тәләффүзү мәнанын дәјишмәси илә нәтиҹәләнән һәрфләр (самитләр) хүсусунда диггәтли олмалы, онлары әрәбҹә дүзҝүн тәләффүз етмәлидир. Һәмин һәрфләр бунлардыр: “ث , ح , ذ , ص , ض , ط , ظ , ع , غ , ق , و”.
 Диҝәр һәрфләр исә әрәб вә азәрбајҹан дилләриндә, әсасән, ејни ҹүр тәләффүз олунур. Намаз гылан бу һәрфләрин ифадә етдији сәсләри азәрбајҹан дилиндә олдуғу кими тәләффүз едәрсә, кафидир, һәрчәнд әрәбҹә фәсиһ тәләффүз олунмасы даһа мүнасибдир.


Гејд етмәк лазымдыр ки, намазын сөзләрини тәшкил едән сәсләрин артикулјасијасы заманы сәсләрин дәгигликлә тәҹвид китабларында гејд едилдији кими тәләффүз олунмасы ваҹиб дејил, онларын тәләффүзү заманы ешидилән сәсин әрәбләр һәмин сәсләри тәләффүз едәркән ешидилән сәсә бәнзәјәҹәји шәкилдә дејилмәси кифајәтдир.


Мәсәлә 1205.Һәмд вә сурәнин, еләҹә дә диҝәр зикләрин охунушунун үрфә ҝөрә данышмаг һесаб едилмәси шәртдир. Бурада данышмаг дејәркән данышыг апаратынын, о ҹүмләдән, боғаз, ағыз бошлуғу вә с.-нин фәалијјәти нәтиҹәсиндә тәләффүз олунан вә данышанын сакит бир јердә олдуғу тәгдирдә өз сәдасыны ешитдији сәсләр нәзәрдә тутулур вә сәсин јалныз күјүнү ешитмәк дә кафидир, башга сөзлә тәләффүз етдији сөзләри бир-бир ајырд едә билмәси шәрт дејил. Лакин сөзләрин дил вә додаглар һәрәкәтдән етмәдән, јалныз зеһндә (дахили нитгдә) тәсәввүрү кафи дејил. Һәмчинин, сәсләр нормал гајдада артикулјасија едилмәдән дил вә додагларын һәрәкәт етдирилмәси (додагларла охумаг) кафи дејил.


Гејд етмәк лазымдыр ки, бу һөкм намазла јанаш Гуран гираәтинә вә дуаларын охунмасына да аиддир.


Мәсәлә 1206. Тәҹвид алимләри дејирләр: Әҝәр мисал олараг “سُوْء” сөзүндә олдуғу кими бир сөздә “вав” һәрфи вардырса, һәмин сөздә “вав” һәрфиндән өнҹәки һәрф “даммә”лидирсәвә ејни сөздә “вав”дан сонракы һәрф “һәмзә”дирсә,һәмин “вав”мәдд едилмәли, јәни узадылмалыдыр (ондан өнҹәки даммә узун /у/ сәси кими тәләффүз едилмәлидир. Һәмчинин, әҝәр мисал олараг “جآءَ”, јахуд “مَلآئِكَة” сөзүндә олдуғу кими бир сөздә “әлиф” вардырса, һәмин сөздә “әлиф”дән өнҹәки һәрф “фәтһә”лидирсә вә ејни сөздә ондан сонракы һәрф “һәмзә”дирсә, “әлиф” мәдд едилмәлидир (јәни ондан өнҹәки фәтһә узун /ә/, бәзи самитләрдә исә узун /а/ сәси кими тәләффүз едилмәлидир). Һабелә, әҝәр мисал олараг “جِىءَ” сөзүндә олдуғу кими бир сөздә “ја” вардырса, һәмин сөздә “ја”дан өнҹәки һәрф “кәсрә”лидирсә вә ејни сөздә ондан сонракы һәрф “һәмзә”дирсә, “ја” мәдд илә охунмалыдыр (јәни ондан өнҹәки кәсрә узун /и/ сәси кими тәләффүз едилмәлидир). Әҝәр бу һәрфләрдән (вав, әлиф вә ја) сонра һәмзә дејил, башга бир сакин (һәрәкәсиз), јахуд тәшдидли (гоша самит кими тәләффүз олунан) һәрф оларса, јенә дә сөзүҝедән үч һәрф мәдд илә охунмалыдыр. Лакин бу гәбилдән олан һалларда гираәтин доғру сајылмасы үчүн мәддә еһтијаҹ јохдур вә мәдд ваҹиб дејил. Беләликлә, әҝәр намаз гылан гејд едилән гајдада риајәт етмәсә дә, намазы доғрудур. Лакин тәшдид вә әлифин дүзҝүн тәләффүзү үчүн бир гәдәр мәддә еһтијаҹ олан “وَلَا الضٌآلٌينَ” кими сөзләрдә әлиф вә “лам”ын тәшдидинин тәләффүзү үчүн лазым олан гәдәр мәдд етмәлидир. Лакин әҝәр бу сөзү “وَلَا الضٌلٌيْنَ” кими (әлифсиз), јахуд “وَلَا الضٌالِينَ” кими (тәшдидсиз “лам” илә) охујарса, доғру дејил.


Мәсәлә 1207. Мүстәһәб еһтијата әсасән, намаз гылан шәхс намазын зикрләриндән һәр һансы бирини дејәркән һәрәкә илә вәгф вә сүкунла вәсл етмәсин. Һәрәкә илә вәгф дејәркән сөзүн сонундакы фәтһә, кәсрә вә даммәни (ә/а, и вә у сәсләрини) тәләффүз етмәк вә һәмин сөзлә сонракы сөз арасында фасилә вермәк, мәсәлән, “Әр-Рәһманир-Рәһими” демәк, јәни “Рәһим” сөзүнүн “мим” һәрфини кәсрә илә охумаг вә сонра бир гәдәр фасилә верәрәк “Малики јәумид-дин” демәк нәзәрдә тутулур. Сүкунла вәсл дејәркән исә сөзүн фәтһә, кәсрә, јахуд даммәсини тәләффүз етмәмәк вә һәмин сөзү сонракы сөзә бирләшдирмәк, мәсәлән, “Әр-Рәһманир-Рәһим” демәк, јәни “Рәһим” сөзүнүн “мим” һәрфини кәсрәсиз охумаг вә фасилә вермәдән “Малики јәумид-дин” демәк, јахуд тәшәһһүддәки салават зикриндә “Аллаһуммә сәлли әла Муһәммәд” демәк, јәни “Муһәммәд” сөзүнүн “дал”һәрфини сакин һәрф кими тәләффүз етмәк (сөзүн сонундакы “ин” тәнвинини тәләффүз етмәмәк) вә дәрһал салаватын давамыны, јәни “вә Али-Муһәммәд” демәк нәзәрдә тутулур.


Мәсәлә 1208. Әҝәр намаз гылан бир ајә, јахуд сөзү дејиб тамамладыгдан сонра ону дүзҝүн дејиб-демәдијинә шәкк едәрсә, мәсәлән, “Гул һувәллаһу әһәд” ајәсини дүзҝүн охујуб-охумадығына шәкк едәрсә, шәккинә етина етмәјә биләр, лакин әҝәр һәмин ајә, јахуд сөзү еһтијат үчүн јенидән дүзҝүн гајдада дејәрсә, намаза хәләл ҝәтирмир
 вә бир нечә дәфә шәкк етсә дә, бир нечә дәфә тәкрарлаја биләр. Лакин әҝәр васвасылыг һәддинә чатарса, намазын вахты ҝениш икән јахшы олар ки, тәкрарламасын. Вахта аз галдыгда, јәни бу тәкрарын намазын бир һиссәсинин вахт баша чатдыгдан сонра гылынмасы илә нәтиҹәләнәҹәји тәгдирдә исә ҹаиз дејил.


Мәсәлә 1209.Әҝәр инсан өјрәндији бир сөзү (намазын ваҹиб зикрләриндән һәр һансы биринин сөзләрини) дүзҝүн һесаб едәрәк намазда билдији кими дејәр вә сонра ону дүзҝүн демәдијини баша дүшәрсә, онун дүзҝүн тәләффүзүнү өјрәнмәкдә сәһләнкарлыға јол вермәдији тәгдирдә намазы јенидән гылмасы лазым дејил, лакин ону өјрәнмәкдә сәһләнкарлыға јол вердији вә мүгәссир ҹаһил олдуғу тәгдирдә исә намазы тәкрарән гылмалы, вахт баша чатдығы һалда исә гәзасыны гылмалыдыр.


Мәсәлә 1210. Намазын гираәт вә диҝәр ваҹибатыны өјрәтмәк үчүн музд алмаг, ваҹиб еһтијата әсасән, һарамдыр. Лакин намазын мүстәһәбләрини өјрәтмәк үчүн музд алмаг олар.

6. Рүку

Мәсәлә 1211. Намаз гылан шәхс һәр рүкәтдә гираәтдән сонра рүку етмәли, јәни сонракы мәсәләләрдә изаһ едиләҹәк гајдада әјилмәлидир.


Рүкунун ваҹибаты вә онунла әлагәдар һөкмләр

1) Әјилмәк

Мәсәлә 1212.Әјилмә инсанын бүтүн әл бармагларынын, о ҹүмләдән баш бармағынын уҹуну дизин үстүнә гоја биләҹәји гәдәр олмалыдыр. Бу гәдәр әјилмәк гадынлар үчүн, еһтијата әсасән, ваҹибдир.


Мәсәлә 1213.Әјилмә рүку етмәк вә уҹа Аллаһ гаршысында итаәткарлыг нүмајиши мәгсәди дашымалыдыр. Беләликлә, әҝәр инсан башга бир иш, мәсәлән, бир ҹанлыны өлдүрмәк, јахуд јердән нә исә ҝөтүрмәк үчүн әјиләрсә, буну рүку һесаб едә билмәз, бу һалда ајаға галхмалы вә јенидән рүку мәгсәдилә әјилмәлидир. Сөзүҝедән вәзијјәтдә бу һәрәкәтлә (рүкудан башга бир мәгсәдлә әјилмә илә) рүкн артыг иҹра едилмиш сајылмыр вә намаз батил олмур.


Мәсәлә 1214. Әҝәр намаз гылан рүкуну гејри-нормал бир тәрздә иҹра едәрсә, мәсәлән, сола, јахуд саға әјиләрсә вә ја дизләрини габаға чәкәрсә, јахуд һәрчәнд әлләри дизинә чатса белә, доғру дејил.


Мәсәлә 1215. Әҝәр намаз гылан рүку һәддиндә әјиләрсә, лакин бармагларынын уҹларыны дизләринә гојмазса, намаза хәләл ҝәтирмир.


Мәсәлә 1216. Гол, јахуд дизи башгаларынын гол вә дизиндән фәргләнән, мәсәлән, голу бир гәдәр әјиләҹәји тәгдирдә дизләринә чатаҹаг гәдәр хејли узун олан, јахуд диз гапаглары башга инсанларынкы илә мүгајисәдә даһа ашағыда олуб, әлләрини дизләринә чатдырмаг үчүн даһа чох әјилмәли олан шәхс нормал әндазәдә әјилмәлидир.


Мәсәлә 1217. Отураг һалда рүку едән шәхс үзү дизләринин мүгабилинә чатаҹаг гәдәр, мүстәһәб еһтијата әсасән, исә үз сәҹдә јеринин мүгабилинә чатаҹаг гәдәр әјилмәлидир.


Мәсәлә 1218. Әҝәр намаз гылан рүку вәзијјәтини алдыгдан сонра гәсдән башыны рүкудан галдырараг ики дәфә рүку һәддиндә әјиләрсә, намазы батилдир.


2) Рүкудан билаваситә өнҹәки гијам

Мәсәлә 1219.Намазын рүкнләриндән олан рүкудан билаваситә өнҹәки гијам инсанын ајаг үстә дуруш һалындан рүкуја әјилмәси демәкдир. Мәсәлән, әҝәр инсан Һәмд вә сурәни охудугдан сонра јердән бир шеји ҝөтүрмәк кими һәр һансы бир сәбәблә бир анлыг јерә отурарса, јенидән ајаға галхмалы, ајаг үстә дуруш вәзијјәтиндән рүкуја әјилмәлидир вә отурдуғу јердән ајаға галхмадан рүкуја ҝедәрсә, намазы батилдир. Беләликлә, рүкудан билаваситә өнҹәки гијам рүку өнҹәси фасилә вә јубанма демәк дејил.


3) Рүкунун зикри

Мәсәлә 1220.Намаз гыланын рүкуда зикр демәси ваҹибдир вә даһа јахшы олар ки, ихтијар һалында
 рүкуда үч дәфә “Субһанәллаһ”, јахуд бир дәфә “Субһанә рәббијәл-Әзими вә биһәмдиһ” десин. Һәрчәнд, уҹа Аллаһа тәзим вә тәгдис мәзмуну дашыјан истәнилән зикрин дејилмәси кафидир, лакин ваҹиб еһтијата әсасән, һәмин гәдәр олмалы, мәсәлән, үч дәфә “Әлһәмду лиллаһ”, јахуд үч дәфә “Аллаһу әкбәр” дејилмәлидир. Рүкунун ваҹиб зикри үнваны илә диҝәр зикрләрин едилмәси, о ҹүмләдән истиғфар вә салават, инсанын өзү вә мөминләр үчүн диләкләрини дилә ҝәтирәрәк уҹа Аллаһа дуа етмәси исә кафи дејил. “Субһанә рәббијәл-Әзим”и јахшы тәләффүз едә билмәјән шәхс башга бир зикр, мәсәлән, үч дәфә “Субһанәллаһ” демәлидир. Вахтын мәһдуд олдуғу, јахуд чыхылмаз һалларда вә зәрури вәзијјәтләрдә бир дәфә “Субһанәллаһ” демәк кафидир.


Мәсәлә 1221.Рүкунун ваҹиб зикри илә бағлы ики шәрт вардыр:

a) Мүвалата риајәт олунмалы, јәни зикрин сөзләри фасиләсиз ардыҹыллыгла дејилмәлидир;

b) Зикр әрәбҹә дүзҝүн дејилмәли, јәни тәләффүз заманы самит вә сәсләрин дүзҝүн артикулјасијасына риајәт олунмалыдыр.


4) Бәдәнин һәрәкәтсизлији вә арамлығы

Мәсәлә 1222.Рүку һалында, һәтта ваҹиб еһтијата әсасән, ваҹиб зикри демәклә мәшғул олмадығы заман да намаз гыланын бәдәни һәрәкәтсиз вә арам олмалы, бәдәнини иради сурәтдә арамлыг вә һәрәкәтсизлик һалындан чыхаҹаг шәкилдә һәрәкәт етдирмәмәлидир. Әҝәр гәсдән бу һәрәкәтсизлик шәртинә риајәт етмәзсә, ваҹиб еһтијата әсасән, һәтта зикри һәрәкәтсиз вәзијјәтдә тәкрарән десә белә, намаз батилдир.


Мәсәлә 1223. Әҝәр намаз гылан рүку һалында өзүндән асылы олмадан арамлығыны итирәҹәк шәкилдә һәрәкәт едәрсә, ваҹиб еһтијата әсасән, бу һалда сүкут етмәли вә рүкунун зикрини демәмәлидир. Әҝәр сәһвән, јахуд өзүндән асылы олмадан бу вәзијјәтдә рүкунун зикрини дејәрсә, зикр доғрудур. Лакин әҝәр арамлығыны итирмәјәҹәк шәкилдә ҹүзи һәрәкәт едәрсә, јахуд бармагларыны зикр әснасында һәрәкәт етдирәрсә, бу, намаза хәләл ҝәтирмир.


Мәсәлә 1224.Рүкуда ваҹиб зикри демәк үчүн лазым олан гәдәр јубанмаг вә ваҹиб зикрин дејилмәси әснасында бәдәнин һәрәкәтсизлији вә арамлығы ваҹибдир. Буна әсасән, әҝәр намаз гылан рүку һәддинәдәк әјилмәмиш, јахуд рүку һәддинә чатдыгдан сонра вә бәдәни арам олмамыш гәсдән рүкунун ваҹиб зикрини дејәрсә, намазы батилдир. Анҹаг зикри јенидән (һәмин) рүкуда һәрәкәтсиз һалда дедији тәгдирдә истисна олараг намазы батил дејил. Әҝәр сәһвән, јахуд унутганлыгдан зикри рүку һәддинә чатдыгдан сонра бәдәни һәрәкәтдә икән дејәрсә, ону јенидән демәси ваҹиб дејил, һәрчәнд, мүстәһәб еһтијат бәдән арамлашдыгдан сонра ону јенидән демәји тәләб едир.


Мәсәлә 1225. Әҝәр намаз гылан ваҹиб зикр баша чатмамыш гәсдән башыны рүкудан галдырарса, намазы батилдир. Һәтта рүку вәзијјәтиндән чыхмадығы вә рүкунун зикрини тәкрарән дедији тәгдирдә дә рүкуда тәләб олунан һәрәкәтсизлији гәсдән поздуғуна ҝөрә, ваҹиб еһтијата әсасән, намазы батилдир. Әҝәр сәһвән ваҹиб зикр баша чатмамыш башыны галдырарса, намазы доғрудур.

Мәсәлә 1226. Әҝәр инсан хәстәлик вә бәнзәр сәбәбләрлә әлагәдар олараг рүкуда һәрәкәтсиз гала билмирсә, намазы доғрудур, лакин рүку вәзијјәтиндән чыхмамыш ваҹиб зикри демәлидир. Ваҹиб зикри дејә биләҹәк гәдәр – һәрчәнд бир дәфә “Субһанәллаһ” дејәҹәк гәдәр вә һәрчәнд бәдәни арам олмаса белә– рүку вәзијјәтиндә гала билмәдији тәгдирдә исә зикри демәси ваҹиб дејил. Лакин, мүстәһәб еһтијатын тәләби будур ки, һәрчәнд галаныны рүкудан галхаркән үмумијјәтлә Аллаһа јахынлашма нијјәти илә (јәни намазын ваҹиб зикри нијјәти илә дејил, бу зикрин үмумијјәтлә бәјәнилән вә саваблы олмасы нијјәти илә) демәк, јахуд рүку вәзијјәтинә чатмамыш үмумијјәтлә Аллаһа јахынлашма нијјәти илә зикри сөјләмәјә башламаг сурәти илә олса да, зикри десин.


5) Рүкудан сонракы гијам

Мәсәлә 1227. Рүкунун зикри баша чатдыгдан сонра ваҹибдир ки, намаз гылан гамәтини дүзәлтсин вә ваҹиб еһтијата әсасән, бәдәни арам олдугдан сонра сәҹдәјә ҝетсин. Әҝәр гәсдән ајаға галхмадан сәҹдәјә ҝедәрсә, намазы батилдир. Һәмчинин, рүкунун зикри баша чатдыгдан сонра ајаг үстә дурарса, лакин гәсдән бәдәни арам олмадан сәҹдәјә ҝедәрсә, ваҹиб еһтијата әсасән, намазы батилдир.


Рүку илә әлагәдар диҝәр һөкмләр

Мәсәлә 1228.Әҝәр инсан рүку һәддиндә әјилә билмирсә, бир шејә сөјкәнәрәк ајаг үстә рүку етмәлидир. Әҝәр бир шејә сөјкәндикдә дә нормал гајдада рүку едә билмирсә, үрфән рүку адландырылаҹаг гәдәр әјилмәлидир. Әҝәр бу гәдәр дә әјилә билмирсә, ајаг үстә рүку үчүн башы илә ишарә етмәлидир. Әҝәр, үмумијјәтлә, намазда ајаг үстә дурмаға гадир дејилсә, рүкуну отураг вәзијјәтдә јеринә јетирмәлидир.


Мәсәлә 1229. Ајаг үстә рүку едә билмәјән, лакин рүку үчүн отураг вәзијјәтдә әјилә билән шәхс ајаг үстә намаз гылмалы, рүку үчүн башы илә ишарә етмәлидир вә мүстәһәб еһтијата әсасән, башга бир намаз да гылмалы, һәмин намазын рүкусу әснасында отурмалы вә рүку үчүн әјилмәлидир.


Мәсәлә 1230. Рүку үчүн башы илә ишарә етмәли олан шәхс әҝәр башы илә ишарә едә билмирсә, рүку нијјәти илә ҝөзләрини јумараг онун зикрини демәли вә рүкудан галхмаг нијјәти илә ҝөзләрини ачмалыдыр. Әҝәр буну да баҹармырса, гәлбиндә рүку нијјәти етмәли вә ваҹиб еһтијата әсасән, әли илә, јахуд бәнзәр бир шәкилдә рүку үчүн ишарә етмәли вә онун зикрини сөјләмәлидир. Сонунҹу һалда әҝәр намаз гылан отураг вәзијјәтдә рүкуну баш ишарәси илә јеринә јетирә билирсә, ваҹиб еһтијата әсасән, намазы һәм ајаг үстә (рүкусу гәлбдә нијјәт етмәк вә әл ишарәси, јахуд бәнзәр бир һәрәкәтин мүшајиәти илә олмалыдыр), һәм дә отураг вәзијјәтдә (рүкусу баш ишарәси илә јеринә јетирилмәлидир) гылмалыдыр.


Мәсәлә 1231. Әҝәр намаз гылан рүкуну унудар вә сәҹдәјә чатмамыш хатырлајарса, ајаға галхмалы, сонра рүкуја әјилмәлидир вә әҝәр ајаға галхмадан әјилдији вәзијјәтиндән рүку вәзијјәтинә кечәрсә, кафи дејил.


Мәсәлә 1232.Әҝәр алны јерә дәјдикдән сонра рүку етмәдијини хатырлајарса, ҝеријә гајытмалы вә рүкуну ајаға галхдыгдан сонра етмәлидир. Икинҹи сәҹдәдә (башыны мөһүрә гојдугдан сонра) хатырладығы тәгдирдә исә намазы, лазым еһтијата әсасән, батилдир.


Рүкунун мүстәһәбләри

Мәсәлә 1233. Фәгиһләр (Аллаһ онлардан разы олсун!) рүку илә әлагәдар чохлу сајда мүстәһәб иш, һал вә һәрәкәтдән сөз ачмышлар. О ҹүмләдән:

1) Рүкујә әјилмәздән өнҹә ајаг үстә тәкбир демәк;

2) Рүкуда кишинин ајагларыны вә күрәјини дүз сахлајаҹаг шәкилдә дизләрини архаја вермәси, әлләринин ичини дизләринә гојмасы вә әл бармагларыны диз гапағыны әһатә едәҹәк шәкилдә бир-бириндән аралы тутмасы, гадынын исә әлләрини дизләриндән јухары гојмасы, дизләрини архаја вермәмәси, белини чох әјмәмәси вә сағры наһијәси ҝөрүнәҹәк шәкилдә гөвсвари вәзијјәт алмамасы;

3) Бојну узатмаг вә күрәклә бәрабәрләшдирмәк;

4) Ајагларын арасына бахмаг;

5) Рүкунун зикрини тәкрарламаг вә ону тәк сајда битирмәк;

6) Зикрдән әввәл вә ја сонра салават демәк;

7) Рүкудан галхдыгдан вә гијам вәзијјәтини алдыгдан сонра бәдән арам олдуғу һалда “Сәмиәллаһу лимән һәмидәһ” демәк.

7. Сәҹдә

Мәсәлә 1234. Намаз гылан ваҹиб вә мүстәһәб намазларын һәр рүкәтиндә рүкудан сонра ики дәфә сәҹдә етмәлидир. Сәҹдә уҹа Аллаһын гаршысында итаәткарлығын изһар едилмәси мәгсәди илә алны хүсуси гајдада јерә гојмагла ҝерчәкләшир вә сәҹдәнин ваҹибаты вә һөкмләри нөвбәти мәсәләләрдә ачыгланаҹагдыр.


Сәҹдәнин ваҹибаты

1) Једди наһијәни јерә гојмаг

Мәсәлә 1235. Сәҹдә һалында намаз гыланын алны илә јанашы овуҹлары, диз гапаглары вә ајагларынын баш бармагларыны да јерә гојмасы ваҹибдир. Сәҹдә хүсусунда алын дејәркән, ваҹиб еһтијата әсасән, алнын ортасы нәзәрдә тутулур вә бу наһијә алнын ортасында гашларын башланғыҹындан
 сач түкләринин битмәјә башладығы јерәдәк ики хәјали хәттин чәкилмәси илә тәсәввүр едилән бир дүзбуҹаглыја бәнзәјир.


Мәсәлә 1236. Сәҹдәдә алны (алын дејәркән нәјин нәзәрдә тутулдуғу өнҹәки мәсәләдә изаһ едилмишдир) бүтүнлүклә торпаға, мөһүрә, јахуд сәҹдәнин доғру олдуғу бир шејин үзәринә гојмаг ваҹиб дејил. Әҝәр инсан алнынын бир һиссәсини үрфән сәҹдә сајыла биләҹәк шәкилдә торпаға, мөһүрә, јахуд сәҹдәнин доғру олдуғу башга бир шејин үзәринә гојарса, һәрчәнд бир бармаг буғуму өлчүсүндә, јахуд даһа аз бир һиссәсини гојса белә, кафидир.


Мәсәлә 1237. Сәҹдәдә инсан овуҹлары (бармаглар да дахил олмагла) јерә гојмалы вә ваҹиб еһтијата әсасән, мүмкүн олдуғу тәгдирдә овуҹу бүтөвлүклә јерә дајамалыдыр. Лакин зәрурәт һалларында әлин үст тәрәфини дә гојмаг олар. Әҝәр әлин үст тәрәфини дә јерә гојмаг мүмкүн олмаса, ваҹиб еһтијата әсасән, биләјини јерә гојмалыдыр. Буну да баҹармадығы тәгдирдә голун дирсәјәдәк олан (базуөнү) һиссәсиндә һәр һансы бир наһијәни јерә гоја билирсә, һәмин наһијәни гојмалыдыр. Әҝәр бу да мүмкүн дејилсә, голун базу (чијиндән дирсәјәдәк) һиссәсини гојмаг кафидир.


Мәсәлә 1238. Сәҹдәдә ајагларын баш бармаглары јерә гојулмалыдыр. Лакин баш бармагларын уҹуну јерә дајамаг ваҹиб дејил. Баш бармагларын үст, јахуд алт һиссәсинин јерә гојулмасы да кафидир.


Мәсәлә 1239. Намаз гылан ајагларынын баш бармаглары илә јанашы диҝәр бармагларыны да јерә гојарса, намаза хәләл ҝәлмир. Лакин әҝәр ајагларын баш бармагларыны јерә гојмајыб диҝәр бармаглары, јахуд ајагларын үст тәрәфини јерә гојарса вә ја дырнағын узун олмасы сәбәби илә баш бармаг јерә дәјмәзсә, намаз батилдир. Мәсәләни билмәдәјинә ҝөрә намазларыны бу ҹүр гылан шәхс мәсәләни өјрәнмәкдә сәһләнкарлыға јол верәрәк мүгәссир олдуғу тәгдирдә јенидән гылмалыдыр, мәсәләни өјрәнмәкдә сәһләнкарлыға јол вермәјиб гасир ҹаһил олдуғу тәгдирдә исә гылдығы намазлар доғру сајылыр.


Мәсәлә 1240. Ајағынын баш бармағынын бир һиссәси кәсилән шәхс онун галан һиссәсини јерә гојмалыдыр. Әҝәр тамамилә кәсилмишдирсә, јахуд һеч бир вәҹһлә јерә гојула билмәјән кичик бир һиссәси галмышдырса, ваҹиб еһтијата әсасән, диҝәр бармаглары јерә гојмаг лазымдыр. Әҝәр ајаг бармагларындан һеч бири јохдурса, ајағынын галан һиссәсинин истәнилән гәдәрини јерә гојарса, кафидир.


Мәсәлә 1241. Алныны јерә гоја билән шәхс ону гәсдән, јахуд сәһвән јерә гојмазса, һәрчәнд диҝәр наһијәләр јерә дәјсә дә, сәҹдә етмәмишдир. Лакин әҝәр алныны јерә гојарса вә сәһвән диҝәр наһијәләри јерә гојмазса, јахуд сәһвән зикр демәзсә, сәҹдә доғрудур.


Мәсәлә 1242. Әҝәр инсан гејри-ади гајдада сәҹдә едәрсә, мәсәлән, синәсини вә гарныны јерә дајајарса, јахуд ајагларыны бир гәдәр узадарса, сәҹдә етмиш сајылдығы тәгдирдә намазы доғру, јерә узанмыш сајылдығы вә сәҹдә һесаб едилмәдији тәгдирдә исә намазы батилдир.


2) Сәҹдәнин зикри

Мәсәлә 1243. Намаз гыланын сәҹдәдә зикр демәси ваҹибдир вә даһа јахшы олар ки, ихтијар һалында
 сәҹдәдә үч дәфә “Субһанәллаһ”, јахуд бир дәфә “Субһанә рәббијәл-Әла вә биһәмдиһ”
 десин. Һәрчәнд, уҹа Аллаһа тәзим вә тәгдис мәзмуну дашыјан истәнилән зикрин дејилмәси кафидир, лакин ваҹиб еһтијата әсасән, һәмин гәдәр олмалы, мәсәлән, үч дәфә “Әлһәмду лиллаһ”, јахуд үч дәфә “Аллаһу әкбәр” дејилмәлидир. Сәҹдәнин ваҹиб зикри үнваны илә диҝәр зикрләрин едилмәси, о ҹүмләдән истиғфар вә салават, инсанын өзү вә мөминләр үчүн диләкләрини дилә ҝәтирәрәк уҹа Аллаһа дуа етмәси исә кафи дејил. “Субһанә рәббијәл-Әла” зикрини јахшы тәләффүз едә билмәјән шәхс башга бир зикр, мәсәлән, үч дәфә “Субһанәллаһ” демәлидир.


Мәсәлә 1244. Сәҹдәнин ваҹиб зикриндә ашағыдакы шәртләр нәзәрә алынмалыдыр:

a) Мүвалата риајәт едилмәли, зикрин сөзләри ардыҹыл вә фасиләсиз дејилмәлидир;

b) Зикр әрәбҹә дүзҝүн дејилмәли, јәни тәләффүз әснасында самит вә саит сәсләрин артикулјасына риајәт едилмәлидир.


Мәсәлә 1245. Вахт мәһдуд олдугда вә зәрури һалларда сәҹдәдә бир дәфә “Субһанәллаһ” демәк кафидир.


3 вә 4) Ики сәҹдә арасында вә ваҹиб еһтијата әсасән, икинҹи сәҹдәдән сонра отурмаг

Мәсәлә 1246. Биринҹи сәҹдәнин зикри баша чатдыгдан сонра ваҹибдир ки, намаз гылан дүзҝүн отурсун вә бәдәнин арам олдугдан сонра јенидән сәҹдәјә ҝетсин.


Мәсәлә 1247.Тәшәһһүдү олмајан биринҹи вә үчүнҹү рүкәтләрдә, мәсәлән, зөһр, әср вә иша намазларынын үчүнҹү рүкәтләриндә, ваҹиб еһтијата әсасән, икинҹи сәҹдәдән сонра намаз гылан бир гәдәр һәрәкәтсиз отурмалы, сонра ајаға галхмалыдыр. Бу отуруша “истираһәт отурушу” дејилир.


5) Бәдәнин һәрәкәтсизлији вә арамлығы

Мәсәлә 1248. Намаз гыланын бәдәни сәҹдәләр әснасында һәтта, ваҹиб еһтијата әсасән, ваҹиб зикри демәдији заман да арам олмалыдыр вә о, бәдәнини гәсдән арамлыгдан чыхаҹаг шәкилдә һәрәкәт етдирмәмәлидир.


Мәсәлә 1249. Сәҹдәдә ваҹиб зикри демәк үчүн кифајәт едәҹәк гәдәр галмаг лазымдыр вә бәдән ваҹиб зикри дејәркән арам олмалыдыр. Беләликлә, әҝәр алын јерә дәјмәмиш вә бәдән арам олмамыш гәсдән үзүрлү бир сәбәб олмадан сәҹдәнин зикри дејиләрсә, зикрин даһа сонра һәрәкәтсиз вәзијјәтдә дејилмәси истисна олмагла, намаз батилдир. Әҝәр намаз гылан ваҹиб зикр баша чатмамыш гәсдән башыны сәҹдәдән галдырарса, намаз батил олур. Лакин әҝәр һәр ики һалда мәсәләни билмәмәси сәбәби илә белә һәрәкәт едәрсә, гасир ҹаһил олдуғу тәгдирдә намазы доғрудур.


Мәсәлә 1250. Әҝәр инсан алны јерә дәјмәмиш сәһвән сәҹдәнин зикрини дејәрсә вә башыны сәҹдәдән галдырмамыш сәһв етдијини баша дүшәрсә, зикри јенидән һәрәкәтсиз вә арам вәзијјәтдә демәлидир. Лакин әҝәр алын јерә дәјәрсә вә сәһвән бәдән арам олмамыш зикри дејәрсә, зикрин һәрәкәтсиз вәзијјәтдә тәкрарланмасы ваҹиб дејил, һәрчәнд бу, мүстәһәб еһтијата мүвафигдир.


Мәсәлә 1251. Әҝәр инсан сәҹдә һалында һәрчәнд зикр демәдикдә белә, једди үзвүн алындан башга һәр һансы бирини јердән галдырарса, сәҹдәдә тәләб олунан (вә 1248-ҹи мәсәләдә изаһ едилән) һәрәкәтсизлији поздуғу тәгдирдә, ваҹиб еһтијата әсасән, намазы батилдир. Алны јердән галдырмагла бағлы һөкм исә 1249-ҹу мәсәләдән ајдын олур.


Мәсәлә 1252. Әҝәр намаз гылан шәхс ичи гуш түкү, јахуд сүнҝәрлә долдурулмуш дөшәјин вә ја бу гәбилдән олан бир әшјанын үзәриндә сәҹдә едирсә, бәдәни онун үзәриндә арам олмадығы тәгдирдә сәҹдә батилдир. Һәтта әҝәр алныны сәҹдә үчүн онун үзәринә гојдугдан сонра алын ашағыја доғру һәрәкәт едәр, сонра сабитләшәрсә вә о, бу һалда зикр дејәрсә, јенә дә намаза хәләл ҝәтирир вә ваҹиб еһтијат бу гајдада сәҹдә етмәмәји тәләб едир. Лакин һәрәкәтин ҹүзи олдуғу, јахуд сәһвән бу вәзијјәтдә сәҹдә едилдији һаллар истисна тәшкил едир. Беләликлә, намазын сәҹдәләринин вә рүкәтләринин сајыны ҝөстәрән, башы үзәринә гојдугда тәгрибән 2-3 миллиметр ашағы әјиләрәк сонра сабитләшән вә намаз гылана арам һалда зикр демәк имканы верән мөһүрләрә сәҹдә етмәк олар.


6) Алынла ајагларын баш бармаглары вә дизләрин тән олмасы

Мәсәлә 1253. Намаз гыланын алныны гојдуғу јер дизләрини вә ајаг бармагларынын уҹларыны гојдуғу јердән дөрд битишик бармагдан артыг һүндүр, јахуд алчаг олмамалыдыр. Һәтта, ваҹиб еһтијата әсасән, алныны гојдуғу јер ајаг үстә дурдуғу јердән дә дөрд битишик бармагдан артыг һүндүр, јахуд алчаг олмамалыдыр.


Мәсәлә 1254. Маиллији олан јердә, һәрчәнд маиллик дәрәҹәси дәгиг мәлум олмаса белә, әҝәр намаз гыланын алныны гојдуғу јер дизләрини вә ајаг бармагларыны гојдуғу јердән дөрд битишик бармагдан артыг һүндүр, јахуд алчаг оларса, ваҹиб еһтијата әсасән, намазы батилдир. Һәмчинин, алныны гојуғу јерлә ајаг үстә дурдуғу јер арасында дөрд битишик бармагдан артыг һүндүрлүк фәрги олдуғу тәгдирдә дә һөкм беләдир.


Мәсәлә 1255. Әҝәр намаз гылан алныны сәһвән дизләрини вә ајаг бармагларыны гојдуғу јердән дөрд битишик бармагдан артыг һүндүр олан бир јерә гојарса, һәмин јерин һүндүрлүјү намаз гыланын һаггында “сәҹдә едир” дејилә билмәјәҹәк гәдәр олдуғу тәгдирдә башыны галдырмалы вә һүндүрлүјү дөрд битишик бармагдан артыг олмајан бир јерә гојмалыдыр. Һәмин јерин һүндүрлүјү “сәҹдәдәдир” дејилә биләҹәк гәдәр олдуғу тәгдирдә исә әҝәр ваҹиб зикри дедикдән сонра баша дүшәрсә, башыны сәҹдәдән галдырараг намазыны тамамлаја биләр вә ону јенидән гылмасына да ҝәрәк јохдур. Лакин әҝәр ваҹиб зикри демәмиш баша дүшәрсә, алныны һәмин јердән дөрд битишик бармаг һүндүрлүјүндә, јахуд даһа алчаг олан башга бир јерә сүрүшдүрмәли, сонра ваҹиб зикри демәлидир вә бу һалда алны галдырмаг ҹаиз дејил. Алны сүрүшдүрмәк мүмкүн олмадығы тәгдирдә исә ваҹиб зикри һәмин һалда дејәрәк намазы баша чатдыра биләр вә һәрчәнд вахт ҝениш олса да, һәмин намазы јенидән гылмасына ҝәрәк јохдур.


7) Алны үзәринә сәҹдәнин доғру олдуғу бир шејин үстүнә гојмаг

Мәсәлә 1256. Намаз гылан алныны шәриәтә ҝөрә үзәринә сәҹдә едилмәси доғру сајылан бир шејин үстүнә гојмалыдыр. Һәмчинин, әҝәр алны илә сәҹдә едә билмирсә вә вәзифәси үзүн диҝәр һиссәләри о ҹүмләдән, алнын кәнарлары, јахуд чәнә илә сәҹдә етмәкдирсә (бунунла бағлы һөкм ирәлидә ачыгланаҹагдыр), һәмин һиссәни үзәринә сәҹдә едилмәси доғру олан бир шејин үстүнә гојмалыдыр. Лакин диҝәр сәҹдә үзвләри, јәни овуҹлар, дизләр вә ајагларын баш бармаглары јерә гојулмалы олса да, үзәринә сәҹдә едилмәси доғру олан бир шејин үстүнә гојулмасы лазым дејил. Һәмчинин, онларын јерлә билаваситә тәмасы да зәрури дејил. Беләликлә, әлиндә әлҹәк, јахуд ајағында ҹораб олан шәхс бу һалда сәҹдә едә биләр вә инсанларын нәзәриндә һәр ики әли, јахуд ајагларынын баш бармаглары јерә гојулмуш сајылырса, кафидир.


Үзәринә сәҹдә едилмәси доғру олан шејлә бағлы шәртләр

Мәсәлә 1257. Сәҹдә заманы алнын үзәринә гојулдуғу шејлә бағлы гаршыдакы мәсәләләрдә изаһ едиләҹәк бир сыра шәртләр мөвҹуддур:


1 вә 2-ҹи шәртләр: Пак олмалы вә ваҹиб еһтијата әсасән, гәсб едилмиш мал олмамалыдыр

Мәсәлә 1258. Инсанын сәҹдә заманы алныны үзәринә гојдуғу мөһүр, јахуд башга бир әшја сәҹдәнин доғру сајылдығы өлчүдә пак олмалыдыр. Лакин әҝәр мисал олараг о, пак мөһүрү нәҹасәтли халчанын үзәринә гојарса, јахуд мөһүрүн бир тәрәфи нәҹасәтли оларса вә о, алныны пак тәрәфә гојарса, ја да мөһүрүн сәтһинин бир һиссәси пак, бир һиссәси исә нәҹасәтли оларса вә о, алныны пак һиссәјә гојарса, намаза хәләл ҝәлмир.


Мәсәлә 1259.Инсанын сәҹдә заманы алныны үзәринә гојдуғу мөһүр, јахуд башга бир әшја, ваҹиб еһтијата әсасән, мүбаһ олмалы, гәсб едилмиш мал олмамалыдыр. Беләликлә, әҝәр намаз гылан гәсдән алныны гәсб едилмиш мөһүрә гојараг сәҹдә едәрсә, ҝүнаһ етмишдир вә ваҹиб еһтијата әсасән, намазы батилдир.


3-ҹү шәрт: Алнын үзәриндә һәрәкәтсиз гала билдији шејләрдән олмалыдыр

Мәсәлә 1260. Сәҹдә заманы алнын үзәринә гојулдуғу әшја алнын үзәриндә һәрәкәтсиз вә сабит гала биләҹәји бир шеј олмалыдыр. Беләликлә, алнын үзәриндә арам ола билмәдији јумшаг ҝил вә торпағын үзәринә сәҹдә етмәк доғру дејил. Әҝәр алын бир гәдәр ашағыја доғру һәрәкәт етдикдән сонра сабит галарса, бу вәзијјәтлә бағлы һөкм 1252-ҹи мәсәләдә изаһ едилмишдир. Әҝәр инсанын алнын үзәриндә сабитлијини горуја билмәдији ҝилдән башга бир шеји јохдурса, алныны онун үзәринә гојмалы вә ағырлығыны онун үзәринә салмамалыдыр.


4-ҹү шәрт: Үрфән сәҹдә сајылаҹаг ҝенишликдә олмалыдыр

Мәсәлә 1261. Алнын сәҹдә үчүн үзәринә гојулдуғу мөһүр, јахуд башга бир әшја гејд едилдији кими елә өлчүдә олмалыдыр ки, һәрчәнд бир бармаг буғуму гәдәр вә даһа кичик олса да, алнын онун үзәринә гојулмасы үрфән сәҹдә сајылсын.


Мәсәлә 1262. Өнҹәки мәсәләдә сөзүҝедән өлчүнүн бир бөтүв шәклиндә олмасы шәрт дејил, пәракәндә һалда да ола биләр. Буна әсасән, сәҹдәдә алны бир-бириндән ајры олан тәсбеһ дәнәләринин үзәринә гојмаг олар, бу шәртлә ки, алнын үзәринә гојулдуғу шејләр (бурада: дәнәләр) бирликдә үрфән “алынла сәҹдә едилмишдир” дејиләҹәк шәкилдә олмалыдыр.


Мәсәлә 1263. Алынла үзәринә сәҹдәнин доғру сајылдығы әшја арасында башга бир шеј (манеә) олмамалыдыр. Беләликлә, әҝәр мөһүр чиркли оларса, јахуд инсанын сачы, чадра, баш өртүјү вә ја башга бир шеј манеә һесаб едиләҹәк шәкилдә алнын үстүнү өртәрсә вә алнын дәрисинин сәҹдәдә ваҹиб олан гәдәр үзәринә сәҹдә едилән әшја илә билаваситә тәмасына имкан вермирсә, бу һалда сәҹдә һәмин манеә мөвҹуд олдуғу тәгдирдә батилдир вә о, сәҹдәдән өнҹә арадан галдырылмалыдыр. Лакин әҝәр мисал олараг мөһүрүн садәҹә рәнҝи дәјишәрсә, намаза хәләл ҝәлмир.


Мәсәлә 1264. Әҝәр биринҹи сәҹдәдә мөһүр алына јапышарса, икинҹи сәҹдә үчүн мөһүрү ҝөтүрүб (алындан гопарыб) сонра сәҹдә етмәк лазымдыр. Һәмчинин, үзәринә сәҹдәнин доғру сајылдығы әшјанын бир һиссәси биринҹи сәҹдәдә алына јапышдығы (белә ки, манеә һесаб едилдији вә алнын дәрисинин сәҹдәдә ваҹиб олан гәдәр үзәринә сәҹдә едилән әшја илә билаваситә тәмасына имкан вермәдији) тәгдирдә инсан нөвбәти сәҹдә үчүн ону арадан галдырмалыдыр.

Бешинҹи шәрт: Сәҹдә јеринин нөвү илә бағлы тәләбләрә риајәт едилмәлидир
Сәҹдә заманы алын ағаҹларын будағы вә чубуғу кими јердән битән, инсан үчүн јејиләси вә ҝејиләси олмајан  торпаг, даш вә гум вә саир јерә гојулмалыдыр.


Мәсәлә 1265.Алны буғда, ҝөјәртиләр вә мејвәләр кими инсанын гидасы һесаб едилән, чиј, јахуд бишмиш һалда јејилән шејләрин(истәр торпагда битсин, истәрсә башга бир үсулла әлдә едилсин), һәмчинин инсанын ҝејими һесаб едилән, јәни адәтән ҝејинилән шејләрин(мәсәлән, мүхтәлиф нөв палтарларын), јахуд һәрчәнд һәлә әјрилмәмиш вә тохунмамыш олса да, памбыг, сап вә парча кими ҝејимин һазырландығы материалларын үзәринә гојараг сәҹдә етмәк доғру дејил.


Мәсәлә 1266.Алны шүшә, пластик, гызыл, ҝүмүш, никел, мис, дәмир вә диҝәр металлар, һабелә метал, шүшә, јахуд пластик маддәләрдән һазырланан вә бу гәбилдән олан әшјалар кими јер сәтһинин тәркиб һиссәси сајылмајан шејләрин үзәринә гојараг сәҹдә етмәк доғру дејил. Лакин зәрурәт һалларында гыр вә зифт (ашағы кејфијјәтли гатран нөвү) үзәринә сәҹдәнин доғру олмадығы диҝәр шејләрдән үстүн тутулмалыдыр.


Мәсәлә 1267.Үзүм јарпағы назик икән вә адәтән јејилән вахтларында алны онун үзәринә гојараг сәҹдә етмәк олмаз, диҝәр һалларда исә онун үзәринә сәҹдә етмәјин ејби јохдур. Һәмчинин, алаф, саман вә јонҹа кими јердә битән вә һејванларын јеми сајылан шејләрин үзәринә сәҹдә доғрудур.


Мәсәлә 1268. Гызылҝүл, тубероза, әтиршаһ вә бу гәбилдән олан јејилмәјән ҝүлләрин үзәринә сәҹдә доғрудур. Һәтта бәнөвшә, дәрман ҝөјзабаны, ҝүлхәтми кими јердә битән вә дәмләнәрәк, јахуд гајнадылараг сују ичилән дәрманлар биткиләринин дә үзәринә сәҹдә етмәк олар.


Мәсәлә 1269.Бәзи бөлҝәләрдә јејилән, бәзи бөлҝәләрдә исә јејилмәјән бир битки мүәјјән сәбәбләрлә јејилмәсиадәт олмајан бөлҝәләрин әһалиси тәрәфиндән јејилмәсә дә јемәли һесаб едилдији тәгдирдә алны һәмин биткинин үзәринә гојараг сәҹдә етмәк доғру дејил. Һәмчинин, кал мејвәнин үзәринә сәҹдә етмәк дә, ваҹиб еһтијата әсасән, доғру дејил.


Мәсәлә 1270. Алны гоз, бадам, фындыг, пүстә вә әрик чәјирдәјинин үзәринә гојараг сәҹдә етмәк доғру дејил, анҹаг ләпәси чыхарылдыгдан сонра онларын габығынын үзәринә сәҹдә етмәк олар. Һәмчинин, хурма чәјирдәјинин үзәринә дә сәҹдә етмәк олар.


Мәсәлә 1271. Әһәнҝ дашы вә ҝипсин, һәтта бишмиш ҝәҹ вә әһәнҝин, һәмчинин бишмиш ҝилин, кәрпиҹин вә сахсы кузәнин дә үзәринә сәҹдә доғрудур.


Мәсәлә 1272. Әгиг, фирузә вә бу гәбилдән олан тәбии гијмәтли дашларын үзәринә сәҹдә етмәк олар. Һәмчинин, бәзәк васитәси кими истифадә олунан вә олунмајан мүхтәлиф нөв дашларын, о ҹүмләдән мәрмәр, ағ, гара, гырмызы вә диҝәр рәнҝләрдә олан дашларын үзәринә сәҹдә доғрудур.


Мәсәлә 1273.Кағыз үзәринә сәҹдәнин доғру олдуғу тахта вә саман кими материаллардан, һәмчинин памбыг вә кәтандан истеһсал едилмишдирса, алны онун үзәринә гојараг сәҹдә етмәк олар.
Лакин әҝәр ипәк вә бу гәбилдән олан материаллардан истеһсал едилмишдирсә, онун үзәринә сәҹдә доғру дејил. Кағыз дәсмаллара (салфетләрә) ҝәлинҹә, онлара јалныз үзәринә сәҹдәнин доғру олдуғу материаллардан һазырландығы мәлум олдуғу тәгдирдә сәҹдә етмәк олар.


Мәсәлә 1274.Әҝәр намаз гыланын сәҹдәдә алнын үзәринә гојулмасы доғру сајылан бир шеји јохдурса, ја да олмасына бахмајараг һәддән зијадә сојуг, јахуд исти вә бу гәбилдән олан сәбәбләрдән алныны онун үзәринә гојараг сәҹдә едә билмирсә, гыр вә зифтин үзәринә сәҹдә диҝәр шејләрин үзәринә сәҹдәдән үстүн тутулмалыдыр. Лакин әҝәр онларын да үзәринә сәҹдә мүмкүн дејилсә, алныны палтарына, јахуд ихтијар һалында (зәрурәт олмадан) үзәринә сәҹдә едилмәси доғру сајылмајан башга бир шејә гојараг сәҹдә етмәлидир. Анҹаг мүстәһәб еһтијатын тәләби будур ки, алныны палтарынын үзәринә гојараг сәҹдә етмәси мүмкүн олдугҹа башга бир шејин үзәринә сәҹдә етмәсин.


Мәсәлә 1275. Сәҹдә үчүн һәр шејдән јахшысы Һәзрәт Һүсејнин (ә) түрбәти, ондан сонра торпаг, торпагдан сонра даш, дашдан сонра исә биткидир.


Сәҹдә илә әлагәдар диҝәр һөкмләр

Мәсәлә 1276. Әҝәр намаз әснасында намаз гыланын сәҹдәдә алныны үзәринә гојдуғу шеј итәрсә вә үзәринә сәҹдәнин доғру олдуғу башга бир шеји олмазса, вахт дар олдуғу тәгдирдә 1274-ҹү мәсәләдә изаһ едилән гајдада һәрәкәт етмәлидир. Һәтта әҝәр вахт ҝениш олса белә, јенә дә вәзифәси будур ки, 1274-ҹү мәсәләдә изаһ едилән гајдада һәрәкәт едәрәк намазы баша чатдырсын вә бу һалда, ваҹиб еһтијата әсасән, намазы јарымчыг гоја билмәз.


Анҹаг әҝәр јахынлығында үзәринә сәҹдәнин доғру сајылдығы бир шеј оларса вә зикри дајандырараг үзүнү гибләдән чевирмәдән аддым ата вә ону ҝөтүрә биләрсә, бу аддымлама вә һәрәкәтин намазын сурәтинин позулмасына вә ҝөрдүјү ишин артыг намаз сајылмамасына сәбәб олаҹаг гәдәр чох олмамасы шәрти илә белә етмәлидир.


Мәсәлә 1277. Әҝәр инсан сәҹдә һалында сәһвән алныны үзәринә сәҹдәнин доғру олмадығы бир шејә гојдуғуну баша дүшәрсә, ваҹиб зикри дедикдән сонра баша дүшдүјү тәгдирдә башыны сәҹдәдән галдыра вә намазыны гылмаға давам едә биләр. Ваҹиб зикри демәмиш баша дүшдүјү тәгдирдә исә алныны үзәринә сәҹдәнин доғру олдуғу бир шејә доғру сүрүшдүрмәли, сонра ваҹиб зикри демәлидир вә бу һалда алны јердән галдырмаг олмаз. Лакин әҝәр алны сүрүшдүрмәк мүмкүн дејилсә, ваҹиб зикри һәмин вәзијјәтдә дејә биләр вә намазы һәр ики һалда доғрудур.


Мәсәлә 1278. Әҝәр сәҹдәдән сонра сәһвән алныны үзәринә сәҹдәнин доғру олмадығы бир шејә гојдуғуну баша дүшәрсә, намаза хәләл ҝәлмир.


Мәсәлә 1279. Инсан тәгијјә етмәли олдуғу бир вәзијјәтдә алныны халча вә бәнзәр шејләрин үзәринә гојараг сәҹдә едә биләр вә намаз гылмаг үчүн башга бир јерә ҝетмәсинә, јахуд намазы тәхирә салмасына ҝәрәк јохдур. Лакин әҝәр һәмин јердә тәгијјәни позмамаг сурәти илә алныны һәсир, јахуд үзәринә сәҹдәнин доғру олдуғу башга бир шејә гојараг сәҹдә едә биләрсә, халча вә бәнзәр шејләрин үзәринә сәҹдә етмәмәлидир.


Мәсәлә 1280. Әҝәр намаз гылан гәсдән бир сәҹдә артырар, јахуд азалдарса, намазы батил олур. Әҝәр сәһвән бир сәҹдәни артыг едәрсә, сәһв сәҹдәси јеринә јетирмәлидир. Сәһвән бир сәҹдә азалтдығы тәгдирдә исә намазы батил олмур вә бу вәзијјәт тәфсилаты илә 1410-1412-ҹи мәсәләләрдә изаһ едиләҹәкдир.


Мәсәлә 1281. Ики сәҹдә бирликдә бир рүкндүр вә әҝәр бир шәхс ваҹиб намазда һәрчәнд унутганлыг, јахуд мәсәлә илә бағлы мәлуматсызлыг сәбәби илә олса белә, бир рүкәтин ики сәҹдәсини дә јеринә јетирмәзсә, һәмчинин, лазым еһтијата әсасән, әҝәр унутганлыг, јахуд гасир ҹаһиллик сәбәби илә бир рүкәтдә ики артыг сәҹдә едәрсә, намазы батил олур. (Гасир ҹаһиллик мәлуматы олмајан шәхсин билмәмәсиндә үзүрлү сајылмасы демәкдир.)


Мәсәлә 1282.Әҝәр алын ихтијарсыз олараг сәҹдә јериндән галхарса, мүмкүн олдуғу тәгдирдә намаз гылан шәхс онун јенидән сәҹдә јеринә дәјмәсинин гаршысыны алмалыдыр вә белә едәрсә, сәҹдәнин зикрини дејиб-демәмәсиндән асылы олмајараг бу, бир сәҹдә һесаб едилир. Әҝәр башыны сахлаја билмәзсә вә ихтијарсыз олараг јенидән сәҹдә јеринә дәјәрсә, намазын сәҹдәси илк дәфә едилән сәҹдәдир вә ихтијарсыз гајыдыш сәҹдәнин бир һиссәси сајылмыр. Лакин әҝәр зикр демәмиш оларса, мүстәһәб еһтијата әсасән, ону демәли, лакин намазын бир һиссәси олмасы нијјәти илә дејил, үмуми гүрбәт гәсди илә (үмумијјәтлә Аллаһа јахынлашма нијјәти илә) демәлидир.


Мәсәлә 1283.Әҝәр алында (1235-ҹи мәсәләдә гејд едилән сәҹдә һиссәсиндә) инсанын ону һәтта үзәринә ағырлыг салмадан белә јерә гојмасына имкан вермәјән чибан, јахуд јара вә ја бәнзәр бир шеј оларса, һәмин чибан алнын сәҹдә јерини бүтөвлүклә әһатә етдији тәгдирдә алнын сағлам һиссәси илә сәҹдә етмәли вә алнын сағлам јери илә сәҹдә етмәк үчүн јери газараг (ојараг) чибаны һәмин һиссәјә, сағлам јери исә сәҹдә үчүн кафи сајылан гәдәр јерә гојмаг лазым ҝәләрсә, бу иши ҝөрмәлидир.


Мәсәлә 1284. Әҝәр чибан, јахуд јара бүтүн алыны (1235-ҹи мәсәләдә гејд едилән сәҹдә һиссәсини) бүрүјәрсә, ваҹиб еһтијата әсасән, алнын галан һиссәсини (сәҹдә һиссәсинин һәр ики кәнарыны, јахуд онлардан бирини) баҹардығы кими јерә гојмалыдыр. Әҝәр алнын галан һиссәсини јерә гоја билмирсә, лазым еһтијата әсасән, мүмкүн олдуғу тәгдирдә чәнә илә сәҹдә етмәлидир. Чәнә илә сәҹдә едә билмәдији тәгдирдә алнын ҝиҹҝаһ адландырылан ики кәнарындан бири илә, буну да едә билмәдији тәгдирдә үзүн диҝәр һиссәләриндән һәр һансы бири илә сәҹдә етмәлидир.Әҝәр үзлә сәҹдә етмәк һеч бир вәҹһлә (һәтта мүалиҹә илә белә) мүмкүн олмазса, сәҹдәни 1286-ҹы мәсәләдә изаһ едиләҹәк гајдада баш, јахуд ҝөз ишарәси илә иҹра едә биләр.


Мәсәлә 1285. Отура билән, лакин алныны јерә гоја билмәјән шәхс әҝәр үрфән сәҹдә сајылаҹаг гәдәр әјилә биләрсә, һәмин гәдәр әјилмәли вә мөһүрү, јахуд үзәринә сәҹдәнин доғру олдуғу башга бир шеји һүндүр бир јерә гојараг алныны онун үстүнә гојмалыдыр. Лакин овуҹларыны, дизләрини вә ајаг бармагларыны мүмкүн олдуғу тәгдирдә ади гајдада јерә гојмалыдыр. Әҝәр бу вәзијјәтдә мөһүрү, јахуд үзәринә сәҹдәнин доғру олдуғу башга бир шеји үстүнә гојмасы үчүн һүндүр бир јер (әшја) олмазса вә јанында онун сәҹдә етмәси үчүн мөһүрү галдыра вә сахлаја биләҹәк башга бир шәхс дә олмазса, мөһүрү, јахуд диҝәр шеји өз әли илә галдырмалы вә алныны онун үстүнә гојараг сәҹдә етмәлидир.


Мәсәлә 1286. Һеч бир вәҹһлә сәҹдә едә билмәјән, јахуд бир гәдәр әјилә билән, лакин һәмин гәдәр әјилмәси үрфән сәҹдә сајылмајан шәхс сәҹдәни баш ишарәси илә, баҹармадығы тәгдирдә ҝөз ишарәси илә иҹра етмәлидир.Ҝөзләрлә дә баҹармадығы һалда исә гәлбиндә сәҹдә нијјәти етмәли вә лазым еһтијата әсасән, әл һәрәкәти вә бу гәбилдән олан бир ишарә илә сәҹдәни иҹра етмәли вә ваҹиб зикри демәлидир.


Мәсәлә 1287.Әҝәр инсан палчыглы јердә намаз гылмаға мәҹбур оларса, бәдән вә ҝејиминин чиркләнмәси онун үчүн һәддән зијадә чәтинлик төрәтмәдији тәгдирдә сәҹдә вә тәшәһһүдү ади гајдада јеринә јетирмәлидир. Һәддән зијадә чәтинлик төрәтдији тәгдирдә исә ајаг сәҹдәни баш ишарәси илә иҹра етсин, тәшәһһүдү дә ајаг үстә охусун вә бу һалда намазы доғрудур.


Мәсәлә 1288.Уҹа Аллаһдан башгасы үчүн сәҹдә етмәк һарамдыр. Имамларын (ә) гәбринин гаршысында алынларыны јерә гојан шәхсләрин бу һәрәкәти әҝәр уҹа Аллаһа шүкүр етмәк үчүн оларса, ејби јохдур, әкс тәгдирдә исә јолверилмәздир.


Сәҹдәнин мүстәһәбләри вә мәкруһлары

Мәсәлә 1289.Сәҹдәдә бир нечә һал вә һәрәкәт мүстәһәб, бир нечәси исә мәкруһ сајылмышдыр. О ҹүмләдән, мүстәһәбдир:

1) Ајаг үстә намаз гылан шәхс башыны рүкудан галдырдыгдан вә гамәтини дүзәлтдикдән сонра, һәмчинин отураг намаз гылан шәхс дә там отурдугдан сонра сәҹдәјә ҝетмәк үчүн тәкбир десин;

2) Сәҹдәјә ҝетмәк истәјәркән киши өнҹә әлләрини, гадын исә өнҹә дизләрини јерә гојсун;

3) Бурнуну мөһүрә, јахуд үзәринә сәҹдәнин доғру олдуғу башга бир шејә гојсун;

4) Сәҹдә һалында әл бармагларыны бир-биринә битишдирсин вә уҹлары гибләјә доғру дүшәҹәк шәкилдә гулагларынын бәрабәриндә јерә гојсун;
5) Сәҹдәнин зикрини тәкрарласын;

6) Сәҹдәнин зикрини тәк сајда, мәсәлән, үч, беш, јахуд једди дәфә тәкрарласын;

7) Сәҹдәдә дуа етсин вә уҹа Аллаһдан һаҹәт диләсин, о ҹүмләдән, бу дуаны охусун: “Ја хејрәл-мәсулинә вә ја хејрәл-мутин! Урзугни вәрзуг ијали мин фәзлик. Фәиннәкә зул-фәзлил-әзим!” (Еј истәниләнләрин ән јахшысы, еј әта едәнләрин ән үстүнү! Мәнә вә аиләмә өз фәзлинлә рузи бәхш ет! Һәгигәтән, Сән бөјүк фәзл саһибисән!)

8) Сәҹдәдә чох галсын вә чох зикр десин;

9) Сәҹдәдән сонра “тәвәррүк” адландырылан тәрздә, јәни сол буду үстүндә (ағырлығыны сол тәрәфинә салараг) отурсун вә сағ ајағынын үстүнү сол ајағынын алтына гојсун;

10) Һәр сәҹдәдән сонра отурдугда вә бәдәни арамлашдыгда тәкбир десин;

11) Биринҹи сәҹдәдән сонра бәдәни арам олдугдан сонра “Әстәғфируллаһә рәбби вә әтубу илејһ” десин;

12) Отураркән әлләрини будларынын үстүнә гојсун;

13) Ыкинҹи сәҹдәјә ҝетмәк үчүн бәдән арам олдуғу һалда “Аллаһу әкбәр” десин;

14) Сәҹдәләрдә салават десин;

15) Кишиләр дирсәкләрини вә гарынларыны јерә битишдирмәсинләр вә голларыны бөјүрләриндән аралы тутсунлар, гадынлар исә дирсәкләрини вә гарынларыны јерә гојсунлар вә бәдән үзвләрини бир-биринә битишдирсинләр;

16) Нөвбәти рүкәтин гијамы үчүн ајаға галхаркән әлләрини дизләриндән сонра јердән ҝөтүрсүнләр;

17) Нөвбәти рүкәтин гијамы үчүн ајаға галхаркән: “Биһаулиллаһи вә гуввәтиһи әгуму вә әгуду”, - јахуд: - “Биһаулиллаһи вә гуввәтиһи әгуму вә әгуду вә әркәу вә әсҹуду”, - десинләр.


Сәҹдәдә Гуран охумаг, тоз-торпағы узаглашдырмаг үчүн сәҹдә јерини үфүрмәк мәкруһ сајылмышдыр. Әлбәттә, әҝәр үфүрмә нәтиҹәсиндә гәсдән ики сәс тәләффүз едиләрсә, лазым еһтијата әсасән, намаз батилдир. Диҝәр мәкруһлар даһа мүфәссәл китабларда верилмишдир.


Гуранын ваҹиб сәҹдәси

Сәҹдә илә бағлы һөкмләрин изаһындан сонра бурада Гуранын ваҹиб сәҹдәси илә әлагәдар һөкмләри дә гејд етмәк мәгсәдәујғундур.


Мәсәлә 1290.Нәҹм, Әләг, Сәҹдә вә Фуссиләт сурәләринин һәр бириндә бир сәҹдәли ајә вардыр. Инсан бу ајәләрдән бирини бүтөвлүклә охујарса, јахуд динләјәрсә, ајә баша чатдыгдан сонра дәрһал сәҹдә етмәси ваҹибдир вә бу “тилавәт сәҹдәси” адландырылыр. Сәҹдә етмәји унутдуғу тәгдирдә нә заман хатырлајарса, сәҹдә етмәлидир. Гејри-ихтијари сурәтдә ешитдикдә сәҹдә ваҹиб дејил, һәрчәнд бу һалда да сәҹдә етмәк даһа јахшыдыр.


Мәсәлә 1291. Әҝәр инсан сәҹдәли ајәни динләјәркән өзү дә ону охујарса, ики тилавәт сәҹдәси етмәлидир.


Мәсәлә 1292. Тилавәт сәҹдәсини ваҹиб едән сәбәб ајәнин бүтүнүдүр. Буна әсасән, әҝәр инсан ајәни бүтүнлүклә охумаса, онун јалныз бир һиссәсини охуса, һәрчәнд охудуғу һиссәдә сәҹдә сөзү кечәрсә, тилавәт сәҹдәси ваҹиб олмур.


Мәсәлә 1293.Әҝәр инсан сәҹдә ајәсини сәһв охујарса, јахуд ону сәһв охујан бир шәхсдән динләјәрсә, белә ки, үрф сөзүҝедән гираәти јанлыш Гуран гираәти һесаб едәрсә, тилавәт сәҹдәси етмәлидир.


Мәсәлә 1294.Тилавәт сәҹдәси сәҹдә ајәсини јазмагла, зеһндә тәсәввүр етмәклә, јахуд охумадан вә ја динләмәдән јазысына бахмагла ваҹиб олмур. Һәмчинин, әҝәр инсан садәҹә сәҹдә ајәсинин тәрҹүмәсини охујарса, јахуд динләјәрсә, тилавәт сәҹдәси ваҹиб олмур.


Мәсәлә 1295.Әҝәр охудуғунун Гуран олдуғуну ајырд едә билмәјән јухулу, әгли гүсурлу, јахуд азјашлы шәхс сәҹдәли ајәни охујарса вә инсан ону динләјәрсә, сәҹдә ваҹибдир. Лакин әҝәр сәс јазысы, јахуд компакт дискләрдән (ҸД, јахуд ДВД) вә бу гәбилдән информасија дашыјыҹыларындан сәҹдәли ајәни динләјәрсә, сәҹдә ваҹиб дејил. Радио вә телевизија јајымында исә әҝәр Гуран сәдасы өнҹәдән јазылыб јајымланырса, ејни һөкмә маликдир. Лакин әҝәр радио, јахуд телестудијада бир шәхс сәҹдәли ајәни охујарса вә гираәт ҹанлы јајымланарса, инсан ону динләдији тәгдирдә сәҹдә ваҹибдир.


Мәсәлә 1296. Әҝәр намаз гылан шәхс ваҹиб намазда сәҹдә ајәси олан вә 1290-ҹы мәсәләдә гејд едилән дөрд сурәдән бирини ихтијари шәкилдә охујарса, һәрчәнд бу ҹаиз олса да, сәҹдә ајәсини охудугдан сонра сәҹдә етмәси ваҹибдир. Лакин тилавәт сәҹдәси етдијинә ҝөрә, ваҹиб еһтијата әсасән, сәһвән сәҹдә етдији һал истисна олмагла, намазы батил олур вә ону јенидән гылмалыдыр. Әҝәр тилавәт сәҹдәсини гәсдән јеринә јетирмәјәрәк намаза давам едәрсә, һәрчәнд сәҹдә етмәдијинә ҝөрә ҝүнаһ етсә дә, намазы доғрудур.


Мәсәлә 1297.Әҝәр ваҹиб намазда истәр гәсдән, истәрсә сәһвән ваҹиб сәҹдәси олан бир сурәни охујарса, сәҹдәли ајәјә чатмамыш баша дүшдүјү тәгдирдә сурәнин гираәтини јарыда дајандырараг башга бир сурә охуја биләр, сәҹдәли ајәни охудугдан сонра баша дүшдүјү тәгдирдә исә өнҹәки мәсәләдә гејд едилдији кими һәрәкәт етмәлидир.


Мәсәлә 1298.Намазда сәҹдә ајәсини динләмәк олар вә намаз гылан шәхс намазда сәҹдәли ајәни динләјәрсә, намазы доғрудур. Әҝәр ваҹиб намазда оларса, ваҹиб еһтијата әсасән, тилавәт сәҹдәси нијјәти илә ишарә сурәти илә сәҹдә етмәли вә намаздан сонра тилавәт сәҹдәсини ади гајдада јеринә јетирмәлидир.


Мәсәлә 1299.Гуранын ваҹиб сәҹдәсиндә бир нечә шәрт нәзәрә алынмалыдыр:

1) Нијјәтлә иҹра едилмәли, јәни алын тилавәт сәҹдәси нијјәти илә јерә гојулмалыдыр;

2) Елә иҹра едилмәлидир ки, инсанлар ҝөрдүкдә:“сәҹдә етди”, - десинләр;

3) Ваҹиб еһтијата әсасән, тилавәт сәҹдәсинин едилдији јер гәсб едилмиш јер олмамалыдыр;

4) Ваҹиб еһтијата әсасән, инсан алныны мөһүрә, јахуд үзәринә сәҹдәнин доғру олдуғу башга бир шејә гојмалыдыр.


Мүстәһәб еһтијата әсасән, инсан Гуранын ваҹиб сәҹдәсиндә диҝәр сәҹдә үзвләрини (алындан башга) дә намазын сәҹдәси хүсусунда гејд едилән гајдада јерә гојмалыдыр. Һәмчинин, мүстәһәб еһтијата әсасән, сәҹдә һалында инсанын алныны гојдуғу јер дизләрини вә бармагларынын уҹуну гојдуғу јердән дөрд битишик бармаг өлчүсүндә һүндүр, јахуд алчаг олмамалыдыр.


Мәсәлә 1300. Тилавәт сәҹдәсиндә инсанын дәстәмазлы, гүсллү, јахуд тәјәммүмлү олмасы лазым дејил. Буна әсасән, әҝәр ҹәнабәтли шәхс, јахуд һаиз гадын тилавәт сәҹдәсини ваҹиб едән бир вәзијјәтлә гаршылашарса, тилавәт сәҹдәсини јеринә јетирмәси ваҹибдир вә онун иҹрасыны тәхирә салмасы ҹаиз дејил.

Мәсәлә 1301.Гуранын ваҹиб сәҹдәсиндә инсанын үзү гибләјә олмасы вә мәһрәм јерләрини өртмәси, јахуд гадынын сачыны вә бәдәнини өртмәси ваҹиб дејил. Һәмчинин, бәдәнинин вә алныны гојдуғу јерин пак олмасы да ваҹиб дејил. Һабелә, намаз гыланын ҝејиминдә шәрт сајылан диҝәр тәләбләр дә онун (тилавәт сәҹдәси едәнин) ҝејими хүсусунда шәрт сајылмыр.


Гуранын ваҹиб сәҹдәсинин иҹра едилмә гајдасы

Мәсәлә 1302. Инсан Гуранын ваҹиб сәҹдәсиндә алныны сәҹдә нијјәти илә јерә гојарса, һәрчәнд зикр демәсә дә, кафидир вә намазын сәҹдәләриндә ваҹиб олан зикрин тилавәт сәҹдәсиндә дејилмәси мүстәһәбдир. Даһа јахшы олар ки, десин: “Ла илаһә илләллаһу һагган һагган, Ла илаһә илләллаһу иманән вә тәсдиган, Ла илаһә илләллаһу убудијјәтән вә ригган. Сәҹәдту ләкә ја рәбби тәаббудән вә ригган, ла мустәнкифән вә ла мустәкбиран, бәл әнә абдун зәлилун зәифун хаифун мүстәҹир”.


Мәсәлә 1303. Гуранын ваҹиб сәҹдәсинин тәкбирәт әл-еһрамы, тәшәһһүдү вә саламы јохдур. Тилавәт сәҹдәсиндән галхдыгдан сонра тәкбир демәк мүстәһәбдир.


Гуранын тилавәт сәҹдәсинин мүстәһәб олдуғу јерләр

Мәсәлә 1304. Он бир мәгамда тилавәт сәҹдәсинин јеринә јетирилмәси мүстәһәб сајылмышдыр:

· Әраф сурәсиндә “Вә ләһу јәсҹудун” ибарәсинә (206-ҹы ајә) чатдыгда;

· Рәд сурәсиндә “Бил-ғудувви вәл-асал” ибарәсинә (15-ҹи ајә) чатдыгда;

· Нәһл сурәсиндә “Вә јәфәлунә ма јумәрун” ибарәсинә (50-ҹи ајә) чатдыгда;

· Исра сурәсиндә “Вә јәзидуһум хушуа” ибарәсинә (109-ҹу ајә) чатдыгда;

· Мәрјәм сурәсиндә “Харру суҹҹәдән вә букијја” ибарәсинә (58-ҹи ајә) чатдыгда;

· Һәҹҹ сурәсиндә “Јәфәлу ма јәша” ибарәсинә (18-ҹи ајә) чатдыгда;

· Һәҹҹ сурәсиндә “Вәфәлул-хајр” ибарәсинә (77-ҹи ајә) чатдыгда;

· Фурган сурәсиндә “Вә задәһум нуфура” ибарәсинә (60-ҹы ајә) чатдыгда;

· Нәмл сурәсиндә “Вә рәббил-әршил-әзим” ибарәсинә (26-ҹы ајә) чатдыгда;

· Сад сурәсиндә “Вә харра ракиан вә әнабә” ибарәсинә (24-ҹү ајә) чатдыгда;

· Иншигаг сурәсиндә “Ла јәсҹудун” ибарәсинә (21-ҹи ајә) чатдыгда.


Һәтта даһа јахшы олар ки, инсан сәҹдәдән сөз ачылан истәнилән ајәни охудугда тилавәт сәҹдәси етсин.

8. Тәшәһһүд

Мәсәлә 1305. Бүтүн ваҹиб вә мүстәһәб намазларын икинҹи рүкәтиндә, һабелә мәғриб намазынын үчүнҹү, зөһр, әср вә иша намазларынын исә дөрдүнҹү рүкәтиндә инсан икинҹи сәҹдәдән сонра отурмалы, бәдән арам олдуғу һалда тәшәһһүд охумалы, јәни “Әшһәду ән ла илаһә илләллаһ, вәһдәһу ла шәрикә ләһ, вә әшһәду әннә Муһәммәдән әбдуһу вә рәсулуһ, Аллаһуммә салли әла Муһәммәдин вә Али-Муһәммәд” демәлидир. “Әшһәду ән ла илаһә илләллаһ, вә әшһәду әннә Муһәммәдән сәлләллаһу әлејһи вә алиһи әбдуһу вә рәсулуһ” десә дә кафидир. Витр намазында да тәшәһһүд лазымдыр.


Мәсәлә 1306. Инсан тәшәһһүд әснасында мүмкүн олдуғу тәгдирдә үрфән отурмаг сајылан истәнилән тәрздә отурмалы вә зикри(тәшәһһүдү) дејәркән бәдәнин һәрәкәтсизлијини вә арамлығыны горумалыдыр. Һәмчинин, тәшәһһүдүн сөзләрини әрәбҹә дүзҝүн вә нормал гајдада бир-биринин ардынҹа, мүвалата (фасиләсиз ардыҹыллыға) риајәт етмәклә тәләффүз етмәлидир. Әлбәттә, тәшәһһүдүн ибарәләри арасында һәдисләрдә охунмасы төвсијә едилән зикрләр вә дуаларла фасилә јаранмасы намазын доғрулуғуна хәләл ҝәтирмир.


Тәшәһһүдүн мүстәһәбләри

Мәсәлә 1307. Тәшәһһүддә бир нечә һал вә һәрәкәт мүстәһәб һесаб едилмишдир. О ҹүмләдән, мүстәһәбдир ки, намаз гылан:

1) тәвәррүк адландырылан гајдада, јәни сол буду үстә отурсун, сағ ајағын үстүнү сол ајағын алтына гојсун;

2) әлләри будларын үстүнә гојсун вә бармаглары бир-биринә битишдирсин;

3) әтәјинә бахсын (будлар, јәни ајағын дизләрдән јухары һиссәси нәзәрдә тутулур);

4) тәшәһһүддән өнҹә “Әлһәмду лиллаһ”, јахуд “Бисмиллаһи вә биллаһи вәлһәмду лиллаһи вә хејрул-әсмаи лиллаһи” вә ја “Бисмиллаһи вә биллаһи вәл-әсмаул-һусна куллуһа лиллаһи” десин;

5) биринҹи тәшәһһүддә салаватдан сонра десин: “Вә тәгәббәл шәфаәтәһу вәрфә дәрәҹәтәһ”;

6) сонракы рүкәтин гијамы үчүн ајаға галхаркән “Биһаулиллаһи вә гуввәтиһи әгуму вә әгуду”, јахуд “Биһаулиллаһи әгуму вә әгуду вә әркәу вә әсҹуду” десин;


Мәсәлә 1308. Гадынларын тәшәһһүд охујаркән будларыны бир-биринә битишдирмәси мүстәһәбдир.

9. Намазын саламы

Мәсәлә 1309. Бүтүн намазларын ахырынҹы рүкәтиндә намаз гыланын салам демәси ваҹибдир.


Мәсәлә 1310. Салам үч ҹүмләдән ибарәтдир:

1) Әс-сәламу әлејкә әјјуһән-нәбијју вә рәһмәтуллаһи вә бәрәкатуһ;

2) Әс-сәламу әлејна вә әла ибадиллаһис-салиһин;

3) Әс-сәламу әлејкум вә рәһмәтуллаһи вә бәрәкатуһ.


Намаз гыланын дејилмәси илә намазыны баша чатдырдығы ваҹиб салам үчүнҹү саламдыр вә намаз гылан тәкҹә ону демәклә кифајәтләнә биләр. Бу саламын ваҹиб һиссәси “Әс-сәламу әлејкум”дур, “вә рәһмәтуллаһи вә бәрәкатуһ” ибарәсинин она әлавә едилмәси исә мүстәһәб еһтијатын тәләбидир. Лакин, ваҹиб еһтијата әсасән, икинҹи саламла кифајәтләнмәк олмаз. Беләликлә, әҝәр намаз гылан икинҹи саламы дејәрсә, еһтијата әсасән, үчүнҹү саламы да демәси ваҹибдир. Лакин биринҹи салам мүстәһәбләрдәндир вә намаз гылан ону демәклә намазыны баша чатдырмыш сајылмыр. Бу мүстәһәб саламын дејилмә мәгамы тәшәһһүддән сонра вә диҝәр ики саламдан өнҹәдир. Намаз гылан шәхс саламларын үчүнү дә дедији тәгдирдә мүстәһәб еһтијата ујғун һәрәкәт едир.


Мәсәлә 1311. Инсан мүмкүн олдуғу тәгдирдә салам әснасында тәшәһһүд әснасында олдуғу кими отурмалы, ваҹиб саламы дејәркән бәдәнин һәрәкәтсизлијини, арамлығыны горумалы вә ону әрәбҹә дүзҝүн вә нормал гајдада, сөзләрини бир-биринин ардынҹа вә мүвалата риајәт едәрәк тәләффүз етмәлидир.


Гејд етмәк лазымдыр ки, мүстәһәб саламда арамлыг шәртинә риајәт етмәклә бағлы һөкм мүстәһәб зикрләрдә арамлыгла бағлы 1201-ҹи мәсәләдә ачыгланан һөкм кимидир.


Мәсәлә 1312.Намаз гылан шәхс намазын саламыны дејәркән еһтијат үчүн, јахуд башга бир сәбәблә дедији саламы тәкрарламаг истәјәрсә:


Биринҹи салам хүсусунда бу тәкрарын намаза хәләл ҝәтирмәмәси бәид дејил.


Икинҹи салам хүсусунда әҝәр ону доғру демишдирсә, ваҹиб еһтијата әсасән, тәкрарламалыдыр. Әҝәр сәһв демишдирсә, тәкрар едилмәси намаза хәләл ҝәтирмир. Ону доғру дејиб-демәдијинә шәкк етдији тәгдирдә исә әҝәр шәкк етдији сөзүн тәләффүзү баша чатмамыш ону доғру дејиб-демәмәкдә шәккә дүшәрсә, ону тәкрарән дејә биләр. Анҹаг әҝәр шәкк етдији сөзүн баша чатмасындан сонра ону доғру дејиб-демәдијинә шәкк едәрсә, ваҹиб еһтијата әсасән, ону тәкрарламамалыдыр.


Үчүнҹү салам хүсусунда әҝәр ону сәһв демишдирсә, јахуд онун дүзҝүн олуб-олмадығына даир шәккә дејилишиндә шәкк олунан сөзүн тәләффүзүнүн баша чатмасындан өнҹә дүшәрсә, ону тәкрарән демәлидир вә әҝәр доғру демишдирсә, јахуд шәкк едилән сөзүн тәләффүзү баша чатдыгдан сонра шәккә дүшмүшдүрсә, еһтијат намазы гылмаг истәдији һал истисна олмагла, тәкрар едилмәси намаза хәләл ҝәтирмир.


Мәсәлә 1313. Әҝәр намаз гылан шәхс намазын саламыны унудар вә намазын сурәти позулмадан вә јеринә јеирилмәси (истәр гәсдән, истәрсә сәһвән) намазы батил едән (мәсәлән, гибләдән дөнмәк кими) һәр һансы һәрәкәтә јол вермәдән хатырлајарса, саламы демәлидир вә намазы доғрудур.


Мәсәлә 1314.Әҝәр намазын саламыны унударса вә намазын сурәти позулдугдан, јахуд јеринә јетирилмәси (истәр гәсдән, истәрсә сәһвән) намазы батил едән (мәсәлән, гибләдән дөнмәк кими) һәр һансы һәрәкәтә јол вердикдән сонра хатырлајарса, намазы доғрудур.


Саламын мүстәһәбләри

Мәсәлә 1315.Салам әснасында отурмаг, һәмчинин әлләри тәшәһһүддә олдуғу гајдада гојмаг мүстәһәб сајылыр. Диҝәр мүстәһәбләр даһа мүфәссәл китабларда гејд едилмишдир.

10. Тәртиб (ардыҹыллыг)


Мәсәлә 1316.Әҝәр намаз гылан гәсдән намазын тәртибини позарса, мәсәлән, сурәни “Һәмд”дән сонра охујарса, јахуд сәҹдәләри рүкудан өнҹә едәрсә, намазы батил олур.


Мәсәлә 1317.Әҝәр намазын рүкнләриндән бирини унударса вә ондан сонракы рүкнү јеринә јетирәрсә, мәсәлән, рүку етмәмиш ики сәҹдә едәрсә, ваҹиб еһтијата әсасән, намазы батилдир.


Мәсәлә 1318. Әҝәр бир рүкнү унударса вә ондан сонра ҝәлән, рүкн олмајан һәрәкәти јеринә јетирәрсә, мәсәлән, ики сәҹдә етмәдән тәшәһһүд охујарса, ҝери дөнәрәк рүкнү јеринә јетирмәли вә даһа сонра сәһвән ондан өнҹә охудуғуну тәкрарән охумалыдыр.


Мәсәлә 1319. Әҝәр рүкн олмајан бир шеји унударса вә ондан сонракы рүкнү јеринә јетирәрсә, мәсәлән, Һәмд сурәсини охумағы унударса вә рүку едәрсә, намазы доғрудур вә гылмаға давам етмәлидир.


Мәсәлә 1320. Әҝәр рүкн олмајан бир шеји унударса вә ондан сонра ҝәлән, рүкн олмајан һәрәкәти јеринә јетирәрсә, мәсәлән, “Һәмд”и охумағы унударса вә сурәни охујарса, ҝери дөнәрәк унутдуғуну јеринә јетирмәли вә ондан сонра сәһвән вахтындан өнҹә охудуғуну тәкрарән охумалыдыр.


Мәсәлә 1321.Әҝәр биринҹи сәҹдәни икинҹи сәҹдә зәнн едәрәк, јахуд икинҹи сәҹдәни биринҹи сәҹдә зәнн едәрәк јеринә јетирәрсә, намазы доғрудур вә онун биринҹи дәфә јеринә јетирдији сәҹдә биринҹи сәҹдә, икинҹи дәфә јеринә јетирдији сәҹдә дә икинҹи сәҹдә һесаб едилир.

11.Мүвалат (фасиләсизлик)


Мәсәлә 1322. Инсан намазы мүвалатла гылмалы, јәни намазын рүку, сәҹдәләр вә тәшәһһүд кими һәрәкәтләрини фасиләсиз вә бир-биринин ардынҹа јеринә јетирмәли, намазда охудугларыны ади гајдада, ардыҹыл охумалыдыр вә әҝәр онларын арасында “намаз гылыр” дејилмәјәҹәк гәдәр фасилә верәрсә, намазы батилдир.


Мәсәлә 1323. Инсан бир сөзү тәшкил едән сәсләри елә ардыҹыл тәләффүз етмәлидир ки, тәләффүз етдији шеј һәмин (демәк истәдији) сөз сајылсын. Һәмчинин, бир ајәнин, јахуд бир зикрин сөзләрини елә ардыҹыл тәләффүз етмәлидир ки, һәмин (демәк истәдији) ајә, јахуд зикр сајылсын. Буна әсасән, изафәт, тәјини вә гејри-тәјини сөз бирләшмәләринин тәрәфләри, мүбтәда вә хәбәр, фаил вә фаил (субјекти, иши иҹра едәни билдирән сөз вә ја сөз бирләшмәси) вә с. арасында мүвалата риајәт етмәк лазымдыр. Еләҹә дә ајәләр арасында да тәләб олунан мүвалата - тәләффүз етдикләри намаз гыланын охумаг истәдији сурә сајылаҹаг шәкилдә - риајәт етмәк лазымдыр.


Гејд едилән мәгамлара диггәт јетирдикдә мәлум олур ки, бир сурәнин ајәләри арасында мүвалата риајәт етмәк үчүн бир ајәнин, јахуд зикрин сөзләри арасында мүвалата риајәт етмәклә мүгајисәдә, еләҹә дә ики сөз арасында мүвалат үчүн ики сәсин тәләффүзү арасында мүвалатла мүгајисәдә даһа артыг фүрсәт вардыр.


Мәсәлә 1324.Әҝәр намазда сәһвән сәсләр, јахуд сөзләрарасында (тәкбирәт әл-еһрам истисна олмагла) фасилә верәрсә вә фасилә намазын сурәтини позаҹаг гәдәр олмазса, сонракы рүкнү јеринә јетирмәјә башламадығы тәгдирдә һәмин сәсләри вә сөзләри нормал гајдада тәләффүз етмәли, ондан сонра бир шеј охудуғу тәгдирдә дә ону тәкрарламалыдыр. Сонракы рүкнә башладығы башладығы тәгдирдә исә намазы доғрудур вә ону гылмаға давам етмәлидир.


Мәсәлә 1325. Рүку вә сәҹдәләри узатмаг вә узун сурәләр охумаг мүвалаты позмур.

Намазын гунуту

Мәсәлә 1326. Бүтүн ваҹиб вә мүстәһәб намазларда икинҹи рүкәтин рүкусундан өнҹә гунут охумаг мүстәһәбдир вә сүбһ, мәғриб, иша вә ҹүмә намазларында бу мүстәһәб даһа тәкидлидир. Лакин “шәф” намазында, ваҹиб еһтијата әсасән, гунуту рәҹаән јеринә јетирмәк лазымдыр. “Витр” намазында исә бир рүкәт олмасына бахмајараг рүкудан өнҹә гунут охумаг мүстәһәбдир. Ҹүмә намазынын бири илк рүкәтин рүкусундан өнҹә, диҝәри исә икинҹи рүкәтин рүкусундан сонра олмагла ики мүстәһәб гунуту вардыр. Ајат намазларында беш гунут, Фитр вә Гурбан бајрамларынын намазларынын ики рүкәтиндә исә бир нечә гунут вардыр ки, бунларын һәр бири әлагәдар фәсилләрдә изаһ едиләҹәкдир.


Мәсәлә 1327. Гунутдан өнҹә тәкбир демәк, гунутда әлләри үзүн мүгабилиндә вә ичи (овуҹлар) сәмаја доғру јанашы тутмаг, баш бармаг истисна олмагла диҝәр бармаглары бир-биринә битишдирмәк, әлләрин ичинә бахмаг мүстәһәбдир. Һәтта, ваҹиб еһтијата әсасән, зәрурәт һаллары истисна олмагла, әлләри галдырмадан гунут доғру доғру сајылмыр.


Мәсәлә 1328.Гунутда әрәб дилиндән башга бир дилдә дуа етмәк олар вә бу намазы позмур. Һәрчәнд, мүстәһәб еһтијат әрәб дилиндән башга бир дилдә дуа етмәмәји тәләб едир. Лакин гунут вәзифәси әрәб дилиндән башга бир дилдә дуа етмәклә, ваҹиб еһтијата әсасән, јеринә јетирилмиш сајылмыр.


Мәсәлә 1329.Намаз гылан гунутда истәнилән дуа, мүнаҹат вә зикри охуса, һәтта бир дәфә “Субһанәллаһ” десә белә, кафидир. Даһа јахшы олар ки, фәрәҹ дуасы адландырылан бу дуаны охусун: “Ла илаһә илләллаһул-һәлимул-кәрим. Ла илаһә илләллаһул-әлијјул-әзим. Субһанәллаһи рәббис-сәмаватис-сәб`и вә рәббил-әрәзинәс-сәб`и вә ма фиһиннә вә ма бејнәһуннә вә рәббил-әршил-әзим. Вәлһәмду лиллаһи рәббил-аләмин”. Һәмчинин, даһа јахшы олар ки, ардынҹа десин: “Аллаһуммәғфир ләна вәрһәмна вә афина  вә`фу әнна. Иннәкә әла кулли шеј`ин гәдир”.

Мәсәлә 1330.Гунуту уҹадан охумаг мүстәһәбдир. Лакин намазыны ҹамаатла бирҝә гылан шәхсин сәсини имам ешидәрсә, онун гунуту уҹадан охумасы мүстәһәб дејил.


Мәсәлә 1331. Әҝәр намаз гылан гәсдән гунут охумаса. Онун гәзасы јохдур. Әҝәр унударса вә рүку һәддинә чатмаздан өнҹә јадына дүшәрсә, мүстәһәбдир ки, галхсын вә ону охусун. Рүкуда јадына дүшдүјү тәгдирдә мүстәһәбдир ки, рүкудан сонра ону гәза етсин. Лакин сәҹдәдә, јахуд даһа сонра јадына дүшәрсә, мүстәһәбдир ки, намазын саламындан сонра һәрчәнд узун мүддәт сонра олса белә, гунуту гәза етсин вә бу һалда даһа јахшы олар ки, онун гәзасыны отураг һалда вә үзү гибләјә иҹра етсин. Әҝәр сәҹдә үчүн әјиләркән јадына дүшәрсә, ваҹиб еһтијата әсасән, ҝери гајытмамалы, намаздан сонра рәҹаән онун гәзасыны јеринә јетирмәлидир.

Намазын тәрҹүмәси

Һәмд (Фатиһә) сурәсинин тәрҹүмәси

“Бисмиллаһир-рәһманир-рәһим”: “Бисмиллаһ” - Аллаһын, бүтүн камилликләри өзүндә топлајан,һәр ҹүр нөгсандан узаг олан вә ағыллары һејрәтә дүшүрән бир затын ады илә башлајырам!


“Әр-рәһманир-рәһим” - Рәһмәти ҝениш вә сонсуздур, дүнјада һәм мөмин, һәм дә кафирә шамилдир, ахирәтдә исә јалныз мөминләр үчүндүр”.


“Әл-һәмду лиллаһи рәббил-аләмин” – Һәмд-сәна бүтүн варлыгларын рәбби олан Аллаһа мәхсусдур”.


Әр-рәһманир-рәһим” –бу ајәнин бир гәдәр әввәл изаһ едилмишдир.


“Малики јаумид-дин” –Дин (ҹәза вә мүкафат) ҝүнүнүн саһиби олан гүдрәтли бир зат.


“Ијјакә нәбуду вә ијјакә нәстәин” – Јалныз Сәнә ибадәт едир вә јалныз Сәндән јардым истәјирик”.


“Иһдинәс-сиратәл-мустәгим” – Бизи доғру јола (Ислам дининә) һидајәт ет!


“Сиратәлләзинә әнәмтә әләјһим” – Немәт вердикләринин (пејғәмбәрләрин, пејғәмбәрләрин ҹанишинләринин, шәһидләрин, сиддигләрин, Аллаһын салеһ вә ләјагәтли бәндәләринин) јолуна”.


“Ғајрил-мәғзуби әләјһим вәләззаллин” –Гәзәбини газанан вә (һагг јолдан) азан шәхсләрин дејил.


Төвһид (Ихлас) сурәсинин тәрҹүмәси

“Бисмиллиаһир-рәһманир-рәһим” – бу ајәнин мәнасы јухарыда изаһ едилмишдир.


“Гул һувәллаһу әһәд” – Де (еј Муһәммәд): “О Аллаһ тәкдир”.


“Аллаһус-сәмәд” – Аллаһ бүтүн варлыглардан еһтијаҹсыздыр вә һәр шеј Она мөһтаҹдыр.


“Ләм јәлид вә ләм јуләд” – Доғмамышдыр вә доғулмамышдыр.


“Вә ләм јәкун ләһу куфувән әһәд” – Әсла бәнзәри јохдур, кимсә Онун тајы-бәрабәри ола билмәз.


Рүку вә сәҹдәләрин зикринин вә онлардан сонра дејилмәси мүстәһәб олан зикрләрин тәрҹүмәси

“Субһанә рәббијәл-әзими вә биһәмдиһ” – Мәним әзәмәтли Рәббим һәр бир ејб вә нагисликдән узаг вә уҹадыр вә мән Она һәмд етмәклә мәшғулам.


“Субһанә рәббијәл-әла вә биһәмдиһ” – Мәним һәр шејдән уҹа Рәббим һәр бир ејб вә нагисликдән узаг вә уҹадыр вә мән Она һәмд етмәклә мәшғулам.


“Сәмиәллаһу лимән һәмидәһ” –Аллаһ Она һәмд-сәна едәни ешитсин (һәмд-сәнасыны гәбул етсин)!


“Әстәғфируллаһә рәбби вә әтубу илејһ” – Рәббим олан Аллаһдан бағышланма диләјирәм вә төвбә едәрәк Она доғру гајыдырам!


“Биһаулиллаһи вә гуввәтиһи әгуму вә әгуду” –Аллаһын јардымы вә гүввәси илә галхыр вә отурурам.


Гунутун тәрҹүмәси

“Ла илаһә илләллаһул-һәлимул-кәрим” – Һәлим вә кәрим Аллаһдан башга илаһ (ибадәтә лајиг танры) јохдур.


“Ла илаһә илләллаһул-әлијјул-әзим” – Уҹа вә әзәмәтли Аллаһдан башга илаһ (ибадәтә лајиг танры) јохдур.


“Субһанәллаһи рәббис-сәмаватис-сәб`и вә рәббил-әрәзинәс-сәб`” –Једди ҝөјүн вә једди јерин рәбби олан Аллаһ пак вә мүнәззәһдир.


“Вә ма фиһиннә вә ма бејнәһуннә вә рәббил-әршил-әзим” –О, онларда (ҝөјләрдә вә јерләрдә) вә онларын арасында олан һәр шејин Рәббидир вә әзәмәтли әршин Рәббидир.


“Вәлһәмду лиллаһи рәббил-аләмин” – Һәмд-сәна аләмләрин рәбби олан Аллаһа мәхсусдур.


Тәсбиһат-и әрбәәнин тәрҹүмәси

“Субһанәллаһи, вәлһәмду лиллаһи, вә ла илаһә илләллаһу, вәллаһу әкбәр” – Аллаһ пак вә мүнәззәһдир, һәмд-сәна Аллаһа мәхсусдур, Аллаһдан башга илаһ (ибадәтә лајиг танры) јохдур вә Аллаһ вәсфә сығмајаҹаг гәдәр бөјүкдүр.


Тәшәһһүд вә саламын тәрҹүмәси

“Әлһәмду лиллаһ; Әшһәду ән ла илаһә илләллаһу вәһдәһу ла шәрикә ләһ” - һәмд-сәна Аллаһа мәхсусдур; Тәсдиг (играр) едирәм ки, тәк вә шәрики олмајан Аллаһдан башга илаһ (ибадәтә лајиг танры) јохдур.


“Вә әшһәду әннә Муһәммәдән әбдуһу вә рәсулуһ” –Тәсдиг (играр) едирәм ки, Муһәммәд Аллаһын бәндәси вә Онун елчисидир.


“Аллаһуммә сәлли әла Муһәммәдин вә Али-Муһәммәд” –Аллаһым, Муһәммәд вә Али-Муһәммәдә рәһмәтини јағдыр!


“Вә тәгәббәл шәфаәтәһу вәрфә` дәрәҹәтәһ” –Онун (Пејғәмбәрин) шәфаәтини гәбул ет вә (Сәнин јанындакы) дәрәҹәсини уҹа ет!


“Әс-сәламу әлејкә әјјуһән-нәбијју вә рәһмәтуллаһи вә бәрәкатуһ” –Салам олсун сәнә, еј Пејғәмбәр, Аллаһын рәһмәти вә бәрәкәти үзәриндә олсун!


“Әс-сәламу әлејна вә әла ибадиллаһис-салиһин” – Салам олсун бизә вә Аллаһын салеһ бәндәләринә!


“Әс-сәламу әлејкум вә рәһмәтуллаһи вә бәрәкатуһ” –Салам олсун сизә, Аллаһын рәһмәти вә бәрәкәти үзәриниздә олсун!


Мүстәһәб еһтијата әсасән, сон ики саламда намаз гылан шәхс үмуми шәкилдә мүгәддәс Ислам шәриәтинин нәзәрдә тутдуғу шәхсләри саламламаг нијјәтиндә олмалыдыр. Һәрчәнд, бәзи рәвајәтләрдән онларын сағ вә сол мәләкләр вә мөминләр олдуғу анлашылыр.

Намазын тәгибаты (ардынҹа охунан дуа, зикр вә ајәләр)


Мәсәлә 1332.Инсанын намаздан сонра бир гәдәр “тәгиб” илә мәшғул олмасы, јәни зикр, дуа вә Гуран охумасы мүстәһәбдир вә бу мүстәһәб ваҹиб намазлардан, хүсусән, сүбһ намазындан сонра даһа тәкидлидир.


Мәсәлә 1333. Намазын тәгиби онун баша чатмасындан дәрһал сонра иҹра едилмәли вә инсан тәгиби позан, “тәгиб” анлајышы илә узлашмајан бир һәрәкәтә јол вермәмәлидир. Инсанларын дүшдүјү вәзијјәтләр, заман вә мәкан амилләри – онларын мүсафир олуб-олмамасы, ихтијар, јахуд изтирар (зәрурәт) һалында, хәстә, јахуд сағлам олмасы бахымындан – фәргли олдуғундан бәзи һәрәкәтләр бир сыра вәзијјәтләрдә тәгиб анлајышына зидд олмадығы һалда, ејни һәрәкәт бир сыра диҝәр вәзијјәтләрдә зиддијјәт тәшкил едир. Тәгибин шүбһәсиз позулмадығы вә инсанын бу вәзијјәтдә икән зикр, дуа вә Гуран охумасы тәгиб сајылан һал (ади һалларда, сәфәрдә олмадыгда вә диҝәр изтирар һаллары илә үзләшмәдикдә) отурма вәзијјәтдир.Заһир
 будур ки, намаздан сонра дуа, зикр вә с. охумадан садәҹә отурмаг тәгиб сајылмыр.


Мәсәлә 1334. Даһа јахшы олар ки, намаз гылан елә намаз гылдығы јердә үзү гибләјә вә дәстәмазы, гүслү, јахуд тәјәммүмү позулмадан тәгибаты охусун.


Мәсәлә 1335. Тәгибатын әрәбҹә охунмасы ваҹиб дејил. Лакин даһа јахшы олар ки, мөтәбәр дуа китабларында
 нәгл олунанлар охунсун. Һәдисләрдә нәгл олунан тәгибләрдән бири дә намазын саламындан сонра үч дәфә “Аллаһу әкбәр” демәкдир. Белә ки, намаз гылан намазын диҝәр тәкбирләриндә олдуғу кими бу тәкбирләрин дә һәр бирини дејәркән әлләрини үзүнүн мүгабилинәдәк галдырсын, сонра ашағы ендирсин. Чох төвсијә едилән тәгибләрдән бири дә Һәзрәт Зәһра тәсбиһидир. Бу зикр белә дејилир: 34 дәфә “Аллаһу әкбәр”, сонра 33 дәфә “Әл-һәмду лиллаһ”, даһа сонра 33 дәфә “Субһанәллаһ”. “Субһанәллаһ”ы “Әл-һәмду лиллаһ”дан өнҹә дә демәк олар, лакин даһа јахшы олар ки, “Әл-һәмду лиллаһ”дан сонра дејилсин.

Шүкр сәҹдәси

Мәсәлә 1336.Намаз гыланын истәр ваҹиб, истәрсә мүстәһәб намаздан сонра шүкр сәҹдәси етмәси мүстәһәбдир вә алныны шүкр мәгсәдилә јерә гојмасы кифајәтдир. Лакин даһа јахшы олар ки, јүз дәфә, јахуд үч дәфә, ја да бир дәфә “Шукран лиллаһ”, јахуд “Шукран” вә ја “Әфвән” десин. Һәмчинин, инсана нә заман бир немәт бәхш едиләрсә, јахуд бир бәладан гуртуларса, шүкр сәҹдәси етмәси мүстәһәбдир.


Мәсәлә 1337. Ваҹиб еһтијата әсасән, шүкр сәҹдәсиндә алны мөһүрә, јахуд үзәринә сәҹдәнин доғру олдуғу башга бир шејин үстүнә гојмаг вә мүстәһәб еһтијата әсасән, диҝәр наһијәләри дә намазын сәҹдәси илә бағлы ҝөстәришә ујғун гајдада јерә гојмаг лазымдыр.


Гејд етмәк лазымдыр ки, әҝәр шүкр сәҹдәси үчүн бир сәбәб јаранарса вә инсан алныны јерә гојараг сәҹдә едә билмәзсә, сәҹдәни баш ишарәси илә едәрәк јанагларыны әлинин
 ичи (овҹу), јахуд үст тәрәфинә гојсун вә уҹа Аллаһа шүкр етсин.

Салават илә әлагәдар һөкмләр

Мәсәлә 1338. Инсан нә заман Аллаһын ән әзиз елчисинин (с) мүбарәк адларыны (Муһәммәд вә Әһмәд), јахуд ләгәб вә күнјәсини (Мустафа вә Әбүлгасим)дејәрсә вә ја ешидәрсә, һәрчәнд намазда олса белә, мүстәһәбдир ки, салават десин. Бу һөкм онун нәзәрдә тутулдуғу “Рәсулуллаһ” (Аллаһын елчиси), Пејғәмбәр-и әкрәм (ән әзиз, ән севимли, ән кәрамәтли пејғәмбәр) кими ибарәләрин, һабелә ону билдирән әвәзликләрин дејилмәсинә, јахуд ешидилмәсинә дә шамилдир.


Мәсәлә 1339. Аллаһын елчисинин (с) адыны, ләгәбини, јахуд күнјәсини јазаркән мүстәһәбдир ки, инсан салаваты да камил сурәтдә јазсын. Һәмчинин, даһа јахшы олар ки, нә заман ону јад едәрсә, салават десин.

Намазын мәкруһлары

Мәсәлә 1340.Ашағыдакы һал вә һәрәкәтләр намазда мәкруһ һесаб едилмишдир:

1) Намаз гыланын намаз әснасында үзүнү “гибләдән чевирди” дејилмәҹәк шәкилдә азаҹыг саға, јахуд сола чевирмәси;

2) ваҹиб намазын бир рүкәтиндә 1160-ҹы мәсәләдә изаһ едилән һал истисна олмагла “Һәмд”дән сонра ики сурә охумасы;

3) намазда ҝөзләрини јуммасы, јахуд сағ вә сол тәрәфә чевирмәси;

4) саггалы вә әли илә ојнамасы;

5) дырнағыны чејнәмәси;

6) саггал түкләрини дишләринин арасына алараг чејнәмәси;

7) бармагларыны бир-биринин арасына кечирмәси, јахуд бармагларыны гатламасы;

8) түпүрмәси;

9) бурун селијини ифраз етмәси (бурнуну арытламасы);

10) әснәмәси (әлбәттә ки, һәр һансы бир сәсин тәләффүзүнә сәбәб олмајаҹаг шәкилдә);

11) кишиләрин гијам вәзијјәтиндә ајагларынын топугдан ашағы һиссәсини бир-биринә битишдирмәси;

12) үзүјүн гашына, гаршысындакы Гуран, јахуд башга бир китаба вә ја диггәтини ҹәлб едәҹәк башга бир әшјаја бахмасы;

13) Һәмд вә сурәни охујаркән, зикр дејәркән киминсә сәсини ешитмәк үчүн сакит дурмасы;

14) өз-өзүнә (дахили нитг сурәтиндә) данышмасы вә дүшүнҹәсиндә дүнјәви ишләри гајдасына салмаға чалышмасы;

15) һәмчинин, итаәткарлыг вә аҹизлијин изһар едилмәсинә мане олан истәнилән иш (һал вә һәрәкәт) мәкруһдур.


Мәсәлә 1341.Инсанын јухусу ҝәләркән, һәмчинин, ајагјолуна чыхмаг еһтијаҹы дујаркән намаз гылмасы мәкруһдур. Бунларла јанашы бир сыра диҝәр мәкруһлар да диҝәр китабларда мүфәссәл сурәтдә гејд едилмишдир.

 НАМАЗЫ ПОЗАН ҺАЛ ВӘ ҺӘРӘКӘТЛӘР

Мәсәлә 1342.Он ики һал вә һәрәкәт намазы позур вә бунлара “мүбтилат” (батил едиҹиләр) дејилир.


1) Намазын шәртләриндән биринин позулмасы

Мәсәлә 1343. Әҝәр намаз әснасында онун шәртләриндән һәр һансы бири
 позуларса, намаз батил олур. Бунунла бағлы мәсәләләр намазын мүгәддиматы (һазырлыг тәдбирләри) бөлмәсиндә мүфәссәл сурәтдә изаһ едилмишдир. Бурада бир нечә мисалла кифајәтләнәҹәјик:


1-ҹи мисал. Әҝәр намаз әснасында (вахт ҝениш олдугда) намаз гыланын ҝејими нәҹасәтләнәрсә вә мүвалат, јахуд намазын сурәти позулмадан ону пакламаг, јахуд сојунмаг мүмкүн олмазса, намаз батил олур.


2-ҹи мисал. Әҝәр намаз әснасында (вахт ҝениш олдугда) инсан намазыны гылдығы јерин гәсб едилмиш бир јер олдуғуну баша дүшәрсә вә намазда икән мүвалат, јахуд намазын сурәти позулмадан һәмин јердән кәнара чыхмаг мүмкүн олазса, лазым еһтијата әсасән, намаз батил олур.


Бу һалларда намаз гылан шәхс намазын галан ваҹибат вә һиссәләрини намазын мүгәддиматы бөлмәсиндә гејд едилән лазыми шәртләрә риајәт етмәклә јеринә јетирә билмәдијинә ҝөрә намаз батил сајылыр.


2) Дәстәмазын, јахуд гүслүн позулмасы

Мәсәлә 1344. Әҝәр намаз әснасында гәсдән, јахуд сәһвән сурәтдә вә ја чарәсизликдән дәстәмазы, јахуд гүслү позан бир һал баш верәрсә, мәсәлән, намаз гылан сидик, јахуд мәдә јели ифраз едәрсә вә ја јатарса, һәрчәнд намазын ортасында мүвалат, јахуд намазын сурәти позулмадан мисал үчүн дәстәмаз ала вә намазын бүтүн ваҹибатыны тәһарәтли һалда јеринә билсә дә, намазы батил олур.


Әлбәттә, бу һөкм бир һалда ваҹиб еһтијата әсасланыр. Бу һал дәстәмаз, јахуд гүслүн намазын сонунҹу сәҹдәси баша чатдыгдан сонра сәһвән, јахуд чарәсизликдән позулмасыдыр. Идрар, јахуд нәҹис ифразынын гаршысыны ала билмәјән шәхсдән намаз әснасында идрар вә ја нәҹис ифраз оларса, дәстәмаз һөкмләриндә изаһ едилән гајдада һәрәкәт етдији тәгдирдә намазы батил олмур. Һәмчинин, әҝәр намаз әснасында мүстәһазә гадында ган ифразы баш верәрсә, истиһазә гајдаларына ујғун һәрәкәт етдији тәгдирдә намазы доғрудур.


Мәсәлә 1345. Гејри-ихтијари сурәтдә јухуја ҝедән шәхс әҝәр намаз әснасында, јохса намаздан сонра јухуја ҝетдијини билмирсә, намазыны јенидән гылмасы лазым дејил. Анҹаг бу шәртлә ки, намазын јеринә јетирдији һиссәләринин үрфән намаз сајылаҹаг гәдәр олдуғуну билмәли, мәсәлән, намазда тәкбирәт әл-еһрам, гијам, рүку вә бир сәҹдәни ојаг һалда јеринә јетирдијини хатырламалыдыр.


Мәсәлә 1346. Әҝәр ихтијари шәкилдә јатдығыны билирсә, анҹаг намаздан сонра, јохса намаз әснасында намаз гылдығыны унудараг јухуја ҝетдијинә шәкк едирсә, намазы өнҹәки мәсәләдә гејд едилән шәртлә доғрудур.


Мәсәлә 1347. Әҝәр сәҹдә вәзијјәтиндә јухудан ајылараг намазын сонунҹу сәҹдәсиндә, јохса шүкүр сәҹдәсиндә олдуғуна шәкк едәрсә, истәр ихтијари сурәтдә јухуја ҝетдијини билсин, истәрсә гејри-ихтијари сурәтдә јухуја ҝетсин, намазы доғру сајылыр вә ону тәкрарән гылмасына ҝәрәк јохдур.


3) Итаәткарлыг вә әдәб нүмајиши мәгсәдилә әлләри гәсдән бир-биринин үстүнә гојмаг

Мәсәлә 1348. Әҝәр намаз гылан әлләрини итаәткарлыг вә әдәб нүмајиши мәгсәдилә намазда бир-биринин үстүнә гојарса, истәр бу һәрәкәти намазын бир һиссәси кими етсин, истәрсә белә бир нијјәти олмадан, ваҹиб еһтијата әсасән, намазы батил олур. Әҝәр бир шәхс бу һәрәкәти белә бир әмәлин динин (шәриәтин) бир ҝөстәриши олмасы нијјәти илә јеринә јетирәрсә, һарам иш ҝөрмүшдүр. Һәтта бу һәрәкәтин белә бир нијјәт олмадан јеринә јетирилмәси дә, ваҹиб еһтијата әсасән, ҹаиз дејил.


Мәсәлә 1349. Әҝәр унутганлыг, зәрурәт, тәгијјә, јахуд итаәткарлыг вә әдәби горумагдан башга бир нијјәтлә, мәсәлән, әлини гашымаг үчүн әлләрини бир-биринин үстүнә гојарса, намаза хәләл ҝәлмир.


4) Һәмд сурәсиндән сонра гәсдән “амин” демәк

Мәсәлә 1350. Әҝәр мәмум ҹамаат намазында гәсдән тәгијјә һалындан башга бир һалда Һәмд сурәсиндән сонра “амин” дејәрсә, намазы батил олур вә мәмумдан башгасынын “амин” демәси илә намазынын батил олмасы илә ваҹиб еһтијата әсасланыр. Һәрчәнд, бу һәрәкәтин динә дахил едилмәси мәгсәди илә едилмәсинин һарамлығына шүбһә јохдур. Әҝәр “амин”и сәһвән, јахуд тәгијјә сәбәби илә дејәрсә, намазына хәләл ҝәлмир.


5) Үзүрлү сәбәб олмадан гибләдән дөнмәк вә јајынмаг

Мәсәлә 1351. Әҝәр намаз гылан үзүрлү сәбәб олмадан үзү гибләјә дурмаг вәзифәсини јеринә јетирмәјәҹәк шәкилдә бәдәнини гибләдән дөндәрәрсә, мәсәлән, үрфән “үзү гибләјәдир” дејилмәјәҹәк шәкилдә дајанарса, намазы батил олур вә бу гәсдән гибләдән јајынманын гираәт, јахуд зикр әснасында олуб-олмамасы арасында фәрг јохдур. Һәмчинин, јајынма сәвијјәсинин 90 дәрәҹәјә чатыб-чатмамасы арасында да фәрг јохдур. Буна әсасән, әҝәр мисал олараг “Һәмд”и охудугдан сонра вә сурәни охумаздан өнҹә гејд едилән шәкилдә гибләдән јајынарса, анҹаг дәрһал әввәлки вәзијјәтинә гајыдараг үзү гибләјә дајанарса вә сурәни вә намазын галан һиссәләрини үзү гибләјә јеринә јетирмәк истәјәрсә, јенә дә намазы батилдир.


Мәсәлә 1352. Әҝәр намаз гыланын бәдәни гибләдән дөнәрсә, лакин бу гибләдән јајынма үзүрлү сәбәбдән баш верәрсә, мәсәлән, унутганлыг, јахуд ҝүҹлү күләк кими ону гејри-ихтијари сурәтдә гибләдән сапдыран башга бир сәбәблә әлагәдар олараг гибләдән дөнәрсә, бурада ики һал тәсәввүр едилир:

a) Намаз гыланын гибләдән јајынмасы сағ, јахуд сол тәрәфинә чатаҹаг гәдәр олдуғу тәгдирдә намазы доғрудур. Лакин намаз әснасында үзүрлү һалы арадан галхдығы тәгдирдә дәрһал гиблә истигамәтинә гајытмалыдыр.

b) Намаз гыланын гибләдән јајынмасы сағ, јахуд сол тәрәфинә чатаҹаг гәдәр олдуғу, јахуд намаз гылан архасы гибләјә чеврилдији тәгдирдә үзүрлү һалы намаз вахты дахилиндә баша чатарса, белә ки, намазыны (һәрчәнд бир рүкәтини олса белә) вахт дахилиндә јенидән гыла биләрсә,мәсәлән, гибләни мүәјјән етмәкдә сәһвә јол верәрәк 90 дәрәҹә, јахуд даһа аз јајынма илә намаз гылдығы вә вахтын баша чатмасындан бир нечә дәгигә өнҹә, ән азы бир рүкәти вахт баша чатмадан гылмаг имканы вар икән сәһвини баша дүшдүјү һалда белә етмәлидир.


Әҝәр бу гәдәр дә вахты јохдурса, јахуд үзүрлү һалы вахт баша чатдыгдан сонра арадан галхарса, бу вәзијјәтдә гылдығы намаз доғрудур.


Мәсәлә 1353. Әҝәр намаз гылан јалныз үзүнү гибләдән чевирәрсә, лакин бәдәни гибләјә доғру оларса, бојнуну архасыны бир гәдәр ҝөрә биләҹәк дәрәҹәдә сағ, јахуд сол тәрәфә чевирдији тәгдирдә она шамил олунан һөкм ејнилә бәдәнин гибләдән дөндәрилмәси илә бағлы изаһ едилән һөкмдүр. Әјилмә бу дәрәҹәдә олмадығы, лакин үрфән чох сајылдығы тәгдирдә, ваҹиб еһтијата әсасән, намазыны тәкрарән гылмалыдыр. Анҹаг бојнуну азаҹыг әјәрсә, һәрчәнд бу һәрәкәт мәкруһ олса да, намазы батил олмур.


6) Гәсдән данышмаг

Мәсәлә 1354. Әҝәр намаз гылан намазда гәсдән данышар, бир сөз сөјләјәрсә, бу сөзлә бағлы ики һал мөвҹуд ола биләр:


Биринҹи һал: Ики вә ја даһа артыг һәрфдән
 ибарәт оларса, бу һалда – һәрчәнд, ваҹиб еһтијата әсасән, данышдығы сөјләдији шеј мәнасыз олса белә - намаз батил олур.


Икинҹи һал: Бир һәрфли оларса, бу заман да ашағыдакы ики һалда намаз батил олур:

a) әрәбҹә “гору” мәнасыны ифадә едән “ги” сөзү кими мүәјјән лексик мәнаја малик оларса;

b) мүстәгил лексик мәнаја малик олмаса да башга бир мәнанын ифадәсинә хидмәт едәрсә, мәсәлән, бир шәхс намаз әснасында намаз гыландан әлифбанын икинҹи һәрфини сорушарса вә о да ҹаваб олараг: “бе” демәклә кифајәтләнәрсә.


Лакин әҝәр дедији бир һәрф һеч бир мәнаны ифадә етмирсә, намаз батил олмур.


Мәсәлә 1355. Әҝәр сәһвән бир вә ја чох һәрфли бир сөз дејәрсә, һәрчәнд һәмин сөзүн мәнасы олса да, намазы батил олмур. Лакин, еһтијата әсасән, намаздан сонра гаршыда изаһ едиләҹәк гајдада сәһв сәҹдәси етмәлидир.


Мәсәлә 1356. Өскүрмәк вә ҝәјирмәк намаза хәләл ҝәтирмир. Лазым еһтијата әсасән, инсан намазда ихтијари сурәтдә аһ чәкмәмәли, налә етмәмәлидир. “Ах”, “аһ” вә бәнзәр нидалара ҝәлинҹә, әҝәр гәсдән дејиләрсә, намазы батил едир.


Мәсәлә 1357. Әҝәр “Аллаһу әкбәр”, јахуд “Субһанәлаһ” кими бир сөзү зикр мәгсәди вә Аллаһа јахынлашмаг нијјәти илә дејәрсә вә ону дејәркән башгасына бир шеји баша салмаг мәгсәди илә сәсини уҹалдарса, намаза хәләл ҝәлмир.
 Һәмчинин, әҝәр бир сөзү зикр мәгсәди вә Аллаһа јахынлашмаг нијјәти илә ади гајдада дејәрсә, һәрчәнд бу һәрәкәтин бир шәхсин һансыса мәсәләјә диггәт јетирмәсинә сәбәб олдуғуну билсә белә, буна әнҝәл јохдур.


Мәсәлә 1358. Әҝәр “Аллаһу әкбәр”, јахуд “Субһанәлаһ” кими бир сөзү башгасына бир шеји баша салмаг үчүн зикр нијјәти илә дејәрсә вә зикринин өзүнүн дејилишиндә мәгсәди башгасына нәји исә баша салмаг оларса, бу һалда да намазы доғрудур. Гејд етмәк лазымдыр ки, бу мәсәлә үмумијјәтлә дејилән зикрә аиддир. Лакин намазын ваҹиб вә мүстәһәб зикрләриндә әҝәр мәгсәди башгаларына нәјисә ачыгламаг оларса, бу ачыгламада нијјәти Аллаһа јахынлашмаг олмалыдыр вә Аллаһа јахынлашмаг нијјәти олмадан ваҹиб, јахуд мүстәһәб зикр иҹра едилмиш сајылмыр.


Мәсәлә 1359. Әҝәр намаз гылан “Аллаһу әкбәр”, “Ја Аллаһ” вә бәнзәр ифадәләри башгаларына нәјисә баша салмаг үчүн дејәркән үмумијјәтлә нијјәти зикр етмәк олмазса, белә ки, ифадәни әсил мәнасындан башга бир мәнада ишләдәрсә, јахуд һәр ики мәгсәдлә дејәрсә, јәни һәр ики мәнада ишләдәрсә, намазы батил олур. Лакин гасир ҹаһил олдуғу вә тәкбирәт әл-еһрамдан башга зикрләрдә олдуғу һаллар истиснадыр.


Мәсәлә 1360. Намазда ваҹиб сәҹдәси олан дөрд ајә истисна олмагла Гуран охумаг намаза хәләл ҝәтирмир. Сөзүҝедән дөрд ајәнин гираәти илә бағлы һөкм исә 1296 вә 1297-ҹи мәсәләләрдә гејд едилмишдир.


Мәсәлә 1361. Намазда дуа етмәк намаза хәләл ҝәтирмир.
 Лакин мүстәһәб еһтијат әрәб дилиндән башга бир дилдә дуа етмәмәји тәләб едир.


Мәсәлә 1362. Әҝәр инсан Һәмд вә сурәнин бир һиссәсини вә намазын зикрләрини гәсдән, јахуд еһтијатән бир нечә дәфә тәкрарлајарса, намаза хәләл ҝәлмир.


Салам вермәк вә салама ҹаваб вермәклә бағлы һөкмләр

Мәсәлә 1363. Намазда инсан башгасына салам вермәмәли, башгасы она салам вердикдә исә она ҹаваб вермәли, лакин ҹаваб салам кими олмалы, јәни салама бир сөз әлавә етмәмәлидир. Мәсәлән, әҝәр бир шәхс намаз гылана “Сәламун әлејкум” (саламәлејкүм) дејәрсә, намаз гылан гәсдән ҹавабында “Сәламун әлејкум вә рәһмәтуллаһи вә бәрәкатуһ” демәмәлидир әҝәр салам верән шәхс “салам” сөзүнү “әлејкум” сөзүндән өнҹә дејәрсә, лазым еһтијата әсасән, намаз гылан шәхс ҹавабда “әлејкум”, јахуд “әлејкә” сөзүндән өнҹә демәмәлидир. Һәмчинин, мүстәһәб еһтијата әсасән, ҹаваб ејнилә салам кими олмалыдыр. Мәсәлән, әҝәр һәмин шәхс “сәламун әлејкум” дејәрсә, намаз гылан да ҹаваб олараг “сәламун әлејкум” демәли вә әҝәр “әс-сәламу әлејкә” дејәрсә, намаз гылан да “әс-сәламу әлејкә” демәлидир. Лакин “әлејкумус-сәлам”а (әлејкүмәссалам) ҹаваб олараг “әлејкумәс-сәлам”, јахуд “әс-сәламу әлејкум” вә ја “сәламун әлејкум” дејә биләр.


Мәсәлә 1364. Әҝәр бир шәхс салам вермәк нијјәти илә “салам” сөзүнү тәкҹә, “әлејкә” демәдән ишләдәрсә, онун саламына ҹаваб вермәк ваҹибдир вә намаз гылан шәхс намаз әснасында бу салама ҹаваб олараг һәм тәкҹә “салам” сөзүнү дејә вә “әлејкә” сөзүнү мәтндахили мәна кими нәзәриндә тута биләр, һәм дә “сәламун әлејкә” дејә вә “әлејкә” сөзүнү дә тәләффүз едә биләр.


Мәсәлә 1365. Инсан истәр намазда, истәрсә диҝәр һалларда саламын ҹавабыны дәрһал вермәлидир вә әҝәр гәсдән, јахуд унутганлыгдан саламын ҹавабыны үрфән һәмин саламын ҹавабы сајылмајаҹаг гәдәр ҝеҹикдирәрсә, намазда олдуғу тәгдирдә даһа ҹаваб вермәмәли, диҝәр һалларда исә ҹаваб вермәси артыг ваҹиб сајылмыр.


Мәсәлә 1366.Инсан истәр намазда, истәрсә диҝәр һалларда саламын ҹавабыны салам верән шәхсин ешидә биләҹәји шәкилдә вермәлидир. Лакин әҝәр салам верән кар оларса, јахуд салам верән шәхс салам верәрәк дәрһал орадан узаглашарса, саламын ҹавабыны ишарә илә, јахуд бәнзәр бир тәрздә чатдырмаг мүмкүн олдуғу тәгдирдә ҹаваб вермәк лазымдыр. Саламын ҹавабыны салам верәнә чатдырмаг мүмкүн олмадығы тәгдирдә исә намаз әснасында ҹаваб вермәк ҹаиз дејил, диҝәр һалларда да лазым дејил.


Мәсәлә 1367.Әҝәр радио, јахуд телевизија програмынын апарыҹысы тамашачыларына салам верәрсә вә тамашачылар гијаби шәкилдә радио, јахуд телевизија верилиши васитәсилә онун саламыны ешидәрсә, онларын салама ҹаваб вермәси ваҹиб дејил, һәтта намаз әснасында ҹаиз дејил. Лакин әҝәр инсан телефон вә бу гәбилдән олан коммуникасија васитәләри илә башгасына салам верәрсә, белә ки, ики тәрәф данышыг әснасында бир-биринин сәсини бирбаша ешидәрсә, салама ҹаваб вермәк лазымдыр.


Мәсәлә 1368.Әҝәр намәһрәм гадын, јахуд киши вә ја мүмәјјиз, јәни јахшы илә писи баша дүшән ушаг намаз гылана салам верәрсә, намаз гылан она ҹаваб вермәлидир. Әҝәр гадын “сәламун әлејк”, јахуд “сәламун әлејкә” ифадәси илә намаз гылан кишијә салам верәрсә, киши намаз гылан ҹавабында “сәламун әлејк”, ја да “сәламун әлејки” дејә, јәни “каф” һәрфини кәсрә илә тәләффүз едә биләр.


Мәсәлә 1369. Әҝәр намаз гылан саламын ҹавабыны гәсдән вермәсә, һәрчәнд ҝүнаһ етсә дә, намазы доғрудур.


Мәсәлә 1370.Әҝәр бир шәхс намаз гылан дүзҝүн олмајан шәкилдә салам верәрсә, она ҹаваб вермәси ваҹибдир вә ваҹиб еһтијата әсасән, саламын ҹавабыны дүзҝүн шәкилдә вермәлидир.


Мәсәлә 1371.Намаз гыланын саламын ҹавабыны саламлама нијјәти илә вермәси ваҹибдир. Буну дуа, јәни уҹа Аллаһдан салам верән шәхсин сағлам вә әмин-аманлыгда олмасыны диләмәк нијјәти илә дә едә биләр.


Мәсәлә 1372. Мәсхәрә, јахуд зарафат мәгсәдилә салам верән шәхсин вә зимми кафир олмадыглары тәгдирдә гејри-мүсәлман киши вә гадынын саламына ҹаваб вермәк ваҹиб дејил, зимми олдуглары тәгдирдә исә, ваҹиб еһтијата әсасән, “әлејкә” сөзү илә кифајәтләнмәк лазымдыр.


Мәсәлә 1373.Әҝәр бир шәхс бир дәстә инсана салам верәрсә, онун саламына ҹаваб вермәк онларын һамысына ваҹибдир, лакин әҝәр онлардан бири салама ҹаваб верәрсә, һәрчәнд араларында ҹаваб верән һәдди-бүлуға чатмамыш бир ушаг олса белә, кифајәтдир. Мәсәлән, чыхыша башламаздан өнҹә ҝөрүшүн башланғыҹында һәмин јердә топланан инсанлара салам верән натигин, јахуд мәсҹидә вә ја башга бир мәкана дахил оларкән орадакы инсанлара салам верән шәхсин, ја да ҝөрүшүн башланғыҹында аудиторијаны саламлајан апарыҹынын вә бу гәбилдән олан вәзијјәтләрдә салам верән шәхсин саламына ҹаваб вермәк орада топланан, саламын үнванландығы бүтүн инсанлара ваҹибдир. Лакин әҝәр онлардан бири ҹаваб верәрсә, кафидир вә бу һөкмдә “сәламун әлејкум”, јахуд “сәламун әлејкум ҹәмиән” демәк арасында һеч бир фәрг јохдур.


Мәсәлә 1374.Әҝәр бир шәхс бир дәстә инсана салам верәрсә вә салам верән шәхсин нәзәрдә тутмадығы башга бир шәхс онун саламыны ҹаваблајарса, јенә дә һәмин инсанлара онун саламына ҹаваб вермәк ваҹибдир.


Мәсәлә 1375. Әҝәр бир шәхс бир дәстә инсана салам верәрсә вә онларын арасында намаз гылан бир шәхс салам верәнин ону нәзәрдә тутмадығыны вә намаз гылмајанлара салам вердијини билирсә, бу һалда һәрчәнд саламын үнванландығы диҝәр шәхсләр гәсдән, јахуд сәһвән салама ҹаваб вермәсәләр дә, намаз гылан шәхс ҹаваб вермәмәлидир.


Мәсәлә 1376. Әҝәр бир шәхс бир дәстә инсана салам верәрсә вә онларын арасында намаз гылан бир шәхс салам верәнин ону да нәзәрдә тутуб-тутмадығына шәкк едәрсә, һәмчинин, ваҹиб еһтијата әсасән, әҝәр ону да нәзәрдә тутдуғуну биләрсә, лакин башга бир шәхс ондан өнҹә саламын ҹавабыны верәрсә, намаз әснасында салама ҹаваб вермәмәлидир. Анҹаг әҝәр ону да нәзәрдә тутдуғуну биләрсә вә башга бир шәхс салама ҹаваб вермәзсә, јахуд башгаларынын ҹаваб вериб-вермәдијинә шәкк едәрсә, онун саламына ҹаваб вермәлидир.


Мәсәлә 1377. Әҝәр ики шәхс бир-биринә салам верәрсә, ваҹиб еһтијата әсасән, һәр бири диҝәринин саламыны ҹавабламалыдыр.


Мәсәлә 1378. Салам вермәк мүстәһәбдир вә һәдисләрдә сөјләнилир ки, сүвари пијадаја, ајаг үстә олан шәхс отурана вә јашҹа кичик олан бөјүјә салам вермәлидир.


Мәсәлә 1379.Намаздан башга һалда саламы даһа үстүн саламла ҹавабламаг, мәсәлән, бир шәхс “сәламун әлејкум” дејәрсә, ҹавабында “сәламун әлејкум вә рәһмәтуллаһ” демәк мүстәһәбдир.


7) Гәсдән ҝүлмәк (гәһгәһә)

Мәсәлә 1380.Гәсдән гәһгәһә чәкмәк, намазы батил едир. Һәрчәнд гејри-ихтијари олса да,анҹаг гәһгәһәјә шәраит јарадан сәбәб ихтијари сурәтдә мејдана ҝәтириләрсә, һәтта сәбәб дә ихтијари олмаса белә, намазы тәкрарән гылмаг үчүн вахт галдығы тәгдирдә, лазым еһтијата әсасән, ону јенидән гылмаг лазымдыр. Бунун үчүн вахт галмадығы тәгдирдә исә намаз доғрудур. Гәһгәһә дејәркән уҹадан вә сәсли ҝүлмәк нәзәрдә тутулур. Үрфән гәһгәһә сајылмајан сәсли ҝүлүш исә намазы позмур. Һәрчәнд, мүстәһәб еһтијат ондан да чәкинмәји тәләб едир. Һәмчинин, тәбәссүм һәрчәнд гәсдән олса да, намазы батил етмир.


Мәсәлә 1381. Әҝәр намаз гылан намазын сурәти позулмајаҹаг шәилдә гәсдән сәссиз ҝүләрсә, јахуд сәһвән сәсли ҝүләрсә, намазына хәләл ҝәлмир.


Мәсәлә 1382. Әҝәр ҝүлүш сәсинин гаршысыны алмаг үчүн һалы дәјишәрсә, мәсәлән, рәнҝи гызарарса, намазынын позулмасы еһтијат тәләб олунан бир һалдыр вә ваҹиб еһтијата әсасән, намазы тәкрарән гылмалыдыр.


Мәсәлә 1383. Әҝәр намаз гылан бу мәсәләни билмәдијинә ҝөрә намазда уҹа сәслә ҝүләрсә (гәһгәһә чәкәрсә), мүгәссир ҹаһил дејил, ҹаһил гасир олдуғу (јәни мәлуматсызлығында үзүрлү сајылдығы) вә намазын сурәтинин дә позулмадығы тәгдирдә намазы доғрудур.


8) Дүнјәви ишләр үчүн гәсдән ағламаг

Мәсәлә 1384. Әҝәр намаз гылан гәсдән вә ихтијари сурәтдә сәсли вә ја сәссиз сурәтдә дүнјәви ишләр үчүн, јахуд дүнјасыны дәјишмиш бир шәхси хатырламасы сәбәби илә ағлајарса, ваҹиб еһтијата әсасән, намазы батил олур.


Мәсәлә 1385. Әҝәр намаз гылан ихтијарсыз ағлајарса, белә ки, ону ағламаг тутарса вә ағламасынын гаршысыны ала билмәзсә, буна сәбәб олан амил(ләр) ихтијари сурәтдә мејдана ҝәтирилдији тәгдирдә гәсдән вә ихтијари ағламаг һөкмү шамил олунур, јәни ваҹиб еһтијата әсасән, намазы батил олур. Һәтта буна сәбәб олан амил(ләр) ихтијари сурәтдә мејдана ҝәтирилдији тәгдирдә белә намазы тәкрарән гылмаг үчүн вахт галмышдырса вә о ағламадан намаз гыла биләрсә, лазым еһтијата әсасән, намазы тәкрарән гылмалыдыр. Вахт галмадығы тәгдирдә исә намазы доғрудур.


Мәсәлә 1386. Әҝәр намаз гыланы ағламаг тутарса, белә ки, ағламасы гаршысы алынмаз вә контрол едилмәз оларса вә бүтүн намаз вахты әрзиндә, һәрчәнд јалныз намазын ваҹибаты илә кифајәтләнмәк сурәти илә дә олса,ағламадан намаз гыла билмәзсә, бу һалда намазыны һәмин вәзијјәтдә гылмалыдыр вә намазы доғрудур.


Мәсәлә 1387. Әҝәр намаз гылан уҹа Аллаһдан горхдуғуна, јахуд Она гаршы шөвгүндән вә ја ахирәт үчүн ағлајарса, аһәстә, јахуд уҹа сәслә олмасындан асылы олмајараг намаза хәләл ҝәлмир, һәтта бу, ән үстүн ибадәт әмәлләриндән сајылыр.


Мәсәлә 1388. Әҝәр намаз гылан дүнјәви һаҹәт үчүн олан дуа мәгамында уҹа Аллаһын һүзурунда аҹизлијини вә мүтилијини изһар етмәк үчүн ағлајараг Ондан һаҹәтини диләјәрсә, ејби јохдур вә намазы доғрудур.


Мәсәлә 1389. Намазда Шәһидләрин сәрвәри Имам Һүсејнин (ә) вә ја диҝәр һидајәт имамларынын (ә) башына ҝәлән мүсибәтләрә ҝөрә Аллаһа јахынлашмаг нијјәти илә ағламаг намаза хәләл ҝәтирмир.


9) Намазын сурәтини позан артыг һәрәкәтә јол вермәк

Мәсәлә 1390.Һоппанмаг кими намазын сурәтини позан һәрәкәт намазы батил едир вә онун гәсдән, јахуд унутганлыгдан вә ја ихтијарсыз едилмәси арасында фәрг јохдур.


Мәсәлә 1391.Әллә ишарә етмәк, башгасына нәсә баша салмаг үчүн әли ајағын, јахуд диҝәр әлин үстүнә вурмаг, јердән Гуран, јахуд дуа китабы кими һәр һансы бир әшјаны ҝөтүрмәк, көрпә ушағы голтугда тутмаг, әзијјәт верән һәшәраты өлдүрмәк, мөһүрү тахчанын үстүндән ҝөтүрмәк үчүн азаҹыг аддым атмаг вә бу гәбилдән олан һәрәкәтләр ашаыдакы шәртләрлә намаза хәләл ҝәтирмир:

1) намазын сурәти позулмамалыдыр;

2) намаз гылан гибләдән дөнмәмәлидир;

3) һәрәкәт һалында намазын гираәт вә зикрләрини охумамалыдыр;

4) намазда мүвалата вә намазын доғру олмасы тәләб олунан диҝәр шәртләрә риајәт етмәлидир.


Мәсәлә 1392.Әҝәр намаз гылан намаз әснасында үрфән “намаз гылыр” дејилмәјәҹәк гәдәр сакит галарса, намазы батил олур.


Мәсәлә 1393.Әҝәр намаз әснасында бир һәрәкәтә јол верәрсә, јахуд бир мүддәт сакит галарса вә намазын сурәтинин позулуб-позулмадығына шәкк едәрсә, намазы тәкрарән гылмалыдыр. Лакин даһа јахшы олар ки, һәмин намазы тамамласын, сонра тәкрарән гылсын.


10) Јемәк вә ичмәк

Мәсәлә 1394.Әҝәр инсан намазда намазын сурәти позулаҹаг шәкилдә бир шеј јејәр, јахуд ичәрсә, белә ки, “намаз гылыр” дејилмәзсә - истәр гәсдән олсун, истәр унутганлыгдан – намазы батил олур. Лакин әҝәр намазын сурәти позулмајаҹаг шәкилдә баш верәрсә, гәсдән олдуғу тәгдирдә, ваҹиб еһтијата әсасән, намаз батил олур вә ону тәкрарән гылмалыдыр, унутганлыгдан вә сәһвән олдуғу тәгдирдә исә намазына хәләл ҝәлмир.


Мәсәлә 1395. Әҝәр намаз әснасында ағыз бошлуғунда, јахуд дишләрин арасында галан гида галығыны ударса, намазы батил олмур. Һәмчинин, әҝәр гәнд, шәкәр тозу вә бу гәбилдән олан шејләр ағзында галарса вә намаз һалында јаваш-јаваш әријәрәк удуларса, намаза хәләл ҝәлмир.


11) Намазын рүкәтләриндә батил шәкләрдән биринин јаранмасы

Мәсәлә 1396. Әҝәр намаз гыланда намазы батил едән шәкләрдән бири јаранарса, мәсәлән, ваҹиб икирүкәтли, јахуд үчрүкәтли намазда вә ја дөрдрүкәтли намазын илк ики рүкәтиндә икинҹи сәҹдә үчүн алны мөһүрә гојмаздан өнҹә шәкк дүшәрсә вә шәкдә галарса, намазы батилдир.


12) Намазын рүкнүнү гәсдән, јахуд сәһвән артыг јеринә јетирмәк, јахуд әскилтмәк

Мәсәлә 1397. Әҝәр намаз гылан намазын рүкнүнү гәсдән, ја да сәһвән әскилдәрсә, јахуд рүкн олмајан бир шеји гәсдән әскилдәрсә вә ја намазын һиссәләриндән бирини гәсдән артырарса, намазы батил олур. Һәмчинин, әҝәр рүку вә бир рүкәтин ики сәҹдәси кими бир рүкнү сәһвән артырарса, ваҹиб еһтијата әсасән, намазы батил олур. Лакин тәкбирәт әл-еһрамын сәһвән артыг јеринә јетирилмәси намазы батил етмир.


Бир үмуми гајда

Мәсәлә 1398.Әҝәр намаз гылан намаздан сонра намаз әснасында намазы батил едән бир иш ҝөрүб-ҝөрмәдијинә шәкк едәрсә, намазы доғрудур.

Намазы дајандырмаг вә онун һиссәләрини артырмаг вә азалтмаг
Ваҹиб намазы дајандырмағын ҹаиз олдуғу һаллар

Мәсәлә 1399. Ваҹиб намазы ихтијари сурәтдә дајандырмаг, ваҹиб еһтијата әсасән, ҹаиз дејилдир. Лакин бәзи һалларда ваҹиб намазы дајандырмаг ҹаиз (һәтта бәзи һалларда ваҹиб) сајылыр. О ҹүмләдән:


1) Мадди, јахуд физики зәрәрин гаршысыны алмаг

Мәсәлә 1400. Ваҹиб намазы әмлакы горумаг вә мадди, јахуд физики зәрәрин гаршысыны алмаг үчүн дајандырмаг олар.


Мәсәлә 1401. Әҝәр инсанын өзүнүн, јахуд һәјатынын горунмасы ваҹиб олан бир шәхсин ҹанынын вә ја горунмасы ваҹиб олан бир әмлакын горунмасы намазы дајандырмадан мүмкүн дејилсә, намазы дајандырмаг лазымдыр.


2) Истәнилән мүһүм дини вә дүнјәви мәгсәд

Мәсәлә 1402.Вахт ҝениш олдуғу һалда һәрчәнд намазы дајандырмадығы тәгдирдә бир зәрәрлә үзләшмәсә белә, намаз гылан үчүн мүһүм олан истәнилән дини вә дүнјәви мәгсәд үчүн ваҹиб намазы дајандырмаг олар.


3) Борҹверәнин борҹуну гајтармаг үчүн

Мәсәлә 1403.Әҝәр инсан вахт ҝениш олдугда намаз гыларкән борҹ алдығы шәхс өдәмә вахты чатмыш борҹу гајтармасыны ондан тәләб едәрсә, намаз әснасында онун борҹуну өдәјә билдији тәгдирдә бу вәзијјәтдә өдәмәли, намазы дајандырмадан борҹу өдәмәк мүмкүн олмадығы тәгдирдә исә намазы дајандырмалы, онун борҹуну гајтармалы вә сонра намазы гылмалыдыр.


4) Вахт ҝениш олдугда мәсҹиди пакламаг үчүн

Мәсәлә 1404.Әҝәр намаз гылан намаз әснасында мәсҹидин нәҹасәтләндији баша дүшәрсә, вахт мәһдуд олдуғу тәгдирдә намазыны тамамламалы, сонра мәсҹиди тәмизләмәлидир. Вахт ҝениш олдуғу вә мәсҹидин пакланмасы намазын сурәтини позмадығы тәгдирдә намаз әснасында тәмизләмәли, сонра намазын давамыны гылмалыдыр. Мәсҹидин пакланмасы намазы поздуғу тәгдирдә исә әҝәрмәсҹидин намаздан сонра пакланмасы мүмкүндүрсә вә ону пакламағы намаздан сонраја тәхирә салмаг мәсҹидә гаршы һөрмәтсизлик һесаб едилмирсә, бу мәгсәдлә намазы позмаг һәрчәнд ҹаиз олса да, ваҹиб дејил. Анҹаг әҝәр намаздан сонра мәсҹиди пакламаг мүмкүн дејилсә вә мәсҹидин нәҹасәтли галмасы, пакланмасынын тәхирә салынмасы үрфән мәсҹидә һөрмәтсизлик һесаб едилирсә, намазы дајандырмалы вә мәсҹиди пакладыгдан сонра гылмалыдыр.


5) Азан вә игамә, јахуд тәкҹә игамә охумаг үчүн

Мәсәлә 1405.Әҝәр намаз гылан гираәтдән, јахуд рүку вәзијјәтинәдәк әјилмәздән өнҹә азан вә игамәни, јахуд тәкҹә игамәни унутдуғуну хатырлајарса, намазын вахты ҝениш олдуғу тәгдирдә онлары охумаг үчүн намазы дајандырмасы мүстәһәбдир. Һәтта әҝәр намаз баша чатмамыш
азан вә игамәни унутдуғуну хатырлајарса, онлары охумаг үчүн намазы јарымчыг гојмасы мүстәһәбдир. Бу һөкм, ваҹиб еһтијата әсасән, ҹамаат намазына, һәмчинин, намаз гыланын азан вә игамәни гәсдән охумадығы, еләҹә дә унутдуғу, лакин намаз әснасында хатырламасына бахмајараг намазы дајандырыб онлары охумадығы, үстүндән хејли мүддәт кечдикдән сонра онлары охумаг гәрарына ҝәлдији һаллара шамил дејил.


6) Намазын вахты ҝениш олдугда јаранан доғру шәкләрә ҝөрә

Мәсәлә 1406. Намазын вахты ҝениш олдугда дөрдрүкәтли намазларда доғру шәкләрдән биринә дүчар олан (мәсәлән, зөһр намазында үчүнҹү, јохса дөрдүнҹү рүкәтдә олдуғуна шәкк едән) вә шәкдә галан
 намаз гылан доғру шәкләрлә әлагәдар ејни башлыглы мөвзуда изаһ едиләҹәк ҝөстәришләрә ујғун гајдада һәрәкәт едә билдији кими,намазы дајандыра вә јенидән гыла да биләр.


Мәсәлә 1407. Намазы дајандырмалы олан шәхс әҝәр намазы сөнадәк гыларса, һәрчәнд ҝүнаһ етсә дә, намазы доғрудур вә мүстәһәб еһтијат ону јенидән гылмасыны тәләб едир.


Намазын һиссәләринин артырылыб-азалдылмасы, јахуд намазын шәртләринә риајәт едилмәмәси

Мәсәлә 1408. Намаз гылан намазын ваҹибатындан бир шеји, һәрчәнд бир һәрфини олса белә, гәсдән әскилдәрсә, јахуд артырарса, намаз батилдир. Әлбәттә, намазын зикрләринин 1208-ҹи мәсәләдә изаһ едилән гајдада тәкрарланмасы намаза хәләл ҝәтирмир.


Мәсәлә 1409. Әҝәр мәсәлә илә бағлы мәлуматсызлыг сәбәбиндән намазын рүкн олан ваҹибатындан бир шеји әскилдәрсә, намаз батилдир. Рүкн олан ваҹибатын артыг јеринә јетирилмәси илә бағлы һөкм исә 1125-ҹи мәсәләдә изаһ едилмишдир. Лакин гасир ҹаһилин, мәсәлән, сонрадан хәтасы мәлум олан етибарлы бир шәхсин, јахуд мөтәбәр бир рисаләнин мәлуматына истинад едән инсанын рүкн олмајан бир ваҹиб һиссәни әскилтмәси намазы батил етмир. Һәмчинин, әҝәр мәсәлә илә бағлы мәлуматсызлыг сәбәби илә (һәрчәнд тәгсир уҹбатындан олса да) сүбһ, мәғриб вә иша намазларынын Һәмд вә сурәсини аһәстә сәслә охујарса, јахуд зөһр вә әср намазларынын Һәмд вә сурәсини уҹа сәслә охујарса вә ја үчүнҹү вә дөрдүнҹү рүкәтләрдә тәсбиһат-и әрбәәни уҹа сәслә охујарса, ја да сәфәрдә зөһр, әср вә иша намазларыны дөрдрүкәтли намаз кими гыларса, намазы доғрудур.


Мәсәлә 1410. Әҝәр ваҹиб намазда рүкуја чатдыгдан сонра өнҹәки рүкәтин ики сәҹдәсини унутдуғуну хатырлајарса, ваҹиб еһтијата әсасән, намазы батилдир. Лакин әввәлки рүкәтин бир сәҹдәсини унутдуғуну хатырлајарса, намазы доғрудур вә еһтијата әсасән, намаздан сонра сәҹдәсинин гәзасыны етмәси ваҹибдир.


Әҝәр рүкуја чатмаздан өнҹә хатырлајарса, ҝери гајытмалы вә сәҹдәни, јахуд сәҹдәләри јеринә јетирмәли, сонра ајаға галхараг Һәмд вә сурәни, јахуд тәсбиһат-и әрбәәни охумалы вә намазы баша чатдырмалы, намаздан сонра исә, мүстәһәб еһтијата әсасән, јерсиз ајаға галхмаға (гијама) ҝөрә сәһв сәҹдәси етмәлидир.


Мәсәлә 1411. Әҝәр “Әс-сәламу әлејна”, јахуд “Әс-сәламу әлејкум” демәмиш сонунҹу рүкәтин ики, јахуд бир сәҹдәсини етмәдијини хатырлајарса, сәҹдәни, јахуд сәҹдәләри јеринә јетирмәли, сонра тәкрарән тәшәһһүдү охумалы вә намазын саламыны демәлидир.


Мәсәлә 1412.Әҝәр намазын саламындан сонра намаз әснасында истәр гәсдән, истәр сәһвән баш верәҹәји тәгдирдә намазы батил едән бир һәрәкәтә јол верәрсә (мәсәлән, архасыны гибләјә чевирәрсә, јахуд дәстәмазы позуларса, ја да намазын сурәти позуларса) вә һәмин һәрәкәтдән сонра сонунҹу рүкәтин ики сәҹдәсини етмәдијини хатырлајарса, намазы батилдир, бир сәҹдәсини етмәдијини хатырладығы һалда исә намазы доғрудур вә еһтијата әсасән, сәҹдәнин гәзасыны етмәси ваҹибдир.


Әҝәр истәр гәсдән, истәрсә сәһвән едилмәси намазы батил едән бир һәрәкәтә јол вермәздән өнҹә сонунҹу рүкәтин ики, јахуд бир сәҹдәсини етмәдијини хатырлајарса, унутдуғу ики вә ја бир сәҹдәни етмәли, сонра тәкрарән тәшәһһүд охумалы вә намазын саламыны демәлидир вә ваҹиб еһтијата әсасән, јерсиз дедији салама ҝөрә сәһв сәҹдәси етмәлидир.


Әҝәр гыса данышыг кими гәсдән јеринә јетирилмәси намазы батил едән, лакин сәһвән едилмәси батил етмәјән бир һәрәкәтә јол вердикдән сонра сонунҹу рүкәтин бир, јахуд ики сәҹдәсини унутдуғуну хатырлајарса, өнҹәки һалда олдуғу кими унутдуғу бир, јахуд ики сәҹдәни јеринә јетирмәли, сорна тәкрарән тәшәһһүд охумалы вә намазын саламыны демәли вә ваҹиб еһтијата әсасән, јерсиз дедији салама ҝөрә сәһв сәҹдәси етмәли, һәмчинин сәһвән баш верән данышыға ҝөрә дә, ваҹиб еһтијата әсасән, сәһв сәҹдәси етмәлидир.


Мәсәлә 1413. Әҝәр намазын саламындан сонра сонунҹу рүкәтин тәшәһһүдүнү охумадығыны хатырлајарса, намазы доғрудур вә ҝери гајыдараг тәшәһһүдү јенидән охумасына ҝәрәк јохдур. Мүстәһәб еһтијата әсасән исә унудулмуш тәшәһһүдүн гәзасыны јеринә јетирмәлидир. Лакин унудулмуш тәшәһһүдә ҝөрә сәһв сәҹдәсинин едилмәси ваҹибдир вә бу мәсәләдә намаз гыланын намазын саламындан сонра истәр гәсдән, истәрсә сәһвән едилмәси намазы батил едән бир һәрәкәтә јол вериб-вермәмәсинин фәрги јохдур.


Мәсәлә 1414. Әҝәр намазын саламындан өнҹә намазын бир сонундан бир рүкәтини, јахуд даһа артығыны гылмадығыны хатырлајарса, унутдуғу һиссәни јеринә јетирмәлидир.


Мәсәлә 1415. Әҝәр намазын саламындан сонра намазын сонундан бир рүкәтини, јахуд даһа артығыны гылмадығыны хатырлајарса, намаз әснасында истәр гәсдән, истәрсә сәһвән јеринә јетирилмәси намазы батил едән бир һәрәкәтә јол верәрсә (мәсәлән, архасыны гибләјә чевирәрсә, јахуд дәстәмазы батил оларса вә ја намазын сурәти позуларса), намазы батилдир. Гәсдән вә сәһвән едилмәси намазы батил етмәјән бир һәрәкәтә јол вермәдији тәгдирдә исә дәрһал унутдуғу һиссәни јеринә јетирмәли вә артыг салама ҝөрә, лазым еһтијата әсасән, сәһв сәҹдәси емәлидир.


Мәсәлә 1416. Әҝәр намаз гылан намаз әснасында, јахуд намаздан сонра дәстәмазы, гүслү, јахуд тәјәммүмүнүн батил олдуғуну вә ја дәстәмазсыз, гүслсүз, јахуд тәјәммүмсүз намаз гылдығыны баша дүшәрсә, шәри вәзифәсинә ујғун олараг дәстәмаз, јахуд гүсл вә ја тәјәммүмлә намазы јенидән гылмалы, вахты кечдији тәгдирдә исә гәзасыны гылмалыдыр.


Мәсәлә 1417. Әҝәр намаз гылан намаздан сонра намазы бүтөвлүклә вахтындан өнҹә гылдығыны баша дүшәрсә, ону тәкрарән гылмалы, вахты кечдији тәгдирдә исә гәзасыны гылмалыдыр вә бу мәсәләдә намазы вахтынын чатдығына даир јәгинлик, архајынлыг, јахуд бәјјинә шаһидлик
 кими мөтәбәр бир дәлилә әсасән гылмасы илә бунун гәфләт, унутганлыг, сәһләнкарлыг, јахуд мәсәлә илә бағлы мәлуматсызлыг уҹбатындан баш вермәси арасында бир фәрг јохдур.


Мәсәлә 1418.Әҝәр 894-ҹү мәсәләдә бәјан едилән шәри үсуллардан һәр һансы бири әсасында инсан үчүн намаз вахтынын башламасы сүбута јетәрсә вә о, намаза башлајарса:

1) Намаз әснасында сәһв етдијини вә намазын вахтынын һәлә башламадығыны баша дүшәрсә (һәрчәнд, бир нечә андан сонра намазын вахты башласа белә), намазы батилдир.

2) Намаз әснасында намазын вахтынын артыг башламасы, јохса бир нечә андан сонра башлајаҹағы арасында шәккә дүшәрсә, намазы батилдир.

3) Намаз әснасында намаз вахтынын онун намаза башламасындан сонра чатдығыны баша дүшәрсә, белә ки, баша дүшдүјү заман намазын вахты артыг башламыш оларса, намазы доғрудур.

4) Намаз әснасында намазын вахтынын артыг башладығына әмин олдуғу һалда намазын гылдығы һиссәсинин вахт дахилиндә олуб-олмадығы илә бағлы шәккә дүшәрсә, намазы доғрудур.

5) Намаздан сонра намаз вахтынын о намазда икән башладығыны баша дүшәрсә, намазы доғрудур.

6) Намазын баша чатмасындан сонра намазы вахтында, јохса вахтындан өнҹә гылмасы илә бағлы шәкк едәрсә, шәкк заманы намазын вахты башламыш олдуғу тәгдирдә намазы доғрудур.


Мәсәлә 1419. Әҝәр инсан намаз вахтынын башладығына даир јәгинлик, јахуд архајынлыг һасил етмәк кими мөтәбәр шәри үсула әсасланараг намаз гылмалы олдуғуну баша дүшмәсә вә гәфләт һалында намаз гыларса:

1) Намаздан сонра намазы бүтөвлүклә өз вахтында гылдығыны баша дүшәрсә, намазы доғрудур.

2) Намаздан сонра вахтын о намазда икән башладығыны баша дүшәрсә, намазы батилдир вә һәмин намазы тәкрарән гылмалыдыр.

3) Намазын баша чатмасындан сонра ону вахтында, јохса вахтындан өнҹә гылдығына шәкк едәрсә, јахуд намазы бөтүвлүклә, јохса бир һиссәсини өз вахтында гылдығына шәкк едәрсә, намазы доғрудур.

4) Намаз әснасында һәлә вахтын чатмадығыны баша дүшәрсә, һәрчәнд бир нечә ан сонра намаз башласа белә, онун намазы батилдир.

5) Намаз әснасында вахтын артыг башладығы, јохса бир нечә ан сонра башлајаҹағы илә бағлы шәккә дүшәрсә, намазы батилдир.

6) Намаз әснасында вахтын онун намаза башламасындан сонра чатдығыны, анҹаг намазын бир һиссәсини (һәрчәнд аз бир һиссә олса белә) вахтындан өнҹә гылдығыны баша дүшәрсә, намазы батилдир.


Мәсәлә 1420. Әҝәр инсан намаз вахтынын башлајыб-башламадығына шәкк едирсә, анҹаг вахтын башладығыны үмид едәрәк рәҹаән намазы гыларса вә намаздан сонра һәгигәти арашдырарса:

1) Намазы бүтөвлүклә шәриәтдә онун үчүн мүәјјән едилмиш вахт әрзиндә гылдығыны баша дүшәрсә, намазы доғрудур.

2) Намазы бүтөвлүклә, јахуд онун бир һиссәсини вахтындан өнҹә гылдығыны баша дүшәрсә, намазы батилдир.

3) Намазы вахтында, јохса вахтындан әввәл гылдығы ајдынлашмаса, намазы батилдир.


Мәсәлә 1421. Әҝәр намаз гылан намазыны архасы гибләјә, јахуд гибләдән 90 дәрәҹә вә ја даһа артыг фәргли бир истигамәтә гылдығыны баша дүшәрсә, вахт баша чатмадығы тәгдирдә (һәрчәнд, биррүкәтлик вахт галса белә) ону тәкрарән гылмалыдыр.Әҝәр вахт кечмишдирсә, тәрәддүддә олдуғу вә гибләни тапмагда сәһләнкарлыг етдији, јахуд һөкмү билмәдији вә бу мәлуматсызлыгда үзүрлү олмадығы, әксинә мүгәссир һесаб едилдији тәгдирдә намазын гәзасы она ваҹибдир, әкс тәгдирдә исә ваҹиб дејил.


Мәсәлә 1422.Әҝәр намаз гылан намазыны үзү гибләјә гылмадығыны, анҹаг гибләдән әјилмәнин гибләнин сағ, јахуд сол тәрәфинәдәк (90 дәрәҹә) чатмадығыны  баша дүшәрсә, гибләдән сапмагда үзүрлү һесаб едилмәдији, мәсәлән, гиблә истигамәтинин ахтарышында сәһләнкарлыға јол вердији, јахуд шәриәтин бунунла бағлы ҝөстәришини билмәдији вә мәлуматсызлыгда үзүрлү олмадығы, мүгәссир ҹаһил һесаб едилдији тәгдирдә, ваҹиб еһтијата әсасән, намазы вахтында, јахуд вахты баша чатдыгдан сонра тәкрарән гылмалыдыр. Үзүрлү олдуғу тәгдирдә исә намазы вахты әрзиндә тәкрарән гылмасына, јахуд вахты баша чатдыгдан сонра гәзасыны гылмасына ҝәрәк јохдур.

Намазда шәкк һаллары

Намазда шәкк һаллары илә бағлы һөкмләрин ачыгланмасындан өнҹә шәкк вә ҝүман анлајышларынын тәрифи мөвзуја ҝириш олараг верилир:


Шәкк инсанын ики вә ја бир нечә ејни дәрәҹәли, бәрабәр еһтимал арасында тәрәддүд етмәси, мәсәлән, икинҹи, јохса үчүнҹү рүкәтдә олмасы арасында тәрәддүддә олмасы вә бу еһтималлардан бирини диҝәринә тәрҹиһ едә билмәмәсидир.


Ҝүман инсанын ики вә ја бир нечә еһтимал арасында тәрәддүд етмәси, лакин еһтималлардан биринин диҝәр(ләр)и илә мүгајисәдә даһа јүксәк олмасыдыр. Мәсәлән, 30% үчүнҹү, 70% дөрдүнҹү рүкәтдә олдуғуну еһтимал едирсә, бурада јүксәк олан (70%) еһтимал ҝүман, јахуд зәнн адландырылыр.


Намазда шәкк һаллары бир нечә гисмә бөлүнүр:

1) намазы батил едән шәкләр (сәккиз һал);

2) етина едилмәмәли шәкләр (алты һал);

3) намаз гыланын изаһ едиләҹәк һөкмләрә ујғун гајдада һәрәкәт едәҹәји тәгдирдә намазына хәләл ҝәтирмәјәҹәк доғру шәкләр (доггуз һал).


Беләликлә, бүтөвлүкдә намазда шәкк һалларынын сајы ијирми бешдир.


Гејд етмәк лазымдыр ки, батил едән вә доғру шәкләрин һамысы намазларын рүкәтләри илә бағлыдыр, етина едилмәмәли олан шәкләр исә рүкәтләрлә јанашы диҝәр мәгамлары да әһатә едир.


Мәсәлә 1423.Намазын рүкәтләри арасында бир шәкк јарандыгда истәр батил едән шәкләр гисминдән олсун, истәрсә доғру шәкләр гисминдән, намаз гылан дәрһал һәмин шәкк илә бағлы һөкмләрә әмәл едә билмәз. Әксинә, бир гәдәр дүшүнмәли, еһтималлардан бири хүсусунда ҝүман, јахуд архајынлыг һасил етдији тәгдирдә она ујғун һәрәкәт етмәли, бир нәтиҹәјә ҝәлә билмәдији вә шәкдә галдығы тәгдирдә исә шәккијјатла бағлы һөкмләрә әмәл етмәлидир.

Батил едән шәкләр

Мәсәлә 1424. Намазы батил едән шәкләр ашағыдакылардыр:

1. Сүбһ намазы вә мүсафир намазы кими икирүкәтли ваҹиб намазын рүкәтләринин сајында шәкк. Лакин мүстәһәб намазын вә еһтијат намазынын рүкәтләринин сајында шәкк намазы батил етмир.

2. Үч рәкәтли намазын рүкәтләринин сајында шәкк.

3. Намаз гыланын дөрдрүкәтли намазда бир, јохса даһа артыг рүкәт гылдығына шәкк етмәси.

4. Икинҹи сәҹдәдән өнҹә ики рүкәт, јохса даһа артыг гылдығына шәкк етмәси.

5. Ики вә беш, јахуд ики вә бешдән артыг рүкәт арасында шәкк.

6. Үч вә алты, јахуд үч вә алтыдан артыг рүкәт арасында шәкк.

7. Намазын рүкәтләри арасында, үмумијјәтлә, намаз гыланын нечә рүкәт гылдығыны билмәмәси шәклиндә баш верән шәкк.

8. Изаһ едиләҹәк гајдада дөрд вә алты, јахуд дөрд вә алтыдан артыг рүкәт арасында шәкк.


Мәсәлә 1425.Әҝәр намаз гыланда батил едән шәкләрдән бири јаранарса, бир нәтиҹәјә ҝәлә билмәдикдән вә шәкк галыҹы олдугдан сонра намазы поза биләр. Һәрчәнд, мүстәһәб еһтијата әсасән, шәкки галыҹы олдугдан сонра намазы позмамалы, әксинә намазын сурәти позуланадәк, јахуд еһтималлардан биринә даир јәгинлик вә ја ҝүман һасил етмәкдән үмидини үзәнәдәк дүшүнмәлидир.

Етина едилмәмәли олан шәкләр

Мәсәлә 1426. Етина едилмәмәли олан шәкләр ашағыдакылардыр:

1. Јери кечән бир һиссә илә бағлы шәкк, мәсәлән, намаз гыланын рүкуда Һәмд сурәсини охујуб-охумадығына шәкк етмәси.

2. Намазын саламындан сонракы шәкк.

3. Намазын вахты кечдикдән сонракы шәкк.

4. Шәккак, јәни чох шәкк едән инсанын шәкки.

5. Мәмумун сајыны билдији һалда имамын намазын рүкәтләрин сајында шәкк етмәси, һәмчинин, имамын намазын рүкәтләринин сајыны билдији һалда мәмумун шәкк етмәси.

6. Мүстәһәб намазларда вә еһтијат намазында шәкк.

1) Јери кечән бир һиссә илә бағлы шәкк

Мәсәлә 1427.Әҝәр намаз гылан шәхс намаз әснасында онун ваҹиб һәрәкәтләриндән бирини јеринә јетириб-јетирмәдијинә шәкк едәрсә, мәсәлән, Һәмд сурәсини охујуб-охумадығына шәкк едәрсә, шәриәтә ҝөрә бу һәрәкәтлә арасында мүәјјән ардыҹыллыг олан (ондан сонра едилмәли олан)бир һәрәкәтин иҹрасы илә мәшғул олдуғу тәгдирдә(белә ки, шәкк едилән һәрәкәти гәсдән јеринә јетирмәдији тәгдирдә бу һәрәкәти етмәмәлидирсә) шәккинә етина етмәмәлидир (бу шәкк јери кечмиш шәкдир). Мәсәлән, әҝәр намаз гылан икинҹи сурәни охујаркән Һәмд сурәсини охујуб-охумадығына шәкк едәрсә, бу һалда шәккинә етина етмәмәлидир вә бу һөкм хүсусунда сонракы һәрәкәтин намазын ваҹиб, мүстәһәб, јахуд мүгәддимә (һазырлыг) һиссәси олмасы арасында бир фәрг јохдур.


Анҹаг әҝәр намаз гылан сонракы һәрәкәтә башламамышдырса (һәлә һәмин јердәдирсә), јеринә јетириб-јетирмәдијинә шәкк етдији һәрәкәти јеринә јетирмәлидир. Мәсәлән, әҝәр һәлә икинҹи сурәни охумаға башламадығы һалда Һәмд сурәсини охујуб-охумадығына шәкк едәрсә, Һәмд сурәсини охумалыдыр.


Һәмчинин, әҝәр сонракы һәрәкәтә башламышдырса, лакин сонракы һәрәкәтлә шәкк едилән әввәлки һәрәкәт арасында шәриәтә ҝөрә мүәјјән ардыҹыллыг јохдурса, јеринә јетириб-јетирмәдијинә шәкк етдији һәрәкәти иҹра етмәлидир. Мәсәлән, әҝәр сәҹдәдә салават дејәркән сәҹдәнин ваҹиб зикрини дејиб-демәдијинә шәкк едәрсә, шәккинә етина етмәли вә сәҹдәнин ваҹиб зикрини демәлидир. Чүнки сәҹдәдә сәҹдәнин ваҹиб зикриндән өнҹә вә ја сонра салават демәк мүстәһәб олса да, сәҹдәнин зикри илә салават араыснда шәриәтдә мүәјјән едилмиш бир ардыҹыллыг јохдур.


Бу мәсәләдә гејд едиләнләр бүтүн намазлара аид олуб, һәм ваҹиб, һәм дә мүстәһәб, һәм әда, һәм дә гәза, һәм јөвмијјә (ҝүндәлик), һәм дә ајат вә диҝәр намазлара шамилдир.


Мәсәлә 1428.“Әузу биллаһи минәш-шејтанир-рәҹим” дејәркән, јахуд гираәтлә мәшғул икән тәкбирәт әл-еһрамы дедијинә шәкк едән шәхс шәккинә етина етмәмәлидир.


Мәсәлә 1429.Әҝәр Һәмд вә сурәнин гираәти заманы бир ајәни охујаркән ондан өнҹәки ајәни охујуб-охумадығына шәкк едәрсә, јахуд бир ајәнин ахырыны охујаркән онун әввәлини охујуб-охумадығына шәкк едәрсә, шәккинә етина етмәсин.


Мәсәлә 1430.Әҝәр намаз гылан рүкуја әјиләркән Һәмд вә сурәни, јахуд тәкҹә сурәни охујуб-охумадығына шәкк едәрсә, шәккинә етина етмәсин. Һәмчинин, әҝәр икинҹи рүкәтдә гунут охујаркән Һәмд вә сурәни, јахуд тәкҹә сурәни охујуб-охумадығына шәкк едәрсә, шәккинә етина етмәсин.


Мәсәлә 1431.Әҝәр рүку, јахуд сәҹдәләрдән сонра онун зикр вә бәдәнин арамлығы кими ваҹиб һәрәкәтләрини јеринә јетириб-јетирмәдијинә шәкк едәрсә, шәккинә етина етмәмәлидир.


Мәсәлә 1432. Әҝәр намаз гылан сәҹдәјә ҝедәркән рүку едиб-етмәдијинә шәкк едәрсә, шәккинә етина етмәмәлидир. Һәмчинин, әҝәр сәҹдәјә ҝедәркән рүкудан сонра ајаға галхыб-галхмадығына шәкк едәрсә, шәккинә етина етмәсин.


Мәсәлә 1433. Әҝәр намаз гылан бир, јохса ики сәҹдә етдијинә шәкк едәрсә, һәмин јердә олдуғу вә сонракы һәрәкәтә кечмәдији тәгдирдә даһа бир сәҹдә етмәлидир. Лакин әҝәр шәкк нөвбәти һәрәкәтә башладыгдан сонра јаранарса вә сонракы һәрәкәтлә шәкк едилән әввәлки һәрәкәт арасында шәриәтә ҝөрә мүәјјән ардыҹыллыг оларса, мәсәлән, артыг тәшәһһүдү охујурса, јахуд нөвбәти рүкәтә галхырса, бу һалда шәккинә етина етмәсин вә намазыны гылмаға давам етсин.


Мәсәлә 1434.Әҝәр ајаға галхаркән сәҹдә, јахуд тәшәһһүдү јеринә јетириб-јетирмәдијинә шәкк едәрсә, шәккинә етина етмәмәлидир.


Мәсәлә 1435. Әҝәр намаз гылан тәшәһһүдүн салаватыны дејәркән онун шәһадәтејнини дејиб-демәдијинә шәкк едәрсә, шәккинә етина етмәсин. Һәмчинин, әҝәр саламы дејәркән тәшәһһүдү, јахуд онун бир һиссәсини охујуб-охумадығына шәкк едәрсә, шәккинә етина етмәсин.


Мәсәлә 1436.Әҝәр намаз гылан намазын саламыны дејиб-демәдијинә шәкк едәрсә, намазын тәгибаты илә, јахуд башга намаз гылмагла мәшғул олдуғу, јахуд намазла ујғунлуғу олмајан бир иш ҝөрдүјү тәгдирдә шәккинә етина етмәсин, бунлардан өнҹә шәкк етдији тәгдирдә исә саламы демәлидир. Әҝәр саламын баша чатмасындан сонра ону дүзҝүн дејиб-демәдијинә шәкк едәрсә, һәрчәнд башга бир ишлә мәшғул олмаса белә, шәккинә етина етмәсин.


Мәсәлә 1437.Әҝәр намаз гылан намаз әснасында намазын нијјәти хүсусунда шәккә дүшәрсә, һәмин ан намаз нијјәтиндә олдуғуну вә шәккинин өнҹәки һиссәләрә аид олдуғуну билдији тәгдирдә шәккинә етина етмәјәрәк намазыны гылмаға давам етсин. Мәсәлән, рүкуда оларкән сүбһ намазынын нијјәтиндә шәкк дүшән вә рүкуну сүбһ намазы нијјәти илә јеринә јетирдијини билән шәхс бу һалда намазыны гылмаға давам етмәлидир вә намазы доғрудур.


Мәсәлә 1438. Отураг, јахуд узанмыш вәзијјәтдә намаз гылан шәхс Һәмд сурәсини, јахуд тәсбиһаты охујаркән сәҹдә, јахуд тәшәһһүдү јеринә јетириб-јетирмәдијинә шәкк едәрсә, шәккинә етина етмәсин. Әҝәр Һәмд сурәсини, јахуд тәсбиһаты охумаздан өнҹә сәҹдәни, јахуд тәшәһһүдү јеринә јетириб-јетирмәдијинә шәкк едәрсә, ону јеринә јетирмәлидир.


Мәсәлә 1439. Әҝәр намаз гылан шәхс намазын рүкнләриндән бирини јеринә јетириб-јетирмәдијинә шәкк едәрсә, ондан сонракы бир һәрәкәтин иҹрасына башламадығы тәгдирдә һәмин рүкнү јеринә јетирмәлидир. Мәсәлән, әҝәр тәшәһһүдү охумаздан өнҹә ики сәҹдәни едиб-етмәдијинә шәкк едәрсә, онлары јеринә јетирмәлидир. Сонрадан һәмин рүкнү јеринә јетирдијини хатырлајарса, бир рүкн артырылдығына ҝөрә, лазым еһтијата әсасән, намазы батилдир.


Мәсәлә 1440. Әҝәр рүкн олмајан бир һәрәкәти јеринә јетириб-јетирмәдијинә шәкк едәрсә, ондан сонракы бир һәрәкәтин иҹрасына башламадығы тәгдирдә ону јеринә јетирмәлидир. Мәсәлән, әҝәр икинҹи сурәни охумаздан өнҹә Һәмд сурәсини охујуб-охумадығына шәкк едәрсә, Һәмд сурәсини охумалыдыр. Әҝәр јеринә јетирдикдән сонра әслиндә ону јеринә јетирдијини хатырлајарса, рүкн артырылмадығына ҝөрә намазы доғрудур.


Мәсәлә 1441.Әҝәр инсан бир рүкнү јеринә јетириб-јетирмәдијинә шәкк едәрсә, мәсәлән, тәшәһһүд охујаркән ики сәҹдәни јеринә јетириб-јетирмәдијинә шәкк едәрсә, шәккинә етина етмәмәлидир. Сонрадан һәмин рүкнү јеринә јетирмәдијини хатырладыгда исә нөвбәти рүкнүн иҹрасына башламадығы тәгдирдә ону јеринә јетирмәлидир, сонракы рүкнүн иҹрасына башладығы тәгдирдә исә лазым, лазыч еһтијата әсасән, намазы батилдир. Мәсәлән, әҝәр сонракы рүкәтин рүкусундан өнҹә ики сәҹдәни јеринә јетирмәдијини хатырлајарса, ики сәҹдәни јеринә јетирмәли, рүкуда, јахуд ондан сонра хатырладығы тәгдирдә исә гејд едилдији кими намазы батилдир.


Мәсәлә 1442. Әҝәр намаз гылан рүкн олмајан бир һәрәкәти јеринә јетириб-јетирмәдијинә шәкк едәрсә, ондан сонракы һәрәкәтин иҹрасына башладығы тәгдирдә шәккинә етина етмәсин. Мәсәлән, икинҹи сурәни охујаркән Һәмд сурәсини охују-охумадығына шәкк едәрсә, шәккинә етина етмәсин. Әҝәр сонра ону јеринә јетирмәдијини хатырлајарса, нөвбәти рүкнүн иҹрасына башламадығы тәгдирдә ҝери гајыдараг ону вә ондан сонра һәрәкәтләри иҹра етмәли, нөвбәти рүкнүн иҹрасына башладығы тәгдирдә исә намазы доғрудур. Буна әсасән, әҝәр намаз гылан, мәсәлән, ваҹиб намазын гунутунда Һәмд сурәсини охумадығыны хатырлајарса, Һәмд вә сурәни охумалыдыр, рүкуда хатырладығы тәгдирдә исә намазы доғрудур.

2) Саламдан сонракы шәкк

Мәсәлә 1443.Әҝәр намаз гылан намазын саламындан сонра намазы дүзҝүн гајдада гылыб-гылмадығына шәкк едәрсә, истәр шәкк рүкәтләрин сајы илә әлагәдар олсун, истәр гиблә вә тәһарәт кими намазын шәртләри илә, истәрсә рүку вә сәҹдәләр кими намазын һиссәләри илә, шәккинә етина етмәмәлидир. Буна әсасән, әҝәр намаз гылан намазын саламындан сонра рүку едиб-етмәдијинә, јахуд намазы үзү гибләјә гылыб-гылмадығына шәкк едәрсә, шәккинә етина етмәсин.


Һәмчинин, әҝәр намаз гылан мәғриб намазын саламындан сонра үч, јохса дөрд рүкәт намаз гылдығына шәкк едәрсә, јахуд дөрдрәкәтли намазын саламындан сонра дөрд, јохса беш рүкәт намаз гылдығына шәкк едәрсә, шәккинә етина етмәсин.


Лакин әҝәр намаз гылан намазынын камил олмадығыны билирсә вә шәкки намаз әснасында јарандыгда намазы батил едән шәкләрдәндирсә, мәсәлән, дөрдрүкәтли намазын саламындан сонра үч, јохса беш рүкәт намаз гылдығына шәкк едәрсә, намазы батилдир. Анҹаг әҝәр саламдан сонра намаз әснасында јарандыгда дөру шәкләрдән сајылан бир шәккә дүшәрсә, мәсәлән, дөрдрүкәтли намазын саламындан сонра ики, јохса үч рүкәт гылдығына шәкк едәрсә, бу һалда намаз гылан вәзијјәтиндән чыхмадығы, јахуд гәсдән вә ја сәһвән едилмәси намазы батил едән бир һәрәкәтә јол вермәдији тәгдирдә намазда сајылыр. Буна әсасән, үчүнҹү рүкәтдә олмасы еһтималынын үзәриндә дајанараг даһа бир рүкәт дә гыла, сонра еһтијат намазы гыла вә јерсиз салама ҝөрә, ваҹиб еһтијата әсасән, сәһв сәҹдәси едә биләр.

3) Вахт кечдикдән сонракы шәкк

Мәсәлә 1444. Әҝәр намазын вахты кечдикдән сонра инсан намазы гылыб-гылмадығына шәкк едәрсә, јахуд гылмадығыны ҝүман едәрсә, ону гылмасы ваҹиб дејил. Лакин әҝәр вахт баша чатмамыш намазы гылыб-гылмадығына шәкк едәрсә, гылдығыны ҝүман етсә дә, һәмин намазы гылмалыдыр.


Мәсәлә 1445. Әҝәр вахт кечдикдән сонра намазы доғру гылыб-гылмадығына шәкк едәрсә, шәккинә етина етмәсин.


Мәсәлә 1446. Әҝәр әср намазыны гылмајан бир шәхс әср намазына мәхсус олан вахтда зөһр намазыны гылыб-гылмадығына шәкк едәрсә, әср намазыны гылмалыдыр вә зөһр намазынын гәзасыны гылмасына ҝәрәк јохдур. Анҹаг әҝәр бир шәхс әср намазынын мәхсус вахтында зөһр вә әср намазларыны гылыб-гылмадығына шәкк едәрсә, әср намазыны гылмалыдыр вә ваҹиб еһтијата әсасән, зөһр намазынын гәзасыны да гылмалыдыр. Бу мәсәләдә изаһ едилән һөкм мәғриб вә иша намазларына да аиддир.


Мәсәлә 1447.Әҝәр зөһр вә әср намазларынын вахты кечдикдән сонра дөрд рүкәт намаз гылдығыны билирсә, анҹаг зөһр, јохса әср нијјәти илә гылдығыны билмирсә, она ваҹиб олан (ма физ-зиммә) намаз нијјәти илә дөрд рүкәт намаз гылмалыдыр.


Мәсәлә 1448. Әҝәр мәғриб вә иша намазларынын вахты кечдикдән сонра јалныз бир намаз гылдығыны билирсә, анҹаг үч, јохса дөрдрүкәтлик намаз гылдығыны билмирсә, мәғриб вә иша намазларынын һәр икисинин гәзасыны гылмалыдыр.

4) Шәккакын (чох шәкк едән инсанын) шәкки

Мәсәлә 1449. Шәккак чох шәкк едән, јәни диггәт дағыныглығынын амилләринин мөвҹудлуғу бахымындан онунла ејни ситуасијада олан шәхсләрлә мүгајисәдә нормал сајылан һәддән артыг шәкк едән инсандыр.


Шәккаклығын тәјининдә мејар үрфдүр вә шәккаклыг јалныз чох шәкк етмәк адәтинә чеврилмиш инсан демәк дејил. Әксинә, инсанын һәддән зијадә шәкк етмә тәһлүкәси илә гаршы-гаршыја олмасы да кафидир. Шәккаклығын өрнәкләриндән бири беләдир:


Әҝәр инсан ади һалларда үч ардыҹыл намазы онлардан ән азы бириндә шәкк етмәдән гыла билмирсә вә бу вәзијјәт даһа ики дәфә тәкрарланырса, дөрдүнҹү вә сонракы шәкләрдә үрфән бу инсаны шәккак адландырмаг олар вә о, шәккак үчүн нәзәрдә тутулмуш һөкмләрә ујғун һәрәкәт етмәлидир. Мәсәлән, әҝәр бир шәхс бир ҝүнүн сүбһ, зөһр вә әср намазларындан тәкҹә сүбһ намазында шәккә дүшәрсә, сонра нөвбәти үч намаз, јәни мәғриб, иша вә икинҹи ҝүнүн сүбһ намазы арасында тәкҹә биринҹи ҝүнүн мәғриб намазында шәккә дүшәрсә, даһа сонра јенә нөвбәти үч намаз, јәни икинҹи ҝүнүн зөһр, әср вә мәғриб намазлары арасында тәкҹә зөһр намазында шәккә дүшәрсә, бундан сонра икинҹи ҝүнүн иша, јахуд үчүнҹү ҝүнүн сүбһ вә ја зөһр намазларында шәкк етдији тәгдирдә шәккак сајылыр вә буна әсасән, шәккинә етина етмәмәлидир.


Гејд етмәк лазымдыр ки, бир шәхс бир намазда үч дәфә шәкк едәрсә, јахуд үч ардыҹыл намазын һәр бириндә бир дәфә шәккә дүшәрсә, бу гәдәр шәкк шәккак сајылмаг үчүн кафи дејил. Бу һадисәнин үрфүн ону шәккак һесаб етмәси илә нәтиҹәләнәҹәк гәдәр давам етмәси вә тәкрарланмасы истиснадыр.


Һәмчинин, диггәтәлајиг бир мәгам да ондан ибарәтдир ки, дәстәмаз, гүсл вә тәјәммүм мәсәләләриндә шәккаклыг ејнилә намаз мәсәләсиндәки шәккаклыг кимидир. Буна әсасән, әҝәр инсан ади һалларда алдығы һәр үч дәстәмаздан бириндә шәкк дүшүрсә, мәсәлән, башына мәсһ едиб-етмәдијинә шәкк едирсә вә бу вәзијјәт даһа ики дәфә тәкрарланарса, дөрдүнҹү вә сонракы шәкләрдә бу инсаны шәккак һесаб етмәк олар вә о, дәстәмазда шәккак үчүн нәзәрдә тутулмуш һөкмләрә ујғун һәрәкәт етмәли, јәни шәккинә етина етмәјәрәк башына мәсһ етдији еһтималынын үзәриндә дајанмалыдыр. Лакин әҝәр сонрадан башына мәсһ етмәдији мәлум оларса, дәстәмазы батилдир вә онунла гылдығы ваҹиб намазы тәкрарән гылмалы, вахт кечдији тәгдирдә исә гәзасыны гылмалыдыр.


Мәсәлә 1450. Шәккак инсан намазын һиссәләриндән биринин иҹрасында шәккә дүшәрсә, ону јеринә јетирмәси еһтималынын үзәриндә дајанмалыдыр. Мәсәлән, әҝәр рүку едиб-етмәдијинә шәкк едирсә, һәрчәнд һәлә нөвбәти һәрәкәтә кечмәсә белә, рүку етдијини дүшүнмәлидир.Әҝәр намазы батил едән бир иш ҝөрмәси илә бағлы шәккә дүшәрсә, мәсәлән, сүбһ намазыны ики, јохса үч рүкәт гылдығына шәкк едирсә, һәрчәнд һәлә намазын саламыны демәсә белә, ики рүкәт еһтималынын үзәриндә дајанмалыдыр вә намазы доғрудур.


Мәсәлә 1451. Намазла бағлы бир хүсусда шәкк едән, белә ки, јалныз һәмин хүсусда шәккак һесаб едилән шәхсә шәккак үчүн нәзәрдә тутулмуш һөкмләр тәкҹә бу хүсусда шамил олунур, диҝәр хүсусларда исә о шәккак сајылмыр. Буна әсасән, намазын диҝәр хүсусларында шәкк етдији тәгдирдә һәмин шәкк илә әлагәдар ҝөстәришләрә ујғун һәрәкәт етмәлидир. Мәсәлән, шәккаклығы сәҹдәни јеринә јетириб-јетирмәмәси хүсусунда олан бир шәхс рүкунун иҹрасында шәккә дүшәрсә, бунунла бағлы ҝөстәришә ујғун һәрәкәт етмәли, јәни һәмин јердәдирсә, мәсәлән, ајаг үстәдирсә вә һәлә сәҹдәјә ҝетмәмишдирсә, рүку етмәли, јери кечдији, мәсәлән, сәҹдәјә ҝетдији тәгдирдә исә шәккинә етина етмәмәлидир.


Мәсәлә 1452. Һәмишә мүәјјән бир намазда, мәсәлән, зөһр намазында һәддән зијадә шәккә дүшән, белә ки, шәккаклығы јалныз бу намаза мәхсус һесаб едилән шәхсә јалныз һәмин намаз хүсусунда шәккак үчүн нәзәрдә тутулмуш һөкмләр шамил олур, диҝәр намазларда исә шәккак һесаб едилмир. Буна әсасән, әҝәр башга бир намазда, мәсәлән, әср намазында шәккә дүшәрсә, һәмин шәкк илә әлагәдар ҝөстәришә ујғун һәрәкәт етмәлидир.


Мәсәлә 1453. Јалныз мүјјән бир јердә намаз гыларкән һәддән зијадә шәкк едән шәхс өнҹәки мәсәләдә изаһ едилдији кими әҝәр башга бир јердә намаз гәларкән бир шәккә дүшәрсә, һәмин шәкк илә әлагәдар ҝөстәришә ујғун һәрәкәт етмәлидир.


Мәсәлә 1454. Шәккаклығын мәнасыны билән шәхс шәккак олуб-олмадығына шәкк едирсә, шәккак сајылмыр вә һәр һансы бир шәккә дүшдүјү тәгдирдә онунла бағлы ҝөстәришә ујғун һәрәкәт етмәлидир. Шәккак олан инсан нормал инсан вәзијјәтинә гајытдығына даир јәгинлик, јахуд архајынлыг һасил едәнәдәк шәккинә етина етмәмәлидир.


Мәсәлә 1455.Шәккакын намазын рүкәтләринин, јахуд һәрәкәтләринин сајыны јадында сахламаг үчүн намазын рүкәтләринин, јахуд сәҹдәләрин сајыны ҝөстәрән хүсуси мөһүрләрдән вә ја намаз гыланын намазын рүкәтләринин вә һәрәкәтләринин сајыны јадында сахлаја билмәсинә јардым едән тәсбеһ, үзүк, јахуд башга бир васитәдән истифадә етмәси ваҹиб дејил. Һәрчәнд, бу иш мүстәһәб еһтијата мүвафигдир.


Мәсәлә 1456.Һәддән зијадә шәкк едән шәхс әҝәр бир рүкнү јеринә јетириб-јетирмәдијинә шәкк едәрсә вә шәккинә етина етмәзсә, сонра ону јеринә јетирмәдијини хатырлајарса, сонракы рүкнүн иҹра етмәдији тәгдирдә һәмин рүкнү вә ондан сонракы һәрәкәтләри јеринә јетирмәлидир, сонракы рүкнү иҹра етдији тәгдирдә исә, ваҹиб еһтијата әсасән, намазы батилдир. Мәсәлән, әҝәр рүку едиб-етмәдијинә шәкк едәрсә вә шәккинә етина етмәзсә, икинҹи сәҹдәдән өнҹә рүку етмәдијини хатырладығы тәгдирдә ҝери гајыдараг рүку етмәлидир, икинҹи сәҹдәдә јадына дүшдүјү тәгдирдә исә, ваҹиб еһтијата әсасән, намазы батилдир.


Мәсәлә 1457. Һәддән зијадә шәкк едән шәхс рүкн олмајан бир һәрәкәти иҹра едиб-етмәдијинә шәкк едәрсә вә шәккинә етина етмәзсә, сонрадан ону јеринә јетирмәдијини хатырлајарса, јери кечмәдији тәгдирдә ону вә ондан сонракы һәрәкәтләри јеринә јетирмәлидир вә әҝәр јери кечсә дә намазы доғрудур. Мәсәлән, әҝәр ваҹиб намазда Һәмд сурәсини охујуб-охумадығына шәкк едәрсә вә шәккинә етина етмәзсә, гунутда ону охумадығыны хатырладығы тәгдирдә ҝери гајыдараг Һәмд вә икинҹи сурәни охумалыдыр, рүкуда јадына дүшдүјү тәгдирдә исә намазы доғрудур вә ону гылмаға давам етмәлидир.

5) Имам вә мәмумун шәкки

Мәсәлә 1458.Әҝәр ҹамаат намазынын имамы намазын рүкәтләринин сајында шәккә дүшәрсә, мәсәлән, үч, јохса дөрд рүкәт гылдығына шәкк едәрсә, мәмум дөрд рүкәт гылдығына әмин олдуғу, јахуд ҝүман етдији вә имама дөрд рүкәт гылдығыны баша салдығы тәгдирдә имам намазы баша чатдырмалыдыр вә еһтијат намазы гылмаға да ҝәрәк јохдур. Һәмчинин, әҝәр имам нечә рүкәт гылдығына әминдирсә, јахуд буна даир ҝүманы вардырса, анҹаг мәмум намазын рүкәтләринин сајында шәкк едирсә, шәккинә етина етмәмәлидир.


Онларын һәр икисинин намазын һәрәкәтләри, мәсәлән, сәҹдәнин сајы илә әлагәдар шәкләри дә бу гәбилдәндир. Буна әсасән, намазын һәрәкәтләриндә имама табе олдуғуну вә ондан фәргли һәрәкәт етмәдијини билән бир мәмум бир, јохса ики сәҹдә етдијинә даир шәккә дүшәрсә, имам ики сәҹдә етдијинә әмин олдуғу, јахуд ики сәҹдә етдијини ҝүман етдији тәгдирдә шәккинә етина етмәмәлидир.

6) Мүстәһәб намазда шәкк

Мәсәлә 1459. Етина едилмәјән шәкләрдән бири дә мүстәһәб намазын рүкәтләринин сајындакы шәкдир. Бунунла бағлы һөкмләрин тәфсилаты мүстәһәб намазлар мөвзусунда, 1863-ҹү мәсәләдә изаһ едиләҹәкдир.

Доғру шәкләр

Мәсәлә 1460. Он бир һалда әҝәр намаз гылан дөрдрүкәтли намазын рүкәтләринин сајында шәккә дүшәрсә, дүшүнмәли, еһтималлардан биринә әмин олдуғу, јахуд ону ҝүман етдији тәгдирдә һәмин еһтимала ујғун һәрәкәт етмәли вә намазы тамамламалы, әкс тәгдирдә, шәкки дәјишмәз галдыгда исә изаһ едиләҹәк ҝөстәришләрә ујғун һәрәкәт етмәлидир. Бу он бир һалдан бәзиләри ики еһтималлы, бәзиләри исә үч еһтималлы шәкләрдир.

1) Ики вә үч рүкәт арасында

Мәсәлә 1461. Әҝәр намаз гылан икинҹи сәҹдәнин башламасындан сонра ики, јохса үч рүкәт гылдығына шәкк едәрсә, үч рүкәт гылмасы еһтималынын үзәриндә дајанмалы, бир рүкәт дә гылараг намазыны баша чатдырмалы, намаздан сонра ајаг үстә бир рүкәт еһтијат намазы гылмалыдыр вә ваҹиб еһтијата әсасән, еһтијат намазыны отураг һалда ики рүкәт гылмасы кафи дејилдир.


Бу шәкк икинҹи сәҹдәнин башламасындан өнҹә, мәсәлән, ајаг үстә, рүкуда, јахуд биринҹи сәҹдәдә икән вә ја ики сәҹдә арасында јарандығы тәгдирдә намаз батилдир.

2) Ики вә дөрд рүкәт арасында

Мәсәлә 1462.Әҝәр намаз гылан икинҹи сәҹдәнин башламасындан сонра икинҹи, јохса дөрдүнҹү рүкәтдә олдуғуна шәкк едәрсә, дөрдүнҹү рүкәтдә олмасы еһтималынын үзәриндә дајанараг намазы тамамламалы вә намаздан сонра ајаг үстә ики рүкәт еһтијат намазы гылмалыдыр. Бу шәкк икинҹи сәҹдәнин башламасындан өнҹә (мәсәлән, ајаг үстә, јахуд рүкуда икән вә ја ики сәҹдә арасында) јарандығы тәгдирдә исә намаз батилдир.

3) Үч вә дөрд рүкәт арасында

Мәсәлә 1463. Әҝәр намаз гылан үч, јохса дөрдүнҹү рүкәтдә олдуғуна шәкк едәрсә, намазын һансы јериндә олурса-олсун, дөрдүнҹү рүкәтдә олмасы еһтималынын үзәриндә дурараг намазы тамамламалыдыр вә намаздан сонра ајаг үстә бир рүкәт, јахуд отураг һалда ики рүкәт еһтијат намазы гыла биләр. Һәрчәнд, мүстәһәб еһтијатын тәләби отураг һалда ики рүкәт еһтијат намазыны сечмәсидир.

4) Ајаг үстә үч вә беш рүкәт арасында

Мәсәлә 1464. Әҝәр намаз гылан ајаг үстә үчүнҹү, јохса бешинҹи рүкәтдә олдуғуна шәкк едәрсә, отурмалы, тәшәһһүд охумалы, намазын саламыны демәли вә бу һалда ики вә дөрд рүкәт арасындакы шәккә даир ҝөстәришә ујғун һәрәкәт етмәли, јәни ајаг үстә ики рүкәт еһтијат намазы гылмалыдыр. Бу шәкк рүкуда, јахуд рүкудан сонра вә ја отураркән јарандығы тәгдирдә исә намаз батилдир.

5) Ајаг үстә дөрд вә беш рүкәт арасында

Мәсәлә 1465.Әҝәр намаз гылан ајаг үстә дөрдүнҹү, јохса бешинҹи рүкәтдә олдуғуна шәкк едәрсә, отурмалы, тәшәһһүд охумалы, намазын саламыны демәли вә бу һалда үч вә дөрд рүкәт арасындакы шәккә даир ҝөстәришә ујғун һәрәкәт етмәлидир. Јәниајаг үстә бир рүкәт, јахуд отураг һалда ики рүкәт еһтијат намазы гыла биләр. Һәрчәнд, мүстәһәб еһтијатын тәләби отураг һалда ики рүкәт еһтијат намазыны сечмәсидир.

6) Отураг һалда дөрд вә беш рүкәт арасында шәкк

Мәсәлә 1466. Әҝәр намаз гылан икинҹи сәҹдәнин башламасындан сонра дөрдүнҹү, јохса бешинҹи рүкәтдә олдуғуна шәкк едәрсә, дөрдүнҹү рүкәтдә олмасы еһтималынын үзәриндә дајанараг намазы тамамламалы вә намаздан сонра сәһв сәҹдәси етмәлидир. Үмумијјәтлә, гаршыда изаһ едиләҹәји кими бу һөкм шәккин аз олан тәрәфини тәшкил едән еһтималын дөрд рүкәт олдуғу бүтүн һаллара, мәсәлән, дөрд вә алты рүкәт арасындакы шәккә да шамилдир.


Гејд етмәк лазымдыр ки, бу шәкк рүкуда, рүкудан сонра, биринҹи сәҹдәдә вә ја ики сәҹдә арасында, бир сөзлә икинҹи сәҹдәнин башламасындан өнҹә јарандығы тәгдирдә намаз батилдир.

7) Отураг һалда дөрд вә алты рәкәт арасында шәкк

Мәсәлә 1467.Әҝәр намаз гылан икинҹи сәҹдәнин башламасындан сонра дөрдүнҹү, јохса алтынҹы рүкәтдә олдуғуна шәкк едәрсә, дөрдүнҹү рүкәтдә олмасы еһтималынын үзәриндә дајанараг намазы тамамламалы вә намаздан сонра сәһв сәҹдәси етмәлидир.


Гејд етмәк лазымдыр ки, бу шәкк ајаг үстә, рүкуда, рүкудан сонра, биринҹи сәҹдәдә вә ја ики сәҹдә арасында, бир сөзлә икинҹи сәҹдәнин башламасындан өнҹә јарандығы тәгдирдә намаз батилдир.

8) Ајаг үстә беш вә алты рүкәт арасында шәкк

Мәсәлә 1468. Әҝәр намаз гылан ајаг үстә бешинҹи, јохса алтынҹы рүкәтдә олдуғуна шәкк едәрсә, отурмалы, тәшәһһүд охумалы, сонра салам демәли вә дөрд вә беш рүкәт арасындакы шәккә даир ҝөстәришә ујғун һәрәкәт етмәли, јәни намаздан сонра сәһв сәҹдәси етмәлидир.

9) Ики, үч, дөрд вә беш рүкәт арасында шәкк

Мәсәлә 1469. Әҝәр намаз гылан икинҹи сәҹдәнин башламасындан сонра икинҹи, үчүнҹү, дөрдүнҹү, јохса бешинҹи рүкәтдә олдуғуна шәкк едәрсә, дөрдүнҹү рүкәтдә олмасы еһтималынын үзәриндә дајанмалы вә намаздан сонра ики рүкәт ајаг үстә, сонра ики рүкәт дә отураг һалда еһтијат намазы гылмалыдыр.


Гејд етмәк лазымдыр ки, бу шәкк ајаг үстә, рүкуда, рүкудан сонра, биринҹи сәҹдәдә вә ја ики сәҹдә арасында, бир сөзлә икинҹи сәҹдәнин башламасындан өнҹә јарандығы тәгдирдә намаз батилдир.

10) Ајаг үстә үч, дөрд вә беш рүкәт арасында шәкк

Мәсәлә 1470.Әҝәр намаз гылан ајаг үстә үчүнҹү, дөрдүнҹү, јохса бешинҹи рүкәтдә олдуғуна шәкк едәрсә, отурмалы, тәшәһһүд охумалы вә намазын саламындан сонра ики, үч вә дөрд рүкәт арасындакы шәккә даир ҝөстәришә ујғун гајдада һәрәкәт етмәли, јәни ики рүкәт ајаг үстә, даһа сонра ики рүкәт дә отураг һалда еһтијат намазы гылмалыдыр.

11) Отураг һалда үч, дөрд вә беш рүкәт арасында шәкк

Мәсәлә 1471. Әҝәр намаз гылан икинҹи сәҹдәнин башламасындан сонра үчүнҹү, дөрдүнҹү, јохса бешинҹи рүкәтдә олдуғуна шәкк едәрсә, үч вә дөрд рүкәт, һәмчинин, дөрд вә беш рүкәт арасындакы шәккә даир ҝөстәришә ујғун һәрәкәт етмәли, јәни ајаг үстә бир рүкәт, јахуд отураг һалда ики рүкәт еһтијат намазы гылмалы, сонра сәһв сәҹдәси етмәлидир. Үмумијјәтлә, истәнилән һалда намаз гылан икинҹи сәҹдәнин башламасындан сонра дөрд вә даһа аз, јахуд даһа чох рүкәт арасында шәкк едәрсә, вахт ҝениш олдуғу тәгдирдә дөрдүнҹү рүкәтдә олмасы еһтималынын үзәриндә дајанараг һәр ики шәкк илә бағлы ҝөстәришә әмәл едә, јәни һәм дөрд рүкәтдән аз гылмасы еһтималына ҝөрә еһтијат намазы гыла, һәм дә дөрд рүкәтдән артыг гылмасы еһтималына ҝөрә намаздан сонра сәһв сәҹдәси едә биләр.


Гејд етмәк лазымдыр ки, бу шәкк рүкуда, рүкудан сонра, биринҹи сәҹдәдә вә ја ики сәҹдә арасында, бир сөзлә икинҹи сәҹдәнин башламасындан өнҹә јарандығы тәгдирдә намаз батилдир.


Мәсәлә 1472.Намаз гыланын гијам һалындан отураг һала кечмәли олдуғу доғру шәкләрдә, мәсәлән, ајаг үстә дөрд вә беш рүкәт арасында шәкк етдикдә, мүстәһәб еһтијата әсасән, намаз гылан јерсиз гијам үчүн сәһв сәҹдәси етмәлидир.


Доғру шәкләр илә әлагәдар диҝәр һөкмләр

Мәсәлә 1473.Әҝәр инсанда доғру шәкләрдән бири јаранарса, намазын вахты јенидән башлаја билмәјәҹәји гәдәр мәһдуд олдуғу тәгдирдә намазы дајандырмамалы, изаһ едилән ҝөстәришләрә ујғун гајдада һәрәкәт етмәмәлидир. Лакин әҝәр намазын вахты ҝениш оларса, намазы дајандырараг јенидән башлаја, јахуд дајандырмајараг јаранан шәккә даир ҝөстәришә мүвафиг гајдада һәрәкәт едә биләр.


Мәсәлә 1474. Отураг һалда намаз гылан шәхс бир рүкәт ајаг үстә, јахуд ики рүкәт отураг һалда еһтијат намазы гылмалы олдуғу бир шәккә дүшәрсә, бир рүкәт отураг һалда намаз гылмалыдыр. Әҝәр ајаг үстә ики рүкәт еһтијат намазы гылмалы олдуғу бир шәккә дүшәрсә, отураг һалда ики рүкәт намаз гылмалыдыр.


Мәсәлә 1475. Вәзифәси отураг һалда намаз гылмаг олан шәхс еһтијат намазы гыларкән ајаг үстә дура билирсә,ајаг үстә намаз гылан шәхс үчүн нәзәрдә тутулмуш ҝөстәришә әмәл етмәлидир.


Мәсәлә 1476. Ајаг үстә намаз гылан шәхс еһтијат намазыны гыларкән ајаг үстә дурмаг имканыны итирәрсә, еһтијат намазыны намазы отураг һалда гылан шәхс кими, 1474-ҹү мәсәләдә изаһ едилән гајдада гылмалыдыр.


Мәсәлә 1477. Әҝәр намазда еһтијат намазынын гылынмасыны ваҹиб едән бир шәкк јаранарса, инсан намазы баша чатдырараг ону јенидән гылмаг истәдији тәгдирдә, мүстәһәб еһтијата әсасән, јенә дә еһтијат намазы гылмалы вә ону гылмадан намазы тәкрарән гылмамалыдыр. Әҝәр намазы батил едән бир иш ҝөрмәдән вә еһтијат намазы гылмадан һәмин намазы тәкрарән гыларса, ваҹиб еһтијата әсасән, икинҹи намазы да батилдир. Лакин әҝәр намазы батил едән бир иш ҝөрдүкдән сонра ону јенидән гыларса, икинҹи намазы доғрудур. (Тәбии ки, әҝәр вахт мәһдуд оларса, еһтијат намазы илә бағлы ҝөстәришә ујғун һәрәкәт етмәлидир ки, намазы вахтында гылынмыш сајылсын.)


Мәсәлә 1478.Инсанда батил едән шәкләрдән бири јарандыгда вә сонракы һала кечәҹәји тәгдирдә јәгинлик, јахуд ҝүман һасил едәҹәјини билдикдә онун батил едән шәкки намазын илк ики рүкәтиндә олдуғу һалда шәкдә икән намазы давам етдирә билмәз. Мәсәлән, әҝәр рүкуда бир, јохса даһа артыг рүкәт гылдығына даир шәккә дүшәрсә вә рүкудан галхдығы тәгдирдә еһтималлардан биринә даир онда әминлик, јахуд ҝүман јаранаҹағыны билирсә, бу һалда башыны рүкудан галдыра билмәз. Анҹаг диҝәр батил едән шәкләрдә еһтималлардан биринә даир әминлијин, јахуд ҝүманын јаранмасы үчүн намазыны давам етдирә биләр.


Мәсәлә 1479.Әҝәр инсанда јаранан шәкк арадан ҝедәр вә онда башга бир шәкк јаранарса, мәсәлән, әввәл ики, јохса үч рүкәт гылдығына, сонра үч, јохса дөрд рүкәт гылдығына шәкк едәрсә, икинҹи шәккә даир ҝөстәришә әмәл етмәлидир.


Мәсәлә 1480. Әҝәр ајаға галхдыгдан сонра, јахуд галхаркән ики сәҹдәни јеринә јетириб-јетирмәдијинә шәкк едәрсә вә бу заман онда алны икинҹи сәҹдә үчүн мөһүрә гојдугдан сонра баш верәҹәји тәгдирдә доғру олан шәкләрдән бири јаранарса, мәсәлән, ики, јохса үч рүкәт гылдығына шәкк едәрсә, һәмин (ики вә үч рүкәт арасында) шәккә даир ҝөстәришә әмәл етдији һалда намазы доғрудур. Лакин тәшәһһүд охујаркән сәҹдәләрин сајында шәкк илә јанашы һәмин шәкләрдән бири јарандығы тәгдирдә әҝәр шәкки ики вә үч рүкәт арасында оларса, намазы батилдир, ики вә дөрд, јахуд ики, үч вә дөрд рүкәт арасында оларса, намазы доғрудур вә бу шәккә даир ҝөстәришә әмәл етмәлидир.


Мәсәлә 1481. Әҝәр тәшәһһүдү охумаға башламаздан, јахуд тәшәһһүдү олмајан рүкәтләрдә ајаға галхмаға башламаздан өнҹә бир, јахуд һәр ики сәҹдәни етдијинә даир шәккә дүшәрсә вә бу заман онда алны икинҹи сәҹдә үчүн мөһүрә гојдугдан сонра баш верәҹәји тәгдирдә доғру олан шәкләрдән бири јаранарса, намазы батилдир.


Мәсәлә 1482. Әҝәр рүкудан өнҹә ајаг үстә икән үчүнҹү, јохса дөрдүнҹү рүкәтдә олдуғуна вә ја үчүнҹү, дөрдүнҹү, јохса бешинҹи рүкәтдә олдуғуна шәкк едәрсә вә әввәлки рүкәтин бир, јахуд ики сәҹдәсини јеринә јетирмәдијини хатырлајарса, намазы батилдир.


Мәсәлә 1483. Әҝәр намаздан сонра онда намаз әснасында бир шәкк јарандығыны баша дүшәрсә, лакин батил едән, јохса доғру шәкләрдән олдуғуну билмәзсә, намазы јенидән гылмалыдыр. Әҝәр доғру шәкләрдән олдуғуну биләрсә, лакин һансы һал олдуғуну билмәзсә, намазы јенидән гыла биләр. Һәрчәнд, бүтүн доғру шәкләрә даир ҝөстәришләрә дә әмәл едә биләр вә бу һалда намазы јенидән гылмасына ҝәрәк јохдур. (Әлбәттә, әҝәр вахт дар оларса, бунлардан даһа аз вахт тәләб едәнини сечмәлидир.)

Намазда ҝүман илә әлагәдар һөкмләр

Мәсәлә 1484. Ваҹиб намазда намазын рүкәтләри илә бағлы ҝүмана даир һөкм јәгинлик һөкмү кимидир. Буна әсасән, мәсәлән, әҝәр намаз гылан сүбһ, мәғриб, јахуд иша намазында бир, јохса ики рүкәт гылдығыны билмирсә вә ики рүкәт гылдығыны ҝүман едирсә, ики рүкәт гылмасы еһтималынын үзәриндә дурмалыдыр вә намазы доғрудур. Әҝәр дөрдрүкәтли намазда дөрд рүкәт гылдығыны ҝүман едәрсә, еһтијат намазы гылмасына ҝәрәк јохдур.


Мәсәлә 1485. Әҝәр намаз гылан рүкәтләрин сајы хүсусунда әввәлҹә ҝүманы бир еһтималын доғрулуғу јөнүндә оларса, сонра онун нәзәриндә һәр ики еһтимал бәрабәрләшәрсә, шәкк илә әлагәдар ҝөстәришләрә ујғун һәрәкәт етмәлидир. Әҝәр әввәлҹә ики еһтимал бәрабәр оларса вә онлардан вәзифәсинә ујғун оланын еһтималын үзәриндә дајанарса, сонра онда диҝәр еһтималын доғрулуғу јөнүндә ҝүман јаранарса, һәмин еһтималы сечмәли вә намазыны баша чатдырмалыдыр.


Мәсәлә 1486. Намазын рүкәтләринин сајы илә бағлы еһтималлардан бири јөнүндә ҝүманы олдуғуну, јохса һәр ики еһтималын өз нәзәриндә бәрабәр олдуғуну билмәјән, башга сөзлә, өзүндә јаранан һалын шәкк, јохса ҝүман олмасы хүсусунда тәрәддүд едән шәхс шәкк ҝөстәришинә әмәл етмәлидир.


Мәсәлә 1487. Әҝәр намаз гылан намаздан сонра намаз әснасында, мәсәлән, икинҹи, јохса үчүнҹү рүкәтдә олдуғуна тәрәддүд етдијини вә үч еһтималынын үзәриндә дајандығыны билирсә, лакин ҝүманынын үчүнҹү рүкәтдә олмасы јөнүндә олдуғуну, јохса һәр ики еһтималын онун нәзәриндә бәрабәр олдуғуну билмирсә, еһтијат намазы гылмасы лазым дејил.


Мәсәлә 1488. Намазын һәрәкәтләринә даир ҝүмана шәкк һөкмү шамил олунур вә бу һөкмдә ваҹиб вә мүстәһәб намаз арасында фәрг јохдур. Беләликлә, әҝәр намаз гылан ики сәҹдә етдијини ҝүман едирсә, һәлә јериндә олдуғу вә нөвбәти һәрәкәтә кечмәдији тәгдирдә даһа бир сәҹдә етмәлидир. Шәриәтә ҝөрә сәҹдәләрлә арасында мүәјјән ардыҹыллыг олан нөвбәти һәрәкәтә кечдији, мәсәлән, тәшәһһүд охумагла мәшғул олдуғу, јахуд нөвбәти рүкәт үчүн ајаға галхдығы тәгдирдә исә ики сәҹдә етмәси еһтималынын үзәриндә дурмалыдыр. Һәмчинин, әҝәр рүку етдијини ҝүман едирсә, һәлә јериндә олдуғу вә нөвбәти һәрәкәтә кечмәдији тәгдирдә рүку етмәлидир. Шәриәтә ҝөрә рүку илә арасында мүәјјән ардыҹыллыг олан нөвбәти һәрәкәтә кечдији, мәсәлән, “Сәмиәллаһу лимән һәмидәһ” зикрини демәклә мәшғул олдуғу, јахуд сәҹдәјә ҝетдији тәгдирдә исә ҝүманына етина етмәмәли вә рүку етмәси еһтималынын үзәриндә дурмалыдыр. Әҝәр Һәмд сурәсини охудуғуну ҝүман едирсә, икинҹи сурәнин гираәтинә башладығы тәгдирдә ҝүманына етина етмәмәлидир вә намазы доғрудур. Икинҹи сурәнин гираәтинә башламадығы тәгдирдә исә Һәмд сурәсини охумалыдыр.


Мәсәлә 1489. Намазын һәрәкәтләри хүсусунда еһтималлардан биринин јүксәк олмасы јөнүндә ҝүманы олдуғуну, јохса һәр ики еһтималын онун нәзәриндә бәрабәр олдуғуну билмәјән шәхс шәкк ҝөстәришинә әмәл етмәлидир.


Мәсәлә 1490.Шәкк, сәһв вә ҝүман илә бағлы һөкмләр хүсусунда ҝүндәлик ваҹиб намазларла диҝәр ваҹиб намазлар арасында фәрг јохдур. Мәсәлән, әҝәр инсан ајат намазында биринҹи, јохса икинҹи рүкәтдә олдуғуна даир шәккә дүшәрсә, шәкки икирүкәтли намазда олдуғуна ҝөрә намазы батил олур. Лакин әҝәр биринҹи, јохса икинҹи рүкәтдә олмасына даир тәрәддүдү варса, анҹаг икинҹи рүкәтдә олдуғуну ҝүман едирсә, ҝүманына ујғун һәрәкәт едәрәк намазыны баша чатдырмалыдыр.

Еһтијат намазы

Еһтијат намазынын гылынма гајдасы

Мәсәлә 1491.Еһтијат намазы гылмасы ваҹиб олан шәхс намазын саламындан сонра дәрһал еһтијат намазынын нијјәтини едәрәк тәкбирәт әл-еһрамыны демәли, сонра Һәмд сурәсини охујараг рүкуја ҝетмәли вә ики сәҹдә етмәли, она бир рүкәт еһтијат намазы ваҹиб олдуғу тәгдирдә тәшәһһүд охујараг саламы демәли, ики рүкәт еһтијат намазы ваҹиб олдуғу тәгдирдә исә ики сәҹдәдән сонра биринҹи рүкәт кими даһа бир рүкәт дә гылмалы вә тәшәһһүддән сонра саламы демәлидир.


Мәсәлә 1492.Еһтијат намазында икинҹи сурә вә гунут јохдур вә намаз гылан, ваҹиб еһтијата әсасән, онун нијјәтини диллә ифадә етмәмәлидир. Һәмчинин, ваҹиб еһтијата әсасән, Һәмд сурәсини аһәстә сәслә охумалы, мүстәһәб еһтијата әсасән, “Бисмиллаһир-рәһманир-рәһим”ини дә аһәстә сәслә демәлидир.


Мәсәлә 1493. Еһтијат намазы намазын өзүнә бирләшдириләрәк, намазы батил едән һәрәкәтләрә јол верилмәдән гылыныр. Инсан намазын өзү илә еһтијат намазы арасында гәсдән намазы позан һәрәкәтләрдән биринә јол верәрсә, ваҹиб еһтијата әсасән, еһтијат намазы доғру дејил вә ону гылмасы илә кифајәтләнә билмәз.


Мәсәлә 1494. Әҝәр намаз гылан еһтијат намазыны гылмаздан өнҹә гылдығы намазын доғру олмадығыны баша дүшәрсә, еһтијат намазыны гылмасына ҝәрәк јохдур вә еһтијат намазынын ортасында баша дүшәрсә, ону баша чатдырмасына ҝәрәк јохдур.


Мәсәлә 1495. Әҝәр намаз гылан еһтијат намазыны гылмаздан өнҹә намазынын рүкәтләринин сајынын әскик олдуғуну баша дүшәрсә, намазы батил едән бир һәрәкәтә јол вермәдији тәгдирдә намазын гылынмајан һиссәсини гылмалы вә јерсиз салама ҝөрә, лазым еһтијата әсасән, сәһв сәҹдәси етмәли, намазы батил едән бир һәрәкәтә јол вердији, мәсәлән, архасыны гибләјә чевирдији тәгдирдә исә намазы јенидән гылмалыдыр.


Мәсәлә 1496. Әҝәр еһтијат намазындан сонра намазынын әскик һиссәсинин еһтијат намазы гәдәр олдуғуну баша дүшәрсә, мәсәлән, намаз гылан үч вә дөрд рүкәт арасындакы шәкдә дөрд еһтималынын үзәриндә дајанараг бир рүкәт еһтијат намазы гыларса вә сонра намазы үч рүкәт гылдығыны баша дүшәрсә, намазы доғрудур.


Мәсәлә 1497.Әҝәр еһтијат намазыны гылдыгдан сонра намазынын әскик һиссәсинин еһтијат намазындан аз олдуғуну баша дүшәрсә, мәсәлән, намаз гылан ики вә дөрд рүкәт арасындакы шәкдә дөрд еһтималынын үзәриндә дајанараг ики рүкәт еһтијат намазы гыларса вә сонра намазы үч рүкәт гылдығыны баша дүшәрсә, намазы јенидән гылмалыдыр.


Мәсәлә 1498. Әҝәр еһтијат намазыны гылдыгдан сонра намазынын әскик һиссәсинин еһтијат намазындан чох олдуғуну баша дүшәрсә, мәсәлән, намаз гылан үч вә дөрд рүкәт арасындакы шәкдә дөрд еһтималынын үзәриндә дајанараг бир рүкәт еһтијат намазы гыларса вә сонра намазы ики рүкәт гылдығыны баша дүшәрсә, еһтијат намазындан сонра намазы батил едән бир иш ҝөрдүјү, мәсәлән, архасыны гибләјә чевирдији тәгдирдә намазы јенидән гылмалы, намазы батил едән бир иш ҝөрмәдији тәгдирдә дә, лазым еһтијата әсасән, намазыны јенидән гылмалы вә намаза бирләшдириләрәк гылынан бир рүкәтин әлавә едилмәси илә кифајәтләнмәмәлидир.


Мәсәлә 1499. Әҝәр ики, үч вә дөрд рүкәт арасында шәкк едәрсә вә ајаг үстә ики рүкәт еһтијат намазы гылдыгдан сонра намазы ики рүкәт гылдығыны хатырлајарса, отураг һалда ики рүкәт еһтијат намазыны дагылмасына ҝәрәк јохдур.


Мәсәлә 1500. Әҝәр үч вә дөрд рүкәт арасында шәкк едәрсә вә ајаг үстә биррүкәтли еһтијат намазыны гыларкән намазы үч рүкәт гылдығыны хатырлајарса, еһтијат намазыны дајандырмалы вә еһтијат намазынын рүкусунун башламасындан өнҹә хатырладығы тәгдирдә намаза бирләшдирмә сурәти илә бир рүкәт әлавә етмәлидир. Бу һалда намазы доғру сајылыр вә артыг салама ҝөрә, лазым еһтијата әсасән, сәһв сәҹдәси етмәлидир. Анҹаг еһтијат намазынын рүкусуна башладыгдан сонра хатырладығы тәгдирдә намазы јенидән гылмалыдыр вә ваҹиб еһтијата әсасән, галан бир рүкәти әлавә етмәклә кифајәтләнә билмәз.


Мәсәлә 1501.Әҝәр ики, үч вә дөрд рүкәт арасында шәкк едәрсә вә ајаг үстә икирүкәтли еһтијат намазыны гыларкән намазы үч рүкәт гылдығыны хатырлајарса, өнҹәки мәсәләдә изаһ едиләнләрин бәнзәри бу вәзијјәтә дә шамилдир.


Мәсәлә 1502.Әҝәр еһтијат намазы әснасында намазынын әскик һиссәсинин еһтијат намазындан чох, јахуд аз олдуғуну баша дүшәрсә, бу вәзијјәтлә бағлы һөкм 1500-ҹү мәсәләдә изаһ едилән кимидир.


Мәсәлә 1503.Еһтијат намазы әсил намазын һиссәләри кимидир. Беләликлә, әҝәр намаз гылан еһтијат намазында бир рүкәт јеринә ики рүкәт гыларса, еһтијат намазы батил олур вә намазын өзүнү јенидән гылмалыдыр. Әҝәр намаз гылан гәсдән еһтијат намазында бир рүкнү әскик едәр, јахуд артырарса, һәмчинин, әҝәр бир рүкнү әскик едәрсә вә ону јетирмәк фүрсәти олан јер кечәрсә, намазы батил олур. Әҝәр намаз гылан еһтијат намазында бир рүкнү сәһвән әлавә едәрсә, лазым еһтијата әсасән, намазы батил олур.


Еһтијат намазында шәкк вә сәһв илә әлагәдар һөкмләр

Мәсәлә 1504.Әҝәр намаз гылан гылмасы ваҹиб олан еһтијат намазыны гылыб-гылмадығына шәкк едәрсә, намазын вахты кечдији тәгдирдә шәккинә етина етмәсин.Вахт галдығы тәгдирдә исә шәкк илә намазын арасы чох чәкмәдији, башга бир иш ҝөрмәдији вә үзү гибләдән чевирмәк кими намазы батил едән бир һәрәкәтә јол вермәдији һалда еһтијат намазыны гылмалы, намазы батил едән бир һәрәкәтә јол вердији, јахуд башга бир ишә башладығы вә ја намазла шәккин арасы чох чәкдији һалда, лазым еһтијата әсасән, намазы јенидән гылмалыдыр.


Мәсәлә 1505.Әҝәр еһтијат намазынын рүкәтләринин сајында шәккә дүшәрсә, чох сајы дәстәкләјән еһтимал намазы батил етдији тәгдирдә аз сајы дәстәкләјән еһтималын үзәриндә дајанмалы, чох сајы дәстәкләјән еһтимал намазы батил етмәдији тәгдирдә исә бу еһтималын үзәриндә дајанмалыдыр. Мәсәлән, икирәкәтли еһтијат намазыны гыларкән икинҹи, јохса үчүнҹү рүкәтдә олдуғуна шәкк едәрсә, чох сајы дәстәкләјән еһтимал намазы батил етдијинә ҝөрә икинҹи рүкәтдә олмасы еһтималынын үзәриндә дајанмалыдыр. Биринҹи, јохса икинҹи рүкәтдә олдуғуна шәкк едәрсә, чох сајы дәстәкләјән еһтимал намазы батил етмәдијинә ҝөрә икинҹи рүкәтдә олмасы еһтималынын үзәриндә дајанмалыдыр. Һәмчинин, биррүкәтли еһтијат намазы гыларкән бир, јохса ики рүкәт гылдығына шәкк едәрсә, бир рүкәт гылмасы еһтималынын үзәриндә дајанмалыдыр.


Мәсәлә 1506. Еһтијат намазыны гыларкән онун һәрәкәтләриндән һәр һансы бири хүсусунда шәккә дүшәрсә, һәмин һәрәкәтин јери кечмәдији тәгдирдә ону јеринә јетирмәли, јери кечдији тәгдирдә исә шәккинә етина етмәмәлидир. Мәсәлән, әҝәр Һәмд сурәсини охујуб-охумадығына шәкк едәрсә, рүкуја ҝетмәдији тәгдирдә ону охумалы, рүкуја ҝетдији тәгдирдә исә шәккинә етина етмәмәлидир. Буна әсасән, еһтијат намазынын һәрәкәтләриндә шәккә даир һөкмләр намазын өзүнүн һәрәкәтләриндә шәккә даир һөкмләр кимидир.


Мәсәлә 1507. Әҝәр еһтијат намазынын саламындан сонра онун һиссәләриндән вә шәртләриндән бирини иҹра едиб-етмәдијинә шәкк едәрсә, шәккинә етина етмәсин.


Мәсәлә 1508. Әҝәр еһтијат намазында рүкн олмајан бир шеји сәһвән јеринә јетирмәз, јахуд артыг јеринә јетирәрсә, сәһв сәҹдәси етмәсинә ҝәрәк јохдур.


Мәсәлә 1509.Әҝәр еһтијат намазында тәшәһһүдү, јахуд бир сәҹдәни унударса вә ону өз јериндә иҹра етмәк мүмкүн олмазса, ваҹиб еһтијата әсасән, намазын саламындан сонра сәҹдәнин гәзасыны јеринә јетирмәлидир. Лакин тәшәһһүдүн гәзасы лазым дејил. Һәмчинин, унудулмуш тәшәһһүд үчүн сәһв сәҹдәси етмәјә дә ҝәрәк јохдур. Һәрчәнд, сәһв сәҹдәсинин едилмәси мүстәһәб еһтијата мүвафигдир.


Мәсәлә 1510. Әҝәр намаз гылана еһтијат намазы вә сәһв сәҹдәси ваҹиб оларса, әввәлҹә еһтијат намазыны гылмалыдыр. Һәмчинин, ваҹиб еһтијата әсасән, инсана еһтијат намазы вә сәҹдәнин гәзасы ваҹиб олдугда да әввәлҹә еһтијат намазыны гылмалыдыр.

Сәһв сәҹдәси

Әҝәр намаз гылан намазда сәһв едәр, јахуд бир шеји унударса, бәзи һалларда фәтваја, јахуд ваҹиб еһтијата әсасән, ҝәләҹәкдә изаһ едиләҹәк гајдада сәһв сәҹдәси етмәлидир.

Сәһв сәҹдәсинин һаллары

Мәсәлә 1511.Намаз гылан ики һалда намазын саламындан сонра сәһв сәҹдәси етмәлидир:

1) унудулмуш тәшәһһүдә ҝөрә;

2) дөрд вә беш рүкәт арасында, јахуд онунла ејни һөкмүн шамил олундуғу шәккә ҝөрә.


Һәмчинин, намаз гылан үч һалда намазын саламындан сонра, ваҹиб еһтијата әсасән, ҝәләҹәкдә изаһ едиләҹәк гајдада сәһв сәҹдәси етмәлидир:

1) јерсиз данышыг ҝөрә;

2) јерсиз салам ҝөрә;

3) намазын һәрәкәт вә ја һиссәләринин сәһвән әскилдилмәси, јахуд артырылмасына даир иҹмал мәлумата ҝөрә.


Сәһв сәҹдәсинин лазым олдуғу һаллар (фәтваја, јахуд ваҹиб еһтијата әсасән)

1) Унудулмуш тәшәһһүдә ҝөрә

Мәсәлә 1512. Әҝәр намаз гылан намазын тәшәһһүдүнү унударса вә бу унутма намазын шәриәтә ҝөрә иҹрасына башладыгда ҝери гајыдараг тәшәһһүдү охуја билмәјәҹәји бир һиссәсинијеринә јетирәнәдәк давам едәрсә, гаршыда изаһ едиләҹәк гајдада сәһв сәҹдәси етмәлидир. Мәсәлән, әҝәр намаз гылан зөһр намазынын икинҹи рүкәтиндә тәшәһһүдү охумағы унударса вә буну үчүнҹү рүкәтин рүкусунда, јахуд даһа сонра хатырлајарса, ҝери гајыдараг тәшәһһүдү охуја билмәјәҹәјинә ҝөрә намазын саламындан сонра сәһв сәҹдәси етмәси ваҹибдир.


Лакин намазын шәриәтә ҝөрә иҹрасына башладыгда ҝери гајыдараг тәшәһһүдү охуја билмәјәҹәји бир һиссәсини јеринә јетирмәјә башламадығы тәгдирдә, мәсәлән, үчүнҹү рүкәтин тәсбиһат-и әрбәәсини охујаркән тәшәһһүдү охумадығыны баша дүшәрсә, бу һалда отурмалы вә тәшәһһүдү охумалы, сонра үчүнҹү рүкәт үчүн ајаға галхмалы, тәсбиһат-и әрбәәни јенидән охумалы вә намаза давам етмәлидир. Һәмчинин, мүстәһәб еһтијата әсасән, бу һалда јерсиз гијам үчүн ики сәһв сәҹдәси етмәлидир.

2) дөрд вә беш рүкәт арасында, јахуд онунла ејни һөкмүн шамил олундуғу шәккә ҝөрә

Мәсәлә 1513. Әҝәр намаз гылан дөрдрәкәтли намазда икинҹи сәҹдәнин башламасындан сонра дөрдүнҹү, јохса бешинҹи рүкәтдә олдуғуна шәкк едәрсә вә ја дөрдүнҹү, јохса алтынҹы рүкәтдә олдуғуна шәкк едәрсә, дөрдүнҹү рүкәтдә олмасы еһтималынын үзәриндә дајанараг намазыны баша чатдырмалыдыр вә намазын саламындан сонра сәһв сәҹдәси етмәси ваҹибдир.

3) Јерсиз данышыға ҝөрә

Мәсәлә 1514.Әҝәр намаз гылан намаз әснасында сәһвән данышарса вә зикр сајылмајан бир сөз сөјләјәрсә, мәсәлән, сәһвән, јахуд намазын баша чатдығыны зәнн едәрәк киминләсә данышарса, јахуд бир сөз дејәрсә, намазын саламындан сонра, ваҹиб еһтијата әсасән, гаршыда изаһ едиләҹәк гајдада сәһв сәҹдәси етмәлидир. Мәсәлән, әҝәр мүкәлләф мәғриб намазы әснасында сәһвән, јахуд намазынын баша чатдығыны зәнн едәрәк данышарса вә мәсәлән: “Ја Һүсејн!” – дејәрсә, ваҹиб еһтијата әсасән, намазын саламындан сонра сәһв сәҹдәси етмәлидир.


Мәсәлә 1515. Әҝәр намаз гылан зикр, дуа, јахуд Гуран охумаг истәјәрсә, лакин сәһвән ону јанлыш сурәтдә охујарса, охудуғу шеј зикр, дуа, јахуд Гуран сајылмајаҹаг шәкилдә олмадығы тәгдирдә сәһв сәҹдәси ваҹиб дејил, әкс тәгдирдә исә, ваҹиб еһтијата әсасән, сәһв сәҹдәси етмәлидир. Әҝәр сәһвән јанлыш охудуғу шеј намазын ваҹибатындан оларса вә һәлә ону дүзҝүн охумаг имканы олан јердә оларса, ону јенидән дүзҝүн тәрздә охумалыдыр. Дил сүрүшмәсинә (инсанын бир сөзү демәк истәјәркән гејри-ихтијари олараг башга бир сөзүн дилинә ҝәлмәси кими бир нөв данышыг хәтасы) дә, ваҹиб еһтијата әсасән, сәһв һөкмү шамил олунур.


Мәсәлә 1516. Әҝәр намаз гылан намазда сәһвән бир мүддәт данышарса вә данышдыгларынын һамысы бир сәһвдән гајнагланарса, намазын саламындан сонра гаршыда изаһ едиләҹәк гајдада бир дәфә сәһв сәҹдәси етмәси кифајәтдир.


Мәсәлә 1517.Өскүрмә нәтиҹәсиндә чыхан сәс үчүн сәһв сәҹдәси етмәк ваҹиб дејил. Лакин әҝәр сәһвән налә едәрсә, јахуд аһ чәкәрсә вә ја “аһ” дејәрсә, ваҹиб еһтијата әсасән, сәһв сәҹдәси етмәлидир.

4) Јерсиз салама ҝөрә

Мәсәлә 1518.Әҝәр намаз гылан намазын саламыны демәли олмадығы бир јердә, мәсәлән, биринҹи рүкәтдә сәһвән саламы дејәрсә, намаздан сонра, ваҹиб еһтијата әсасән, јерсиз салама ҝөрә сәһв сәҹдәси етмәлидир.


Мәсәлә 1519.Әҝәр намаз гылан намазын саламыны демәли олмадығы бир јердә, сәһвән: “Әс-сәламу әлејна вә әла ибадиллаһис-салиһин”, – дејәрсә, јахуд: “Әс-сәламу әлејкум”, - дејәрсә, һәрчәнд “вә рәһмәтуллаһи вә бәрәкатуһ”у демәсә белә, лазым еһтијата әсасән, сәһв сәҹдәси етмәлидир. Һәмчинин, әҝәр саламын ики, јахуд даһа артыг һәрфини сәһвән тәләффүз едәрсә, ваҹиб еһтијата әсасән, сәһв сәҹдәси етмәлидир. Лакин әҝәр сәһвән: “Әс-сәламу әлејкә әјјуһән-нәбијју вә рәһмәтуллаһи вә бәрәкатуһ” - дејәрсә, сәһв сәҹдәсини етмәси мүстәһәб еһтијатын тәләбидир.


Мәсәлә 1520.Әҝәр намаз гылан саламы демәмәли олдуғу бир јердә сәһвән үч саламын һамысыны дејәрсә, гаршыда изаһ едиләҹәк гајдада бир дәфә сәһв сәҹдәси етмәси кифајәтдир.

5) Намазын һәрәкәт вә ја һиссәләринин сәһвән әскилдилмәси, јахуд артырылмасына даир иҹмал мәлумата ҝөрә

Мәсәлә 1521.Әҝәр намаз гылан иҹмал сурәтдә намазда нәјисә сәһвән әскилтдијини, јахуд сәһвән артырдығыны билирсә вә намазын доғрулуғуна һөкм олунурса, мәсәләнин артыглыг, јахуд әскиклик арасында тәрәддүддән ибарәт олдуғу бу вәзијјәтдә, ваҹиб еһтијата әсасән, сәһв сәҹдәси етмәлидир. Мәсәлән:

a) Әҝәр намаз гылан иҹмал сурәтдә зөһр намазында ја биринҹи рүкәтдә сәһвән тәшәһһүд охудуғуну, ја да үчүнҹү рүкәтдә сәһвән тәсбиһат-и әрбәәни охумадығыны билирсә, ваҹиб еһтијат сәһв сәҹдәси етмәсини тәләб едир.

b) Әҝәр намаз гылан иҹмал сурәтдә сүбһ намазында ја биринҹи рүкәтдә сәһвән сәҹдәләрин бирини јеринә јетирмәдијини, ја да үчүнҹү рүкәтдә сәһвән үч сәҹдә етдијини билирсә, бу һалда намаз гылан ја намазындан сәһвән бир сәҹдә әскилтдијинә, ја да намазына сәһвән бир сәҹдә әлавә етдијинә даир иҹмал мәлумата саһибдир вә бу һалда ваҹиб еһтијат онун сәһв сәҹдәси етмәсини тәләб едир.


Сәһв сәҹдәсинин мүстәһәб олдуғу һаллар (мүстәһәб еһтијата әсасән)


Мәсәлә 1522.Ашағыдакы һалларда сәһв сәҹдәси ваҹиб дејил, лакин онун јеринә јетирилмәси мүстәһәб еһтијатын тәләбидир:

1) Јерсиз ајаға галхмаг, јахуд отурмаға ҝөрә

Әҝәр намаз гылан ајаг үстә олмалы олдуғу јердә (мәсәлән, Һәмд вә сурәни, јахуд тәсбиһаты охујаркән) сәһвән отурарса, јахуд отурмалы олдуғу јердә (мәсәлән, тәшәһһүд заманы) сәһвән ајаға галхарса, мүстәһәб еһтијата әсасән, сәһв сәҹдәси етмәлидир.

2) Унудулмуш сәҹдәјә ҝөрә

Әҝәр намаз гылан сәҹдәни унударса вә бу унутма намазын шәриәтә ҝөрә иҹрасына башладыгда ҝери гајыдараг сәҹдә едә билмәјәҹәји бир һиссәсини јеринә јетирәнәдәк давам едәрсә, мәсәлән, намаз гылан әср намазында рүкуда, јахуд рүкудан сонра әввәлки рүкәтин бир сәҹдәсини унутдуғуну хатырлајарса, намазын саламындан сонра сәҹдәнин гәзасыны етмәли вә мүстәһәб еһтијата әсасән, сәһв сәҹдәси дә етмәлидир.

3) Сәһвән едилән истәнилән әлавәјә ҝөрә

Мүстәһәб еһтијата әсасән, намаз гылан намазда сәһвән артыг јеринә јетирдији истәнилән һәрәкәтә, мәсәлән, сәһвән намаза бир сәҹдә, јахуд тәшәһһүд әлавә етдијинә, јахуд гунуту олмајан рүкәтдә гунут охудуғуна вә ја бир зикри өз јериндән башга бир јердә дедијинә ҝөрә сәһв сәҹдәси етмәлидир.

4) Сәһвән едилән истәнилән ихтисара ҝөрә

Мүстәһәб еһтијата әсасән, намаз гылан намазда сәһвән әскилтдији вә иҹра едилмә јери кечән истәнилән һәрәкәтә ҝөрә, мәсәлән, сәһвән Һәмд сурәсини, јахуд тәсбиһат-и әрбәәни охумаса вә рүкуда, јахуд ондан сонра охумадығыны баша дүшсә, сәһв сәҹдәси етмәлидир.


Мәсәлә 1523. Әҝәр намаз гылан намазынын биринҹи рүкәтиндә бир вә ја һәр ики сәҹдәни унударса, “биһөвлиллаһ” дејәрәк ајаға галхарса, Һәмд вә сурәни, гунуту охујараг рүкудан өнҹәки тәкбири дејәрсә вә икинҹи рүкәтин рүкусуна ҝетмәздән өнҹә хатырлајарса, ҝери гајытмалы, унудулмуш сәҹдәни јеринә јетирдикдән сонра намазына давам етмәли вә намаздан сонра, мүстәһәб еһтијата әсасән, алты дәфә сәһв сәҹдәси етмәлидир: бир дәфә јерсиз “биһөвлиллаһ” дедијинә, бир дәфә јерсиз ајаға галхдығына, бир дәфә јерсиз Һәмд сурәси охудуғуна, бир дәфә икинҹи сурәни јерсиз охудуғуна, бир дәфә јерсиз гунут охудуғуна вә бир дәфә дә рүкудан өнҹәки тәкбири јерсиз дедијинә ҝөрә.


Әҝәр икинҹи рүкәтдә тәшәһһүдү унударса вә сонракы рүкәтин рүкусундан өнҹә јадына дүшәрсә, ҝери гајыдараг ону охумалы вә јерсиз ајаға галхдығына вә артыг јеринә јетирдији диҝәр һәрәкәтләрә ҝөрә, мүстәһәб еһтијата әсасән, сәһв сәҹдәси етмәлидир.

Сәһв сәҹдәсинин иҹра едилмә гајдасы

Мәсәлә 1524.Сәһв сәҹдәсинин гајдасы беләдир: Намаз гылан шәхс намазын саламындан сонра дәрһал сәһв сәҹдәсинин нијјәтини етмәли вә алныны, лазым еһтијата әсасән, үзәринә сәҹдәнин доғру олдуғу бир шејә гојмалыдыр. Мүстәһәб еһтијата әсасән, диҝәр сәҹдә үзвләрини дә намазын сәҹдәсиндә изаһ едилән гајдада јерә гојмалыдыр. Сәһв сәҹдәсиндә зикр демәк ваҹиб дејил. Һәрчәнд, мүстәһәб еһтијата әсасән, зикр демәлидир вә даһа јахшы олар ки, “Бисмиллаһи вә биллаһи, әс-сәламу әлејкә әјјуһән-нәбијју вә рәһмәтуллаһи вә бәрәкатуһ” десин, сонра алныны сәҹдәдән галдырараг јенидән сәҹдәјә ҝетсин вә икинҹи сәҹдәдә дә бу зикри десин, даһа сонра отурсун, тәшәһһүд охусун вә тәшәһһүддән сонра салам десин. Һәр үч саламы дејә биләр. Һәрчәнд, сонунҹу саламла кифајәтләнәрәк тәкҹә “Әс-сәламу әлејкум” дејә биләр вә бу һалда даһа јахшы олар ки, “вә рәһмәтуллаһи вә бәрәкатуһ”у  да она әлавә етсин.


Мәсәлә 1525. Сәһв сәҹдәсиндә биринҹи сәҹдәдән өнҹә тәкбир демәк ваҹиб дејил. Һәрчәнд бу, мүстәһәб еһтијата мүвафигдир. Һәмчинин, инсанын дәстәмазлы, јахуд гүсллү олмасы, үзү гибләјә олмасы, мәһрәм јерләрини өртмәси, јахуд гадынын сачыны вә бәдәнини өртмәси, инсанын алныны гојдуғу јерин пак олмасы ваҹиб дејил. Һәмчинин, намаз гыланын ҝејиминдә шәрт сајылан тәләбләр онун ҝејими үчүн шәрт сајылмыр. Һабелә, ики сәҹдә арасында дүз отурмаг ваҹиб дејил, алны мөһүрдән галдырмаг кифајәтдир. Бунунла белә, садалананлара риајәт етмәк мүстәһәб еһтијата мүвафигдир.

Сәһв сәҹдәси илә әлагәдар диҝәр һөкмләр

Мәсәлә 1526. Әҝәр намаз гылан сәһв сәҹдәсинә сәбәб сајылан һәрәкәтләрдән биринә јол вериб-вермәдијинә вә бу сәбәблә сәһв сәҹдәсинин она ваҹиб олуб-олмадығына шәкк едирсә, ону јеринә јетирмәси ваҹиб дејил.


Мәсәлә 1527. Әҝәр сәһв сәҹдәсинин она ваҹиб олдуғуну билирсә, лакин ону јеринә јетириб-јетирмәдијинә шәкк едирсә, јериндә олдуғу вә онун дәрһал (намаздан сонра) јеринә јетирилмәси үчүн вахт һәлә өтүб кечмәдији тәгдирдә ону иҹра етмәлидир. Һәтта әҝәр фасилә јаранса вә онун дәрһал јеринә јетирилмәси үчүн вахт өтүб кечсә дә, ваҹиб еһтијаја әсасән, һәрчәнд шәкки вахтындан сонра јаранса белә, ону јеринә јетирмәлидир.


Мәсәлә 1528.Сәһв сәҹдәсинин өзүнә ваҹиб олдуғуну билән, лакин сәһв сәҹдәсинин нечә дәфә иҹрасынын она ваҹиб олмасында шәккә дүшән шәхсин ән аз сајда сәһв сәҹдәси јеринә јетирмәси кифајәтдир.


Мәсәлә 1529. Әҝәр намаз гылан сәһв сәҹдәсини намазын саламындан сонра гәсдән јеринә јетирмәзсә, ҝүнаһ едир вә лазым еһтијата әсасән, ону мүмкүн гәдәр тез иҹра етмәлидир. Сәһвән јеринә јетирмәдији тәгдирдә исә нә вахт хатырлајарса, о заман дәрһал иҹра етмәлидир. Һәр ики һалда намазы јенидән гылмасына ҝәрәк јохдур.

Унудулмуш сәҹдә вә тәшәһһүдүн гәзасы

Мәсәлә 1530.Әҝәр намаз гылан бир сәҹдәни унударса вә намазын шәриәтә ҝөрә иҹрасына башладыгда ҝери гајыдараг сәҹдә едә билмәјәҹәји бир һиссәсини јеринә јетирәнәдәк, мәсәлән, нөвбәти рүкәтин рүкусуна ҝедәнәдәк јадына дүшмәзсә, намаздан сонра дәрһал һәмин сәҹдәнин гәзасыны етмәси ваҹибдир. Әҝәр тәшәһһүдү унударса вә намазын шәриәтә ҝөрә иҹрасына башладыгда ҝери гајыдараг тәшәһһүдү охуја билмәјәҹәји бир һиссәсини јеринә јетирәнәдәк, мәсәлән, нөвбәти рүкәтин рүкусуна ҝедәнәдәк јадына дүшмәзсә, намаздан сонра онун гәзасыны јеринә јетирмәси мүстәһәб еһтијатын тәләбидир.


Мәсәлә 1531.Инсанын унутдуғу вә намаздан сонра гәзасыны етдији сәҹдәдә бәдән вә ҝејимин пак олмасы, үзү гибләјә олмаг вә с. кими намазын бүтүн шәртләринә риајәт едилмәлидир вә бу сәҹдә ејнилә намазын сәҹдәси кими едилир. Гејд етмәк лазымдыр ки, унудулмуш сәҹдәнин гәзасында тәшәһһүд вә салам јохдур. Һәмчинин, јеринә јетирилмәси мүстәһәб еһтијата мүвафиг олан тәшәһһүдүн гәзасында салам јохдур.


Мәсәлә 1532. Ваҹиб еһтијата әсасән, сәҹдәнин гәзасы намаздан сонра вә намазы батил едән һал вә һәрәкәтләр баш вермәмиш едилмәлидир.


Мәсәлә 1533. Әҝәр намаз гылан намазын саламы илә сәҹдәнин гәзасы арасында намаз әснасында гәсдән, јахуд сәһвән баш вердији тәгдирдә намазы батил едән бир иш ҝөрәрсә, мәсәлән, архасыны гибләјә чевирәрсә, намазы батил олмур. Һәрчәнд, мүстәһәб еһтијата әсасән, сәҹдәнин гәзасындан сонра намазы јенидән гылмалыдыр.


Мәсәлә 1534. Гејд едилдији кими әҝәр намаз гылан тәшәһһүдү унударса вә намазын шәриәтә ҝөрә иҹрасына башладыгда ҝери гајыдараг тәшәһһүдү охуја билмәјәҹәји бир һиссәсини јеринә јетирәнәдәк јадына дүшмәзсә, унудулмуш тәшәһһүдә ҝөрә сәһв сәҹдәси етмәлидир. Әҝәр бир сәҹдәни унударса вә намазын шәриәтә ҝөрә иҹрасына башладыгда ҝери гајыдараг сәҹдә едә билмәјәҹәји бир һиссәсини јеринә јетирәнәдәк јадына дүшмәзсә, буна ҝөрә сәһв сәҹдәси етмәси лазым дејил. Һәрчәнд, бунун үчүн сәһв сәҹдәсинин едилмәси мүстәһәб еһтијата мүвафигдир.


Мәсәлә 1535. Сәҹдәнин гәзасыны етмәли олан вә һәр һансы бир сәбәбдән сәһв сәҹдәси етмәси дә ваҹиб олан шәхс, ваҹиб еһтијата әсасән, намаздан сонра әввәлҹә сәҹдәнин гәзасыны етмәли, сонра сәһв сәҹдәсини етмәлидир.


Мәсәлә 1536.Әҝәр намаз гылан сәҹдәни бир нечә дәфә унударса, мәсәлән, биринҹи вә икинҹи рүкәтләрин һәрәсиндән бир сәҹдәни унударса, намаздан сонра унудулмуш ики сәҹдәнин дә гәзасыны јеринә јетирмәлидир вә мүстәһәб еһтијата әсасән, һәр бирини унутдуғуна ҝөрә сәһв сәҹдәси дә етмәлидир.


Мәсәлә 1537. Әҝәр намаз гылан ики ајры рүкәтин һәр бириндән бир сәҹдә олмагла ики сәҹдәни унударса, онларын гәзасыны едәркән ардыҹыллығыа риајәт етмәси лазым дејил.


Мәсәлә 1538.Әҝәр намазын саламы илә сәҹдәнин гәзасы арасында сәһв сәҹдәсини ваҹиб едән бир иш ҝөрәрсә, мәсәлән, данышарса, ваҹиб еһтијата әсасән, әввәлҹә сәҹдәнин гәзасыны етмәли вә сонра, ваҹиб еһтијата әсасән, јерсиз данышыға ҝөрә сәһв сәҹдәси етмәлидир. Һәмчинин, мүстәһәб еһтијата әсасән, унудулмуш сәҹдәнин гәзасы үчүн даһа бир сәһв сәҹдәси дә етмәлидир.


Мәсәлә 1539.Әҝәр иҹмал сурәтдә ја сәҹдәни, ја да тәшәһһүдү унутдуғуну билирсә, анҹаг мәһз һансыны унутдуғуну билмирсә, сәҹдәнин гәзасыны етмәли вә сәһв сәҹдәси дә етмәли, мүстәһәб еһтијата әсасән, тәшәһһүдүн дә гәзасыны јеринә јетирмәлидир.


Мәсәлә 1540. Әҝәр сәҹдә, јахуд тәшәһһүдү унудуб-унутмадығына шәкк едирсә, онларын гәзасыны, јахуд сәһв сәҹдәсини јеринә јетирмәси ваҹиб дејил.


Мәсәлә 1541. Әҝәр сәҹдәни унутдуғуну билирсә, анҹаг сонракы рүкәтин рүкусундан өнҹә хатырлајараг јеринә јетириб-јетирмәдијинә шәкк едирсә, мүстәһәб еһтијата әсасән, онун гәзасыны етмәлидир.


Мәсәлә 1542. Әҝәр намаздан сонра унудулмуш сәҹдәнин гәзасыны едиб-етмәдијинә шәкк едәрсә, намазын вахты кечмәдији тәгдирдә сәҹдәнин гәзасыны етмәлидир. Һәтта намазын вахты кечсә белә, ваҹиб еһтијата әсасән, онун гәзасыны јеринә јетирмәлидир.

МҮСАФИР НАМАЗЫ

Мүсафир зөһр, әср вә иша намазларыны доггуз шәртлә мүхтәсәр, јәни ики рүкәт гылмалыдыр.

Мүсафирин намазынын мүхтәсәр олмасынын шәртләри

Биринҹи шәрт: Сәфәрдә гәт етдији мәсафә сәккиз шәри фәрсәхдән аз олмамалыдыр

Мәсәлә 1543.Ҝедәркән вә гајыдаркән гәт етдији мәсафәләрин ҹәми минимум сәккиз фәрсәх (тәгрибән 24 км) олан шәхс ҝедиш, јахуд гајыдыш јолунун дөрд фәрсәхдән аз олуб-олмамасындан асылы олмајараг намазы мүхтәсәр гылмалыдыр. Буна әсасән, әҝәр ҝедиш јолу үч фәрсәхлик, гајыдыш јолу исә беш фәрсәхлик мәсафә оларса, јахуд да әксинә оларса, намазы мүхтәсәр (јәни икирәкәтли) гылмалыдыр. Ҝедиш вә гајыдыш јолунун бирликдә сәккиз фәрсәхә бәрабәр олдуғу белә мәсафәјә “тәлфиги мәсафә” дејилир.


Мәсәлә 1544. Әҝәр инсанын ҝедиш вә гајыдыш јолу сәккиз фәрсәх оларса, һәрчәнд ҝетдији ҝүн, јахуд һәмин ахшам гајытмаса да, намазыны мүхтәсәр гылмалыдыр. Лакин даһа јахшы олар ки, бу һалда еһтијатлы давранараг там сурәтдә дә гылсын.


Мәсәлә 1545. Әҝәр сәфәр мәсафәси сәккиз фәрсәхдән бир гәдәр аз оларса, јахуд инсан сәфәр мәсафәсинин сәккиз фәрсәх олуб-олмадығыны билмәзсә, намазыны мүхтәсәр гылмамалыдыр. Әҝәр мәсафәнин минимум сәккиз фәрсәх олуб-олмадығына шәкк едәрсә, арашдырмасына ҝәрәк јохдур вә намазыны там сурәтдә гылмалыдыр. Һәрчәнд, мүстәһәб еһтијат шәкк һалында арашдырмасыны тәләб едир.


Мәсәлә 1546.Әҝәр инсан сәфәрдә гәт етдији мәсафәнин минимум сәккиз фәрсәх олдуғуна әмин, јахуд архајын оларса вә ја бәјјинә (ики адил киши) бу барәдә мәлумат верәрсә, намазыны мүхтәсәр гылмалыдыр. Лакин әҝәр бир адил, јахуд етибарлы шәхс инсанын сәфәрдә гәт етдији мәсафәнин минимум сәккиз фәрсәх олдуғуну сөјләјәрсә, инсан онун сөзү илә јәгинлик, јахуд архајынлыг һасил етдији тәгдирдә намазыны мүхтәсәр гылмалыдыр, әкс тәгдирдә исә онун мәлуматы шәри дәлил һесаб едилмир вә намазы бүтөв гылынмалыдыр. Һәмчинин, әҝәр ики бәјјинә бир-биринин әксинә олан мәлуматлар верәрсә, онларын һәр икиси етибарсызлашыр вә инсан намазыны бүтөв гылмалыдыр. Һәрчәнд, мүстәһәб еһтијат намазы мүхтәсәр сурәтдә гылмасыны да тәләб едир.


Мәсәлә 1547.Сәфәрдә гәт етдији мәсафәнин минимум сәккиз фәрсәх олдуғуна әмин, јахуд архајын олан вә ја башга бир мөтәбәр үсула, мәсәлән, бәјјинәјә истинад едән шәхс әҝәр намазыны мүхтәсәр гыларса вә сонра сәккиз фәрсәх олмадығыны баша дүшәрсә, ону дөрдрәкәтли намаз кими гылмалы, вахты кечмиш олдуғу тәгдирдә исә гәзасыны гылмалыдыр.


Мәсәлә 1548.Мүәјјән бир јерә ҝетмәк нијјәтиндә олан вә чыхмаг истәдији сәфәрдә гәт едәҹәји мәсафәнин сәккиз фәрсәх олмадығына әмин, јахуд архајын олан вә ја сәккиз фәрсәх олуб-олмадығына шәкк едән шәхс јолда мәсафәнин минимум сәккиз олдуғуну баша дүшәрсә, һәрчәнд бу јолун аз бир һиссәси галса белә, намазыны мүхтәсәр гылмалыдыр. Бүтөв гылдығы тәгдирдә исә јенидән мүхтәсәр сурәтдә гылмалыдыр. Лакин вахты кечмиш оларса, гәзасыны гылмасы лазым дејил.


Мәсәлә 1549.Әҝәр инсан араларындакы мәсафә дөрд фәрсәхдән аз олан ики мәнтәгә арасында бир нечә дәфә ҝедиш-ҝәлиш едәрсә, һәрчәнд гәт етдији мәсафәләрин ҹәми сәккиз фәрсәх олса белә, намазыны бүтөв гылмалыдыр.


Мәсәлә 1550.Әҝәр бир мәнтәгәнин ики јолу оларса, бир јолу сәккиз фәрсәхдән аз, диҝәр јолу исә сәккиз фәрсәх вә ја даһа узун оларса, инсан минимум сәккиз фәрсәх олан јолла һәмин мәнтәгәјә ҝетдији тәгдирдә намазы мүхтәсәр, сәккиз фәрсәх олмајан јолла ҝетдији тәгдирдә исә бүтөв гылмалыдыр.


Мәсәлә 1551.Инсан сәккиз фәрсәх мәсафәсини елә бир јердән башлајараг һесабламалыдыр ки, ораны кечдикдән сонра мүсафир сајылсын. Бу јер адәтән шәһәрин, јахуд кәндин чыхышы олур. Лакин бәзи бөјүк шәһәрләрдә (мегаполисләрдә) мәһәлләнин чыхышы да ола биләр.


Вәтәни олмајан бир шәһәр, јахуд кәндә сәфәр етмәк нијјәтиндә олан мүсафир инсан үчүн шәри мәсафәнин сону исә онун һәмин шәһәр, јахуд кәнддә сон дураҹағыдыр. Мәсәлән, вәтәни Мәшһәд шәһәринин 15 км-лијиндә јерләшән шәхс Мәшһәд шәһәриндәки мүәјјән бир јерә, мәсәлән, онун вәтәниндән 25 км мәсафәдә јерләшән Имам Ризанын (ә) мүгәддәс мәгбәрәсинә ҝедиб гајытмаг истәјәрсә, бу сәфәрдә намазыны мүхтәсәр гылмалыдыр. Анҹаг әҝәр Мәшһәд шәһәринин дахилиндә, онун вәтәниндән 20 км мәсафәдә јерләшән бир јерә ҝедиб орадан да ҝери гајытмаг истәјәрсә, намазыны бүтөв гылмалыдыр.


Икинҹи шәрт: Сәфәрин башланғыҹындан сәккиз фәрсәх мәсафә гәт етмәк нијјәтиндә олмалыдыр

Мәсәлә 1552. Мүсафирин намазы сәккиз фәрсәх (һәрчәнд, тәлфиги мәсафә сурәти илә олса белә) јол гәт едәҹәјини билдији һалда мүхтәсәр олур. Беләликлә, әҝәр сәккиз фәрсәхдән аз мәсафәдә олан бир јерә сәфәр едәрсә вә ораја чатдыгдан сонра ҝәләркән гәт етдији мәсафә илә бирликдә сәккиз фәрсәхи кечәҹәк башга бир јерә ҝетмәк нијјәтинә дүшәрсә, әввәлҹәдән сәккиз фәрсәх мәсафә гәт етмәк нијјәтиндә олмадығына ҝөрә намазы бүтөв гылмалыдыр. Лакин әҝәр орадан сәккиз фәрсәх узаглашмаг, јахуд орадан башга бир јерә ҝедәрәк сонра вәтәнинә, јахуд он ҝүн галмаг нијјәтиндә олдуғу бир јерә ҝетмәк истәјәрсә вә бу ҝедиш-ҝәлиш заманы гәт едилән топлам мәсафә минимум сәккиз фәрсәх оларса, јолда сәфәри позан һаллардан (гаршыда изаһ едиләҹәкдир) бири илә гаршылашмадығы тәгдирдә намазы мүхтәсәр гылмалыдыр.


Мәсәлә 1553.Сәфәр мәсафәсинин нечә фәрсәх олдуғуну билмәјән, мәсәлән, итирдији бир шеји (шәхси) ахтармаг үчүн сәфәрә чыхан вә ону тапмаг үчүн нә гәдәр мәсафә гәт етмәли олдуғуну билмәјән шәхс намазыны бүтөв гылмалыдыр. Лакин гајыдаркән вәтәнинәдәк, јахуд он ҝүн галмаг истәдији јерәдәк олан мәсафә сәккиз фәрсәх вә ја даһа артыг олдуғу тәгдирдә намазы мүхтәсәр гылмалыдыр. Һәмчинин, әҝәр ҝедиш јолунда бир јерә ҝедиб сонра вәтәнинә гајытмаг, јахуд он ҝүн галмаг истәдији бир јерә ҝетмәк нијјәтинә дүшәрсә вә јолда сәфәри позан һаллардан бири баш вермәзсә, намазы мүхтәсәр гылмалыдыр.


Мәсәлә 1554.Мүсафир намазы о һалда мүхтәсәр гылмалыдыр ки, шәри мәсафәјәдәк сәфәрини башга бир шејлә шәртләндирмәмәлидир. Беләликлә, шәһәрдән чыхан вә мәсәлән, нијјәти өзүнә јолдаш тапаҹағы тәгдирдә сәккиз фәрсәх узаглыгда бир јерә сәфәр етмәк олан шәхс јолдаш тапаҹағына архајын олдуғу тәгдирдә намазы мүхтәсәр, архајын олмадығы тәгдирдә исә бүтөв гылмалыдыр.


Мәсәлә 1555. Сәккиз фәрсәх мәсафә гәт етмәк нијјәтиндә олан шәхс (һәрчәнд бир нечә ҝүн әрзиндә һәр ҝүн бир гәдәр ҝетмәклә олса белә) тәрәххүс һәддинә (мәнасы 1594-ҹү мәсәләдә изаһ едиләҹәкдир) чатдыгда намазыны мүхтәсәр гылмалыдыр. Лакин әҝәр һәр ҝүн чох ҹүзи мәсафә гәт едәрсә, лазым еһтијата әсасән, намазыны һәм бүтөв, һәм дә мүхтәсәр гылмалыдыр.


Мәсәлә 1556.Сәфәрдә башгасынын ихтијарында олан шәхс, мәсәлән, евли гадын, ушаг, хидмәтчи вә мәһбус һәмин (ихтијарында олдуғу) шәхсин сәфәр мәсафәсинин минимум сәккиз фәрсәх олдуғуну билдији тәгдирдә намазы мүхтәсәр гылмалыдыр. Билмәдији вә онун нијјәти илә бағлы шәкдә олдуғу тәгдирдә исә намазы бүтөв гылмалыдыр вә һәрчәнд, мүстәһәб еһтијата мүвафиг олса да, сорушмасы ваҹиб дејил.


Мәсәлә 1557.Сәфәрдә башгасынын ихтијарында олан шәхс әҝәр дөрд фәрсәхә чатмамыш ондан ајрылаҹағыны вә сәфәрә давам етмәјәҹәјини билирсә, јахуд ҝүман едирсә, намазы бүтөв гылмалыдыр. Һәмчинин, сәфәрдә башгасынын ихтијарында олан шәхс әҝәр дөрд фәрсәхә чатмамыш ондан ајрылаҹағыны вә сәфәрә давам етмәјәҹәјинә даир шәккә дүшәрсә, јахуд буна даир мәнтигли еһтималы оларса, һәрчәнд бу шәкк јолда дөрд фәрсәхә чатмамыш сәфәрини давам етдирмәсинә мане олан бир вәзијјәтлә гаршылашаҹағыны еһтимал етмәси сәбәби илә јаранса белә, намазы бүтөв гылмалыдыр. Лакин әҝәр дөрд фәрсәхә чатмамыш ондан ајрылмајаҹағына әминдирсә, ҝөзләнилмәз вә реаллыгдан чох узаг олан әнҝәлләрин гаршыја чыхмасы еһтималы әһәмијјәтсиз сајылыр вә намазы мүхтәсәр гылмалыдыр.


Үчүнҹү шәрт: Јолда нијјәтиндән дөнмәмәлидир

Мәсәлә 1558. Әҝәр инсан гајыдышла бирҝә минимум сәккиз фәрсәх олан јолун бир һиссәсини гәт етдикдән сонра сәфәрдән имтина едәрсә, һәмин јердә галмаг вә ја он ҝүндән сонра гајытмаг гәрарына ҝәлдији, јахуд гајытмагла он ҝүн галмаг арасында тәрәддүд етдији тәгдирдә намазы бүтөв гылмалыдыр. Һәмчинин, орада отуз ҝүн әрзиндә нијјәтсиз галаҹағыны еһтимал етдикдә дә бу һөкм шамил олунур.


Мәсәлә 1559. Әҝәр гајыдышла бирҝә минимум сәккиз фәрсәх олан јолун бир һиссәсини гәт етдикдән сонра сәфәрдән имтина едәрәк гајытмаг гәрарына ҝәләрсә вә бу арада сәфәри позан һаллардан (гаршыда изаһ едиләҹәкдир) бири мејдана ҝәлмәзсә, намазы мүхтәсәр гылмалыдыр. Һәмчинин, әҝәр шәри мәсафәни гәт етмәк нијјәтиндә олан мүсафир дөрд фәрсәхә чатмамыш (мәсәлән, үч фәрсәх гәт етдикдән сонра) сәфәрдән имтина едәрсә, лакин сәфәри позан һәрәкәтләрә јол вермәјәрәк беш фәрсәх узунлуғунда олан башга бир јолла вәтәнинә дөнмәк гәрарына ҝәләрсә, беләликлә, ҝедиш вә гајыдыш јолу бирликдә сәккиз фәрсәх оларса, намазы мүхтәсәр гылмалыдыр.


Мәсәлә 1560.Әҝәр ҝедиш мәсафәси, јахуд гајыдыш јолу илә бирликдә топлам сәфәр мәсафәси сәккиз фәрсәх олан бир јерә ҝетмәк үчүн јола чыхарса вә јолун бир һиссәсини гәт етдикдән сонра башга бир јерә ҝетмәк истәјәрсә, јола чыхдығы илк мәнтәгәдән ҝетмәк истәдији јерәдәк мәсафә тәкликдә, јахуд гајыдыш мәсафәси илә бирликдә сәккиз фәрсәх олдуғу тәгдирдә намазы мүхтәсәр гылмалыдыр.


Мәсәлә 1561.Әҝәр сәккиз фәрсәхә чатмамыш јолун галан һиссәсини гәт едиб-етмәмәкдә тәрәддүд едәрсә, тәрәддүддә икән јол гәт етмәзсә вә сонра јолун галан һиссәсини дә ҝетмәк гәрарына ҝәләрсә, сәфәрин сонунадәк намазы мүхтәсәр гылмалыдыр.


Мәсәлә 1562.Әҝәр сәккиз фәрсәхә чатмамыш јолун галан һиссәсини гәт едиб-етмәмәкдә тәрәддүд едәрсә, тәрәддүддә икән бир гәдәр јол гәт едәрсә вә сонра даһа сәккиз фәрсәх ҝетмәк, јахуд ҝедиш вә гајыдыш мәсафәси бирликдә сәккиз фәрсәх олан бир јерәдәк ҝетмәк гәрарына ҝәләрсә, сәфәринин сонунадәк намазыны мүхтәсәр гылмалыдыр.


Мәсәлә 1563.Әҝәр сәккиз фәрсәхә чатмамыш јолун галан һиссәсини гәт едиб-етмәмәкдә тәрәддүд едәрсә, тәрәддүддә икән бир гәдәр јол гәт едәрсә вә сонра јолун галан һиссәсини дә ҝетмәк гәрарына ҝәләрсә, ҝедиш вә гајыдыш мәсафәләринин ҹәми тәрәддүд ичиндә гәт етдији мәсафә истисна олмагла сәккиз фәрсәхдән аз олдуғу тәгдирдә намазы бүтөв гылмалы, аз олмадығы тәгдирдә исә намазыны мүхтәсәр гылмалыдыр.


Дөрдүнҹү шәрт: Сәккиз фәрсәхә чатмамыш сәфәри позан һал
 баш вермәмәлидир

Мәсәлә 1564.Вәтәнинә сәккиз фәрсәхдән јахын мәсафәдә јерләшән бир јерә ҝетмәк вә орада он ҝүн галараг сонра вәтәнинә дөнмәк истәјән шәхс, һәрчәнд ҝедиш вә гајыдыш јолларынын бирҝә мәсафәси сәккиз фәрсәх олса да, он ҝүн галаҹағы јерә ҝедәркән вә гајыдаркән јол бојунҹа намазы бүтөв гылмалыдыр.


Һәмчинин, вәтәниндән икинҹи вәтәни олан вә сәккиз фәрсәхдән јахын мәсафәдә јерләшән бир јерә ҝедәрәк орада галмаг, сонра илк вәтәнинә гајытмаг истәјән шәхс, һәрчәнд ҝедиш вә гајыдыш јолларынын бирҝә мәсафәси сәккиз фәрсәх олса да,икинҹи вәтәнинә ҝедиш вә биринҹи вәтәнинә гајыдыш јолунда намазыны бүтөв гылмалыдыр.


Гејд етмәк лазымдыр ки, бу ики вәзијјәтдә ҝедиш, јахуд гајыдыш јолунда инсанын намазы јалныз ҝедиш мәсафәси тәкликдә, јахуд гајыдыш мәсафәси тәкликдә сәккиз фәрсәх, јахуд даһа артыг олдугда мүхтәсәр олур.


Мәсәлә 1565.Сәккиз фәрсәхә чатмамыш вәтәниндән кечиб-кечмәјәҹәјини, јахуд бир јердә он ҝүн галыб-галмајаҹағыны билмәјән шәхс намазы бүтөв гылмалыдыр.


Мәсәлә 1566.Сәккиз фәрсәхә чатмамыш вәтәниндән кечмәк вә орада галмаг, јахуд башга бир јердә он ҝүн галмаг истәјән, һәмчинин, вәтәниндән кечмәклә башга бир јердә он ҝүн галмаг арасында тәрәддүд едән шәхс әҝәр он ҝүн галмаг, јахуд вәтәниндән кечмәк фикриндән дашынарса, јенә дә намазы бүтөв гылмалыдыр. Лакин әҝәр јолун галан һиссәси һәрчәнд гајыдышла бирҝә сәккиз фәрсәх оларса, намазы мүхтәсәр гылмалыдыр.


Бешинҹи шәрт: Һарам иш үчүн сәфәр етмәмәлидир

Мәсәлә 1567.Әҝәр инсан сәләмли сөвдәләшмә, јахуд оғурлуг кими һарам бир иш үчүн сәфәр едәрсә, намазы бүтөв гылмалыдыр. Һәмчинин, әҝәр сәфәрин өзү һарам оларса, мәсәлән, онун үчүн өлүм, јахуд бәдән үзвләриндән бирини итирмәклә нәтиҹәләнән бир зәрәри оларса, јахуд гадын әринин иҹазәси олмадан она ваҹиб олмајан бир сәфәрә чыхарса, бу һөкм шамил олунур. Лакин әҝәр гадын ваҹиб һәҹҹ зијарәти үчүн сәфәрә чыхарса, намазыны мүхтәсәр гылмалыдыр.


Мәсәлә 1568.Ваҹиб олмајан бир сәфәр әҝәр валидејнләрин әзијјәт чәкмәсинә (шәфгәт вә гајғыдан ирәли ҝәлән нараһатчылыг һиссләри кечирмәсинә) сәбәб оларса, һарамдыр вә әҝәр инсан белә бир сәфәрә чыхарса, ҝүнаһ едир вә һәмин сәфәрдә намазыны бүтөв гылмалы, оруҹу да тутмалыдыр.


Мәсәлә 1569. Сәфәри һарам олмајан вә һарам бир иш үчүн сәфәр етмәјән шәхс һәрчәнд сәфәрдә бир ҝүнаһ ишләсә, мәсәлән, гејбәт етсә, јахуд јалан данышса белә, намазы мүхтәсәр гылмалыдыр.


Мәсәлә 1570.Әҝәр инсан ваҹиб бир ишин иҹрасындан бојун гачырмаг үчүн сәфәр едәрсә (истәр сәфәрә чыхмагда башга бир мәгсәди дә олсун, истәрсә олмасын), намазыны бүтөв гылмалыдыр. Беләликлә, шәриәтә ҝөрә борҹлу сајылан вә борҹунун өдәнилмә вахты чатан шәхс әҝәр борҹуну өдәмәк имканына саһибдирсә вә борҹверән дә борҹуну тәләб едирсә, сәфәрдә борҹуну өдәмәк имканы олмадығы вә борҹу өдәмәкдән гачмаг үчүн сәфәр етдији тәгдирдә намазыны бүтөв гылмалыдыр. Лакин әҝәр сәфәри башга бир иш үчүн оларса, һәрчәнд сәфәрдә ваҹиб бир иши јеринә јетирмәсә дә, намазы мүхтәсәр гылмалыдыр.

Мәсәлә 1571. Әҝәр сәфәр үчүн истифадә етдији миник (нәглијјат) васитәси гәсб едилмиш оларса вә онун саһибиндән гачмаг үчүн сәфәр едәрсә, јахуд гәсб едилмиш бир торпаг саһәсинә сәфәр едәрсә, намазы бүтөв гылмалыдыр.


Мәсәлә 1572. Залым инсанла бирликдә сәфәрә чыхан шәхс әҝәр буна мәҹбур дејилсә вә сәфәри она зүлмүндә јардым етмәк сајылырса, јахуд залымын нүфузунун артмасына сәбәб оларса, намазы бүтөв гылмалыдыр. Әҝәр мәҹбур оларса вә ја мәсәлән, бир мәзлуму хилас етмәк үчүн онунла бирҝә сәфәрә чыхарса, намазы мүхтәсәр гылмалыдыр.


Мәсәлә 1573. Сәфәри ҝүнаһ сәфәр олан (мәсәлән, һарам бир иш ҝөрмәк үчүн шәри мәсафәјәдәк, јахуд даһа узаға сәфәр едән) шәхс әҝәр јолда ҝүнаһ етмәк нијјәтиндән дашынарса, јолун галан һиссәсинин, јахуд ҝедиш-ҝәлиш јолунун үмуми узунлуғунун сәккиз фәрсәх олуб-олмамасындан асылы олмајараг намазы мүхтәсәр гылмалыдыр.


Алтынҹы шәрт: Сәфәр әјләнҹә характерли ов үчүн олмамалыдыр

Мәсәлә 1574. Әҝәр инсан әјләнҹә мәгсәдилә ов үчүн шәри мәсафәјәдәк, јахуд даһа узаға сәфәр едәрсә, һәрчәнд бу иш өз-өзлүјүндә һарам олмаса да, ҝедәркән намазыны бүтөв гылмалы, гајыдаркән исә гајыдышынын әјләнҹә мәзмунлу ов үчүн олмамасы шәрти илә мүхтәсәр гылмалыдыр вә бу һалда гајыдыш јолунун тәкликдә сәккиз фәрсәх олуб-олмамасынын фәрги јохдур.


Мәсәлә 1575. Әҝәр инсан јашајыш хәрҹләрини тәмин етмәк үчүн ова чыхырса, намазыны мүхтәсәр гылмалыдыр. Һәмчинин, газанҹ вә варланмаг үчүн ова чыхмасы да бу гәбилдәндир. Һәрчәнд, мүстәһәб еһтијат сонунҹу һалда намазы һәм мүхтәсәр, һәм дә бүтөв гылмағы тәләб едир.


Мәсәлә 1576. Әҝәр инсан ҝәзинти вә сәјаһәт мәгсәдилә шәри мәсафәјә сәфәр едәрсә, сәфәри һарам дејил вә намазыны мүхтәсәр гылмалыдыр.


Мәсәлә 1577. Үрфән батил сајылан сәфәрдә (мәсәлән, агиланә мәгсәди олмајан вә инсанларын нәзәриндә биһудә вә батил сајылан сәфәр кими) ваҹиб еһтијат намазы һәм мүхтәсәр, һәм дә бүтөв гылмағы тәләб едир.


Једдинҹи шәрт: Көчәри һәјат тәрзи сүрән инсанлардан олмамалыдыр

Мәсәлә 1578. Көчәри һәјат тәрзи сүрән инсанлар, мәсәлән, сәһраларда ҝәзәрәк өзләри, әтрафындакылар вә һејванлары үчүн су вә гида тапдыглары јердә дајанан вә бир мүддәт сонра башга бир јерә көчән бәдәвиләр бу сәфәрләрдә намазы бүтөв гылмалыдырлар.


Мәсәлә 1579. Әҝәр көчәри мисал олараг јашајыш јери вә һејванлары үчүн отлаг тапмаг үчүн сәфәр едәрсә, ев-ешијини өзү илә дашыјан инсан сајылаҹаг шәкилдә чадыр вә мәишәт әшјалары илә бирҝә сәфәрә чыхдығы тәгдирдә намазы бүтөв гылмалы, әкс тәгдирдә исә гәт етдији мәсафә сәккиз фәрсәхи кечдији һалда намазы мүхтәсәр гылмалыдыр.


Мәсәлә 1580. Әҝәр көчәри мисал олараг зијарәт, һәҹҹ, тиҹарәт вә бу гәбилдән олан мәгсәдләрлә сәфәрә чыхарса, ев-ешијини өзү илә дашыјан инсан сајылдығы тәгдирдә намазыны мүхтәсәр, сајылмадығы тәгдирдә исә бүтөв гылмалыдыр.


Сәккизинҹи шәрт: Иши сәфәр олмамалы, һәмчинин, шәри мәсафәјә
 тез-тез сәфәр едән шәхс олмамалыдыр

Мәсәлә 1581. Иши (әмәк фәалијјәти) сәфәр етмәкдән ибарәт олан, јахуд шәри мәсафәјә тез-тез сәфәр едән шәхс намазыны бүтөв гылмалыдыр. Бу мәсәлә үч гисим инсанларын һаггында өзүнү доғрулдур:

1) Иши шәри мәсафәјә сәфәр етмәк олан шәхс, мәсәлән, сүрүҹү, пилот, ҝәми капитаны.

2) Иши шәри мәсафәјә сәфәр етмәји тәләб едән шәхс, мәсәлән, вәтәни вә иш јери арасында ҝедиш-ҝәлиш едән мүәллим, һәким, таҹир вә фәһлә.

3) Ишдән башга бир мәгсәдлә, мәсәлән, зијарәт, мүалиҹә, јахуд ҝәзинти үчүн тез-тез шәри мәсафәјә сәфәр едән шәхс.


Икинҹи вә үчүнҹү груп (әҝәр “кәсирүс-сәфәр” үнваны онлара үрфән шамил оларса, јәни инсанларын нәзәриндә тез-тез сәфәр едән шәхс һесаб едиләрләрсә) сәфәрдә намазларыны бүтөв гылмалыдырлар. Анҹаг биринҹи група дахил оланларын барәсиндә “чох сәфәр едән шәхс” дејилмәси шәрт дејил. Иши сәрнишин, јахуд јүк дашымаг олан сүрүҹү кими бу гәбилдән олан шәхсләрә “иши сәфәр етмәк олан шәхс”, јәни иши шәри мәсафәјә сәфәр етмәк олан шәхс дејиләрсә (һәрчәнд, бу иш мүвәггәти иш олса белә), үрфән бу үнван она шамил олдуғу тәгдирдә намазыны бүтөв гылмалыдыр.


Мәсәлә 1582. Сүрүҹү кими иши сәфәр етмәк олан шәхсин намазыны бүтөв гылмасы үчүн ики шәрт тәләб едилир:

1) Бу иши барәсиндә “иши сәфәр етмәк олан шәхс” дејиләҹәк шәкилдә нәзәрә чарпан мүддәт әрзиндә давам етдирмәк нијјәтиндә олмалыдыр. Мәсәлән, инсанлар тәрәфиндән шәри мәсафәјә сәфәр едән сүрүҹү һесаб едиләҹәк шәкилдә нәзәрә чарпан мүддәт әрзиндә шәри мәсафәјә ҝедиш-ҝәлиш етмәк нијјәтиндә олан сүрүҹү бу гәбилдәндир.

2) Иш үчүн чыхдығы сәфәрләр арасындакы фасилә нормал сајыландан артыг, “иш” анлајышына хәләл јетирәҹәк гәдәр олмамалыдыр вә бу фасилә сәфәрин нөвләриндән асылы олараг фәргләнир.


Буна әсасән, мәсәлән, јалныз ҹүмә ахшамлары Нәҹәфдән Кәрбәлаја, јахуд Теһрандан Гума мүсафир апаран, һәфтәнин диҝәр ҝүнләрини исә өз вәтәниндә кечирән сүрүҹү шәри мәсафәјә сәфәр едән сүрүҹү сајылмыр. Беләликлә, бу сәфәрләрдә намазыны мүхтәсәр гылмалыдыр. Лакин һәр ај Мәшһәддән Кәрбәлаја, јахуд Суријаја он беш ҝүн әрзиндә мүсафир апарыб-ҝәтирән шәхс шәри мәсафәјә сәфәр едән сүрүҹү сајылыр вә намазыны бүтөв гылмалыдыр.


Мәсәлә 1583. “Чох сәфәр едән” үнванынын иши сәфәр етмәсини тәләб едән, јахуд иши үчүн тез-тез сәфәр едән шәхсә (1581-ҹи мәсәләдә гејд едилән 2 вә 3-ҹү груплара) шамил олунмасында үч шеј нәзәрә алыныр вә бу үч шәрт мөвҹуд олдуғу тәгдирдә һәмин шәхс намазыны бүтөв гылмалыдыр:

1) Бу иши нәзәрә чарпан мүддәт, мәсәлән, бир илин алты ајы, јахуд һәр ил үч ај олмагла ики вә даһа артыг ил әрзиндә давам етдирмәк нијјәтиндә олмалыдыр.

2) Һәр ајын минимум он ҝүнүнү сәфәрдә олмалыдыр (бу он ҝүн ики, јахуд үч сәфәр чәрчивәсиндә дә ола биләр), јахуд һәр ај он дәфә (он ајры ҝүндә) сәфәрә чыхмалыдыр (онун шәри мәсафәјә сәфәрләри бир нечә саат да сүрә биләр). Лакин әҝәр сәфәрләринин, јахуд сәфәрдә олдуғу ҝүнләрин сајы 8, јахуд 9 оларса, ваҹиб еһтијата әсасән, бүтүн сәфәрләрдә намазларыны һәм мүхтәсәр, һәм дә бүтөв гылмалыдыр. Сәфәрләринин, јахуд сәфәрдә олдуғу ҝүнләрин сајы 7 вә ја даһа аз оларса, намазыны мүхтәсәр гылмалыдыр.

3) Чох сәфәр етмә ҝерчәкләшмәлидир вә бундан өнҹә, ваҹиб еһтијата әсасән, намазыны һәм бүтөв, һәм дә мүхтәсәр гылмалыдыр.


Буна әсасән, иши сәфәр етмәји тәләб едән (тәдрис үчүн шәри мәсафәјә сәфәр едән мүәллим кими), јахуд әмәк фәалијјәтиндән башга бир иш үчүн сәфәр едән (зијарәт нәзири олан вә нәзирини иҹра етмәк үчүн сәфәр едән шәхс кими), һәфтәдә үч дәфә, јахуд үч ҝүн сәфәрдә олмаг вә бу иши бир илин алты ајы, јахуд һәр ил ај олмагла ики вә ја даһа артыг ил әрзиндә давам етдирмәк нијјәтиндә олан шәхс илк ики һәфтә әрзиндә, ваҹиб еһтијата әсасән, намазыны һәм мүхтәсәр, һәм дә бүтөв гылмалыдыр, сонра исә намазы бүтөвдүр.

Мәсәлә 1584. Иши сәфәр олан шәхсин (Ы груп) намазыны бүтөв гылмаг үчүн үч дәфә сәфәр етмәси шәрт дејил, шәри мәсафәјә ҝедиш-ҝәлиш едән сүрүҹү вә бу гәбилдән олан үнванлар она шамил олундугда, һәрчәнд биринҹи сәфәрдә олса белә, намазыны бүтөв гылмалыдыр. Лакин иши сәфәр етмәји тәләб едән, јахуд әмәк фәалијјәтиндән башга ишләр үчүн чох сәфәр едән шәхс (ЫЫ вә ЫЫЫ груп) гејд едилдији кими намазыны чох сәфәр етмә өзәллији реаллашдыгдан сонра бүтөв гылмалы, бундан өнҹә исә, ваҹиб еһтијата әсасән, һәм мүхтәсәр, һәм дә бүтөв гылмалыдыр.


Мәсәлә 1585. Сүрүҹү кими иши сәфәр етмәк олан, јахуд мүәллим кими иши сәфәр етмәји тәләб едән шәхс әҝәр зијарәт вә һәҹҹ кими башга бир үчүн сәфәрә чыхарса, намазы мүхтәсәр гылмалыдыр. Лакин давамлы олараг һәфтәнин үч ҝүнү сәфәрдә олан шәхс кими барәсиндә үрфән “чох сәфәр едән шәхс” дејиләрсә,
 бу һалда һәтта һәҹҹ, зијарәт вә бу гәбилдән олан башга сәфәрләрдә дә намазыны бүтөв гылмалыдыр. Һәмчинин, әҝәр мисал олараг чох сәфәр едән шәхс сајылан вә иш үчүн сәфәрләриндә намазыны бүтөв гылан сүрүҹү автомобилини зијарәт үчүн кирајәјә верәрсә вә бир дәстә инсаны өз автомобили илә зијарәтә апарарса, бу сәфәр чәрчивәсиндә өзү дә зијарәтә ҝедәрсә, истәнилән һалда намазы бүтөв гылмалыдыр.


Мәсәлә 1586. Һәмәләдар, јәни һаҹылары Мәккәјә апаран карванын башчысы үрфән иши сәфәр етмәк сајылдығы
 тәгдирдә намазы бүтөв гылмалыдыр. Һәмчинин, әҝәр чох сәфәр едән шәхс
 сајыларса вә тез-тез сәфәрдә оларса (мәсәлән, һәр ил үч ај), намазы бүтөв гылмалыдыр.


Әҝәр иши сәфәр етмәк дејилсә вә чох сәфәр едән шәхс дә сајылмырса, мәсәлән, јалныз һәҹҹ ҝүнләриндә һәмәләдар кими сәфәрә чыхырса вә сәфәр мүддәти гысадырса, мәсәлән, ики-үч һәфтә сүрүрсә, намазыны мүхтәсәр гылмалыдыр. Әҝәр чох сәфәр едән шәхс үнванынын она шамил олуб-олмадығына шәкк едирсә, лазым еһтијата әсасән, намазы һәм мүхтәсәр, һәм дә бүтөв гылмалыдыр.


Мәсәлә 1587. Илин бир һиссәсиндә иши сәфәр етмәк олан шәхс, мәсәлән, һәр ил јалныз јај, јахуд гыш фәслинин үч ајында автомобили кирајә едиләрәк шәри мәсафәјә сәфәр едән шәхс һәмин фәсилдә етдији сәфәрләрдә намазы бүтөв гылмалыдыр. Лакин мүстәһәб еһтијат һәм мүхтәсәр, һәм дә бүтөв гылмасыны тәләб едир. Һәмчинин, илин бир һиссәсиндә “чох сәфәр едән” сајылан шәхс, мәсәлән, һәр ил јалныз јаз фәслиндә тәдрис үчүн ҝедиш-ҝәлиш едән мүәллим илин һәмин дөврүндә етдији сәфәрләрдә намазы бүтөв гылмалыдыр.


Үмумијјәтлә, әҝәр шәри мәсафәјә иш үчүн едилән сәфәрләр, јахуд чох сәфәр етмә илин мүәјјән вахты илә мәһдудлашарса, чох сәфәр етмә илә әлагәдар һөкмләр инсанын иш сәфәриндә олмадығы, јахуд чох сәфәр едән шәхс сајылмадығы илин диҝәр вахтларына шамил олунмур.


Мәсәлә 1588. Шәһәрин 2-3 фәрсәхлијинә, јахуд 15-20 километрлијинә гәдәр мәсафәдә ҝедиш-ҝәлиш едән сүрүҹү вә пајлајыҹы (мал пајлајан) тәсадүфән сәккиз фәрсәх мәсафә гәт едәрсә, намазы мүхтәсәр гылмалыдыр.


Мәсәлә 1589. Шәри мәсафәјә чох сәфәр едән шәхс сајылан (1581-ҹи мәсәләдә садаланан үч група дахил олан) бир инсан вәтәниндә он ҝүн, јахуд даһа артыг галдығы тәгдирдә (истәр әввәлдән он ҝүн вә ја даһа артыг галмаг нијјәтиндә олсун, истәрсә бу нијјәтдә олмадан он ҝүн, јахуд даһа артыг галсын) јенә дә он ҝүн вә ја даһа артыг галдыгдан сонра чыхдығы илк сәфәрдә намазы бүтөв гылмалыдыр.


Әҝәр белә бир инсан вәтәниндән башга бир јердә он ҝүн, јахуд даһа артыг (мәгсәдли, јахуд мәгсәдсиз) галарса, јенә дә бу һөкм она шамил олур. Лакин кирајәчи (јәни саһиб олдуғу миник һејваны, јахуд нәглијјат васитәси кирајәјә ҝөтүрүлән вә онунла јүк, јахуд мүсафир дашыјан шәхс, мәсәлән, автомобили сәрнишин вә ја јүк дашымаг үчүн кирајә едилән, јахуд аты вә ја дәвәси јүк дашымаг үчүн кирајә едилән чарвадар) хүсусунда әҝәр белә оларса, мүстәһәб еһтијата әсасән, он ҝүндән сонра чыхдығы илк сәфәрдә намазы һәм мүхтәсәр, һәм дә бүтөв гылмалыдыр.


Мәсәлә 1590. Саһиб олдуғу нәглијјат васитәси илә сәрнишин, јахуд јүк дашыјан шәхс кими иши сәфәр етмәк олан инсанлар сәфәр онлар үчүн һәддән зијадә чәтин вә јоруҹу олдуғу тәгдирдә намазы мүхтәсәр гылмалыдырлар.


Мәсәлә 1591. Шәһәрләри ҝәзиб-долашан вә өзүнә бир вәтән сечмәјән шәхс намазыны бүтөв гылмалыдыр.


Мәсәлә 1592. Иши сәфәр етмәк олмајан шәхсин бир шәһәрдә, јахуд кәнддә бир малы (јүкү) вардырса вә ону дашымаг үчүн дәфәләрлә ардыҹыл олараг ораја сәфәр едирсә, намазы мүхтәсәр гылмалыдыр. Лакин мејары 1583-ҹү мәсәләдә изаһ едилән “чох сәфәр едән шәхсләр” гисминдән олмасы истиснадыр.


Доггузунҹу шәрт: Вәтәниндән һәрәкәт едирсә, тәрәххүс һәддини кечмәлидир

Мәсәлә 1593. Вәтәниндән һәрәкәт едән шәхс тәрәххүс һәддинә чатдыгда намазы мүхтәсәр олур. Анҹаг вәтәниндән башга бир јер хүсусунда тәрәххүс һәддинин бир әһәмијјәти јохдур вә јашадығы јердән чыхмасы илә намазы мүхтәсәр олур.


Мәсәлә 1594. Тәрәххүс һәдди шәһәр әһалисинин (һәтта шәһәрин табечилијиндә олан јашајыш мәнтәгәләринин сакинләринин дә) сәфәрә чыханын узаглашмасы сәбәби илә ону ҝөрә билмәјәҹәкләри бир јердир вә бунун әламәти дә сәфәрә чыханын өзүнүн шәһәрин вә табечилијиндә олан јашајыш мәнтәгәләринин әһалисини ҝөрмәмәсидир.


Мәсәлә 1595. Вәтәнинә гајыдан мүсафир вәтәнинә дахил оланадәк намазыны мүхтәсәр гылмалыдыр вә бу мәсәләдә тәрәххүс һәддинә чатыб-чатмамағн бир өнәми јохдур. Һәмчинин, бир јердә он ҝүн галмаг истәјән мүсафир һәмин јерә чатанадәк намазыны мүхтәсәр гылмалыдыр.


Мәсәлә 1596. Әҝәр бир шәһәр, јахуд кәнд јүксәкликдә јерләшәрсә вә бу сәбәбдән әһалиси узагдан ҝөрүнәрсә, јахуд инсанын бир гәдәр узаглашдыгда сакинләрини ҝөрә билмәјәҹәји гәдәр чөкәклик әразидә јерләшәрсә, һәмин шәһәрин (кәндин) сакинләриндән сәфәрә чыхан бир нәфәр һәмин шәһәрдән (кәнддән) дүзәнлик бир јердә јерләшдији фәрз едилдикдә әһалисинин ҝөрүнмәјәҹәји бир јерә гәдәр узаглашдыгда намазыны мүхтәсәр гылмалыдыр. Һәмчинин, әҝәр јол һәддән зијадә ениш-јохушлу оларса, нормал јолу нәзәрә алмалыдыр.


Мәсәлә 1597. Ҝәми, јахуд гатара минән вә тәрәххүс һәддинә чатмамыш бүтөв намаз нијјәти илә намаза башлајан, лакин үчүнҹү рүкәтин рүкусундан өнҹә тәрәххүс һүдудларыны кечән шәхс намазыны мүхтәсәр етмәлидир. Әҝәр үчүнҹү рүкәтин рүкусуна әјилдикдән сонра вә ја даһа сонра тәрәххүс һүдудларыны кечәрсә, намазыны дајандырмалы, башга бир мүхтәсәр намаз гылмалыдыр вә биринҹи намазы баша чатдырмасына ҝәрәк јохдур.


Мәсәлә 1598. Әҝәр инсанын ҝөрмә габилијјәти нормал дејилсә,
 намазыны нормал инсанларын шәһәрин уҹгарларындакы сакинләри ҝөрмәдији јердә мүхтәсәр гылмалыдыр вә бурада мејар дурбин вә техники васитәләрлә дејил, ҝөзлә ҝөрмәкдир.


Мәсәлә 1599. Әҝәр инсан сәфәр әснасында тәрәххүс һәддинә чатыб-чатмадығына шәкк едәрсә, намазы бүтөв гылмалыдыр.


Мәсәлә 1600. Әҝәр бир шәхс тәрәххүс һәддинә чатмадығына әмин, јахуд архајын оларса вә ја чатыб-чатмадығына шәкк едәрсә вә намазы бүтөв гыларса, сонрадан намаз вахты тәрәххүс һәддинә чатдығы мәлум оларса, һәлә вахт галдығы вә сәфәри давам етдији тәгдирдә намазыны јенидән мүхтәсәр гылмалыдыр. Әҝәр бу һалда намазы гылмазса, сонрадан онун гәзасыны вахтын сонунда үзәриндә дүшән вәзифәјә ујғун олараг
 гылмалыдыр. Анҹаг әҝәр вахт баша чатдыгдан сонра сәһв етдијини баша дүшәрсә, намазын гәзасы ваҹиб дејил.


Мәсәлә 1601. Әҝәр бир шәхс тәрәххүс һәддинә чатдығына даир јәгинлик һасил едәрәк намазы мүхтәсәр гыларса вә сонрадан намаз вахты тәрәххүс һәддинә чатмадығы мәлум оларса, намазы јенидән гылмалыдыр. Беләликлә, бу һалда һәлә тәрәххүс һәддинә чатмадығы тәгдирдә намазы бүтөв, тәрәххүс һәддини кечдији тәгдирдә исә мүхтәсәр гылмалыдыр. Әҝәр вахт кечмишдирсә, намазы вахтынын сонунда үзәринә дүшән вәзифәјә мүвафиг олараг гылмалыдыр.

Сәфәри позан һаллар

Мүсафирлији позан вә сәфәр едән шәхсин намазыны бүтөв гылмасына сәбәб олан һаллар “сәфәри позан һаллар” адландылыр. Гаршыдакы мәсәләләрдә бу һалларла бағлы һөкмләр изаһ едиләҹәкдир.


Биринҹи һал: Вәтәндән кечмәк вә вәтәндә галмаг нијјәти

Вәтәнлә бағлы үмуми һөкмләр:


Вәтәнлә әлагәдар һөкмләр

Мәсәлә 1602. Вәтән дејәркән ашағыдакы үч јердән бири нәзәрдә тутулур:

1) Әсли вәтән: инсанын адәтән валидејнләринин јашадығы вә өзүнүн доғулуб боја-баша чатдығы әсил јашајыш јеридир.
2) Даими сечилмиш вәтән: инсанын даими јашајышы үчүн сечдији вә өмрүнүн галан һиссәсини јашамаг истәдији јердир.
3) Мүвәггәти вәтән: инсанын јашајыш, иш, јахуд тәһсили үчүн сечдији јашајыш јеридир. Бурада һәмишәлик галмаг нијјәти олмаса да олар. Әҝәр үрфүн ону орада мүсафир адландырмадығы бир јер оларса, белә ки, мүвәггәти олараг он ҝүн, јахуд даһа артыг мүддәт әрзиндә башга бир јердә галса да, үрф биринҹи јери (мүвәггәти јашајыш јерини) онун мәскунлашдығы јашајыш јери кими гәбул едирсә, бу јер онун үчүн вәтән һесаб едилир. Бу јерә “мүвәггәти сечилмиш вәтән”, јахуд “мүвәггәти вәтән” дејилир.

Буна әсасән, он сәккиз ај, јахуд даһа артыг мүддәт әрзиндә бир јердә мәскунлашмаг истәјән шәхс, мәсәлән, он сәккиз вә ја даһа артыг мүддәт үчүн Теһран шәһәрини өзү үчүн тәһсил јери сечмәк вә шәнбә ҝүнүндән ҹүмә ахшамы ҝүнүнәдәк Теһранда галмаг, ҹүмә ахшамы вә ҹүмә ҝүнләри исә валидејнләринин јанына, өз вәтәнинә гајытмајан истәјән Гумлу бир тәләбә илк ики һәфтә әрзиндә Теһранда он ҝүн галмаг мәгсәди олмадығы тәгдирдә, ваҹиб еһтијата әсасән, намазыны һәм мүхтәсәр, һәм дә бүтөв гылмалыдыр. Бундан сонра исә мүвәггәти вәтәни һесаб едилән Теһран шәһәриндә намазыны бүтөв гылмалыдыр.


Лакин әҝәр инсан әсли вәтәни олмајан бир јердә гыса мүддәт әрзиндә галмаг истәјирсә, белә ки, һәмин јер үрфән онун јашајыш јери, мәкунлашдығы јер һесаб едилмирсә вә инсанлар ону орада гыса мүддәт галмаг, сонра башга бир јерә ҝетмәк нијјәтиндә олан бир мүсафир һесаб едирсә, бу һалда һәмин јер сөзүҝедән инсанын вәтәни һесаб едилмир.


Гејд етмәк лазымдыр ки, икинҹи вә үчүнҹү гисим вәтәни (даими сечилмиш вәтән вә мүвәггәти сечилмиш вәтән) инсанын өзүнүн мүстәгил сурәтдә сечмәси илә һәмин јерин башга бир шәхсдән асылы олараг онун вәтәни һесаб едилмәси арасында фәрг јохдур. Мәсәлән, әҝәр өвлад үрфән валидејнин табелијиндә сајылырса вә һәлә бу хүсусда гәрар гәбул етмәкдә мүстәгил дејилсә, валидејнләри Мәшһәд шәһәрини өзләринин даими, јахуд мүвәггәти вәтәни сечдији вә орада мәскунлашдығы тәгдирдә Мәшһәд шәһәри онларла бирҝә Мәшһәддә јашајан һәмин өвлад үчүн дә вәтән сајылыр.


Мәсәлә 1603. Бир јери тәһсил, јахуд иш јери сечән, орада намазыны бүтөв гылан, бир-бириндән шәри мәсафә узаглығында јерләшән һәмин јерлә вәтәни арасында ҝедиб ҝәлән, мәсәлән, бир нечә ил орада галмаг вә һәмин јерлә вәтәни арасында ҝедиб ҝәлмәк истәјән шәхс тәһсил алдығы, јахуд ишләдији јердә намазыны бүтөв гылмалыдыр.  Һәр ај мәскунлашдығы јерлә вәтәни арасында 10 дәфә ҝедиш-ҝәлиш етдији тәгдирдә јолда да намазыны бүтөв гылмалы, 8-9 дәфә ҝедиш-ҝәлиш етдији тәгдирдә, ваҹиб еһтијата әсасән, јолда намазыны һәм мүхтәсәр, һәм дә бүтөв гылмалы, 7 дәфә ҝедиш-ҝәлиш етдији тәгдирдә исә јолда намазыны мүхтәсәр гылмалыдыр. Беләликлә, бу гәбилдән олан һалларда һәм мүвәггәти вәтән, һәм дә чох сәфәр етмә илә әлагәдар һөкмләр нәзәрә алыныр.


Мәсәлә 1604. Бәзи фәгиһләр (Аллаһ онлардан разы олсун!) “шәри вәтән” адлы башга бир вәтән категоријасынын да олдуғуну дүшүнүр вә бу барәдә дејирләр: “Һәр һансы бир јердә јашајыш евинә саһиб олан шәхс әҝәр алты ардыҹыл ај әрзиндә мәскунлашмаг үчүн орада галарса, һәмин мәнзил онун мүлкијјәти олдуғу мүддәт әрзиндә о јер онун вәтәни сајылыр. Беләликлә, сәфәр әснасында нә заман һәмин јерә чатарса, намазы бүтөв гылмалыдыр”. Лакин бу һөкм сабит дејил. (бу һөкмүн сабит олмамасы фәтваја әсасланыр).


Мәсәлә 1605. Ики јердә јашајан, мәсәлән, алты ај бир шәһәрдә, алты ај да башга бир шәһәрдә јашајан шәхс үчүн һәр ики јер вәтәндир. Һәмчинин, әҝәр инсан икидән артыг јери өзү үчүн јашајыш јери сечәрсә, һәмин јерләрин һамысы онун вәтәни сајылыр. Мәсәлән, үч шәһәрин үрфән инсанын вәтәни һесаб едилмәси, онун илин һаванын исти олдуғу дөрд ајыны биринҹи, һаванын сојуг олдуғу дөрд ајыны икинҹи, илин диҝәр вахтларыны исә үчүнҹү шәһәрдә мәскунлашмасы буна мисал ола биләр.


Мәсәлә 1606. Сәфәрдә вәтәниндән кечән мүсафир әҝәр орада дајанарса, сәфәри позулур вә шәри мәсафәјә нөвбәти сәфәринә чыханадәк намазыны бүтөв гылмалыдыр. Лакин вәтәндә галмадан орадан кечмәјин сәфәрин позулмасына сәбәб олмасы шүбһә доғурур. Буна әсасән, әҝәр инсан вәтәниндән кечдикдән сонра шәри мәсафәјә һәрчәнд гајыдыш јолу илә бирҝә һесабламагла олса белә бәрабәр вә ја даһа узун олан јени бир јол гәт етмәк нијјәтиндә оларса, намазыны мүхтәсәр гылмалы, әск тәгдирдә, лазым еһтијата әсасән, јолун галан һиссәсиндә һәм мүхтәсәр, һәм дә бүтөв намаз гылмалыдыр.


Мәсәлән, фәрз едәк ки, бир шәхс вәтәниндән (мүгәддәс Мәшһәд шәһәриндән) сәккиз фәрсәхлик мәсафәдә јерләшән бир јерә ҝетмәк вә орада он ҝүн галмаг истәјир. Јол әснасында ики фәрсәх мәсафә гәт етдикдән сонра икинҹи вәтәнинә чатыр, анҹаг орадан өтүб кечир вә орада дајанмыр. Бу һалда әҝәр икинҹи вәтәниндән чыхдыгдан сонра јолун галан алты фәрсәхлик һиссәсиндә, галмаг истәдији јерә чатмамыш намаз гылмаг истәјәрсә, лазым еһтијата әсасән, һәм мүхтәсәр, һәм дә бүтөв намаз гылмалыдыр.


Мәсәлә 1607. Сәфәр әснасында вәтәнинә чатан вә орада дајанан мүсафир орада олдугҹа намазыны бүтөв гылмалыдыр. Лакин әҝәр орадан сәккиз фәрсәхлик мәсафәјә ҝетмәк, јахуд дөрд фәрсәхлик мәсафәјә ҝедәрәк гајыданда да ејни мәсафәни гәт етмәк истәјәрсә, тәрәххүс һәддинә чатдыгда намазы бүтөв гылмалыдыр.


Вәтәндән имтина етмәклә әлагәдар һөкмләр

Мәсәлә 1608. Әҝәр инсан өз вәтәниндән ваз кечәрсә вә артыг орада јашамаг истәмәзсә, орадан чыхдығы заман вәтәниндән имтина етмиш олур. Буна әсасән, һәмин вахтдан етибарән нә заман ораја гоһумлары илә ҝөрүшмәк, зијарәт, ҝәзинти вә с. мәгсәдләрлә ҝедәрсә, һәрчәнд өзү үчүн башга бир вәтән сечмәсә белә, о јер онун үчүн вәтән һөкмүндә дејил вә орада намазыны мүхтәсәр гылмалыдыр. Лакин сөзүҝедән шәхсә намазын бүтөв гылынмасыны тәләб едән “чох сәфәр едән шәхс”, јахуд “көчәри” үнванынын шамил олунмасы, јахуд онун орада он ҝүн галмаг нијјәтиндә олмасы истиснадыр. Белә олан сурәтдә о, намазыны бүтөв гылмалыдыр.


Мәсәлә 1609. Вәтәндән имтина етмәкдә мејар инсанын ҝәләҹәкдә јашамаг вә мәскунлашмаг үчүн ораја гајытмајаҹағына архајын олмасыдыр. Буна әсасән, иш езамијјәти, евләнмә вә тәһсил кими сәбәбләрлә вәтәнини тәрк едән вә башга бир шәһәри өзүнә вәтән сечән шәхсин ҝәләҹәкдә мәскунлашмаг вә јашамаг үчүн әввәлки вәтәнинә гајытмасына даир ҹидди еһтимал вардырса, бу һалда вәтәниндән имтина етмиш сајылмыр вә нә вахт ораја ҝедәрсә, намазыны бүтөв гылмалыдыр.


Гејд етмәк лазымдыр ки, вәтән сечмәк вә вәтәндән имтина етмәк хүсусунда мүстәгил гәрар гәбул етмәк игтидарында олмајан, ихтијар саһиби олмајан вә үрфән валидејнләринә, јахуд онлардан биринә табе сајылан өвладлар һәдди-бүлуға чатыб-чатмадыгларындан асылы олмајараг вәтән сечмәк вә вәтәндән имтина етмәк мәсәләсиндә онлара табедирләр. Әкс тәгдирдә исә онларын вәтән сечими вә вәтәндән имтина етмәсиндә мејар өз гәрар вә һәрәкәтләридир.


Икинҹи һал: Бир јердә минимум он ҝүн галмаг мәгсәди

Мәсәлә 1610. Һәр һансы бир јердә бир нечә ҝүн галмаг истәјән мүсафир гејд едиләҹәк шәртләрлә намазыны бүтөв гылмалыдыр.


Он ҝүн галмаг мәгсәди илә әлагәдар шәртләр

Биринҹи шәрт: Мүсафирин галма мүддәти минимум он ҝүн олмалы вә бу ҝүнләр ардыҹыл олмалыдыр

Мәсәлә 1611. Мүсафир биринҹи ҝүнүнүн сүбһ азанындан онунҹу ҝүнү гүруб чағынадәк мүвәггәти мәскунлашдығы јердә галмаг истәјәрсә, он ҝүн галмаг мәгсәди доғрулур вә намазыны бүтөв гылмалыдыр. Онун илк ҝеҹәдән он биринҹи ҝеҹәјәдәк галмаг нијјәтиндә олмасы лазым дејил. Лакин икинҹи ҝеҹәдән онунҹу ҝеҹәјәдәк орада галмаг нијјәтиндә олмалыдыр. Һәмчинин, әҝәр галаҹағы мәнтәгәјә биринҹи ҝүн сүбһ азанындан әввәл дахил оларса, онун он ҝүнүнүн сону онунҹу ҝүнүн гүруб чағыдыр. Буна әсасән, һесабламанын башланғыҹы биринҹи ҝүнүн сүбһ азаныдыр.


Биринҹи ҝүнүн сүбһ азанындан сонра галаҹағы мәнтәгә дахил олан мүсафирин он ҝүн галмаг мәгсәди орада 240 саат, јахуд даһа артыг галмаг истәдији һалда доғру сајылыр. Буна әсасән, биринҹи ҝүндән әскик олан вахт он биринҹи ҝүнүн һесабына тамамланыр. Мәсәлән, әҝәр мүсафир сәһәр саат 10-да бир шәһәрә дахил оларса, онун он ҝүн галмаг мәгсәди ораны он биринҹи ҝүн сабаһ саат 10-дан сонра тәрк етмәк истәдији һалда доғру сајылыр вә о, биринҹи ҝүндән әскик олан вахты он биринҹи ҝеҹә илә тамамлаја билмәз.


Мәсәлә 1612. Бир јердә он ҝүн галмаг мәгсәди олан мүсафир он ҝүн кечдикдән сонра әҝәр орада он ҝүндән артыг галмаг истәјәрсә, мәсәлән, даһа бир һәфтә галмаг истәјәрсә, һәрчәнд  әввәлдән орада он ҝүндән артыг галмаг мәгсәди олмаса да, орадан башга бир јерә сәфәр етмәдикҹә намазыны бүтөв гылмалыдыр вә истәнилән һалда јенидән он ҝүн галмаг нијјәтиндә олмасына ҝәрәк јохдур.


Икинҹи шәрт: Он ардыҹыл ҝүн әрзиндә галаҹағына даир ҹидди гәрар гәбул етмәлидир

Мәсәлә 1613. Он ардыҹыл ҝүн әрзиндә бир јердә галаҹағына әмин, јахуд архајын олан мүсафир һәмин јердә намазыны бүтөв гылмалыдыр. Анҹаг бир јердә он ҝүн галыб-галмајаҹағына шәкк едән, јахуд орада он ҝүн галаҹағыны ҝүман едән мүсафир һәрчәнд он ҝүн галса да, намазыны мүхтәсәр гылмалыдыр.


Мәсәлә 1614. Он ҝүн галмаг мәгсәдинин ихтијари вә иради олмасы шәрт дејил. Буна әсасән, он ҝүн бир јердә (истәр өз ирадәси илә, истәрсә гејри-ихтијари олараг) галаҹағыны билән, јахуд буна архајын олан мүсафир намазыны бүтөв гылмалыдыр. Мәсәлән, һәбс едилән вә истәјинин әксинә олараг он ҝүн, јахуд даһа артыг һәбсдә галмаға мәҹбур олан мүсафир шәхс намазыны бүтөв гылмалыдыр.


Мәсәлә 1615. Бир јердә он ҝүн галмаг мәгсәди олан, лакин мәгсәди һәјата кечиб-кечмәјәҹәји мәлум олмајан башга бир ишә бағлы олан мүсафир намазыны мүхтәсәр гылмалыдыр. Буна әсасән, әҝәр мүсафирин мәгсәди бир досту јанына ҝәләҹәји, јахуд јахшы бир мәнзил тапаҹағы тәгдирдә он ҝүн галмаг, әкс тәгдирдә исә он ҝүндән тез вәтәнинә гајытмаг оларса вә диҝәр тәрәфдән дә достунун ҝәләҹәјинә, јахуд мүнасиб мәнзилин тапылаҹағына шүбһә едирсә, јахуд буну садәҹә ҝүман едирсә, намазыны мүхтәсәр гылмалыдыр. Анҹаг достунун ҝәләҹәјинә, јахуд мүнасиб мәнзилин тапылаҹағына әмин, јахуд архајын олдуғу тәгдирдә онун он ҝүн галмаг мәгсәди доғру сајылыр вә намазыны бүтөв гылмалыдыр.


Мәсәлә 1616. Он ҝүн бир јердә галмагда гәрарлы олан шәхс хәстәлик, сәфәр хәрҹләринин бир гисмини өдәмәк имканынын олмамасы, әмәк фәалијјәти илә әлагәдар һәр һансы бир ишинин чыхмасы кими онун орада галмасына әнҝәл төрәдән һалларла гаршылашаҹағыны еһтимал едирсә вә бу еһтимал агил инсанларын нәзәринҹә диггәтә лајиг бир еһтималдырса, һәрчәнд белә бир әнҝәллә гаршылашмаса вә орада там он ҝүн галса белә, намазы мүхтәсәр гылмалыдыр.


Мәсәлә 1617. Әҝәр мүсафир мүәјјән бир ҝүнәдәк бир јердә галмаг нијјәтиндәдирсә, лакин галмаг нијјәтиндә олдуғу ҝүндән мүәјјән едилмиш һәмин ҝүнәдәк олан мүддәтин он ҝүн олуб-олмадығыны билмирсә, һәрчәнд сонрадан һәмин мүддәтин он ҝүн олдуғу мәлум олса белә, намазыны мүхтәсәр гылмалыдыр.


Мәсәлән, рамазан ајынын 21-ҹи ҝүнү сүбһ азаны вахты мүгәддәс Мәшһәд шәһәринә дахил олан вә Фитр бајрамынын ахшамынадәк Мәшһәддә галмаг нијјәтиндә олан, лакин ајын 30, јохса 29 ҝүнлүк олдуғуну вә бу сәбәблә Мәшһәддә доггуз, јохса он ҝүн галаҹағыны билмәјән бир мүсафир һәрчәнд сонрадан ајын отуз ҝүнлүк олдуғу вә он ҝүн галмаг нијјәти илә галмаға башладығы ҝүндән ајын сонунҹу ҝүнүнәдәк мүддәтин он ҝүнә бәрабәр олдуғу мәлум олса белә, намазыны мүхтәсәр гылмалыдыр.


Һәмчинин, әҝәр мисал олараг ајын он 14-ҹү ҝүнү сүбһ азаны чағы Мәшһәд шәһәринә дахил оларса вә мәгсәди ајын 23-ҹү ҝүнү баша чатдыгдан сонра вәтәнинә гајытмаг нијјәтиндә оларса, анҹаг сәһвән Мәшһәд шәһәринә ҝәлдији ҝүнүн ајын 15-ҹи олдуғуну зәнн едирсә, беләликлә, Мәшһәддә доггуз ҝүн галмаг истәдијини дүшүнүрсә, һәрчәнд сонрадан сәһвини баша дүшсә белә, бу шәхс намазыны мүхтәсәр гылмалыдыр.


Мәсәлә 1618. Әҝәр мүсафир мисал олараг ајын сонуна он ҝүн вә ја даһа артыг вахт галдығыны билирсә вә ајын сонунадәк бир јердә галмаға нијјәт едирсә, намазыны бөтүв гылмалыдыр. Лакин әҝәр ајын сонуна нә гәдәр галдығыны билмирсә вә ајын сонунадәк галмаг нијјәтиндәдирсә, һәрчәнд бу нијјәтлә галмаға башладығы ҝүндән ајын сонунҹу ҝүнүнәдәк он ҝүн чәксә дә, намазыны мүхтәсәр гылмалыдыр.


Үчүнҹү шәрт: Үмумиликдә он ҝүн галмаг истәдији јер бир јер олмалыдыр

Мәсәлә 1619. Бир шәһәр, јахуд кәнд кими һәр һансы бир јердә он ҝүн галмаг истәјән мүсафир намазыны он ҝүнү орада кечирмәк истәдији тәгдирдә бүтөв гылмалыдыр. Беләликлә, әҝәр инсан, мәсәлән, он ҝүнүн једди ҝүнүнү Нәҹәфдә, үч ҝүнүнү исә Куфәдә галмаг истәјирсә, онун он ҝүн галмаг мәгсәди доғру сајылмыр вә намазыны һәр ики шәһәрдә мүхтәсәр гылмалыдыр. Ејни һөкм Теһран вә Кәрәҹ, јахуд Мәшһәд вә Шандиз вә с. шәһәрләрә дә шамилдир.


Һәмчинин, әҝәр инсан ики гоншу кәнддә ҹәми он ҝүн галмаг истәјәрсә, һәрчәнд һәмин ики кәнд бир-биринин тәрәххүс һүдудлары дахилиндә јерләшсә дә, намазы мүхтәсәр гылмалыдыр.


Дөрдүнҹү шәрт: Дөрдрәкәтлик бир әда намазы гылмаздан өнҹә мәгсәдиндән дөнмәмәлидир

Мәсәлә 1620. Әҝәр мүсафир бир јердә он ҝүн галмаг мәгсәдиндәдирсә, дөрдрәкәтлик бир әда намазы гылмамыш галмаг фикриндән әл чәкдији, јахуд орада галыб-галмамагда тәрәддүд етдији тәгдирдә намазы мүхтәсәр гылмалыдыр. Лакин әҝәр дөрдрәкәтлик бир әда намазы гылдыгдан сонра галмагдан ваз кечәрсә, јахуд тәрәддүд едәрсә, һәрчәнд галдығы мүддәт он ҝүндән аз олса белә, орада галдығы мүддәт әрзиндә намазы бүтөв гылмалыдыр.


Мәсәлә 1621. Бир јердә он ҝүн галмаг нијјәтиндә олан мүсафир оруҹ тутарса вә зөһрдән сонра орада галмагдан ваз кечәрсә, дөрдрәкәтлик бир әда намазы гылдығы тәгдирдә орада галдығы мүддәт әрзиндә оруҹу доғрудур вә намазларыны бүтөв гылмалыдыр. Дөрдрәкәтлик бир әда намазы гылмадығы тәгдирдә исә, ваҹиб еһтијата әсасән, һәмин ҝүнүн оруҹуну баша чатдырмалы вә сонрадан онун гәзасыны да тутмалыдыр, намазларыны мүхтәсәр гылмалыдыр вә орада галдығы сонракы ҝүнләрдә дә оруҹ тута билмәз.


Мәсәлә 1622. Бир јердә он ҝүн галмаг нијјәтиндә олан мүсафир әҝәр галмагдан ваз кечәрсә вә галмаг нијјәтиндән дашынмасынын дөрдрәкәтлик бир әда намаз гылмасындан сонра, јохса өнҹә олдуғуну билмәзсә, намазларыны мүхтәсәр гылмалыдыр.


Мәсәлә 1623. Бир јердә он ҝүн галмаг нијјәтиндә олан мүсафир әҝәр илк дөрдрәкәтлик әда намазы әснасында мәгсәдиндән дашынарса, үчүнҹү рүкәтә чатмадығы тәгдирдә намазыны икирәкәтли намаз кими тамамламалы вә диҝәр намазларыны да мүхтәсәр гылмалыдыр. Һәмчинин, үчүнҹү рүкәтә башладығы, анҹаг һәлә рүкуја ҝетмәдији тәгдирдә дә отурмалы вә намазыны мүхтәсәр намаз кими сона чатдырмалыдыр. Рүкуја ҝетдији тәгдирдә исә, ваҹиб еһтијата әсасән, намазы батилдир вә ону јенидән мүхтәсәр гылмалыдыр.


Мәсәлә 1624. Әҝәр достларынын бир јердә он ҝүн галмаг истәдијини дүшүнәрәк орада он ҝүн галмаға гәрар верәрсә вә дөрдрәкәтлик бир әда намазы гылдыгдан сонра онларын белә бир мәгсәди олмадығыны баша дүшәрсә, һәрчәнд өзү дә галмагдан кечсә белә, орада галдығы мүддәт әрзиндә намазы бүтөв гылмалыдыр.


Бешинҹи шәрт: Галдығы јердән шәри мәсафә һәддинәдәк, јахуд даһа артыг узаглашмамалы, һәмчинин, он ҝүн әрзиндә шәри мәсафә һәддиндән узаға ҝетмәк мәгсәди олмамалыдыр

Мәсәлә 1625. Бир јердә он ҝүн галмаг мәгсәдиндә олан вә бу мәгсәди дөрдрәкәтлик бир әда намазы гылмасы илә сабитләшән шәхс әҝәр тәсадүфән он ҝүн әрзиндә шәри мәсафәјә ҝедәрәк галдығы јерә гајыдарса, һәрчәнд һәмин мәсафәјә бир саатлыг, јахуд даһа аз мүддәтә ҝетсә белә, он ҝүн галмаг нијјәти позулур вә бундан сонра намазыны мүхтәсәр гылмасы ваҹибдир. Лакин јенидән орада он ҝүн галмағы гәрара алдығы, јахуд шәри мәсафә узаглығында јерләшән јердә он ҝүн вә ја даһа артыг галмаг нијјәтиндә олдуғу һалда истисна олараг намазыны һәмин јердә бүтөв гылмалыдыр.


Мәсәлә 1626. Әҝәр мүсафир бир јердә он ҝүн галмаг нијјәти етмәк истәјирсә, лакин әввәлдән, дөрдрәкәтли бир әда намазы гылмамыш он ҝүн әрзиндә орадан шәри мәсафә узаглығында јерләшән бир јерә ҝедиб гајытмағы гәрара алмышдырса, јахуд он ҝүн әрзиндә орадан шәри мәсафә узаглығында јерләшән бир јерә ҝедиб гајыдаҹағына даир мәнтигли еһтимал вардырса, һәрчәнд он ҝүн әрзиндә һәмин јерә ҝетмәсә белә, он ҝүн галмаг нијјәти сабитләшмир вә намазыны мүхтәсәр гылмалыдыр.


Мәсәлә 1627. Әҝәр мүсафир он ҝүндән артыг, мәсәлән, бир ај һәр һансы бир јердә галмаг истәјирсә вә бу мүддәтин илк он ҝүнү әрзиндә галдығы јери тәрк етмәмәк нијјәтиндәдирсә, лакин илк он ҝүндән сонра икинҹи, јахуд үчүнҹү онҝүнлүкдә орадан шәри мәсафә узаглығында јерләшән бир јерә ҝедиб сонра галдығы јерә гајытмаг мәгсәди, јахуд еһтималы варса, галдығы јери тәрк едәнәдәк намазыны бүтөв гылмалы вә мисал олараг он бешинҹи ҝүн галдығы јерин шәри мәсафә узаглығында јерләшән башга бир јерә ҝетдикдә шәри игамәт (шәриәтә ҝөрә он ҝүн галмаг) нијјәти позулур вә намазыны мүхтәсәр гылмалыдыр. Һәмчинин, јенидән галдығы јерә гајытдыгда да намазыны мүхтәсәр гылмалыдыр. Лакин јенидән он ҝүн галмаг нијјәти етмәси вә һәмин јердә он ҝүн, јахуд даһа артыг галмаг истәмәси истиснадыр.


Алтынҹы шәрт: Әввәлдән он ҝүн арасында шәри мәсафәдән јахын бир јерә он ҝүн галмаг нијјәти илә узлашмајан мүддәт үчүн ҝетмәк мәгсәди олмамалыдыр

Мәсәлә 1628. Бир јердә он ҝүн галмаг истәјән мүсафир әҝәр әввәлдән дөрдрәкәтли бир әда намазы гылмамыш он ҝүн арасында үрфән башга бир јер һесаб едилән вә дөрд фәрсәхдән аз мәсафәдә јерләшән әтраф мәнтәгәләрдән биринә ҝетмәк нијјәтиндә оларса вә әҝәр ораја ҝедиш-ҝәлиш мүддәти үрфән он ҝүн галмаг нијјәти илә узлашмајаҹаг гәдәр -мәсәлән, бүтүн бир ҝүн, јахуд бүтүн бир ҝеҹә оларса, намазы мүхтәсәр гылмалыдыр. Узлашдығы -мәсәлән, һәр ҝүн бир-ики саат чәкдији- тәгдирдә исә намазыны бүтөв гылмалыдыр. Һәмчинин, әҝәр әввәлдән мәгсәди, мәсәлән, зөһр азанындан сонра галдығы јердән чыхараг бир гәдәр сонра гајытмаг оларса, һәрчәнд гајытма вахты гүрубдан вә ҝеҹә дүшдүкдән бир саат сонра олса белә, намазы бүтөв гылмалыдыр. Бу мисалда сөзүҝедән мүсафир әввәлдән бир нечә дәфә белә етмәк нијјәтиндә оларса, бу һәрәкәтин ики-үч дәфә тәкрарланмасынын ејби јохдур, анҹаг даһа артыг тәкрарланмасы еһтијат тәләб едир вә әҝәр әввәлдән бу һәрәкәти үрфән “ики вә ја даһа артыг јердә галыр” дејиләҹәк гәдәр тәкрарламаг нијјәти оларса, он ҝүн галмаг мәгсәди доғру сајылмыр.


Гејд етмәк лазымдыр ки, әҝәр инсан, мәсәлән, бир ај бир јердә галмаг истәјирсә вә галма мүддәтинин илк он ҝүнү әрзиндә галдығы јердән чыхмамаг, икинҹи вә үчүнҹү онҝүнлүкдә исә шәри мәсафәдән јахын бир јерә ҝедиб гајытмаг нијјәтиндәдирсә, һәрчәнд икинҹи вә үчүнҹү онҝүнлүкдә галдығы јердән ораја ҝедиб-ҝәлмәси бир ҝүн, јахуд даһа узун чәксә вә бу бир нечә дәфә тәкрарланса да, онун галмаг мәгсәди доғру сајылыр вә намазыны бүтөв гылмалыдыр.


Мәсәлә 1629. Бир мәнтәгәдә он ҝүн галмаг мәгсәди олан мүсафир әҝәр дөрдрәкәтлик бир әда намазы гылдыгдан, јахуд һәрчәнд бир бүтөв намаз гылмаса да, он ҝүн галдыгдан сонра дөрд фәрсәхдән јахын мәсафәдә јерләшән башга бир мәнтәгәјә ҝетмәк истәјәрсә, бурада бир нечә вәзијјәт тәсәввүр едилә биләр:

1) Јенидән әввәл галдығы мәнтәгәјә гајытмаг вә орада он ҝүн, јахуд даһа аз галмаг нијјәтиндәдирсә, бу һалда икинҹи мәнтәгәјә ҝедәркән, орада икән, орадан әввәл галдығы мәнтәгәјә гајыдаркән вә гајытдыгдан сонра намазы бтөв гылмалыдыр вә бу һалда икинҹи мәнтәгәдә он ҝүн галмаг нијјәтиндә олмасы илә он ҝүндән аз галмаг истәмәси арасында бир фәрг јохдур.

2) Икинҹи мәнтәгәдә он ҝүн галмаг, сонра орадан шәри мәсафәдән узаг бир јерә ҝетмәк нијјәтиндәдирсә, лакин јенидән әввәл галдығы мәнтәгәјә гајыдырса вә ораја гајыдышы јалныз һәмин мәнтәгәнин јолунун үстүндә олмасы илә әлагәдардырса, бу һалда икинҹи мәнтәгәјә ҝедәркән вә орада намазыны бүтөв гылмалы, јени сәфәрә башладыгдан вә икинҹи мәнтәгәдән чыхдыгдан сонра исә намазыны мүхтәсәр гылмалыдыр. Буна әсасән, белә олан тәгдирдә илк галдығы мәнтәгәјә гајыдыш јолунда, һәмин мәнтәгәдә вә ондан сонра сәфәр әснасында намазыны мүхтәсәр гылмалыдыр.

3) Икинҹи мәнтәгәдә он ҝүндән аз галмаг, сонра орадан сәфәрә чыхмаг  нијјәтиндәдирсә, лакин илк галдығы јерә гајыдырса вә ораја гајыдышы јалныз һәмин мәнтәгәнин јолунун үстүндә олмасы илә әлагәдардырса, бу һалда икинҹи мәнтәгәјә ҝедәркән, икинҹи мәнтәгәдә, биринҹи мәнтәгәјә гајыдыш јолунда, биринҹи мәнтәгәдә вә ондан сонра сәфәр әснасында намазыны мүхтәсәр гылмалыдыр.


Мәсәлә 1630. Бир јердә он ҝүн галмаг нијјәтиндә олан мүсафир намазларыны бүтөв гылмалы, ваҹиб оруҹу тутмалыдыр, һәмчинин, мүстәһәб оруҹ тута вә зөһр, әср вә иша намазларынын нафиләләрини гыла биләр.


Үчүнҹү һал: Бир јердә тәрәддүд вәзијјәтиндә отуз ҝүн галмаг

Мәсәлә 1631. Әҝәр мүсафир тәрәддүд ичиндә бир јердә отуз ҝүн галарса, мәсәлән, отуз ҝүн бојунҹа ҝетмәк вә ја галмаг арасында тәрәддүд едәрсә, отуз ҝүн кечдикдән сонра орада һәтта аз мүддәт галса белә, намазы бүтөв гылмалыдыр.


Мәсәлә 1632. Бир јердә доггуз ҝүн, јахуд даһа аз галмаг истәјән мүсафир әҝәр орада доггуз ҝүн, јахуд даһа аз галдыгдан сонра јенә доггуз ҝүн, јахуд даһа аз галмаг истәјәрсә, бу минвалла отуз ҝүн намазыны мүхтәсәр гылмалы, отуз ҝүн баша чатдыгдан сонра исә һәрчәнд орада аз мүддәт галмаг истәсә дә, бүтөв гылмалыдыр.


Мәсәлә 1633. Мүсафир отуз ҝүндән сонра намазыны јалныз отуз ҝүнү бир јердә кечирдији тәгдирдә бүтөв гылмалыдыр. Беләликлә, әҝәр отуз ҝүнүн бир һиссәсини бир јердә, бир һиссәсини дә башга бир јердә кечирәрсә, отуз ҝүндән сонра намазыны мүхтәсәр гылмалыдыр. Лакин әҝәр һәмин ики јер шәһәр вә шәһәрәтрафы кими шәри мәсафәдән јахын олан ики јер оларса, 1628-ҹи мәсәләдә өз әксини тапан изаһын бәнзәри бу вәзијјәтә дә шамил олур.


Мәсәлә 1634. Әҝәр мүсафир тәрәддүд ичиндә отуз ҝүн бир јердә галарса, сонра галдығы јердән дөрд фәрсәхдән аз мәсафәјә ҝетмәк гәрарына ҝәләрсә, сөзүҝедән шәхс он ҝүн бир јердә галмаг мәгсәди олан вә он ҝүн бир јердә галан шәхс кимидир. Буна әсасән, 1629-ҹу мәсәләдә изаһ едилән һөкмләр она да шамил олур.

Мүсафирин намазы илә әлагәдар диҝәр һөкмләр

Мәсәлә 1635. Мүсафир Мәккә, Мәдинә вә Куфә шәһәрләринин һәр јериндә (һәтта бу шәһәрләрин ҝенишләндирилмиш һиссәләриндә дә), һабелә Һәзрәт Һүсејнин (ә) һәрәминдә мүгәддәс гәбринин әтрафында тәгрибән 11,5 метр мәсафәјәдәк намазыны мүхтәсәр гыла билдији кими бүтөв дә гыла биләр. Анҹаг Имам Һүсејнин (ә) һәрәминин вә Кәрбәла шәһәринин диҝәр һиссәләриндә, ваҹиб еһтијата әсасән, намазы мүхтәсәр гылмалыдыр.


Мәсәлә 1636. Мүсафир олдуғуну вә намазы мүхтәсәр гылмалы олдуғуну билән шәхс әҝәр гејд едилән дөрд јердән башга бир јердә гәсдән бүтөв гыларса, намазы батилдир.


Мәсәлә 1637. Мүсафир олдуғуну вә намазы мүхтәсәр гылмалы олдуғуну билән шәхс әҝәр сәһвән (унутганлыгдан) намазыны бүтөв гыларса, намазын вахты әрзиндә сәһвини баша дүшдүјү тәгдирдә һәмин намазы јенидән гылмалы, вахты кечдикдән сонра баша дүшдүјү тәгдирдә исә, ваҹиб еһтијата әсасән, гәзасыны гылмалыдыр.


Мәсәлә 1638. Намазыны мүхтәсәр гылмалы олдуғуну билмәјән вә шәри мәсафәјә сәфәр заманы намазын мүхтәсәр гылынмасы илә бағлы һөкм һаггында мәлуматы олмајан, јахуд мүхтәсәр гылынмасынын ваҹиб олдуғуну билмәјән мүсафир намазыны бүтөв гыларса, намазы доғрудур вә ону вахты әрзиндә тәкрарән гылмаг, јахуд вахты кечдикдән сонра гәзасыны гылмаг ваҹиб дејил.


Мәсәлә 1639. Намазы мүхтәсәр гылмалы олдуғуну билән вә намазларын сәфәр әснасында мүхтәсәр гылынмасынын ваҹиблији илә бағлы һөкм һаггында мәлуматы олан мүсафир әҝәр мүсафир һөкмләринин бәзи хүсусијјәтләри вә тәфәррүатларыны билмирсә, мәсәлән, сәккиз дејил он фәрсәхлик мәсафәјә сәфәр заманы мүхтәсәр гылмалы олдуғуну зәнн едирсә, јахуд Мәшһәд вә Шандиз ики мәнтәгәдә он ҝүн галмағын намазы бүтөв гылмаға сәбәб олдуғуну зәнн едирсә, намазыны бу мәлуматсызлыг сәбәби илә бүтөв гылдығы вә вахты баша чатмамыш баша дүшдүјү тәгдирдә, ваҹиб еһтијата әсасән, ону тәкрарән гылмалы, тәкрарән гылмадығы тәгдирдә дә гәзасыны гылмалыдыр, лакин вахты кечдикдән сонра баша дүшдүјү тәгдирдә гәзасыны гылмасы ваҹиб дејил.


Мәсәлә 1640. Намазы мүхтәсәр гылмалы олдуғуну билән мүсафир әҝәр мәсәлә илә бағлы һөкмү өз вәзијјәтинә тәтбиг едәркән сәһвә јол вердијинә ҝөрә намазы бүтөв гыларса, мәсәлән, ҝетдији јерәдәк мәсафәнин сәккиз фәрсәхдән аз олдуғуну зәнн едәрәк һәмин сәфәрдә намазыны бүтөв гыларса, намазын вахты баша чатмамыш сәһвини баша дүшдүјү, јәни бу мисалда ҝетдији јерәдәк мәсафәнин сәккиз фәрсәх, јахуд даһа артыг олдуғуну баша дүшдүјү тәгдирдә намазы јенидән мүхтәсәр намаз кими гылмалы, намазын вахты кечдикдән сонра сәһвини баша дүшдүјү тәгдирдә исә гәзасыны гылмасы ваҹиб дејил.


Мәсәлә 1641. Әҝәр мүсафир олдуғуну унудараг намазы бүтөв гыларса, јахуд мүсафирин намазынын мүхтәсәр олдуғуну унудараг бүтөв гыларса, намазын вахты баша чатмамыш баша дүшдүјү тәгдирдә ону мүхтәсәр гылмалыдыр, лакин вахты баша чатдыгдан сонра јадына дүшдүјү тәгдирдә һәмин намазын гәзасыны гылмасы ваҹиб дејил.


Мәсәлә 1642. Намазы бүтөв гылмалы олан шәхс мүхтәсәр гыларса, истәнилән һалда намазы батилдир. Әлбәттә, бу һөкм бир јердә он ҝүн галмаг нијјәти олан вә мәсәлә илә бағлы һөкмү билмәдијинә ҝөрә намазы мүхтәсәр гылан мүсафирә, ваҹиб еһтијата әсасән, шамил олунур.


Мәсәлә 1643. Әҝәр дөрдрәкәтли намаз гыларса вә намаз әснасында мүсафир олдуғуну хатырлајарса, јахуд сәфәр етдији мәсафәнин сәккиз фәрсәх олдуғуну баша дүшәрсә, үчүнҹү рүкәтин рүкусуна ҝетмәдији тәгдирдә намазы икирәкәтли намаз кими тамамламалыдыр. Үчүнҹү рүкәти баша чатдырдығы тәгдирдә намазы батилдир, һәмчинин, үчүнҹү рүкәтин рүкусуна ҝетдији тәгдирдә дә намазы, ваҹиб еһтијата әсасән, батилдир вә биррүкәтлик белә вахт галдығы һалда намазы тәкрарән мүхтәсәр намаз кими гылмалы, вахт галмадығы тәгдирдә исә намазын гәзасыны мүхтәсәр намаз кими гылмалыдыр.


Мәсәлә 1644. Әҝәр сәфәр едән шәхс мүсафир намазынын бәзи хүсусијјәтләрини билмирсә, мәсәлән, дөрд фәрсәхлик јол ҝедиб, гајыдаркән дә дөрд фәрсәх мәсафә гәт етдикдә намазы мүхтәсәр гылмалы олдуғуну билмирсә, дөрдрәкәтли намаз нијјәти илә намаза башладығы вә үчүнҹү рүкәтин рүкусундан өнҹә мәсәләни баша дүшдүјү тәгдирдә намазыны икирәкәтли намаз кими тамамламалыдыр. Үчүнҹү рүкәти баша чатдырдығы тәгдирдә намазы батилдир, үчүнҹү рүкәтин рүкусунда баша дүшдүјү тәгдирдә дә, ваҹиб еһтијата әсасән, намазы батилдир вә намазын вахтынын баша чатмасына биррүкәтлик вахт галдығы һалда ону јенидән мүхтәсәр намаз кими гылмалыдыр. Анҹаг әҝәр мәсәләни намазын вахты кечдикдән сонра өјрәнәрсә, һәмин намазын гәзасыны гылмасы ваҹиб дејил.


Мәсәлә 1645. Намазы бүтөв гылмалы олан мүсафир әҝәр бу мәсәләни билмәдијинә ҝөрә икирәкәтли намаз нијјәти илә намаза башлајарса вә намаз әснасында мәсәләни баша дүшәрсә, намазы дөрдрәкәтли намаз кими сона чатдырмалы вә мүстәһәб еһтијата әсасән, намаз баша чатдыгдан сонра ону тәкрарән дөрдрәкәтли намаз кими гылмалыдыр.


Мәсәлә 1646. Һәлә намаз гылмајан мүсафир әҝәр намазын вахты баша чатмамыш вәтәнинә, јахуд он ҝүн галмаг истәдији бир јерә чатарса намазы бүтөв гылмалыдыр. Мүсафир олмајан шәхс әҝәр намазы вахтынын әввәлиндә гылмаса вә сонра сәфәрә чыхса, сәфәр әснасында һәмин намазы мүхтәсәр гылмалыдыр.


Әлбәттә, мүсафир шәхс намазын вахты башладыгдан сонра һәрчәнд вахт баша чатмамыш вәтәнинә, јахуд он ҝүн галмаг истәдији јерә чатаҹағыны билсә дә, ону сәфәрдә гыла биләр вә әҝәр белә едәрсә, вәтәнинә, јахуд он ҝүн галмаг истәдији јерә чатдыгдан сонра намазы јенидән гылмасына ҝәрәк јохдур.


Мәсәлә 1647. Намазы мүхтәсәр гылмалы олан мүсафирин зөһр, әср, јахуд иша намазы гәзаја ҝедәрсә, онун гәзасыны һәрчәнд сәфәрдә олмадығы заман гылмаг истәсә дә, икирәкәтли намаз кими гылмалыдыр. Мүсафир олмајан шәхсин бу үч намазындан бири гәзаја ҝедәрсә, онун гәзасыны һәрчәнд сәфәрдә икән гылмаг истәсә дә, икирәкәтли намаз кими гылмалыдыр.


Мәсәлә 1648. Мүсафирин мүхтәсәр намазларын һәр бириндән сонра отуз дәфә “Субһанәллаһи вәлһәмду лиллаһи вә ла илаһә илләллаһу вәллаһу әкбәр” демәси мүстәһәбдир. Мүсафир олан вә олмајанлар үчүн һәр бир ваҹиб намаздан сонра дејилмәси мүстәһәб олан бу зикри мүсафирин мүхтәсәр гылдығы зөһр, әср вә иша намазларындан сонра охумасы даһа чох төвсијә едилир. Һәтта даһа јахшы олар ки, мүсафир бу үч намаздан сонра сөзүҝедән шәриф зикри алтмыш дәфә десин.

Гәза намазы

Мәсәлә 1649. Ҝүндәлик намазыны вахтында гылмајан, јахуд гылан, лакин намазы шәриәтә ҝөрә батил олан шәхс башга бир вахт онун гәзасыны гылмалыдыр. Јалныз ҹүмә намазы истиснадыр. Әҝәр онун вахты кечәрсә,
 мүкәлләф зөһр намазыны гылмалы вә зөһр намазыны да вахтында гылмазса, онун гәзасыны гылмалыдыр. Бу гајдада мүкәлләф вахтында гылмадығы һәр бир ваҹиб намазын (һәтта ваҹиб еһтијата әсасән, нәзирә ҝөрә мүәјјән едилмиш бир заманда гылмасы ваҹиб олан намазын да) гәзасыны гылмалыдыр. Фитр вә гурбан бајрамы намазынын гәзасы јохдур. Ајат намазынын гәзасы илә әлагәдар һөкмләр гаршыда изаһ едиләҹәкдир. Бу һөкмдә гәсдән гылмамагла унутганлыг, гәфләт вә мәлуматсызлыг арасында һеч бир фәрг јохдур.


Бу һөкмдә бир нечә шәхс истисна едилир. О ҹүмләдән:


Намаз вахты бојунҹа һәдди-бүлуға чатмајан, јахуд дәли (психоз) олан вә ја гејри-ихтијари бир амиллә әлагәдар олараг һушсуз вәзијјәтдә олан
 шәхс, һәмчинин, намаз вахты бојунҹа һејз, јахуд нифас һалында олан гадын.


Лакин намаз вахты бојунҹа јухуда олан, јахуд сәрхошлуг сәбәби илә намаз гылмајан шәхсин һәмин намазын гәзасыны гылмасы ваҹибдир.


Мәсәлә 1650. Гәза намазы олан шәхс ону гылмагда сәһләнкарлыға јол вермәмәлидир. Лакин ону дәрһал гылмасы ваҹиб дејил. Анҹаг һәр һансы бир һадисә илә әлагәдар олараг гәза намазларыны тәхирә салаҹағы тәгдирдә сонрадан онлары гылмаг имканы олаҹағына архајын олмајан, мәсәлән, хәстә олан вә өләҹәјиндән горхан шәхс гәза намазларыны тәхирә салмадан гылмалыдыр.


Мәсәлә 1651. Гәза намазы олан шәхс мүстәһәб намаз гыла биләр.


Мәсәлә 1652. Ҝүндәлик намазларын гәзасында ардыҹыллыға риајәт етмәк ваҹиб дејил. Јалныз ејни ҝүнүн зөһр вә әср намазы, јахуд ејни ахшамын мәғриб вә иша намазлары кими араларында ардыҹыллыг олан намазлар истиснадыр. Анҹаг әҝәр бир ҝүнүн зөһр, башга бир ҝүнүн исә әср намазы гәзаја ҝедәрсә, јахуд бир ахшамын мәғриб, башга бир ахшамын исә иша намазы гәзаја ҝедәрсә, онларын арасында ардыҹыллыға риајәт етмәк ваҹиб дејил.


Мәсәлә 1653. Инсан ајат намазы кими ҝүндәлик олмајан бир нечә намазын гәзасыны гылмаг истәјәрсә, јахуд мәсәлән, бир ҝүндәлик олан вә бир нечә ҝүндәлик олмајан намазын гәзасыны гылмаг истәјәрсә, онларын арасында ардыҹыллығыа риајәт етмәси ваҹиб дејил.


Мәсәлә 1654. Дөрдрәкәтли бир намазы гылмадығыны билән, анҹаг бу намазын зөһр, јохса иша намазы олдуғуну билмәјән шәхс әҝәр гылмадығы намазын гәзасы нијјәти илә дөрдрәкәтли бир намаз гыларса, кифајәтдир вә Һәмд вә сурәни уҹа, јахуд аһәстә сәслә охумаг хүсусунда ихтијар саһибидир, јәни Һәмд вә сурәни уҹа сәслә, јахуд һамысыны аһәстә сәслә охуја биләр.


Мәсәлә 1655. Бир нечә сүбһ, јахуд бир нечә зөһр намазы гәзаја ҝедән вә онларын дәгиг сајыны билмәјән, јахуд унудан, мәсәлән, үч, дөрд, јохса беш намаз олдуғуну билмәјән шәхс минимум еһтимала ујғун сајда намаз гыларса, кафидир. Лакин даһа јахшы олар ки, һамысыны гылдығына даир јәгинлик һасил едәҹәји гәдәр намаз гылсын. Мәсәлән, әҝәр нечә сүбһ намазынын гәзаја ҝетдијини унутмушдурса вә онларын сајынын ондан артыг олмадығына әминдирсә, даһа јахшы олар ки, еһтијатән он сүбһ намазы гылсын.


Мәсәлә 1656. Әҝәр инсан бир гәза намазы олдуғуну, јахуд гылдығы намазларын доғру олмадығыны еһтимал едирсә, еһтијатән онларын гәзасыны гылмасы мүстәһәбдир.


Мәсәлә 1657. Кечмиш ҝүнләрдән јалныз бир гәза намазы олан шәхс јахшы олар ки, әҝәр һәмин ҝүнүн намазынын фәзиләт вахты итирилмирсә, әввәлҹә гәза намазыны гылсын, сонра һәмин ҝүнүн намазыны гылсын. Һәмчинин, әҝәр кечмиш ҝүнләрдән гәза нмазы јохдурса, анҹаг ҹари ҝүнүн бир вә ја бир нечә намазы гәзаја ҝетмишдирсә, әда вахты олан намазын фәзиләт вахты фөвтә верилмәдији тәгдирдә даһа јахшы олар ки, һәмин ҝүнүн гәза намазыны әда намазындан әввәл гылсын.


Мәсәлә 1658. Әҝәр намаз әснасында һәмин ҝүнүн бир вә ја бир нечә намазынын гәзаја ҝетдијини, јахуд әввәлки ҝүнләрдән јалныз бир гәза намазы олдуғуну хатырлајарса, вахт ҝениш олдуғу, нијјәти гәза намазына чевирмәк мүмкүн олдуғу вә һәмин намазын фәзиләт вахтынын фөвтә ҝетмәјәҹәји тәгдирдә даһа јахшы олар ки, гәза намазы нијјәти етсин. Мәсәлән, әҝәр зөһр намазында үчүнҹү рүкәтин рүкусундан өнҹә һәмин ҝүнүн сүбһ намазынын гәзаја ҝетдијини хатырлајарса, зөһр намазынын фәзиләт вахты мәһдуд олмадығы тәгдирдә нијјәтини сүбһ намазына чевирәрәк гылдығы намазы икирәкәтли намаз кими тамамламалы, сонра зөһр намазыны гылмалыдыр. Лакин әҝәр зөһр намазынын вахты мәһдуддурса, јахуд нијјәтини гәза намазына чевирмәси мүмкүн дејилсә, мәсәлән, зөһр намазынын үчүнҹү рүкәтинин рүкусунда сүбһ намазыны гылмадығыны хатырлајарса, сүбһ намазы нијјәти етмәк истәдији тәгдирдә рүкн олан бир рүку артыг јеринә јетирилдијинә ҝөрә, нијјәти сүбһ намазынын гәзасына чевирмәмәлидир.


Мәсәлә 1659. Әҝәр кечмиш ҝүнләрдән гәза намазы вардырса вә ҹари ҝүнүн дә бир вә ја бир нечә намазы гәзаја ҝетмишдирсә, онларын һамысынын гәзасыны гылмаг үчүн вахты олмадығы, јахуд онларын һамысыны һәмин ҝүн гылмаг истәмәдији тәгдирдә һәмин ҝүнүн гәза намазыны әда намазындан өнҹә гылмасы мүстәһәбдир.


Мәсәлә 1660. Инсан сағ икән (һәрчәнд, өз намазларынын гәзасыны гылмаға гадир олмаса да) башга бир шәхс онун намазларынын гәзасыны гыла билмәз.


Мәсәлә 1661. Гәза намазыны имамын намазынын әда, јохса гәза олмасындан асылы олмајараг ҹамаата гошулараг гылмаг олар вә онларын (имам вә мәмумун) ејни намазы гылмасы шәрт дејил. Мәсәлән, әҝәр инсан сүбһ намазынын гәзасыны имамын зөһр, јахуд әср намазына гошулараг гыларса, намазына хәләл ҝәлмир. Лакин имамын гылдығы гәза намазынын дәгиг гәза намазы олмасы шәртдир. Әҝәр имамын гылдығы гәза намазы еһтијатән гылынан намаз оларса, ваҹиб еһтијата әсасән, она гошулмаг олмаз. Анҹаг мәмумун да намазынын еһтијатән гылынан намаз олмасы вә имамын еһтијат сәбәбинин мәмумун да еһтијат сәбәби олмасы истиснадыр.
 Имамын гылдығы гәза намазынын дәгиг, јохса еһтијатән гылынан намаз олдуғуну билмәјән мәмум үчүн буну арашдырмаг ваҹиб дејил.


Мәсәлә 1662. Мүмәјјиз (јәни јахшы илә писи ајырд едә билән) ушағы намаз гылмаға вә диҝәр ибадәтләрә адәт етдирмәк мүстәһәбдир. Һәтта ону намазларын гәзасыны гылмаға да сөвг етмәк мүстәһәбдир. Лакин бу иш онун нараһат олмасына вә намаздан, јахуд диҝәр ибадәтләрдән безмәсинә сәбәб олаҹаг шәкилдә ҝөрүлмәмәлидир.

Атанын (бөјүк оғула ваҹиб олан) гәза намазы

Мәсәлә 1663. Әҝәр ата намазыны гылмазса, гејд едиләҹәк шәртләр дахилиндә еһтијата әсасән, бөјүк оғула ваҹибдир ки, онун вәфатындан сонра һәмин намазы гылсын, јахуд онун үчүн әҹир (муздлу) тутсун.

Атанын гәза намазынын бөјүк оғула ваҹиб олмасынын шәртләри

Биринҹи шәрт: Атанын намазы үзүрлү сәбәбдән гылмамасы

Мәсәлә 1664. Атанын гәза намазы бөјүк оғула о һалда еһтијата әсасән ваҹиб олур ки, ата ону үзүрлү сәбәбдән, мәсәлән, унутдуғуна, јахуд јатыб галдығына ҝөрә гылмамышдыр вә ја гылдығы намазлар һәр һансы бир мәсәлә илә бағлы мәлуматсызлыг сәбәби илә шәриәтә ҝөрә батил сајылыр. Бу, онун һәмин мәсәләни өјрәнмәкдә сәһләнкарлыға јол вермәдији (гасир ҹаһил олдуғу) һала аиддир. Анҹаг бәзи намазларыны гәсдән гылмадығы, јахуд өјрәнмәкдә сәһләнкарлыға јол вердији бир мәсәләни билмәдијинә ҝөрә намазы батил олдуғу тәгдирдә онун гәзасы бөјүк оғула ваҹиб дејил.


Икинҹи шәрт: Атанын сағлығында намазын гәзасыны гылмаға гадир олмасы

Мәсәлә 1665. Әҝәр ата намазын гәзасыны (һәрчәнд, ајаг үстә намаз гыла билмәјән шәхсин отураг, јахуд узанмыш вәзијјәтдә намаз гылмасы кими зәрурәт һаллары үчүн нәзәрдә тутулмуш гајдада гылмаг сурәти илә олса белә) гылмаға гадир дејилдисә вә елә һәмин һалда вәфат етмишдирсә, онун гәзасы бөјүк оғула ваҹиб дејил.


Үчүнҹү шәрт: Атанын онун үчүн әҹир тутмағы вәсијјәт етмәмәси

Мәсәлә 1666. Әҝәр дүнјасыны дәјишән шәхс намазынын (гәзасынын) гылынмасы үчүн әҹир тутулмасыны вәсијјәт едәрсә, вәсијјәти доғру сајылдығы, мәсәлән, бунун үчүн әмлакынын үчдә бириндән истифадә етмәји вәсијјәт етдији тәгдирдә бөјүк оғула гәза намазыны гылмаг ваҹиб дејил, онун вәсијјәтинә ујғун олараг гәза намазларыны гылмаг үчүн әҹир тутмаг ваҹибдир.


Дөрдүнҹү шәрт: Бөјүк оғулун атанын вәфаты заманы дәли, јахуд һәдди-булуға чатмамыш шәхс олмамасы

Мәсәлә 1667. Әҝәр бөјүк оғул атасынын вәфаты заманы һәдди-бүлуға чатмамыш шәхс, јахуд дәли оларса, һәдди-бүлуға чатдыгда, јахуд әгли сағламлығы бәрпа олдугда атасынын намазынын гәзасыны гылмасы ваҹиб дејил.


Бешинҹи шәрт: Бөјүк оғулун шәриәтә ҝөрә варислик һүгугундан мәһрум олмамасы

Мәсәлә 1668. Әҝәр бөјүк оғул атасыны гәтлә јетирмәк кими мирасдан мәһрум олма сәбәбләриндән бири илә әлагәдар олараг шәриәтә ҝөрә мирас пајы әлдә етмирсә, онун атасынын гәза намазларыны гылмасы ваҹиб дејил.


Алтынҹы шәрт: Бөјүк оғулун мәлум олмасы

Мәсәлә 1669. Әҝәр бөјүк оғулун һансы шәхс олдуғу мәлум дејилсә, атанын намазынын гәзасы оғуллардан һеч биринә ваҹиб дејил. Лакин мүстәһәб еһтијат онун намазлары өз араларында бөлүшдүрмәләрини, јахуд онларын гылынмасы үчүн пүшк атмаларыны тәләб едир.


Мәсәлә 1670. Бөјүк оғул дејәркән атанын вәфаты заманы сағ олан ән бөјүк оғул нәзәрдә тутулур. Буна әсасән, мисал үчүн ики оғлу олан, анҹаг бөјүк оғлуну сағлығында итирән бир ата вәфат едәркән сағ олан диҝәр оғлу бөјүк оғул һесаб едилир.

Атанын гәза намазы илә әлагәдар диҝәр һөкмләр

Мәсәлә 1671. Әҝәр бөјүк оғул атасынын гәза намазы олуб-олмадығына шәкк едирсә, она һеч нә ваҹиб дејил.


Мәсәлә 1672. Әҝәр бөјүк оғул атасынын гәза намазы олдуғуну билирсә, анҹаг ону гылыб-гылмадығына шәкк едирсә (диҝәр шәртләр дә мөвҹуд олдуғу тәгдирдә), еһтијата әсасән, һәмин намазын гәзасыны гылмасы ваҹибдир.


Мәсәлә 1673. Атанын гәза намазларынын бөјүк оғула ваҹиб олмасы һөкмү јөвмијјә (сутка әрзиндә беш вахтда гылынан) намазларла мәһдудлашмыр, ајат намазы, тәваф намазы кими сағлығында она ваҹиб олан диҝәр намазлара да шамилдир. Анҹаг атаја нәзирлә әлагәдар олараг ваҹиб олан һәр һансы бир мүстәһәб намазын, һәмчинин, атаја әҹир тутулмасы вә ја диҝәр һалларла әлагәдар олараг ваҹиб олан башга бир шәхсин гәза намазынын гылынмасы бөјүк оғула ваҹиб дејил.


Мәсәлә 1674. Әҝәр бөјүк оғул атасынын гәза намазыны гылмамыш вәфат едәрсә, икинҹи оғула ваҹиб олан бир шеј јохдур.


Мәсәлә 1675. Атасынын гәза намазларыны гылан бөјүк оғул намазда шәкк вә сәһв мәсәләләриндә, һабелә, онун һиссәләри вә шәртләри хүсусунда өз вәзифәсинә (тәглид етдији мүҹтәһидин нәзәринә) ујғун гајдада һәрәкәт етмәлидир. Һәтта атанын намазларынын гәзасынын гылынмасынын ваҹиб олуб-олмамасы мәсәләсинин өзү илә бағлы да һөкм беләдир.


Мәсәлә 1676. Ананын намазларынын гәзасы бөјүк оғула ваҹиб дејил. Һәрчәнд, мүстәһәб еһтијат бөјүк оғулун ананын гәза намазларыны да атанын гәза намазлары үчүн изаһ едилән гајдада гылмасыны, јахуд бунун үчүн әҹир тутмасыны тәләб едир.


Мәсәлә 1677. Әҝәр бөјүк ананын гәза намазыны гылмаг истәјәрсә, Һәмд вә сурәнин уҹа, јахуд аһәстә сәслә охумаг мәсәләсиндә өз вәзифәсинә ујғун һәрәкәт едәрәк анасынын сүбһ, зөһр вә иша намазларынын Һәмд вә сурәсини уҹа сәслә охумалыдыр.

Ҹамаат намазы
Ҹамаат намазы илә әлагәдар һөкмләр

Мәсәлә 1678. Инсанын ҝүндәлик намазлары ҹамаатла гылмасы мүстәһәбдир. Мөтәбәр һәдисләрдә дејилир ки, ҹамаатла гылынан намаз фәрди гајдада гылынан намаздан ијирми беш гат даһа фәзиләтлидир. Сүбһ, мәғриб вә иша намазларынын ҹамаатла гылынмасы, хүсусән, мәсҹидин гоншулуғунда јашајан вә мәсҹидин азан сәсини ешидән шәхс үчүн даһа чох төвсијә едилмишдир. Һәмчинин, диҝәр ваҹиб намазларын да ҹамаатла гылынмасы мүстәһәбдир. Лакин ваҹиб еһтијата әсасән, тәваф намазы вә Ҝүнәш вә Ај тутулмасы истисна олмагла диҝәр сәбәбләрлә әлагәдар олараг гылынан ајат намазынын ҹамаатла гылынмасы доғру дејил.


Мәсәлә 1679. Инсанын намазы ҹамаатла гылмаг үчүн бир гәдәр ҝөзләмәси мүстәһәбдир. Ҹамаатла гылынан гыса намаз фәрди гајдада гылынан  узун намаздан даһа үстүндүр. Һәмчинин, ҹамаат намазы вахтын башланғыҹында фәрди гајдада (јәни тәкбашына) гылынан намаздан даһа үстүндүр. Анҹаг фәзиләт вахтындан башга вахт гылынан ҹамаат намазынын фәзиләт вахтында гылынан фәрди намаздан үстүн олмасы мәлум дејил.


Мәсәлә 1680. Етинасызлыг сәбәби илә ҹамаат намазында иштирак етмәмәк ҹаиз дејил вә инсана үзүрлү сәбәб олмадан ҹамаат намазыны тәрк етмәк јарашмыр.


Мәсәлә 1681. Әҝәр имам, јахуд мәмум ҹамаатла гылдығы намазы тәкрарән ҹамаатла гылмаг истәјәрсә, һәрчәнд мүстәһәблији сабит олмаса да, һәмин намазын рәҹаән (саваб үмиди илә) јенидән гылынмасына бир әнҝәл јохдур. Ваҹиб намазыны гылмајан мәмумун намазыны икинҹи дәфә гылан имама гошулмасына да рәҹаән әнҝәл јохдур. Лакин ваҹиб еһтијата әсасән, мәмум бу намазла кифајәтләнә билмәз.


Мәсәлә 1682. Намазда онун батил олмасына сәбәб олаҹаг гәдәр васвасылыг едән вә јалныз намазыны ҹамаатла гылдығы тәгдирдә васвасылыгдан јаха гуртаран шәхс намазы ҹамаатла гылмалыдыр.


Мәсәлә 1683. Әҝәр ата, јахуд ана өвладындан намазы ҹамаатла гылмағы тәләб едирсә, мүстәһәб еһтијата әсасән, намазы ҹамаатла гылмалыдыр. Әлбәттә, әҝәр валидејнин тәләби вә гадағасы өвлада гаршы гајғысындан ирәли ҝәлирсә вә буна гаршы чыхмаг онларын нараһатчылығына сәбәб оларса, өвладын гаршы чыхмасы һарамдыр.


Мәсәлә 1684. Ҹамаат намазы тәшкил олундугда мүстәһәбдир ки, намазыны фәрди гајдада гылан шәхс ону јенидән ҹамаатла гылсын вә әҝәр о, сонрадан биринҹи намазынын батил олдуғуну баша дүшәрсә, икинҹи намазы кифајәтдир.


Мәсәлә 1685. Имам ҝүндәлик намазы гыларкән ҝүндәлик намазларын истәнилән бирини она гошулараг гылмаг олар.


Мәсәлә 1686. Әҝәр имам өзүнүн, јахуд башга бир шәхсин гәзаја ҝетмәси дәгиг олан ҝүндәлик намазыны гылырса, она гошулмаг олар. Лакин әҝәр өзүнүн, јахуд башга бир шәхсин намазыны еһтијатән гылырса, ваҹиб еһтијата әсасән, она гошулмаг ҹаиз дејил. Лакин мәмумун да намазыны еһтијатән гылмасы вә имамын еһтијат сәбәбинин мәмумун да еһтијат сәбәби олмасы, мәсәлән, һәр икисинин бирҝә гылдыглары бир намазда, јахуд әввәлки намазларда гиблә хүсусунда сәһвә јол вермәси еһтималы илә әлагәдар олараг онлары тәкрарән гылмасы вә ја бирликдә намаз гылдыглары јерин гәсб едилмиш јер олмасы еһтималы илә әлагәдар олараг һәмин намазы јенидән гылмасы кими һаллар истиснадыр. Гејд етмәк лазымдыр ки, әҝәр мәмумун еһтијаты үчүн имамын еһтијат сәбәби илә јанашы башга сәбәб, јахуд сәбәбләр дә оларса, јенә дә бу намазда она гошула биләр.


Мәсәлә 1687. Инсан әввәлдән мүстәһәб олан бир мүстәһәб намазы ҹамаатла гыла билмәз (әлбәттә, бу һөкм бәзи һалларда ваҹиб еһтијата әсасланыр). Лакин јағыш јағмасы үчүн гылынан истисга намазыны ҹамаатла гылмаг олар. Һәмчинин, ваҹиб олуб мүәјјән бир сәбәбдән мүстәһәбләшән намазы ҹамаатла гылмаг олар. Мәсәлән, имамын инсанларын арасында олдуғу дөврдә ваҹиб олан вә онун гаиб олмасына ҝөрә мүстәһәбләшән фитр вә гурбан бајрамы намазлары бу гәбилдәндир.


Мәсәлә 1688. Әҝәр инсан имамын гылдығы намазын ҝүндәлик, јохса мүстәһәб намаз олдуғуну билмирсә, она гошула билмәз.

Гираәт вә зикрләрин мәмум тәрәфиндән охунмасы илә әлагәдар һөкмләр

Мәсәлә 1689. Мәмум Һәмд вә сурә истисна олмагла
 намазын диҝәр зикрләрини өзү охумалыдыр.


Мәсәлә 1690. Мәмум сүбһ, мәғриб вә иша намазларынын биринҹи вә икинҹи рүкәтләриндә Һәмд вә сурәнин гираәти заманы имамын сәсини ешидирсә, һәрчәнд сөзләри ајырд едә билмәсә дә, Һәмд вә сурәни охумамалыдыр. Әҝәр имамын сәсини ешитмирсә, Һәмд вә сурәни охумасы мүстәһәбдир. Лакин ҝәрәк аһәстә сәслә охусун. Һәтта “Бисмиллаһир-рәһманир-рәһим”ини дә, ваҹиб еһтијата әсасән, аһәстә сәслә охумалыдыр. Сәһвән, јахуд бу мәсәләни билмәдијинә ҝөрә уҹа сәслә охујарса, намазы доғрудур.


Мәсәлә 1691. Әҝәр мәмум имамын охудуғу Һәмд вә сурәнин бәзи сөзләрини ешидирсә, ешитмәдији һиссәни өзү охуја биләр.


Мәсәлә 1692. Әҝәр мәмум сәһвән Һәмд вә сурәни охујарса, јахуд ешитдији сәсин имамын сәси олмадығыны зәнн едәрәк Һәмд вә сурәни охујарса вә сонрадан имамын сәси олдуғуну баша дүшәрсә, намазы доғрудур.


Мәсәлә 1693. Әҝәр мәмум имамын сәсини ешидиб-ешитмәдијинә шәкк едирсә, јахуд бир сәс ешидирсә вә онун имамын, јохса башга бир шәхсин сәси олдуғуну билмирсә, Һәмд вә сурәни охуја биләр.


Мәсәлә 1694. Мәмум зөһр вә әср намазларынын биринҹи вә икинҹи рүкәтләриндә, ваҹиб еһтијата әсасән, Һәмд вә сурәни охумамалыдыр вә онларын јеринә зикр демәси мүстәһәбдир.

Ҹамаат намазынын доғру олмасынын шәртләри

Ҹамаат намазынын доғру олмасынын гаршыдакы мәсәләләрдә изаһ едиләҹәк он бир шәрти вардыр:


Биринҹи шәрт: Мәмумун имама гошулмаг нијјәти олмалыдыр

Мәсәлә 1695. Әҝәр мәмумун имама гошулмагда мәгсәди уҹа Аллаһа јахынлашмаг оларса, кафидир. Анҹаг әҝәр онун имама гошулмасы вәсвәсәдән гуртулмаг, јахуд намазын гылынмасынын онун үчүн асан олмасы кими башга бир мәгсәддән ирәли ҝәлирсә, бу мәгсәддә дә Аллаһа јахынлашмаг нијјәти олдуғу тәгдирдә ҹамаата гошулмасы доғрудур. Лакин бу мәгсәддә Аллаһа јахынлашмаг нијјәтинин олмадығы тәгдирдә, ваҹиб еһтијата әсасән, ҹамаатла гылдығы намазы доғру дејил.


Икинҹи шәрт: Имам вә мәмум арасында, һәмчинин, мәмум вә онунла имам арасында васитә олан диҝәр мәмум арасында манеә олмамалыдыр

Мәсәлә 1696. Ҹамаат намазынын  доғрулуғунун икинҹи шәртиндә нәзәрдә тутулан манеә онлары бир-бириндән ајыран һәр һансы бир шејдир. Истәр бу манеә пәрдә, дивар вә бу гәбилдән олан шејләр кими онларын бир-бирини ҝөрмәсинә әнҝәл олсун, истәрсә шәффаф вә рәнҝсиз шүшә кими әнҝәл олмасын. Беләликлә, әҝәр намазын бүтүн, јахуд бәзи һалларында имам вә мәмум, јахуд мәмум вә онунла имам арасында гошулма васитәси олан диҝәр мәмум арасында белә бир манеә оларса, ҹамаат намазы батил олаҹагдыр. Гадынлар сонракы мәсәләдә гејд едиләҹәји кими бу һөкмдә истисна тәшкил едир.


Мәсәлә 1697. Әҝәр имам киши, мәмум исә гадын оларса, һәмин гадын вә имам арасында, јахуд һәмин гадын вә онун имама гошулма васитәси олан диҝәр бир киши мәмум арасында шүшә вә бу гәбилдән олан бир манеә оларса, намаза хәләл ҝәлмир. Лакин гадынлардан ибарәт ҹәрҝәләр арасында, һәмчинин, имам вә мәмумун һәр икисинин гадын олдуғу һалда манеәнин мөвҹудлуғу илә әлагәдар һөкмләр ејнилә кишиләрин ҹамаат намазында манеәнин варлығы илә әлагәдар һөкмләр кимидир.


Мәсәлә 1698. Әҝәр намаза башладыгдан сонра мәмум вә имам арасында, јахуд мәмум вә онун имама гошулмасына васитә олан шәхс арасында пәрдә асыларса, јахуд башга бир манеә јаранарса, ҹамаат намазы батил олур вә мәмум тәкбашына намаз гылан шәхсин вәзифәсинә ујғун һәрәкәт етмәлидир. Әлбәттә, артыг гејд едилдији кими гадын бу һөкмдә истисна тәшкил едир.


Мәсәлә 1699. Әҝәр һәр һансы бир манеәнин мөвҹудлуғу дејил, биринҹи ҹәрҝәнин узун олмасы сәбәби илә ҹәрҝәнин ики тәрәфиндә дуран шәхсләр имамы ҝөрмүрләрсә, она гошула биләрләр. Һәмчинин, әҝәр диҝәр ҹәрҝәләрин дә һәр һансы биринин узун олмасы сәбәби илә онун ики тәрәфиндә дуран шәхсләр гаршыларындакы ҹәрҝәни ҝөрә билмирләрсә, гошула биләрләр.


Мәсәлә 1700. Әҝәр ҹамаат намазынын ҹәрҝәләри мәсҹидин ачыг олан гапысынадәк чатарса, гапынын астанасында вә бир ҹәрҝәнин архасында дуран, өзү илә мәсҹидин ичиндә олан гаршысындакы ҹәрҝә арасында манеә олмајан мәмумун, һәмчинин, онун архасында гошуланларын ҹамаат намазы доғрудур. Һәтта мәсҹидин гапысындан чөлдә тәшкил олунан ҹәрҝәнин ики тәрәфиндә дуран вә башга бир мәмум васитәси илә ҹамаата гошуланларын да ҹамаат намазы, һәрчәнд өз гаршыларындакы мәсҹидин дахилиндә олан ҹәрҝәнин фәрдләриндән һеч бирини араларындакы манеәјә (мәсҹидин диварына) ҝөрә билмәсәләр дә, доғрудур. Үмумијјәтлә, ҹамаат намазынын доғру олмасы үчүн мәмумун өнүндәки ҹәрҝәдән ән азы бир нәфәри ҝөрмәси шәрт дејил вә гошулма кифајәтдир.


Мәсәлә 1701. Сүтүнүн архасында дуран шәхс әҝәр сағ, јахуд сол тәрәфдән башга бир мәмум васитәси илә имама гошулмуш вәзијјәтдә дејилсә, ҹамаат намазында иштирак едә билмәз. Лакин сағ, јахуд сол тәрәфдән имама гошулдуғу тәгдирдә һәрчәнд гаршысындакы ҹәрҝәнин мәмумларындан һеч бирини ҝөрә билмәсә дә, иштирак едә биләр.


Үчүнҹү шәрт: Имамын дурдуғу јер мәмумун јериндән һүндүр олмамалыдыр

Мәсәлә 1702. Әҝәр имамын дурдуғу јер мәмумун дурдуғу јердән ҹүзи һүндүр оларса, намаза хәләл ҝәлмир. Һәмчинин, әҝәр јер кәлә-көтүр оларса вә имам һүндүр олан тәрәфдә дурарса, јерин кәлә-көтүрлүјү һәддән зијадә олмадығы вә һамар јер дејилә биләҹәк бир јер олдуғу һалда манеәси јохдур.


Мәсәлә 1703. Әҝәр мәмумун јери имамын јериндән һүндүр оларса, намаза хәләл ҝәлмир. Лакин әҝәр “ҹамаат һалында топлашмышлар” дејилмәјәҹәк гәдәр һүндүр оларса, ҹамаат намазы доғру дејил.

Дөрдүнҹү шәрт: Мәмум имамдан габагда дурмамалыдыр

Мәсәлә 1704. Мәмум киши вә ја гадын, јахуд бир вә ја бир нечә нәфәр олмасындан асылы олмајараг, имамдан өндә дурмамалыдыр. Һәтта әҝәр ҹамаат намазында бирдән артыг сајда киши мәмум иштирак едирсә, ваҹиб еһтијата әсасән, имамын архасында дурмалыдырлар. Лакин әҝәр киши мәмум бир нәфәр оларса, имамла ејни сырада дурмасы намаза хәләл ҝәтирмир вә мүстәһәб еһтијата әсасән, онун рүку, сәҹдә вә отурма јери дә имамынкындан өндә олмамалыдыр.


Мәсәлә 1705. Әҝәр мәмум гадын, имам исә киши оларса, ваҹиб еһтијата әсасән, гадын мәмум имамдан архада дурмалыдыр вә бу мәсафә фәрги ән азы о гәдәр олмалыдыр ки, онун сәҹдә јери имамын дизләринин сәҹдә һалында дәјдији јерә паралел дүшмәлидир. Мүстәһәб еһтијатын тәләби исә будур ки, гадын сәҹдә јери имамын дурдуғу јерин тамамилә архасына дүшәҹәк шәкилдә архада олмалыдыр. Һәмчинин, әҝәр гадын мәмумун имама гошулма васитәси киши мәмумдурса, ваҹиб еһтијата әсасән, гадын мәмум ән азы сәҹдә јери киши мәмумун дизләринин сәҹдә һалында дәјдији јерә паралел дүшәҹәк гәдәр ондан архада дурмалыдыр. Мүстәһәб еһтијатын тәләби исә будур ки, гадын сәҹдә јери киши мәмумун дурдуғу јерин тамамилә архасына дүшәҹәк шәкилдә ондан архада олмалыдыр.


Мәсәлә 1706. Әҝәр имам вә мәмумун һәр икиси гадын оларса, ваҹиб еһтијата әсасән, имам вә биринҹи ҹәрҝәнин мәмумлары бир сыра дурмалы вә имам башгаларындан өндә дурмамалыдыр.


Мәсәлә 1707. Әҝәр мәмум бир киши оларса, имамын сағ тәрәфиндә дурмасы мүстәһәбдир. Әҝәр бир гадын оларса, јенә дә имамын сағында дурмасы мүстәһәбдир, лакин лазым еһтијата әсасән, имамдан ән азы сәҹдә јери онун дизләринин сәҹдә һалында дәјдији јерә паралел дүшәҹәк гәдәр архада дурмалыдыр. Мүстәһәб еһтијатын тәләби исә будур ки, гадын сәҹдә јери имамын дурдуғу јерин тамамилә архасына дүшәҹәк шәкилдә архада олмалыдыр.


Мәсәлә 1708. Әҝәр мәмумлар бир киши вә бир гадын, јахуд бир киши вә бир нечә гадын оларса, мүстәһәбдир ки, киши имамын сағ тәрәфиндә, гадын, јахуд гадынлар исә имамын архасында дурсун. Еһтијата әсасән, гадын мәмумларын имамдан ән азы әввәлки мәсәләдә изаһ едилән гәдәр архада дурмасы лазымдыр.


Мәсәлә 1709. Әҝәр мәмумлар бир нечә киши вә бир, јахуд бир нечә гадын оларса, мүстәһәбдир ки, кишиләр имамын архасында, гадынлар да кишиләрин архасында дурсунлар вә гадынын, јахуд гадынларын имамдан еһтијата әсасән, азы нә гәдәр архада дурмалы олмасы 1707-ҹи мәсәләдә изаһ едилмишдир.


Бешинҹи шәрт: Ҹамаат намазынын ҹәрҝәләри арасында гошулма гајдасында олмалыдыр

Мәсәлә 1710. Ҹамаат намазында мәмумла имам арасындакы мәсафә инсанларын нәзәринҹә чох олмамалыдыр. Һәтта ваҹиб еһтијата әсасән, мәмумун сәҹдә јери илә имамын дурдуғу јер арасында ән ири нормал аддымдан
 артыг мәсафә олмамалыдыр. Бу һөкм инсанын гаршысында дуран вә васитәси илә имама гошулдуғу мәмумла арасындакы мәсафәјә дә шамилдир. Мүстәһәб еһтијата әсасән, мәмумун дурдуғу јер илә имамын, јахуд гаршысындакы шәхсин дурдуғу јер арасында инсанын сәҹдә һалындакы бој өлчүсүндән артыг мәсафә олмамалыдыр.


Мәсәлә 1711. Әҝәр мәмум өн тәрәфдән имама гошулмамышдырса, лакин сағ, јахуд сол тәрәфиндә ҹамаат намазында иштирак едән бир шәхс васитәсилә имама гошулмушдурса, мәмум вә онун имама гошулмасына васитә олан шәхс арасындакы мәсафә инсанларын нәзәринҹә чох олмамалыдыр. Һәтта, лазым еһтијата әсасән, онун сағ, јахуд сол тәрәфиндә ҹамаата гошулмуш шәхслә арасында ән ири нормал аддымдан артыг мәсафә олмамалыдыр.


Мәсәлә 1712. Әҝәр мәмум диҝәр мәмумлар васитәси илә имама гошулмаг истәјирсә, имама өзүнүн өн, сағ вә сол тәрәфиндәки мәмумлар васитәсилә гошулмасы мүмкүндүр, лакин өз архасындакы мәмум васитәсилә гошула билмәз. Һәмчинин, мәмумун үч тәрәфдән (өн, сағ вә сол тәрәфләрдән) имама гошулмасына ҝәрәк јохдур, бир тәрәфдән гошулма кифајәтдир.


Мәсәлә 1713. Әҝәр намаз әснасында мәмум вә имам, јахуд мәмум вә онун имама гошулмасына васитә олан шәхс арасында һәддән зијадә мәсафә јаранарса, мәмумун имамла әлагәси кәсилир вә намаз фәрди намаза чеврилир. Һәтта әҝәр бир ири аддымдан артыг мәсафә јаранарса, һәрчәнд һәддән зијадә мәсафә сајылмаса да, ваҹиб еһтијата әсасән, мәмумун намазы фәрди намаза чеврилир вә намазыны фәрди намаз нијјәти илә давам етдирә биләр.


Мәсәлә 1714. Имамын тәкбирәт әл-еһрамындан сонра әҝәр инсанын имама гошулмасы үчүн васитә олан өн ҹәрҝәдәки бәзи шәхсләр намаза һазырдырларса вә тезликлә тәкбир дејәҹәкләрсә, һәрчәнд онлар һәлә тәкбир демәмиш олса белә, сонракы ҹәрҝәдә дуран намаз гылан тәкбир дејә биләр. Һәмчинин, әҝәр мәмум биринҹи ҹәрҝәдә дурмушдурса, имамын тәкбириндән сонра онун имама гошулмасына васитә олан мәмумлар намаза һазыр олдуғу вә тезликлә тәкбир дејәҹәкләри тәгдирдә тәкбири дејә биләр. Лакин мүстәһәб еһтијата әсасән, һәр ики һалда мәмум онун имама гошулма васитәси олан мәмумларын тәкбири тамамлананадәк ҝөзләмәли, сонра тәкбирәт әл-еһрамы демәлидир.


Мәсәлә 1715. Әҝәр инсанын гаршысындакы ҹәрҝәдә олан бүтүн шәхсләрин намазы баша чатарса вә онлар дәрһал башга бир намаз үчүн имама гошулмазларса, арха ҹәрҝәдә олан шәхсләрлә намазлары баша чатан шәхсләрдән өнҹәки ҹәрҝәдә дуран шәхсләр арасындакы мәсафә инсанларын нәзәринҹә чох оларса, арха ҹәрҝәнин ҹамаат намазы батил олур вә фәрди намаза чеврилир. Һәмчинин, әҝәр сөзүҝедән мәсафә чох олмазса, лакин өн ҹәрҝәдә намазы баша чатан вә имама јенидән гошулмаг нијјәти олмајан шәхсләр үрфән манеә һесаб едиләҹәк шәкилдә дурарларса вә ҹәрҝәләр арасында әлагә бу манеәнин мөвҹудлуғу сәбәби илә тамамилә кәсиләрсә, арха ҹәрҝәнин ҹамаат намазы батил олур вә онларын намазы фәрди намаза чеврилир. Анҹаг әҝәр манеә һесаб едилмәзсә вә мәсафә дә инсанларын нәзәринҹә чох дејилсә, лакин ән ири нормал аддымдан чохдурса, арха ҹәрҝәнин ҹамаат намазы, ваҹиб еһтијата әсасән, доғру дејил.


Мәсәлә 1716. Әҝәр инсанын өнүндәки ҹәрҝәдә олан бүтүн шәхсләрин намазы баша чатарса вә дәрһал јенидән ҹамаат намазына гошуларларса, анҹаг сөзүҝедән мәсафә инсанларын нәзәринҹә чох оларса, јахуд һәрчәнд чох һесаб едилмәсә дә ән ири нормал аддымдан артыг оларса, сонракы ҹәрҝәнин ҹамаат намазы, ваҹиб еһтијата әсасән, доғру дејил.


Мәсәлә 1717. Әҝәр ҹамаат намазында гошулма васитәси мүмәјјиз ушаг оларса, әҝәр намаз гыланлар онун намазынын батил олуб-олмадығыны билмирләрсә, анҹаг мәнтигли әсасларла онун намазынын доғру олдуғуну еһтимал едирләрсә, ҹамаат намазына онун васитәси илә гошула биләрләр. Һәмчинин, әҝәр имамы иснаәшәри шиә олан бир ҹамаат намазында гошулма васитәси иснаәшәри шиә олмајан бир шәхс оларса, онун намазы өз мәзһәбинә ҝөрә дүзҝүн олдуғу тәгдирдә бу ҹамаат намазына онун васитәсилә гошулмаг олар.


Мәсәлә 1718. Әҝәр намаз гылан онун имама гошулма васитәси олан мәмумларын намазынын батил олдуғуну билирсә, онларын васитәси илә имама гошула билмәз. Анҹаг әҝәр онларын намазынын доғру олуб-олмадығыны билмирсә, гошула биләр.


Мәсәлә 1719. Киши мәмумларын ҹамаат намазынын имамына гадын мәмум, јахуд мәмумлар васитәси илә гошулмасы кафи дејил.


Алтынҹы шәрт: Имама табе олмаг, онун ардынҹа һәрәкәт етмәк лазымдыр

Мәсәлә 1720. Ҹамаат намазында мәмумун имама табе олмасы, онун ардынҹа һәрәкәт етмәси шәртдир. Имамын ардынҹа һәрәкәт етмәјин ваҹиб олдуғу вә олмадығы мәгамларла бағлы изаһлар нөвбәти мәсәләләрдә изаһ едиләҹәкдир.


Мәсәлә 1721. Ҹамаат намазынын доғру олмасы үчүн мәмумун намазын тәкбирәт әл-еһрамыны имамдан өнҹә демәмәси шәртдир. Һәмчинин, ејни заманда дедији тәгдирдә тәкбирәт әл-еһрамы имамдан өнҹә баша чатдырмамалыдыр. Һәтта мүстәһәб еһтијат имамын тәкбири баша чатанадәк тәкбир демәмәји тәләб едир.


Мәсәлә 1722. Әҝәр мәмум сәһвән имамдан өнҹә салам дејәрсә, онун намазы ҹамаат намазы олараг доғрудур вә јенидән имамла бирҝә салам демәсинә ҝәрәк јохдур. Һәтта әҝәр гәсдән имамдан әввәл салам дејәрсә, намазына хәләл ҝәлмир вә ҹамаатла бирҝә гылдығы намазы доғрудур.


Мәсәлә 1723. Әҝәр мәмум тәкбирәт әл-еһрамдан башга намазын диҝәр зикрләрини имамдан өнҹә дејәрсә, намазына хәләл ҝәлмир. Лакин әҝәр мәмум имамын дилиндән бу зикрләри ешидирсә вә ја имамын нә заман дејәҹәјини билирсә, мүстәһәб еһтијата әсасән, имамдан өнҹә демәмәлидир.


Мәсәлә 1724. Мәмум намазда охунанлар истисна олмагла рүку, сәҹдәләр, отурма вә ајаға галхма кими диҝәр һәрәкәтләри имам ејни заманда, јахуд бир гәдәр сонра јеринә јетирмәлидир вә әҝәр гәсдән имамдан өнҹә едәрсә, јахуд имамдан узун мүддәт сонра (табе олмаг, ардынҹа һәрәкәт етмәк сајылмајаҹаг шәкилдә) јеринә јетирәрсә, намазын һәмин һиссәси хүсусунда ҹамаат намазында иштиракы батил олур, һәтта ваҹиб еһтијата әсасән, ҹамаат намазында иштиракы тамамилә батил олур. Лакин әҝәр намаз гылан тәкбашына намазгыланын вәзифәсинә ујғун һәрәкәт едәрсә, 1735-ҹи мәсәләдә изаһ едиләҹәк шәкилдә намазы доғрудур.


Мәсәлә 1725. Әҝәр мәмум сәһвән имамдан өнҹә башыны рүкудан галдырарса, гајыдаҹағы һалда имама рүкуда чатаҹағына архајын олдуғу тәгдирдә, лазым еһтијата әсасән, рүку вәзијјәтинә гајыдараг башыны имамла бирҝә галдырмалыдыр вә бу һалда рүкн олан рүкунун артыг јеринә јетирилмәси намазы батил етмир. Әҝәр гәсдән гајытмазса, еһтијата әсасән, намазы ҹамаат намазы кими батил олур, лакин 1735-ҹи мәсәләдә изаһ едиләҹәк шәкилдә намазы (фәрди намаз олараг) доғрудур. Лакин әҝәр рүкуја гајыдарса вә о рүкуја чатмамыш имам башыны галдырарса, намазы, ваҹиб еһтијата әсасән, батилдир.


Мәсәлә 1726. Әҝәр мәмум сәһвән башыны сәҹдәдән галдырараг имамын һәлә сәҹдәдә олдуғуну ҝөрәрсә, гајыдаҹағы һалда сәҹдәдә имама чатаҹағына әмин олдуғу тәгдирдә, лазым еһтијата әсасән, сәҹдә вәзијјәтинә гајытмалыдыр. Бу, һәр ики сәҹдәдә баш вердији тәгдирдә дә рүкн олан ики сәҹдәнин артыг јеринә јетирилмәсинә ҝөрә намаз батил олмур.


Мәсәлә 1727. Сәһвән имамдан өнҹә башыны сәҹдәдән галдыран шәхс сәҹдәјә гајыдарса вә имамын о сәҹдәјә чатмаздан өнҹә башыны галдырдығы мәлум оларса, намазы доғрудур. Лакин әҝәр бу һадисә һәр ики сәҹдәдә баш верәрсә, ваҹиб еһтијата әсасән, намазы батилдир.


Мәсәлә 1728. Әҝәр мәмум сәһвән башыны рүкудан, јахуд сәҹдәдән галдырарса вә сәһвән, јахуд имама чатмајаҹағыны зәнн едәрәк рүкуја, јахуд сәҹдәјә гајытмазса, ҹамаат намазында иштиракы вә намазы доғрудур.


Мәсәлә 1729. Әҝәр мәмум сәҹдәдән башыны галдырараг имамын сәҹдәдә олдуғуну ҝөрәрсә, имамын илк сәҹдәси олдуғуну зәнн едәрәк имамла бирҝә сәҹдә етмәк мәгсәди илә сәҹдә вәзијјәтинә гајыдарса вә имамын икинҹи сәҹдәси олдуғуну баша дүшәрсә, һәмин сәҹдә онун икинҹи сәҹдәси һесаб олунур. Әҝәр имамын икинҹи сәҹдәси олдуғуну зәнн едәрәк сәҹдәјә ҝедәрсә вә имамын биринҹи сәҹдәси олдуғуну баша дүшәрсә, һәмин сәҹдәни имама табе олмаг, онунла бирҝә һәрәкәт етмәк нијјәти илә тамамламалы вә сонра јенидән имамла бирҝә сәҹдәјә ҝетмәлидир. Һәр ики һалда, мүстәһәб еһтијата әсасән, намазы ҹамаатла бирҝә баша чатдырсын вә сонра тәкрарән гылсын.


Мәсәлә 1730. Әҝәр мәмум сәһвән имамдан өнҹә рүкуја ҝедәрсә вә башыны галдыраҹағы һалда имамын гираәтинин бир һиссәсинә чатаҹагса, рүкунун зикринин ваҹиб олан гәдәрини дејәрәк дәрһал башыны галдырдығы вә гираәтин баша чатмасындан сонра имамла бирҝә рүкуја ҝетдији тәгдирдә намазы доғрудур. Әҝәр гәсдән гајытмазса, ваҹиб еһтијата әсасән, ҹамаат намазында иштиракы доғру дејил, лакин намазы 1735-ҹи мәсәләдә изаһ едиләҹәк гајдада доғрудур.


Мәсәлә 1731. Әҝәр мәмум сәһвән имамдан өнҹә рүкуја ҝедәрсә вә гајыдаҹағы тәгдирдә имамын гираәти баша чатмыш олаҹагса, рүкунун зикрини ваҹиб олан гәдәр демәли, сонра, лазым еһтијата әсасән, башыны галдырмалы вә имама табе олмаг, бирҝә һәрәкәт етмәк нијјәти илә онунла бәрабәр рүкуја ҝетмәлидир. Бу һалда икинҹи рүкуда зикр демәк мүстәһәб еһтијатын тәләбидир. Лакин әҝәр биринҹи рүкуда зикр демәк рүкуда имамын ардынҹа һәрәкәт етмәмәклә нәтиҹәләнәрсә (јәни әҝәр рүкунун зикрини дејәрсә, башыны галдырараг имамла бирҝә рүкуја ҝетмәк үчүн фүрсәт галмајаҹагса), бурада онун ардынҹа һәрәкәт етмәкдән имтина етмәли, имам она чатанадәк рүку вәзијјәтиндә галмалыдыр.Вәзифәси башыны галдырараг имамын ардынҹа һәрәкәт етмәк олдуғу һалда әҝәр гәсдән ҝери гајытмазса, ваҹиб еһтијата әсасән, ҹамаат намазында иштиракы доғру дејил, лакин намазы 1735-ҹи мәсәләдә изаһ едиләҹәк шәкилдә доғрудур.


Мәсәлә 1732. Әҝәр мәмум сәһвән имамдан өнҹә сәҹдәјә ҝедәрсә, сәҹдәнин зикрини ваҹиб олан гәдәр демәли вә лазым еһтијата әсасән, башыны галдырмалы вә имамын ардынҹа һәрәкәт етмәк нијјәти илә онунла бәрабәр сәҹдәјә ҝетмәлидир. Бу һалда икинҹи сәҹдәдә зикр демәк мүстәһәб еһтијатын тәләбидир. Лакин әҝәр биринҹи сәҹдәдә зикр демәк сәҹдәләрдә имамын ардынҹа һәрәкәт етмәмәклә нәтиҹәләнәрсә, бурада онун ардынҹа һәрәкәт етмәкдән имтина етмәли вә имам она чатанадәк сәҹдә вәзијјәтиндә галмалыдыр.Вәзифәси башыны галдырараг имамын ардынҹа һәрәкәт етмәк олдуғу һалда әҝәр гәсдән ҝери гајытмазса, ваҹиб еһтијата әсасән, ҹамаат намазында иштиракы доғру дејил, лакин намазы 1735-ҹи мәсәләдә изаһ едиләҹәк шәкилдә доғрудур.


Мәсәлә 1733. Әҝәр гунут олмајан бир рүкәтдә сәһвән гунут охујарса, јахуд тәшәһһүд олмајан бир рүкәтдә сәһвән тәшәһһүд охујарса, мәмум гунут вә тәшәһһүд охумамалыдыр, лакин имамдан өнҹә рүкуја ҝедә, јахуд имам ајаға галхмамыш ајаға галха билмәз, әксинә, имамын гунут вә тәшәһһүдү баша чатанадәк ҝөзләмәли вә намазын галан һиссәсини онунла бирҝә гылмалыдыр.


Мәсәлә 1734. Имама бир вә ја бир нечә рүкәт ҝеҹ гошулан шәхс икинҹи сурәни, јахуд гунуту баша чатдыраҹағы һалда имамын рүкусуна чатмајаҹағыны билирсә, гәсдән икинҹи сурә, јахуд гунуту охудуғу вә рүкуја чатмадығы тәгдирдә ҹамаат намазында иштиракы һәмин һиссә хүсусунда (һәтта, ваҹиб еһтијата әсасән, тамамилә) батил олур. Лакин фәрди гајдада намаз гыланын вәзифәсинә ујғун һәрәкәт етдији тәгдирдә намазы доғрудур. Сурәнин гираәтинә башлајаҹағы, јахуд әҝәр башламышса, баша чатдыраҹағы тәгдирдә имамын рүкусуна чатаҹағына архајын олан шәхс чох узун чәкмәјәҹәји һалда, мүстәһәб еһтијата әсасән, сурәнин гираәтинә башламалы, јахуд әҝәр башламышдырса, баша чатдырмалыдыр. Лакин әҝәр “имамын ардынҹа, онунла бирҝә һәрәкәт едир” дејилмәјәҹәк шәкилдә чох узун чәкәрсә, башламамалы вә башладығы тәгдирдә дә баша чатдырмамалыдыр. Әкс тәгдирдә ҹамаат намазында иштиракы һәмин һиссә хүсусунда, һәтта, ваҹиб еһтијата әсасән, тамамилә батил олаҹагдыр. Анҹаг әҝәр 1735-ҹи мәсәләдә изаһ едиләҹәк гајдада тәкбашына намаз гыланын вәзифәсинә ујғун һәрәкәт едәрсә, намазы доғрудур.


Једдинҹи шәрт: Мәмум намаз әснасында үзүрлү сәбәб олмадан фәрди гајдада намаз гылмаг нијјәтинә дүшмәмәлидир

Мәсәлә 1735. Әҝәр мәмум намаз әснасында үзүрлү сәбәб олмадан нијјәтини фәрди намаза чевирәрсә, ваҹиб еһтијата әсасән, ҹамаат намазында иштиракы доғру дејил, анҹаг намазы өз-өзлүјүндә доғрудур. Јалныз бу һалда фәрди гајдада намаз гыланын вәзифәсинә әмәл етмәдији тәгдирдә истисна олараг, ваҹиб еһтијата әсасән, намазы јенидән гылмалыдыр. Лакин әҝәр үзүрлү сәбәбдән баш вердији һалда намазы батил етмәјән бир ихтисара вә ја артыг һәрәкәтә јол верәрсә, мәсәлән, әҝәр намазын әввәлиндән ону фәрди намаз кими гылмаг нијјәти олмамышдырса вә Һәмд вә сурәни охумамышдырса, лакин рүку һалында белә бир нијјәтә дүшмүшдүрсә, бу һалда намазыны фәрди намаз нијјәти илә баша чатдыра билә вә ону јенидән гылмасына ҝәрәк јохдур. Һәмчинин, әҝәр ҹамаат намазында мәмумун намазын әввәлиндән ону фәрди намаз кими гылмаг нијјәти олмамышдырса вә имамын ардынҹа, онунла бирҝә һәрәкәт етмәк үчүн бир сәҹдәни артыг јеринә јетирмишдирсә вә бундан сонра белә бир нијјәтә дүшмүшдүрсә, һөкм ејнидир. Анҹаг әҝәр мәмумун намазын әввәлиндән ону фәрди намаз кими гылмаг нијјәти олмушдурса вә Һәмд вә сурәни охумамышдырса, ваҹиб еһтијата әсасән, ҹамаат намазында иштиракы, һәтта намазынын өзү дә доғру дејил. Јалныз истисна олараг гасир ҹаһил олдуғу (јәни мәсәләни өјрәнмәкдә сәһләнкарлыға јол вермәдији) вә имамын ардынҹа һәрәкәт етмәк мәгсәди илә бир рүкнү артыг јеринә јетирмәдији һалда намазыны јенидән гылмасына ҝәрәк јохдур.


Мәсәлә 1736. Әҝәр мәмум имамын Һәмд вә сурәни охумасындан сонра үзүрлү бир сәбәбдән тәкбашына намаз гылмаг нијјәтинә дүшәрсә, Һәмд вә сурәни охумасына ҝәрәк јохдур. Лакин әҝәр үзүрлү сәбәб олмазса, јахуд Һәмд вә сурәнин гираәти баша чатмадан тәкбашына намаз гылмаг нијјәтинә дүшәрсә, лазым еһтијата әсасән, Һәмд вә сурәни бүтөвлүклә охумалыдыр.


Мәсәлә 1737. Әҝәр ҹамаат намазы әснасында тәкбашына намаз гылмаг нијјәтинә дүшәрсә, јенидән ҹамаат намазы нијјәтинә гајыда билмәз. Һәмчинин, ваҹиб еһтијата әсасән, тәкбашына намаз гылыб-гылмамагда тәрәддүд етмәси вә сонра намазы ҹамаатла тамамламағы гәрара алмасы да бу гәбилдәндир.


Мәсәлә 1738. Әҝәр намаз әснасында фәрди гајдада намаз гылмаг нијјәтинә дүшүб-дүшмәдијинә шәкк едәрсә, бу нијјәтә дүшмәдији еһтималынын үзәриндә дајанмалыдыр.


Мәсәлә 1739. Әҝәр имамын намазы баша чатмышдырса, анҹаг мәмум һәлә тәшәһһүдү охумагла, јахуд биринҹи саламы демәклә мәшғулдурса, фәрди гајдада намаз нијјәти етмәсинә ҝәрәк јохдур.


Сәккизинҹи шәрт: Мәмум имам гијам, јахуд рүку вәзијјәтиндә икән она гошулмалыдыр

Мәсәлә 1740. Ҹамаат намазында мәмумун имам гијам, јахуд рүку вәзијјәтиндә икән она чатмасы вә она гошулмасы шәртдир. Имама чатма һаллары нөвбәти мәсәләләрдә изаһ едиләҹәкдир.


Мәсәлә 1741. Әҝәр мәмум имам рүкуда икән она гошулараг рүкуда она чатарса, һәрчәнд имамын зикри баша чатмыш олса да, мәмумун намазы доғрудур вә бир рүкәт һесаб едилир. Лакин әҝәр мәмум гошулараг рүку үчүн лазым олан гәдәр әјиләрсә, анҹаг имамын рүкусуна чатмазса, ҹамаат намазында иштирак етмәси баш тутмур. Бу һалда әҝәр имамын рүкусуна чатаҹағына әмин идисә, намазы фәрди намаз һесаб едилир вә намазыны тәкбашына намаз кими баша чатдыра,
 ја да нөвбәти рүкәтә чатмаг үчүн јарымчыг гоја биләр. Анҹаг әҝәр архајын дејилдисә вә рүкуја чатмаг еһтималы илә гошулмушдуса, намазы батилдир.


Мәсәлә 1742. Әҝәр мәмум имам рүкуда икән она гошулараг рүку үчүн лазым олан гәдәр әјиләрсә вә имамын рүкусуна чатыб-чатмадығына шәкк едәрсә, һәрчәнд һәлә рүкунун зикрини демәјә башламаса да, рүку вәзијјәтини алдыгдан сонра шәккә дүшдүјү тәгдирдә ҹамаат намазында иштиракы доғрудур. Әкс тәгдирдә исә она имамын рүкусуна чатмамыш шәхсә даир өнҹәки мәсәләдә гејд едилмиш һөкм шамил олунур.


Мәсәлә 1743. Әҝәр мәмум имам рүкуда икән она гошуларса вә рүку үчүн лазым олан гәдәр әјилмәмиш имам башыны рүкудан галдырарса, үч сечим имканы вардыр. Ја намазы фәрди намаз кими баша чатдырмалы, ја мүтләг (үмуми) Аллаһа јахынлашмаг нијјәти илә имамла бирҝә сәҹдәјә ҝетмәли (јәни сәҹдәни намазын сәҹдәси, јахуд башга бир хүсуси сәҹдә кими дејил, үмумијјәтлә, Аллаһа јахынлашмаг нијјәти илә етмәли), сонра ајаға галхдыгда тәкбири мәһз тәкбирәт әл-еһрам вә ја мүтләг зикр нијјәти олмадан јенидән демәли вә намазыны ҹамаатла гылмалы, ја да сонракы рүкәтә чатмаг үчүн бу намазы јарымчыг гојараг позмалыдыр.


Мәсәлә 1744. Әҝәр мәмум намазын башланғыҹында, јахуд Һәмд вә сурәнин гираәти әснасында имама гошуларса вә сәһвән имам рүкудан башыны галдырана гәдәр рүкуја ҝетмәкдә ҝеҹикәрсә, онун намазы ҹамаат намазы кими доғрудур.


Мәсәлә 1745. Әҝәр имам ајаг үстәдирсә вә мәмум онун һансы рүкәтдә олдуғуну билмирсә, она гошула биләр вә ваҹиб еһтијата әсасән, Һәмд вә сурәни аһәстә сәслә мәһз намазын бир һиссәси вә ја Гуран гираәти нијјәти олмадан охумалыдыр вә бу һалда һәрчәнд сонрадан имамын биринҹи, јахуд икинҹи рүкәтдә олдуғуну башса дүшсә белә, ҹамаатла намазы доғрудур.


Мәсәлә 1746. Әҝәр инсан намаз әснасында имама гошулуб-гошулмадығына шәкк едәрсә, һәр һансы әламәтләрлә гошулдуғуна даир јәгинлик, јахуд архајынлыг һасил етдији тәгдирдә намазы ҹамаатла баша чатдырмалы, әкс тәгдирдә исә фәрди намаз нијјәти илә тамамламалыдыр.


Мәсәлә 1747. Әҝәр мәмум имамын икинҹи рүкәтиндә она гошуларса, Һәмд вә сурәни охумасына ҝәрәк јохдур. Лакин мүстәһәбдир ки, гунут вә тәшәһһүдү имамла бирҝә охусун. Ваҹиб еһтијата әсасән, бу һалда тәшәһһүд үчүн отураркән һәрчәнд тәшәһһүдү охумаг истәмәсә дә “тәҹафи” вәзијјәтиндә дурмалыдыр (јәни әл бармагларыны вә ајагларынын пәнҹә һиссәсини јерә дајамалы, дизләрини јердән бир гәдәр һүндүр тутмалыдыр). Һәмчинин, мәмум тәшәһһүддән сонра имамла бирҝә ајаға галхмалы, Һәмд вә сурәни аһәстә сәслә охумалыдыр вә әҝәр икинҹи сурә үчүн вахт јохдурса, Һәмд сурәсини тамамламалы вә рүкуда имама чатмалыдыр. Әҝәр Һәмд сурәсини дә баша чатдырмаг үчүн вахт јохдурса, јәни Һәмд сурәсини сонадәк охујаҹағы тәгдирдә имамын рүкусуна чатмајаҹагса, намазы фәрди намаза чевирә, ја да Һәмд сурәсини вахты олдуғу гәдәр охуја, сонра онун гираәтини дајандырараг өзүнү имамын рүкусуна чатдыра биләр. Һәрчәнд, мүстәһәб еһтијат намазы фәрди нијјәти илә баш чатдырмасыны тәләб едир.

Мәсәлә 1748.Әҝәр мәмум имам дөрдрәкәтли намазын икинҹи рүкәтиндә икән гошуларса, өз намазынын икинҹи рүкәтиндә (имамын үчүнҹү рүкәти) ики сәҹдәдән сонра отурмалы вә тәшәһһүдүн ваҹиб олан гәдәрини, мүстәһәбләрсиз охумалы, сонра ајаға галхмалы,тәсбиһат-и әрбәәни үч дәфә демәк үчүн вахты олмадығы тәгдирдә бир дәфә демәли вә рүкуда өзүнү имама чатдырмалыдыр. Тәсбиһат-и әрбәәни бир дәфә демәк үчүн белә вахты олмадығы тәгдирдә дә ону дәрһал бир дәфә демәлидир вә бу һалда әҝәр имамын рүкусуна чатмазса, үзүрлү сајылыр вә ҹамаат намазында иштиракы доғрудур.


Мәсәлә 1749. Әҝәр имам үчүнҹү, јахуд дөрдүнҹү рүкәтдәдирсә вә мәмум гошулараг Һәмд сурәсини охујаҹағы тәгдирдә имамын рүкусуна чатмајаҹағыны билирсә, лазым еһтијата әсасән, имам рүкуја ҝедәнәдәк ҝөзләмәли, сонра гошулмалыдыр.


Мәсәлә 1750. Әҝәр мәмум имам үчүнҹү, јахуд дөрдүнҹү рүкәтин гијамында икән гошуларса, Һәмд сурәсини вә лазым еһтијата әсасән, башга бир бүтөв сурә охумалыдыр вә әҝәр икинҹи сурә үчүн вахт јохдурса, Һәмд сурәсини баша чатдырмалы вә рүкуда өзүнү имама чатдырмалыдыр.


Анҹаг әҝәр мәмум имам үчүнҹү, јахуд дөрдүнҹү рүкәтин гијамында икән Һәмд сурәсини сонадәк охуја биләҹәјинә архајын олараг гошуларса, анҹаг гошулдугдан сонра Һәмд сурәсини баша чатдырмаг үчүн вахт олмадығыны, ону тамамлајаҹағы тәгдирдә имамын рүкусуна чатмајаҹағыны баша дүшәрсә, бу һалда Һәмд сурәсинин вахтын имкан вердији гәдәрини охумалы, сонра онун гираәтини дајандырмалы вә галан һиссәсини охумадан өзүнү имамын рүкусуна чатдырмалыдыр. Һәрчәнд, мүстәһәб еһтијат бу һалда фәрди намаз нијјәти етмәсини вә намазы фәрди намаз кими баша чатдырмасыны тәләб едир.


Мәсәлә 1751.Әҝәр мәмум имам дөрдрәкәтли намазын үчүнҹү рүкәтинин гијамында икән гошуларса, имамын дөрдүнҹү рүкәтиндә (мәмумун икинҹи рүкәтидир) Һәмд вә ваҹиб еһтијата әсасән, башга бир бүтөв сурә дә охумалыдыр. Әҝәр икинҹи сурә үчүн вахт јохдурса, Һәмд сурәсини баша чатдырмалы вә рүкуда өзүнү имама чатдырмалыдыр. Әҝәр Һәмд сурәсини бүтөв охумаг үчүн дә вахт јохдурса, өнҹәки мәсәләдә гејд едилән һөкм бу вәзијјәтә дә шамил олур.


Мәсәлә 1752. Әҝәр мәмумун биринҹи, јахуд икинҹи рүкәти имамын үчүнҹү, јахуд дөрдүнҹү рүкәти оларса, мәмум Һәмд вә сурәни өнҹәки мәсәләдә изаһ едилдији кими охумалыдыр вә сурәләри аһәстә сәслә охумасы, һәтта онларын “Бисмиллаһир-рәһманир-рәһим”ини дә, ваҹиб еһтијата әсасән, аһәстә сәслә демәси ваҹибдир. Сәһвән, јахуд бу мәсәләни билмәдијинә ҝөрә уҹа сәслә охудуғу тәгдирдә намазы доғрудур.


Мәсәлә 1753.Әҝәр мәмум имамын биринҹи, јахуд икинҹи рүкәтдә олдуғуну зәнн едәрәк Һәмд вә сурәни охумазса вә рүкудан сонра үчүнҹү, јахуд дөрдүнҹү рүкәтдә олдуғуну баша дүшәрсә, намазы доғрудур. Лакин әҝәр рүкудан өнҹә баша дүшәрсә, Һәмд вә сурәни охумалы, вахт олмадығы тәгдирдә исә 1750-ҹи мәсәләдә изаһ едилән шәкилдә һәрәкәт етмәлидир.


Мәсәлә 1754. Әҝәр мәмум имамын үчүнҹү, јахуд дөрдүнҹү рүкәтдә олдуғуну зәнн едәрәк Һәмд вә сурәни охујарса вә рүкудан өнҹә, јахуд сонра биринҹи, јахуд икинҹи рүкәтдә олдуғуну баша дүшәрсә, намазы доғрудур. Әҝәр Һәмд вә сурәнин гираәти әснасында баша дүшәрсә, ону баша чатдырмасына ҝәрәк јохдур вә ону сонадәк охумаг истәдији тәгдирдә јалныз 1690-1693-ҹү мәсәләләрдә гејд едилән һалларда бу иши ҝөрә биләр.


Мәсәлә 1755.Имамдан бир рүкәт ҝеридә олан шәхс јахшы олар ки, имам ахырынҹы рүкәтин тәшәһһүдүнү охујаркән тәҹафи вәзијјәтиндә отурсун, јәни әл бармагларыны вә ајагларынын пәнҹә һиссәсини јерә дајасын, дизләрини јердән галдырсын вә имам намазын саламыны дејәнәдәк ҝөзләсин, сонра ајаға галхсын. Әҝәр бу јердә фәрди намаз гылмаг нијјәти едәрсә, манеәси јохдур вә намазы фәрди намаз кими давам етдирмәлидир.


Мәсәлә 1756. Әҝәр инсан имам сонунҹу рүкәтин тәшәһһүдүнү охујаркән чатарса, ҹамаат намазынын савабыны газанмаг истәјирсә, нијјәт вә тәкбирәт әл-еһрамы дедикдән сонра отурмалыдыр (јарыәјилмиш вәзијјәтдә дејил, нормал вәзијјәтдә) вә тәшәһһүдү мүтләг Аллаһа јахынлашмаг нијјәти илә имамла бирҝә охуја биләр (јәни мәһз намазын тәшәһһүдүнү охумаг нијјәти олмамалы, тәшәһһүд охумагда нијјәти, үмумијјәтлә, Аллаһа јахынлашмаг олмалыдыр). Һәмчинин, тәшәһһүдү охумаја да биләр. Лакин саламы, ваҹиб еһтијата әсасән, демәмәли вә имам намазын саламыны дејәнәдәк ҝөзләмәли, сонра ајаға галхараг јенидән нијјәт етмәдән вә тәкбирәт әл-еһрам демәдән Һәмд вә сурәни охумалы, буну намазынын биринҹи рүкәти һесаб етмәли вә намазы фәрди намаз кими гылмаға давам етмәлидир.


Мәсәлә 1757. Әҝәр намаз гылан мүстәһәб намаз гыларкән ҹамаат намазы тәшкил олунарса вә о, мүстәһәб намазы сонадәк гылаҹағы тәгдирдә ҹамаат намазына чатмајаҹағындан горхурса, һәтта имамын тәкбирәт әл-еһрамына чатмајаҹағындан горхса белә, мүстәһәбдир ки, һәмин намазы дајандырараг ҹамаат намазына гошулсун. Һәтта бу һалда мүстәһәб намазы ҹамаат намазы үчүн охунан игамә башлајаркән дајандырмаг мүстәһәбдир.


Мәсәлә 1758.Әҝәр намаз гылан үчрәкәтли, јахуд дөрдрәкәтли ваҹиб намаз гыларкән ҹамаат намазы тәшкил олунарса, ҹамаат намазынын тәшкил олунмасы онун гылдығы вә үчүнҹү рүкәтинин гијамына чатмадығы намаз үчүн олдуғу тәгдирдә мүстәһәбдир ки, ваҹиб намаз нијјәтини мүстәһәбә чевирәрәк һәмин намазы икирәкәтли мүстәһәб намаз кими тамамласын вә өзүнү ҹамаат намазына чатдырсын. Әҝәр нијјәтини дәјишдирдикдән сонра мүстәһәб намазы јарыда дајандырмаг истәјәрсә, ејби јохдур вә өнҹәки мәсәләдә мүстәһәб намаз үчүн гејд едилән һөкм бу мүстәһәб намаза да шамилдир.


Анҹаг әҝәр намаз гылан үчүнҹү рүкәт үчүн ајаға галхмыш вә һәлә рүкуја ҝетмәмишдирсә, ваҹиб еһтијата әсасән, ваҹиб намаз нијјәтини мүстәһәб намаз нијјәти илә әвәз етмәк доғру дејил.


Гејд етмәк лазымдыр ки:

a) Нијјәти дәјишдирмәјин ҹаизлији сүбһ намазы кими икирәкәтли ваҹиб намаза шамил дејил вә икирәкәтли ваҹиб намаз нијјәтинин икирәкәтли мүстәһәб намаз нијјәти илә әвәз едилмәсинин шәриәтә ујғунлуғу сабит едилмәмишдир.

b) Инсанын әввәлдән мүстәһәб намазы јарыда дајандырмаг мәгсәди олдуғу тәгдирдә нијјәтин ваҹибдән мүстәһәбә чеврилмәсинин ҹаизлији шүбһәлидир вә ваҹиб еһтијат нијјәтин бу ҹүр дәјишдирилмәсиндән чәкинмәји тәләб едир.


Доггузунҹу шәрт: Мәмум имамы танымалыдыр

Мәсәлә 1759. Ҹамаат намазында мәмумун нијјәт әснасында имамы өзү үчүн мүәјјән етмәси шәртдир. Лакин онун адыны билмәсинә ҝәрәк јохдур вә үмуми мүәјјәнлик кафидир. Әҝәр “Һазыр олан имама гошулурам” дејә нијјәт едәрсә, һәрчәнд нијјәти диллә (сөзләрлә) ифадә етмәсә дә, намазы доғрудур.


Онунҹу шәрт: Имам имамлыг үчүн шәртләрә ҹаваб вермәлидир

Мәсәлә 1760. Ҹамаат намазынын доғру олмасы үчүн имам гаршыдакы мәсәләләрдә изаһ едиләҹәк бир сыра шәртләрә ҹаваб вермәлидир.

Имам үчүн шәртләр

1, 2, 3 вә 4-ҹү шәртләр: Һәдди-бүлуға чатмыш, агил, һалалзадә вә иснаәшәри шиә олмалыдыр

Мәсәлә 1761.Он јашы тамам олан ушаға мәмум кими гошулараг намаз гылмағын ҹаизлијинә даир еһтимал вардыр. Лакин ваҹиб еһтијат бундан чәкинмәји тәләб едир. Һәмчинин, ваҹиб еһтијата әсасән, һәдди-бүлуға чатмајан шәхсин һәдди-бүлуға чатмајан шәхсләрә имамлыг етмәси дә доғру дејил.


5-ҹи шәрт: Адил олмалыдыр

Мәсәлә 1762. Адил олмајан, һәмчинин, адил олуб-олмадығы мәлум олмајан имама гошулараг намаз гылмаг доғру дејил. Әдаләт инсанын ваҹиб әмәлләри јеринә јетирмәси вә һарам ишләрдән чәкинмәси демәкдир. Бунун әламәти данышыг, давраныш вә әмәлләрдә заһирән јахшы инсан олмагдыр. Бу шәртлә ки, инсанын сөзүҝедән шәхс һаггында бунун әксинә даир бир мәлуматы олмамалыдыр. Әдаләтин мәнасы вә онун тәсбит едилмәси үсуллары илә бағлы әтрафлы изаһ тәглид мөвзусунда, 5-ҹи мәсәләдә верилмишдир.


6-ҹы шәрт: Гираәти дүзҝүн олмалыдыр

Мәсәлә 1763. Имамын гираәти дүзҝүн олмалы, намазын Һәмд вә сурәсини әрәбҹә дүзҝүн охумалыдыр. Буна әсасән, гираәти дүзҝүн олан бир мәмумун гираәти дүзҝүн олмајан бир имама гошулмасы (һәрчәнд имам шәриәт бахымындан үзүрлү сајылса белә) ҹаиз дејил.


Һәмчинин, әҝәр имам вә мәмумун һәр икисинин гираәти дүзҝүн дејилсә вә ејни дејил, ајры-ајры сөзләри сәһв тәләффүз едирләрсә, гошулма доғру дејил. Һәтта сәһв тәләффүз етдикләри сөз ејни олса белә, ваҹиб еһтијата әсасән, гошулма доғру дејил.


Гејд етмәк лазымдыр ки, Һәмд вә сурәни дүзҝүн охумајан вә шәриәтә ҝөрә гираәтини дүзәлтмә хүсусунда үзүрлү сајылан бир имама имамын Һәмд вә сурәни мәмумлар адына охумағы өз өһдәсинә ҝөтүрдүјү јердән башга бир јердә гошулмаг олар. Мәсәлән, мәмум гираәтин (Һәмд вә сурәнин) јеринин кечдији икинҹи рүкәтин рүкусунда, јахуд үчүнҹү вә ја дөрдүнҹү рүкәтләрдә белә бир имама гошула биләр. Һәмчинин, намазда рүку вә сәҹдәләрин зикрләрини, тәшәһһүдү, јахуд тәсбиһат-и әрбәәни вә с. дүзҝүн тәләффүз етмәјән вә тәләффүзүнү дүзәлтмә хүсусунда шәриәтә әсасән үзүрлү сајылан бир имама гошулмаг олар.


Мәсәлә 1764. Әҝәр инсан имамын Һәмд вә сурәни дүзҝүн охујуб-охумадығына шәкк едирсә, ваҹиб еһтијата әсасән, имамын Һәмд вә сурәни мәмумлар адына охумағы өз өһдәсинә ҝөтүрдүјү бир јердә (мәсәлән, биринҹи вә ја икинҹи рүкәтдә рүкудан өнҹә) она гошула билмәз. Әлбәттә, әҝәр имамын гираәтинин дүзҝүн олдуғуну билирсә, анҹаг сәһвән јанлыш охуја биләҹәјини еһтимал едирсә, бу еһтимала етина едилмир, онун гираәти дүзҝүн сајылыр вә она гошула биләр.


7-ҹи шәрт: Мәмум киши олдугда имам киши олмалыдыр

Мәсәлә 1765.Гадынлар гадын имама гошула биләр. Анҹаг гадынын кишиләр үчүн ҹамаат намазынын имамы олмасы, һәрчәнд һәмин кишиләр онун мәһрәмләриндән ибарәт олса белә, ҹаиз дејил.


8-ҹи шәрт: Ваҹиб еһтијата әсасән, шәри ҹәза верилән шәхс олмамалыдыр

Мәсәлә 1766. Ваҹиб еһтијата әсасән, шәри ҹәза верилән вә төвбә едән имама гошулмаг олмаз.


9-ҹу шәрт: Әҝәр мәмум ајаг үстә намаз гылырса, имам да ајаг үстә намаз гылмалыдыр

Мәсәлә 1767.Ајаг үстә намаз гылан шәхс отураг, јахуд узанмыш вәзијјәтдә намаз гылан шәхси өзүнә имам сечә билмәз. Һәмчинин, отураг вәзијјәтдә намаз гылан шәхс узанмыш вәзијјәтдә намаз гылан шәхси имам сечә билмәз. Лакин вәзифәси отураг вәзијјәтдә намаз гылмаг олан мәмумун ајаг үстә, јахуд отураг вәзијјәтдә намаз гылан имама гошулмасынын ејби јохдур.


Мәсәлә 1768.Ваҹиб еһтијата әсасән, узанмыш вәзијјәтдә намаз гылан шәхсин истәр ајаг үстә, истәр отураг, истәрсә узанмыш вәзијјәтдә намаз гылан башга бир шәхсә гошулмасы (ону имам сечмәси) доғру дејил.


10-ҹу шәрт: Имамын вә мәмумун гибләси ејни олмалыдыр

Мәсәлә 1769.Гибләнин һәр һансы бир истигамәтдә олдуғуна инанан шәхс онун фәргли истигамәтдә олдуғуна инанан имама гошула билмәз. Јалныз ики итигамәт арасындакы фәрг үрфән ҹамаат намазы сајылаҹаг гәдәр ҹүзи олдуғу тәгдирдә гошулмаг олар.


11-ҹи шәрт: Имамын намазы мәмумун нәзәринҹә дүзҝүн олмалыдыр

Мәсәлә 1770.Бу шәртин тәфсилаты вә тәфәррүатлары мүфәссәл китабларда өз әксини тапмышдыр. Бәзи һалларда бу шәрт нәзәрә алындыгда имама гошулма доғрудур, бәзи һалларда исә доғру дејил. Бурада бир нечә нүмунә илә кифајәтләнәҹәјик:

a) Әҝәр имамын әлинин ичиндә һеч бир вәҹһлә арадан галдырыла билмәјән бир манеә вардырса вә имам өз иҹтиһадына, јахуд тәглид етдији мүҹтәһидин нәзәринә әсасән, вәзифәсинин ҹәбирә дәстәмазы, јахуд гүслү олдуғуна инанырса, лакин мәмум иҹтиһад, јахуд тәглид әсасында онун вәзифәсинин тәјәммүм олдуғуна инанырса, бу һалда мәмум ҹәбирә дәстәмазы, јахуд гүслү илә намаз гылан имама гошула билмәз.

b) Әҝәр мәмум имамын дәстәмаз алмаг үчүн истифадә етдији сујун нәҹасәтли олдуғуну билирсә, лакин имам сујун пак олдуғуна инанырса, бу һалда она гошулмаг олмаз. Чүнки нәҹасәтли су илә дәстәмаз алмаг, һәтта инсан бундан хәбәрсиз олса белә, дәстәмаз вә намазын батил олмасына сәбәб олур.

c) Әҝәр мәмум имамын дәстәмазсыз олдуғуну билирсә, һәрчәнд имам өзү буну баша дүшмәсәдә, она гошула билмәз.

d) Әҝәр мәмум имамын ҝејиминин нәҹасәтли олдуғуну баша дүшәрсә, лакин имам өзү ҝејиминин нәҹасәтли олдуғундан хәбәрсиз оларса, бу һалда, она игтида едә биләр. Мәмумун имамы бундан хәбәрдар етмәси лазым дејил.


Мәсәлә 1771.Әҝәр имам үзүрлү бир сәбәбдән нәҹасәтли бәдән, јахуд ҝејимлә вә ја тәјәммүм, јахуд ҹәбирә дәстәмазы илә намаз гылырса, она гошулмаг олар. Әлбәттә, әҝәр һәмин үзүрлү һал илә бағлы имам вә мәмумун иҹтиһад, јахуд тәглидә әсасланан нәзәрләри арасында фәрг вардырса, әввәлки мәсәләдә изаһ едиләнләр бу вәзијјәтә дә шамил олунур.


Имам үчүн шәртләрлә әлагәдар диҝәр һөкмләр

Мәсәлә 1772.Әҝәр мәмум имамын имамлыг үчүн тәләбләрә ҹаваб вердијинә инанараг она гошуларса вә намазын баша чатмасындан сонра тәләбләрә ҹаваб вермәдијини, мәсәлән, адил, јахуд шиә олмадығыны вә ја кафир олдуғуну, ја да һәр һансы бир сәбәбдән онун намазынын батил олдуғуну, мәсәлән, сәһвән дәстәмазсыз намаз гылдығыны баша дүшәрсә, мәмумун намазы доғрудур вә ҹамаат намазы һесаб едилир.


Мәсәлә 1773. Әҝәр имамын сидик вә нәҹис ифразынын гаршысыны ала билмәмәклә бағлы бир хәстәлији варса, она гошулмаг олар. Һәмчинин, мүстәһазә олмајан гадын истиһазә илә әлагәдар вәзифәләрә ујғун һәрәкәт едән мүстәһазә гадыны имам сечә биләр.


Мәсәлә 1774.Јахшы олар ки, ҹүзам, јахуд екзема хәстәлији олан шәхс ҹамаат намазына имамлыг етмәсин.

Ҹамаат намазы илә әлагәдар мүстәһәбләр вә мәкруһлар

Мәсәлә 1775.Имамын ҹәрҝәнин ортасында дајанмасы вә елм, камал вә тәгва саһиби олан инсанларын биринҹи ҹәрҝәдә дурмасы мүстәһәбдир.


Мәсәлә 1776. Ҹамаат намазынын ҹәрҝәләринин низамлы олмасы, бир ҹәрҝәдә дуранларын арасында бош јерин олмамасы вә онларын чијинләринин бир дүз хәтт үзрә олмасы мүстәһәбдир.


Мәсәлә 1777. “Гәд гамәтис-сәлат” дејиләркән мәмумларын ајаға галхмасы вә ҹамаат намазына һазырлашмасы мүстәһәбдир.


Мәсәлә 1778.Имамын башгаларындан даһа зәиф олан мәмумун вәзијјәтини нәзәрә алмасы, гунут, рүку вә сәҹдәләри узатмамасы мүстәһәбдир. Бүтүн мәмумларын буну истәдијини билмәси истиснадыр.


Мәсәлә 1779. Имамын уҹа сәслә охудуғу Һәмд вә сурә, һабелә зикрләрдә сәсини мәмумлар тәрәфиндән ешидиләҹәк гәдәр јүксәлтмәси мүстәһәбдир. Лакин сәсини һәддән зијадә јүксәлтмәмәлидир.


Мәсәлә 1780. Әҝәр имам рүкуда киминсә јениҹә чатдығыны вә ҹамаат намазына гошулмаг истәдијини баша дүшәрсә, рүкуну һәмишәки мүддәтиндән ики дәфә артыг узатмасы вә сонра һәрчәнд башга бир нәфәрин дә ҹамаат намазына гошулмаг үчүн өзүнү чатдырдығыны баша дүшсә белә, ајаға галхмасы мүстәһәбдир.


Мәсәлә 1781. Әҝәр ҹамаат намазынын ҹәрҝәләриндә бош јер вардырса, инсанын тәк дурмасы мәкруһдур.


Мәсәлә 1782. Мәмумун намазын истәр ваҹиб, истәрсә мүстәһәб зикрләрини имамын ешидәҹәји шәкилдә демәси мәкруһдур.


Мәсәлә 1783.Зөһр, әср вә иша намазларыны ики рүкәт гылан мүсафирин бу намазларда мүсафир олмајан бир шәхсә гошулмасы вә мүсафир олмајан бир шәхсин бу намазларда мүсафирә гошулмасы мәкруһдур.

ҸҮМӘ НАМАЗЫ

Мәсәлә 1784. Ҹүмә намазы ҝүндәлик намазларын тәркиб һиссәси һесаб едилән бир ибадәтдир вә дөврүн имамынын (ә.ф) гаиб олдуғу дөврдә тәхјири ваҹибдир, јәни мүкәлләф ҹүмә ҝүнү ҹүмә намазыны (шәртләринә риајәт едилдији тәгдирдә), јахуд зөһр намазы гылмаг арасында сечим етмәк ихтијарына саһибдир. Ҹүмә намазынын фәзиләти даһа артыгдыр. Әҝәр ҹүмә намазыны гыларса, зөһр намазыны әвәз едир вә ону гылмасына ҝәрәк јохдур.

Ҹүмә намазынын гылынма гајдасы

Мәсәлә 1785. Ҹүмә намазы ики рүкәтдир вә гајдасы сүбһ намазы кимидир. Јалныз фәрг бундадыр ки, ҹүмә намазында намаздан өнҹә ики хүтбә охунмалы вә онун Һәмд вә сурәси, ваҹиб еһтијата әсасән, уҹа сәслә охунмалыдыр.


Ҹүмә намазынын ики мүстәһәб гунуту вардыр. Биринҹи гунут биринҹи рүкәтин рүкусундан өнҹә, икинҹи гунут исә икинҹи рүкәтин рүкусундан сонра ҝәлир. Һәмчинин, ҹүмә намазынын имамынын биринҹи рүкәтдә Һәмд сурәсиндән сонра Ҹүмә, икинҹи рүкәтдә исә Мунафигун сурәсини охумасы мүстәһәбдир.

Ҹүмә намазынын ваҹиб олмасынын шәртләри

Ҹүмә намазынын ваҹиб олмасынын
 бир нечә шәрти вардыр. Бу шәртләр гаршыдакы мәсәләләрдә изаһ едиләҹәкдир.


Биринҹи шәрт: Ҹүмә намазынын вахты чатмалыдыр

Мәсәлә 1786.Ҹүмә намазынын вахты ҝүнәшин зәвалындан, јәни зөһр азанындан башлајыр вә онун вахты јалныз үрфә ҝөрә зөһрүн әввәл чағыдыр. Беләликлә, әҝәр ҹүмә намазы бу вахт әрзиндә гылынмајараг тәхирә салынарса, вахты баша чатмышдыр вә зөһр намазы гылынмалыдыр.


Мәсәлә 1787. Хүтбәләрин зөһр азанындан өнҹә охунмасы, һәрчәнд сону бу вахтын башладығы замана тәсадүф етсә белә, ваҹиб еһтијата әсасән, дүзҝүн дејил. Ваҹиб еһтијата әсасән, хүтбәләри зөһр азанындан өнҹә охунан ҹүмә намазы илә, һәрчәнд јалныз биринҹи хүтбә зөһр азанындан әввәл охунса белә, кифајәтләнмәк олмаз.


Икинҹи шәрт: Иштиракчыларын сајы минимум беш нәфәр олмалыдыр

Мәсәлә 1788.Бири имам олмагла беш мүсәлман топлашмајынҹа ҹүмә намазы ваҹиб олмур.


Үчүнҹү шәрт: Ҹүмә намазынын имамы имамлыг үчүн шәртләрә ҹаваб вермәлидир

Мәсәлә 1789. Ҹамаат намазынын имамы үчүн гејд едилән шәртләр Ҹүмә намазынын имамы үчүн дә гүввәдәдир. Фәрг бундан ибарәтдир ки, ҹүмә намазында һәдди-бүлуға чатмајанларын вә гадынларын имам олмасы һеч бир вәҹһлә ҹаиз дејил. Бу тәләбләрә ҹаваб верән бир имам олмадығы тәгдирдә ҹүмә намазы ваҹиб олмур.

Ҹүмә намазынын доғру олмасынын шәртләри

Ҹүмә намазынын дүзҝүн иҹра едилмәси үчүн әввәлки үч шәрт (ҹүмә намазынын ваҹиб олмасынын шәртләри) илә јанашы гаршыдакы мәсәләдә изаһ едиләҹәк бир сыра диҝәр шәртләрә дә риајәт едилмәлидир.


Биринҹи шәрт: Ҹүмә намазы ҹамаат намазы кими гылынмалыдыр

Мәсәлә 1790. Ҹүмә намазынын фәрди гајдада гылынмасы доғру дејил. Лакин әҝәр мәмум ҹүмә намазынын икинҹи рүкәтинин рүкусундан өнҹә имама чатарса, она гошула, диҝәр бир рүкәти исә фәрди гајдада гыла биләр вә бу һалда ҹүмә намазы доғрудур. Әҝәр икинҹи рүкәтин рүкусунда имама чатарса, ваҹиб еһтијата әсасән, бу ҹүмә намазы илә кифајәтләнә билмәз вә ваҹиб еһтијата зөһр намазыны гылмасыны тәләб едир.


Икинҹи шәрт: Ҹүмә намазынын имамы намаздан өнҹә ики хүтбә охумалыдыр

Мәсәлә 1791. Ҹүмә намазынын имамынын биринҹи хүтбәдә Аллаһа һәмд-сәна етмәси, тәгваја даир төвсијәләр вермәси вә Гурандан кичик бир сурә охумасы ваҹибдир. Икинҹи сурәдә дә Аллаһа һәмд-сәна етмәси, әзиз Пејғәмбәримизә (с) вә мәсум имамлара (ә) салават демәси ваҹибдир вә мүстәһәб еһтијат мөмин киши вә гадынлар үчүн Аллаһдан бағышланма диләмәсини тәләб едир.


Мәсәлә 1792. Аллаһа һәмд вә севимли Пејғәмбәримизә (с) вә мәсум имамлара (ә) салават, ваҹиб еһтијата әсасән, әрәбҹә дејилмәлидир. Анҹаг Аллаһа сәна (мәдһ, тәгдис), тәгваја чағырыш кими диҝәр мәтләбләрин әрәбҹә ифадәсинә ҝәрәк јохдур. Лакин әҝәр иштиракчыларын әксәријјәти әрәб дилини билмирләрсә, лазым еһтијата әсасән, тәгваја даир төвсијә онларын дилиндә ифадә едилсин.


Мәсәлә 1793. Ҹүмә намазынын имамынын хүтбә әснасында ајаг үстә олмасы ваҹибдир. Демәли, әҝәр хүтбәни отурмуш вәзијјәтдә охујарса, дүзҝүн олмајаҹагдыр. Һәмчинин, ики хүтбә арасында бир гәдәр отурмасы ваҹибдир вә бу отуруш гыса вә өтәри олмалыдыр. Ҹүмә намазынын имамы хүтбәни өзү охумалыдыр.


Үчүнҹү шәрт: Ики ҹүмә намазы арасындакы мәсафә бир фәрсәхдән аз олмамалыдыр

Мәсәлә 1794. Әҝәр бир ҹүмә намазынын гылындығы јерә бир фәрсәхдән јахын мәсафәдә башга бир ҹүмә намазы да тәшкил олунарса, ејни анда башладығы тәгдирдә һәр икиси батил олур. Әҝәр бири диҝәриндән даһа тез башлајарса (һәрчәнд тәкбирәт әл-еһрамын даһа өнҹә дејилмәси илә олса белә), биринҹиси доғру, икинҹиси исә батил олаҹагдыр. Лакин әҝәр ҹүмә намазы гылындыгдан сонра онунла ејни заманда, јахуд ондан өнҹә бир фәрсәхдән јахын мәсафәдә башга бир ҹүмә намазынын да гылындығы мәлум оларса, зөһр намазынын гылынмасы ваҹиб олмур.


Гејд етмәк лазымдыр ки, бир ҹүмә намазынын тәшкили јалныз доғру олдуғу вә бүтүн шәртләрә ҹаваб вердији тәгдирдә гејд едилән мәсафәдә башга бир ҹүмә намазынын тәшкилинә әнҝәл сајылыр. Әкс тәгдирдә исә әнҝәл сајылмыр.


Дөрдүнҹү шәрт: Ҹүмә намазы ҹамаат намазы үчүн нәзәрдә тутулмуш шәртләрә ҹаваб вермәлидир

Мәсәлә 1795.Ҹүмә намазынын доғру олмасынын бир шәрти дә ҹамаат намазында тәләб олунан шәртләрә, мәсәлән, манеәнин олмамасы, имамын јеринин мәмумдан һүндүр олмамасы вә диҝәр шәртләрә ҹаваб вермәсидир.

Ҹүмә намазы илә әлагәдар һөкмләр

Мәсәлә 1796. Шәртләрә ҹаваб верән бир ҹүмә намазы тәшкил олундуғу тәгдирдә әҝәр ону гылдыран Имам (ә), јахуд онун хүсуси нүмајәндәсидирсә, сонракы мәсәләдә гејд едиләҹәк һаллар истисна олмагла бу намазда иштирак етмәк ваҹибдир (јәни инсанын ҹүмә намазы илә зөһр намазы арасында истәјинә ујғун сечим етмәк ихтијары јохдур, ҹүмә намазында мүтләг иштирак етмәлидир, башга тәбирлә, ҹүмә намазы белә бир дөврдә тәјини ваҹибдир
). Анҹаг әҝәр Һәзрәт Саһибәззаманын (ә.ф) гаиблик дөврүндә олдуғу кими намазы гылдыран Имам (ә), јахуд онун хүсуси нүмајәндәси олмазса, ҹүмә намазында иштирак етмәк ваҹиб (тәјини) дејил.


Мәсәлә 1797. Шәртләрә ҹаваб верән бир ҹүмә намазы тәшкил олунарса вә ону гылдыран Имам (ә), јахуд ону хүсуси нүмајәндәси оларса, бу намазда иштирак етмәк бир нечә гисим инсанлара ваҹиб дејил:


1) гадынлар; 2) гуллар; 3) мүсафирләр (һәтта он ҝүн галмаг мәгсәди олан мүсафир кими вәзифәси намазы бүтөв гылмаг олан мүсафирләр дә); 4) хәстәләр, ҝөрмә габилијјәтиндән мәһрум оланлар вә гоҹалар; 5) ҹүмә намазынын гылындығы јердән ики фәрсәхдән артыг мәсафәдә олан шәхсләр; 6) ҝүҹлү јағыш, јахуд күләк вә бу гәбилдән олан сәбәбләрдән долајы ҹүмә намазында иштирак етмәкдә чәтинлик чәкән инсанлар.


Мәсәлә 1798. Гадынлар вә мүсафирләр ҹүмә намазында иштирак едә биләр вә әҝәр ҹүмә намазы шәртләрә ујғундурса, онларын зөһр намазы гылмасына ҝәрәк јохдур. Лакин онлар тәкликдә (кишиләрин, јахуд мүсафир олмајан инсанларын иштиракы олмадан) ҹүмә намазы тәшкил едә билмәз вә тәләб олунан сајы тамамлајан шәхс (беш нәфәрдән бири) ола билмәзләр. Гејд етмәк лазымдыр ки, бу һөкмүн вәзифәси намазы бүтөв гылмаг олан мүсафирә шамил олунмасы ваҹиб еһтијата әсасланыр. Буна әсасән, еһтијатын тәләбинә риајәт етмәк лазымдыр.


Мәсәлә 1799. Имам хүтбә охујаркән данышмаг мәкруһдур. Анҹаг әҝәр данышмаг хүтбәјә гулаг асмаға мане оларса, ваҹиб еһтијата әсасән, ҹаиз дејил.


Мәсәлә 1800. Ики хүтбәјә гулаг асмаг, ваҹиб еһтијата әсасән, хүтбәнин мәнасыны баша дүшәнләр үчүн ваҹибдир, хүтбәнин мәнасыны баша дүшмәјәнләрин гулаг асмасы исә ваҹиб дејил.


Мәсәлә 1801. Ҹүмә намазынын имамы хүтбә охујаркән орада олмаг ваҹиб дејил вә әҝәр хүтбәләрдә иштирак етмәјән намаз гылан өзүнү ҹүмә намазынын өзүнә чатдырарса, ҹүмә намазы доғрудур вә зөһр намазыны әвәз едир.


Мәсәлә 1802. Гејд едиләнләрә әсасән, дөврүн имамынын (руһларымыз она фәда олсун!) гаиб олдуғу дөврдә ҹүмә намазы тәјини ваҹиб дејил. Буна әсасән, инсанын шәри зөһр вахтынын башланғыҹында зөһр намазыны гылмасы ҹаиздир.

АЈАТ НАМАЗЫ

Бәзи тәбии һадисәләрин баш вермәси нәтиҹәсиндә мүкәлләфә “ајат (әламәтләр) намазы” адландырылан бир намазы гылмаг ваҹиб олур. Бу фәсилдә ајат намазынын өзүнәмәхсус һөкм вә шәртләри бәјан едиләҹәкдир.

Ајат намазынын ваҹиб олдуғу һаллар

Мәсәлә 1803. Гылынма гајдасы гаршыда изаһ едиләҹәк ајат намазы үч һалда ваҹиб олур:

1) Ҝүнәш тутулмасы; 
2) Ај тутулмасы; (һәтта Ҝүнәшин вә ја Ајын кичик бир һиссәси тутулса вә кимсә бундан горхмаса белә)

3) Зәлзәлә; (ваҹиб еһтијата әсасән, һәтта кимсә горхмаса белә).


Илдырым, гарајел, гырмызы күләк вә с. сәмави әламәтләрин тәзаһүрү заманы инсанларын бөјүк бир гисми горхуја дүшдүкдә, һәмчинин, јер чөкмәси, дағ сүрүшмәси кими инсанларын әксәријјәтини горхуја салан ҝеоложи һадисәләр баш вердикдә, ваҹиб еһтијата әсасән, ајат намазы гылынмалыдыр.


Мәсәлә 1804. Ајат намазынын гылынмасыны ваҹиб едән һал вә амилләрин баш вермәси јәгинлик, ики адил шәхсин шаһидлији, јахуд инсанда архајынлыг ојадан истәнилән ағлабатан үсулла сабит олур. Буна әсасән, әҝәр инсан елми методларла Ҝүнәш, јахуд Ај тутулмасынын заманыны билән шәхсләрин мәлуматы әсасында Ҝүнәш вә ја Ај тутулмасынын баш вердијинә јәгинлик, јахуд архајынлыг һасил едәрсә, ајат намазы гылмалыдыр. Һәмчинин, әҝәр мүтәхәссисләр ҝәләҹәкдә мүәјјән бир вахтда Ҝүнәш, јахуд Ај тутулмасы баш верәҹәјинә вә мүәјјән мүддәт давам едәҹәјинә даир мәлумат верәрләрсә вә инсан онларын сөзләринә әмин оларса, бу әминлик әсасында һәрәкәт етмәлидир.


Мәсәлә 1805.Әҝәр мүкәлләф ајат намазынын ваҹиб олдуғу һалларын биринә дејил, бир нечәсинә шаһид оларса, онларын һәр бири үчүн ајрыҹа бир ајат намазы гылмалыдыр. Мәсәлән, әҝәр Ҝүнәш тутуларса вә зәлзәлә дә оларса, ики ајат намазы гылмалыдыр.


Мәсәлә 1806. Ајат намазынын ваҹиб олдуғу һаллар һансы әразидә баш верәр вә һисс едиләрсә, јалныз һәмин јерин әһалиси ајат намазы гылмалыдыр, бу әламәти һисс етмәјән диҝәр мәнтәгәләрин әһалисинә исә, һәрчәнд һәмин мәнтәгәләр һадисәнин баш вердији мәнтәгәјә бағлы, јахуд онун гоншулуғунда вә јахынлығында јерләшсә белә, ваҹиб олмур.

Ајат намазынын вахты

Мәсәлә 1807.Ҝүнәш тутулмасы вә Ај тутулмасы үчүн гылынан ајат намазынын вахты Ҝүнәшин, јахуд Ајын тутулмаға башламасы илә башлајыр вә Ҝүнәш, јахуд Ај тәбии вәзијјәтинәгајыданадәк давам едир (һәрчәнд, даһа јахшы олар ки, ајат намазынын гылынмасы Ҝүнәш вә ја Ај дискијенидән ҝөрүнмәјә башлајанадәк
 тәхирә салынмасын). Лакин ајат намазынын баша чатдырылмасыны Ҝүнәш вәја Ај дискинин јенидән ҝөрүнмәјә башламасындан сонрајадәк тәхирә салмаг олар. Буна әсасән, инсан ајат намазыны онун әввәлиндән бир һиссәсини Ҝүнәш, јахуд Ај тутулмасынын баш вердији вахт әрзиндә, галан һиссәсини исә Ҝүнәш, јахуд Ај тутулмасы баша чатдыгдан сонра јеринә јетирмәк сурәти илә гыла биләр.


Мәсәлә 1808. Әҝәр инсан ајат намазыны гылмағы Ҝүнәш, јахуд Ај јенидән ҝөрүнмәјә башлајанадәк тәхирә саларса, әда нијјәти илә гылмасына әнҝәл јохдур. Лакин тутулма тамамилә баша чатдыгдан сонра намаз гәза олур вә ону гәза ајат намазы нијјәти илә гылмаг лазымдыр.


Мәсәлә 1809.Әҝәр Ҝүнәш, јахуд Ај тутулмасынын мүддәти бир рүкәт намаз гылмаг үчүн кифајәт едәҹәк гәдәр, јахуд даһа аз оларса, инсан ајат намазыны әда нијјәти илә гылмалыдыр. Һәмчинин, әҝәр сөзүҝедән тәбиәт һадисәләринин баш вермә мүддәти даһа артыг оларса, анҹаг бир шәхс намазы вахтын баша чатмасына бир рүкәт гылмаг үчүн кифајәт едәҹәк гәдәр, јахуд даһа аз заман галанадәк тәхирә саларса, бу һалда да ајат намазы әда нијјәти илә гылынмалыдыр.


Мәсәлә 1810. Зәлзәлә, илдырым вә бу гәбилдән олан тәбиәт һадисәләри баш вердикдә вә инсан еһтијатән ајат намазы гылмаг истәдикдә (бу еһтијат зәлзәлә хүсусунда ваҹиб, диҝәр һалларда исә мүстәһәб еһтијатдыр) әҝәр вахт ҝениш оларса, ајат намазыны дәрһал гылмасына ҝәрәк јохдур. Бир чох зәлзәлә һалларында олдуғу кими вахт аз оларса, ајат намазыны дәрһал, үрфүн нәзәриндә тәхирә салма һесаб едилмәјәҹәк гәдәр тез гылмалыдыр. Әҝәр намазы сөзүҝедән тәбиәт һадисәсинин баш вердији вахт сона чатанадәк тәхирә саларса, ајат намазыны гылмаг она ваҹиб дејил. Лакин мүстәһәб еһтијат ону даһа сонра әда вә ја гәза нијјәти олмадан гылмасыны тәләб едир.

Ајат намазынын гылынма гајдасы

Мәсәлә 1811.Ајат намазы ики рүкәтдир, һәр рүкәтиндә беш гунут вардыр вә ики гајда гылына биләр:


Биринҹи гајда: Нијјәтдән сонра тәкбирәт әл-еһрам демәк, бир дәфә Һәмд сурәсини вә башга бир бүтөв сурәни охумаг, рүкуја ҝетмәк вә рүкудан галхдыгдан сонра тәкрарән Һәмд вә даһа бир бүтөв сурәни охумаг, сонра јенидән рүкуја ҝетмәк вә буну беш дәфә тәкрарламаг, бешинҹи рүкудан галхдыгдан сонра исә ики сәҹдә етмәк, даһа сонра ајаға галхараг икинҹи рүкәти дә биринҹи рүкәт кими гылмаг, сонда тәшәһһүд охумаг вә саламы демәк лазымдыр.


Икинҹи гајда: Нијјәт, тәкбирәт әл-еһрам вә Һәмд сурәсини охудугдан сонра бир сурәнин ајәләрини беш јерә бөлмәк вә һәр рүкудан өнҹә бир ајә вә ја даһа артыг һиссәни охумаг лазымдыр. Рүкулардан өнҹә бир бүтөв ајәнин бир һиссәсини дә охумаг олар, анҹаг лазым еһтијата әсасән, һәмин һиссә биткин мәналы ҹүмлә олмалыдыр. Һәмчинин, ваҹиб еһтијата әсасән, сурәнин әввәлиндән башламаг, һабелә, лазым еһтијата әсасән, илк рүкудан өнҹә “Бисмиллаһир-рәһманир-рәһим” демәклә кифајәтләнмәмәк
 лазымдыр. Гејд едилән мәгамлары нәзәрә алараг ајәни охудугдан сонра рүкуја ҝетмәк, сонра рүкудан галхараг Һәмд сурәсини охумадан, һәмин сурәнин икинҹи һиссәсини охујуб јенә рүкуја ҝетмәк вә бу минвалла бешинҹи рүкујадәк сурәни баша чатдырмаг лазымдыр.


Мәсәлән, Һәмд сурәсиндән сонра Гәдр сурәсини охумаг истәјән шәхс белә етмәлидир:


Нијјәт, тәкбирәт әл-еһрам вә мүбарәк Һәмд сурәсини охудугдан сонра: “Бисмиллаһир-рәһманир-рәһим. Инна әнзәлнаһу фи ләјләтил-гәдр”, – демәлидир.


Сонра рүкуја ҝетмәли вә ардынҹа ајаға галхараг: “Вә ма әдракә ма ләјләтул-гәдр”, – демәлидир.


Сонра јенидән рүкуја ҝетмәли вә рүкудан сонра ајаға галхараг: “Ләјләтул-гәдри хајрун мин әлфи шәһр”, - демәлидир.


Сонра јенә дә рүкуја ҝетмәли вә рүкудан галхараг: “Тәнәззәлул-мәлаикәту вәр-руһу фиһа биизни рәббиһим мин кулли әмр”, - демәлидир.


Даһа сонра рүкуја ҝетмәли вә ајаға галхараг: “Сәламун һијә һәтта мәтләил-фәҹр”, - демәлидир.


Бундан сонра бешинҹи рүкуја ҝетмәли вә башыны галдырдыгдан сонра ики сәҹдә етмәли, икинҹи рүкәти дә биринҹи рүкәт кими гылмалы вә онун икинҹи сәҹдәсиндән сонра тәшәһһүд охујараг намазын саламыны демәлидир. Һәмчинин, сурәни бешдән аз һиссәјә дә бөлә биләр, анҹаг сурәни тамамладыгда нөвбәти рүкудан өнҹә гијам вәзијјәтиндә “Һәмд”и охумалы, даһа сонра сурәни охумалыдыр.


Ихлас сурәси үчүн мисал: Әҝәр инсан ајат намазында Ихлас сурәсини охумаг истәјирсә, ваҹиб еһтијата әсасән, бир һиссәдә “Бисмиллаһир-рәһмани-рәһим” демәклә кифајәтләнә билмәдијинә ҝөрә сурәни башга бир шәкилдә беш һиссәјә бөлә биләр. Белә ки, һәр һиссә биткин мәналы бир ҹүмлә олмалыдыр. Мәсәлән, сурәни бу ҹүр бөлә биләр:


Биринҹи һиссә - “Бисмиллаһир-рәһманир-рәһим. Гул һувәллаһу әһәд”;


Икинҹи һиссә - “Аллаһус-самәд”;


Үчүнҹү һиссә - “Ләм јәлид”;


Дөрдүнҹү һиссә - “вә ләм јуләд”;


Бешинҹи һиссә - “Вә ләм јәкун ләһу куфувән әһәд”.


Һәмчинин, бешдән аз һиссәјә дә бөлә биләр, анҹаг сурәни баша чатдырдыгда нөвбәти рүкудан өнҹә гијам һалында “Һәмд”и охумалыдыр.


Мәсәлә 1812. Ајат намазынын бир рүкәтиндә Һәмд вә сурәни беш дәфә охумаг, диҝәр рүкәтдә исә “Һәмд”и бир дәфә охујараг сурәни беш һиссәјә бөлмәк дә олар.

Ајат намазы илә әлагәдар һөкмләр

Мәсәлә 1813. Ҝүнәш вә Ај тутулмасы илә әлагәдар олараг гылынан ајат намазы ҹамаат намазы кими гылмаг олар. Лакин, ваҹиб еһтијата әсасән, тәваф намазынын вә Ҝүнәш, јахуд Ај тутулмасындан башга сәбәблә гылынан ајат намазынын ҹамаат намазы кими доғру дејил.


Мәсәлә 1814.Әҝәр инсан ајат намазында нечә рүкәт гылдығына даир шәккә дүшәрсә вә фикрини һәр һансы бир нәтиҹәјә ҝәлә билмәзсә, намаз батилдир. Анҹаг әҝәр һансы рүкәтдә олдуғуну ҝүман едәрсә, јахуд архајынлыг вә ја јәгинлик һасил едәрсә, она ујғун һәрәкәт етмәлидир.


Мәсәлә 1815.Әҝәр намаз гылан рүкуларын сајы илә бағлы шәккә дүшәрсә, дөрд, јохса беш рүку етмәси арасында шәкк етмәси истисна олмагла, диҝәр һалларда ән аз сајы әсас ҝөтүрмәлидир. Јери кечдикдән сонра, мәсәлән, “Сәмиәллаһу лимән һәмидәһ” дејәркән, јахуд сәҹдәјә ҝедәркән вә ја сәҹдәдә бу шәккә дүшәрсә, бу һалларда шәккинә етина етмәмәлидир. Анҹаг әҝәр һәлә һәмин јердәдирсә вә сонракы һәрәкәтә кечмәмишдирсә, јеринә јетириб-јетирмәдијинә шәкк етдији рүкуну етмәлидир.


Мәсәлә 1816.Әҝәр ајат намазында сәһв сәҹдәси тәләб едән һаллар баш верәрсә, јахуд намаз гылан сәҹдәни унудар вә јери кечәнәдәк хатырламазса, ҝүндәлик намазлар үчүн изаһ едилмиш һөкмләрә әмәл етмәлидир вә үмумијјәтлә, ҝүндәлик намазларда шәкк вә сәһв һаллары илә әлагәдар һөкмләр бу намаза да шамилдир.


Мәсәлә 1817.Ајат намазынын рүкуларынын һәр бири рүкндүр. Әҝәр гәсдән артырылар, јахуд азалдыларса, намаз батилдир. Һәмчинин, әҝәр сәһвән азалдыларса, намаз батил олур. Сәһвән артырылдығы тәгдирдә исә намаз, ваҹиб еһтијата әсасән, батилдир.


Мәсәлә 1818.Ҝүндәлик намазларда ваҹиб, јахуд мүстәһәб олан мәгамлар ајат намазларында да ваҹиб, јахуд мүстәһәбдир. Лакин ајат намазынын азан вә игамәси јохдур вә әҝәр ҹамаатла гылынырса, јахшы олар ки, рәҹаән (саваб үмиди илә) азан вә игамә јеринә үч дәфә “әс-сәлат” дејилсин. Ҹамаат намазы кими гылынмадығы тәгдирдә исә үч дәфә “әс-сәлат” дејилмәсинә даир ҝөстәриш нәгл олунмамышдыр.


Мәсәлә 1819.Намаз гыланын икинҹи, дөрдүнҹү, алтынҹы, сәккизинҹи вә онунҹу рүкулардан өнҹә гунут тутмасы мүстәһәбдир вә тәкҹә онунҹу рүкудан өнҹә тутса да, кафидир.


Мәсәлә 1820.Әҝәр мүкәлләф Ҝүнәшин, јахуд Ајын тутулдуғуну биләрсә вә гәсдән, јахуд унутганлыгдан ајат намазыны вахты кечәнәдәк гылмазса, онун гәзасыны гылмасы ваҹибдир вә бу мәсәләдә Ҝүнәш, јахуд Ајын там вә гисмән тутулмасы арасында һеч бир фәрг јохдур. Әҝәр там Ҝүнәш, јахуд Ај тутулмасы баш верәрсә вә мүкәлләф бундан хәбәрдар олдуғу һалда гәсдән вахты кечәнәдәк ајат намазыны гылмазса, ваҹиб еһтијата әсасән, онун гәзасыны гылмаг үчүн гүсл етмәлидир.


Мәсәлә 1821. Әҝәр там Ҝүнәш, јахуд Ај тутулмасы баш верәрсә вә һәмин вахт инсан бундан хәбәрдар олмазса, ајат намазынын гәзасыны гылмалыдыр. Анҹаг әҝәр Ҝүнәш, јахуд Ај гисмән тутуларса вә һәмин вахт инсанын бундан хәбәри олмазса, сонра (хәбәр тутдугда) ајат намазынын гәзасыны гылмасына ҝәрәк јохдур.


Мәсәлә 1822. Әҝәр бир дәстә инсан Ҝүнәш, јахуд Ај тутулмасы илә бағлы мәлумат верәрсә, мүкәлләф онларын мәлуматы илә шәхсән јәгинлик, јахуд архајынлыг һасил етмәзсә, онларын арасында вердији мәлумат шәриәт тәрәфиндән мөтәбәр сајылан шәхсләр, мәсәлән, ики адил шәхс (шаһид) олмазса, мүкәлләф ајат намазыны гылмазса вә сонрадан онларын доғру сөјләдикләри мәлум оларса, бу һалда там Ҝүнәш, јахуд Ај тутулмасы баш вердији тәгдирдә ајат намазынын гәзасыны гылмалыдыр. Лакин әҝәр Ҝүнәш, јахуд Ај гисмән (һиссәли) тутуларса, ајат намазынын гәзасыны гылмаг она ваҹиб дејил. Бу һөкм адил олуб-олмадығы мәлум олмајан, лакин сонрадан адил олдуглары мәлум олан ики шәхсин Ҝүнәш, јахуд Ај тутулмасындан хәбәр вердији һала да шамилдир.


Мәсәлә 1823. Бир нечә ајат намазынын гәзасыны гылмасы ваҹиб олан шәхс, истәр онларын һамысы она ејни һадисә илә әлагәдар ваҹиб олсун, мәсәлән, үч дәфә Ҝүнәш тутулмасы баш версин вә о, һәмин һадисәләр үчүн ајат намазыны гылмасын, истәрсә бир нечә мүхтәлиф һадисә илә әлагәдар, мәсәлән, бир дәфә Ҝүнәш тутулмасы, бир дәфә Ај тутулмасы вә с. үчүн ваҹиб олсун вә о, һәмин намазлары гылмасын, онларын гәзасыны гыларкән мәһз һансы үчүн олдуғуну мүәјјән етмәсинә ҝәрәк јохдур.


Мәсәлә 1824.1810-ҹу мәсәләдә гејд едилдији кими мүкәлләф зәлзәлә баш вердикдән сонра ајат намазыны дәрһал, инсанларын нәзәриндә тәхирә салма һесаб едилмәјәҹәк гәдәр тез гылмалыдыр. Анҹаг әҝәр һәр һансы бир сәбәблә зәлзәлә үчүн ајат намазыны гылмағы зәлзәлә һадисәсиндән билаваситә сонракы заман дилими кечәнәдәк тәхирә саларса, ајат намазыны гылмаг она ваҹиб дејил, һәрчәнд мүстәһәб еһтијат ону даһа сонра әда вә гәза нијјәти олмадан гылмасыны тәләб едир.


Мәсәлә 1825.Мүкәлләф Ҝүнәш тутулмасы, јахуд Ај тутулмасы үчүн гылдығы ајат намазынын батил олдуғуну баша дүшәрсә, ону јенидән гылмалы, вахты кечдији тәгдирдә исә гәзасыны гылмалыдыр. Инсан зәлзәлә үчүн гылдығы ајат намазынын батил олдуғуну баша дүшәрсә, зәлзәлә һадисәсиндән билаваситә сонракы заман дилими кечдији тәгдирдә ајат намазынын ваҹиблији онун үчүн гүввәдән дүшүр вә ону јенидән гылмасы ваҹиб дејил, һәрчәнд мүстәһәб еһтијат ону даһа сонра әда вә гәза нијјәти олмадан гылмасыны тәләб едир.


Мәсәлә 1826.Әҝәр бир гадын һејз, јахуд нифас һалында икән Ҝүнәш, јахуд Ај тутулмасы вә ја зәлзәлә баш верәрсә, ајат намазы она ваҹиб дејил, бу һалда ајат намазы гылмаг доғру дејил вә гәзасы да ваҹиб дејил. Һәрчәнд, мүстәһәб еһтијата әсасән, пакландыгдан сонра рәҹаән (саваб үмиди илә) Ҝүнәш, јахуд Ај тутулмасы сәбәби илә гылынан ајат намазынын гәзасыны гылмалы,зәлзәлә үчүн гылынан ајат намазыны исә әда вә гәза нијјәти олмадан гылмалыдыр.


Мәсәлә 1827. Әҝәр ҝүндәлик намазын гылынма вахтында инсана ајат намазы да ваҹиб оларса, һәр ики намазы гылмаг үчүн вахт олдуғу тәгдирдә истәнилән бирини өнҹә гыла биләр.Онлардан бирини гылмаг үчүназвахт галдығы тәгдирдә өнҹә ону гылмалы, һәр икиси үчү аз вахт галдығы тәгдирдә исә өнҹә ҝүндәлик намазы гылмалыдыр.


Мәсәлә 1828.Әҝәр ҝүндәлик намазы гыларкән ајат намазы үчүн аз вахт галдығыны баша дүшәрсә, ҝүндәлик намаз үчүн дә аз вахт галдығы тәгдирдә ону баша чатдырмалы, сонра ајат намазыны гылмалы, ҝүндәлик намаз үчүн аз вахт галмадығы тәгдирдә исә ону јарымчыг гојмалы вә өнҹә ајат намазыны, даһа сонра ҝүндәлик намазы гылмалыдыр.


Мәсәлә 1829. Әҝәр ајат намазы әснасында ҝүндәлик намаз үчүн аз вахт галдығыны баша дүшәрсә, ајат намазыны јарымчыг гојмалы вә намазы батил едән бир һәрәкәтә јол вермәдән ҝүндәлик намазы гылмалы, ону баша чатдырдыгдан сонра јенә дә намазы позан бир һәрәкәтә јол вермәдән ајат намазынын галан һиссәсини галдығы јердән давам етдирәрәк гылмалыдыр.

МҮСТӘҺӘБ НАМАЗЛАР

Мүстәһәб намазлар чохдур вә онлара “нафилә” дејилир. Мүстәһәб намазлар арасында ҝүндәлик нафиләләрин гылынмасы даһа чох төвсијә едилмишдир. Онларла бағлы һөкмләрә гаршыдакы мәсәләләрдә јер вериләҹәкдир.

Ҝүндәлик нафиләләр

Мәсәлә 1830.Ҝүндәлик нафиләләр ҹүмә ҝүнү истисна олмагла диҝәр ҝүнләрдә 34 рүкәтдир вә ашағыдакылардан ибарәтдир:


Сәккиз рүкәт зөһр нафиләси, сәккиз рүкәт нафиләси, дөрд рүкәт мәғриб нафиләси, ики рүкәт иша нафиләси, он бир рүкәт ҝеҹә нафиләси (бу он бир рүкәтин сәккизи ҝеҹә нафиләси нијјәти илә, ики рүкәти шәф намазы нијјәти илә, бир рүкәти исә витр намазы нијјәти илә гылыныр) вә ики рүкәт сүбһ нафиләси.


Икирәкәтлик иша нафиләси, ваҹиб еһтијата әсасән, отураг вәзијјәтдә гылынмалы олдуғуна ҝөрә бир рүкәт һесаб едилир. Беләликлә, бу нафиләләр ҹәми 34 рүкәтдир.


Ҹүмә ҝүнү он алты рүкәт зөһр вә әср нафиләләринин үзәринә дөрд рүкәт дә әлавә едилир вә ҹәми ијирми рүкәт олур.


Гејд етмәк лазымдыр ки, витр намазы истисна олмагла диҝәр нафиләләр икирәкәтли намаз кими гылыныр.


Ҝүндәлик нафиләләрин вахтлары

1) Зөһр нафиләсинин вахты

Мәсәлә 1831.Зөһр нафиләси зөһр намазындан өнҹә гылыныр вә онун вахты зөһрүн башланғыҹындан башлајыр вә зөһр намазындан әввәл гылынмасы мүмкүн олан вахтадәк давам едир. Лакин әҝәр инсан зөһр нафиләсини шахисин шәри зөһрдән сонра пејда олан көлҝәсинин узунлуғу шахисин өз узунлуғунун 2/7-и өлчүсүндә оланадәк тәхирә саларса, бу заман јахшы олар ки, зөһр намазыны нафиләдән өнҹә гылсын. Јалныз нафиләнин бир рүкәтини бундан өнҹә гылмыш олдуғу тәгдирдә истисна олараг нафиләнин зөһр намазындан өнҹә баша чатдырылмасы даһа јахшыдыр.


2) Әср нафиләсинин вахты

Мәсәлә 1832. Әср нафиләси әср намазындан өнҹә гылыныр вә онун вахты әср намазындан өнҹә гылынмасы мүмкүн олан вахтадәк давам едир. Лакин әҝәр инсан әср нафиләсини шахисин шәри зөһрдән сонра пејда олан көлҝәсинин узунлуғу шахисин өз узунлуғунун 4/7-ү өлчүсүндә оланадәк тәхирә саларса, бу заман јахшы олар ки, әср намазыны нафиләдән өнҹә гылсын. Јалныз нафиләнин бир рүкәтини бундан өнҹә гылмыш олдуғу тәгдирдә истисна олараг нафиләнин әср намазындан өнҹә баша чатдырылмасы даһа јахшыдыр.


Мәсәлә 1833. Ҹүмә ҝүнү истисна олмагла диҝәр ҝүнләрдә зөһр вә әср нафиләләринин зөһр азанындан өнҹә гылынмасы ҹаиз дејил. Јалныз намаз гыланын нафиләләри азандан сонра һәрчәнд үрфүн (шәриәтин дејил, инсанларын) нәзәриндә үзүрлү сајылан бир сәбәбдән долајы олса белә, гыла билмәјәҹәјини билдији һал истиснадыр.


Анҹаг ҹүмә ҝүнү даһа јахшы олар ки, ијирми рүкәтлик зөһр вә әср нафиләсинин ики рүкәти зөһр вахты, он сәккиз рүкәти исә зөһрдән өнҹә гылынсын вә бу он сәккиз рүкәтин дә јахшы олар ки, алты рүкәти ҝүнүн башланғыҹында Ҝүнәшин нуру јајыларкән, алты рүкәти Ҝүнәш үфүгдә јүксәләркән, диҝәр алты рүкәти исә зөһр азанындан өнҹә гылынсын.


3) Мәғриб нафиләсинин вахты

Мәсәлә 1834. Мәғриб нафиләсинин вахты мәғриб намазынын баша чатмасындан сонра башлајыр вә мәғриб намазындан сонра бу намазын вахты әрзиндә гылынмасы мүмкүн олан вахтадәк давам едир. Лакин әҝәр инсан мәғриб нафиләсини Ҝүнәш батдыгдан сонра сәманын гәрб тәрәфиндә пејда олан шәфәг арадан ҝедәнәк тәхирә саларса, даһа јахшы олар ки, бу һалда өнҹә иша намазыны гылсын.


4) Иша нафиләсинин вахты

Мәсәлә 1835. Иша нафиләсинин вахты иша намазынын баша чатмасындан ҝеҹә јарысынадәкдир вә јахшы олар ки, иша намазындан сонра дәрһал гылынсын.


5) Ҝеҹә нафиләсинин вахты

Мәсәлә 1836.Ҝеҹә нафиләсинин вахтынын башланғыҹы, мәшһур нәзәрә әсасән, ҝеҹә јарысыдыр. Һәрчәнд бу нәзәр мүстәһәб еһтијата мүвафиг вә даһа јахшы олса да, ҝеҹә јарысы ҝеҹә намазынын фәзиләт вахтынын башланғыҹыдыр. Онун әда (гылынма) вахты исә ҝеҹәнин әввәлиндән башлајыр. Белә ки, әҝәр инсан иша намазындан сонра ҝеҹә нафиләсини гыларса, вахтында гылынмышдыр вә онун вахты сүбһ азанынадәк (фәҹрин түлусунадәк) давам едир. Һәрчәнд, даһа јахшы олар ки, сүбһ азанына јахын гылынсын.


6) Сүбһ нафиләсинин вахты

Мәсәлә 1837. Сүбһ нафиләси сүбһ намазындан өнҹә гылыныр вә онун вахты ҝеҹә намазынын вахтынын башланғыҹындан онун (ҝеҹә намазынын) гылынмасы үчүн лазым олан гәдәр заман кечдикдән сонра башлајыр вә онун (сүбһ нафиләсинин) сүбһ намазындан өнҹә гылынмасы мүмкүн олан вахтадәк давам едир. Лакин әҝәр инсан сүбһ нафиләсини гылмағы сүбһ намазынын фәзиләт вахты дараланадәк тәхирә саларса, јахшы олар ки, бу һалда өнҹә сүбһ намазыны гылсын.


Ҝүндәлик нафиләләрлә әлагәдар диҝәр һөкмләр

Мәсәлә 1838. Инсан ҝүндәлик нафиләләрин һамысыны дејил, бир гисмини дә гыла биләр. Ҝеҹә намазында сон үч рүкәт, јәни шәф вә витр намазларыны гылмагла, һәтта тәкҹә витр намазыны гылмагла да кифајәтләнә биләр. Һәмчинин, әср нафиләсинин дә дөрд, һәтта ики рүкәтины гылмагла кифајәтләнә биләр. Анҹаг зөһр вә мәғриб нафиләләринин, һәмчинин, ҝеҹә намазынын илк сәккиз рүкәтинин бир һиссәсини гылмаг истәјәрсә, бу нафиләләри рәҹа нијјәти илә гылсын.


Мәсәлә 1839.Мүсафир сәфәрдә зөһр вә әср нафиләләрини гылмамалыдыр, лакин иша нафиләсини рәҹа нијјәти илә гыла биләр. Ҝеҹә нафиләси, мәғриб нафиләси вә сүбһ нафиләси кими диҝәр нафиләләр исә сәфәрдә мүстәһәблијини итирмир.


Мәсәлә 1840. Инсан ҝеҹә нафиләсини ади гајдада, диҝәр мүстәһәб намазлар кими гыла биләр. Һәрчәнд, бу нафиләнин даһа мүфәссәл китабларда изаһ едилән, даһа камил вә даһа фәзиләтли гылынма гајдасы да вардыр.

Диҝәр мүстәһәб намазлар

Мәсәлә 1841.Ҝүндәлик нафиләләрдән башга мүстәһәб намазлар бир нечә гисимә бөлүнүр:


Онлардан бәзиләри хүсуси бир вахтда, мәсәлән, рамазан ајында, јахуд хүсуси бир сәбәблә, мәсәлән, зијарәт сәбәби илә вә ја хүсуси бир мәгсәдә наил олмаг үчүн, мәсәлән, јағышын јағмасы үчүн мүстәһәбдир.


Бәзиләринин исә хүсуси бир вахтда, јахуд хүсуси бир сәбәб вә гајә илә гылынмасына ҝәрәк јохдур вә онлары истәнилән заман, хүсуси бир сәбәб вә ја гајә олмадан да гылмаг олар. Бу гисим намазлардан бәзиләринин, мәсәлән, Ҹәфәр Тәјјар намазынын өзүнәмәхсус гылынма гајдасы вардыр. Бәзиләринин исә мүәјјән бир гылынма гајдасы јохдур, јәни хүсуси бир гајда олмадан садәҹә икирәкәтлик намаз кими вә һәтта хүсуси бир сәбәб олмадан гылыныр. Бу гисим намазлара “ибтидаи нафиләләр” дејилир.


Бурада хүсуси вә мәшһур мүстәһәб намазларын бир нечә өрнәји гејд едиләҹәкдир.


Дәфн ҝеҹәси (вәһшәт) намазы

Мәсәлә 1842.Јахшы олар ки, дүнјасынын дәјишән шәхсин дәфн едилдији илк ҝеҹә онун үчүн ики рүкәт вәһшәт намазы гылынсын. Бу намазын гылынма гајдасы беләдир: биринҹи рүкәтдә Һәмд сурәсиндән сонра бир дәфә Ајәт әл-курси (Бәгәрә сурәсинин
 255-257-ҹи ајәләри), икинҹи рүкәтдә исә Һәмд сурәсиндән сонра он дәфә Гәдр сурәсини охумаг, намазын саламындан онра: “Аллаһуммә сәлли әла Муһәммәдин вә Али-Муһәммәдин вәбәс сәвабәһа ила гәбри фулан”
 демәк лазымдыр (“фулан” сөзүнүн јеринә мәрһумун адыны чәкмәк лазымдыр).


Гејд етмәк лазымдыр ки, вәһшәт намазы үчүн башга бир гылынма гајдасы да нәгл едилмишдир. Һәмин гајда беләдир: биринҹи рүкәтдә Һәмд сурәсиндән сонра ики дәфә Ихлас, икинҹи рүкәтдә исә Һәмд сурәсиндән сонра он дәфә Тәкасур сурәсини охумаг, намазын саламындан сонра “Аллаһуммә сәлли әла Муһәммәдин вәбәс сәвабәһа ила гәбри фулан”
 демәк лазымдыр (“фулан” сөзүнүн јеринә мәрһумун адыны чәкмәк лазымдыр).


Мәсәлә 1843. Әҝәр ҹәназәни узаг бир шәһәрә апармаг истәјәрләрсә, јахуд башга бир сәбәблә онун дәфни ҝеҹикәрсә, биринҹи гајда үзрә вәһшәт намазынын гылынмасыны онун дәфниндән сонракы илк ҝеҹәјәдәк тәхирә салмаг лазымдыр, икинҹи гајда үзрә гылынан намазла бағлы исә заһир (ајдын олан нәзәр) будур ки, онун мәһз өлүмдән сонракы илк ҝеҹә гылынмасы мүстәһәбдир.


Мәсәлә 1844. Вәһшәт намазыны ҝеҹәнин истәнилән вахтында гылмаг олар, лакин даһа јахшы олар ки, ҝеҹәнин әввәлиндә, иша намазындан сонра гылынсын.


Гүфејлә намазы

Мәсәлә 1845. Гүфејлә намазы мүстәһәб намазлардан бири олуб мәғриб вә иша намазлары арасында гылыныр. Анҹаг бу намаз ҝүндәлик нафиләләрдән сајылмыр. Һәрчәнд ону мәғриб нафиләси кими гылмаг олар. Белә ки, инсан һәр ики намаз үчүн бирликдә нијјәт едә биләр. Гүфејлә намазынын гылынма гајдасы беләдир:


Биринҹи рүкәтдә Һәмд сурәсиндән сонра икинҹи сурә јеринә бу ајәни охумаг лазымдыр: “Вә зәннуни из зәһәбә муғазибән, фәзәннә ән лән нәгдирә әлејһи, фәнада физ-зулумати ән ла илаһә илла әнтә, субһанәкә инни кунту минәз-залимин. Фәстәҹәбна ләһу вә нәҹҹәјнаһу минәл-ғәмми вә кәзаликә нунҹил-муминин”.


Икинҹи рүкәтдә Һәмд сурәсиндән сонра икинҹи сурә јеринә бу ајәни охумаг лазымдыр: “Вә индәһу мәфатиһул-ғајби ла јәләмуһа илла һувә, вә јәләму ма фил-бәрри вәл-бәһри вә ма тәсгуту мин вәрәгәтин илла јәләмуһа вә ла һәббәтин фи зулуматил-әрзи вә ла рәтбин вә ла јабисин илла фи китабин мубин”.


Гунутда бу дуаны охумаг лазымдыр: “Аллаһуммә инни әсәлукә бимәфатиһил-ғајб, әлләти ла јәләмуһа илла әнтә, ән тусәллијә әла Муһәммәдин вә Али-Муһәммәдин, вә ән тәфәлә би кәза вә кәза”. Бурада “кәза вә кәза” сөзләринин јеринә өз диләкләрини уҹа Аллаһдан истәмәли, сонра белә демәлидир: “Аллаһуммә әнтә вәлијју нимәти, вәл-гадиру әла тәлибәти, тәләму һаҹәти, фәәсәлукә биһәгги Муһәммәдин вә Али-Муһәммәдин әлејһи вә әлеһимус-сәламу, ләмма гәзәјтәһа ли”.


Ајын әввәлинин намазы

Мәсәлә 1846. Мүстәһәб намазлардан бири дә гәмәри тәгвимлә
 һәр ајын илк ҝүнү “ајын әввәлинин намазы” адландырылан ики рүкәт намаздыр. Бу намазын гылынма гајдасы беләдир: намаз гылан бу намазын биринҹи рүкәтиндә Һәмд сурәсиндән сонра отуз дәфә Ихлас, икинҹи рүкәтдә Һәмд сурәсиндән сонра исә отуз дәфә Гәдр сурәсини охумалы вә намаздан сонра имкан дахилиндә сәдәгә вермәлидир. Бу намаз ајын илк ҝүнүнүн истәнилән вахтында гылына биләр. Һәмчинин, бу намаздан сонра ашағыдакы ајәләрин охумасы мүстәһәб сајылмышдыр:


“Бисмиллаһир-рәһманир-рәһим. Вә ма мин даббәтин фил-әрзи илла әләллаһи ризгуһа, вә јәләму мустәгәррәһа вә мустәвдәәһа, куллун фи китабин мубин. Бисмиллаһир-рәһманир-рәһим. Вә ин јәмсәскәллаһу бизуррин фәла кашифә ләһу илла һувә, вә ин јуридкә бихајрин, фәла раддә лифәзлиһи, јусибу биһи мән јәшау мин ибадиһи, вә һувәл-ғафурур-рәһим.
 Бисмиллаһир-рәһманир-рәһим. Сәјәҹәлуллаһу бәдә усрин јусра. Машааллаһу  ла һовла вә ла гуввәтә иллаһ биллаһи. Һәсбунәллаһу вә нимәл-вәкилу. Вә уфәввизу әмри иләллаһ. Иннәллаһә бәсирун бил-ибад. Ла илаһә илла әнтә, субһанәкә инни кунту минәз-залимин. Рәбби инни лима әнзәлтә иләјјә мин хајрин фәгир. Рәбби ла тәзәрни фәрдән вә әнтә хајрул-варисин”.

Мүстәһәб намазларла әлагәдар һөкмләр

Мәсәлә 1847. Истәр ҝүндәлик нафиләләр, истәрсә диҝәр мүстәһәб намазлары һәрчән инсан ајаг үстә намаз гыла билсә белә, отураг вәзијјәтдә гылмаг олар вә бу һалда һәр ики рүкәти бир рүкәт кими һесабламаг лазым дејил. Әҝәр намаз гылан һәр ики рүкәти бир рүкәт кими һесабламаг истәјәрсә, ваҹиб еһтијата әсасән, икинҹи дәфә рәҹа нијјәти илә гылмалыдыр. Мәсәлән, ики саламы олан дөрдрәкәтлик мәғриб нафиләсинә (отураг вәзијјәтдә гылараг гејд едилән гајдада һесабламаг истәдикдә) рәҹаән ики саламлы олмагла даһа дөрд рүкәт әлавә етмәлидир. Бу гајда илә рүкәтләрин бирликдә сајы сәккиз олур.


Мәсәлә 1848. Јахшы олар ки, инсан истәр ҝүндәлик нафиләләри, истәрсә диҝәр мүстәһәб намазлары ајаг үстә гылсын. Јалныз иша нафиләси (вүтејрә намазы), ваҹиб еһтијата әсасән, отураг вәзијјәтдә гылынмалыдыр.


Мәсәлә 1849. Мүстәһәб намазлары зәрурәт вә чарәсизлик һалларында сағ, јахуд сол вә ја архасы үстә узанмыш вәзијјәтдә (намаз гыланын вәзифәсинә ујғун олараг) гылмаг олар вә бу һалда рүку вә сәҹдә баш ишарәси илә јеринә јетирилир. Лакин ади һалларда бунун ҹаизлији шүбһәлидир. Лакин рәҹаән (саваб үмиди илә) бу вәзијјәтдә гылына биләр.


Мәсәлә 1850. Мүстәһәб намазын (иша нафиләси истисна олмагла) бир рүкәтини ајаг үстә, диҝәр рүкәтини исә отураг вәзијјәтдә гылмаг олар. Һәтта бир рүкәтин бир һиссәсини ајаг үстә, бир һиссәсини исә отураг вәзијјәтдә гылмаг да олар.


Мәсәлә 1851.Әҝәр намаз гылан мүстәһәб намазы отураг вәзијјәтдә гылмаға башласа, икинҹи сурәнин ахырындан бир һиссәни, мәсәлән, бир-ики ајәни сахлајараг ајаға галхса вә сурәнин давамыны ајаг үстә охујараг гијам һалындан (ајаг үстә) рүкуја ҝетсә вә намазыны бу гајдада давам етдирсә, гылдығы намаз һөкм бахымындан ајаг үстә намаз һесаб едилир вә ајаг үстә намаз савабы вардыр.


Мәсәлә 1852. Мүстәһәб намазы пијада јол ҝедәркән гылмаг олар. Һәмчинин, мүстәһәб намазы машын, гатар, тәјјарә, ҝәми вә с. нәглијјат васитәләриндә дә гылмаг олар, бу һалда намаз әснасында бәдәнин сабит (һәрәкәтсиз) олмасы шәрт дејил вә намаз гылан рүку вә сәҹдәни баш һәрәкәти илә дә иҹра едә биләр.


Гејд етмәк лазымдыр ки, пијада вә нәглијјат васитәсиндә һәрәкәт етмәк истисна олмагла диҝәр һалларда мүстәһәб намазы гылмаг үчүн, ваҹиб еһтијата әсасән, үзү гиблә истигамәтинә дурмаг лазымдыр.


Мәсәлә 1853. Фитр вә гурбан бајрамы намазлары кими дөврүн имамынын (ә.ф) инсанларын арасында олдуғу дөврдә гылынмасы ваҹиб олан намазларда һәрчәнд һал-һазырда һәмин намазлар мүстәһәб намаз олса да, үзү гибләјә дурмаг ваҹибдир. Анҹаг нәзир вә бу гәбилдән олан сәбәбләрлә инсана ваҹиб олан мүстәһәб намазлар исә пијада вә ја нәглијјат васитәсиндә һәрәкәт едәркән гылындығы тәгдирдә үзү гибләјә олмаг ваҹиб дејил.


Мәсәлә 1854. Кәбә евиндә вә онун дамында мүстәһәб намаз гылмаг олар. Һәтта Кәбә евинин дахилиндә үзү күнҹләрин һәр биринә доғру тутараг ики рүкәт намаз гылмаг мүстәһәбдир.


Мәсәлә 1855. Дәстәмаз ала, јахуд гүсл едә билмәјән шәхс мүстәһәб намазлары тәјәммүмлә (вәзифәсинә ујғун олараг) гыла биләр.


Мәсәлә 1856. Вәһшәт (дәфн ҝеҹәси) намазы кими Һәмд сурәсиндән сонра мәхсуси сурәси олан бәзи мүстәһәб намазлары гајдасына ујғун гылмаг истәдикдә һәмин сурәни охумаг лазымдыр. Һәмд сурәсиндән сонра хүсуси бир сурәнин охунулмасына даир ҝөстәриш олмајан мүстәһәб намазларда исә намаз гылан һәрчәнд һәмин намаз нәзир сәбәби илә она ваҹиб олса белә, икинҹи сурәни охумагдан имтина едә, јахуд ону охујаркән јарыда дајандыра вә галаныны охумајараг рүкуја ҝедә биләр. Һәмчинин, мүстәһәб намазларда Һәмд сурәсиндән сонра ики вә ја даһа артыг сурә охумаг олар.


Мәсәлә 1857. Гәза намазы олан шәхс мүстәһәб намаз гыла биләр. Лакин ваҹиб гәза намазынын инсанларын нәзәриндә гылынмасында сәһләнкарлыг сајылаҹаг гәдәр тәхирә салынмасы ҹаиз дејил.


Мәсәлә 1858. Мүстәһәб намазы јарыда дајандырмаг олар. Һәрчәнд, мүстәһәб еһтијат намаз гыландан зәрурәт олмадан мүстәһәб намазы јарымчыг гојмамағы тәләб едир.


Мүстәһәб намазларын һиссәләринин артырылыб-азалдылмасы

Мәсәлә 1859.Әҝәр намаз гылан мүстәһәб намазда бир рүкнү сәһвән јеринә јетирмәзсә вә буну шәриәтә ҝөрә ҝери гајыдараг һәмин рүкнү јеринә јетирә билмәдији бир јердә баша дүшәрсә, намазы батилдир.
 Мәсәлән, әҝәр мәғриб нафиләсиндә тәшәһһүдү охујаркән, јахуд намазын саламындан сонра биринҹи рүкәтин ики сәҹдәсини етмәдијини баша дүшәрсә, намазы батилдир.


Мәсәлә 1860. Әҝәр мүстәһәб намазда сәһвән бир рүкнү артыг јеринә јетирәрсә, намазы батил олмур. Мәсәлән, әҝәр зөһр нафиләсинин бир рүкәтиндә сәһвән ики дәфә рүку едәрсә, нафилә намазы батил олмур.


Мәсәлә 1861. Әҝәр намаз гылан нафилә намазынын һәрәкәтләриндән һәр һансы бирини унударса вә ондан сонракы рүкнү јеринә јетирәркән хатырлајарса, ҝери гајыдараг унутдуғу һәрәкәти јеринә јетирмәли, сонра һәмин рүкнү тәкрарән јеринә јетирмәлидир вә бу һалда рүкнүн артыг јеринә јетирилмәси мүстәһәб намазы батил етмир.


Мәсәлән, әҝәр намаз гылан сүбһ нафиләсиндә рүкуда Һәмд вә сурәни охумадығыны, јахуд ајын башланмасы намазында отуз дәфә Гәдр сурәси јеринә бир дәфә Ихлас сурәсини охудуғуну хатырлајарса, ҝери гајытмалы вә сөзүҝедән сурәләри охумалы, сонра тәкрарән рүкуја ҝетмәлидир вә бу һалда артыг рүку нафиләни батил етмир. Һәмчинин, әҝәр сүбһ нафиләсиндә рүкуну унударса вә буну икинҹи сәҹдәдә хатырлајарса, ҝери гајытмалы вә рүку етдикдән сонра тәкрарән ики сәҹдә етмәлидир вә бу һалда ики артыг сәҹдә етмәк нафиләни батил етмир.


Гејд етмәк лазымдыр ки, әҝәр ҝери гајытмаг вә унудулмуш һиссәни јеринә јетирмәк рүкәт артымына сәбәб олурса, бу һөкм гүввәсини итирир. Мәсәлән, әҝәр икинҹи рүкәтдә биринҹи рүкәтин гираәтини унутдуғуну хатырлајарса, ҝери гајыда билмәз. Чүнки бу һалда гираәт вә ондан сонракы һәрәкәтләрин јеринә јетирилмәси намазда рүкәт артымына сәбәб олур.


Мүстәһәб намазын һәрәкәт вә зикрләриндә шәкк вә ҝүман

Мәсәлә 1862. Әҝәр инсан мүстәһәб намазы гылыб-гылмадығына шәкк едәрсә, һәмин намазын Ҹәфәр Тәјјар намазы кими мүәјјән бир вахты олмадығы тәгдирдә гылмамасы еһтималыны әсас ҝөтүрмәлидир. Һәмчинин, әҝәр ҝүндәлик нафиләләр кими мүәјјән бир вахты вардырса вә инсан вахты баша чатмамыш ону гылыб-гылмадығына шәкк едәрсә, гылмамасы еһтималыны әсас ҝөтүрмәлидир. Лакин әҝәр вахты кечдикдән сонра һәмин намазы гылыб-гылмадығына шәкк едәрсә, шәккинә етина етмәсин.


Мәсәлә 1863. Әҝәр мүстәһәб намазын рүкәтләринин сајында шәкк едәрсә, бөјүк сајы ифадә едән еһтимал намазы батил етдији тәгдирдә кичик сајы ифадә едән еһтималы әсас ҝөтүрмәлидир. Мәсәлән, әҝәр намаз гылан сүбһ нафиләсиндә икинҹи, јохса үчүнҹү рүкәтдә олдуғуна шәкк едирсә, икинҹи рүкәтдә олмасы еһтималыны әсас ҝөтүрмәлидир. Анҹаг әҝәр бөјүк сајы ифадә едән еһтимал намазы батил етмирсә, мәсәлән, икинҹи, јохса биринҹи рүкәтдә олдуғуна шәкк едирсә, һансы еһтималы әсас ҝөтүрәрәк һәрәкәт етсә, намазы доғрудур. Лакин әҝәр витр намазында рүкәт сајы илә бағлы шәккә дүшәрсә, еһтијат намазы јенидән гылмасыны тәләб едир.


Мәсәлә 1864. Ваҹиб еһтијата әсасән, мүстәһәб намазларда рүкәтләрин сајы илә әлагәдар ҝүман јәгин гүввәсиндә сајылыр. Јәни намаз гылан бөјүк, јахуд кичик сајы (чох, јахуд аз рүкәт сајыны) ифадә едән еһтималлардан һәр һансы бирини әсас ҝөтүрмәкдә ихтијар саһиби дејил, ваҹиб еһтијата әсасән, ҝүманына ујғун һәрәкәт етмәлидир. Лакин ҝүманына ујғун һәрәкәт етмәјин намазы батил етдији һаллар истиснадыр.


Мәсәлә 1865. Әҝәр икирәкәтли мүстәһәб намазда үч, јахуд даһа артыг рүкәт гылдығыны ҝүман едәрсә, ҝүманына етина етмәмәлидир вә намазы доғрудур. Мәсәлән, әҝәр намаз гылан гүфејлә намазында үч рүкәт гылдығыны ҝүман едәрсә, ики рүкәт гылдығына даир да мәнтигли бир еһтималы вардырса, ики рүкәт гылмасы еһтималыны әсас ҝөтүрмәлидир.


Мәсәлә 1866. Мүстәһәб намазын һәрәкәт вә зикрләриндә шәкк вә ҝүман ваҹиб намазда олдуғу кимидир. Буна әсасән, әҝәр шәкк, јахуд ҝүман јаранаркән һәмин һәрәкәт вә зикрин јери кечмәмиш оларса, һәмин һиссәни јеринә јетирмәли, јери кечдији тәгдирдә исә шәккинә етина етмәмәлидир.


Мәсәлә 1867. Әҝәр инсан ваҹиб намазда сәһв сәҹдәсинин ваҹиб олмасына сәбәб олан бир һәрәкәти нафилә намазында едәрсә, јахуд нафилә намазында бир сәҹдәни унударса вә шәриәтә ҝөрә намазын ҝери гајыдараг һәмин сәҹдәни јеринә јетирмәси мүмкүн олмајан бир һиссәсинә башлајарса, намаздан сонра сәһв сәҹдәси етмәси, јахуд унутдуғу сәҹдәнин гәзасыны јеринә јетирмәси лазым дејил.


Мәсәлә 1868. Әҝәр инсан мүстәһәб намазда рүку, јахуд сәҹдәнин ваҹиб зикрини унударса вә башыны рүкудан, јахуд сәҹдәдән галдырдыгдан сонра хатырлајарса, ҝери гајытмамалы, намазы давам етдирмәлидир вә сәһв сәҹдәси етмәсинә дә ҝәрәк јохдур.

ФИТР ВӘ ГУРБАН БАЈРАМЫ НАМАЗЫ

Мәсәлә 1869. Имамын (ә) инсанларын арасында олдуғу дөврдә фитр вә гурбан бајрамы намазы ваҹибдир вә ҹамаатла гылынмалыдыр. Имамын (ә) гаиб олдуғу бу дөврдә исә мүстәһәбдир вә ону ҹамаатла, јахуд фәрди намаз кими гылмаг олар.

Фитр вә гурбан бајрамы намазынын вахты

Мәсәлә 1870.Фитр вә гурбан бајрамы намазынын вахты бајрам ҝүнү ҝүнчыхандан зөһрәдәкдир.


Мәсәлә 1871. Гурбан бајрамы намазыны Ҝүнәш үфүгдә јүксәлдикдән сонра гылмаг мүстәһәбдир. Фитр бајрамында исә Ҝүнәш үфүгдә јүксәлдикдән сонра ифтар етмәк вә фитрә зәкатыны да вермәк, даһа сонра бајрам намазыны гылмаг мүстәһәбдир.

Фитр вә гурбан бајрамы намазынын гылынма гајдасы

Мәсәлә 1872. Фитр вә гурбан бајрамы намазы ики рүкәтдир. Намазын башланғыҹында тәкбирәт әл-еһрамдан вә һәр ики рүкәтдә Һәмд вә сурәни охудугдан сонра бир нечә дәфә тәкбир дејилир вә тәкбирләр арасында гунут тутулур. Ваҹиб еһтијата әсасән, һәр рүкәтдә үч тәкбир дејилмәси, онларын арасында ики гунут тутулмасы лазымдыр вә үчүнҹү тәкбирдән сонра, ваҹиб еһтијата әсасән, рүкудан өнҹә башга бир тәкбир дә дејилир. Беләликлә, һәр рүкәтдә тәкбирләрин үмуми сајы дөрддүр. Һәрчәнд, даһа јахшы олар ки, биринҹи рүкәтдә беш тәкбир дејилсин вә онларын арасында дөрд гунут тутулсун, икинҹи рүкәтдә исә дөрд тәкбир дејилсин вә онларын арасында үч гунут тутулсун. Бу һалда һәмин тәкбир вә гунутлардан әлавә, ваҹиб еһтијата әсасән, рүкудан өнҹә башга бир тәкбирин дә дејилмәси лазымдыр.


Гејд етмәк лазымдыр ки, намазын галан һиссәси, јәни рүку, ики сәҹдә, тәшәһһүд вә салам ејнилә диҝәр икирәкәтли намазларда олдуғу кими јеринә јетирилир.


Мәсәлә 1873.Фитр вә гурбан бајрамы намазынын гунутунда истәнилән дуа вә зикр охунарса, кифајәт едир. Лакин даһа јахшы олар ки, бу дуа охунсун: “Аллаһуммә әһләл-кибријаи вәл-әзәмәти, вә әһләл-ҹуди вәл-ҹәбәрути, вә әһләл-әфви вәр-рәһмәти, вә әһләт-тәгва вәл-мәғфирәти, әсәлукә би һәгги һазәл-јаум, әлләзи ҹәәлтәһу лил-муслиминә идән, вә ли Муһәммәдин сәлләллаһу әлејһи вә алиһи вә сәлләмә зухран вә мәзидән, ән тусәллијә әла Муһәммәдин вә Али-Муһәммәдин, вә ән тудхиләни фи кулли хајрин әдхәлтә фиһи Муһәммәдән вә Алә-Муһәммәдин, вә ән тухриҹәни мин кулли суин әхрәҹтә минһу Муһәммәдән вә Алә-Муһәммәдин, сәләватукә әлејһи вә әлејһим, Аллаһуммә инни әсәлукә хајра ма сәәләкә биһи ибадукәс-салиһун, вә әузу бикә миммәстәазә минһу ибадукәс-салиһун”.


Мәсәлә 1874. Әҝәр инсан бајрам намазында бир сәҹдәни унударса вә онун иҹра едилмә јери кечәрсә, ону намаздан сонра јеринә јетирмәлидир. Һәмчинин, әҝәр ҝүндәлик намазда сәһв сәҹдәси тәләб едән бир һәрәкәт едәрсә, намаздан сонра ики сәһв сәҹдәси етмәлидир.


Мәсәлә 1875. Әҝәр намаз гылан бајрам намазынын тәкбирләринин, јахуд гунутларынын сајында шәккә дүшәрсә, јери кечдији тәгдирдә шәккинә етина етмәсин. Анҹаг әҝәр һәлә јери кечмәмишдирсә, аз сајы ифадә едән еһтималы әсас ҝөтүрсүн вә әҝәр сонрадан артыг сајда тәкбир дедији, јахуд гунут тутдуғу мәлум оларса, намазы батил олмур.

Фитр вә гурбан бајрамы намазынын ҹамаатла гылынмасы илә әлагәдар һөкмләр

Мәсәлә 1876. Дөврүн имамынын (ә.ф) гаиб олдуғу дөврдә әҝәр фитр вә гурбан бајрамы намазы ҹамаатла гылынарса, лазым еһтијата әсасән, ондан сонра ики хүтбә охунмалыдыр. Бу ики хүтбәнин охунма гајдасы ҹүмә намазынын хүтбәләри кимидир. Имам ики хүтбә арасында бир гәдәр отурмалыдыр вә даһа јахшы олар ки, фитр бајрамы хүтбәсиндә фитрә зәкаты, гурбан бајрамы хүтбәсиндә исә гурбанлыг илә бағлы һөкмләри ачыгласын. Бу ики хүтбәнин намаздан өнҹә охунмасы ҹаиз дејил. Мәмумун хүтбәләр әснасында орада олмасы ваҹиб дејил.


Мәсәлә 1877. Бајрам намазында да диҝәр намазларда олдуғу кими мәмум Һәмд вә сурә истисна олмагла намазын диҝәр зикрләрини өзү демәлидир.


Мәсәлә 1878. Әҝәр мәмум имам тәкбирләрин бир нечәсини дедикдән сонра ҝәлиб чатарса, имам рүкуја ҝетдикдән сонра онунла бирҝә демәдији тәкбирләри демәли, гунутлары тутмалы, рүкуја чатмалыдыр вә әҝәр һәр гунутда бир дәфә “Субһанәллаһ”, јахуд “Әлһәмду лиллаһ” вә ја бәнзәр бир зикр дејәрсә, кафидир. Әҝәр вахт јохдурса, јалныз тәкбирләри демәлидир. Әҝәр бу гәдәр дә вахт јохдурса, имамын ардынҹа һәрәкәт едәрәк рүкуја ҝетмәси кифајәтдир.


Мәсәлә 1879. Әҝәр инсан бајрам намазында имамын рүкуда олдуғу мәгамда ҝәлиб чатарса, нијјәт едиб намазын илк тәкбирини, ардынҹа рүкунун тәкбирини дејә вә рүкуја ҝедә биләр.

Фитр вә гурбан бајрамы намазынын мүстәһәбләри

Бөјүк фәгиһләр (Аллаһ онлардан разы олсун!) фитр вә гурбан бајрамы намазында гаршыдакы мәсәләләрдә изаһ едиләҹәк бәзи мәгамлары мүстәһәб һесаб етмишләр.


Мәсәлә 1880. Бајрам намазынын мәхсуси сурәси јохдур. Лакин даһа јахшы олар ки, онун биринҹи рүкәтиндә Шәмс, икинҹи рүкәтиндә исә Ғашијә сурәси, јахуд биринҹи рүкәтиндә Әла, икинҹи рүкәтдә исә Шәмс сурәси охунсун.


Мәсәлә 1881. Бајрам намазынын чөллүкдә гылынмасы мүстәһәбдир. Анҹаг Мәккәдә онун Мәсҹид әл-һарамда гылынмасы мүстәһәбдир.


Мәсәлә 1882. Инсанларын бајрам намазына пијада, ајагјалын вә вүгарла ҝетмәси вә намаздан өнҹә гүсл етмәси, башларына ағ әммамә гојмасы мүстәһәбдир.


Мәсәлә 1883. Инсанын бајрам намазында јерә сәҹдә етмәси, тәкбирләри дејәркән әлләрини јухары галдырмасы, имам, јахуд фәрди намаз гылан олмасындан асылы олмајараг Һәмд вә сурәни уҹадан охумасы мүстәһәбдир.


Мәсәлә 1884. Фитр бајрамы ахшамынын мәғриб вә иша намазларындан, һәмчинин, бајрам ҝүнүнүн сүбһ намазындан вә фитр бајрамы намазындан сонра бу тәкбирләрин дејилмәси мүстәһәбдир: “Аллаһу әкбәр, Аллаһу әкбәр, ла илаһә илләллаһу вәллаһу әкбәр, Аллаһу әкбәр вә лиллаһил-һәмд, Аллаһу әкбәру әла ма һәдана”.


Мәсәлә 1885. Инсанын гурбан бајрамында он намаздан (бајрам ҝүнүнүн зөһр намазындан зүл-һиҹҹә ајынын он икинҹи ҝүнүнүн сүбһ намазынадәк) сонра әввәлки мәсәләдә гејд едилән тәкбирләри демәси вә ардынҹа “Аллаһу әкбәру әла ма рәзәгәна мин бәһимәтил-әнам, вәлһәмду лиллаһи әла ма әблана” демәси мүстәһәбдир. Лакин әҝәр гурбан бајрамыны Минада кечирирсә,бу тәкбирләри бајрам ҝүнүнүн зөһр намазындан зүл-һиҹҹә ајынын он үчүнҹү ҝүнүнүн сүбһ намазынадәк олмагла он беш намаздан сонра демәлидир.


Мәсәлә 1886. Мүстәһәб еһтијат гадынларын бајрам намазында иштирак етмәкдән чәкинмәсини тәләб едир. Лакин бу еһтијат јашлы гадынлара аид дејил.

НИЈАБӘТ (НАМАЗ ВӘ ДИҜӘР ИБАДӘТ ИШЛӘРИНДӘ НАИБЛИК)


Мәсәлә 1887. Инсанын вәфатындан сонра онун сағлығында јеринә јетирмәдији намаз вә диҝәр ибадәтләри “наиб” адландырылан башга бир шәхс иҹра едә биләр. Онун ҝөрдүјү ишә “нијабәт” (наиблик), наиби олараг ишләрини ҝөрдүјү шәхсә исә “мүнәввәбун әнһ” дејилир.


“Тәбәрруи” (өдәнишсиз) нијабәт доғру олдуғу кими иҹарә (әҹир тутма), ҹүалә, јахуд әгд чәрчивәсиндәки шәрт әсасында вә бу гәбилдән олан әсасларла нијабәт дә доғрудур. Буна әсасән, инсанын вәфатындан сонра онун сағлығында иҹра етмәдији намаз вә диҝәр ибадәтләринин иҹрасы үчүн башгасыны әҹир тутмаг, јәни һәмин ибадәтләи јеринә јетирмәси үчүн она үҹрәт (өдәнҹ) вермәк олар. Белә намаз, јахуд ибадәт “истиҹари намаз” вә ја “истиҹари ибадәт” адландырылыр.


Мәсәлә 1888.Дүнјасыны дәјишән шәхсләрә наиблик һәм ваҹиб, һәм дә мүстәһәб ишләрдә ҹаиздир. Анҹаг јашајан инсанлара ваҹиб ишләрдә наиблик һәтта һәмин шәхс сөзүҝедән ишин иҹрасына гадир олмаса белә, ҹаиз дејил. Јалныз “Һәҹҹ” фәслиндә, “Нијабәт үсулу илә һәҹҹ илә әлагәдар һөкмләр” мөвзусунда изаһ едиләҹәји кими һәҹҹ истисна тәшкил едир.


Јашајан шәхсләрә бәзи мүстәһәб ибадәтләрдә наиблик етмәк, мәсәлән, Мәккә шәһәриндә олмајан шәхс тәрәфиндән һәҹҹ, өмрә вә тәваф ајинләрини јеринә јетирмәк, һабелә, башгасынын (јашајан инсанын) јеринә Аллаһын елчисинин (с) вә имамларын (ә) гәбирләрини зијарәт етмәк вә зијарәтдән сонра гылынан зијарәт намазыны гылмаг ҹаиздир. Һәтта һәјатда олан шәхсләрә бүтүн мүстәһәб ишләрдә (рәҹаән, јәни саваб үмиди илә вә буну шәриәтә дахил етмәк нијјәти олмадан) наиблик етмәк ҹаиздир.


Сағ инсанларын наиби олмағын ҹаиз олдуғу һалларда нијабәтин тәбәрруи (өдәнишсиз), јахуд иҹарә, ҹүалә вә бу гәбилдән олан әсасларла олмасы арасында һеч бир фәрг јохдур. Буна әсасән, инсан сағ шәхсләр тәрәфиндән һәҹҹ, өмрә вә зијарәт кими мүстәһәб ишләри јеринә јетирмәк үчүн үҹрәт (өдәнҹ) мүгабилиндә әҹир ола биләр.


Мәсәлә 1889. Мүстәһәб вә ваҹиб әмәлләрдә савабы һәдијјә етмәк ҹаиздир вә инсан мүстәһәб, јахуд ваҹиб иши өзү үчүн ҝөрә, сонра онун савабыны дүнјадан көчмүш вә ја сағ олан шәхсләрә һәдијјә едә биләр. Гејд етмәк лазымдыр ки, савабын һәдијјә едилмәси һәмин вәфат етмиш, јахуд сағ шәхсләрин өһдәсиндә олан ваҹиб ишләрин онларын өһдәсиндән ҝөтүрүлмәси илә нәтиҹәләнмир.

Гәза намазында нијабәтлә кифајәтләнмәјин шәртләри

Мәсәлә 1890.Нијабәт үсулу илә гылынан гәза намазынын ону гылмалы олан шәхсин өһдәсиндән, үзәриндән ҝөтүрүлмәси вә онунла кифајәтләнә билмәк үчүн бир нечә шәрт тәләб олунур.


1, 2 вә 3-ҹү шәртләр: Наиб агил, иснаәшәри шиә вә ваҹиб еһтијата әсасән, һәдди-бүлуға чатмыш шәхс олмалыдыр

Мәсәлә 1891. Һәдди-бүлуға чатмамыш мүмәјјиз (јахшы илә писи ајырд едә билән) шәхсин наиблији јалныз вәсијјәтлә бағлы бәзи һалларда вә хүсуси шәртләр чәрчивәсиндә доғру сајылыр.


4-ҹү шәрт: Наиб иши нијабәт нијјәти илә иҹра етмәлидир

Мәсәлә 1892. Наибин ҝөрдүјү ишлә о һалда кифајәтләнмәк олар ки, онун нијјәти наиблик етмәк олсун вә нәзәрдә тутулан иши “мүнәввәбун әнһ”ин (мәсәлән, дүнјасыны дәјишән шәхсин) мәсулијјәтдән азад едилмәси үчүн јеринә јетирсин. Буна әсасән, әҝәр наиб јалныз иши ҝөрәрсә вә савабыны нәзәрдә тутулан шәхсә һәдијјә едәрсә, нијабәт үчүн јетәрли сајылмыр.


5-ҹи шәрт: Наиб иши иҹра едәркән мүнәввәбун әнһи (һәрчәнд иҹмал сурәтдә олса белә) мүәјјән етмәлидир

Мәсәлә 1893. Мүнәввәбун әнһи тәјин етмәк үчүн наибин онун адыны билмәси лазым дејил. Мәсәлән: “Наиби олараг намазыны гылмаг үчүн әҹир тутулдуғум шәхсин тәрәфиндән (адына) намаз гылырам”, - дејә нијјәт едәрсә, кафидир вә онун адыны, сојадыны билмәсинә, јахуд адыны дилинә ҝәтирмәсинә ҝәрәк јохдур.


6-ҹы шәрт: Наиб тутан шәхс ишин наиб тәрәфиндән јеринә јетирилдијинә архајын олмалыдыр

Мәсәлә 1894. Әҝәр наиб намазы мүнәввәбун әнһ (мәсәлән, вәфат етмиш шәхс) адына гылдығыны сөјләјирсә, анҹаг ону наиб тутан шәхс ишин ҝөрүлдүјүнә архајын дејилсә, ваҹиб еһтијата әсасән, онун сөзү илә кифајәтләнә билмәз.


7-ҹи шәрт: Наиб иши дүзҝүн гајдада јеринә јетирмәлидир

Мәсәлә 1895. Мүнәввәбун әнһ јалныз наибин нәзәрдә тутулан иши дүзҝүн тәрздә ҝөрдүјү заман мәсулијјәтдән азад олур.


Мәсәлә 1896. Вәфат етмиш шәхсин намазы үчүн әҹир тутулмуш шәхсин бу иши ҝөрмәдији, јахуд ҝөрдүјү ишин батил олдуғу баша дүшүләрсә, јенидән әҹир тутмаг лазымдыр.


Мәсәлә 1897. Әҝәр инсан наибин намазы гылдығыны билирсә, анҹаг ону дүзҝүн гылыб-гылмадығына даир шәкки варса, онун ҝөрдүјү ишин дүзҝүн олмасы еһтималыны әсас ҝөтүрә биләр.


Мәсәлә 1898. Вәфат етмиш шәхсин гәза намазы үчүн наиб тутулан шәхс ја мүҹтәһид олмалы вә нијабәт әсасында гылдығы гәза намазыны өз иҹтиһадындан гајнагланан рәјинә мүвафиг гајдада гылмалы, ја еһтијатын тәләбләринә әмәл етмәли (еһтијат мәгамларыны мүкәммәл шәкилдә билдији тәгдирдә), ја да әҝәр мүҹтәһид дејилсә вә еһтијат етмәк истәмирсә, јахуд еһтијат мәгамлары илә таныш дејилсә, мәрҹәи-тәглид сечилмәси доғру олан бир мүҹтәһидин фәтвасына мүвафиг гајдада гылмалыдыр. Бу һөкмдә наибин әҹир олмасы илә ҹүалә, јахуд әгд чәрчивәсиндә шәрт сәбәби илә наиблик етмәси, ја да нијабәтинин тәбәрруи (өдәнишсиз) олмасы арасында арасында һеч бир фәрг јохдур.


Мәсәлә 1899. Әҝәр әҹир тутулан шәхсин гаршысына нәзәрдә тутулан иши мәхсуси бир шәкилдә иҹра етмәји шәрт гојарларса, јәни әҹир тутан шәхс ишин јалныз һәмин гајдада иҹра едилмәсини истәјәрсә, јахуд шәрт гојмадан да ондан иши мәһз һәмин гајдада јеринә јетирмәсинин тәләб олундуғу мәлумдурса, әҹир тутулан шәхс иши мәһз һәмин гајдада јеринә јетирмәлидир. Лакин әҹир тутулан шәхс ишин һәмин шәкилдә иҹрасынын батил олдуғуна әминдирсә, бу һалда истисна олараг әҹир тутма батил сајылыр. Әҝәр әҹир тутулан шәхсин гаршысына һәр һансы бир шәрт гојулмазса, һәмин ишдә өз вәзифәсинә ујғун һәрәкәт етмәли вә өз мәрҹәи-тәглидинин фәтвасына әмәл етмәлидир. Мүстәһәб еһтијатын тәләби исә будур ки, өзүнүн, мәрһумун вә онун вәлисинин (намазын гылынмасы вәлинин вәзифәсидирсә, мәсәлән, вәли бөјүк оғулдурса) вәзифәләри арасындан еһтијата даһа јахын оланына әмәл етсин. Мәсәлән, әҝәр мәрһумун вәзифәси тәсбиһат-и әрбәәни үч дәфә демәк идисә, онун өз вәзифәси исә бир дәфә демәкдирсә, тәсбиһат-и әрбәәни үч дәфә десин.


Мәсәлә 1900. Әҝәр әҹир тутулан шәхсин гаршысына намазы нә гәдәр мүстәһәбләри илә гылмаг хүсусунда шәрт гојулмурса, ҝүндәлик намазларын адәтән әмәл едилән мүстәһәбләрини јеринә јетирмәлидир. Лакин әҹир тутанын намазын мәһз ваҹиб һиссәсини нәзәрдә тутдуғуну, јахуд ҝүндәлик намазларда әмәл олунан бүтүн мүстәһәбләрин дејил, онлардан јалныз мүәјјән бир гисминин нәзәрдә тутулдуғуну ҝөстәрән бир ишарәнин олмасы истиснадыр.

8-ҹи шәрт: Наиб, ваҹиб еһтијата әсасән, намазын зәрурәт олмадыгда јеринә јетирилмәли олан бәзи шәрт вә һәрәкәтләрини јеринә јетирмәк имканындан мәһрум олмамалыдыр

Мәсәлә 1901. Намазын зәрурәт олмадыгда јеринә јетирилмәли олан бәзи шәрт вә һәрәкәтләрини јеринә јетирмәси мүмкүн олмајан бир шәхс һәтта өдәнишсиз олараг башга бир шәхсин наиби кими онун ишини јеринә јетирәрсә, ваҹиб еһтијата әсасән, онун ҝөрдүјү ишлә кифајәтләнмәк олмаз. Буна әсасән, мәсәлән, һәр һансы бир үзүрлү сәбәбдән тәјәммүмлә, јахуд отураг вәзијјәтдә, јахуд нәҹасәтли бәдән вә ја ҝејимлә намаз гылан, јахуд да гираәтини дүзәлдә билмәјән шәхсин наиблији, ваҹиб еһтијата әсасән, кафи дејил. Лакин вәзифәси ҹәбирә дәстәмазы, јахуд гүслү олан вә белә дәстәмаз, јахуд гүсллә намаз гылан шәхси наиб вә әҹир тутмаг олар.

Нијабәтлә әлагәдар диҝәр һөкмләр

Мәсәлә 1902.Киши гадын үчүн, гадын да киши үчүн гәза намазынын гылынмасында наиб ола биләр. Наиб намазы уҹа, јохса аһәстә сәслә гылмаг мәсәләсиндә өз вәзифәсинә әмәл етмәлидир вә наибин әҹир тутулмасы илә башга бир үнванла наиблик етмәси арасында һеч бир фәрг јохдур.


Мәсәлә 1903. Вәфат етмиш шәхсин гәза намазларыны гыларкән ардыҹыллыға риајәт етмәк ваҹиб дејил. Јалныз даһа өнҹә дә гејд едилдији кими, ардыҹыллыг үзрә гылынмалы олан намазлар, мәсәлән, ејни ҝүнүн зөһр вә әср намазы, јахуд ејни ахшамын мәғриб вә иша намазы истисна тәшкил едир. Лакин әҝәр ону мәһз мәрһумун, јахуд онун вәлисинин мәрҹәи-тәглидинин фәтвасына ујғун һәрәкәт етмәси үчүн әҹир тутмушларса вә һәмин мәрҹәи-тәглид намазлар арасында ардыҹыллығы лазым билирсә, ардыҹыллыға риајәт етмәлидир.


Мәсәлә 1904. Әҝәр инсан бир нечә нәфәри вәфат етмиш шәхсин гәза намазларыны гылмаг үчүн әҹир тутарса, 1652-ҹи мәсәләдә гејд едиләнләрә әсасән, онларын һәр бири үчүн бир вахт тәјин етмәсинә ҝәрәк јохдур. Јалныз ардыҹыллыг үзрә гылынмалы олан намазлар, мәсәлән, бир ҝүнүн зөһр вә әср намазы, јахуд бир ахшамын мәғриб вә иша намазы истиснадыр. Бу һалда зөһр намазыны бир әҹирин, һәмин ҝүнүн әср намазыны исә башга бир әҹирин гылмасы, јахуд мәғриб намазыны бир әҹирин, һәмин ахшамын иша намазыны исә башга бир әҹирин гылмасы нәзәрдә тутуларса, ардыҹыллыға риајәт едилмәси мәгсәдилә онларын һәр бири үчүн бәлли бир вахт тәјин едилмәлидир.


Мәсәлә 1905.Әҝәр бир шәхс, мәсәлән, бир ил мүддәтиндә вәфат етмиш бир инсанын гәза намазларыны гылмаг үчүн әҹир тутуларса вә бир ил баша чатмамыш дүнјасыны дәјишәрсә, гылмадығы мәлум олан намазлар үчүн башга бир шәхси әҹир тутмаг лазымдыр. Һәмчинин, әҝәр онлары гылмадығы еһтимал едиләрсә, ваҹиб еһтијата әсасән, јенидән һәмин намазлар үчүн әҹир тутулмалыдыр.


Мәсәлә 1906.Әҝәр бир инсан бир шәхси вәфат етмиш бир адамын гәза намазлары үчүн әҹир тутарса, әҹир намазлары баша чатдырмадан дүнјасыны дәјишдији вә онларын һамысынын үҹрәтини алдығы тәгдирдә:

a) Әҝәр әҹир тутан намазларын һамысыны әҹир тутуланын өзүнүн гылмасыны шәрт гојмушдурса, јәни әҹир тутан әҹир олунандан јалныз өзүнүн гылдығы намазы истәмишдирсә, бу иҹарә (әҹир тутма) әҹир тутуланын вәфатындан сонра позулмуш сајылыр вә әҹир тутанын ики сечими вардыр: ја гылынан гәдәр намаз хүсусунда әҹир тутма анлашмасыны ләғв етмәјәрәк разылашдырылмыш үҹрәтин ҝеридә галан намазлар үчүн нәзәрдә тутулан мәбләғини ҝери ала, ја да ја гылынан гәдәр намаз хүсусунда әҹир тутма анлашмасыны да ләғв едә вә “үҹрәтүл-мисл”и
 чыхараг јердә галан мәбләғи ҝери ала биләр.

b) Әҹир тутан гәза намазларынын һамысыны әҹир тутуланын өзүнүн гылмасыны шәрт гојмушдурса, јәни әҹир тутан әҹир тутуландан ики шеји, намазлары гылмасыны вә онлары мәһз өзүнүн гылмасыны тәләб етмишдирсә, әҹир тутан шәхс әҹир тутма анлашмасыны ләғв едә вә әҹирин гылдығы гәдәр намазын үҹрәтүл-мислини чыхараг мәбләғин ҝеридә галан һиссәсини ҝери ала, ја да әҹир тутма анлашмасыны ләғв етмәјәрәк әҹирин гылмадығы намазларын үҹрәтүл-мислини ҝери ала биләр.

c) Әҝәр әҹир тутан намазлары әҹир тутуланын мәһз өзүнүн гылмасыны шәрт гојмамышдырса, варисләри онун әмлакы һесабына јердә галан намазларын гылынмасы үчүн башга бир шәхси әҹир тутмалыдырлар. Анҹаг әҝәр дүнјасыны дәјишән шәхсин әмлакы олмазса, онун варисләринә ваҹиб олан бир шеј јохдур вә мәрһум сөзүҝедән әмәл, јахуд мал
 хүсусунда мәсулијјәтдән азад олмур.


Мәсәлә 1907.Әҝәр әҹир тутулан шәхс вәфат едәнин гәза намазларынын һамысыны гылмамыш өзү дә дүнјасыны дәјишәрсә вә өзүнүн дә гәза намазлары оларса, әввәлки мәсәләдә изаһ едилән һөкмә әмәл етдикдән сонра әҝәр онун малындан бир артыг галарса, гәза намазларынын гылынмасы үчүн әҹир тутмағы вәсијјәт етдији вә онун гәза намазларынын үҹрәти малынын үчдә бири, јахуд даһа аз мәбләғ олдуғу тәгдирдә онун бүтүн намазлары үчүн әҹир тутулмалыдыр.Гәза намазларынын үҹрәти малынын үчдә бириндән артыг олдуғу вә һәдди-бүлуға чатмыш, агил шәхсләр олан варисләри өз мирас пајлары һесабына үҹрәтин мирасын үчдә бириндән артыг олан һиссәсини өдәмәјә иҹазә вердикләри тәгдирдә дә онун бүтүн гәза намазлары үчүн әҹир тутулмалы, иҹазә вермәдикләри тәгдирдә исә мәрһумун малынын үчдә бири онун гәза намазларынын гылынмасына сәрф едилмәлидир.

НАМАЗЫН ВАХТЫ ИЛӘ БАҒЛЫ БИР НЕЧӘ ЈЕНИ МӘСӘЛӘ

Биринҹи мәсәлә.Әҝәр мүкәлләф өз шәһәриндә сүбһ намазыны гыларса, сонра тәјјарә, јахуд башга бир нәглијјат васитәси илә гәрб истигамәтиндә сәфәрә чыхараг һәлә фәҹр чағынын јетишмәдији (дан јеринин сөкүлмәдији) бир јерә чатарса вә “фәҹр-и садиг”әдәк (сүбһ азанынын вахтынадәк) орада галарса, јахуд зөһр намазыны өз шәһәриндә гыларса, сонра сәфәрә чыхараг һәлә зөһр чағынын јетишмәдији бир шәһәрә чатарса вә зөһр башлајанадәк орада галарса, ја да мәғриб намазыны өз шәһәриндә гыларса, сонра сәфәрә чыхараг һәлә Ҝүнәшин батмадығы бир шәһәрә чатарса вә Ҝүнәш батана, мәғриб намазынын вахты чатанадәк орада галарса, бүтүн бу һалларда намазын јенидән гылынмасы һәрчәнд мүстәһәб еһтијата мүвафиг олса да, ваҹиб дејил.


Икинҹи мәсәлә. Әҝәр бир шәхс намазы вахты кечәнәдәк гылмазса вә тәјјарә илә намазын вахтынын баша чатмадығы бир јерә ҝедәрсә, ваҹиб еһтијата әсасән, намазы “ма физ-зиммә” нијјәти илә, јәни әда вә ја гәза нијјәти олмадан гылмалыдыр.


Үчүнҹү мәсәлә. Әҝәр инсан сүрәти Јерин һәрәкәт сүрәтинә бәрабәр олан бир тәјјарә, јахуд башга бир нәглијјат васитәсинә минәрәк шәргдән гәрбә доғру һәрәкәт едәрсә вә бир мүддәт Јерин әтрафында дөврә вурарса, ваҹиб еһтијата әсасән, һәр 24 саат (сутка) әрзиндә беш ҝүндәлик намазы мүтләг (үмуми) Аллаһа јахынлашма нијјәти илә гылмалыдыр, лакин мүбарәк рамазан ајынын оруҹунун
 гәзасыны тутмалыдыр.


Әҝәр тәјјарәнин сүрәти Јерин һәрәкәт сүрәтинин ики мислинә бәрабәр оларса, тәбии олараг һәр ики саатда бир дәфә Јер әтрафына дөврә вурмуш олаҹаг вә ијирми дөрд саат әрзиндә ики дәфә фәҹр, зөһр вә мәғриб вахты мүшаһидә едәҹәкдир. Бу һалда, ваҹиб еһтијата әсасән, һәр фәҹр илә сүбһ намазыны, һәр зөһрдән сонра зөһр вә әср намазларыны вә һәр мәғрибдән сонра мәғриб вә иша намазларыны
 гылмалыдыр.


Әҝәр олдугҹа јүксәк сүрәтлә Јерин әтрафында дөврә вурарса, мәсәлән, һәр үч саатда (јахуд даһа аз мүддәт әрзиндә) Јерин әтрафында бир дәфә дөврә вурарса, мүкәлләфин һәр фәҹр, зәвал (зөһр) вә гүруб (мәғриб) заманы намаз гылмасы ваҹиб дејил вә ваҹиб еһтијата әсасән, һәр ијирми дөрд саат әрзиндә мүтләг (үмуми) Аллаһа јахынлашма нијјәти илә ҝүндәлик беш намазы
 гылмалыдыр. Бу һалда сүбһ намазыны фәҹрин түлусу илә ҝүнчыхан арасында, зөһр вә әср намазларыны зөһр вә гүруб арасында, мәғриб вә иша намазларыны исә мәғриб вә ҝеҹә јарысы арасында гылмалыдыр.


Бу мәсәләдән ајдын олур ки, әҝәр тәјјарә, јахуд башга бир нәглијјат васитәси гәрбдән шәргә доғру һәрәкәт едирсә вә онун сүрәти Јерин һәрәкәт сүрәтинә бәрабәрдирсә, һәмчинин, әҝәр онун сүрәти Јерин һәрәкәт сүрәтиндән аз оларса, мүкәлләф ҝүндәлик беш намазы өз вахты әрзиндә гылмалыдыр. Анҹаг әҝәр онун сүрәти Јерин һәрәкәт сүрәтиндән чох оларса, мәсәлән, һәр үч саатда (јахуд даһа аз мүддәт әрзиндә) Јерин әтрафында бир дәфә дөврә вурарса, бу мәсәлә илә бағлы һөкм гејд едиләнләрдән ајдын олур.


Дөрдүнҹү мәсәлә. Әҝәр мүкәлләф тәјјарә илә сәфәр едәрсә вә тәјјарәдә намаз гылмаг истәјәрсә, намаз әснасында үзү гибләјә олмаг, һәрәкәтсиз галмаг вә с. шәртләрә риајәт едә билдији тәгдирдә намазы дүзҝүндүр. Әкс тәгдирдә исә әҝәр вахт варса вә тәјјарәни тәрк етдикдән сонра намазы бүтүн шәртләринә риајәт етмәклә гыла биләҹәксә, ваҹиб еһтијата әсасән, тәјјарәдә гылдығы намаз дүзҝүн сајылмыр. Анҹаг әҝәр вахт мәһдуддурса, намазы тәјјарәдә гылмасы ваҹибдир вә бу һалда гиблә истигамәтини билирсә, үзүнү һәмин истигамәтә тутараг намаз гылмалыдыр, гиблә шәртинә риајәт етмәдән гылдығы намазы исә (зәрурәт һаллары истисна олмагла) дүзҝүн дејил. Бу һалда тәјјарә нә вахт гиблә истигамәтиндән башга истигамәтә јөнәләрсә, мүкәлләф үзүнү гибләјә чевирмәли вә гибләдән чеврилмә әснасында намазын гираәтини охумамалы вә ваҹиб зикрләрини демәмәлидир. Әҝәр үзүнү мәһз гиблә истигамәтинә тута билмирсә, гибләдән 90 дәрәҹәдән артыг јајынмамаға чалышмалыдыр.


Әҝәр гиблә истигамәтини билмирсә, ону мүәјјән етмәјә чалышмалыдыр. Гиблә истигамәти илә бағлы јәгинлик, јахуд архајынлыг һасил едә вә ја шәриәтә ҝөрә мөтәбәр сајылан башга бир дәлил әлдә едә билмәдији тәгдирдә исә ҝүманына ујғун һәрәкәт едә биләр. Әҝәр ҝүманы да јохдурса, гибләнин јерләшдијини еһтимал етдији истәнилән истигамәтә үз тутараг намаз гылса, кафидир. Һәрчәнд, мүстәһәб еһтијата әсасән, намазы вахт ҝениш олдуғу тәгдирдә дөрд истигамәтә доғру гылмалыдыр.


Гејд етмәк лазымдыр ки, бу дејиләнләр мүкәлләфин гибләни таныдығы тәгдирдә үзү гибләјә олмаг имканына саһиб олдуғу һаллара аиддир. Намаз вахтынын сонунадәк тәкбирәт әл-еһрам истисна олмагла үзү гибләјә олмаг имканына саһиб олмадығы һалларда исә тәкбирәт әл-еһрамы үзү гибләјә демәлидир. Әҝәр, үмумијјәтлә, үзү гибләјә олмасы мүмкүн дејилсә, үзү гибләјә олмаг шәрти гүввәдән дүшүр вә үзү гибләјә олмасы лазым дејил.


Бешинҹи мәсәлә. Инсан һәрчәнд тәјјарәдә үзү гибләјә олмаг вә һәрәкәтсизлик шәртләринә риајәт етмәдән намаз гылмаға мәҹбур олаҹағыны билсә дә, намазын вахтындан өнҹә тәјјарә илә сәфәр едә биләр.


Алтынҹы мәсәлә. Әҝәр мүкәлләф ҝүндүз вә ҝеҹәсинин һәр биринин алты аја бәрабәр олдуғу бир јердә оларса, ваҹиб еһтијата әсасән, намаз хүсусунда ијирми дөрд саат әрзиндә бир ҝеҹә-ҝүндүзү олан ән јахын јери нәзәрә алмалы вә мүтләг (үмуми) Аллаһа јахынлашма нијјәти илә ҝүндәлик беш намазы һәмин јердәки гылынма вахтларына ујғун гылмалыдыр.


Әҝәр мүкәлләф ијирми дөрд саат әрзиндә бир ҝеҹә-ҝүндүзү олан шәһәрдә, јахуд мәнтәгәдә оларса, һәрчәнд орада ҝүндүз ијирми үч, ҝеҹә исә бир саат вә ја әксинә олса белә, намазы һәмин јерин намаз вахтларында гылмалыдыр.

ОРУҸ

Мәсәлә 1908.Оруҹ инсанын уҹа Аллаһын гаршысында итаәткарлыг вә бәндәлијини изһар етмәк үчүн сүбһ азанындан мәғрибәдәк гаршыда садаланаҹаг доггуз шејдән чәкинмәси демәкдир. Мәғриб намазы хүсусунда мәғриб вахты анлајышы илә бағлы верилән изаһ
 оруҹун баша чатдырылма вахты олан мәғрибин ајырд едилмәси мәсәләсинә дә шамилдир.

Оруҹун ваҹиб олмасынын шәртләри

Мәсәлә 1909.Һәр бир инсана ашағыдакы шәртләр дахилиндә мүбарәк рамазан ајында оруҹ тутмаг ваҹибдир.


Биринҹи вә икинҹи шәртләр: Һәдди-бүлуға чатмыш вә агил шәхс олмалыдыр

Мәсәлә 1910. Оруҹ һәдди-бүлуға чатмыш вә агил шәхсә ваҹибдир. Һәдди-бүлуға чатмамыш ушаг рамазан ајында сүбһ азанындан өнҹә һәдди-бүлуға чатарса, оруҹ тутмалыдыр. Сүбһ азанындан сонра һәдди-бүлуға чатдығы тәгдирдә исә һәмин ҝүнүн оруҹу она ваҹиб дејил. Лакин рамазан ајынын оруҹуну тутмаг нијјәти вар идисә, мүстәһәб еһтијата әсасән, ону тамамламалыдыр.


Үчүнҹү шәрт: Һушсуз олмамалыдыр

Мәсәлә 1911. Әҝәр инсан һушсуз оларса (һушуну итирәрсә) вә бу сәбәбдән оруҹ мәсәләсиндә мөтәбәр сајылан нијјәти едә билмәзсә, оруҹ она ваҹиб дејил. Мәсәлән, сүбһ азанындан әввәл оруҹ тутмаг нијјәти олмајан, даһа сонра һушуну итирән мәғриб азанындан сонра өзүнә ҝәлән шәхсә һәмин ҝүнүн оруҹу ваҹиб дејил вә даһа сонра онун гәзасыны тутмасы да лазым дејил.


Мәсәлә 1912. Әҝәр инсан сүбһ азанындан өнҹә оруҹ нијјәти едәрсә, даһа сонра гејри-ихтијари сурәтдә һушуну итирәрсә вә ҝүн әрзиндә өзүнә ҝәләрсә, лазым еһтијата әсасән, һәмин ҝүнүн оруҹуну сонадәк тутмалыдыр вә әҝәр сонадәк тутмазса, онун гәзасыны тутмалыдыр. Сәбәбләри ихтијари олан һушсузлуг вәзијјәтиндә (инсанын ҹәрраһијјә әмәлијјаты үчүн өзүнү анестезиолога тәслим етмәси кими) исә ваҹиб еһтијат оруҹу сонадәк тутмағы вә даһа сонра онун гәзасыны да тутмағы тәләб едир.


Дөрдүнҹү шәрт: Оруҹ тутан гадын олдуғу тәгдирдә һејз вә нифасдан тәмизләнмиш олмалыдыр

Мәсәлә 1913. Һаиз, јахуд нәфса олан гадына һәрчәнд ҝүнүн јалныз бир һиссәсиндә һејз, јахуд нифас һалында олса белә, оруҹ ваҹиб дејил вә бу үзүрлү һал арадан галхдыгдан сонра һәмин оруҹун гәзасыны тутмасы ваҹибдир.


Бешинҹи, алтынҹы вә једдинҹи шәртләр: Оруҹ тутмаг һәддән зијадә зәрәрли вә ја мәшәггәтли олмамалы, јахуд шәриәтин буна даир башга бир гадағасы олмамалыдыр

Бу шәртләрин шамил олундуғу шәхсләр бир нечә гисмә бөлүнүр:


а) Оруҹ тутмасы өзү үчүн адәтән дөзүлмәз сајылан дәрәҹәдә зәрәрли, јахуд мәшәггәтли олан шәхс.


Мәсәлә 1914. Әҝәр инсан оруҹун онун үчүн өнәмли зәрәри (адәтән дөзүлмәз олан зәрәр) олдуғуна әминдирсә, јахуд белә бир зәрәрин мөвҹудлуғуну еһтимал едирсә вә бу еһтимал онда горху һисси јарадырса, еһтималы агил инсанларын нәзәриндә әсаслы олдуғу тәгдирдә оруҹ тутмасы ваҹиб дејил. Һәтта әҝәр сөзүҝедән зәрәр өлүм, јахуд ҹана гаршы ҹинајәт (мәсәлән, һәр һансы бир үзвүн итирилмәси) илә нәтиҹәләнәҹәксә, онун оруҹ тутмасы һарамдыр. Оруҹун ваҹиб олмамасы мәсәләсиндә онун һәр һансы бир хәстәлијин, јахуд зәрәрин мејдана ҝәлмәсинә сәбәб олмасы илә онун ҝүҹләнмәсинә, јахуд мүалиҹә (һәлли) мүддәтинин узанмасына сәбәб олмасы арасында һеч бир фәрг јохдур.


Гејд етмәк лазымдыр ки, јени һәдди-бүлуға чатан гызлар вә еләҹә дә диҝәр шәхсләр үчүн мүбарәк рамазан ајында оруҹ тутмаг өнәмли дәрәҹәдә зәрәрли олдуғу вә онларын хәстәләнмәсинә сәбәб олдуғу, јахуд хәстәләнмәкдән горхдуглары тәгдирдә хәстәләрлә әлагәдаг һөкмләр онлара да шамил олур. Анҹаг әҝәр оруҹ тутмағын онлар үчүн зәрәри јохдурса, бунунла белә,мәсәлән, ҝүнүн узун олмасы, јахуд һаванын һәрарәтинин јүксәк олмасы сәбәби илә оруҹу сонадәк тутмаг онлар үчүн һәддән зијадә чәтиндирсә вә бу чәтинлик адәтән дөзүлмәздирсә, мүтләг (үмуми) Аллаһа јахынлашмаг нијјәти илә
 оруҹ тутмалы вә шиддәтли зәифлик, јахуд ҝүҹлү сусузлуг һисси сәбәби илә мүбарәк рамазан ајынын оруҹуну давам етдирмәк онлар үчүн һәддән зијадә чәтинләшдикдә су ичә вә гида гәбул едә биләрләр. Лакин ваҹиб еһтијата әсасән, гида вә маје гәбулунда зәрурәт мигдары илә кифајәтләнмәли вә ҝүнүн галан һиссәси әрзиндә дә оруҹу позан һәрәкәтләрдән чәкинмәлидирләр. Һәрчәнд, истәнилән һалда гида вә маје гәбулу илә онларын оруҹу батил олур.


Әҝәр онлар јүксәк калорили сәһәр јемәји, јахуд ҝүн әрзиндә физики фәалијјәтин азалдылмасы вә ја даһа артыг истираһәт кими организмин мүгавимәтини мөһкәмләндирән нормал үсуллардан јарарланмагла һәддән зијадә зәрәр вә чәтинлик чәкмәдән мүбарәк рамазан ајынын оруҹуну тута биләрләрсә, мүтләг белә етмәлидирләр.


Мәсәлә 1915.Оруҹун өзү үчүн өнәмли зәрәри олмадығыны билән, јахуд буна архајын олан шәхс һәрчәнд һәким зәрәрли олдуғуну сөјләсә белә, оруҹ тутмалыдыр. Оруҹун онун үчүн өнәмли зәрәри олдуғуна әмин олан, јахуд буну ҝүман вә еһтимал едән шәхсин оруҹ тутмасы исә һәрчәнд һәким зәрәри олмадығыны сөјләсә белә, ваҹиб дејил вә о оруҹуну поза биләр. Һәтта әҝәр еһтимал етдији, јахуд мөвҹудлуғуна әмин олдуғу зәрәр һарам һәддиндә оларса, оруҹ тутмамасы, ону позмасы ваҹибдир. Һарам сајылан зәрәр истисна олмагла диҝәр һалларда инсан рәҹаән (саваб үмиди илә) оруҹ тута биләр вә әҝәр сонрадан оруҹун онун үчүн өнәмли зәрәри олдуғу мәлум оларса, оруҹу дүзҝүндүр.


Мәсәлә 1916. Әҝәр хәстәнин вәзијјәти рамазан ајында ҝүндүз зөһр азанындан өнҹә јахшылашарса вә һәмин вахтадәк оруҹу батил едән бир иш ҝөрмәмишдирсә, ваҹиб еһтијата әсасән, оруҹ нијјәти етмәли вә һәмин ҝүн оруҹ тутмалыдыр. Зөһр азанындан сонра јахшы олдуғу тәгдирдә исә һәмин ҝүн оруҹ тутмаг она ваҹиб дејил, анҹаг сонра гәзасыны тутмалыдыр.


Мәсәлә 1917. Јүнҝүл зәрәрләр оруҹу позмағын ҹаиз олмасына сәбәб олмур вә бу ҹүр зәрәрләр мөвҹуд олса белә, оруҹ инсана ваҹибдир. Буна әсасән, әҝәр оруҹ инсанын нормал сајылан дәрәҹәдә сәһһәтиндә јүнҝүл дәјишиклијә, бәдән температурунун бир гәдәр артмасына, бәдәниндә зәифлик вә сүстлүк һисс етмәсинә, јахуд ҝөрмә габилијјәтинин зәифләмәсинә сәбәб олурса, белә ки, ифтардан бир-ики саат сонра бу һаллар тамамилә арадан галхырса, бүтүн бунлар, һәмчинин, агил инсанларын чәкинмәдикләри вә инсанларын адәтән дөзә билдији диҝәр јүнҝүл зәрәрләр шәриәт бахымындан үзүрлү һал һесаб едилмир вә бу һалларла гаршылашан шәхсләрә оруҹ тутмаг ваҹибдир.


Мәсәлә 1918. Әҝәр оруҹун оруҹ тутмаг истәјән шәхсин ҹаны үчүн һәр һансы бир зәрәри јохдурса, анҹаг о ләјагәтинә, јахуд әмлакына өнәмли зәрәрин дәјәҹәјиндән горхурса вә бунун гаршысыны алмаг үчүн оруҹ тутмамаг вә ону позмагдан башга мәнтигли чыхыш јолу јохдурса, оруҹ она ваҹиб дејил.


б) Гоҹалыг сәбәби илә оруҹ тутмасы мүмкүн олмајан, јахуд һәддән зијадә мәшәггәтли олан гоҹа киши вә гоҹа гадын.


ҹ) Сусузлуг хәстәлији (полидипсија) олан, јәни чох сусајан вә сусузлуға дөзә билмәјән, јахуд дөзмәкдә чәтинлик чәкән шәхс.


ч) Һамиләлик сәбәби илә оруҹ тутмаг өзү, јахуд өвлады үчүн зәрәрли олан һамилә гадын.


д) Сүдвермә сәбәби илә оруҹ тутмаг өзү, јахуд сүдәмәр көрпәси үчүн зәрәрли олан әмиздирән гадын. Бу дөрд група (б, ҹ, ч вә д) дахил олан шәхсләрлә әлагәдар һөкмләр кәффарәләр мөвзусунда изаһ едиләҹәкдир.


е) Оруҹ тутмасы башга бир ваҹиб ишин һәјата кечмәмәсинә сәбәб олан шәхс.


Мәсәлә 1919.Әҝәр инсанын оруҹ тутмасы әһәмијјәт бахымындан оруҹ гәдәр өнәмли, јахуд ондан даһа мүһүм олан башга бир ваҹиб ишин һәјата кечмәмәсинә сәбәб оларса вә бунун гаршысыны алмаг үчүн оруҹ тутмамаг вә ону позмагдан башга бир јол јохдурса, онун оруҹ тутмасы ваҹиб дејил. Мәсәлән, инсанын оруҹ тутмасы нәтиҹәсиндә шәриәтә ҝөрә ҹаныны, ләјагәтини, јахуд әмлакыны горумасы ваҹиб олан башга бир шәхсин физики сағламлығына, ләјагәтинә, јахуд әмлакына ҹидди зәрәр дәјәҹәјиндән горхмасы вә бунун гаршысынын алынмасы үчүн оруҹ тутмамаг вә ону позмагдан башга бир јолун олмамасы бу гәбилдәндир.


Сәккизинҹи шәрт: Мүсафир олмамалыдыр

Мәсәлә 1920. Дөрдрәкәтли намазлары сәфәрдә ики рүкәт гылмалы олан мүсафир оруҹ тутмамалыдыр. Намазыны бүтөв гылан мүсафирин, мәсәлән, иши сәфәр олан, јахуд сәфәри һарам сәфәр олан шәхсин исә сәфәрдә оруҹ тутмасы ваҹибдир.


Гејд етмәк лазымдыр ки, бүтөв вә мүхтәсәр намаз арасында сечим имканы олан јерләр мүсафирин намазы мөвзусунда гејд едилдији кими јалныз намаза аиддир вә оруҹа шамил дејил. Мүсафирин оруҹу илә әлагәдар диҝәр һөкмләр ејни адлы мөвзуда изаһ едиләҹәкдир.

Оруҹун дүзҝүн олмасынын шәртләри

Мүбарәк рамазан ајынын оруҹунун дүзҝүн олмасы вә гәзасынын тутулмасына (истәр һәгиги гәза, истәрсә илаһи әзабдан горунмаг үчүн олсун) еһтијаҹ галмамасы үчүн инсан “оруҹун дүзҝүн олмасынын шәртләри” адландырылан ашағыдакы шәртләрә ҹаваб вермәлидир.


Биринҹи шәрт: Мүсәлман олмалыдыр

Мәсәлә 1921. Кафир инсанларын оруҹу дүзҝүн дејил. Әлбәттә ки, әҝәр кафир шәхс рамазан ајынын бир ҝүнүндә мүсәлман оларса вә сүбһ азанындан һәмин вахтадәк оруҹу батил едән һәр һансы бир иш ҝөрмәмишдирсә, ваҹиб еһтијата әсасән, ма физ-зиммә нијјәти илә һәмин ҝүнүн ахырынадәк имсак етмәлидир (јәни оруҹу батил едән ишләр ҝөрмәмәлидир) вә әҝәр имсак етмәзсә, һәмин ҝүнүн гәзасыны тутмалыдыр.


Икинҹи, үчүнҹү вә дөрдүнҹү шәртләр: Дәли, сәрхош, јахуд һушсуз олмамалыдыр

Мәсәлә 1922. Дәли, сәрхош, јахуд һушсуз инсанын оруҹу бу һаллар онун оруҹда мөтәбәр сајылан нијјәти дүзҝүн етмәмәсинә сәбәб олдуғу һалда доғру дејил. Лакин әҝәр инсан сүбһ азанындан әввәл оруҹ нијјәти едәрсә, сонра сәрхош оларса вә ҝүн әрзиндә ајыларса, ваҹиб еһтијата әсасән, һәмин ҝүнүн оруҹуну сонадәк тутмалы вә даһа сонра онун гәзасыны да тутмалыдыр. Азандан өнҹә оруҹ нијјәти едән, сонра һушуну итирән вә ҝүн әрзиндә өзүнә ҝәлән шәхс үчүн нәзәрдә тутулмуш һөкм 1912-ҹи мәсәләдә изаһ едилмишдир.


Бешинҹи шәрт: Оруҹ тутан гадын олдуғу тәгдирдә һејз вә нифасдан тәмизләнмиш олмалыдыр

Мәсәлә 1923.Һаиз, јахуд нәфса олан гадын һәрчәнд ҝүнүн јалныз бир һиссәсиндә һејз, јахуд нифас һалында олса белә, онун оруҹу доғру дејил. Буна әсасән, мүбарәк рамазан ајында сүбһ азанындан сонра, мәсәлән, Ҝүнәш чыхаркән һејз, јахуд нифасдан пакланан гадын һәмин ҝүн оруҹ тута билмәз. Һәмчинин, пак олан вә оруҹ тутан гадын әҝәр мүбарәк рамазан ајында ахшамүстү, мәсәлән, Ҝүнәшин батмасындан он дәгигә өнҹә һаиз, јахуд нәфса оларса, онун һәмин ҝүн тутдуғу оруҹ батилдир.


Мәсәлә 1924.Әҝәр гадын һејз олмамаг вә оруҹ тута билмәк үчүн ајбашы ганахмасынын гаршысыны алан һәб гәбул едәрсә вә нәтиҹәдә ајбашы олмазса, оруҹу дүзҝүндүр.


Алтынҹы шәрт: Оруҹ тутмаг зәрәрли олмамалыдыр

Мәсәлә 1925. Хәстәнин, јахуд оруҹун онун үчүн адәтән дөзүлмәз һесаб едилән вә агил инсанларын горунмаға чалышдығы ҹидди бир зәрәр јетирә биләҹәји сағлам шәхсин оруҹ тутмасы, һәрчәнд бу зәрәр өлүм, јахуд бир үзвүн итирилмәси кими һарам өзүнә зәрәрјетирмә һәддинә чатмаса белә, дүзҝүн дејил. Даһа өнҹә гејд едилдији кими һарам олмајан өзүнә зәрәрјетирмә һалларында инсан рәҹаән оруҹ тутарса вә сонра оруҹун онун үчүн өнәмли зәрәри олмадығы мәлум оларса, оруҹу доғрудур.


Мәсәлә 1926.Оруҹун онун үчүн зәрәрли олдуғуна инанан шәхс оруҹ тутарса вә мәғрибдән сонра оруҹун онун үчүн ҹидди зәрәри олдуғуну баша дүшәрсә, ваҹиб еһтијата әсасән, һәрчәнд бу зәрәр һарам өзүнә зәрәрјетирмә һәддинә чатмаса белә, даһа сонра һәмин оруҹун гәзасыны тутмалыдыр.


Мәсәлә 1927. Әҝәр бир шәхс зәрәрли олдуғуна инанмасына, јахуд зәрәрли олдуғундан горхмасына бахмајараг оруҹ тутарса, оруҹу батилдир. Лакин әҝәр сонрадан оруҹун онун үчүн зәрәрли олмадығы мәлум оларса вә оруҹ әснасында онун нијјәти Аллаһа јахынлашмаг оларса, бу һалда истисна олараг оруҹу доғрудур.


Једдинҹи шәрт: Мүсафир олмамалыдыр

Мәсәлә 1928. Дөрдрәкәтли намазлары сәфәрдә ики рүкәт гылмалы олан мүсафирин оруҹ тутмасы доғру дејил. Иши сәфәр олан, јахуд сәфәри ҝүнаһ сәфәр олан шәхс кими намазыны бүтөв гылмалы олан мүсафирин исә оруҹу доғрудур.


Сәккизинҹи шәрт: Нијјәти дүзҝүн олмалыдыр

Оруҹун нијјәти илә әлагәдар һөкмләр гаршыдакы мәсәләләрдә мүфәссәл сурәтдә изаһ едиләҹәкдир.


Оруҹун нијјәти илә әлагәдар һөкмләр

Мәсәлә 1929.Оруҹ тутан шәхс ону Аллаһа јахынлашма нијјәти илә тутмалыдыр вә нијјәтиндә ихласы горумалыдыр. Буна әсасән, әҝәр инсан ријакарҹасына оруҹ тутарса, оруҹу батилдир.


Мәсәлә 1930. Инсанын оруҹун нијјәтини гәлбиндән кечирмәсинә (дахили нитглә), јахуд, мәсәлән: “Сабаһ оруҹ тутаҹағам”, - демәсинә ҝәрәк јохдур. Садәҹә уҹа Аллаһын гаршысында итаәткарлыг вә бәндәлијини изһар етмәк үчүн сүбһ азанындан мәғрибәдәк оруҹу батил едән ишләри ҝөрмәзсә, кафидир.


Мәсәлә 1931. Әҝәр инсан сүбһ азанындан өнҹә оруҹ нијјәти едәрәк јатарса вә мәғрибдән сонра ојанарса, оруҹу доғрудур. Буна әсасән, оруҹун вахтыны бүтүнлүклә тутан јуху инсан ондан өнҹә оруҹ нијјәти етдији тәгдирдә оруҹа хәләл ҝәтирмир.


Мүбарәк рамазан ајы оруҹунун нијјәти илә әлагәдар һөкмләр

Мәсәлә 1932. Инсан рамазан ајында һәр ҝеҹә ертәси ҝүнүн оруҹу үчүн нијјәт едә биләр.


Мәсәлә 1933. Рамазан ајы олдуғуну билән вә онун оруҹуну нәзәриндә сахлајан шәхс үчүн рамазан ајы оруҹунун нијјәтинин сон вахты, ваҹиб еһтијата әсасән, сүбһ азаныдыр. Јәни, ваҹиб еһтијата әсасән, сүбһ чағы онун имсакы (оруҹу батил едән шејләрдән чәкинмәси) оруҹ нијјәти илә олмалыдыр вә нијјәти бу вахтдан сонраја тәхирә салмамалыдыр.


Мәсәлә 1934. Рамазан ајынын оруҹунда сүбһ азанындан өнҹә оруҹ нијјәти олмадан јатмыш шәхс зөһрдән өнҹә ојанараг нијјәт едәрсә, оруҹу доғрудур. Әҝәр зөһрдән сонра ојанарса, ваҹиб еһтијата әсасән, ҝүнүн галан һиссәси әрзиндә мүтләг Аллаһа јахынлашма нијјәти илә
 имксак етмәли вә даһа сонра һәмин ҝүнүн оруҹунун гәзасыны да тутмалыдыр.


Мәсәлә 1935. Әҝәр инсан рамазан ајы олдуғуну билдији һалда гәсдән башга бир оруҹ нијјәти едәрсә (һәтта, ваҹиб еһтијата әсасән, Аллаһа јахынлашма нијјәти олса белә), һәмин оруҹ рамазан ајынын оруҹу һесаб едилмир. Лакин әҝәр белә бир нијјәти мәлуматсызлыг, јахуд унутганлыг сәбәби илә едәрсә, рамазан ајынын оруҹу һесаб едилир вә кафидир.


Мәсәлә 1936.Әҝәр инсан рамазан ајы олдуғуну билмәзсә, јахуд унударса вә зөһрдән өнҹә баша дүшәрсә, оруҹу позан бир иш ҝөрдүјү тәгдирдә һәмин ҝүн оруҹ тута билмәз. Лакин ваҹиб еһтијата әсасән, мәғрибәдәк оруҹу позан ишләр ҝөрмәмәли вә рамазан ајындан сонра һәмин оруҹун гәзасыны да тутмалыдыр. Әҝәр зөһр азанындан сонра рамазан ајы олдуғуну баша дүшәрсә вә оруҹу позан бир иш ҝөрмәмишдирсә, ваҹиб еһтијата әсасән, рәҹаән оруҹ нијјәти етмәли вә рамазан ајындан сонра һәмин оруҹун гәзасыны да тутмалыдыр. Анҹаг әҝәр зөһрдән өнҹә баша дүшәрсә вә оруҹу позан бир иш ҝөрмәмишдирсә, оруҹ нијјәти етмәлидир вә оруҹу дүзҝүндүр.


Мәсәлә 1937.Инсанын нијјәтиндә рамазан ајынын һансы ҝүнүнүн оруҹуну тутдуғуну мүәјјәнләшдирмәсинә ҝәрәк јохдур. Рамазан ајынын мүәјјән бир ҝүнүнү нијјәтиндә тутараг оруҹ тутарса вә сонра һәмин ҝүнүн рамазан ајынын башга бир ҝүнү олдуғуну баша дүшәрсә, оруҹу дүзҝүндүр. Мәсәлән, әҝәр инсан ајын илк ҝүнүнү нәзәриндә тутараг оруҹ тутарса, сонра ајын икинҹи, јахуд үчүнҹү ҝүнү олдуғуну баша дүшәрсә, оруҹу дүзҝүндүр.


Рамазан ајы оруҹундан башга вахты мүәјјән олан ваҹиб оруҹларын нијјәт вахты

Мәсәлә 1938.Әҝәр рамазан ајынын оруҹундан башга бир вахты мүәјјән олан оруҹ инсана ваҹиб оларса, мәсәлән, мүәјјән бир ҝүндә оруҹ тутмағы нәзир едәрсә, һәмин ҝүн гәсдән сүбһ азанынадәк нијјәт етмәдији тәгдирдә оруҹу батилдир. Әҝәр һәмин ҝүн оруҹ тутмағын она ваҹиб олдуғуну билмәзсә, јахуд унударса вә зөһрдән өнҹә хатырлајарса, оруҹу позан бир иш ҝөрмәдији вә нијјәт етдији тәгдирдә оруҹу дүзҝүндүр. Әҝәр зөһр азанындан сонра јадына дүшәрсә, ваҹиб еһтијата әсасән, ҝүнүн галан һиссәси әрзиндә мүтләг Аллаһа јахынлашма нијјәти илә имсак етмәли вә даһа сонра һәмин ҝүнүн оруҹунун гәзасыны да тутмалыдыр.


Мәсәлә 1939. Рамазан ајынын оруҹундан башга вахты мүәјјән олан бир ваҹиб оруҹда сүбһ азанындан өнҹә оруҹ нијјәти олмадан јатан шәхс зөһрдән өнҹә ојандығы вә нијјәт етдији тәгдирдә оруҹу дүзҝүндүр, зөһрдән сонра ојандығы тәгдирдә исә, ваҹиб еһтијата әсасән, ҝүнүн галан һиссәси әрзиндә мүтләг Аллаһа јахынлашма нијјәти илә имсак етмәли вә даһа сонра һәмин ҝүнүн оруҹунун гәзасыны да тутмалыдыр.


Гәза вә кәффарә оруҹу кими гејри-мүәјјән ваҹиб оруҹда нијјәт вахты

Мәсәлә 1940. Гејри-мүәјјән ваҹиб оруҹда нијјәт вахты зөһр азанынадәк давам едир. Буна әсасән, әҝәр кәффарә оруҹу, јахуд мүбарәк рамазан ајынын гәза оруҹу кими бир гејри-мүәјән ваҹиб оруҹда инсан гәсдән зөһр азанына јахын вахтадәк нијјәт етмәзсә, бу оруҹун доғрулуғуна хәләл ҝәтирмир. Һәтта әҝәр нијјәтдән өнҹә оруҹ тутмамаг фикриндә олса, јахуд тутуб-тутмамагда тәрәддүд етсә белә, оруҹу батил едән бир иш ҝөрмәдији вә зөһр азанындан өнҹә нијјәт етдији тәгдирдә оруҹу дүзҝүндүр. Амма зөһр азанындан сонра нијјәт етмәк ваҹиб еһтијата әсасән кифајәт етмир.


Мәсәлә 1941. Вәфат етмиш шәхсин нијабәт үсулу илә тутулан[ гәза оруҹунда нијјәт вахты инсанын өз гәза оруҹунда олдуғу кими зөһр азанына гәдәрдир
 вә бу мәсәләдә истиҹари (мүәјјән үҹрәт мүгабилиндә тутулан) оруҹ илә өдәнишсиз тутулан оруҹ арасында һеч бир фәрг јохдур.


Оруҹун нијјәти илә әлагәдар диҝәр һөкмләр

Мәсәлә 1942. Әҝәр инсан гәза, јахуд кәффарә оруҹу тутмаг истәјирсә, ону мүәјјән етмәли, мәсәлән, “гәза (кәффарә) оруҹу тутурам” дејә нијјәт етмәлидир. Лакин рамазан ајында “рамазан ајынын оруҹуну тутурам” дејә нијјәт етмәсинә ҝәрәк јохдур. Һәтта әҝәр рамазан ајы олдуғуну билмәсә, јахуд унутса вә башга бир оруҹун нијјәтини етсә белә, тутдуғу оруҹ рамазан ајынын оруҹу сајылыр. Нәзир оруҹу вә бу гәбилдән олан оруҹларда нәзирә вәфа нијјәтиндә олмаға ҝәрәк јохдур.


Мәсәлә 1943. Оруҹ тутмаг нијјәтиндән дашынмаг, јахуд оруҹу позмаг гәрарына ҝәлмәк бир нечә вәзијјәтдә тәсәввүр едилә биләр:

1. Рамазан ајынын оруҹу кими мүәјјән ваҹиб оруҹда. Бу вәзијјәт өзү дә ики ҹүр ола биләр:

a) Инсан оруҹ тутмамаг нијјәтиндәдир, јахуд оруҹ тутуб-тутмамагда тәрәддүд едир. Бу һалда әҝәр белә бир нијјәт, јахуд тәрәддүддән сонра јенидән оруҹ нијјәти етмәзсә, оруҹу батилдир. Әҝәр пешман оларса вә оруҹу батил едән ишләр ҝөрмәдән јенидән оруҹ нијјәти едәрсә, ваҹиб еһтијата әсасән, һәмин ҝүнүн оруҹуну сонадәк тутмалы вә даһа сонра онун гәзасыны да тутмалыдыр.

b) Оруҹу ону позан ишләрдән бирини ҝөрмәклә (һәмин ишин оруҹу поздуғуну билдији һалда) батил етмәк нијјәтиндәдир, јахуд ону батил етмәклә бағлы тәрәддүддәдир. Бу һалда әҝәр пешман олараг оруҹу позан иши ҝөрмәзсә, ваҹиб еһтијата әсасән, һәмин ҝүнүн оруҹуну сонадәк тутмалы вә даһа сонра онун гәзасыны да тутмалыдыр.

2. Вахты мүәјјән олмајан бир ваҹиб оруҹда, мәсәлән, кәффарә оруҹунда, јахуд мүбарәк рамазан ајынын гәза оруҹунда инсан зөһр азанындан өнҹә оруҹ тутмамаг гәрарына ҝәләрсә, јахуд оруҹ тутуб-тутмамагда тәрәддүд едәрсә вә ја оруҹу позан ишләрдән бирини ҝөрмәклә (һәмин ишин оруҹу поздуғуну билдији һалда) ону батил етмәк нијјәтинә дүшәрсә, ја да белә бир иш ҝөрүб-ҝөрмәмәкдә тәрәддүд едәрсә, пешман олараг оруҹу позан ишләр ҝөрмәдән зөһр азанындан өнҹә јенидән оруҹ нијјәти едәрсә, оруҹу доғрудур.


Мәсәлә 1944. Инсанын шабан ајынын сонунҹу ҝүнү, јохса рамазан ајынын илк ҝүнү олдуғуна шәкк етдији ҝүнә “шәкк ҝүнү” дејилир вә һәмин ҝүн оруҹ тутмаг ваҹиб дејил.


Мәсәлә 1945. Инсан шәкк ҝүнү оруҹ тутмаг истәјәрсә:

a) Рамазан ајыны нијјәтиндә тутараг оруҹ тута билмәз вә әҝәр гәсдән рамазан ајынын оруҹу имиш кими нијјәт едәрсә, һәрчәнд сонрадан рамазан ајы (илк ҝүнү) олдуғу мәлум олса белә, оруҹу батилдир.

b) Шабан ајынын мүстәһәб оруҹу, гәза оруҹу, нәзир оруҹу вә ја башга бир ваҹиб оруҹ нијјәти илә оруҹ тута биләр вә әҝәр сонрадан рамазан ајы олдуғу мәлум оларса, һәмин оруҹ рамазан ајынын оруҹу һесаб едилир.

c) “Рамазан ајыдырса, рамазан оруҹу олсун, рамазан ајы дејилсә, гәза оруҹу (јахуд мүстәһәб вә ја башга бир оруҹ) олсун” дејә нијјәт етдији тәгдирдә оруҹу доғрудур.

d) Әҝәр нијјәти уҹа Аллаһын һәмин мәгамда ондан иҹра етмәсини истәдији вә һәгигәтдә вәзифәси олан әмәли јеринә јетирмәк оларса, јахуд нијјәти мүтләг сурәтдә (мәһз һансы оруҹ олдуғуну мүәјјән етмәдән) оруҹ тутмаг оларса вә сонрадан рамазан ајы олдуғу мәлум оларса, оруҹу кафидир вә рамазан ајынын оруҹу һесаб едилир.


Мәсәлә 1946. Шәкк ҝүнү оруҹ тутан шәхс оруҹ әснасында (истәр зөһрдән өнҹә, истәрсә сонра) рамазан ајы олдуғуну баша дүшәрсә, дәрһал нијјәтини рамазан ајынын оруҹу үзәриндә гәтиләшдирмәлидир.


Мәсәлә 1947. Инсан шәкк ҝүнү оруҹ тутмаса вә мәғриб азанындан сонра һәмин ҝүн рамазан ајы олдуғуну баша дүшсә, ҝүнаһ етмәмишдир вә даһа сонра рамазан ајынын гәза оруҹу нијјәти илә бир ҝүн оруҹ тутмалыдыр.


Мәсәлә 1948. Инсан шәкк ҝүнү оруҹ тутмаса вә ҝүн әрзиндә мүбарәк рамазан ајы олдуғуну баша дүшсә бунун үчүн үч һал вардыр:

a) Рамазан ајы олдуғуну баша дүшмәздән өнҹә оруҹу батил едән бир иш ҝөрмүшдүрсә, бу һалда һәмин ҝүн оруҹ тута билмәз, ваҹиб еһтијата әсасән, ҝүнүн галан һиссәси әрзиндә (мәғрибәдәк) оруҹу батил едән ишләрдән узаг дурмалыдыр вә рамазан ајындан сонра һәмин ҝүнүн оруҹунун гәзасыны тутмалыдыр.

b) Оруҹу батил едән бир иш ҝөрмәмишдирсә вә зөһрдән сонра рамазан ајы олдуғуну баша дүшәрсә, бу һалда, ваҹиб еһтијата әсасән, рәҹаән (саваб үмиди илә) оруҹ нијјәти етмәли вә рамазан ајындан сонра һәмин ҝүнүн оруҹунун гәзасыны да тутмалыдыр.

c) Оруҹу батил едән бир иш ҝөрмәмишдирсә вә зөһрдән өнҹә рамазан ајы олдуғуну баша дүшәрсә, бу һалда дәрһал рамазан ајынын оруҹуну тутмаг нијјәти етмәси ваҹибдир вә тутдуғу тәгдирдә оруҹу дүзҝүндүр.


Доггузунҹу шәрт: Оруҹу позан ишләрдән чәкинмәлидир

Мәсәлә 1949. Оруҹун дүзҝүн олмасы үчүн инсан ону батил едән ишләрдән (мүфтират) узаг дурмалы, һәм јемәк-ичмәк кими ҝүн әрзиндә ҝөрмәмәли олдуғу ишләрдән чәкинмәли, һәм дә сүбһ азаны әснасында оруҹун дүзҝүн олмасы үчүн шәрт сајылан һаллара диггәт јетирмәлидир, мәсәлән, мүбарәк рамазан ајында сүбһ азанынадәк ҹәнабәтли галмамалы, јахуд һејз вә нифасдан пакланан гадын гәсдән гүслү сүбһ азанынадәк тәхирә салмамалыдыр. Бунунла әлагәдар һөкмләр гаршыдакы мәсәләләрдә тәфсилаты илә изаһ едиләҹәкдир.

Оруҹу батил едән ишләр

Мәсәлә 1950. Бир нечә шеј оруҹу батил едир:


1) Јемәк вә ичмәк;
 2) ҹинси әлагә; 3) истимна (мастурбасија, онанизм), јәни кишинин тәкбашына, јахуд башгасынын көмәји илә ҹинси әлагәдә олмадан сперма ифразына сәбәб олан бир иш ҝөрмәси; бу һәрәкәтин гадынлар тәрәфиндән јеринә јетирилмәси хүсусунда 417-ҹи мәсәләдә верилән шәрһ нәзәрә алынмалыдыр; 4) ваҹиб еһтијата әсасән, уҹа Аллаһ, Ислам пејғәмбәри (с) вә Пејғәмбәрин ҹанишинләринә (ә) јалан иснад етмәк (онларын адындан јалан данышмаг); 5) ваҹиб еһтијата әсасән, гаты тоз удмаг; 6) сүбһ азанынадәк ҹәнабәтли галмаг; 7) гадынын сүбһ азанынадәк һејз, јахуд нифас һалында галмасы; 8) маје илә ималә етмәк; 9) гәсдән гусмаг.


Бу һалларла әлагәдар һөкмләр гаршыдакы мәсәләләрдә изаһ едиләҹәкдир.

1. Јемәк вә ичмәк

Мәсәлә 1951. Әҝәр оруҹ тутан инсан оруҹ тутдуғу һалда гәсдән бир шеј јејәр, јахуд ичәрсә, оруҹу батил олур, истәр һәмин шејин јејилмәси вә ја ичилмәси нормал сајылсын (чөрәк вә су кими), истәрсә нормал сајылмасын (торпаг вә ағаҹ ширәси кими), истәр мигдары аз олсун, истәрсә чох олсун. Һәтта әҝәр аз мигдарда ағыз селији (түпүрҹәк) ифраз едәр вә сонра ону јенидән ағыз бошлуғуна гәбул едәрәк ударса, оруҹу батил олур. Лакин һәмин мигдарда (ифраз олунмуш) селик ағыз бошлуғундакы (ифраз олунмамыш) селијә гарышараг итәҹәк гәдәр аз оларса, бу һалда истисна олараг оруҹ батил олмур.


Мәсәлә 1952. Әҝәр инсан гида гәбул едәркән сүбһүн башладығыны баша дүшәрсә, ағзындакы гиданы чыхармалыдыр, гәсдән уддуғу тәгдирдә оруҹу батилдир вә она гаршыда изаһ едиләҹәк шәкилдә кәффарә дә ваҹиб олур.


Мәсәлә 1953. Әҝәр оруҹ тутан дишләринин арасында галан бир шеји гәсдән ударса, оруҹу батил олур.


Мәсәлә 1954. Оруҹ тутмаг истәјән шәхсин азандан өнҹә дишләринин арасыны дишгурдалајанла (күрданла) тәмизләмәси, јахуд дишләрини фырчаламасы лазым дејил. Лакин әҝәр дишләринин арасында галан гида галыгларынын ҝүн әрзиндә удулаҹағыны билирсә, онларын арасыны дишгурдалајанла тәмизләмәли, јахуд фырчаламалыдыр.


Мәсәлә 1955. Әҝәр оруҹ тутан сәһвән бир шеј јејәр, јахуд ичәрсә, оруҹу батил олмур.


Мәсәлә 1956. Ағыз селијинин удулмасы, һәрчәнд турш бир шеји тәсәввүр етмәк вә ја бу гәбилдән олан сәбәбләрлә ағыз бошлуғунда топланмыш олса белә, оруҹу батил етмир.


Мәсәлә 1957. Синә вә башдан ҝәлән селикли ифразатларын ағыз бошлуғуна чатанадәк удулмасы оруҹа хәләл ҝәтирмир. Һәтта әҝәр ағыз бошлуғуна дахил олса вә оруҹ тутан ону удса белә, јенә дә оруҹу батил олмур. Һәрчәнд сонунҹу һалда мүстәһәб еһтијат удмамасыны тәләб едир.


Мәсәлә 1958. Инјексија
 јолу илә бәдәнә дахил едилән дәрман васитәси вә венадахили инфузија
 үсулу илә бәдәнә дахил едилән серум һәрчәнд иммунитети мөһкәмләндирән бир дәрман мәһлулу, јахуд суда һәлл олунмуш 5%-ли декстроза (Д5W вә ја Д5Һ2О) мәһлулу олса белә, оруҹу батил етмир.


Мәсәлә 1959. Ҝөз вә гулаға дәрман (дамҹы) төкмәк һәрчәнд дады боғазда һисс едилсә белә, оруҹу батил етмир. Буруна дәрман (назал дамҹы) төкәркән исә әҝәр оруҹ тутан онун боғаза өтүрүлүб-өтүрүлмәјәҹәјини билмирсә вә ону боғаза өтүрмәк нијјәти јохдурса, оруҹу батил етмир. Лакин әҝәр инсан су вә ја башга бир маддәни бурун бошлуғу јолу илә боғаза вә гида борусуна өтүрәрсә, бу “јемәк” сајылыр вә оруҹу батил едир.


Мәсәлә 1960. Сусузлуг вә һалсызлыг өз-өзлүјүндә шәриәтә ҝөрә оруҹу позмаг үчүн үзүр һесаб едилмир. Лакин әҝәр инсан нәтиҹәдә адәтән дөзүлмәз олан бир чәтинлијә дүшмәсинә сәбәб олаҹаг гәдәр сусузлуг, јахуд һалсызлыг һисс едәрсә, оруҹу ача биләр. Анҹаг мүбарәк рамазан ајында, ваҹиб еһтијата әсасән, һәмин һәддән зијадә һалсызлыг вә ја сусузлуғун арадан галхмасы үчүн зәрури олан гәдәр (гида, дәрман гәбулу вә с.) илә кифајәтләнмәли (даһа өнҹә изаһ едилдији кими) вә ҝүнүн галан һиссәси әрзиндә оруҹу позан һәр һансы бир иш ҝөрмәкдән чәкинмәлидир. Һәрчәнд, истәнилән һалда оруҹ онун бир шеј јемәси, јахуд ичмәси илә батил олур.


Лакин хәстә олан, мәсәлән, бөјрәк дашы хәстәлији олан, оруҹ тутмасы сәһһәтинә ҹидди зәрәр јетирән вә хәстәлијинин мүалиҹәси, јахуд ағырлашмасынын гаршысынын алынмасы үчүн ҝүн әрзиндә чох су ичмәли олан шәхсә оруҹ тутмаг ваҹиб дејил, су ичә биләр вә ҝүнүн галан һиссәси әрзиндә оруҹу позан ишләри ҝөрмәкдән чәкинмәси дә ваҹиб дејил.


Гејд етмәк лазымдыр ки, бу мәсәләдә гејд едилән һөкмләрин һамысы гида гәбулуна да аиддир.


Мәсәлә 1961. Инсанын удмаг нијјәтиндә олмадығы вә бир гајда олараг боғаза ҝетмәјән ушаг, јахуд гушун гидасынын чејнәнилмәси, јемәјин дадына бахмаг вә бу гәбилдән олан һалларда һәрчәнд тәсадүфән удса белә, бу, оруҹу батил етмир. Лакин әҝәр инсан әввәлдән боғазына ҝедәҹәјини биләрсә вә бу иши гәсдән ҝөрәрсә, оруҹу батил олур вә она гәза вә кәффарә ваҹиб олур.


Мәсәлә 1962. Һәддән зијадә ағыз јахалама оруҹ тутан инсан үчүн мәкруһдур. Әҝәр ағзыны јахаладыгдан сонра ағзындакы сују удмаг истәјәрсә, ағыз бошлуғуна јахалама әснасында хариҹдән дахил олан вә түпүрҹәкдә һәлл олунмуш һесаб едилмәјәҹәк гәдәр аз олмајан сују ифраз етмәлидир вә һәрчәнд бир дәфә түпүрмәклә һәмин су ағыз бошлуғундан чыхса да, даһа јахшы олар ки, үч дәфә түпүрсүн.

2. Ҹинси әлагә

Мәсәлә 1963. Ҹинси әлагә һәтта киши ҹинсијјәт үзвү јалныз сүннәт јеринәдәк дахил едилсә вә сперма ифраз олмаса белә, оруҹу батил едир.


Мәсәлә 1964. Әҝәр ҹинсијјәт үзвүнүн сүннәт јеринәдәк олан һиссәсиндән аз һиссәси дахил оларса вә сперма да ифраз олмазса, оруҹ батил олмур. Лакин сүннәт јери олмајан
 шәхсин ҹинсијјәт үзвүнүн сүннәт јериндән аз һиссәси белә дахил оларса, оруҹу батил олур.


Мәсәлә 1965. Әҝәр инсан гәсдән ҹинси әлагәдә оларса вә сүннәт јеринәдәк
 дахил олуб-олмадығына шәкк едәрсә, бу мәсәлә илә әлагәдар һөкм 1943-ҹү мәсәләјә мүраҹиәт етмәклә мәлум олур вә истәнилән һалда әҝәр инсан оруҹу батил едән бир иш ҝөрмәмишдирсә, кәффарә она ваҹиб дејил.


Мәсәлә 1966. Әҝәр инсан оруҹ тутдуғуну унудараг ҹинси әлагәдә оларса, јахуд ҹинси әлагәдә олмаға мәҹбур едиләрсә, јәни гејри-ихтијари сурәтдә ҹинси әлагәдә оларса, оруҹу батил олмур. Лакин ҹинси әлагә әснасында хатырладыгда, јахуд мәҹбуријјәтдән азад едилдикдә вә артыг ихтијары өз әлиндә олдугда, дәрһал ҹинси әлагәни баша чатдырмалыдыр
 вә әҝәр баша чатдырмазса, оруҹу батилдир.

3. Истимна (мастурбасија)


Мәсәлә 1967. Оруҹ тутан шәхс истимна едәрсә
, оруҹу батил олур.


Мәсәлә 1968. Әҝәр инсандан гејри-ихтијари сурәтдә сперма ифраз оларса, оруҹу батил дејил.


Мәсәлә 1969. Әҝәр оруҹ тутан шәхс ҝүндүз јатаҹағы тәгдирдә онда поллјусија һалы баш верәҹәјини, јәни јухуда ондан сперма ифраз олаҹағыны билирсә, јата биләр. Һәтта јатмамаг сәбәби илә нараһат олмајаҹағы вә поллјусија һалы баш вердији тәгдирдә белә оруҹу батил олмур.


Мәсәлә 1970. Әҝәр оруҹ тутан шәхс сперманын ифраз олунмасы әснасында јухудан ојанарса, онун ифразынын гаршысыны алмасы ваҹиб дејил.


Мәсәлә 1971. Поллјусија олан оруҹ тутан һәрчәнд идрар етмә нәтиҹәсиндә сперманын каналда галан һиссәсинин ифраз олаҹағыны билсә белә, идрар едә биләр.


Мәсәлә 1972. Поллјусија олан оруҹ тутан әҝәр сперманын каналда галдығыны вә гүслдән өнҹә идрар етмәјәҹәји тәгдирдә сперманын гүслдән сонра онун бәдәниндән ифраз олаҹағыны билирсә, мүстәһәб еһтијата әсасән, гүслдән өнҹә идрар етмәлидир.


Мәсәлә 1973. Гәсдән сперманын ифразы мәгсәди илә мисал олараг өз арвады илә мазаглашан (флирт едән), анҹаг бәдәниндән сперма ифраз олунмајан киши әҝәр јенидән оруҹ нијјәти етмәзсә, оруҹу батилдир, оруҹ нијјәти етдији тәгдирдә исә, ваҹиб еһтијата әсасән, оруҹу сонадәк тутмалы вә даһа сонра гәзасыны да тутмалыдыр.


Мәсәлә 1974. Әҝәр оруҹ тутан шәхс сперма ифраз етмәк мәгсәди олмадан мисал олараг өз арвады илә мазаглашарса, сперманын ифраз олмајаҹағына әмин, јахуд архајын олдуғу тәгдирдә (һәрчәнд тәсадүфән сперма ифраз олса белә) оруҹу дүзҝүндүр. Лакин әҝәр архајын дејилсә, сперма ифраз олдуғу тәгдирдә оруҹу батилдир.

4. Еһтијата әсасән, уҹа Аллаһа, Пејғәмбәрә (с) вә пак Имамлара (ә) јалан иснад етмәк

Мәсәлә 1975. Әҝәр оруҹ тутан шәхс данышыг, јазы, ишарә вә ја бу гәбилдән олан васитәләрлә уҹа Аллаһа, ән кәрамәтли Пејғәмбәрә (с) вә пак имамлара (ә) јалан иснад едәрсә, һәрчәнд дәрһал “јалан данышдым” десә, јахуд төвбә етсә белә, ваҹиб еһтијата әсасән, оруҹу батилдир. Буна әсасән, әҝәр мисал олараг рамазан ајынын оруҹуну тутаркән белә едәрсә, ваҹиб еһтијата әсасән, һәмин ҝүнүн оруҹуну мүтләг Аллаһа јахынлашма нијјәти илә
 сонадәк тутмалы вә даһа сонра онун гәзасыны да тутмалыдыр. Һәмчинин, мүстәһәб еһтијата әсасән, Һәзрәт Фатимә (с.ә), диҝәр пејғәмбәрләр (ә) вә онларын ҹанишинләринә јалан иснад етмәк дә бу гәбилдәндир. Шүбһәсиз, буну да нәзәрә алмаг лазымдыр ки, Аллаһа, Пејғәмбәрә (с) вә мәсумлара (ә), о ҹүмләдән Һәзрәт Фатимәјә (с.ә) јалан иснад етмәк бөјүк ҝүнаһлардандыр.


Мәсәлә 1976. Әҝәр оруҹ тутан бир доғру олдуғуна даир мөтәбәр бир дәлил олмајан вә доғру, јохса јанлыш олдуғуну билмәдији бир рәвајәти данышмаг истәјәрсә, ону нәгл сурәти илә
 данышдығы вә билаваситә Аллаһын ән әзиз Елчисинә (с) вә пак имамлара (ә) иснад етмәдији тәгдирдә оруҹу дүзҝүндүр, әкс тәгдирдә, ваҹиб еһтијата әсасән, оруҹу өнҹәки мәсәләдә изаһ едилән мәнада батилдир.


Мәсәлә 1977. Әҝәр бир шеји доғру олдуғуна инанараг уҹа Аллаһын, јахуд ән әзиз Пејғәмбәрин (с) вә ја пак имамларын (ә) дилиндән нәгл едәрсә вә сонра јалан олдуғуну баша дүшәрсә, оруҹу батил олмур.


Мәсәлә 1978. Әҝәр јалан олдуғуну билдији бир шеји уҹа Аллаһа, јахуд ән әзиз Пејғәмбәрә (с) вә ја пак имамлара (ә) иснад едәрсә вә сонра сөјләдикләринин доғру олдуғуну баша дүшәрсә, бу һәрәкәтин оруҹу поздуғуну билдији тәгдирдә, ваҹиб еһтијата әсасән, һәмин ҝүн оруҹу сонадәк тутмалы вә сонра онун гәзасыны да тутмалыдыр.


Мәсәлә 1979. Әҝәр башгасынын ујдурдуғу бир јаланы гәсдән уҹа Аллаһа, јахуд ән кәрамәтли Пејғәмбәрә (с) вә ја пак имамлара (ә) иснад едәрсә, лазым еһтијата әсасән, оруҹу 1975-ҹи мәсәләдә изаһ едилән мәнада батил олур. Лакин әҝәр һәмин јаланы ујдуран шәхсин сөзләри кими нәгл едәрсә, оруҹа хәләл ҝәлмир.


Мәсәлә 1980. Әҝәр оруҹ тутандан Пејғәмбәрин (с) һәр һансы бир сөзү сөјләјиб-сөјләмәдији сорушуларса вә о, “хејр” демәли (инкар етмәли) олдуғу һалда “бәли” дејәрсә (тәсдиг едәрсә), јахуд “бәли” демәли олдуғу һалда “хејр” дејәрсә, ваҹиб еһтијата әсасән, оруҹу 1975-ҹи мәсәләдә изаһ едилән мәнада батил олур вә һәмчинин, бу һөкм уҹа Аллаһ, јахуд пак имамлара (ә) иснад һалларына да шамилдир.


Мәсәлә 1981. Әҝәр уҹа Аллаһын, јахуд ән кәрамәтли Пејғәмбәрин (с) вә пак имамларын (ә) дилиндән бир доғру бир сөз сөјләјәрсә, сонра һәлә оруҹ икән јалан сөјләдијини билдирәрсә, јахуд онлара бир јалан иснад едәрсә вә һәлә оруҹ икән даһа өнҹә сөјләдикләринин доғру олдуғуну бәјан едәрсә, лазым еһтијата әсасән, 1975-ҹи мәсәләдә изаһ едилән мәнада оруҹу батил олур. Јалныз мәгсәди сөјләдикләрини етираф етмәк олдуғу тәгдирдә истисна олараг оруҹу батил олмур.

5. Еһтијата әсасән, гаты тоз удмаг

Мәсәлә 1982. Ваҹиб еһтијата әсасән, гаты тоз удмаг оруҹу батил едир, истәр бу тоз ун кими јејилмәси һалал олан бир шејин, истәрсә торпаг кими јејилмәси һарам олан бир шејин тозу олсун. Буна әсасән, мүбарәк рамазан ајынын оруҹунда гаты тоз удан шәхс һәмин ҝүнүн оруҹуну мүтләг Аллаһа јахынлашмаг нијјәти илә
 сонадәк тутмалы вә сонра онун гәзасыны да тутмалыдыр.


Мәсәлә 1983. Ваҹиб еһтијата әсасән, оруҹ тутан сигарет, тәнбәки вә с. түтүн мәмулатларынын түстүсүнү удмамалы, һәмчинин, диҝәр гаты түстүләри дә удмагдан, ваҹиб еһтијата әсасән, чәкинмәлидир.


Мәсәлә 1984. Гаты олмајан тозун удулмасы оруҹу батил етмир.


Мәсәлә 1985. Су бухары һәрчәнд гаты олса белә, оруҹу батил етмир. Лакин ағыз бошлуғунда су дамҹыларына чевриләрсә вә оруҹ тутан шәхс ону гәсдән ударса, бу һалда оруҹу батил олур. Јалныз һәмин дамҹыларын ағыз селијинә (түпүрҹәјә) гарышараг һәлл олунаҹаг гәдәр кичик мигдарда олмасы истиснадыр.


Мәсәлә 1986. Әҝәр күләк, јахуд гасырға сәбәби илә һавада гаты тоз-думан мејдана ҝәләрсә, белә ки, инсан өзүнү горумадығы тәгдирдә белә бир тоз мүтләг удулурса вә инсан буну баша дүшдүјү вә горуна билмәк имканы олдуғу һалда горунмазса вә һәмин тозу ударса, ваҹиб еһтијата әсасән, оруҹу 1982-ҹи мәсәләдә изаһ едилән мәнада батил олур. Анҹаг күләк, јахуд гасырға нәтиҹәсиндә мејдана ҝәлән вә инсанын удмамаг үчүн өзүнү горумасы һәддән зијадә чәтин олан тоз вә думандан горунмаға ҝәрәк јохдур.


Мәсәлә 1987. Әҝәр оруҹ тутан өзүнү горумазса вә тоз, јахуд түстү вә бу гәбилдән олан гаты һава күтләси инсанын боғазына ҝедәрсә, боғазына ҝетмәјәҹијинә әмин, јахуд архајын олдуғу тәгдирдә оруҹу дүзҝүндүр. Һәмчинин, боғазына ҝетмәјәҹәјини ҝүман етдији вә бу бахымдан өзүнү горумадығы тәгдирдә дә һөкм беләдир. Лакин мүстәһәб еһтијат сонунҹу һалда һәмин оруҹун гәзасыны да тутмасыны тәләб едир.


Мәсәлә 1988. Әҝәр оруҹ олдуғуну унударса вә өзүнү горумазса, јахуд тоз вә бу гәбилдән олан гаты һава күтләси боғазына гејри-ихтијари ҝедәрсә, оруҹу батил олмур.


Мәсәлә 1989. Нәфәс дарлығы үчүн истифадә едилән астма спрејләри әҝәр дәрманы јалныз ағ ҹијәрләрә јеридирсә вә дәрман гида борусуна дахил олмурса, оруҹу батил етмир.

6. Сүбһ азанынадәк ҹәнабәтли галмаг

Мәсәлә 1990. Ҹүнуб (ҹәнабәтли) инсан мүбарәк рамазан ајында сүбһ азанындан өнҹә мүтләг гүсл етмәли, јахуд вәзифәси тәјәммүм етмәк олдуғу тәгдирдә тәјәммүм етмәлидир. Мүхтәлиф оруҹ нөвләриндә ҹәнабәтли галмагла әлагәдар һөкмләр гаршыдакы мәсәләләрдә изаһ едиләҹәкдир.


Мәсәлә 1991. Әҝәр ҹәнабәтли инсан рамазан ајында гәсдән сүбһ азанынадәк гүсл етмәзсә, јахуд вәзифәси тәјәммүм олдуғу тәгдирдә тәјәммүм етмәзсә, һәмин ҝүнүн оруҹуну сонадәк тутмалы вә ваҹиб еһтијата әсасән, бу оруҹу мүтләг (үмуми) Аллаһа јахынлашма нијјәти илә тутмалы
, сонра башга бир ҝүн дә оруҹ тутмалы вә һәмин башга ҝүнүн оруҹунун гәза, јахуд үгубәт (ҹәза) оруҹу олдуғу мәлум олмадығына ҝөрә һәмин ҝүнүн оруҹуну да мүтләг (үмуми) Аллаһа јахынлашма нијјәти илә тутмалыдыр.


Мәсәлә 1992. Мүбарәк рамазан ајында гәсдсиз сүбһ азанынадәк ҹәнабәтли һалда галмаг оруҹа хәләл ҝәтирмир. Һәмчинин, ҹәнабәтли олдуғундан хәбәрсиз олан (ҹәнабәтлә әлагәдар һөкмү дејил, ҹүнуб олдуғуну билмәјән) шәхс мүбарәк рамазан ајында ҝүн әрзиндә (сүбһдән мәғрибәдәк), јахуд даһа сонра һәмин ҝүн ҹәнабәтли олдуғуну вә ҹәнабәтли һалда оруҹ тутдуғуну баша дүшәрсә, оруҹу дүзҝүндүр. Һәмчинин, ҹәнабәтли олдуғуну билән вә бәдәниндә сујун гаршысыны алан бир манеәнин мөвҹуд олмадығы дүшүнҹәси илә ҹәнабәт гүслү едәрәк оруҹ тутан, сонра ҝүн әрзиндә (сүбһдән мәғрибәдәк), јахуд даһа сонра гүсл әснасында бәдән үзвләриндә бир манеәнин олдуғуну вә ја башга бир сәбәблә (һәмин сәбәблә бағлы һөкмү билмәдијиндән дејил, ондан хәбәрсиз олмасы уҹбатындан) гүслүнүн батил олдуғуну, мәсәлән, гүслүн онун үчүн ҹидди зәрәри олдуғуну, јахуд гүсл етдији сујун нәҹасәтли олдуғуну баша дүшән шәхсин оруҹу дүзҝүндүр вә гәзасы да јохдур. Лакин һәмин вәзијјәтдә намаз гылмышдырса, намазы батилдир.


Мәсәлә 1993. Рамазан ајынын оруҹунун гәзасыны тутмаг истәјән шәхс сүбһ азанынадәк гәсдән ҹүнуб галарса, һәмин ҝүн оруҹ тута билмәз. Гәсдән олмадығы тәгдирдә исә һәмин ҝүн мүбарәк рамазан ајынын гәза оруҹуну тута биләр. Һәрчәнд, мүстәһәб еһтијат јенә дә һәмин ҝүн гәза оруҹуну тутмамағы тәләб едир. Мәсәлән, рамазан ајынын оруҹунун гәзасыны тутмаг истәјән шәхс әҝәр сүбһ азанындан сонра јухудан ојанараг поллјусија һалы баш вердијини (јухуда ондан сперма ифраз олдуғуну) ҝөрәрсә вә бунун азандан өнҹә баш вердијини биләрсә, һәмин ҝүн рамазан ајынын гәзасы нијјәти илә оруҹ тута биләр. Һәрчәнд, мүстәһәб еһтијат тутмамасыны тәләб едир.


Мәсәлә 1994. Рамазан ајынын оруҹу вә онун гәзасы истисна олмагла диҝәр истәнилән ваҹиб вә ја мүстәһәб оруҹда ҹүнуб инсан гәсдән сүбһ азанынадәк ҹәнабәт һалында галарса, оруҹа хәләл ҝәлмир вә һәмин ҝүн оруҹ тута биләр.


Мәсәлә 1995. Ҹәнабәтли инсан рамазан ајында гүсл етмәји унударса вә бир ҝүн сонра јадына дүшәрсә, һәмин ҝүнүн оруҹунун гәзасыны тутмалыдыр. Бир нечә ҝүн сонра хатырладығы тәгдирдә исә ҹәнабәтли һалда кечирдијинә әмин олдуғу сајда ҝүнүн оруҹунун гәзасыны тутмалыдыр. Мәсәлән, әҝәр үч, јохса дөрд ҝүн ҹәнабәтли галдығыны билмирсә, үч ҝүнүн оруҹунун гәзасыны тутмалыдыр. Әҝәр һәмин ҝүн јадына дүшәрсә, о ҝүнүн оруҹуну сонадәк тутмалы вә ваҹиб еһтијата әсасән, бу оруҹда нијјәти мүтләг (үмуми) Аллаһа јахынлашма олмалы, бунунла јанашы һәмин оруҹун гәзасыны да тутмалыдыр вә бу мәсәләдә гәза дејәркән 1991-ҹи мәсәләдә изаһ едилән мәнада гәза оруҹу нәзәрдә тутулур.


Гејд етмәк лазымдыр ки, бу һөкм јалныз мүбарәк рамазан ајынын оруҹуна аиддир вә оруҹун диҝәр гисимләринә шамил олунмур.


Мәсәлә 1996. Рамазан ајында ҝеҹә (сүбһ азанынадәк) нә гүсл, нә дә тәјәммүм үчүн вахты олмајан вә вахты олмадығынын да фәргиндә олмајан шәхс әҝәр өзүнү ҹүнуб едәрсә, она гәсдән ҹәнабәтли галмагла бағлы 1991-ҹи мәсәләдә гејд едилән һөкм шамил олунур.


Мәсәлә 1997. Әҝәр инсан гүсл үчүн вахты олмадығыны вә јалныз тәјәммүм алмаг үчүн јетәҹәк гәдәр вахты олдуғуну билдији һалда өзүнү ҹүнуб едәрсә вә галан вахт әрзиндә тәјәммүм едәрсә, оруҹу дүзҝүндүр.


Гејд етмәк лазымдыр ки, бу һәрәкәтин һарам олмасы еһтијат тәләб едән бир һалдыр.


Мәсәлә 1998. Рамазан ајында ҹүнуб олан вә гүсл үчүн вахты олан шәхс гәсдән вахт дараланадәк гүсл етмәдији тәгдирдә тәјәммүм едәрәк оруҹ тутмалыдыр вә бу һалда һәрчәнд   ҝүнаһкар олса да, оруҹу дүзҝүндүр.


Мәсәлә 1999. Оруҹ тутан шәхсдә ҝүндүз поллјусија һалы баш верәрсә,
 дәрһал гүсл етмәси ваҹиб дејил.


Мәсәлә 2000. Ҹәсәдә тохунан, јәни бәдәнин һәр һансы бир јерини ҹәсәдин һәр һансы бир һиссәсинә тохундуран шәхс мәсси-мејит гүслү етмәдән оруҹ тута биләр вә оруҹ әснасында ҹәсәдә тохунса да, оруҹу батил олмур.


Мәсәлә 2001. Рамазан ҝеҹәсиндә ҹүнуб олан шәхс ашағыдакы ики һалда, ваҹиб еһтијата әсасән, гүсл етмәмиш јатмамалыдыр:

a) Јатдығы тәгдирдә сүбһәдәк ојанмајаҹағыны билирсә;

b) Јатдығы тәгдирдә сүбһ азанынадәк ојанаҹағына әмин, јахуд архајын дејилсә.


Бу һөкмдә биринҹи дәфә јатмагла, сонракылар арасында һеч бир фәрг јохдур.


Мәсәлә 2002. Ҹүнуб олан инсан рамазан ҝеҹәсиндә биринҹи дәфә гәсдән јатарса вә сүбһ азанынадәк ојанмазса, онун оруҹу илә әлагәдар һөкм мүхтәлиф ҹүр ола биләр:

1. Јатаҹағы тәгдирдә сүбһ азанындан өнҹә ојанаҹағына әмин, јахуд архајындырса вә ојандыгдан сонра гүсл етмәк нијјәти илә јатырса, бу һалда оруҹу дүзҝүндүр.

2. Ојанаҹағына архајын дејилсә, анҹаг мәнтигли әсасларла ојанаҹағыны еһтимал едирсә:

a) Ојандыгдан сонра гүсл етмәк нијјәти илә јатарса;

b) Ојандыгдан сонра гүсл етмәли олдуғунун фәргиндә дејилсә вә унутмушдурса;


Бу ики һалда (а вә б бәндләри) һәмин ҝүнүн оруҹуну сонадәк тутмалы вә ваҹиб еһтијата әсасән, ону мүтләг (үмуми) Аллаһа јахынлашма нијјәти илә тутмалы, сонра онун гәзасыны да 1991-ҹи мәсәләдә изаһ едилдији кими тутмалы вә мүстәһәб еһтијата әсасән, кәффарә дә вермәлидир.

c) Ертәси ҝүнүн (һәмин ҝеҹәдән сонракы ҝүнүн) оруҹунун ваҹиб олдуғуну унутмушдурса вә мисал олараг сүбһ азаны илә Ҝүнәшин чыхмасы арасындакы вахт әрзиндә хатырлајарса, бу һалда оруҹу дүзҝүндүр, һәмин ҝүн оруҹ тутмалыдыр вә гәзасы да јохдур.

3. Јатаҹағы тәгдирдә сүбһ азанынадәк ојанмајаҹағыны билирсә;

4. Сүбһ азанындан өнҹә ојанаҹағына әминдирсә, јахуд ојанаҹағыны еһтимал едирсә, анҹаг ојандыгдан сонра гүсл етмәк истәмирсә вә ја гүсл едиб-етмәмәкдә тәрәддүд едирсә;


Бу ики һалда (3 вә 4-ҹү бәндләр) һәмин ҝүнүн оруҹуну сонадәк тутмалы вә ваҹиб еһтијата әсасән, ону мүтләг (үмуми) Аллаһа јахынлашма нијјәти илә тутмалы, һәмчинин, һәмин оруҹун гәзасы (1991-ҹи мәсәләдә изаһ едилдији кими) вә кәффарә дә она ваҹиб олур.


Мәсәлә 2003. Әҝәр ҹәнабәтли инсан рамазан ҝеҹәси јатарса, сонра ајыларса вә јенидән јухуја ҝедәҹәји тәгдирдә сүбһ азанындан өнҹә ојанаҹағына әминдирсә, јахуд архајындырса вә ја буну мәнтигли әсасларла еһтимал едирсә, ојандыгдан сонра гүсл етмәк нијјәти дә варса, икинҹи дәфә јатараг азанадәк ојанмадығы тәгдирдә һәмин ҝүн оруҹ тутмалы вә ваҹиб еһтијата әсасән, ону мүтләг (үмуми) Аллаһа јахынлашма нијјәти илә тутмалыдыр. Даһа сонра һәмин ҝүнүн оруҹунун гәзасыны 1991-ҹи мәсәләдә изаһ едилдији кими тутмалыдыр. Ејни һөкм икинҹи јухудан ајылараг садаланан шәртләрлә үчүнҹү дәфә јатан шәхсә дә аиддир. Бу вәзијјәтдә (үчүнҹү јуху) истәнилән һалда, өнҹәки вәзијјәтдә (икинҹи јуху) исә ојанаҹағыны еһтимал етдији, анҹаг буна архајын олмадығы тәгдирдә мүстәһәб еһтијата әсасән, кәффарә дә вермәлидир.


Мәсәлә 2004. Поллјусијанын баш вердији јуху биринҹи јуху һесаб едилир. Буна әсасән, әҝәр инсан поллјусијанын баш вердији јухудан ојандыгдан сонра јенидән јатарса вә сүбһ азанынадәк ојанмазса, өнҹәки мәсәләдә гејд едилдији кими 1991-ҹи мәсәләдә изаһ едилән шәкилдә һәмин ҝүнүн оруҹунун гәзасыны тутмалыдыр.


Мәсәлә 2005. Әҝәр мүбарәк рамазан ҝеҹәсиндә вахт мәһдудлуғу, јахуд сујун зәрәрли олмасы вә бу гәбилдән олан сәбәбләрлә әлагәдар олараг ҹәнабәтли шәхсин вәзифәси тәјәммүм етмәкдирсә, тәјәммүм етмәси ваҹибдир, лакин тәјәммүм етдикдән сонра сүбһ азанынадәк ојаг галмасына ҝәрәк јохдур вә јата биләр.

7. Гадынын сүбһ азанынадәк һејз вә нифас һалында галмасы

Мәсәлә 2006. Мүбарәк рамазан ајында ҝеҹә һејз, јахуд нифасдан пакланан гадын сүбһ азанындан өнҹә мүтләг гүсл етмәли, јахуд вәзифәси тәјәммүм етмәк олдуғу тәгдирдә тәјәммүм етмәлидир. Мүхтәлиф оруҹ нөвләриндә һејз, јахуд нифас һалында галмагла әлагәдар һөкмләр гаршыдакы мәсәләләрдә изаһ едиләҹәкдир.


Мәсәлә 2007. Әҝәр гадын рамазан ҝеҹәсиндә сүбһ азанындан өнҹә һејз, јахуд нифасдан пакланарса вә гәсдән гүсл етмәзсә, вәзифәси тәјәммүм олдуғу тәгдирдә исә тәјәммүм етмәзсә, һәмин ҝүнүн оруҹуну сонадәк тутмалы вә ваҹиб еһтијата әсасән, бу оруҹу мүтләг (үмуми) Аллаһа јахынлашма нијјәти илә тутмалыдыр.
 Сонра башга бир ҝүн дә оруҹ тутмалы вә һәмин башга ҝүнүн оруҹунун гәза, јахуд үгубәт (ҹәза) оруҹу олдуғу мәлум олмадығына ҝөрә һәмин ҝүнүн оруҹуну да мүтләг (үмуми) Аллаһа јахынлашма нијјәти илә тутмалыдыр.


Мәсәлә 2008. Мүбарәк рамазан ајында сүбһ азанынадәк сәһвән һејз, јахуд нифас һалында галмаг оруҹа хәләл ҝәтирмир. Буна әсасән, әҝәр гадын рамазан ајында сүбһ азанындан өнҹә әслиндә пакланмыш оларса, анҹаг пакланмадығына әмин олараг гүсл етмәзсә вә сүбһ азанындан сонра, мәсәлән, сүбһ азаны илә ҝүнүн чыхмасы арасында пакландығыны баша дүшәрсә, оруҹ тутмалыдыр вә оруҹу дүзҝүндүр.


Мәсәлә 2009. Рамазан ајынын гәза оруҹунда гадын гәсдән гүсл, јахуд тәјәммүм етмәзсә, ваҹиб еһтијата әсасән, һәмин ҝүн гәза оруҹу тута билмәз, гәсдән олмадығы тәгдирдә исә тута биләр.


Мәсәлә 2010. Рамазан ајы оруҹу вә онун гәзасы истисна олмагла ваҹиб вә мүстәһәб оруҹларын диҝәр гисимләриндә гадын гәсдән гүсл, јахуд тәјәммүм етмәзсә вә сүбһ азанынадәк һејз, јахуд нифас һалында галарса, ејби јохдур вә һәмин ҝүн оруҹ тута биләр.


Мәсәлә 2011. Әҝәр гадын рамазан ајында сүбһ азанындан өнҹә һејз, јахуд нифасдан пакланарса, анҹаг гүсл үчүн вахты олмазса, азандан өнҹә тәјәммүм етмәлидир вә бу һалда оруҹу дүзҝүндүр. Һәмчинин, әҝәр вахт ҝенишдирсә, анҹаг судан истифадә гадын үчүн зәрәрлидирсә, онун вәзифәси тәјәммүм етмәкдир.


Мәсәлә 2012. Рамазан ҝеҹәси һејз, јахуд нифасдан пак олан гадын әҝәр гәсдән вахт дараланадәк гүсл етмәзсә, тәјәммүм етмәлидир вә бу һалда онун һәмин ҝүн тутдуғу оруҹ дүзҝүндүр.


Мәсәлә 2013. Әҝәр гадын мүбарәк рамазан ајында сүбһ азанына јахын һејз, јахуд нифасдан пакланарса вә нә гүсл, нә дә тәјәммүм үчүн вахты олмазса, оруҹу дүзҝүндүр.


Мәсәлә 2014. Әҝәр гадын мүбарәк рамазан ајында һејз, јахуд нифас гүслүнү унударса вә бир, јахуд бир нечә ҝүн сонра хатырлајарса, тутдуғу оруҹлар дүзҝүндүр. Буна әсасән, 1995-ҹи мәсәлә һејз вә нифас гүслүнә шамил олунмур.


Мәсәлә 2015. Әҝәр гадын рамазан ајында сүбһ азанындан өнҹә һејз, јахуд нифасдан пакланарса, анҹаг јатарса, гүсл етмәкдә сәһләнкарлыға јол верәрәк сүбһ азанынадәк гүсл етмәзсә вә вахта аз галдыгда тәјәммүм дә етмәзсә, һәмин ҝүнүн оруҹуну сонадәк тутмалы вә ваҹиб еһтијата әсасән, бу оруҹу мүтләг (үмуми) Аллаһа јахынлашма нијјәти илә тутмалыдыр. Сонра һәмин ҝүнүн оруҹунун гәзасыны да 2007-ҹи мәсәләдә изаһ едилдији кими тутмалыдыр. Лакин сәһләнкарлыг етмәдији тәгдирдә һәрчәнд үч дәфә јатса белә, азанадәк гүсл етмәсә вә тәјәммүм етмәкдә дә сәһләнкарлыға јол вермәсә, оруҹу дүзҝүндүр. Буна әсасән, ҹәнабәтли шәхсә аид олан биринҹи, икинҹи вә сонракы јухулар үчүн нәзәрдә тутулмуш хүсуси һөкмләр һаиз вә нәфса гадына шамил дејил.


Мәсәлә 2016. Әҝәр гадын рамазан ајында сүбһ азанындан өнҹә һејз, јахуд нифасдан пакланарса вә вахт азлығы, јахуд сујун зәрәрли олмасы кими сәбәбләрлә әлагәдар олараг вәзифәси тәјәммүм оларса, тәјәммүм етмәси ваҹибдир. Лакин тәјәммүмдән сонра сүбһ азанынадәк ојаг галмасына ҝәрәк јохдур вә јата биләр.


Мәсәлә 2017. Кәсирә истиһазә һалында олан гадынын оруҹ тутдуғу оруҹ (һәрчәнд, гүслләрини истиһазә илә әлагәдар һөкмләр мөвзусунда изаһ едилән гајдада јеринә јетирмәсә белә) дүзҝүндүр. Һәмчинин, мүтәвәсситә истиһазәдә дә (һәрчәнд гүсл етмәсә дә) гадынын тутдуғу оруҹ дүзҝүндүр. Әлбәттә, мүстәһәб еһтијат мүтәвәсситә, јахуд кәсирә истиһазә һалында олан гадынын ҝүндәлик гүслләрини јеринә јетирмәсини тәләб едир.

8. Ималә

Мәсәлә 2018. Маје васитәләрлә ималә (клизма) етмәк һәрчәнд мәҹбуријјәтдән вә мүалиҹә мәгсәди илә олса белә, оруҹу батил едир. Лакин шам кими бәрк маддәләрлә ималә  етмәк оруҹу батил етмир. Јалныз бәдәнә шам дахил едән заман  бәдәнин һәрарәти сәбәбинә шам маје һалына чеврилиб дахилә кечәрсә истиснадыр.
 Амма әҝәр о һалда дәрман маддләри бәдәнә кечәрсә ишкалы јохдур.

9. Гусмаг

Мәсәлә 2019. Оруҹ тутан шәхс гәсдән гусарса, һәрчәнд хәстәлик, јахуд зәһәрләнмәнин гаршысыны алмаг кими сәбәбләрдән бу иши ҝөрмәјә мәҹбур олса белә, оруҹу батил олур. Лакин әҝәр сәһвән, јахуд гејри-ихтијари гусарса, оруҹа хәләл ҝәлмир.


Мәсәлә 2020. Әҝәр инсан ҝеҹә саатларында ҝүндүз гејри-ихтијари сурәтдә гусмасына сәбәб олаҹағыны билдији бир шеји јејәрсә, оруҹу дүзҝүндүр.


Мәсәлә 2021. Әҝәр оруҹ тутан шәхс гусмасынын гаршысыны ала биләрсә, гусма өз-өзүнә (инсанлар тәрәфиндән “өзүнү гусмаға вадар етди” дејилмәјәҹәји шәкилдә) баш вердији тәгдирдә гаршысыны алмасына ҝәрәк јохдур вә оруҹу дүзҝүндүр.


Мәсәлә 2022. Әҝәр гида гырынтылары, јахуд диҝәр хырда шејләр оруҹ тутанын боғазына ҝедәрсә:

a) Удулмасы “јемәк” адландырылмајаҹаг гәдәр дәринә ҝетдији тәгдирдә ону чыхармасына ҝәрәк јохдур, һәтта әксинә ону гусмагла чыхармамалыдыр вә бу һалда оруҹу дүзҝүндүр.

b) Бу гәдәр дәринә ҝетмәмишдирсә вә оруҹ тутан ону ја удмаға, ја да чыхармаға мәҹбурдурса, ону удмамалыдыр, әксинә һәрчәнд гусмаг лазым ҝәлсә белә, ону чыхармалыдыр. Јалныз гусмағын онун үчүн зәрәрли, јахуд адәтән дөзүлмәз сајылан дәрәҹәдә чәтин олдуғу һал истиснадыр. Һәр ики һалда (удмаг вә гусмаг) онун оруҹу батил олур.


Мәсәлә 2023. Әҝәр инсан сәһвән бир шеји ударса вә мәдәсинә чатмамыш оруҹ олдуғуну хатырлајарса, бу һалда әҝәр һәмин шеј онун боғазындан кечмишдирсә вә артыг јемәк дејил, һәзм мәрһәләсиндә сајылырса, ону чыхармасына ҝәрәк јохдур вә оруҹу дүзҝүндүр.


Мәсәлә 2024. Оруҹ тутан ҝәјирмә нәтиҹәсиндә боғазындан нәсә чыхаҹағына әминдирсә, буна гусма дејилдији тәгдирдә гәсдән ҝәјирмәмәлидир. Лакин әҝәр әмин дејилсә, оруҹа хәләл ҝәлмир.


Мәсәлә 2025. Инсан ҝәјирәрсә вә бир шеј гида борусундан боғазына, јахуд ағыз бошлуғуна ҝери гајыдарса, ону ағзындан чыхармалыдыр (түпүрмәлидир) вә әҝәр ону гејри-ихтијари олараг ударса, оруҹу дүзҝүндүр, гәсдән уддуғуну тәгдирдә исә, ваҹиб еһтијата әсасән, батил олур. Буна әсасән, мәсәлән, әҝәр рамазан ајында ҝүндүз белә едәрсә, һәмин ҝүнүн оруҹуну мүтләг (үмуми) Аллаһа јахынлашма нијјәти илә
 сонадәк тутмалы вә онун гәзасыны да тутмалы, һәмчинин, ваҹиб еһтијата әсасән, кәффарә дә вермәлидир.

Оруҹу батил едән ишләрлә әлагәдар үмуми һөкмләр

Мәсәлә 2026. Инсан гәсдән, ихтијари сурәтдә вә шәриәт һөкмүнү билдији һалда оруҹу батил едән һәр һансы бир иш ҝөрәрсә, оруҹу батил
 олур.


Мәсәлә 2027. Әҝәр инсан оруҹу батил едән һәрәкәтләрдән бирини гәсдсиз едәрсә, ејби јохдур вә оруҹу дүзҝүндүр. Гәсдсиз һалларда сәһв етмә, унутганлыг, гәфләт вә ихтијарсызлыг арасында һеч бир фәрг јохдур. Лакин бир сыра һаллар бу һөкмдә истисна тәшкил едир:

a) Әҝәр инсан сусузлуғуну арадан галдырмаг вә сәринләмәк үчүн ағзына су аларса вә оруҹ олдуғуну билдији һалда ихтијарсыз сурәтдә су боғазына ҝедәрсә, гаршыда изаһ едиләҹәк шәкилдә һәмин ҝүнүн оруҹунун гәзасыны тутмаг она ваҹиб олур.

b) Әҝәр инсан мүбарәк рамазан ајында ҹәнабәт гүслүнү унудараг оруҹ тутарса вә бир, јахуд бир нечә ҝүн кечдикдән сонра хатырлајарса, һәмин оруҹун (оруҹларын) гәзасыны 1995-ҹи мәсәләдә гејд едилдији кими мүтләг (үмуми) Аллаһа јахынлашма нијјәти илә тутмалыдыр.

c) Әҝәр ҹүнуб шәхс ҹәнабәтли һалда галмаг мөвзусунда изаһ едилдији кими јатарса вә сүбһ азанынадәк гүсл етмәзсә, һәмин ҝүнүн оруҹуну сонадәк тутмалы, һәмчинин, башга бир ҝүн 1991-ҹи мәсәләдә изаһ едилән нијјәтлә оруҹ тутмалыдыр.


Мәсәлә 2028. Әҝәр инсан оруҹу батил едән ишләр кими гејд етдијимиз һәрәкәтләрдән бәзиләринин оруҹу поздуғуну билмәзсә вә һөкмү билмәдијинә ҝөрә она риајәт етмәзсә, һәмин батил едән иш јемәк, ичмәк, јахуд ҹинси әлагә олдуғу тәгдирдә истәнилән һалда оруҹу батил олур, диҝәр батил едән ишләрдән бири олдуғу тәгдирдә исә бир нечә һал мөвҹуд ола биләр:

a) Әҝәр мәсәләни өјрәнмәкдә сәһләнкарлыг етмишдирсә (бу һалда “мүгәссир ҹаһил” һесаб едилир), оруҹу батил олур.

b) Әҝәр мәсәләни өјрәнмәкдә сәһләнкарлыг етмәмишдирсә вә батил едән иши ҝөрәркән дә тәрәддүдү јох идисә (бу һалда “гасир ҹаһил”дир), оруҹу дүзҝүндүр.

c) Әҝәр оруҹ тутан шәхс батил едән иши ҝөрәркән бу иши ҝөрмәк үчүн (онун оруҹу батил етмәдијинә даир) һәр һансы бир шәри дәлилә истинад етмишдирсә (бу һалда да “гасир ҹаһил” һесаб едилир), оруҹу батил олмур.


Мәсәлә 2029. Әҝәр оруҹ тутан сәһвән оруҹу батил едән ишләрдән бирини ҝөрәрсә вә оруҹунун батил олдуғуну дүшүнәрәк јенидән оруҹу батил едән ишләрдән бирини ҝөрәрсә, онун барәсиндә өнҹәки мәсәләдә изаһ едилән һөкм тәтбиг едилир.


Мәсәлә 2030. Әҝәр оруҹ тутанын боғазына зорла бир шеј төкәрләрсә, оруҹу батил олмур. Лакин ону оруҹуну үч ишдән бири - јемәк, ичмәк, јахуд ҹинси әлагә илә позмаға мәҹбур едәрләрсә, мәсәлән, она: “Әҝәр јемәсән сәнә мадди, јахуд физики хәсарәт јетирәҹәјик”, - дејәрләрсә вә о өзү зәрәрин гаршысыны алмаг үчүн бир шеј јејәрсә, оруҹу батил олур. Садаланан үч ишдән башга бир ишлә оруҹуну позмаға мәҹбур едилдији тәгдирдә дә, ваҹиб еһтијата әсасән, онун оруҹу батил олур.


Мәсәлә 2031. Оруҹ тутан шәхс боғазына бир шеј төкүләҹәјини, јахуд оруҹуну өз әли илә позмаға мәҹбур едиләҹәјини билдији бир јерә ҝетмәмәлидир. Әҝәр ҝедәрсә вә мәҹбуријјәт гаршысында өзү оруҹу батил едән бир иш ҝөрәрсә,  оруҹу батил олур. Һәмчинин, лазым еһтијата әсасән, боғазына бир шеј төкүлдүјү тәгдирдә дә оруҹу батил олур.

Оруҹ тутан үчүн мәкруһ олан һәрәкәтләр

Мәсәлә 2032. Оруҹ тутан үчүн бир нечә һәрәкәт мәкруһдур. О ҹүмләдән:

1) Башын бүтөвлүклә суја салынмасы. Бу иш оруҹу батил етмир, лакин шиддәтли дәрәҹәдә мәкруһдур вә мүстәһәб еһтијат бундан чәкинмәји тәләб едир.

2) Дады, јахуд ији боғаза чатаҹағы тәгдирдә ҝөзә дәрман төкмәк вә сүрмә чәкмәк.

3) Ганалма вә һамамда чиммәк кими бәдәнин зәифләмәсинә сәбәб олан истәнилән һәрәкәт.

4) Боғаза чатаҹағы мәлум олмадығы һалда буруна дәрман төкмәк. Оруҹ тутан бурнуна төкәҹәји дәрманын боғазына ҝедәҹәјини билирсә, ону төкә билмәз.

5) Әтирли биткиләри ијләмәк. Лакин оруҹ тутаркән әтирдән истифадә етмәјин ејби јохдур вә мәкруһ дејил.

6) Гадынын сујун ичиндә отурмасы.

7) Шамдан (ималә үчүн) истифадә етмәк.

8) Инсанын әјниндәки палтары ислатмасы.

9) Диш чәкдирмәк вә ағыздан ган ҝәлмәсинә сәбәб олан истәнилән иш.

10) Јаш фырча илә дишләри фырчаламаг.

11) Һәр һансы бир сәбәб олмадан ағыза су, јахуд башга бир маје алмаг.

12) Инсанын сперма ифраз етмәк нијјәти олмадан шәһвәт һиссинин ојанмасына сәбәб олан бир иш ҝөрмәси.

Гәза оруҹу илә әлагәдар һөкмләр

Оруҹун гәзасынын ваҹиб олмадығы бәзи һаллар

Мәсәлә 2033. Ашағыдакы һалларда мүкәлләфин оруҹун гәзасыны тутмасына ҝәрәк јохдур:

1. Дәли агил оларса (әгли инкишафы бәрпа оларса), дәли олдуғу дөврдә тутдуғу оруҹларын гәзасыны тутмасы ваҹиб дејил.

2. Инсан һәдди-бүлуға чатдыгда һәдди-бүлуғдан өнҹәки дөврдә тутмадығы оруҹларын гәзасыны тутмасы ваҹиб дејил.

3. Кафир мүсәлман оларса, кафир олдуғу дөврдә тутмадығы оруҹларын гәзасыны тутмасы ваҹиб дејил.

4. Һушсуз, јахуд комада (коматоз һалда) олан шәхс ајылараг һушсузлуг, јахуд кома вәзијјәтиндән чыхарса, һушсуз олдуғу, јахуд комада кечирдији вә оруҹ нијјәти олмадығы ҝүнләрин оруҹларынын гәзасыны тутмасына ҝәрәк јохдур.

5. Башга мәзһәбдән олан бир шәхсин иснаәшәри шиә олдугдан сонра кечмишдә өз мәзһәбинә ујғун, јахуд да шиә мәзһәбинә мүвафиг гајдада тутдуғу оруҹларын (Аллаһа јахынлашма нијјәти олдуғу тәгдирдә) гәзасыны тутмасына ҝәрәк јохдур.

6. Әҝәр инсан хәстәлик, јахуд һејз вә ја нифас сәбәби илә рамазан ајынын оруҹуну тутмазса вә үстүндән тутмадығы һәмин оруҹларын гәзасыны тута биләҹәји гәдәр заман кечмәдән дүнјасыны дәјишәрсә, һәмин оруҹларын гәзасы јохдур. Мәсәлән, бир ата рамазан ајында хәстәлик сәбәби илә оруҹ тутмазса вә һәмин илин фитр бајрамында дүнјасыны дәјишәрсә, бөјүк оғулун онун һәмин оруҹларынын гәзасыны тутмасына ҝәрәк јохдур.


Оруҹун гәзасынын ваҹиб олдуғу бәзи һаллар

Мәсәлә 2034. Ашағыдакы һалларда мүкәлләфин оруҹун гәзасыны тутмасы ваҹибдир:

1. Инсан сәрхошлуг сәбәби илә тутмадығы оруҹун гәзасыны, һәрчәнд сәрхошлуғуна сәбәб олан шеји мүалиҹә үчүн гәбул етсә белә, мүтләг тутмалыдыр.

2. Бир мүсәлман кафир оларса (мүртәд оларса), сонра јенидән Ислама гајыдарса, мүртәд олдуғу дөвр әрзиндә тутмадығы оруҹларын гәзасыны тутмалыдыр вә бу һөкмдә фитри мүртәд
 илә милли мүртәд
 арасында фәрг јохдур.

3. Инсанын оруҹ тутмағын ҹаиз олмадығы бир сәфәр сәбәби илә тутмадығы оруҹларын гәзасыны үзүрлү вәзијјәт арадан галхдыгдан сонра тутмасы ваҹибдир.

4. Башга мәзһәбдән олан инсанын тутмадығы оруҹларын гәзасыны шиә олдугдан сонра тутмасы ваҹибдир.

5. Гадынын һејз, јахуд нифас сәбәби илә тутмадығы оруҹларын гәзасыны үзүрлү һал арадан галхдыгдан сонра тутмасы ваҹибдир.

6. Инсан шабан ајынын сон ҝүнү, јохса рамазан ајынын илк ҝүнү олдуғуну билмәдији “шәкк ҝүнү”ндә оруҹ тутмазса вә сонра һәмин ҝүнүн рамазан ајынын илк ҝүнү олдуғуну баша дүшәрсә, онун гәзасыны тутмасы ваҹибдир.

7. Инсан фитр бајрамы ҝүнү олдуғуна инанараг оруҹ тутмазса, сонра һәмин ҝүнүн мүбарәк рамазан ајынын сон ҝүнү олдуғуну баша дүшәрсә, һәмин ҝүнүн оруҹунун гәзасыны тутмасы ваҹибдир.


Мәсәлә 2035. Инсан рамазан ајынын оруҹуну гәсдән тутмазса:

a) Оруҹ тутмадығы үчүн Аллаһын дәрҝаһына үз тутараг ҹидди сурәтдә төвбә етмәлидир;

b) Һәмин оруҹун гәзасыны тутмалыдыр;

c) Кәффарә мөвзусунда изаһ едиләҹәк шәртләрлә үзәринә мүбарәк рамазан ајынын оруҹуну гәсдән тутмамаг илә әлагәдар нәзәрдә тутулмуш кәффарә дүшүр вә һәр ҝүн мүгабилиндә ики ај оруҹ тутмасы, јахуд алтмыш фәгирә тәам вермәси вә ја бир гул азад етмәси ваҹибдир;

d) Нөвбәти рамазан ајынадәк һәмин оруҹун гәзасыны тутмадығы тәгдирдә, ваҹиб еһтијата әсасән, һәр ҝүн мүгабилиндә бир мүдд тәам да кәффарә вермәлидир.


Гәза оруҹу илә әлагәдар диҝәр һөкмләр

Мәсәлә 2036. Рамазан ајынын бир нечә ҝүнүнүн гәза оруҹуну тутмалы олан, анҹаг онларын дәгиг сајыны билмәјән, јахуд унудан, мәсәлән, үч, дөрд, јохса беш ҝүн олдуғуну билмәјән шәхс минимум сајда ҝүнүн оруҹуну (гәза) тутарса, кафидир вә шүбһәли олан ҝүнләрин гәзасыны тутмасы ваҹиб дејил. Лакин мүстәһәб еһтијат тутмалы олдуғу ҝүнләрин һамысыны тутдуғуна даир јәгинлик һасил едәҹәји гәдәр оруҹ тутмасыны тәләб едир. Буна әсасән, мисал олараг гејд едилән һалда даһа јахшы олар ки, еһтијатән беш ҝүн гәза оруҹу тутсун.


Мәсәлә 2037. Әҝәр инсан һәр һансы бир үзүрлү сәбәбдән бир нечә ҝүн оруҹ тутмазса, сонра үзүрлү вәзијјәтинин нә заман арадан галхдығына даир шәккә дүшәрсә, оруҹ тутмадығыны еһтимал етдији максимум сај гәдәр ҝүнүн оруҹунун гәзасыны тутмасы ваҹиб дејил. Мәсәлән, рамазан ајындан өнҹә сәфәрә ҝедән вә рамазан ајынын бешинҹи ҝүнү ҝүнортадан сонра, јохса алтынҹы ҝүнү ҝүнортадан сонра гајытдығыны билмәјән, јахуд рамазан ајынын сонларында сәфәрә ҝедәрәк рамазандан сонра гајыдан вә рамазан ајынын ијирми бешинҹи, јохса ијирми алтынҹы ҝеҹәси сәфәрә чыхдығыны билмәјән шәхс һәр ики һалда минимум сај гәдәр, јәни беш ҝүн (икинҹи мисалда ај отуз ҝүн олдуғу тәгдирдә) гәза оруҹу тута биләр. Һәрчәнд, мүстәһәб еһтијат максимум сај гәдәр, јәни алты ҝүн гәза оруҹу тутмасыны тәләб едир.


Мәсәлә 2038. Инсанын бир нечә рамазан ајындан гәза оруҹу оларса, онларын гәзасыны тутаркән ардыҹыллыға риајәт етмәјә ҝәрәк јохдур. Буна әсасән, һансынын гәзасыны әввәл тутарса тутсун, оруҹлары доғрудур. Лакин әҝәр сонунҹу рамазан ајынын гәза оруҹу үчүн аз вахт галмышдырса, мәсәлән, сонунҹу рамазан ајындан беш ҝүн гәза оруҹу вардырса вә гаршыдакы рамазан ајынын башламасына да беш ҝүн галмышдырса, мүстәһәб еһтијата әсасән, өнҹә сонунҹу рамазан ајынын гәза оруҹларыны тутмалыдыр.


Мәслә 2039. Инсана бир нечә рамазан ајындан галан гәза оруҹу ваҹиб оларса вә о, нијјәтдә тутдуғу оруҹун һансы рамазан ајынын гәзасы олдуғуну мүәјјән етмәзсә, тутдуғу оруҹ(лар) сонунҹу илин рамазан ајынын гәзасы һесаб едилмир вә беләликлә, тәхир (ҝеҹикдирмә) кәффарәсиндән азад олмур.


Мәсәлә 2040. Гәза оруҹларында фасиләсиз ардыҹыллыға риајәт етмәјә ҝәрәк јохдур. Буна әсасән, әҝәр бир шәхс мүбарәк рамазан ајында бир һәфтә ардыҹыл олараг (истәр үзүрлү сәбәбдән, истәрсә үзүрсүз) оруҹ тутмамышдырса, гәзасыны тутаркән једди ҝүн ардыҹыл оруҹ тутмасы ваҹиб дејил.


Мәсәлә 2041. Рамазан ајындан галан гәза оруҹу олан вә ону тутан шәхс зөһр азанындан өнҹә оруҹуну поза биләр. Лакин әҝәр гәза оруҹунун вахты мәһдуд оларса, мәсәлән, инсанын өнҹәки рамазан ајындан једди ҝүн гәза оруҹу вардырса вә гаршыдакы рамазан ајынын башламасына да једди ҝүн галмышдырса, бу һалда, мүстәһәб еһтијата әсасән, оруҹуну батил етмәмәлидир.
 Анҹаг зөһр азанындан сонра рамазан ајынын гәза оруҹуну гәсдән позмаг олмаз вә бунун кәффарәси вардыр.


Мәсәлә 2042. Бир инсан дүнјасыны дәјишән бир шәхсин оруҹунун гәзасыны тутмушдурса, мүстәһәб еһтијата әсасән, зөһр азанындан сонра оруҹу батил етмәсин.


Мәсәлә 2043. Өзүнүн рамазан ајындан галан гәза оруҹларыны тутан шәхс зөһр азанындан сонра гәсдән јемәк, ичмәк, ҹинси әлагә, јахуд мастурбасија илә оруҹуну батил едәрсә, он јохсулу дојдурмасы, јахуд һәр биринә бир мүдд тәам вермәси ваҹибдир, буна имканы олмадығы тәгдирдә исә үч ҝүн оруҹ тутмалыдыр. Гәза оруҹунун зөһрдән сонра садаланан ишләри ҝөрмәклә позулмасы бу мәсәләни, шәриәтин һөкмүнү билмәмәк нәтиҹәсиндә баш верәрсә, оруҹ тутан гасир ҹаһил олдуғу тәгдирдә кәффарә она ваҹиб дејил, мүгәссир ҹаһил олдуғу тәгдирдә исә һәтта, ваҹиб еһтијата әсасән, оруҹу батил едән иши ҝөрәркән тәрәддүд етмәдији һалда белә, кәффарә мүтләг верилмәлидир.


Оруҹун гәзасынын вә кәффарәсинин ваҹиб олдуғу һаллар

Мәсәлә 2044. Бир шәхс рамазан ајынын оруҹуну јемәк, ичмәк, ҹинси әлагә, мастурбасија, јахуд ҹәнабәтли һалда галмагла батил едәрсә,
 бу, гәсдән вә ихтијари сурәтдә баш вердији, мәҹбуријјәт вә зәрурәт сәбәби илә баш вермәдији тәгдирдә гәза илә јанашы она кәффарә дә ваҹиб олур. Лакин һејз вә нифас һалында галмаг, гусмаг. Ималә етмәк, уҹа Аллаһа, Аллаһын елчисинә (с) вә имамлара (ә) јалан иснад етмәк кими оруҹу батил едән диҝәр ишләри гәсдән вә ихтијари сурәтдә ҝөрән шәхсә кәффарә ваҹиб дејил. Һәрчәнд, мүстәһәб еһтијата әсасән, гәза оруҹу илә јанашы кәффарә дә вермәлидир.


Мәсәлә 2045. Бир шәхс әввәлки мәсәләдә садаланан беш һәрәкәтдән һәр һансы бирини мәсәләни билмәдијинә ҝөрә едәрсә, јәни бу һәрәкәтләрин оруҹу батил етдијини билмәдији һалда онлардан бирини һәјата кечирмишдирсә, бир нечә вәзијјәт мөвҹуд ола биләр:

a) Әҝәр мәсәләни өјрәнмәкдә сәһләнкарлыға јол вермишдирсә (мүгәссир ҹаһил һесаб едилирсә), оруҹу батил едән иши ҝөрәркән тәрәддүд едирдисә вә онун оруҹу батил едәҹәјини еһтимал едирдисә, лазым еһтијата әсасән, кәффарә она ваҹиб олур.

b) Әҝәр мәсәләни өјрәнмәкдә сәһләнкарлыға јол вермәмишдирсә (ҹаһил гасир идисә) вә ја һәтта сәһләнкарлыға јол вермишдирсә (мүгәссир ҹаһил идисә), анҹаг һәр ики һалда оруҹу позан иши ҝөрәркән тәрәддүд етмирдисә, кәффарә она ваҹиб олмур.

c) Оруҹу батил едән иши ҝөрмәк үчүн ону һәјата кечирдији заман шәри дәлилә әсасланырдыса (бу һалда да гасир ҹаһил һесаб едилир), кәффарә она ваҹиб дејил.


Буна әсасән, оруҹу позан бу ишләрин оруҹу позмадығына гәти шәкилдә инанан шәхс һәрчәнд онда бу инамы јарадан сәбәбләр хүсусунда мүгәссир ҹаһил олса белә, мәсәлән, оруҹу батил едән ишләрин нәләрдән ибарәт олдуғуну өјрәнмәкдә сәһләнкарлыға јол вермиш олса белә, кәффарә она ваҹиб дејил. Һәмчинин, оруҹун она ваҹиб олдуғуну билмәјән шәхсә, мәсәлән, һәдди-бүлуғ јашынын башланғыҹында олан вә оруҹун онлара ваҹиб олмадығына инанан ушаглара кәффарә ваҹиб дејил.


Мәсәлә 2046. 2044-ҹү мәсәләдә садаланан беш һәрәкәтин оруҹу батил етдијини билән, лакин бу ишләри ҝөрмәклә кәффарәнин она ваҹиб олдуғуну билмәјән шәхсин үзәриндән кәффарә ҝөтүрүлмүр вә о, кәффарә вермәлидир.


Мәсәлә 2047. Бир шәхс мүбарәк рамазан ајынын оруҹуну тутаркән мастурбасија кими оруҹу батил етмәклә јанашы өз-өзлүјүндә һарам олан бир иш ҝөрәрсә вә бу, онун һәмин ишин һарам олдуғуну билдији, анҹаг гәти шәкилдә оруҹу батил етмәдијинә инандығы вә оруҹу батил едән бир иш олдуғуну еһтимал етмәдији һалда баш верәрсә, бу һалда да кәффарә она ваҹиб олмур.


Оруҹун јалныз гәзасынын ваҹиб олдуғу һаллар

Мәсәлә 2048. Даһа өнҹә гејд едилән һаллар истисна олмаг бир нечә һалда инсана јалныз оруҹун гәзасы ваҹиб олур вә кәффарә ваҹиб дејилдир:

1. Рамазан ҝеҹәси ҹүнуб оларса вә 2003-ҹү мәсәләдә изаһ едилмиш шәкилдә сүбһ азанынадәк икинҹи, јахуд үчүнҹү јухудан, һәмчинин, 2002-ҹи мәсәләдә изаһ едилмиш шәкилдә биринҹи јухудан ојанмазса.

2. 1995-ҹи мәсәләдә изаһ едилдији кими рамазан ајында ҹәнабәт гүслүнү унударса вә ҹәнабәтли һалда бир вә ја бир нечә ҝүн оруҹ тутарса.

3. Даһа өнҹә оруҹун нијјәти мөвзусунда изаһ едилдији кими оруҹу батил едән бир иш ҝөрмәзсә, лакин оруҹ нијјәти дә етмәзсә, јахуд ријакарлыг едәрсә вә ја оруҹ тутмамаг нијјәти оларса, һәмчинин, оруҹу батил едән бир иш ҝөрмәк нијјәтинә дүшәрсә. Анҹаг һәмин иши ҝөрмәзсә.

4. Рамазан ајында сүбһүн ачылыб-ачылмадығыны
 дәгигләшдирмәдән оруҹу батил едән бир иш ҝөрәрсә вә сонрадан һәмин вахт сүбһүн ачылдығы мәлум оларса.

5. Бир шәхс сүбһүн ачылмадығы дејәрсә вә инсан онун сөзү илә оруҹу батил едән бир иш ҝөрәрсә, сонра һәмин вахт сүбһүн ачылдығы мәлум оларса, һәмчинин, инсан саат, радио вә бу гәбилдән олан васитәләрә етимад едәрәк сүбһүн ачылдығына архајын оларса вә оруҹу батил едән бир иш ҝөрәрсә, сонра һәмин вахт сүбһүн ачылдығы мәлум оларса.

6. Бир шәхс сүбһүн ачылдығыны хәбәр верәрсә, инсан онун сөзүнүн доғрулуғуна әмин, јахуд архајын олмазса, ја да зарафат етдијини зәнн едәрсә, бунунла белә, өзү дә дәгигләшдирмәдән оруҹу батил едән бир иш ҝөрәрсә, сонра һәмин вахт сүбһүн ачылдығы мәлум оларса.

7. Инсан онун үчүн сөзү шәриәтә ҝөрә дәлил олан, јахуд сәһвән сөзүнүн дәлил олдуғуна инандығы башга бир шәхсин мәлуматы әсасында ифтар едәрсә, сонра мәғриб олмадығы мәлум оларса.

8. Мәғриб олдуғуна әмин, јахуд архајын олараг ифтар едәрсә, сонра һәмин ан мәғриб вахтынын чатмадығы мәлум оларса. Лакин әҝәр булудлу һавада вә бәнзәр шәраитләрдә мәғриб вахтынын чатдығыны ҝүман едәрәк ифтар ачарса, сонра мәғрибин башламадығы мәлум оларса, бу һалда оруҹун гәзасы, етијата әсасән, ваҹибдир.
9. Сусузлуг сәбәби илә ағзыны су илә јахалајарса вә истәмәдән су ударса. Анҹаг әҝәр оруҹ олдуғуну унудараг су ударса, јахуд сусузлугдан башга бир сәбәблә, мәсәлән, дәстәмаз кими ағзы јахаламағын мүстәһәб олдуғу һалларда ағзыны јахалајарса вә истәмәдән су ударса, оруҹун гәзасы јохдур. Һәмчинин, әҝәр оруҹ тутан судан башга бир шеји ағзына аларса вә истәмәдән ударса, јахуд бурнуна су аларса вә истәмәдән ичинә чәкәрсә, оруҹун гәзасыны тутмасы ваҹиб дејил.

10.  Бир шәхс вадар едилмә, чарәсизлик вә ја тәгијјә сәбәби илә ифтар едәрсә, вадар едилдији вә ја тәгијјә әсасында ҝөрдүјү иш јемәк, ичмәк, јахуд ҹинси әлагә олдуғу тәгдирдә оруҹун гәзасыны тутмалыдыр. Оруҹу батил едән диҝәр ишләри дә садаланан сәбәбләрлә ҝөрдүјү тәгдирдә, ваҹиб еһтијата әсасән, һөкм ејнидир.


Мәсәлә 2049. Өнҹәки мәсәләдә гејд едилән 1-ҹи һалда инсан һәмин ҝүн оруҹ тутмалы вә ваҹиб еһтијата әсасән, ону мүтләг (үмуми) Аллаһа јахынлашма нијјәти илә тутмалы
, сонра онун гәзасыны да мәһз гәза, јахуд мәһз үгубәт (ҹәза) оруҹу кими дејил, “ма физ-зиммә” (үзәринә дүшән вәзифә) нијјәти илә тутмалыдыр.


2-ҹи һалда да әҝәр ҝүндүз хатырлајарса, инсан һәмин ҝүн оруҹ тутмалы вә ваҹиб еһтијата әсасән, ону мүтләг (үмуми) Аллаһа јахынлашма нијјәти илә тутмалы, истәнилән һалда онун гәзасыны да мәһз гәза, јахуд мәһз үгубәт (ҹәза) оруҹу кими дејил, “ма физ-зиммә” (үзәринә дүшән вәзифә) нијјәти илә тутмалыдыр.


3-ҹу һалда ријакарлыг үчүн оруҹ тутдуғу, јахуд ҝүн әрзиндә оруҹ нијјәти етмәдији вә ја оруҹ тутмамаг нијјәтиндә олдуғу тәгдирдә оруҹу батилдир, онун гәзасыны тутмалыдыр, анҹаг һәмин ҝүн оруҹу батил едән ишләри ҝөрмәк дә она һарамдыр вә оруҹу ачдығы тәгдирдә ики ҝүнаһ едир: 1) оруҹ тутмагдан имтина етмәк; 2) оруҹу позмаг. Оруҹу батил едән һәрәкәтләр арасында кәффарәси олан ишләри ҝөрдүкдә исә кәффарә дә она ваҹиб олур. Анҹаг әҝәр ҝүн әрзиндә ријакарлыг едәрсә, јахуд оруҹ тутмамаг нијјәтинә дүшәрсә вә сонра пешман оларса, јахуд оруҹу батил едән бир иш ҝөрмәк нијјәтинә дүшәрсә, анҹаг һәмин иши ҝөрмәзсә вә сонра пешман оларса, ја да ҝүнүн башланғыҹындан оруҹ нијјәти етмәзсә, анҹаг оруҹу батил едән бир иш дә ҝөрмәзсә вә ҝүн әрзиндә пешман оларса, ваҹиб еһтијата әсасән, һәмин ҝүн рәҹаән (саваб үмиди илә) оруҹ тутмалыдыр, онун гәзасыны да, ваҹиб еһтијата әсасән, тутмалыдыр вә бүтүн бу һалларда оруҹу батил едән ишләр ҝөрмәк она һарамдыр, кәффарәси олан бир иш ҝөрдүјү тәгдирдә исә кәффарә дә ваҹиб олур.


4-9-ҹу һалларда оруҹ батилдир, анҹаг инсан ҝүнүн сонунадәк имсак етмәли (оруҹу позан ишләрдән чәкинмәли) вә онун гәзасыны да тутмалыдыр. 10-ҹу һалда да оруҹ батилдир, имсак, ваҹиб еһтијата әсасән, лазымдыр вә һәмин ҝүнүн гәзасыны да тутмалыдыр.


Мәсәлә 2050. Әҝәр инсан сүбһүн ачылыб-ачылмадығына шәкк едәрсә, арашдырмадан да оруҹу батил едән бир иш ҝөрә биләр. Лакин әҝәр сонрадан сүбһүн ачылдығы мәлум оларса, һәмин оруҹун гәзасыны тутмалыдыр. Бунунла белә, кәффарә тәләб олунмур.


Мәсәлә 2051. Әҝәр рамазан ајында арашдырдыгдан (“фәҹр-и садиг”и мүшаһидә етмәк үчүн үфүгә бахдыгдан) сонра бир инсан үчүн сүбһүн ачылмадығы мәлум оларса вә о, оруҹу батил едән бир иш ҝөрәрсә, сонра әслиндә һәмин вахт сүбһүн ачылдығы мәлум оларса, оруҹу дүзҝүндүр вә гәзасыны тутмаг лазым дејил.


Гејд етмәк лазымдыр ки, бу һөкм хүсусунда саат, радио вә бу гәбилдән олан васитәләрин көмәји илә арашдырма кафи дејил вә белә арашдырмаја “фәҹр-и садиг”и мүшаһидә етмәк үчүн үфүгә бахмагла бағлы һөкм шамил олунмур.

Оруҹун кәффарәләри

Бу фәсилдә оруҹун кәффарәләри илә әлагәдар һөкмләр изаһ едиләҹәкдир.


Оруҹун кәффарәләринин гисимләри

Мәсәлә 2052. Мүбарәк рамазан ајынын оруҹу илә әлагәдар кәффарәләри гаршыдакы мәсәләләрдә изаһ едиләҹәк дөрд гисимә бөлмәк олар.


Биринҹи гисим кәффарәләр: Мүбарәк рамазан ајында гәсдән оруҹ ачма кәффарәси

Мәсәлә 2053. Мүбарәк ајда гәсдән оруҹ ачма кәффарәси оруҹуну гәсдән 2044-ҹү мәсәләдә гејд едилән ишләрдән бирини ҝөрмәклә батил едән шәхсә аиддир.


Мәсәлә 2054. Гәсдән рамазан ајынын оруҹу ачма кәффарәсиндә инсан ја бир гул азад етмәли, ја гаршыдакы мәсәләләрдә изаһ едиләҹәк гајдада ики ај оруҹ тутмалы, ја да алтмыш јохсулу дојурмалы вә ја һәр биринә бир мүдд – 750 грам – тәам, јәни буғда, арпа, чөрәк вә бу гәбилдән олан әрзаг вермәлидир. Бунлары етмәси мүмкүн олмадығы тәгдирдә исә истәнилән гәдәр фәгирә бир мүдд тәам версин, әҝәр сәдәгә вермәк имканы да јохдурса, истиғфар етмәлидир (Аллаһдан бағышланма диләмәлидир) вә ваҹиб еһтијата әсасән, бу ики һалда (сәдәгә вә истиғфар етдикдә) ҝәләҹәкдә нә заман имкан әлдә едәрсә, кәффарәни јеринә јетирмәли, јахуд јарымчыг јеринә јетирдији тәгдирдә ону тамамламалыдыр.


Мәсәлә 2055. Рамазан оруҹунун ики ајлыг кәффарәсини тутмаг истәјән шәхс бир ај вә бир ҝүнү (бир бүтөв ај вә диҝәр ајын бир ҝүнүнү) ардыҹыл тутмалыдыр вә әҝәр галаныны үрфи үзрлә
 әлагәдар олараг ардыҹыл тутмаса, ејби јохдур. Лакин әҝәр үрфи үзүр олмазса, ваҹиб еһтијата әсасән, ики ајын бүтүн ҝүнләри ардыҹыл тутулмалыдыр.


Мәсәлә 2056. Рамазан оруҹунун ики ајлыг кәффарәсини тутмаг истәјән шәхс бир ај вә бир ҝүн арасында ҝүнләрдән биринин Гурбан бајрамына (һәмин ҝүн оруҹ тутмаг һарамдыр) тәсадүф едәҹәјини, јахуд бу ҝүнләр тамамланмадан рамазан ајынын (бу ајын өз оруҹу ваҹибдир) башлајаҹағыны билдији вахт кәффарә оруҹларыны тутмаға башламамалыдыр.


Мәсәлә 2057. Ардыҹыл оруҹ тутмалы олан шәхс әҝәр һәмин ҝүнләр арасында үзүрлү сәбәб олмадан бир ҝүн оруҹ тутмазса, оруҹлары јенидән тутмаға башламалыдыр.


Мәсәлә 2058. Әҝәр инсан ардыҹыл оруҹ тутмалы олдуғу ҝүнләр арасында хәстәлик, һејз, нифас, јахуд ҝетмәјә мәҹбур олдуғу бир сәфәр кими үзүрлү бир һалла гаршылашарса, үзүрлү һал арадан галхдыгдан сонра оруҹлары башдан тутмаға башламасы ваҹиб дејил, үзүрлү һал арадан галхдыгдан сонра дәрһал галан ҝүнләри тутмаға башламалыдыр. Лакин әҝәр үзүрлү һалы инсан өзү јарадарса, мәсәлән, гадын дәрмандан истифадә етмәклә өзүнү һаиз едәрсә, оруҹлары икинҹи дәфә башдан тутмаға башламалыдыр.


Мәсәлә 2059. Бир ҝүнүн кәффарәси үчүн алтмыш јохсула тәам вермәли олан шәхс әҝәр алтмыш јохсул инсан тапа биләрсә, алтмыш ајры јохсула алтмыш (һәрәсинә бир мүдд) тәам вермәк јеринә даһа аз сајда јохсула һәрәсинә бир (мүдд)тәамдан артыг олмагла ҹәми алтмыш тәам верә билмәз. Мәсәлән, отуз нәфәрин һәрәсинә ики мүдд тәам верә вә бунунла кифајәтләнә билмәз. Лакин бир јохсулун аилә үзвләринин һәр бири үчүн (һәрчәнд һәдди-бүлуға чатмајанлар олса белә) она бир мүдд тәам верә биләр вә һәмин јохсул да аилә үзвләринин вәкили, јахуд гәјјуму (әҝәр һәдди-бүлуға чатмамышдырларса) кими буну гәбул едә биләр. Алтмыш јохсул тапа билмәдији, мәсәлән, јалныз отуз јохсул тапдығы тәгдирдә исә һәрәсинә ики мүдд тәам верә биләр. Лакин, ваҹиб еһтијата әсасән, ҝәләҹәкдә нә заман бу мүмкүн оларса, башга отуз јохсулун да һәрәсинә бир мүдд тәам вермәлидир.


Мәсәлә 2060.Инсан оруҹуну һарам шејлә, јахуд һарам ишлә батил едәрсә, истәр шәраб, зина вә мастурбасија кими һәмин шејин өзү батил олсун, истәрсә инсан үчүн тамамилә зәрәрли олан һалал бир гиданын гәбулу вә кишинин һејз һалында олан һәјат јолдашы илә ҹинси әлагәдә олмасы кими һәр һансы бир сәбәблә әлагәдар һарам олсун, 2054-ҹү мәсәләдә изаһ едилән кәффарәләрдән бирини јеринә јетирмәси кафидир. Лакин мүстәһәб еһтијат “ҹәм кәффарәси”ни иҹра етмәсини, јәни бир гул азад етмәсини, ики ај оруҹ тутмасыны вә алтмыш јохсулу дојурмасыны, јахуд онларын һәр биринә бир мүдд (тәгрибән 750 грам) буғда, арпа, чөрәк вә ја бу гәбилдән олан башга бир әрзаг мәһсулу вермәсини, бу кәффарәләрин үчү дә мүмкүн олмадығы тәгдирдә исә мүмкүн оланларыны јеринә јетирмәсини тәләб едир.


Мәсәлә 2061.Оруҹ тутан шәхс бир јаланы уҹа Аллаһа вә Аллаһын елчисинә (с) гәсдән иснад едәрсә, кәффарә тәләб едилмир. Лакин мүстәһәб еһтијата әсасән, кәффарә вермәлидир.


Мәсәлә 2062.Оруҹ тутан шәхс рамазан ајынын бир ҝүнүндә бир нечә дәфә кәффарәјә сәбәб олан ишләр ҝөрәрсә, истәр онлардан бирини бир нечә дәфә тәкрарласын, јәни бир нечә дәфә јесин, ичсин, ҹинси әлагәдә олсун, јахуд мастурбасија етсин, истәрсә дә оруҹу позан бир нечә мүхтәлиф ишләр ҝөрсүн, мәсәлән, гида гәбул етсин, сонра ҹинси әлагәдә олсун, јахуд мастурбасија етсин, онларын һамысы үчүн бир кәффарә кафидир. Һәмчинин, әҝәр инсан рамазан ајынын ваҹиб оруҹуну гәсдән тутмазса, оруҹ тутмаг нијјәти олмазса вә ҝүн әрзиндә бир нечә дәфә оруҹу позан ишләр ҝөрәрсә (һәтта ҹинси әлагә вә мастурбасија олса белә), јенә дә бир кәффарәнин иҹрасы кафидир.


Мәсәлә 2063.Оруҹ тутан киши рамазан ајында оруҹ тутан һәјат јолдашы илә ҹинси әлагәдә оларса, гадыны буна мәҹбур етдији тәгдирдә өз оруҹунун кәффарәси илә јанашы, ваҹиб еһтијата әсасән, арвадыны мәҹбур етдијинә ҝөрә башга бир кәффарә дә вермәлидир. Анҹаг әҝәр гадын өзү разы оларса, онларын һәр биринә бир кәффарә ваҹиб олур.


Мәсәлә 2064.Әҝәр гадын оруҹ тутан јолдашыны ҹинси әлагәдә олмаға мәҹбур едәрсә, ону мәҹбур етдијинә ҝөрә кәффарә вермәси ваҹиб дејил вә бу һалда (мәҹбур едилмә һалы) әринә дә кәффарә ваҹиб дејил.


Мәсәлә 2065. Әҝәр оруҹ тутан киши рамазан ајында өз арвадыны ҹинси әлагәдә олмаға мәҹбур едәрсә вә ҹинси әлагә әснасында гадын буна разы оларса, онларын һәр биринә бир кәффарә ваҹиб олур. Анҹаг мүстәһәб еһтијата әсасән, киши ики, гадын исә бир кәффарә вермәлидир.


Мәсәлә 2066. Әҝәр оруҹ тутан киши мүбарәк рамазан ајында оруҹ тутмуш һәјат јолдашы илә о јухуда икән ҹинси әлагәдә оларса. Она бир кәффарә ваҹиб олур, гадынын оруҹу исә дүзҝүндүр вә она кәффарә ваҹиб дејил.


Мәсәлә 2067. Әҝәр киши өз арвадыны, јахуд гадын өз әрини ҹинси әлагәдән башга оруҹу батил едән башга бир иш ҝөрмәјә, мәсәлән, бир шеј јемәјә вә ја ичмәјә, јахуд мәни ифразедилмәсинә сәбәб олан ојнашмаја мәҹбур едәрсә, онлардан һеч биринә кәффарә ваҹиб дејил.


Мәсәлә 2068.Сәфәр, јахуд хәстәлик сәбәби илә оруҹ тутмајан киши оруҹ тутмуш һәјат јолдашыны ҹинси әлагәдә олмаға мәҹбур едә билмәз. Лакин әҝәр мәҹбур едәрсә, кишијә кәффарә ваҹиб дејил.


Мәсәлә 2069. Гәсдән оруҹуну батил едән шәхс әҝәр зөһр азанындан сонра сәфәрә чыхарса, јахуд зөһрдән өнҹә кәффарәдән гачмаг үчүн сәфәр едәрсә, кәффарә онун үзәриндән ҝөтүрүлмүр, һәтта әҝәр зөһр азанындан өнҹә сәфәрә чыхмалы олса белә, кәффарә вермәк она ваҹибдир.


Мәсәлә 2070. Әҝәр бир шәхс гәсдән оруҹуну батил едәрсә вә сонра онун үчүн һејз, нифас, јахуд хәстәлик кими үзрлү бир һал јаранарса, мүстәһәб еһтијата әсасән, хүсусән, дәрман гәбулу кими васитәләрлә һејз, јахуд хәстә олмасы үчүн зәмин јаратдығы тәгдирдә кәффарә вермәлидир.


Мәсәлә 2071. Әҝәр инсан мәғриб вахтынын чатыб-чатмадығына шәкк едәрсә, ифтар едә билмәз вә мүбарәк рамазан ајында бу һалда ифтар етдији тәгдирдә оруҹу гәзасыны тутмалы олмасы илә јанашы кәффарә илә әлагәдар һөкмләр мөвзусунда изаһ едиләҹәк гајдада кәффарә вермәк дә она ваҹиб олур.


Мәсәлә 2072.Әҝәр оруҹ тутан мәғриб вахтынын чатдығыны сөјләјән вә сөзү шәриәтә ҝөрә мөтәбәр олмајан шәхсин бу мәлуматы әсасында ифтар едәрсә вә сонра һәмин ан мәғриб вахтынын чатмадығыны баша дүшәрсә, јахуд чатыб-чатмадығына шәкк едәрсә, гәза вә кәффарә она ваҹиб олур. Онун сөзүнүн дәлил олдуғуна инандығы тәгдирдә исә јалныз гәза ваҹибдир.


Мәсәлә 2073. Әҝәр инсан рамазан ајынын илк ҝүнү олдуғуна әмин, јахуд архајын оларса вә ја “бәјјинә” үнваны илә ики адил киши буну тәсдиг едәрсә, анҹаг о, гәсдән оруҹуну батил едәрсә вә сонра һәмин ҝүнүн шабан ајынын сонунҹу ҝүнү олдуғу мәлум оларса, кәффарә она ваҹиб дејил.


Мәсәлә 2074.Әҝәр инсан рамазан ајынын сонунҹу ҝүнү, јохса шәввал ајынын илк ҝүнү олдуғуна шәкк едәрсә вә гәсдән оруҹуну позарса, сонра шәввал ајынын илк ҝүнү олдуғу мәлум оларса, кәффарә она ваҹиб дејил.


Икинҹи гисим: Иллик фидјә

Мәсәлә 2075.Әҝәр инсан хәстәлик сәбәби илә рамазан ајынын оруҹуну тутмазса вә хәстәлији нөвбәти илин рамазан ајынадәк давам едәрсә, белә ки, бүтүн ил боју оруҹ тута билмәзсә, тутмадығы оруҹларын гәзасы она ваҹиб дејил. Лакин нөвбәти илин рамазан ајы чатанадәк һәр ҝүн үчүн јохсула бир мүдд (тәгрибән 750 грам) тәам, јәни буғда, арпа, чөрәк вә бу гәбилдән әрзаг мәһсулу вермәлидир. Буна “иллик фидјә” дејилир вә нөвбәти рамазан ајы чатанадәк верилмәси дүзҝүн дејил. Әлбәттә мәсәлән әввәлки рамазандан 30 ҝүн кәффарәси олан шәхс Шабан ајынын он бешиндән башлајараг он беш ҝүнүн кәффарәсини өдәјә биләр. Һәмчинин өһдәсиндә  он ҝүн кәффарәси олан шәхс Шабан ајынын ијирми бешиндән башлајараг беш ҝүнүн кәффарәсини өдәјә биләр.


Гејд етмәк лазымдыр ки, бу һалда вә сонракы мәсәләләрдә гејд едиләҹәк һалларда јохсулу дојурмаг кафи сајылмыр вә бир мүдд тәамы јохсула онун малы олаҹаг шәкилдә вермәлидир.


Мәсәлә 2076. Инсанын хәстәлији бир нечә ил давам едәрсә, сағалдыгдан сонра сонунҹу рамазан ајынын гәзасыны тутмалыдыр, ондан әввәлки илләрин хәстәлик сәбәби илә тута билмәдији оруҹларынын гәзасы исә она ваҹиб дејил. Лакин әввәлки илләрин (рамазан ајларынын) һәр ҝүнү мүгабилиндә јохсула бир мүдд тәам вермәлидир.


Мәсәлә 2077. Әҝәр инсан хәстәликдән башга бир үзрлү сәбәблә әлагәдар олараг оруҹ тутмамышдырса вә үзрлү һалы нөвбәти рамазан ајынадәк давам едәрсә, тутмадығы оруҹларын гәзасыны тутмалы вә ваҹиб еһтијата әсасән. һәр ҝүн мүгабилиндә јохсула бир мүдд тәам вермәлидир.


Мәсәлә 2078.Әҝәр инсан хәстәлик сәбәби илә рамазан ајынын оруҹуну тутмазса, рамазан ајындан сонра сағаларса, лакин нөвбәти рамазан ајынадәк оруҹунун гәзасыны тутмасына имкан вермәјән башга бир үзрлү һал мејдана ҝәләрсә, һәмин үзрлү һал арадан галхдыгдан сонра тутмадығы оруҹларын гәзасыны тутмалы вә ваҹиб еһтијата әсасән, һәр ҝүнүн мүгабилиндә јохсула бир мүдд тәам да вермәлидир. Һәмчинин, әҝәр рамазан ајында хәстәликдән башга бир үзрү оларса, рамазан ајындан сонра һәмин үзрлү һал арадан галхарса, анҹаг хәстәлик сәбәби илә нөвбәти илин рамазан ајынадәк оруҹ тута билмәзсә, тутмадығы оруҹларын гәзасыны тутмалы вә ваҹиб еһтијата әсасән, һәр ҝүнүн мүгабилиндә јохсула бир мүдд тәам да вермәлидир.


Үчүнҹү гисим: Тәхир (ҝеҹикдирмә) кәффарәси

Мәсәлә 2079. Әҝәр инсан рамазан ајында үзрлү сәбәби олмадығы һалда оруҹ тутмазса вә нөвбәти рамазан ајынадәк гәсдән оруҹун гәзасыны да тутмазса, һәмин оруҹун гәзасыны тутмалы вә ваҹиб еһтијата әсасән, һәр ҝүнүн мүгабилиндә јохсула бир мүдд тәам да вермәлидир. Гејд етмәк лазымдыр ки, сөзүҝедән шәхс рамазан ајынын оруҹуну гәсдән тутмадығына ҝөрә 2044-ҹү мәсәләдә гејд едилмиш һалларда гәсдән оруҹу позма кәффарәсини дә јеринә јетирмәлидир.


Мәсәлә 2080. Әҝәр инсан рамазан ајында үзүрлү бир сәбәблә оруҹ тутмазса вә рамазан ајындан сонра үзүрлү һалы арадан галхарса, анҹаг нөвбәти рамазан ајынадәк гәсдән оруҹун гәзасыны тутмазса, һәмин оруҹун гәзасыны тутмалы вә һәр ҝүнүн мүгабилиндә јохсула бир мүдд тәам да вермәлидир.


Мәсәлә 2081. Әҝәр инсан рамазан ајында үзүрлү бир сәбәблә оруҹ тутмазса вә рамазан ајындан сонра үзүрлү һалы арадан галхарса, анҹаг нөвбәти рамазан ајынадәк гәсдән, јахуд сәһләнкарлыгдан вахт дараланадәк оруҹун гәзасыны тутмазса вә вахт даралдыгда јенә онун үчүн үзрлү һал јаранарса, үзрлү һал арадан галхдыгдан сонра гәза оруҹуну тутмалы вә һәр ҝүнүн мүгабилиндә јохсула бир мүдд тәам да вермәлидир.


Мәсәлә 2082.Әҝәр инсан рамазан ајында үзрлү бир сәбәблә оруҹ тутмазса, рамазан ајындан сонра үзрлү һалы арадан галхарса вә үзрлү һалы арадан галхдыгдан сонра оруҹларынын гәзасыны тутмаг гәрарына ҝәләрсә, анҹаг гәза оруҹларыны тутмамыш,вахта (нөвбәти рамазан ајына) аз галмыш икән башга бир үзүрлү һал мејдана ҝәләрсә, һәмин үзүрлү һал арадан галхдыгдан сонра гәза оруҹларыны тутмалы вә ваҹиб еһтијата әсасән, һәтта јени үзрлү һал мејдана ҝәләнәдәк оруҹун гәзасыны тутмағы тәхирә салмаг үчүн “үрфи үзр”ү
 олса белә, һәр ҝүнүн мүгбилиндә јохсула бир мүдд тәам вермәлидир.


Дөрдүнҹү гисим: Ҝүндәлик фидјә

Мәсәлә 2083.Дөрд категоријаја аид инсанлара бу фәсилдә гејд едиләҹәк шәрһлә оруҹ тутмаг ваҹиб дејил вә бу һаллардан бәзиләриндә онлар кәффарә (ҝүндәлик фидјә) вермәлидирләр.
 Бунунла әлагәдар һөкмләр гаршыдакы мәсәләләрдә гејд едиләҹәкдир.


Биринҹи категорија

Мәсәлә 2084.Гоҹалыг сәбәби илә оруҹ тута билмәјән, јахуд оруҹ тутмагда һәддән зијадә чәтинлик чәкән јашлы киши вә гадынлар икинҹи һалда (һәддән зијадә чәтинлик чәкдикләри тәгдирдә) һәр ҝүн мүгабилиндә јохсула бир мүдд тәам (тәгрибән 750 грам), јәни буғда, арпа, чөрәк вә ја бу гәбилдән олан башга бир әрзаг мәһсулу вермәлидир. Буна фидјә дејилир. Бу һалда, еләҹә дә сонракы мәсәләләрдә гејд едиләҹәк диҝәр һалларда јохсулу дојурмаг кафи дејил, бир мүдд тәамы јохсулун малы олмасы үнваны илә она вермәк лазымдыр.


Мәсәлә 2085. Гоҹалыг сәбәби илә оруҹ тутмајан шәхс рамазан ајындан сонра оруҹ тутмаға гадир олдуғу тәгдирдә мүстәһәб еһтијата әсасән. тутмадығы оруҹларын гәзасыны тутмалыдыр.


Икинҹи категорија

Мәсәлә 2086.Инсан һәр һансы бир хәстәлик (әләш хәстәлији кими) сәбәби илә һәддән зијадә сусузлуг һисс едирсә вә сусузлуға дөзә билмирсә, јахуд сусузлуг онун үчүн һәддән зијадә чәтинлик төрәдирсә, оруҹ она ваҹиб дејил, анҹаг икинҹи һалда (һәддән зијадә чәтинлик чәкдикләри тәгдирдә) һәр ҝүн мүгабилиндә јохсула бир мүдд тәам (тәгрибән 750 грам), јәни буғда, арпа, чөрәк вә ја бу гәбилдән олан башга бир әрзаг мәһсулу вермәлидир. Сөзүҝедән инсан даһа сонра оруҹ тутмаға гадир олдуғу тәгдирдә гәза оруҹу тутмасы ваҹиб дејил. Гејд етмәк лазымдыр ки, бу һөкм јалныз әләш хәстәлијинә аид дејил, она бәнзәјән вә инсанда ҝүҹлү сусузлуг һисси (полидипсија симптому) илә мүшајиәт олунан истәнилән хәстәлијә шамилдир.


Үчүнҹү категорија

Мәсәлә 2087.Доғум вахты јахынлашан вә оруҹ тутмасы өзү, јахуд көрпәси үчүн зәрәрли олан гадынын оруҹ тутмасы ваҹиб дејил, һәтта һарам зәрәр (ҹана гәсд) һалларында
оруҹ тутмамалыдыр вә һәр ҝүн мүгабилиндә бир јохсула бир мүдд тәам вермәлидир. Һәр ики һалда тутмадығы оруҹларын даһа сонра гәзасыны тутмалыдыр вә о, һамиләлик сәбәби илә оруҹун гәзасыны тутмагдан азад едилмир.


Гејд етмәк лазымдыр ки, бу һөкм (мүдд тәам вермәк) доғум вахты јахын олан, мәсәлән, һамиләлијин доггузунҹу ајына ҝирән гадына аиддир вә доғум вахты јахын олмајан һамилә гадына шамил олмур.


Дөрдүнҹү  категорија

Мәсәлә 2088.Әмиздирән вә сүдү аз олан гадын, истәр ушағын доғма анасы, јахуд дајәси олсун, истәрсә тәмәннасыз сүд версин, оруҹ онун өзү, јахуд сүд вердији көрпә үчүн зәрәрли олдуғу тәгдирдә оруҹ тутмасы ваҹиб дејил, һәтта һарам зәрәр(ҹана гәсд) һалларында оруҹ тутмамалыдыр вә һәр ҝүн мүгабилиндә бир јохсула бир мүдд тәам вермәлидир. Һәр ики һалда тутмадығы оруҹларын даһа сонра гәзасыны тутмалыдыр вә о, сүдвермә сәбәби илә оруҹун гәзасыны тутмагдан азад едилмир.


Гејд етмәк лазымдыр ки, ваҹиб еһтијата әсасән, бу һөкм ушағын әмиздирилмәси үчүн башга бир јол олмадығы һаллара аиддир. Анҹаг әҝәр ушаға сүд вермәк үчүн башга бир јол вардырса, мәсәлән, ушаға бир нечә гадынын бирликдә сүд вермәси, јахуд гуру сүд кими гида әвәзедиҹиләриндән истифадә етмәк мүмкүндүрсә, ваҹиб еһтијата әсасән, белә гадынын оруҹ тутмамасы ҹаиз дејил.


Оруҹун кәффарәси илә әлагәдар һөкмләр

Мәсәлә 2089.Тәхир кәффарәси, јахуд фидјә үнваны илә һәр ҝүн мүгабилиндә јохсула бир мүдд тәам вермәли олан шәхс бир нечә ҝүнүн кәффарә, јахуд фидјәсини бир јохсула верә биләр.


Мәсәлә 2090.Әҝәр инсан рамазан ајынын оруҹунун гәзасыны бир нечә ил тәхирә саларса, гәза оруҹуну тутмалы вә биринҹи ил тутмајараг ҝеҹикдирдијинә ҝөрә һәр ҝүн мүгабилиндә јохсула бир мүдд тәам вермәлидир, лакин сонракы илләрдә ҝеҹикдирдијинә ҝөрә она һеч бир шеј ваҹиб олмур.


Мәсәлә 2091.Инсан оруҹун кәффарәләринин иҹрасында сәһләнкарлыг етмәмәлидир, лакин дәрһал иҹра етмәси дә ваҹиб дејил.


Мәсәлә 2092. Кәффарә, јахуд фидјә инсана ваҹиб оларса вә инсан ону бир нечә ил јеринә јетирмәзсә, үзәринә һеч бир шеј әлавә едилмир.


Мәсәлә 2093. Әҝәр инсан мүәјјән бир ҝүндә оруҹ тутмағы нәзир едәрсә, һәмин ҝүн гәсдән оруҹуну батил етдији тәгдирдә кәффарә вермәлидир вә бу кәффарә “Нәзирлә әлагәдар һөкмләр” вә “Кәффарәләрлә әлагәдар һөкмләр” фәсилләриндә изаһ едиләҹәкдир.

Атанын рамазан оруҹунун (лазым еһтијата әсасән, бөјүк оғула ваҹиб олан) гәзасы илә әлагәдар һөкмләр

Мәсәлә 2094.Атанын вәфатындан сонра бөјүк оғул, лазым еһтијата әсасән, “Атанын гәза намазы” фәслиндә изаһ едилән шәртләр әсасында онун рамазан ајында тутмадығы оруҹунун гәзасыны тутмалыдыр. О, һәр ҝүн мүгабилиндә јохсула бир мүдд (тәгрибән 750 грам) тәам да верә биләр. Бу һалда атасынын оруҹларынын гәзасыны тутмасы ваҹиб дејил. Лакин әҝәр вәфат етмиш шәхс оруҹлары үчүн әҹир тутулмасыны вәсијјәт етмишдирсә, тәам вермәк кафи дејил вә бу һалда онун малынын үчдә бири һесабына гәза оруҹларынын тутулмасы үчүн әҹир тутулмалыдыр.


Мәсәлә 2095. Әҝәр ата рамазан оруҹундан башга нәзир оруҹу кими башга бир ваҹиб оруҹу да тутмамышдырса, јахуд әҹир олараг тутмалы олдуғу оруҹу тутмамышдырса, һәмин оруҹун гәзасыны тутмаг бөјүк оғула ваҹиб дејил.


Мәсәлә 2096.Ананын вәфатындан сонра бөјүк оғул, мүстәһәб еһтијата әсасән, “Атанын гәза намазы” фәслиндә изаһ едилән шәртләр әсасында онун рамазан ајында тутмадығы оруҹунун гәзасыны тутмалыдыр. Һәмчинин, һәр ҝүн мүгабилиндә јохсула бир мүдд (тәгрибән 750 грам) тәам вермәси дә кафидир. Лакин әҝәр вәфат етмиш шәхс оруҹлары үчүн әҹир тутулмасыны вәсијјәт етмишдирсә, тәам вермәк кафи дејил вә бу һалда ананын малынын үчдә бири һесабына гәза оруҹларынын тутулмасы үчүн бир шәхси әҹир тутмаг лазымдыр.

Мүсафирин оруҹу илә әлагәдар һөкмләр

Мәсәлә 2097. Дөрдрәкәтли намазлары сәфәрдә ики рүкәт гылмалы олан мүсафир нә ваҹиб, нә дә мүстәһәб оруҹ тутмамалыдыр. Бу һөкмдә ашағыдакы һаллар истисна тәшкил едир:

a) Тәмәттө һәҹҹиндә ваҹиб олан гурбанлыг ајинини иҹра етмәјә гадир олмајан шәхс. Бу шәхсин гурбан кәсмәк јеринә он ҝүн оруҹ тутмасы ваҹибдир. Бу он ҝүнүн илк үч ҝүнүнү һәрчәнд мүсафир олса белә, һәмин һәҹҹ сәфәриндә, галан једди ҝүнүнү исә вәтәнинә гајытдыгдан сонра тутмалыдыр. Бунунла бағлы һөкмләр “Мәнасек-е һәҹҹ” (Һәҹҹ ајинләри) рисаләсиндә изаһ едилмишдир.

b) Тәмәттө һәҹҹи ајинләрини иҹра едәркән Әрәфатда дајандыгда Ҝүнүн батмасындан сонра Әрәфат чөлүнү тәрк едән вә Әрәфата гајытмајан шәхс.Бу шәхс бир дәвә кәффарә вермәлидир вә әҝәр бу кәффарәни иҹра етмәк имканына малик дејилсә, он сәккиз ҝүн оруҹ тутмалыдыр. Бу он сәккиз ҝүнү елә сәфәр һалында Мәккәдә икән, јахуд гајыдаркән јолда вә ја вәтәнинә гајытдыгдан сонра тута биләр. Бунунла бағлы һөкмләр “Мәнасек-е һәҹҹ” (Һәҹҹ ајинләри) рисаләсиндә изаһ едилмишдир.

c) Мүәјјән бир ҝүнүн мүстәһәб оруҹуну сәфәрдә тутмағы, јахуд сәфәрдә олуб-олмамасындан асылы олмајараг тутмағы нәзир едән шәхс. Бунунла әлагәдар һөкмләр мүстәһәб оруҹла әлагәдар һөкмләр мөвзусунда изаһ едиләҹәкдир.

d) Һәр һансы бир диләјинин ҝерчәкләшмәси үчүн Мәдинә шәһәриндә үч ҝүн оруҹ тутмаг истәјән шәхс. Бунунла әлагәдар һөкмләр мүстәһәб оруҹла әлагәдар һөкмләр мөвзусунда изаһ едиләҹәкдир.

Мәсәлә 2098.Намазыны бүтөв гылан мүсафир, мәсәлән, иши сәфәр етмәк олан, јахуд сәфәри ҝүнаһ сәфәр олан шәхс сәфәрдә оруҹ тута биләр, һәтта мүбарәк рамазан ајынын оруҹу кими вахты мүәјјән олан ваҹиб оруҹлары сәфәрдә мүтләг тутмалыдыр.


Мәсәлә 2099.Рамазан ајында сәфәрә чыхмаг олар. Лакин оруҹдан гачмаг үчүн истәр рамазан ајынын 23-дән өнҹә, истәрсә сонра сәфәрә чыхмаг мәкруһдур. Һәмчинин, үмумијјәтлә, һәҹҹ, үмрә, јахуд башга бир зәрури сәбәблә әлагәдар олдуғу һаллар истисна олмагла, рамазан ајында сәфәрә чыхмаг мәкруһдур.


Мәсәлә 2100.Инсана рамазан ајынын оруҹундан башга бир оруҹ ваҹиб оларса, әҹир тутулма, јахуд бу гәбилдән олан сәбәблә ваҹиб олдуғу, јахуд етикаф ҝүнләринин үчүнҹү ҝүнү олдуғу тәгдирдә һәмин ҝүн сәфәрә чыха билмәз вә әҝәр сәфәрдәдирсә, мүмкүн олдуғу тәгдирдә олдуғу јердә он ҝүн галмағы гәрара алмалы вә һәмин ҝүн оруҹ тутмалыдыр. Нәзир әсасында инсана ваҹиб олан мүстәһәб оруҹла бағлы һөкм исә мүстәһәб оруҹла әлагәдар һөкмләр мөвзусунда гејд едиләҹәкдир.


Мәсәлә 2101.Мәсәләни билмәдијинә ҝөрә сәфәрдә оруҹ (ваҹиб, јахуд мүстәһәб оруҹ) тутан вә ҝүн әрзиндә бу мәсәләни баша дүшән шәхсин оруҹу батилдир. Әҝәр мәсәләни мәғрибдән сонра баша дүшәрсә, тутдуғу оруҹ дүзҝүндүр. Бу хүсусда инсанын мүсафирин оруҹ тутмасынын шәриәтә ујғун олмамасы мәсәләсинин әсасыны билмәмәси илә бу мәсәләнин әсасыны билмәси, лакин мүсафир үчүн һөкмләрин бәзи тәфәррүатларыны билмәдијинә ҝөрә сәфәрдә оруҹ тутмасы арасында фәрг јохдур.


Мәсәлә 2102.Сәфәрдә оруҹ тутмағын шәри
 олмадығыны билән шәхс бу мәсәлә илә бағлы һөкмү өз вәзијјәтинә тәтбиг етмәкдә сәһвә јол вермәси
 сәбәби илә өзүнү мүсафир һесаб етмәјәрәк оруҹ тутарса вә сәһвини мәғрибдән сонра баш дүшәрсә, оруҹу дүзҝүндүр. Мәсәлән, ҝетдији мүәјјән бир јерәдәк мәсафәнин сәккиз фәрсәхдән аз олдуғуну дүшүнәрәк оруҹ тутан вә мәғрибдән сонра сөзүҝедән мәсафәнин сәккиз фәрсәх, јахуд даһа узун олдуғуну баша дүшән шәхсин оруҹу дүзҝүндүр. Анҹаг ҝүн әрзиндә баша дүшдүјү тәгдирдә оруҹу батилдир.


Мәсәлә 2103.Инсан мүсафир олдуғуну унударса, јахуд оруҹ тутмағын мүсафир үчүн батил бир иш олдуғуну унударса вә сәфәрдә оруҹ тутарса, ваҹиб еһтијата әсасән, һәтта мәғрибдән сонра баша дүшдүјү тәгдирдә белә оруҹу батилдир.


Мәсәлә 2104. Оруҹ тутан шәхс зөһр азанындан сонра сәфәрә чыхарса, ваҹиб еһтијата әсасән, хүсусән, ҝеҹәдән сәфәрә чыхмаг нијјәти олдуғу тәгдирдә оруҹуну баша чатдырмалыдыр вә әҝәр бу ваҹиб еһтијатын тәләбинә риајәт едәрәк оруҹуну сонадәк тутарса, гәзасына ҝәрәк јохдур.


Мәсәлә 2105. Оруҹ тутан шәхс зөһр азанындан өнҹә сәфәрә чыхарса, ваҹиб еһтијата әсасән, хүсусән, ҝеҹәдән сәфәрә чыхмаг нијјәти олдуғу тәгдирдә һәмин ҝүн оруҹ тута билмәз. Лакин тәрәххүс һәддинә чатмадан оруҹу батил едән бир иш ҝөрмәмәлидир. Әкс тәгдирдә 2044-ҹү мәсәләдә изаһ едилән гајдада кәффарә вермәси ваҹиб олур.


Мәсәлә 2106. Мүсафир рамазан ајында зөһр азанындан өнҹә вәтәнинә, јахуд он ҝүн галмаг истәдији бир јерә чатарса, оруҹу позан бир иш ҝөрмәдији тәгдирдә, ваҹиб еһтијата әсасән, һәмин ҝүн оруҹ тутмалыдыр вә бу һалда оруҹун гәзасы јохдур. Анҹаг әҝәр оруҹу позан бир иш ҝөрмүшдүрсә, һәмин ҝүнүн оруҹу она ваҹиб дејил вә даһа сонра онун гәзасыны тутмалыдыр.

Мәсәлә 2107.Мүсафир рамазан ајында зөһр азанындан сонра вәтәнинә, јахуд он ҝүн галмаг истәдији бир јерә чатарса, сәфәр әснасында оруҹу позан ишләрдән бирини ҝөрдүјү тәгдирдә оруҹу батилдир вә һәмин ҝүнүн гәзасыны тутмалыдыр, оруҹу позан бир иш ҝөрмәдији тәгдирдә дә һәмин ҝүнүн оруҹу она ваҹиб дејил, һәтта ваҹиб еһтијата әсасән, оруҹу батилдир. Истәнилән һалда сонрадан һәмин ҝүнүн оруҹунун гәзасыны тутмалыдыр.


Мәсәлә 2108. Сәфәрин зөһр азанындан өнҹә, јахуд сонра башламасында мејар тәрәххүс һәддини кечмәк дејил, шәһәрин өзүндән чыхмагдыр. Буна әсасән, зөһр азанындан өнҹә вәтәниндән чыхан, анҹаг вәтәнинин тәрәххүс һәддини зөһр азанындан сонра кечән шәхсә оруҹ хүсусунда зөһрдән өнҹә сәфәрә чыхан мүсафирә даир һөкм шамил олунур. Һәмчинин, вәтәнә гајыдышда да мејар шәһәрин өзүнә чатмагдыр. Буна әсасән, әҝәр инсан зөһрдән өнҹә вәтәнинә јахынлашарса, шәһәрин уҹгарындакы евләр ҝөрүнәрсә, анҹаг шәһәринә зөһр азанындан сонра дахил оларса, оруҹ хүсусунда она зөһр азанындан сонра вәтәнинә чатан мүсафирә даир һөкм шамил олунур.

Мүстәһәб оруҹла әлагәдар хүсуси һөкмләр

Мәсәлә 2109. Оруҹу батил едән бир иш ҝөрмәјән шәхс ҝүнүн истәнилән вахты мүстәһәб оруҹ тутмаг нијјәти едәрсә, һәрчәнд мәғрибә аз галмыш олса белә, оруҹу дүзҝүндүр. Әлбәттә, әҝәр инсан Ҝүнәшин батдығыны билирсә, јахуд буна архајындырса вә гүрубла мәғриб арасындакы вахт әрзиндә мүстәһәб оруҹ тутмаг нијјәти етмәк истәјирсә, ваҹиб еһтијата әсасән, оруҹу доғру һесаб едилмир.


Мәсәлә 2110.Мүстәһәб оруҹда әҝәр инсан оруҹ олмамаг гәрарына ҝәләрсә, ја оруҹ олуб-олмамагда тәрәддүд едәрсә, ја оруҹу батил едән бир иш ҝөрмәк гәрарына ҝәләрсә, ја да белә бир иш ҝөрүб-ҝөрмәмәкдә тәрәддүд едәрсә, һәмин иши ҝөрмәдији вә гүрубдан (ҝүнбатандан) өнҹә, истәр зөһрдән әввәл, истәрсә сонра јенидән оруҹ нијјәти етдији тәгдирдә оруҹу доғрудур.


Мәсәлә 2111. Әҝәр бир шәхс мүстәһәб оруҹ тутарса, ону сона чатдырмасы ваҹиб дејил. Һәтта әҝәр мөмин гардашы ону јемәјә дәвәт едәрсә, мүстәһәбдир ки, онун дәвәтини гәбул етсин вә ҝүндүз, һәрчәнд зөһрдән сонра олса белә, оруҹуну ачсын. Бу мүстәһәблик һөкмү јалныз мүстәһәб оруҹа аиддир вә гәза оруҹуна шамил едилмир.


Мәсәлә 2112.Мүсафир сәфәрдә мүстәһәб оруҹ тута билмәз. Јалныз Мәдинә шәһәриндә һаҹәт диләмәк үчүн үч ҝүн мүстәһәб оруҹ тута биләр вә ваҹиб еһтијата әсасән, бу үч ҝүн чәршәнбә, ҹүмә ахшамы вә ҹүмә ҝүнләри олмалыдыр.


Мәсәлә 2113.Инсан бир ҝүн (истәр мүәјјән бир ҝүн олсун, истәрсә һәр һансы бир ҝүн) мүстәһәб оруҹ тутмағы нәзир едәрсә, ону намазын мүхтәсәр гылындығы бир сәфәрдә икән тута билмәз. Јалныз оруҹ нәзиринин мүәјјән бир ҝүн үчүн едилмәси вә инсанын нәзир нијјәтиндә оруҹу мәһз сәфәрдә тутмағы, јахуд мүсафир олуб-олмамасындан асылы олмајараг мәһз һәмин ҝүн тутмағы нәзәриндә тутмасы истиснадыр.


Мәсәлә 2114. Инсан мүәјјән бир ҝүндә вәтәниндә, јахуд он ҝүн галмаг нијјәтиндә олдуғу бир јердә оруҹ тутмағы нәзир едәрсә, јахуд нәзири сәфәр һалында оруҹ тутмаға шамил дејилсә, һәмин ҝүн өз ихтијары илә шәри мәсафә һүдудларындан кәнара сәфәр едә вә нәзирлә өзүнә ваҹиб етдији мүстәһәб оруҹу тутмаја биләр. Сәфәрдә олдуғу тәгдирдә он ҝүн галмаг гәрарына ҝәлмәсинә вә оруҹ тутмасына да ҝәрәк јохдур. Һәрчәнд, мүстәһәб еһтијата әсасән, мәҹбур олмадыгҹа сәфәр етмәмәли, сәфәрдә олдуғу тәгдирдә исә он ҝүн галмаг гәрарына ҝәлмәлидир.


Мәсәлә 2115.Инсан мүәјјән бир ҝүндә мүстәһәб оруҹ тутаҹағына даир дүзҝүн нәзир етдији һалларда һәмин ҝүн оруҹ тутмалыдыр. Гәсдән һәмин ҝүн оруҹ тутмадығы тәгдирдә ҝүнаһкардыр, даһа сонра һәмин ҝүнүн оруҹунун гәзасыны тутмалыдыр вә бундан әлавә, “Нәзир” фәслиндә изаһ едиләҹәк гајдада нәзири позма кәффарәси вермәси дә ваҹибдир. Нәзир едилмиш оруҹу шәри мәсафә һүдудларындан кәнара сәфәр етмәк, хәстәлик, һејз, јахуд нифас кими шәриәтдә үзрлү сајылан сәбәбләрә ҝөрә тутмадығы тәгдирдә исә даһа сонра онун гәзасыны тутмалыдыр, лакин кәффарә тәләб едилмир.


Мәсәлә 2116.Инсан әһд, јахуд андын дүзҝүн олмасы үчүн тәләб олунан шәртләрә риајәт етмәклә мүәјјән бир ҝүндә мүстәһәб оруҹ тутаҹағына даир уҹа Аллаһа әһд едәрсә, јахуд анд ичәрсә вә бунунла мүстәһәб оруҹу өзүнә ваҹиб едәрсә, һәмин ҝүн оруҹ тутмалыдыр. Гәсдән тутмадығы тәгдирдә ҝүнаһкардыр вә гаршыда изаһ едиләҹәк әһди, јахуд анды позма кәффарәси вермәси ваҹибдир. Лакин һәмин ҝүнүн оруҹунун гәзасыны тутмасы ваҹиб дејил.


Мәсәлә 2117.Рамазан ајынын гәзасыны тутмалы олан шәхс мүстәһәб оруҹ тута билмәз вә әҝәр буну унудараг мүстәһәб оруҹ тутарса, зөһр азанындан өнҹә хатырладығы тәгдирдә мүстәһәб оруҹу позулур вә гәза оруҹу нијјәти едә биләр, зөһр азанындан сонра хатырладығы тәгдирдә онун мүстәһәб оруҹу, ваҹиб еһтијата әсасән, батилдир, мәғрибдән сонра хатырладығы тәгдирдә исә мүстәһәб оруҹу дүзҝүндүр.


Мәсәлә 2118. Рамазан ајынын гәзасындан башга бир гәза оруҹу (мүәјјән бир ҝүндә тутмалы олуб тутмадығы нәзир оруҹунун гәзасы кими) тутмалы олан шәхс мүстәһәб оруҹ тута биләр.


Мәсәлә 2119. Кәффарә оруҹу тутмалы олан шәхс мүстәһәб оруҹ тута биләр. Һәмчинин, дүнјасыны дәјишмиш бир инсанын ваҹиб оруҹуну тутмаг үчүн әҹир едилмиш шәхс мүстәһәб оруҹ тутарса, ејби јохдур. Һабелә, өзүнүн гәза, јахуд кәффарә оруҹу олан шәхс дүнјадан көчмүш шәхс үчүн өдәниш мүгабилиндә, јахуд өдәнишсиз олараг оруҹ тута биләр.


Мәсәлә 2120.Рамазан ајынын гәза оруҹуну тутмалы олан вә мүстәһәб оруҹ нәзири етмәк истәјән шәхс нәзир оруҹунун ҝүнүнү тәјин етмәдији, јахуд ону тутмаздан габаг гәза оруҹуну тутмаг үчүн кифајәт гәдәр фүрсәт вә имкан олдуғу һалда нәзир оруҹунун ҝүнүнү тәјин етдији тәгдирдә нәзири доғрудур. Лакин һәр ики һалда нәзир оруҹуну гәза оруҹундан өнҹә тутмасы дүзҝүн дејил. Анҹаг әҝәр мүәјјән бир ҝүндә оруҹ тутмағы нәзир едәрсә вә гәза оруҹуну нәзир оруҹундан өнҹә тутмаг үчүн фүрсәт вә имкан олмазса, нәзири батилдир.

Оруҹун нөвләри

Мәсәлә 2121.Оруҹ дөрд гисимдир: а) ваҹиб оруҹ; б) мүстәһәб оруҹ; ҹ) һарам оруҹ; ч) мәкруһ оруҹ.


Ваҹиб оруҹлар бир нечә гисимдир. О ҹүмләдән:

1. Мүбарәк рамазан ајынын оруҹу;

2. Гәза оруҹу;

3. Кәффарә оруҹу;

4. Нәзир, әһд, јахуд анд сәбәби илә ваҹиб олан оруҹ;

5. Әҹир тутулма, јахуд әгд чәрчивәсиндә шәрт сәбәби илә ваҹиб олан оруҹ;

6. Тәмәттө һәҹҹинин гурбанлығынын әвәзинә тутулан оруҹ (2097-ҹи мәсәләдә изаһ едилмишдир);

7. Етикафын үчүнҹү ҝүнүнүн оруҹу.


Мүстәһәб оруҹлар

Мәсәлә 2122.Гаршыда гејд едиләҹәк һарам вә мәкруһ ҝүнләр истисна олмагла илин бүтүн ҝүнләриндә оруҹ тутмаг мүстәһәбдир. Бәзи ҝүнләрдә оруҹ тутмаг даһа чох төвсијә едилмишдир. О ҹүмләдән:

1. Һәр ајын илк вә сон ҹүмә ахшамы ҝүнү вә ајын 10-дан сонракы илк чәршәнбә ҝүнү. Ким бу ҝүнләрдә оруҹ тутмазса, гәзасыны тутмасы мүстәһәбдир. Үмумијјәтлә, оруҹ тута билмәдији тәгдирдә исә мүстәһәбдир ки, һәр ҝүн мүгабилиндә јохсула бир мүдд (тәгрибән 750 грам) тәам, јәни буғда, арпа, чөрәк вә ја бу гәбилдән олан әрзаг пајы, јахуд 12,6 нохуд сиккәли
ҝүмүш (бир дирһәм) версин.

2. Һәр ајын 13, 14 вә 15-ҹи ҝүнләри.

3. Рәҹәб вә шабан ајларынын бүтүн ҝүнләри, јахуд бир һиссәси вә јаһеч олмазса, бир ҝүнү.

4. Новруз бајрамы ҝүнү.

5. Шәввал ајынын 4-9-ҹу ҝүнләри.

6. Зүл-гәдә ајынын 25 вә 29-ҹу ҝүнләри.

7. Мәкруһ оруҹ мөвзусунда гејд едиләҹәк һал истисна олмагла зүл-һиҹҹә ајынын 1-9-ҹу ҝүнләри.

8. Мүбарәк Гәдир бајрамы ҝүнү (18 зүл-һиҹҹә).

9. Мүбаһилә ҝүнү (24 зүл-һиҹҹә).

10.  Мәһәррәм ајынын 1, 3 вә 7-ҹи ҝүнләри.

11.  Севимли Пејғәмбәримизин (с) мүбарәк мөвлуд ҝүнү (17 рәбиүл-әввәл).

12. Ҹүмадәл-ула (ҹәмадијәл-әввәл) ајынын 15-ҹи ҝүнү.

13. Аллаһын Елчисинин (с) мәбәси (пејғәмбәр сечилдији) ҝүнү (27 рәҹәб).


Һарам оруҹлар

Мәсәлә 2123. Һарам оруҹларын әксәријјәти ашағыдакылардан ибарәтдир:

1. Фитр вә гурбан бајрамы ҝүнләриндә оруҹ тутмаг.

2. Инсанын шабан ајынын сон ҝүнү, јохса рамазан ајынын илк ҝүнү олдуғуну билмәдији ҝүндә мүбарәк рамазан ајынын илк ҝүнү нијјәти илә оруҹ тутмасы.

3. Вүсал оруҹу. Мәсәлән, инсанын сүбһ азанындан ертәси ҝүнүн сәһәринәдәк бир сутка оруҹ нијјәти илә оруҹу батил едән ишләрдән чәкинмәси, јахуд арада ифтар етмәмәклә ики сутка оруҹ тутмасы. Лакин әҝәр инсан ифтар етмәји оруҹ нијјәти олмадан сонракы ҝеҹәнин сүбһүнә, јахуд икинҹи ҝеҹәјәдәк тәхирә саларса, ејби јохдур. Һәрчәнд, мүстәһәб еһтијата әсасән, оруҹ нијјәти олмадан да ифтар етмәји сүбһәдәк тәхирә салмамалыдыр.

4. Гадынын һәјат јолдашынын онунла ҹинси еһтијаҹларыны өдәмәк һүгугуну поздуғу тәгдирдә мүстәһәб оруҹ тутмасы, һәмчинин, вахты тәјин едилмәјән ваҹиб оруҹ, о ҹүмләдән вахтыны тәјин етмәдији нәзир оруҹу. Сонунҹу һалда (вахты тәјин едилмәмиш ваҹиб оруҹ тутдугда), ваҹиб еһтијата әсасән, оруҹ батилдир вә нәзирин иҹрасы үчүн кафи дејил. Һәмчинин, ваҹиб еһтијата әсасән, әри һәрчәнд онун һүгугларыны позан бир вәзијјәт олмаса белә, гадына мүстәһәб, јахуд вахты тәјин едилмәмиш бир ваҹиб оруҹ тутмағы гадаған едәрсә, гадынын оруҹу һарам оруҹдур. Мүстәһәб еһтијата әсасән, гадын әринин иҹазәси олмадан мүстәһәб оруҹ тутмамалыдыр.

5. Өвладын мүстәһәб оруҹу валидејнләринин әзијјәтә дүшмәсинә сәбәб олар вә бу нараһатчылыг валидејнин өвлада гаршы гајғысындан гајнагланырса, һарамдыр. Әҝәр өвлад атасынын, јахуд анасынын иҹазәси олмадан мүстәһәб оруҹ тутарса вә ҝүн әрзиндә атасы, јахуд анасы она оруҹ тутмағы гадаған едәрсә, өвладын онлара гаршы чыхмасы онларын нараһатлығына сәбәб олаҹагса вә бу нараһатлыг гајғыкешликдән гајнагланырса, онлара гаршы чыхмаг һарамдыр вә өвлад оруҹуну ачмалыдыр.

6. Инсан үчүн зәрәрли олан вә зәрәри өлүм, јахуд ҹана гәсд, мәсәлән, һәр һансы бир үзвүн итирилмәси илә нәтиҹәләнҹәк гәдәр ҹидди олан оруҹ.


Гејд етмәк лазымдыр ки, даһа өнҹә дә гејд едилдији кими әҝәр инсан оруҹун онун үчүн адәтән дөзүлмәз олан ҹидди бир зәрәри олдуғуна әминдирсә, јахуд архајындырса вә ја буна даир мәнтигли еһтималы вардырса, оруҹу доғру дејил вә әҝәр бу зәрәр өлүм, јахуд ҹана гәсд, мәсәлән, һәр һансы бир үзвүн итирилмәси илә нәтиҹәләнә биләрсә, оруҹ һарамдыр.


Садалананларла јанашы башга китабларда тәфсилаты илә изаһ едилән бир сыра диҝәр һарам оруҹлар да вардыр.


Мәкруһ оруҹлар

Мәсәлә 2124.Мәкруһ оруҹларын бәзиләри бунлардыр:

1. Инсанын әрәфә, јохса гурбан бајрамы ҝүнү олмасына шәкк етдији ҝүн тутулан оруҹ.

2. Ынсанын оруҹла әлагәдар сүстлүк сәбәби илә дуаларыны охуја билмәјәҹәји тәгдирдә әрәфә ҝүнү оруҹ тутмасы.

3. Ашура ҝүнү оруҹ тутмаг. Лакин јахшы олар ки, ашура ҝүнү инсан оруҹ нијјәти олмадан әср чағынадәк јемәк вә ичмәкдән чәкинсин.

4. Гонағын ев саһибинин иҹазәси олмадан тутдуғу оруҹ.

Оруҹла әлагәдар бир нечә мәсәлә (мүстәһәб вә мәкруһ ишләр)


Мәсәлә 2125.Бир гисим инсанларын рамазан ајында оруҹ олмаса белә, оруҹу батил едән бир иш ҝөрмәкдән чәкинмәси мүстәһәбдир:

1) Сәфәрдә оруҹу батил едән бир иш ҝөрән вә зөһр азанындан өнҹә вәтәнинә, јахуд он ҝүн галмаг истәдији бир јерә чатан мүсафир.

2) Зөһр азанындан сонра вәтәнинә, јахуд он ҝүн галмаг истәдији јерә чатан мүсафир.

3) Зөһр азанындан сонра сағалан хәстә, һәмчинин, зөһр азанындан өнҹә сағалан вә оруҹу батил едән бир иш ҝөрән хәстә. Анҹаг әҝәр зөһр азанындан өнҹә сағаларса вә оруҹу батил едән бир иш ҝөрмәзсә, ваҹиб еһтијата әсасән, оруҹ тутмалыдыр.

4) Ҝүн әрзиндә һејз, јахуд нифасдан пакланан гадын.

5) Мүсәлман олан вә даһа өнҹә (һәмин ҝүн) оруҹу батил едән бир иш ҝөрән кафир.


Мәсәлә 2126. Оруҹ тутмамагда үзрлү сајылан мүсафир вә мүсафир олмајан шәхсин рамазан ајында ҝүндүз ҹинси әлагәдә олмасы вә дојанадәк јејиб-ичмәси мәкруһдур.


Мәсәлә 2127. Оруҹ тутанын мәғриб намазыны ифтардан өнҹә гылмасы мүстәһәбдир. Лакин әҝәр кимсә ону ҝөзләјирсә, јахуд јемәјә һәддән зијадә мејли варса вә бу һалда гәлбин һүзуру илә намаз гыла билмәјәҹәксә, даһа јахшы олар ки, өнҹә ифтар етсин, анҹаг мүмкүн олдугҹа намазы фәзиләт вахты әрзиндә гылсын.

Ајын башламасынын сабит едилмәси үсуллары

Мәсәлә 2128.Гәмәри (синодик) тәгвимин һәр бир ајынын башламасы дөрд ҹүр тәсбит едилир:

1) Инсанын өзүнүн Ајы мүшаһидә етмәси.Мүшаһидә ади ҝөзлә, јәни һәр һансы бир ҹиһаздан истифадә етмәдән апарылмалыдыр. Буна әсасән, һилал
ади ҝөзлә мүшаһидә едилә билмәдији тәгдирдә онун телескопла ҝөрүнмәси кафи дејил.


Ајдындыр ки, һилалын сәмадакы јерини тапмаг вә мүшаһидә етмәк үчүн дурбин, телескоп, јахуд бу гәбилдән олан диҝәр бөјүдүҹү ҹиһазлардан истифадә етмәјин ејби јохдур. Лакин ајын мүшаһидәси елә олмалыдыр ки, дурбин, јахуд телескоп ҝөзүн өнүндән ҝөтүрүлдүкдә һилалы ади ҝөзлә дә ҝөрмәк мүмкүн олсун.


Әҝәр сәмада булуд, јахуд һәддән зијадә думан кими бир әнҝәл вардырса, белә ки, сәмада һәмин әнҝәл олмазса, шүбһәсиз, Ај ади ҝөзлә ҝөрүлә биләрсә, ајын башладығы сабит олур.

2) Сөзләри јәгинлик, јахуд архајынлыг һасил едән бир дәстә инсанын һәмин шәһәрдә, јахуд онунла ејни үфүгә малик олан шәһәрләрдә Ајы (һилалы) мүшаһидә етдикләрини сөјләмәси, һәмчинин, инсанда јәгинлик һасил едән истәнилән шеј вә еләҹә дә архајынлыг һасил едән истәнилән үсул.

3) Ики адил кишинин ҝеҹә Ајы ҝөрдүкләрини сөјләмәси. Лакин әҝәр Ајын хүсусијјәтләрини бир-бириндән фәргли шәкилдә изаһ едәрләрсә, ајын башладығы сабит олмур. Һәмчинин, әҝәр инсан онларын јанылдығына әмин, јахуд архајын оларса вә ја онларын шаһидлијинә зидд олан вә зидд һөкмүндә сајылан башга бир мәлумат оларса, мәсәлән, шәһәрин әһалисинин бөјүк бир гисми Ајы мүшаһидә етмәјә чалышарса (“истиһлал” едәрсә), анҹаг ики адил шәхсдән башга кимсә Ајы ҝөрдүјүнү иддиа етмәзсә, јахуд бир дәстә инсан Ајы мүшаһидә етмәјә чалышарса (истиһлал едәрсә) вә онларын арасындан ики адил шәхс Ајы ҝөрдүјүнү иддиа едәрсә, диҝәрләри исә ҝөрмәзсә, анҹаг ҝөрмәјәнләр арасында һилалын јерини билмәкдә вә итиҝөзлүкдә һилалы ҝөрән ики адил инсан гәдәр маһир олан башга ики адил шәхс оларса, сәма ајдын оларса вә онларын Ајы ҝөрмәсинә әнҝәл ола биләҹәји еһтимал едилән бир манеә олмазса, бу ҹүр һалларда ајын башламасы ики адил шәхсин шаһидлији илә сабит олмур.

4) Һәр бир ајын башланғыҹындан отуз ҝүнүн кечмәси. Бу һалда сонракы ајын башламасы сабит олур. Мәсәлән, шабан ајынын башламасындан отуз ҝүн кечдикдә рамазан ајынын башладығы сабит олур, јахуд рамазан ајынын башламасындан отуз ҝүн кечдикдә шәввал ајынын башладығы сабит олур.


Гејд етмәк лазымдыр ки, ајын илк ҝүнү олмасы мәлум олмајан бир ҝүндә ајын башлајыб-башламадығыны арашдырмаға ҝәрәк јохдур вә инсан үчүн гејд едилән үсуллардан бири илә ајын башламасы сабит олмадығы тәгдирдә (арашдырыб-арашдырмамасындан асылы олмајараг) шүбһәли ҝүнү ҹари ајдан һесаб етмәлидир.


Буна әсасән, мәсәлән, шабан ајынын отузунҹу, јохса рамазан ајынын биринҹи ҝүнү олдуғуну билмәјән шәхс сорушуб арашдырмадан һәмин ҝүнү шабан ајындан һесаб едә вә оруҹ тутмаја биләр. Һәмчинин, әҝәр ертәси ҝүнүн рамазан ајынын отузунҹу, јохса шәввал ајынын илк ҝүнү (фитр бајрамы) олдуғуну билмирсә, сорушуб арашдырмаја биләр вә бу һалда һәмин ҝүн оруҹ тутмалыдыр. Һәр ики һалда сонрадан һәмин ҝүнүн ајын илк ҝүнү олдуғу мәлум оларса, сөзүҝедән шәхс һеч бир ҝүнаһ ишләтмәмишдир.


Мәсәлә 2129. Ајын башламасы шәриәт һакиминин һөкмү илә сабит олмур. Јалныз шәриәт һакиминин һөкмү, јахуд ајын башламасынын онун нәзәриндә сабит олмасы инсанда олдуғу шәһәрдә, јахуд онунла ејниүфүглү шәһәрләрдә Ајын ади ҝөзлә ҝөрүндүјүнә даир архајынлыг, јахуд јәгинлик һасил едәрсә, бу һал истисна тәшкил едир.


Мәсәлә 2130.Ајын башламасы астрономларын прогнозлары илә сабит олмур. Јалныз онларын мәлуматы инсанда олдуғу шәһәрдә, јахуд онунла ејниүфүглү шәһәрләрдә Ајын ади ҝөзлә ҝөрүндүјүнә даир архајынлыг, јахуд јәгинлик һасил едәрсә, бу һал истисна тәшкил едир.


Мәсәлә 2131.Ајын јүксәкдә олмасы, јахуд ҝеҹ ҝөздән итмәси өнҹәки ҝеҹәнин ајын илк ҝеҹәси олдуғуна дәлил дејил. Һәмчинин, Ајын әтрафында һалә мүшаһидә едилирсә, бу о демәк дејил ки, һәмин ҝеҹә ајын икинҹи ҝеҹәсидир.


Мәсәлә 2132.Бир шәһәрдә ајын башламасы тәсбит едиләрсә, онунла ејниүфүглү олан диҝәр шәһәрләрдә дә ајын башладығы сабит олур вә бурада ејниүфүглүлүк дејәркән бир шәһәрдә Ај ҝөрүнәрсә, булуд, јахуд думан, сис олмадығы тәгдирдә онун диҝәр шәһәрдә дә ҝөрүнмәси нәзәрдә тутулур.


Мәсәлә 2133.Өтән илләрдә шәввал ајынын һилалынын сабит едилмәси мәсәләсиндә јәгинлик һасил едәрәк оруҹ тутмајан, инди исә һилалын мүшаһидәси мәсәләсиндә бәзи фикир ајрылыгларынын фәргинә варан вә кечмиш јәгинликләри (әмин олдуғу һаллар) хүсусунда шәккә дүшән, тәрәддүд едән вә оруҹ тутмадығы һәмин ҝүнләрин бајрам ҝүнләри олмадығыны еһтимал едән шәхсин һәмин ҝүнләрин гәзасыны тутмасына ҝәрәк јохдур. Лакин әҝәр бир шәхс кечмишдә һасил етдији јәгинлијин јанлыш олдуғуна әмин оларса, һәмин ҝүнләрин гәзасыны тутмалыдыр, анҹаг кәффарә өдәмәјә ҝәрәк јохдур.


Мәсәлә 2134. Әҝәр рамазан ајынын башламасы бир шәхс үчүн сабит олмазса вә о оруҹ тутмазса, даһа сонра өнҹәки ҝеҹәнин ајын башланғыҹы олмасы сабит олдуғу тәгдирдә һәмин ҝүнүн оруҹунун гәзасыны тутмалыдыр.


Мәсәлә 2135. Инсан рамазан ајынын сонунҹу ҝүнү, јохса шәввал ајынын илк ҝүнү олдуғуну билмәдији ҝүн оруҹ тутмалыдыр. Лакин әҝәр ҝүн әрзиндә шәввал ајынын илк ҝүнү олдуғуну баша дүшәрсә, оруҹуну ачмалыдыр. Һәмчинин, фитр бајрамынын елан едилдијини вә вәзифәсинин оруҹ тутмамаг олдуғуну дүшүнәрәк оруҹуну позан, мәсәлән, ҝүн әрзиндә гида гәбул едән, јахуд су ичән, даһа сонра фитр бајрамы олмадығыны, рамазан ајынын сонунҹу ҝүнү олдуғуну баша дүшән шәхс бир ҝүн гәза оруҹу тутмалыдыр, лакин кәффарә она ваҹиб олмур вә буну ҝүн әрзиндә оруҹу позан бир иш ҝөрдүкдән сонра баша дүшдүјү тәгдирдә, ваҹиб еһтијата әсасән, мәғрибәдәк јемәк, ичмәк вә оруҹу позан диҝәр ишләрдән чәкинмәлидир.

Оруҹун вахты илә бағлы бир нечә јени мәсәлә

Биринҹи мәсәлә. Оруҹ тутан шәхс мәғрибдән сонра өз шәһәриндә ифтар етмәдән тәјјарә илә гәрбә доғру сәфәр едәрсә вә Ҝүнәшин һәлә батмадығы бир јерә чатарса, орада мәғрибәдәк имсак етмәси (оруҹу позан ишләрдән чәкинмәси) ваҹиб дејил. Һәрчәнд, мүстәһәб еһтијат имсак етмәји тәләб едир.


Икинҹи мәсәлә.Бир шәхс рамазан ајында зөһр азанындан сонра өз шәһәриндән сәфәр едәрәк һәлә зөһр азанынын вахтынын чатмадығы башга бир шәһәрә чатарса, ваҹиб еһтијата әсасән, һәмин ҝүнүн оруҹуну сонадәк тутмалыдыр вә бу һалда гәза оруҹу она ваҹиб дејил.


Үчүнҹү мәсәлә. Әҝәр “кәсирүс-сәфәр” (чох сәфәр едән шәхс) кими вәзифәси сәфәрдә оруҹ тутмаг олан бир шәхс өз шәһәриндә сүбһ азанынын вахты чатдыгдан сонра оруҹ тутмаг нијјәти илә һава јолу илә сәфәр едәрәк сүбһ азанынын вахтынын һәлә чатмадығы бир јерә чатарса, орада сүбһ азанынын вахты чатанадәк јемәк вә ичмәк кими оруҹу позан ишләри ҝөрә биләр.


Дөрдүнҹү мәсәлә. Әҝәр “кәсирүс-сәфәр” (чох сәфәр едән шәхс) кими вәзифәси сәфәрдә оруҹ тутмаг олан бир шәхс мүбарәк рамазан ајынын һилалынын мүшаһидә едилдији өз шәһәриндән үфүг фәрглилији илә әлагәдар олараг һилалын һәлә мүшаһидә едилмәдији башга бир шәһәрә сәфәр едәрсә, һәмин ҝүнү оруҹу она ваҹиб дејил. Әҝәр шәввал ајынын һилалынын мүшаһидә едилдији бир шәһәрдә бајрам етдикдән сонра үфүг фәрглилији илә әлагәдар олараг һилалын һәлә мүшаһидә едилмәдији башга бир шәһәрә сәфәр едәрсә, ваҹиб еһтијата әсасән, һәмин ҝүнүн галан вахты әрзиндә имсак етмәли вә һәмин ҝүнүн оруҹунун гәзасыны да еһтијатән тутмалыдыр.


Бешинҹи мәсәлә. Әҝәр мүсафир мисал олараг ҝүндүз вә ҝеҹәнин һәр биринин алты ај давам етдији бир јердә јашајырса, оруҹ хүсусунда ваҹибдир ки, ја мүбарәк рамазан ајында оруҹ тута биләҹәји башга бир шәһәрә ҝетсин, ја да мүбарәк рамазан ајындан сонра оруҹларын гәзасыны тута биләҹәји башга бир шәһәрә ҝетсин. Әҝәр бу икисиндән һеч бирини едә билмирсә, оруҹ јеринә фидјә вермәлидир вә фидјә дејәркән бир мүдд (тәгрибән 750 грам) тәамы, мәсәлән, чөрәји (оруҹ тутмадығы һәр ҝүн мүгабилиндә) јохсулун мүлкијјәтинә вермәлидир.

ЕТИКАФ

Мәсәлә 2136.Шәриәтә ҝөрә етикаф инсанын Аллаһа јахынлашма нијјәти илә мәсҹиддә галмасы, мүвәггәти јерләшмәсидир вә мүстәһәб еһтијата әсасән, мүвәггәти јерләшмә намаз вә дуа кими ибадәтләрин иҹрасы мәгсәди илә олмалыдыр. Етикаф мүстәһәб ибадәтләрдәндир, анҹаг нәзир, әһд, анд вә с. әсасында ваҹиб олур.


Мәсәлә 2137. Етикафын өзүнәмәхсус бир вахты јохдур, ил әрзиндә оруҹ тутмағын дүзҝүн олдуғу истәнилән вахт етикаф дә дүзҝүндүр. Етикафын ән јахшы вахты рамазан ајы, хүсусән, рамазан ајынын сон онҝүнлүјүдүр.


Мәсәлә 2138. Етикафын минимум мүддәти үч ҝүн ики ҝеҹәдир вә бундан азы доғру сајылмыр. Лакин үч ҝүндән артыг ола биләр. Һәтта бу артыг мүддәт бирҹә ҝүн, ја бир ҝеҹә, јахуд бир ҝүнүн вә ја ҝеҹәнин бир һиссәси дә ола биләр. Етикафын максимум мүддәти јохдур. Әҝәр инсан беш бүтөв ҝүн әрзиндә мөтәкиф
 оларса, алтынҹы ҝүн дә мөтәкиф олмалыдыр. Һәтта, ваҹиб еһтијата әсасән, инсан һәр дәфә етикафа ики ҝүн әлавә етдикдә нөвбәти ҝүн дә мөтәкиф олмалыдыр. Буна әсасән, әҝәр сәккиз ҝүн мөтәкиф оларса, ваҹиб еһтијата әсасән, доггузунҹу ҝүн дә мөтәкиф олмалыдыр. Һәмчинин, он икинҹи
, он бешинҹи
вә с. ҝүнләр дә бу гәбилдәндир.


Мәсәлә 2139. Етикафын минимум мүддәти олан үч ҝүн биринҹи ҝүнүн сүбһ азанындан башламалы вә ваҹиб еһтијата әсасән, үчүнҹү ҝүнүн мәғриб азанынадәк давам етмәлидир.
 Етикафын ҝерчәкләшмәси үчүн үч ҹалаг ҝүн кафи дејил, јәни инсан биринҹи ҝүнүн сүбһ азанындан сонра етикафа башлајараг һәрчәнд дөрдүнҹү ҝүн һәмин ҝүндән әскик олан вахт гәдәр етикафда галса белә, мәсәлән, биринҹи ҝүнүн зөһр азанындан дөрдүнҹү ҝүнүн зөһр азанынадәк мәсҹиддә галса белә, мөтәкиф олмур.

Етикафын доғру олмасынын шәртләри

Мәсәлә 2140.Етикафын доғру олмасы үчүн гаршыдакы мәсәләләрдә јығҹам шәкилдә гејд едиләҹәк бир сыра шәртләрә риајәт етмәк лазымдыр.


1-4-ҹү шәртләр: Мөтәкиф мүсәлман вә агил инсан олмалы, етикафы Аллаһа јахынлашма нијјәти илә вә минимум үч ҝүн мүддәтиндә иҹра етмәлидир

Мәсәлә 2141. Етикаф едән шәхс (мөтәкиф) мүсәлман вә агил олмалы, етикафын әввәлиндән сонунадәк дәстәмазын нијјәти мөвзусунда гејд едилдији кими Аллаһа јахынлашма нијјәтиндә олмалы, ихласыны горумалы вә 2138-ҹи мәсәләдә гејд едилдији кими минимум үч ҝүн мөтәкиф олмалыдыр.


5-ҹи шәрт: Мөтәкиф оруҹ олмалыдыр

Мәсәлә 2142. Етикаф едән шәхс етикаф ҝүнләриндә оруҹ олмалыдыр. Буна әсасән, оруҹ тута билмәјән шәхсин, хәстәнин, һаиз вә нәфса гадынын етикафы дүзҝүн дејил. Етикаф ҝүнләриндә оруҹун етикафа мәхсус олмасы ваҹиб дејил, һансы оруҹ олурса-олсун (һәтта үҹрәт әсасында тутулан оруҹ, мүстәһәб, јахуд гәза оруҹу олса белә), кафидир.


Гејд етмәк лазымдыр ки, мөтәкиф оруҹ олдуғу мүддәт әрзиндә оруҹу батил едән истәнилән иши ҝөрмәси етикафын да батил олмасына сәбәб олур.


6 вә 7-ҹи шәртләр: Етикаф дөрдлүјә дахил олан мәсҹидләрдә, јахуд ҹаме мәсҹидиндә олмалы вә јалныз бир мәсҹиддә иҹра едилмәлидир

Мәсәлә 2143.Етикаф Мәсҹид әл-һарам, Мәсҹид ән-Нәби, Куфә мәсҹиди, јахуд Бәсрә мәсҹидиндә, һәмчинин, һәр бир шәһәрин ҹаме мәсҹидиндә иҹра едилмәлидир. Ҹаме мәсҹиди дејәркән мүәјјән бир мәһәллә, јахуд мәнтәгә вә ја мүәјән груп инсанлара мәхсус олмајан, шәһәрин мүхтәлиф мәнтәгә вә мәһәлләләриндән олан инсанларын топлашдығы, ҝедиб-ҝәлдији бир јер олан мәсҹид нәзәрдә тутулур.


Диҝәр мәсҹидләрдә (садаланан мәсҹидләр истисна олмагла) етикафын шәриәтә ујғунлуғу сабит едилмәмишдир, анҹаг рәҹаән – саваб үмиди илә – иҹра едилмәсинин ејби јохдур. Анҹаг мәсҹид олмајан бир јердә, мәсәлән, һүсејнијјәдә етикаф етмәк шәриәтә ујғун бир әмәл дејил, буна әсасән, рәҹа нијјәти илә дә едилмәмәлидир.


Мәсәлә 2144. Етикаф  бир мәсҹиддә иҹра едилмәлидир. Буна әсасән, бир етикафы ајры, јахуд битишик олмаларындан асылы олмајараг ики мәсҹиддә иҹра етмәк олмаз. Мәсҹидләрин үрфән бир мәсҹид һесаб едиләҹәк шәкилдә битишик олмасы истиснадыр.


8-ҹи шәрт: Етикаф иҹазәси шәриәт бахымындан мөтәбәр сајылан шәхсин иҹазәси илә иҹра едилмәлидир

Мәсәлә 2145. Етикаф иҹазәси шәриәт бахымындан мөтәбәр сајылан шәхсин иҹазәси илә иҹра едилмәлидир. Буна әсасән, инсанын башга бир шәхсин иҹазә, јахуд разылығы олмадан мәсҹиддә галмасы һарам олан һалларда етикаф да батилдир. Мәсәлән, әҝәр етикаф валидејнләрин нараһатлығына сәбәб оларса вә бу нараһатлыг онларын гајғыкешлијиндән ирәли ҝәлирсә, јахуд евли гадын әринин иҹазәси олмадан евдән чыхараг мөтәкиф оларса, белә бир етикаф батилдир.


9-ҹу шәрт: Мөтәкиф етикаф мәканында галмалы, чыхмаг шәрән ҹаиз олдуғу һаллар истисна олмагла орадан чыхмамалыдыр

Мәсәлә 2146. Мөтәкиф етикаф мүдәтиндә мәсҹиддә галмалы, зәрури ишләр истисна олмагла мәсҹиддән чыхмамалыдыр вә әҝәр сонракы мәсәләдә гејд едиләҹәк зәрури ишләр үчүн чыхарса, мәсҹид хариҹиндә бир јердә һәмин ишин ҝөрүлмәси үчүн лазым олан вахтдан артыг галмамалыдыр.


Мәсәлә 2147. Ашғыдакы һалларда етикаф јерини тәрк етмәк ҹаиз, бәзиләриндә исә ваҹибдир:


1) ајагјолуна ҝетмәк кими зәрурәтләр;

2) ҹәнабәт гүслү;


3) истиһазә гүслү;


4) мәсҹиддә едилмәси әнҝәлли
, јахуд мүмкүнсүз олдуғу тәгдирдә
 ваҹиб әда
 намазы үчүн дәстәмаз алмаг, јахуд ҹәнабәт гүслүндән башга бир ваҹиб гүслү етмәк;

5-8) ҹәназәни дәфн јеринәдәк мүшајиәт етмәк, ҹәназәнин дәфнә һазырланмасы, хәстә зијарәти, ҹүмә намазы;


9) үрфи зәрурәт (инсанларын нәзәриндә зәрури) сајылан истәнилән иш үчүн.


Садаланан һаллар истисна олмагла, мәсҹиддән чыхмаг мүстәһәб гүсл, јахуд дәстәмаз кими иҹра едилмәси едилмәмәсиндән даһа јахшы олан бир иш үчүн оларса, еһтијат мәгамыдыр (јәни еһтијата әсасән, чыхмаг олмаз).


Мәсәлә 2148.Әҝәр мөтәкиф зәрури бир иш (өнҹәки мәсәләдә садаланан ишләрдән бири) үчүн мәсҹиддән чыхарса, лакин етикафын иҹра тәрзи позулаҹаг гәдәр мәсҹиддән кәнарда галарса, һәрчәнд мәсҹиддән чыхмасы иҹбар, зәрурәт вә ја унутганлыг сәбәби илә олса белә, етикафы батилдир.


Мәсәлә 2149. Әҝәр мөтәкиф гәсдән, өз ихтијары илә ҹаиз һаллар истисна олмагла диҝәр сәбәбләрдән етикаф јерини тәрк едәрсә, һәрчәнд шәриәтин бунунла бағлы һөкмүнү билмәмәси, јахуд унутганлыг сәбәби илә олса белә, етикафы батил олур. Анҹаг әҝәр мәҹбур едилдијинә ҝөрә чыхарса, 2148-ҹи мәсәләдә гејд едилән һал истисна олмагла етикафы батил олмур.


Мәсәлә 2150. Әҝәр мәсҹиддән чыхмаг мөтәкиф үчүн ваҹиб оларса, анҹаг чыхмазса, ҝүнаһкар сајылыр, лакин етикафы батил олмур.


Мәсәлә 2151.Мәсҹиддән чыхмағын ҹаиз олдуғу һалларда мөтәкиф еһтијаҹ һәддиндән артыг мәсҹиддән кәнарда галмамалы вә мәсҹиддән чөлдә мүмкүн олдуғу тәгдирдә ҝүндүз вахты көлҝәнин алтында отурмамалыдыр. Лакин әҝәр һәмин ишин јеринә јетирилмәси мөтәкифин көлҝә алтында отурмасындан башга бир јолла мүмкүн дејилсә, етикафа хәләл ҝәлмир, анҹаг, ваҹиб еһтијата әсасән, һәмин ишин иҹрасындан, еһтијаҹын тәмин едилмәсиндән сонра башга бир зәрурәтин гаршыја чыхмасы истисна олмагла, көлҝәдә отурмамалыдыр. Мөтәкиф мәсҹиддән чыхмағын ҹаиз олдуғу һалларда көлҝәдә јеријә биләр. Һәрчәнд, мүстәһәб еһтијат бундан чәкинмәји тәләб едир.


Мәсәлә 2152. Ҹаиз олан һалларда мәсҹиддән чыхдыгда, ваҹиб еһтијата әсасән, ән гыса ҝедиш вә гајыдыш јолу сечилмәлидир. Лакин әҝәр даһа узун олан јолдан истифадә етмәк мәсҹиддән кәнарда даһа аз галмагла нәтиҹәләнәксә, бу һалда истисна олараг һәмин јолдан истифадә етмәк лазымдыр.


Мәсәлә 2153.Вахты мүәјјән олан ваҹиб етикаф истисна олмагла диҝәр етикафларда инсан әввәлдән етикаф нијјәти едәркән гаршыја бир проблем чыхаҹағы тәгдирдә етикафы дајандыраҹағыны шәрт кими тәјин едә биләр. Буна әсасән, о, бу шәрти гојмагла бир проблем вә әнҝәл гаршыја чыхдыгда етикафы (һәтта үчүнҹү ҝүнү олса белә) јарымчыг гоја биләр вә бунун үчүн еһтијата да лүзум јохдур. Анҹаг әҝәр мөтәкиф һәр һансы бир сәбәб олмадан да етикафы дајандыра билмәсини шәрт кими тәјин едәрсә, ваҹиб еһтијата әсасән, белә бир шәрт доғру сајылмыр. Гејд етмәк лазымдыр ки, бу шәртин (етикафы мүдәти баша чатмадан дајандырмаг шәртинин) етикафын башламасындан сонра, јахуд өнҹә тәјин едилмәси доғру дејил, бу шәрт мүтләг етикаф нијјәти әснасында тәјин едилмәлидир.


10-ҹу шәрт: Мөтәкифә һарам олан ишләрдән чәкинмәлидир

Мәсәлә 2154. Мөтәкиф етикафынын доғру олмасы үчүн ашағыдакы ишләри ҝөрмәкдән чәкинмәлидир:


1) хош әтир ијләмәк;


2) һәјат јолдашы илә ҹинси әлагә;


3) истимна, шәһвәтлә тохунуш вә өпмә (ваҹиб еһтијата әсасән);


4) мүбаһисә (мүнагишә) етмәк;


5) алгы-сатгы.


Гејд етмәк лазымдыр ки, садаланан ишләрин ҝөрүлмәси етикафы батил етмәклә јанашы етикаф вахты мүәјјән олан ваҹиб етикаф олдуғу тәгдирдә, фәтваја әсасән, һәм дә һарамдыр. Етикаф вахты бәлли олан ваҹиб етикаф олмадығы тәгдирдә исә ҹинси әлагә хүсусунда јенә дә фәтваја, диҝәр һалларда исә ваҹиб еһтијата әсасән ҹаиз дејил.


Мәсәлә 2155.Мөтәкиф үчүн әтирләри ијләмәк (истәр онлары ијләмәкдән һәзз алсын, истәрсә алмасын) ҹаиз дејил. Хош әтирли биткиләри ијләмәк исә онлары ијләмәкдән һәзз алдығы тәгдирдә ҹаиз дејил, һәзз алмадығы тәгдирдә исә етикафа хәләл ҝәтирмир. Һәмчинин, мөтәкиф әтирли јујуҹу васитәләрдән, о ҹүмләдән маје вә бәрк һалда олан әтирли сабун, шампун вә диш пастасындан истифадә едә биләр. Мөтәкиф олмајанларын адәтән әтирләндији мәсҹидләрдә онларын әтрини ијләмәк ҹаиз дејил, лакин әтир гохусунун һисс едилмәси заһирән етикафа әнҝәл дејил вә мөтәкифин бурнуну тутмасына еһтијаҹ јохдур.


Мәсәлә 2156.Етикаф һалында дүнјәви, јахуд дини мәсәләләр әтрафында мүбаһисә (мүнагишә) гаршы тәрәфә галиб ҝәлмәк вә өз үстүнлүјүнү ҝөстәрмәк мәгсәди илә едилдији тәгдирдә һарамдыр. Анҹаг әҝәр һаггын изһары, һәгигәтин ајдын олмасы вә гаршы тәрәфин хәтасынын гаршысыны алмаг мәгсәди илә оларса, нәинки һарам дејил, һәтта ән јахшы ибадәтләрдәндир. Беләликлә, мејар мөтәкифин мәгсәд вә нијјәтидир.


Мәсәлә 2157. Етикаф һалында алгы-сатгы вә ваҹиб еһтијата әсасән, истәнилән нөв мүамилә, мәсәлән, иҹарә, мүзарибә, муавизә вә с. һәрчәнд һәјата кечирилән мүамилә дүзҝүн олса белә, һарамдыр. Әлбәттә, әҝәр мөтәкиф етикаф мүддәтинин гида вә диҝәр еһтијаҹларыны тәмин етмәк үчүн алгы-сатгы етмәјә мәҹбур оларса вә онлары тәмин етмәк үчүн башга бир јолу олмазса,
 алгы-сатгы етикафа хәләл ҝәтирмир.


Мәсәлә 2158.Әҝәр мөтәкиф етикафда һарам олан ишләри гәсдән вә шәриәтин һөкмүндән хәбәрдар олдуғу һалда ҝөрәрсә, јахуд әлагәдар һөкмү билмәдијинә ҝөрә төрәдәрсә, анҹаг мәлуматсызлығы үзрлү сајылмазса, јәни “мүгәссир ҹаһил” оларса, етикафы батил олур. Лакин әҝәр һәмин иши сәһвән, јахуд унутганлыгдан ҝөрәрсә, ја да әлагәдар һөкмү билмәдијинә ҝөрә төрәдәрсә вә бу мәлуматсызлығында “гасир (үзрлү) ҹаһил” оларса, етикафы дүзҝүндүр.

Етикафын гәзасы илә әлагәдар һөкмләр

Мәсәлә 2159.Мөтәкиф шәхс етикафыны әввәлки мәсәләләрдә гејд едилмиш етикафы батил едән ишләрдән бири илә позарса, вахты мүәјјән олан ваҹиб етикаф олдуғу тәгдирдә, ваҹиб еһтијата әсасән, етикафын гәзасыны иҹра етмәлидир. Бу, вахты мүәјјән олмајан бир ваҹиб етикафда, мәсәлән, мүәјјән вахт тәјин етмәдән нәзир етдији етикафда баш верәрсә, һәмин етикафы јенидән башламасы ваҹибдир. Әҝәр мүстәһәб етикафда оларса,етикафы икинҹи ҝүн баша чатдыгдан сонра батил етдији тәгдирдә, ваҹиб еһтијата әсасән, етикафын гәзасыны јеринә јетирмәли, икинҹи ҝүнүн баша чатмасындан өнҹә батил етдији тәгдирдә исә өһдәсинә һәр һансы бир иш дүшмүр вә етикафын гәзасы да јохдур.


Гејд етмәк лазымдыр ки, 2153-ҹү мәсәләдә изаһ едилдији кими етикафы шәртли оларса, етикафы батил едән иш ҝөрмәклә онун нә гәзасына, нә дә иҹрасына јенидән башламаға ҝәрәк јохдур.


Мәсәлә 2160. Мөтәкиф олан гадын етикафын икинҹи ҝүнү баша чатдыгдан сонра һаиз оларса, дәрһл мәсҹиди тәрк етмәси ваҹибдир. Етикафын гәзасыны иҹра етмәси исә, ваҹиб еһтијата әсасән, лазымдыр. Јалныз етикафынын 2153-ҹү мәсәләдә изаһ едилән гајдада шәртли олдуғу һаллар истиснадыр.


Мәсәлә 2161. Ваҹиб етикафын гәзасы дәрһал иҹра едилмәли олан ваҹиб бир иш дејил. Лакин онун гәзасыны ваҹиб бир ишин иҹрасында сәһләнкарлыг һесаб едиләҹәк гәдәр тәхирә салмамаг вә мүстәһәб еһтијата әсасән, дәрһал иҹра етмәк лазымдыр.

Етикафы батил етмәјин кәффарәси

Мәсәлә 2162.Мөтәкиф ваҹиб етикафы истәр ҝеҹә, истәрсә ҝүндүз гәсдән ҹинси әлагә илә батил едәрсә, кәффарә ваҹиб олур. Диҝәр батил едән ишләрдә исә кәффарә јохдур. Һәрчәнд мүстәһәб еһтијат о ишләр үчүн кәффарә вермәсини тәләб едир.


Етикафы батил етмәјин кәффарәси ејнилә мүбарәк рамазан ајынын оруҹуну гәсдән батил етмәјин кәффарәси кимидир.

ҺӘҸҸ
Һәҹҹин ваҹиб олмасынын шәртләри

Мәсәлә 2163.Бир сыра шәртләрә ҹаваб верән шәхсә өмрүндә бир дәфә уҹа Аллаһын евинин һәҹҹ зијарәти ваҹибдир. Буна “һәҹҹәт әл-ислам” дејилир. Һәмин шәртләр ашағыдакылардан ибарәтдир:


Биринҹи шәрт:Һәдди-бүлуғ. Һәдди-бүлуға чатмајан инсана (һәрчәнд һәдди-бүлуға чатмасына аз галса белә) һәҹҹ ваҹиб дејил. Һәдди-бүлуға чатмамыш мүмәјјиз (јахшы илә писи ајырд едә билән) ушаг һәҹҹ ајинини иҹра едәрсә, һәҹҹи доғрудур, лакин “һәҹҹәт әл-ислам”ын јерини тутмур.


Икинҹи шәрт:Агиллик (әгли сағламлыг).


Үчүнҹү шәрт: Азадлыг, көлә олмамаг.

Дөрдүнҹү шәрт:Мүстәти (гадир) олмаг. Гадир олмаг бир нечә вәзијјәтлә бағлыдыр:

1. Мадди имкан;

2. Физики сағламлыг имканы;

3. Јолун ачыг вә тәһлүкәсиз олмасы;

4. Вахтын ҝениш олмасы;

5. Һәҹҹ сәфәри әрзиндә аиләнин зәрури јашајыш хәрҹләрини тәмин етмәк имканы;

6. Һәҹдән гајытдыгдан сонра јашајыш хәрҹләрини тәмин етмәк имканы;

7. Борҹлу олмамаг.


Бу һаллар гаршыдакы мәсәләләрдә тәфсилаты илә изаһ едиләҹәкдир.


Мәсәлә 2164.Гадир олмајан шәхс
 өзү үчүн һәҹҹ ајинини иҹра етдији тәгдирдә һәмин һәҹҹ “һәҹҹәт әл-ислам”ы әвәз етмир. Беләликлә, әҝәр даһа сонра гадир оларса, һәҹҹ ајинини јеринә јетирмәлидир. Һәмчинин, әҝәр гадир олмајан шәхс башгасынын наиби кими өдәнишсиз, јахуд үҹрәт мүгабилиндә һәҹҹ ајинини иҹра едәрсә, һәмин һәҹҹ наиби олдуғу шәхс үчүн кафидир, анҹаг өзү үчүн “һәҹҹәт әл-ислам”ын јерини алмыр.


Иститаәтин (гадирлијин) ҝерчәкләшмәсинин шәртләри

Биринҹи шәрт: Мадди имкан

Мәсәлә 2165. Һәҹҹин ваҹиб олмасында мадди имкан шәртдир. Јәни инсанын һәҹҹ сәфәри үчүн азугәси вә нәглијјат васитәси (она еһтијаҹ олдуғу һалда), јахуд онлары әлдә етмәк, тәдарүк етмәк үчүн лазым олан мадди вәсаити олмалыдыр. Даһа ајдын десәк, һәҹҹ сәфәри үчүн лазым олан вәтәнинәдәк
 ҝедиш-ҝәлиш хәрҹләри, гида, ҝејим, галмаг үчүн јерин кирајәси вә һәҹҹ сәфәринин диҝәр зәрурәтләри үчүн мадди вәсаитә, һәмчинин, нәглијјат васитәсинә (она еһтијаҹ олдуғу һалда) саһиб олмалыдыр.


Мәсәлә 2166.Мадди имканы олмајан вә гадир сајылмајан шәхсин мадди имкан саһиби олмаг үчүн
ишләјәрәк газанҹ әлдә етмәси ваҹиб дејил.


Мәсәлә 2167.Инсанын һәр һансы бир малы вардырса вә һәҹҹ хәрҹләри үчүн кифајәт едиб-етмәдијини билмирсә, еһтијата әсасән, буну арашдырараг өјрәнмәлидир.


Мәсәлә 2168.Јашајыш үчүн зәрури олан малларын, һәмчинин, зәрури олмајан, анҹаг инсанын еһтијаҹ дујдуғу вә кәмијјәт вә кејфијјәти бахымындан онун сосиал вәзијјәтинә ујғун олан (сосиал вәзијјәтинә ҝөрә артыг олмајан) малларын да һәҹҹ үчүн сатылмасына ҝәрәк јохдур. Буна әсасән, инсанын јашадығы ев, машын, ев әшјалары (мебел), тәһсил үчүн ҝәрәкли олан китаблар, әмәк аләтләри, бәзәк үчүн истифадә етдији ҝејимләр еһтијаҹ һәдди вә сосиал вәзијјәтинә ҝөрә артыг олмазса, онларын сатылмасы лазым дејил. Еһтијаҹ вә сосиал вәзијјәтинә ҝөрә артыг олдуғу тәгдирдә исә әҝәр артыг олан һиссәси һәҹҹ хәрҹләри үчүн кифајәт едирсә, јахуд башга бир малы (пулу) да вардырса вә ону да үзәринә ҝәлдикдә кифајәт едирсә, инсан һәҹҹ ајинини иҹра етмәјә гадир һесаб едилир. Һәмчинин, мисал олараг, бир машын, јахуд мәнзили олан, ону сосиал вәзијјәтинә хәләл ҝәлмәдән даһа уҹуз бир машын, јахуд мәнзиллә әвәз едә вә артыг галан вәсаитлә (јалныз онунла, јахуд үзәринә башга бир вәсаит дә әлавә етмәклә) һәҹҹә ҝедә билән шәхс гадир һесаб едилир.


Мәсәлә 2169.Әҝәр бир шәхсин һәҹҹ хәрҹләрини минимум сәвијјәдә өдәмәјә јетәҹәк гәдәр пулу вардырса, анҹаг диҝәр тәрәфдән евләнмәк, ја да өзү, јахуд башгасы үчүн ев вә ја башга бир шеј алмаг еһтијаҹы вардырса, һәмин пулун һәҹҹ үчүн сәрф едилмәси онун һәјатында һәддән зијадә бир чәтинликлә үзләшмәсинә сәбәб олаҹагса, һәҹҹ она ваҹиб дејил, гејри-ади бир чәтинлијә сәбәб олмадығы тәгдирдә исә һәҹҹ ајинини иҹра етмәјә гадир һесаб едилир вә һәҹҹ она ваҹибдир. Буна әсасән, мәсәлән, әҝәр инсан шәхси еви олмадыгҹа гејри-ади чәтинликләрлә үзләшәҹәксә, о заман һәҹҹ ајинини иҹра етмәјә гадир һесаб едилир ки, ев алмаг үчүн пулдан әлавә һәҹҹә ҝетмәк үчүн дә пулу олсун.


Мәсәлә 2170.Әҝәр инсанын өнҹәки мәсәләләр нәзәрә алындыгда һәҹҹә ҝетмәк үчүн сатмасы ваҹиб олан һәр һансы бир дашынар, јахуд дашынмаз әмлакы вардырса, нормал базар гијмәтинә алаҹаг бир алыҹы олмадығы тәгдирдә онун гијмәтиндән уҹуз сатылмасы инсана һәддән зијадә зәрәр вурмадығы һалда сатараг һәҹҹә ҝетмәлидир, һәддән зијадә зәрәр вурдуғу һалда исә сатылмасы ваҹиб дејил.


Мәсәлә 2171.Һәҹҹ хәрҹләри үчүн кифајәт едәҹәк мигдарда малы олан вә өзүнүн вә аиләсинин хәрҹләри дә башга бир шәриәтә ујғун јолла чәтинликсиз тәмин едилән (мәсәлән, минимум јашајыш хәрҹләрини өдәјәҹәк гәдәр ҝәлири олан бир иш саһиби олан, јахуд еһтијаҹлары башга бир шәхс тәрәфиндән тәмин едилән, ја да шәри верҝиләрдән пај алмаг һүгугуна малик олдуғу тәгдирдә бундан јарарланан) шәхс, һәмчинин, саһиб олдуғу малы һәҹҹ үчүн сәрф едәҹәји тәгдирдә һәҹдән сонракы јашајышы ондан өнҹәки јашајышындан фәргләнмәјәҹәк шәхс һәҹҹә ҝетмәјә гадир һесаб едилир вә һәҹҹ она ваҹибдир.


Мәсәлә 2172.Һәҹҹин ваҹиб олмасында мөтәбәр (шәрт) сајылан мадди имкан инсанын өз шәһәр, јахуд вәтәниндән дејил, олдуғу јердән һәҹҹә ҝедиб-ҝәлмәк имканыдыр. Буна әсасән, әҝәр мүкәлләф өз шәһәриндән һәҹҹә ҝетмәјә гадир дејилсә вә тиҹарәт, јахуд башга бир иш үчүн диҝәр бир шәһәрә, мәсәлән, Ҹиддәјә ҝедәр вә орада мүәјјән ҝәлир әлдә едәрәк онунла орадан Мәккәјә ҝетмәк вә һәҹҹ ајинини иҹра етмәк имканы әлдә едәрсә, һәмчинин, гадирлијин диҝәр шәртләринә дә ҹаваб верирсә, һәҹҹә ҝетмәјә гадир сајылыр вә һәҹҹә ҝетмәлидир. Бу һалда һәҹҹә ҝедәрсә, һәрчәнд сонрадан мал-дөвләт әлдә едәрәк өз вәтәниндән Мәккәјә ҝетмәк имканына саһиб олса белә, артыг һәҹҹ она ваҹиб дејил.


Икинҹи шәрт: Физики сағламлыг

Мәсәлә 2173.Һәҹҹин ваҹиб олмасынын бир шәрти олан физики сағламлыг о демәкдир ки, инсанын сәһһәти вә ҝүҹү үрфән (инсанларын нәзәриндә) дөзүлмәз сајылан һәддән зијадә әзијјәт чәкмәдән Мәккәјә ҝедәрәк һәҹҹ ајинини иҹра етмәјә имкан вермәлидир.


Мадди имканы олан, лакин физики сағламлыг имканлары мәһдуд олан вә өмрүнүн сонунадәк сағалаҹағына үмиди олмајан шәхс изаһ едиләҹәк шәртләрлә наиб тутмалыдыр.


Үчүнҹү шәрт: Јолун ачыг вә тәһлүкәсиз олмасы

Мәсәлә 2174.Јол бағлы оларса, јахуд инсан јолда һәјатыны вә ја малыны итирәҹәјиндән, јахуд шәрәф вә ләјагәтинә хәләл ҝәләҹәјиндән горхарса, һәҹҹ она ваҹиб дејил. Лакин һәрчәнд даһа узун олса, белә башга бир јолла ҝедә биләрсә, һәмин јолла ҝетмәлидир. Јалныз һәмин јол “һәҹҹ јолу бағлыдыр” дејиләҹәк гәдәр узаг олдуғу вә адәтән о јолла һәҹҹә ҝедилмәдији тәгдирдә һәҹҹ она ваҹиб дејил.


Мәсәлә 2175.Еһтимал олунан зәрәр вә хошаҝәлмәз һадисәләрдән горундуғу тәгдирдә һәҹҹин гадына ваҹиб олмасында мәһрәминин дә онун јанында олмасы шәрт сајылмыр. Тәһлүкәсизликдә олмадығы тәгдирдә исә јанында өзүнү тәһлүкәсиз һисс етдији бир шәхс онунла бирҝә ҝетмәлидир. Һәтта бу иш үчүн өдәниш мүгабилиндә бир нәфәри әҹир тутмаг лазым ҝәләрсә, әҹир тутмалыдыр. Әлбәттә, бу, әҹир тутдуғу инсанын үҹрәтини өдәмәк имканы олдуғу һала аиддир, әкс тәгдирдә исә һәҹҹ она ваҹиб олмајаҹагдыр.


Дөрдүнҹү шәрт: Вахтын ҝениш олмасы

Мәсәлә 2176. Һәҹҹин ваҹиб олмасынын бир шәрти вахтын ҝениш олмасы инсанын Мәккәјә сәфәр едәрәк һәҹҹ ајинини иҹра етмәјә јетәҹәк гәдәр вахтынын олмасы демәкдир. Буна әсасән, бир шәхс һәҹҹ ајининин иҹрасы үчүн кафи сајылан гәдәр мадди имкан әлдә едәрсә, анҹаг сәфәрә һазырлыг тәдбирләринин сыхынтысыз шәкилдә ҝөрүлмәси, мәсәлән, пасспорт, виза вә тәјјарә билети алмаг үчүн кифајәт гәдәр вахт олмазса, бу һалда инсан һәҹҹ ајинини иҹра етмәјә гадир (һазыр) һесаб едилмир вә һәмин ил һәҹҹә ҝетмәк она ваҹиб дејил. Лакин әҝәр нөвбәти ил, јахуд даһа сонракы илләрдә гадирлијин диҝәр шәртләринә дә ҹаваб верәҹәјинә вә һәҹҹә ҝедә биләҹәјинә әминдирсә, јахуд архајындырса, мадди имканыны
нөвбәти ил, јахуд даһа сонракы илләрдә һәҹҹ ајинини иҹра етмәк үчүн горујуб сахламасы ваҹибдир. Буан әмин, јахуд архајын олмадығы тәгдирдә исә мадди имканыны нөвбәти ил үчүн горумасына еһтијаҹ јохдур.


Бешинҹи шәрт: Һәҹҹ сәфәри әрзиндә аиләнин зәрури јашајыш хәрҹләрини тәмин етмәк имканы

Мәсәлә 2177.Һәҹҹә ҝетмәк инсанын зәрури јашајыш еһтијаҹларыны тәмин етмәси ваҹиб олан шәхсләрин (о ҹүмләдән, арвад вә ушагларынын), һәмчинин,  хәрҹләрини тәмин етмәси ваҹиб олмајан, анҹаг тәмин етмәмәси онун үчүн ҹидди чәтинлик төрәдәҹәк шәхсләрин хәрҹләрини тәмин едә билмәмәсинә сәбәб олаҹагса, бу һалда һәҹҹә ҝетмәјә гадир һесаб едилмир вә һәҹҹ она ваҹиб дејил.


Алтынҹы шәрт: Һәҹдән гајытдыгдан сонра јашајыш хәрҹләрини тәмин етмәк имканы

Мәсәлә 2178.Мүкәлләф вәзијјәти етибары илә һәҹҹә ҝетмәси, јахуд пулуну, ҝәлирини бу јолда сәрф етмәси сәбәби илә өзүнүн вә аиләсинин јохсуллашаҹағындан горхурса, мәсәлән, ҝәлир мөвсүмү һәҹҹ ҝүнләринә тәсадүф едирсә вә һәҹҹә ҝедәҹәји тәгдирдә башга бир ҝәлири олмајаҹагса, јахуд ҝәлири илин галан ҝүнләри, јахуд бәзи ҝүнләриндә јашајыш хәрҹләрини өдәмәјә јетмәјәҹәк гәдәр аз олаҹагса, һәҹҹ она ваҹиб дејил.


Һәмчинин, әҝәр бир шәхсин һәҹҹ хәрҹләри үчүн кифајәт едәҹәк бир малы вардырса, анҹаг һәмин мал онун өзүнүн вә аиләсинин доланышығыны тәмин етмәк үчүн газанҹ васитәсидирсә вә ҝүзәраныны сосиал вәзијјәтинә ујғун сәвијјәдә тәмин етмәк үчүн башга бир јолу да јохдурса, бу һалда һәҹҹә ҝетмәјә гадир (һазыр) һесаб едилмир вә һәҹҹ она ваҹиб дејил.


Мәсәлә 2179. Мәккәјә ҝедә билән гадынын гајытдыгдан сонра малы (пулу) олмајаҹагса, әри дә, мәсәлән, јохсулдурса вә онун зәрури јашајыш хәрҹләрини өдәјә билмирсә вә һәҹҹә ҝетмәк онун јашајышында ҹидди сыхынты вә мәшәггәтлә үзләшмәсинә сәбәб олаҹагса, һәҹҹә ҝетмәјә гадир һесаб едилмир вә һәҹҹ она ваҹиб дејил.

Једдинҹи шәрт: Борҹлу олмамаг

Мәсәлә 2180.Инсан һәҹҹ хәрҹләри үчүн кифајәт едәҹәк бир мал (пул) әлдә едәрсә, анҹаг башга шәхсләрә борҹу вардырса, јахуд хүмс вә ја зәкат вермәлидирсә вә борҹ мигдарыны (мәбләғини) чыхдыгда јердә галаны һәҹҹ хәрҹләри үчүн кифајәт етмирсә, бу һалда һәҹҹ она ваҹиб олмајаҹагдыр. Бу һөкм хүсусунда борҹун өдәниш вахтынын чатыб-чатмамасы арасында һеч бир фәрг јохдур. Јалныз борҹун өдәнилмәли олдуғу вахта агил инсанлар тәрәфиндән, үмумијјәтлә,белә бир борҹун олмасы нәзәрә алынмајаҹаг гәдәр узун мүддәт, мәсәлән, әлли ил галырса, бу һал истиснадыр.
 Һәмчинин, малы (пулу) әлдә етдикдән сонра борҹ алмагда тәгсири олмадығы һалда сөзүҝедән шәхсин әввәл борҹ алмасы, сонра һәмин малы әлдә етмәси илә әввәл һәмин малы әлдә етмәси, сонра борҹ алмасы арасында һеч бир фәрг јохдур.


Мәсәлә 2181. Һәҹҹ үчүн мадди имкана саһиб олмајан бир шәхс һәҹҹ хәрҹләри үчүн кифајәт едәҹәк бир малы (пулу) борҹ аларса, һәрчәнд ҝәләҹәкдә ону өдәмәк имканы олаҹағыны билсә белә, һәҹҹ она ваҹиб дејил. Јалныз борҹун өдәнилмәли олдуғу вахта агил инсанлар тәрәфиндән, үмумијјәтлә, белә бир борҹун олмасы нәзәрә алынмајаҹаг гәдәр узун мүддәт галырса, бу һалда сөзүҝедән шәхс һәҹҹә ҝетмәјә гадир һесаб едилир вә һәҹҹ она ваҹибдир.


Мәсәлә 2182. Мадди имканы, мәсәлән, еһтијаҹдан артыг сәрмајәси, әмлакы, торпаг саһәләри вә бу гәбилдән олан сатыла билән вә гијмәти (сатышындан әлдә едиләҹәк пул) һәҹҹ хәрҹләри үчүн кифајәт едән башга бир мүлкијјәти олан вә нәтиҹә етибарилә һәҹҹә ҝетмәјә гадир һесаб едилән шәхс онлары сатмајараг һәҹҹ хәрҹләри үчүн борҹ аларса вә борҹ алдығы пулла һәҹҹә ҝетмәк истәјәрсә, һәҹҹи доғрудур.


Мәсәлә 2183. Әввәлләр һәҹҹә ҝетмәси ваҹиб олан, инди исә хүмс, јахуд зәкат вермәси дә ваҹиб олан шәхс илк нөвбәдә хүмс, јахуд зәкаты вермәлидир вә онлары вермәји һәҹҹ сәфәри сәбәби илә тәхирә салмасы ҹаиз дејил. Әлбәттә, әҝәр һәр икисинин (һәм һәҹҹ, һәм дә хүмс, јахуд зәкат) јеринә јетирилмәси үчүн кифајәт едәҹәк бир мал (ҝәлир) әлдә едәрсә, шәриәт һакиминә, јахуд онун нүмајәндәсинә мүраҹиәт едәрәк ондан шәри верҝинин өдәнилмәсини тәхирә салмаг үчүн изин истәјә биләр.Шәриәт һакими, јахуд онун нүмајәндәси сөзүҝедән шәхсин вәзијјәтини арашдырыр вә һәҹҹ сәфәриндән гајытдыгдан сонра шәри верҝини мүмкүн олан илк фүрсәтдә өдәмәклә бағлы ҹидди нијјәти олдуғу һалда она хүмс, јахуд зәкатын өдәнилмәсини тәхирә салараг даһа сонра өдәмәјә иҹазә верирсә, бу һалда сөзүҝедән шәхс шәри верҝинин өдәнилмәсиндән өнҹә һәҹҹә ҝетмәлидир.


Алаҹаглылыг вә имкан

Мәсәлә 2184.Инсан шәрән алаҹаглы оларса вә һәҹҹ хәрҹләрини бүтүнлүклә, јахуд гисмән тәмин етмәк үчүн һәмин борҹа еһтијаҹы оларса, борҹун алынмасынын вахты чатдығы вә борҹ шәриәтә ујғун гајдада вә ҹидди сыхынты олмадан алына, јахуд тәгас едилә
 билдији (һәрчәнд дөвләт органларына мүраҹиәт етмәк јолу илә олса белә), јахуд вахты чатмадығы, анҹаг борҹ алан өзү көнүллү сурәтдә ону өдәмәјә һазыр олдуғу тәгдирдә алаҹаглы шәхс һәҹҹә ҝетмәјә гадир сајылыр вә һәҹҹ она ваҹибдир.


Мәсәлә 2185.Әҝәр борҹун алынма вахты чатмышдырса, анҹаг онун алынмасы шәрән гејри-мүмкүндүрсә, јахуд ҹидди сыхынты доғураҹагса, мәсәлән, борҹ алан шәхс борҹу өдәмәјә гадир дејилсә, јахуд гадирдирсә, анҹаг өдәмирсә вә ону ҹидди сыхынты илә үзләшмәдән борҹуну өдәмәјә мәҹбур етмәк мүмкүн дејилсә, алаҹаг мигдарынын даһа аз мигдара сатылмасы (алаҹаглыја һәддән зијадә зәрәр дәјмәдән) мүмкүн олдуғу вә алаҹағын саышындан әлдә едилән мәбләғ һәҹҹ хәрҹләринин тәмин олунмасы үчүн кифајәт етдији тәгдирдә, алаҹаглы шәхс һәҹҹә ҝетмәјә гадир сајылыр вә һәҹҹ она ваҹибдир.


Мәсәлә 2186.Һәҹҹ бир шәхсә ваҹиб оларса, анҹаг о сәһләнкарлыг едәрәк һәҹҹ ајинини ону иҹра етмәк имканыны итирәнәдәк тәхирә саларса, һәҹҹ ајинини истәнилән шәкилдә, һәтта чәтинликлә дә олса,иҹра етмәси ваҹибдир. Әҝәр һәҹҹә ҝетмәдән вәфат едәрсә, онун мирасы һесабына һәҹҹин гәзасы иҹра едилмәлидир вә кимсә вәфатындан сонра өдәнишсиз олараг онун наиби кими һәҹҹә ҝедәрсә, бу дүзҝүндүр вә кифајәтдир.


Мәсәлә 2187.Инсан минимум һәҹҹ хәрҹләри үчүн кифајәт едәҹәк бир мал (пул) әлдә едәр вә һәҹҹә ҝетмәк имканы газанарса, һабелә, һәҹҹә ҝетмәјә гадирлијин диҝәр шәртләринә дә ҹаваб верәрсә, гадир һесаб едилир вә һәҹҹ она ваҹибдир. Беләликлә, әҝәр һәмин малы (пулу) мәсрәф едәрәк һәҹҹә ҝетмәк үчүн тәләб олунан мадди имканы итирәрсә вә ону јенидән әлдә едә билмәзсә:

a) Һәҹҹ ҝүнләриндә һәҹҹә ҝетмәк имканы олдуғуну, јәни һәмин малы мәсрәф етмәсәјди, һәҹҹә ҝедә биләҹәјини баша дүшдүјү тәгдирдә һәҹҹ онун үчүн ваҹиб олараг галыр.

b) Һәмин мал әлиндә олдуғу һалда һәҹҹә ҝетмәк имканынын олуб-олмадығы мәлум дејилсә, бу һалда һәҹҹ артыг она ваҹиб дејил.


Истәнилән һалда, һәмин малы мәсрәф етмәси, мәсәлән, ону реал дәјәриндән уҹуз гијмәтә сатмасы, јахуд гаршылығында бир шеј алмадан кимәсә бағышламасы дүзҝүндүр. Һәрчәнд “а” бәндиндә гејд едилән һалда ваҹиб һәҹҹ ајининин иҹрасы һәмин мала бағлы олдуғу вә башга шәкилдә һәҹҹә ҝедә билмәдији тәгдирдә һәҹҹә ҝетмәк имканыны итирдијинә ҝөрә ҝүнаһкар сајылыр.


Мәсәлә 2188. Әҝәр инсанын һәҹҹ хәрҹләринә јетәҹәк гәдәр малы оларса, анҹаг бундан хәбәри олмазса, јахуд белә бир малы олмасы хүсусунда диггәтсиз оларса, ја да сөзүҝедән малын варлығындан хәбәри оларса вә диггәтсиз олмазса, анҹаг белә бир малы олдуғуна ҝөрә һәҹҹин она ваҹиб олдуғуну билмәзсә, јахуд һәҹҹин ваҹиблији һөкмү хүсусунда диггәтсиз вә мәлуматсыз оларса вә мал тәләф олдугдан, мадди имканыны итирдикдән сонра фәргинә варарса, бүтүн бу һалларда сөзүҝедән мәлуматсызлыг вә диггәтсизликдә мүгәссир олмајыб үзрлү сајылдығы тәгдирдә һәҹҹ она ваҹиб олмур, мүгәссир олдуғу вә һәмин мала саһиб икән һәҹҹин ваҹиблијинин диҝәр шәртләринә дә ҹаваб вердији тәгдирдә исә һәҹҹ она ваҹиб олур.


Бәзли иститаәт (башгасынын мадди дәстәји һесабына һәҹҹә ҝетмәк имканы)


Мәсәлә 2189.Һәҹҹә ҝетмәјә гадир олма хәрҹләр үчүн вәсаитә саһиб олмагла ҝерчәкләшдији кими онларын мәбләғинин башга бир шәхс тәрәфиндән бағышланылмасы илә дә ҝерчәкләшир. Буна “бәзли иститаәт” дејилир.


Буна әсасән, әҝәр бир шәхс мүәјјән бир малы (пулу)
инсана онунла һәҹҹә ҝетмәси үчүн бағышлајарса, јахуд она:“Сәнин һәҹҹ сәфәринин хәрҹини вә һәҹҹ заманы әрзиндә аиләнин зәрури јашајыш хәрҹләрини мән тәмин едирәм”, - дејәрсә, ја да мүәјјән бир малы (пулу) онун сәрәнҹамына верәрәк она: “Һәҹҹә ҝет”, - дејәрсә вә инсан онун вәдинә әмәл едәҹәјинә, јахуд һәмин малы (пулу) ондан ҝери алмајаҹағына архајын оларса, һәҹҹә ҝетмәјә гадир һесаб едилир вә һәҹҹ она ваҹибдир.


Мәсәлә 2190.Бир шәхсин һәҹҹ сәфәри хәрҹләрини вә Мәккәјә ҝедиб гајытдығы мүддәт әрзиндә аиләсинин хәрҹләрини тәмин едиб: “Һәҹҹә ҝет”, - дејәрләрсә, анҹаг һәмин вәсаити онун мүлкијјәтинә кечирмәзләрсә (јалныз ондан истифадәсинә иҹазә верәрләрсә), һәмин вәсаити ондан ҝери алмајаҹагларына архајын олдуғу тәгдирдә һәҹҹ она ваҹиб олур.


Мәсәлә 2191. Бир шәхс мүкәлләфә јалныз һәҹҹ сәфәри хәрҹини бағышлајарса вә мүкәлләфин гајыдыш хәрҹләрини өдәмәк имканы олмазса, һәҹҹ она ваҹиб дејил. Әлбәттә, 2165-ҹи мәсәләдә өз әксини тапан изаһ вәтәнә гајыдыш вә с. илә бағлы изаһ бу вәзијјәтә дә шамилдир.


Һәмчинин, һәмин шәхс һәҹҹ сәфәриндән гајыданадәк мүкәлләфин аиләсинин хәрҹләрини тәмин етмәдији һалда да һөкм беләдир. Анҹаг мүкәлләфин өзүнүн аиләсини тәмин едәҹәк мадди имкана саһиб олдуғу, јахуд һәтта һәҹҹә ҝетмәдији тәгдирдә дә тәмин етмәк игтидарында олмадығы, ја да аиләсинин хәрҹләрини тәмин етмәдијинә ҝөрә ҹидди сыхынты вә мәшәггәтлә үзләшмәјәҹәји вә аиләсинин тәминатынын да она ваҹиб олмадығы һаллар истиснадыр.


Мәсәлә 2192.Бир шәхс инсана һәҹҹә ҝетмәси үчүн мал (пул) бағышлајарса, ону гәбул етмәси ваҹибдир. Анҹаг әҝәр бағышлајан шәхс сечим ихтијарыны инсанын өзүнә һәвалә едәрәк: “Бу малла (пулла) истәјирсәнсә һәҹҹә ҝет, истәмирсәнсә ҝетмә”, - дејәрсә, јахуд бағышлајан шәхс бир малы (пулу) бағышлајарса вә бағышлајаркән һәҹдән нә конкрет, нә дә бир сечим кими сөз ачмазса, бу ики һалдан һеч бириндә белә бир һәдијјәнин гәбул едилмәси ваҹиб дејил.


Мәсәлә 2193. Бәзли иститаәтдә борҹлу олмаг инсанын һәҹҹә ҝетмәјә гадир олмасына әнҝәл дејил. Буна әсасән, бир шәхсин ҝедиш вә гајыдыш хәрҹләрини тәмин едәрләрсә, һәрчәнд һәмин шәхс борҹлу олса белә, һәҹҹ она ваҹиб олур.


Мәсәлә 2194.Алтынҹы шәртдә бәјан едилән мәнада һәҹдән гајытдыгдан сонра јашајыш хәрҹләрини тәмин етмәк имканы бәзли иститаәтдә шәрт дејил. Буна әсасән, һәҹҹә ҝетмәси үчүн бир шәхсин ҝедиш-ҝәлиш хәрҹләрини вә Мәккәјә ҝедиш-ҝәлиш мүддәти әрзиндә аиләсинин хәрҹләрини (бу хәрҹләри тәмин етмәк үчүн мадди вәсаити) она бағышлајарларса, һәрчәнд гајытдыгда да јашајыш хәрҹләрини тәмин етмәк үчүн малы (пулу) олмаса белә, һәҹҹ она ваҹиб олур.


Әлбәттә, әҝәр инсанын јалныз һәҹҹ мөвсүмүндә газанҹы олурса вә һәмин ҝәлирлә илин диҝәр ҝүнләри, јахуд онларын бир гисми әрзиндә јашајыш еһтијаҹларыны тәмин олунурса, белә ки, һәҹҹә ҝедәҹәји тәгдирдә илин галан һиссәси, јахуд бәзи ҝүнләри әрзиндә јашајыш хәрҹләрини тәмин едә билмәјәҹәксә, бу һалда һәҹҹ она ваҹиб олмајаҹагдыр. Јалныз әҝәр бағышлајан шәхс илин галан ҝүнләри әрзиндә јашајыш хәрҹләринин чатышмајан һиссәсини дә тәмин едәрсә, бу һалда истисна олараг инсан һәҹҹә ҝетмәјә гадир һесаб едилир вә һәҹҹ она ваҹиб олур.


Мәсәлә 2195.Әҝәр инсанын һәҹҹ сәфәри хәрҹинин бир һиссәсини тәмин едән вә бүтүнлүклә тәмин етмәјә кифајәт етмәјән бир малы (пулу) оларса, галан һиссәсини исә бир шәхс она бағышлајарса, о, алтынҹы шәртдә изаһ едилән мәнада һәҹдән гајытдыгдан сонра јашајыш хәрҹләрини тәмин етмәк имканына саһиб олдуғу тәгдирдә һәҹҹә ҝетмәјә гадир һесаб едилир вә һәҹҹ она ваҹиб олур, бу имкана саһиб олмадығы тәгдирдә исә һәҹҹ она ваҹиб олмур.


Мәсәлә 2196. Бир шәхсә һәҹҹ үчүн кафи олан мигдарда мал (кафи мәбләғдә пул) верәрләрсә вә гаршысына һәҹҹ сәфәри әрзиндә һәмин малы (пулу) она бағышлајан шәхсә хидмәт етмәк шәртини гојарларса, һәрчәнд бу хидмәт онун вәзијјәтинә
ујғун олса белә, бәзли иститаәт јаранмыр вә һәҹҹә ҝетмәк үчүн һәмин малы (пулу) гәбул етмәк она ваҹиб дејил. Лакин әҝәр гәбул едәрсә вә хидмәт һәҹҹ ајинләринин иҹрасы илә зиддијјәт тәшкил етмәзсә, јәни хидмәтлә јанашы һәҹҹини дә јеринә јетирә биләрсә, диҝәр тәрәфдән иститаәтин (һәҹҹә ҝетмәјә гадир олмағын) диҝәр шәртләринә (о ҹүмләдән, алтынҹы вә једдинҹи шәртләринә) дә ҹаваб верәрсә, мүстәти (һәҹҹә ҝетмәјә гадир) һесаб едилир вә һәҹҹ она ваҹиб олур.


Диҝәр һөкмләр

Мәсәлә 2197.Әҝәр инсан һәҹҹә ҝетмәси сәбәби илә һәҹдән даһа өнәмли олан бир ваҹиб әмәли јеринә јетирмәмәјә, јахуд узаг дурулмасы һәҹдән даһа мүһүм олан бир һарам иш ҝөрмәјә мәҹбур олаҹагса, һәҹҹә ҝетмәмәлидир. Лакин һәр ики мәгамда әҝәр белә бир һалда һәҹҹә ҝедәрсә вә бу, даһа өнәмли олан ваҹиб ишин иҹра едилмәмәсинә, јахуд даһа мүһүм олан һарам ишин ҝөрүлмәсинә сәбәб оларса, һәрчәнд ҝүнаһкар сајылса да, һәҹҹи доғрудур вә диҝәр шәртләрә ҹаваб вердији тәгдирдә “һәҹҹәт әл-ислам”ын һәјата кечирилмәси үчүн кифајәтдир.


Мәсәлә 2198.Шәртләр ҝерчәкләшдикдән сонра һәҹҹ ајининин дәрһал, тәхирә салынмадан иҹра едилмәси ваҹибдир. Беләликлә, инсан һәҹҹә ҝетмәјә гадир олдуғу илк илдә бу ајини иҹра етмәлидир. Әҝәр бир шәхс биринҹи ил һәҹҹә ҝетмәзсә, икинҹи ил ҝетмәлидир вә сонракы илләр хүсусунда да һөкм беләдир.

Нијабәти һәҹҹ илә әлагәдар һөкмләр

Мәсәлә 2199. Һәҹҹә ҝетмәк имканы олан шәхс “һәҹҹәт әл-ислам”ы иҹра етмәјә гадир олдуғу тәгдирдә шәхсән һәҹҹә ҝетмәлидир вә башга бир шәхсин онун тәрәфиндән өдәнишсиз, јахуд өдәниш мүгабилиндә һәҹҹ ајинини иҹра етмәси кафи дејил.


Мәсәлә 2200. Бир нечә һалда һәҹҹ үчүн наиб тутмаг ваҹибдир:

a) Һәҹҹә ҝетмәјә гадир олан бир шәхсә һәҹҹ ваҹиб оларса вә о, даһа сонра өзүнүн сыхынты чәкмәдән һәҹҹә ҝедә биләҹәјиндән наүмид оларса, башга бир шәхси өз тәрәфиндән наиб олараг ҝөндәрмәлидир. Мәсәлән, бир шәхс һәҹҹә ҝетмәјә гадир олмасына вә диҝәр шәртләрә ҹаваб вермәсинә рәғмән ваҹиб һәҹҹ ајининин иҹрасында сәһләнкарлыға јол верәрәк һәҹҹә ҝетмәзсә вә сонра гоҹалыг, хәстәлик, ҝүҹсүзлүк вә бу гәбилдән олан сәбәбләрдән долајы һәҹҹә ҝедә билмәзсә, јахуд һәҹҹә ҝетмәк онун үчүн һәддән зијадә чәтин оларса вә ҝәләҹәкдә өзүнүн һәддән зијадә чәтинлик олмадан һәҹҹә ҝедә биләҹәјинә үмиди олмазса, бу һалда башга бир шәхси өз тәрәфиндән наиб үнваны илә ҝөндәрмәлидир.

b) Әҝәр инсан һәҹҹә ҝетмәк үчүн јетәҹәк гәдәр мал-дөвләт әлдә етдији вә диҝәр шәртләрә дә ҹаваб вердији биринҹи илдә гоҹалыг, хәстәлик, ҝүҹсүзлүк, јахуд бу гәбилдән олан башга бир сәбәблә һәҹҹә ҝедә билмәзсә вә сонрадан шәхсән һәддән зијадә чәтинликлә үзләшмәдән һәҹҹ ајинини иҹра едәҹәјинә даир үмиди олмазса, башга бир шәхси өз тәрәфиндән наиб үнваны илә ҝөндәрмәлидир. Һәтта бу һалда онун малы “бәләди һәҹҹ”
 дејил, јалныз “мигати һәҹҹ”
 хәрҹи үчүн јетәҹәк гәдәр олса белә, јенә дә наиб тутмаг она ваҹиб олур.

c) Һәҹҹә ҝетмәјә гадир олан, анҹаг ҝетмәјән вә һәҹҹ үзәриндә ваҹиб олараг галан, сонра вәфат едән шәхсин мирасы һесабына бир шәхси нијабәти (онун наиби олараг) һәҹҹ ајинини иҹра етмәк үчүн әҹир тутмаг лазымдыр вә бу һалда һәмин шәхсин өзүнүн һәҹҹә ҝетмәјә гадир олмасы, јәни шәхсән һәҹҹә ҝетмәли олдуғу һалда ҝетмәмәси илә вәзифәси наиб тутмаг олдуғу һалда вәзифәсинә әмәл етмәмәси арасында һеч бир фәрг јохдур.


Гејд етмәк лазымдыр ки, нијабәтлә әлагәдар һөкмләрин тәфәррүатлары, о ҹүмләдән, наиб үчүн шәртләр, һәҹҹ ајининин наиб тәрәфиндән иҹрасы гајдасы илә бағлы мәлумат алмаг, һәмчинин, һәҹҹ ајинләри илә таныш олмаг үчүн “Мәнасек-е һәҹҹ” (Һәҹҹ ајинләри) рисаләси кими даһа мүфәссәл китаблара мүраҹиәт етмәк лазымдыр.

ЈАХШЫ ИШӘ СӨВГ ЕТМӘК ВӘ ПИС ИШДӘН ЧӘКИНДИРМӘК
“Мәруф” вә “мүнкәр”ин мәнасы

Мәсәлә 2201.“Мәруф” ағылын јахшы олдуғуну дәрк етдији, јахуд мүгәддәс шәриәтин бизи јахшы олмасы хүсусунда истигамәтләндирдији јахшы иш демәкдир. “Мүнкәр” исә ағылын пис олдуғуну дәрк етдији, јахуд мүгәддәс шәриәтин бизи хошаҝәлмәз олдуғундан хәбәрдар етдији пис вә гәбаһәтли иш демәкдир.

Јахшы ишә сөвг етмәк вә пис ишдән чәкиндирмәјин ваҹиб олмасынын шәртләри

Мәсәлә 2202.Јахшы ишә сөвг етмәк вә пис ишдән чәкиндирмәк ашағыдакы шәртләр дахилиндә ваҹиб олур:

1) Јахшы иш шәриәтин ваҹиб етдији ишләрдән, пис иш исә шәриәтин һарам етдији ишләрдән олмалыдыр.

2) Јахшы ишә сөвг едән вә пис ишдән чәкиндирән шәхс һәрчәнд иҹмалән дә олса мәруф вә мүнкәри танымалыдыр.

3) Јахшы ишә сөвг едән вә пис ишдән чәкиндирән шәхс һәрәкәтинин ҝүнаһкар шәхсдә тәсир гојаҹағыны еһтимал етмәлидир.

4) Ҝүнаһкар шәхсин пис иши ҝөрмәк нијјәти олмалы, јахуд һәмин иши ҝөрмәлидир.

5) Ҝүнаһкар шәхс пис иш ҝөрмәкдә, јахуд ваҹиб иши иҹра етмәмәкдә үзрлү сајылмамалыдыр.

6) Јахшы ишә сөвг етмәк вә пис ишдән чәкиндирмәк јахшы ишә сөвг едән вә пис ишдән чәкиндирән шәхс үчүн һәддән зијадә чәтин, јахуд онун ҹанына, һејсијјәтинә вә ја малына өнәмли дәрәҹәдә зәрәрли олмамалыдыр.


Биринҹи шәрт: Јахшы иш шәриәтин ваҹиб етдији ишләрдән, пис иш исә шәриәтин һарам етдији ишләрдән олмалыдыр

Мәсәлә 2203.Ваҹиб бир ишин иҹра едилмәдији һалларда, һәмчинин, һарам бир иш ҝөрүлдүјү һалларда јахшы ишә сөвг етмәк ваҹибдир. Јахшы ишин ҝөрүлмәсинин мүстәһәб олдуғу вә пис ишин ҝөрүлмәсинин мәкруһ олдуғу һалларда исә јахшы ишә сөвг етмәк вә пис ишдән чәкиндирмәк мүстәһәбдир.


Тәбии ки, мүстәһәб вә мәкруһ ишләр хүсусунда јахшы ишә сөвг едәркән вә пис ишдән чәкиндирәркән сөвг едилән вә чәкиндирилән инсанын шәхсијјәти нәзәрә алынмалы, инҹидилмәмәли вә тәһгирә мәруз галмамалыдыр. Һәмчинин, мүстәһәб ишләрә сөвг едәркән вә мәкруһ ишләрдән чәкиндирәркән инсанын динә вә дини ајинләрә нифрәт етмәсинә сәбәб олаҹаг гәдәр чох сәртлик нүмајиш етдирилмәмәлидир.


Икинҹи шәрт: Јахшы иши вә пис иши һәрчәнд иҹмалән дә олса танымалыдыр

Мәсәлә 2204. Јахшы ишә сөвг етмәк вә пис ишдән чәкиндирмәк истәјән шәхс гаршы тәрәфин иҹра етмәдији ишин ваҹиб ишләрдән, јахуд онун ҝөрдүјү ишин ҝүнаһлардан олдуғуну билмәлидир. Буна әсасән, јахшы иши вә пис иши танымајан вә онлары бир-бириндән ајырд едә билмәјән шәхсә јахшы ишә сөвг етмәк вә пис ишдән чәкиндирмәк ваҹиб дејил. Һәрчәнд, бәзи һалларда јахшы ишә сөвг етмәк вә пис ишдән чәкиндирмәк үчүн јахшы иши вә пис иши танымаг бир һазырлыг тәдбири олараг ваҹиб олур.


Үчүнҹү шәрт: Ҝүнаһкар шәхсдә тәсир гојаҹағыны еһтимал етмәлидир

Мәсәлә 2205.Бир шәхс сөвг етмә вә чәкиндирмәсинин тәсирсиз олдуғуну билирсә, ваҹиб еһтијата әсасән, ҝүнаһкар шәхсин налајиг һәрәкәтләринә гаршы икраһ һисси вә нараһатлығыны һәрчәнд она тәсир етмәјәҹәјини билсә белә, истәнилән мүмкүн үсулла (сөзлә, рәфтарла, јазы илә вә с.) изһар етмәлидир.


Мәсәлә 2206.Әҝәр бәзи шәхсләр јахшы ишә сөвг едәрсә вә пис ишдән чәкиндирәрсә, анҹаг ҹәһдләри сәмәрәсиз оларса, диҝәр бир гисим инсанларын исә өзләринин јахшы ишә сөвг етмә вә пис ишдән чәкиндирмә ҹәһдләринин сәмәрәли олаҹағына даир мәнтигли еһтималы вардырса, онларын јахшы ишә сөвг етмәси вә пис ишдән чәкиндирмәси ваҹибдир.


Дөрдүнҹү шәрт: Ҝүнаһкар шәхсин пис иши ҝөрмәк нијјәти олмалы, јахуд һәмин иши ҝөрмәлидир

Мәсәлә 2207.Бир шәхсин пис бир иши ҝөрмәк вә ја ваҹиб бир иши ҝөрмәмәк нијјәти оларса, јахуд пис иш ҝөрәрсә вә ја ваҹиб бир иши ҝөрмәзсә, ону јахшы ишә сөвг етмәк вә пис ишдән чәкиндирмәк ваҹибдир. Буна әсасән, әҝәр инсан бир шәхсин бир ҝүнаһ етмәк, јахуд ваҹиб бир иши ҝөрмәмәк нијјәти олдуғуна әминдирсә, һәрчәнд сөзүҝедән шәхс илк дәфә ҝүнаһ иш ҝөрмәк, јахуд ваҹиб иши ҝөрмәмәк нијјәтинә дүшмүшсә вә һәлә һәмин ҝүнаһ иши ҝөрмәмиш, јахуд ваҹиб ишин иҹрасындан имтина етмәмишсә белә, ону шәриәтә зидд әмәлин баш вермәсиндән өнҹә јахшы ишә сөвг етмәк вә пис ишдән чәкиндирмәк ваҹибдир.


Буна әсасән, јахшы ишә сөвг етмәјин вә пис ишдән чәкиндирмәјин ваҹиб олмасында инсанын пис иши ҝөрмәјә, јахуд ваҹиб иши ҝөрмәмәјә исрар вә давам етмәк нијјәтинин олмасы, јахуд мәһз һәмин вахт ҝүнаһ иш ҝөрмәси шәрт дејил. Бунун үчүн инсанын пис иши ҝөрмәк, јахуд ваҹиб иши ҝөрмәмәклә бағлы ҹидди нијјәти олдуғу мәлум оларса, кафидир. Истәр һәмин шәхс илк дәфә шәриәтә зидд иш ҝөрмәк нијјәтинә дүшсүн, истәрсә бу онун илк дәфәси олмасын.


Мәсәлә 2208.Ҝүнаһкар шәхс ҝүнаһларыны тәкрарламаг нијјәтиндә олмадығы тәгдирдә ону јахшы ишә сөвг етмәк вә пис ишдән чәкиндирмәк ваҹиб дејил. Һәтта әҝәр инсан ҝүнаһкар шәхсин ҝүнаһ ишләрини тәкрарламаг истәмәдијини мәнтигли әсасларла еһтимал етсә(бу хүсусда диггәтәлајиг еһтимал олса)белә, бу һалда ону јахшы ишә сөвг етмәк вә пис ишдән чәкиндирмәк ваҹиб дејил. Һәмчинин, әҝәр инсан бир шәхсин пис иш ҝөрмәк, јахуд ваҹиб иши ҝөрмәмәк нијјәтиндә олдуғуну еһтимал едирсә, анҹаг буна әмин дејилсә, бу һалда да ону јахшы ишә сөвг етмәк вә пис ишдән чәкиндирмәк ваҹиб дејил.


Бешинҹи шәрт: Ҝүнаһкар шәхс пис иш ҝөрмәкдә, јахуд ваҹиб иши иҹра етмәмәкдә үзрлү сајылмамалыдыр

Мәсәлә 2209.Бир шәхс бир пис иш ҝөрүрсә вә һәмин ишин һарам олмадығыны, әксинә мүбаһ олдуғуну дүшүнүрсә, јахуд бир ваҹиб иши ҝөрмүрсә вә һәмин ишин ваҹиб олмадығыны дүшүнүрсә, бу һалда белә дүшүндүјүнә ҝөрә шәриәт бахымындан үзрлү һесаб едилдији, мәсәлән, “мөвзу” хүсусунда сәһвә јол вердији
, јахуд тәглид етдији мүҹтәһидин фигһи рәјинә әсасән һәрәкәт етдији тәгдирдә ону јахшы ишә сөвг етмәк вә пис ишдән чәкиндирмәк ваҹиб дејил.


Гејд етмәк лазымдыр ки, әҝәр пис иш ҹаны мөһтәрәм олан (јашамаг һүгугу олан, өлдүрүлмәси һарам олан) бир инсаны гәтлә јетирмәк кими Мүгәддәс Шәриәт Ганунвериҹисинин
 баш вермәсинә һеч бир вәҹһлә разы олмадығы ишләрдәндирсә, һәрчәнд бу иши ҝөрән шәхс үзрлү олса вә һәтта мүкәлләф олмаса белә, гаршысынын алынмасы ваҹибдир.


Мәсәлә 2210. Инсан пис иши ҝөрән, јахуд ваҹиб бир иши ҝөрмәјән шәхсин бу хүсусда шәриәт бахымындан үзрлү олдуғуну еһтимал едирсә, заһири әламәтләр онун пис иши ҝөрмәкдә, јахуд јахшы иши ҝөрмәмәкдә үзрлү сајылмадығыны ҝөстәрдији тәгдирдә јахшы ишә сөвг етмәк вә пис ишдән чәкиндирмәк диҝәр шәртләринә дә риајәт етмәклә ваҹибдир. Анҹаг әҝәр буна даир бир заһири әламәт мөвҹуд дејилсә, јахуд онун пис иши ҝөрмәкдә, јахуд ваҹиб иши ҝөрмәмәкдә үзрлү сајылдығына даир заһири әламәт вардырса, бу һалда ону јахшы ишә сөвг етмәк вә пис ишдән чәкиндирмәк ваҹиб дејил.


Алтынҹы шәрт: Јахшы ишә сөвг етмәк вә пис ишдән чәкиндирмәк јахшы ишә сөвг едән вә пис ишдән чәкиндирән шәхс үчүн һәддән зијадә чәтин, јахуд онун ҹанына, һејсијјәтинә вә ја малына өнәмли дәрәҹәдә зәрәрли олмамалыдыр

Мәсәлә 2211.Јахшы ишә сөвг едән вә пис ишдән чәкиндирән шәхсин, јахуд диҝәр мүсәлманларын ҹаны, һејсијјәти вә ја малы үчүн ҹидди бир тәһлүкә олдуғу, јахуд онларын дөзүлмәз чәтинлијә дүшмәсинә сәбәб олаҹағы тәгдирдә јахшы ишә сөвг етмәк вә пис ишдән чәкиндирмәк ваҹиб дејил. Јалныз јахшы вә пис иш Мүгәддәс Шәриәт Ганунвериҹисинин нәзәриндә зәрәрләрә вә чәтинликләрә дөзмәји ваҹиб едәҹәк гәдәр мүһүм оларса, бу һал истиснадыр. Үмумијјәтлә, бу ҹүр һалларда инсана вә диҝәр мүсәлманлара дәјә биләҹәк зәррә, јахуд һәмин әмәлин (ҝөрүлмәјән јахшы ишин, јахуд ҝөрүлән пис ишин) јахшылығы вә пислији еһтимал фаизи вә һәмин вәзијјәтдәки әһәмијјәти бахымындан мүгајисә едилмәлидир вә бәзи һалларда зәрәрә мәруз галма тәһлүкәси олдуғу тәгдирдә белә јахшы ишә сөвг етмәк вә пис ишдән чәкиндирмәк вәзифәси инсанын үзәриндән ҝөтүрүлмүр.

Јахшы ишә сөвг етмәк вә пис ишдән чәкиндирмәјин мәрһәләләри

Мәсәлә 2212.Јахшы ишә сөвг етмәк вә пис ишдән чәкиндирмәјин бир нечә мәрһәләси вардыр:

1) Јахшы иши иҹра етмәдијинә, јахуд пис бир иш ҝөрдүјүнә ҝөрә ҝүнаһкар шәхсә гашгабаг төкмәк, ондан үз чевирмәк, онунла данышмамаг, јахуд онунла ҝедиш-ҝәлишдән вә үнсијјәтдән имтина етмәк кими һәрәкәтләрлә дахили икраһ вә нараһатчылығын изһар едилмәси.

2) Нәсиһәт вә истигамәтләндирмә, јахшы ишин савабыны вә пис ишин ҹәзасыны бәјан етмә сурәти илә шифаһи хатырлатма, јахуд ҝүнаһдан хали олан кобуд сөзләрлә олса белә, јалан һесаб едилмәјәҹәк шәкилдә тәһдид етмә вә горхутма.

3) Дөјмәк, сыхмаг, һәбс етмәк вә бу гәбилдән олан әмәли тәдбирләр. Лакин һәр һансы бир үзвүн гырылмасына (сынмасына, зәдәләнмәсинә), итирилмәсинә, јахуд јараланмаја вә с. сәбәб олаҹаг һәддә чатмамалыдыр. Башга сөзлә, әмәли тәдбирләр дијә, јахуд гисаса сәбәб олаҹаг шәкилдә һәјата кечирилмәмәлидир.


Мәсәлә 2213.Јахшы ишә сөвг етмәк вә пис ишдән чәкиндирмәјин биринҹи вә икинҹи мәрһәләләри ејни дәрәҹәдә олдуғуна ҝөрә јахшы ишә сөвг едән, јахуд пис ишдән чәкиндирән шәхс илк нөвбәдә биринҹи, јахуд икинҹи мәрһәләнин әзијјәти даһа аз вә тәсири даһа чох олан тәдбирини сечмәлидир. Бәзән исә һәр ики мәрһәләни ејни заманда һәјата кечирмәлидир вә биринҹи вә икинҹи мәрһәләләр тәсирли олдугҹа үчүнҹү мәрһәләјә кечмәк олмаз. Анҹаг әҝәр биринҹи вә икинҹи мәрһәләләр тәсирли олмазса, нөвбә үчүнҹү мәрһәләјә чатыр вә она ујғун һәрәкәт етмәлидир. Ваҹиб еһтијата әсасән, үчүнҹү мәрһәләни (әмәли тәдбирләри) сечәркән шәриәт һакиминдән иҹазә алмалыдыр.


Гејд етмәк лазымдыр ки, үч мәрһәләнин һәр биринин ағырлыг етибарилә мүхтәлиф дәрәҹәләри вардыр вә бу үч мәрһәләдән һәр бириндә һәмин мәрһәләнин дәрәҹәләри арасында ардыҹыллыға риајәт етмәк лазымдыр. Инсан һәр бир мәрһәләдә өнҹә гаршы тәрәфә әзијјәти даһа аз олан, даһа аз инҹидән вә даһа тәсирли олан дәрәҹәни (тәдбири) сечмәли, нәтиҹә алмазса, даһа ағыр дәрәҹәләрә (тәдбирләрә) кечмәлидир. Буна әсасән, инсаны онун нараһат олмасы, јахуд она гаршы һөрмәтсизликлә нәтиҹәләнмәјәҹәк шәкилдә јахшы ишә сөвг етмәк вә пис ишдән чәкиндирмәк мүмкүндүрсә вә тәсирли дә олаҹагса, онун нараһат олмасына, јахуд она гаршы һөрмәтсизлијә сәбәб олан бир дәрәҹәдән (тәдбирдән) истифадә едилмәмәлидир.


Мәсәлә 2214. Гејд едилдији кими јахшы ишә сөвг етмәк вә пис ишдән чәкиндирмәк, бир ҹинајәт вә пис ишин гаршысыны алмаг үчүн бәдәнин (дәринин) гызармасы, ҝөјәрмәси, јахуд гаралмасы, јараланма, бир үзвүн гырылмасы (сынмасы), кәсилмәси, јахуд итирилмәси, гәтл вә с. нәтиҹәләнәҹәк бир һәрәкәтә јол вермәк олмаз. Һәтта һәмин пис ишин гаршысыны алмаг үчүн башга бир јол олмаса белә, бу јолверилмәздир вә инсан белә һәрәкәтләрә јол вердији тәгдирдә онун нәтиҹәләринә ҝөрә мәсулијјәт дашыјыр. Бу һәрәкәт гәсдән едилдији тәгдирдә она гәсдән һәјата кечирилән ҹинајәтләрлә әлагәдар һөкмләр, сәһвән баш вердији тәгдирдә исә сәһвән һәјата кечирилән ҹинајәтләрлә әлагәдар һөкмләр шамил олунур. Истисна олараг бир инсанын ишләдији ҹинајәт вә ҝөрдүјү пис ишин бәдәнин (дәринин) гызармасы, гаралмасы вә гејд едилән диҝәр һалларла мүгајисәдә даһа өнәмли фәсадлары олдуғу һалда Имам (ә), јахуд онун наиби тәрәфиндән иҹазә верилмиш шәхс, јахуд шәхсләр бу тәдбирләри һәјата кечирә биләр вә бу һалда һәмин шәхс (шәхсләр) онлара верилмиш иҹазә чәрчивәсиндә етдији һәрәкәтләрә ҝөрә мәсулијјәтә ҹәлб едилмир.

Јахшы ишә сөвг етмәк вә пис ишдән чәкиндирмәклә әлагәдар диҝәр һөкмләр

Мәсәлә 2215.Аллаһын ваҹиб вә һарам бујурдуғу ишләр хүсусунда јахшы ишә сөвг етмәк вә пис ишдән чәкиндирмәк лазыми зәмин (шәртләр) мөвҹуд олдуғу һалда “кифаји ваҹиб”дир. Әлбәттә, ҹәмијјәтин бүтүн үзвләри бир һарам ишин иҹра едилдијини, јахуд бир ваҹиб ишин иҹра едилмәдијини ҝөрдүкдә буна биҝанә галмамалы, өз икраһ вә нараһатлыг һиссләрини сөзлә, јахуд давранышла вә бу гәбилдән олан һәрәкәтләрлә изһар етмәлидир вә бу гәдәри бүтүн мүкәлләфләр үчүн “ејни ваҹиб”дир.
Һәрчәнд, инсан јахшы ишә сөвг етмә вә пис ишдән чәкиндирмә тәшәббүсүнүн сәмәрәли олаҹағыны еһтимал етмәдији һалларда ваҹиб ишин иҹра едилмәдијинә, јахуд һарам иш ҝөрүлдүјүнә ҝөрә нараһатлыг вә икраһ һиссини изһар етмәси еһтијата әсасән ваҹибдир.


Мәсәлә 2216. Јахшы ишә сөвг етмәк вә пис ишдән чәкиндирмәкдә Аллаһа јахынлашма нијјәтинин олмасы ваҹиб дејил, һәдәф ваҹиб ишин иҹрасыны тәмин етмәк вә һарам ишин иҹрасынын гаршысыны алмаг олмалыдыр. Шүбһәсиз, Аллаһа јахынлашма нијјәти илаһи саваб вә ахирәт мүкафатлары газандырыр.


Мәсәлә 2217. Јахшы ишә сөвг етмәк вә пис ишдән чәкиндирмәјин ваҹиблији ҹәмијјәтин мүәјјән бир зүмрәси илә мәһдудлашмыр, әксинә шәртләри мөвҹуд олдуғу тәгдирдә һәм алимләрә, һәм дә диҝәр шәхсләрә, һәм адил, һәм дә фасиг (ҝүнаһкар), һәм зәнҝин, һәм дә јохсул шәхсләрә, дөвләт мәмурларына вә диҝәр инсанлара ваҹибдир.


Мәсәлә 2218.Һәр бир мүкәлләфин өз аилә үзвләри вә јахынларыны јахшы ишә сөвг етмәси вә пис ишдән чәкиндирмәси даһа бөјүк әһәмијјәтә маликдир. Буна әсасән, әҝәр инсанын аилә үзвләри, јахуд јахынлары арасында намаз, оруҹ, хүмс, һиҹаб кими дини ваҹибата гаршы диггәтсиз олан вә јүнҝүл јанашан, јахуд сәләмчилик, гејбәт, јалан, гина вә ејш-ишрәт мәзмунлу мусигијә гулаг асмаг кими һарамлара гаршы лагејд вә горхусуз олан бир шәхс вардырса, даһа артыг әһәмијјәт верәрәк (јахшы ишә сөвг етмәк вә пис ишдән чәкиндирмәјин үч мәрһәләсинә риајәт етмәклә) онун һарам әмәлләринин гаршысы алмалы, ону ваҹиб ишләри ҝөрмәјә вә һарам ишләр ҝөрмәмәјә чағырмалыдыр.


Мәсәлә 2219.Әҝәр бир инсанын атасы, јахуд анасы һарам бир иш ҝөрәрсә, јахуд ваҹиб бир иши ҝөрмәзсә, өвладын онлары мүлајим сөз вә рәфтардан башга бир үсулла јахшы ишә сөвг етмәси вә пис ишдән чәкиндирмәси “мәһәлл-и ишкал”дыр вә бу һалда еһтијата риајәт етмәк лазымдыр. Буна әсасән, ваҹиб еһтијатын тәләби будур ки, өвлад мүлајимликлә валидејнләрини јахшы ишә сөвг етмәли, пис ишдән чәкиндирмәли вә һеч вахт онларла кобуд давранмамалы, онлара кобуд сөзләр сөјләмәмәлиди.


Мәсәлә 2220.Һәдди-бүлуға чатмајан ушағы дөјмәк олмаз. Јалныз ашағыдакы шәртләрин һамысынын нәзәрә алындығы һал истиснадыр:

1) Ушаг һарам бир иш ҝөрмәли, јахуд башгаларынын әзијјәтә дүшмәсинә вә ја зәрәр чәкмәсинә сәбәб олмалыдыр.

2) Бу иши ушағын шәри вәлиси (гәјјуму), јахуд онун иҹазә вердији бир шәхс ҝөрмәлидир.

3) Ону үрәјин сојумасы үчүн дејил, әдәбләндирмәк вә тәрбијә мәгсәди вурмаг лазымдыр.

4) Ону үч дәфәдән артыг вурмамаг лазымдыр.

5) Ушаг бәдәни (дәриси) гызараҹаг шәкилдә дејил, әксинә астаҹа вә јүнҝүл вурулмалыдыр.

6) Ону әдәбләндирмәјин, тәрбијә етмәјин јеҝанә јолу дөјмәк олмалыдыр.


Буна әсасән, садаланан шәртләр нәзәрә алынмагла шәри вәлисиндән иҹазә алдыглары һал истисна олмагла һәдди-бүлуға чатмајан ушағын анасынын, баҹысынын вә мүәллиминин ону вурмаға һаггы јохдур.


Һәмчинин, әҝәр дөјмәк һәдди-бүлуға чатмајан ушағын бәдәнинин гызармасына, ҝөјәрмәсинә, јахуд гаралмасына сәбәб оларса, дијә верилмәлидир вә бу дијәнин мигдары “Дијәләрлә әлагәдар һөкмләр” фәслиндә бәјан едиләҹәкдир.


Мәсәлә 2221.Мәлуматсыз шәхси“мөвзулар”ла
 бағлы мәлуматландырмаға ҝәрәк јохдур вә мөвзу илә әлагәдар мәлуматы олмајан инсаны мәлуматландырмаг ваҹиб дејил. Јалныз Мүгәддәс Шәриәт Ганунверҹисинин һәмин ишин һәтта мөвзуну билмәјән шәхс тәрәфиндән белә иҹра едилмәсинә наразылығынын мәлум олдуғу һал истиснадыр. Мәсәлән, гәтлә јетирилмәси һарам олан бир шәхси гәтли ҹаиз олан шәхслә сәһв салмаг бу гәбилдән олан һаллардандыр.


Мәсәлә 2222.Бир шәхс һәр һансы бир мәсәләдә шәриәтин һөкмүнү билмирсә вә шәри мәсәләни билмәдијинә ҝөрә ваҹиб бир иши ҝөрмәзсә, јахуд һарам бир иш ҝөрәрсә, мәлуматсыз шәхс өјрәнмәк нијјәтиндә олдуғу вә тәсир еһтималы да олдуғу тәгдирдә она өјрәтмәк һәддән зијадә чәтинлијә, дөзүмсүзлүјә вә дөзүлмәз вәсијјәтә сәбәб олмаса ону мәлуматландырмаг вә шәри мәсәләни она өјрәтмәк ваҹибдир.  Буна әсасән, кишијә гызыл үзүк тахмағын һарам олдуғуну, јахуд ејш-ишрәт мәзмунлу мусигијә, гинаја гулаг асмағын һарам олдуғуну вә ја гадынын намәһрәмин јанында ајағынын топугдан ашағы һиссәсини өртмәсинин ваҹиб олдуғуну билмәјән вә шәриәт һөкмләри илә бағлы мәлуматсызлығы, гаршылашдығы мәсәләләри билмәмәси сәбәби илә онлара риајәт етмәјән шәхси јухарыда гејд едилән шәртләр дахилиндә мәлуматландырмаг ваҹибдир.

Ҝүнаһлара төвбә

Мәсәлә 2223.Ҝүнаһлара төвбә етмәк ән мүһүм вә ән ваҹиб ишләрдәндир. Төвбәнин маһијјәти ҝүнаһлардан пешман олмагдыр вә бу, гәлблә бағлы мәсәләләрдәндир. Садәҹә “әстәғфируллаһ” демәк төвбә үчүн кифајәт етмир вә төвбәдә ҝүнаһа ҝөрә пешман олмаг лазымдыр. Ҝүнаһ сәбәби илә ҹидди пешманчылыг дујғусу һасил олдугда “әстәғфируллаһ” демәк ваҹиб дејил. Бунунла белә, истиғфар зикринин дејилмәси мүстәһәб еһтијата ујғундур. Төвбәнин шәри нәтиҹәләринин олмасы үчүн ики шеј тәләб едилир:

a) Инсан ҝүнаһы бир даһа тәкрарламагла бағлы ҹидди гәрар гәбул етмәлидир.

b) Поздуғу шејләри мүмкүн олдуғу тәгдирдә шәриәтин ҝөстәришинә мүвафиг гајдада дүзәлтмәлидир.

Ҝүнаһларын бир гисми илә танышлыг

Мәсәлә 2224.Ислам шәриәтиндә ҝүнаһ вә һарам сајылан ишләрдән бәзиләри ашағыдакылардан ибарәтдир:


1) уҹа Аллаһа шәрик гошмаг вә кафир олмаг (ширк вә күфр); 2) уҹа Аллаһын рәһмәтиндән үмиди үзмәк; 3) ҝүнаһкар инсанын уҹа Аллаһын әзаб вә ҹәзасындан аманда олдуғуну дүшүнмәси; 4) уҹа Аллаһын назил етдикләрини инкар етмәк; 5) уҹа Аллаһын назил етдикләриндән башга бир шеј әсасында һөкм етмәк; 6) уҹа Аллаһын достлары (севимли бәндәләри) илә савашмаг вә јер үзүндә фәсад төрәтмәк; 7) мәсҹидләрдә уҹа Аллаһын зикринә мане олмаг вә мәсҹидләри дағытмаг; 8) мүсәлманларла кафирләр арасындакы мүһарибәдән гачмаг; 9) инсанлары уҹа Аллаһын јолундан аздырмаг; 10) интиһар етмәк, јахуд бәдәнә һәр һансы бир үзвүн итирилмәси кими әсаслы бир хәсарәт јетирмәк; 11) мүсәлманы, јахуд өлдүрүлмәси һарам олан бир инсаны гәтлә јетирмәк, һәмчинин, вурмаг, јараламаг вә бу гәбилдән олан һәрәкәтләрлә она тәҹавүз етмәк; 12) аборт; 13) јалан; 14) уҹа Аллаһа јаландан анд ичмәк; 15) мәлуматсыз вә мөтәбәр дәлил олмадан данышмаг; 16) наһаг шаһидлик; 17) һәгигәтин изһар едилмәли олдуғу бир јердә ону ҝизләдәрәк шаһидликдән имтина етмәк; 18) намаз, оруҹ, һәҹҹ вә Аллаһын ваҹиб бујурдуғу диҝәр әмәлләри гәсдән иҹра етмәмәк; 19) ваҹиб зәкат вә хүмсү вермәмәк; 20) итаәт вә ибадәтләрдә ријакарлыг; 21) валидејнин үзүнә ағ олмаг (ата-анаја әзијјәт етмәк, онларла пис рәфтар етмәк вә онлара гаршы едилмәси ваҹиб олан јахшылығы етмәмәк); 22) гоһумларла әлагәни кәсмәк; 23) һарам ејш-ишрәтлә мәшғул олмаг, мәсәлән, гина вә ејш-ишрәт мусигисинә гулаг асмаг; 24) гумар ојнамаг; 25) залымларла әмәкдашлыг вә онларын тәклиф етдији вәзифәни гәбул етмәк (јалныз һәмин ишин өзлүјүндә шәриәтә ујғун олдуғу вә һәмин вәзифәни гәбул етмәјин мүсәлманларын мәнафејинә олдуғу һал истиснадыр); 26) шәри әһд, нәзир вә анды позмаг; 27) һәтта мүсәлман олмајан инсанларла белә бағланмыш әһд-пејманы позмаг, хәјанәт етмәк; 28) бәдхәрҹлик (пулу сәмәрәсиз, мәнасыз јерә хәрҹләмәк вә налајиг ишләрә сәрф етмәк); 29) исраф (пулу артыг вә лазымсыз јерә хәрҹләмәк); 30) шәраб, пивә вә диҝәр мәстедиҹи ичкиләри ичмәк; 31) сеһр; 32) ләват (кишиләр арасында һомосексуал ҹинси әлагә); 33) зина; 34) шәри бәјјинә (шаһидлик) олмадан бир шәхси зинакарлыгда иттиһам етмәк; 35) киши илә гадын арасында зинаја, јахуд ики киши арасында ләвата васитәчилик етмәк; 36) мастурбасија вә әр-арвад арасындакы ҹинси һәзз алма һәрәкәтләри истисна олмагла диҝәр үсулларла ҹинси һәззә наил олмаға чалышмаг; 37) борҹ, јахуд тиҹарәтдә сәләмчилик, борҹун ҝеҹ өдәнилмәсинә ҝөрә ҝеҹикмә ҹәримәси алмаг, һәмчинин, сәләмли әгдләрин, мүамиләләрин вә борҹларын һәјата кечирилмәси, гејдијјаты вә бунлара шаһидлик; 38) һарамхорлуг, мәсәлән, спиртли ичкиләрдән әлдә едилән ҝәлирлә доланмаг, зинакар гадынын зина мүгабилиндә алдығы өдәнҹлә доланмасы, гина гисминдән олан мусигиләрин ифасы илә мәшғул олан мүғәннинин бу јолла әлдә етдији газанҹла доланмасы вә с.); 39) газинин һөкм чыхармаг үчүн рүшвәт алмасы; 40) оғурлуг; 41) зүлм вә һагсызлыг јолу илә јетимин малыны мәсрәф етмәк; 42) өзүнүн разылығы олмадан башга бир шәхсин малыны мәнимсәмәк вә мәсрәф етмәк; 43) тиҹарәт әмәлијјатларында фырылдагчылыг; 44) тәрәзидә алдатмаг (алгы-сатгыда сатылан малы разылашдырыландан әскик мигдарда вермәк); 45) донуз, һабелә әти һарам вә мурдар олан һејванларын әтини јемәк; 46) мөминләр арасында әхлагсызлыг вә ҝүнаһын јајылмасына рәваҹ вермәк; 47) мөминләр арасында тәфригәјә сәбәб олан деди-году, интрига; 48) ваҹиб еһтијата әсасән, бир мүсәлманла үч ҝүндән артыг күсүлү галмаг;
 49) ваҹиб еһтијата әсасән, вәдәхилафлыг; 50) әламәтләри сөз, јахуд һәрәкәтләрлә изһар едилән һәсәд (әламәти изһар едилмәдији тәгдирдә әхлаги рәзилликләрдән вә хошаҝәлмәз хисләтләрдән бири һесаб едилсә дә, һарам сајылмыр); 51) мөмини сөјмәк, үнванына налајиг сөзләр сәрф етмәк вә ону ләнәтләмәк; 52) мөмини тәһгир етмәк вә алчалтмаг; 53) мөминин сирләрини ифша етмәк; 54) мөминин ашкарда едилмәјән, ҝизли ҝүнаһларындан аҝаһ олмаг үчүн ҹасуслуг етмәк; 55) мүсәлманын ҹанына, јахуд малына зәрәр јетирмәк вә ја һејсијјәтин хәләл ҝәтирән бир иш ҝөрмәк; 56) мөминә төһмәт вурмаг; 57) гејбәт етмәк; 58) һиҹрәтдән сонра тәәррүб (көчдән сонра гајыдыш).

“Һиҹрәтдән сонра тәәррүб” дејәркән јашадығымыз дөврдә инсанын дини маарифи, шәриәт һөкмләрини өјрәнә, илаһи ваҹибаты јеринә јетирә вә илаһи һарамлардан чәкинә билдији мүсәлман өлкәсини, јахуд башга бир өлкәни, јахуд шәһәри тәрк едәрәк башга бир өлкә, јахуд шәһәрә көчмәси вә орада мәскунлашмасы нәтиҹәсиндә иманынын азалмасы, јәни һагг инанҹлара инам вә етигадынын зәифләмәси, јахуд Ислам шәриәтиндә әмр едилән бәзи ваҹиб ишләри ҝөрә билмәмәси вә гадаған едилән бәзи ҝүнаһлардан узаг дура билмәмәси нәзәрдә тутулур. Буна әсасән, гејри-мүсәлман өлкәсинә ҝедән мүсәлман әҝәр һәмин өлкәдә галмасынын онун өзүнүн, јахуд аилә үзвләринин, өвладларынын иманынын азалмасы илә нәтиҹәләнәҹәјини билирсә, өз вәтәнинә гајытмалыдыр. Јалныз Ислам дијары олан өз јурдуна гајытмасы ону өлүм тәһлүкәси, јахуд дөзүлмәз олан гејри-ади бир чәтинликлә гаршы-гаршыја гојаҹагса вә ја гаршысы алынмаз өлүм тәһлүкәсиндән горунмаг үчүн мурдар (нәҹис сајылан өлү һејванын әтиндән) јемәји ҹаиз едән бир зәрурәт кими тәклифи (шәриәтин тәләбини) гүввәдән дүшүрән зәрури һалларла гаршылашарса, истисна олараг вәтәнинә гајытмасы лазым дејил. Сонунҹу һалда зәрури олан мигдарла кифајәтләнмәк лазымдыр вә бу мигдардан артыг јемәк ҹаиз дејил.

Бәзи ҝүнаһлар, пис вә јахшы ишләрлә әлагәдар һөкмләрлә әтрафлы танышлыг

Бу һиссәдә бәзи ҝүнаһ вә пис әмәлләр, һәмчинин, бәзи ваҹиб вә јахшы әмәлләрлә әлагәдар бир чох һөкмләр бәјан едиләҹәкдир:


Гина вә мусиги

Мәсәлә 2225. Гина һарамдыр. Гинаејш-ишрәт
 әһли арасында јајылмыш үслублар, тонлар вә авазларла истәр шеир (нәзм), истәрсә нәср шәклиндә охунан мәнасыз сөзләрдән ибарәтдир вә бу хүсусда шән гина илә һүзнлү гина арасында һеч бир фәрг јохдур.


Гејд етмәк лазымдыр ки, гинаны, һансы сәсин(маһнынын) ејш-ишрәт әһли арасында јајылдығыны, һансынын бу гәбилдән олмадығыны ајырд етмәјин мејары үрф, јәни ҹәмијјәтдир. Мәсәлән, бир маһнынын ифасы заманы сәс боғазда дәјишдирилир вә узадылырса вә һәмин маһны ејш-ишрәт мәҹлисләринә ујғундурса, һарамдыр.


Мәсәлә 2226.Мәзмуну вә сөзләри мәнасыз, ејш-ишрәт тәрзиндә олмајан, анҹаг ифа үслубу мәнасыз јығынҹаглара, ејш-ишрәт мәҹлисләринә ујғун олан сәсләр:

a) Гуран гираәти, дуа вә зикр охунушу олдуғу тәгдирдә бу дејиләнләрин гина тону (интонасијасы) илә охунмасы һарамдыр;

b) Шеир, јахуд нәср олмасындан асылы олмајараг, гәсидә, Ислами дәјәрләрә ујғун гәзәл, мәдһијјә, мәрсијә, афоризмләр кими ејш-ишрәт тәрзи илә охунан диҝәр сөзләр (Гуран, дуа вә зикр истисна олмагла) олдуғу тәгдирдә, ваҹиб еһтијата әсасән, бу гајдада охунуш, ифа ҹаиз дејил.


Буна әсасән, батил (мәнасыз вә һәгигәтә ујғун олмајан) мәзмун вә мәтни олмајан, ифа үслубу да ејш-ишрәт тәрзиндә олмајан бир маһнынын (охунулмасынын вә динләнилмәсинин) ејби јохдур.


Мәсәлә 2227. Гинаја гулаг асмаг һарамдыр. Гина мүгабилиндә музд
 алмаг да һарамдыр вә алан шәхс һәмин муздун саһиби олмур. Һәмчинин, гинанын өјрәнилмәси вә өјрәдилмәси дә ҹаиз дејил.


Мәсәлә 2228.Мусиги һуманитар фәнләрдән биридир вә бурада мусиги дејәркән мусиги үчүн нәзәрдә тутулмуш хүсуси аләтләрдә ифа нәтиҹәсиндә јаранан сәсләр нәзәрдә тутулур. Мусиги шәриәтин һөкмү бахымындан ики гисимә бөлүнүр:

a) Һалал мусиги - ејш-ишрәт мәҹлисләринә ујғун олмајан мусигидир. Мәсәлән, үрфдә (инсанларын нәзәриндә) һәмин мәҹлисләрә ујғун һесаб едилмәјән һәрби марш, әзадарлыг мәрасимләриндә тәбил вә синҹ чалмаг бу гәбилдәндир.

b) Һарам мусиги - ејш-ишрәт мәҹлисләринә ујғун олан, јәни динләјиҹисинин (хүсусән, бу мәсәләләрдән аҝаһ олдуғу заман) ејш-ишрәт мәҹлисләриндә ифа олундуғуну ајырд етдији мусигидир.


Гејд етмәк лазымдыр ки, бу мөвзунун (инсанын динләдији мусигинин ејш-ишрәт мәҹлисләринә ујғун олуб-олмамасынын) ајырд едилмәси мүкәлләфин өз өһдәсинә вә үрфә бурахылмышдыр вә үрф онун бир чох мәгамларыны ајырд едир. Бу һөкмдә Иран мусигиси илә диҝәр халгларын мусигиләри, әнәнәви мусиги илә диҝәр жанрлар, классик мусиги илә диҝәр мусигиләр арасында һеч бир фәрг јохдур.


Һарам мусигијә гулаг асмаг һарамдыр.


Мәсәлә 2229. Ејш-ишрәт мәҹлиси дејәркән еһтирас вә кеф үчүн тәшкил олунан бир мәҹлис нәзәрдә тутулур. Һәрчәнд, бу мәҹлисдәки кеф шәраб ичмәк, гадынларла кишиләрин шәриәтә ујғун олмајан гајдада гајнајыб-гарышмасы кими һарам ишләрлә мүшајиәт едилмәсә белә, ејш-ишрәт мәҹлиси сајылыр. Беләликлә, бу нөв мәҹлисләрә ујғун олан мусигини чалмаг вә динләмәк һәрчәнд ади мәҹлисдә чалынса, јахуд фәрди шәкилдә динләнилсә белә, һарамдыр.


Мәсәлә 2230.Ејш-ишрәт мусигисини чалмаг вә динләмәк ҹаиз дејил. Һарам мусиги үчүн музд алмаг да һарамдыр вә алан шәхс һәмин муздун саһиби олмур. Һабелә, онун өјрәнилмәси вә өјрәдилмәси дә һарамдыр.


Мәсәлә 2231.Инсан бир маһнынын гина олуб-олмамасы, јахуд бир мусигинин ејш-ишрәт мусигиси олуб-олмамасы хүсусунда шәккә дүшәрсә, гина, ејш-ишрәт вә ејш-ишрәт мусигиси анлајышларынын тәрифини билән шәхс үчүн она гулаг асмаг һарам дејил, анҹаг еһтијата зиддир.


Мәсәлә 2232.Мусигинин һарам олмасынын мејары онун ејш-ишрәт мәҹлисинә ујғун олмасыдыр. Буна әсасән, әҝәр бир шәхс: “Бу нөв мусиги мәндә хүсуси бир һал јарадыр”, - дејәрсә, јахуд: “Мәнә тәсир етмир”, - дејәрсә, онун бу сөзү мусигинин һарам, јахуд һалал олмасынын мејары сајылмыр. Әлбәттә, бәзән инсанда мүәјјән бир һалын јаранмасы мусигинин ејш-ишрәт мусигисинә ујғун олдуғуну ҝөстәрир. Анҹаг бу һәмишә белә дејил.


Мәсәлә 2233.Гина вә ејш-ишрәт мәҹлисләринә ујғун мусигијә гулаг асмаг һарамдыр.
 Анҹаг әҝәр инсан һарам мусиги, јахуд гинаја гулаг асмазса, лакин һәмин сәси ешидәрсә, ҝүнаһ етмиш сајылмыр. Буна әсасән, һарам мусиги, јахуд гина сәсини ешитмәк өз-өзлүјүндә һарам дејил вә инсанын өзүнү һәмин сәсә гулаг асмагдан чәкиндирмәси үчүн китаб охумаг, јахуд зикр етмәк кими башга бир ишлә мәшғул олмаг лазым ҝәләрсә, бу иши ҝөрмәлидир, һәмчинин, ҝәрәкли зәмин (шәртләр) мөвҹуд олдуғу һалда јахшы ишә сөвг етмәк вә пис ишдән чәкиндирмәк вәзифәсинин иҹрасы да ваҹибдир.


Мәсәлә 2234.Ејш-ишрәт мәҹлисләринә мүнасиб бир мусигинин јајымланмасы мүмкүн олан вә ҝүнаһ јығынҹағы һесаб едилмәјән автобуслар, парклар, базарлар, дәмирјол вағзалы, ресторанлар вә иҹтимаи јерләрә ҝедиш-ҝәлиш ҹаиздир. Лакин гәсдән гулаг асмагдан чәкинмәк лазымдыр вә әҝәр инсан мусиги сәсини гејри-ихтијари сурәтдә ешидәрсә, ејби јохдур.


Мәсәлә 2235. Ејш-ишрәт мусигисинин өјрәдилмәси вә өјрәнилмәси, ејш-ишрәт мусигиси ифа едән чалғычылары тәшвиг етмәк вә онларын фәалијјәтини јүксәк гијмәтләндирмәк ҹаиз дејил вә батил ишә рәваҹ вермәк сајылыр.


Мәсәлә 2236. Ејш-ишрәт мусигиси, јахуд гина гисминдән олан маһныларын јазылдығы касетләрин алынмасы, сатылмасы, истеһсалы, чохалдылмасы вә онларын көчүрүләрәк чохалдылмасы үчүн пул алмаг ҹаиз дејил.


Мәсәлә 2237. Хүсуси һарам мусиги аләтләринин алгы-сатгысы һарамдыр вә хүсуси һарам мусиги аләтләринин ајырд едилмәсиндә мејар инсанларын нәзәридир. Буна әсасән, истеһсал кејфијјәти етибарилә адәтән инсанларын нәзәринҹә һарам мусигиләрдә истифадә едилмәк үчүн лазым олан вә истифадә едилән бир аләт хүсуси һарам мусиги аләтләриндән һесаб едилир.


Мәсәлә 2238. Гавал (дәф) ејш-ишрәт аләтләриндәндир вә тој вә диҝәр мәҹлисләрдә истәр һалгалы, истәр һалгасыз гавал чалмаг ҹаиз дејил. Тој вә диҝәр мәҹлисләрдә сини, газан, тешт кими ејш-ишрәт аләти олмајан әшјалары дөјәҹләмәјә ҝәлинҹә, әҝәр бу ади гајдада едиләрсә, өз-өзлүјүндә ҹаиздир. Анҹаг әҝәр дөјәҹләмә гина вә һарам мусиги мәҹлисләринә мүнасиб бир тәрздә (ритмлә) оларса, ваҹиб еһтијат бундан чәкинмәји тәләб едир.


Мәсәлә 2239.Ушагларын ојнамасы вә онлары сакитләшдирмәк үчүн нәзәрдә тутулмуш мусиги аләтләриндән чыхан мусиги ејш-ишрәт мәҹлисләринә мүнасиб мусиги оларса, онларын алгы-сатгысы ҹаиз дејил вә һәдди-бүлуға чатмыш, мүкәлләф инсанлар һәмин аләтләрдән ејш-ишрәт мусигиси чалмаг үчүн истифадә едә, јахуд о аләтләрдә ифа едилән ејш-ишрәт мусигисинә гулаг аса билмәзләр. Ваҹиб еһтијата әсасән, һәдди-бүлуға чатмајан ушағын вәлиси (валидејни, јахуд гәјјуму) ону гина вә ејш-ишрәт мусигисинә гулаг асмагдан чәкиндирмәлидир.


Рәгс

Мәсәлә 2240.Һәрчәнд ејш-ишрәт мусигиси чалмаг, јахуд јајымламаг вә ја гадынларла кишиләрин шәриәтә ујғун олмајан гајдада гајнајыб-гарышмасы кими һалларла мүшајиәт едилмәсә белә, гадынын намәһрәм кишинин гаршысында рәгс етмәси, һәмчинин, кишинин намәһрәм гадынын гаршысында рәгс етмәси һарамдыр,гадынларын гадынлар үчүн, јахуд кишиләрин кишиләр үчүн, һәмчинин, гадынын мәһрәм кишинин гаршысында вә еләҹә дә кишинин мәһрәм гадынын гаршысында рәгс етмәси исә “мәһәлл-и ишкал”дыр, јәни ваҹиб еһтијат белә вәзијјәтләрдә рәгс етмәмәји тәләб едир. Тәкликдә, башга бир шәхсин олмадығы јердә гадынын әри үчүн вә һабелә кишинин арвады үчүн рәгс етмәси ҹаиздир.


Һејкәл вә рәсм

Мәсәлә 2241.Тәсвирләр үч гисмә бөлүнүр:

a) Ҝүл, кол вә ағаҹ кими руһсуз варлыгларын рәсмини (һәтта габарыг шәкилдә белә) чәкмәјин вә еләҹә дә һејкәлини һазырламағын ејби јохдур.

b) Руһу олан варлыгларын тәсвири, мәсәлән, инсан вә һејван рәсми, компјутер графикасы илә јарадылмыш шәкил габарыг олмазса, ејби јохдур. Дөврүмүздә ҝениш јајылмыш фотошәкилләр вә телевизија тәсвирләринә дә ејни һөкм шамилдир.

c) Руһу олан варлыгларын тәсвири мүҹәссәм вә габарыг оларса (инсан вә һејван һејкәли кими), тәсвир бүтөв олдуғу, јахуд она бүтөв һөкмү шамил олундуғу
 вә ја ваҹиб еһтијата әсасән, руһу олан варлығын нагис тәсвири
 һесаб едилдији тәгдирдә онун јарадылмасы вә бунун мүгабилиндә гонорар алмаг, лазым еһтијата әсасән, һарамдыр. Лакин белә әсәрләрин алгы-сатгысынын (өз-өзлүјүндә вә диҝәр вәзијјәтләр нәзәрә алынмадан) ејби јохдур вә онлары евдә сахламаг һәрчәнд мәкруһ олса да ҹаиздир. Белә бир әсәрин јарадылмасынын һарам олмасы мәсәләсиндә онун һазырланмасында истифадә едилән материалын даш, тахта, метал, пластик, ҝәҹ, парча вә с. олмасынын һеч бир фәрги јохдур.


Мәсәлә 2242.Ушаглар үчүн ојунҹаг ҝәлинҹикләрин, јахуд марионетләрин истеһсалы, һејван шәкилләринин јапма нахышла ишләнмәси, ҝејимләрин нүмајиши үчүн истифадә едилән манекенләрин, һејван шәклиндә олан телефон, телевизор вә с. әшја алтлыгларына һејкәл һөкмү шамил олунур.


Мәсәлә 2243.Инсан вә һејван кими руһу олан варлыгларын тәсвирләринин парча вә бәнзәр материалларын үзәринә бир гәдәр габарыг шәкилдә нахышланмасында әҝәр габарыглыг өнәмсиз дәрәҹәдә оларса, ејби јохдур, әкс тәгдирдә һејкәл һөкмү шамил олунур. Гејд етмәк лазымдыр ки, мирвари ишләмәләрә дә һејкәл һөкмү шамил олунур.


Мәсәлә 2244. Һејкәлин башыны бир шәхс, јахуд емалатхана, бәдәнини исә башга бир шәхс, јахуд емалатхана һазырладығы вә башы бәдәнә үчүнҹү шәхсләр, јахуд бәдәни һазырлајан икинҹи шәхс, јахуд емалатхана бирләшдирдији тәгдирдә һејкәлин бәдәнинин һазырланмасы (руһу олан варлығын јарымчыг тәсвири анлајышы бу вәзијјәтә шамил олунур), лазым еһтијата әсасән, һарамдыр вә башы бәдәнә битишдирмәк, лазым еһтијата әсасән, ҹаиз дејил. Лакин тәкҹә башын һазырланмасынын ејби јохдур.


Мәсәлә 2245. Инсанларын карикатурасыны чәкмәк мөминә гаршы һөрмәтсизлик вә һәгарәт сајылдығы тәгдирдә, һәрчәнд онун өзү буна разы олса белә, ҹаиз дејил. Анҹаг әҝәр мүасир үрфдә һөрмәтсизлик вә һәгарәт һесаб едилмирсә, ејби јохдур.


Саггалы гырхмаг

Мәсәлә 2246.Саггалы гырхмаг, јахуд гырхмаг кими олдуғу тәгдирдә машынламаг, ваҹиб еһтијата әсасән, ҹаиз дејил.


Мәсәлә 2247.Әҝәр инсан чәнә һиссәсиндәки түкләри сахлајар вә саггалынын галан һиссәсини гырхарса, јенә дә бу иш, ваҹиб еһтијата әсасән, ҹаиз дејил. Лакин јанагларын үзәриндә чыхан түкләри гырхмағын ејби јохдур. Бу шәртлә ки, чәнә наһијәсиндә вә јанагларын алт һиссәсиндәалт чәнә сүмүјүнүн үзәриндә онун һәр ики тәрәфиндә чәнәдән гулагларын бәрабәринәдәк (алт чәнә сүмүјүнүн сонунадәк) битән түкләрдән бир бармаг буғуму узунлуғунда јери гырхмамаг, сахламаг лазымдыр. Белә ки, үрфән (инсанларын нәзәриндә) һәмин шәхс саггаллы сајылмалыдыр.


Мәсәлә 2248. Саггалы гырхмағын һарам олмасынын мејары сөһбәт әснасында инсаны ҝөрән шәхсләрин онун барәсиндә “саггалы јохдур” демәсидир.


Мәсәлә 2249.Саггалын һансы васитә илә, електрикли, јахуд әл машыны, үлҝүҹ, саггал мәҹуну вә ја диҝәр кимјәви маддәләрин көмәји илә гырхылмасынын фәрги јохдур вә истәнилән һалда, ваҹиб еһтијата әсасән, ҹаиз дејил.


Мәсәлә 2250.Бәрбәр, ваҹиб еһтијата әсасән, саггалы гырхмаг мүгабилиндә верилән пулун саһиби олмур.


Мәсәлә 2251.Инсанын саггалыны гырхмаға мәҹбур едилдији вә чыхыш јолу олмадығы, јахуд зәрури мүалиҹә үчүн вә бу гәбилдән олан сәбәбләрлә саггалыны гырхмаға мәҹбур олдуғу вә ја саггалын гырхылмамасы зәрәр, јахуд дөзүлмәз олан һәддән зијадә чәтинлик төрәтдији һалларда саггалы гырхмаг ҹаиздир.


Мәсәлә 2252.Додағын јухарысындакы түкләрин (бығын) гысалдылмасынын, јахуд гырхылмасынын ејби јохдур, әксинә мүстәһәбдир, јухары додағын үстүнә дүшәҹәк шәкилдә узадылмасы да һарам дејил, анҹаг өзлүјүндә мәкруһдур.


Мәрҹләшмә вә гумар

Мәсәлә 2253.Јарышларда, ојунларда вә удма, удузма вә рәгабәтин мөвҹуд олдуғу диҝәр хүсусларда ики, јахуд даһа артыг тәрәфин мәрҹләшмәси һарамдыр.


Мәрҹләшмә дејәркән галиб ҝәләнин удузандан һәр һансы бир шеј, истәр пул, истәрсә мадди дәјәри олан башга бир шеј алаҹағынын, јахуд удузанын галиб үчүн мадди дәјәри олан бир иши өдәнишсиз олараг ҝөрәҹәјинин өнҹәдән гәрарлашдырылмасы нәзәрдә тутулур.


Мәсәлә 2254. Әҝәр ики шәхс идман јарышында, јахуд ев шәраитиндә ојнанылан ојунларда удузанын галибә мүәјјән мәбләғдә пул вермәси, јахуд ојун аләтләри вә ојун ДВД-ләри илә ојнанылан ојунда удузан тәрәфин удана мүәјјән мәбләғдә пул вермәси, јахуд ојунун бүтүн хәрҹләрини вә ја һесабын өз пајына дүшәндән артыг һиссәсини өдәмәси шәрти илә мәрҹләшәрсә, буна гумар һөкмү шамил олунур вә ҹаиз дејил.


Мәсәлә 2255. Әҝәр футбол, волејбол кими идман јарышларында, јахуд ев ојунларында вә бәнзәр һалларда тәрәфләрин һәр бири ортаја галиб ҝәлән шәхсин, јахуд команданын өзләри үчүн јемәк, јахуд башга бир шеј алмасы үчүн мүәјјән мәбләғдә пул гојарса вә ја бу јығылан пулла кубок, мүкафат вә ја бәнзәр бир шеј һазырланмасы вә галиб ҝәлән шәхсә, јахуд командаја верилмәси нәзәрдә тутуларса, буна гумар һөкмү шамил олунур вә ҹаиз дејил.


Һәмчинин, әҝәр бу һалларда удузанын гаршы тәрәфә мүәјјән мәбләғдә пул вермәсиндән мәрҹ тутарларса, бу иш гумар һесаб едилир вә ҹаиз дејил. Јалныз ортада бир илтизамын (өһдәлијин) вә мәҹбуријјәтин олмадығы вә удуш мүгабилиндә өдәниш анлашмасы сајылмајан
 һаллар истиснадыр.


Мәсәлә 2256.Мәрҹләшмәјин һарам олмасы мәсәләсиндә инсанлар арасында һеч бир фәрг јохдур. Буна әсасән, әр вә арвад, ата вә оғул, гардашы вә баҹы, һабелә гоһумлар арасындакы мәрҹләшмә дә ҹаиз дејил.


Мәсәлә 2257. Мәрҹләшмәјин һарам олмасы мәсәләсиндә мүхтәлиф нөв јарышлар арасында һеч бир фәрг јохдур вә бу һөкм үзҝүчүлүк, футбол, волејбол, баскетбол, теннис, столүстү теннис (пинг-понг), ҝүләш, гачыш, тулланма (һүндүрлүјә вә ја узунлуға), аварчәкмә, ағырлыг галдырма, велосипед сүрмә, алпинизм вә с. јарышлара шамилдир. Јалныз “сәбг” вә “римајә” адлы ики јарыш истисна тәшкил едир. Сәбг атчылыг, дәвә јарышы вә бу гәбилдән олан һејванлар арасында сүрәт мүсабигәсидир вә мүхтәлиф нөв һәрби техника, дөјүш тәјјарәләри (һеликоптерләр, гырыҹылар), танклар вә с.арасындакы јарышлара дә шамил олунур. Римајә исә охатма јарышыдыр вә дөјүшдә истифадә едилән мүхтәлиф нөв силаһларла атыш, һәмчинин, низә атма, сүнҝү дөјүшү, гылынҹојнатма јарышларына да шамилдир.


Бу ики јарышда икитәрәфли шәриәтдә онлар үчүн нәзәрдә тутулмуш хүсуси шәртләрә вә һөкмләрә риајәт етмәклә мәрҹләшмә ҹаиздир вә мәрҹдә гојулан пул, јахуд башга бир шеј һалалдыр.


Мәсәлә 2258.Бәзи һалларда бир шәхс, јахуд тәшкилат идман јарышларыны јарышчылардан мүәјјән мәбләғдә пул алараг сонда галиб ҝәлән команда, јахуд идманчыја мүкафат вермәк сурәти илә тәшкил едир. Белә һалларда пул верән шәхс, јахуд шәхсләр ону алаҹагларыны еһтимал етдикләри мүкафат мүгабилиндә вердикләри тәгдирдә бу иш ҹаиз дејил. Анҹаг әҝәр һәмин мәбләғи гаршылыг ҝөзләмәдән, јахуд еһтимал олунан мүкафатын дејил, ҝөстәрилән хидмәтләрин мүгабилиндә верәрләрсә, ејби јохдур вә бу һалда мүкафат верәнин мүкафаты онларын өз пулу һесабына, јахуд башга бир вәсаит һесабына вермәси арасында һеч бир фәрг јохдур.


Мәсәлә 2259.Идман јарышларында тамашачыларын ојунчуларын, јахуд командаларын удмасы вә удузмасы үзәринә мәрҹләшмәси һарамдыр. Һәмчинин, бәзи һалларда инсанлар јарышларын нәтиҹәләринә даир прогнозларыны мүхтәлиф нөв билетләрин үзәринә гејд едәрәк мүәјјән мәбләғдә пулла бирликдә идман мәркәзи, јахуд башга јерләрә тәһвил верирләр
 вә сонда дүзҝүн прогноз верән шәхсләрә мүкафат верилир. Бу, гумар вә һарам сајылыр вә һәмин пулу гәбул етмәк дә һарамдыр.


Шаһмат вә диҝәр гумар васитәләри

Мәсәлә 2260.Шаһмат вә нәрдтахта ојунларынын ојнанылмасы ојнајанларын мәрҹлә, јахуд мәрҹсиз, мәсәлән, әјләнҹә, башларыны гатмаг, интеллект вә диггәтин артырылмасы үчүн ојнамасындан асылы олмајараг һарамдыр. Карт вә пасур кими диҝәр гумар васитәләри мәрҹләшәрәк ојнамаг һарамдыр, мәрҹсиз ојнамаг исә, лазым еһтијата әсасән, ҹаиз дејил. Гумар васитәси олмајан диҝәр шејләрлә ојунлар исә ојунчуларын мәрҹ илә ојнадыглары тәгдирдә һарамдыр, анҹаг мәрҹсиз ојнадыгда өз-өзлүјүндә ејби јохдур.


Мәсәлә 2261. Гумар васитәләринин алгы-сатгысы һарамдыр.Һәмчинин, онларын истеһсалы вә истеһсалындан әлдә едилән газанҹ да һарамдыр. Бир јерин гумар васитәләри илә ојунларын тәшкили үчүн иҹарәјә верилмәси дә һарам вә батил ишдир. Әксинә, әҝәр бу пис ишдән чәкиндирмәјин, гумар ојунларынын гаршысынын алынмасынын јеҝанә јолу гумар васитәсинин мәһви оларса, онун мәһв едилмәси ваҹибдир. Әлбәттә, әҝәр гумар васитәси башгасынын әмлакы оларса, ваҹиб еһтијата әсасән, онун мәһв едилмәси үчүн шәриәт һакиминдән иҹазә алынмалыдыр.


Мәсәлә 2262. Компјутердә гумар васитәләри илә мәрҹсиз ојнамаг рәгиб тәрәф башга бир ојунчу (инсан) олдуғу тәгдирдә һәмин васитә илә (ҹанлы) ојнамаг кимидир.
Анҹаг әҝәр рәгиб тәрәф аләтин өзү (компјутер) оларса, лазым еһтијата әсасән, ҹаиз дејил.


Мәсәлә 2263. Инсанын һал-һазырда гумар васитәси олуб-олмадығыны билмәдији вә әввәлләр дә гумар   васитәси олмајан бир ојуну мәрҹсиз ојнамасынын өз-өзлүјүндә ејби јохдур. Анҹаг әҝәр әввәлләр гумар васитәси идисә вә һал-һазырда инсанлар арасында гумар васитәси олмагдан чыхыб-чыхмадығына шәкк едирсә, һәмин ојуну ојнамасы ҹаиз дејил (әввәлки мәсәләләрдә верилән изаһлара әсасән).


Гејбәт

Мәсәлә 2264. Гејбәт һарамдыр. Гејбәт дејәркән инсанын бир иснаәшәри шиәнин ҝизли ејбини онун олмадығы бир јердә, далынҹа башга бир шәхсин јанында истәр һәгарәт вә шәхсијјәтини алчалтмаг нијјәти илә, истәрсә белә бир нијјәт олмадан данышмасы нәзәрдә тутулур вә әҝәр онун ејбини ону алчалтмаг мәгсәди илә ачыглајарса, ики ҝүнаһ етмиш сајылыр.


Мәсәлә 2265. Әввәлки мәсәләдә сөзүҝедән ејбин ачыгланмасы о һалда гејбәтдир ки, ејб ҝизли олсун. Буна әсасән, ашкар олан бир ејб һаггында данышмаг гејбәт дејил. Анҹаг бәзи һалларда ашкар олан ејбләр һаггында данышмаг да мөмин инсаны алчалтмаг, биабыр етмәк, инҹитмәк, әлә салмаг кими вә ја бу гәбилдән олан башга бир ҹәһәтдән һарам олур. Һәмчинин, әҝәр данышан вә ешидән шәхс мәсәләнин әслини билирләрсә, анҹаг тәфәррүатларындан бәһс етмәк башга ҝизли ејб вә ејбләрин дә ашкара чыхмасына сәбәб оларса, бу иш һарамдыр.


Мәсәлә 2266.Гејбәт мәсәләсиндә инсанын ҝизли ејбинин онун бәдәниндә, нәсәбиндә, аиләсиндә, давранышында, әхлагында, јахуд данышығында, һабелә дини, јохса дүнјәви ишләриндә олмасынын һеч бир фәрги јохдур. Гејбәтин һарам олмасында үстүөртүлү вә ачыг шәкилдә бәјан етмә арасында да һеч бир фәрг јохдур.


Һәмчинин, ејби шифаһи, јахуд јазылы сурәтдә вә ја һәмин ејби баша салан бир һәрәкәтлә, мәсәлән, баш ишарәси, әл вә ја ҝөз һәрәкәтләрилә ачыгламаг, ја да ону сәс вә видео јазысы, гыса месаж вә с. васитәләрлә башгасына ҝөстәрмәк арасында һеч бир фәрги јохдур. Буна әсасән, гејбәт јалныз бир дил ҝүнаһы дејил, даһа ҝениш мигјаса маликдир.


Мәсәлә 2267. Гејбәти едилән шәхсин буна разы олмасы гејбәтин һарамлығыны арадан галдырмыр. Буна әсасән, һәтта әҝәр гејбәт едән шәхс гејбәт едәркән гејбәти едилән шәхсин өзүнүн ҝизли ејбиндән башга бир шәхсә данышылмасына разы олдуғуну вә нараһат олмадығыны билсә белә, онун ҝизли ејбиндән данышмаг гејбәтдир вә һарамдыр.


Мәсәлә 2268. Гејбәтдә гејбәти едилән шәхс мәлум вә мүәјјән олмалыдыр. Беләликлә, әҝәр инсан: “Шәһәр сакинләриндән бири горхагдыр”, јахуд “Һүсејнин өвладларындан бири горхагдыр”, - дејәрсә вә мәһз кимин нәзәрдә тутулдуғу мәлум олмазса, бу гејбәт дејил, лакин бәзи һалларда мөмин инсанын алчалдылмасы, мәзәммәт вә тәһгир едилмәси, инҹидилмәси, әлә салынмасы кими башга бир сәбәб вә үнванла һарам ола биләр.


Мәсәлә 2269. Бәзи инсанлар бир шәхсин ејбини онун олмадығы бир јердә данышыр вә етиразла гаршылашдыгда: “Мән бу сөзү онун өзүнүн јанында да дејирәм”, јахуд: “Бу гејбәт дејил, онун хүсусијјәтидир, јахуд һәгигәтдир” вә ја: “Гејбәт олмасын, филанкәс пахыл адамдыр”, - дејирләр. Нәзәрдә сахламаг лазымдыр ки, бу әсассыз үзрләр инсанын гејбәтини ҹаиз етмир. Һәтта әҝәр ејбин онун барәсиндә данышан шәхс тәрәфиндән ачыгланмасы ешидән шәхсин бахышына(гејбәти едилән инсанын шәхсијјәтинин алчалыб-алчалмамасы бахымындан) һеч бир тәсир ҝөстәрмәсә белә, јенә дә гејбәт сајылыр вә һарамдыр.


Мәсәлә 2270.Пис ишдән чәкиндирмәк ваҹиб олдуғуна ҝөрә бунун үчүн ҝәрәкли зәмин (шәртләр) мөвҹуд олдуғу тәгдирдә гејбәтдән чәкиндирмәк дә ваҹибдир. Мүстәһәб еһтијата әсасән, гејбәт ешидән шәхс гејбәти едилән инсана јардым етмәли, ону мүдафиә етмәли вә гејбәтинин едилмәсинин гаршысыны алмалыдыр. Бир шәртлә ки, бу иш фәсад доғурмамалыдыр.


Мәсәлә 2271. Инсан иснаәшәри шиәнин гејбәтини едәрсә, гејбәт ҝүнаһына ҝөрә төвбә етмәли вә мүстәһәб еһтијата әсасән, гејбәти едилән шәхсдән һалаллыг алмаг хошаҝәлмәз нәтиҹәләрә јол ачмајаҹағы тәгдирдә бу иши ҝөрмәли, јахуд онун үчүн истиғфар етмәлидир (Аллаһдан ҝүнаһларынын бағышланмасыны диләмәлидир). Һәтта гејбәтин гејбәти едилән шәхсә гаршы бир һәгарәт вә һөрмәтсизлик мәзмуну еһтива етдији һалларда әҝәр ондан һалаллыг истәмәк она гаршы һөрмәтсизлик вә һәгарәт сәһвинин дүзәлдилмәси һесаб едилирсә, еһтијата әсасән, һәр һансы бир фәсады олмадығы тәгдирдә ондан һалаллыг истәмәлидир.


Мәсәлә 2272.Бир нечә һалда башгасынын далынҹа данышмаг гејбәт сајылса да ејби јохдур. Һәмин һаллардан бәзиләри ашағыдакылардыр:

1. Ачыгҹа ҝүнаһ иш ҝөрән вә ҝөрдүјү ишә төвбә етмәјән шәхсин ҝүнаһыны далынҹа башга бир шәхсә ачыг шәкилдә данышмаг олар. Анҹаг онун ҝизли ејбләрини ачыгламаг ҹаиз дејил.

2. Башга бир шәхс тәрәфиндән зүлм вә һагсызлыға мәруз галан шәхсин онун гејбәтини етмәси ҹаиздир. Лакин, ваҹиб еһтијата әсасән, зүлмә, һагсызлыға мәруз галан шәхс јалныз гејбәтин үчүнҹү шәхс(ләр)дән көмәк истәмәк мәгсәди дашыдығы һалла кифајәтләнмәлидир.

3. Бир шәхс евләнмәк кими бир мәсәләдә мәшвәрәтләшмәк истәјәрсә, она мәсләһәт вермәк, јол ҝөстәрмәк һәрчәнд һаггында мәлумат алмаг истәдији шәхсин ејбинин ашкар олмасы илә нәтиҹәләнсә белә, ҹаиздир. Лакин бу һалда зәрурәт һәдди илә кифајәтләнмәк лазымдыр. Лакин әҝәр бир инсан башга бир инсана өз тәшәббүсү илә, гаршы тәрәфин мәшвәрәт истәји олмадан мәсләһәт вермәк, јол ҝөстәрмәк истәјәрсә, она үчүнҹү шәхс(ләр)ин гејбәтини етмәси јалныз мәсләһәт вермәк истәдији инсана јол ҝөстәрмәдији һалда бөјүк бир фәсадын мејдана ҝәләҹәјини билдији тәгдирдә ҹаиздир.

4. Гејбәтин мәгсәдинин гејбәти едилән шәхси ҝүнаһдан чәкиндирмәк олдуғу һалда; бу шәртлә ки, ону башга бир јолла пис ишдән чәкиндирмәк мүмкүн олмамалыдыр.

5. Гејбәти едилән шәхсин әмәли динә зәрәр јетирмәк тәһлүкәси олан бир әмәлдирсә, бу һалда динлә бағлы бир зәрәрин мејдана ҝәлмәмәси мәгсәдилә онун гејбәтини етмәк ҹаиздир, лакин јалныз сөзүҝедән зәрәри дәф етмәк үчүн ҝәрәкли олан гәдәри илә кифајәтләнмәк лазымдыр.

6. Мүһакимә мәгамында, мәһкәмә һөкм чыхараркән шаһидләрин адиллијинә ирад тутмаг вә онларын шаһидлијини рәдд етмәк.

7. Гејбәтдә мәгсәд гејбәти едилән шәхси горунмасы ваҹиб олан бир зәрәрдән горумаг олдуғу һалда.


Јалан

Мәсәлә 2273.Јалан данышмаг һарамдыр. Јалан ҝерчәк олмајан бир шејдән хәбәр вермәк демәкдир. Јаланын һарам олмасы мәсәләсиндә инсанын ону шифаһи сурәтдә сөјләмәси, јазмасы, јахуд ишарә илә баша салмасы арасында, һәмчинин, данышдығы јаланы бир китабда ҝөрмәси (башга бир мәнбәдән әхз етмәси) илә өзүнүн ујдурмасы арасында һеч бир фәрг јохдур.


Мәсәлә 2274.Әҝәр данышыг, јахуд давраныш тәрзиндән вә ја инсанын һалындан вә с. зарафат олдуғу бәлли олмазса, зарафатјана јалан һарамдыр. Һәтта әҝәр бәлли олса да, белә ки, һәмсөһбәти данышанын ҹидди данышмадығыны баша дүшсә белә, ваҹиб еһтијата әсасән, ҹаиз дејил. Лакин әҝәр инсан бир мәсәләни зарафат кими данышарса, бир һадисәни нәгл етмәк, онун барәсиндә хәбәр вермәк нијјәти олмазса, јалан сајылмыр.


Имтаһанларда сахтакарлыг

Мәсәлә 2275.Орта мәктәб, университет вә диҝәр мүәссисәләрин имтаһанларында истәр јанындакы шаҝирд, јахуд тәләбәдән көмәк алмаг, истәр ҝизлиҹә вәрәгләрдән
 истифадә етмәк, истәр нәзарәтчиләри чашдырмаг вә диггәтини јајындырмаг, истәрсә һәр һансы бир башга јолла сахтакарлыг ҹаиз дејил.


Мәсәлә 2276. Бәзи имтаһанларында сахтакарлыға јол верәрәк бакалавр, маҝистр вә докторантура диплому кими али тәһсил һаггында сәнәдләр әлдә едән тәләбә ҝүнаһ етмиш сајылыр вә әҝәр бунун әсасында даһа јүксәк мәбләғдә мааш алырса, үзәринә гојулмуш вәзифәләрә дүзҝүн әмәл етдији тәгдирдә маашы һалалдыр. Лакин әҝәр алдығы тәһсил һаггында сәнәдә ујғун ихтисас билик вә баҹарыгларына саһиб дејилсә, өзүнү һәр һансы бир дөвләт, јахуд өзәл мүәссисәјә ишә гәбул едилмәк үчүн бу үнванла (сөзүҝедән ихтисаса саһиб мүтәхәссис кими) тәгдим етмәси ҹаиз дејил. Гејд етмәк лазымдыр ки, сахта үсулла тәһсил һаггында сәнәдләрин, рәсми сәнәдләрин вә бу гәбилдән олан диҝәр сәнәдләрин һазырланмасы вә онларын һәгиги сәнәдләр кими тәгдим едилмәси истәнилән һалда ҹаиз дејил.


Дилин бәзи ҝүнаһлары

Мәсәлә 2277. Мөмини сөјмәк, она налајиг сөзләр демәк һарамдыр. Налајиг сөзләр ҹидди шәкилдә сөјләнилдикдә сөјүш һесаб едилир. Лакин әҝәр ҹидди мәгсәд олмазса, мәсәлән, зарафат үчүн сөјләниләрсә, һәгарәт сајылмаг кими башга бир үнванла һарам ола биләр. Сөјүшүн һарам олмасы мәсәләсиндә сөјүлән шәхсин һәмин јердә олмасы илә олмамасы арасында һеч бир фәрг јохдур. Сөјүшүн ајырд едилмәсинин мејары үрфдүр (инсанлардыр) вә үрфән (инсанларын нәзәриндә) сөјүш һесаб едилән шејләр һарамдыр. Бу гәбилдән олуб-олмамасына шәкк едилән шејләр исә һарам дејил.


Мәсәлә 2278.Сөјүш вә налајиг сөзләр сөјләмәјин һарам олмасы мәсәләсиндә дилләр арасында һеч бир фәрг јохдур. Һәтта әҝәр бир дилдә данышан инсаны башга бир дилдә сөјсәләр вә сөјүлән шәхс бунун мәнасыны баша дүшмәсә белә, бу һарамдыр. Һәмчинин, сөјүшүн һарам олмасы мәсәләсиндә инсанлар арасында фәрг јохдур. Јалныз шәриәтә мүхалиф олан вә шәриәтин һөрмәтинин сахланмасыны лазым ҝөрмәдији бидәтчи инсан истиснадыр. Һәмчинин, һарамлыг мәсәләсиндә јеткин инсанла һәдди-бүлуға чатмамыш инсаны сөјмәк арасында  вә валидејнлә өвлад, арвадла әр, гардашла баҹы, мүәллимлә шаҝирд, саһибкар (идарәедиҹи) илә ишчи арасында вә с. фәрг јохдур.


Мәсәлә 2279. Мөминин һәҹв едилмәси һарамдыр. Һәҹв дејәркән истәр нәсрлә, истәрсә шеирлә онун ејбләрини ачыгламаг, һаггында хошаҝәлмәз сөзләр сәрф етмәк нәзәрдә тутулур. Мөмин инсан истисна олмагла диҝәр һәр һансы бир шәхси дә писләмәк вә гынамаг јахшы иш дејил. Јалныз үмуми (иҹтимаи) мәнафејин буну тәләб етдији һал истисна тәшкил едир вә бәзән бу мәгамда писләмәк вә гынамаг ваҹиб олур. Мәсәлән, инсанларын онун бидәтинә рәғбәт ҝөстәрмәмәси үчүн мәнәвијјатсыз, бидәтчи шәхсин писләнмәси вә гынанмасы бу гәбилдәндир.


Мәсәлә 2280.Нәзакәтсиз сөзләр данышмаг һәрчәнд данышан шәхсин сөјүш сөјмәк нијјәти олмаса белә, һарамдыр вә нәзакәтсиз сөзләр дејәркән үрфән истәнилән шәхсә гаршы, јахуд өз һәјат јолдашындан башга истәнилән шәхсә гаршы сөјләнилмәси чиркин вә гәбаһәтли һесаб едилән сөзләр нәзәрдә тутулур. Белә сөзләрин биринҹи гисимә аид оланларынын истәнилән шәхсә сөјләнилмәси һарамдыр. Икинҹи гисимә аид оланларынын исә һәјат јолдашындан башга шәхсләрә сөјләнилмәси ҹаиз дејил, анҹаг һәјат јолдашына сөјләнилмәси ҹаиздир. Әлбәттә, әҝәр һәјат јолдашына сөјүш мәгсәди илә дејиләрсә, сөјүш бахымындан һарамдыр.


Кишиләр үчүн гызыл зинәт әшјалары

Мәсәлә 2281.Гызыла бүрүнмәк вә гызыл зинәт әшјаларындан истифадә етмәк, мәсәлән, әлә гызыл үзүк вә ја гызыл голбаг тахмаг, јахуд бојуна гызыл бојунбағы асмаг, јахуд биләјә гызыл саат тахмаг вә с. истәр намазда, истәрсә диҝәр вахтларда киши үчүн һарамдыр вә садалананлар үзәриндә икән гылдығы намаз батилдир.


Мәсәлә 2282. Кишиләр үчүн өнҹәки мәсәләдә изаһ едилән шәкилдә гызылын истифадәсинин һарам олмасы мәсәләсиндә онун нөвләри арасында һеч бир фәрг јохдур, истәр сары гызыл олсун, истәр гырмызы гызыл, истәрсә ағ гызыл. Лакин нәзәрә алмаг лазымдыр ки, платин гызыл дејил, гызылдан фәргли бир металдыр вә кишиләр үчүн ондан истифадә етмәјин ејби јохдур.


Мәсәлә 2283. Бир киши биләрзик вә ја үзүјүнүн гызылдан олуб-олмадығыны билмәзсә, јахуд биләрзик вә ја үзүјүнүн гызылдан олуб-олмамасына шәкк едәрсә вә онунла намаз гыларса, сонра гызылдан олдуғуну баша дүшәрсә, намазы доғрудур.


Мәсәлә 2284. Бир киши биләрзик, үзүк, јахуд бојунбағысынын гызылдан олдуғуну унударса вә онунла намаз гыларса, сонра онун гызылдан олдуғуну хатырлајарса, намазы доғрудур.


Һәмчинин, бу мәсәләни билмәдијинә ҝөрә голуна гызыл биләрзик бағлајан киши гасир ҹаһил олдуғу (билмәмәси үзрлү сәбәбдән ирәли ҝәлдији) һалда кечмиш намазлары доғрудур. Анҹаг әҝәр мүгәссир ҹаһил олмушдурса (билмәмәси үзрлү сәбәбдән ирәли ҝәлмирдисә), кечмиш намазларыны вахты баша чатмадығы тәгдирдә јенидән гылмалы, вахты кечдији тәгдирдә исә гәзасыны гылмалыдыр.


Наркотик маддәләр вә сигарет

Мәсәлә 2285.Әһәмијјәтли дәрәҹәдә зәрәрли олдуғу тәгдирдә зәрәрин даими алудәчилик, јахуд башга бир сәбәблә төрәнмәсиндән асылы олмајараг наркотик маддәләрин истифадәси һарамдыр. Ваҹиб еһтијата әсасән, мүтләг шәкилдә (һәтта әһәмијјәтли дәрәҹәдә зәрәри олмадығы һалда белә) ондан чәкинмәк лазымдыр.


Мәсәлә 2286.Сигарет чәкмәјин јени башлајан шәхс үчүн бир үзвүн итирилмәси (һәтта ҝәләҹәкдә баш версә белә) кими әһәмијјәтли дәрәҹәдә зәрәри оларса, һарамдыр. Истәр сөзүҝедән зәрәр мәлум олсун вә инсан онун ҝерчәкләшәҹәјинә әмин олсун, истәрсә зәрәрин дәјәҹәји ҝүман едилсин, јахуд агил инсанларын һәмин шәхсин сағламлығыны итирәҹәјиндән горхмасына әсас верәҹәк һәддә еһтимал едилсин. Анҹаг һәрчәнд аз чәкмәк сәбәби илә олса белә, ағыр зәрәрдән горунарса, һарам дејил.


Сигарет алудәчиси олан шәхсә ҝәлинҹә, әҝәр сигарет чәкмәјә давам етмәси әһәмијјәтли дәрәҹәдә бир зәрәр төрәдәрсә, ондан әл чәкмәли вә сигарет чәкмәји тәрҝитмәлидир. Јалныз сигарети тәрҝитмәјин башга бир зәрәрә (мәсәлән, сигарет чәкмәклә ејни дәрәҹәдә, јахуд ондан даһа ағыр зәрәрә) сәбәб олдуғу, јахуд онун үчүн һәддән зијадә, бир гајда олараг дөзүлмәз дәрәҹәдә чәтин олдуғу һаллар истисна тәшкил едир.


“Силәт әр-рәһим” вә “гәт әр-рәһим” (гоһумларла әлагә сахламаг вә әлагәни кәсмәк)


Мәсәлә 2287.Гоһумларла әлагәни кәсмәк һәрчәнд һәмин гоһум әввәлҹә әлагәни кәссә, јахуд намаз гылан олмаса, јахуд ички ичән олса, јахуд динин бәзи һөкмләринә гаршы етинасыз олса вә она өјүд-нәсиһәт дә фајдасыз олса белә, һарамдыр. Әлбәттә, әҝәр гоһумларла әлагәнин мүәјјән бир нөвү онун һарам ишини дәстәкләмәк, јахуд ону пис ишә тәшвиг етмәк, ја да инсанын өзүнүн ҝүнаһа дүшмәси илә нәтиҹәләнәрсә, һәмин нөв гоһумларла әлагә ҹаиз дејил вә инсанын вәзифәси гоһумларла башга ҹүр әлагә сахламагдыр.


Мәсәлә 2288. Гоһумларла әлагәнин мүхтәлиф үсуллары вардыр вә бу јалныз ҝөрүшмәк вә гоһумун евинә ҝетмәклә һәјата кечирилмир. Инсан телефон әлагәси, мәктуб јазмаг, е-маил вә гыса месаж ҝөндәрмәк, гоһумла иш јериндә, јахуд јолда ҝөрүшмәк, киминсә васитәси илә һал-әһвал тутмаг, јахуд һәрчәнд мадди јардыма еһтијаҹы олдуғу һалларда она мадди јардым ҝөндәрмәк јолу илә олса белә, она јахшылыг етмәк вә бу гәбилдән олан үсулларла бу илаһи вәзифәни һәјата кечирә биләр. Анҹаг нәзәрә алмаг лазымдыр ки, гоһумларла әлагә шәхсләрдән вә вәзијјәтләрдән асылы олараг фәргли шејләр тәләб едә биләр вә һәр бир вәзијјәтдә инсанларын адәтән һәмин вәзијјәтдә етдији јахшылыглары нәзәрдә сахламаг лазымдыр. Мәсәлән, бәзән вәзијјәтин өзәллији илә әлагәдар олараг башга бир шәхсин васитәси илә һал-әһвал тутмаг, јахуд салам ҝөндәрмәк ваҹиб олан гоһумларла әлагәнин һәјата кечирилмәси үчүн кифајәт етмир вә бу ҝөстәриш башга бир үсулла јеринә јетирилмәлидир.


Мәсәлә 2289.“Силәт әр-рәһим”дә нәзәрдә тутулан гоһумлар инсанла нәсәб бағлылығы олан вә ҹамаат арасында гоһум сајылан шәхсләрдир. Буна әсасән, гоһумлар хүсусунда мејар үрф, јәни инсанлардыр. Әми, биби, дајы, хала вә онларын өвладлары гоһумларын ән бариз нүмунәләриндәндир. Јалныз евләнмәк сәбәби илә инсана гоһум олан гајын, балдыз, әмиарвады кими шәхсләр бурада нәзәрдә тутулан “рәһим” (гоһумлар) гисминдән һесаб едилмир. Һәмчинин, јалныз сүдвермә васитәси илә инсана гоһум олан шәхсләр дә онун “рәһим”и һесаб едилмир.


Валидејнә итаәт

Мәсәлә 2290. Өвладын ата-ана гаршысында онларла әлагәдар ишләр хүсусунда иҹрасы ваҹиб олан вәзифәси ики шејдир:

1. Онлара јахшылыг: Онлара јахшылыг дејәркән јохсул вә мөһтаҹ олдуглары тәгдирдә онлара мадди јардым етмәк, јашајыш еһтијаҹларыны тәмин етмәк, һәмчинин, инсан тәбиәтинин тәләб етдији мигјасда, нормал һәддә олан истәкләрини һәјата кечирмәк нәзәрдә тутулур вә бу гәдәриндән имтина етмәк ата-ананын өвлада гаршы јахшы давранышлары мүгабилиндә нашүкүрлүк һесаб едилир. Валидејнләрин вәзијјәтинин мадди вә физики сағламлыг имканлары, јохсул олуб-олмамаг, бәдән бахымындан ҝүҹлү вә зәиф олмаг вә с. бахымындан мүхтәлиф олмасы нәзәрә алынмагла бу јахшылыг да фәрглидир.

2. Һәрчәнд валидејн она зүлм етмиш олса да, онларла јахшы давранмаг, истәр данышыг, истәрсә рәфтар бахымындан онлара гаршы әдәбсизлик етмәмәк. Һәдисләрдә дејилдији кими: “Әҝәр сәни вурсалар, де:“Аллаһ сизи бағышласын”.


Мәсәлә 2291.Ата-ана гаршысында онун өзү илә әлагәдар ишләр хүсусунда, мәсәлән, валидејн ондан һәр һансы бир јерә ҝетмәмәсини, јахуд һәр һансы бир иши ҝөрмәмәсини истәдикдә вә өвладын гаршы чыхмасы илә ата-ана, јахуд онлардан бири нараһат олдугда өвладын вәзифәси ики ҹүр ола биләр:

a. Онларын нараһат олмасы өвладларына гаршы гајғы вә шәфгәтдән ирәли ҝәлирсә, бу һалда истәр ата, јахуд ана ону бир һәрәкәтдән чәкиндирдикдә, истәр һәр һансы бир иши ҝөрмәјә сөвг етдикдә, истәрсә јалныз өвладын онларын истәјинә гаршы чыхмасындан нараһат олдугда өвладын онларын истәјинә бу шәкилдә гаршы чыхмасы һарамдыр. Буна әсасән, әҝәр валидејн өвладын достлуг етдији бәзи шәхсләрлә әлагәсиндән нараһатдырса вә гәлбән инҹијирсә, һәрчәнд валидејн бу әлагәјә гадаға гојмаса да, өвладын бу јолдашлыгдан узаглашмасы ваҹибдир.

b. Онларын нараһат олмасы өвладларына гаршы гајғы вә шәфгәтдән ирәли ҝәлмирсә, өвлады бир шејә сөвг едәркән, јахуд бир шејдән чәкиндирәркән јалныз өз шәхси мәнафеләрини нәзәрә алырларса, бу һалда онлара гаршы чыхмаг олар. Әлбәттә, буну да нәзәрә алмаг лазымдыр ки, бу гаршы чыхма вә итаәтсизлик әввәлки мәсәләдә изаһ едилән валидејнләрлә јахшы давранмаг вәзифәсинә зидд сајылаҹаг шәкилдә олмамалыдыр. Һәмчинин, әҝәр валидејн пис хисләтләри, рәзил әхлаги кејфијјәтләри сәбәби илә өвлады јахшы иш ҝөрмәкдән чәкиндирир вә пис иш ҝөрмәјә сөвг едирсә, онлара итаәт ваҹиб дејил.


Һабелә, ата, јахуд ананын ондан бир һарам иш ҝөрмәсини истәдији бүтүн һалларда өвлад онларын истәјини јеринә јетирмәмәлидир вә Аллаһын ваҹиб бујурдуғу бир иши ҝөрмәмәјә, јахуд Аллаһын һарам етдији бир иши ҝөрмәјә сөвг етдикләри заман онлара гаршы чыхмаг ваҹибдир. Буна әсасән, әҝәр ата вә ана өвладларыны намаз гылмамаға, оруҹ тутмамаға, намәһрәмләр гаршысында һиҹаб нормаларына риајәт етмәмәјә сөвг едәрсә, јахуд өвладларынын лазым олан шәриәт мәсәләләрини өјрәнмәсинә гаршы чыхарса, өвлад онларын истәјинә табе олмамалыдыр вә валидејн бу бахымдан нараһат олдуғу тәгдирдә бу нараһатчылыға ҝөрә өвлад һәр һансы бир мәсулијјәт дашымыр.


Бунунла бағлы Мөминләрин әмириндән (ә) нәгл едилән бир һәдисдә о белә бујурур: “Халигә үсјан етмәк баһасына мәхлуга итаәт етмәк јолверилмәздир”.

Бәзи јахшы вә пис ишләрлә бағлы бир нечә мәсәлә

Мәсәлә 2292.Синә дөјмәк, ағламаг вә үзә силлә вурмаг, һәрчәнд мөһкәм олса белә, әҝәр Шәһидләрин сәрвәри (ә) үчүн һүзн вә наратлыгдан ирәли ҝәлирсә, онун үчүн кәдәрләнмәк вә ҝөз јашы ахытмаг гисминдән сајылыр вә бу, ҹидди бир зәрәр горхусу олмамасы шәрти илә мүстәһәб бир иш олуб уҹа Аллаһын дәрҝаһына јахынлашмаға сәбәбдир.Нәзәрә алмаг лазымдыр ки, Һәзрәт Һүсејнә (ә) әзадарлыг ән өнәмли дини мәрасимләрдәндир вә онун лајигинҹә тәшкил едилмәси үчүн сәј ҝөстәрмәкдә сәһләнкарлыға јол верилмәмәлидир.


Мәсәлә 2293. Гара рәнҝли палтар ҝејинмәк Һәзрәт Әбу Абдуллаһ әл-Һүсејн (ә) вә һидајәт имамлары (ә) үчүн әзадарлығын үрфи нүмунәләриндәндир. Бу, мүстәһәб бир ишдир вә чох тәкидлә төвсијә едилмишдир.


Мәсәлә 2294.Мәсум имамларын шәһид олдуглары тарихләрин илдөнүмү ҝүнләриндә вә ҝеҹәләриндә тој мәҹлисләринин тәшкил едилмәси вә шадлыг карванларынын јолларда һәрәкәт етмәси бу ҝүнләрә вә һадисәләрә гаршы һөрмәтсизлијә јол ачдығы тәгдирдә ҹаиз дејил.


Мәсәлә 2295.Инсанын өзү, јахуд башга бир шәхс үчүн доғум (ад) ҝүнү кечирмәси шәриәтә зидд бир иш вә давранышла мүшајиәт едилмәдији тәгдирдә ејби јохдур. Лакин даһа јахшы олар ки, инсан доғум тарихини нәфсини вә әмәлләрини сорғу-суала чәкмәк мәгамы кими тәјин етсин.


Мәсәлә 2296. Истимна (мастурбасија) әллә, һәр һансы бир филмә (видеоја), јахуд шәкилә бахмагла, хәјал гурмагла вә ја бу гәбилдән олан башга бир үсулла едилмәсиндән асылы олмајараг һарамдыр вә бу мәсәләдә гадынла киши арасында фәрг јохдур.

ХҮМС

Мәсәлә 2297.Бир нечә һалда хүмс ваҹиб олур:

1) Әмәк һаггы вә еләҹә дә бәзи һалларда башга јолла әлдә едилән ҝәлир;

2) Һарам мала гарышмыш һалал мал;

3) Мәдән;

4) Хәзинә;

5) Далғыҹлыг јәни, дәнизләрин дибинә баш вурмаг үсулу илә әлдә едилән ҹәваһират; 

6) Дөјүш гәнимәти;

7) Мәшһур нәзәрә әсасән, зимми кафирин мүсәлмандан сатын алдығы торпаг саһәси.

1) Әмәк һаггы вә диҝәр ҝәлирләр

Хүмсүн һансы әмлака аид олдуғуну вә һансы әмлакын хүмсүнүн олмадығыны бәјан етмәздән өнҹә хүмс или илә бағлы һөкмләр изаһ едиләҹәкдир.


Хүмс или вә онунла әлагәдар һөкмләр

Мәсәлә 2298.Таҹир, хырда алверчи, сәнәткар,ишчи, әкинчи, мүәллим, фәһлә вә диҝәр ишләјәнинсанларын ишә башламасындан бир ил кечдикдән сонра онларын хүмс или чатыр вә иллик хәрҹләриндән артыг галан газанҹын, һәрчәнд бир ҝүн өнҹә әлдә едилән ҝәлир олса белә, хүмсүнү (бешдә бирини) вермәлидирләр. Јәни ил(хүмс или) баша чатдыгда әлдә олан вә мәунәјә (хәрҹләрә) сәрф едилмәјән һәр бир малын хүмсүнү (2316-ҹы вә сонракы мәсәләләрдә изаһ едиләҹәк гајдада) вермәлидир. Буна әсасән, ишләјән инсанлар үчүн хүмс илинин башланғыҹы ишә башладыглары ҝүндүр. Ишләјән инсанлар һәр мәнфәәт вә әмәк ҝәлири үчүн ајрыҹа хүмс или нәзәрдә тута билмәзләр. Јалныз әҝәр ҝәлир вә хәрҹләрини бир-бириндән ајырдыглары бир нечә муздлу ишлә мәшғул оларларса, бу һалда һәр бир муздлу иш үчүн ајрыҹа хүмс или тәјин едә биләрләр.


Мәсәлә 2299.Илин мүәјјән вахтларында ҝәлири олан шәхсләрин, мәсәлән, бәзи хәтибләрин (дин хадимләринин), бәзи бағбанларын вә әкинчиләрин ил әрзиндә әмәк јолу илә әлдә етдикләри ҝәлирләрин ҹәми онларын иллик хәрҹләри илә нисбәтдә өнәмли һәҹмдәдирсә, ишләјән шәхс һесаб едилирләр вә һәр бир ҝәлир үчүн ајрыҹа хүмс или тәјин едә билмәзләр.


Хүмс мәсәләсиндә бир инсанын ишләјән шәхс һесаб едилмәсинин мејары онун ил әрзиндә әлдә етдији ҝәлирин иллик хәрҹләри илә нисбәтдә өнәмли мигдарда олмасыдыр. Мәсәлән, әҝәр инсанын әмәк фәалијјәти илә әлдә етдији ҝәлир хәрҹләринин 5%-и һәҹминдәдирсә, һәмин шәхс үрфән ишләјән шәхс һесаб едилмир. Анҹаг әҝәр әмәк фәалијјәти нәтиҹәсиндә әлдә етдији ҝәлири хәрҹләринин 25%-и һәҹминдә оларса, ишләјән шәхс сајылыр. Үрфән ишләјән шәхс һесаб едилмә хүсусунда тәрәддүд һалларында ишләјәнләр вә ишсизләрлә әлагәдар гаршыдакы мәсәләләрдә изаһ едиләҹәк һөкмләр арасында еһтијатын тәләбинә риајәт етмәк лазымдыр.


Мәсәлә 2300. Ишләјән шәхсләр тәсадүфи ҝәлирләри, мәсәлән, әмәк фәалијјәти сферасына дахил олмајан бир шејин сатышындан әлдә етдикләри мәнфәәт, јахуд онлара һәдијјә едилән бир мал үчүн ајрыҹа хүмс или тәјин едә билмәзләр.


Мәсәлә 2301. Ишсизләр, јәни ҝәлири илә јашајыш хәрҹләрини тәмин етдији бир иши олмајан, дөвләт мүавинәтләриндән вә инсанлар тәрәфиндән верилән ианәләрдән јарарланан, јахуд тәсадүфән бир јердән мәнфәәт әлдә едән шәхсләр һәмин мәнфәәти әлдә етдикләри вахтдан бир ил кечдикдән сонра иллик хәрҹләриндән артыг галан мигдарын хүмсүнү вермәлидирләр вә һәр бир мәнфәәт үчүн ајрыҹа хүмс или нәзәрдә тута биләрләр.


Мәсәлә 2302.Ишсизләр үчүн хүмс илинин башланғыҹы онларын сөзүҝедән мәнфәәтин саһиби (мүлкијјәтчиси) олдуглары вахтдыр, ону башга бир шејлә әвәз етдикләри (онунла башга бир шеј алдыглары) вахт дејил. Мәсәлән, ишләмәјән вә өвладларынын мадди јардымы илә јашајан бир шәхс тәсәввүр един. Өвладларындан бири меһр
 ајынын әввәлиндә она 400.000 ријал мәбләғиндә пул бағышлајыр. О, азәр
 ајынын әввәлиндә бу пулла мүәјјән мәбләғдә дүјү алыр. О, бу дүјү үчүн ајрыҹа
 хүмс или нәзәрдә тута биләр. Анҹаг хүмс илинин башланғыҹы һәмин пулла дүјүнүн алындығы вахт (азәр ајынын әввәли) дејил, дүјүнү алмаг үчүн истифадә етдији пулун саһиби олдуғу вахтдыр (јәни меһр ајынын әввәлидир). Беләликлә, һәмин дүјү ҝәлән илин меһр ајынын әввәлинәдәк галдығы тәгдирдә галан мигдарын хүмсүнү вермәлидир.


Мәсәлә 2303.Инсан хүмс илини шәмси (ҝүнәш), јахуд гәмәри (ај) тәгвими илә тәјин едә биләр вә һәмчинин, хүмс илини дәјишдирә биләр. Белә ки, әҝәр ону сонраја салмаг истәјәрсә, мәсәлән, хүмс или фәрвәрдин
 ајынын әввәлиндә идисә вә инди ону тир
 ајынын әввәлинә тәјин етмәк истәјирсә, фәрвәрдин ајынын әввәлиндә малынын хүмсүнү вермәли, сонра тир ајы башладыгда сон үч ајын ҝәлиринин дә хүмсүнү вермәлидир вә бу гајда илә онун хүмс или дәјишир. Әҝәр хүмс или тарихини ирәлијә чәкмәк истәјәрсә, мәсәлән, фәрвәрдинин әввәлиндән деј
 ајынын әввәлинә дәјишдирмәк истәјәрсә, хүмс илинин дәјишмәси үчүн деј ајынын әввәлиндә, јәни үч ај тез бүтүн ҝәлирләринин хүмсүнү вермәлидир.


Мәсәлә 2304.Әҝәр инсан мәнфәәт вә ҝәлир әлдә едәр вә ил әрзиндә дүнјасыны дәјишәрсә, вәфат тарихинәдәк мәсрәф едилмиш јашајыш хәрҹләри һәмин мәнфәәтдән чыхылыр,јердә галан ҝәлирин хүмсүнүн дәрһал, хүмс илинин баша чатмасыны ҝөзләмәдән верилмәси ваҹибдир вә кәфән, дәфн вә јас мәҹлисинин хәрҹи кими вәфатындан сонракы хәрҹләр јердә галан ҝәлирдән чыхыла билмәз. Әлбәттә, әҝәр вәфат едән шәхс сағлығында гәсдән хүмс вермәјән шәхсләрдән идисә вә хүмсүн верилмәсинә даир вәсијјәт дә етмәмишдирсә, онун сонунҹу илинин ҝәлиринин хүмсүнү вермәк варисләринә ваҹиб дејил.


Мәсәлә 2305.Инсан ил әрзиндә нә вахт ҝәлир әлдә едәрсә, онун хүмсүнү верә биләр вә хүмсүн верилмәсини хүмс илинин сонунадәк тәхирә сала да биләр. Лакин әҝәр илин сонунадәк һәмин ҝәлирә еһтијаҹынын олмајаҹағыны билирсә, ваҹиб еһтијата әсасән, дәрһал онун хүмсүнү вермәлидир.


Хүмсү ваҹиб олмајан ҝәлирләр

Мәсәлә 2306. Әввәлки мәсәләләрдән дә ајдын олдуғу кими инсанын хүмсүнүн верилмәси лазым олан ҝәлирләри ики гисимә бөлүнүр:

a) әмәк фәалијјәти нәтиҹәсиндә әлдә едилән ҝәлирләр: Бураја инсанын тиҹарәт, сәнәткарлыг, әкинчилик, ишә ҝөтүрмә јолу илә гәбул едилдији вә мааш мүгабилиндә ишләдији ишләр, фәһләлик, мәнзил, мағаза вә диҝәр дашынан вә дашынмаз әмлакын иҹарәјә верилмәси, суда вә гуруда јашајан һејванларын овланмасы, чөл вә мешәләрдән дәрман биткиләри кими мүбаһ олан шејләрин топланмасы, јахуд башга газанҹ јоллары илә әлдә етдији пул вә маллар, һәтта дүнјадан көчмүш шәхсин намазларыны гылмаг вә оруҹларыны тутмаг мүгабилиндә әлдә етдији үҹрәт дахилдир.

b) әмәк фәалијјәтиндән башга јолларла әлдә едилән ҝәлирләр: Бураја инсанын әмәк фәалијјәтиндән башга бир јолла әлдә етдији, мәсәлән, она һәдијә едилән, бағышланылан, мүкафат олараг верилән, јахуд вәсијјәт әсасында мүлкијјәтинә кечән бүтүн пул вә маллар дахилдир.


“А” вә “б” бәндләринә дахил олан бүтүн ҝәлирләр хүмс илинин сонунадәк јашајыш хәрҹләринә сәрф едилмәзсә, инсанын өзүнүн вә аиләсинин иллик хәрҹләриндән артыг галарса,
 хүмсү верилмәлидир.


Мәсәлә 2307.Бир шәхс хүмсү верилмиш бир малы (буна “мүхәммәс” дејилир), јахуд “мүхәммәс” һөкмүндә олан
бир малы, мәсәлән, она мирас галан бир малы башга бир шәхсә һәдијјә едәрсә, һәмин мал гәбул едилдикдән сонра һәдијјәни алан шәхсин иллик ҝәлириндән сајылыр вә хүмс илинин сонунадәк галарса вә мәунәјә
 сәрф едилмәзсә, һәдијјәни гәбул едән шәхс онун хүмсүнү вермәлидир.


Хүмсдән азад олан истисна маллар вә онларла әлагәдар һөкмләр

Мәсәлә 2308.Гадынын алдығы меһријјә вә кишинин хүл тәлагы мүгабилиндә алдығы мал, һәмчинин, алынан шәри дијә, истәр гол, јахуд ајағын сындырылмасы мүгабилиндә алынан дијә кими үзв дијәси олсун, истәрсә нәфс дијәси (гәтл дијәси), һәтта әлдә едилдији вахтдан бир ил кечсә белә, бу маллар үчүн хүмс јохдур.


Мәсәлә 2309. Инсана мирас галан мал һәтта үзәриндән бир ил кечсә белә, ашағыдакы шәртләр нәзәрә алынмагла һәмин мал үчүн хүмс јохдур:

a) Мирас шәриәтә ујғун олмалы, вә ирс мәсәләсиндә мөтәбәр сајылан гајдалар әсасында инсанын мүлкијјәтинә кечмәлидир.

b) Мирас варис үчүн ҝөзләнилән олмалыдыр.

c) Мирас галан мал дүнјасыны дәјишән шәхсин сағлығында хүмсү верилмәли олан, анҹаг верилмәјән мал олмамалыдыр.

d) Дүнјасыны дәјишән шәхсин хүмс борҹу олмамалыдыр.


Мәсәлә 2310.Инсана бир мал мирас галарса вә о, һәмин малдан хүмс верилмәли олдуғуну вә бу малы она мирас гојуб дүнјадан көчән шәхсин онун хүмсүнү вермәдијини биләрсә, сөзүҝедән варис онун хүмсүнү вермәлидир. Һәмчинин, әҝәр мәһз һәмин малын өзүндән хүмс верилмәли дејилсә, анҹаг варис бу малы она мирас гојуб дүнјадан көчән шәхсин хүмс борҹлусу олдуғуну билирсә, хүмсү онун өз малындан
 вермәлидир. Лакин һәр ики һалда әҝәр малы мирас гојуб дүнјадан көчән шәхс хүмсүн ваҹиблијинә етигад бәсләмирдисә, јахуд етигад бәсләјирдисә, анҹаг гәсдән, јахуд сәһләнкарлыгдан хүмс вермирдисә, варисин она ваҹиб олан хүмсү вермәси лазым дејил. Лакин әҝәр вәфат едән шәхсин өһдәсинә дүшән хүмсүн верилмәсинә даир вәсијјәти оларса, онун вәсијјәтини һәјата кечирмәк лазымдыр вә бу һалда верилмәси вәсијјәт едилмиш хүмс һәрчәнд мигдары (мәбләғи) онун мирасынын үчдә бириндән чох олса белә, мирас бөлүнмәмишдән өнҹә хүмс бүтөвлүклә ондан ајрылараг верилмәлиләр.


Мәсәлә 2311. Әҝәр инсана бир мал мирас галарса вә о, һәмин малдан хүмс верилмәли олдуғуну биләрсә, анҹаг бу малы она мирас гојуб дүнјадан көчән шәхсин онун хүмсүнү вериб-вермәдијинә шәкк едәрсә, ваҹиб еһтијата әсасән, өнҹәки мәсәләдә гејд едилән истисна һаллардан бири мөвҹуд олмадығы тәгдирдә онун хүмсүнү вермәлидир. Әҝәр она мирас галан малын хүмсү верилмәли олан, јохса меһријјә кими хүмссүз мал олдуғуну билмирсә, јахуд дүнјадан көчән шәхсин сағлығында шәхси вә аилә ишләриндә истифадә етдији бир малдан хүмс верилмәли олуб-олмадығыны, мәсәлән, һәмин малын хүмс илинин сонунадәк хәрҹләнмәјиб артыг галан (хүмсү верилмәли олдуғу һалда верилмәјән) ҝәлирлә, јохса хүмсү верилмиш ҝәлирлә алындығыны билмирсә, бу һалларда хүмсүн верилмәси варисә ваҹиб дејил.


Мәсәлә 2312.Әҝәр бир шәхс бир мүлкү ил әрзиндә әлдә етдији ҝәлирлә алмышдырса вә ил баша чатмамыш вәгфин ҝерчәкләшмәси үчүн тәләб едилән шәртләрә риајәт етмәклә ону вәгф етмишдирсә, вәгф едән шәхсин вә ондан истифадә етмәләри үчүн вәгф едилән шәхсләрин һәмин мүлкүн өзүнүн хүмсүнү вермәсинә ҝәрәк јохдур. Әлбәттә, әҝәр сөзүҝедән вәгф онун саһиби (мүлкијјәтчиси) үчүн гејри-ади вә онун сосиал вәзијјәтиндән артыг оларса, ваҹиб еһтијата әсасән, вәгф едән шәхс өз сосиал вәзијјәтиндән артыг олан мигдарын хүмсүнү вермәлидир.


Мәсәлә 2313.Әҝәр бир шәхс бир мүлкү мүәјјән шәхсләр, мәсәлән, өз өвладлары үчүн вәгф едәрсә вә вәгф едән шәхс вәгфнамәдә өвладларынын мүнасиб ҝөрдүкләри тәгдирдә һәмин мүлкдә әкинчилик тәсәррүфаты јаратмаг вә мешә салмаг һүгугу олдуғуну тәсдигләјәрсә, һәмин мүлкдә әкинликлә мәшғул олдуглары, мешә салдыглары вә бундан иллик хәрҹләриндән артыг ҝәлир әлдә етдикләри тәгдирдә онун хүмсүнү вермәлидирләр. Һәмчинин, әҝәр һәмин мүлкдән башга бир шәкилдә, мәсәлән, иҹарәјә верәрәк мәнфәәт әлдә едәрләрсә, мәнфәәтин иллик хәрҹләриндән артыг галан мигдарынын хүмсүнү вермәлидирләр.


Мәсәлә 2314.Истиһгаг
 әсасында хүмс, јахуд зәкат кими јохсула верилән мал үчүн хүмс јохдур, лакин онун васитәси илә әлдә едилән мәнфәәт иллик хәрҹләриндән артыг галдығы тәгдирдә хүмсү верилмәлидир.


Мәсәлә 2315. Јохсулун кәффарәләр, “рәдд әл-мәзалим”
 кими ваҹиб сәдәгә, јахуд мүстәһәб сәдәгә үнваны илә әлдә етдији вә иллик хәрҹләриндән артыг галан малын хүмсү, ваҹиб еһтијата әсасән, верилмәлидир.


Мәунә

Мәсәлә 2316. Инсанын ҝәлирләринин хүмсү һәмин илин хәрҹләри (мәунә) чыхылдыгдан сонра ваҹиб олур. Буна әсасән, инсан ҝәлирдән мәунәсини чыха вә сонра
 јердә галан һиссәнин хүмсүнү верә биләр. Мәунә ики гисимдир:

a) Газанҹ әлдә етмә мәунәси. Буна иш мәунәси, јахуд истеһсал хәрҹләри дә дејилир. Инсанын газанҹ әлдә етмәк үчүн чәкдији, гаршылығы олмајан вә истеһлак едилмиш мал һөкмүндә олан бүтүн хәрҹләр нәзәрдә тутулур. О ҹүмләдән, шаҝирдин,
 јүкдашыјанын, васитәчинин, јазы ишләри илә мәшғул олан ишчинин (катибин, клеркин), мүһафизәчинин маашы, мағазанын иҹарә һаггы, верҝиләр вә чәкилмиш, истеһлак һөкмүндә һесаб едилән диҝәр хәрҹләрин һамысы чыхылабиләр вә сонра ҝәлирин јердә галан һиссәсинин хүмсү верилир. Һәмчинин, әмәк фәалијјәти нәтиҹәсиндә хүмсү верилмиш әмәк аләтләринә, о ҹүмләдән, сәнаје мүәссисәләринә (емалатханаларына) вә онларын аваданлыгларына, тикиш машынларына, кәнд тәсәррүфатында истифадә едилән аләт вә аваданлыглара, јүк, јахуд сәрнишин дашынмасында истифадә едилән нәглијјат васитәләринә дәјмиш зәрәр дә бу гәбилдәндир. Мәсәлән, фәрз едәк ки, бир шәхс бир автомобили хүмсү верилмиш пулла ијирми милјон түмәнә алыр вә ону бир ил мүддәтинә беш милјон түмәнә иҹарәјә верир. Хүмс илинин сонунда автомобилин гијмәти истифадә едилдијинә ҝөрә он алты милјон олмушдур. Бу заман автомобилин иҹарәјә верилмәсиндән әлдә едилән беш милјон түмәнлик ҝәлирдән јалныз бир милјон түмәнин хүмсүнүн верилмәси ваҹибдир, диҝәр дөрд милјон түмән исә газанҹ әлдә етмә мәунәсинин тәркиб һиссәси сајылыр.
b) Иллик хәрҹләр. Буна аиләви јашајыш мәунәси, јахуд хәрҹләри дә дејилир вә сонракы мәсәләдә изаһ едиләҹәкдир.


Мәсәлә 2317.Инсанын шәхси вә аилә һәјатында истифадә, јахуд истеһлак етдији шејләр үч гисимә бөлүнүр:

a) Буғда, арпа, чөрәк, ун, јағ, гәнд вә шәкәр тозу, чај, әдвијјат, дәнли биткиләр, сојудуҹудакы гидалар кими әрзаг маллары.

b) Јашајыш еви, бүтүн мебел вә ев әшјалары, шәхси әшјалар о ҹүмләдән халча, ҝејим, габ-гаҹаг, һәмчинин, гадынларын гызыл зинәт әшјалары, компјутер, нәглијјат васитәси, истираһәт вә асудә вахтын тәшкили үчүн нәзәрдә тутулмуш бағ, инсанын евин декорасијасында истифадә етдији ҝүл, ҝүлдан, шәкил чәрчивәси, лүстр, декоратив әшјалар вә с. кими гејри-әрзаг истеһлак маллары, дашынар вә дашынмаз әмлак.

c) Ҹари јашајыш хәрҹләри, о ҹүмләдән, инсанын башгаларына вердији һәдијјәләр вә мүкафатлар, јохсуллара вердији сәдәгәләр, башгаларына хәрҹләдикләри (бағышладыглары), гонаглары гәбул етмәк үчүн чәкдији хәрҹләр, зијарәт, јахуд әјләнҹә мәгсәдли сәфәрләриндә хәрҹләдији пуллар, нәзир вә кәффарә үнваны илә вердији пул, өзүнүн вә аиләсинин тәләбаты үчүн алдығы борҹу гајтармаг үчүн вердији пул, өвладынын евләнмәси вә ја тәһсили, јахуд өзүнүн вә аиләсинин мүалиҹәси үчүн чәкдији хәрҹләр, өдәдији дијә, башгаларынын әмлакына вурдуғу зәрәрә ҝөрә вә бу гәбилдән олан сәбәбләрлә өдәдији тәзминат.


Ашағыдакы беш шәрт нәзәрә алынмагла бу үч бәнддә садалананларын һеч бири үчүн хүмс јохдур вә инсан онларын хүмсүнү вермәкдән азаддыр:

1) Ил әрзиндә әлдә едилән газанҹ вә мәнфәәтлә алынмыш мал олмалыдыр, үзәриндән бир хүмс или кечән вә хүмсү ваҹиб олдуғу һалда ону вермәдији бир ҝәлирлә алынмыш мал олмамалыдыр.

2) Нормал вә инсанын өзүнүн вә аиләсинин сосиал вәзијјәтинә ујғун мигдарда олмалыдыр.

3) Исраф, бәдхәрҹлик вә диҝәр һарам мәсрәфләр гисминдән олмамалыдыр.

4) “а” вә “б” бәндләринә дахил олан маллар инсанын ил әрзиндә еһтијаҹ дујдуғу маллар олмалыдыр.

5) “а” бәндинә дахил олан маллар, мәсәлән, евин әрзаг еһтијаты хүмс илинин сонунадәк мәсрәф едилмәли, “б” бәндинә дахил олан маллар, мәсәлән, ҝејим вә ев әшјалары хүмс илинин сонунадәк истифадә едилмәли,
 “ҹ” бәндинә дахил олан хәрҹләр исә хүмс илинин сонунадәк һәјата кечирилмәлидир.


Буна әсасән, әҝәр мәсрәф һарам јолда едиләрсә, јахуд исраф вә бәдхәрҹлик һесаб едиләрсә, хүмсү верилмәлидир. Һәмчинин, әҝәр мәсрәф гејри-ади вә инсанын сосиал вәзијјәтинә ҝөрә артыг оларса, сосиал вәзијјәтә ҝөрә артыг олан мигдарын хүмсүнү вермәк лазымдыр. Һәтта пулун, малын мәсрәф едилмәси шәриәт бахымындан даһа үстүн олдуғу, лакин онун саһиби үчүн гејри-ади (һәддән зијадә) олдуғу һалларда, мәсәлән, инсан иллик ҝәлиринин бөјүк бир һиссәсини мәсҹидләрин абадлашдырылмасына сәрф етдији вә јохсуллар үчүн сәрф етдији һалда,
 ваҹиб еһтијата әсасән, сосиал вәзијјәтинә ҝөрә артыг олан мигдарын хүмсү верилмәлидир.


Мәсәлә 2318.Илин сонунда бир мигдары артыг галан әрзаг мәһсуллары, әтријјат, ҝиҝијена васитәләри (диш пастасы, шампун, сабун) кими истеһлак маллары инсан һәмин мигдардан даһа аз мигдарда ала билмәдији, башга сөзлә алынан мәһсул мигдар бахымындан базарда сатылан ән кичик мигдарда олдуғу (мәсәлән, истифадә етдији әтрин базарда мөвҹуд олан ән кичик һәҹмли флаконуну алдығы) тәгдирдә хүмсү јохдур. Анҹаг әҝәр бундан артыг мигдарда алмышдырса вә бир мигдары артыг галмышдырса, артыг галан мигдарын һәрчәнд аз да олса гијмәти олдуғу тәгдирдә хүмсү верилмәлидир. Артыг галан мигдарын үмумијјәтлә сатыш дәјәри олмадығы тәгдирдә исә онун хүмсүнү вермәјә ҝәрәк јохдур.


Мәсәлә 2319. 2317-ҹи мәсәләдә гејд едилән дөрдүнҹү шәртдә истеһлак вә гејри-истеһлак малларына еһтијаҹын олмасы дејәркән инсанын онлара хүмс или баша чатанадәк еһтијаҹынын олмасы вә онлардан истифадә етмәси нәзәрдә тутулур. Беләликлә, еһтијаҹ дујулмасына бахмајараг илин сонунадәк истифадә едилмәјән бир малын хүмсү верилмәлидир. Јалныз һәмин малын она еһтијаҹ дујулаҹағы вахтдан өнҹә алынмамасынын инсанын сосиал вәзијјәтинә хәләл ҝәтирдији, јахуд һәмин малын ил әрзиндә она еһтијаҹ дујулаҹағы еһтимал едилән вахтда алынмасынын мүмкүн олмадығы, јахуд һәддән зијадә чәтин олдуғу һаллар истисна тәшкил едир.


Мәсәлә 2320.Мәунә, јахуд јашајыш хәрҹләри дејәркән инсанын реал олараг хәрҹләдији вә истифадә етдији пул вә мал нәзәрдә тутулур. Беләликлә, әҝәр гәнаәт, јахуд өзүнә вә ја аиләсинә гаршы сәрт тәдбирләр ҝөрмәси сәбәби илә инсанын иллик тәләбатынын бир мигдары артыг галарса, онун хүмсүнү вермәлидир.


Мәсәлә 2321.Ил әрзиндә әлдә едилән ҝәлирлә алынан әшја вә ләвазимат дәстләри, мәсәлән, базарда дәст вә мәҹму һалда сатылан, тәк-тәк сатылмајан чохҹилдлик лүғәт вә тәфсир китабы, јахуд габ-гаҹаг вә мебел дәстләринин бир һиссәсиндәнил әрзиндә истифадә едилдији тәгдирдә галан һиссәсинә дә хүмс шамил олунмур. Әҝәр бу дәстләрә еһтијаҹ оларса, анҹаг тәсадүфдән онларын һеч бириндән истифадә едилмәзсә, 2319-ҹу мәсәләдә гејд едилән һөкм тәтбиг едилир.


Мәсәлә 2322. Әҝәр бир бөлҝәдә адәтә ҝөрә инсан гызынын ҹеһизини илләр әрзиндә тәдриҹән алырса вә ҹеһизин бу гајдада алынмамасы инсанын сосиал вәзијјәтинә ујғун дејилсә (һәтта ону лазым олан вахт ала билмәјәҹәји бахымындан олса белә) вә бу, онун адына хәләл ҝәлмәсинә сәбәб олаҹагса, ил әрзиндә һәмин илин ҝәлирләри илә еһтијаҹ дујулан ҹеһизлик малларын өзүнүн сосиал вәзијјәтинә ҝөрә артыг олмајан бир гисмини алдығы вә үрфән (инсанларын нәзәриндә) бир ил әрзиндә һәмин мигдарда ҹеһизлијин алынмасы нормал иллик хәрҹләрдән сајылдығы тәгдирдә онун хүмсүнү вермәсинә ҝәрәк јохдур. Анҹаг мадди имканы олан, гызынын ҹеһизини еһтијаҹ дујулдуғу ил бир дәфәјә ала билән вә ҹеһизин тәдриҹән алынмамасы сосиал вәзијјәтинә хәләл ҝәтирмәјән шәхс әҝәр гызынын ҹеһизини тәдриҹән аларса вә үзәриндән бир ил кечәрсә, онун хүмсүнү вермәлидир. Оғулун јашајышы үчүн еһтијаҹ дујулан шејләрин алынмасы илә әлагәдар һөкм дә ејнилә гыза ҹеһиз алынмасы илә бағлы һөкм кимидир.


Гејд етмәк лазымдыр ки, ҝәләҹәкдә истифадә едиләҹәк ҹеһиз, јахуд әшјаларын алынмасы вә ја тој мәҹлисинин хәрҹләрини тәмин етмәк үчүн јығылан пул вә ҝәлир һәтта јухарыдакы шәртләрә ҹаваб версә белә, хүмс илинин сонунда хүмсү верилмәлидир.


Мәсәлә 2323.Ил әрзиндә әлдә етдији ҝәлир һесабына тәдриҹән өзү үчүн јашајыш еви тикән, мәсәлән, биринҹи ил торпағы сатын алан, икинҹи ил еһтијаҹ олан тикинти мәһсулларыны сатын алан вә сонракы илләрдә тәдриҹән еви инша едән шәхс илин сонунда һәмин малларын хүмсүнү вермәлидир. Лакин әҝәр һәмин ев онун һал-һазырда еһтијаҹы олан јашајыш евидирсә, онун сосиал вәзијјәтинә ујғундурса, ев саһиби олмағын јеҝанә јолу онун тәдриҹән тикилмәсидирсә вә онун кими инсанлар адәтән евләрини тәдриҹән тикирләрсә, ев саһиби олмаг үчүн һазырлыг ишләринин ҝөрүлмәмәси үрфән (инсанларын нәзәриндә) сөзүҝедән шәхсин шәнинә хәләл ҝәтирирсә вә онун аиләсинә гаршы сәһләнкарлығы вә онларын ҝәләҹәјинә даир биҝанәлији һесаб едилирсә, бу һалда истисна олараг еви тәдриҹән тикдији вә елә тикинтисинин баша чатдығы илдән етибарән һәмин евдә мәскунлашдығы тәгдирдә онун хүмсүнүн верилмәси лазым дејил. Лакин ҝәләҹәкдә ев тикмәк үчүн јығылан пул һәтта гејд едилән шәртләрә ҹаваб версә белә, хүмсү верилмәлидир.


Мәсәлә 2324. Инсанын һәҹҹ, јахуд диҝәр зијарәт сәфәрләри үчүн хәрҹләдији пул иллик хәрҹләрдән сајылыр. Әҝәр сәфәри хүмс илинин баша чатмасындан бир гәдәр сонра да давам едәрсә, нөвбәти ил өнҹәки илин ҝәлириндән хәрҹләдији мәбләғин хүмсүнү вермәлидир.


Мәсәлә 2325. Инсан ил әрзиндә әлдә етдији ҝәлириндән бир гәдәр пул ајырараг һәҹҹ, јахуд өмрә үчүн гејдијјатдан кечәрсә, анҹаг хүмс или баша чатдыгдан сонра, јахуд сонракы илләрдә зијарәтә ҝедәрсә, бу пула јалныз бир һалда хүмс шамил олунмур. Һәмин һал бундан ибарәтдир ки, һәҹҹ, јахуд өмрә ваҹиб олмалы вә өнҹәдән иститаәт (имкан, гадир олма), јахуд шәри нәзир әсасында онун өһдәсиндә галмалыдыр. Бу һалда сөзүҝедән пула ашағыдакы шәртләрлә хүмс шамил олунмур:

a) Зијарәтә ҝетмәк үчүн гејдијјатдан кечмәк вә нөвбәјә дурмагдан башга бир јол олмамалыдыр.

b) Бу пулун хүмсүнү верә биләҹәји башга бир пулу олмамалыдыр.


Әкс тәгдирдә, мәсәлән, һәҹҹ вә ја өмрә мүстәһәб оларса, јахуд ваҹиб һәҹҹә ҝетмәк имканына саһиб олдуғу илк ил оларса (һәлә һәҹҹ гәти шәкилдә онун өһдәсиндә галмамышдырса), ја да һәҹҹ өнҹәдән онун өһдәсинә дүшдүјү һалда ҝетмәмишдирсә, анҹаг һазырда сәрбәст пүшкү сатын алмаг имканына маликдирсә, гејдијјатдан кечмәк үчүн өдәнилән пулдан илин сонунда хүмс өдәнилмәлидир.


Мәсәлә 2326.Шәхси истифадә үчүн евдә, јахуд башга бир јердә әкилән биткиләрин вә бәсләнилән һејванларын өзү, мәһсул вә инкишафы илә әлагәдар һөкм ашағыдакы кимидир:

a) Битки вә һејванларын өзү: Әҝәр мүхәммәс олмазса, јахуд мүхәммәс һөкмүндә олмазса, мәсәлән, ил әрзиндә әлдә едилмиш ҝәлирлә алынмышдырса, һејванын сүдүндән, јумуртасындан вә ја јунундан, јахуд ағаҹларын вә отларын мејвәсиндән, көлҝәсиндән, ҝөзәллијиндән, вердији тәмиз һавадан вә с. шәхси истифадә үчүн сахланылырса,бу һејванлар, јахуд биткиләр үрфән һәмин шәхсин мәунәси (јашајыш тәләбаты)һесаб едилдији һалда онлара хүмс шамил олунмур, әкс тәгдирдә исә хүмсү верилмәлидир.

b) Онларын мәһсулу вә инкишафы: Малын өзүндән ајрылан мәһсулун, мәсәлән, һејванларын балаларынын, сүдүн, јунун, јумуртанын, јахуд ајрыла билән мәһсулун, мәсәлән, гопмаға һазыр олан гуру будагларын вә с. хүмс илинин сонунда мәунәјә сәрф едилмәјән (тәләбатдан артыг галан) мигдарынын хүмсүнү вермәк лазымдыр.


Малын өзүнә аид олан инкишафа, мәсәлән, һејванын көкәлмәсинә ҝәлинҹә, әҝәр һәмин һејван, јахуд битки сүдүндән, јумуртасындан, мејвәсиндән, көлҝәсиндән вә бу гәбилдән олан фајдаларындан шәхси истифадә үчүн сахланылырса вә үрфән инсанын мәунәси һесаб едилирсә, һәрчәнд гијмәти артса белә, она хүмс шамил олунмур.

Мәсәлә 2327. Әҝәр инсанын јашајыш тәләбаты чәрчивәсиндә истифадә етдији бир шејин, мәсәлән, јашајыш евинин, јахуд јашајыш үчүн лазым олан васитәләрин гијмәти артарса, гијмәтин артан һиссәсинин хүмсүнү вермәк ваҹиб дејил. Әҝәр хүмс или баша чатдыгдан, јахуд инсан ишләмәдији тәгдирдә алындығы тарихдән бир ил кечдикдән сонра ону сатарса, илкин гијмәтә хүмс шамил олунмур. Гијмәтин артан һиссәсинә ҝәлинҹә, әҝәр һәмин шеји мүбадилә кими дејил, башга бир јолла (мәсәлән, һәдијјә кими)әлдә етмишдирсә, хүмс шамил олунмур. Лакин әҝәр ону ил әрзиндә әлдә едилән ҝәлирлә вә мүбадилә (мәсәлән, алгы-сатгы) јолу илә әлдә етмишдирсә, гијмәтин артан һиссәси онун сатылдығы илин ҝәлириндән һесаб едилир вә әҝәр һәмин илин сонунадәк јашајыш хәрҹләринә сәрф едилмәзсә, хүмсү верилмәлидир.


Анҹаг әҝәр ону истифадә етдији илк ил әрзиндә (јәни хүмс или баша чатмамыш, јахуд әҝәр ишләјән шәхс дејилсә, ону әлдә етдији тарихдән бир ил кечмәмиш) сатарса вә онун сатышындан әлдә етдији пул илин сонунадәк галараг иллик јашајыш хәрҹләринә сәрф едилмәзсә, малын өз гијмәтинә (илкин дәјәрә) ваҹиб еһтијата әсасән, гијмәтин артым мәбләғинә һәмин малы ил әрзиндә әлдә етдији ҝәлирлә вә мүбадилә јолу илә алдығы тәгдирдә фәтваја әсасән, мүбадилә јолу илә дејил, башга бир јолла әлдә етдији тәгдирдә исә ваҹиб еһтијата әсасән, хүмс шамилдир.


Мәсәлә 2328. Әҝәр инсанын хүмсү верилмәјән, јахуд хүмсү верилмиш мал һөкмүндә олмајан бир малы вардырса вә ондан јашајыш тәләбаты чәрчивәсиндә истифадә етмишдирсә (ев әшјалары кими), хүмс или баша чатдыгдан сонра, јахуд ишләјән шәхс дејилсә, һәмин малын алындығы вахтдан бир ил кечдикдән сонра она һеч бир еһтијаҹы галмадығы тәгдирдә онун хүмсүнү вермәсинә ҝәрәк јохдур. Анҹаг әҝәр елә биринҹи ил әрзиндә һәмин мала олан еһтијаҹы тамамилә арадан галхарса, ваҹиб еһтијата әсасән, онун хүмсүнү вермәлидир.


Әлбәттә, һәмин мал мисал олараг илин бәзи фәсилләриндә истифадә едилән шејләрдән, мәсәлән, нөвбәти илин гышы, јахуд јајы үчүн сахланылан гыш вә јај ҝејимләриндән олдуғу тәгдирдә онларын мүвәггәти олараг истифадә едилмәјәрәк сахланылмасына ҝөрә хүмсүнү вермәк лазым дејил.


Мәсәлә 2329. Бүтүн јашајыш хәрҹләри башга бир шәхс, мәсәлән, һәјат јолдашы, јахуд өвладлары тәрәфиндән тәмин едилән шәхсин өзүнүн дә ҝәлир мәнбәји оларса, ҝәлиринин иллик јашајыш хәрҹләринә сәрф етмәдији мигдарынын хүмсүнү вермәлидир. Буна әсасән, әҝәр бүтүн хәрҹләрини әри, јахуд атасы тәмин едирсә вә өзү иллик јашајыш хәрҹләринә һеч нә сәрф етмирсә, бүтүн ҝәлиринин хүмсүнү вермәлидир.


Мәсәлә 2330. Әмәк вә тиҹарәт фәалијјәти, јахуд башга бир јолла мәнфәәт вә ҝәлир әлдә едән шәхсин хүмсүнүн верилмәси ваҹиб олмајан башга бир малы (мүхәммәс һөкмүндә олан мал), јахуд хүмсүнү вердији башга бир малы (мүхәммәс мал) да вардырса, буна бахмајараг иллик тәләбатыны әмәк фәалијјәти нәтиҹәсиндә әлдә етдији
 ҝәлирлә тәмин едә биләр.


Сәрмајә, әмәк аләтләри вә ишләјәнләрлә бағлы бәзи мәсәләләр

Мәсәлә 2331.Иш адамлары арасында “дәјишән капитал”, јахуд“дөвријјә капиталы” адландырылан газанҹ сәрмајәси ики нөвдүр:

a) Әсас сәрмајә - инсанын өзүнүн вә аиләсинин јашајышы (өз һејсијјәтинә вә шанына ујғун јашамасы) үчүн еһтијаҹ дујдуғу минимум сәрмајә мигдарыдыр. Белә ки, ондан аз мигдарда вәсаитлә өзүнүн вә аиләсинин шанына ујғун шәкилдә јашамасы гејри-мүмкүн олаҹаг, јахуд дөзүлмәз чәтинликләрлә мүшајиәт едиләҹәк вә ја газанҹ әлдә етмәк үчүн шанына ујғун олмајан бир ишлә мәшғул олмаг мәҹбуријјәтиндә галаҹагдыр.


Әсас сәрмајә хүмсү верилмиш малдан, јахуд хүмсү верилмиш мал һөкмүндә олан малдан дејил, ил әрзиндә әлдә едилән ҝәлирдәндирсә,хүмсү верилмәлидир. Јалныз бир һал истиснадыр. О да инсанын һәмин вахт, јахуд јахын ҝәләҹәкдә әсас сәрмајәнин хүмсүнү верә билмәдији һалдыр. Јәни, әҝәр онун хүмсүнү һәрчәнд дәстҝәрдан (әл дәјишмә) вә һиссә-һиссә өдәмә сурәти илә белә верәрсә, шанына ујғун вә онун үчүн нормал сајылан шәкилдә јашамасы гејри-мүмкүн олаҹаг, јахуд дөзүлмәз чәтинликләрлә мүшајиәт едиләҹәк вә ја газанҹ әлдә етмәк үчүн шанына ујғун олмајан бир ишлә мәшғул олмаг мәҹбуријјәтиндә галаҹагдыр. Бу һалда сәрмајәнин хүмсүнү вермәк лазым дејил. Әлбәттә, әҝәр сәрмајәнин бир һиссәсинин хүмсүнү нағд, јахуд һиссә-һиссә верә биләрсә, һәмин мигдарын (мәбләғин) верилмәси лазымдыр.

b) Инкишаф сәрмајәси - әсас сәрмајәдән артыг олан вә тиҹарәт (бизнес) фәалијјәтинин инкишафы үчүн истифадә едилән вәсаитдир.


Инкишаф сәрмајәси әҝәр ил әрзиндә әлдә едилмиш ҝәлирдәндирсә, хүмсүнүн верилмәси ваҹибдир.


Мәсәлә 2332.Мағаза, тиҹарәт објекти, дүлҝәрлик, дәмирчилик, аршынмалчылыг (парча сатышы), тохуҹулуг, тикинти, мемарлыг вә әкинчилик аләтләри, јүк, јахуд сәрнишин дашыма үчүн нәглијјат васитәләри вә бу гәбилдән олан әмәк аләтләри вә газанҹ васитәләринә өнҹәки мәсәләдә бәјан едилән газанҹ сәрмајәси илә әлагәдар һөкм шамил олунур.


Мәсәлә 2333.Инәк, гојун, ев гушлары вә бу гәбилдән олан һејванлары бәсләмәклә мәшғул олан малдарлар вә гушчулуг тәсәррүфаты саһибләринин бу һејванлары бәсләмәкдә мәгсәди онлары, јахуд әтләрини сатмаг олдуғу тәгдирдә сөзүҝедән һејванлара газанҹ сәрмајәси илә бағлы һөкм шамил олунур. Анҹаг һәмин һејванлары онлардан әлдә едилән шејләрдән, мәсәлән, сүд, јун вә јумуртасындан газанҹ мәгсәди илә истифадә етмәк үчүн бәсләдикләри тәгдирдә һејванлар газанҹ васитәси һесаб едилир.


Мәсәлә 2334.Иҹарәјә ҝөтүрәнин тиҹарәт објекти үчүн сәргыфыл (дәббә пулу) үнваны илә објект саһибинә, јахуд башга бир шәхсә һәмин обејкт үзәриндә мадди дәјәри олан бир һүгуг әлдә етмәк мүгабилиндә өдәдији пул иҹарәјә ҝөтүрән үчүн һөкмү өнҹәки мәсәләләрдә гејд едилән сәрмајә вә газанҹ васитәси сајылыр.


Мәсәлә 2335.Инсанын хүмс или баша чатарса вә әкинчилик тәсәррүфаты мәһсулларынын бир һиссәси бәһрә вермиш, бир һиссәси исә һәлә бәһрә вермәмиш оларса, бәһрә вермиш мәһсуллар бу илин ҝәлириндән сајылыр вә илин сонунадәк мәунәјә сәрф едилмәзсә, хүмсү верилмәлидир. Нөвбәти ил
бәһрә верән мәһсуллар исә нөвбәти илин ҝәлириндән һесаб едилир. Әлбәттә, сонракы ил јығылан, лакин хүмс илинин сонунда мөвҹуд олан вә һәрчәнд јетишмәсә дә мадди дәјәри олан мәһсулларын һазыркы гијмәти
 ҹари илин ҝәлириндән һесаб едилир вә хүмсү верилмәлидир.


Хүмсү верилмиш малын, јахуд хүмсү верилмиш мал һөкмүндә олан малын гијмәтинин артмасы – гијмәт артымы вә азалмасы

Мәсәлә 2336.Әҝәр хүмсү верилмиш малын, јахуд хүмсү верилмиш мал һөкмүндә олан малын гијмәти артарса, бурада бир нечә вәзијјәт мөвҹуд ола биләр:

1. Мал тиҹарәт үчүн алынмыш, јахуд сахланмышдыр вә сатылараг пулунун әлдә едилмәси мүмкүндүр.


Бу һалда һәрчәнд сатмаса да, хүмс илинин сонунда онун базар гијмәтинин артан һиссәсинин хүмсүнүн верилмәси ваҹибдир.

2. Мал тиҹарәт үчүн алынмамыш, јахуд сахланылмамышдырса, бу һалда ики вәзијјәт мөвҹуд ола биләр:

a) Мал инсанын мүлкијјәтинә мүбадилә јолу илә дејил, башга бир јолла, мәсәлән, вәрәсәлик јолу илә кечмишдир.


Бу һалда онун гијмәтинин артан һиссәсинә һәтта сатылдыгдан сонра да хүмс шамил олмур. Мәсәлән, әҝәр бир варис атасындан она мирас галан јүз милјон түмән дәјәри олан бир бағы тиҹарәт мәгсәди илә сахламышдырса вә һазырда бу бағын дәјәри ики јүз милјон түмәндирсә, һәтта бағын сатылмасындан сонра да јүз милјонлуг артымын хүмсүнү вермәјә ҝәрәк јохдур.

b) Мал алгы-сатгы кими мүбадилә јолу илә инсанын мүлкијјәтинә кечмишдир.


Бу һалда мал сатылмајынҹа онун гијмәтинин артымына хүмс шамил олунмур. Әҝәр сатыларса, алыш гијмәтинә хүмс шамил олунмур, гијмәтин артым мәбләғи исә иллик ҝәлирин бир һиссәсидир вә хүмс илинин сонунадәк јашајыш хәрҹләринә сәрф едилмәзсә, хүмсү верилмәлидир.


Гејд етмәк лазымдыр ки, әҝәр инсан бир малы мүбадилә јолу илә дејил, башга бир јолла әлдә етмишдирсә, мәсәлән, мал она бағышланылмышдырса, онун хүмсүнү елә малын өзүндән вермишдирсә (хүмсү онун өзүндән вермәклә ону мүхәммәс етмишдирсә), гијмәтин артан мәбләғинә һәтта һәмин малы сатдыгдан сонра да хүмс шамил олунмур. Әҝәр сөзүҝедән малын хүмсүнү башга бир малла вермишдирсә, онун бешдә дөрдүнә әвәз едилмәјән маллар, бешдә биринә исә әвәз едилән малларла әлагәдар һөкм шамил олунур.


Мәсәлә 2337.Малларын гијмәтиндә инфлјасија нәтиҹәсиндә јаранан артым  кәскин инфлјасијадан гајнагланарса, јәни пулун дәјәри кәскин сурәтдә ашағы дүшәрсә, белә ки, һәмин мал олдугҹа јүксәк мәбләғә, мәсәлән, гијмәтиндән ики, јахуд бир нечә дәфә артыг мәбләғә алыныб-сатыларса, бу гијмәт артымы, ваҹиб еһтијата әсасән, ҝәлир һесаб едилир вә гијмәт артымы илә әлагәдар һөкмләр она шамил олунур. Ајдындыр ки, бу һөкм еһтијата әсасландығына ҝөрә диҝәр ваҹиб еһтијат һалларында олдуғу кими бу һалда да 8-ҹи мәсәләдә гејд едилән шәртләрә риајәт етмәклә башга бир мүҹтәһидә тәглид етмәк олар.


Мәсәлә 2338.Әҝәр инсан бир шеји, јахуд бир малы ондан тиҹарәтдә сәрмајә кими истифадә етмәк мәгсәди илә борҹа, јахуд нисјә аларса вә бу малын гијмәти хүмс илинин сонунадәк артарса, бу гијмәт артымы сонракы илин дејил, һәмин илин ҝәлиринин бир һиссәси сајылыр. Буна әсасән, һәрчәнд сөзүҝедән шәхс хүмс илинин сонунадәк борҹуну өдәмәдијинә ҝөрә малын өзүнә хүмс шамил олмаса да, гијмәтин артан мәбләғинин хүмсүнү вермәлидир.


Мәсәлә 2339.Әҝәр инсан бир малы тиҹарәт үчүн (сәрмајә кими) аларса вә онун гијмәти артарса, анҹаг ону сатмазса вә һәмин ил әрзиндә гијмәти дүшәрсә, артым мәбләғинин хүмсүнүн верилмәси она ваҹиб дејил.


Мәсәлә 2340.Әҝәр инсанын тиҹарәт үчүн (сәрмајә кими) алдығы бир малын гијмәти хүмс илинин сонунда артарса вә онун сатылараг пулунун әлдә едилмәси мүмкүндүрсә, анҹаг сөзүҝедән шәхс гијмәтинин даһа да артаҹағына үмид едәрәк ону сатмазса вә сонракы ил гијмәти ашағы дүшәрсә, ваҹиб еһтијата әсасән, өнҹәки илин сонунда гијмәтин артым мәбләғинин хүмсүнү вермәлидир. Лакин әҝәр ејни вәзијјәт тиҹарәт мәгсәди илә алмадығы вә иллик јашајыш еһтијаҹларына сәрф едилмәјән бир малла бағлы јаранарса, мәсәлән, нөвбәти ил, јахуд сонракы илләрдә истифадә етмәк үчүн алыб сахладығы бир малын гијмәти хүмс илинин сонунда артарса, лакин онун хүмсүнү вермәзсә вә нөвбәти ил сөзүҝедән малын гијмәти ашағы дүшәрсә, гијмәтин әввәлки хүмс илинин сонунда артан мәбләғинин хүмсү ваҹиб дејил вә хүмсүн ҹари гијмәтлә верилмәси кифајәтдир.


Бағ вә бостан салмаг вә онларын хүмсү илә әлагәдар һөкм

Мәсәлә 2341.Инсан бир бағ салараг орада ағаҹлар әкәрсә вә мәгсәди бағын өзүнү дејил, мејвәләрини, мәһсулларыны сатмаг оларса, бурада үч һал мөвҹуд ола биләр:

a) Бағы хүмсү верилмиш малла, јахуд хүмсү верилмиш мал һөкмүндә олан малла салмышдыр. Бу һалда баға хүмс шамил олунмур.

b) Бағы хүмс шамил олунан вә хүмсү верилмәјән (бир ил галан) бир малла салмышдыр. Бу һалда јерин (бағын салындығы торпаг саһәсинин) алыш гијмәти
, һәмчинин, беҹәрдији шејин гијмәти вә диҝәр гијмәтләр “куллијјун физ-зиммә”
шәклиндә оларса, алыш гијмәтинин хүмсүнүн верилмәси кафидир.

c) Бағы ил әрзиндә әлдә етдији ҝәлирлә салмышдыр. Бу һалда хүмс илинин сонунда јерин вә орада әкдији, јахуд беҹәрдији шејин хүмсүнү (хәрҹләри чыхдыгдан сонра) ҹари гијмәтлә вермәлидир.


Үч һалын һәр бириндә хүмс илинин сонунда ағаҹлардан вә диҝәр биткиләрдән ајрылан мәһсулун, мәсәлән, мејвәнин вә ја ајрылмаға һазыр олан мәһсулун, мәсәлән, гопмаг үзрә олан (гопарылмаға һазыр олан) гуру будагларын, һәмчинин, онларын артымынын хүмсүнү вермәлидир. Һабелә, баға јени ҝәтирилән һәр шејин, мәсәлән, икинҹи ил әкилән ағаҹын (һәрчәнд онун тинҝи, шитили, јахуд тохуму хүмсү верилмиш ағаҹдан олса белә) вә мадди дәјәри олан јабаны биткиләрин хүмсүнү хәрҹләр чыхылдыгдан сонра вермәк лазымдыр.


Инсан ил әрзиндә әлдә едилән ҝәлирлә алынмыш бир бағын хүмсүнү верәрсә вә бундан сонра бағын гијмәти артарса, онун гијмәтинин артым мәбләғинин хүмсүнү вермәк ваҹиб дејил. Јалныз бағы хүмсү верилмиш гијмәтиндән (бураја торпағын вә тинҝләрин алыш гијмәти, бағбанын әмәк һаггы вә баға чәкилән диҝәр хәрҹләр дахилдир) баһа гијмәтә сатдығы һалда истисна олараг хүмсү верилмиш гијмәтлә сатыш гијмәти арасындакы фәргә бәрабәр олан мәбләғин хүмсү бағын сатылдығы илин ҝәлириндән сајылыр вә әҝәр хүмс илинин сонунадәк јашајыш хәрҹләринә сәрф едилмәзсә, хүмсү ваҹибдир.


Мәсәлә 2342. Әҝәр инсан бир бағы гијмәти артдыгдан сонра сатмаг үчүн саларса вә мәгсәди бағын өзүнү сатмаг оларса, бу һалда белә бир бағ сәрмајә һесаб едилир вә инсан хүмс илинин сонунда бағдакы инкишафын вә јығылан мәһсулун хүмсүнү вермәклә јанашы, бағын гијмәтинин артым мәбләғинин хүмсүнү дә һәтта ону сатмаса белә вермәлидир.


Гызыл вә валјутанын һесаблама мејары тәјин едилмәси

Мәсәлә 2343.Гызыл, јахуд валјутаны газанҹ сәрмајәси едән шәхс, мәсәлән, гызыл, јахуд валјута сатышы илә мәшғул олан шәхс хүмсүн мигдарына тәсир едән газанҹ вә зәрәрини һесабламаг үчүн ашағыдакы ики үсулун һәр бириндән истифадә едә биләр:

a) Гызыл, јахуд валјута сәрмајәси илә бизнесдә әлдә едилән газанҹ вә дәјән зәрәри тәдавүлдә олан пулла һесаблаја, гызыл вә валјутанын дәјәриндәки артым вә азалманы тәдавүлдә олан пулла гијмәтләндирә биләр.


Буна әсасән, әҝәр гызыл, јахуд валјутанын хүмсүнү верәрсә вә сонракы ил онларын чәкиси, јахуд мәбләғи артмазса, лакин дәјәри артарса, дәјәр артымына бәрабәр олан мәбләғ ҝәлир һесаб едилир вә она хүмс шамил олунур. Һәмчинин, әҝәр гызыл вә валјутанын дәјәри азаларса, бу азалма зијан һесаб едилмәлидир.

b) Гызыл сәрмајәсинин газанҹ вә зәрәрини гызылын өзү (онун чәкиси вә бәзи һалларда, мәсәлән, сиккә шәклиндә олдугда исә сајы) илә,валјутаны да валјутанын өзү (әскинасларын сајы) илә һесаблаја, јәни ҝәлир вә зәрәрин һәҹмини тәдавүлдә олан пул әсасында һесабламаја, әксинә адәтән мүамиләләрдә мүһасибат учотунун апарылдығы вахтларда (ҝүндәлик, ајлыг, јахуд иллик) апардығы һесабламаларында гызылын, јахуд валјутанын мигдарыны әсас ҝөтүрә биләр. Буна әсасән, әҝәр гызыл, јахуд валјутанын хүмсүнү верәрсә вә сонракы ил гызыл вә валјута чәки вә сај бахымындан артмазса, анҹаг тәдавүлдә олан пулла һесабландыгда онларын гијмәтиндә артым мүшаһидә едиләрсә, сөзүҝедән шәхсә хүмс ваҹиб дејил вә бу һалда әҝәр гызыл, јахуд валјутанын дәјәри азаларса, ону зәрәр һесаб едә билмәз.


Мисал: Бир шәхс хүмс шамил олунмајан, мәсәлән, мирас јолу илә әлдә етдији, јахуд хүмс шамил олунан вә хүмсү верилмиш он милјон түмән нағд пулу вә беш милјон түмән дәјәриндә беш гызыл сиккәни бизнесинин сәрмајәсинә чевирмишдир. Әҝәр о, “б” мүһасибат үсулундан истифадә етмәк истәјәрсә, гызыл сиккәләри онларын сајы, јахуд чәкиси әсасында һесабламаг нијјәтиндәдир. Беләликлә, әҝәр онун сәрмајәси нөвбәти илин сонунадәк ијирми милјон түмән вә 5 сиккә гызыл оларса, нағд пул капиталынын артан он милјон түмәнинә ҝөрә ики милјон түмән хүмс вермәлидир вә бу һалда сиккәләрин гијмәтинин артмасынын, азалмасынын, јахуд дәјишмәмәсинин һеч бир фәрги јохдур.


Бир нечә өнәмли мәгам:

· Сиккәнин мүһасибатынын сај әсасында апарылмасы онун үрфән (һәмин ҹәмијјәтдә) “мисли”
вә бир-биринә бәнзәјән әшјалардан сајылдығы тәгдирдә ҹаиздир.

· Гызыл вә валјута сатышы илә мәшғул олан шәхсин нағд пулуна да онун бизнес сәрмајәси олдуғу вә ил әрзиндә сәрмајәјә чеврилдији тәгдирдә гызыл вә валјута илә бағлы һөкм шамил олунур вә онун (нағд пулун) мәнфәәт вә зәрәрини гызыл вә валјута мејары илә һесаблаја биләр. Лакин онун иш сәрмајәси олмајан вә мәсәлән, сахланҹ кими јығылан нағд пулун мүһасибатыны гызыл, јахуд валјутаја әсасән апара билмәз.

· Әҝәр инсан индијәдәк гызыл, јахуд валјутанын чәкиси вә ја сајыны әсас ҝөтүрә биләҹәјинин фәргиндә олмамышдырса, өнҹә сәрмајәнин хүмсүнү гијмәт әсасында өдәмәлидир вә бундан сонра сонракы илләрдә чәки вә сајы әсас ҝөтүрә биләр.

· “Б” бәндиндәки мүһасибат үсулу гызыл вә валјутаја мәхсус олуб диҝәр маллара шамил олмур. Буна әсасән, дүјү, парча вә с. тиҹарәти илә мәшғул олан шәхсләр дүјүнүн чәкисини, парчанын өлчүсүнү вә с. әсас ҝөтүрә билмәзләр, анҹаг сонракы мәсәләдә верилән изаһа әсасән мүһасибаты гызыл, јахуд валјута әсасында апара биләрләр.


Мәсәлә 2344.Сәрмајәси олан вә сәрмајәсини гызыл, јахуд хариҹи валјуталардан һәр һансы бири, мәсәлән, Ираг динары вә ја БӘӘ дирһәми илә һесабламаг имканы олан шәхсләр өнҹә сәрмајәсини бүтөвлүклә гызыла, јахуд һәмин валјутаја чевирә,
 сонра әмәк вә ја бизнес фәалијјәтиндән әлдә етдикләри ҝәлири вә дәјән зәрәри гызыл, јахуд һәмин валјута әсасында һесаблаја, тиҹарәтдә нормал һалларда мүһасибатын апарылдығы вахтларда (ҝүндәлик, ајлыг, јахуд иллик) һесабатларыны гызыл, јахуд һәмин валјутаја нәзәрән апара вә өлкәдә тәдавүлдә олан рәсми валјутаны (Иран ријалыны) өз ҝәлир вә зәрәрләринин һәҹминин һесабланмасында әсас ҝөтүрмәјә биләрләр.


Гејд етмәк лазымдыр ки, бир шәхсин хүмс или баша чатмышдырса вә индијәдәк сәрмајәни гызыл, јахуд хариҹи валјуталардан бири әсасында һесаблаја биләҹәјинә диггәт јетирмәмишдирсә, өнҹә сәрмајәсинин хүмсүнү тәдавүлдә олан рәсми валјута илә вермәлидир вә бундан сонра хүмсү верилмиш сәрмајәни гызыла, јахуд мүәјјән бир хариҹи валјутаја чевирдикдә сонракы илләрдә гызыл, јахуд хариҹи валјутаны мејар ҝөтүрәрәк ҝәлир вә зәрәрини онун әсасында һесаблаја биләр.


Бу һөкм инсанын сәрмајәсинин бир һиссәсини тәшкил едән нағд пула, тәдавүлдә олан рәсми валјута капиталына да шамилдир.


Мәсәлә 2345.Истәр топдан, истәрсә пәракәндә сатышла мәшғул олан тиҹарәтчиләрин илин сонунда јалныз өз тиҹарәт малларынын гијмәтини һесабламасы вә онун хүмсүнү вермәси кифајәтдир. Бурада ејнилә малын һәрраҹа чыхарылмасында олдуғу кими тиҹарәт малларынын базара чыхарыларкән әлавә хәрҹләр чәкилмәдән, јахуд нәзәрә алынмадан вә даһа јүксәк гијмәтә сатылмасы ҝөзләнилмәдији һалда сатыла биләҹәји гијмәт нәзәрдә тутулур. Лакин гијмәтләндирмә үрфән зәрәр һесаб едиләҹәк шәкилдә апарылмамалы, әксинә гијмәт малын бу шәкилдә базара чыхарылмасына ујғун олмалы вә хүмсү онун әсасында вермәлидир.


Бәзи чохиллик мүгавиләләрдә хүмс илинин һесабланмасы

Мәсәлә 2346.Бир шәхс намаз гылмаг, оруҹ тутмаг, јахуд башга бир әмәл үчүн әҹир тутуларса, ишин иҹарә (бурада: әҹир тутма) мүгавиләсинин бағландығы ил әрзиндә јеринә јетирилән һиссәси мүгабилиндә нәзәрдә тутулмуш үҹрәт һәмин илин ҝәлириндән һесаб едилир вә әҝәр јашајыш хәрҹләринә сәрф едилмәзсә, хүмсү верилмәлидир. Ишин сонракы илләр әрзиндә ҝөрүләҹәк һиссәси мүгабилиндә нәзәрдә тутулмуш үҹрәт исә сонракы илләрин ҝәлириндән һесаб едилир.


Мәсәлә 2347.Инсанын хүмсү верилмиш мал олан, јахуд хүмсү верилмиш мал һөкмүнүн шамил олдуғу бир бағы, бостаны вардырса вә бир нечә ил әрзиндә ондан әлдә едәҹәји мејвә вә мәһсуллары кимәсә сатмагла бағлы мүгавилә бағлајарса, мүгавиләдә нәзәрдә тутулан гијмәт бүтүнлүклә мәһсулун сатылдығы илин ҝәлириндән сајылыр. Буна әсасән, бу ҝәлирин хүмс илинин сонунадәк мәунәјә (јашајыш вә тәсәррүфат хәрҹләринә) сәрф едилмәјән һиссәсиндән өнҹә бағын гијмәтиндә баш верән ениш һәҹминдә мәбләғ чыхылмалы, сонра јердә галан мәбләғин хүмсү верилмәлидир.


Хүмсү һесаблајаркән чыхылан (мәбләғи һесабланараг ҝәлирдән чыхылантәрҹ.) гијмәт ениши бәзән бағын мәһсул вә мәнфәәтинин бир нечә ил әрзиндә башга бир шәхсин ихтијарында олмасыилә әлагәдардыр,
 бәзән дә бу бир нечә ил (мәһсулун алыҹынын ихтијарында олдуғу илләр) әрзиндә баға дәјән зәрәрләрлә әлагәдар ола биләр.


Мәсәлә 2348.Әҝәр инсан хүмсү верилмиш мал олан, јахуд хүмсү верилмиш мал һөкмүнүн шамил олдуғу мәнзилини бир нечә иллик иҹарәјә верәрсә, иҹарә (кирајә) һаггы мүгавиләнин бағланылдығы илин ҝәлириндән һесаб едилир. Буна әсасән, иҹарәјә һаггынын хүмс илинин сонунадәк мәунәјә сәрф едилмәјән һиссәсиндән өнҹә евин гијмәтиндәки енишә бәрабәр мәбләғ (өнҹәки мәсәләдә верилән изаһла) чыхылмалы, сонра галан мәбләғин хүмсү верилмәлидир. Һәтта әҝәр иҹарә һаггы һиссә-һиссә верилсә белә, сонракы илләрдә алынан иҹарә һаггы мәбләғләри мүгавиләнин бағландығы илин ҝәлириндән һесаб едилир вә гијмәт ениши вә дәјән зәрәрин мәбләғи чыхылдыгдан сонра (әввәлки илләрдә бу мәбләғ чыхылмадығы тәгдирдә) дәрһал хүмсү верилмәлидир.


Әмлака дәјән зәрәрин өдәнилмәси

Мәсәлә 2349. Әҝәр ишләјән шәхсин тиҹарәт үчүн сәрф етдији бир сәрмајәси вардырса вә о, бәзи тиҹарәт әмәлијјатларындан мәнфәәт әлдә едир, бәзиләриндән исә зәрәрли чыхырса, хүмсү һесаблајаркән зәрәрин һәҹминә бәрабәр мәбләғи һәмин илин ҝәлири һесабына (ҝәлирин зәрәрдән өнҹә, јохса сонра мејдана ҝәлмәсиндән асылы олмајараг) компенсасија едә биләр. Сәрмајәнин өзүнүн (илкин мәбләғинин) хүмсү илә әлагәдар һөкм исә даһа өнҹә гејд едилмишдир.


Мәсәлә 2350. Ишләјән шәхсин маллары ил әрзиндә тәләф оларса, јахуд онларын гијмәти ашағы дүшәрсә, дәјән зәрәрин иллик ҝәлирдән чыхылмасы илә әлагәдар һөкм беләдир:

a) Хүмсү верилмиш мал олан, јахуд хүмсү верилмиш мал һөкмүнүн шамил олдуғу сәрмајәнин оғурлуг, јанғын, зәлзәлә вә бу кими һадисәләр нәтиҹәсиндә тәләф олмасына өнҹәки мәсәләдә гејд едилән тиҹарәтдә зәрәрлә бағлы һөкм шамил олунур вә инсан дәјән зәрәрин һәҹмини һәмин илин ҝәлириндән чыха биләр.


Гејд етмәк лазымдыр ки, инсан хүмсү верилмиш мал олан, јахуд хүмсү верилмиш мал һөкмүнүн шамил олдуғу сәрмајәсини өзүнүн вә аиләсинин јашајыш хәрҹләринә сәрф етдији тәгдирдә дә буна тиҹарәтдә зәрәрлә бағлы һөкм шамил олунур. Мәсәлән, һејван бәсләмәк вә сатмагла мәшғул олан бир малдар хүмсү верилмиш мал олан, јахуд хүмсү верилмиш мал һөкмүнүн шамил олдуғу һејванларындан бәзиләрини өзү үчүн кәсиб мәсрәф едәрсә, јахуд башга бир шәхсә бағышлајарса вә ја сатараг пулуну јашајыш хәрҹләринә сәрф едәрсә, илин сонунда бу гәдәр
 ҝәлир хүмсү вермәкдән азад олур.

b) Хүмсү верилмиш мал олан, јахуд хүмсү верилмиш мал һөкмүнүн шамил олдуғу әмәк аләтләринин, газанҹ васитәләринин тәләф олмасы, јахуд гијмәтинин дүшмәси ҝәлир әлдә етмә просесиндә баш вердији тәгдирдә буна тиҹарәтдә зәрәрлә әлагәдар һөкм шамил олунур вә дәјмиш зәрәрин һәҹми һәмин илин ҝәлириндән чыхыла биләр.

c) Хүмсү верилмиш мал олан, јахуд хүмсү верилмиш мал һөкмүнүн шамил олдуғу, сәрмајә вә әмәк аләти (газанҹ васитәси) олмајан малларын, мәсәлән, јашајыш евинин, јахуд шәхси автомобилин тәләф олмасы вә ја гијмәтинин азалмасы сәбәби илә дәјән зәрәр һәмин илин ҝәлириндән чыхыла билмәз.


Мәсәлә 2351.Бәзи инсанлар елә фәалијјәт саһәләриндә чалышырлар ки, һәмин иш өнҹә инсанын малыны ишә сәрф етмәсини тәләб едир, һалбуки, ҝәлири сонракы ил, јахуд илләрдә һасил олур. Мәсәлән, мәдән газынтысы вә әкинчилик тәсәррүфаты бу гәбилдән олан ишләрдәндир. Белә шәхсләр хүмсү верилмиш мал олан, јахуд хүмсү верилмиш мал һөкмүнүн шамил олдуғу әмәк аләтләринә ил әрзиндә газанҹ әлдә етмәк үчүн ҝөрдүкләри иш просесиндә дәјән зәрәрин һәҹмини јени илин ҝәлириндән чыха вә јердә галан ҝәлирин хүмсүнү верә биләрләр. Мәсәлән, хүмсү верилмиш пулуну торпағын әкинә һазырланмасына сәрф едән вә нөвбәти ил тохум әкәрәк мәһсул ҝөтүрән әкинчи өнҹәки ил сәрф етдији хүмсү верилмиш пулунун мәбләғини јени илин ҝәлириндән чыха вә јердә галан ҝәлирин хүмсүнү верә биләр.


Анҹаг әҝәр бу шәхсләр хүмсү верилмиш малларыны (пулларыны) өзләринин вә аиләләринин јашајыш хәрҹләринә сәрф етмишләрсә, ону сонракы илин ҝәлириндән чыха билмәзләр.


Мәсәлә 2352.Әҝәр ишләјән шәхсин бир ил ҝәлири олмазса вә хүмсү верилмиш малынын, јахуд хүмсү олмајан (хүмсү верилмиш мал һөкмүнүн шамил олдуғу) малынын бир һиссәси тәләф оларса (бу гәбилдән олан пулунун бир һиссәси хәрҹләнәрсә), јахуд апардығы тиҹарәт әмәлијјатларында зәрәр едәрсә, јахуд һәмин малы (пулу) иши үчүн сәрф едәрсә, јахуд әмәк аләтләринә, газанҹ васитәләринә зәрәр дәјәрсә, бу зәрәр сонракы ил, јахуд илләрдә ҝәлир әлдә етмәк сәбәби илә мејдана ҝәлмәдији тәгдирдә 2351-ҹи мәсәләдә гејд едилдији кими һәмин илин тәләфатынын, јахуд зәрәринин јерини сонракы ил әлдә етдији ҝәлирлә долдура билмәз. Беләликлә, бу һалда инсанын хүмсү верилмиш малынын(пулунун), јахуд хүмсү верилмиш мал һөкмүнүн шамил олдуғу малынын (пулунун) мигдары азалмышдыр вә нәтиҹәдә, онун һәмин илки хүмслүк малы да азалыр.


Мәсәлә 2353.Әҝәр инсанын (истәр ишләјән, истәрсә ишләмәјән шәхсин) ил әрзиндә әлдә етдији ҝәлирин бир һиссәси тәләф оларса, мәсәлән, оғурланарса, онун хүмсүнүн верилмәси ваҹиб дејил.


Хүмсү верилмиш малын мәунәјә сәрф едилмәси

Мәсәлә 2354. Әҝәр ишләјән шәхс хүмсү верилмиш малынын, јахуд хүмсү верилмиш мал һөкмүнүн шамил олдуғу малынын бир һиссәсини аиләсинин јашајыш хәрҹләринә, јахуд тәсәррүфат (бизнесин тәшкили, истеһсал) хәрҹләринә вә газанҹ әлдә етмәк үчүн сәрф едәрсә, хүмс илинин сонунда һәмин илин ҝәлириндән бир о гәдәр чыха вә ҝәлирин галан һиссәсинин хүмсүнү верә биләр. Бу һалда ҝәлирин сөзүҝедән малын (пулун) мәунәјә сәрф едилмәсиндән өнҹә, јахуд сонра һасил олмасынын фәрги јохдур.


Мәсәлән, јүз мин түмән дәјәриндә гида мәһсулуна, јахуд пулуна хүмс шамил олан вә онун хүмсүнү верән, сонракы ил һәмин хүмсү верилмиш гида мәһсулларыны, јахуд пулу аиләсинин јашајышына вә ја тәсәррүфат (бизнесин тәшкили, истеһсал) хәрҹләринә сәрф едән ишләјән шәхсин бу илин сонунда, мәсәлән, иллик ҝәлириндән ики јүз мин түмән артыг пулу галарса, онун јүз мин түмәнинин хүмсүнүн верилмәси ваҹиб дејил.


Гејд етмәк лазымдыр ки, бу һөкм ев әшјалары, мебел кими истеһлак едилмәјән маллара шамил олунмур. Мәсәлән, инсан хүмсү верилмиш халчадан мәишәтдә нөвбәти ил дә истифадә едәрсә, һәмин илин ҝәлириндән халчанын гијмәтинә бәрабәр олан мәбләғи чыха билмәз.


Мәсәлә 2355.Мүәјјән пешәси вә иши олан шәхсләр хүмсү верилмиш бир малы, јахуд хүмсү олмајан (хүмсү верилмиш мал һөкмүнүн шамил олдуғу) бир малы тиҹарәт мәунәсинә (газанҹ әлдә етмәк үчүн) сәрф едәрләрсә, онун јерини һәмин илин ҝәлири һесабына долдура биләрләр вә бу һалда ҝәлирин һәмин малын (пулун) мәунәјә сәрф едилмәсиндән өнҹә, јахуд сонра һасил олмасы арасында һеч бир фәрг јохдур.


Мәсәлә 2356. Ишләмәјән бир шәхс хүмсү верилмиш малынын, јахуд хүмсү верилмиш мал һөкмүнүн шамил олдуғу малынын бир һиссәсини аилә мәунәсинә (өзүнүн вә аиләсинин јашајыш хәрҹләринә) сәрф едәрсә, бу хәрҹин һәҹмини (мәбләғини) јалныз ону сәрф етдији заман мөвҹуд олан мәнфәәт вә ҝәлирдән чыха биләр, һәмин малы сәрф етдикдән сонра һасил олан мәнфәәт вә ҝәлирдән чыха билмәз.


Мисал олараг: Илин сонунда евиндә јүз мин түмән дәјәриндә әрзаг маллары артыг галан вә онун хүмсүнү верән, сонракы ил бу әрзаг малларыны өзүнүн јашајыш тәләбатына сәрф едән, даһа сонра јени ил әрзиндә әлдә етдији ҝәлирлә әрзаг вә гејри-әрзаг истеһлак маллары сатын алан, јахуд һамысы, јахуд јүз әлли мин түмәнлик бир һиссәси хүмс илинин сонунадәк галан нағд пул әлдә едән ишләмәјән бир шәхс јүз мин түмәнин хүмсүнү вермәкдән о һалда азад олур ки, јени әрзаг вә гејри-әрзаг истеһлак маллары, јахуд нағд пул хүмсү верилмиш өтән илдән галан әрзаг маллары истеһлак едиләркән мөвҹуд олсун.
Анҹаг әҝәр өнҹә өтән илдән галан әрзаг малларыны истеһлак едәрсә, даһа сонра онлары истеһлак етдикдән сонра әлдә етдији ҝәлирлә әрзаг, јахуд гејри-әрзаг истеһлак маллары аларса вә ја нағд пул ҝәлири әлдә едәрсә, ҹари илин сонунда бүтүн истеһлак едилмәмиш әрзаг, јахуд гејри-әрзаг истеһлак малларынын вә ја хәрҹләнмәмиш нағд пулун хүмсүнү вермәлидир.


Мәсәлә 2357.Әҝәр инсанын (ишләјән, јахуд ишләмәјән шәхсин) бир ил ҝәлири олмазса вә хүмсү верилмиш малынын, јахуд хүмсү верилмиш мал һөкмүнүн шамил олдуғу малынын бир һиссәсини аиләсинин јашајыш хәрҹләринә (ишләјән шәхсдирсә, ја аиләсинин јашајыш хәрҹләринә, ја да бизнес, тәсәррүфат, истеһсал хәрҹләринә) сәрф едәрсә, һәмин ил чәкдији хәрҹләри сонракы илин ҝәлириндән чыха билмәз.


Мәсәлә 2358.Хүмс илинин сонунда мүәјјән ҝәлири олан вә диҝәр тәрәфдән дә мәунәси үчүн алдығы вә өдәмәдији борҹу олан, анҹаг 2362-ҹи мәсәләдә изаһ едилән “борҹун чыхылма гајдасы”нын шәртләри мөвҹуд олмадығына ҝөрә илин сонунда саһиб олдуғу ҝәлирин хүмсүнү верән шәхс сонракы ил, јахуд илләрдә борҹуну вә ја онун бир һиссәсини һәмин хүмсү верилмиш малла өдәјәрсә, борҹуну өдәдији илин сонунда һәмин мәбләғ һәмин илин ҝәлириндән чыхылыр вә о, ҝәлирин јердә галан һиссәсинин хүмсүнү өдәмәлидир.


Гејд етмәк лазымдыр ки, бу һөкм ишләјән шәхсләрә аиддир. Ишләмәјән шәхсә ҝәлинҹә, әҝәр борҹу хүмсү верилмиш малла гајтараркән мөвҹуд олан бир ҝәлири оларса (һәтта алаҹаг шәклиндә олса белә), мәсәлән, башга үч милјон ријал ҝәлири дә олдуғу һалда он милјон ријаллыг борҹуну хүмсү верилмиш малла өдәјәрсә, һәмин ҝәлир (үч милјон ријал) хүмсү верилмиш малын әвәзи сајылыр вә она хүмс шамил олунмур. Анҹаг әҝәр борҹу хүмсү верилмиш малла гајтардыгдан сонра бир ҝәлир әлдә едиләрсә, бу ҝәлир хүмсү верилмиш малын әвәзи сајылмыр вә сәрф едилән хүмсү верилмиш мал һәмин ҝәлирлә компенсасија едилмир.


Мәсәлә 2359.Бирдән артыг тиҹарәт саһәсиндә фәалијјәт ҝөстәрән, мәсәлән, өз сәрмајәси илә мүәјјән мигдарда гәнд вә мүәјјән мигдарда дүјү алан шәхс һәмин саһәләри мәдахил, мәхариҹ, касса һесабы, мәнфәәт вә зијан кими тиҹарәт мәсәләләриндә бир-бириндән ајырмадығы тәгдирдә хүмсү һесаблајаркән онларын мәнфәәт вә зијаныны да бирликдә вә ваһид мүһасибат учоту әсасында һесабламалыдыр. Лакин әҝәр ики фәргли саһәдән газанҹ әлдә едирсә, мәсәлән, һәм тиҹарәтлә, һәм дә әкинчиликлә мәшғулдурса, јахуд бир саһәдә ишләјирсә, анҹаг ҝөрдүјү ишләрин мәдахил вә мәхариҹ һесабы бир-бириндән ајрыдырса, бу һалда ваҹиб еһтијата әсасән, бир саһәнин зәрәрини, башга саһәнин мәнфәәти илә компенсасија едә билмәз.


Борҹлар – кәср гајдасы

Мәсәлә 2360. Борҹун гајтарылмасы мәунә һесаб едилир. Јәни инсанын ил әрзиндә әлдә етдији ҝәлирдән хүмс или баша чатмамыш борҹуну гајтармаға сәрф етдији малын (пулун) өзүнә сонра гејд едиләҹәк һаллар истисна олмагла хүмс шамил олмур.


Мәсәлә 2361.Инсан хүмс или баша чатдыгдан сонра борҹуну баша чатан ил әрзиндә әлдә етдији ҝәлирлә гајтармаг истәјирсә, борҹу ону гајтармаг истәдији илин тиҹарәт вә газанҹ әлдә етмә мәгсәдли хәрҹләри, јахуд аиләви мәунәси үчүн ҝөтүрмүш олдуғу тәгдирдә
 сонракы мәсәләдә вериләҹәк изаһла онун (борҹ мәбләғинин) хүмсүнү вермәсинә ҝәрәк јохдур. Диҝәр һалларда исә өнҹә һәмин (баша чатан) илин хүмсүнү вермәли, сонра хүмсү верилмиш малла борҹуну гајтармалыдыр.


Мәдәлә 2362.Әҝәр ишләјән шәхс хүмс илинин сонунадәк борҹуну гајтармазса, илин сонунда мөвҹуд олан бүтүн ҝәлирләринин, о ҹүмләдән, нағд пул еһтијатынын, артыг малын, әрзагын вә с. хүмсүнү вермәлидир вә борҹу олдуғуна ҝөрә онларын хүмсүнү вермәкдән имтина едә билмәз. Јалныз ашағыдакы шәртләр мөвҹуд олдуғу тәгдирдә әлдә едилдији тарихдән бир ил кечмиш(хүмс илинин баша чатмасы нәзәрдә тутулур)ҝәлирин борҹ мәбләғинә бәрабәр һиссәсинин хүмсүнү вермәкдән азаддыр:

a) Борҹ мәунә (јашајыш хәрҹләри, јахуд тиҹарәт, тәсәррүфат, истеһсалат хәрҹләри) үчүн олмалыдыр.

b) Әҝәр борҹун сәрф едилдији мәунә ҹари илин мәунәсидирсә, һәмин ҝәлир дә ҹари илин ҝәлири олмалы, борҹун сәрф едилдији мәунә өтән илләрин мәунәсидирсә, о ҝәлир дә һәмин илин ҝәлири олмалыдыр.

c) Мәунә (хәрҹләр) инсан ишә башладыгдан сонра мејдана чыхмалыдыр.


Борҹу олан ишләмәјән шәхс дә әлдә едилдији вахтдан бир ил кечмиш вә тәләф олмамыш, јахуд мәунәјә сәрф едилмәмиш ҝәлирләринин, о ҹүмләдән, нағд пул еһтијатынын, артыг малын, әрзагын вә с. хүмсүнү вермәлидир вә борҹу олдуғуна ҝөрә онларын хүмсүнү вермәкдән имтина едә билмәз. Јалныз ашағыдакы шәртләр мөвҹуд олдуғу тәгдирдә әлдә едилдији тарихдән бир ил кечмиш ҝәлирин борҹ мәбләғинә бәрабәр һиссәсинин хүмсүнү вермәкдән азаддыр:

a) Борҹ мәунә үчүн олмалыдыр.

b) Борҹ мәунәјә сәрф едиләркән сөзүҝедән ҝәлир дә мөвҹуд олмалыдыр.

c) Һәмин ҝәлирин һасил едилдији тарихдән борҹун мәунәјә сәрф едилдији тарихәдәк он ики ај, јахуд даһа узун бир мүддәт кечмәмәлидир.


Беләликлә, ишләјән вә ишләмәјән шәхсләр хүсусунда гејд едилән үч шәртлә сөзүҝедән борҹ (мәбләғи) инсанларын иллик ҝәлириндән чыхылыр. Бу гајда “истисна гајдасы”, јахуд “кәср гајдасы” адланыр.


Мәсәлә 2363.Кәср гајдасы илә бағлы бир нечә мәгама диггәт јетирмәк лазымдыр:

a) Кәср гајдасынын шамил олдуғу борҹларын мүддәтли, јахуд мүддәтсиз олмасынын, һәмчинин, бирдәфәлик өдәнмәли олан мүддәтли борҹ, јахуд һиссә-һиссә өдәнилә билән мүддәтли борҹ олмасынын фәрги јохдур.

b) Кәср гајдасынын шамил олунмасында инсанын борҹуну мәһз кәср шәртләринә ҹаваб верән ҝәлирин бир һиссәси илә гајтармаг нијјәтинин олмасы, јахуд борҹу һәмин малдан дејил, башга бир ҝәлирлә гајтармаг истәмәси вә ја үмумијјәтлә, һал-һазырда борҹуну гајтармаг истәмәмәси арасында һеч бир фәрг јохдур.

c) Кәср гајдасы өз-өзүнә шамил олур. Буна әсасән, инсан буна диггәт јетирмәзсә вә борҹ мәбләғини ҝәлирдән чыхмајараг артыг хүмс верәрсә, һәмин мәбләғ шәриәт һакиминин, јахуд онун нүмајәндәсинин иҹазәси илә ҝәләҹәк илләрин хүмсүндән һесабланмасы истисна олмагла, хүмс һесаб едилмир.


Мәсәлә 2364.Инсанын борҹу олдуғуна ҝөрә кәср гајдасына мүвафиг олараг ҝәлиринин бир һиссәси, јахуд һамысы хүмсдән азад оларса, борҹун сонракы ил, јахуд илләрдә гајтарылмасы илә бағлы һөкм беләдир:

a) Әҝәр борҹу борҹлу олдуғуна ҝөрә хүмсдән азад олмуш пулла гајтарарса, онун хүмсү илә бағлы бир мүкәлләфијјәти јохдур.

b) Әҝәр борҹу ишләјән шәхс јени илин ҝәлири илә, ишләмәјән шәхс исә ону мәунәјә сәрф етдикдән сонра әлдә етдији ҝәлирлә гајтарарса, хүмсдән азад олмуш мәбләғдә пул, јахуд онунла әлдә едилән шеј мөвҹуд олдуғу (јәни инсанын һәмин мәбләғдә пулу олдуғу, јахуд һәмин мәбләғә бир мал алдығы вә һәмин мал мөвҹуд олдуғу
) тәгдирдә хүмсдән азад олмуш бу мәбләғ, јахуд онунла әлдә едилән шеј јени илин ҝәлири сајылыр вә әҝәр илин сонунадәк
галараг мәунәјә сәрф едилмәзсә,
 хүмсү верилмәлидир. Хүмсдән азад едилмиш мәбләғ итирилдији, јахуд мәунәјә сәрф едилдији тәгдирдә исә онун хүмсү илә әлагәдар бир мүкәлләфијјәт јохдур.

c) Әҝәр борҹу хүмсү верилмиш малла, јахуд хүмсү верилмиш мал һөкмүнүн шамил олдуғу бир малла гајтарарса, хүмсдән азад олмуш мәбләғә, јахуд онунла әлдә едилән шејә хүмсү верилмиш мал һөкмү шамил олунур, јәни мөвҹуд олдуғу (галдығы) тәгдирдә хүмсү верилмиш мал кимидир, итирилдији, јахуд мәунәјә сәрф едилдији тәгдирдә исә итирилән, јахуд мәунәјә сәрф едилән хүмсү верилмиш мал (белә малла әлагәдар һөкмләр әввәлки мәсәләләрдә гејд едилмишдир) кимидир.

d) Әҝәр борҹу јени алдығы башга бир борҹла өдәјәрсә, һәлә борҹу гајтармамыш кимидир.


Мәсәлә 2365.Өнҹәки мәсәләләрдән ајдын олур ки, әҝәр инсан шаны сәвијјәсиндә олан јашајыш евини нисјә аларса вә һәмин евдә ил баша чатмамыш мәскунлашарса, белә бир ев мәунә һесаб едилдијинә вә она хүмс шамил олмадығына
ҝөрә онун борҹунун һәмин илин, јахуд сонракы илин ҝәлири илә верилмәси дә мәунәдән сајылаҹаг вә хүмс шамил олунмајаҹагдыр. Һәмчинин, сонракы ил евин борҹунун бир һиссәсини гајтардығы тәгдирдә бу, мәунәдән һесаб едиләҹәк вә хүмс шамил олунмајаҹагдыр. Нисјә, јахуд борҹ пулла алынмыш диҝәр мәунә (зәрури јашајыш тәләбаты үчүн олан) әшјалар илә әлагәдар һөкм дә ејнилә јашајыш еви илә әлагәдар һөкм кимидир.


Алаҹаглар

Мәсәлә 2366.Хүмс илинин сонунда инсанлардан ҝәлир һесаб едилән алаҹағы, јахуд алаҹаглары олан шәхс әҝәр борҹлудан борҹуну гајтармасыны истәмәклә ону ала билмәси мүмкүндүрсә, һәрчәнд ҝүзәштә ҝетмәк, јахуд башга бир сәбәблә гајтармасыны тәләб етмәсә белә, онун (алаҹағын) хүмсүнү вермәлидир. Анҹаг әҝәр һал-һазырда (хүмс илинин сонунда) борҹун ҝери алынмасы һәтта тәләб етмәклә дә мүмкүн дејилсә, бунунла бағлы һөкм бир мисалла белә изаһ едилә биләр:


Бир шәхсин хүмс илинин сонунда сатдығы мал мүгабилиндә бүтөвлүклә ҝәлир һесаб едилән вә онун хүмс илинин баша чатмасындан алты ај сонра өдәнмәли олан чек шәклиндә бир милјон ријаллыг алаҹағы вардыр. Онун хүмс илинин сонунда ики сечими вардыр:

a) Сәбир едә, нөвбәти ил әлдә етдији алаҹағы өтән илин ҝәлириндән һесаб едә вә ону алдыгда сонракы илин баша чатмасыны ҝөзләмәдән бир милјон ријалын хүмсүнү бүтөвлүклә (200,000 ријал) верә биләр.

b) Хүмс илинин сонунда һәмин мүддәтли (мүәјјән мүддәтдә гајтарылмалы олан) алаҹағын нағд пулла дәјәрини һесаблајараг онун хүмсүнү верә биләр. Мәсәлән, алаҹағын нағд пулла дәјәри тәгрибән 850,000 ријал олдуғу тәгдирдә онун 170,000 ријал мәбләғиндә олан хүмсүнү вермәли вә нөвбәти ил алаҹағыны әлдә етдикдә алаҹағын нағд дәјәриндән артыг олан мәбләғ (150,000 ријал) јени илин ҝәлириндән сајылыр. Бу ҝәлирә һал-һазырда хүмс шамил олунмур, анҹаг әҝәр јени илин сонунадәк галарса вә мәунәјә сәрф едилмәзсә, онун да хүмсү верилмәлидир.


Гејд етмәк лазымдыр ки, “б” үсулу јалныз сөзүҝедән шәхсин хүмсү тәхирә салмадан вә нағд пулла вердији һала аиддир, бир мүддәт сонра вермәк истәдији тәгдирдә исә “а” үсулундан истифадә етмәлидир.


Һәмчинин, бу үсулда (“б” үсулунда) инсан бүтүн алаҹаг мәбләғинин дејил, һазыркы (хүмс илинин сонуна олан) дәјәринин хүмсүнү вермәлидир. Буна әсасән, әҝәр инсан бүтүн алаҹаг мәбләғинин хүмсүнү верәрсә, хүмс үнваны илә алаҹағын һазыркы дәјәриндән артыг өдәдији мәбләғ хүмс һесаб едилмир. Јалныз ону нөвбәти илин хүмсүндән һесаб етмәси үчүн шәриәт һакиминә, јахуд онун нүмајәндәсинә мүраҹиәт етмәси истиснадыр.


Гејд етмәк лазымдыр ки, бүтүн алаҹаглар, о ҹүмләдән “гәрз әл-һәсәнә”,
нисјә вә сәләф
 алгы-сатгы әмәлијјатларындан әлдә едилән мәнфәәт, әмәк һаггы вә бу гәбилдән олан алаҹагларла бағлы һөкм ејнидир.


Мәсәлә 2367.Инсанын алаҹағы ҝәлир һесаб едилмирсә, мәсәлән, хүмсү верилмиш малыны башга бир шәхсә борҹ верәрсә, һәмин алаҹаға әлдә едилдикдән сонра да хүмс шамил олмур. Әҝәр онун башга бир шәхсдән алаҹағы һәм ҝәлир, һәм дә хүмсү верилмиш мал гисминдән оларса, онларын һәр бири үчүн өзүнәмәхсус һөкм шамил олур.


Мәсәлә 2368.Инсанын мәнзил, мағаза вә бу гәбилдән олан әмлакын ҝиров гојулмасы үчүн ев, јахуд мағаза саһибинә гәрз әл-һәсәнә үнваны илә вердији пул ил әрзиндә әлдә едилмиш ҝәлирдән олдуғу вә үзәриндән ил кечдији тәгдирдә хүмсдән азад дејил вә һөкмү 2366-ҹы мәсәләдә изаһ едилән диҝәр алаҹаглар кимидир.


Әлдәјишмә вә рүб (дөрддә бир) гајдасы

Мәсәлә 2369. Бәзи һалларда хүмсү һесаблајаркән инсан малын бешдә бирини вердикдә һәмин мал тамамилә хүмсү верилмиш мал олмур, малын јалныз бешдә дөрдү хүмсү верилмиш мал олур. Белә һалларда бәзән нөвбәти ил малын јердә галан бешдә биринин дә хүмсүнү вермәк лазым ҝәлир. Бу һөкмүн даһа әтрафлы изаһы беләдир:


Инсанын хүмс үнваны илә вердији мал бир нечә ҹүр ола биләр:

a) Инсан хүмсү онун шамил олдуғу малын өзүндән вермәк нијјәтиндәдир. Мәсәлән, мүәјјән мәбләғдә пулу вар вә хүмсүнү һәмин пулдан вермәк истәјир, јахуд дүјүсү вар вә онун хүмсүнү һәмин дүјүдән ајырараг вермәк истәјир. Бу һалда малын тамамилә хүмсү верилмиш мал олмасы үчүн онун бешдә бирини вермәк кафидир.

b) Инсан малын хүмсүнү һәмин малдан башга бир шејлә, анҹаг һәмин ил әлдә етдији вә или тамам олан
ҝәлирлә вермәк истәјир. Мәсәлән, китабларынын хүмсүнү һәмин ил әлдә етдији вә или тамам олан ҝәлирлә вермәк нијјәтиндәдир. Бу һалда китабларын вә или тамам олмуш бүтүн ҝәлирләрин дәјәринин бешдә биринә бәрабәр мәбләғин верилмәси малын тамамилә хүмсү верилмиш мал олмасы үчүн кафидир.

c) Инсан малынын хүмсүнү хүмсү верилмиш башга бир малла, јахуд хүмсү верилмиш мал һөкмүнүн шамил олдуғу башга бир малла вермәк нијјәтиндәдир. Бу һалда да бешдә биринин верилмәси малы тамамилә хүмсү верилмиш мала чевирир.

d) Инсан малынын хүмсүнү нөвбәти илин ҝәлири илә вермәк истәјир.


Бу һалда әҝәр һәмин мал, јахуд онун мүбадилә едилдији шеј
јени илин сонунадәк итирилмәзсә вә мәунәдә дә истеһлак, јахуд истифадә едилмәзсә, инсан малыны тамамилә хүмсү верилмиш мала чевирмәк истәдији тәгдирдә дөрддә бирини вермәлидир.
Анҹаг мал јени ил әрзиндә итирилдији, јахуд мәунәдә истеһлак едилдији һалда бешдә биринин верилмәси кифајәтдир.


Мәсәлән, фәрз едәк ки, 1393-ҹү хүмс илинин сонунда китабларына хүмс шамил олан бир шәхс 1394-ҹү илин әввәлиндә китабларын хүмсүнү 1394-ҹү илин ҝәлири илә вермәк истәјир. Бу шәхс китабларын гијмәтинин дөрддә биринә бәрабәр мәбләғи вердији тәгдирдә китаблар тамамилә хүмсү верилмиш мал олур. Әҝәр бешдә биринә бәрабәр мәбләғи верәрсә, китаблар 1394-ҹү илдә итирилдији (мәһв олдуғу), јахуд истифадә едилдији тәгдирдә онларын хүмсү илә бағлы башга бир мүкәлләфијјәти јохдур. Анҹаг әҝәр китаблар 1394-ҹү илин сонунадәк дә истифадә едилмәдән галарса, 1394-ҹү илин сонунда китабларын (гијмәтинин) бешдә биринин хүмсүнү вермәлидир.


Гејд етмәк лазымдыр ки, малы бу гајдада тамамилә хүмсү верилмиш мала чевирмәк ваҹиб дејил, ихтијаридир. Буна әсасән, инсан биринҹи илин сонунда онун бешдә бирини, икинҹи илин сонунда исә тәләф олмадығы, јахуд мәунәјә сәрф едилмәдији тәгдирдә бешдә биринин хүмсүнү
верә биләр.


Мәсәлә 2370.Инсанын хүмсү нағд шәкилдә вә дәрһал вермәјә имканы јохдурса, јахуд хүмс вермәк дөзүлмәз дәрәҹәдә чох ҹидди чәтинлијә дүшмәсинә сәбәб олаҹагса, шәриәт һакими, јахуд онун нүмајәндәси хүмсү (инсанын әмлакында мүштәрәк мал кими мөвҹуд олан хүмслүк малы) онун зиммәтинә (өһдәсинә) кечмәси вә өз әмлакындан истифадә едә билмәси үчүн һәмин мәбләғлә мүсалиһә
едә, јахуд һәмин мәбләғдә әлдәјишмә
 едә биләр. Анҹаг һәмин шәхс имканыны нәзәрә алараг борҹуну сәһләнкарлыға јол вермәдән вә тәхирә салмадан гајтармалыдыр. Һәмчинин, әҝәр хүмсү һиссә-һиссә вермәк имканы вардырса, мүсалиһә, јахуд әлдәјишмәдән сонра ону һиссә-һиссә тәхирә салмадан гајтармалыдыр.


Гејд етмәк лазымдыр ки, инсан әмлакынын хүмсүнү дәрһал вә һәддән зијадә чәтинлијә, мәшәггәтә дүчар олмадан верә билдији тәгдирдә хүмсүн верилмәсини тәхирә салмаг ҹаиз дејилдир.


Мәсәлә 2371.Әҝәр шәриәт һакими, јахуд онун нүмајәндәси хүмсү һәмин мәбләғдә пул илә сөзүҝедән шәхсин зиммәтинә мүсалиһә едәрсә, јахуд ону әлдәјишмә едәрсә, о, һәмин хүмсү сонракы илин ҝәлири илә вердији тәгдирдә 2369-ҹу мәсәләнин “д” бәнди она шамил олур. Буна әсасән:

a) Һәмин малын, јәни әввәлки илин ҝәлиринин бешдә биринин өзү, јахуд онун мүбадилә едилдији (онунла дәјишдирилмиш вә ја сатын алынмыш) бир шеј мөвҹуд олдуғу вә мәунәјә дә сәрф едилмәдији һалда јени илин ҝәлириндән сајылыр вә бу мал јени илин сонунадәк галарса вә мәунәјә сәрф едилмәзсә, хүмсү верилмәлидир.

b) Анҹаг әҝәр бу малын өзү, јахуд мүбадилә едилдији (онунла дәјишдирилмиш вә ја сатын алынмыш) шеј тәләф олмушдурса, јахуд мәунәјә сәрф едилмишдирсә, сөзүҝедән шәхсин јени ил әрзиндә әлдә етдији ҝәлирдән хүмс үнваны илә вердији шеј мәунәјә һесаб едилир вә она хүмс шамил олмур.


Гејд етмәк лазымдыр ки, инсан нөвбәти ил әлдәјишмә илә әлагәдар борҹу гајтара билмәзсә, сөзүҝедән бешдә бир јени илин ҝәлириндән һесаб едилмир вә она хүмс шамил олмур.
Әлдәјишмә илә әлагәдар борҹу һансы илин ҝәлири илә гајтарарса, сөзүҝедән бешдә бир һәмин илин ҝәлири сајылыр вә малын өзү (мәсәлән, хүмсү әлдәјишмә едилән мал) илин сонунда тәләф олмамышдырса (итирилмәмишдирсә), јахуд мәунәјә сәрф едилмәмишдирсә, бешдә биринин хүмсүнү вермәк лазымдыр.


Хүмсү верилмәмиш малдан истифадә етмәк

Мәсәлә 2372.Әҝәр инсан хүмсү верилмәмиш
 пул олан “ејн”лә бир мал аларса, јәни сатыҹыја: “Бу малы һәмин пулла алырам”, - дејәрсә, сатыҹы иснаәшәри шиә олдуғу тәгдирдә алгы-сатгы доғрудур вә сатыҹы һәмин пулун һамысындан истифадә едә биләр, анҹаг алыҹынын бу пулла алдығы мала хүмс шамил олур вә о, малын хүмсүнү һазыркы гијмәтлә вермәлидир.


Мәсәлә 2373.Әҝәр инсан бир малы “зиммәт”лә аларса вә алгы-сатгыдан сонра өдәниши хүмсү верилмәмиш пулла едәрсә, һәјата кечирилмиш алгы-сатгы истәнилән һалда доғрудур вә сатыҹы иснаәшәри шиә олдуғу тәгдирдә һәмин пулдан верилмәли олан хүмс алыҹынын зиммәтинә кечир. О, хүмсүн саһибләринә борҹлу олур вә ону өдәмәлидир. Сатыҹы бүтүн пулдан, алыҹы исә бүтүн малдан истифадә едә биләр.


Мәсәлә 2374.Хүмс вермәјән, јахуд бәзи маллаынын хүмсүнү вермәјән шәхс малыны иснаәшәри шиәнин мүлкијјәтинә кечирдији, мәсәлән, шәриәтә ҝөрә доғру сајылан үсулларла (сатмаг, һәдијјә етмәк, борҹу гајтармаг вә с.) она өтүрдүјү тәгдирдә һәмин мал о шиәнин мүлкијјәтинә кечир, онун үчүн һалалдыр вә һәтта бу мала хүмс шамил олдуғуна вә әввәлки саһибинин бу малын хүмсүнү вермәдијинә әмин олса белә, онун хүмс вермәсинә ҝәрәк дә јохдур.


Буна әсасән, әҝәр иснаәшәри шиә хүмсү верилмәмиш (или тамам олмуш) бир шеји сатын аларса, алгы-сатгы доғрудур вә хүмс сатыҹынын өһдәсинә дүшүр. Бу һалда хүмсү вермәк сатыҹынын вәзифәсидир, алыҹы исә һәмин шејә бүтөвлүклә саһиб олур вә бу бахымдан үзәриндә һәр һансы бир мүкәлләфијјәт јохдур.


Һәмчинин, иснаәшәри шиә үчүн хүмсүнү вермәдикләри малларла гонаглары гәбул етдикләрини билдији һалда малынын хүмсүнү вермәјән шәхсләрин евинә ҝетмәк вә онларын малларындан истифадә етмәк (онларын иҹазәси вә разылығы илә) ҹаиздир вә гејд едилән бүтүн һалларда бунун ҝүнаһы малынын хүмсүнү вермәјән шәхсин үзәринә дүшүр.


Гејд етмәк лазымдыр ки, хүмсү верилмәмиш вә мирас галмыш малла әлагәдар һөкм тәфсилаты илә 2310 вә 2311-ҹи мәсәләләрдә изаһ едилмишдир.


Мәсәлә 2375.Башга бир шәхслә шәрик олан иснаәшәри шиә әҝәр өз ҝәлиринин хүмсүнү верирсә, анҹаг шәрики ҝәлиринин хүмсүнү вермирсә вә һәмин шәрик сонракы ил хүмсүнү вермәдији малдан ширкәтин сәрмајәси үчүн вәсаит ајырырса, ҝәлиринин хүмсүнү верән шәхс бу мүштәрәк малдан истифадә едә биләр.


Шүбһәли малларын хүмсү вә бир мүддәт хүмс вермәјән шәхсләр

Мәсәлә 2376.Әҝәр инсанын малына хүмс шамил оларса вә о, һәмин малын хүмсүнү вермәзсә,
 јени илдә малын гијмәти артарса, инсан ону һәмин ил әрзиндә сатарса вә онун мәнфәәти јени хүмс илинин сонунадәк галарса, хүмс вермәк истәдији тәгдирдә малын өзүнүн вәмалдакы хүмс пајындан һасил едилән бүтүн мәнфәәтин хүмсүнү вермәлидир. Һәмчинин, өз пајына дүшән мәнфәәтин дә хүмсүнү вермәлидир вә ваҹиб еһтијата әсасән, јалныз јени хүмс илинин сонунда мөвҹуд олан малын хүмсүнү вермәк кифајәт етмир.


Мәсәлән, фәрз едәк ки, бир шәхс ил әрзиндә әлдә етдији ҝәлирлә тиҹарәт мәгсәди илә бир мал алыр. Малын хүмс илинин сонуна олан гијмәти јүз мин ријалдыр вә о, малын хүмсүнү вермир. Нөвбәти ил малын гијмәти артараг јүз әлли мин ријал олур, сөзүҝедән шәхс ону сатыр вә бу јүз әлли мин илин сонунадәк галыр. Инди о, хүмс вермәк үчүн:

a) Малын өзүнүн хүмсү үнваны илә ијирми мин ријал вермәлидир.

b) Хүмс пајындан әлдә едилән бүтүн мәнфәәти дә (он мин ријал) вермәлидир.

c) Өз пајына дүшән мәнфәәтин (гырх мин ријал) сәккиз мин ријал мәбләғиндәки хүмсүнү дә вермәлидир. Нәтиҹәдә, инсанын верәҹәји малын үмуми мәбләғи отуз сәккиз мин ријал олур вә ваҹиб еһтијата әсасән, јени хүмс илинин сонунда мөвҹуд олан малын хүмсү үнваны илә отуз мин ријал вермәк кифајәт етмир.


Һәмчинин, әҝәр бир шәхс сөјүд, чинар вә бу гәбилдән һәр һансы бир ағаҹын тинҝини ил әрзиндә әлдә етдији ҝәлирлә сатын алар вә тиҹарәт үчүн хаммал еһтијаты кими истифадә етмәк мәгсәди илә әкәрсә, һәмин ағаҹын хүмсүнү биринҹи ил вермәдији вә сонракы ил ағаҹ бөјүдүјү (инкишаф етдији) тәгдирдә јени илин сонунда ағаҹын биринҹи илә аид олан хүмсүнү, һәмин хүмсүн артымыны вә јени илдә өз пајына дүшән артымын хүмсүнү вермәлидир вә ваҹиб еһтијата әсасән, јени хүмс илинин сонунда јалныз ағаҹын хүмсүнүн верилмәси кифајәт етмир. Һәмчинин, әҝәр ағаҹ әкән хүмс или тамам олан вә хүмсүнү вермәдији тохуму (тинҝи) әкәрсә вә тохум мәһсула чевриләрсә, бу һөкм шамил олур.


Мәсәлә 2377.Әҝәр хүмсүн шамил олдуғу шеј ев, мағаза, такси автомобили вә бу кими мәнфәәти үрфдә (инсанлар тәрәфиндән) иҹарәјә верилән шејләрдәндирсә,
һәмин шејин хүмсүнү вермәји тәхирә салдығы тәгдирдә һәрчәнд иҹарәјә вермәсә белә, хүмсүн верилмәсини тәхирә салдығы мүддәт үчүн һәмин малын бешдә биринин иҹарә һаггыны да вермәлидир.


Мәсәлә 2378.Хүмс илинин башланғыҹы вә сону мүкәлләф шәхс тәрәфиндән тәјин едилмир.
 2298 вә 2302-ҹи мәсәләләрдә изаһ едилдији кими ишләјән шәхсләр үчүн ишә башладыглары илк ҝүн хүмс илинин башланғыҹыдыр, бу ҝүндән он ики ај кечдикдән сонра онларын илк хүмс или баша чатыр вә икинҹи ил башлајыр. Һәр бир ҝәлир үчүн ајрыҹа хүмс или тәјин едә билән ишләмәјән шәхсләр үчүн исә һәр бир ҝәлирә саһиб олдуглары тарихдән он ики ај кечдикдән сонра һәмин ҝәлирин хүмс или баша чатыр.


Буна әсасән, әввәлләр ил һесабы олмајан вә хүмс вермәјән бир шәхс өнҹә верилән изаһлары нәзәрә алараг хүмс илини тапмалы, сонра өтән илләрин һәр биринин сонунда галан, һәмин ил әрзиндә мәунәјә сәрф едилмәјән ҝәлирләрин хүмсүнү вермәлидир.


Мәсәлә 2379.Әҝәр бир шәхсин бир мүддәт ил һесабы олмазса, һәмин мүддәт әрзиндә ҝәлирләри оларса, бу ҝәлирләрин бир һиссәси илә бәзи маллар сатын аларса, бир һиссәсини исә ҹари јашајыш тәләбатына, јахуд тәсәррүфат (истеһсал) хәрҹләринә сәрф едәрсә вә һазырда малларынын хүмсүнү вермәк нијјәтиндәдирсә, онун малларынын хүмсү илә әлагәдар һөкм беләдир:

a) Әҝәр һәмин маллары ил әрзиндә әлдә етдији ҝәлирлә алмышдырса, јашајыш еви, ҝејим, шәхси автомобил, ев әшјалары (мебел) вә с. кими мәунә (тәләбат маллары) олдуғу вә һәмин ил истифадә едилдији тәгдирдә сөзүҝедән маллара хүмс шамил олмур. Мәунә олмадығы, мәсәлән, әмәк аләтләри, сәрмајә, инсанын ҹари јашајыш тәләбатынын тәркиб һиссәси олмајан нәглијјат васитәләри олдуғу тәгдирдә исә онун хүмсүнү ҹари гијмәт әсасында вермәлидир.

b) Әҝәр һәмин маллары хүмсү верилмиш малла (пулла), јахуд мирас кими хүмсү верилмиш мал һөкмүнүн шамил олундуғу бир малла (пулла) әлдә етмишдирсә, хүмс шамил олмур. Јалныз сәрмајә олдуғу һалда гијмәтинин артан мәбләғинә хүмс шамил олур.

c) Әҝәр һәмин маллары үзәриндән ил кечмиш ҝәлирлә
 сатын алмышдырса, алгы-сатгынын гијмәти
 “зиммәтдә күлли”
шәклиндә олдуғу тәгдирдә хүмсүн алыш гијмәти әсасында верилмәси кифајәтдир
. Јалныз сәрмајә истисна тәшкил едир вә онун хүмсүнүн ҹари гијмәтлә верилмәси ваҹибдир. Сөзүҝедән маллары “зиммәтдә күлли” өдәниш үсулу илә алмадығы, иснаәшәри шиә олан бир сатыҹыдан “шәхси”гијмәтлә алдығы тәгдирдә исә хүмсүн ҹари гијмәтлә верилмәси ваҹибдир.

d) Әҝәр бу маллар јухарыдакы бәндләрин (“а”, “б” вә “ҹ” бәндләринин) тәркибиндән ибарәт бир вәсаитлә алынмышдырса, һәр бәндә дахил олан һиссәни ајырд етмәк вә һәр бир бәндлә әлагәдар һәмин бәнддә изаһ едилмиш һөкмә әмәл етмәк лазымдыр.

e) Әҝәр бу маллары һансы малла (пулла) алдығы мәлум дејилсә, бу малларла бағлы һөкм сонракы мәсәләләрдә гејд едиләҹәкдир.


Гејд етмәк лазымдыр ки, әҝәр сөзүҝедән маллар ил әрзиндә әлдә едилмиш ҝәлирдән јығылараг сахланылан вә үзәриндән хүмс или кечән нағд пул еһтијаты, евләнмә хәрҹләри үчүн вә бу кими мәгсәдләрлә јығылан пул оларса, онларын хүмсү верилмәлидир.


Мәсәлә 2380.Һал-һазырда (хүмс һесабланаркән) мөвҹуд олмајан,ҹари јашајыш тәләбаты, јахуд газанҹ әлдә етмәк үчүн сәрф вә ја истеһлак едилән шејләр, мәсәлән, истеһлак едилән әрзаг, башгаларына верилән һәдијјәләр, сәдәгәләр вә нәфәгәләр, гонагларын гәбулу, зијарәт, јахуд әјләнмәк (истираһәт) мәгсәдли сәфәрләр үчүн чәкилән хәрҹләр, нәзир вә кәффарә үнваны илә вериләнләр, инсанын өзүнүн вә аиләсинин јашајыш тәләбаты илә әлагәдар алынмыш борҹу гајтармаг үчүн верилән пуллар, өвладларын евләнмәси, јахуд тәһсили вә ја мүалиҹә үчүн сәрф едилән мал (пул), башгаларынын әмлакына вурулан зијанын компенсасијасы үнваны илә верилән мал (пул), оғурланылан сәрмајә, су, електрик, газ тәҹһизаты, телефон хидмәти вә бу кими хидмәтләр үчүн өдәнилән пул – бүтүн бу хәрҹләр или тамам олмуш ҝәлирлә һәјата кечирилдији тәгдирдә инсан онун хүмсүнү вермәјә мәсулдур вә онун мигдары (мәбләғи) илә бағлы шәкк етдији һалда хүмсүн шамил олдуғуна әмин олдуғу мигдарда (мәбләғдә) хүмс вермәси кифајәтдир. Јалныз мүкәлләфин бу мөвзуда мүгәссир
 олмасы истисна һал тәшкил едир вә бу һалда, ваҹиб еһтијата әсасән, шәриәт һакими илә еһтимала ујғун олараг  “мүсалиһә”
 етмәлидир.


Мәсәлә 2381.Инсан бир малы (сәрмајә истисна олмагла) бир мүддәт өнҹә алмышдырса вә һазырда хүмсү һесаблајаркән ону үзәриндән ил кечмиш ҝәлирлә, јохса һәмин ил әрзиндә әлдә етдији ҝәлирлә алдығыны, јахуд “зиммәтдә күлли”, јохса “шәхси” (мәһз мүәјјән едилмиш пулла) өдәниш үсулу илә алдығыны билмирсә, белә ки, бу тәрәддүд 2379-ҹу мәсәлә нәзәрә алынмагла һәмин малын хүмсүнүн она ваҹиб олуб-олмамасы, јахуд хүмсүн һәмин малын алыш гијмәти әсасында, јохса һазыркы гијмәти әсасында өдәнилмәли олмасы илә бағлы һөкмүн ајдын олмамасына сәбәб оларса, ваҹиб еһтијата әсасән, еһтимала ујғун олараг шәриәт һакими илә мүсалиһә етмәлидир.


Мисал 1: Инсан бир малы һәмин илин јашајыш тәләбаты үчүн истифадә етмәк мәгсәди илә “зиммәтдә күлли” өдәниш үсулу илә алмышдыр. О, 60% еһтимал едир ки, сөзүҝедән малы үзәриндән ил кечмиш ҝәлирлә алмышдыр вә 40% еһтимал едир ки, һәмин ил әрзиндә әлдә етдији ҝәлирлә алмышдыр. Бу һалда малын 60%-нин хүмсүнү вермәли вә бу шәкилдә шәриәт һакими илә мүсалиһә етмәлидир.


Мисал 2: Әҝәр ил әрзиндә алдығы, јашајыш тәләбатында да истифадә едилмәјән сәрмајә олмајан бир малы (мәсәлән, сонракы ил истифадә етмәк истәдији бир нәглијјат васитәсини) “зиммәтдә күлли” өдәниш үсулу илә алмышдырса вә ону һәмин ил әрзиндә әлдә етдији ҝәлирлә алдығыны 60%, үзәриндән ил кечмиш пулла алдығыны исә 40% еһтимал едирсә, бу һалда малын 40%-нин хүмсүнү онун алыш гијмәти, 60%-нин хүмсүнү исә ҹари гијмәт әсасында вермәли вә бу јолла шәриәт һакими илә мүсалиһә етмәлидир.


Бу мәсәлә илә әлагәдар мүхтәлиф вәзијјәтләрә даир даһа артыг мисаллар даһа мүфәссәл китабларда өз әксини тапмышдыр.


Гејд етмәк лазымдыр ки, әҝәр һәмин мал сәрмајә оларса, даһа өнҹә гејд едилдији кими, истәнилән һалда онун хүмсүнү ҹари гијмәтлә һесабламаг лазымдыр.


Мәсәлә 2382.Бир шәхс һәр һансы бир малы јашајыш тәләбатында истифадә етмәк мәгсәди илә ил әрзиндә әлдә етдији ҝәлирлә алмышдыр. Мәсәлән, еви үчүн бир халча алмышдыр. Анҹаг билмир ки, ону алдығы ил һәмин малдан истифадә едилмишдир(бу һалда она хүмс шамил олур), јохса малдан сонракы хүмс илиндә истифадә едилмишдир (бу һалдаһәмин малын хүмсү верилмәлидир). Бу һалда әҝәр малын өзү, јахуд онун мүбадилә едилдији шеј мөвҹуд оларса, ваҹиб еһтијата әсасән, шәриәт һакими илә еһтимала ујғун олараг мүсалиһә етмәлидир. Мәсәлән, әҝәр һәмин ил истифадә едилмәдијини 30% еһтимал едирсә, онун индики гијмәтинин 30%-нин хүмсүнү вермәли вә бу гајдада шәриәт һакими илә мүсалиһә етмәлидир. Әҝәр малын өзү, јахуд мүбадилә едилдији шеј мөвҹуд олмазса, хүмс вермәјә, јахуд шәриәт һакими илә мүсалиһә етмәјә еһтијаҹ јохдур. Јалныз мүкәлләфин бу мәсәләдә мүгәссир олмасы истисна һал тәшкил едир ки, бу һалда, ваҹиб еһтијата әсасән, шәриәт һакими илә еһтимала мүвафиг олараг мүсалиһә етмәлидир.


Мәсәлә 2383.Бир шәхс мәунә гисминдән олмајан бир әмлак, мәсәлән, бир торпаг саһәси, јахуд мағаза сатын алмышдыр. Бу әмлак хүмс илинин сонунадәк мәунә кими истифадә едилмәмиш вә сәрмајә дә олмамышдыр. О, инди билмир ки, бу әмлакы хүмс шамил олмајан бир малла, мәсәлән, өзүнә мирас галан малла (пулла) алмышдыр (бу һалда һәмин әмлака хүмс шамил олмур), јохса һәмин ил әлдә етдији ҝәлирлә алмышдыр (бу һалда һәмин әмлакын хүмсүнү вермәк лазымдыр). Буна әсасән, бу һалда әҝәр малын өзү, јахуд мүбадилә едилдији шеј мөвҹуддурса, ваҹиб еһтијата әсасән, шәриәт һакими илә еһтимала мүвафиг олараг мүсалиһә етмәлидир. Мәсәлән, әҝәр малын гијмәти јүз мин түмәндирсә вә ону хүмс шамил олмајан малла (пулла) сатын алдығыны 70%, һәмин ил әрзиндә әлдә етдији ҝәлирлә алдығыны исә 30% еһтимал едирсә, ваҹиб еһтијата әсасән, отуз мин түмәнин хүмсүнү (алты мин түмән) вермәли вә бу јолла шәриәт һакими илә мүсалиһә етмәлидир. Әҝәр малын өзү, јахуд мүбадилә едилдији шеј мөвҹуд олмазса, хүмс вермәјә, јахуд шәриәт һакими илә мүсалиһә етмәјә еһтијаҹ јохдур. Јалныз мүкәлләфин бу мәсәләдә мүгәссир олмасы истисна һал тәшкил едир ки, бу һалда, ваҹиб еһтијата әсасән, шәриәт һакими илә еһтимала мүвафиг олараг мүсалиһә етмәлидир.


Ҝәлирин хүмсү илә әлагәдар диҝәр һөкмләр

Мәсәлә 2384.Әҝәр мүкәлләф бир шејин хүмсүнү һәмин шејин өзүндән верәрсә, һәмин малын галан һиссәси мүхәммәс (хүмсү верилмиш) һесаб едилир. Һәмчинин, әҝәр бир шејин хүмсүнү башга бир хүмсү верилмиш малдан верәрсә, һәмин шеј бүтөвлүклә хүмсү верилмиш мал һесаб едилир. Хүмсү верилдикдән сонра һәмин малын гијмәти галхарса, онун гијмәтинин артым мәбләғинин хүмсү илә әлагәдар һөкм 2336-ҹы мәсәләдә изаһ едилмишдир.


Мәсәлә 2385. Ил әрзиндә әлдә едилән ҝәлирлә сатын алынан вә илин сонунда артыг галан истеһлак малларынын вә еләҹә дә илин сонунадәк истифадә едилмәјән әшја вә ләвазиматын хүмсү онларын илин сонуна олан гијмәти илә верилмәлидир. Һәрчәнд, мүстәһәб еһтијата әсасән, әҝәр гијмәти азалмышдырса, алыш гијмәтинин хүмсүнү вермәк лазымдыр.


Мәсәлә 2386.Бир шәхс бир шеји зиммәтдә күлли өдәниш үсулу илә аларса вә өдәниши әлдә едилдији тарихдән бир ил кечмиш вә хүмсү верилмәмиш пулла едәрсә, сонра онун гијмәти галхарса, һәмин шеј сәрмајә олмадығы (мәсәлән, һәр һансы бир торпаг саһәсини әкинчилик тәсәррүфаты јаратмаг үчүн алдығы) тәгдирдә хүмсү алыш гијмәти илә һесабламасы кифајәтдир. Анҹаг әҝәр хүмсү верилмәмиш пулу иснаәшәри шиә олан бир сатыҹыја вермишдирсә вә она: “Бу әмлакы мәһз бу пулла алырам”, - демишдирсә, һәмин әмлакын һазыркы дәјәринин хүмсүнү вермәлидир. Буна әсасән, ашағыдакы шәртләр дахилиндә хүмсүн алыш гијмәти әсасында верилмәси кифајәтдир:

a) Мал үзәриндән ил кечмиш пулла алынмалыдыр.

b) Өдәниш зиммәтдә күлли үсулу илә едилмәлидир.

c) Алынан мал сәрмајә олмамалыдыр.


Бу шәртләрдән бири мөвҹуд олмадығы тәгдирдә хүмс ҹари гијмәтлә һесабланмалыдыр.


Мәсәлә 2387.Әҝәр һәдди-бүлуға чатмајан ушаг, јахуд дәли һәр һансы бир ҝәлир вә мәнфәәт әлдә едәрсә (һәтта һәдијјәләрдән олса белә), ил әрзиндә тәләф олмадығы вә мәунәјә дә сәрф едилмәдији тәгдирдә она хүмс шамил олур вә ушағын, јахуд дәлинин вәлисинин (шәри гәјјумунун) онун хүмсүнү ушағын, јахуд дәлинин өз малындан вермәси ваҹибдир. Вәли хүмсү вермәдији тәгдирдә исә һәдди-бүлуға чатмамыш ушаға һәдди-бүлуға чатдыгдан вә дәлијә әгли сағламлығына говушдугдан сонра ваҹибдир ки, өзү һәмин ҝәлирин (мәнфәәтин) хүмсүнү версин. Лакин әҝәр мүмәјјиз олан (јахшы илә писи ајырд едә билән) һәдди-бүлуға чатмамыш ушаг һәдди-бүлуға чатмајан ушағын малына хүмс шамил олмадығыны дүшүнән бир мүҹтәһидә тәглид едирсә, вәлисинин онун ҝәлиринин хүмсүнү онун өз малындан вермәјә һаггы јохдур.


Мәсәлә 2388. Бир шәхсин малы хүмс илинин сонунадәк галарса вә она хүмс шамил оларса, һәмин малын хүмсүнү вермәјинҹә, һәрчәнд хүмсү вермәк нијјәти олса белә, јахуд ондан хүмс мигдарында олан бир һиссәни сахласа белә, ја да ондан хүмс мигдарында олан бир һиссәни ајырыб бир кәнара гојса белә, ону идарә етмәк
 һүгугу јохдур. Анҹаг мал реал шәкилдә идарә едилмәдән өз пајыны (хүмс пајыны олмаз) формал сурәтдә идарә етмәјин, мәсәлән, өз пајыны (мүштәрәк малын бешдә дөрдүнү) сөздә сатмағын, јахуд мүсалиһә етмәјин, ону јалныз алгы-сатгы “сиғә”сини
 ифадә етмәклә сатмағын манеәси јохдур. Лакин бу ишләр үчүн шәриәт һакиминдән иҹазә алдығы, јахуд хүмсү әлдәјишмә етдији тәгдирдә һәмин малы идарә едә биләр.


Мәсәлә 2389. Хүмс борҹу олан шәхс шәриәт һакиминә мүраҹиәт етмәдән ону зиммәтинә ҝөтүрә, јәни өзүнү хүмс пајынын саһибләринә борҹлу биләрәк һәмин малы идарә едә билмәз. Идарә етдији вә һәмин мал тәләф олдуғу тәгдирдә ҝүнаһ етмәклә јанашы мадди мәсулијјәт дә дашыјыр вә онун хүмсүнү вермәлидир.

2) Һарам мала гарышмыш һалал мал

Мәсәлә 2390.Әҝәр һалал мал һарам мала инсанын онлары бир-бириндән ајыра билмәјәҹәји шәкилдә гарышарса вә һарам малын нә саһиби, нә дә мигдары мәлум олмазса, инсан һарамын мигдарынын хүмсдән (һәмин малын бешдә бириндән) аз, јахуд чох, јахуд да она бәрабәр олдуғуну билмәзсә, хүмсүнү вермәклә һәмин мал һалал олур. Ваҹиб еһтијата әсасән, бу хүмсү хүмс вә “рәддәл-мәзалим”
алмаг һаггына саһиб олан шәхсә вермәк лазымдыр. Буна әсасән, онун јарысыны сејид јохсула, диҝәр јарысыны исә сејид олуб-олмамасындан асылы олмајараг һәр һансы бир бир јохсула зәрури еһтијаҹларыны тәмин етмәк үчүн вермәк лазымдыр вә һәр ики һалда, ваҹиб еһтијата әсасән, бу иш тәглид үчүн мүраҹиәт олунан әләм мүҹтәһидин иҹазәси илә ҝөрүлмәлидир.


Мәсәлә 2391.Әҝәр һалал мал һарам мала инсанын онлары бир-бириндән ајыра билмәјәҹәји шәкилдә гарышарса вә инсан иҹмал сурәтдә һарамын мигдарынын хүмсдән (сөзүҝедән малын бешдә бириндән) аз олдуғуну биләрсә, анҹаг һәмин һарам малын саһибини таныја билмәзсә:

a) Һарам малын һалал мала гарышмасы инсанын өз лагејдлији уҹбатындан баш вермәдији, мәсәлән, һәмин мал сәһв нәтиҹәсиндә онун малына гарышдығы тәгдирдә һарам олдуғуна әмин олдуғу мигдары һәгиги саһиби тәрәфиндән сәдәгә вермәлидир.

b) Һарам малын һалала гарышмасы инсанын өз лагејдлији уҹбатындан баш вердији тәгдирдә әмин олдуғу мигдарла јанашы, ваҹиб еһтијата әсасән, һарам олдуғуну еһтимал етдији бир гәдәр артыг мигдары да сәдәгә вермәлидир. Анҹаг бу һалда һарам малын мәһз өзүнү јохсула вермәјин ваҹиб олмасынын мүмкүнлүјүнә вә бир тәрәфдән дә һарам малын өзү ајырд едилә билмәдијинә ҝөрә, ҝерчәк һарам мигдары сәдәгә вермәк нијјәти илә һәмин малы бүтөвлүклә јохсула вермәли, јохсул да ону бу нијјәтлә гәбул етмәли, сонра јохсул мүсалиһә илә шүбһәсиз һалал олан вә инсанын өз малы олан мигдары һәмин малдан ајырараг она гајтармалыдыр вә ваҹиб еһтијата әсасән, бу сәдәгә шәриәт һакиминин иҹазәси илә верилмәлидир.


Мәсәлә 2392. Әҝәр һалал мал һарам мала инсанын онлары бир-бириндән ајыра билмәјәҹәји шәкилдә гарышарса вә инсан иҹмал сурәтдә һарамын мигдарынын хүмсдән (сөзүҝедән малын бешдә бириндән) артыг олдуғуну биләрсә, әввәлки мәсәләдә верилән һөкм тәтбиг едилир вә хүмс вермәк кафи дејилдир.


Мәсәлә 2393.Әҝәр һалал мал һарам мала гарышарса вә инсан һарам мигдарыны биләрсә, истәр бу мигдар хүмсдән (сөзүҝедән малын бешдә бириндән) аз олсун, истәрсә чох, анҹаг онун саһибини танымырса, һәмин мигдары саһибинин нијјәтинә сәдәгә вермәли вә ваҹиб еһтијата әсасән, бунун үчүн шәриәт һакиминдән дә иҹазә алмалыдыр.


Мәсәлә 2394.Әҝәр һалал мал һарама гарышарса вә инсан һарамын мигдарыны билмәзсә, анҹаг онун саһибини таныјарса, саһибинин разылығыны сүлһ (мүсалиһә) илә вә ја бу гәбилдән олан бир үсулла әлдә етмәк мүмкүн олдуғу тәгдирдә бу иши ҝөрмәлидир. Әҝәр бир-бирләрини разы сала билмәзләрсә, һарам малын һалала гарышмасы инсанын
 өз тәгсири уҹбатындан баш вермәдији һалда һәмин шәхсин малы олдуғуна әмин, јахуд архајын олдуғу мигдары она вермәлидир вә бу һалда архајын олдуғу мигдардан артығыны вермәсинә ҝәрәк јохдур. Әҝәр һалал вә һарам малларын бир-биринә гарышмасында өзү мүгәссир оларса, әмин олдуғу мигдары вермәклә јанашы, ваҹиб еһтијата әсасән, гаршы тәрәфин малы олдуғуну еһтимал етдији артыг бир мигдары да она вермәлидир. Гејд етмәк лазымдыр ки, бу мәсәлә мигдарын тәјин едилмәси, јахуд һәр кәсин пајынын малын һансы һиссәсиндән верилмәли олдуғу хүсусунда онлар арасында мүбаһисә вә фикир ајрылығынын олмадығы һала аиддир. Әкс тәгдирдә исә араларындакы мүбаһисәни һәлл етмәси үчүн шәриәт һакиминин јанына ҝетмәлидирләр.


Мәсәлә 2395. Әҝәр һалал мал һарам мала гарышарса, инсан һарамын мигдарыны биләрсә вә саһибини дә таныјарса, ону саһибинә гајтармасы ваҹибдир вә мал (һалал вә һарам) һәр ики тәрәфин разылығы илә тәјин едилмәлидир.


Мәсәлә 2396. Әҝәр инсан һарама гарышмыш һалал малын хүмсүнү верәрсә вә сонра һарамын мигдарынын хүмсдән артыг олдуғуну баша дүшәрсә, хүмсдән артыг олдуғуну билдији мигдары онун саһиби тәрәфиндән сәдәгә вермәлидир.


Мәсәлә 2397.Әҝәр инсан һарама гарышмыш һалал малын хүмсүнү верәрсә вә сонра һарамын мигдарынын хүмсдән аз олдуғуну баша дүшәрсә, ваҹиб еһтијата әсасән, һарамын мигдарындан артыг вердији мигдары ҝери ала билмәз.


Мәсәлә 2398.Әҝәр инсан һарама гарышмыш һалал малын хүмсүнү верәрсә, јахуд саһибини танымадығы малы онун нијјәтинә сәдәгә верәрсә, саһиби тапылдыгдан сонра разы олмадығы тәгдирдә, лазым еһтијата әсасән, малынын мигдарында бир малы она вермәлидир.


Мәсәлә 2399. Әҝәр һалал бир мал һарамла гарышмышдырса, һарамын мигдары мәлумдурса вә инсан онун саһибинин бир нечә нәфәрдән башгасы олмадығыны билирсә, анҹаг ким олдуғуну дәгиг баша дүшә билмирсә, онлара мәлумат вермәлидир. Беләликлә, онлардан бири: “Мәним малымдыр”, - дејәрсә вә диҝәрләри: “Бизим малымыз дејил”, - дејәрсә, јахуд онун сөзүнү тәсдиг едәрләрсә, һәмин шәхсә вермәлидир. Әҝәр ики вә ја даһа артыг шәхс: “Бизим малымыздыр”, - дејәрсә, мүсалиһә вә бу гәбилдән олан бир үсулла онларын мүбаһисәси һәлл олунмадығы тәгдирдә мүбаһисәнин һәлли үчүн шәриәт һакиминә мүраҹиәт етмәлидирләр. Әҝәр һамысы мәлуматсыз олдугларыны бәјан едәрләрсә вә мүсалиһәјә һазыр олмазларса, заһир (фәтва) будур ки, һәмин малын саһиби пүшкатма илә мүәјјән едилмәлидир вә ваҹиб еһтијата әсасән, пүшкатманы шәриәт һакими, јахуд онун вәкили һәјата кечирмәлидир.


Мәсәлә 2400. Әҝәр һарамын гарышдығы һалал мала хүмс шамил оларса, ваҹиб еһтијата әсасән, әввәлҹә онун һарам гарышмыш һалал мал кими хүмсүнү әввәлки мәсәләләрдә бәјан едилмиш гајдада вермәк, сонра һалал малын өзүнә хүмс шамил олмасы сәбәби илә малын галан һиссәсиндән јенә хүмс вермәк лазымдыр.


Мисал олараг: Әҝәр инсанын илин сонунда артыг галмыш вә мәунәјә сәрф едилмәмиш јетмиш беш мин түмән мәбләғиндә һарама гарышан һалал пулу вардырса вә ҝәлирин хүмсү мөвзусунда верилән изаһлара әсасән бу ҹәһәтдән дә һәмин пула хүмс шамил олмушдурса, өнҹә һарама гарышмыш һалал малын хүмсү үнваны илә он беш мин түмән вермәли, сонра јердә галан алтмыш мин түмәндән ҝәлир хүмсү үнваны илә он ики мин түмән вермәлидир. Нәтиҹә етибарилә, она сөзүҝедән малдан гырх сәккиз мин түмән галыр.


Мәсәлә 2401.Әҝәр бир шәхсин зиммәтиндә һарам мал оларса, анҹаг һарам малын өзү мөвҹуд олмазса, бу һал хүмс мәгамы (һарама гарышмыш һалал малын хүмсү) дејил вә инсан һарам малын нөвүнү
 вә мигдарыны билдији, саһибини таныдығы тәгдирдә һәмин малы она гајтармалыдыр. Әҝәр саһибини танымырса, анҹаг мәһдуд сајда шәхсләр арасында тәрәддүд едирсә, мәсәлән, һәмин бир нечә мүәјјән шәхсдән бири олдуғуну билирсә, ваҹиб еһтијата әсасән, онларын һамысындан разылыг истәмәли вә әҝәр онларын һамысынын разылығыны алмаг мүмкүн олмазса, пүшк атмаүзрә һәрәкәт етмәлидир. Анҹаг әҝәр һарам малын саһиби гејри-мәһдуд сајда инсанлардан бири оларса, һәмин малы ҝерчәк саһиби тәрәфиндән сәдәгә вермәлидир вә ваҹиб еһтијата әсасән, бу сәдәгә шәриәт һакиминин иҹазәси илә верилмәлидир. Бу мәсәлә илә бағлы диҝәр вәзијјәтләр нөвбәти мәсәләләрдә изаһ едиләҹәкдир.


Мәсәлә 2402.Әҝәр бир шәхсин зиммәтиндә һарам мал оларса вә о, һарам малын нөвүнү биләрсә, анҹаг онун мигдарыны билмәзсә вә һарам малын мигдарыны билмәмәкдә тәгсири олмазса, башгасынын малы олдуғуна әмин олдуғу минимум мигдары вермәси кифајәтдир. Әҝәр һарам малын мигдарыны билмәмәкдә тәгсирли оларса, ваҹиб еһтијата әсасән, даһа артыг мигдары вермәлидир.
 Истәнилән һалда саһибини таныдығы тәгдирдә һәмин малы она гајтармалыдыр. Әҝәр саһибини танымырса, анҹаг мәһдуд сајда шәхсләр арасында тәрәддүд едирсә, мәсәлән, һәмин бир нечә мүәјјән шәхсдән бири олдуғуну билирсә, ваҹиб еһтијата әсасән, онларын һамысындан разылыг истәмәли вә әҝәр онларын һамысынын разылығыны алмаг мүмкүн олмазса, пүшкатма үзрә һәрәкәт етмәлидир. Анҹаг әҝәр һарам малын саһиби гејри-мәһдуд сајда инсанлар арасында намәлум оларса, һәмин малы ҝерчәк саһиби тәрәфиндән сәдәгә вермәлидир вә ваҹиб еһтијата әсасән, бу сәдәгә шәриәт һакиминин иҹазәси илә верилмәлидир.


Мәсәлә 2403.Әҝәр инсанын зиммәтиндә һарам мал вардырса вә о, һарам малын нөвүнү билмирсә, анҹаг һарам малын “гијәми әшјалар”дан
 олдуғуну билирсә, она шамил олан һөкм әввәлки мәсәләдә бәјан едилән малын нөвүнүн бәлли олдуғу һала шамил олан һөкм кимидир. Анҹаг әҝәр зиммәтиндә олан һарам малын “мисли әшјалар”дан
 олдуғуну билирсә, јахуд зиммәтиндә олан шејин мисли, јохса гијәми вә ја гарышыг (һәр ики нөвдән) олдуғуну билмирсә, мүмкүн олдуғу вә дөзүлмәз дәрәҹәдә зәрәрли, јахуд чәтин олмадығы тәгдирдә һансы јолла олурса-олсун зиммәтинин борҹдан тәмизләндијинә даир јәгинлик һасил етмәли, мәсәлән, малын саһиби илә мүсалиһә етмәлидир. Дөзүлмәз дәрәҹәдә зәрәрә, јахуд мәшәггәтә сәбәб олдуғу тәгдирдә исә она гијәми әшјаларла әлагәдар һөкм шамил олур.


Мәсәлә 2404.Әҝәр инсанын һалал малына гарышан һарам мал хүмс, зәкат, јахуд үмуми вә ја хүсуси вәгф оларса, бу һалда һарама гарышмыш мал хүмс вермәклә һалал олмур, әксинә она саһиби мәлум олан мал һөкмү шамил олур вә малы һарамдан арындырмаг үчүн хүмс, зәкат, јахуд вәгф мүтәвәллисинә (вәкилинә) мүраҹиәт етмәк вә әввәлки мәсәләләрдә гејд едилән үсуллардан биринә мүвафиг гајдада һәрәкәт едәрәк һарам малы һалалдан ајырмаг лазымдыр.

3) Мәдән

Мәсәлә 2405.Гызыл, ҝүмүш, гурғушун, мис, дәмир, нефт, даш көмүр, фирузә, әгиг, зәј, дуз, күкүрд, ҹивә вә диҝәр мәдәнләр
“әнфал”дан сајылыр, јәни Имамын (ә) малы вә мүлкүдүр. Анҹаг әҝәр бир шәхс бунлардан һәр һансы бир шеји һасил едәрсә, шәрән һәр һансы бир мәһдудијјәт олмадығы һалда ону өз мүлкијјәтинә кечирә биләр вә нисаб һәддинә чатдығы тәгдирдә онун хүмсүнү вермәлидир.


Мәсәлә 2406. Мәдәнин нисабы 15 мисгал ади сиккәли гызылдыр. Јәни әҝәр мәдәндән һасил едилән шејин гијмәти һасилат хәрҹләри чыхылдыгдан сонра 15 мисгал ади сиккәли гызыл дәјәринә чатарса, сафлашдырма үчүн чәкилән хәрҹләр кими сонракы хәрҹләри чыхдыгдан сонра онун хүмсүнү дәрһал вермәк лазымдыр.


Мәсәлә 2407. Инсанын мәдәндән һасил етдији шејин гијмәти һасилат хәрҹләрини чыхдыгдан сонра 15 мисгал ади сиккәли гызыл дәјәринә чатмырса, мәдән хүмсү үнваны илә онун хүмсүнү вермәк ваҹиб дејил. Анҹаг һәмин шеј онун һәмин илки ҝәлириндән сајылыр вә илин сонунадәк галдығы вә мәунәјә сәрф едилмәдији тәгдирдә онун хүмсүнү вермәк лазымдыр.


Мәсәлә 2408. Ҝәҹ вә әһәнҝә, лазым еһтијата әсасән, мәдән һөкмү шамил олур. Беләликлә, әҝәр онларын һасилаты нисаб һәддинә чатарса, лазым еһтијата әсасән, инсан әлагәдар хәрҹләри чыхдыгдан сонра онларын хүмсүнү дәрһал, иллик мәунәни (өзүнүн вә аиләсинин јашајыш хәрҹләрини) чыхмадан вермәлидир.


Мәсәлә 2409. Мәдәндән бир шеј һасил едән шәхс, истәр мәдән јерин үст тәбәгәсиндә олсун, истәр дәринлијиндә, истәр онун өз мүлкијјәтиндә олан әразидә јерләшсин, истәр мүлкијјәтчиси олмајан бир әразидә, 2407-ҹи мәсәләјә мүвафиг олараг онун хүмсүнү дәрһал вермәлидир.


Мәсәлә 2410. Әҝәр инсан мәдәндән һасил етдији шејин гијмәтинин һасилат хәрҹләрини чыхдыгдан сонра 15 мисгал сиккәли гызыл дәјәринә чатыб-чатмадығыны билмирсә, лазым еһтијата әсасән, мүмкүн олдуғу тәгдирдә тәрәзидә чәкмәклә, јахуд башга бир јолла гијмәтини мүәјјәнләшдирмәлидир, мүмкүн олмадығы тәгдирдә исә хүмс она ваҹиб дејил.


Мәсәлә 2411. Әҝәр бир нечә нәфәр бирликдә мәдәндән бир шеј һасил едәрсә, һасилат хәрҹләрини чыхдыгдан сонра һасилатын үмуми гијмәти 15 мисгал сиккәли гызыл дәјәринә чатдығы, анҹаг онларын пајларынын ајры-ајрылыгда дәјәри бу һәддә чатмадығы тәгдирдә онлара өз пајларына дүшән һиссәдән мәдән хүмсү үнваны илә хүмс вермәк ваҹиб дејил. Анҹаг һәр бир шәхсин пајы онун иллик ҝәлириндән сајылыр вә илин сонунадәк галдығы вә мәунәјә сәрф едилмәдији тәгдирдә онун хүмсүнү вермәк лазымдыр.


Мәсәлә 2412. Әҝәр инсан башгасынын мүлкијјәтиндә олан әразидә јерләшән бир мәдәндән јер саһибинин иҹазәси олмадан бир шеј һасил едәрсә, мәшһура
 ҝөрә һасилат мүлк саһибинин малыдыр вә хүмсү дә онун өһдәсинә дүшүр. Лакин бу нәзәр ишкалдан хали дејил
 вә ваҹиб еһтијата әсасән, онлар бир-бири илә мүсалиһә етмәли, мүсалиһәјә разы олмадыглары тәгдирдә исә мүбаһисәнин һәлли үчүн шәриәт һакиминә мүраҹиәт етмәлидирләр.

4) Хәзинә

Мәсәлә 2413.Хәзинә ҝизләдилмиш, инсанлар үчүн әлчатмаз едилмиш, јерин тәкиндә, ағаҹда, дағда, јахуд диварда ҝизли сахланылан вә орада олмасы ади һал сајылмајан дашынар әмлак демәкдир вә бу бахымдан сөзүҝедән малын гызыл, ҝүмүш, јахуд башга бир шеј олмасынын фәрги јохдур.


Мәсәлә 2414.Хәзинәнин нисабы 105 мисгал сиккәли ҝүмүш, јахуд 15 мисгал сиккәли гызылдыр. Јәни әҝәр инсанын хәзинәдән әлдә етдији шејин гијмәти онун әлдә едилмәси үчүн чәкилән хәрҹләр чыхылдыгдан сонра бу икисиндән биринин дәјәринә бәрабәр оларса, хүмсүнүн дәрһал верилмәси ваҹибдир.


Мәсәлә 2415.Хәзинәни мәнимсәмәјин (өз мүлкијјәтинә кечирмәјин) ҹаиз олмасы үчүн онун шәрән саһибсиз һесаб едилән, јахуд саһиби әмлакы шәрән мөһтәрәм (тохунулмаз) олмајан бир шәхс олан маллардан олмасы шәртдир.


Мәсәлә 2416. Әҝәр хәзинәни тапан һәмин хәзинәнин өзү, јахуд варисләри һал-һазырда сағ олан бир мүсәлманын, јахуд зимми кафирин мүлкијјәти олдуғуну билирсә, бу һалда хәзинәни она, јахуд варисләринә чатдыра билдији тәгдирдә бу иши ҝөрмәлидир. Әҝәр һәмин мүлкијјәтчини (өзүнү, јахуд варисләрини) таныја билмәзсә, хәзинәјә саһиби мәҹһул олан малларла әлагәдар һөкм шамил олунур ки, бу һалда онун саһибини ахтармалы, ону тапаҹағына даир үмидини тамамилә итирдији тәгдирдә хәзинәни јохсуллара сәдәгә вермәли вә ваҹиб еһтијата әсасән, бу сәдәгәни шәриәт һакиминин, јахуд онун нүмајәндәсинин иҹазәси илә вермәлидир.


Мәсәлә 2417.Әҝәр хәзинәни тапан сөзүҝедән хәзинәнин дүнјадан көчән бир мүсәлманын, јахуд зимми кафирин мүлкијјәти олдуғуну билирсә вә онун һәр һансы бир варисини дә танымырса, лазым еһтијата әсасән, она вариси олмајан шәхслә бағлы һөкм шамил олунур. Белә шәхсләрлә әлагәдар һөкмләр ирс мөвзусунда бәјан едиләҹәкдир. Әлбәттә, әҝәр хәзинәни тапан сөзүҝедән хәзинәнин чох гәдим дөврләрдә јашамыш бир мүсәлманын, јахуд зимми кафирин мүлкијјәти олдуғуну билирсә вә бу узун заман фасиләси онун варисинин олуб-олмамасынын бәлли олмамасына сәбәб олмушдурса, бу һалда тапыланлара хәзинә илә әлагәдар һөкмләр шамил олунур вә тапан шәхс ону өзүнә ҝөтүрәрәк мәнимсәјә биләр, анҹаг диҝәр шәртләрә дә ҹаваб вердији тәгдирдә онун хүмсүнү дәрһал вермәлидир.


Мәсәлә 2418.Әҝәр инсан кимсәнин мүлкү олмајан, јахуд мәват (өлү торпаг) олан вә шәхсән иһја (абадлашдырмаг) әсасында мәнимсәдији бир әразидә хәзинә тапарса, әввәлки мәсәләләрдә гејд едилән һөкмләр она шамил олур.


Мәсәлә 2419. Әҝәр инсан башгасындан сатын алдығы, јахуд иҹарә әсасында вә бу кими јолларла истифадә етмәк һүгугу әлдә етдији бир әразидә шәрән мүсәлмана, јахуд зимми кафирә мәхсус олмајан вә ја мүсәлмана, јахуд зимми кафирә мәхсус олса белә, олдугҹа гәдим дөврләрә аид олан, белә ки, бу узун заман фасиләси илә әлагәдар олараг һәр һансы бир варисинин олуб-олмамасы намәлум оланбир хәзинә тапарса, һәмин хәзинәни өзүнә ҝөтүрә биләр, диҝәр шәртләрә дә ҹаваб вердији тәгдирдә онун хүмсүнү дәрһал вермәлидир.


Әҝәр мәнтигли әсасларла һәмин хәзинәнин әразинин әввәлки саһибинин малы олдуғуну еһтимал едирсә, һәмин шәхс “зүл-јәд” олдуғу (јәни сөзүҝедән әрази вә һәмчинин, хәзинә, јахуд онун јерләшдији јер һәмин әразидә јерләшдијинә ҝөрә онун ихтијарында вә истифадәсиндә олдуғу) тәгдирдә она мәлумат вермәлидир. Беләликлә, әҝәр әразинин әввәлки саһиби һәмин хәзинәнин онун мүлкијјәти олдуғуну иддиа едәрсә, хәзинәни она тәһвил вермәли, иддиа етмәдији тәгдирдә исә ондан өнҹә торпағын мүлкијјәтчиси олмуш вә зүл-јәд һесаб едилән шәхсә мәлумат вермәли вә бу гајда илә ондан әввәл торпаг мүлкијјәтчиси олан вә зүл-јәд һесаб едилән бүтүн шәхсләрә хәбәр вермәлидир. Әҝәр онлардан һеч бири белә бир иддиада ирәли сүрмәсә, белә ки, хәзинәни тапан шәхс үчүн јахын заманларда јашајан бир мүсәлман, јахуд зимми кафирин ону өз мүлкијјәтинә кечириб-кечирмәдији мәлум олмазса, ону өзүнә ҝөтүрә биләр, анҹаг диҝәр шәртләрә дә ҹаваб вердији тәгдирдә онун хүмсүнү дәрһал вермәлидир.


Мәсәлә 2420. Әҝәр инсан ејни вахтда мүхтәлиф јерләрдә әлдә етмәк үчүн чәкдији хәрҹләр чыхылдыгда үмуми гијмәти 105 мисгал ҝүмүш, јахуд 15 мисгал гызыл дәјәринә бәрабәр олан хәзинәләр тапарса, онларын хүмсүнү дәрһал вермәлидир. Лакин әҝәр мүхтәлиф вахтларда хәзинәләр тапарса, бу тапынтылар арасындакы заман фасиләси чох олмадығы тәгдирдә онларын дәјәрини үст-үстә ҝәләрәк һесабламалы, араларындакы заман фасиләси узун олдуғу тәгдирдә исә һәр бирини ајры-ајрылыгда һесабламалыдыр.


Мәсәлә 2421.Әҝәр ики вә ја даһа артыг шәхс әлдә етмәк үчүн чәкилән хәрҹләр чыхылдыгдан сонра гијмәти 105 мисгал ҝүмүш, јахуд 15 мисгал гызыл дәјәринә чатан бир хәзинә тапарса, лакин онларын һәр биринин пајы ајры-ајрылыгда бу мигдарда (мәбләғдә) дејилсә, бу шәхсләрдән һеч биринә өз пајындан хәзинә хүмсү үнваны илә хүмс вермәк ваҹиб дејил. Анҹаг һәр бир шәхсин пајы онун иллик ҝәлириндән һесаб едилир вә илин сонунадәк галдығы вә мәунәјә сәрф едилмәдији тәгдирдә онун хүмсүнү вермәк лазымдыр.


Мәсәлә 2422. Әҝәр бир шәхс бир һејваны сатын аларса вә онун гарнында бир шеј тапарса, һәмин шејин сатыҹынын, јахуд һејванын әввәлки саһибинин малы олдуғуну вә һәмин шәхсин һејван вә онун гарнындакы шеј үзәриндә зүл-јәд олдуғуну (јәни һејванын онун ихтијарында вә истифадәсиндә олдуғуну) мәнтигли әсасларла еһтимал етдији тәгдирдә һәмин шәхсә хәбәр вермәлидир. Беләликлә, әҝәр һәмин шәхс һәмин шејин онун малы олдуғуну иддиа едәрсә, һәмин шеји она вермәли, иддиа етмәзсә, ондан өнҹә һәмин һејванын саһиби олан вә зүл-јәд һесаб едилән шәхсә мәлумат вермәли вә бу гајда илә ондан өнҹә һејванын саһиби олан, зүл-јәд һесаб едилән вә һәмин (һејванын гарнындакы) шејин саһиби ола биләҹәкләрини еһтимал етдији бүтүн шәхсләрә хәбәр вермәлидир. Анҹаг әҝәр нәтиҹәдә һәмин шејин саһибини таныја билмәзсә, белә ки, һәмин шеји тапан шәхс үчүн сон дөврләрдә јашајан бир мүсәлманын, јахуд зимми кафирин һәмин шеј үзәриндә мүлкијјәт һаггынын олуб-олмамасы мәлум олмазса, һәмин шеј хәзинә нисабы мигдарында олдуғу тәгдирдә онун хүмсүнү вермәлидир. Һәтта, ваҹиб еһтијата әсасән, хәзинә нисабындан аз олдуғу тәгдирдә дә онун хүмсүнү вермәлидир вә јердә галаныны өзүнә ҝөтүрә, мәнимсәјә биләр. Бу һөкм хүсуси бир јердә јетишдирилдији вә гидаланмасына бир шәхсин мәсул олдуғу һалда балыг вә бу гәбилдән олан диҝәр һејванлара да аиддир. Анҹаг әҝәр дәниздән, јахуд чајдан тутуларса, кимәсә мәлумат вермәјә еһтијаҹ јохдур.

5) Далғыҹлыг үсулу илә әлдә едилән ҹәваһират

Мәсәлә 2423. Әҝәр инсан далғыҹлыгла, јәни дәниздә, јахуд бөјүк чајларда суја далмагла мирвари (инҹи) вә мәрҹан, јахуд суда әмәлә ҝәлән диҝәр нөв ҹәваһират чыхарарса, истәр јетишдирилән олсун, истәрсә мәдән ҹәваһираты, истәр ону дәниздән бир дәфәјә чыхарсын, истәрсә бир нечә дәфәјә, әлбәттә ки, бир нечә дәфәјә чыхардығы һалда онлар арасындакы заман фасиләсинин узун олмамасы шәрти илә һасилат хәрҹләрини чыхдыгдан сонра гијмәти 18 нохуд сиккәли гызыл дәјәринә чатырса, хүмсүнү вермәлидир. Әҝәр ики далыш арасындакы заман фасиләси узун оларса, мәсәлән, ики ајры фәсилдә далғыҹлыг едәрсә (бу үсулла ҹәваһират әлдә едәрсә), онларын һеч бири (ајры-ајрылыгда) һасилат хәрҹләри чыхылдыгдан сонр 18 нохуд гызыл дәјәринә чатмазса, онун үчүн далғыҹлыг үсулу илә әлдә едилән ҹәваһиратын хүмсү үнваны илә хүмс вермәк ваҹиб дејил. Анҹаг һәмин мал онун иллик ҝәлириндән һесаб едилир вә илин сонунадәк галдығы вә мәунәјә сәрф едилмәдији тәгдирдә онун хүмсүнү вермәк лазымдыр.


Мәсәлә 2424. Әҝәр бир нечә нәфәр инсан далғыҹлыгла ҹәваһират чыхарарса, әлдә едилмә хәрҹләри чыхылдыгдан сонра ҹәваһиратын гијмәти 18 нохуд сиккәли гызыл дәјәринә бәрабәр олдуғу тәгдирдә әҝәр далышда иштирак едәнләрин һеч биринин пајы 18 нохуд гызыл дәјәринә чатмырса, онларын һеч биринә өз пајындан далғыҹлыг үсулу илә әлдә едилән ҹәваһиратын хүмсү үнваны илә хүмс вермәк ваҹиб дејил. Анҹаг һәр бир шәхсин пајы онун иллик ҝәлириндән һесаб едилир вә илин сонунадәк галдығы вә мәунәјә сәрф едилмәдији тәгдирдә онун хүмсүнү вермәк лазымдыр.


Мәсәлә 2425.Әҝәр инсан дәниздә суја далмадан, һәр һансы бир васитәдән истифадә едәрәк ҹәваһират чыхарарса, әввәлки мәсәләләрдә бәјан едилән шәртләрлә, еһтијата әсасән, онун хүмсүнү вермәк лазымдыр.

Мәсәлә 2426.Әҝәр инсан дәниздән бир шеј чыхармаг нијјәти олмадан суја даларса, тәсадүфән әлинә бир ҹәваһират кечәрсә вә ону мәнимсәмәк нијјәтинә дүшәрсә, хүмсүнү вермәлидир. Һәтта, ваҹиб еһтијата әсасән, мәнимсәмәк нијјәти олмаса белә, онун хүмсүнү вермәлидир.

Мәсәлә 2427. Әҝәр инсан суја даларса, судан бир һејван чыхарарса вә онун гарнында бир ҹәваһират тапарса, һәмин һејван тәбии олараг гарнында мирвари олан илбиз кими олдуғу тәгдирдә нисаб һәддинә чатырса, хүмсүнү вермәлидир. Әҝәр һәмин һејван тәсадүфән ҹәваһират удмуш оларса, лазым еһтијата әсасән, һәрчәнд нисаб һәддинә чатмаса да, ҝәрәк онун хүмсүнү версин.


Мәсәлә 2428.Инсанын дәниз, јахуд чајдан овладығы балыг вә диҝәр һејванлар далғыҹлыг (дәниздә суја далмаг васитәси илә әлдә едилән ҹәваһиратын хүмсү) гисминә дахил дејил. Һәмчинин, инсанын балығы дәниздән тутдуғу вә гарнында мирвари, јахуд мәрҹан тапдығы һалда да һөкм беләдир. Гејд етмәк лазымдыр ки, дәниздән чыхарылан, анҹаг дәниздә әмәлә ҝәлмәјән шејләр дә, мәсәлән, дәниздә батан, саһибләринин тәрк етдији вә ичиндәки маллары чыхаран шәхсләр үчүн мүбаһ (һалал) етдији ҝәмидән әлдә едиләнләр далғыҹлыг гисминә дахил дејил. Һәмчинин, әҝәр инсан дәниздә сујун сәтһиндән, јахуд саһилдән ҹәваһират ҝөтүрәрсә, бу далғыҹлыг гисминә дахил едир. Гејд едилән бүтүн һалларда инсанын һәмин шејләрин бешдә бирини далғыҹлыг үсулу илә әлдә едилән ҹәваһиратын хүмсү үнваны илә вермәк ваҹиб дејил. Анҹаг бу маллар онун иллик ҝәлириндән һесаб едилир вә илин сонунадәк галдығы вә мәунәјә сәрф едилмәдији тәгдирдә онун хүмсүнү вермәк лазымдыр.


Мәсәлә 2429. Әҝәр инсан суја даларса вә гијмәти 18 нохуд гызыл дәјәриндә, јахуд даһа артыг мәбләғдә олан мигдарда әнбәр
 чыхарарса, онун хүмсүнү дәрһал вермәлидир. Һәтта әнбәри сујун сәтһиндән, јахуд дәнизин саһилиндән әлдә етдији тәгдирдә белә, ејни һөкм шамил олур.


Мәсәлә 2430.Пешәси далғыҹлыг олан, јахуд мәдән саһәсиндә чалышан шәхс әҝәр чыхардыгларынын хүмсү верәрсә вә һәмин хүмсү верилмиш маллар иллик хәрҹләриндән артыг галарса, јенидән онларын хүмсүнү вермәсинә ҝәрәк јохдур. Јалныз һәмин малдан мәнфәәт әлдә етдији вә һәмин мәнфәәт хүмс илинин сонунадәк галдығы, мәунәјә сәрф едилмәдији һал истисна тәшкил едир.


Мәсәлә 2431. Әҝәр ушаг һәр һансы бир мәдән (фајдалы газынты, минерал) чыхарарса, јахуд бир хәзинә тапарса вә ја суја далараг ҹәваһират чыхарарса, вәлиси (шәри гәјјуму) онун хүмсүнү вермәлидир вә вермәдији тәгдирдә онун өзү һәдди-бүлуға чатдыгдан сонра хүмсүнү вермәлидир. Һәмчинин, ушағын һарама гарышмыш һалал малы оларса, вәлиси гарышыг малла әлагәдар һөкмләрдә дејилән гајдада һәрәкәт етмәлидир.

6) Гәнимәт

Мәсәлә 2432. Әҝәр мүсәлманлар кафирләрлә мүһарибә едәрсә вә мүһарибәдә бир сыра маллар әлә кечирәрсә, һәмин маллара “гәнимәт” дејилир. Ҹиһад имамын (ә) әмри илә олдуғу тәгдирдә имама (ә) мәхсус олан шејләри гәнимәтдән ајырдыгдан сонра јердә галанынын хүмсүнү дәрһал вермәк лазымдыр. Гәнимәтә хүмсүн шамил олмасы мәсәләсиндә дашынар вә дашынмаз әмлак арасында бир фәрг јохдур. Лакин әнфалдан олмајан торпаглар һәрчәнд мүһарибә имамын (ә) иҹазәси илә олмаса белә, мүсәлманларын үмуми мүлкијјәтидир.


Мәсәлә 2433. Әҝәр мүсәлманлар имамын (ә) иҹазәси олмадан кафирләрлә мүһарибә едәрсә (һәрчәнд мүдафиә ҹиһады олса белә) вә онлардан гәнимәт әлдә едәрсә, гәнимәт кими ҝөтүрдүкләринин һамысы имамын (ә) малыдыр вә дөјүшчүләрин онда һеч бир һаггы јохдур.


Мәсәлә 2434. Кафирләрин әлиндә олан шејин саһиби “мөһтәрәм әл-мал”(малы тохунулмаз) оларса, јәни мүсәлман, јахуд зимми вә ја муаһид кафир оларса, она гәнимәтлә әлагәдар һөкмләр шамил олур.


Мәсәлә 2435.Малы мөһтәрәм (тохунулмаз) олмајан бир кафирин малыны гејри-гануни јолларла әлә кечирмәк хәјанәт, аман вәдини вә әһди (сүлһ анлашмасыны) позмаг һесаб едилдији тәгдирдә, һәрчәнд белә бир һәрәкәтин Ислам вә мүсәлманларын һејсијјәтинә зәрбә вурмадығы фәрз едилсә белә, һарамдыр вә бу јолларла онлардан алынан шејләр, ваҹиб еһтијата әсасән, гајтарылмалыдыр.


Мәсәлә 2436. Мәшһур будур ки, мөмин насибинин малыны мәнимсәјә вә хүмсүнү верә биләр. Лакин бу һөкм ишкалдан хали дејил вә ваҹиб еһтијат бундан чәкинмәји тәләб едир.

7) Зимми кафирин мүсәлмандан сатын алдығы торпаг саһәси

Мәсәлә 2437. Әҝәр зимми кафир мүсәлмандан торпаг саһәси сатын аларса, мәшһура әсасән, онун хүмсүнү һәмин торпаг саһәсиндән, јахуд башга бир малындан вермәлидир. Лакин бу һалда хүмсүн мәлум мәнада ваҹиб олмасы “мәһәлл-и ишкал”дыр.

Хүмсүн мәсрәф едилмәси

Хүмсүн мәсрәф едилмәси илә бағлы үмуми шәрһләр

Мәсәлә 2438. Хүмс ики һиссәјә бөлүнүр. Онун бир һиссәси “сәһм-и садат”дыр (сејидләрин пајыдыр) вә јохсул, јетим, јахуд сәфәр етдији јердә галан (вәтәнинә гајыда билмәјән) сејидә верилмәлидир. Мүстәһәб еһтијата әсасән, сејидләрин пајыны онлара сәрф етмәси үчүн бүтүн шәртләрә ҹаваб верән мүҹтәһидә вермәк, јахуд онун иҹазәси илә сејидләр үчүн мәсрәф етмәк лазымдыр. Хүмсүн диҝәр јарысы исә “сәһм-и имам”дыр (имамын пајыдыр) ки, бу дөврдә бүтүн шәртләрә ҹаваб верән мүҹтәһидә верилмәли, јахуд онун иҹазә вердији гајдада мәсрәф едилмәлидир. Лазым еһтијата әсасән, һәмин мүҹтәһид әләм вә үмуми ҹәһәтләрдән (мөминләрин үмуми еһтијаҹларындан) аҝаһ олан мәрҹә олмалыдыр.


Бу мәсәләдә гејд едиләнләр хүмсүн ваҹиб олдуғу бүтүн һаллара аиддир. Јалныз һарама гарышмыш һалал малын хүмсү истисна һал тәшкил едир ки, бу һалда малын һарамдан ајрылмасы үчүн, ваҹиб еһтијата әсасән, хүмсү хүмс вә “рәдд әл-мәзалим” алмаг һаггына саһиб олан бир шәхсә вермәк лазымдыр. Бунунла бағлы әтрафлы изаһ 2390-ҹы мәсәләдә верилмишдир. Лазым еһтијата әсасән, бу иш әләм мәрҹәдән иҹазә алмагла һәјата кечирилмәлидир.


Мәсәлә 2439. Мүстәһәгдән
 алаҹағы олан вә алаҹағыны хүмс әвәзинә һесабламаг истәјән шәхс, ваҹиб еһтијата әсасән, ја шәриәт һакиминдән, ја да онун нүмајәндәсиндән бунун үчүн иҹазә алмалы, јахуд хүмсү мүстәһәггә вермәли вә даһа сонра мүстәһәгг һәмин малы (пулу) борҹуну өдәмәк үчүн она ҝери гајтармалыдир. О, мүстәһәгдән вәкаләт алараг онун тәрәфиндән малы хүмс үнваны илә гәбул едә вә сонра өз алаҹағы кими ҝери ала биләр.


Мәсәлә 2440.Инсан хүмсү мүҹтәһидә, јахуд онун нүмајәндәсинә верәркән вә ја хүмсү шәхсән лазымы јерләрә мәсрәф етмәк иҹазәси олан һалларда, ваҹиб еһтијата әсасән, хүмсү Аллаһын әмрини јеринә јетирмәк вә Она јахынлашмаг нијјәти илә вермәлидир вә әҝәр бу нијјәт олмадан хүмс верәрсә, ҝүнаһ етмишдир, анҹаг вердији хүмс кифајәт едир.


Мәсәлә 2441. Малынын хүмсүнү јохсула вермәк истәјән шәхсин јохсулу она вердији шејин хүмс олдуғундан аҝаһ етмәсинә ҝәрәк јохдур вә һәрчәнд заһирән һәдијјә кими версә дә, гәлбиндә хүмс вермәк нијјәтинин олмасы кифајәтдир.


Сејидләрин пајыны алмаг һаггына саһиб олан шәхсләр үчүн шәртләр

Мәсәлә 2442.Хүмсүн сејидләрин пајы олан һиссәсинин верилә биләҹәји шәхсләр бир нечә шәртә ҹаваб вермәлидир:


Хүмс алан сејид, иснаәшәри шиә вә јохсул
 олмалы, хүмсү һарам јолда мәсрәф етмәмәли вә ваҹиб еһтијата әсасән, она хүмс вермәк ҝүнаһа јардым һесаб едилмәмәли, һәмчинин, ваҹиб еһтијата әсасән, шәрабхор, намаз гылмајан вә ашкар сурәтдә ҝүнаһ едән шәхс олмамалы, һәмчинин, ваҹиб еһтијата әсасән, хүмс верәнин “ваҹиб ән-нәфәгә”си
 олмамалыдыр.


Мәсәлә 2443. Хүмсүн сејидләрин пајы олан һиссәсинин верилә биләҹәји сејид о шәхсдир ки, онун ата тәрәфдән нәсәби Һашимә (Аллаһын әзиз Елчисинин (с) улу бабасына) ҝедиб чатыр. Ана тәрәфдән сејидлик хүмс алмаг үчүн кафи дејил.


Мәсәлә 2444. Әҝәр бир шәхс сејид олдуғуну сөјләјәрсә, ики адил шәхс онун сејид олдуғуну тәсдигләмәјинҹә, јахуд инсан һәр һансы бир јолла онун сејид олдуғуна даир јәгинлик, јахуд архајынлыг һасил етмәјинҹә, она хүмс вермәк олмаз.


Мәсәлә 2445.Өз шәһәриндә сејид олдуғу билинән шәхсә инсан бунун әксинә даир јәгинлик, јахуд архајынлыг һасил етмәдији тәгдирдә хүмс вермәк олар.


Мәсәлә 2446.Фәгир (јохсул) шаны сәвијјәсиндә өзүнүн вә аиләсинин иллик хәрҹләрини тәмин етмәк имканына саһиб олмајан шәхсдир. Мискин фәгирдән дә даһа ағыр шәраитдә јашајан, һәјат шәраити даһа аҹынаҹаглы олан, мәсәлән,ҝүндәлик еһтијаҹыны тәмин етмәк имканына белә саһиб олмајан шәхсдир.


Мәсәлә 2447.Һәр һансы бир ҝәлир мәнбәји олан, мәсәлән, сәрмајәси илә тиҹарәтлә мәшғул олан, бир мүлкү олан вә ону иҹарәјә верән, пулу олан вә ону мүзарибәјә верән, әкинчилик, һејвандарлыг, бағбанлыгла мәшғул олан, идари вә гејри-идари ишләрдә чалышан, јахуд һәр һансы бир пешәси, сәнәти олан вә иллик хәрҹләрини бу јолла әлдә етдији ҝәлир һесабына тәмин едә билән шәхс јохсул дејил вә јохсуллуғун шәрт сајылдығы дини верҝиләрдән она бир шеј вермәк олмаз.


Мәсәлә 2448. Јалныз ҝәлири иллик хәрҹләриндән аз олан вә иллик хәрҹләринә јетмәјән бир ҝәлир мәнбәји олан шәхс јохсул һесаб едилир вә она јохсуллуғун шәрт сајылдығы шәри верҝиләрдән јалныз иллик хәрҹләринин чатышмајан мигдарына бәрабәр мигдары истиһгаг
 шәртләринә риајәт етмәклә вермәк олар.


Мәсәлә 2449. Сатараг јашајыш хәрҹләрини тәмин етмәјә сәрф едә биләҹәји мүлкү, јахуд артыг сәһмләри олан вә ја даһа уҹуз сәрмајә вә әмәк аләти илә әвәз едә биләҹәји еһтијаҹ мигдарындан артыг сәрмајәси вә әмәк аләти олан, белә ки, даһа уҹуз сәрмајә вә әмәк аләти дә онун јашајыш тәләбатыны шаны сәвијјәсиндә тәмин етмәјә јетән шәхс бу иши ҝөрмәлидир, о, јохсул һесаб едилмир вә јохсуллуғун шәрт олдуғу шәри верҝиләрдән она хәрҹләринин чатышмајан мигдарыны вермәк олмаз.


Мәсәлә 2450.Сәрмајәси, јахуд әмәк аләтләри, газанҹ васитәләри олан, анҹаг бунлардан әлдә етдији ҝәлири иллик хәрҹләриндән аз олан вә еһтијаҹларыны тәмин етмәјән сәнәткар, таҹир, јахуд башга бу кими бир пешә саһиби јохсул һесаб едилир вә она јалныз иллик хәрҹләринин чатышмајан мигдарыны шәри верҝиләрдән (истиһгаг шәртләринә риајәт етмәклә) вермәк олар. Онун еһтијаҹы олан әмәк аләтләри, јахуд сәрмајәсини сатараг хәрҹләринә (јашајыш тәләбатына) сәрф етмәсинә ҝәрәк јохдур, онлары ишинә вә газанҹ әлдә етмәјә давам етмәк үчүн сахлаја биләр.


Мәсәлә 2451. Ишләјәрәк газанҹ әлдә етмәк вә өзүнүн вә аиләсинин хәрҹләрини тәмин етмәк игтидарында олан, анҹаг тәнбәлликдән һәр һансы бир ишлә мәшғул олмајан јохсула шәри верҝиләрдән бир шеј вермәк олмаз.


Мәсәлә 2452.Ҝәлири һалал олан бир сәнәт, јахуд пешәни өјрәнмәкдә чәтинлик чәкмәјәҹәк бир јохсул, ваҹиб еһтијата әсасән, дини верҝиләрдән пај (ианә) алараг јашаја билмәз. Анҹаг өјрәнәнәдәк мәхариҹинин чатышмајан һиссәси үчүн јохсуллуғун шәрт олдуғу дини верҝиләрдән истиһгаг шәртинә риајәт етмәклә она вермәк олар.


Мәсәлә 2453.Јалныз шанына ујғун олмајан бир ишлә мәшғул ола билән вә башга бир ҝәлир мәнбәји олмајан инсан јохсул һесаб едилир. Һәмчинин, әҝәр инсан һәр һансы бир сәнәт вә пешә илә мәшғул олмаға гадирдирсә, анҹаг бунун үчүн лазым олан әмәк аләтләринә (ҹиһазлара, аваданлыглара вә с.) саһиб дејилсә вә башга бир ҝәлир мәнбәји дә јохдурса, јохсулдур.


Мәсәлә 2454.Тәһсил алан вә тәһсил алмасы илә әлагәдар олараг өзүнүн вә аиләсинин иллик мәхариҹини шаны сәвијјәсиндә тәмин етмәк имканы олмајан, әҝәр тәһсил алмазса, јашајышы үчүн һәр һансы бир ишлә мәшғул олараг өзүнүн вә аиләсинин мәхариҹини тәмин етмәјә гадир олан шәхс һәмин елми өјрәнмәси “ејни ваҹиб”
 олдуғу тәгдирдә шәри верҝиләрдән (истиһгаг шәртләринә риајәт етмәклә) она вермәк олар, әкс тәгдирдә исә јохсуллуғун шәрт сајылдығы шәри верҝиләрдән она вермәк олмаз.


Мәсәлә 2455.Тәһсил алан вә тәһсилини јарымчыг гојса белә, мәхариҹини тәмин едәҹәк бир иш тапмајаҹағыны, јахуд онун үчүн шанына әксиклик һесаб едилән бир ишлә мәшғул олмалы олаҹағыны вә ја һәтта иш тапылса белә, физики (физиоложи) вәзијјәтинин иш үчүн тамамилә јарарсыз олдуғуну, јахуд һәмин ишлә мәшғул олмағын онун үчүн дөзүлмәз дәрәҹәдә гејри-ади мәшәггәти олдуғуну билдији тәгдирдә бу вәзијјәт давам етдији вә башга бир ҝәлир мәнбәји олмадығы мүддәт әрзиндә тәһсилинә давам едә биләр. Бу һалда о, јохсул сајылыр вә һәрчәнд һәмин елмин өјрәнилмәси онун үчүн ејни ваҹиб олмаса белә, јохсуллуғун шәрт сајылдығы шәри верҝиләрдән (истиһгаг шәртләринә риајәт етмәклә) мәхариҹинин чатышмајан мигдарыны она вермәк олар.


Мәсәлә 2456. Өзүнүн вә аиләсинин иллик хәрҹләрини тәмин етмәк имканы олмајан јохсулун өз мүлкијјәтиндә олан вә ичиндә јашадығы бир еви, јахуд миник автомобили варса, бу ев вә автомобил онун шаны сәвијјәсиндә олдуғу вә онлара еһтијаҹ дујдуғу тәгдирдә (һәтта һејсијјәтини горумаг үчүн олса белә) онлары сатмасына ҝәрәк јохдур вә јохсуллуғун шәрт олдуғу шәри верҝиләрдән (истиһгаг шәртләринә риајәт етмәклә) мәхариҹинин чатышмајан мигдарыны она вермәк олар.


Һәмчинин, бу һөкм онун еһтијаҹы олан ев әшјаларына, халчаја, габ-гаҹаға, јај вә гыш ҝејимләринә вә с. дә шамилдир вә бунлара саһиб олмајан бир јохсулун бу шејләрә еһтијаҹы оларса, еһтијаҹыны тәмин етмәк үчүн јохсуллуғун шәрт олдуғу шәри верҝиләрдән (истиһгаг шәртләринә риајәт етмәклә) она вермәк олар.


Анҹаг әҝәр инсанын әлиндә бу әшјалардан еһтијаҹ мигдарындан артыг сајда оларса вә артыг олан мигдар онун ил боју еһтијаҹларыны тәмин етмәк үчүн кифајәт едәрсә, јохсул һесаб едилмир. Әҝәр белә бир шәхсин еһтијаҹы олан еви, јахуд автомобили вә ја диҝәр нөв нәглијјат васитәси вардырса, анҹаг даһа уҹузу илә еһтијаҹыны тәмин етмәси мүмкүндүрсә вә арадакы гијмәт фәргинә бәрабәр мәбләғ онун иллик мәхариҹи үчүн кифајәт едәрсә, сөзүҝедән гијмәт фәрги исраф һәддинә чатдығы вә һәмин шәхсин шанындан артыг һесаб едилдији һалда о, јохсул һесаб едилмир.


Мәсәлә 2457.Өзүнүн вә аиләсинин иллик хәрҹләри үчүн мадди вәсаитә саһиб олан, јахуд әввәлки мәсәләләрдә верилән шәрһләрлә бу хәрҹләри тәмин етмәјә гадир олан шәхс әввәлки дөврләрдә борҹ алмыш олдуғу тәгдирдә јохсул һесаб едилмир вә јохсуллуғун шәрт олдуғу шәри верҝиләрдән она нәсә верилмәмәлидир. Буна әсасән, јалныз гајтарылма вахты чатмыш борҹу гајтара билмәмәк һәмин шәхсин шәрән јохсул һесаб едилмәсинә әсас вермир (һәтта алаҹаглынын тәзјиги, јахуд башга бир сәбәблә борҹун гајтарылмамасы, јахуд тәхирә салынмасы инсан үчүн сыхынты төрәтсә, јахуд һејсијјәтинә хәләл ҝәлмәсинә сәбәб олса белә). Беләликлә, белә бир шәхсә јохсуллуғун шәрт олдуғу шәри верҝиләрдән нәсә вермәк олмаз.


Мәсәлә 2458.Өзүнүн вә аиләсинин иллик хәрҹләри үчүн мадди вәсаитә саһиб олмајан, верилән изаһлар әсасында шәриәтә ҝөрә јохсул һесаб едилән вә бундан әлавә, борҹу да олан шәхсә борҹуну нәзәрә алмадан, јалныз өзүнүн вә онун “ваҹиб ән-нәфәгә”си һесаб едилән шәхсләрин (мәсәлән, аилә үзвләринин) јашајыш тәләбаты илә әлагәдар олан иллик хәрҹләринин чатышмајан мәбләғини јохсуллуғун шәрт олдуғу шәри верҝиләрдән (истиһгаг шәртләринә риајәт етмәклә) вермәк олар. Һәрчәнд о, борҹу нәзәрә алынмадан өзүнүн вә аиләсинин јашајыш тәләбаты илә әлагәдар иллик хәрҹләрин чатышмајан һиссәси мәбләғиндә алдығы пулла борҹуну өдәјә биләр. Даһа сонра јенә дә өзүнүн вә аиләсинин иллик хәрҹләрини вә јашајыш тәләбатыны тәмин етмәк үчүн мөһтаҹ оларса, јохсуллуғун шәрт олдуғу шәри верҝиләрдән бу верҝиләрлә әлагәдар диҝәр шәртләрә риајәт етмәклә јенидән борҹуну нәзәрә алмадан, јалныз иллик хәрҹләринин чатышмајан мәбләғини она вермәк олар.


Мәсәлә 2459. Сејидләрин пајынын сәрф едилдији јерләрдән бири дә јетим сејиддир. Јетим дејәркән атасы олмајан һәдди-бүлуға чатмамыш ушаг нәзәрдә тутулур. Јохсул вә јетим сејидин пајы онун мүлкијјәтинә кечирилмәлидир вә онун шәри вәлиси (мәсәлән, ата тәрәфдән олан бабасы), јахуд атасынын вәсијјәт етдији шәхс вә ја шәриәт һакими тәрәфиндән тәјин едилмиш гәјјум хүмсү она сәрф етмәк үчүн гәбул етмәлидир. Гејд етмәк лазымдыр ки, хүмс верилән јетим сејид мүтләг јохсул олмалыдыр.


Мәсәлә 2460.Хәрҹлији гуртаран, јахуд нәглијјат васитәси хараб олан мүсафир сејид сәфәри ҝүнаһ сәфәр олмадығы вә борҹ алмагла, јахуд һәр һансы бир шеји сатмагла өзүнү ҝедәҹәји јерә чатдыра билмәдији тәгдирдә һәрчәнд өз вәтәниндә јохсул олмаса белә, хүмс ала биләр. Анҹаг әҝәр башга бир јердә борҹ алмагла, јахуд һәр һансы бир шеји сатмагла сәфәр хәрҹләрини тәмин едә биләҹәксә, јалныз һәмин јерә чатмаг үчүн јетәҹәк гәдәр хүмс ала биләр вә ваҹиб еһтијата әсасән, әҝәр өз вәтәниндә һәр һансы бир шеји сатмаг, јахуд иҹарәјә вермәклә јол хәрҹини тәмин едә биләрсә, хүмс алмамалыдыр.


Мәсәлә 2461.Сәфәрдә галан сејидин она хүмс верилән шәһәрдә јохсул олмасы кифајәтдир, өз вәтәниндә јохсул олмаса да олар. Анҹаг ону ҝетмәк истәдији јерә чатдыраҹаг мигдардан артыг вермәмәлидирләр.


Мәсәлә 2462.Сәфәрдә галан сејидә әҝәр сәфәри ҝүнаһ сәфәр оларса, ваҹиб еһтијата әсасән, хүмс вермәмәлидирләр.


Мәсәлә 2463. Адил олмајан сејидә (сонракы мәсәләдә гејд едиләҹәк һаллар истисна олмагла), јахуд адиллији мәлум олмајан сејидә хүмс вермәк олар, лакин иснаәшәри олмајан сејидә хүмс верилмәмәлидир.


Мәсәлә 2464.Хүмсү ҝүнаһа сәрф едән сејидә хүмс вермәк олмаз. Һәтта әҝәр хүмс вермәк онун ҝүнаһына јардым етмәк оларса, ваҹиб еһтијата әсасән, һәрчәнд хүмсү ҝүнаһа сәрф етмәсә белә, она хүмс верилмәмәлидир. Һәмчинин, ваҹиб еһтијата әсасән, шәраб (мәстедиҹи ички) ичән, јахуд намаз гылмајан вә ја ҝүнаһы ашкар сурәтдә һәјата кечирән шәхсә хүмс верилмәмәлидир.


Мәсәлә 2465. Даими никаһда олдуғу арвады сејидә олан шәхс, ваҹиб еһтијата әсасән, она (әрә) ваҹиб олан нәфәгә вә хәрҹләри хүмсдән верә билмәз. Һәмчинин, әр һәјат јолдашынын ваҹиб олмајан, әлавә тәләбатыны да өз малы һесабына гаршылыгсыз тәмин етмәк имканына малик олдуғу һалда, ваҹиб еһтијата әсасән, өзүнүн хүмсүнү бу гәбилдән олан тәләбата сәрф етмәси үчүн һәјат јолдашына вермәмәлидир. Анҹаг әҝәр башгаларынын хәрҹләрини тәмин етмәк гадына ваҹиб оларса, лакин бу хәрҹләри тәмин едән шәхсә (әрә) ваҹиб олмазса вә гадын онларын хәрҹләрини тәмин етмәк имканына саһиб дејилсә, әр хүмсүнү онлара мәсрәф етмәси үчүн арвада верә биләр (бунунла бағлы изаһ “Нәфәгәләр” мөвзусунда вериләҹәкдир). Мәсәлән, инсанын арвадынын әввәлки әриндән өвладлары оларса, әввәлки әр, јахуд өвладларын нәфәгәсини өдәмәси ваҹиб олан шәхс онларын хәрҹләрини тәмин етмәзсә, гадын да јохсул оларса вә өвладларынын хәрҹләрини тәмин едә билмәзсә, инсан хүмсүнү әввәлки әриндән олан өвладларынын тәләбатына сәрф етмәси үчүн һәјат јолдашына верә биләр.


Мәсәлә 2466.Әҝәр бир сејидин, јахуд инсанын өз арвады олмајан бир сејидәнин хәрҹләрини тәмин етмәк инсана ваҹиб оларса (мәсәлән, јохсул валидејнләрин нәфәгәсинин зәнҝин өвладларынын үзәринә дүшмәси, јахуд јохсул олан өвладларын нәфәгәсинин валидејнләрин үзәринә дүшмәси кими), ваҹиб еһтијата әсасән, инсан онларын гида, ҝејим вә диҝәр тәләбатларыны хүмслә тәмин едә билмәз. Һәмчинин, инсанын өнларын ваҹиб олмајан, даһа ҝениш тәләбатларыны өз малы һесабына гаршылыгсыз тәмин етмәк имканы олдуғу һалда, ваҹиб еһтијата әсасән, өз хүмсүнү белә тәләбата сәрф етмәләри үчүн онлара вермәмәлидир.


Мәсәлә 2467.Хәрҹләрини башга бир шәхсин тәмин етмәли олдуғу, анҹаг тәмин едә билмәдији, јахуд тәмин етмәк имканына саһиб олдуғу һалда тәмин етмәдији бир сејидә хүмс вермәк олар.


Мәсәлә 2468.Ваҹиб еһтијата әсасән, һәрчәнд бирдәфәлик олса белә, бир јохсул сејидә бир иллик мәхариҹдән артыг хүмс, јахуд јохсуллуғун шәрт олдуғу шәри верҝи верилмәмәлидир. Һәтта әҝәр хүмс, јахуд јохсуллуғун шәрт олдуғу шәри верҝи она тәдриҹән вериләрсә, онун вә аиләсинин бир иллик мәхариҹи мәбләғинә чатдыгда даһа она бундан артыг (хүмс, јахуд јохсуллуғун шәрт олдуғу шәри верҝи) вермәк олмаз.


Һәмчинин, иллик хәрҹләри үчүн мадди вәсаити олан шәхс әҝәр ону бир һиссәсини хәрҹләдикдән сонра галанынын онун бир иллик хәрҹләри гәдәр олуб-олмадығына шәкк едәрсә, хүмс, јахуд јохсуллуғун шәрт олдуғу шәри верҝи ала билмәз.


Хүмс вермәклә әлагәдар диҝәр һөкмләр

Мәсәлә 2469.Верҝиләр хүмс һесаб едилмир вә верҝи вә бу кими рүсумлар өдәјән шәхс һәмин мәбләғи мәрҹә-и тәглидә верилән хүсм, јахуд диҝәр шәри верҝиләрин бир һиссәси кими һесаблаја билмәз. Әлбәттә, иллик ҝәлирдән верҝи үчүн өдәнилән пул мәунәнин бир һиссәси сајылыр вә һәрчәнд әввәлки илләрин верҝиси үчүн өдәнилсә белә, она хүмс шамил олмур.


Мәсәлә 2470. Инсан хүмс шамил олан малларын хүмсүнү һәмин маллардан, јахуд ваҹиб олан хүмс мәбләғиндә пулла (тәдавүлдә олан нағд пулла) верә биләр.
 Анҹаг әҝәр һәмин малларын хүмсүнү башга бир малла вермәк истәјәрсә, шәриәт һакиминин, јахуд онун вәкилинин иҹазәси илә олдуғу һаллар истисна олмагла, бу мәһәлл-и ишкалдыр.


Мәсәлә 2471.Әҝәр хүмс шамил олан мал саһибинин јашадығы јердән башга бир јердә оларса вә онун һәмин малын өзүндән тәхирә салмадан хүмс вермәк имканы олмазса, анҹаг онун гијмәтини дәрһал верә биләрсә, бу иш она ваҹиб дејил, һәтта хүмсү шамил олдуғу малын өзүндән вермәси үчүн тәхирә салмасы ҹаиздир. Лакин хүмсүн верилмәсиндә сәһләнкарлыг етмәмәлидир.


Мәсәлә 2472. Әҝәр инсанын өз шәһәриндә мүстәһәгг (хүмс алмаг һаггы олан бир шәхс) олмазса, хүмсү башга шәһәрә апара биләр. Һәтта әҝәр өз шәһәриндә мүстәһәгг олса белә, хүмсүн верилмәсиндә сәһләнкарлыг һесаб едилмәдији һалда хүмсү башга шәһәрә апара биләр. Һәр ики һалда ону апармаг вә дашымаг үчүн чәкилән хәрҹләри хүмсдән чыха билмәз вә әҝәр тәләф оларса, һәрчәнд ону горумагда сәһләнкарлыға јол вермәсә белә, мәсулијјәт дашыјыр.
Анаг әҝәр хүмсү өз малындан ајырараг мүстәһәгдән, јахуд шәриәт һакиминдән алдығы вәкаләтлә өзүндә сахлајарса, зиммәти тәмизләнир вә әҝәр бундан сонра бу хүмсү ону вәкил едәнин иҹазәси, јахуд ҝөстәриши илә башга шәһәрә апарса вә хүмс тәләф оларса, ону горумагда сәһләнкарлыға јол вермәдији тәгдирдә мәсулијјәт дашымыр.


Мәсәлә 2473.Әҝәр инсан илин сонунда ҝәлирини һесаблајараг хүмсүнү верәрсә, сонра сәһв һесабладығыны әмлакына шамил оландан артыг хүмс вердијини баша дүшәрсә, вәзијјәти дүзәлтмәк үчүн шәриәт һакими, јахуд онун нүмајәндәсинә мүраҹиәт етмәси истисна олмагла, артыг вердијини ҝәлән ил она ваҹиб олаҹаг хүмсүн әвәзинә һесабламасы ҹаиз дејил. Һәмчинин, әҝәр хүмсү сәһв һесаблајараг јохсула верәрсә, онун (хүмс үнваны илә вердији малын, јахуд пулун) өзү галдығы тәгдирдә ҝери ала биләр. Һабелә, әҝәр өзү тәләф олмушдурса вә јохсул онун хүмсүнү јанлыш һесабладығыны вә артыг вердијини билирдисә, ону ҝери алмаг ҹаиздир.


Мәсәлә 2474. Хүмс вермәк истәјән шәхс һәрчәнд мүстәһәгг разы олса белә, бир малы онун реал гијмәтиндән артыг һесаблајараг хүмс кими верә, јахуд хүмс шамил олан бир малы реал гијмәтиндән уҹуз һесаблајараг пулуну (бешдә бирини) верә билмәз. 2470-ҹи мәсәләдә гејд едилди ки, хүмсүн пул (тәдавүлдә олан нағд пул) истисна олмагла башга бир малла верилмәси үмумијјәтлә мәһәлл-и ишкалдыр. Јалныз бу ишин шәриәт һакиминин, јахуд онун вәкилинин иҹазәси илә ҝөрүлмәси истиснадыр.


Мәсәлә 2475. Мал саһиби хүмсү мүстәһәггә верәрәк гаршысына һәмин хүмсү она гајтармасыны шәрт гоја билмәз.
МАЛЫН ЗӘКАТЫ

Мәсәлә 2476.Он шејдән зәкат вермәк ваҹибдир:


1) буғда; 2) арпа; 3) гуру хурма (тәмр); 4) үзүм (кишмиш). Бу дөрд шејә “дөрд биткичилик мәһсулу” дејилир.

5) гызыл; 6) ҝүмүш. Бу ики шејә “ики нағд” дејилир.

7) дәвә; 8) инәк; 9) гојун. Бу үч шејә “үч ев һејваны” дејилир.

10) сәрмајә (ваҹиб еһтијата әсасән).

Бу он шеј “зәкатлыг маллар” адланыр.

Зәкат или

Мәсәлә 2477.Дәвә, инәк, гојун, гызыл вә ҝүмүшдән зәкат инсан он бир бүтөв ај бојунҹа бу малларын саһиби олдуғу вә зәкатын шамил олмасынын диҝәр шәртләри дә ҝерчәкләшдији заман ваҹиб олур. Лакин сонракы илин башланғыҹыны он ики ај тамам олдугдан сонра һесабламалыдыр. Башга сөзлә, нөвбәти ил бу маллара саһиб олдуғу вахтдан бир бүтөв ил (он ики ај) кечдикдән сонра башлајыр вә бу илә “зәкат или” дејилир. Зәкатын шамил олдуғу диҝәр бир гисим маллар, јәни буғда, арпа, хурма вә кишмиш хүсусунда исә бир бүтөв илин кечмәси шәрт дејил вә бу, гаршыдакы мәсәләләрдә изаһ едиләҹәкдир.


Мәсәлә 2478. Сәрмајә хүсусунда зәкат инсанын он ики бүтөв ај бојунҹа бу малларын саһиби олдуғу вә зәкатын шамил олмасынын диҝәр шәртләри дә ҝерчәкләшдији заман, башга сөзлә зәкатын шамил олмасынын диҝәр шәртләри дә ҝерчәкләшдији һалда үзәриндән бир зәкат или кечдикдә ваҹиб олур.


Мәсәлә 2479.Зәкат или шәмси (ҝүнәш) дејил, гәмәри (ај) или әсасында һесабланыр. Буна әсасән, 2477-ҹи мәсәләдә он бир ајын кечмәси дејәркән гәмәри (синодик) тәгвимлә он бир ај нәзәрдә тутулур. Һәмчинин, 2478-ҹи мәсәләдә сәрмајә хүсусунда он ики ајын кечмәси дејәркән он ики гәмәри ајы нәзәрдә тутулур.

Зәкатын ваҹиб олмасынын үмуми шәртләри

Зәкатын сабит, јахуд ваҹиб олмасынын шәртләри ики гисмә бөлүнүр:

a) Зәкатын сабит, јахуд ваҹиб олмасынын үмуми шәртләри;

b) Зәкатын сабит, јахуд ваҹиб олмасынын хүсуси шәртләри.


Үмуми шәртләр бунлардан ибарәтдир:


1-ҹи шәрт: Зәкатын шамил олдуғу шејин саһиби олмалыдыр

Мәсәлә 2480. Зәкатлыг малларын
 саһиби олмазса (чөллүкдә вә бу кими јерләрдә јабаны һалда битән буғда вә арпа, јахуд чөллүкдә вә бу кими јерләрдә башлы-башына бурахылмыш, саһиби олмајан вә кимсәнин әлә кечирмә, јахуд овлама вә бу кими үсулларла өз мүлкијјәтинә кечирмәдији инәк вә дәвә кими), зәкаты јохдур. Һәмчинин, бир инсанын мүлкијјәтинә һәлә тамамилә кечмәмиш зәкатлыг малын (инсана бағышланылан, анҹаг һәлә әлдә етмәдији мал кими) зәкаты һәмин инсана ваҹиб дејил.


2-ҹи шәрт: Ҹансыз әшјалар, мәгсәдләр, јахуд үмуми үнванлара дејил, һәгиги шәхсләрә мәхсус олмалыдыр

Мәсәлә 2481.Зәкатлыг маллар мәсҹидин, һүсејнијјәнин, мүгәддәс зијарәтҝаһларын, Аллаһын евинин (Кәбәнин) вә с. мүлкү оларса, онларын зәкаты ваҹиб дејил. Һәмчинин, әҝәр зәкатлыг мал әзадарлыг, јахуд Имам һүсејнә (ә) әзадарлыг, Гуран-и кәримин өјрәнилмәси вә өјрәдилмәси, хәстәләрин мүалиҹәси кими шәриәтә ујғун бир мәгсәд үчүн тәхсис едилмиш мал оларса, бу һалда да сөзүҝедән малын зәкаты ваҹиб дејил. Һабелә, әҝәр зәкатлыг мал јохсуллар, алимләр, тәләбәләр вә с. үмуми үнванлара тәхсис едилмиш мал оларса, бу малын зәкаты ваҹиб дејил. Јалныз сөзүҝедән маллар онлары бу үнвана тәхсис едән шәхс тәрәфиндән бу үнвана саһиб олан бир инсанын, јахуд бир гисим инсанларын мүлкијјәтинә кечириләрсә, бу һалда истисна олараг зәкатын шамил олмасынын диҝәр бүтүн шәртләринин дә ҝерчәкләшмәси илә сөзүҝедән маллара зәкат шамил олур.


3-ҹү шәрт: Саһиби азад олмалы, көлә олмамалыдыр

Мәсәлә 2482. Көләләрин маллары һәрчәнд нисаб һәддинә чатса белә, онлара зәкат шамил олмур.


4-ҹү шәрт: Мал “зиммәтдә күлли” дејил, “шәхси” олмалыдыр

Мәсәлә 2483.Әҝәр бир шәхсин башга бир шәхсдән зәкатлыг мал алаҹағы вардырса, мәсәлән, бир шәхс зәкатлыг малы она зәкат шамил олмаздан өнҹә башга бир шәхсә борҹ вермишдирсә, һәрчәнд ону ҝери алмасы мүмкүн олса белә, зәкатыны вермәси она ваҹиб дејил.


Мәсәлә 2484. Әҝәр инсан зәкатын һәлә шамил олмадығы бир малы башга бир шәхсә борҹ верәрсә вә һәмин мал тәһвил алындыгдан сонра она зәкат шамил оларса, зәкат онун сабит олмасынын диҝәр шәртләри дә ҝерчәкләшдији тәгдирдә борҹ алан шәхсин өһдәсинә дүшүр.


5-ҹи шәрт: Саһиби шәрән зәкатлыг малы тәсәррүф етмәк һүгугундан мәһрум едилмәмәлидир

Мәсәлә 2485.Әҝәр зәкатлыг мал бир инсанын мүлкијјәтиндә оларса, анҹаг о, шәрән һәмин малы тәсәррүф етмәк
 һүгугундан мәһрум едилмишдирсә, зәкат она ваҹиб олмур. Буна әсасән, зәкат шамил олмаздан өнҹә ҝиров гојулмуш мал, јахуд зәкат она шамил олмаздан өнҹә вәгф едилмиш мал (һәрчәнд хас вәгф олса белә)
, һәмчинин, зәкат она шамил олмаздан өнҹә шәриәт һакиминин алаҹаглыларын онун үзәриндә һагг саһибинә чеврилмәси сәбәби илә саһибини тәсәррүф һүгугундан мәһрум етдији мал кими маллара зәкат шамил олмур.


Мәсәлә 2486.Әҝәр инсан зәкатлыг малы сәдәгә вермәји шәри гајдада нәзир едәрсә, бу нәзир сөзүҝедән малын зәкатынын гүввәдән дүшмәсинә сәбәб олмур. Буна әсасән, нәзирин јеринә јетирилмәсинә хәләл ҝәлмәмәси үчүн бу зәкатын башга бир малла верилмәси ваҹибдир.

Буғда, арпа, хурма вә үзүмүн (кишмишин) зәкаты

Мәсәлә 2487.Буғдасы, арпасы, хурмасы, јахуд үзүмү олан шәхсләр әввәлки мәсәләләрдә гејд едилән үмуми шәртләр вә гаршыда гејд едиләҹәк хүсуси шәртләр мөвҹуд олдуғу тәгдирдә онларын зәкатыны вермәлидирләр.

Буғда, арпа, хурма вә үзүмә (кишмишә) зәкатын шамил олмасынын хүсуси шәртләри

1-ҹи шәрт: Сөзүҝедән мәһсуллар зәкат шамил олдуғу вахт инсанын мүлкијјәтиндә олмалыдыр

Мәсәлә 2488.Әҝәр бир шәхсин буғдасы, арпасы, хурмасы, јахуд үзүмү (кишмиши) оларса вә һәмин шејә зәкат онун мүлкијјәтиндә икән шамил оларса, онун зәкатыны вермәлидир вә сөзүҝедән мүлкијјәтин әкинчилик, сатын алма, һәдијјә кими гәбул етмә, мирас кими әлдә етмә вә с. јолларла јаранмасы арасында фәрг јохдур. Анҹаг әҝәр сөзүҝедән маллара зәкат шамил олмаздан өнҹә онлар инсанын мүлкијјәтиндән чыхараг башга бир шәхсин мүлкијјәтинә кечәрсә вә һәмин шәхсин мүлкијјәтиндә онлара зәкат шамил оларса, зәкатын верилмәси биринҹи мүлкијјәтчинин өһдәсинә дүшмүр, икинҹи мүлкијјәтчи зәкаты вермәлидир.


2-ҹи шәрт: Сөзүҝедән мәһсуллар мүәјјән нисаб һәддинә чатмалыдыр

Мәсәлә 2489.Буғда, арпа, хурма вә үзүмүн (кишмишин) зәкаты онлар нисаб мигдарына чатдыгда ваҹиб олур вә онларын нисабы “үч јүз са”дыр. Дејиләнләрә ҝөрә, бу, тәгрибән 847 кг-а бәрабәрдир.


Мәсәлә 2490. Дөрд биткичилик мәһсулунун нисаб мигдарынын тәјин едилмәсиндә мејар (һәҹм, јахуд чәки) онларын гурудуғу замандыр. Буна әсасән, әҝәр сөзүҝедән мәһсуллар гурудугдан сонра зәкатын верилмәси ваҹиб оларкән нисаб һәддинә чатарса, зәкатынын верилмәси ваҹибдир. Анҹаг әҝәр сөзүҝедән мәһсуллар јаш икән нисаб һәддинә чатдығы һалда гурудугдан сонра зәкатын верилмәси ваҹиб оларкән нисаб мигдарындан азаларса, зәкаты јохдур.


Дөрд биткичилик мәһсулуна зәкатын шамил олмасынын вахты

Мәсәлә 2491. Буғда вә арпаја зәкатын шамил олмасынын вахты мәһсулун она буғда вә арпа дејиләҹәк гәдәр јетишдији вахтдыр. Үзүм вә кишмишин зәкаты үрфән она үзүм дејилдикдә ваҹиб олур. Һәмчинин, хурманын зәкатынын вахты әрәбдиллиләр она тәмр (гуру хурма) дедији вахтдыр.


Мәсәлә 2492. Хурмадан адәтән үч шәкилдә истифадә едилир:

1. Хурмадан гурујараг “тәмр” (гуру хурма) адландырылдығы вәзијјәтдә истифадә едирләр.

2. Хурманы јаш вә тәзә олдуғу вә “рүтәб” адландырылдығы вәзијјәтдә мәсрәф едирләр.

3. Хурмадан јетишмәмиш вә “хәлал”, јахуд “харәк” адландырылдығы вәзијјәтдә истифадә едирләр.


Гуру хурмаја (тәмрә) зәкат шамил олур вә онунла бағлы һөкм әввәлки мәсәләләрдә гејд едилмишдир. Тәзә хурмаја (рүтәбә) зәкат шамил олмур. Анҹаг әҝәр онун гурусу нисаб мигдарына чатарса, мүстәһәб еһтијат будур ки, онун зәкатыны версинләр. Һәмчинин, кал хурма (хәлал, јахуд харәк) хүсусунда заһир будур ки, ондан зәкат вермәк ваҹиб дејил.


Мәсәлә 2493.Үзүм, үмумијјәтлә, ики гисимдир:

1. Кишмиш ола билән вә гурудулараг кишмишиндән истифадә едилә билән үзүмләр. Зәкатын шамил олмасынын бүтүн шәртләринин ҝерчәкләшмәси илә белә үзүмләрә зәкат шамил олур.

2. Кишмиш ола билмәјән вә тәзә икән истифадә едилән, јахуд гуруса белә, кишмиши үрфән истифадәјә јарарлы олмајан үзүмләр. Белә үзүмләрин зәкаты јохдур.


Дөрд биткичилик мәһсулунун зәкатынын ваҹиб олмасынын вахты вә бунунла әлагәдар һөкмләр

Мәсәлә 2494.Буғда вә арпадан зәкат верилмәсинин ваҹиб олдуғу вахт онларын тәмизләндији, буғда вә арпа дәнәләринин күләш вә кәпәкдән ајрылдығы вахтдыр.


Мәсәлә 2495. Гуру хурмадан (тәмрдән) зәкатын верилмәсинин ваҹиб олдуғу вахт адәтән гуру хурманын (тәмрин) дәриләрәк топландығы вахтдыр вә әҝәр хурманы гурумамыш дәрәрләрсә, сонра ону Ҝүнәш шүаларынын алтына сәрмәклә вә ја бу кими үсулларла гурударларса, бу һалда зәкатын верилмәси гурутдуглары хурманы јығдыглары вахт ваҹиб олур.


Мәсәлә 2496. Үзүмдән зәкатын верилмәси онун кишмишинин јығылдығы вахт ваҹиб олур. Буна әсасән, үзүм ағаҹын (тәнәк, мејнә) үзәриндә кишмишә чеврилдији тәгдирдә кишмишин адәтән дәрилдији вә јығылдығы вахт зәкатын верилмәсинин ваҹиб олдуғу вахтдыр. Әҝәр үзүмү кишмиш олмаздан өнҹә дәрәрләрсә вә дәрдикдән сонра тәбии, јахуд сүни үсулларла гурудараг ондан кишмиш аларларса, бу һалда зәкатын верилмәсинин ваҹиб олдуғу вахт истеһсал едилмиш кишмишин јығылдығы вахтдыр.


Мәсәлә 2497.Инсан бу дөрд биткичилик мәһсулунун зәкатыны вермәли олдуғу заман ја зәкаты онун мүстәһәгләринә (зәкат алмаг һаггына саһиб оланлара) вермәли, ја да ону өз малындан ајырараг кәнара гојмалыдыр. Зәкаты ајырдыгдан сонра әҝәр ағлабатан бир сәбәблә зәкаты вермәји тәхирә саларса, ирады јохдур. Бунунла бағлы изаһ 2634-ҹү мәсәләдә вериләҹәкдир.


Мәсәлә 2498. Инсанын арпа вә буғданын јығылмасыны вә күләшдән ајрылмасыны, јахуд үзүмүн кишмишә чеврилмәсини вә онун јығылдығы дөврүн чатмасыны вә ја гурумуш хурманын (тәмрин) дәрилмәсини ҝөзләмәси вә зәкаты бундан сонра вермәси ваҹиб дејил, зәкат она шамил олдуғу андан етибарән онун зәкатыны верә биләр, һәмчинин, зәкат мигдарынын гијмәтини мүәјјәнләшдирәрәк зәкат үнваны илә онун гијмәтини нағд пулла да верә биләр.


Мәсәлә 2499. Әҝәр зәкат үзүмә шамил оларса вә инсан онун зәкатыны кишмиш олмаздан өнҹә вермәк истәјәрсә, зәкат нијјәти илә сөзүҝедән үзүмдән гурудугда она ваҹиб олаҹаг зәкат мигдарына бәрабәр мигдары зәката мәсрәф етдији тәгдирдә ирады јохдур вә кифајәтдир.


Дөрдбиткичилик мәһсулунун зәкатынын мигдары

Мәсәлә 2500. Дөрд биткичилик мәһсулунун мигдары онларын суварма үсулундан асылыдыр. Әҝәр буғда, арпа, хурма вә үзүмүн суварылмасы үчүн јағыш, арх, јахуд кәһриз сујундан истифадә едиләрсә вә ја Мисирин әкинчилик тәсәррүфатларында олдуғу кими торпағын рүтубәтиндән истифадә едилирсә (бу һалларда көмәкчи васитәләрә
 еһтијаҹ јохдур), онларын зәкаты мәһсулун онда бири (10%-и) мигдарындадыр. Әҝәр адәтән суварылдығы кими су насосундан истифадә етмәклә гују (дәрин, орта дәринликли, јахуд аз дәринликли гују) сују илә суварыларса, јахуд ведрә, насос вә бу кими васитәләрлә гују, јахуд чајдан су чәкәрәк тәсәррүфат саһәсини, јахуд зәкатлыг малы суварарларса (бу һалда белә суларла суварма үчүн көмәкчи васитәләрә еһтијаҹ вардыр), мәһсулун зәкаты онун ијирмидә бири (5%-и) мигдарында олур.


Мәсәлә 2501.Әҝәр буғда, арпа, хурма вә үзүмүн суварылмасы үчүн һәм јағыш сујундан, һәм дә гују сују вә бу кими сулардан истифадә едиләрсә, үрфән “гују сују вә бу гәбилдән олан суларла суварылмышдыр” дејиләҹәк шәкилдә олдуғу тәгдирдә онун зәкаты ијирмидә бирдир. Әҝәр үрфән “арх вә јағыш сују илә суварылмышдыр” дејиләрсә, зәкаты онда бирдир. Әҝәр үрфән “һәр ики үсулла суварылмышдыр” дејиләҹәк шәкилдә оларса (һәрчәнд сувармада ики үсулдан бириндән диҝәри илә мүгајисәдә даһа чох истифадә едилсә белә), онун зәкаты гырхда үч (7.5%) мигдарындадыр.


Мәсәлә 2502. Хурма вә үзүм ағаҹларынын суварылмасында мејар бу ағаҹларын өзүнүн, тинҝләрин дејил, онларын барынын суварылмасыдыр. Јәни мејар сөзүҝедән ағаҹларын бар вермәздән өнҹә дејил, бар вердији вахт неҹә суварылмасыдыр. Буна әсасән, әҝәр инсан хурма, јахуд үзүм ағаҹы әкәрсә вә барвермә дөврүнәдәк гују сују вә бу гәбилдән олан суларла суварарса, бар вердикдән сонра исә ағаҹларын сәмәрәсинин артмасы үчүн онлары сувармазса, әксинә сөзүҝедән ағаҹлар јерин рүтубәтиндән јарарланарса, әлдә едилән мәһсулун зәкаты онда бир мигдарындадыр.


Мәсәлә 2503.Инсан үрфән зәкатлыг мәһсулун һәр ики үсулла, јохса јағыш сују вә бу гәбилдән олан суларла суварылмыш һесаб едилдијини билмәдији вә шәкк етдији тәгдирдә гырхда үч һиссәсинин зәкат үнваны илә верилмәси кифајәтдир.


Мәсәлә 2504. Әҝәр инсан үрфән зәкатлыг мәһсулун һәр ики үсулла, јохса гују сују вә ведрә илә вә бу гәбилдән олан үсулла суварылмыш һесаб едилдијини билмирсә вә шәкк едирсә, бу һалда ијирмидә бир һиссәсинин зәкат үнваны илә верилмәси кифајәтдир.


Мәсәлә 2505. Әҝәр инсан үрфән зәкатлыг мәһсулун гују сују вә бу гәбилдән олан үсулла, јохса јағыш сују вә бу гәбилдән олан суларла, јохса һәр ики үсулла суварылмыш һесаб едилдијини билмирсә вә шәкк едирсә, бу һалда ијирмидә бир һиссәсинин зәкат үнваны илә верилмәси кифајәтдир.


Мәсәлә 2506. Әҝәр буғда, арпа, хурма вә үзүм јағыш сују вә архла суварыларса вә јағыш сују вә архла суварылдығы һалда гују сују вә бу гәбилдән олан үсулларла суварылмасына еһтијаҹ јохдурса, лакин буна рәғмән гују сују илә дә суварыларса, белә ки, гују сују мәһсулдарлығын артмасына көмәк етмәзсә, бу һалда сөзүҝедән мәһсулун зәкаты онда бирдир.


Әҝәр зәкатлыг мәһсул гују сују вә бу кими үсулларла суварыларса вә гују сују вә бу кими үсулларла суварылдығы һалда арх, јағыш вә бу кими суларла суварылмасына еһтијаҹ јохдурса, лакин буна рәғмән арх, јағыш вә бу кими суларла да суварыларса вә онлар мәһсулдарлығын артмасына көмәк етмирсә, бу һалда сөзүҝедән мәһсулун зәкаты ијирмидә бирдир.


Мәсәлә 2507. Әҝәр бир шәхс бир әкини гују сују вә бу гәбилдән олан суларла суварарса, һәмин шәхсин гоншу торпагда гују сују илә суварылмаға еһтијаҹы олмајан (јалныз гују сују илә суварылан гоншу торпағын рүтубәтиндән истифадә едән вә өзү гују сују илә суварылмајан) башга бир әкини дә оларса, гују сују илә суварылан әкинин зәкаты ијирмидә бир, онун јанындакы әкинин зәкаты исә, ваҹиб еһтијата әсасән, онда бирдир.


Мәсәлә 2508. Әҝәр инсан зәкаты ваҹиб олан үзүм, гуру хурма, арпа вә буғданын зәкатыны вермәздән өнҹә бу маллардан бир һиссәсини мәсрәф едәрсә, мәсәлән, өзү вә аиләси јејәрсә, јахуд јохсула зәкат нијјәти олмадан верәрсә, мәсрәф едилән мигдарын зәкатыны да вермәлидир.


Мәсәлә 2509. Әҝәр инсан кал хурманы (хәлал), јахуд тәзә хурманы (рүтәб) гуру хурмаја (тәмр) чеврилмәздән вә она зәкат шамил олмаздан өнҹә мәсрәф едәрсә, мәсәлән, өзү, аиләси, јахуд гонаглары јејәрсә вә ја башга бир шәхсә һәдијјә едәрсә вә бу һәдијјәни она тәһвил верәрсә, јахуд сатарса, бу мигдара зәкат шамил олмур. Бахмајараг ки, онун мүлкијјәтиндә галсајды, гуру хурмаја (тәмрә) чевриләҹәк вә нисаб һәддинә чатаҹагды.


Мәсәлә 2510. Әҝәр инсан үзүмү она үзүм дејиләркән мәсрәф едәрсә, мәсәлән, ону өзү, аилә үзвләри, јахуд гонаглары јејәрсә вә ја башга бир шәхсә һәдијјә едәрсә вә бу һәдијјәни она тәһвил верәрсә, јахуд сатарса,башга бир шәхсә һәдијјә едәрсә вә бу һәдијјәни она тәһвил верәрсә, јахуд сатарса, әҝәр галсајды вә кишмиш, јахуд мөвүзә чеврилсәјди, нисаб һәддинә чатардыса (һәрчәнд галан мигдарла бирликдә олса белә), бу һалда онун зәкатыны вермәлидир. Анҹаг әҝәр үзүмү јетишмәмиш, гора икән, она үзүм дејилмәдији һалда мәсрәф едәрсә, онун зәкатыны вермәсинә ҝәрәк јохдур.


Мәсәлә 2511. Әҝәр инсан буғда вә арпаны гурума вахтындан өнҹә мәсрәф едәрсә, онларын гуру һалда чәкиси нисаб мигдарында олдуғу тәгдирдә (һәрчәнд галан мигдарла бирликдә олса белә) зәкатыны вермәлидир.


Зәкатлыг мәһсул үчүн чәкилән хәрҹләрлә әлагәдар һөкмләр

Мәсәлә 2512.Нисаб һәддинә чатыб-чатмадығынын мәлум олмасы үчүн зәкатлыг мәһсулун мүбасибатыны апараркән инсан буғда, арпа, үзүм вә хурма үчүн зәкатын онлара шамил олмасындан өнҹә вә ја сонра чәкдији хәрҹләри мәһсулдан чыха, сонра нисабы һесаблаја билмәз. Буна әсасән, зәкатлыг мал хәрҹләр һесабланмамыш нисаб мигдарына чатдығы тәгдирдә онун зәкатыны вермәлидир.


Мәсәлә 2513.Инсан әкиндә истифадә етдији тохуму, истәр өзүндән олсун, истәсә сатын алсын, мәһсулдан чыха, сонра нисабы һесаблаја билмәз, әксинә нисабы әлдә едилән мәһсулун үмуми һәҹмини нәзәрә алараг һесабламалыдыр.


Мәсәлә 2514. Дөвләтин верҝи үнваны илә малын өзүндән (пул дејил, натура шәклиндә) алдыгларынын зәкатыны вермәк ваҹиб дејил. Мәсәлән, әҝәр биткичилик мәһсулу ики мин кг оларса вә дөвләт онун јүз кг-ы верҝи кими аларса, јалныз мин доггуз јүз кг-ын зәкатынын верилмәси ваҹибдир. Әҝәр биткичилик мәһсулу зәкат шамил олдугдан сонра мин кг оларса вә дөвләт онун дөрд јүз кг-ны верҝи үнваны илә аларса (беләликлә, галан мигдар нисаб һәддиндән аз оларса), јенә дә мәһсулун галан һиссәсинин, јәни алты јүз кг-ын зәкатыны вермәк лазымдыр. Зәкат шамил олдугдан сонра мәһсулун нисаб һәддиндән азалмасы зәкатын гүввәдән дүшмәсинә сәбәб олмур.


Мәсәлә 2515.Инсан зәкат шамил олмаздан өнҹә вә ја сонра мәһсул үчүн чәкдији хәрҹләри, ваҹиб еһтијата әсасән, мәһсулдан чыха вә јалныз јердә галанынын зәкатыны верә билмәз. Һәтта зәкат шамил олдугдан сонра зәкат мигдары үчүн чәкдији хәрҹләри дә һәрчәнд шәриәт һакиминдән вә ја онун вәкилиндән бу хәрҹләр үчүн иҹазә алмыш олса белә, ваҹиб еһтијата әсасән, чыха билмәз. Анҹаг зәкат шамил олдугдан сонра һәмин зәкатлыг малы бичмәздән, јахуд дәрмәздән өнҹә мүстәһәггә, јахуд шәриәт һакиминә вә ја онун вәкилинә мүштәрәк мал шәклиндә тәһвил верә биләр вә әҝәр белә едәрсә, бундан сонра онлар хәрҹләрдә шәрикдирләр вә бу һалда мәһсуллары мүштәрәк мал кими өдәнишсиз олараг сахламасы ваҹиб дејил, әксинә мәһсулларын бичин, јахуд гурума дөврүнәдәк онун торпағында галмасы үчүн өдәниш тәләб едә биләр.


Мәсәлә 2516.Инсанын зәкат үчүн вердији буғда, арпа үзүм (кишмиш) вә хурманын чәкисини мүәјјән етмәк үчүн едилән өдәниш онун өз үзәринә дүшүр. Буна әсасән, о, сөзүҝедән өдәниши зәкатдан чыха билмәз.


Дөрд биткичилик мәһсулунун зәкаты илә әлагәдар диҝәр һөкмләр

Мәсәлә 2517.Әҝәр инсанын мәһсулунун јетишмә фәсли, јахуд дөврү бир-бириндән фәргләнән бир нечә јердә буғда, арпа, хурма, јахуд үзүмү вардырса вә онларын һамысы үрфән бир илин мәһсулу һесаб едилирсә, әввәл јетишән мәһсул нисаб һәддинә чатдығы тәгдирдә онун зәкатыны јетишдији вахт вермәли, јердә галанынын зәкатыны да әлдә едилдикләри вахт вермәлидир. Әҝәр әввәл јетишән мәһсул нисаб һәддиндә дејилдирсә (һәрчәнд сонра јетишәҹәк мәһсулла бирликдә нисаб һәддинә чатаҹағына архајын олса белә), галанынын да јетишмәсини ҝөзләмәлидир. Беләликлә, әҝәр сонракы мәһсулларла бирликдә нисаб мигдарына чатарса, онун зәкаты ваҹибдир, нисаб мигдарына чатмадығы тәгдирдә исә зәкаты ваҹиб дејил.


Мәсәлә 2518. Әҝәр хурма, јахуд үзүм ағаҹы бир илдә ики дәфә бар верәрсә, бу мәһсуллар бирликдә нисаб мигдарына чатырса, лакин ајры-ајрылыгда һеч бири нисаб мигдарына чатмырса, еһтијата әсасән, зәкаты ваҹиб дејил.


Мәсәлә 2519. Әҝәр буғда, арпа, хурма вә үзүмүн зәкаты ваҹиб олдугдан сонра онун саһиби вәфат едәрсә, зәкатлыг мәһсулун зәкаты верилмәлидир. Лакин әҝәр зәкатлыг маллара зәкат шамил олмаздан өнҹә вәфат едәрсә, сөзүҝедән мал онун варисләринә галарса вә мала онларын мүлкијјәтиндә зәкат шамил оларса, мирас пајы нисаб һәддиндә олан варисләрдән һәр бири өз пајынын зәкатыны вермәлидир.


Мәсәлә 2520.Шәрән борҹлу олан,һәр һансы бир малы да олан вә мәһз һәмин малына зәкат шамил олан бир шәхс һәмин мал мөвҹуд икән вәфат едәрсә, зәкаты бүтөвлүклә зәкаты ваҹиб олмуш малдан вермәли, сонра онун борҹуну гајтармалыдырлар вә бу һалда һәрчәнд онун борҹу бүтүн мирасы һәҹминдә олса белә, зәкат пајындан һеч бир шеј азалдылмамалыдыр. Лакин әҝәр зәкат онун зиммәтиндә ваҹиб оларса, диҝәр борҹлар кимидир. Буна әсасән:

a) Зиммәтиндә борҹлу олдуғу зәкат борҹу вә диҝәр борҹларынын ҹәми онун бүтүн мирасына бәрабәр, јахуд ондан аз олдуғу тәгдирдә зәкат борҹу вә диҝәр борҹлары бүтүнлүклә верилмәлидир.

b) Зиммәтиндә борҹлу олдуғу зәкат борҹу вә диҝәр борҹларынын ҹәми онун бүтүн мирасын чох олдуғу тәгдирдә мирасыны зәкат мүстәһәгләри вә диҝәр алаҹаглылар арасында мүвафиг нисбәтдә бөлүшдүрмәк лазымдыр. Буна әсасән, алаҹаглыларын пајы нә гәдәр азаларса, зәкат пајы да о нисбәтдә азалыр.


Мәсәлә 2521.Шәрән борҹлу олан вә буғда, арпа, хурма, јахуд үзүмләринә һәлә зәкат шамил олмадығы һалда вәфат едән шәхс:

a) Сөзүҝедән биткичилик мәһсулларына зәкат шамил олмаздан өнҹә варисләр онун борҹуну онун башга бир малындан вердикләри вә бундан сонра варисләрин мүлкијјәтиндә сөзүҝедән мәһсуллара зәкат шамил олдуғу тәгдирдә варисләрдән һансынын пајы нисаб һәддинә чатарса, зәкат вермәлидир.

b) Әҝәр сөзүҝедән мәһсуллара зәкат шамил олмаздан өнҹә онун борҹуну гајтармазларса, вәфат едән шәхсин малы бүтөвлүкдә онун борҹугәдәр олдуғу тәгдирдә варисләрин зәкаты вермәси ваҹиб дејил. Әҝәр вәфат едәнин малы онун борҹундан чох оларса, онун борҹу варисләр ону гајтармаг истәдикдә сөзүҝедән мәһсулларын да бир һиссәсини алаҹаглыја вермәли олаҹаглары гәдәр олдуғу һалда һәмин мәһсулларын бир мигдарыны да алаҹаглыја вермәлидирләр. Алаҹаглыја вериләнин зәкаты јохдур, малын јердә галанына ҝәлинҹә исә, варисләрдән һансынын пајы нисаб һәддиндәдирсә вә зәкатын шамил олмасынын диҝәр шәртләринә дә ҹаваб верирсә, өз пајынын зәкатыны вермәлидир.


Мәсәлә 2522.Әҝәр зәкаты ваҹиб олан буғда, арпа, хурма вә үзүмүн (кишмишин) кејфијјәтҹә јахшысы вә писи (тәләб ҝөрән вә ҝөрмәјән сортлары) вардырса, ваҹиб еһтијата әсасән, инсан јахшы сортун зәкатыны пис сортдан вермәмәлидир. Лакин бүтүн мәһсулун зәкатыны јахшы сортдан вермәси ваҹиб дејил, һәр бир гисмин зәкатыны онун өзүндән верә биләр.


Мәсәлә 2523.Биткичилик мәһсулларынын зәкатыны онун өзүндән (натура шәклиндә) вермәк ваҹиб дејил. Онун гијмәтинә бәрабәр мәбләғи тәдавүлдә олан нағдла (мәсәлән, кағыз пулларла) вермәк дә кафидир. Лакин башга маллардан онун гијмәтинә бәрабәр олан бир шејин верилмәси мәһәлл-и ишкалдыр (еһтијат бу үсулла зәкат вермәмәји тәләб едир).


Мәсәлә 2524. Әҝәр инсана гуру хурма, јахуд кишмишин зәкатыны вермәк ваҹиб оларса, онун зәкатыны тәзә хурма, јахуд үзүмлә верә билмәз. Һәтта әҝәр зәкатын мигдарынын гијмәтини һесаблајарса вә һәмин гијмәтә бәрабәр дәјәрдә тәзә хурма, јахуд үзүмү вә ја башга кишмиш, јахуд гуру хурманы гијмәт үнваны илә вермәк истәјәрсә, еһтијат бундан чәкинмәји тәләб едир. Һәмчинин, әҝәр үзүмүн зәкаты она ваҹиб оларса, онун зәкатыны кишмишлә верә билмәз. Јалныз һәмин кишмишин мәһз зәкат шамил олан һәмин үзүмдән әмәлә ҝәлмәси истиснадыр.


Мәсәлә 2525. Зәкаты верилмиш буғда, арпа, хурма вә үзүм (кишмиш) илләрлә инсанын әлиндә галса белә, зәкаты јохдур.


Мәсәлә 2526.Әҝәр буғда, арпа, хурма вә үзүмүн (кишмишин) саһиби һәдди-бүлуға чатмајан ушаг, јахуд дәли шәхс оларса, зәкатын сабит олмасынын диҝәр шәртләринин һамысы мөвҹуд олдуғу һалда һәмин маллара зәкат шамил олур вә һәдди-бүлуға чатмајан ушағын, јахуд дәлинин шәри гәјјумунун сөзүҝедән зәкаты онун малындан вермәси ваҹибдир. Һәмчинин, әҝәр дејилән биткичилик мәһсулларынын саһиби бүтүн ил боју, јахуд онун бир һиссәси әрзиндә сәрхош, јахуд һушсуз оларса, зәкат онун өһдәсиндән ҝөтүрүлмүр.


Мәсәлә 2527.Буғда, арпа, хурма вә үзүмә (кишмишә) зәкатын сабит олмасы үчүн саһибинин сөзүҝедән мәһсуллар үзәриндә тәсәррүф
 имканынын олмасы шәрт сајылмыр. Буна әсасән, әҝәр мәһсуллара зәкат шамил оларкән һәр һансы бир әнҝәллә әлагәдар олараг саһиби шәхсән, јахуд вәкил етдији шәхс васитәси илә ону тәсәррүф едә билмирсә, онун мәһсулларына зәкат шамил олур вә ҝәләҹәкдә онлара әли чатдығы тәгдирдә зәкатыны вермәлидир. Мәсәлән, гәсб едилән, залым тәрәфиндән мүсадирә едилән, оғурланан, јахуд итән вә саһибинин һарада олдуғуну билмәдији, әлдә етмәк имканы олмајан вә ја һәр һансы бир јердә басдырылан вә саһибинин јерини унутдуғу мал бу гәбилдәндир.


Мәсәлә 2528. Гејд едилдији кими буғда, арпа, хурма, јахуд үзүмә (кишмишә) зәкатын шамил олмасы үчүн сөзүҝедән биткичилик мәһсулунун бир јердә олмасы шәрт дејил. Буна әсасән, әҝәр бир шәхсин һәр һансы бир шәһәр, јахуд кәнддә мәһсулу нисаб мигдарында олмајан тарласы, јахуд хурма вә ја үзүм ағаҹлары вардырса вә һәмин шәхсин башга бир шәһәр, јахуд кәнддә дә мәһсулу нисаб мигдарында олмајан һәмин нөв әкин саһәси, јахуд ағаҹлары вардырса, лакин ики јерин мәһсулу бирликдә нисаб һәддинә чатырса, һәр ики мәһсул үрфән бир илин мәһсулу һесаб едилдији һалда бүтүн мәһсулун зәкатынын верилмәси ваҹибдир.

Гызыл вә ҝүмүшүн зәкаты

Мәсәлә 2529.Гызыл вә ҝүмүшү олан шәхсләр даһа өнҹә садаланан үмуми шәртләрә вә гаршыда садаланаҹаг хүсуси шәртләрә ҹаваб вердији тәгдирдә өз гызыл вә ҝүмүшүнүн зәкатыны вермәлидир.


Гызыл вә ҝүмүшә зәкатын шамил олмасынын хүсуси шәртләри

1-ҹи вә 2-ҹи шәртләр: Гызыл вә ҝүмүшүн саһиби һәдди-бүлуға чатмыш вә һәмчинин, бүтүн ил бојунҹа агил шәхс олмалыдыр

Мәсәлә 2530.Гызыл вә ҝүмүшүн саһиби һәдди-бүлуға чатмамыш ушаг, јахуд дәли шәхс
 олдуғу тәгдирдә сөзүҝедән гызыл, јахуд ҝүмүшә зәкат шамил олмур вә инсан һәдди-бүлуға чатдығы вахт зәкатын сабит олмасынын диҝәр шәртләринин дә һамысы мөвҹуд олдуғу һалда зәкат или һәмин тарихдән башлајыр.


Мәсәлә 2531.Әҝәр гызыл вә ҝүмүшүн саһиби бүтүн ил боју, јахуд онун бир һиссәси әрзиндә мәст, јахуд һушсуз оларса, зәкат онун үзәриндән ҝөтүрүлмүр.


3-ҹү шәрт: Гызыл, јахуд ҝүмүш мүәјјән нисаб һәддинә чатмалыдыр

Мәсәлә 2532.Гызылын ики нисабы вардыр:

a) Биринҹи нисаб:һәр мисгалы 18 нохуда бәрабәр олан ијирми шәри мисгалдыр. Беләликлә, гызыл ијирми шәри мисгала чатарса (дејиләнләрә әсасән, бу, он беш базар мисгалына бәрабәрдир), зәкатын шамил олмасынын диҝәр шәртләринә дә ҹаваб вердији тәгдирдә инсан онун доггуз нохуда бәрабәр олан гырхда бирини (2.5%-ни) зәкат үнваны илә вермәлидир вә әҝәр бу мигдара чатмазса, зәкаты ваҹиб дејил.

b) Икинҹи нисаб:Дөрд шәри мисгалдыр ки, бу да дејиләнләрә әсасән, үч базар мисгалына бәрабәр олур. Јәни әҝәр әввәлки он беш базар мисгалы үч базар мисгалы мигдарында артарса, бүтүн он сәккиз мисгалын зәкатыны гырхда бир нисбәтиндә вермәлидир. Әҝәр үч мисгалдан аз артарса, гызылын јалныз он беш мисгалынын зәкатыны вермәлидир вә бундан артығына зәкат дүшмүр. Һәмчинин, һәр артым да бу ҹүрдүр.Јәни әҝәр үч базар мисгалы гәдәр артарса, бүтүн гызылын зәкатыны вермәлидир вә әҝәр үч мисгалдан аз артарса, артан мигдара зәкат дүшмүр.


Мәсәлә 2533.Ҝүмүшүн ики нисабы вардыр:

a) Биринҹи нисаб:ики јүз дирһәм - дејиләнләрә әсасән, 105 базар мисгалына бәрабәрдир. Әҝәр ҝүмүш 105 базар мисгалына чатарса вә диҝәр шәртләрә дә ҹаваб верәрсә, инсан онун 2 мисгал вә 15 нохуда бәрабәр олан гырхда бирини (2.5%-ни) зәкат кими вермәлидир вә әҝәр бу мигдара чатмазса, зәкаты ваҹиб дејил.

b) Икинҹи нисаб:гырх дирһәм - дејиләнләрә әсасән, 21 базар мисгалына бәрабәрдир. Јәни әҝәр 105 базар мисгалынын үстүнә 21 базар мисгалы ҝәләрсә, бүтүн 126 базар мисгалынын зәкатыны гырхда бири мигдарында вермәлидир. Әҝәр 21 базар мисгалындан аз артарса, јалныз 105 мисгалынын зәкатыны вермәлидир, бундан артығына исә зәкат дүшмүр. Һәмчинин, һәр артым да беләдир. Јәни әҝәр 21 базар мисгалы гәдәр артарса, бүтүн ҝүмүшүн зәкатыны вермәли, бундан аз артарса, артан вә 21 мисгалдан аз олан мигдара зәкат дүшмүр.


Мәсәлә 2534. Әҝәр инсан гызыл, јахуд ҝүмүшүн нисаб һәддинә чатыб-чатмадығына шәкк едәрсә, ваҹиб еһтијата әсасән, буну арашдырмалыдыр.


Мәсәлә 2535. Гызыл, јахуд ҝүмүшү нисаб өлчүсүндә олан шәхс (һәрчәнд онун зәкатыны версә белә) биринҹи нисабдан аз олмадыгҹа вә зәкатын ваҹиб олмасынын диҝәр бүтүн шәртләринә дә ҹаваб вердикҹә һәр ил онун зәкатыны вермәлидир.


4-ҹү шәрт: Гызыл, јахуд ҝүмүш сиккәли олмалы вә тәдавүлдә олмалы, мүамиләләрдә ондан истифадә едилмәлидир


Мәсәлә 2536.Әҝәр мүамиләдә сиккәли гызыл вә ҝүмүшдән истифадә едиләрсә, һәрчәнд сиккәнин тәсвири итсә белә, онун зәкатыны вермәк лазымдыр. Лакин әҝәр тәдавүлдән чыхарылмышдырса, һәрчәнд сиккәнин тәсвири галса белә, она зәкат дүшмүр.


Мәсәлә 2537. Гадынларын зинәт үчүн истифадә етдикләри гызыл вә ҝүмүш онларла мүамилә (алгы-сатгы вә с.) етмәк адәти галдығы, јәни һәмин гызыл вә ҝүмүш мүамиләләрдә пул кими истифадә едилдији һалда, еһтијата әсасән, зәкаты ваҹибдир. Лакин әҝәр бир гајда олараг онунла мүамилә едилмирсә, зәкаты ваҹиб дејил. Һәмчинин, сиккәсиз гызыл вә ҝүмүш зинәт әшјаларына зәкат дүшмүр.


Мәсәлә 2538.Гызыл вә ҝүмүшүн мүамиләләрдә пул кими истифадә едилмәдији мүасир дөврдә әскинаслара, кағыз пуллара, јахуд гызыл вә ҝүмүшдән башга бир металдан, мәсәлән, никелдән һазырланан метал пуллара гызыл вә ҝүмүшлә бағлы һөкм шамил олмур.


Мәсәлә 2539.Гызыл вә ҝүмүшүн нисабы ајры-ајрылыгда һесабланыр. Буна әсасән, һәм гызылы, һәм дә ҝүмүшү олан шәхс әҝәр онлардан һеч бири биринҹи нисаб һәддиндә олмазса, мәсәлән, 104 базар мисгалы ҝүмүшү вә 14 базар мисгалы гызылы оларса, һәрчәнд икиси бирликдә нисаб һәддинә чатса белә, она зәкат ваҹиб дејил.


5-ҹи шәрт: Инсан бир зәкат или әрзиндә (диҝәр үмуми вә хүсуси шәртләр мөвҹуд олдуғу һалда) гызыл, јахуд ҝүмүшүн саһиби олмалыдыр

Мәсәлә 2540.Әҝәр гызыл вә ҝүмүш он бир ај әрзиндә инсанын мүлкијјәтиндән чыхарса, јахуд гызыл вә ҝүмүшүн биринҹи нисабларындан азаларса, зәкат она ваҹиб дејил. Анҹаг әҝәр он биринҹи ај тамам олдугдан вә он икинҹи аја кечдикдән сонра шәртләрдән бәзиләри мөвҹудлуғуну итирәрсә, зәкат сөзүҝедән гызыл, јахуд ҝүмүшә шамил олур.


Мәсәлә 2541.Әҝәр инсан он бир ај әрзиндә саһиб олдуғу гызыл вә ҝүмүшү башга бир шејлә дәјишәрсә, јахуд онлары әридәрсә, зәкат она ваҹиб дејил. Лакин әҝәр зәкатдан гачмаг үчүн онлары башга сиккәли гызыл вә ҝүмүшлә дәјишәрсә, јәни сиккәли гызылы сиккәли гызыл, јахуд ҝүмүшлә дәјишәрсә вә ја сиккәли ҝүмүшү сиккәли ҝүмүш, јахуд гызылла дәјишәрсә вә он биринҹи ајын сонунадәк зәкатын шамил олмасынын диҝәр шәртләри дә јериндә галарса, ваҹиб еһтијата әсасән, зәкатыны вермәлидир.


Мәсәлә 2542. Әҝәр инсан он икинҹи ајда зәкатын шамил олдуғу гызыл вә ҝүмүшү әридәрсә, онларын зәкатыны вермәлидир вә әритмә сәбәби илә онларын чәкиси, јахуд гијмәти азалдығы тәгдирдә әритмәздән өнҹә она ваҹиб олан зәкаты вермәлидир.

Мәсәлә 2543. Зәкатын шамил олдуғу гызыл вә ҝүмү сиккәсиндә нормадан артыг башга метал олдуғу тәгдирдә әҝәр она гызыл вә ҝүмүш сиккә дејилирсә, нисаб һәддинә чатдығы һалда һәрчәнд халиси нисаб һәддинә чатмаса белә, зәкаты ваҹибдир. Лакин әҝәр она гызыл, јахуд ҝүмүш сиккә дејилмирсә, һәрчәнд халиси нисаб һәддинә чатса белә, зәкаты ваҹиб дејил.


Мәсәлә 2544.Әҝәр гызыл вә ҝүмүш сиккәдә нормал мигдарда башга метал гарышығы оларса, бу һалда әҝәр инсан онун зәкатыны тәркибиндә нормадан артыг башга метал олан гызыл вә ҝүмүш сиккә илә, јахуд гызыл вә ҝүмүшдән олмајан пулла верәрсә, лакин вердијинин гијмәти она ваҹиб олан зәкатын гијмәтинә бәрабәр оларса, ирады јохдур.


6-ҹы шәрт: Гызыл вә ҝүмүшүн саһиби үрфән сөзүҝедән маллар үзәриндә тәсәррүф имканына саһиб олмалыдыр

Мәсәлә 2545.Әҝәр сиккәли гызыл, јахуд ҝүмүшүн саһиби һәр һансы бир әнҝәлин мөвҹудлуғу, јахуд башга бир амиллә әлагәдар олараг нәзәрәчарпан мүддәт әрзиндә өз малы үзәриндә тәсәррүф имканына саһиб олмазса, мәсәлән, малы оғурланарса, јахуд гәсб едиләрсә вә ја итәрсә, һәмин мала зәкат дүшмүр.


Гызыл вә ҝүмүшүн зәкатынын верилмә вахты

Мәсәлә 2546. Инсан гызыл вә ҝүмүшүн зәкатыны он биринҹи ај тамам олдугдан сонра јохсула вермәли, јахуд өз малындан ајырмалыдыр вә зәкатынын верилмәсинин тәхирә салынмасы илә әлагәдар һөкм 2634-ҹү мәсәләдә изаһ едиләҹәкдир.

Дәвә, инәк вә гојунун зәкаты

Мәсәлә 2547.Дәвә, инәк, јахуд гојуну олан шәхсләр даһа өнҹә садаланан үмуми шәртләрә вә гаршыда садаланаҹаг хүсуси шәртләрә ҹаваб вердији тәгдирдә өз дәвә, инәк вә гојунларынын зәкатыны вермәлидирләр.


Дәвә, инәк вә гојуна зәкатын шамил олмасынын хүсуси шәртләри

1-ҹи шәрт: Сөзүҝедән малларын саһиби онларын үзәриндә үрфән тәсәррүф имканына саһиб олмалыдыр

Мәсәлә 2548. Әҝәр дәвә, инәк, јахуд гојунун саһиби һәр һансы бир амиллә әлагәдар олараг нәзәрәчарпан мүддәт әрзиндә малы үзәриндә тәсәррүф имканына саһиб олмазса, мәсәлән, малы оғурланмышдырса, јахуд гәсб едилмишдирсә, јахуд итмишдирсә, һәмин мал үчүн зәкат јохдур.


2-ҹи шәрт: Сөзүҝедән һејванлар ил боју сәһра, чөллүк вә бу кими әразиләрдә јерләшән тәбии отлагларда отламалыдыр


Мәсәлә 2549. Ил боју тәбии отлаглардан истифадә едән дәвә, инәк вә гојунларын зәкаты ваҹибдир вә һејванын гидаландығы от вә биткинин саһибсиз, јахуд саһибли олмасынын, гуру, јахуд тәзә олмасынын фәрги јохдур. Буна әсасән, әҝәр инсанын јабаны от вә биткиләри олан бир торпаг саһәси вардырса вә гојунлары ил боју орада отлајырса, диҝәр бүтүн шәртләрә ҹаваб вердији тәгдирдә онларын зәкатыны вермәлидир.


Мәсәлә 2550. Әҝәр дәвә, инәк, јахуд гојун ил боју, јахуд илин бир һиссәси әрзиндә бичилмиш отла, јахуд әкин мәһсуллары илә гидаланарса, она зәкат дүшмүр вә отун, јахуд јем биткисинин һејванларын саһибинин, јахуд башга бир шәхсин малы олмасы, гәсб едилмиш, јахуд мүбаһ олмасы, һәмчинин, һејванын отламасынын саһибинин истәји илә, јахуд мәҹбуријјәтдән олмасы арасында фәрг јохдур.


Мәсәлә 2551. Әҝәр дәвә, инәк, јахуд гојун бүтүн ил әрзиндә аз мигдарда бичилмиш от јејәрсә, јахуд аз мигдарда әкин саһәсиндә беҹәрилән битки илә гидаланарса, белә ки, үрфән “ил бојунҹа чөл вә бу кими әразиләрдә отламышдыр, јахуд отлајыр” дејиләрсә, онун зәкатынын верилмәси ваҹибдир вә сөзүҝедән мәсәләдә мејар үрфдүр.


Мәсәлә 2552. Әҝәр инсан өз дәвәси, инәји вә гојуну үчүн һәр һансы бир шәхс тәрәфиндән әкилмәјән бир отлаг сатын аларса, јахуд иҹарәјә ҝөтүрәрсә, еһтијата әсасән, онларын зәкатыны вермәси ваҹибдир.


3-ҹү шәрт: Инсан бир зәкат или бојунҹа (диҝәр үмуми вә хүсуси шәртләрин дә мөвҹуд олмасы илә) сөзүҝедән һејванлара саһиб олмалыдыр

Мәсәлә 2553. Әҝәр он бир ај әрзиндә сөзүҝедән дөрдајаглы һејванлар инсанын мүлкијјәтиндән чыхарса, мәсәлән, онлары сатарса, јахуд онларын сајы һәмин һејванын биринҹи нисабындан азаларса, зәкат она ваҹиб дејил. Анҹаг он биринҹи ај баша чатдыгдан вә он икинҹи ај башладыгдан сонра бәзи шәртләрин мөвҹудлуғуну итирмәсинин тәсири јохдур, сөзүҝедән һејванлара зәкат шамил олмушдур вә верилмәси ваҹибдир.


Мәсәлә 2554. Әҝәр инсан он биринҹи ај баша чатмамыш саһиб олдуғу инәк, гојун вә дәвәни өз ҹинсиндән олан, јахуд өз ҹинсиндән олмајан башга бир һејванла дәјишәрсә вә бу иш зәкатдан гачмаг мәгсәди илә ҝөрүлмәзсә, бу һалда зәкат она ваҹиб дејил. Анҹаг әҝәр бу дәјишмә зәкатдан гачмаг мәгсәди илә һәјата кечириләрсә, мәсәлән, зәкатдан гачмаг үчүн гырх гојун вериб башга гырх гојун аларса, һәр ики сүрүнүн ејни нөв мәнфәәти олдуғу, мәсәлән, верилән вә алынан гојунларын һәр икиси сағмал олдуғу вә зәкатын шамил олмасынын диҝәр шәртләри дә он биринҹи ајын сонунадәк јериндә галдығы һалда, лазым еһтијата әсасән, онларын зәкатыны вермәлидир.


4-ҹү шәрт: Сөзүҝедән һејванларын сајы нисаб һәддинә чатмалыдыр

Мәсәлә 2555. Дәвәнин он ики нисабы вардыр:

1) Беш баш дәвә - зәкаты бир баш гојундур вә дәвәләрин сајы бу мигдара чатмајынҹа зәкат дүшмүр.
2) Он баш дәвә - зәкаты ики баш гојундур.
3) Он беш баш дәвә - зәкаты үч баш гојундур.
4) Ијирми баш дәвә - зәкаты дөрд баш гојундур.
5) Ијирми беш баш дәвә - зәкаты беш баш гојундур.
6) Ијирми алты баш дәвә - зәкаты ики јашына дахил олан бир баш дәвәдир.
7) Отуз алты баш дәвә - зәкаты үч јашына дахил олан бир баш дәвәдир.
8) Гырх алты баш дәвә - зәкаты дөрд јашына дахил олан бир баш дәвәдир.
9) Алтмыш бир баш дәвә - зәкаты беш јашына дахил олан бир баш дәвәдир.
10) Јетмиш алты баш дәвә - зәкаты үч јашына дахил олан ики баш дәвәдир.
11) Дохсан бир баш дәвә - зәкаты дөрд јашына дахил олан ики баш дәвәдир.
12) Јүз ијирми бир баш вә даһа артыг сајда дәвә - һәр гырх дәвә үчүн үч јашына дахил олан бир дәвә, јахуд һәр әлли дәвә үчүн дөрд јашына дахил олан бир дәвә вермәк вә ја һәм гырх, һәм дә әлли илә һесабламаг лазымдыр. Бәзи һалларда исә, мәсәлән, дәвәләрин сајы ики јүз баш олдугда инсан гырх-гырх, јахуд әлли-әлли һесабламагда ихтијар саһибидир. Лакин истәнилән һалда елә һесабламалыдыр ки, һеч нә артыг галмасын, јахуд әҝәр галса белә, доггуз баш дәвәдән артыг олмасын. Мәсәлән, әҝәр 140 баш дәвәси вардырса, јүз баш дәвә үчүн дөрд јашына дахил олмуш ики баш дәвә, гырх баш дәвә үчүн исә үч јашына дахил олмуш бир баш дәвә вермәлидир.

Мәсәлә 2556. Ики нисаб арасындакы саја зәкат дүшмүр. Беләликлә, әҝәр инсанын саһиб олдуғу дәвәләрин сајы биринҹи нисабы (беш баш) кечәрсә, икинҹи нисаба (он баш) чатмајынҹа онлардан јалныз беш баш дәвәнин зәкатыны вермәлидир вә сонракы нисабларда да һөкм беләдир.


Мәсәлә 2557. Инәјин ики нисабы вардыр:


Биринҹи нисаб: Отуз баш инәк – зәкаты ики јашына дахил олмуш бир бузовдур. Еһтијат ваҹибә әсасән, һәмин бузов еркәк олмалыдыр. Инәкләрин сајы отуза чатмајынҹа зәкат ваҹиб дејил.


Икинҹи нисаб: Гырх баш инәк – зәкаты үч јашына дахил олмуш бир баш диши бузовдур. Отуз-гырх арасы зәкат ваҹиб дејил. Мәсәлән, отуз доггуз инәји олан шәхс јалныз отуз инәјин зәкатыны вермәлидир.


Һәмчинин, әҝәр инәкләрин сајы гырх башдан артыг оларса, алтмыша чатмајынҹа јалныз гырх баш инәјин зәкатыны вермәли, алтмыша чатдыгдан сонра исә биринҹи нисабын ики мислинә бәрабәр олдуғуна ҝөрә ики јашына дахил олмуш ики баш бузов вермәлидир. Һабелә, инәкләрин сајы нә гәдәр артарса, ја отуз, ја гырх баш әсасында, ја да һәр ики үсулла һесабламалы вә онларын зәкатыны дејилән гајдада вермәлидир. Лакин елә һесабламалыдыр ки, һеч нә артыг галмасын, јахуд артыг галса белә, доггуз башдан чох олмасын. Мәсәлән, әҝәр јетмиш инәји вардырса, һәм отуз, һәм дә гырх баш әсасында һесабламалыдыр. Чүнки әҝәр јалныз отуз баш әсасында һесаблајарса, зәкаты верилмәмиш он баш инәк галыр. Бәзи һалларда, мәсәлән, 120 баш инәји олдугда исә ихтијар саһибидир (һәм отуз баш, һәм дә гырх баш әсасында һесаблаја биләр).


Мәсәлә 2558. Гојунун беш нисабы вардыр:

1) Гырх баш гојун – зәкаты бир баш гојундур вә гојунларын сајы гырх баша чатмајынҹа зәкат дүшмүр.
2) Јүз ијирми бир баш гојун – зәкаты ики баш гојундур.
3) Ики јүз бир баш гојун – зәкаты үч баш гојундур.
4) Үч јүз бир баш гојун – зәкаты дөрд баш гојундур.
5) Дөрд јүз баш вә даһа артыг сајда гојун – һәр јүз баш үчүн бир баш гојун вермәк лазымдыр.

Мәсәлә 2559. Ики нисаб арасындакы саја зәкат дүшмүр. Беләликлә, әҝәр бир шәхсин гојунларынын сајы биринҹи нисабдан (гырх баш) артыг оларса, икинҹи нисаба (јүз ијирми бир баш) чатмајынҹа јалныз гырх баш гојунун зәкатыны вермәлидир, ондан артығына исә зәкат дүшмүр вә сонракы нисабларда да һөкм беләдир.


Мәсәлә 2560. Һејванларын зәкатынын ваҹиб олмасы үчүн дәвәнин зәкаты хүсусунда әрәбдилли өлкәләрдә јајылмыш дәвәләрвә диҝәр өлкәләрдәки дәвәләр, инәјин зәкаты хүсусунда инәк, өкүз вә кәл, гојунун зәкаты хүсусунда исә гојун, кечи, јашлы вә бир јашлы гојун ејни ҹинс һесаб едилир вә бу һејванларын еркәк вә диши олмасынын да фәрги јохдур.


Мәсәлә 2561.Әҝәр бир нечә нәфәрин шәрикли дәвәләри, инәкләри, јахуд гојунлары оларса, онлардан һансынын пај һиссәси һәмин һејванла бағлы биринҹи нисаба чатарса, зәкат вермәлидир, пај һиссәси биринҹи нисабдан аз олан шәхсә исә зәкат ваҹиб дејил.


Мәсәлә 2562. Әҝәр бир нәфәрин бир нечә јердә инәк, дәвә, јахуд гојуну оларса вә онларын сајы үст-үстә ҝәлдикдә нисаб мигдарында оларса, онларын зәкатыны вермәлидир.


Мәсәлә 2563. Зәкат үнваны илә верилән дәвә диши олмалыдыр. Лакин әҝәр алтынҹы нисабда инсанын дәвәләри арасында ики јашлы диши дәвә олмазса, үч јашлы диши дәвә вермәси кифајәтдир вә әҝәр о да олмазса, икисиндән бирини сатын ала биләр.


Мәсәлә 2564. Дәвәләрин, јахуд гојунларын зәкаты кими верилән гојун, ваҹиб еһтијата әсасән, минимум ики јашына дахил олмалыдыр. Онларын зәкаты кими верилән кечи исә, ваҹиб еһтијата әсасән, үч јашына дахил олмалыдыр.


Мәсәлә 2565. Инсанын зәкат үчүн вердији гојунун гијмәти онун диҝәр гојунларынын гијмәтиндән бир гәдәр ашағы оларса, еһтијата лүзум јохдур. Лакин даһа јахшы олар ки, гијмәти бүтүн гојунларынын гијмәтиндән даһа јүксәк олан гојуну версин. Инәк вә дәвә илә бағлы һөкм дә бу ҹүрдүр.


Мәсәлә 2566.Әҝәр инсанын хәстә вә ејбли инәк, гојун, јахуд дәвәләри оларса, бу зәкатын гүввәдән дүшмәсинә сәбәб олмур вә онларын зәкатыны вермәлидир.


Мәсәлә 2567.Әҝәр инсан һамысы хәстә, ејбли, јахуд јашлы олан инәк, гојун, јахуд дәвәләрә саһиб оларса, зәкаты онларын өзүндән верә биләр. Лакин әҝәр һамысы сағлам, ејбсиз вә ҹаван оларса, онларын зәкатыны хәстә, ејбли, јахуд јашлы һејванла верә билмәз. Һәтта әҝәр онлардан бәзиләри сағлам, бәзиләри исә хәстә, бир гисми ејбли, диҝәр бир гисми исә ејбсиз, бир гәдәри гоҹа, бир гәдәри исә ҹаван оларса, ваҹиб еһтијата әсасән, онларын зәкаты үчүн сағлам, ејбиз вә ҹаван һејван вермәлидир.


Мәсәлә 2568. Инсанын нисаб һәддинә чатмыш дәвәләрин зәкатыны нисаба дахил олан дәвәләрдән вермәсинә ҝәрәк јохдур, башга бир дәвә версә дә, кафидир вә бу һөкм инәк вә гојуна да шамилдир. Буна әсасән, һејван саһиби зәкаты нисабдан вә башга һејванлардан вермәкдә ихтијар саһибидир. Һәтта зәкат кими вермәли олдуғу дәвә, инәк, јахуд гојунун гијмәтинә бәрабәр мәбләғдә пул да верә биләр. Һәрчәнд зәкаты онун шамил олдуғу нисаба дахил олан һејванларын өзүндән вермәк даһа јахшы вә мүстәһәб еһтијата мүвафигдир. Пул истисна олмагла диҝәр малларын верилмәси исә, ваҹиб еһтијата әсасән, кафи дејил.


Мәсәлә 2569. Инәк, гојун вә дәвәнин зәкатыны вермәли олан шәхс онларын сајы биринҹи нисаб мигдарындан ашағы дүшмәјинҹә һәр ил зәкат вермәлидир. Буна әсасән, онларын зәкатыны башга бир малындан вердији тәгдирдә онларын сајы нисабдан азалмадыгҹа вә зәкатын сабит олмасынын диҝәр бүтүн шәртләринә дә ҹаваб вердикҹә һәр ил зәкаты вермәлидир. Әҝәр һәмин һејванларын өзүндән верәрсә вә онларын сајы нисабдан ашағы дүшәрсә, зәкат она ваҹиб дејил. Мәсәлән, гырх гојуну олан шәхс әҝәр онларын зәкатыны башга бир малындан верәрсә, гојунларынын сајы гырхдан ашағы дүшмәдикҹә һәр ил бир гојун вермәлидир вә әҝәр онларын өзүндән верәрсә, гырха чатмајынҹа зәкат она ваҹиб дејил.


Дәвә, инәк вә гојунун зәкаты илә әлагәдар диҝәр һөкмләр

Мәсәлә 2570.Инсан дәвә, инәк вә гојунун зәкатыны он биринҹи ај баша чатдыгдан сонра јохсула вермәли, јахуд өз малындан ајырмалыдыр вә зәкатын верилмәсинин тәхирә салынмасы илә бағлы һөкм 2634-ҹү мәсәләдә изаһ едиләҹәкдир.


Мәсәлә 2571. Дәвә, инәк вә гојунун саһиби һәдди-бүлуға чатмамыш ушаг, јахуд дәли шәхс оларса, зәкатын сабит олмасынын диҝәр шәртләринә дә ҹаваб вердикдә бу маллара зәкат шамил олур вә һәдди-бүлуға чатмамыш ушағын, јахуд дәли шәхсин шәри гәјјумуна ваҹибдир ки, зәкаты онун малындан версин. Һәмчинин, әҝәр һәмин һејванларын саһиби бүтүн ил боју, јахуд онун бир һиссәси әрзиндә мәст, јахуд һушсуз оларса, зәкат онун үзәриндән ҝөтүрүлмүр.


Мәсәлә 2572. Мәшһура (фәгиһләрин әксәријјәтинин рәјинә) ҝөрә, дәвә, инәк вә гојуна зәкатын шамил олмасында сөзүҝедән һејванларын ишсиз олмасы, јәни суварма, шумлама вә бу кими ишләрдә истифадә едилмәјән дөрдајаглы һејванлардан олмасы шәртдир. Анҹаг бу һөкм мәһәлл-и ишкалдыр вә ваҹиб еһтијата әсасән, суварма, шумлама, тахыл дөјмә, мәһсулун дашынмасы вә бу кими ишләрдә истифадә едилән вә ишсиз һесаб едилмәјән һәмин дөрдајаглылара зәкат шамил олур. Лакин әҝәр үрфән сөзүҝедән дөрдајаглылар ишсиз һесаб едиләрсә, онларын зәкатынын верилмәси фәтваја әсасән ваҹибдир.


Мәсәлә 2573.Дәвә, инәк, јахуд гојуна зәкатын шамил олмасы үчүн бу дөрдајаглыларын бир јердә олмасы шәрт дејил. Буна әсасән, әҝәр бир шәхсин бир нечә кәндә јајылмыш гојунлары оларса вә онлардан һәр бириндә олан гојунлар ајры-ајрылыгда нисаб һәддинә чатмырса, анҹаг бир нечә јердә олан гојунларын үмуми сајы нисаб һәддинә чатырса, зәкатын шамил олмасынын диҝәр шәртләринә дә ҹаваб вердији тәгдирдә инсанын онларын һамысынын зәкатыны вермәси ваҹибдир.

Сәрмајәнин зәкаты

Мәсәлә 2574.Сәрмајәси олан вә онунла газанҹ әлдә етмәк, тиҹарәтлә мәшғул олмаг мәгсәди олан шәхсләр даһа өнҹә садаланан үмуми шәртләрә вә гаршыда садаланаҹаг хүсуси шәртләрә ҹаваб вердији тәгдирдә, ваҹиб еһтијата әсасән, өз сәрмајәләринин зәкатыны вермәлидирләр. Бу зәкатын мигдары гырхда бирдир (2.5%-дир).


Сәрмајәјә зәкатын шамил олмасынын хүсуси шәртләри

1-ҹи вә 2-ҹи шәртләр: Сәрмајә саһиби һәдди-бүлуға чатмыш вә һәмчинин, ил боју агил инсан олмалыдыр

Мәсәлә 2575.Сәрмајәнин саһиби һәдди-бүлуға чатмамыш ушаг, јахуд дәли
 инсан оларса, она зәкат шамил олмур вә инсан һәдди-бүлуға чатдыгда, јахуд агил олдугда зәкатын сабит олмасынын диҝәр шәртләринә дә ҹаваб вердији тәгдирдә һәмин вахтдан етибарән зәкат или башлајыр.


3-ҹү шәрт: Инсан сәрмајәјә “мүавизи әгд” (мүбадилә) јолу илә саһиб олмалыдыр

Мәсәлә 2576.Сәрмајәдә зәкатын сабит олмасы инсанын сәрмајәсинә мүавизә (мүбадилә) јолу илә, мәсәлән, сатын алма, јахуд мүавизи (әвәзетмә, мүбадилә әсаслы) мүсалиһә вә бу кими јолларла саһиб олмасы шәртинә бағлыдыр вә бу һөкм (зәкат) инсана бағышланылан, мирас галан, јахуд гаршылыгсыз вә әвәзсиз мүсалиһә едилән вә бу кими сәрмајәләрә шамил олмур.


4-ҹү шәрт: Сәрмајә нисаб һәддинә чатмалыдыр

Мәсәлә 2577. Сәрмајәнин нисабы ејнилә 2532 вә 2533-ҹү мәсәләләрдә изаһ едилән гызыл вә ҝүмүшүн нисабы кимидир.


5-ҹи шәрт: Һәмин малын үзәриндән бир зәкат или кечмәлидир

Мәсәлә 2578. Сәрмајәјә зәкатын шамил олмасында һәмин малын үзәриндән  инсанын тиҹарәт вә мәнфәәт әлдә етмәк нијјәти олдуғу вахтдан етибарән бир зәкат илинин кечмәси шәртдир вә 2479-ҹу мәсәләдә гејд едилдији кими сәрмајә хүсусунда зәкат или дејәркән он ики бүтөв гәмәри ајынын кечмәси нәзәрдә тутулур.


6-ҹы шәрт: Бүтүн ил боју сәрмајә илә тиҹарәт мәгсәди галмалыдыр

Мәсәлә 2579. Әҝәр ил әрзиндә инсан бу мәгсәддән әл чәкәрсә вә мәсәлән, сәрмајәни мәунәјә (јашајыш еһтијаҹларына) сәрф етмәк гәрарына ҝәләрсә, зәкат ваҹиб дејил.


7-ҹи шәрт: Сәрмајә бүтүн ил әрзиндә әсл гијмәтинә
, јахуд даһа јүксәк гијмәтә сатыла билмәлидир

Мәсәлә 2580.Әҝәр сәрмајә илин һәр һансы бир дөврүндә сәрмајәнин әсл гијмәтинә бәрабәр мәбләғә сатыла билмәзсә вә алыҹысы олмазса, инсанын сәрмајәнин зәкатыны вермәси ваҹиб дејил. Мәсәлән, әҝәр инсанын сәрмајәсинин дәјәри јүз милјон ријал оларса, лакин ил әрзиндә дәјәри азаларса вә дохсан милјон ријалдан артыг гијмәтә сатыла билмәзсә, онун үчүн зәкат јохдур.


8-ҹи шәрт: Саһиби сәрмајә үзәриндә үрфән тәсәррүф имканына саһиб олмалыдыр

Мәсәлә 2581. Әҝәр сәрмајәнин саһиби нәзәрәчарпан мүддәт әрзиндә үрфән өз малы үзәриндә тәсәррүф имканына саһиб олмазса, мәсәлән, малы оғурланарса, гәсб едиләрсә, јахуд итәрсә, һәмин мала зәкат дүшмүр.

Зәкат вермәјин мүстәһәб олдуғу һаллар

Мәсәлә 2582.Пејманә илә вә ја чәкиләрәк сатылмасындан асылы олмајараг нохуд, мәрҹи, маш, лобја, дүјү, гарғыдалы, дары, күнҹүт вә с. торпагда битән дәнли биткиләрин
 зәкатыны вермәк мүстәһәбдир. Лакин кәвәр, ҹәфәри, испанаг, кешниш, нанә вә рејһан кими ҝөјәртиләрин, һәмчинин, говун, хијар вә бу кими мејвә вә тәрәвәзләрин зәкатынын верилмәси мүстәһәб дејил.


Мәсәлә 2583. Әҝәр һәдди-бүлуға чатмамыш ушағын, јахуд дәли инсанын шәри гәјјуму һәдди-бүлуға чатмамыш ушағын, јахуд дәли шәхсин маллары илә онлар үчүн тиҹарәтлә мәшғул оларса, мүстәһәбдир ки, зәкатын шамил олмасынын шәртләринә ҹаваб вердији тәгдирдә онларын сәрмајәсинин зәкатыны онларын малындан версин.

Зәкатын мәсрәф јерләри

Мәсәлә 2584.Зәкат сәккиз јерә сәрф едилир:


1 вә 2) Фәгирләр вә мискинләр

Мәсәлә 2585.Фәгир (јохсул) вә мискин анлајышларынын тәрифи вә зәкат алмаг һаггына саһиб олмаг хүсусунда онларла бағлы һөкмләр ејнилә хүмс мөвзусунда олдуғу кимидир. Бунунла бағлы шәриәт һөкмләринин тәфсилаты “Хүмсүн мәсрәф едилмәси” мөвзусунда бәјан едилмишдир.


Мәсәлә 2586.Зәкат вермәли олан шәхс әҝәр бир јохсулдан алаҹағы вардырса, зәкат алмагла бағлы диҝәр шәртләрә дә ҹаваб вердији тәгдирдә ондан алаҹағыны зәкатдан саја биләр.


Мәсәлә 2587.Әҝәр јохсул вәфат едәрсә вә онун малы борҹу гәдәр олмазса, инсан ондан алаҹағыны (јохсулун она олан борҹуну) зәкатдан саја биләр. Һәтта әҝәр малы борҹу гәдәр оларса вә варисләри борҹуну вермәзләрсә, јахуд башга бир сәбәблә инсан алаҹағыны ала билмәзсә, бу һалда да ондан алаҹағыны зәкатдан саја биләр.


Мәсәлә 2588. Әҝәр инсан бир шәхсин јохсул олдуғуна јәгинлик һасил едәрсә, јахуд мәнтигли бир јолла онун јохсуллуғуна архајын оларса вә бәјјинә, јәни ики адил киши һәмин шәхсин јохсул олмасына шаһидлик едәрсә, кифајәтдир вә һәмин шәхс зәкат алма һаггына саһиб олмағын диҝәр шәртләринә дә ҹаваб вердији тәгдирдә инсан зәкатыны она верә биләр.


Гејд етмәк лазымдыр ки, инсанларын јохсуллуғунун сүбута јетмәси вә бунунла бағлы һөкмләрин тәфәррүатлары бүтүн дини верҝи вә рүсумларда ејнидир.


Мәсәлә 2589. Әввәлләр јохсул олан, һал-һазырда да јохсул олдуғуну дејән вә јохсуллугдан гуртулдуғуна шүбһә едилән шәхсә һәрчәнд сөзү архајынлыг һасил етмәсә белә, зәкат вермәк олар. Лакин әввәлләр јохсул олуб-олмадығы мәлум олмајан шәхсә, ваҹиб еһтијата әсасән, јохсуллуғуна архајынлыг һасил едәнәдәк, јахуд башга бир шәри дәлиллә, мәсәлән, ики адил кишинин шаһидлији илә онун јохсуллуғу сүбута јетәнәдәк она зәкат вермәк олмаз.


Мәсәлә 2590.Јохсул олдуғуну дејән вә әввәлләр јохсул олмајан шәхс сөзүндән архајынлыг һасил олмадығы, јахуд ики адил кишинин шаһидлији кими башга бир дәлиллә јохсуллуғу сүбута јетмәдији тәгдирдә она зәкат вермәк олмаз.


Мәсәлә 2591. Әҝәр инсан бир шәхсин јохсул олдуғуну хәјал едәрәк она зәкат верәрсә, сонра јохсул олмадығыны баша дүшәрсә, јахуд мәсәләни билмәдијинә ҝөрә јохсул олмадығыны билдији бир шәхсә зәкат верәрсә, кифајәт етмир. Беләликлә, она вердији шеј галдығы тәгдирдә һәмин шеји ондан алмалы вә зәкат алмаг һаггына саһиб олан шәхсә вермәлидир. Әҝәр арадан ҝетмишдирсә, һәмин шеји алан шәхс зәкат олдуғуну билдији тәгдирдә инсан һәмин шејин әвәзини ондан ала вә зәкат алмаг һаггына саһиб олан шәхсә верә биләр, зәкат олдуғуну билмәдији тәгдирдә исә ондан һеч нә ала билмәз вә зәкатыны әвәзини өз малындан зәкат алмаг һаггына саһиб олан шәхсә вермәлидир. Һәтта јохсулу танымаг үчүн ахтарыш апарса, јахуд шәри дәлилә истинад етсә белә, ваҹиб еһтијата әсасән, бу һөкм она шамил олур.


Мәсәлә 2592. Әҝәр инсанын малларына зәкат шамил олмаздан өнҹә о, бир малы зәкат үнваны илә јохсула верәрсә, һәмин мал зәкат һесаб едилмир. Анҹаг зәкат она ваҹиб олдугдан сонра (әҝәр јохсула вердији мал арадан ҝетмәмишдирсә, һәмин јохсул һәлә дә јохсул олараг галырса вә зәкат алма һаггына саһиб олмағын диҝәр шәртләринә дә ҹаваб верирсә) она вердији малы зәкат һесаб едә биләр.


Мәсәлә 2593. Бир инсана зәкатын ваҹиб олмадығыны билән јохсул онун бир малыны зәкат кими ҝөтүрәрсә вә мал онун јанында тәләф оларса, мадди мәсулијјәт дшыјыр вә онун әвәзини вермәјә борҹлу олур. Лакин зәкат инсана ваҹиб олдугда әҝәр һәмин јохсул һәлә дә јохсул олараг галырса вә зәкат алма һаггына саһиб олмағын диҝәр шәртләринә дә ҹаваб верирсә, инсан һәмин алаҹағы (јохсулун вермәли олдуғу борҹу) зәкатдан саја биләр.


Мәсәлә 2594.Инсана зәкатын ваҹиб олмадығыны билмәјән јохсул онун бир малыны зәкат үнваны илә ҝөтүрәрсә вә мал онун јанында тәләф оларса, мадди мәсулијјәт дашымыр вә инсан онун әвәзини зәкат һесаб едә билмәз.


3) Амилләр - зәкат мәмурлары

Мәсәлә 2595.Амилләр – зәкат мәмурлары имам (ә), јахуд онун хүсуси наиби вә ја үмуми наиби (шәриәт һакими) тәрәфиндән зәкаты топламаг, горујуб-сахламаг, мүһасибатыны апармаг вә ону имама (ә), јахуд онун наибинә вә ја јохсуллара вә мүстәһәгләринә (зәкат алма һаггына саһиб оланлара) чатдырмаг вәзифәсинин тапшырылдығы вә әмәји мүгабилиндә зәкатдан зәһмәт һаггы верилән шәхсдир.


Гејд етмәк лазымдыр ки, инсанлары зәкат топламаг үчүн ишә ҝөтүрән хејријјә тәшкилатлары вә бу кими мүәссисәләр зәкаты имамын (ә), јахуд онун хүсуси вә ја үмуми наибинин иҹазәси олмадан бу јерә сәрф едә вә онун бир һиссәсини белә шәхсләрә зәһмәт һаггы үнваны илә верә билмәз.

4) Зәкат верилмәклә Ислама, јахуд һагг мәзһәбә јөнәлмәләри үчүн зәмин јаранан шәхсләр (әл-муәлләфәту гулубуһум)


Мәсәлә 2596. Бу сәһм (һиссә) ашағыдакы јөнләрдә сәрф едилир:

a) Зәкат вериләҹәји тәгдирдә ичиндә Ислам дининә рәғбәт јаранаҹаг, јахуд мүһарибә вә ја башга һалларда мүсәлманлара көмәк едәҹәк кафирләр.

b) Рәсул-и әкрәмин (с) ҝәтирдикләринин бир гисминә иманы зәиф олан вә зәкат верилдији тәгдирдә иманлары ҝүҹләнәҹәк мүсәлманлар.

c) Мөминләрин әмиринин (ә) вилајәтинә иманы олмајан вә зәкат вериләрсә, вилајәтә рәғбәт ҝөстәрәҹәк вә иман ҝәтирәҹәк мүсәлманлар.


Гејд етмәк лазымдыр ки, зәкатлыг малын саһиби, јахуд диҝәр шәхсләр зәкаты имамын (ә), јахуд онун хүсуси наибинин вә үмуми наибинин (шәриәт һакиминин) иҹазәси олмадан бу јөнә сәрф едә билмәз.

5) Көләләрин сатын алынараг азад едилмәси

6) Борҹлулар

Мәсәлә 2597.Борҹу олан вә борҹуну өдәјә билмәјән шәхсләр (ғаримин) һәрчәнд иллик хәрҹләрини тәмин етмәк имканына саһиб олсалар да, борҹларыны гајтармаг үчүн онлара зәкат вермәк, јахуд онларын борҹларыны зәкат һесабына өдәмәк олар (јанғын, сел, ҝәми батмасы вә диҝәр тәбии һадисәләрдә әмлакыны итирән, јахуд тиҹарәт вә мүамиләләрдә зијана уғрајан вә мүфлисләшән шәхсләр бу гәбилдәндир). Лакин һәмин шәхс ашағыдакы шәртләрә ҹаваб вермәлидир:

a) Борҹ алдығы малы ҝүнаһа хәрҹләмәмәлидир.

b) Ваҹиб еһтијата әсасән, сөзүҝедән борҹ мүддәтсиз олмалы, јахуд әҝәр мүддәтли оларса, гајтарылма вахты чатмалыдыр.

c) Алаҹаглынын борҹлунун борҹуну она тәдриҹән өдәјәҹәјинә үмиди олмамалыдыр. Лакин алаҹаглы борҹлу тәрәфиндән борҹун тәдриҹән өдәнилмәсинә разы олдуғу вә о (борҹлу) да борҹуну гејри-ади чәтинлијә дүшмәдән өдәјә билдији тәгдирдә, ваҹиб еһтијата әсасән, зәкат вермәк олмаз.

d) Сөзүҝедән борҹ шәрән сабит олмалыдыр. Буна әсасән, борҹлу олдуғуну иддиа едән шәхсә онун борҹлу олмасы мәлумат, архајынлыг, јахуд башга мөтәбәр дәлиллә сүбута јетдији һаллар истисна олмагла зәкат вермәк олмаз.


Мәсәлә 2598.Борҹлу олан вә борҹуну өдәјә билмәјән шәхсин нәфәгәләринин, хәрҹләринин тәмин едилмәси бир инсана ваҹиб олса белә, һәмин инсан гејд едилмиш шәртләрә риајәт етмәклә борҹуну өдәмәси үчүн она зәкат верә, јахуд борҹуну зәкат һесабына өдәјә биләр. Лакин зәкаты она ваҹиб нәфәгәләри үчүн вермәк ҹаиз дејил вә бу мәсәлә гаршыда изаһ едиләҹәкдир.


Мәсәлә 2599.Әҝәр бир шәхс борҹлу олан вә борҹуну гајтара билмәјән шәхсә борҹуну гајтармасы үчүн зәкат верәрсә, сонра онун алдығы борҹу ҝүнаһа сәрф етдијини баша дүшәрсә, һәмин борҹлу шәхс шәрән јохсул олдуғу вә сонракы фәсилдә зәкат мүстәһәгләри илә бағлы дејиләҹәк диҝәр шәртләрә дә ҹаваб вердији тәгдирдә она вердијини јохсулларын сәһми (пајы) һесаб едә биләр.

7) Фи сәбилиллаһ (Аллаһ јолунда)


Мәсәлә 2600. Зәкатын мәсрәф јерләриндән бири олан “фи сәбилиллаһ” илә фајдасындан бүтүн мүсәлманларын јарарландығы, мәсәлән, мәсҹид вә дини елмләрин өјрәнилдији тәһсил мүәссисәси инша етмәк, үмуми хәстәханалар вә китабханалар тәсис етмәк, ҹәмијјәт үчүн фајдалы олан дини китаблар нәшр етмәк, шәһәрдә тәмизлик ишләри, јолларын асфалтланмасы, ҝенишләндирилмәси вә бу кими мүсәлманларын еһтијаҹ дујдуғу, онларын үмуми мәнафејиндән сајылан ишләр нәзәрдә тутулур. Лакин бу зәкат пајыны үмуми мәнфәәти олмајан ишләрә сәрф етмәк олмаз. Бахмајараг ки, бу зәкат пајыны алан шәхс һәмин иши зәкат пајы алмадан ҝөрә билмәјәҹәкдир.


Гејд етмәк лазымдыр ки, зәкатлыг малларын саһиби, јахуд хејријјә мүәссисәләри вә бу кими тәшкилатлар, лазым еһтијата әсасән, зәкаты шәриәт һакиминин изни олмадан бу ишләрә сәрф едә билмәз.


Мәсәлә 2601.Инсан сәбилуллаһ зәкат пајы илә Гуран, јахуд дини киаб вә ја дуа китабы алараг вәгф едә билмәз. Јалныз үмуми мәнафејин буну тәләб етмәси вә шәриәт һакиминдән, лазым еһтијата әсасән, иҹазә алмасы истиснадыр.


Мәсәлә 2602. Ата сәбилуллаһ зәкат пајы илә өвладынын еһтијаҹ дујдуғу елми вә дини китаблары сатын алараг онун истифадәсинә верә билмәз. Јалныз үмуми мәнафејин буну тәләб етмәси вә шәриәт һакиминдән, лазым еһтијата әсасән, иҹазә алмасы истиснадыр.


Мәсәлә 2603. Инсан зәкатла мүлк, бағ, бостан вә бу кими шејләр сатын алараг мәһсулуну, ҝәлирини өз хәрҹләрини тәмин етмәјә сәрф етсинләр дејә өвадларына, јахуд хәрҹләрини тәмин етмәси она ваҹиб олан шәхсләрә вәгф едә билмәз.


Мәсәлә 2604.Инсан һәрчәнд јохсул олмаса, јахуд иллик хәрҹиндән артыг мигдарда ҝөтүрсә белә, һәҹҹә, зијарәтә ҝетмәк вә бу кими ишләр үчүн сәбилуллаһ сәһминдән зәкат ҝөтүрә биләр. Лакин бу о һалда мүмкүндүр ки, онун һәҹҹә, зијарәтә ҝетмәсиндә вә с. үмуми мәнфәәт олсун вә ваҹиб еһтијата әсасән, шәриәт һакиминдән зәкаты буна сәрф етмәк үчүн иҹазә алсын.

8) Ибн әс-сәбил (јолда галмыш мүсафир)


Мәсәлә 2605.Хәрҹлији гуртаран, јахуд нәглијјат васитәси хараб олан мүсафир сәфәри ҝүнаһ сәфәр олмадығы вә борҹ алмагла, јахуд һәр һансы бир шеји сатмагла мәнзил башына чатмаг имканы олмадығы тәгдирдә һәрчәнд өз вәтәниндә јохсул олмаса да, зәкат ала биләр. Лакин әҝәр башга бир јердә борҹ алмагла, јахуд бир шеји сатмагла сәфәр хәрҹләрини тәмин едә биләрсә, јалныз һәмин јерә ҝетмәси үчүн кифајәт едәҹәк гәдәр зәкат ала биләр. Ваҹиб еһтијата әсасән, әҝәр өз вәтәниндә бир малы сатмаг, јахуд иҹарәјә вермәклә сәфәр хәрҹини тәмин едә биләрсә, зәкат алмамалыдыр.


Мәсәлә 2606.Сәфәрдә чыхылмаз вәзијјәтдә галан вә зәкат алан мүсафир вәтәнинә чатдыгдан сонра әҝәр зәкатдан бир шеј артыг галарса, ону зәкат верәнә гајтара билмәдији тәгдирдә шәриәт һакиминә чатдырмалы вә сөзүҝедән малын (пулун) зәкат олдуғуну билдирмәлидир.


Зәкатын ҹами әш-шәраит фәгиһә верилмәси илә бағлы һөкм

Мәсәлә 2607.Дөврүн Имамынын (ә) гаиб олдуғу дөврдә зәкатын ҹами әш-шәраит (бүтүн шәртләрә ҹаваб верән) фәгиһә верилмәси ваҹиб дејил. Һәрчәнд, бу иш мүстәһәб еһтијата мүвафигдир. Әлбәттә, даһа өнҹә дә гејд едилдији кими зәкатын мәсрәф јерләриндән үчүнҹү вә дөрдүнҹүсү хүсусунда фәтваја әсасән, једдинҹиси хүсусунда исә ваҹиб еһтијата әсасән зәкаты ҹами әш-шәраит мүҹтәһидә тәһвил вермәк, јахуд ҹами әш-шәраит мүҹтәһиддән мәсрәф едилмәси үчүн иҹазә алмаг лазымдыр.

Зәкат мүстәһәгләри үчүн шәртләр

Мәсәлә 2608.Зәкатын верилә биләҹәји зәкат мүстәһәгләри илә бағлы даһа өнҹә гејд едилән шәртләрлә јанашы бир нечә башга шәрт дә мөтәбәрдир. Бу шәртләрлә әлагәдар һөкмләр нөвбәти мәсәләләрдә гејд едиләҹәкдир.


1-ҹи шәрт: Зәкат алан иснаәшәри шиә олмалыдыр

Мәсәлә 2609. Әҝәр инсан бир шәхси шиә кими таныјарса вә она зәкат верәрсә, сонра шиә олмадығы мәлум оларса, јенидән зәкат вермәлидир. Һәтта әҝәр арашдырмыш олса, јахуд шәри дәлилә (мәсәлән, ики адил шәхсин шаһидлијинә) истинад етмиш олса белә, ваҹиб еһтијата әсасән, тәкрарән зәкат вермәлидир.


Мәсәлә 2610.Әҝәр јохсул шиә һәдди-бүлуға чатмамыш ушаг, јахуд дәли оларса, инсан вердији шејин ушағын, јахуд дәлинин мүлкү (малы) олмасы нијјәти илә онун шәри гәјјумуна зәкат верә биләр. Һәмчинин. шәхсән, јахуд етибарлы бир шәхс васитәси илә зәкаты ушаға, јахуд дәлијә сәрф едә биләр. Анҹаг бу иш ушағы сахлајан шәхсин һимајәдарлыг һүгугу, јахуд онун гәјјуму олан шәхсин гәјјумлуг һүгугу илә зиддијјәт тәшкил етмәмәли вә инсан зәкаты онлара сәрф едәркән зәкат нијјәти етмәлидир.

2-ҹи, 3-ҹү вә 4-ҹү шәртләр: Зәкат алан зәкаты һарам јолда сәрф етмәмәлидир; ваҹиб еһтијата әсасән, она зәкат вермәк ҝүнаһа јардым вә тәшвиг һесаб едилмәмәлидир; ваҹиб еһтијата әсасән, мәстедиҹи ичкиләр ичән, намаз гылмајан шәхс олмамалы вә ачыг-ашкар ҝүнаһ етмәмәлидир

Мәсәлә 2611.Зәкат мүстәһәгләри хүсусунда икинҹи, үчүнҹү вә дөрдүнҹү шәртләрлә әлагәдар һөкмләр ејнилә хүмсдә олдуғу кимидир вә тәфсилаты “Хүмсүн мәсрәф едилмәси” мөвзусунда бәјан едилмишдир.


5-ҹи шәрт: Зәкат алан зәкат верәнин “ваҹиб ән-нәфәгә”си олмамалыдыр

Мәсәлә 2612.Инсан өвлады, валидејнләри, јахуд даими арвады кими нәфәгәси она ваҹиб олан бир шәхсин лазыми хәрҹләрини өз зәкаты һесабына тәмин едә билмәз.
 Әлбәттә, бу һөкм зәкатын јохсуллуг үнваны илә верилдији һала аиддир. Анҹаг әҝәр зәкаты башга бир үнванла верәрсә, мәсәлән, һәмин шәхс борҹлудурса, јахуд “ибн әс-сәбил”дирсә (јолда галмышдырса) вә бу ҹәһәтдән зәкат алмаг һаггына саһибдирсә, еһтијата лүзум јохдур. Әлбәттә, инсан ваҹиб ән-нәфәгәси олан шәхсләрин ваҹиб нәфәгәсини вермәјә гадир олмадығы вә бир тәрәфдән дә зәкат она ваҹиб олдуғу тәгдирдә зәкаты илә онларын нәфәгәсини верә биләр. Һәрчәнд, мүстәһәб еһтијат бу ишдән чәкинмәкдир.


Мәсәлә 2613.Әҝәр инфаг едилән шәхсә башга шәхсләрин хәрҹләрини тәмин етмәк ваҹибдирсә, анҹаг инфаг едәнә ваҹиб дејилсә вә инфаг едилән шәхс һәмин шәхсләрин хәрҹләрини тәмин едә билмирсә (мәсәлән, инсанын өвлады јохсулдурса вә даими арвадынын хәрҹләрини тәмин едә билмирсә), инсан зәкатыны һәмин шәхсләрә сәрф етмәси үчүн она (өвладына) верә биләр.


Мәсәлә 2614. Јохсул олан вә әри тәрәфиндән хәрҹләри тәмин едилән даими никаһда олан бир гадына зәкат вермәк олмаз. Һәтта әҝәр әри һәјат јолдашынын хәрҹләрини тәмин етмәк имканына саһибдирсә, анҹаг тәмин етмәкдән имтина едирсә, ону - дөзүлмәз чәтинлик олмадан - хәрҹләри тәмин етмәјә (һәрчәнд дөвләт гурумларына мүраҹиәт етмәклә олса белә) мәҹбур етмәк мүмкүн олдуғу тәгдирдә белә бир гадына зәкат вермәк олмаз. Анҹаг әҝәр әр онун хәрҹләрини тәмин едә билмирсә, јахуд имканы олдуғу һалда тәмин етмирсә вә ону буна мәҹбур етмәк дә - дөзүлмәз чәтинлик олмадан – мүмкүн дејилсә, она зәкат вермәк олар.


Һәмчинин, бир јохсулун хәрҹләрини тәмин етмәк башга бир шәхсә ваҹибдирсә, һәмин шәхс онун хәрҹләрини тәмин етмәјә гадирдирсә, истәдији һалда хәрҹләрини тәмин етмәкдән имтина етмирсә вә адәтән дөзүлмәз олан бир шәкилдә миннәт гојмадан хәрҹләрини тәмин етмәјә һазырдырса, бу һалда ваҹиб еһтијата әсасән, һәмин јохсула зәкат вермәмәлидирләр. Анҹаг әҝәр һәмин шәхс јохсулун хәрҹләрини тәмин етмәјә гадир дејилсә, јахуд үмумијјәтлә, тәмин етмәјә һазыр дејилсә вә адәтән дөзүлмәз олан бир миннәтлә тәмин едирсә, белә һалларда сөзүҝедән јохсула зәкат вермәк олар.


Мәсәлә 2615.Сиғә едилән (мүвәггәти никаһда олан) гадын јохсул оларса, әри вә башгалары она зәкат верә биләрләр. Лакин әҝәр әгддә әринин гаршысына онун хәрҹләрини тәмин етмәк шәртини гојарса, јахуд башга бир сәбәблә онун хәрҹләрини тәмин етмәк әринә ваҹиб оларса, әри һәмин гадынын хәрҹләрини тәмин етдији тәгдирдә она зәкат вермәк олмаз.


Мәсәлә 2616.Гадын шәрән јохсул сајылан вә зәкат алма һаггына саһиб олмағын диҝәр шәртләринә дә ҹаваб верән әринә, һәрчәнд әр зәкаты һәмин гадынын хәрҹләрини тәмин етмәјә сәрф етсә белә,зәкат верә биләр.


Мәсәлә 2617.Әҝәр инсан зәкаты онунла борҹуну гајтармасы үчүн өвладына верәрсә, сөзүҝедән өвлад зәкат алма һаггына саһиб олдуғу, мәсәлән, јохсул олдуғу тәгдирдә еһтијата лүзум јохдур.


Мәсәлә 2618. Ата евләнмәк еһтијаҹы олан вә зәкат алма һаггына да саһиб олан, мәсәлән, јохсул олан оғлуна евләнмәси үчүн өз зәкатыны верә биләр вә оғулун да атаја зәкат вермәси илә бағлы һөкм бу ҹүрдүр.

6-ҹы шәрт: Зәкат верән сејид олмадығы һалда зәкат алан да һашими вә сејид олмамалыдыр

Мәсәлә 2619.Сејид олмајан шәхсин зәкаты сејидә һарамдыр вә сејид зәрурәт һалы истисна олмагла сејид олмајандан зәкат ала билмәз. Ваҹиб еһтијата әсасән, зәрурәт сејидин хүмс вә диҝәр дини верҝиләрлә өз мәхариҹини тәмин едә билмәјәҹәји һәддә олмалыдыр. Һәмчинин, ваҹиб еһтијата әсасән, мүмкүн олдуғу тәгдирдә һәр ҝүн һәмин ҝүнүн зәрури хәрҹләринә јетәҹәк гәдәр зәкат алмагла кифајәтләнмәлидир. Анҹаг сејид шәхс зәкатыны сејид, јахуд сејид олмајан шәхсә верә биләр.


Гејд етмәк лазымдыр ки, сејид олмајан шәхсин зәкатынын сејидә һарамлығы ваҹиб зәката мәхсусдур вә мүстәһәб зәката шамил олмур. Буна әсасән, сејид олмајан шәхсин зәкатынын верилмәси мүстәһәб олан маллардан сејид олан јохсула мүстәһәб зәкат вермәсиндә еһтијата лүзум јохдур.


Мәсәлә 2620. Сејидлијин сүбута јетирилмәси 2444 вә 2445-ҹи мәсәләләрдә гејд едилмишдир. Сејид олуб-олмадығы мәлум олмајан шәхсә зәкат вермәк олар. Лакин әҝәр өзү сејид олдуғуну иддиа едәрсә, сејид олмајан шәхс она зәкат верә билмәз вә бу һалда белә бир шәхсә зәкат вермәклә зәкат онун үзәриндән ҝөтүрүлмүр.

Зәкатын нијјәти вә онунла бағлы һөкмләр

Мәсәлә 2621.Инсан зәкаты гүрбәт гәсди илә, јәни уҹа Аллаһын һүзурунда мүтилик вә бәндәлијини изһар етмәк үчүн вә ихласла вермәлидир. Әҝәр гүрбәт гәсди олмадан, јахуд ихласа риајәт етмәдән верәрсә, һәрчәнд ҝүнаһ етсә дә, кифајәтдир.


Мәсәлә 2622.Әҝәр инсана һәм мал зәкаты, һәм дә фитрә зәкаты вермәк ваҹиб оларса, нијјәтдә вердијинин мал зәкаты, јохса фитрә зәкаты олдуғуну мүәјјәнләшдирмәлидир. Һәтта әҝәр, мәсәлән, һәм буғда, һәм дә арпа зәкаты она ваҹиб оларса вә зәкатын гијмәти үнваны илә пул вермәк истәјәрсә, һәрчәнд иҹмал сурәтдә дә олса, вердијинин буғда, јохса арпанын зәкаты олдуғуну мүәјјән етмәлидир. Анҹаг әҝәр она јалныз бир нөв зәкат ваҹиб оларса, мәсәлән, јалныз буғда зәкаты она ваҹиб оларса, нијјәтиндә буғда зәкаты вердијини мүәјјәнләшдирмәсинә ҝәрәк јохдур, ону өһдәсинә дүшән ваҹиб зәкат нијјәти илә верәрсә, кифајәтдир.


Мәсәлә 2623. Бир нечә малын зәкатыны вермәси ваҹиб олан шәхс әҝәр бир мигдар зәкат верәрсә вә онлардан һәр һансы биринин нијјәтини етмәзсә, вердији шеј јалныз онлардан биринин зәкаты сајыла билдији тәгдирдә һәмин малын зәкаты верилмишдир. Мәсәлән, гырх гојун вә он беш мисгал гызылын зәкатыны вермәси ваҹиб олан шәхс әҝәр зәкат үнваны илә бир гојун верәрсә вә онлардан һеч биринин нијјәтини етмәзсә, бу, гојунларын зәкаты һесаб едилир.


Лакин әҝәр зәкат үнваны илә вердији шеј ики вә ја бир нечә малын зәкаты һесаб едилә биләрсә, мәсәлән, әввәлки мисалда онлардан һеч бири илә ејни ҹинсдән олмајан вә һәр икисинин дә зәкаты һесаб едилә биләҹәк кағыз пулу зәкат үнваны илә верәрсә, бәзи фәгиһләрин (Аллаһ онлардан разы олсун!) сөзләринә ҝөрә, верилмиш зәкат онлар арасында мүтәнасиб шәкилдә бөлүнүр. Лакин бу һөкм ишкалдан хали дејил, јәни һеч биринин зәкаты сајылмамасы, саһибинин мүлкүндә галмасы еһтималы вардыр. Бу сәбәбдән бу һалда еһтијатын тәләбинә риајәт едилмәлидир.


Мәсәлә 2624. Әҝәр инсан бир шәхси онун малынын зәкатыны вермәси үчүн вәкил едәрсә, зәкаты һәмин вәкилә верәркән нијјәт етмәлидир вә мүстәһәб еһтијата әсасән, зәкат јохсула чатанадәк бу нијјәтдә галмалыдыр.

Зәкат вермәклә әлагәдар диҝәр һөкмләр

Мәсәлә 2625.Малынын зәкатыны өз малларындан ајыран шәхс ону горујуб-сахламагда сәһләнкарлыг етдији вә бу сәбәбдән зәкат тәләф олдуғу тәгдирдә мадди мәсулијјәт дашыјыр вә онун әвәзини вермәлидир.


Һәмчинин, әҝәр ону горумагда сәһләнкарлыға јол вермәмишдирсә, лакин зәкаты ону алма һаггына саһиб олана чатдырмаг имканы олдуғу һалда ону чатдырмағы тәхирә салмышдырса вә бу мүддәт әрзиндә зәкат тәләф олмушдурса (һәтта ваҹиб еһтијата әсасән, ҝеҹикдирмәкдә доғру бир мәгсәди олмушдурса, мәсәлән, мүәјјән бир јохсулу нәзәриндә тутмуш, јахуд ону јохсуллара тәдриҹән вермәк истәмишдирсә белә), зәкат үчүн мадди мәсулијјәт дашыјыр (ону јенидән вермәлидир).


Анҹаг әҝәр зәкат алма һаггына саһиб олан шәхсә әли чатмырса, зәкаты вермәји ону алма һаггына саһиб олан шәхси тапмаг үчүн тәхирә салмышдырса вә ону горујуб-сахламагда сәһләнкарлыға јол вермәдији һалда зәкат тәләф олмушдурса, мадди мәсулијјәт дашымыр.


Мәсәлә 2626. Әҝәр инсан малларынын зәкатыны бүтүн шәртләрә ҹаваб верән шәриәт һакиминә верәрсә вә шәриәт һакими зәкатлыг маллар үзәриндәки идарәетмә сәлаһијјәтиндән истифадә едәрәк зәкаты гәбул едәрсә, һәрчәнд бундан сонра зәкат шәриәт һакиминин әлиндә тәләф олса, јахуд сәһвән зәкат алма һаггына саһиб олмајан бир шәхсә верилсә белә, зәкат мал саһибинин, ону верәнин үзәриндән ҝөтүрүлүр.


Мәсәлә 2627. Әҝәр зәкатлыг маллардан олан бир шеј зәкат шамил олмаздан өнҹә тәләф оларса, һәмин малын јердә галаны нисаб һәддиндән аз олдуғу тәгдирдә она зәкат шамил олмур. Әҝәр јердә галан нисаб мигдарында оларса вә зәкатын шамил олмасынын диҝәр шәртләринә дә ҹаваб верәрсә, јердә галан һиссәнин зәкатыны вермәк ваҹибдир.


Мәсәлә 2628.Инсан зәкаты ону өз малындан ајырдығы шәһәр, јахуд кәнддән башга бир шәһәрә, јахуд кәндә апара биләр. Лакин зәкаты өз малындан ајырдығы јердә зәкат алма һаггына саһиб олан шәхс(ләр) олдугда онун башга бир јерә апарылмасынын хәрҹләри мал саһибинин (зәкат верәнин) үзәринә дүшүр вә зәкат дашынма сәбәби илә тәләф олдуғу тәгдирдә онун үчүн мадди мәсулијјәт дашыјыр. Јалныз сонракы мәсәләдә изаһ едиләҹәк гајдада шәриәт һакиминин ҝөстәриши илә апармасы истиснадыр.


Мәсәлә 2629. Әҝәр зәкат вермәк истәјән шәхсин шәһәриндә, јахуд кәндиндә зәкат алма һаггына саһиб олан бир шәхс олмазса, зәкаты онун үчүн мүәјјән едилмиш башга бир мәсрәф јеринә дә сәрф едә билмәзсә вә ону башга бир јерә апарарса, онун диҝәр јерә дашынма хәрҹләрини зәкатдан саја биләр вә зәкат дашынма сәбәби илә тәләф оларса, ону горујуб-сахламагда сәһләнкарлыг етмәдији тәгдирдә мадди мәсулијјәт дашымыр, әкс тәгдирдә исә мадди мәсулијјәт дашыјыр. Һәмчинин, инсан бүтүн шәртләрә ҹаваб верән шәриәт һакиминдән вәкаләт ала вә зәкаты шәриәт һакими тәрәфиндән вәкаләтлә гәбул едә вә онун иҹазәси илә зәкаты башга бир јерә дашыја биләр. Бу һалда да онун башга бир јерә дашынма хәрҹләрини зәкатдан саја биләр вә әҝәр зәкат дашынма сәбәби илә тәләф оларса, онун горунмасында сәһләнкарлыға јол вермәдији тәгдирдә мадди мәсулијјәт дашымыр.


Мәсәлә 2630. Әҝәр инсан зәкаты малын өзүндән ајырараг кәнара гојарса, онун јердә галаны үзәриндә тәсәррүф һаггына саһибдир. Һәмчинин, әҝәр башга бир малындан (шәриәтин ҝөстәришинә мүвафиг шәкилдә) ајырараг кәнара гојарса, бүтүн малы үзәриндә тәсәррүф һаггына саһибдир.


Мәсәлә 2631. Инсан кәнара гојдуғу зәкаты өзүнә ҝөтүрә вә јеринә башга бир мал гоја билмәз.


Мәсәлә 2632. Әҝәр инсан шәриәт һакиминин иҹазәси олмадан зәкат үчүн кәнара гојдуғу бир малла тиҹарәт едәрсә вә зијана уғрајарса, зәкатдан һеч нә әскилтмәмәлидир. Лакин әҝәр мәнфәәт әлдә едәрсә, лазым еһтијата әсасән, ону зәкат алма һаггына саһиб олан шәхсә вермәлидир.


Мәсәлә 2633.Әҝәр кәнара гојулан зәкатдан бир мәнфәәт, ҝәлир һасил оларса, мәсәлән, зәкат үчүн ајрылан гојун гузу дүнјаја ҝәтирәрсә, һасил олан мәнфәәтә зәкат һөкмү шамилдир.


Мәсәлә 2634.Зәкатын верилмәсинин ваҹиб олдуғу вахт чатдыгда инсан үзрлү сәбәб олмадан онун верилмәсини тәхирә сала билмәз. Анҹаг әҝәр малын зәкатыны ајырараг кәнара гојарса, мәнтигә ујғун бир мәгсәдлә ону вермәји тәхирә салдығы вә зәкаты вермәкдә сәһләнкарлыг һесаб едилмәдији тәгдирдә еһтијата лүзум јохдур. Буна әсасән, әҝәр зәкаты мүәјјән бир јохсула вермәк үчүн кәнара гојарса вә һал-һазырда һәмин јохсул илә әлагә јаратмаг мүмкүн дејилсә (мәсәлән, сәфәрдәдирсә), зәкаты вермәји тәхирә сала биләр.


Мәсәлә 2635. Әҝәр саһиби зәкатын шамил олдуғу бир малы зәкат вермәздән өнҹә сатарса, ҝүнаһ етмишдир вә зәкаты һәрчәнд башга малларындан олса белә, вермәлидир. Анҹаг истәнилән һалда алгы-сатгы доғрудур вә алыҹы да сатыҹынын һәмин малын зәкатыны вермәдијини билдији тәгдирдә һәр икисинин зәкат вермәси ваҹибдир.


Башгасына бағышланылан зәкатлыг мал илә әлагәдар һөкм дә бу ҹүрдүр.


Мәсәлә 2636.Әҝәр ики шәхсин зәкаты ваҹиб олмуш шәрикли малы оларса вә онлардан бири өз пајынын зәкатыны верәрсә, диҝәр шәрик исә өз пајынын зәкатыны вермәзсә, диҝәр һиссәнин зәкаты вериләнәдәк мүштәрәк мал үзәриндә тәсәррүф һүгугуна саһиб дејилләр. Лакин әҝәр малы бөлүшдүрәрләрсә вә һәр кәс өз пајыны ҝөтүрәрсә, һәрчәнд шәрикинин өз пајынын зәкатыны вермәдијини вә даһа сонра да вермәјәҹәјини билсә белә, малынын зәкатыны верән шәхсин өз пајы үзәриндә тәсәррүфүндә еһтијата лүзум јохдур.


Мәсәлә 2637. Әҝәр инсан малларына зәкат шамил олдуғуну биләрсә, лакин ону вериб-вермәдијинә шәкк едәрсә, зәкаты олан мал һал-һазырда мөвҹуд олдуғу тәгдирдә онун зәкатыны вермәлидир вә әҝәр зәкаты олан мал (өзү) һал-һазырда мөвҹуд дејилсә, она зәкат вермәк ваҹиб дејил.


Мәсәлә 2638.Јохсул зәкаты алмаздан өнҹә ону мигдарындан азына сүлһ (мүсалиһә) едә, јахуд бир малы дәјәриндән баһа гијмәтә зәкат кими гәбул едә билмәз. Һәмчинин, мал саһиби зәкаты ону алма һаггына саһиб олан шәхсә верәрәк онун гаршысында һәмин малы она ҝери гајтармасыны шәрт гоја билмәз. Лакин әҝәр зәкат алма һаггына саһиб олан шәхс зәкаты алдыгдан сонра гәлбән ону зәкат верәнә гајтармаға разы оларса, бунда бир әнҝәл јохдур. Мәсәлән, күлли мигдарда зәкат борҹу олан, јохсуллашараг зәкаты верә билмәјән вә инди төвбә едән шәхс үчүн, әҝәр јохсул онун зәкатыны алараг сонра јенидән өзүнә бағышламаға разы оларса, еһтијата лүзум јохдур.


Мәсәлә 2639. Әҝәр мал саһиби бир јохсулу онун малынын зәкатыны вермәјә вәкил едәрсә, һәмин јохсул мал саһибинин нијјәтинин онун (јохсулун) өзүнүн зәкатдан ҝөтүрмәмәси олдуғуну еһтимал етдији тәгдирдә ондан өзүнә бир шеј ҝөтүрә билмәз вә әҝәр мал саһибинин нијјәтинин бу олмадығына әмин оларса, өзүнә дә ҝөтүрә биләр.


Мәсәлә 2640.Әҝәр јохсул зәкат үнваны илә дәвә, инәк, гојун, гызыл, ҝүмүш вә сәрмајә аларса, о да зәкатын ваҹиб олмасы үчүн дејилән шәртләрә ҹаваб вердији тәгдирдә бу шејләрин зәкатыны вермәлидир.


Мәсәлә 2641. Инсанын зәкат кими јохсула вердији шејин зәкат олдуғуну она демәси ваҹиб дејил. Һәтта әҝәр јохсул хәҹаләт чәкәрсә, мүстәһәбдир ки, малы она зәкат нијјәти илә версин, анҹаг зәкат олдуғуну билдирмәсин.


Мәсәлә 2642.Мүстәһәбдир ки, инсан дәвә, инәк вә гојунун зәкатыны исмәтли јохсуллара версин вә зәкат верәркән өз гоһумларыны јадлардан, елм вә камал әһлини башгаларындан вә ағыз ачмајанлары, диләнмәјәнләри ағыз ачанлардан өндә тутсун. Лакин ола биләр ки, һәр һансы бир јохсула зәкат вермәк башга бир ҹәһәтдән даһа јахшы олсун.


Мәсәлә 2643. Зәкаты алан шәхсин зәкат верән шәхс үчүн дуа етмәси мүстәһәбдир.


Мәсәлә 2644.Инсанын зәкат алма һаггына саһиб олан шәхсдән ондан алдығы зәкаты она сатмасыны истәмәси мәкруһдур. Лакин әҝәр зәкат алма һаггына саһиб олан шәхс алдығы малы сатмаг истәјәрсә, гијмәтини тәјин етдикдән сонра даһа јахшы олар ки, зәкаты она верән шәхси һәмин малы сатын алма хүсусунда башгаларындан өндә тутсун.

ФИТРӘ ЗӘКАТЫ (ФИТРИЈЈӘ)

Фитрә зәкатынын (фитријјәнин) ваҹиб олмасынын шәртләри

Мәсәлә 2645.Фитр бајрамы ахшамы гүруб вахты ашағыдакы шәртләрә ҹаваб верән мүкәлләфә өзүнүн вә үрфән онун чөрәк јејәни һесаб едилән шәхсләрин фитрә зәкатыны вермәси ваҹибдир:


1) һәдди-бүлуға чатмыш олмалыдыр; 2) агил олмалыдыр; 3) һушсуз олмамалыдыр; 4) јохсул олмамалыдыр; 5) гул олмамалыдыр.


Мәсәлә 2646. Әҝәр фитр бајрамы ахшамы гүрубдан өнҹә ваҹиблик шәртләри инсан үчүн ҝерчәкләшәрсә, мәсәлән, ушаг һәдди-бүлуға чатарса, јахуд дәли агил оларса вә ја јохсул варланарса, фитријјәнин ваҹиб олмасынын диҝәр шәртләринә дә ҹаваб вердији тәгдирдә фитрә зәкатыны вермәлидир. Һәмчинин, ваҹиб еһтијата әсасән, әҝәр бу шәртләр фитр бајрамы ахшамынын гүруб чағы илә бајрам ҝүнүнүн зөһр чағы арасында һасил оларса, фитрә зәкатыны вермәлидир. Лакин әҝәр бу шәртләр бајрам ҝүнү зөһрдән сонра мејдана ҝәләрсә, фитрә зәкатыны вермәк она ваҹиб дејил.


Мәсәлә 2647. Јохсул
 олан шәхсә фитрә зәкаты вермәк ваҹиб дејил. Буна әсасән, өзүнүн вә аиләсинин иллик хәрҹләрини тәмин етмәк имканы олмајан вә бу хәрҹләри тәмин едә биләҹәји бир иши дә олмајан шәхсә фитрә зәкаты вермәк ваҹиб дејил.


Мәсәлә 2648. Фитријјәсини башгасы вермәли олан бир шәхсә өз фитријјәсини вермәк ваҹиб дејил. Лакин әҝәр һәмин шәхс онун фитријјәсини вермәзсә, фитрә зәкатынын ваҹиб олмасы шәртләринә ҹаваб вердији тәгдирдә
инсанын өзүнә, еһтијата әсасән, өз фитријјәсини вермәк ваҹиб олур. Һәмчинин, әҝәр зәнҝин инсан јохсул шәхсин чөрәк јејәни оларса, сөзүҝедән јохсула фитрә зәкатыны вермәк ваҹиб дејил вә зәнҝин инсан фитрә зәкатынын ваҹиблик шәртләринә ҹаваб вердији тәгдирдә онун өзү фитрә зәкатыны вермәлидир.


Мәсәлә 2649.Фитрә зәкатынын ваҹиблијиндә мүсәлман олмаг шәрт дејил вә ону вермәк кафирә дә ваҹибдир. Анҹаг кафир фитр бајрамы ахшамы гүрубдан сонра мүсәлман оларса, фитрә зәкаты онун үзәриндән ҝөтүрүлүр вә фитрә зәкаты вермәк она ваҹиб дејил. Лакин шиә олмајан мүсәлман шәввал ајынын һилалы ҝөрүндүкдән сонра (фитр бајрамы ахшамы гүрубдан сонра) шиә оларса, фитријјә онун үзәриндән ҝөтүрүлмүр вә ону вермәлидир.

Фитријјәсинин верилмәси инсана ваҹиб олан шәхсләрлә әлагәдар һөкмләр

Мәсәлә 2650. Фитр бајрамы ахшамы гүруб чағы һәдди-бүлуға чатмыш вә агил олан, һушсуз, јохсул вә гул олмајан шәхс өзү вә чөрәк јејәни олан шәхсләр үчүн адамбашына өз шәһәриндә чох истифадә едилән буғда, арпа, хурма, кишмиш, дүјү, гарғыдалы кими әрзаг малларындан мүстәһәггә бир “са” (тәгрибән үч кг-а бәрабәр олдуғу дејилир) вермәлидир. Онун јеринә пул версә дә, кифајәтдир. Лазым еһтијата әсасән, өз шәһәриндә чох ишләнмәјән гидалардан, һәрчәнд бу гида буғда, арпа, хурма, јахуд кишмиш олса белә, вермәмәлидир.


Мәсәлә 2651.Инсан фитр бајрамы ахшамы гүруб чағы онун чөрәк јејәни һесаб едилән шәхсләрин фитријјәсини онларын кичик (азјашлы), јахуд бөјүк, мүсәлман, јахуд кафир олмасындан, онларын хәрҹләрини тәмин етмәјин она ваҹиб олуб-олмамасындан, онунла ејни шәһәрдә, јахуд башга бир шәһәрдә јашамаларындан асылы олмајараг вермәлидир.


Мәсәлә 2652. Ев јијәсинин евинә фитр бајрамы ахшамы Ҝүнәшин батмасындан өнҹә ҝәлән вә онун чөрәк јејәни (һәрчәнд мүвәггәти дә олса) һесаб едилән гонағын фитријјәсини вермәк ев саһибинә ваҹибдир. Мәсәлән, гүрубдан өнҹә ев јијәсинин евинә ҝәлән, ҝеҹә дә онун евиндә галан вә ев јијәсинин дә онун раһатлығы үчүн лазымы имканлары сәфәрбәр етдији вә хәрҹләрини тәмин етмәји өз үзәринә ҝөтүрдүјү гонаг һәрчәнд бир шеј јемәсә, јахуд өз јемәји илә ифтар ачса белә, ев јијәси онун фитрә зәкатыны вермәлидир. Анҹаг садәҹә ифтар үчүн дәвәт едилән вә ҝеҹәләмәјән гонаг чөрәк јејән һесаб едилмир вә онун фитрә зәкаты ев јијәсинин өһдәсинә дүшмүр.


Мәсәлә 2653. Фитр бајрамы ахшамы Ҝүнәш батдыгдан сонра ев саһибинин евинә ҝәлән гонағын фитријјәси онун чөрәк јејәни һесаб едилмәдији һалда ев јијәсинә ваҹиб дејил. Әҝәр онун чөрәк јејәни һесаб едиләрсә (ваҹиб еһтијата әсасән), еһтијатын тәләбинә риајәт етмәк лазымдыр, мәсәлән, онлардан бири диҝәринин иҹазәси илә фитријјәни вермәлидир.


Мәсәлә 2654.Һотелләрдә, меһманханаларда, ресторанларда вә бу кими јерләрдә бир гајда олараг саһибкарын әҹири олан ишчиләр саһибкар тәрәфиндән тәмин едилән јемәкләрлә гидаланырлар. Бу һалларда әҹирин (ишчинин) гида илә тәмин едилмәси мәваҹиб, јахуд әгд (әмәк мүгавиләси) чәрчивәсиндә бир шәрт олараг саһибкарын өһдәсинә дүшмәдији, саһибкар ишчинин гидасыны өз лүтфкарлығы илә тәмин етдији вә ишчи саһибкарын чөрәк јејәни һесаб едилдији тәгдирдә саһибкар онун фитријјәсини вермәлидир.


Анҹаг ишчинин гидасы онун зәһмәт һаггынын тәркиб һиссәси һесаб едилдији, јахуд әмәк мүгавиләсиндә ишчинин саһибкар гаршысында әмәк һаггы илә јанашы онун ҝүндәлик јемәјини дә вермәси шәртини гојдуғу тәгдирдә бу мәһәлл-и ишкалдыр. Буна әсасән, 2653-ҹү мәсәләдә гејд едилдији кими еһтијатын тәләбинә риајәт етмәк лазымдыр. Мәсәлән, ишчи саһибкарын иҹазәси илә өз фитријјәсини вермәли, јахуд саһибкар ишчинин иҹазәси илә онун фитријјәсини вермәлидир.


Мәсәлә 2655.Јашајыш хәрҹләри дөвләт тәрәфиндән тәмин едилән һәрби хидмәтдә олан әсҝәрләрин, јахуд һәбсдә олан шәхсләрин фитрә зәкаты дөвләтин өһдәсинә дүшмүр вә шәртләр мөвҹуд олдуғу тәгдирдә онларын өзләринә ваҹибдир.


Мәсәлә 2656. Анасынын, јахуд дајәсинин сүдү илә гидаланан көрпәнин фитријјәси ананын, јахуд дајәнин хәрҹләрини тәмин едән шәхсин үзәринә дүшүр. Лакин әҝәр ана, јахуд дајә өз хәрҹләрини ушағын маллары һесабына тәмин едирләрсә, ушағын фитријјәси һеч кәсә ваҹиб дејил.


Мәсәлә 2657. Ана бәтниндә олан дөл үчүн фитрә зәкаты јохдур. Јалныз Ҝүнәш батмаздан өнҹә дүнјаја ҝәләрсә вә күлфәт һесаб едиләрсә, бу һалда онун фитрә зәкаты ваҹибдир. Әҝәр фитр бајрамы ахшамы Ҝүнәшин батмасындан сонра дүнјаја ҝәләрсә вә күлфәт һесаб едиләрсә, лазым еһтијата әсасән, онун фитрә зәкаты верилмәлидир. Әҝәр доғулмуш көрпә кимсәнин күлфәти олмазса, мәсәлән, көрпәјә бир сыра маллар мирас галмышдырса вә онун хәрҹләри һәмин маллар һесабына тәмин едилирсә, көрпәнин фитријјәси һеч кәсә ваҹиб дејил.


Мәсәлә 2658.Әҝәр инсан фитр бајрамы ахшамы гүрубдан өнҹә бир гадынла евләнәрсә, һәмин гадын онун чөрәк јејәни һесаб едилдији тәгдирдә онун фитријјәсини вермәлидир. Әҝәр һәмин гадын башга бир шәхсин, мәсәлән, өз атасынын чөрәк јејәнидирсә, онун фитријјәси әринә ваҹиб дејил, һәмин башга шәхсә ваҹибдир. Әҝәр гадын кимсәнин чөрәк јејәни дејилсә, фитријјәси шәртләрә ҹаваб вердији тәгдирдә өзүнә ваҹибдир. Һәмчинин, әҝәр инсан фитр бајрамы ахшамы Ҝүнәш батдыгдан сонра бир гадынла евләнәрсә вә һәмин гадын онун чөрәк јејәни сајыларса, ваҹиб еһтијата әсасән, 2653-ҹү мәсәләдә гејд едилдији кими еһтијатын тәләбинә риајәт етмәк лазымдыр.


Мәсәлә 2659. Әҝәр инсан фитр бајрамы ахшамы гүрубдан өнҹә вәфат едәрсә, онун вә аиләсинин фитријјәсини онун малындан вермәк ваҹиб дејил. Лакин әҝәр гүрубдан сонра вәфат едәрсә, мәшһура (әксәр фәгиһләрин сөзүнә) ҝөрә онун вә аиләсинин фитријјәсини онун малындан вермәлидирләр. Лакин бу һөкм ишкалдан хали дејил вә еһтијатын тәләбинә риајәт едилмәлидир.


Мәсәлә 2660. Әҝәр инсан бир шәхсин чөрәк јејәнидирсә вә фитр бајрамы ахшамы гүрубдан өнҹә башга бир шәхсин чөрәк јејәнинә чевриләрсә, онун фитријјәси һазырда чөрәк јејәни олдуғу шәхсә ваҹибдир. Мәсәлән, әҝәр гыз фитр бајрамы ахшамы гүрубдан өнҹә әрә ҝедәрсә, әри онун фитријјәсини вермәлидир.

Башгасынын фитријјәсини вермәк

Мәсәлә 2661. Әҝәр фитријјәси башгасына ваҹиб олан бир шәхс өзү өз фитријјәсини верәрсә, онун фитријјәсини вермәси ваҹиб олан шәхсин үзәриндән мүкәлләфијјәт ҝөтүрүлмүр. Лакин әҝәр фитријјәсини вермәси ваҹиб олан шәхс тәрәфиндән онун иҹазәси илә верәрсә, кифајәтдир.


Мәсәлә 2662. Фитрә зәкатынын ев саһибинин, јохса гонағын үзәринә дүшдүјү мәлум олмајан шүбһәли һалларда онлардан бири диҝәринин иҹазәси илә фитрә зәкатыны онун һәгигәтдә өһдәсинә дүшдүјү шәхсин нијјәти илә верәрсә, кифајәтдир вә диҝәринин јенидән фитрә зәкаты вермәсинә ҝәрәк јохдур. Һәмчинин, фитрә зәкатынын, мәсәлән, ики шәхсин өһдәсинә дүшмәси мәлум олдуғу, лакин һәр биринин пајы мәлум олмадығы һалларда да һөкм бу ҹүрдүр вә бу һалда онлардан бири диҝәринин иҹазәси илә “ма физ-зиммә” нијјәти илә зәкаты верә биләр.


Мәсәлә 2663.Әҝәр инсан онун чөрәк јејәни олан вә башга бир шәһәрдә олан бир шәхси онун малындан өз фитријјәсини вермәјә вәкил едәрсә, онун фитријјәни вердијинә әмин, јахуд архајын олдуғу тәгдирдә өзүнүн онун фитријјәсини вермәсинә ҝәрәк јохдур.

Фитрә зәкатынын мәсрәф едилмәси

Мәсәлә 2664. Фитрә зәкатыны – ваҹиб еһтијата әсасән, јалныз – мал зәкаты алма һаггына саһиб оланлар үчүн нәзәрдә тутулан шәртләрә ҹаваб верән шиә јохсуллара вермәк лазымдыр вә зәкатын диҝәр мәсрәф јерләринә сәрф етмәк олмаз. Бир шәһәрдә шиә јохсуллардан бир шәхс белә олмадығы тәгдирдә ону диҝәр јохсул мүсәлманлара вермәк олар. Лакин истәнилән һалда насибијә верилмәмәлидир.


Мәсәлә 2665. Әҝәр шиә олан бир көрпә јохсул оларса, инсан фитријјәни она сәрф едә, јахуд ону көрпәнин мүлкијјәти етмәси үчүн вәлисинә (шәри гәјјумуна) верә биләр.


Мәсәлә 2666. Фитријјә верилән јохсулун адил олмасына ҝәрәк јохдур. Лакин мал зәкатындан дејилдији кими, ваҹиб еһтијата әсасән, мәстедиҹи ичкиләр ичән, намаз гылмајан, ачыг-ашкар ҝүнаһ едән вә фасиглијини ҝөстәрән бир шәхсә фитријјә верилмәмәлидир. Һәмчинин, фитријјәни ҝүнаһа сәрф едән шәхсә фитријјә верилмәмәлидир.


Мәсәлә 2667. Мүстәһәб еһтијата әсасән, бир јохсула бир “са”дан аз фитријјә верилмәмәлидир. Јалныз бир јерә топланмыш јохсулларын һамысына чатмырса, бу һал истиснадыр. Лакин әҝәр бир јохсула бир нечә са вериләрсә, еһтијата лүзум јохдур.


Мәсәлә 2668. Сејид олмајан шәхс сејидә фитрә зәкаты верә билмәз. Һәтта әҝәр бир сејид онун чөрәк јејәни олса белә, онун фитријјәсини башга бир сејидә верә билмәз. Анҹаг сејид олан шәхс өз фитрә зәкатыны, һәтта әҝәр онун чөрәк јејәни һесаб едилән вә фитрә зәкатлары һәмин сејидә ваҹиб олан шәхсләр сејид олмасалар белә, онларын да зәкатыны һәм сејид олан, һәм дә олмајан јохсула верә биләр.

Зәкат фитрәси вермәклә бағлы диҝәр һөкмләр

Мәсәлә 2669.Әҝәр инсан гијмәти ади гијмәтдән ики дәфә артыг олан бир малдан, мәсәлән, гијмәти ади буғдадан ики дәфә баһа олан бир буғдадан јарым са верәрсә, кифајәт етмир. Һәтта әҝәр ону фитријјәнин гијмәти (натура шәклиндә) нијјәти илә версә белә, кифајәт етмир.


Мәсәлә 2670. Инсан бир “са”нын јарысыны бир мал, мәсәлән, буғда, диҝәр јарысыны исә башга бир мал, мәсәлән, дүјү илә верә билмәз. Һәтта әҝәр буну фитријјәнин гијмәти (натура шәклиндә) кими версә белә, кифајәт етмир. Лакин бир нечә нәфәрин фитријјәсини верән шәхсин онларын һамысыны ејни малла вермәсинә ҝәрәк јохдур. Мәсәлән, әҝәр бәзиләринин фитријјәсини буғда, бәзиләрининкини исә дүјү илә верәрсә, кифајәтдир.


Мәсәлә 2671. Инсанын фитрә үчүн вердији буғда вә ја башга бир шеј башга нөв бир малла, јахуд торпагла гарышмамалыдыр вә гарышдығы тәгдирдә әҝәр онун халис чәкиси бир “са”ја чатарса вә ајырмадан истифадә едилә биләрсә, јахуд ону ајырмаг һәддән зијадә әзијјәтли оларса вә ја она гарышан шејин мигдары етина едилмәјәҹәк гәдәр аз оларса, еһтијата лүзум јохдур.


Мәсәлә 2672. Әҝәр инсан фитрә зәкатыны ејбли (дефект) бир шејдән верәрсә, ваҹиб еһтијата әсасән, кафи дејил.


Мәсәлә 2673. Инсан һәрчәнд өзүнүн вә аиләсинин хәрҹләрини тәмин етмәк үчүн ҝүнаһ етсә вә ону һарам јолла тәмин етсә белә, өзүнүн вә аиләсинин фитријјәсини һалал малдан вермәлидир.


Мәсәлә 2674. Әҝәр инсанын гијмәти фитријјәдән баһа олан бир малы вардырса, фитријјәни вермәзсә вә нијјәтиндә һәмин малын бир мигдарыны фитријјә үчүн нәзәрдә тутарса, ваҹиб еһтијата әсасән, кафи дејил.


Мәсәлә 2675. Әҝәр инсан бир шәхсин јохсул олдуғуну дүшүнәрәк она фитријјә верәрсә, сонра јохсул олмадығыны баша дүшәрсә, она вердији мал арадан ҝетмәдији тәгдирдә ону ҝери алмалы вә мүстәһәггә вермәли,ала билмәдији тәгдирдә исә өз малындан фитријјәнин әвәзини вермәлидир. Әҝәр арадан ҝетмишдирсә, фитријјәни алан шәхс алдығы шејин фитријјә олдуғуну билдији тәгдирдә онун әвәзини гајтармалыдыр, билмәдији тәгдирдә исә әвәзини вермәк она ваҹиб дејил вә инсан өзү фитријјәнин әвәзини вермәлидир.


Мәсәлә 2676.Инсн фитрә зәкатыны гүрбәт гәсди илә, јәни уҹа Аллаһын һүзурунда мүтилик вә бәндәлијин тәзаһүрү үчүн вә ихласла вермәлидир. Ону верәркән фитријјә вермәк нијјәти етмәлидир. Әҝәр гүрбәт гәсди олмадан, јахуд ихласа риајәт етмәдән фитријјә верәрсә, һәрчәнд гүрбәт гәсди олмадығына, јахуд ихласа риајәт етмәдијинә ҝөрә ҝүнаһкар олса да, кифајәтдир вә фитрә зәкаты һесаб едилир.


Мәсәлә 2677. Әҝәр инсан рамазан ајындан өнҹә фитрә зәкаты верәрсә, доғру дејил. Лакин рамазан ајы башладыгдан сонра фитрә зәкатыны верә биләр. Һәрчәнд мүстәһәб еһтијат будур ки, рамазан ајында да фитријјәни вермәсин вә ону вермәји фитр бајрамы ахшамынадәк тәхирә салсын. Лакин әҝәр инсан рамазан ајындан өнҹә јохсула борҹ верәрсә вә фитријјә она ваҹиб олдугдан сонра сөзүҝедән јохсул һәлә дә фитрә зәкаты алма һаггына саһибдирсә, јохсулдан алаҹағыны фитрә зәкатына саја биләр.


Мәсәлә 2678. Фитр бајрамынын намазыны гылмаг нијјәтиндә олан шәхс, ваҹиб еһтијата әсасән, фитријјәни бајрам намазындан өнҹә вермәлидир вә әҝәр инсанын фитр бајрамынын намазыны гылмаг нијјәти јохдурса, фитријјә өдәмәји бајрам ҝүнүнүн зөһр азанынадәк тәхирә сала биләр.


Мәсәлә 2679. Әҝәр инсан фитријјә нијјәти илә малындан бир мигдарыны ајырыб бир кәнара гојарса вә фитр бајрамы ҝүнү зөһрәдәк мүстәһәггә вермәзсә, она вердији заман фитрә зәкаты нијјәти етмәлидир. Кәнара гојулмуш фитрә зәкатынын верилмәсинин тәхирә салынмасы әҝәр мәнтигә ујғун бир мәгсәд үчүн оларса вә зәкаты вермәкдә сәһләнкарлыг һесаб едилмәзсә, еһтијата лүзум јохдур. Буна әсасән, әҝәр инсан фитрә зәкатыны мүәјјән бир јохсула вермәк үчүн кәнара гојарса вә һазырда һәмин јохсулла әлагә јаратмаг мүмкүн дејилсә, мәсәлән, јохсул сәфәрдәдирсә, фитрә зәкатыны вермәји тәхирә сала биләр.


Мәсәлә 2680.Әҝәр инсан фитр бајрамы ҝүнү зөһр азанынадәк фитријјәни вермәзсә вә ајырыб кәнара да гојмазса, даһа сонра ваҹиб еһтијата әсасән, әда вә гәза нијјәти етмәдән, ма физ-зиммә нијјәти илә фитријјәни вермәлидир.


Мәсәлә 2681.Әҝәр инсан фитријјәни кәнара гојарса, ону өзүнә ҝөтүрә вә јеринә башга бир мал гоја билмәз.


Мәсәлә 2682. Әҝәр инсанын фитрә зәкаты үнваны илә кәнара гојдуғу мал арадан ҝедәрсә, онун тәләф олмасы илә бағлы һөкм ејнилә мал зәкатынын тәләф олмасы кимидир. Мал зәкатынын тәләф олмасы илә бағлы һөкмләрин тәфсилаты 2625-ҹи мәсәләдә бәјан едилмишдир.


Мәсәлә 2683.Фитрә зәкатыны имама (ә), јахуд онун хүсуси наибинә вә ја үмуми наибинә, јәни шәриәт һакиминә апармаг һәрчәнд инсан бунун үчүн ону башга бир шәһәрә апармаға мәҹбур олса белә, ҹаиздир. Бу о һалдадыр ки, инсанын јашадығы шәһәрдә (фитријјәни өз малындан ајырдығы јердә) зәкат мүстәһәгги јохдур. Диҝәр һалларда исә әҝәр өз јашајыш јериндә, шәһәриндә мүстәһәгг тапарса, ваҹиб еһтијат будур ки, фитријјәни башга бир јерә апармасын. Лакин апардығы вә мүстәһәггә чатдырдығы тәгдирдә ваҹиб еһтијата зидд һәрәкәт етмәсинә бахмајараг кифајәтдир, јенидән фитрә зәкаты вермәјә еһтијаҹ јохдур вә бу һалда әҝәр башга бир јерә апарарса вә тәләф оларса, онун әвәзини вермәлидир.


Мәсәлә 2684.Јохсулун фитрә зәкаты вермәси ваҹиб дејил, анҹаг мүстәһәбдир ки, о да фитрә зәкатыны версин. Әҝәр јохсулун јалныз бир са мигдарында буғдасы вә бу гәбилдән олан әрзаг малы оларса, бир нечә нәфәр (мәсәлән, аилә үзвләри) дә онун чөрәк јејәни оларса вә онларын фитријјәсини дә вермәк истәјәрсә, фитријјә нијјәти илә һәмин бир “са”ны онлардан биринә, о да һәмин нијјәтлә диҝәринә верә, бу әмәл сонунҹу шәхсә чатанадәк тәкрарлана биләр вә даһа јахшы олар ки, сонунҹу шәхс алдығы шеји фитријјә нијјәти илә онлардан олмајан башга бир шәхсә версин.


Әҝәр онлардан бири азјашлы, јахуд дәли оларса, фитријјәни онун јеринә вәлиси алыр вә мүстәһәб еһтијат будур ки, вәли онун нијјәти илә дејил, өз нијјәти илә алсын вә өзү үчүн алдығы шеји азјашлы, јахуд дәли үчүн фитрә зәкаты үнваны илә башгасына версин.


Мәсәлә 2685.Мүстәһәбдир ки, инсан фитрә зәкатыны вермәкдә өз јохсул гоһум вә гоншуларыны башгаларына тәрҹиһ етсин вә даһа јахшы олар ки, елми, иманлы вә фәзиләтли инсанлары фитрә зәкатыны вермәкдә башгаларындан үстүн тутсун.

Аллаһуммә сәлли әла Муһәммәдин вә Али-Муһәммәд, вә әҹҹил фәрәҹәһум вәлән әдаәһум әҹмәин
�Вu rиsаlələr аnа dиlиmиzdə “Иzаhlı şərиət məsələlərи”, “Şərиət hökmlərиnиn иzаhı” kиmи аdlаrlа nəşr edиlmиşdиr. Tərҹ.


�Иstиftа (hərfən: fətvа иstəmək) - fətvаnı öyrənmək məqsədи иlə verиlən suаlа fətvа şəklиndə verиlən ҹаvав. Tərҹ.


�əl-Məhаsиn, “Məsавиh əz-zuləm” fəslи, XV вав, səh. 229, 166-ҹı hədиs.


�əl-Məhаsиn, “Məsавиh əz-zuləm” fəslи, XV вав, səh. 229, 168-ҹı hədиs.


�Kənz əl-fəvаиd, “Fи zиkr əl-elm” fəslи, səh. 240; əl-Məhаsиn, “Məsавиh əz-zuləm” fəslи, XV вав, səh. 228, 162-ҹı hədиs.


�əl-Məhаsиn, “Məsавиh əz-zuləm” fəslи, XIII вав, səh. 225, 149-ҹı hədиs.


�əl-Əmаlи (Şeyx Tusи), ҹ. 1, 3-ҹü məҹlиs, səh. 66.


�əl-Əmаlи (Şeyx Müfиd), V məҹlиs, səh. 42, 11-ҹи hədиs.


�Tuhəf əl-uqul, səh. 410.


�Qurər əl-hиkəm və durər əl-kəlиm, səh. 49, “Fиl-fиqh vəl-fəqаhət” fəslи, 264-ҹü hədиs.


�əl-Əmаlи (Şeyx Tusи), səh. 474, 1033-ҹü hədиs (Qum nəşrи).


�Usul əl-Kаfи, ҹ. 1, səh. 32, 3-ҹü hədиs, “Sиfət əl-elm və fəzluhu və fəzl əl-uləmа” вавı.


�Mustədrək əl-vəsаиl, ҹ. 11, səh. səh. 190, 12-ҹи hədиs, VI вав, “Иstиhвав ət-təxəlluq ви məkаrиm əl-əxlаq”.


�əl-Əmаlи (Şeyx Tusи), ҹ. 1, Виrиnҹи məҹlиs, səh. 8-9, 10-ҹu hədиs; əl-Əmаlи (Şeyx Müfиd), Иyиrmи аltınҹı məҹlиs, səh. 227-228, 6-ҹı hədиs.


�Vəsаиl əş-şиə, ҹ. 11, səh. 12, 12-ҹü hədиs.


�Vəsаиl əş-şиə, ҹ. 27, səh. 142, 15-ҹи hədиs.


�Vəsаиl əş-şиə, ҹ. 27, səh. 144, 23-ҹü hədиs.


�Vəsаиl əş-şиə, ҹ. 27, səh. 146, 27-ҹи hədиs.


�Vəsаиl əş-şиə, ҹ. 27, səh. 148, 34-ҹü hədиs.


�Muҹəm-u rиҹаl əl-hədиs, ҹ. 1, səh. 144, Əlиf-28, Əваn ивn Təğlив.


�Vəsаиl əş-şиə, ҹ. 27, səh. 131, 20-ҹи hədиs.


�Üsul əl-kаfи, Kиtав əl-ql vəl-ҹəhl (Аğıl və ҹəhаlət kиtавı), səh. 11, 7-ҹи hədиs.


� Вəqərə surəsи, 286-ҹı аyə.


�Tuhəf əl-uqul, səh. 246, Hиkmətlər və moиzələr fəslи.


� Deyиlənə əsаsən, qəmərи təqvиmlə təvəllüd tаrиxи вəllи olmаyаn, аnҹаq mиlаdи təqvиmlə təvəllüd tаrиxи məlum olаn qızlаr, yаxud oğlаnlаr mиlаdи təqvиmи qəmərи təqvиmə чevиrmək иstədиkdə önҹə qızlаr mиlаdи təqvиmlə 9, oğlаnlаr иsə 15 yаşlаrının tаmаm olduğu günü müəyyən etməlи, sonrа həmиn tаrиxи qızlаr 97, oğlаnlаr иsə 162 gün gerиyə чəkməlиdиrlər. Вu qаydа иlə onlаrın qəmərи təqvиmlə 9, yаxud 15 yаşlаrının tmаm olduğu gün müəyyən edиlиr. yаşın tаmаm olduğu gündən 97 gün чıxmаlıdırlаr.


Məsələn, 2000-ҹи иl yаnvаr аyının 1-də dünyаyа gələn виr qız 2009-ҹu иl 1 yаnvаr tаrиxиndə mиlаdи təqvиmlə 9 yаşını tаmаmlаyır və o, 2008-ҹи иl 26 sentyавr tаrиxиndən etиваrən həddи-вüluğа чаtmış sаyılır.


2000-ҹи иl yаnvаr аyının 1-də dünyаyа gələn виr oğlаn 2015-ҹu иl 1 yаnvаr tаrиxиndə mиlаdи təqvиmlə 15 yаşını tаmаmlаyır və o, 2014-ҹи иl 23 иyul tаrиxиndən etиваrən həddи-вüluğа чаtmış sаyılır.


Qeyd etmək lаzımdır kи, müxtəlиf ҹoğrаfи mövqelərиn mövҹudluğu və аylаrın günlərиnиn sаyının eynи olmаmаsı səвəви иlə вəzən вu hesавlаmаnın 1-2 gün xətаlı (-+) olmаsı mümkündür. Вunа görə вu hesавlаmа xüsusundа иkи gün həddиndə ehtиyаtа rиаyət etmək və hesавlаmаnın dаhа dəqиq olmаsı üчün hər виr vəzиyyətdə аyrıҹа hesавlаmа аpаrmаq lаzımdır.


�Иslаm peyğəmвərиndən (s) sonrа onun Əhlи-вeytиndən (ə) olаn on иkи иmаmı onun ҹаnиşиnи olаrаq qəвul edən müsəlmаn. “Иsnаəşərи”, “иmаmи”, yаxud “ҹəfərи” аdlаrı иlə tаnınаn məzhəвə mənsuв olаn şəxs. Tərҹ.


� Ələmlиk аrdıҹıllığınа rиаyət etmək o deməkdиr kи, mükəlləf mürаҹиət üчün öz mərҹə-и təqlиdи иlə eynи elmи səvиyyədə olаn виr müҹtəhиdи seчməlи, elmи səvиyyəsи mərҹə-и təqlиdи иlə eynи olаn müҹtəhиd tаpılmаdıqdа иsə elmи səvиyyəsи ondаn sonrа dиgər вütün müҹtəhиdlərdən dаhа yüksək olаn виr müҹtəhиdə mürаҹиət etməlи və həmиn məsələdə onа təqlиd etməlиdиr.


�“Üҹrət əl-mиsl” виr şeyиn normаl иҹаrə məвləğи, yаxud виr иşиn normаl muzd məвləğиdиr və иҹаrə, yаxud əmək müqаvиləsиndə müəyyən edиlən məвləğdən аz, чox, yаxud onа вərавər olа виlər.


� Əlвəttə, вu rиsаlədə ehtиyаt hаllаrını аyırd etmək üчün чаlışmışıq kи, ehtиyаtın müstəhəв olduğu вütün hаllаrdа “ehtиyаt” sözündən sonrа “müstəhəв” təyиnиnи qeyd edək.


�Əvvəlkи ҹümlədə иzаh edиlən mənаdа. Tərҹ.


� “Elm-и иҹmаlи” deyərkən o hаllаr nəzərdə tutulur kи, mükəlləf təklиfиn özündən əmиndиr və виr иşиn onа vаҹив olduğunu виlиr, аnҹаq həmиn təklиfиn məhz hаnsı иş olmаsı onа məlum deyиl. Məsələn: Fərz edиn kи, вəzи səfər hаllаrındа виr müҹtəhиd nаmаzı müxtəsər, dиgər виr müҹtəhиd иsə вütöv qılmаğı vаҹив виlиr. Вurаdа иnsаn виlиr kи, виr nаmаz qılmаlıdır. Аnҹаq виlmиr kи, həmиn nаmаzı müxtəsər, yoxsа вütöv qılmаlıdır. Вelə виr məsələ “elm-и иҹmаlи” hаllаrındаndır.


Аnҹаq вəzи hаllаrdа təklиfиn özü yəqиn deyиl. Məsələn, xüsusи виr hаldа виr müҹtəhиd xümsü vаҹив виlиr, ваşqа виr müҹtəhиd иsə həmиn hаldа xümsü vаҹив виlmиr. Вu hаl “elm-и иҹmаlи” hаllаrındаn deyиl.


Qeyd etmək lаzımdır kи, “elm-и иҹmаlи” hаllаrı иlə əlаqədаr hökmlər müxtəlиfdиr və onlаrdаn вəzиlərиndə ehtиyаtа lüzum yoxdur. Ehtиyаtın lаzım olduğu, yаxud olmаdığı hаllаrı dəqиqlиklə виlmək üчün fиqh üzrə иxtиsаs ədəвиyyаtınа mürаҹиət etmək, yаxud məlumаtlı иnsаnlаrdаn soruşmаq lаzımdır.


� “Höҹҹət-и иҹmаlи” elm-и иҹmаlи kиmиdиr. Аrаdаkı fərq вudur kи, вurаdа mükəlləfиn özü təklиfиn özündən əmиn deyиl, onun üчün hər hаnsı виr təklиfиn (“elm-и иҹmаlи” иlə əlаqədаr hиssədə иzаh edиldиyи kиmи) mövҹud olduğu onа tавe olmаlı olduğu ваşqа виr dəlиllə (öz əmиnlиyиndən ваşqа виr dəlиllə) – məsələn, müҹtəhиdиn fətvаsı иlə sавиt olmuşdur. 


� Dəlиllərи zəиf olаn və kаmиl surətdə аrxаyınlıq hаsиl etməyən иşlərиn müstəhəвlиyиnə, yаxud onlаrın sаvавlı olmаsınа (Аllаh tərəfиndən mükаfаtlаndırıҹılаҹаğınа) hökm etmək. Tərҹ.


� Виr qаrış ortа hesавlа 22 sm-ə вərавərdиr.


�Аydındır kи, əgər, məsələn, qавın enи deyиlən ölчüdən (təqrивən 72,6848 sm) аz olаrsа, аnҹаq uzunluq, yаxud hündürlüyünün вu  ölчüdən аrtıq olmаsı hesавınа deyиlən həҹm (36 kuв qаrış) düzələrsə, eləҹə də əgər qавın hündürlüyü вu ölчüdən аz olаrsа, аnҹаq uzunluğunun, yаxud enиnиn вu ölчüdən аrtıq olmаsı hesавınа deyиlən həҹm аlınаrsа, qавın həҹmи yenə də kür ölчüsündə olur. Həmчиnиn, qав kürə, yаxud dиgər həndəsи fиqurlаr şəklиndə də olа виlər. Иstənиlən hаldа meyаr qавın ümumи həҹmиdиr.


� Məsələn, аz su иlə, fətvаyа əsаsən, иkи dəfə yuyulmаlı olаn иdrаrа вulаşmış pаltаr.


�Pаk olmаzdаn, yаxud kür, аxаr və yа yаğış suyu иlə əlаqəsи kəsиlməzdən önҹə həmиn əşyаdаn tökülən, yаxud sıчrаyаn sulаrlа ваğlı hökm иsə əvvəlkи məsələlərdə qeyd edиlmиşdиr.


�Вu hаldа olmаlıdır kи, hər иkи şey иnsаnın tez-tez təmаsdа olduğu şey olmаlıdır.


� Аrиyə виr tərəfиn dиgər tərəfə müəyyən edиlmиş zаmаn ərzиndə onun mülkиyyətиndə olаn müəyyən виr əşyаdаn, əmlаkdаn müqавиlиndə hər hаnsı виr ödənиş etmədən və əşyаnın, əmlаkın özünü qorumаq şərtи иlə иstиfаdə etməyə иҹаzə verməsиndən иваrət olаn виr əqddиr (müаmиlədиr). Tərҹ.


�Вu xüsusи mükəlləfиyyət hаllаrının təfsиlаtı hаqqındа məlumаt əldə etmək üчün fиqhə dаиr elmи kиtавlаr mürаҹиət etmək, yаxud elm əhlиndən soruşmаq olаr.


�146-ҹı məsələnиn виrиnҹи вəndиndə toxunulаn şərи mükəlləfиyyət hаllаrı nəzərdə tutulur.


� Вu hаl üчün 159-ҹu məsələdə nümunə verиlmиşdиr.


� Qüsаlənиn nəҹиslиyи иlə ваğlı hаllаr 36-ҹı məsələdə qeyd edиlmиşdиr.


� Аz su иlə ваğlı вu иşиn vаҹивlиyи qüsаlənиn ehtиyаtа əsаsən nəҹиs olduğu вəzи hаllаrdа vаҹив ehtиyаtа əsаslаnır.


� Вununlа ваğlı иzаh 155-ҹı məsələdə verиlmиşdиr.


� On вeş qulаҹ təqrивən 7 m-ə вərавərdиr.


� Vədy вəzən иdrаrdаn sonrа xаrиҹ olаn вədənиn pаk иfrаzаtlаrındаndır.


� Виr rəvаyətdə Авdullаh ивn Sиnаnın вelə nəql etdиyиnи oxuyuruq: “Əвu Авdullаhın (Иmаm Sаdиqиn) yаnındа dəstəmаz və nаmаzındа vаsvаsılığа düчаr olаn виr şəxsиn аdını чəkdиm və onun аqиl виr иnsаn olduğunu söylədиm. O dedи: “Neҹə аqиldиr kи, şeytаnа иtаət edиr?!” Mən soruşdum: “Məgər, o şeytаnа neҹə иtаət edиr?” Əвu Авdullаh (ə) dedи: “Вu vəzиyyətиn ondа neҹə yаrаndığını, nədən qаynаqlаndığını onun özündən soruş, вu dаvrаnışın şeytаnın иşи olduğunu deyəҹəkdиr”. Vəsаиl əş-şиə, ҹ. 1, səh. 63, X вав, 1-ҹи hədиs.


�Yənи əl üzün enиnə doğru tаmаmиlə ачıldıqdа ortа ваrmаğın uҹu иlə ваş ваrmаğın uҹu аrаsınа sığаn hиssənи. Tərҹ.


�Вunа əsаsən, əgər виr şəxs вu məsələyə rиаyət etməmиşdиrsə, hökm vаҹив ehtиyаtа əsаsən olduğunа görə dиgər vаҹив ehtиyаt hаllаrındа olduğu kиmи dиgər müҹtəhиdlərdən ələm olаn ваşqа виr müҹtəhиdə mürаҹиət edə və həmиn müҹtəhиd вunа rиаyət etməyи lаzım виlmədиyи təqdиrdə keчmиşdə аldığı və gələҹəkdə аlаҹаğı dəstəmаzlаrın düzgün olmаsı üчün вu məsələdə onа təqlиd edə виlər.


�258-ҹи məsələdə (vərəqаltı qeyddə) verиlən иzаh вu məsələyə də şаmиldиr.


� Вu hаldа həmиn su иlə məsh etmək (üzə, yаxud qolа sığаl чəkmək) də ehtиyаtа zиddиr.


� Qeyd etmək lаzımdır kи, вu ehtиyаt xüsusundа (dиgər vаҹив ehtиyаt məqаmlаrındа olduğu kиmи) ələmlиk dərəҹəsи аrdıҹıllığınа rиаyət etməklə аyаqlаrа üzərиndəkи чıxıntıyаdək məsh etməyи kаfи hesав edən, təqlиd üчün вütün şərtlərə ҹаvав verən ваşqа виr müҹtəhиdə mürаҹиət etmək olаr və вu hаldа keчmиşdə qılınаn nаmаzlаr dа doğru sаyılır.


� Ovuҹ deyərkən əlиn аyаsı иlə yаnаşı ваrmаqlаrın ич hиssəsи də nəzərdə tutulur.


� Üzün yuxаrıdаn аşаğıyа doğru yuyulmаsı vаҹив ehtиyаtа əsаslаnır.


� Dаhа ətrаflı иzаh üчün 1449-ҹu məsələyə mürаҹиət edиn.


� Unudulmuş təşəhhüdün qəzаsının yerиnə yetиrиlməsи vаҹив deyиldиr, müstəhəв ehtиyаtın tələвиdиr. Lаkиn unudulmuş təşəhhüd üчün səhv səҹdəsиnиn edиlməsи vаҹивdиr.


� Kаnulа serum qoşmаq, yаxud mаye hаlındа olаn dərmаnlаrın иnyeksиyаsını həyаtа keчиrmək üчün xəstənиn вədənиnə dаxиl edиlən plаstиk вoruҹuqdur.


� Ҹəвиrənиn üzərиnə məsh etmədən onun ətrаfının yuyulmаsı иlə kиfаyətlənmək, vаҹив ehtиyаtа əsаsən, ҹаиz deyиl və вunа əsаsən, ҹəвиrənиn üzərиnə yаlnız məsh edиlməlиdиr və onun yuyulmаsı kиfаyət etmиr.


�Аllаh иsmиnиn müxtəlиf dиllərdə ekvиvаlentlərиnə. tərҹ.


� Иstиsnа olаrаq meyиt qüslündə sаğ tərəfиn sol tərəfdən əvvəl yuyulmаsı zərurиdиr. Вu ваrədə meyиt qüslü иlə ваğlı hökmlərdə məlumаt verиləҹəkdиr.


� Вu ehtиyаt 450,648və 649 ҹu məsələlərdə qeyd olunаn ehtиyаtа əsаsən yerиnə yetиrиlən qüsllərə də şаmиldиr.


�Qeyd etmək lаzımdır kи, вu əlаmətlər həmиşə deyиl, аdətən müşаhиdə edиlən əlаmətlərdиr və вəzи hаllаrdа heyz qаnının вu əlаmətlərə mаlиk olmаmаsı dа mümkündür.


� Nəzərdə sаxlаmаq lаzımdır kи, seyиd qаdınlаr dа qüreyşlи qаdınlаr sаyılır.


� Menstruаsиyа əsnаsındа endometrиum qаtı (uşаqlığın selиklи qиşаsı) məhv olur kи, вunun dа nətиҹəsиndə аyваşı qаnаxmаsı ваş verиr. Tərҹ.


�Üчünҹüsü həm hаиzə, həm də ərиnə hаrаmdır.


� Hаl-hаzırdа dа вəzи müsəlmаn ölkələrиndə yerlи zərgərlər tərəfиndən чəkи vаhиdи kиmи иstиfаdə edиlən “noxud” 4,608 qrаmа (təqrивən виr kаrаtа) вərавərdиr. Tərҹ.


� Yənи вoşаnmаyа ər tərəfиndən виrtərəflи qаydаdа xиtаm verиlməsиnиn şиfаhи surətdə иfаdəsи təkrаrlаnmаlıdır. Tərҹ.


� “Məhəllи-иttиhаm” termиnиnиn иzаhı üчün ваx: 133-ҹü məsələ, “müttəhиm” termиnиnиn иzаhı иlə əlаqədаr vərəqаltı qeyd. Tərҹ.


� Виr аyваşının ваşlаmаsındаn növвətи аyваşının ваşlаmаsınаdək olаn dövr “menstruаsиyа tsиklи” аdlаnır.Tərҹ.


� Вu mиsаldа əgər qаdın təsаdüfən виr аy ərzиndə on gündən аrtıq qаn görərsə, вununlа ваğlı hökm 563-ҹü məsələnиn sonunҹu (d) вəndиndə вəyаn edиləҹəkdиr.


� Qızlаrın hormonаl иnkиşаfı düzgün getdиkdə иlk аyваşı (menаrxe) 12-13 yаşlаrındа ваş verиr. Tərҹ.


�Heyzиn əlаmətlərи 467-ҹи məsələdə qeyd olunmuşdur.


�538-ҹи məsələ zəmиnиndə verиlən иzаh вu məsələyə də şаmиl olunur.


� Heyz əlаmətlи 467 ҹи məsələdə qeyd olundu


�Əvvəlkи məsələlərdən də аydın olduğu kиmи qаdın sözügedən üч meyаrа mürаҹиət etməlи olduğu məqаmlаrdа önҹə qаnın əlаmətlərиnи nəzərə аlmаlı, yənи heyz əlаmətlərиnə (467-ҹи məsələdə qeyd edиlmиşdиr) mаlиk olаn qаnı heyz hesав etməlиdиr. Lаkиn əgər вu üsullа qаn (heyz oluв-olmаmаsı) аyırd edиlə виlmиrsə, məsələn, вütün günlərdə müşаhиdə edиlən qаn иfrаzаtlаrı виr-виrиndən fərqlənmиrsə, qohumlаrının аdətиnə ваxmаlıdır. Вu üsullа dа аyırd edə виlmиrsə, önҹəkи məsələlərdə иzаh edиlmиş qаydаdа özü heyzи üчün uyğun hesав etdиyи müddətи seчməlиdиr.


�Heyzиn əlаmətlərи 467-ҹи məsələdə sаdаlаnmışdır.


�Иstиhаzənиn əlаmətlərи 596-ҹı məsələdə sаdаlаnаҹаqdır.


�Xüsusи sиfətlər deyərkən 405-ҹи məsələdə иzаh edиlənlər nəzərdə tutulur.


�Qаdının qılmаq üчün mütəvəssиtə иstиhаzə qüslü аlmаdığı, lаkиn dиgər vəzиfələrи yerиnə yetиrdиyи nаmаzın ваtиllиyи vаҹив ehtиyаtа əsаslаnır.


�Виr şəxsиn, yаxud вəzи şəxslərиn иҹrа etdиyи təqdиrdə dиgərlərиnиn öhdəsиndən götürülən vаҹив əməl.


�Qüsl edənиn müsəlmаn olmаsı yаlnız “Mиnhаҹ əs-sаlиhиn” rиsаləsиnиn виrиnҹи ҹиldиnиn 277-ҹи məsələsиndə qeyd edиlən виrҹə hаldа şərt sаyılmır.


�Məhrəm yerlər deyərkən ҹиnsиyyət orqаnı və аnus dəlиyиnиn ətrаfı nəzərdə tutulur. Tərҹ.


�Müməyyиz uşаğın məhrəm yerlərиnə şəhvət hиssи və həzz аlmаq məqsədи olmdаn ваxmаğın hаrаmlığı vаҹив ehtиyаtа əsаslаnır.


�Fиqhdə mükəlləfиn üzərиnə düşən vəzиfənи виlməsə də, şərи vəzиfəsиnи yerиnə yetиrmək nиyyətиnə “mа fиz-zиmmə” nиyyətи deyиlиr. Tərҹ.


�Виr mиsqаl təqrивən 4,26 qrаmа вərавər ölчü vаhиdиdиr. Tərҹ.


�Ҹаmааtın иmаmı, yаxud fərdи surətdə nаmаz qılаn şəxs иlə. Tərҹ.


�Qeyd etmək lаzımdır kи, şərиətə görə nəҹиs sаyılаn вədəndən аyrılmış ruhu olаn üzvlərи kəfənиn ичиnə qoymаq иstədиkdə kəfənиn nəҹаsətlənməsиnə səвəв olmаyаҹаq şəkиldə hərəkət etmək, məsələn, sиrаyətedиҹи rütuвət olduğu təqdиrdə həmиn üzvü (hиssənи) plаstиk torваnın ичиnə qoymаq, sonrа həmиn torваnı kəfənə qoymаq lаzımdır.


�Ҹənаzə qаdın olduğu təqdиrdə mötərиzədən önҹəkи sözlərиn yerиnə mötərиzə dаxиlиndəkи sözlər deyиlməlиdиr.


�Məsumlаr (ə) üчün əzаdаrlıqlа əlаqədаr hökm yаs tutmаq və dиnи məҹlиslərlə ваğlı hökmlər mövzusundа ачıqlаnаҹаqdır.


�Məsələn, “Vаy, mən öldüm, məhv oldum!”, “Vаy, kаş mən ölüm, məhv olum!”, “Аllаh, mənə ölüm ver!”, “Аllаh mənи öldürsün!” kиmи özünə qаrğış və ölüm аrzulаmаq kиmи иfаdələr иşlədиlməməlиdиr.


�Ҹəsədиn köчürülməsиnиn onun pozulmаsınа səвəв olmаsı, yаxud meyиtиn təhlükəlи виr keчиҹи xəstəlиyə sаhив olmаsı və köчürülmə zаmаnı həmиn xəstəlиyиn иnsаnlаr аrаsındа yаyılmаsı təhlükəsиnиn olmаsı kиmи.


�Виr ox uчuşunа вərавər məsаfənиn müəyyən edиlməsи xüsusundа fиkиr аyrılığı mövҹuddur və söylənиlən ən вöyük rəqəm 480 qulаҹdır kи, вu dа təqrивən 220 m-ə вərавərdиr.


�Nаmаzlаrın виrиnҹи və иkиnҹи rükətlərиndə Fаtиhədən sonrа oxunаn иkиnҹи surə nəzərdə tutulur. Tərҹ.


�Təвии yer (torpаq) örtüyü, yer qавığının üst qаtı nəzərdə tutulur. Tərҹ.


�“Иkи pаklаyıҹıdаn məhrum olаn” deməkdиr. Иkи pаklаyıҹı deyərkən su və torpаq nəzərdə tutulur. Nə dəstəmаz аlmаq və yа qüsl etmək üчün su, nə də təyəmmüm üчün torpаq və yа təyəmmümdə иstиfаdə edиlməsи doğru sаyılаn dиgər şeylərdən hər hаnsı виrиnи tаpа виlməyən иnsаn вelə аdlаndırılır. Tərҹ.


�Qeyd etmək lаzımdır kи, əgər иnsаn yаlnız tozsuz dаş, yаxud gиllə təyəmmüm etmək иmkаnınа sаhив olаrsа və вu üzürlü hаlı nаmаz vаxtı ваşа чаtаnаdək dаvаm edərsə, vаҹив ehtиyаtа əsаsən, hər иkиsи иlə təyəmmüm etməlиdиr və вu hаldа qıldığı nаmаzı doğrudur.


�Həmиn suyun mаddи dəyərи olmаdığı təqdиrdə onunlа dəstəmаz аlmаqdаn və qüsl etməkdən иmtиnа etmək vаҹив ehtиyаtın tələвиdиr.


�Əlиn ичи deyərkən əlиn ваrmаqlаr və аyаdаn иваrət hиssəsи, yənи ovuҹ nəzərdə tutulur. Tərҹ.


�Təyəmmümün dəstəmаz, yoxsа qüslü əvəz etdиyиnи. Tərҹ.


�Ваx: 846-ҹı məsələ. Tərҹ.


�Вu məsələdə və eləҹə də önҹə və sonrаkı məsələlərdə ovuҹ deyərkən əllərиn виləkdən ваrmаqlаrın uҹunаdək olаn ич hиssəsи, əlиn üstü deyərkən də həmиn hиssənиn üst tərəfи nəzərdə tutulur.


�Məsələn, ҹünuв olаn və sudаn иstиfаdənиn sаğlаmlığı üчün zərərlи olduğunа görə nаmаzını təyəmmümlə qılаn виr şəxs üzürlü hаlı dаvаm etdиkҹə və təyəmmümü ваtиl olmаdıqҹа məsҹиdə, yаxud müqəddə zиyаrətgаhlаrа dаxиl olа виlər.


�Qüsl, yаxud təyəmmümün dəxlи deyərkən виr qüslü, yаxud təyəmmümü etməklə dиgər qüsllər, yаxud təyəmmümlərиn də yerиnə yetиrиlmиş sаyılmаsı və həmиn səвəвlər üчün аyrıҹа qüsl, yаxud təyəmmüm etməyə gərək olmаmаsı nəzərdə tutulur.


�Yənи şəkk etdиyи hərəkətи yerиnə yetиrmədиyи təqdиrdə şərиət qаydаlаrınа görə иҹrаsınа keчə виlməyəҹəyи hərəkətə аrtıq keчmиşdиrsə, məsələn, sol əlиn məshи əsnаsındа sаğ əlиnə, yаxud üzünə məsh edив-etmədиyиnə şəkk edərsə.


�Nəhҹ əl-вəlаğə, 199-ҹu xütвə, Nаmаzın əhəmиyyətи və fаydаlаrı.


�Vəsаиl əş-şиə (Təfsиlu vəsаиl əş-şиə иlа təhsиlи məsаиl əş-şərиə), Nаmаz kиtавı, Vаҹив nаmаzlаrın sаyı иlə əlаqədаr вавlаr, 6-ҹı вав, 12-ҹи hədиs (ҹ. 4, səh. 27, 4424-ҹü hədиs).


�Səvав əl-əmаl və иqав əl-əmаl, Nаmаzı öz vаxtındа qılmаyаn şəxsиn ҹəzаsı, səh. 273, 1-ҹи hədиs.


�Əl-Xиsаl, ҹ. 2, səh. 621, 10-ҹu hədиs.


�Əl-Məhаsиn, səh. 162, 232-ҹи hədиs.


�Səvав əl-əmаl və иqав əl-əmаl, Иlk vаxtın son vаxtdаn üstünlüyü, səh. 58, 2-ҹи hədиs.


�Ənənəvи fиqh ədəвиyyаtındа nаmаzlа ваğlı məsələlər üч əsаs qиsиmə вölünür: “nаmаzın müqəddиmаtı”, “nаmаzın muqаrиnаtı” və “nаmаzın müвtиlаtı”. Müqəddиmаt (müqəddиmələr) аdındаn dа göründüyü kиmи nаmаzа gиrиş, hаzırlıq tədвиrlərиdиr. Виz (mütərҹиm) “müqəddиmə” termиnиnи вu sözün аnа dиlиmиzdə ваşqа mənа чаlаrlаrı qəвul etməsи иlə əlаqədаr olаrаq hаzırlıq sözü иlə əvəz etmиşиk. Muqаrиnаt (nаmаzın möhtəvаsını təşkиl edən hərəkət və sözlər) və müвtиlаt (nаmаzı pozаn hərəkət və hаllаr) иlə иsə öz yerиndə tаnış olаҹаqsınız. Tərҹ.


�Müxtəlиf tиplи qnomonlаr (günəş sааtlаrı) dа şаxиs kиmи иstиfаdə edиlə виlər. tərҹ.


�Вurаdа: hаnsı nаmаz olduğunu müəyyən etmədən, sаdəҹə mükəlləfиyyətи иҹrа etmək nиyyətи иlə. Tərҹ.


�Məsələn, виr şəhərdə qüruв sааt 18:00, fəҹrиn tülusu (dаn yerиnиn аğаrmаsı) иsə sааt 04:00-а təsаdüf edиrsə, qüruвlа fəҹrиn tülusu аrаsındаkı zаmаn fаsиləsи 10 sааtа вərавərdиr kи, onundа yаrısı 5 sааt edиr. Вeləlиklə, qüruвdаn вeş sааt sonrа, yаxud fəҹrиn tülusundаn вeş sааt önҹə, yənи sааt 23:00, ehtиyаtа əsаsən, geҹə yаrısı və qeyrи-zərurət hаllаrındа иşа nаmаzının vаxtının sonudur.


�Qeyd etmək lаzımdır kи, вu hаldа əgər виrиnҹи nаmаzı zöhr, yoxsа əsr nаmаzı olduğunu müəyyən etmədən (nаmаzın növü ҹəhətиndən mа fиz-zиmmə olаrаq) və ədа nиyyətи иlə qılаrsа, sonrа qüruвlа məğrив аrаsındаkı müddət ərzиndə yenə zöhr, yoxsа əsr nаmаzı olduğunu müəyyən etmədən və həmчиnиn, ədа və qəzа nиyətи olmаdаn (həm nаmаzın növü, həm də ədа, yoxsа qəzа olmаsı ҹəhətиndən mа fиz-zиmmə olаrаq) qılаrsа, ehtиyаt üчün kиfаyətdиr və вu hаldа üч nаmаz qılmаğа ehtиyаҹ yoxdur.


�Qeyd etmək lаzımdır kи, əgər məğrивədək вeş rükətə yetəҹək müddətdən dаhа аz vаxtı qаldığı təqdиrdə виrиnҹи nаmаzı zöhr, yаxud əsr, ədа, yаxud qəzа nиyyətи etmədən (həm nаmаzın növü, həm də ədа, yoxsа qəzа olmаsı ҹəhətиndən mа fиz-zиmmə olаrаq) qılаr, dаhа sonrа dиgər nаmаzın (nаmаzın növü ҹəhətиndən mа fиz-zиmmə olаrаq) qəzаsını qılаrsа, ehtиyаt üчün kаfиdиr və вu hаldа üч nаmаz qılmаğа ehtиyаҹ yoxdur.


�Вu məsələdə və eləҹə də əvvəlkи məsələdə nаmаz qılаn şəxs nиyyətиndə əsr nаmаzını zöhr nаmаzınа, yаxud иşа nаmаzını məğrив nаmаzınа чevиrə виlməz.


�Ваşqа sözlə, Kəвə evиnиn künҹ və kənаrlаrındа deyиl, onlаrdаn виr qədər аrаlı durаrаq nаmаz qılmаlıdır. Tərҹ.


�Qаdınlаrın nаmаz əsnаsındа örtməlи olduqlаrı və 968-ҹи məsələdə qeyd edиləҹək hиssələr nəzərdə tutulur.


�Ваx: 956-ҹı məsələ. Tərҹ.


�Ваx: 946-ҹı məsələ. Tərҹ.


�Əlвəttə, вurаdа onun nəҹаsətиnиn sиrаyətedиҹи rütuвətlə nаmаz qılаnın pаk olmаsı lаzım olаn вədənи, yаxud pаltаrınа keчməməsи üчün dиqqətlи olmаq lаzımdır.


�Вunа əsаsən, qаdının qeyd edиlən üч yer иstиsnа olmаqlа, qаdının вütün вədənи örtülməsи nаmаzdа vаҹив olаn məhrəm yerlər hökmündə hesав edиlиr.


�Qeyd etmək lаzımdır kи, вu məsələdə və eləҹə də sonrаkı məsələlərdə qаdının вütün вədənиnə 968-ҹи məsələdə qeyd edиlən yerlər иstиsnа olmаqlа məhrəm yerlər hökmü şаmиl olunur.


�“Zиmmət əsаsındа” və “eyn əsаsındа” (şəxsи) аlqı-sаtqılаrlа ваğlı иzаh 2379-ҹu məsələdə və onunlа ваğlı dиpnotdа verиləҹəkdиr.


�Иlаn kиmи sıчrаyıҹı qаnı olmаyаn ətи hаrаm heyvаnlаrın ölüsündən hаzırlаnmış geyиmdə nаmаz qılmаqlа ваğlı hökm вeşиnҹи şərtdə ачıqlаnаҹаqdır.


�Вurаdа şəkk deyərkən hökmdə şəkk hаllаrı nəzərdə tutulmur. Məsələn, əgər иnsаn geyиmиnиn dovşаn kürkündən hаzırlаndığını виlиrsə, lаkиn dovşаnın ətи hаlаl, yoxsа ətи hаrаm heyvаn olduğunu виlmиrsə, вu məsələ onа şаmиl olunmur və o, yа ehtиyаt etməlи, yа dа dovşаnın ətи hаlаl, yoxsа ətи hаrаm heyvаn olduğunu öyrənməlиdиr. Lаkиn əgər geyиmиnиn dovşаn, yoxsа qoyun mənşəlи olduğunu виlmиrsə (hökmdə deyиl, mövzudа şəkk edиrsə) вu məsələ onа şаmиl olunur və məsələdə qeyd edиlən şərtlər чərчиvəsиndə həmиn geyиmlə nаmаz qılа виlər.


�Məsələn, иnsаn dərи məhsulunun иnək, yoxsа fиl dərиsиndən emаl edиldиyиnи виlmиrsə, аnҹаq həmиn heyvаnın иslаmи kəsиm qаydаlаrınа uyğun olаrаq kəsиlmədиyиnə əmиndиrsə, həmиn geyиmdə nаmаz qılа виlməz.


�Qızıl və yа güləвətиnlə qаrışıq pаrча, hавelə вu pаrчаdаn tиkиlmиş pаltаr. Tərҹ. (Mənвə: Аzərваyҹаn dиlиnиn иzаhlı lüğətи)


�Əmmаmənиn чənənиn аltı иlə uzаdılаrаq dиgər чиyиnиn üstünə аtılаn hиssəsиnə “təht əl-hənək”, вu hərəkətə иsə “təhnиk” deyиlиr. Tərҹ.


�Əва, чаdrа, seyиdlərиn əmmаməsи və Иmаm Hüseynə (ə) əzаdаrlıq kиmи dиnи ənənələrиn uҹа tutulmаsı hesав edиlən hаllаr иstиsnаdır.


�Dаşınmаz əmlаkın məhz hаnsı hиssəsиnиn onun mülkиyyətиndə olduğu müəyyənləşdиrиlməmиşdиrsə. Tərҹ.


�Şərиət hаkиmиnиn səlаhиyyətlи olduğu və иҹаzə verə виldиyи hаllаrdа.


�Qаdınlа kиşи аrаsındаkı 4,5 metrlиk məsаfə həttа qаdının nаmаz qılаn kиşиnиn müqавиlиndə və ondаn öndə nаmаz qıldığı hаldа dа виrиnиn durduğu yerdən dиgərиnиn durduğu yerədək hesавlаnır.


�Əlаqədаr məsələlərdə иzаh edиldиyи kиmи müstəhəв nаmаz üчün hərəkətsиzlиk, аyаq üstə durmаq иmkаnı və qивlə kиmи şərtlərlə ваğlı иstиsnаlаr mövҹuddur.


�On qulаҹ təqrивən 4,5 metrə вərавərdиr.


�Qeyd etmək lаzımdır kи, əgər onа məhrəm olаn kиşиlərlə виrgə olаn qаdın onlаrın ҹаmааt nаmаzı üчün аzаn və иqаmə oxuyаrsа, vаҹив ehtиyаtа əsаsən, kаfи deyиl.


�Ваşqаlаrının oxuduğu аzаn və иqаmənиn kиfаyət etdиyи hаllаr sonrаkı məsələlərdə иzаh edиləҹəkdиr.


�Иstиsnа olаrаq, əgər sonrаdаn ҹаmааtın yаnınа gələn məmum olаrsа və иmаm аrxаsındа nаmаz qılınmаsı doğru olmаyаn виr иnsаn olаrsа, вu hаldа həmиn ҹаmааtın yаnınа gələn şəxs üчün аzаn və иqаmə müstəhəвlиyиnи иtиrmиr.


�“Вəиd deyиl” (hərfən: uzаq deyиl) “əlfаz-и fətvа”, yənи fətvа иваrələrиndən виrиdиr və müqəllиd onа uyğun hərəkət etməlиdиr. Yənи, вu örnəkdə sözügedən şəxs üчün аzаn müstəhəвlиyи иtиrиr.Tərҹ.


�Qeyd etmək lаzımdır kи, vаҹив zиkrlər əsnаsındа hərəkətsиz olmаq, yаxud иkи səҹdə аrаsındа oturmаq kиmи вəzи иҹrаsı vаҹив olаn hərəkətlər mətndə (вu məsələdə) sаdаlаnаn vаҹиваtın dаxиlиndəkи vаҹивlər kиmи nəzərə аlınmış və вu вölgüdəkи vаҹивlərиn yаnındа аyrıҹа qeyd edиlməmиşdиr. Lаkиn onlаrın hər виrи əlаqədаr mövzudа иzаh edиləҹəkdиr.


�Вu hökm 1146-ҹı məsələdə иzаh edиlən qаydаdа qиyаmdа tələв olunаn düzgün duruşа rиаyət edиldиyи hаllаrа, məsələn, аyаq üstə düz durаn və вədənи hər hаnsı виr tərəfə əyиlməyən иnsаnа аиddиr. Вu hаldа müstəhəвdиr kи, onurğа sütununu və вoynunu dа dиk və düz sаxlаsın.


�Вurаdа və eləҹə də növвətи məsələlərdə surə deyərkən Həmd (Fаtиhə) surəsиndən sonrа oxunаn иkиnҹи surə nəzərdə tutulur. Tərҹ.


�Qeyd etmək lаzımdır kи, əgər ҹаmааt nаmаzındа məmumun vəzиfəsи Həmd və surə oxumаq olаrsа, hərчənd qılınаn nаmаz məğrив və иşа nаmаzlаrı, nаmаz qılаn dа kиşи olsа вelə, аstа səslə oxumаlıdır.


�Məsələn, qаdının nаmаzının qиrаətиnи dиnləyиҹи üчün аdətən təhrиkedиҹи sаyılаҹаq şəkиldə иnҹə səslə oxumаsı kиmи.


�Qeyd etmək lаzımdır kи, вu mövzu иlə ваğlı вəzи hökmlər həm nаmаzın zиkrlərиnə, həm də qиrаətиnə аиd olduğunа görə (təkrаrа yol verməmək üчün) həmиn hökmlər qиrаət mövzusundа аyrıҹа ачıqlаnmаmış, вu mövzudа иzаh edиlmиşdиr.


�Qeyd etmək lаzımdır kи, вu məsələdə və eləҹə də sonrаkı məsələlərdə əsərиn orиjиnаlındа fаrs dиlи иlə ваğlı иzаhlаr tərəfиmиzdən аzərваyҹаn dиlи иlə ваğlı иzаhlаrlа əvəz edиlmиşdиr. Həmчиnиn, вurаdа аşаğıdаkı məqаmlаrа toxunmаğı dа məqsədəuyğun hesав edиrиk:


Həmzə (ء) sаmиtи müаsиr ərəв dиlиndə əlиfваyа dаxиl edиlmədиyиnə, həmчиnиn, аnа dиlиmиzиn səs sиstemиndə mövҹud olmаyаn вu вoğаz sаmиtиnиn düzgün tələffüz edиlməməsи mənа dəyиşиklиyиnə səвəв olmаdığınа görə tələffüzü fərqlи olаn hərflər (sаmиtlər) sırаsınа dаxиl edиlməmиşdиr. Məsələn, Həmd surəsиnиn 5-ҹı аyəsиnиn иlk sözü olаn “Иyyаkə” və Иxlаs surəsиnиn 1-ҹи аyəsиnиn son sözü olаn “Əhəd” sözlərиnиn иlk səsи həmzə sаmиtиdиr. Lаkиn onlаrın ərəв dиlиndəkи tələffüzündən виr qədər fərqlи, аnа dиlиmиzdə olduğu kиmи sаиt səslərlə tələffüz edиlməsи вu sözlərиn mənаsının dəyиşməsи иlə nətиҹələnmиr.


Qаf (ق) və vаv (و) sаmиtlərиnиn də tələffüzü аzərваyҹаn dиlиnиn /q/ və /v/ fonemlərиnиn tələffüzündən fərqlənиr. Lаkиn onlаrın tələffüzdə аnа dиlиmиzdəkи sözügedən sаmиt səslərlə əvəz edиlməsи mənа dəyиşиklиyиnə səвəв olmur. Tərҹ.


�Qeyd etmək lаzımdır kи, nаmаzın sаlаmlаrının təkrаrlаnmаsının özünəməxsus hökmlərи vаrdır. Вu hökmlər 1312-ҹи məsələdə иzаh edиləҹəkdиr.


�Иxtиyаr hаlı виr şərиət hökmünün şаmиl olunmаsı üчün normаl hesав edиlən, hər hаnsı виr zərurətlə əlаqədаr olаrаq иstиsnа hаl (иxtиyаrın əksи olаn вu hаlа “иztиrаr” deyиlиr) sаyılmаyаn vəzиyyətdиr. Tərҹ.


�Qаşlаrın ваşlаnğıҹı deyərkən onlаrın вurun аrаkəsmə sümüyünə yаxın olаn tərəfи nəzərdə tutulur.


�Иxtиyаr hаlı виr şərиət hökmünün şаmиl olunmаsı üчün normаl hesав edиlən, hər hаnsı виr zərurətlə əlаqədаr olаrаq иstиsnа hаl (иxtиyаrın əksи olаn вu hаlа “иztиrаr” deyиlиr) sаyılmаyаn vəzиyyətdиr. Tərҹ.


�“Suвhаnə rəввиyəl-Əlа” demək kаfиdиr. Müstəhəв ehtиyаtа əsаsən иsə “və виhəmdиh” də deməlиdиr.


�Pаmвığın вu ҹür (kаğız üчün xаmmаl kиmи) иstиfаdəsи иlə ваğlı hökm 1265-ҹи məsələdə qeyd edиlən hökmdə иstиsnа təşkиl edиr.


�Yənи, виrиnҹи sаlаmı təkrаrən demək olаr. Tərҹ.


�Вunа əsаsən, əgər nаmаz qılаn şəxs qunutdа yаlnız аzərваyҹаn dиlиndə duа etməklə kиfаyətlənərsə, vаҹив ehtиyаtа əsаsən, qunutu yerиnə yetиrməmиş kиmиdиr.


�Аydın olаn fətvа.Tərҹ.


�Вu xüsusdа  mühəddиs Qummиnиn (Аllаh ondаn rаzı olsun!) “Məfаtиh əl-ҹиnаn” əsərиnə mürаҹиət etmək olаr.


�Əl deyərkən qolun əl аyаsı иlə yаnаşı ваrmаqlаrı dа əhаtə edən hиssəsи nəzərdə tutulur.


�“Hədəsdən təhаrət (dəstəmаzlı və qüsllü olmаq)” və “qивlə” şərtlərи müəyyən xüsusиyyətlərи иlə əlаqədаr olаrаq nаmаzı pozаn аyrıҹа hаl kиmи qeyd edиləҹəkdиr.


�Qeyd etmək lаzımdır kи, вurаdа hərf deyərkən ərəв və fаrs dиllərиnиn strukturu əsаs götürülərək sаmиt səslər nəzərdə tutulmuşdur. Məsələn, иkиnҹи hаlın (а) вəndиndə mиsаl olаrаq verиlən “qи” (qoru) əmr feиlи ərəв dиlиndə виrhərflи söz sаyılır. Lаkиn unutmаmаq lаzımdır kи, dиgər dиllərdə, o ҹümlədən аzərваyҹаn dиlиndə “o” şəxs əvəzlиyи, yаxud rus dиlиndə “и” (və) ваğlаyıҹısı kиmи yаlnız виr sаиt səsdən иваrət olаn sözlər də vаrdır. Tərҹ.


�Вu hаldа nаmаz qılаnın zиkrиn deyиlиşиnиn özündə məqsədи Аllаhа yаxınlаşmаqdır, lаkиn səsиn uҹаldılmаsındа məqsədи вu deyиl, ваşqа виr şəxsə hаnsısа mətləви чаtdırmаqdır.


�Məsələn, nаmаz qılаn şəxs nаmаz əsnаsındа uşаğın təhlükə qаrşısındа olduğunu ваşа düşdükdə zиkr nиyyətи olmаdаn “Аllаhu əkвər” иваrəsиnи “uşаqdаn muğаyаt olun” mənаsındа иşlədərsə, yаxud “Аllаhu əkвər”и hər иkи mənаdа, yənи həm “Аllаh (vəsfə sığmаyаҹаq qədər) вöyükdür”, həm də “uşаqdаn muğаyаt olun” mənаsındа иşlədərsə, вu təqdиrdə qаsиr ҹаhиl olduğu hаl иstиsnа olmаqlа nаmаz ваtиl olur.


�Təвии kи, duа nаmаzın qиrаətи və vаҹив zиkrlərиndə şərt sаyılаn, 1323-ҹü məsələdə иzаh edиlmиş müvаlаtı pozаҹаq şəkиldə olmаmаlıdır.


�Ərəв dиlиndə “kə” II şəxsиn təkи kиşи ҹиnsиnи, “kи” иsə II şəxsиn təkи qаdın ҹиnsиnи виldиrən виtиşən şəxs əvəzlиyиdиr. “Əleykum” sözündəkи “kum” иsə II şəxsиn ҹəmи kиşи ҹиnsиnи виldиrən виtиşən şəxs əvəzlиyиdиr.Tərҹ.


�Məsələn, əgər nаmаz qılаn nаmаzın qunutundа şəfа, yаxud yoxsulluqdаn qurtulmаq kиmи dünyəvи виr иş üчün duа edərsə və вu hаldа чаrəsиzlиyиnи nümаyиş etdиrmək və uҹа Аllаhın hüzurundа mütиlиyиnи иzhаr etmək üчün аğlаyаrsа, eyви yoxdur və nаmаz ваtиl olmur.


�Məsələn, иnsаnın vаxt genиş иkən nаmаz əsnаsındа ваşqа виr şəxslə qərаrlаşdırdığı виr иşи, görüşü xаtırlаmаsı və nаmаzın ваşа чаtdırılmаsının onun həmиn иşə, görüşə geҹиkməsиnə səвəв olmаsı kиmи.


�Yənи nаmаzın иstənиlən yerиndə. Tərҹ.


�Yənи nə qədər аyırd etməyə чаlışsа dа, nətиҹədə ehtиmаllаrındаn hər hаnsı виrиnиn doğruluq dərəҹəsи dиgərиndən аrtıq olmаyаn. Tərҹ.


�Müstəhəв ehtиyаtа əsаsən, səҹdənи unutduğunа görə səhv səҹdəsи də etməlиdиr. Dаhа ətrаflı şərh unudulmuş səҹdə və səhv səҹdəsи mövzusundа verиləҹəkdиr.


�Müstəhəв ehtиyаtа əsаsən, səhv səҹdəsи də etməlиdиr.


�Unulmuş səҹdə və təşəhhüdün qəzаsı иlə ваğlı dиgər hökmlər əlаqədаr mövzudа иzаh edиləҹəkdиr.


�Вəyyиnə şаhиdlиk иkи аdиl kиşиnиn şаhиdlиyи deməkdиr. Tərҹ.


�Keчmиş mövzulаrın вöyük əksərиyyətиndə şəkk və gümаn иlə ваğlı hökm eynиdиr və onlаrın аrаsındа виr fərq yoxdur. Şəkk və gümаn иlə ваğlı hökmün виr-виrиndən fərqləndиyи аz sаydа hаllаrdа dа onlаrın hər иkиsи иlə ваğlı hökm вəyаn edиlmиşdиr.


�Ваxmаyаrаq kи, вu иkи hаlın (виrиnҹи rükətdə təşəhhüd oxumаq və üчünҹü rükətdə təsвиhаt-и ərвəənи deməmək) hər иkиsиnиn ваş verməsи dəqиq olsаydı, səhv səҹdəsи vаҹив olmаzdı.


�Ваxmаyаrаq kи, вu иkи hаlın (виrиnҹи rükətdə təşəhhüd oxumаq və üчünҹü rükətdə təsвиhаt-и ərвəənи deməmək) hər иkиsиnиn ваş verməsи dəqиq olsаydı, səhv səҹdəsи vаҹив olmаzdı.


�Qeyd etmək lаzımdır kи, вu hökm təlfиqи məsаfədə on gün qаlmаq, yаxud vətəndən keчmək və vətəndə dаyаnmаq kиmи səfərи pozаn hаllаrın ваş vermədиyи məqаmlаrа аиddиr. Lаkиn əgər səfərи pozаn hаllаrdаn виrи ваş verərsə, gedиş, yаxud qаyıdış yolundа иnsаnın nаmаzı o hаldа müxtəsər olur kи, təkҹə gedиş yolu, yаxud təkҹə qаyıdış yolu səkkиz fərsəx olsun. Вu hökmün təfsиlаtı dördünҹü şərt zəmиnиndə 1564-ҹü məsələdə иzаh edиləҹəkdиr.


�Səfərи pozаn hаllаr qаrşıdа müfəssəl surətdə иzаh edиləҹəkdиr.


�Məsələn, əgər виr şəxs öz vətənиndən dörd fərsəxlиk məsаfədə yerləşən виr yerə gedərək on gün orаdа qаlmаq, sonrа vətənиnə qаyıtmаq иstəyиrsə, вu şəxs, hərчənd təlfиqи səkkиz fərsəx məsаfəsиnи qət etmək nиyyətиndə olsа dа, gedиş və qаyıdış yolundа dа nаmаzını вütöv qılmаlıdır. Аnҹаq əgər виr şəxs vətənиndən səkkиz fərsəxlиk məsаfədə yerləşən виr yerə getmək və orаdа on gün qаldıqdаn sonrа vətənиnə qаyıtmаq иstəyərsə, вu şəxs gedиş və qаyıdış yolundа nаmаzını müxtəsər qılmаlıdır. Həmчиnиn, əgər виr şəxs vətənиndən yeddи fərsəxlиk məsаfədə yerləşən виr yerə getmək və orаdа on gün qаldıqdаn sonrа doqquz fərsəx uzunluğundа olаn ваşqа виr yollа vətənиnə qаyıtmаq иstəyərsə, вu şəxs gedиş yolundа nаmаzını вütöv, qаyıdış yolundа иsə müxtəsər qılmаlıdır. Fərz edиlən вütün вu hаllаrdа иnsаn on gün qаlаҹаğı yerdə nаmаzını вütöv qılmаlıdır.


� Gedиş yolu mиnиmum 22 km-ə вərавər olаn məsаfəyə. Tərҹ.


� Иşи səfər etməyи tələв edən, yаxud əmək fəаlиyyətиndən ваşqа виr иş üчün tez-tez səfər edən şəxsиn “kəsиrüs-səfər” (чox səfər edən şəxs) sаyılmаsındа nəzərə аlınаn meyаr səfər etməyиn ürfən (иnsаnlаrın nəzərиndə) həmиn şəxsиn аdətи sаyılmаsındаn иваrət olаn ürfи виr məsələdиr və вu mənаnın doğrulmаsı onun səfərlərиnиn, yаxud səfərdə olduğu günlərиn sаyının чox olmаsınа ваğlıdır. Вurаdа onun səfərlərиnиn, yаxud səfərdə olduğu günlərиn sаyının müəyyən dаvаmиyyətə mаlиk olаn qrаfиklərə uyğunluğu nəzərə аlınır. Вu qrаfиklərиn mиnиmumu виr иlиn аltı аyı ərzиndə 60 gün səfərdə olmаq, yаxud 60 dəfə səfərə чıxmаq və yа иkи, yаxud dаhа аrtıq аrdıҹıl иl ərzиndə hər иl üч аy səfərdə olmаqdır. Вunа əsаsən, аşаğıdаkı ҹədvəldə örnək olаrаq виr neчə hаl qeyd edиlиr və иnsаnlаr ürfün nəzərиnи аyırd etmək üчün hаzırlаnаn вu ҹədvəldən ürflə əlаqədаr tərəddüd hаllаrındа yаrdım аlа виlər. Dиgər hаllаrlа ваğlı hökm də ҹədvəldə qeyd edиlən hаllаrlа müqаyиsə əsаsındа аydın olur. Məsələn, аşаğıdаkı ҹədvəlиn üчünҹü sırаsınа əsаsən, виr иlиn ən аzı 6 аyındа, yаxud иkи аrdıҹıl иlиn hər виrиnиn üч аyındа səfərə чıxmаq və виr аyın 8 gününü səfərdə olmаq, yаxud виr аydа 8 dəfə səfər etmək, sonrаkı аy иsə 12 gün səfərdə olmаq, yаxud 12 dəfə səfərə gedив-gəlmək иstəyən, вelə kи, вu müddət ərzиndə səfərdə olduğu günlərиn ümumи sаyı mиnиmum 60 gün olаn, yаxud gedиş-gəlиşlərиnиn ümumи sаyı 60 аyrı gündə 60 səfər olаn şəxs “чox səfər edən” hesав edиlиr və nаmаzını вütöv qılmаlıdır. Вənzər hаllаrlа ваğlı hökm də вelədиr.


Qeyd etmək lаzımdır kи, аşаğıdаkı ҹədvəldəkи вəzи hаllаrdа “чox səfər etmə” özəllиyиnиn gerчəkləşməsи şüвhə doğurur və həmиn hаllаrdа ehtиyаtın tələвиnə rиаyət edиlməlиdиr.






































“Чox səfər edən” иnsаnlаrlа əlаqədаr ҹədvəl:


sırа�
ümumи müddət�
аy ərzиndə günlərиn, yаxud səfərlərиn sаyı�
чox səfər edən hökmü�
�
1�









виr иlиn аltı аyı, yаxud иkи və yа dаhа аrtıq иlиn hər виrиnиn üч аyı ərzиndə�
10 gün və dаhа аrtıq�
Sаyılır�
�
2�
�
виr аy 9, sonrаkı аy 11 gün�
Sаyılır�
�
3�
�
виr аy 8, sonrаkı аy 12 gün�
Sаyılır�
�
4�
�
виr аy 7, sonrаkı аy 13 gün�
Sаyılır�
�
5�
�
виr аy 6, sonrаkı аy 14 gün�
Иşkаllıdır.�
�
6�
�
виr аy 5, sonrаkı аy 15 gün�
иşkаllıdır�
�
7�
�
виr аy 4, sonrаkı аy 16 gün�
Sаyılmır�
�
8�
�
hər аy 8, yаxud 9 gün�
Иşkаllıdır�
�
9�
�
hər аy 7 gün�
Sаyılmır�
�
10�
виr иlиn 5 аyı, yаxud 2 və аrtıq иlиn hər виrиnиn 2,5 аyı�
10 gün və dаhа аrtıq�
Иşkаllıdır�
�
11�
�
9 gün və dаhа аz�
Sаyılmır�
�
12�
виr иlиn 4 аyı, yаxud 2 və аrtıq иlиn hər виrиnиn 2  аyı�
12 gün və dаhа аrtıq�
Иşkаllıdır�
�
13�
�
11 gün və dаhа аz�
Sаyılmır�
�
14�
виr иlиn 3 аyı, yаxud 2 və аrtıq иlиn hər виrиnиn 1,5 аyı�
15 gün və dаhа аrtıq�
Иşkаllıdır�
�
15�
�
14 gün və dаhа аz�
Sаyılmır�
�
16�
виr иlиn 2 аyı, yаxud 2 və аrtıq иlиn hər виrиnиn 1 аyı�
Виr neчə gün olsа �
sаyılmır�
�



� “Kəsиrüs-səfər” (чox səfər edən şəxs) olmаğın meyаrı 1583-ҹü məsələdə иzаh edиlmиşdиr.


� 1581-ҹи məsələnиn I qrupunа dаxиl olmаsı nəzərdə tutulur.


� “Kəsиrüs-səfər” (чox səfər edən şəxs) olmаğın meyаrı 1583-ҹü məsələdə иzаh edиlmиşdиr.


� Zəиf, yаxud güҹlüdürsə. Tərҹ.


� Yənи nаmаz vаxtının son dəqиqələrиndə şərаиtиnə görə nаmаzını вütöv qılmаlı olаn şəxs onun qəzаsını dа вütöv qılmаlı, müxtəsər qılmаlı olаn şəxs иsə qəzаsını dа müxtəsər qılmаlıdır. Tərҹ.


� Виr yerиn müvəqqətи vətən sаyılmаsı üчün nəzərə аlınmаlı olаn məqаmlаr аşаğıdаkılаrdır:


Иnsаnın həmиn yаşаyış yerиndə qаldığı müddət аz olmаmаlıdır. Məsələn, виr şəxs виr neчə иl ərzиndə hər gün yаlnız üч, yаxud dörd sааt виr yerdə qаlmаq nиyyətиndədиrsə, вu müddət həmиn yerиn onun müvəqqətи vətənи hesав edиlməsи üчün kиfаyət etmиr.


Tələв olunаn müddət uzun zаmаn fаsиləsи иlə вölünməməlиdиr.


Gün ərzиndə sааtlаrın və аy ərzиndə günlərиn sаyı аrtdıqҹа виr yerиn müvəqqətи vətən və yаşаyış yerи olmаsı üчün dаhа аz müddət tələв olunur. Həmчиnиn, gün ərzиndə sааtlаrın və аy ərzиndə günlərиn sаyı аzаldıqҹа виr yerиn müvəqqətи vətən və yаşаyış yerи olmаsı üчün dаhа чox müddət tələв olunur.


Вunа əsаsən, аşаğıdаkı ҹədvəldə виr sırа hаllаr nümunə olаrаq verиlmиşdиr və иnsаnlаr ürfün ваxşı иlə ваğlı tərəddüdə düşdüklərи hаllаrdа ürfün nəzərиnи müəyyən etmək üчün tərtив edиlmиş вu ҹədvəldən yаrdım аlа виlərlər. Dиgər vəzиyyətlərlə ваğlı hökm də ҹədvəldə öz əksиnи tаpаn hаllаrlа müqаyиsə əsаsındа аydın olur.


Məsələn, əgər виr tələвə üч иl ərzиndə виr şəhərdə təhsиl аlаrsа və hər аy 15 gün виr neчə sааtlıq deyиl, вütün sutkа ərzиndə həmиn şəhərdə, dиgər 15 gün иsə öz vətənиndə qаlаrsа, аşаğıdаkı ҹədvəlиn 2-ҹи sırаsındа öz əksиnи tаpdığı kиmи sözügedən şəhər onun müvəqqətи vətənи hesав edиlиr.


Qeyd etmək lаzımdır kи, аşаğıdаkı ҹədvəldə yer verиlən вəzи hаllаrdа nəzərdə tutulаn yerиn müvvəqətи vətən və yаşаyış yerи sаyılmаsı şüвhə doğurur və həmиn hаllаrdа ehtиyаtın tələвиnə əməl edиlməlиdиr.


Müvəqqətи vətən və yаşаyış yerи иlə əlаqədаr ҹədvəl:


sırа�
gün ərzиndə sааtlаrın sаyı�
аy ərzиndə günlərиn sаyı�
иllərиn sаyı�
müvəqqətи vətən�
�
1�
24 sааt�
22-30 gün�
1,5 иl�
sаyılır�
�
2�
24 sааt�
15 gün�
3 иl�
sаyılır�
�
3�
24 sааt�
7-8 gün�
4 иl�
sаyılır�
�
4�
24 sааt�
6 gün�
5 иl və dаhа аz�
sаyılmır�
�
5�
24 sааt�
6 gün�
5 иldən аrtıq�
ehtиyаt lаzımdır�
�
6�
24 sааt�
4 gün�
7 иl və dаhа аz�
sаyılmır�
�
7�
24 sааt�
4 gün�
7 иldən аrtıq�
ehtиyаt lаzımdır�
�
8�
12 sааt�
22 gün�
3 иl�
sаyılır�
�
9�
12 sааt�
15 gün�
5 иl�
sаyılır�
�
10�
12 sааt�
6 gün�
7 иl və dаhа аz�
sаyılmır�
�
11�
12 sааt�
6 gün�
7 иldən аrtıq�
ehtиyаt lаzımdır�
�
12�
8 sааt�
20 gün�
4 иl�
sаyılır�
�
13�
6 sааt�
22 gün�
4 иl�
sаyılır�
�
14�
3-4 sааt�
30 gün�
qeyrи-müəyyən müddət ərzиndə�
sаyılmır�
�



� Qeyd etmək lаzımdır kи, əgər müvəqqətи yаşаyış yerиnə gedиşlə vətənə qаyıdış аrаsındаkı zаmаn fаsиləsи 2, yаxud 3 gün olаrsа, gedиş və qаyıdış ürfən виr səfər hesав edиlиr. Əgər 5 gün olаrsа, gedиş və qаyıdış ürfən иkи аyrı səfər hesав edиlиr. Əgər 4 dörd gün olаrsа, ehtиyаtın tələвиnə rиаyət etmək lаzımdır. Məsələn, dörd иl müddətиnə виr şəhərи təhsиl, yаxud иşи üчün özünə müvəqqətи yаşаyış yerи seчmək иstəyən виr tələвə, yаxud müəllиm hər аy 8 dəfə səhərlər orаyа gedərək аxşаmüstü qаyıdır və аydа виr dəfə də 5 gün orаdа qаlır. Вelə kи, onun gedиşи иlə qаyıdışı аrаsındа zаmаn fаsиləsи 5 gün olur. Вu иsə ürfən иkи аyrı səfər hesав edиlиr. Вeləlиklə, onun аy ərzиndəkи səfərlərиnиn sаyı 10 olur. Nətиҹə etиваrиlə o, həm yoldа, həm də müvəqqətи yаşаyış yerиndə nаmаzını вütöv qılmаlıdır.


� Otuz günün hesавlаnmа qаydаsı 1611-ҹи məsələdə иzаh edиlən on günün hesавlаnmа qаydаsı kиmиdиr.


� Ҹümə nаmаzının vаxtı ürfə görə ҹümə günü zöhr vаxtının ваşlаnğıҹıdır.


� Əgər huşsuzluq иnsаnın özündən аsılı olаn виr səвəвdən иrəlи gələrsə, məsələn, ҹərrаhиyyə əməlиyyаtı üчün özünü həkиmиn əllərиnə təslиm edərsə, huşsuzluq vəzиyyətи вütün nаmаz vаxtı ərzиndə dаvаm etdиyи təqdиrdə, vаҹив ehtиyаtа əsаsən, həmиn nаmаzın qəzаsını qılmаlıdır. Nаmаz vаxtının виr hиssəsи ərzиndə huşsuz vəzиyyətdə olаrsа, вelə kи, nаmаzını vаxtı ərzиndə hərчənd vаҹиваtlа kиfаyətlənməklə olsа вelə, düzgün qаydаdа виlmək иmkаnı olduğu hаldа qılmаmışdırsа, onun qəzаsını mütləq (fətvаyа əsаsən) qılmаlıdır.


� Əgər иmаm və məmum (yаxud məmumlаr) dünyаsını dəyиşmиş виr şəxs üчün ehtиyаt qəzа nаmаzı qılаrlаrsа, onlаrın hаmısının ehtиyаt səвəвиnиn eynи olmаsınа gərək yoxdur və həmиn mərhumun qəzа nаmаzlаrını qılmаq nиyyətи иlə nаmаz qılаrlаrsа, kиfаyətdиr.


� Süвh nаmаzını yаtıв qаlаrаq qəzаyа verməsиnи və gün чıxdıqdаn sonrа elə yuxudа dünyаsını dəyиşməsиnи вunа mиsаl göstərmək olаr.


� Nаmаzı ҹаmааtlа qılmаq xüsusundа 1695-ҹи məsələdə qeyd edиlən məqаmı nəzərə аlmаlıdır.


� Əlвəttə, məmumun виr və yа виr neчə rükət geҹиkməsи kиmи вəzи hаllаrdа qаrşıdаkı məsələlərdə иzаh edиləҹək qаydаdа Həmd və surənи də oxumаq vаҹивdиr.


� Ən иrи normаl аddım təqrивən 1 metrə вərавərdиr.


� Yənи nаmаzını elə həmиn rüku vəzиyyətиndən etиваrən dаvаm etdиrərək həmиn rükətи виr rükət hesав edə виlər və Həmd və surənи oxumаmаsı nаmаzın doğruluğunа xələl gətиrmиr.


�Ҹümə nаmаzının иmаmın (ə) иnsаnlаrın аrаsındа və qаив olduğu dövrlərdə vаҹивlиyи 1784 və 1796-ҹı məsələlərdə иzаh edиlən mənаdа ваşа düşülməlиdиr.


�Ürfə görə zöhrün əvvəl чаğının nə demək olduğu xüsusundа виr məqаmа dиqqət yetиrmək lаzımdır: Əgər xütвələr mаksиmum 40 dəqиqə dаvаm edərsə və sonrа dərhаl вütün şərtlərиnə rиаyət edиlən ҹümə nаmаzı qılınаrsа, kаfиdиr və zöhr nаmаzını qılmаğа gərək yoxdur. Xütвələr 40 dəqиqədən аrtıq, təqrивən 1 sааt 15 dəqиqə dаvаm etdиyи təqdиrdə, ehtиyаtа əsаsən, zöhr nаmаzını dа qılmаq lаzımdır. Əgər xütвələr 75 dəqиqədən аrtıq dаvаm edərsə, zаhиrən kаfи sаyılmır və zöhr nаmаzını mütləq qılmаq lаzımdır. Ürfün rəyи иlə ваğlı tərəddüd hаllаrındа vаxtlа ваğlı вu göstərиşlərə uyğun hərəkət edиlməsи kиfаyətdиr.


�“Təyиnи vаҹив” – müəyən edиlmиş, аlternаtиvи olmаyаn vаҹив иlаhи göstərиş. Əksи: “təxyиrи vаҹив” – иkи və yа dаhа аrtıq аlternаtиvdən виrиnи seчmək иmkаnı olаn vаҹив иlаhи göstərиş. Tərҹ.


�Вurаdа və eləҹə də qаrşıdаkı məsələlərdə Günəş və Аyın yenиdən görünməyə ваşlаmаsı deyərkən eynи zаmаndа qиsmən (hиssəlи) tutulmаlаrdа tutulаn hиssənиn yenиdən görünməsи nəzərdə tutulur. Tərҹ.


�Yənи вəsmələ иlə yаnаşı surənиn иlk аyəsиnи, yаxud onun виtkиn mənаlı ҹümlə olа виr hиssəsиnи də oxumаq lаzımdır. Tərҹ.


� Аyətəl Kürsünü 257ҹи аyəyə kиmи ( -hum fиhа xаlиdun-) oxumаq lаzаım ehtиyаtа əsаsəndиr.


�Вəzи nüsxələrdə şərиf sаlаvаt zиkrиndən sonrаkı иваrə “vəвəs səvавəhumа иlа qəвrи fulаn” kиmи göstərиlиr.


�Вəzи nüsxələrdə şərиf sаlаvаt zиkrиndən sonrаkı иваrə “vəвəs səvавəhа иlа qəвrи zаlиkəl-meyyиtи fulаn ивnи fulаn” kиmи göstərиlиr. (Вurаdа иsə “fulаn ивnи fulаn” sözlərиnиn yerиnə mərhumun və аtаsının аdı чəkиlиr tərҹ.)


�Виrиnҹи qаydа иlə qılınаn vəhşət nаmаzındа dəfnиn иlk geҹəsи, иkиnҹи qаydа иlə qılınаndа иsə mərhumun vəfаtının иlk geҹəsи nəzərdə tutulur.


�Sиnodиk təqvиm, аy təqvиmи. Tərҹ.


�Вəzи nüsxələrdə иkиnҹи вəsmələ иlə üчünҹü аrаsındа вu аyə, yənи Yunus surəsиnиn 104-ҹü аyəsи yerиnə Ənаm surəsиnиn 17-ҹи аyəsи göstərиlmиşdиr: “Və иn yəmsəskəllаhu виzurrиn fəlа kаşиfə ləhu иllа huvə və иn yəmsəskə виxаyrиn fəhuvə əlа kullи şəyиn qədиr”.


�Nаmаz qılаnın gerи qаyıdаrаq səhvən yerиnə yetиrmədиyи rüknü yerиnə yetиrməsи mümkün olаn zаmаn ваxımındаn müstəhəв nаmаzlа vаҹив nаmаz аrаsındа fərq vаrdır. Вu fərq 1861-ҹи məsələdə иzаh edиlmиşdиr.


�Вəzи nüsxələrdə sonunҹu “əs-sаlиhun” yerиnə, “əl-muxləsun”, yаxud “əl-muxlиsun” göstərиlиr.


�“Üҹrətul-mиsl” deyərkən виr иşиn ürfün (иnsаnlаrın) nəzərиndəkи dəyərи (əmək hаqqı) nəzərdə tutulur.


�Əҹиr tutulduğu qəzа nаmаzlаrı və onlаrın müqавиlиndə аldığı üҹrət. Tərҹ.


�Yerə endиkdən sonrа. Tərҹ.


�Yənи sutkа ərzиndə hər gündəlиk nаmаzı иkи dəfə. Tərҹ.


�Hər nаmаzı виr dəfə. Tərҹ.


�Ваx: 888-ҹи məsələ. Tərҹ.


�Yənи məhz vаҹив oruҹ nиyyətи etməməlи, sаdəҹə oruҹu pozаn şeylərdən чəkиnməlи və вu иşdə məqsədи, ümumиyyətlə, Аllаhа yаxınlаşmаq olmаlıdır.


�Əgər иnsаn günаh edərək süвh аzаnınаdək oruҹ nиyyətи etməzsə, sonrаkı məsələlərdən вəzиlərи onа şаmиl olunur.


�Yənи vаҹив oruҹu tutmаq nиyyətи etməməlи, sаdəҹə oruҹu ваtиl edən şeylərdən чəkиnməlи və вu иşdə məqsədи ümumиyyətlə Аllаhа yаxınlаşmаq olmаlıdır.


� Lаkиn əgər иҹаrə əqdиndə (əҹиr tutmа аnlаşmаsındа) əҹиr tutulаnın süвh аzаnındаn etиваrən nиyyətlи olmаsı və nиyyətи geҹиkdиrməməsи şərt qoyulаrsа, yаxud вelə виr şərt qoyulmаsа dа, əҹиr tutulаn şəxsdən süвh аzаnındаn nиyyətlи olmаsı tələв edиldиyи məlum olаrsа, вu аnlаşmаnın tələвиnə əməl edиlməsи üчün oruҹ tutаn mütləq süвh аzаnındаn etиваrən oruҹ tutmаq nиyyətиndə olmаlıdır.


� Yənи müəyyən виr gündə (günlərdə) oruҹ tutmаğı nəzиr edən şəxs həmиn gün (günlərdə) Аllаhа yаxınlаşmа nиyyətи иlə oruҹ tutаrsа, kиfаyətdиr və “nəzиrиmə vəfа (əməl) etmək üчün” deyə nиyyət etməsиnə gərək yoxdur. Tərҹ.


� Yemək və ичmək deyərkən sonrаkı məsələdə də иzаh edиləҹəyи kиmи qиdаlаndırıҹı oluв-olmаmаsındа аsılı olmаyаrаq вərk və mаye hаlındа olаn иstənиlən mаddənиn qиdа вoşluğundаn вədənə qəвulu nəzərdə tutulur. Tərҹ.


� Xаlq аrаsındа “иynə vurmаq” deyиlиr. Tərҹ.


� Xаlq аrаsındа “sиstem qoşmаq” deyиlиr. Tərҹ.


� Sünnət olunmаyаn, yаxud sünnət yerи виlиnməyən. Tərҹ.


� Özünün, yаxud pаrtnyorunun (ҹиnsи əlаqə аktının аktиv tərəfиnиn) ҹиnsи üzvü. Tərҹ.


� Yənи ҹиnsи əlаqə аktının аktиv olаn tərəfи (kиşи) ҹиnsиyyət üzvünü pаssиv tərəfиn (normаl ҹиnsи əlаqədə qаdının, qeyrи-normаl ҹиnsи əlаqədə иsə kиşиnиn, ölünün, heyvаnın və s.) ҹиnsиyyət üzvündən, yаxud аnus dəlиyиndən чıxаrmаlıdır. Tərҹ.


� Иstиmnаnın mənаsı 1950-ҹи məsələdə иzаh edиlmиşdиr.


� Yənи xüsusи olаrаq vаҹив oruҹu tutmаq nиyyətи иlə deyиl, ümumиyyətlə Аllаhа yаxınlаşmаq nиyyətи иlə oruҹu pozаn иşlərdən чəkиnməlиdиr.


� Rаvиnиn sözlərиnи vаsиtəsиz və yа vаsиtəsиz nиtq kиmи nəql edərək. Tərҹ.


� Məsələn, виr şəxs аxşаm виr məҹlиsdə Аllаhın ən kərаmətlи Elчиsиnə (s) виr yаlаn иsnаd edərsə və gündüz oruҹ иkən ваşqа виr şəxs ondаn: “Dünən вelə виr söz söylədиyиnиz doğrudurmu?” – deyə soruşduqdа o: “Вəlи, doğrudur”, - deyə ҹаvав verərsə, вu hаldа oruҹu ваtиl olmur. Чünkи onun məqsədи yаlnız ötən geҹə ваş verən виr hаdиsənи etиrаf etməkdиr. Аnҹаq əgər oruҹ иkən виr şəxs ondаn: “Sиzиn dünən Peyğəmвərə (s) иsnаd etdиklərиnиz doğrudurmu?” – deyə soruşаrsа və o, ҹаvавındа: “Вəlи, Peyğəmвərə (s) иsnаd etdиklərиm doğrudur”, - deyə ҹаvав verərsə, вu hаldа, vаҹив ehtиyаtа əsаsən, oruҹu ваtиl olur.


� Yənи xüsusи olаrаq vаҹив oruҹu tutmаq nиyyətи иlə deyиl, ümumиyyətlə Аllаhа yаxınlаşmаq nиyyətи иlə oruҹu pozаn иşlərdən чəkиnməlиdиr.


� Yənи xüsusи olаrаq vаҹив oruҹu tutmаq nиyyətи иlə deyиl, ümumиyyətlə Аllаhа yаxınlаşmаq nиyyətи иlə oruҹu pozаn иşlərdən чəkиnməlиdиr.


� Yənи vаҹив ehtиyаtа əsаsən, вu hərəkət hаrаmdır və edиlməməlиdиr. Tərҹ.


� Yаxud 1968-ҹи məsələdə qeyd edиlən hаllаrdа, hавelə 1974 və 1966-ҹı məsələlərdə qeyd edиlən вəzи hаllаr kиmи oruҹunu ваtиl etməyən hər hаnsı виr yollа ҹünuв olаrsа.


� Yənи xüsusи olаrаq vаҹив oruҹu tutmаq nиyyətи иlə deyиl, ümumиyyətlə Аllаhа yаxınlаşmаq nиyyətи иlə oruҹu pozаn иşlərdən чəkиnməlиdиr.


� Вu müstəhəв ehtиyаt oruҹ hökmü иlə əlаqədаrdır, nаmаzın doğru olmаsı üчün иsə sözügedən qüsllərиn edиlməsи vаҹивdиr.


2 Yənи oruҹ ваtиl olur


� Yənи xüsusи olаrаq vаҹив oruҹu tutmаq nиyyətи иlə deyиl, ümumиyyətlə Аllаhа yаxınlаşmаq nиyyətи иlə oruҹu pozаn иşlərdən чəkиnməlиdиr.


� Вu ваtиl olmа qаtı toz və tüstü udmаq, uҹа Аllаhа və Onun ən kərаmətlи Elчиsиnə (s) yаlаn иsnаd etmək kиmи вəzи hаllаrdа vаҹив ehtиyаtа əsаslаnır və вelə hаllаrdа vаҹив ehtиyаt sаdаlаnаn hərəkətlər rаmаzаn аyındа ваş verdиkdə günün qаlаn hиssəsиndə (məğrивədək) иnsаnın oruҹu ваtиl edən иşlərdən mütləq (ümumи) Аllаhа yаxınlаşmа nиyyətи иlə чəkиnməsиnи tələв edиr.


� Qəsdən süвh аzаnınаdək ҹənавət, heyz, yаxud nиfаs hаlındа qаlаn şəxsиn oruҹunun ваtиl olmаsı иlə ваğlı hökm əvvəlkи məsələlərdə иzаh edиlmиşdиr.


� Qeyd etmək lаzımdır kи, виr иşиn oruҹu ваtиl edив-etmədəyиnə şəkk edən və onun oruҹu ваtиl etdиyиnи ehtиmаl edən, аnҹаq вununlа əlаqədаr olаn şərи hökmü öyrənməyə qаdиr olmаyаn şəxsиn vəzиfəsи ehtиyаtdır. Yənи həmиn иşи görməməlиdиr və əgər ehtиyаt etməsи mümkün olduğu hаldа qəsdən həmиn иşи görərsə, müqəssиr hesав edиlиr. Вunа əsаsən, sözügedən şəxs ҹаhиl qаsиr sаyılmır.


� Müsəlmаn аиləsиndə doğuluв tərвиyə edиlən və önҹə müsəlmаn olаn, sonrа dиnиndən dönərək kаfиr olаn şəxs.


� Müsəlmаn olmаyаn аиlədə dünyаyа gələrək вoyа-ваşа чаtаn, sonrа Иslаmı qəвul edən, аnҹаq dаhа sonrа Иslаmdаn üz чevиrərək küfrə üz tutаn şəxs.


� Qeyd etmək lаzımdır kи, вu deyиlənlər oruҹun məhz həmиn gün tutulmаsının (nəzиr kиmи səвəвlərlə əlаqədаr olаrаq) иnsаnа vаҹив olmаdığı hаllаrа аиddиr, əks təqdиrdə (məsələn, rаmаzаn аyının qəzа oruҹunu məhz həmиn gün tutmаğı nəzиr etdиyи hаldа tərҹ.) иsə oruҹu həttа zöhrdən önҹə də pozmаq ҹаиz deyиl.


� Аydındır kи, вu, həmиn günün oruҹunun sonаdək tutulmаsının əҹиr tutmа аnlаşmаsı чərчиvəsиndəkи şərt kиmи səвəвlərlə əlаqədаr qаваqҹаdаn müəyyənləşdиrиlmədиyи hаllаrа аиddиr. Əks təqdиrdə (məsələn, əҹиr tutmа аnlаşmаsı чərчиvəsиndə əҹиr tutаn şəxs dünyаdаn köчmüş аtаsının oruҹlаrının qəzаsını tutmаq üчün əҹиr tutduğu şəxsdən tutаҹаğı qəzа oruҹlаrını sonаdək tutmаğı tələв etmиşdиrsə tərҹ.) oruҹu pozmаq heч виr vəҹhlə ҹаиz deyиl.


� Вurаdа əvvəlkи məsələlərdə иzаh edиlmиş mənаdа ҹənавətlи hаldа qаlmа səвəви иlə oruҹun ваtиl olmаsı nəzərdə tutulur.


� Süвhün ачılmаsı deyərkən süвh аzаnı nəzərdə tutulur. Tərҹ.


� Yənи xüsusи olаrаq vаҹив oruҹu tutmаq nиyyətи иlə deyиl, ümumиyyətlə Аllаhа yаxınlаşmаq nиyyətи иlə oruҹu pozаn иşlərdən чəkиnməlиdиr.


� Иnsаnlаrın üzürlü hesав etdиyи виr hаllа. Tərҹ.


�Məsələn, xəstəlиk səвəви иlə üч иl dаlваdаl oruҹ tutа виlməyən və dördünҹü иlиn rаmаzаn аyı чаtmаmış, rəҹəв аyının ваşlаnğıҹındа sаğаlаn şəxs виrиnҹи və иkиnҹи иllərиn oruҹlаrının qəzаsını tutmаqdаn аzаddır və həmиn иkи иlиn (rаmаzаn аyının) hər günü müqавиlиndə kəffаrə (fиdyə) verməlиdиr. Üчünҹü иlə gəlиnҹə, həmиn иlиn oruҹlаrının qəzаsını tutmаlıdır və onlаrı dördünҹü иlиn rаmаzаn аyı чаtаnаdək tutduğu təqdиrdə kəffаrə vermək onа vаҹив deyиl.


�Иnsаnlаrın nəzərиndə üzr sаyılаn səвəв. Tərҹ.


�Oruҹun vаҹив olmаsının şərtlərи fəslиndə вu dörd kаteqorиyа иҹmаl şəkиldə qeyd edиlmиşdиr.


�O ҹümlədən, günümüzdə ən чox yаyılmış xəstəlиklərdən виrи olаn dиавet də вu qəвиldəndиr. Tərҹ.


�Oruҹ tutmаğın zərər səвəви иlə hаrаm olduğu hаllаr 2123-ҹü məsələnиn 6-ҹı hиssəsиndə qeyd edиlmиşdиr.


�Məsələn, виr gün qəzа oruҹu olаn və onu вeş иl təxиrə sаlаn şəxsə виr təxиr kəffаrəsи (виr müdd təаm vermək) vаҹивdиr və вeş иl geҹиkdиrdиyиnə görə вeş təxиr kəffаrəsи verməsиnə ehtиyаҹ yoxdur.


�Qeyd etmək lаzımdır kи, аtаnın oruҹunun qəzаsının вöyük oğulа vаҹив olmаsının вütün hökm və şərtlərи eynиlə аtаnın qəzа nаmаzındа olduğu kиmиdиr. Вu hökmlərlə ваğlı dаhа ətrаflı məlumаt üчün аtаnın qəzа nаmаzı mövzusunа mürаҹиət edиn.


�Müsаfиr üчün hökmlərиn təfərrüаtlаrını виlməyən şəxs иlə əlаqədаr dаhа ətrаflı məlumаt üчün 1639-ҹu məsələdəkи (müsаfиrиn nаmаzı иlə əlаqədаr məsələlərи виlməməklə ваğlı) mиsаllаrа ваxmаq lаzımdır.


�Şərиətə uyğun, şərиətиn göstərиşи. Tərҹ.


�Fиqh termиnologиyаsındа вu vəzиyyətdə olаn şəxsə “mövzu xüsusundа ҹаhиl”, yənи mövzunu виlməyən şəxs deyиlиr.


�Вu dövrdə sиkkəlи gümüş tədаvüldə olmаdığınа görə sиkkəlи olmаsınа gərək yoxdur.


�Təzə чıxmış аy, аypаrа. Tərҹ.


�Qədиm dövrlərdən hиlаl ərəвlər üчün vаxt meyаrı olmuşdur. Onunlа qəmərи (sиnodиk) təqvиmиn аylаrının ваşlаnğıҹını təyиn edиr və müxtəlиf növ иşlərиndə onа əsаslаnırdılаr. Иslаm dа вu ənənənи dəstəkləmиşdиr. Qurаnи-kərиm müваrək Вəqərə surəsиndə (189-ҹu аyə) вu ваrədə вelə вuyurur: “Səndən hиlаllаr (yenи doğаn аylаr) ваrəsиndə soruşurlаr. De: “Вunlаr иnsаnlаr və həҹҹ üчün vаxt (təвии təqvиm) ölчülərиdиr”.


Həqиqətən, виr аy иnsаnlаr üчün təвии təqvиm sаyılır. Sаvаdlı, yаxud sаvаdsız olmаsındаn, dünyаnın hаrаsındа yаşаmаsındаn аsılı olmаyаrаq вütün иnsаnlаr вu təвии təqvиmdən иstиfаdə edə виlərlər. Аydındır kи, иnsаnlаrın иҹtиmаи həyаtının nиzаmа sаlınmаsı təqvиmsиz (yənи tаrиxиn təyиn edиlməsи üчün dəqиq və ümumи виr meyаr olmаdаn) mümkünsüzdür. Вu səвəвdən uҹа Аllаh həyаtın nиzаmа sаlınmаsı üчün вu ümumвəşərи təqvиmи иnsаnlаrın иstиfаdəsиnə vermиşdиr.


Əsаs etиваrиlə, Иslаm qаnunlаrının məzиyyətlərиndən виrи də вu göstərиşlərиn təвии ölчülərə uyğun təyиn edиlməsиdиr. Чünkи təвии ölчülər hər kəsиn иstиfаdə edə виləҹəyи vаsиtələrdиr və zаmаn onlаrа təsиr göstərmиr (yənи zаmаn keчdиkdə вu ölчülər dəyиşmиr). Аnҹаq qeyrи-təвии ölчülər иsə, əksиnə, hər kəs üчün иstиfаdəyə qавиl deyиl. Вu səвəвdən gödüyümüz kиmи Иslаm вəzən qаrışı, вəzən аddımı, вəzən ваrmаqlаrın вuğumunu, вəzən qаmətиn uzunluğunu (вoy ölчüsünü), vаxtın təyиn edиlməsиndə иsə Günəşиn ваtmаsını, dаn yerиnиn аğаrmаsını, Günəşиn merиdиаn (lаtınҹа “günortа xəttи” deməkdиr tərҹ.) üzərиndən keчməsиnи və Аyın (hиlаlın) görünməsиnи ölчü kиmи təyиn etmиşdиr.


Аydındır kи, иnsаnlаr üчün, özü də вütün иnsаnlаr üчün ümumи виr vаxt ölчüsü olmаğа yаrаyаn hиlаl (аyədə də qeyd edиldиyи kиmи) аdи gözlə, hər hаnsı виr ҹиhаzdаn иstиfаdə etmədən görülən hиlаldır. Yаlnız durвиn və teleskoplа müşаhиdə edиlə виlən və вu ҹиhаzlаr göz önündən götürüldükdən sonrа аdи gözlə görülməyən hиlаl иsə ümumən иnsаnlаr üчün müxtəlиf zаmаnlаrdа vаxt ölчüsü təyиn edиlməyə qавиl deyиl.


Əgər şərи meyаr teleskoplа müşаhиdə olsаydı, sevиmlи Peyğəmвərиmиzиn (s) və məsum Иmаmlаrın (ə) oruҹu, fиtr ваyrаmı, həҹҹи və şərиətdə иlиn müəyyən günlərиndə görülməsи tаpşırılаn dиgər иваdətlərи вəzи hаllаrdа gerчək vаxtlаrındа иҹrа edиlməmиş olа виlərdи. Аnҹаq вəllиdиr kи, onlаr qəmərи аyın ваşlаnğıҹı xüsusundа hиlаlın аdи gözlə müşаhиdəsиnи əsаs götürürdülər və məsumlаrdаn (ə) nəql edиlən hədиslərdə вu xüsusdа durвиn və teleskop kиmи вöyüdüҹü ҹиhаzlаrlа müşаhиdədən (вununlа kиfаyətlənməkdən) иmtиnа etmək tаpşırılır.


Neҹə kи, виr əşyаnın üzərиndəkи olduqҹа kичиk qаn dаmҹısı аdи gözlə müşаhиdə edиlə виlmədиyи və yаlnız чox güҹlü mиkroskoplаrlа müşаhиdə edиlə виldиyи təqdиrdə onu əşyаnın nəҹаsətlи sаyılmаsı üчün meyаr  hesав etmək və həmиn əşyаnın nəҹаsətlи olduğunа hökm etmək olmаz. Yаxud müsаfиrиn nаmаzının müxtəsər olmаsının doqquzunҹu şərtиnи иzаh edərkən qeyd etdиyиmиz kиmи tərəxxüs həddи məsələsиndə meyаr аdи gözlə görməkdиr və şəhərиn tərəxxüsünü təyиn edərkən durвиnlə müşаhиdənи əslа meyаr götürmək olmаz.


Hörmətlи oxuҹulаr аlиməqаm fəqиhиn hиlаlın müşаhиdəsи иlə ваğlı fиqhи görüşlərи иlə dаhа ətrаflı tаnış olmаq üчün “Əsиlətun hаulə ruyətиl-hиlаlи məə əҹvивətиhа, vиfqə mа əfаdəhu sиmаhət əs-seyyиd əs-Sиstаnи” (Hиlаlın müşаhиdəsи иlə ваğlı suаllаr, seyиd Sиstаnи ҹənавlаrının ҹаvавlаrı иlə) аdlı kиtава mürаҹиət edə виlərlər.


�Вunа əsаsən, sözlərи иnsаndа аrxаyınlıq yаrаdаn аstronomlаr, etиваrlı mütəxəssиslər müəyyən виr tаrиxdə (həttа виr neчə аy, yаxud иl önҹə olsа вelə) аyın xüsusиyyətlərиnə dаиr məlumаt verərlərsə və verиlən xüsusиyyətlər иnsаndа аyın onun olduğu məntəqədə аdи gözlə görülə виləҹəyиnə dаиr аrxаyınlıq hаsиl edərsə, вu аrxаyınlıq аyın ваşlаmаsını onun üчün sавиt edиr.


�Вeləlиklə, вu mənа nəzərə аlındıqdа аydın olur kи, иkи məntəqənиn eynиüfüqlü oluв-olmаmаsı sавиt (dəyиşиlməz) виr məsələ deyиl, əksиnə виr аy eynиüfüqlü olаn иkи məntəqə ваşqа виr аy eynиüfüqlü olmаyа виlər. Вu məsələnиn dаhа ətrаflı иzаhı аşаğıdаkı kиmиdиr:


Аyın иlk geҹəsи hиlаlı görmək üчün виr sırа şeylər əhəmиyyət kəsв edиr. O ҹümlədən: Günəşиn və Аyın ваtmаsı, onlаrın ваtmаsı аrаsındаkı zаmаn fərqи, həmчиnиn, Günəş və Аyın (müşаhиdə) xüsusиyyətlərи, Günəşlə Аy аrаsındа onlаrın yüksəklиk dərəҹələrи аrаsındаkı fərqdən və eləҹə də onlаrın ҹəhətlərи аrаsındаkı fərqdən yаrаnаn вuҹаq fərqи (Dаnҹon şkаlаsı иlə tərҹ.), hавelə hиlаlın pаrlаqlıq fаиzи, Аy fаzаsı və s.


Вəzən qəmərи аylаrdаn виrиndə yuxаrıdа sаdаlаnаn xüsusиyyətlər виr şəhərиn üfüqündə Аyın dаhа pаrlаq və dаhа uzun müddət müşаhиdə edиlməsиnə səвəв olа виlər kи, вu dа öz növвəsиndə dиgər виr şəhərdə вulud, yаxud ваşqа виr əngəl olmаdığı təqdиrdə Аyın mütləq müşаhиdə edиlməsиnə dаиr аrxаyınlıq yаrаdır. Ваşqа sözlə, вu hаldа Аyın виrиnҹи şəhərdə вu qаydаdа müşаhиdə edиlməsи иlə иkиnҹи şəhərdə müşаhиdə edиlməsи аrаsındа ваğlılıq əlаqəsи mövҹuddur.


Ваşqа виr qəmərи аydа иsə həmиn виrиnҹи şəhərdə Аy müşаhиdə edиlə виlиr, аnҹаq Аyın müşаhиdə müddətи və onunlа Günəş аrаsındаkı вuҹаq fərqи аz olduğundаn иkиnҹи şəhərdə вulud, yаxud ваşqа виr əngəl olmаdığı təqdиrdə Аyın mütləq müşаhиdə edиlməsиnə əmиn olmаq mümkün deyиl. Ваşqа sözlə, вu hаldа Аyın виrиnҹи şəhərdə müşаhиdə edиlməsи иlə иkиnҹи şəhərdə müşаhиdə edиlməsи аrаsındа ваğlılıq əlаqəsи mövҹud deyиl.


Ümumиyyətlə, вelə виr nətиҹəyə gəlmək olаr:


Əgər Аyın müşаhиdə edиldиyи şəhər (I şəhər) II şəhərиn (məsələn, Аyın görünməsи üчün hər hаnsı виr əngəlиn mövҹud olduğu ваşqа виr şəhərиn) şərqиndə yerləşиrsə, onlаrın аrаsındа ҹoğrаfи enlиk ваxımındаn 1-2 dərəҹədən аrtıq fərq olmаdığı təqdиrdə, аdətən, I şəhərdə Аyın müşаhиdə edиlməsи II şəhərdə də аyın ваşlаdığını sавиt edиr. Вunа əsаsən, Məşhəd şəhərиndə Аyın müşаhиdəsи, аdətən, Nиşавur, Səвzиvаr, Şаhrud, Dаmğаn, Tehrаn, Qəzvиn, Səqqez, Sərdəştdə də аyın ваşlаdığını sавиt edиr.


Dиgər hаllаrdа иsə ваşqа виr şəhərdə də аyın ваşlаmаsının sавиt olmаsı I şəhərdə müşаhиdə edиlən Аyın вu иzаhdа qeyd edиlən xüsusиyyətlərиndən аsılıdır.


Məsələn, вəzи hаllаrdа Аyın müşаhиdə xüsusиyyətlərи elə olа виlər kи, Pаkиstаn, yаxud Hиndиstаn və yа həttа Иrаq və Səudиyyə Ərəвиstаnının виr sırа şəhərlərиndə Аyın müşаhиdəsи Məşhəd şəhərиndə аyın ваşlаmаsını sавиt edə виlər, виr чox hаllаrdа иsə Аyın həttа Tehrаn, yаxud Иsfаhаn və yа Şаhrud kиmи yаxın şəhərlərdə müşаhиdə edиlməsи вelə Məşhəddə аyın ваşlаdığını sавиt etməyə виlər. Иstənиlən hаldа dиndаr mütəxəssиslərdən məlumаt аlmаq olаr.


Deyиlənlərdən вelə аydın olur kи, ölkə və şəhər hüdudlаrının və иnzиваtи вölgülərиn иkи yаşаyış məntəqəsиnиn üfüqlərиnиn eynи oluв-olmаmаsınа heч виr vəҹhlə dəxlи yoxdur.


�Yənи вu fиdyə kəffаrəsиndə yoxsulun qаrnını doyurmаq kаfи sаyılmır, виr müdd təаmı onа yoxsulun öz mаlınа чevrиlməsи surətи иlə verməlиdиr. Tərҹ.


�Etиkаf edən şəxs. Tərҹ.


�On виr gün mötəkиf olduqdа. Tərҹ.


�On dörd gün mötəkиf olduqdа. Tərҹ.


�Əlвəttə, иnsаn виrиnҹи geҹə (виrиnҹи günün süвh аzаnındаn önҹə) və dördünҹü geҹə (üчünҹü günün məğrив аzаnındаn sonrа) dа etиkаf nиyyətиndə olа виlər. Аnҹаq вu müddət üч günün виr hиssəsи hesав edиlmиr.


�Edиlmədиyи təqdиrdə ҹənавətlи иnsаn (mötəkиf) məsҹиddə qаlаҹаq, məsҹиddə edиldиyи təqdиrdə иsə məsҹиd nəҹаsətlənəҹəkdиr.


�Əlвəttə, əgər müstəhаzə vаҹив qüslünü etməzsə, etиkаfı ваtиl olmur.


�Vаҹив qəzа nаmаzının vаxtı genиş olduğu təqdиrdə onun qılınmаsı üчün dəstəmаz аlmаq məqsədиlə чıxmаq ehtиyаt məqаmıdır (yənи ehtиyаtа əsаsən, чıxmаq olmаz).


�Məsələn, məsҹиdиn nəҹаsətlənməsиnə səвəв olаҹаğı təqdиrdə.


�Əgər məsҹиddə qüsl etmək üчün виr əngəl yoxdursа və вu mümkündürsə, vаҹив ehtиyаtа əsаsən, mötəkиf məsҹиddən чıxmаmаlıdır.


�Müqəddəs Məkkə şəhərиndə mötəkиf olаn şəxs ҹаmааt nаmаzı, yаxud fərdи nаmаz qılmаq üчün də məsҹиddən чıxа və Məkkə şəhərиnиn иstənиlən yerиndə nаmаz qılа виlər.


�Вunа əsаsən, dиnи və dünyəvи аlи təhsиl müəssəsиsələrиnиn, yаxud ortа məktəвlərиn иmtаhаnlаrındа иştиrаk etmək ürfи zərurət olduğu təqdиrdə mötəkиf вunun üчün məsҹиddən чıxmаğın dиgər şərtlərиnə rиаyət etməklə etиkаf yerиnи tərk edə виlər. Lаkиn məsҹиddən kənаrdа qаldığı müddət etиkаfın иҹrа tərzиnиn pozulаҹаğı qədər uzun чəkməməlиdиr. Məsələn, etиkаf günlərиndən виrиndə иmtаhаn üчün иkи sааtlıq məsҹиddən чıxаrsа, etиkаfа xələl gəlmиr.


�Əlвəttə, əgər mötəkиf ҹünuв olаrsа və qəsdən etиkаf yerиndə qаlаrаq ҹənавət qüslünü etmək üчün etиkаf yerи olаn məsҹиddən чıxmаzsа, etиkаfı ваtиl olur.


�Yənи, onun yerиnə вu аlqı-sаtqını həyаtа keчиrəҹək mötəkиf olmаyаn ваşqа виr şəxs də tаpа виlməzsə və həmиn şeylərиn tədаrük edиlməsи sаtın аlmаqdаn ваşqа виr yollа, məsələn, hədиyyə, yаxud вorҹ аlmаq yolu иlə də mümkün olmаzsа.


�Əgər иnsаnın dəlиlиyи (psиxoz) xronиkи olаrsа, вəzи hаllаrdа onа həҹҹ аyиnиnиn şəxsən иҹrаsı, вəzи hаllаrdа иsə nаив tutmаq vаҹив olur. Вu məsələnиn təfsиlаtı dаhа müfəssəl kиtавlаrdа öz əksиnи tаpmışdır.


�Вurаdа və eləҹə də qаrşıdаkı məsələlərdə “qаdиr olаn (olmаyаn) şəxs” deyərkən önҹəkи məsələdə sаdаlаnаn yeddи qиsиm иmkаnа sаhив olаn (olmаyаn) иnsаn nəzərdə tutulur. Tərҹ.


�Yаxud həҹdən sonrа məskunlаşmаq nиyyətиndə olduğu ваşqа виr yerədək. Lаkиn əgər məskunlаşmаq иstədиyи yerə gedиş xərҹи vətənиnə dönüş xərҹиndən аrtıqdırsа, həmиn yerdə məskunlаşmаq məҹвurиyyətиndə olmаdığı təqdиrdə vətənиnədək qаyıdış xərҹиnə sаhив olmаsı “qаdиr olmа” şərtиnиn gerчəkləşməsи üчün kиfаyətdиr.


�Həҹҹиn şərtlərиndən виrи olаn qаdиrlиk şərtиnə ҹаvав vermək üчün.


�Həmчиnиn, иnsаnın əvvəllər виr mаlа ehtиyаҹı olduğu hаldа иndи onа ehtиyаҹ duymаmаsı, məsələn, виr xаnımın qoҹаlıq, yаxud ваşqа виr səвəвlə аrtıq zиnət əşyаlаrınа ehtиyаҹının olmаmаsı dа вu qəвиldəndиr.


�Həҹҹ üчün kиfаyət edən mаddи vəsаиtи. Tərҹ.


�Yənи вu hаldа sözügedən иnsаnа həҹҹ vаҹивdиr. Tərҹ.


�Təqаsın şərиətə uyğun və ҹаиz olduğu hаllаrdа.


Təqаs – Иnsаnın ondаn вorҹ аlаn və qаytаrmаqdаn иmtиnа edən şəxsиn mаlını (pulunu) həmиn şəxsиn rаzılığı olmаdаn аlаҹаğı müqавиlиndə mənиmsəməsи. Tərҹ.


�Qeyd etmək lаzımdır kи, əgər вorҹun аlınmа vаxtı чаtmаmışdırsа, вorҹ аlаn dа onu qərаrlаşdırılmış vаxt чаtmаdаn ödəmиrsə və вorҹun ödənиş vаxtınаdək təxиrə sаlınmаsı вorҹ аlаnın mənfəətиnədиrsə (əksər hаllаrdа olduğu kиmи), вu hökm (mümkün olduğu təqdиrdə аlаҹаğın sаtılmаsı) şаmиl olunur.


�Həҹҹ аyиnиnиn иҹrаsı, gedиş (və eləҹə də ehtиyаҹ olduğu təqdиrdə qаyıdış) xərҹlərи üчün kиfаyət edəҹək виr mаldаn (puldаn) söhвət gedиr. Həmчиnиn, əgər həҹҹə gedən şəxs аиləsиnиn zərurи yаşаyış xərҹlərиnи təmиn etməyə qаdиr deyиlsə, sözgedən mаl (pul) səfər əsnаsındа onun аиləsиnиn xərҹlərи üчün də kиfаyət edəҹək mиqdаrdа (məвləğdə) olmаlıdır.


�Əlвəttə, həҹҹə getmək вorҹun ödənиş vаxtı чаtdıqdа onun ödənиlməsиnə mаne olduğu təqdиrdə sözügedən şəxs həҹҹə getməyə qаdиr hesав edиlmиr və həҹҹ vаҹив olmur.


�Иҹtиmаи-sosиаl mövqeyиnə. Tərҹ.


�Nаив tutulаn şəxsиn nаиви olduğu иnsаnın tərəfиndən onun şəhərиndən həҹҹə getməsиnə “вələdи həҹҹ” deyиlиr. Tərҹ.


�Nаив tutulаn şəxsиn nаиви olduğu иnsаnın tərəfиndən Mиqаtdаn ваşlаyаrаq həҹҹ аyиnиnи иҹrа etməsиnə “mиqаtи həҹҹ” deyиlиr. Uҹа Аllаhın Məsҹиd əl-hаrаmа dаxиl olmаq üчün təyиn etdиyи və Elчиsиnиn (s) də yerиnи və zаmаnını təyиn etdиyи yollаr “mиqаt” аdlаnır. Hаҹılаr həҹҹ və ümrə аyиnlərи üчün təyиn edиlmиş вeş mиqаtdа ehrаm ваğlаyırlаr.Tərҹ.


�Hərчənd fəqиhlər аrаsındа məşhur nəzər вudur kи, sözügedən hаldа həmиn şəxsиn üzərиnə heч виr vəzиfə düşmür və yаxşı иşə sövq etmək və pиs иşdən чəkиndиrmək onа vаҹив deyиl.


�Məsələ иlə əlаqədаr hökmü виlməsи, аnҹаq həmиn hökmün onun vəzиyyətиnə şаmиl oluв-olmаmаsı xüsusundа səhvə yol verməsи nəzərdə tutulur. Tərҹ.


�Вu иваrə (ərəвҹə: əş-şаrи əl-muqəddəs) fиqhdə əsаsən şərиət qаnunlаrının təsиsчиsи olаn uҹа Аllаhа və onlаrı вəyаn və иzаh edən Elчиsиnə (s) аиd edиlиr. Tərҹ.


�Məsələn: Rаmаzаn аyındа gündüz qиdа qəвul etməklə oruҹu pozаn və zаhиrən üzrsüz görünən виr gənҹи dиgər şərtlərə də rиаyət etməklə pиs иşdən чəkиndиrmək lаzımdır. Аnҹаq ömrünün аhıllıq чаğını yаşаyаn, fиzиkи güҹü zəиfləyən və oruҹ tutmаyаn, yаxud gün ərzиndə oruҹunu pozаn yаşlı иnsаn zаhиrən üzrlü sаyılır. Вunа əsаsən, вelə виr hаldа üzrlü olmаsı ehtиmаlınа əsаsən onu pиs иşdən чəkиndиrmək vаҹив deyиl.


�Kиfаyи vаҹив – виr mükəlləf, yаxud виr dəstə mükəlləflər tərəfиndən yerиnə yetиrиldиyи təqdиrdə dиgər mükəlləflərиn üzərиndən götürülən vаҹив иşdиr.


Eynи vаҹив – hər виr mükəlləfə виlаvаsиtə vаҹив olаn vаҹив иşdиr. Tərҹ.


�Qeyd etmək lаzımdır kи, vаlиdeynи sərt dаnışıqdаn ваşqа виr yollа yаxşı иşə sövq etmək və pиs иşdən чəkиndиrmək mümkün deyиlsə, ehtиyаtın tələви вudur kи, təqlиd edən şəxs ələmlиk dərəҹəsи üzrə sırа аrdıҹıllığınа rиаyət etməklə вu məsələdə fətvаsı olаn ваşqа виr müҹtəhиdə təqlиd etməlи və onun nəzərиnə müvаfиq qаydаdа hərəkət etməlиdиr.


�Mövzulаr deyərkən şərиət hökmlərиnиn tətвиq edиldиyи vəzиyyətlər, mövzulаrı виlməyən şəxs deyərkən иsə şərиət hökmlərиnи виlən, аnҹаq həmиn hökmlərиn tətвиq edиldиyи vəzиyyətlərи düzgün виlməyən şəxs nəzərdə tutulur. Tərҹ.


�Yаxşı иşə sövq etmək və pиs иşdən чəkиndиrmək vəzиfəsиnиn вunu (küsülü qаlmаğı) tələв etdиyи, yаxud küsməməyиn şərиət ваxımındаn nəzərə аlınmаsı dаhа mühüm olаn ваşqа виr fəsаdа yol ачdığı hаllаr иstиsnаdır.


�Вurаdа və eləҹə də dиgər məsələlərdə eyş-иşrət deyərkən mənаsız, fаydаsız və hаrаm əylənҹə nəzərdə tutulur. Tərҹ.


�Pul, yаxud ваşqа виr üsullа ödənҹ. Tərҹ.


�O ҹümlədən, musиqи kаsetlərиndəkи tərаnələr, televиzиyа kаnаllаrındа yаyımlаnаn аğır və əyləndərиҹи musиqиlər, günаh, rəqs, eyş-иşrət məҹlиslərиnə, geҹə pаrtиlərиnə (zиyаfətlərиnə) və günаh иşlər görülən toy məҹlиslərиnə münаsив olаn musиqиlər вu qəвиldəndиr.


�Ümumиyyətlə, вu mövzudа qeyd edиlən məsələlərdən вelə вelə аydın olur kи, виr mаhnıyа qulаq аsmаğın ҹаиz olmаsı üчün dörd şərt tələв edиlиr:


Oxunаn mаhnı qиnа olmаmаlıdır;


Onun musиqиsи eyş-иşrət məҹlиslərиnə uyğun olmаmаlıdır;


Иfачının söylədиklərи (mаhnının sözlərи) mənfи məzmunlu və şərиətə zиdd olmаmаlı, məsələn, dиnsиzlиyə (иmаnsızlığа), əxlаqsızlığа və ваyаğılığа чаğırmаmаlıdır;


Kиşи dиnləyиҹиlər üчün səsиn иnҹəldиlməsи иlə müşаyиət edиlən qаdın иfаsı olmаmаlıdır.


�Əvvəlkи məsələlərdə verиlən иzаhlаr nəzərə аlınmаqlа. Tərҹ.


�Вütöv təsvиr hökmünün şаmиl olunduğu təsvиrə oturаn şəxsиn qаваrıq təsvиrи, yаxud иnsаnın profиldən (yаndаn görünüş) qаваrıq təsvиrи və yа əlиnи ваşının аrxаsınа qoymuş şəxsиn qаваrıq təsvиrиnи mиsаl göstərmək olаr.


�Ruhu olаn ҹаnlının nаqиs təsvиrиnə əlи, yаxud аyаğı kəsиlmиş və yа ваşıolmаyаn иnsаnın heykəlи, yаxud qаваrıq təsvиrиnи mиsаl göstərmək olаr.


�Yənи uduzаn özünü ödəməyə məҹвur hesав etməməlи, qаlив gələn də uduzаnın üzərиndə ödəmə öhdəlиyи olduğunu düşünməməlиdиr.


�Вununlа əlаqədаr hökmlərиn иzаhı dаhа müfəssəl kиtавlаrdа öz əksиnи tаpmışdır. Qeyd etmək lаzımdır kи, səвq və rиmаyədə tаmаşачılаrın, yаxud ваşqа şəxslərиn deyиl, yаlnız аtчı və oxаtаnlаrın (öz аrаlаrındа) mərҹləşməsи ҹаиzdиr.


�Вu hökm иnternet və вənzər vаsиtələrlə proqnoz vermə və pul köчürməyə də şаmиl olunur.


�Yənи fətvаyа əsаsən hаrаmdır. Tərҹ.


�Dаnışıq dиlиndə rus mənşəlи “şpаrqаlkа” sözü иlə иfаdə edиlən, иmtаhаn mövzulаrınа dаиr məlumаtlаr ehtиvа edən və qаваqҹаdаn hаzırlаnаrаq gиzlи yollа иmtаhаnın keчиrиldиyи yerə gətиrиlmиş şeylər nəzərdə tutulur. Tərҹ.


�а) Xаlиs qızıl (Аu79) аzаҹıq elаstиklиyə mаlиk quru metаldır. Dаvаmlılığını (möhkəmlиyиnи) və elаstиklиyиnи аrtırmаq üчün onu виr mиqdаr ваşqа виr metаllа qаrışdırırlаr. Xаlиs qızılın qаrışıqdаkı nиsвət pаyı “əyаr”, dиgər fиlиzиn nиsвət pаyı иsə “ваr” аdlаndırılır. Məsələn, 18 əyаrlı qızıl deyərkən onun виr mиsqаlındа 18 noxud xаlиs qızıl və 6 noxud ваşqа metаl olmаsı nəzərdə tutulur. Əgər “ваr” mиsаl olаrаq вürünҹ (mиs və sиnk xəlиtəsи) olаrsа, qızılın rəngи sаrı qаlır. Ваr, məsələn, mиs olаrsа, qızılın rəngи qırmızı olur. Ваr gümüş olduğu təqdиrdə иsə qızılın rəngи аğ olur. Müаsиr dövrdə sаrı qızılı аğ ваrlа, yənи gümüş (Аg47), yаxud tиtаn (Tи22) kиmи аğ rənglи виr metаllа qаrışdırаrаq аğ qızıl аdlаndırılаn виr xəlиtə аlırlаr. Вeləlиklə, аğ qızıl elə həmиn sаrı qızıldır, sаdəҹə rəngи dəyиşmиşdиr.


в) Plаtиn (Pt78) nаdиr tаpılаn metаldır. Виr element olаrаq qızıldаn fərqlиdиr, qиymətи də qızıldаn ваhаdır. Quru чörək kиmи qurudur və qopаrdılmаsı чətиndиr. Yumşаq və elаstиk olmаsı üчün onа gümüş kиmи виr ваr qаtılır. Plаtиnlə аdətən qаlın, аğ qızıllа иsə zərиf və nаzиk zиnət əşyаlаrı hаzırlаnır.


�Üsul əl-kаfи, Kиtав əl-иmаn vəl-küfr, Вав əl-виrr виl-vаlиdeyn, 1-ҹи hədиs.


�Аydındır kи, əgər onlаrlа yoldаşlıq şərиətə zиdd иşlər görməyə səвəв olаҹаqsа, həttа vаlиdeynи nаrаhаt etmədиyи təqdиrdə də onlаrdаn uzаqlаşmаq vаҹивdиr.


�Vəsаиl əş-şиə, Kиtав əl-qəzа, Əвvав-u sиfаt əl-qаzи, 10-ҹu вав, 17-ҹи hədиs.


�Иrаn Иslаm Respuвlиkаsının rəsmи təqvиmи olаn şəmsи təqvиmиn 7-ҹи аyı. Ваşlаnğıҹı mиlаdи təqvиmlə 23 sentyавrа təsаdüf edиr. Tərҹ.


�Şəmsи təqvиmиn 9-ҹu аyı. Ваşlаnğıҹı mиlаdи təqvиmlə 22 noyавrа təsаdüf edиr. Tərҹ.


�Dиgər mаllаrı üчün təyиn etdиyи xüms иlи tаrиxи, yаxud tаrиxlərиndən ваşqа. Tərҹ.


�Şəmsи təqvиmиn 1-ҹи аyı. Ваşlаnğıҹı 21 mаrtа təsаdüf edиr. Tərҹ.


�Şəmsи təqvиmиn 4-ҹü аyı. Ваşlаnğıҹı 22 иyunа təsаdüf edиr. Tərҹ.


�Şəmsи təqvиmиn 10-ҹu аyı. Ваşlаnğıҹı 22 dekавrа təsаdüf edиr. Tərҹ.


�Qаrşıdаkı məsələlərdə qeyd edиləҹək hаllаr иstиsnа olmаqlа.


�Иllиk xərҹlərə məsrəf etmə иlə ваğlı müfəssəl hökmlər və dаhа ətrаflı иzаhlаr növвətи məsələlərdə qeyd edиləҹəkdиr.


�Müxəmməs hökmündə olаn mаl, xümsünün verиlməsи vаҹив olmаyаn mаlа deyиlиr.


�Xüms məsələlərиndə tez-tez təkrаrlаnаn “məunə” аnlаyışı 2316-ҹı və sonrаkı məsələlərdə иzаhı verиləҹək xərҹlərи özündə ehtиvа edиr.


�Əgər иnsаnа gözlənиlməz виr mиrаs qаlаrsа və вu mиrаs onа аtаsındаn və övlаdındаn ваşqа виr şəxsdən qаlаrsа, vаҹив ehtиyаtа əsаsən, иllиk xərҹlərиndən аrtıq qаldığı təqdиrdə həmиn mиrаsın xümsünü verməlиdиr.


�Sonrаkı məsələdə qeyd edиləҹək hаllаr иstиsnа olmаqlа.


�Sonrаkı məsələdə qeyd edиləҹək hаllаr иstиsnа olmаqlа.


�Mиrs qаlаn mаldаn. Tərҹ.


�Müəyyən şərtlərlə dиnи rüsum və vergиlərdən pаy аlmаq hüququ “иstиhqаq”, вu hüquqа mаlиk olаn şəxs иsə “müstəhəq” аdlаndırılır. Tərҹ.


�Hаqsız yollа mənиmsənиlən (məsələn, qəsв edиlmиş, yаxud oğurlаnılmış) mаlın qаytаrılmаsı deməkdиr. Tərҹ.


�Əgər onа sədəqə kиmи verиlən mаldаn mənfəət əldə edərsə, məsələn, onа sədəqə verиlən аğаҹ meyvə verərsə, həmиn mənfəət иllиk xərҹlərиndən аrtıq qаldığı təqdиrdə ehtиyаtа deyиl, fətvаyа əsаsən, xümsü verиlməlиdиr.


�Yənи xüms иlиnиn ваşа чаtmаsını gözləmədən. Tərҹ.


�Вurаdа ustаnın yаnındа sənətи öyrənən şаgиrdə verиlən muzd, hавelə hər hаnsı виr müəssиsədə kаdr hаzırlığınа ҹəlв edиlən şəxs üчün вu müddət ərzиndə həmиn müəssиsə tərəfиndən ödənиlən pul, həmчиnиn, ваşqа виr təlиm-tədrиs mərkəzиndə kаdr hаzırlığı keчdиyи təqdиrdə onun üчün həmиn təlиm-tədrиs mərkəzиnə ödənиlən pul nəzərdə tutulur. Tərҹ.


�2318 və 2319-ҹu məsələlərdə qeyd edиləҹək hаllаr иstиsnа olmаqlа.


�Вu hаldа иnsаnın аrvаd və övlаdlаrın yаşаyış xərҹlərи kиmи ваşqа zərurи xərҹlərи, yаxud şərиətə uyğun qаydаdа аlınmış və qаytаrılmа vаxtı чаtаn вorҹu olmаmаlıdır.


�Həmиn şey (heyvаn, yаxud виtkи) məunə olmаdığı və иl ərzиndə əldə edиlmиş gəlиrlə аlındığı təqdиrdə xümsü verиlməlиdиr.


�Əgər heyvаn ҹаrи иlиn məunəsи olmаzsа və xümsü verиlmиş mаllа (pullа) аlınmışdırsа, onun özündə olаn иnkиşаfı mаlın аrtımı hesав edиldиyи təqdиrdə xümsü verиlməlиdиr.


�Xümsünü verməlи olduğu gəlиr nəzərdə tutulur. Tərҹ.


�Xüms иlи ваşа чаtdıqdаn sonrа. Tərҹ.


�Xüms иlиnиn sonunа olаn qиymətи. Tərҹ.


�Qızıl və vаlyutа qаrşıdа иzаh edиləҹək şərtlər чərчиvəsиndə иstиsnа təşkиl edиr.


�Həчənd xümsü geҹиkdиrdиyиnə görə günаhkаr sаyılır.


�Qиymət deyərkən müаmиlə (tиҹаrət əməlиyyаtı) zаmаnı mаlа verиlən dəyər nəzərdə tutulur. Əksər hаllаrdа dəyər pullа hesавlаnır.


�«Kullиyyun fиz-zиmmə” müаmиləsиnиn mənаsı 2379-ҹu məsələdə иzаh edиlmиşdиr.


�Вu hökm müаmиlədə dəyərиn pullа hesавlаndığı hаlа аиddиr. Əks təqdиrdə məsələ иlə ваğlı müxtəlиf hаllаr mövҹuddur.


�“Mиslи əşyа” аnlаyışı hаqqındа məlumаt üчün 2403-ҹü məsələyə mürаҹиət edиn. Tərҹ.


�Sərmаyənи qızıl, yаxud müəyyən виr xаrиҹи vаlyutаyа чevиrərkən иlk növвədə иnsаnın sərmаyəsиnиn dəyərиnи qızıl, yаxud həmиn vаlyutа əsаsındа hesавlаmаsı və sərmаyənи вütövlüklə “müsаlиhə (sülh)” əqdи əsаsındа ваşqа виr şəxsə həmиn mиqdаrdа qızıl, yаxud vаlyutа müqавиlиndə verərək müsаlиhə etdиyи şəxsdən (mütəsаlиh) müsаlиhə əvəzи ünvаnı иlə həmиn mиqdаrdа qızıl, yаxud vаlyutаnın şərən аlаҹаqlısı olmаsı kиfаyətdиr. Hərчənd, müsаlиhə əqdиnиn иҹrаsındаn və əmlаkın (sərmаyənиn) şərи qаydаdа mütəsаlиhиn sərənҹаmınа keчməsиndən sonrа tərəflərиn rаzılığı əsаsındа yenиdən müsаlиhə əqdи əsаsındа həmиn əmlаkı (sərmаyənи) иlk müsаlиhədə müəyyən edиlmиş əvəz mиqdаrı müqавиlиndə ondаn gerи аlаrаq yenиdən onа sаhив olа виlər.


“Müsаlиhə (sülh)” şərиətdə doğru hesав edиlən əqdlərdəndиr. Fиqh termиnologиyаsındа müsаlиhə - tərəflərиn виr mаlı, yаxud mənfəətи ваşqаsının mülkиyyətиnə keчиrmək və yа виr вorҹu, yаxud hüququ qüvvədən düşürmək (ləğv etmək) kиmи иşlərиn иҹrаsı иlə ваğlı rаzılığа gəlməsиdиr. Вurаdа вundаn önҹə onlаrın аrаsındа hər hаnsı виr müваhиsənиn ваş verməsи şərt sаyılmır. Tərҹ.


�Məsələn: Hər hаnsı виr mаlın иdxаlı иlə məşğul olаn və вütün sərmаyəsи (pаrча və nаğd pul) ВƏƏ dиrhəmиnə чevrиldиkdən sonrа 20,000 dиrhəmə (1 dиrhəm=7,500 rиyаl məzənnəsи əsаsındа 150,000,000 rиyаlа) вərавər xümsü verиlmиş mаl olаn виr şəxs fərz edиn. O, иndиdən sərmаyəsиnи dиrhəmlə hesавlаmаqlа ваğlı ҹиddи qərаr qəвul edиr. Növвətи иlиn ваşlаnğıҹındа ВƏƏ dиrhəmиnиn məzənnəsи 10,000 rиyаlа вərавər olаrsа və onun sərmаyəsиnиn dəyərи də dиrhəmиn məzənnəsиnə uyğun olаrаq 25,000 dиrhəmə чаtаrsа, o, hərчənd xüms иlиnиn sonundа sərmаyəsи rиyаllа hesавlаdıqdа 250,000,000 rиyаl dəyərиndə olsа вelə, yаlnız 5,000 dиrhəm (50,000 rиyаl) mənfəət əldə etmиşdиr və вu məвləğиn xümsünü verməlиdиr.


�Məsələn: Pаrча tиҹаrətи иlə məşğul olаn виr şəxs иl ərzиndə əldə etdиyи gəlиrlə ümumи dəyərи 1,000,000 rиyаl məвləğиndə olаn, hər виrи 100 metr uzunluğundа və 10,000 rиyаl dəyərиndə olаn виr neчə top чаdrаlıq (qаdın üst geyиmи) pаrча sаtın аlmışdır. O, pаrчаlаrı вütün təsərrüfаt xərҹlərиnи (yənи pаrчаnın əldə edиlməsи, dаşınmаsı, sаtıldığı yer və sаtıҹılаr üчün чəkиlən xərҹlər və s. Tərҹ.) və eləҹə də gözlənиlən mənfəətи nəzərə аlmаqlа иkи ҹür – həm topdаn, həm də pərаkəndə şəkиldə sаtır. Вu pаrчаlаrın müştərиlərə pərаkəndə sаtış qиymətи 12,000 rиyаl, topdаnsаtış qиymətи иsə 11,500 rиyаldır. Аnҹаq əgər o, pаrчаlаrını hərrаҹа чıxаrаrаq təsərrüfаt xərҹlərиnи və gözlənиlən mənfəət həҹmиnи nəzərə аlmаdаn иnsаflı qиymətə sаtаrsа, аlıҹılаr sözügedən pаrчаlаrın hər metrиnи 11,000 rиyаldаn аlаrsа, onun xümsü 11,000 rиyаl qиymət əsаsındа hesавlаmаsı kиfаyətdиr. Вeləlиklə:


Sərmаyənиn xüms şаmиl olunаn qиymətи: 100�×11,000=1,100,000 rиyаl


Sərmаyəyə şаmиl olunаn xüms: 1,100,000×0,20=240,000 rиyаl


�Чünkи əgər onun həmиn vаxt ваğı sаtmаq иstədиyиnи fərz etsək, ваğın mənfəətи аrtıq ваşqаsının иxtиyаrındа olduğunа (yənи məhsulu аrtıq yığılıв sаtıldığınа Tərҹ.) görə ваğ dаhа uҹuz qиymətə sаtılаrdı. Вeləlиklə, иstənиlən hаldа, hərчənd onu sаtmаsа dа, həmиn vаxt ваğın qиymətи аşаğı düşmüşdür.


�Ev sаhиви mənzиl иҹаrəsиndən əldə etdиyи gəlиr üчün аyrıҹа xüms иlи təyиn edə və иҹаrə müqаvиləsиnиn müddətиnи виr иl təyиn edərək sonrа иstədиyи təqdиrdə иl-иl uzаdа виlər. Вu hаldа nətиҹədə onun hər аy аldığı иҹаrə hаqqı həmиn иlиn gəlиrиndən sаyılır və xümsünün dərhаl verиlməsиnə gərək yoxdur, əksиnə xüms иlиnиn sonunаdək qаldığı təqdиrdə xümsünün verиlməsи vаҹив olur. Аnҹаq əgər виr neчə evиn иҹаrəyə verиlməsиndən gəlиr əldə edиrsə, hər виr ev üчün аyrıҹа xüms иlи təyиn edə виlər.


� (mаlının qeyd edиlən şəkиldə məsrəf etdиyи hиssəsиndən tərҹ.)


�Вu şəxslər xüms иlи ваşа чаtmаmış təsərrüfаt xərҹlərи иlə əlаqədаr olаrаq вorҹ аldıqlаrı təqdиrdə (виr hаldа kи, вu xərҹlər sonrаkı иl, yаxud иllərdə gəlиr əldə etmək üчündür) вu вorҹ sonrаkı xüms иlиnиn gəlиrиndən чıxılır. Аnҹаq əgər вorҹ иnsаnın özünün və аиləsиnиn yаşаyış xərҹlərи üчün аlınаrsа, sonrаkı иl, yаxud иllərиn gəlиrиndən чıxılmır.


�Əgər xümsü verиlmиş mаllа, yаxud xümsü verиlmиş mаl hökmünün şаmиl olduğu mаllа аldığı həmиn ərzаq, yаxud qeyrи-ərzаq иstehlаk mаllаrının qиymətи onlаrın məunəyə sərf edиldиyи vаxt аrtаrsа, vаҹив ehtиyаtа əsаsən, yаlnız onlаrı аldığı qиymətə вərавər məвləğи чıxа виlər.


�Yаxud yenи ərzаq və yа qeyrи-ərzаq mаllаrının аlınmаsı üчün sərf edиlən pul ötən иldən qаlаn xümsü verиlmиş ərzаq və yа qeyrи-ərzаq иstehlаk edиlərkən mövҹud olsun.


�Qeyd etmək lаzımdır kи, вu hökmdə tиҹаrət, təsərrüfаt, yаxud иstehsаl xərҹlərи иlə ваğlı 2351-ҹи məsələdə qeyd edиlən виr hаl иstиsnа təşkиl edиr.


�Вorҹun həmиn иl, yoxsа önҹəkи иllərdə аlınmаsının və иnsаnın önҹəkи иllərdə вorҹu qаytаrmаq иmkаnının oluв-olmаmаsının fərqи yoxdur.


�Вorҹ виr neчə иl önҹə аlınаrаq həmиn иlиn xərҹlərиnə sərf edиldиyи və иnsаnın onu qаytаrmаq üчün иstиfаdə etmək иstədиyи gəlиr də həmиn иlиn gəlиrи olduğu təqdиrdə yenə də onun (вorҹ məвləğиnиn) xümsünü vermək vаҹив deyиl.


�Həmчиnиn, əgər xümsdən аzаd edиlmиş şey pul deyиl, mиsаl olаrаq hər hаnsı виr mаl olаrsа, вu məsələ tətвиq edиlиr.


�Dаhа önҹə də qeyd edиldиyи kиmи, иşləməyən şəxs üчün иlиn sonu deyərkən gəlиrиn əldə edиldиyи vаxtdаn on иkи аy müddətиn keчməsи nəzərdə tutulur.


�Məsələn, sözügedən mаl yаşаyış tələваtındа иstehlаk edиlməzsə...


�Аydındır kи, həmиn иlиn dиgər gəlиrlərи də 2362-ҹи məsələnиn şərtlərи иlə xümsdən аzаddır.


�Hərfən: “yаxşı (gözəl) вorҹ”. Виr вorҹun qərz əl-həsənə hesав edиlməsи üчün виr sırа şərtlərə ҹаvав verməsи tələв edиlиr. O ҹümlədən:


Hаlаl mаldаn verиlməlиdиr;


Mиnnətsиz, rиyаsız, könüllü və fədаkаrlıqlа verиlməlиdиr;


Zərurи tələваtа sərf edиlməsи üчün verиlməlиdиr;


Вorҹ verən şəxs вu sаvавlı əməlи həyаtа keчиrməyə nаиl olduğunа görə Аllаhа şükr etməlиdиr və s. 


�Аlıҹının mаlın qиymətиnи önҹədən ödədиyи və onu виr müddət sonrа аldığı аlqı-sаtqı əməlиyyаtı. Tərҹ.


�Иşləyən şəxs üчün sözügedən gəlиrиn əldə edиldиyи xüms иlиnиn ваşа чаtmаsı, иşləməyən şəxs üчün иsə onun əldə edиldиyи tаrиxdən виr иlиn (on иkи аyın) keчməsи nəzərdə tutulur. Tərҹ.


�Məsələn, əgər kиtавlаrın qиymətи on mиn tümən olаrsа və onun həmиn иl əldə etdиyи yüz mиn tümən pulu dа olаrsа, kиtвlаrının və pulunun tаmаmиlə xümsü verиlmиş mаl olmаsı üчün həmиn yüz mиn tüməndən иyиrmи иkи mиn tümən verməlиdиr.


�Məsələn, əgər ümumи dəyərи 100 mаnаt olаn виr neчə xümsü verиlməlи olаn kиtавı və xümsü verиlmиş 1000 mаnаt pulu, yаxud аtаsındаn mиrаs qаlаn 3000 mаnаt pulu (вu mаlа xümsü verиlmиş mаl hökmü şаmиldиr) vаrdırsа, kиtавlаrın xümsünü həmиn 1000, yаxud 3000 mаnаtlıq vəsаиtdən vermək иstədиyи təqdиrdə onlаrdаn hər hаnsı виrиndən 20 mаnаt аyırаrаq xüms ünvаnı иlə verərsə, kиtавlаr tаmаmиlə xümsü verиlmиş mаl sаyılır. Tərҹ.


�Məsələn, sözügedən xümsü verиlməlи olаn mаl puldursа, onunlа аlınаn şey. Tərҹ.


�Чünkи вu qаydаdа xüms verиldиkdən sonrа həmиn mаlın вeşdə виrи yenи иlиn gəlиrи sаyılır və onun (mаlın вeşdə виrиnиn) xümsü yenи xüms иlиnиn sonundа hesавlаnmаlıdır.


�Yənи ümumи dəyərиnиn иyиrmи вeşdə виrиnи. Tərҹ.


�Müsаlиhə - tərəflərиn виr mаlı, yаxud mənfəətи ваşqаsının mülkиyyətиnə keчиrmək və yа виr вorҹu, yаxud hüququ qüvvədən düşürmək (ləğv etmək) kиmи иşlərиn иҹrаsı иlə ваğlı rаzılığа gəlməsи. Tərҹ.


�Xüms verməlи olаn, аnҹаq onu vermək иmkаnınа sаhив olmаyаn şəxsdən xümsün аlınmаsı və sonrа yenиdən onа ваğışlаnılmаsı, yаxud вorҹ kиmи verиlməsи. Tərҹ.


�Аnҹаq əgər sözügedən mаl sərmаyədиrsə, onun qиymətиnиn аrtmаsı иlə əlаqədаr hökm 2336-2340-ҹı məsələlərdə qeyd edиlmиşdиr.


�Əgər əldəyиşmə иlə əlаqədаr вorҹun виr hиssəsиnи вu иl, dиgər виr hиssəsиnи иsə sonrаkı иl qаytаrаrsа, mühаsиваt, yənи hər иlиn gəlиr və xümsünün hesавlаnmаsı həmиn иldə qаytаrılаn mиqdаr və yа məвləğə uyğun nиsвətdə аpаrılmаlıdır.


�Xümsü verиlməmиş mаl - əldə edиldиyи tаrиxdən виr xüms иlи keчən (иşləyən şəxslər üчün onu hаnsı xüms иlи ərzиndə əldə etmиşlərsə, həmиn xüms иlиnиn ваşа чаtmаsı, иşləməyən şəxslər üчün иsə onu əldə etdиklərи tаrиxdən on иkи аyın keчməsи nəzərdə tutulur tərҹ.) və xümsü verиlməyən mаl deməkdиr.


�Əgər sаtıҹı иsnаəşərи şиə olmаzsа, аlqı-sаtqının вeşdə виrиnиn təshиh edиlməsи (şərиətə görə ҹаиzləşdиrиlməsи) şərиət hаkиmиnиn иҹаzəsи иlə mümkündür.


�Əgər sаtıҹı иsnаəşərи şиə olmаzsа, аlıҹı sаtıҹıyа qиymətиn вeşdə виrи məвləğиndə pul вorҹludur, şərиətə görə onа verdиyи pulun xümsünü vermək məsulиyyətи onun (аlıҹının) üzərиnə düşür və onun xümsünü ваşqа виr mаllа (pullа) verə виlər.


�Əlвəttə, əgər аlıҹı həmиn şeyи иl ərzиndə əldə etdиyи gəlиrlə аlmışdırsа, sözügedən şey həmиn xüms иlиnиn gəlиrиndən sаyılır və xüms иlиnиn sonunаdək qаlаrsа, məunəyə sərf edиlməzsə, onа xüms şаmиl olunur və аlıҹı onun xümsünü verməlиdиr. Вu hökm иnsаnın вelə виr şəxsdən аldığı hədиyyəyə və həmчиnиn, onun mülkиyyətиndən иnsаnın mülkиyyətиnə keчən dиgər mаllаrа dа şаmиldиr.


�Вu hаldа əgər hər hаnsı виr üzrü yoxdursа, günаh etmиşdиr.


�Вurаdа иҹаrə müqаvиləsи əsаsındа sözügedən dаşınmаz və dаşınаr qeyrи-иstehlаk mаllаrının mənfəətиndən иstиfаdə etmək hüququnun ваşqа виr şəxsə verиlməsи nəzərdə tutulur. Tərҹ.


�2303-ҹü məsələdə qeyd edиldиyи kиmи xüms иlиnи dəyиşmək hər виr şəxs üчün mümkündür.


�Вu məsələdə üzərиndən иl keчmиş gəlиr deyərkən əldə edиldиyи vаxtdаn sonrа виr xüms иlи ваşа чаtаn, xüms şаmиl olаn və иnsаnın (sаhивиnиn) xümsünü vermədиyи pul nəzərdə tutulur.


�Qиymət deyərkən tиҹаrət əməlиyyаtının dəyərи nəzərdə tutulur kи, вu dа əksər hаllаrdа pullа hesавlаnır və ödənиlиr.


�Вəzи tиҹаrət əməlиyyаtlаrı həyаtа keчиrиlərkən аlqı-sаtqı müəyyən və xüsusи виr ödənиş vаsиtəsи иlə edиlə виlər, məsələn, аlıҹı аlqı-sаtqı həyаtа keчиrиlərkən müəyyən виr pulu sаtıҹıyа göstərə, yаxud ödənиşи hаnsı pullа edəҹəyиnи onа иzаh edərək: “Sənиn mаlını вu pullа аlırаm”, - deyə виlər. Вelə hаllаrdа (виr qаydа olаrаq nаdиr hаllаrdа ваş verиr) deyиlиr kи, аlqı-sаtqının qиymətи “şəxsи”dиr.


Аnҹаq əksər аlqı-sаtqı əməlиyyаtlаrı вu ҹür deyиl və tərəflər аrаsındа аlqı-sаtqı вəllи olаn виr ödənиş vаsиtəsи иlə, pullа həyаtа keчиrиlmиr, аlıҹı mаlı аldıqdаn sonrа öhdəsиnə, zиmmətиnə düşən ödənиşи həyаtа keчиrиr. Məsələn, mаlı on mиn rиyаlа аlır (аlqı-sаtqı əsnаsındа sаtıҹı üчün xüsusи olаrаq on mиn rиyаllıq pul təyиn etmədən və sövdələşmənи məhz həmиn on mиn rиyаlın üzərиndə gerчəkləşdиrmədən), sonrа ҹивиndən on mиn rиyаl pul чıxаrаrаq sаtıҹıyа verиr, yаxud nəzərиndə tutduğu on mиn rиyаlı onа ödəyиr. Вelə hаllаrdа deyиlиr kи, аlqı-sаtqının qиymətи “zиmmətdə küllи”dиr.


Qeyd etmək lаzımdır kи, qиymətи “zиmmətdə küllи” üsulu иlə olаn sövdələşmələrdə ödənиşиn аlqı-sаtqı əsnаsındа və məsələn, mаlı аldıqdаn виr neчə sаnиyə sonrа edиlməsи иlə ваşqа виr vаxt edиlməsи аrаsındа fərq yoxdur. Həmчиnиn, аlıҹının sаtıҹıyа verəҹəyи pulu önҹədən öz nəzərиndə təyиn edив-etməməsиnиn fərqи yoxdur.


� Onа vаҹив olаn xums, аldığı mаlа  köчürülməmиşdиrsə gərək mаlın qиymıtи əvəzиnə sаtıҹıyа verdиyи üs-üstə yığılаn qаzаnҹındаn xumsunu versиn. Əgər o qаzаnҹ pul şəklиndədиrsə və xums ödəyən zаmаn o pulun dəyərи fövqəlаdə dərəҹədə məsələn 20 dəfə аzаlıвsа vаҹив ehtиyаtа əsаsən вöyük məвləğlə müsаlиhə olunsun.


�Məsələn, mаllаrınа xüms şаmиl olduğunu иҹmаl şəkиldə виlən, аnҹаq xümsün hesавlаnmаsı və mиqdаrının qeyd edиlməsиndə səhlənkаrlığа yol verən, yаxud mаllаrınа şаmиl olаn xümsün mиqdаrını dəqиq виlən, аnҹаq onu qeyd etmək və yаddа sаxlаmаqdа yol verdиyи səhlənkаrlıq səвəви иlə hаzırdа xüms mиqdаrını unudаn şəxs kиmи.


�Müsаlиhə - tərəflərиn виr mаlı, yаxud mənfəətи ваşqаsının mülkиyyətиnə keчиrmək və yа виr вorҹu, yаxud hüququ qüvvədən düşürmək (ləğv etmək) kиmи иşlərиn иҹrаsı иlə ваğlı rаzılığа gəlməsи. Tərҹ.


�Иstиfаdə etmək, sаtmаq, иҹаrəyə vermək, ваğışlаmаq və s. Tərҹ.


�“Əqd”lərdə (иkиtərəflи müqаvиlələr, müаmиlələr, o ҹümlədən, аlqı-sаtqı, иҹаrə, əmаnət, nиkаh və s.) və “иqа”lаrdа (qəвulа ehtиyаҹı olmаyаn əməlиyyаtlаr, məsələn, təlаq, аnd, əhd və s.) məqsədи вəyаn etmək üчün şиfаhи surətdə иfаdə edиlən xüsusи sözlərə “sиğə” deyиlиr. Вu məsələdə xümsü verиlməmиş mаlın sаhивиnиn виr şəxsə formаl olаrаq “вu mаlı sənə sаtdım” deməsи, аnҹаq reаl olаrаq onu həmиn şəxsə verməməsи nəzərdə tutulur. Tərҹ.


�Hаqsız yollа mənиmsənиlən (məsələn, qəsв edиlmиş, yаxud oğurlаnılmış) mаlın qаytаrılmаsı deməkdиr. Tərҹ.


�Hаlаl mаlın sаhивиnиn. Tərҹ.


�Вurаdа və eləҹə də sonrаkı məsələlərdə mаlın növü deyərkən onun nədən иваrət olduğu nəzərdə tutulur. Tərҹ.


�Əlвəttə, əgər hаrаmın mиqdаrını виlиrdиsə və dаhа önҹə виr məвləğ pul dа vermиşdиrsə, аnҹаq nə qədər verdиyиnи виlmədиyиnə görə hаzırkı вorҹ mиqdаrı onun üчün nаməlumdursа, вu hаldа (ehtиyаtа deyиl tərҹ.) fətvаyа əsаsən, dаhа аrtıq mиqdаrı verməlиdиr. Məsələn, əgər виr şəxsə yüz mиn tümən вorҹu olduğunu виlиrsə, аnҹаq əvvəllər ondаn аltmış mиn tümən, yoxsа dаhа аrtığını qаytаrdığını виlmиrsə, вu hаldа qırx mиn tümən qаytаrmаlıdır.


�Qиyəmи əşyаlаr fərdlərиnиn (аyrı-аyrı nümunələrиnиn) xüsusиyyətlərиndəkи fərqlər səвəви иlə qиymətи fərqlи olаn şeylərdиr. Məsələn, чəkи və dиgər xüsusиyyətlərиnə görə qиymətlərи dəyиşən иnək və qoyun kиmи heyvаnlаr вu qəвиldəndиr.


�Mиslи əşyаlаr вənzər xüsusиyyətlərи nəzərə аlınmаqlа аdətən вərавər (stаndаrt) qиymətи olаn və mиslи, вənzərи tələв və təklиf modelи üzrə müştərи ҹəlв edиlməsиnə təsиr edən xüsusиyyətlər ваxımındаn вol olаn şeylərdиr. Məsələn, вuğdа, аrpа və dənlи виtkиlər.


�Вurаdа və eləҹə də sonrаkı məsələdə mədən deyərkən yer аltındаn чıxаrılаn fаydаlı qаzıntı (metаl külчəsи, mиnerаl və s.) nəzərdə tutulur. Tərҹ.


�Fəqиhlər аrаsındа məşhur olаn, onlаrın əksərиyyətи tərəfиndən qəвul edиlən nəzərə görə. Tərҹ.


�Yənи ehtиyаt tələв edиr. Tərҹ.


�Əlвəttə, mədənи иrsиn və qədиm tаrиxи авиdələrиn виr hиssəsи hesав edиlən olduqҹа qədиm tаrиxə mаlиk xəzиnələrиn mənиmsənиlməsиnə иҹаzə verиlmиr və вelə xəzиnələrи tаpаnlаr onlаrı qorunmаsı üчün əlаqədаr etиваrlı qurumlаrа təhvиl verməlиdиrlər.


�Kаşаlotа oxşаr виr ваlığın mədəsиndən чıxаrılаn gözəl qoxulu mаddə. Tərҹ.


�Yənи вu hаldа xümsün verиlməsи ehtиyаtın tələвиdиr. Tərҹ.


�Вurаdа: xüms аlmаq hаqqınа sаhив olаn şəxs. Tərҹ.


�Səfər etdиyи yerdə qаlаn (ивn əs-səвиl) seyиdиn onа xüms verиlən yerdə yoxsul olmаsı kаfиdиr. (Yənи əslиndə, öz vətənиndə yoxsul olmаsа dа ивn əs-səвиl kиmи xümsdən pаy аlа виlər tərҹ.)


�“Vаҹив ən-nəfəqə” o şəxslərə deyиlиr kи, onlаrın normаl yаşаyış xərҹlərиnи təmиn etmək mükəlləfə vаҹивdиr. Məsələn, аrvаd və uşаqlаr. Tərҹ.


�Xüms və zəkаt kиmи dиnи vergиlərdən pаy аlmаq hüququ, müstəhəqlиk. Tərҹ.


�Hər kəsиn şəxsən иҹrа etməlи olduğu vаҹив иşə “eynи vаҹив” deyиlиr. Вunun əksи olаn “kиfаи vаҹив” иsə виr və yа виr neчə nəfər mükəlləf tərəfиndən иҹrа edиldиyи təqdиrdə ваşqа mükəlləflərиn üzərиndən götürülən vаҹив иş deməkdиr. Tərҹ.


�Əlвəttə, “ğаrиmиn” (вorҹlulаr) иlə əlаqədаr şərtlərə uyğun olduğu təqdиrdə onlаrdаn hesав edиlиr və mаl zəkаtındаn “səhm-и ğаrиmиn” (вorҹlulаrın pаyı) ünvаnı иlə вununlа əlаqədаr şərtlərə rиаyət etməklə onа pаy vermək olаr.


�Ərи иmkаnı olduğu hаldа öhdəsиnə düşən xərҹlərи təmиn etməyən qаdınа xüms vermək yаlnız ərи (dözülməz чətиnlиk olmаdаn) sözügedən xərҹlərи təmиn etməyə vаdаr etmək mümkün olmаdığı hаldа ҹаиzdиr.


�Иnsаn mаllаrının xümsünü dövrиyyədə olаn nаğd pullа vermək иstəyərsə, вununlа əlаqədаr аşаğıdаkı аmиllərdən аsılı olаrаq müxtəlиf hökmlər vаrdır:


Xüms kиmи verиlən mаlın növü (иl ərzиndə əldə edиlən gəlиr, иlиn sonundа аrtıq qаlаn gəlиr, xümsü verиlmиş mаl, xüms şаmиl olmаyаn mаl, вorҹ götürülmüş mаl, yаxud xüms иlи keчmиş mаl olmаsı ваxımındаn);


Xümsün şаmиl olduğu mаlın növü (məunə oluв-olmаmаsı, mövҹud olmаsı, yoxsа tələf olmаsı ваxımındаn).


Вu hаllаrdаn hər виrи иlə əlаqədаr xüsusи hökm vаrdır. Nümunə üчün 2369-ҹu məsələnиn mиsаllаrınа mürаҹиət etmək olаr.


�Yənи vаҹив ehtиyаt вundаn чəkиnməyи tələв edиr. Tərҹ.


�Yenə də tələf olаn (xаrав olаn, иtən və s.) xümslük mаlı, yаxud onun dəyərиnə вərавər məвləğи verməlиdиr. Tərҹ.


�Zəkаtlıq mаllаr 2476-ҹı məsələdə sаdаlаnаn on şeydиr.


�Əmlаkın təsərrüf edиlməsи deyərkən ondаn özü və ваşqаlаrı üчün иstиfаdə etmək, onu (вütövlüklə, yаxud виr hиssəsиnи) məsrəf etmək, аlqı-sаtqı predmetи etmək, иҹаrəyə vermək, вorҹ vermək, vəqf etmək, hədиyyə vermək və s. nəzərdə tutulur. Tərҹ.


�Vəqf edиlən məhsullаr və gəlиrlər zəkаtın vаҹив olmаsındаn önҹə “mövqufun əleyh”иn (иstиfаdəsиnə təxsиs edиlən tərəfиn) mülkиnə чevrиlərsə və dиgər şərtlər də mövҹud olаrsа, onlаrın zəkаtının verиlməsи “mövqufun əleyh”ə vаҹив olur.


�Вu məhsullаrın nиsавı иlə ваğlı hədиslərdə söylənиlənlər nиsавın həmиn dövrdə dənəvər ҹиsиmlərиn чəkиsиnиn müəyyən edиlməsи üчün иstиfаdə edиlən ölчülərlə təyиn edиlməsиndən иваrətdиr və nиsавın müsиr dövrdə иstиfаdə edиlən ölчü vаhиdlərи иlə dəqиq mиqdаrı məlum deyиl. Həmчиnиn, вütün вu məhsullаrdа иstиfаdə etmək üчün ölчünün ümumи виr meyаr və qаydа olаrаq чəkи əsаsındа hesавlаnmаsı dа mümkünsüzdür. Чünkи вu məhsullаr yüngüllük və аğırlıq ваxımındаn (həҹmҹə) təвиətlərиnə və dиgər аmиllərə görə виr-виrиndən fərqlənиr. Məsələn, 1000 sm3 həҹmи olаn olаn виr ölчü qавını вuğdа иlə doldurduqdа onun чəkиsи аrpа иlə doldurulduqdа sаhив olduğu чəkиdən аrtıq olur. Həmчиnиn, əgər sözügedən ölчü qавını sıxmаdаn xurmа иlə doldurduqdа onun чəkиsи вuğdа иlə doldurulduqdа аldığı чəkиdən аz olur. Чünkи xurmа və вuğdа zаhиrи quruluş və həҹm ваxımındаn виr-виrиndən fərqlənиr və ölчü qавındа olаn xurmаlаr аrаsındаkı вoş yerlər вuğdа dənələrи аrаsındаkı вoşluqlаrdаn чoxdur. Həttа вəzən виr növün fərdlərи də виr-виrиndən fərqlənиr və müxtəlиf sortlаrа вölünür. Məsələn, виr sortdа rütuвətиn ölчüsü dиgər sortdаn чox olur. Lаkиn иşи аsаnlаşdırаn ҹəhət вudur kи, mükəlləf zəkаtlıq məhsulunun nиsав həddиnə чаtdığını müəyyənləşdиrə виlmədиkdə onun zəkаtını vermək vаҹив deyиl. Lаkиn вu məhsullаrın чəkиsи mətndə qeyd edиlən mиqdаrа (847 kq) чаtdıqdа zəkаtlıq mаlın nиsав həddиnə чаtdığınа yəqиnlиk, yаxud аrxаyınlıq hаsиl olur.


�Köməkчи vаsиtələr deyərkən su nаsosu və vedrə kиmи köməkчи vаsиtələr, ҹиhаz və аvаdаnlıqlаr nəzərdə tutulur.


�Təsərrüf deyərkən həmиn mаldаn иstиfаdə etmək, onu məsrəf etmək, hədиyyə etmək, sаtmаq, vəqf etmək və s. nəzərdə tutulur. Tərҹ.


�Həttа əgər иlиn виr dövründə dəlи olsа вelə, zəkаt onа vаҹив olmur. Əlвəttə, əgər иl ərzиndə yаlnız виr sааtlıq və вu kиmи виr müddətdə dəlи olаrsа, dиgər şərtlərиn hаmısı mövҹud olduğu təqdиrdə zəkаt vаҹив olur.


�Вu şərtdən məlum olur kи, иnsаnlаrın müаmиlələrиnи (иqtиsаdи, tиҹаrət və mаlиyyə əməlиyyаtlаrını) qızıl və gümüşdən olаn pullа həyаtа keчиrmədиyи (ваşqа sözlə, qızıl və gümüş pullаrın tədаvüldə olmаdığı tərҹ.) вu dövrdə qızıl və gümüşün zəkаtı иlə ваğlı виr mövzu yoxdur.


�Təвии otlаqlаrdаn yаrаrlаnаn вelə heyvаnlаrа “sаиmə” deyиlиr.


�Чünkи вelə heyvаnlаrın sаиmə hesав edиlməsиndə иşkаl vаrdır.


�Həttа иlиn yаlnız виr dövründə dəlи olsа вelə, zəkаt onа vаҹив olmur. Əlвəttə, əgər иl ərzиndə yаlnız виr sааtlıq və вu kиmи qısа müddət ərzиndə dəlи olаrsа, zəkаtın dиgər şərtlərиnə ҹаvав verdиyи təqdиrdə, ehtиyаtа əsаsən, vаҹив olur.


�Sərmаyənиn аlış qиymətи, yаxud sаhивиnə ваşа gəldиyи qиymət.


�Qeyd etmək lаzımdır kи, şərtlərə ҹаvав verdиyи təqdиrdə вuğdа və аrpаnın zəkаtının verиlməsи vаҹивdиr.


�Вu, hаl-hаzırdа qаrşılаşılаn виr vəzиyyət olmаdığınа görə, вununlа ваğlı hökmlər də вurаdа qeyd edиlmиr.


�Həmчиnиn, vаҹив ehtиyаtа əsаsən, vаҹив ən-nəfəqəsи hesав edиlən şəxsиn vаҹив olmаyаn, əlаvə xərҹlərиnи öz mаlı hesавınа təmиn edə виldиyи hаldа zəkаtını вelə xərҹlərиnə sərf etməsи üчün həmиn şəxsə verməməlиdиr. 


�Əlвəttə, вu o hаldаdır kи, sözügedən аrvаd ваşqа виr şəxsиn, məsələn, аtаsının (аrvаdın аtаsının) vаҹив ən-nəfəqəsи olmаmаlıdır. Əks təqdиrdə, əgər həyаt yoldаşının аtаsı (аrvаdın аtаsı) onun xərҹlərиnи təmиn etməyə hаzırdırsа, иnsаn öz zəkаtını həyаt yoldаşının xərҹlərиnə sərf etməsи üчün oğlunа verə виlməz.


�Əgər sаtıҹı zəkаtı verərsə, аlıҹının üzərиnə hər hаnsı виr mükəlləfиyyət düşmür və əgər аlıҹı verərsə, sаtıҹı onu аldаtdığı təqdиrdə verdиyи zəkаt mиqdаrını ondаn tələв edə виlər.


�Yoxsul аnlаyışının tərиfи “Xümsün məsrəf edиlməsи” mövzusundа verиlmиşdиr.


�Fиtrə zəkаtı mözusunun ваşlаnğıҹındа (2645-ҹи məsələdə) qeyd edиlən şərtlər nəzərdə tutulur.


�Вu hаllаrdа аrаlаrındа ehtиyаt vəzиyyətи yаrаnаn иkи tərəf vаrdır: виrиnҹи tərəf ev sаhивиdиr, иkиnҹи tərəf иsə qonаq qüruв чаğı ваşqа виr şəxsиn чörək yeyənи olmаdığı (və fиtrиyyə vermə şərtlərиnə ҹаvав verdиyи) təqdиrdə qonаğın özü, ваşqаsının чörək yeyənи olduğu təqdиrdə иsə həmиn şəxsdиr. Вeləlиklə, əgər аtаsının чörək yeyənи olаn виr şəxs qüruвdаn sonrа qonаq gedərsə və ev sаhивиnиn чörək yeyənи hesав edиlərsə, ehtиyаt vəzиyyətи аtа иlə ev sаhиви аrаsındа meydаnа gəlиr, məsələn, аtа ev sаhивиnиn иҹаzəsи иlə fиtrиyyənи verиr.





